
Ri quibiꞌ ri ye ojer tak ratiꞌt rumamaꞌ ri Jesucristo

1  1 Re wuj ri nuchop el waweꞌ, jun wuj ri tzꞌibatal wi ca ri quibiꞌ ri ye ojer 

tak ratiꞌt rumamaꞌ ri Jesucristo. Can nikꞌalajin wi cꞌa chi Riyaꞌ can jun 

chique ri ye ralcꞌual ca ri rey David, a y can ralcꞌual ca chukaꞌ ri Abraham.

Ri lokꞌolaj chꞌabel ri 
niyaꞌo colotajic ri tzꞌibatal 

ca ruma San Mateo
Ri lokꞌolaj chꞌabel ri niyaꞌo colotajic ri tzꞌiban ca ruma San Mateo, nrajoꞌ nucꞌut 

chkawech chi ri Jesús yariꞌ ri Cristo ri Rucꞌajol ri Dios ri can tzujun (sujun) wi 
pe chi nipe. Y ri Cristo can xpe wi riche (rixin) chi xorubanaꞌ ka ri rutzujun 
(rusujun) pe ri Dios chique ri rutinamit chupan ri Antiguo Testamento.

Chupan ri tanaj 1 y chupan ri tanaj 2, yerunataj ri achique ratiꞌt rumamaꞌ ri 
Jesús, y yerunataj chukaꞌ ri achique xebanatej tek Riyaꞌ xalex.

Ri tanaj 3 y napon cꞌa pa mocaj 11 chare ri tanaj 4, nubij tek ri Jesús xban 
bautizar y tek xtojtobex ruma ri itzel winek.

Ri tanaj 4 mocaj 12 y napon cꞌa pa mocaj 35 chare ri tanaj 18, nubij tek ri 
Jesús ye ruchaꞌon chic ri cablajuj rudiscípulos xuchop rusamaj ri chiriꞌ pa 
Galilea; xuchop yerutijoj ri winek riqꞌui ri ruchꞌabel ri Dios; xerucꞌachojsalaꞌ 
yawaꞌiꞌ y xerelesalaꞌ chukaꞌ itzel tak espíritu quiqꞌui ri winek.

Ri tanaj 19 y ri tanaj 20 nubij ronojel ri xerubanalaꞌ ri Jesús tek ruchapon el 
bey riche (rixin) chi xapon ri ruqꞌuisbel mul pa tinamit Jerusalem.

Ri tanaj 21 y napon cꞌa pa tanaj 28, nubij ri achique ri xerubanalaꞌ ri Jesús chupan 
ri ruqꞌuisbel semana chare ri rucꞌaslen chuwech re ruwachꞌulef. Chupan ri 
semana riꞌ xukꞌalajsaj ri achique xquebanatej chupan ri ruqꞌuisbel tak kꞌij 
chare ri tiempo re kachapon y tek xtoka cꞌa ri rajawaren ri Dios chkacojol. 
Nubij chukaꞌ tek xcamisex, tek xcꞌasox el chiquicojol ri caminakiꞌ, tek xucꞌut riꞌ 
chiquiwech ri xetzekelben riche (rixin) y tek xubij chukaꞌ ca chi rajawaxic chi 
yequitijoj ri winek riche (rixin) chi yeꞌoc tzekelbey riche (rixin) Riyaꞌ.

 

 

a Sal. 132.11; Is. 11.1; Hch. 2.30; Ga. 3.16. 

b Nm. 1.7. c Jos. 6.22, 23; He. 11.31. d 1 S. 16.1. e 2 S. 11.3. f 1 Cr. 3.10. g 2 R. 20.21. 
h 2 R. 25.11; Jer. 27.20. i Esd. 3.2; 1 Cr. 3.19; Hag. 1.1. j Gn. 3.15; Is. 9.6. k Mt. 2.1-6; 
Gn. 3.15. l Ga. 4.4; He. 10.5. m Lc. 1.27. n Dt. 24.1. 

2 Ri Abraham yariꞌ ri xalcꞌualan ri Isaac; ri Isaac xralcꞌualaj ri Jacob; ri Jacob 
xralcꞌualaj ri Judá y ri nicꞌaj chic rachꞌalal. 3 Yacꞌa ri Judá y ri Tamar ri rixjayil 
xecalcꞌualaj ri Fares y ri Zara; yacꞌa ri Fares ri xalcꞌualan ri Esrom; y ri Esrom 
xralcꞌualaj ri Aram. 4 Y ri Aram xralcꞌualaj ri Aminadab; ri Aminadab xralcꞌualaj 
ri Naasón; b y ri Naasón xralcꞌualaj ri Salmón. 5 Y ri Salmón y ri Rahab c ri rixjayil 
xcalcꞌualaj ri Booz; ri Booz y ri Rut ri rixjayil xcalcꞌualaj ri Obed; y ri Obed 
xralcꞌualaj ri Isaí. 6 Y ri Isaí d xralcꞌualaj ri David ri xoc jun rey; y ri rey David 
xralcꞌualaj ri Salomón. Y ri ruteꞌ ri Salomón, ya ri rixjayil ca ri Urías. e

7 Yacꞌa ri Salomón xralcꞌualaj ri Roboam; ri Roboam xralcꞌualaj ri Abías; y ri 
Abías xralcꞌualaj ri Asa. f 8 Y ri Asa xralcꞌualaj ri Josafat; ri Josafat xralcꞌualaj ri 
Joram; y ri Joram xralcꞌualaj ri Uzías. 9 Y ri Uzías xralcꞌualaj ri Jotam; ri Jotam 
xralcꞌualaj ri Acaz; y ri Acaz xralcꞌualaj ri Ezequías. 10 Y ri Ezequías xralcꞌualaj 
ri Manasés; g ri Manasés xralcꞌualaj ri Amón; y ri Amón xralcꞌualaj ri Josías. 
11 Y ri Josías xralcꞌualaj ri Jeconías y ri ye nicꞌaj chic rachꞌalal ri Jeconías. Y ya 
tiempo riꞌ tek ri kech aj Israel xechapatej el y xeꞌucꞌuex cꞌa pa Babilonia. h

12  Y tek yecꞌo chic chiriꞌ pa Babilonia, ri Jeconías xralcꞌualaj ri Salatiel; y 
ri Salatiel xralcꞌualaj ri Zorobabel. i 13 Y ri Zorobabel xralcꞌualaj ri Abiud; ri 
Abiud xralcꞌualaj ri Eliaquim; y ri Eliaquim xralcꞌualaj ri Azor. 14 Y ri Azor 
xralcꞌualaj ri Sadoc; ri Sadoc xralcꞌualaj ri Aquim; y ri Aquim xralcꞌualaj ri 
Eliud. 15 Y ri Eliud xralcꞌualaj ri Eleazar; ri Eleazar xralcꞌualaj ri Matán; ri 
Matán xralcꞌualaj chukaꞌ jun ri Jacob chukaꞌ rubiꞌ. 16 Y ri Jacob xralcꞌualaj cꞌa 
ri José ri xoc rachijil ri María. Y ri María riꞌ yariꞌ ri xalan ri Jesús ri Cristo. j

17 Cajlajuj cꞌa sol winek xecꞌaseꞌ el, ri nitiquir pe riqꞌui ri Abraham cꞌa riqꞌui 
ri rey David. Cajlajuj chukaꞌ sol winek xecꞌaseꞌ el, ri nitiquir pe riqꞌui ri rey 
David cꞌa chupan ri tiempo tek ri kech aj Israel xechapatej el y xeꞌucꞌuex cꞌa 
pa Babilonia. Y cajlajuj chukaꞌ sol winek xecꞌaseꞌ el, ri nitiquir pe tek ri kech 
aj Israel xebecꞌojeꞌ pa Babilonia, hasta riqꞌui ri tiempo tek xalex ri Cristo.

Tek xalex ri Jesús
18 Y ri ralaxbel k ri Jesucristo quecꞌareꞌ ri rubanic: Ri María ruteꞌ l ri 

Jesucristo, jun cꞌa kꞌopoj ri cꞌutun chic ruma ri José. m Y xcꞌulwachitej cꞌa chi 
tek cꞌa ma jane quicꞌuan ta quiꞌ, xnabetej chi ri María yawaꞌ chic riche (rixin) 
chi nicꞌojeꞌ ral. Yacꞌa ri María queriꞌ xril ruma ruchukꞌaꞌ ri Lokꞌolaj Espíritu. 
19 Yacꞌa ri José ri nbeꞌoc rachijil ri María, can jun chojmilaj winek wi; y man 
cꞌa xrajoꞌ ta xuyaꞌ (xutzek) ruqꞌuix ri María chiquiwech ri winek, rumariꞌ xrajoꞌ 
chi man ta ninabex chi nuyaꞌ ca. n 20 Y ri José ya cꞌa riꞌ ri nuchꞌob pa ránima. 
Y pa rachicꞌ xucꞌut cꞌa riꞌ jun ángel riche (rixin) ri Ajaf chuwech, y xbix chare 
ruma ri ángel riꞌ: Riyit José, ri yit jun chique ri ye ralcꞌual ca ri rey David, 

SAN MATEO 1

o Lc. 1.35. p Gn. 49.10; Jer. 33.16; Dn. 9.24; Hch. 5.31; He. 7.25; 1 Jn. 3.5; Ap. 1.5. q Is. 
7.14; 9.6. r Ex. 13.2. s Lc. 2.4-7. t 1 R. 4.30. u Nm. 24.17. v Lc. 2.11. w 2 Cr. 34.13; 
Esd. 7.6, 12; Mal. 2.7; Jn. 3.10. x Mi. 5.2; Jn. 7.42. y Gn. 49.10. z Is. 40.11. a Nm. 
24.19. 

man cꞌa taxibij ta awiꞌ chi yacꞌuleꞌ riqꞌui ri María ri acꞌutun chic riche (rixin) 
chi ntoc awixjayil. Wacami petenak chic alanic chrij ruma ya ri Lokꞌolaj 
Espíritu xka pa ruwiꞌ. o 21 Ri acꞌal cꞌa ri xtralaj ri María, ti cꞌajol (alaꞌ), y JESÚS 
cꞌa rubiꞌ xtayaꞌ, ruma ya Riyaꞌ ri xquecolo ri winek chupan ri quimac. p

22  Ronojel cꞌa reꞌ xcꞌulwachitej riche (rixin) chi can nibanatej ri 
xbix ruma ri Dios chare ri profeta Isaías ri jun chique ri xekꞌalajsan ri 
ruchꞌabel ri Dios ojer ca, tek xubij:
 23 Tiwetamaj cꞌa chi xticꞌojeꞌ jun ri cꞌa kꞌopoj na y xticꞌojeꞌ jun ral, 

astapeꞌ man cꞌo ta riqꞌui achi.
Y can xtralaj na wi jun acꞌal, ti cꞌajol (alaꞌ), ri xtubiniꞌaj Emanuel.

Re biꞌaj reꞌ can ntel cꞌa chi tzij chi ri Dios cꞌo kiqꞌui. q
24 Tek xcꞌastej cꞌa ri José, can xuben wi achiꞌel ri xbix chare ruma ri ángel 
riche (rixin) ri Ajaf. Riyaꞌ can xucꞌom na wi ri María riche (rixin) chi xoc 
rixjayil. 25 Pero ri José majun xunek ta ri María cꞌa ya tek alaxnek chic na 
ri nabey ral. r Y tek xalex ri acꞌal, JESÚS ri rubiꞌ xuyaꞌ.

Tek ri achiꞌaꞌ ri cꞌo quetamabel chiquij ri chꞌumilaꞌ xquiyaꞌ rukꞌij ri Jesús

2  1 Ri Jesús s xalex cꞌa pa tinamit Belén, ri tinamit ri cꞌo pa rucuenta ri 
Judea. Tek xalex ri Jesús, ya cꞌa ri Herodes ri rey, y yacꞌariꞌ tek jun caꞌiꞌ 

achiꞌaꞌ ri cꞌo quetamabel chiquij ri chꞌumilaꞌ, xeꞌapon pa Jerusalem. Ri achiꞌaꞌ 
riꞌ, pa relebel kꞌij ye petenak wi, t 2  y xquicꞌutuj cꞌa chique ri winek: ¿Acuchi 
(achique) cꞌo wi ri acꞌal ri qui-Rey ri israelitas ri xa cꞌa xalex? Ri ruchꞌumil u 
katzꞌeton pe riyoj cꞌa quelaꞌ pa relebel kꞌij, y xojpe chuyaꞌic rukꞌij, v xechaꞌ.

3  Tek ri rey Herodes xracꞌaxaj ri xquibij ri achiꞌaꞌ ri cꞌo quetamabel 
chiquij ri chꞌumilaꞌ, xsach rucꞌuꞌx. Y can queriꞌ cꞌa chukaꞌ xquicꞌulwachij ri 
winek ri aj pa tinamit Jerusalem. 4 Y ri rey Herodes xerumol cꞌa quinojel 
ri principaliꞌ tak sacerdotes y ri aj tzꞌibaꞌ w chiquicojol ri israelitas, y 
cꞌacꞌariꞌ xucꞌutuj chique chi acuchi (achique) cꞌa nalex wi ri Cristo. 5 Xepe 
ri principaliꞌ tak sacerdotes y ri aj tzꞌibaꞌ xquibij cꞌa chare ri rey: Ri Cristo 
nalex pa tinamit Belén x waweꞌ pa rucuenta re Judea. Ruma jun chique ri 
profetas ri xekꞌalajsan ri ruchꞌabel ri Dios ojer ca, quecꞌareꞌ ri rutzꞌiban ca:
 6 Y riyit tinamit Belén ri yitcꞌo pa Judá, y

riyit ma can ta yit coꞌol chiquicojol ri nimaꞌk tak tinamit chiriꞌ pa Judá,
ruma ya ri chiriꞌ awuqꞌui riyit xtipe wi ri ucꞌuey bey,
y can xqueruchajij z ri nutinamit Israel achiꞌel nuben jun utzilaj aj yukꞌ,

nichaꞌ ri Dios, xechaꞌ apo chare ri rey Herodes. a

SAN MATEO 1 ,  2

b Nm. 24.17. c Sal. 2.12; 22.29; 72.10; 95.6; Jn. 5.23; Ap. 19.10. d Gn. 20.6, 7; 31.24; Job 
33.15; Mt. 1.20. e Nm. 24.8; Os. 2.15. f Ex. 4.22; Os. 11.1. 

7 Yacꞌariꞌ tek ri rey Herodes pan ewel xerusiqꞌuij (xeroyoj) ri achiꞌaꞌ ri 
cꞌo quetamabel chiquij ri chꞌumilaꞌ, y xucꞌutuj ca jabel chique janipeꞌ chic 
kꞌij tiquitzꞌet wi ri ruchꞌumil b ri Cristo. 8  Cꞌacꞌariꞌ tek xerutek el pa tinamit 
Belén y xubij el chique: Quixbiyin cꞌa chilaꞌ y ticanoj ri acꞌal, y tek iwilon 
chic ca, noꞌibij ca chuwe, riche (rixin) chi riyin yibe chukaꞌ chuyaꞌic rukꞌij.

9 Y tek ri achiꞌaꞌ ri cꞌo quetamabel chiquij ri chꞌumilaꞌ quicꞌaxan chic cꞌa ri 
chꞌabel ri xbix el chique ruma ri rey Herodes, xebe. Y ri chꞌumil ri quitzꞌeton pe 
riyeꞌ ri cꞌa acuchi (achique) quepe wi, pa relebel kꞌij, can rucꞌuan cꞌa el quibey. Y 
tek xeꞌapon, ri chꞌumil riꞌ xpaꞌeꞌ pa ruwiꞌ ri acuchi (achique) cꞌo wi ri acꞌal. 10 Y 
tek xquitzꞌet cꞌa ri chꞌumil chi xpaꞌeꞌ, sibilaj xquicot ri cánima. 11 Yacꞌa tek ri 
achiꞌaꞌ riꞌ xeꞌoc apo pa jay, can xquitzꞌet wi cꞌa ri acꞌal y ri María ri ruteꞌ ri acꞌal, y 
can yacꞌariꞌ xexuqueꞌ xemajeꞌ ka riche (rixin) chi xquiyaꞌ rukꞌij ri acꞌal. Y chukaꞌ 
can xequijakalaꞌ cꞌa ri quiyaconobal y xquisipaj cꞌa ca kꞌanapuek, pon y mirra 
chare. c 12 Y ri achiꞌaꞌ ri cꞌo quetamabel chiquij ri chꞌumilaꞌ, can xkꞌalajsex cꞌa 
chiquiwech ri pa cachicꞌ, d chi man chic quetzolin ta pa quibey riche (rixin) chi 
nbequiyaꞌ ca rubixic chare ri rey Herodes. Y can queriꞌ wi xquiben ri achiꞌaꞌ riꞌ, 
ruma tek xetzolin chic el pa quiruwachꞌulef, xa jun wi chic chi bey ri xquicꞌuaj el.

Tek ri rey Herodes xutek quicamisaxic ri tak cꞌajolaꞌ (alaboniꞌ)
13 Y tek ri achiꞌaꞌ ri cꞌo quetamabel chiquij ri chꞌumilaꞌ ye elenak chic el, can 

yacꞌariꞌ tek jun ángel riche (rixin) ri Ajaf Dios xucꞌut riꞌ chuwech ri José pa 
rachicꞌ. Y ri ángel riꞌ xubij chare: Cayacatej cꞌa el. Tacꞌuaj el ri acꞌal rachibilan 
ri ruteꞌ y quixanmej el waweꞌ. Quixbiyin cꞌa pan Egipto y quixcꞌojeꞌ chilaꞌ, y 
riyin xtinyaꞌ rubixic chawe tek utz chic yixtzolin pe. Ruma chi re wacami, ri 
rey Herodes can xtorucanoj wi re acꞌal riche (rixin) chi nucamisaj, xchaꞌ chare.

14 Y ri José can yacꞌariꞌ tek xcꞌastej, y can chupan cꞌa ri akꞌaꞌ riꞌ 
xquichop el bey riche (rixin) chi xebe cꞌa pan Egipto, xucꞌuaj el ri acꞌal 
y ri teꞌej. 15 Can chilaꞌ wi cꞌa pan Egipto e xebecꞌojeꞌ wi y xetzolin pan 
Israel cꞌa ya tek caminek chic ri rey Herodes. Riche (rixin) chi queriꞌ 
can nibanatej na cꞌa ri rukꞌalajsan ri Ajaf Dios chuwech ri jun profeta ri 
xkꞌalajsan ri ruchꞌabel ri Dios ojer ca. Ri tzꞌibatal cꞌa ca nubij: Pan Egipto 
cꞌa cꞌo wi ri nucꞌajol f tek xinsiqꞌuij (xinwoyoj). Quecꞌariꞌ ri rubin ri Dios.

16 Y can yacꞌariꞌ tek ri rey Herodes xunabej chi ri achiꞌaꞌ ri cꞌo quetamabel chiquij 
ri chꞌumilaꞌ xa ma xquiben ta ri achiꞌel ri rubin el riyaꞌ chique, rumariꞌ xyacatej cꞌa 
sibilaj royowal y xutek cꞌa quicamisaxic quinojel ri tak cꞌajolaꞌ (alaboniꞌ) ri xa cꞌa 
ma jane nikꞌax ta cacaꞌ quijunaꞌ ri yecꞌo chiriꞌ pa tinamit Belén, y ri yecꞌo pa tak 
lugar ri yecꞌo pe chunakajal ri tinamit. Queriꞌ xuben ruma riyaꞌ can retaman ca chi 
cꞌo chic caꞌiꞌ junaꞌ titzꞌetetej wi ri chꞌumil cuma ri achiꞌaꞌ ri cꞌo quetamabel chiquij ri 

SAN MATEO 2

g Jer. 30.10; 31.15. h Mt. 3.13. i Lc. 2.39. j Jn. 1.45. k Jos. 14.10. l Mt. 3.8, 11; Hch. 
17.30. m Mt. 4.17. n Is. 40.3; Lc. 1.76; 3.4. o Zac. 13.4. p 2 R. 1.8. q Lv. 11.22. r 1 S. 
14.25. s Reꞌ nichꞌo chrij ri colmena. 

chꞌumilaꞌ. 17 Waweꞌ can xbanatej wi cꞌa achiꞌel ri tzꞌibatal ca g ruma ri jun profeta ri 
xkꞌalajsan ri ruchꞌabel ri Dios ojer ca, ri xubiniꞌaj Jeremías, tek xubij ca:
 18 Chiriꞌ cꞌa pa tinamit Ramá xacꞌaxatej okꞌej.

Can cꞌo wi nimalaj bis. Cꞌo cꞌa jun ri nujikꞌ okꞌej.
Riꞌ ya ri Raquel yerokꞌej ri ral,
y astapeꞌ nibochiꞌix, xa can ma nikꞌax ta cꞌa ri bis chare ruma ri ral xecom.

Queriꞌ ri tzꞌibatal ca ruma ri Jeremías.
19 Y tek caminek chic el ri rey Herodes, can yacꞌariꞌ tek ri ángel riche 

(rixin) ri Ajaf Dios xucꞌut chic riꞌ chuwech ri José pa rachicꞌ, ri chilaꞌ pan 
Egipto. 20 Y ri ángel riche (rixin) ri Ajaf xubij cꞌa chare: Cayacatej cꞌa el. 
Tacꞌuaj el ri acꞌal rachibilan ri ruteꞌ y quixtzolin cꞌa pan Israel. Ruma ri 
xeꞌajowan chi xquicamisaj ta ri acꞌal, xecom yan.

21 Y ri José can xuben wi cꞌa ri xbix chare pa rachicꞌ ruma ri ángel. Xucꞌuaj 
el ri acꞌal, y ri teꞌej. Y xetzolin cꞌa pan Israel. 22 Xa yacꞌa riyaꞌ tek xracꞌaxaj chi 
ya ri Arquelao ri rucꞌajol ca ri rey Herodes ri oconek aj kꞌatbel tzij pa Judea, 
xuxibij riꞌ chi yecꞌojeꞌ ka ri chiriꞌ pa Judea. Y xkꞌalajsex cꞌa chuwech ri José 
pa jun achicꞌ chi tucꞌuaj el ri acꞌal y ri teꞌej cꞌa pa Galilea. h 23 Y xeꞌapon cꞌa pa 
tinamit Nazaret i y chiriꞌ xecꞌojeꞌ wi ka, riche (rixin) chi queriꞌ can nibanatej na 
cꞌa achiꞌel ri tzꞌibatal ca cuma ri profetas ri xekꞌalajsan ri ruchꞌabel ri Dios ojer 
ca. Riyeꞌ can quitzꞌiban ca chi ri Jesús can cꞌo na chi nibix nazareno chare. j

Ri Juan ri Bautista nutzijoj ri ruchꞌabel ri Dios

3  1 Chupan cꞌa ri kꞌij riꞌ, ri Juan ri Bautista xuchop rukꞌalajsaxic ri 
ruchꞌabel ri Dios chiquiwech ri winek ri yeꞌapon riqꞌui, ri chiriꞌ pa 

jun desierto k ri cꞌo chiriꞌ pa rucuenta ri Judea. 2  Riyaꞌ xubij cꞌa chique ri 
winek: Can titzolin cꞌa pe icꞌuꞌx l riqꞌui ri Dios, ruma xa nakaj chic cꞌo wi 
pe ri rajawaren ri Dios, m nichaꞌ chique.

3  Can chrij cꞌa ri Juan riꞌ chꞌonak wi ca ri profeta Isaías, jun achi ri 
xkꞌalajsan ri ruchꞌabel ri Dios ojer ca. Riyaꞌ quecꞌareꞌ ri rutzꞌiban ca:

Cꞌo cꞌa jun achi ri xticꞌojeꞌ pa jun desierto.
Y riyaꞌ xturek cꞌa ruchiꞌ riche (rixin) chi xtubij chique ri winek ri 

xqueꞌapon riqꞌui:
Tichojmirisaj apo rubey ri Ajaf. n
Y can choj cꞌa tibanaꞌ chare.

Quecꞌariꞌ ri tzꞌibatal ca.
4 Ri rutziak cꞌa ri Juan ri Bautista banon riqꞌui rusmal camello, o y rucusan jun 

tzꞌum ri oconek ximibel xerupan. p Y ri ruway ye cꞌa ri sacꞌ q y ri cab r ri niquiyaꞌ ri 
tak chicop pa tak juyuꞌ. s 5 Y ri winek ri yeꞌapon cꞌa riqꞌui ri Juan ri Bautista, sibilaj 

t Ro. 5.9; 1 Ts. 1.10. u Mt. 4.17; Hch. 17.30. v Jn. 8.33; Hch. 13.26. w Mt. 7.19; Jn. 15.6. 
x Mr. 1.8; Hch. 2.4. y Is. 4.4; Mal. 3.2; Lc. 3.16. z Mal. 3.3. a Mal. 4.1; Mt. 13.30. b Mt. 
2.22. c 1 Jn. 3.7. d Dn. 9.24. 

cꞌa ye qꞌuiy. Yecꞌo cꞌa ri ye aj pa tinamit Jerusalem, ri tinamit ri cꞌo pa rucuenta 
ri Judea. Y yecꞌo chukaꞌ ri aj pa nicꞌaj chic tinamit riche (rixin) ri Judea. Y chukaꞌ 
can yecꞌo cꞌa ri yepe cꞌa quelaꞌ chunakajal ri raken yaꞌ Jordán. Can quinojel cꞌa 
ri winek riꞌ ri yeꞌapon riqꞌui. 6 Ri winek cꞌa riꞌ yeban cꞌa el bautizar ruma riyaꞌ ri 
chiriꞌ pa raken yaꞌ Jordán. Y can yequikꞌalajsaj wi cꞌa ri quimac.

7 Y tek riyaꞌ xutzꞌet chi can ye qꞌuiy cꞌa chique ri achiꞌaꞌ fariseos y ye qꞌuiy 
chukaꞌ chique ri achiꞌaꞌ saduceos yeꞌapon riqꞌui ruma nicajoꞌ chi yeban el 
bautizar ruma riyaꞌ, riyaꞌ xubij cꞌa chique: Riyix xa yix achiꞌel itzel tak cumatz, 
ruma niwajoꞌ yixanmej chuwech ri rucꞌayewal. t ¿Achique xbin chiwe chi utz 
yixanmej chuwech ri rucꞌayewal ri xtutek pe ri Dios, re chkawech apo? 8 Riyix 
rajawaxic cꞌa chi nikꞌalajin chupan ri icꞌaslen chi can kitzij xtzolin pe icꞌuꞌx u riqꞌui 
ri Dios. 9 Man cꞌa tichꞌob ta ka riyix chi can xu (xe) wi ruma chi yix ralcꞌual v ca 
ri Abraham, chi ruma ta riꞌ xquixcolotej, ma que ta riꞌ. Ruma xa ta ri Dios nrajoꞌ, 
Riyaꞌ can nicowin wi nuben ralcꞌual ri Abraham chique re abej re yeꞌitzꞌet waweꞌ. 
10 Ri rucꞌayewal ri nuyaꞌ ri Dios xa nipe yan. Riyaꞌ can xtuben achiꞌel nuben jun 
achi ri cꞌo chic ri iquej pa rukꞌaꞌ riche (rixin) chi xqueruchoy ri cheꞌ ri xa ma 
yewachin ta jabel. Y ronojel cꞌa ri xqueruchoy el, xqueruqꞌuek pa kꞌakꞌ. w

11 Riyin, pa yaꞌ yixinben wi bautizar tek nitzolin pe icꞌuꞌx riqꞌui ri Dios. Pero 
cꞌo cꞌa jun achi ri xtipe re chkawech apo, ri man achiꞌel ta oc riyin. Riyin 
can ma yin rucꞌamon ta (takal ta chuwij) riche (rixin) chi ncꞌuaj ri ruxajab, 
ruma ri jun achi riꞌ can más wi nim rukꞌij y can más wi nim ruchukꞌaꞌ que 
chinuwech riyin. Tek Riyaꞌ xtipe, can xquixruben wi bautizar riqꞌui ri Lokꞌolaj 
Espíritu x y riqꞌui kꞌakꞌ. y 12 Y can ruchojmirisan chic riꞌ riche (rixin) chi nuben 
achiꞌel nuben jun achi tek nujoskꞌij ri rutrigo pan era, z ri can cꞌo chic jun 
horqueta pa rukꞌaꞌ riche (rixin) chi nuqꞌuek chuwacakꞌikꞌ ri trigo ri chꞌayon 
chic. Ri trigo ri nuchayuj ca riꞌ, yariꞌ ri numol y nuyec. Yacꞌa ri raken ri trigo ri 
nucꞌuaj el cakꞌikꞌ, xa nuporoj pa kꞌakꞌ ri majun bey nichuptej ta. a

Tek xban bautizar ri Jesús
13  Y yacꞌariꞌ tek ri Jesús petenak cꞌa pa Galilea b y xapon riqꞌui ri Juan 

chiriꞌ chuchiꞌ ri raken yaꞌ Jordán. Riyaꞌ can petenak cꞌa riche (rixin) chi 
niban el bautizar ruma ri Juan ri Bautista. 14 Yacꞌa ri Juan ma nrajoꞌ ta 
nuben bautizar ri Jesús, y nubij cꞌa chare: Xa yin ta riyin riꞌ ri utz chi 
yiban bautizar awuma riyit y mani chi can yit cꞌa riyit ri xatoka wuqꞌui 
riyin, riche (rixin) chi yatinben el bautizar, xchaꞌ ri Juan.

15 Yacꞌa ri Jesús xubij chare ri Juan ri Bautista: Riyoj rajawaxic cꞌa chi 
nikaben c ronojel ri nubij ri Dios chake. Rumariꞌ re wacami rajawaxic cꞌa chi riyit 
yinaben bautizar riyin. Y cꞌacꞌariꞌ tek ri Juan ri Bautista xuben bautizar ri Jesús. d

e Lc. 3.21. f Is. 11.2; Mr. 1.10. g Mt. 17.5; Mr. 9.7; Lc. 9.35. h Sal. 2.7. i 1 R. 18.12; Mr. 
1.12. j Ex. 34.28. k He. 4.15. l Dt. 8.3. m Ef. 6.17. n Neh. 11.1; Is. 48.2; 52.1. o Sal. 
91.11, 12; He. 1.14. p Ex. 17.2, 7; Nm. 14.22; Dt. 6.16; Mal. 3.15. q Dt. 6.13; 10.20; Jos. 
24.14; 1 S. 7.3. r Stg. 4.7. 

16 Y tek ri Jesús banon chic cꞌa bautizar, xbeꞌel pe pa yaꞌ. Y Riyaꞌ xutzꞌet 
cꞌa chi ri caj xjakatej e y xutzꞌet chukaꞌ chi ri Lokꞌolaj Espíritu riche (rixin) 
ri Dios nika cꞌa pe pa ruwiꞌ f achiꞌel jun palomax. Can choj wi cꞌa petenak 
pa ruwiꞌ Riyaꞌ. 17 Y can cꞌo cꞌa jun chꞌabel xpe chilaꞌ chicaj g y xubij: Yareꞌ ri 
Nucꞌajol h y can sibilaj nwajoꞌ, y nucukuban nucꞌuꞌx riqꞌui, xchaꞌ ri chꞌabel riꞌ.

Tek ri Jesús xtojtobex ruma ri itzel winek

4  1 Y yacꞌariꞌ tek ri Jesús xucꞌuex i ruma ri Lokꞌolaj Espíritu riche (rixin) chi 
xbe cꞌa pa jun desierto, riche (rixin) chi nitojtobex cꞌa ruma ri itzel winek.

2  Tek ri Jesús can cawinek kꞌij y cawinek akꞌaꞌ j chic ri ma waynek ta, 
yacꞌariꞌ tek xpe runumic. k 3  Y can yacꞌariꞌ tek xpe ri itzel winek nutojtobej 
ri Jesús, y xubij cꞌa chare: Wi kas kitzij chi yit cꞌa riyit ri Rucꞌajol ri Dios, 
tabanaꞌ cꞌa chique re abej reꞌ chi queꞌoc caxlan wey, xchaꞌ.

4 Yacꞌa ri Jesús xubij cꞌa chare ri itzel winek: Tzꞌibatal ca chupan ri 
ruchꞌabel ri Dios, chi ma xu (xe) ta wi riqꞌui caxlan wey l nicꞌaseꞌ wi ri 
winek, xa can nicꞌaseꞌ chukaꞌ riqꞌui ronojel ri ruchꞌabel ri Dios. m

5 Y yacꞌariꞌ tek ri itzel winek xucꞌuaj ri Jesús cꞌa chupan ri lokꞌolaj n tinamit 
Jerusalem, y cꞌa pa ruwiꞌ ri rachoch ri Dios xberuyaꞌ wi. 6 Cꞌacꞌariꞌ tek ri itzel 
winek xubij chare ri Jesús: Wi kas kitzij chi yit Rucꞌajol ri Dios, tacꞌakaꞌ ka 
awiꞌ pa xulan. Ruma chupan ri ruchꞌabel ri Dios tzꞌibatal ca, nubij:

Ri Dios can xquerutek pe ri ruꞌángeles awuqꞌui riche (rixin) chi 
yatquichajij.

Xcatquiliꞌej pa quikꞌaꞌ,
riche (rixin) chi queriꞌ ma xtachakꞌij (xtatochꞌ) ta awaken chuwech abej, o

xchaꞌ chare.
7 Yacꞌa ri Jesús xubij chare ri itzel winek: Riyin ma nben ta ri narayij riyit. 
Ruma tzꞌibatal ca chukaꞌ chupan ri ruchꞌabel ri Dios chi ma tatojtobej ta 
ri Awajaf Dios, p xchaꞌ ri Jesús.

8 Y ri itzel winek xucꞌuaj chic cꞌa ri Jesús cꞌa pa ruwiꞌ jun juyuꞌ ri nej jotol 
chicaj, y xucꞌut cꞌa chuwech ronojel ri cajawaren y ri quicꞌojlen ri nimaꞌk tak 
tinamit ri yecꞌo chuwech re ruwachꞌulef. 9 Y yacꞌariꞌ tek ri itzel winek xubij cꞌa 
chare ri Jesús: Can ronojel cꞌa re xincꞌut chawech xtinyaꞌ chawe, wi yaxuqueꞌ 
yamajeꞌ chinuwech riche (rixin) chi nayaꞌ nukꞌij, xchaꞌ chare ri Jesús.

10 Yacꞌariꞌ tek ri Jesús xubij chare: Cabiyin quelaꞌ riyit Satanás. Ruma 
chupan ri ruchꞌabel ri Dios ri tzꞌibatal ca, nubij: Xaxu (xaxe wi) cꞌa ri Ajaf 
Dios tayaꞌ rukꞌij, q y xaxu (xaxe wi) chukaꞌ Riyaꞌ ri rucꞌamon chi nanimaj 
ri nubij, r xchaꞌ ri Jesús chare.

s He. 1.14. t Lc. 3.20. u Mt. 2.23. v Lc. 4.31. w Is. 9.1, 2. x Is. 42.6, 7; Lc. 2.32. y Mt. 
10.7; Mr. 1.14, 15. z Jn. 1.35-42. a Mt. 16.18. b Mr. 1.16. c Ez. 47.10. d Lc. 5.10. e Mt. 
10.37, 38; Mr. 10.28; Lc. 18.28; Ga. 1.16. 

11 Y yacꞌariꞌ tek ri itzel winek xuyaꞌ ca ri Jesús. Y xeꞌoka ri ángeles s 
riqꞌui ri Jesús, y xquichop niquinimaj niquilij.

Tek ri Jesús xuchop rutzijoxic ri ruchꞌabel ri Dios
12 Y tek ri Jesús xracꞌaxaj chi ri Juan ri Bautista xchapatej y xyaꞌox (xyaꞌ) pa 

cárcel, t yacꞌariꞌ tek ri Jesús xtzolin chic pa ruwachꞌulef Galilea. 13 Pero xa ma xcꞌojeꞌ 
ta ka pa tinamit Nazaret, u xa xuyaꞌ ca ri tinamit riꞌ, riche (rixin) chi xbecꞌojeꞌ pa 
jun tinamit ri Capernaum rubiꞌ; v jun tinamit ri cꞌo chuchiꞌ jun choy. Ri Capernaum 
riꞌ pa culef ri ye quiy quimam ca ri Zabulón y ri Neftalí cꞌo wi. 14 Ri Jesús xapon 
cꞌa chupan ri jun tinamit riꞌ, riche (rixin) chi queriꞌ nibanatej ri tzꞌibatal ca ruma ri 
profeta Isaías, ri achi ri xkꞌalajsan ri ruchꞌabel ri Dios ojer ca. Y riyaꞌ rubin cꞌa ca:
 15 Ri winek ri yecꞌo pa culef ca ri ye riy rumam ri Zabulón y ri yecꞌo ri 

pa culef ca ri ye riy rumam ri Neftalí;
ri acuchi (achique) nikꞌax wi ri bey ri nibe chuchiꞌ mar, ri jucꞌan chic 

ruchiꞌ ri raken yaꞌ Jordán.
Ri chilaꞌ pa Galilea, acuchi (achique) xa jubaꞌ ma quiyon chic winek 

ri ma ye israelitas ta yecꞌo. w
 16 Can ye tinamit cꞌa ri achiꞌel pa kꞌekuꞌm yecꞌo wi, y xapon cꞌa ri 

Nimalaj Sakil quiqꞌui.
Y chukaꞌ can ye tinamit cꞌa ri pa rumujal ri camic yecꞌo wi,
y xapon cꞌa quiqꞌui ri nisakirisan x quiche (quixin).

Queriꞌ ri tzꞌibatal ca.
17 Y tek ri Jesús xapon ri pa tinamit Capernaum, can yacꞌariꞌ tek xuchop rutzijoxic 
ri ruchꞌabel ri Dios y nubij cꞌa chique ri winek: Can titzolin cꞌa pe icꞌuꞌx riqꞌui ri 
Dios, ruma xa can nakaj chic cꞌo wi pe ri rajawaren y ri caj, xchaꞌ ri Jesús chique.

18 Y tek ri Jesús benak cꞌa chuchiꞌ ri choy Galilea, xerutzꞌet cꞌa ye caꞌiꞌ achiꞌaꞌ z 
cachꞌalal quiꞌ. Ri caꞌiꞌ achiꞌaꞌ riꞌ, ya ri Simón ri nibix chukaꞌ Pedro chare, a 
rachibilan ri Andrés ri rachꞌalal. Riyeꞌ can ye aj chapoy car wi, rumariꞌ tek 
yetajin niquiqꞌuek ka ri quiyaꞌl chapabel car chupan ri choy. b 19 Y tek ri Jesús 
xchꞌo quiqꞌui ri caꞌiꞌ aj chapoy tak car riꞌ, c xubij chique: Quinitzekelbej y xtincꞌut 
chiwech achique rubanic yeꞌichꞌec pe winek riche (rixin) chi yinquitzekelbej. d

20 Ri caꞌiꞌ achiꞌaꞌ riꞌ, can yacꞌariꞌ xquiyaꞌ ca ri chapoj car y xquitzekelbej el. e
21 Cꞌa jubaꞌ cꞌa quebiyin apo, tek ri Jesús xerutzꞌet cꞌa ye caꞌiꞌ chic achiꞌaꞌ ri 

cachꞌalal quiꞌ. Y ri caꞌiꞌ achiꞌaꞌ riꞌ, ya ri Jacobo y ri Juan ri ye rucꞌajol ri jun achi 
Zebedeo rubiꞌ. Riyeꞌ can ya cꞌa ri pa jucuꞌ yesamej wi riqꞌui ri Zebedeo ri quitataꞌ, 
yequicꞌojoj cꞌa ri quiyaꞌl chapabel car. Y xpe cꞌa ri Jesús xerusiqꞌuij (xeroyoj) 
riche (rixin) chi niquitzekelbej. 22 Y ri Jacobo y ri Juan, ri ye caꞌiꞌ achiꞌaꞌ riꞌ, can 
yacꞌariꞌ tek xquiyaꞌ ca ri quijucuꞌ y ri quitataꞌ y xquitzekelbej el ri Jesús.

f Mt. 9.35; Mr. 1.21, 39; Lc. 4.15. g Mt. 3.2. h Is. 52.13; Mr. 1.28; Lc. 4.14. i Mr. 1.32, 33; 
Lc. 4.40. j Gn. 49.10; Is. 55.5; Mt. 19.2; Mr. 3.7. k Mt. 17.1; 8.1; Mr. 3.13; Lc. 6.12. l Sal. 
1.1; 32.1; 119.1; 51.17. m 2 Co. 1.7. n Sal. 37.11. o Sal. 37.11; Is. 65.13. p Sal. 41.1. 
q He. 12.14. r He. 12.14. s 2 Ti. 2.12; 1 P. 3.14. t 2 Co. 4.17. 

23 Ri Jesús can ronojel tinamit ri yecꞌo pa rucuenta ri Galilea xapon wi, 
nucꞌut f cꞌa ri ruchꞌabel ri Dios chiquiwech ri winek pa tak jay ri kas nicꞌut wi ri 
ruchꞌabel ri Dios, nutzijoj cꞌa ri lokꞌolaj chꞌabel ri nichꞌo chrij ri rajawaren g ri Dios. 
Yerucꞌachojsaj cꞌa winek ri jalajoj chi yabilal y kꞌaxon ntoc chique. 24 Ri rutzijol h 
ri Jesús xapon cꞌa pa ronojel tinamit ri yecꞌo pa rucuenta ri Siria. Y ri ye yawaꞌiꞌ i 
xecꞌamer cꞌa pe chuwech ri Jesús riche (rixin) chi yerucꞌachojsaj el, yawaꞌiꞌ ri ma 
junan ta ruwech yabil ntoc chique. Yecꞌo ri can kꞌaxon cꞌa riche (rixin) ri chꞌaculaj 
ri ntoc chique. Yecꞌo ri xa itzel tak espíritu ri ye oconek quiqꞌui. Yecꞌo cꞌa ri ye chꞌuꞌj 
y yecꞌo cꞌa chukaꞌ ri ye siquirnek. Y can quinojel cꞌa ri yawaꞌiꞌ riꞌ xerucꞌachojsaj el. 
25 Y ri Jesús can xtzekelbex cꞌa cuma sibilaj ye qꞌuiy winek j ri ye petenak pa tak 
tinamit ri yecꞌo pa rucuenta ri Galilea, cuma chukaꞌ ri ye petenak pa tak tinamit ri 
yecꞌo pa rucuenta ri Decápolis, ri yepe pa Jerusalem y ri ye petenak pa nicꞌaj chic 
tinamit ri yecꞌo pa rucuenta ri Judea. Y can queriꞌ chukaꞌ, xtzekelbex cuma sibilaj 
ye qꞌuiy winek ri ye petenak cꞌa jucꞌan chic ruchiꞌ ri raken yaꞌ Jordán.

Tek ri Jesús xutzijoj ri achique chi winek ri jabel ruwaquikꞌij

5  1 Y tek ri Jesús xerutzꞌet chi ye sibilaj ye qꞌuiy winek ri quimolon 
quiꞌ, Riyaꞌ xjoteꞌ cꞌa pa ruwiꞌ jun juyuꞌ, k y xtzꞌuyeꞌ cꞌa ka. Y cꞌacꞌariꞌ 

xquimol apo quiꞌ ri ye rudiscípulos riqꞌui. 2  Y yacꞌariꞌ tek ri Jesús xuchop 
nitzijon riche (rixin) chi yerutijoj, y xubij cꞌa:

3  Jabel ruwaquikꞌij l ri winek ri can niquinaꞌ pa cánima chi nicꞌatzin ri 
Dios chique, ruma quiche (quixin) riyeꞌ ri rajawaren ri caj.

4 Jabel ruwaquikꞌij ri yeꞌokꞌ chuwech ri Dios, ruma riyeꞌ xquebochiꞌix 
ruma ri Dios. Y xquequicot. m

5 Jabel ruwaquikꞌij ri chꞌuchꞌuj cánima, ruma riyeꞌ xtoc quiche (quixin) 
ri ruwachꞌulef n ri rutzujun (rusujun) ca ri Dios chique.

6 Jabel ruwaquikꞌij ri can ninum y nicꞌat cánima chrij ri chojmilaj cꞌaslen 
riqꞌui ri Dios, ruma ri Dios xtuben cꞌa chique chi xtichꞌuchꞌuꞌ ka ri cánima. o

7 Jabel ruwaquikꞌij ri can niquijoyowaj p quiwech ri winek, ruma riyeꞌ 
can xtijoyowex chukaꞌ quiwech.

8  Jabel ruwaquikꞌij ri chꞌajchꞌoj q cánima, ruma riyeꞌ can xtiquitzꞌet cꞌa 
ruwech ri Dios.

9 Jabel ruwaquikꞌij ri cꞌo cánima riche (rixin) chi yequibochiꞌij ri 
yebano oyowal, r ruma riyeꞌ xtibix chique chi ye ralcꞌual ri Dios.

10 Jabel ruwaquikꞌij ri niquikꞌaxaj tijoj pokonal s pa quikꞌaꞌ nicꞌaj chic, 
ruma can choj wi ri quicꞌaslen chuwech ri Dios. Can jabel wi ruwaquikꞌij, 
ruma chi quiche (quixin) riyeꞌ ri rajawaren ri caj. t

u Mt. 6.1-4; 1 Co. 3.14. v 2 Cr. 36.16; Mt. 23.34, 37; Lc. 13.33, 34. w Mr. 9.50; Lc. 14.34, 
35. x Is. 49.6. y Fil. 2.15. z Mr. 4.21; Lc. 8.16; 11.33. a Jn. 15.8; 1 Co. 14.25; 1 P. 2.12. 
b Ap. 22.19. c Lc. 16.17. d Ga. 3.10; Stg. 2.10. 

11 Jabel ruwaꞌikꞌij tek wuma riyin yixyokꞌ y tek ri winek itzel niquinaꞌ 
chiwe, y niquibij ronojel itzel chiwij, y tek wuma riyin nitzꞌuculux tzij 
chiwij. 12  Rumariꞌ riyix quixtzeꞌen y quixquicot cꞌa, ruma nim rajel 
ruqꞌuexel u ri xticꞌul chilaꞌ chicaj. Ruma ri tijoj pokonal ri nikꞌaxaj 
riyix wacami, can queriꞌ chukaꞌ xquikꞌaxaj ri profetas ri xekꞌalajsan ri 
ruchꞌabel ri Dios ojer ca, achiꞌaꞌ ri xecꞌojeꞌ el nabey que chiwech riyix. v

Ri natzꞌamin quicꞌaslen ri winek chuwech re ruwachꞌulef
13 Yix cꞌa riyix ri ratzꞌamil ri quicꞌaslen ri winek ri yecꞌo chuwech re 

ruwachꞌulef. Y wi ta re achiꞌel atzꞌan reꞌ niqꞌuis ta el ri ratzꞌamil, ¿achique ta 
cꞌa rubanic niban chare riche (rixin) chi queriꞌ nitzolin ta chic pe ri ratzꞌamil? 
Xa majun chic cꞌa nicꞌatzin wi; xa can nirokix el, y nipalbex cuma ri winek. w

Ri nisakirisan quicꞌaslen ri winek chuwech re ruwachꞌulef
14 Riyix can yix sakil riche (rixin) ri quicꞌaslen ri winek x chuwech re 

ruwachꞌulef, y yixkꞌalajin jabel, y achiꞌel nikꞌalajin pe jun tinamit ri cꞌo 
pa ruwiꞌ jun juyuꞌ y ma nicowin ta nrewaj riꞌ. 15 Riyix tek nitzij jun kꞌakꞌ, 
majun bey niyaꞌ ta oc chuxeꞌ jun almul, ma que ta riꞌ. Riyix xa nicanoj jun 
rucꞌojlibel ri nitzꞌuyubaꞌ wi, riche (rixin) chi queriꞌ can yerusakirisaj cꞌa 
quinojel ri yecꞌo pa jay. z 16 Can queriꞌ ta cꞌa nuben ri icꞌaslen riyix chiquiwech 
ri winek; can jun ta cꞌa sakil. Riche (rixin) chi queriꞌ niquitzꞌet ta cꞌa ri utz 
ri yeꞌibanalaꞌ, y ri winek can xtiquiyaꞌ cꞌa rukꞌij rucꞌojlen ri Itataꞌ ri cꞌo chilaꞌ 
chicaj. a

Ri Jesús yerutijoj ri winek chrij ri ley
17 Man cꞌa tichꞌob ta chi riyin xipe riche (rixin) chi majun rukꞌij nben chare 

ri ley riche (rixin) ri Moisés, y chukaꞌ ma tichꞌob ta chi riyin xipe riche (rixin) 
chi queriꞌ chukaꞌ nben chique ri ye tzꞌibatal ca cuma ri profetas ri xekꞌalajsan ri 
ruchꞌabel ri Dios ojer ca. Ma que ta riꞌ. Riyin xipe riche (rixin) chi nbekꞌalajin pe 
jabel ri kas nubij ri ley y ri quitzꞌiban ca ri profetas. 18 Ruma kas kitzij nbij chiwe 
chi ronojel ri tzꞌibatal ca chupan ri ley riche (rixin) ri Moisés, can xquebanatej 
wi. b Re ruwachꞌulef y ri caj xa xquekꞌax. Pero ri ye tzꞌibatal chupan ri ley can 
xquebanatej wi ronojel, y can majun ri man ta xtibanatej. c 19 Xabachique winek 
ri ma nrajoꞌ ta nuben jun chique ri pixaꞌ ri nubij chupan ri ley, astapeꞌ jun pixaꞌ 
ri achiꞌel xa ma nim ta rejkalen y can queriꞌ chukaꞌ nucꞌut chiquiwech ri winek, 
ri nibano cꞌa queriꞌ, ma nim ta oc rukꞌij ri xticꞌojeꞌ pa rajawaren ri caj. d Yacꞌa ri 
winek ri can nuben wi ronojel ri pixaꞌ ri nubij chupan ri ley y can queriꞌ chukaꞌ 
nucꞌut chiquiwech ri winek, riyaꞌ can nim cꞌa rukꞌij xticꞌojeꞌ pa rajawaren ri caj. 

e Lc. 18.11, 12; Ro. 10.3, 10; 2 Co. 5.17; Fil. 3.9. f 2 S. 20.18; Job 8.8. g Ex. 20.13. h 1 Jn. 
3.15. i Job 42.8; Sal. 32.6. j Lc. 12.58, 59; Pr. 25.8; Lm. 2.4, 5. k 2 Ts. 1.9. l Ex. 20.14; 
Dt. 5.18. m Pr. 6.25; 2 S. 11.2-5; Stg. 1.14. n Sal. 119.37. 

20 Nbij cꞌa chiwe, riyix can rajawaxic chi nicꞌuaj jun icꞌaslen ri más e choj que 
chuwech ri quicꞌaslen ri ye aj tzꞌibaꞌ y chuwech ri quicꞌaslen ri fariseos. Ruma wi 
ma que ta riꞌ xtiben, ma xquixoc ta pa rajawaren ri caj.

Ri nipe royowal chare ri rachꞌalal, utz chi nikꞌat tzij pa ruwiꞌ
21 Y riyix can jabel iwetaman, ruma iwacꞌaxan ri xbix chique ri xecꞌojeꞌ 

ojer ca, f chi ma g quecamisan ta. Y xabachique cꞌa winek ri nicamisan, can 
aj mac wi y cꞌo chi nikꞌat tzij pa ruwiꞌ. 22  Yacꞌa riyin nbij chi xabachique 
ri nipe royowal chare jun chic rachꞌalal, can aj mac wi y can utz wi chi 
nikꞌat tzij pa ruwiꞌ. Chukaꞌ xabachique ri nibin chare jun chic rachꞌalal: 
Majun anaꞌoj, nichaꞌ chare; ri nibin queriꞌ, can aj mac wi chukaꞌ, rumariꞌ 
can utz chi nucꞌuex chiquiwech ri achiꞌaꞌ ri pa moc (comon) yekꞌato tzij 
riche (rixin) chi nikꞌat tzij pa ruwiꞌ. Y xabachique ri nibin nacanic chare 
jun chic rachꞌalal, riꞌ xa can utz wi chi nibe pa kꞌakꞌ. h

23 Rumariꞌ wi riyit can yitcꞌo chic apo riqꞌui ri altar riche (rixin) chi nayaꞌ jun 
ofrenda chare ri Dios y yariꞌ tek ninatej chawe chi riyit cꞌo jun pokon abanon 
chare jun awachꞌalal, 24 tayaꞌ cꞌa ca ri ofrenda chiriꞌ chuwech ri altar y cabiyin 
riqꞌui ri jun awachꞌalal riꞌ, jacꞌutuj acuybel mac chuwech. Y tek achojmirisan 
chic ca y junan chic iwech, cꞌacꞌariꞌ catzolin y tayaꞌ ri ofrenda chare ri Dios. i

25 Can tachojmirisaj cꞌa awiꞌ chanin riqꞌui ri acꞌulel j ri yatucꞌuan chuwech ri aj 
kꞌatbel tzij, tek xa cꞌacꞌariꞌ ichapon el bey pa kꞌatbel tzij. Ruma wi xa ma que ta 
riꞌ xtaben, ri nitzujun (nisujun) chawij xcarujech pa rukꞌaꞌ ri aj kꞌatbel tzij, y ri aj 
kꞌatbel tzij riꞌ xcarujech el pa rukꞌaꞌ ri aj chꞌameꞌy y ri aj chꞌameꞌy xcaberutzꞌapij 
ca pa cárcel. 26 Y can kitzij wi nbij chawe, chi can ma xcatel ta pe chiriꞌ pa 
cárcel, cꞌa ya tek atojon chic na ca ri ruqꞌuisbel centavo ri nibix chawe chi natoj. k

Tek ri Jesús xubij chi jun achi ri cꞌo rixjayil ma turayij ta jun chic ixok
27 Riyix can jabel iwetaman, ruma can iwacꞌaxan ri tzij bin ca ojer. Ri 

tzij riꞌ nubij: Jun achi ri cꞌo rixjayil, man cꞌa tucanoj ta jun chic ixok. l Y 
jun ixok ri cꞌo rachijil, man cꞌa tucꞌom ta ruwech jun chic achi. 28  Yacꞌa 
riyin nbij chi xabachique cꞌa achi ri nutzuꞌ jun ixok y can nurayij ruwech; 
ri nibano queriꞌ, pa ránima xa can xmacun yan cꞌa riqꞌui ri jun ixok riꞌ. m

29 Rumacꞌariꞌ wi xa jun runakꞌ awech nibano chawe chi yamacun, 
tawelesaj y tarokij el, astapeꞌ can ya ri runakꞌ awech ri cꞌo pan 
awajquikꞌaꞌ. Ruma xa más utz chi xaxu (xaxe wi) jun chique ri runakꞌ 
awech nawelesaj el que chuwech chi can tzꞌaket akꞌaꞌ awaken y xa pa kꞌakꞌ 
yatbecꞌak wi ca. n 30 Chukaꞌ wi xa jun chique ri akꞌaꞌ nibano chawe chi 
yamacun, más ta utz chi nachoy y narokij el, astapeꞌ can ya ri awajquikꞌaꞌ. 

o Mt. 18.8; Mr. 9.43. p Dt. 24.1; Jer. 3.1; Mr. 10.2-12. q Ro. 7.3; 1 Co. 7.10. r Ex. 20.7; Lv. 
19.12. s Dt. 23.23. t Stg. 5.12. u Is. 66.1. v Sal. 48.2. w Col. 4.6. x Stg. 5.12. y Ex. 
21.24; Lv. 24.20; Dt. 19.21. z Is. 50.6; Mt. 26.67; Mr. 14.65. a Mr. 15.21. b Dt. 15.7-11; 
Lc. 6.30-34; 1 Ti. 6.18. 

Ruma xa más utz chi xaxu (xaxe wi) jun chique ri akꞌaꞌ nawelesaj el que 
chuwech chi can tzꞌaket akꞌaꞌ awaken y xa pa kꞌakꞌ yatbecꞌak wi ca. o

Ri winek ri ye cꞌulan ma utz ta chi niquijech quiꞌ
31 Y chukaꞌ bin ri ojer ca: Ri achi ri can jurayil nujech riꞌ riqꞌui ri rixjayil; 

tutzꞌibaj jun wuj y tubij chupan ri wuj riꞌ chi xquijech quiꞌ p y tuyaꞌ el chare ri ixok. 
32 Yacꞌa riyin nbij chiwe: Ri achi ri nujech ca ri rixjayil y xa ma ruma ta chi ri 
ixok xucꞌom ruwech jun chic achi; ri achijlon riꞌ can nuben wi cꞌa chare ri rixjayil 
chi nimacun tek nibe chic riqꞌui jun achi. Ri achijlon riꞌ can nimacun wi, y queriꞌ 
chukaꞌ ri jun chic achi ri nicꞌamo ri ixok ri jachon ca, can nimacun cꞌa chukaꞌ. q

Majun bey tiben ta jurar
33 Y chukaꞌ riyix xa can jabel iwetaman, ruma iwacꞌaxan ri xbix chique 

ri ojer tak winek, chi ma tiquikꞌej ta ri quitzij. Y queriꞌ chukaꞌ tek niquiben 
jurar, r ma tiquikꞌej ta ri quitzij. Y tek cꞌo ri niquitzuj (niquisuj) chare ri Ajaf 
chi niquiben, s can tiquibanaꞌ cꞌa. 34 Yacꞌa riyin nbij chiwe: t Majun bey tiben 
ta jurar, ni ma tinataj ta ri caj ruma chi niben jurar, ruma ya ri chilaꞌ chicaj 
tzꞌuyul wi ri Dios. 35 Y ma tinataj ta ri ruwachꞌulef, ruma ya ri chiriꞌ nuyaꞌ wi 
ri raken ri Dios. u Ni ma tinataj ta chukaꞌ ri tinamit Jerusalem, ruma ri tinamit 
riꞌ riche (rixin) ri Nimalaj v Rey. 36 Y chukaꞌ ma tinataj ta ri ijolon (iwiꞌ) ruma 
chi niben jurar. Ruma ma yixcowin ta niben sek o kꞌek chare jun rusmal iwiꞌ. 
37 Ronojel ri nibij, can choj cꞌa tibij, w wi kitzij ri nibij o xa ma kitzij ta. Can 
majun bey cꞌa tiben ta jurar, ruma ronojel riꞌ xa riqꞌui ri itzel nipe wi. x

Tek ri Jesús xubij chi queꞌawajoꞌ ri yecꞌuluꞌan awuche (awixin)
38 Y riyix can jabel iwetaman, ruma iwacꞌaxan ri xbix ojer ca, chi ri nelesan y jun 

runakꞌ ruwech jun winek, can queriꞌ cꞌa chukaꞌ tiban chare ri xbano. Ri nikꞌajo el 
rey jun winek, can queriꞌ cꞌa chukaꞌ niban chare ri xbano. 39 Yacꞌa riyin nbij chiwe: 
Xa ticochꞌoꞌ ri nibano jun pokon chiwe. Wi xa cꞌo cꞌa jun ri xupakꞌij jucꞌan apalej 
chi kꞌaꞌ ri cꞌo pan awajquikꞌaꞌ, xa tayaꞌ chic apo ri jucꞌan apalej chuwech. z 40 Y wi cꞌo 
cꞌa jun winek ri yarutzujuj (yarusujuj) pa kꞌatbel tzij ruma nrajoꞌ nrelesaj jun atziak, 
can man cꞌa tapokonaj ta nayaꞌ ca chare; y xa can tayaꞌ cꞌa ca chukaꞌ ri achaqueta 
chare. 41 O wi cꞌo cꞌa jun chiwe riyix ri niban puersa chare ruma jun winek chi 
tucꞌuaj jun ejkaꞌn cꞌa pa jun kilómetro, xa can tiquicot cꞌa tucꞌuaj el ri ejkaꞌn riꞌ, y 
chukaꞌ ma tupokonaj ta chi nucꞌuaj jun kilómetro chic ri ejkaꞌn riꞌ. a 42 Y wi cꞌo cꞌa 
jun chiwe riyix ri cꞌo nicꞌutux chare ruma jun winek, can tuyaꞌ b cꞌa el chare. Y wi 
cꞌo chukaꞌ jun ri cꞌo nrajoꞌ nukej el chare, ma tupokonaj ta nuyaꞌ el chare.

c Lv. 19.18; Dt. 23.3-6. d Pr. 25.21; Lc. 23.34; Hch. 7.60; Ro. 12.14; 1 Co. 4.12; 1 P. 2.23. 
e Sal. 65.9-13; Hch. 14.17. f Gn. 17.1; Dt. 18.13; Ef. 5.1. g Mt. 10.41, 42; 1 Co. 3.14. h Ro. 
12.8. i Mt. 8.4. j Lc. 14.12-14; Fil. 4.17-19. 

43 Riyix can jabel iwetaman, ruma iwacꞌaxan ri tzij ri bin ojer ca. Ri tzij riꞌ nubij: 
Can utz wi chi queꞌawajoꞌ c ri awucꞌ awachꞌalal. Yacꞌa ri yeꞌetzelan awuche (awixin), 
can queꞌawetzelaj. 44 Yacꞌa riyin nbij chiwe: Can queꞌiwajoꞌ cꞌa ri yeꞌetzelan iwuche 
(iwixin); ticꞌutuj cꞌa chare ri Dios chi yeruben ta bendecir ri winek ri yerayin itzel 
pan iwiꞌ; tibanaꞌ utzil chique ri xa ma utz ta quinaꞌoj iwuqꞌui riyix; y tibanaꞌ chukaꞌ 
orar pa quiwiꞌ ri yeꞌokotan y yeyokꞌo d iwuche (iwixin). 45 Riche (rixin) chi queriꞌ 
can nikꞌalajin wi chi riyix yix ralcꞌual ri Itataꞌ ri cꞌo chilaꞌ chicaj. Ruma Riyaꞌ can 
utz wi cꞌa pa quiwiꞌ quinojel. Riyaꞌ nuben pe chi ri kꞌij e nitzuꞌun pe pa quiwiꞌ ri 
winek ye utz y pa quiwiꞌ ri winek ri xa ye itzel; y chukaꞌ nuyaꞌ pe job pa quiwiꞌ 
ri winek ri choj quicꞌaslen y pa quiwiꞌ ri ma choj ta quicꞌaslen. 46 Ruma wi riyix 
xaxu (xaxe wi) ri winek ri yeꞌajowan iwuche (iwixin) ri yeꞌiwajoꞌ, ¿la can cꞌo ta 
cami rajel ruqꞌuexel xticꞌul? Ruma ri cꞌutuy tak alcawal queriꞌ chukaꞌ niquiben; 
riyeꞌ yecajoꞌ xaxu (xaxe wi) ri yeꞌajowan quiche (quixin). 47 Y wi xaxu (xaxe wi) ri 
iwachꞌalal yeꞌikꞌetelaꞌ tek niyaꞌ rutzil quiwech, ¿achique ta chic cꞌa ri más rejkalen 
ri yixtajin chubanic riyix? Majun. Ruma ri winek ri ma quetaman ta ruwech ri 
Dios can queriꞌ chukaꞌ niquiben riyeꞌ. 48 Riyix can choj tibanaꞌ riqꞌui ri yeꞌibanalaꞌ f 
achiꞌel nuben ri Itataꞌ ri cꞌo chilaꞌ chicaj. Riyaꞌ can choj wi riqꞌui ri yerubanalaꞌ.

Tek riyix niben jun utzil, ma tiwelesaj ta rutzijol

6  1 Can tichajij cꞌa iwiꞌ jabel, chi ma xaxu (xaxe) ta riche (rixin) chi 
utz yixtzꞌetetej cuma ri winek tek niben ri nrajoꞌ ri Dios, riꞌ ma utz 

ta. Ruma wi xa queriꞌ niben, can majun cꞌa rajel ruqꞌuexel g xticꞌul riqꞌui ri 
Itataꞌ ri cꞌo chilaꞌ chicaj.

2  Tek riyix niyaꞌ limosna chare jun winek, man cꞌa tiwelesaj ta rutzijol, ma 
tixupuj ta trompeta riche (rixin) chi nacꞌaxex cuma ri winek. h Ma tiben ta 
achiꞌel ri niquiben ri winek ri xa caꞌiꞌ quipalej. Riyeꞌ can niquelesaj rutzijol 
pa tak bey y pa tak jay ri kas nicꞌut wi ri ruchꞌabel ri Dios, riche (rixin) chi 
netamex chi cꞌo utzil ri yetajin chubanic. Can kitzij wi nbij chi ri winek ri 
yebano queriꞌ, riqꞌui ri xquicꞌul quikꞌij chique ri winek, xa can xquicꞌul yan cꞌa 
rajel ruqꞌuexel ri yequibanalaꞌ. 3 Yacꞌa tek riyix niyaꞌ limosna, man cꞌa titzijoj 
ta chare jun chic. Can majun cꞌa nicꞌatzin wi chi nretamaj ta na i jun chic 
winek ri yixtajin chubanic. 4 Riche (rixin) chi queriꞌ ri limosna ri niyaꞌ, majun 
cꞌa winek netaman. Yacꞌa ri Itataꞌ ri cꞌo chilaꞌ chicaj, Riyaꞌ retaman. Riyaꞌ can 
nutzꞌet ri ma tzꞌetetel ta cuma ri winek y xtuyaꞌ rajel ruqꞌuexel chiwe. j Y ri 
rajel ruqꞌuexel ri xtuyaꞌ chiwe, can xtikꞌalajin cꞌa chiquiwech ri winek.

k Jer. 29.12; Lc. 18.1; Jn. 16.24. l Mr. 12.38-40; Lc. 18.10-12. m 1 R. 18.26-39. n Sal. 
139.2; Ro. 8.26, 27. o Lc. 11.1-4; Jn. 16.24; Ef. 6.18; Jud. 20. p Lc. 11.2. q Mt. 3.2. r Mt. 
9.2, 5, 6; 18.21-35. s Stg. 1.14; Jn. 17.15; 1 Co. 10.13. t Mr. 11.25; Ef. 4.32; Col. 3.13. 
u Mt. 18.21-35; Stg. 2.13. 

Ri Jesús nucꞌut rubanic ri oración
5 Riyix tek niben cꞌa orar, k ma tiben ta achiꞌel niquiben ri winek ri xa 

caꞌiꞌ quipalej. Ruma ri winek riꞌ can sibilaj cꞌa nika chiquiwech chi ya ri 
acuchi (achique) yecꞌo wi winek, chiriꞌ niquiben wi orar. Tek niquiben 
orar, can yepaꞌeꞌ pa tak jay ri kas nicꞌut wi ruchꞌabel ri Dios, y ri pa tak 
xquina riche (rixin) ri bey xaxu (xaxe) wi riche (rixin) chi yetzꞌet cuma ri 
winek. Y can kitzij wi nbij chiwe, chi ri winek ri yebano queriꞌ, riqꞌui ri 
niquicꞌul quikꞌij chique ri winek, xa can xquicꞌul yan cꞌa rajel ruqꞌuexel ri 
yequibanalaꞌ. 6 Y tek jun cꞌa chiwe riyix nuben orar, l utz ntoc pa rachoch 
y tutzꞌapij ruchiꞌ ri rachoch y cꞌacꞌariꞌ tichꞌo riqꞌui ri Dios Tataꞌixel ri cꞌo 
chilaꞌ chicaj. Y astapeꞌ ma nutzꞌet ta ri achoj riqꞌui nichꞌo wi, can retaman 
chi cꞌo ri nacꞌaxan pe riche (rixin). Y ri nacꞌaxan pe riche (rixin) can 
nutzꞌet wi cꞌa ri ma tzꞌetetel ta cuma ri winek y nuyaꞌ rajel ruqꞌuexel 
chare. Y ri rajel ruqꞌuexel ri xtuyaꞌ chare, can xtikꞌalajin cꞌa chiquiwech ri 
winek.

7 Tek riyix niben cꞌa orar, ma tiben ta achiꞌel niquiben ri winek ri ma 
quiniman ta ri Dios. Ruma riyeꞌ, niquicamuluj m chꞌabel y qꞌuiy chꞌabel 
niquibij ruma riyeꞌ niquichꞌob chi riqꞌui riꞌ yeꞌacꞌaxex pe ruma ri Dios. 
8  Tek riyix niben orar, ma tiben ta achiꞌel niquiben ri winek ri ma 
quiniman ta ri Dios. Ruma chi ri Itataꞌ ri cꞌo chilaꞌ chicaj, can retaman n 
chic cꞌa ri achique ri rajawaxic chiwe, tek cꞌa ma jane nicꞌutuj ta chare. 
9 Tek riyix niben orar, tibanaꞌ jun oración o achiꞌel reꞌ: Katataꞌ Dios p yitcꞌo 
chilaꞌ chicaj, xtibanatej ta cꞌa chi quinojel ta ri winek niquiyaꞌ ta akꞌij, y 
man ta xtiquixolkꞌotij ri lokꞌolaj abiꞌ. 10 Y xtipe yan ta cꞌa ri awajawaren. q 
Y can ya ta cꞌa ri nawajoꞌ riyit ri xtibanatej waweꞌ chuwech re ruwachꞌulef, 
achiꞌel nibanatej chilaꞌ chicaj awuqꞌui riyit. 11 Y tayaꞌ cꞌa chukaꞌ ri kaway 
ri nicꞌatzin chake ronojel kꞌij. 12  Y xtacuy r ta cꞌa ronojel ri kamac ri 
yekaben chawech, achiꞌel yekacuy ri winek ri cꞌo pokon niquiben chake. 
13 Y man cꞌa tayaꞌ ta kꞌij chi ri itzel nuben ta chake chi yojtzak s pa mac. 
Xa can kojacoloꞌ cꞌa chuwech. Queriꞌ ri nikacꞌutuj, ruma xaxu (xaxe) wi 
cꞌa riyit ri yitcꞌo pa kawiꞌ, cꞌo awuchukꞌaꞌ, y cꞌo akꞌij acꞌojlen riche (rixin) 
xtibe kꞌij xtibe sek. Amén.

14 Wi riyix yeꞌicuy ri winek ri cꞌo pokon niquiben chiwe, ri Itataꞌ ri cꞌo 
chilaꞌ chicaj can xquixrucuy cꞌa chukaꞌ riyix. t 15 Y wi ma nicuy ta quimac 
ri winek ri cꞌo pokon niquiben chiwe, chukaꞌ u ri Itataꞌ ri cꞌo chilaꞌ chicaj 
ma xtucuy ta ri imac ri yeꞌibanalaꞌ chuwech.

v 2 S. 12.16; Neh. 1.4; Est. 4.16; Is. 58.3-7; Sal. 69.10. w 2 Co. 6.10. x Pr. 23.4; 1 Ti. 6.17; 
He. 13.5. y 1 P. 1.4. z Lc. 11.39. a 2 Co. 4.4. b Ro. 1.21. c 1 Ti. 6.17. d Lc. 16.13; Ga. 
1.10. e Sal. 55.22; Lc. 12.22-31; He. 13.5, 6; Fil. 4.6, 7. 

Tek ri Jesús xubij achique rubanic tek niban ri ayuno
16 Tek riyix ma yixwaꞌ ta v riche (rixin) chi niben orar, ma tiben ta achiꞌel 

niquiben ri winek ri xa caꞌiꞌ quipalej; ruma riyeꞌ xa yebison ri yetzuꞌun, riche 
(rixin) chi can nikꞌalajin chiquiwech ri winek chi ma ye waynek ta. Y kitzij nbij 
chiwe, chi ri yebano queriꞌ, riqꞌui ri niquicꞌul quikꞌij chique ri winek, xquicꞌul yan 
cꞌa ri rajel ruqꞌuexel. 17 Yacꞌa tek riyix ma yixwaꞌ ta riche (rixin) chi niben orar, ma 
tiben ta chi can nikꞌalajin apo chi ma yix waynek ta, xa jabel tichꞌajaꞌ ipalej, tiyaꞌ w 
jubaꞌ aceite pan iwiꞌ y jabel tijicaꞌ rusmal tak iwiꞌ. 18 Riche (rixin) chi queriꞌ, ma 
tikꞌalajsaj ta iwiꞌ chiquiwech ri winek chi ma ibanon ta waꞌin ruma niben orar. 
Xaxu (xaxe) wi ri Tataꞌixel ri ma tzꞌetetel ta ri netaman chi ma ibanon ta waꞌin. 
Riyaꞌ can nutzꞌet cꞌa ri ma tzꞌetetel ta cuma ri winek y xtuyaꞌ rajel ruqꞌuexel chiwe. 
Ri rajel ruqꞌuexel ri xtuyaꞌ chiwe, can xtikꞌalajin chiquiwech ri winek.

Ri beyomel riche (rixin) chilaꞌ chicaj
19 Man cꞌa timol ta x ibeyomal chuwech re ruwachꞌulef, ri xa nichicopir 

y chukaꞌ xa nipusir, y ri acuchi (achique) xa yecꞌo alekꞌomaꞌ ri yeꞌelekꞌan 
y yeꞌelesan el. 20 Timoloꞌ ibeyomal riche (rixin) chilaꞌ chicaj y ri acuchi 
(achique) ma nichicopir ta y ni ma nipusir ta, ri acuchi (achique) chukaꞌ 
majun alekꞌom ri nelekꞌan y nelesan el. 21 Ruma ri iwánima can nicꞌojeꞌ 
acuchi (achique) cꞌo wi ri ibeyomal.

Ri runakꞌ tak awech yecꞌatzin achiꞌel nicꞌatzin jun kꞌakꞌ riche (rixin) sakil
22  Ri runakꞌ tak awech can yecꞌatzin cꞌa chawe, achiꞌel nicꞌatzin jun 

kꞌakꞌ riche (rixin) sakil. Y wi ri runakꞌ tak awech ye utz, riyit yitcꞌo pa 
jun sakil. z 23  Yacꞌa wi ri runakꞌ tak awech ma ye utz ta, riyit yitcꞌo pa jun 
kꞌekuꞌm. Rumariꞌ wi xa nichuptej ri sakil a ri ruyaꞌon ri Dios pan awánima, 
can pa jun nimalaj kꞌekuꞌm yacꞌojeꞌ wi. b

Ri Dios y ri beyomel
24 Majun cꞌa mozo ri nicowin ta nisamej quiqꞌui ye caꞌiꞌ patrón. Ruma wi 

nrajoꞌ jun chique ri rupatrón, nretzelaj ca ri jun chic. Y wi can sibilaj nunimaj 
rutzij ri jun, can nretzelaj ri jun chic. Y quecꞌariꞌ chukaꞌ, ri winek ri xa benak 
ránima chrij ri beyomel, c ma nicowin ta nuben ri nrajoꞌ ri Dios, d xchaꞌ ri Jesús.

Tek ri Jesús xubij chi ma tikachꞌujirisaj ta kiꞌ chupan ri kacꞌaslen
25 Y rumariꞌ tek riyin nbij chiwe: Ma tichꞌujirisaj ta iwiꞌ e chupan ri icꞌaslen 

chi acuchi (achique) nipe wi ri iway iwucꞌyaꞌ, ni ruma ta ri itziak ri nicuchbej 

f Job 38.41; Sal. 147.9. g Sal. 39.5. h 1 R. 10.4-7. i Mt. 8.26; 14.31; 16.8; Lc. 12.28. j Sal. 
23.1; 34.9, 10; 37.25; Lc. 12.31; Ro. 8.32; Fil. 4.19. k 1 R. 3.11-14; Sal. 37.25; 1 Ti. 4.8. 
l Stg. 4.13, 14. m Ro. 2.1; Stg. 4.11. n Lc. 6.41, 42; Ro. 2.1, 21; Ga. 6.1. 

ri ichꞌacul. ¿La ma ya ta cami ri icꞌaslen ri ruyaꞌon ri Dios ri más rejkalen que 
chuwech ri iway iwucꞌyaꞌ? ¿La ma ya ta cami ri ichꞌacul ri más rejkalen que 
chuwech ri itziak? 26 Queꞌitzꞌetaꞌ na peꞌ ri aj xicꞌ tak chicop ri yebe pa cakꞌikꞌ, 
riyeꞌ majun quiticoꞌn niquiben ta, y majun cosecha niquelesaj, ni majun 
chukaꞌ quicꞌujay riche (rixin) chi quiyacon ta quijal. Ma riqꞌui wi riꞌ riyeꞌ can 
yewaꞌ, ruma ya ri Itataꞌ ri cꞌo chilaꞌ chicaj ri niyaꞌo quiway. f ¿Cꞌa ta cꞌa riyix 
man ta xtuyaꞌ iway ri Dios, tek riyix más iwejkalen que chiquiwech ri aj xicꞌ 
tak chicop? 27 ¿La cꞌo ta cami cꞌa jun chiwe riyix g ri nicowin chi niqꞌuiy chic 
nicꞌaj vara ri rupalen, ruma can nuchꞌujirisaj riꞌ? Majun.

28 ¿Y achique cꞌa ruma tek nichꞌujirisaj iwiꞌ ruma ri itziak? Ri Dios retaman 
nuyaꞌ itziak. Xaxu (xaxe) na peꞌ queꞌitzuꞌ ri cotzꞌiꞌj ri lirio quibiꞌ, ri yecꞌo pa 
tak juyuꞌ. Queꞌitzuꞌ tek yeqꞌuiy. Riyeꞌ ma yesamej ta, ni ma yebatzꞌin ta, riche 
(rixin) chi queriꞌ yequibanalaꞌ ta quitziak ri ye jabel oc. 29 Y cꞌo cꞌa jun rey riche 
(rixin) re ruwachꞌulef Israel ri xcꞌojeꞌ ojer ca ri xubiniꞌaj Salomón. Riyaꞌ ruyon 
jabel tak tziek ri xerucusaj, pero majun bey xucusaj ta jun rutziak ri can achiꞌel 
jun cotzꞌiꞌj. h 30 Wi ri kꞌayis riche (rixin) pa juyuꞌ wacami jabel oc rubanon, yacꞌa 
ri chuaꞌk xa chakiꞌj chic y nicꞌak pa kꞌakꞌ, y ma riqꞌui wi riꞌ ri Dios yeruwik, ¿cꞌa 
ta cꞌa riyix winek chi man ta xtuyaꞌ itziak ri Dios? ¿Achique cꞌa ruma tek xa 
ma nicukubaꞌ ta icꞌuꞌx riqꞌui? i 31 Riyix man cꞌa tichꞌujirisaj ta iwiꞌ ruma iway 
iwucꞌyaꞌ y ruma ri itziak. 32 Ruma ri winek ri ma quetaman ta ruwech ri Dios 
queriꞌ niquiben, yacꞌa riyix cꞌo ri Itataꞌ chilaꞌ chicaj y retaman chi ronojel riꞌ 
nicꞌatzin chiwe. j 33 Rumariꞌ ri más rajawaxic chi niben riyix, ya ri ticanoj ri 
rajawaren ri Dios y ri achique rubanic nicꞌuaj jun cꞌaslen choj chuwech. Y wi 
queriꞌ xtiben, ri Dios can xtuyaꞌ cꞌa pe ronojel ri nicꞌatzin chiwe. k

34 Riyix ma nicꞌatzin ta chi nichꞌujirisaj iwiꞌ ruma nichꞌob yan riche 
(rixin) ri chuaꞌk. l Ri chuaꞌk can cꞌo wi ri xtucꞌom pe. Tiyaꞌ cꞌa ca riche 
(rixin) chuaꞌk, ruma ronojel kꞌij can cꞌo wi rucꞌayewal nucꞌom pe.

Majun bey titzuꞌ ta achique quibanic ri winek xaxu 
(xaxe wi) riche (rixin) chi itzel yixtzijon chiquij

7  1 Majun bey titzuꞌ ta achique quibanic ri winek xaxu (xaxe wi) riche 
(rixin) chi itzel yixtzijon chiquij, m riche (rixin) chi queriꞌ ma xtiban ta 

chukaꞌ queriꞌ chiwe riyix. 2 Ruma wi yeꞌitzuꞌ ri winek xaxu (xaxe wi) riche 
(rixin) chi itzel yixtzijon chiquij, can queriꞌ chukaꞌ xtiban chiwe riyix. Can 
achiꞌel wi cꞌa rubanic ri niben riyix chique ri winek, can queriꞌ chukaꞌ xtiban 
chiwe riyix. 3 Y riyit, ¿achique ruma tek ya ri ti kꞌayis n cꞌo pa runakꞌ ruwech 
ri awachꞌalal ri natzꞌet chanin y ma nanaꞌ ta ri cheꞌ ri kꞌatel pa runakꞌ awech 
riyit? 4 ¿Achique ta cꞌa modo nabij chare jun awachꞌalal: Tayaꞌ kꞌij chuwe riche 

o Mt. 5.23, 24; Jn. 8.7. p Pr. 9.7, 8; 23.9; Hch. 13.45. q Mt. 21.22; Mr. 11.24; Lc. 11.9-13; 

(rixin) chi nwelesaj re ti kꞌayis kꞌatel pa runakꞌ awech, yachaꞌ chare, y riyit xa 
can jun cheꞌ ri kꞌeꞌel pa runakꞌ awech? 5 Xa caꞌiꞌ apalej, nabey na tachojmirisaj o 
ka ri acꞌaslen riyit, cꞌacꞌariꞌ utz natoꞌ ri awachꞌalal chi nuchojmirisaj ri rucꞌaslen.

6  Ri lokꞌolaj ruchꞌabel ri Dios y ronojel ri cꞌo quejkalen, ri achiꞌel 
quejkalen ri abej ri nibix perla chique, ma queꞌiyaꞌ ta chiquiwech ri 
winek ri xa ye achiꞌel ri tzꞌiꞌ y ye achiꞌel ri ak. Ruma ri chicop riꞌ, astapeꞌ 
sibilaj quejkalen ri niyaꞌox (nyaꞌ) chique, riyeꞌ xa niquipalbelaꞌ chi aken y 
cꞌo jantek yeyacatej chrij ri xyaꞌo chique y niquicꞌajij chi eyaj. p

Tek nikaben orar, ri Dios can yojracꞌaxaj wi pe
7 Can ticꞌutuj cꞌa ri nicꞌatzin chiwe y ri Dios can xtuyaꞌ q wi pe chiwe. 

Ticanoj ri niwajoꞌ y xtiwil. r Quixsiqꞌuin (quixoyon) apo chuchiꞌ jay y 
xquixacꞌaxex pe. 8  Ruma wi riyix can riqꞌui ronojel iwánima nicꞌutuj chare 
ri Dios, Riyaꞌ can xtuyaꞌ wi pe chiwe. Wi riyix can nicanoj, can xtiwil wi. 
Y wi riyix yixsiqꞌuin (yixoyon) apo chuchiꞌ jay, can xtojak wi cꞌa chiwech.

9 ¿La cꞌo ta cami jun achi ri nuyaꞌ jun abej pa rukꞌaꞌ ri ralcꞌual, tek ri 
acꞌal xa jun caxlan wey ri nucꞌutuj chare? 10 ¿O la nuyaꞌ ta cami jun itzel 
cumatz pa rukꞌaꞌ, tek ri acꞌal xa jun car nrajoꞌ? 11 Riyix majun bey niben 
ta queriꞌ. Y astapeꞌ ta chi ma can ta utz ri inaꞌoj, pero riyix ya ri utz tak 
cosas ri niyaꞌ chique ri iwalcꞌual. Cꞌa ta cꞌa ri Itataꞌ ri cꞌo chilaꞌ chicaj, chi 
man ta xtuyaꞌ pe ri nicꞌutuj chare. Riyaꞌ ronojel utz ri nuyaꞌ pe chiwe. s

12  Rumacꞌariꞌ ri achiꞌel niwajoꞌ riyix chi ri winek utz niquiben iwuqꞌui, 
can quecꞌariꞌ tibanaꞌ riyix quiqꞌui riyeꞌ. t Ruma queriꞌ ri tzꞌibatal chupan 
ri ley riche (rixin) ri Moisés, u y queriꞌ chukaꞌ quibin ca ri profetas ri 
xekꞌalajsan ri ruchꞌabel ri Dios ojer ca.

Quixoc pa puerta ri xa coꞌol oc ruwech
13 Chupan cꞌa ri puerta ri xa coꞌol ruwech, chiriꞌ cꞌa quixoc wi. v Ruma can 

nim wi ruwech ri puerta riche (rixin) ri itzel cꞌaslen, ri nicꞌamo pe ri camic riche 
(rixin) xtibe kꞌij xtibe sek, y sibilaj cꞌa ye qꞌuiy ri yeꞌoc chiriꞌ. 14 Pero xa coꞌol ri 
puerta y coꞌol oc ruwech ri bey ri yatucꞌuan pa utzilaj cꞌaslen, y ma ye qꞌuiy ta oc 
ri yeꞌilo.

Jun cheꞌ netamatej ruwech xaxu (xaxe wi) riqꞌui ri ruwech ri nuyaꞌ
15 Rumariꞌ nicꞌatzin nichajij iwiꞌ chiquiwech ri winek ri yebin chi 

niquikꞌalajsaj ri ruchꞌabel ri Dios y xa ma kitzij ta ri niquibij. w Ruma tek xa 
can cꞌariꞌ yeꞌapon iwuqꞌui, niquicꞌut chi can jabel ri quicꞌaslen, achiꞌel quibanic 
ri tak carneꞌl; can majun itzel nitzꞌetetej ta chiquij. Yacꞌa tek nbecꞌulun pe ri 

etzelal ri cꞌo pa tak cánima, xa ye achiꞌel chic quibanic ri utiwaꞌ x (coyotes); 
yequiqꞌuis cꞌa ri achoj quiqꞌui yeꞌapon wi. 16 Can xtiwetamaj wi quiwech, 
achiꞌel tek niwetamaj ruwech juwiꞌ cheꞌ, xaxu (xaxe) wi riqꞌui nitzꞌet rubanic 
ri ruwech ri nuyaꞌ. y Tek niwachin jun kꞌayis ri cꞌo qꞌuiy ruqꞌuixal, ma xtuyaꞌ 
ta uva o higo. 17 Queriꞌ cꞌa chukaꞌ iwetaman chi jun utzilaj cheꞌ nuyaꞌ utzilaj 
tak ruwech, yacꞌa ri itzel cheꞌ, itzel chukaꞌ ri ruwech ri nuyaꞌ. 18 Majun utzilaj 
cheꞌ xtuyaꞌ ta itzel tak ruwech, ni majun chukaꞌ itzel cheꞌ ri xtuyaꞌ ta utzilaj 
tak ruwech. 19 Y ronojel cꞌa cheꞌ ri ma niquiyaꞌ ta utzilaj tak quiwech, z yechoy 
el y cꞌacꞌariꞌ yecꞌak pa kꞌakꞌ. 20 Rumacꞌariꞌ can xtiwetamaj quiwech ri winek ri 
yeꞌapon iwuqꞌui, xaxu (xaxe wi) riqꞌui nitzꞌet ri rubanic ri quicꞌaslen.

Tek ri Jesús xubij chi ma quinojel ta ri yebin 
Ajaf chare ri xqueꞌapon riqꞌui ri Dios

21 Ma quinojel ta ri yebin ¡Ajaf! ¡Ajaf! a chuwe, ri yeꞌoc pa rajawaren 
ri caj. Ruma xaxu (xaxe) wi cꞌa ri can riqꞌui ronojel cánima niquiben ri 
ruraybel ri Nataꞌ b ri cꞌo chilaꞌ chicaj ri yeꞌoc chiriꞌ. 22  Y chupan cꞌa ri kꞌij tek 
riyin xtinkꞌet tzij pa quiwiꞌ ri winek, ye qꞌuiy cꞌa ri xquebin chuwe: ¡Ajaf! 
¡Ajaf! xquechaꞌ, riyoj pan abiꞌ riyit xkakꞌalajsaj wi ri ruchꞌabel ri Dios, pan 
abiꞌ riyit xekelesaj c itzel tak espíritu quiqꞌui qꞌuiy winek y pan abiꞌ chukaꞌ 
riyit xekabanalaꞌ sibilaj qꞌuiy milagros, d xquechaꞌ. 23 Pero riyin, can yacꞌariꞌ 
tek xtinbij chique ri yebin queriꞌ: Riyin can ma wetaman ta cꞌa iwech. 
Quixel e el chinuwech riyix ri xa yix banoy tak etzelal, xquichaꞌ chique.

Ri cꞌambel tzij chiquij caꞌiꞌ jay
24 Y xabachique cꞌa winek ri nacꞌaxan re chꞌabel reꞌ y can nuben, can 

njunumaj cꞌa riqꞌui jun achi ri cꞌo runaꞌoj f ri can pa ruwiꞌ abej xuben wi ka 
rachoch. 25 Xka cꞌa job, xepe cꞌa raken tak yaꞌ y xepe cꞌa cakꞌikꞌ chrij ri jun jay riꞌ g 
y ri jay ma xtzak ta ruma chi ri rucimiento ri jay riꞌ can pa ruwiꞌ abej h tzꞌuyul wi. 
26 Y xabachique cꞌa winek ri nacꞌaxan re chꞌabel re xinbij ka, y xa ma nuben ta ri 
nbij chare, can junan cꞌa riqꞌui ri jun nacanic achi ri xuben jun rachoch pa ruwiꞌ 
sanayiꞌ. 27 Xka cꞌa job, xepe cꞌa raken tak yaꞌ y xepe cꞌa cakꞌikꞌ chrij ri jun jay riꞌ y 
ri jay xtzak; y xqꞌuis cꞌa chiriꞌ. i Queriꞌ cꞌa ri chꞌabel ri xerubij ri Jesús.

28  Y tek ri Jesús xtaneꞌ ka chubixic re chꞌabel reꞌ, ri winek ri xeꞌacꞌaxan 
riche (rixin) can sibilaj cꞌa xquimey j ri chꞌabel ri xucꞌut chiquiwech. 
29 Ruma ri chꞌabel ri nucꞌut chiquiwech ri winek can achiꞌel jun achi ri cꞌo 
kꞌatbel tzij pa rukꞌaꞌ k y man achiꞌel ta oc ri niquicꞌut ri aj tzꞌibaꞌ.

Tek ri Jesús xrelesaj el ri jun itzel yabil lepra rubiꞌ chrij jun achi

8  1 Y tek ri Jesús kajnek chic cꞌa pe pa ruwiꞌ ri juyuꞌ, ri winek ri ye 
tzeketel chrij can sibilaj ye qꞌuiy. 2  Y xpe cꞌa jun achi ri cꞌo jun itzel 

yabil chrij, y ri yabil riꞌ l lepra rubiꞌ. Ri achi riꞌ xxuqueꞌ xmajeꞌ ka chuwech ri 
Jesús y xubij cꞌa chare: Ajaf, wi riyit nawajoꞌ yinacꞌachojsaj chare re nuyabil, 
can yicꞌachoj wi cꞌa riꞌ, ruma riyin wetaman chi can yacowin wi, xchaꞌ.

3 Y ri Jesús can yacꞌariꞌ tek xuyuk apo rukꞌaꞌ y xuchop apo m ri achi ri cꞌo ri 
itzel yabil chrij y xubij chare: Nwajoꞌ chi yacꞌachoj. Tiqꞌuis cꞌa el re yabil reꞌ 
chawij, xchaꞌ chare. Y can xu (xe) wi xubij queriꞌ ri Jesús, ri achi xchꞌajchꞌojir 
chare ri ruyabil. 4 Cꞌacꞌariꞌ ri Jesús xubij chare ri achi riꞌ: Nchilabej cꞌa 
el chawe chi majun achoj chare tatzijoj n wi ri xbanatej awuqꞌui, xa choj 
jacꞌutuꞌ awiꞌ chuwech ri sacerdote, y can tayaꞌ cꞌa ri ofrenda ri rajawaxic chi 
nayaꞌ, achiꞌel nubij chupan ri rutzꞌiban ca ri Moisés, riche (rixin) chi queriꞌ 
nakꞌalajsaj cꞌa awiꞌ chiquiwech chi yit chꞌajchꞌoj chic, o xchaꞌ el chare.

Tek ri Jesús xucꞌachojsaj rumozo jun capitán
5 Y tek ri Jesús xoc cꞌa pa tinamit Capernaum, cꞌo cꞌa jun achi ri xapon riqꞌui. 

Y ri achi riꞌ jun capitán y xucꞌutuj cꞌa jun utzil chare ri Jesús. 6 Quecꞌareꞌ ri 
xubij ri capitán: Ajaf, ri numozo siquirnek; y ri yabil riꞌ rukasan pa ruwarabel 
chilaꞌ chwachoch. Y sibilaj pokonal ri ntajin chukꞌaxaxic, xchaꞌ chare.

7 Xpe ri Jesús xubij chare ri capitán: Yibe cꞌa y xtincꞌachojsaj ri amozo, 
xchaꞌ chare.

8  Y quecꞌareꞌ ri chꞌabel ri xubij chic apo ri capitán chare ri Jesús: Ajaf, 
riyit nim akꞌij y ma rucꞌamon ta (takal ta chuwij) chi yatoc pa wachoch. 
Xaxu (xaxe) wi tabij jun chꞌabel chi nicꞌachoj ri numozo y xticꞌachoj. p 
9 Riyin can wetaman wi chi queriꞌ xtibanatej, ruma chi yin jun achi ri 
nnimaj ri nubij ri aj kꞌatbel tzij chuwe ri cꞌo chi nben. Y yecꞌo chukaꞌ 
soldados ri ye yaꞌon pa nukꞌaꞌ. Tek nbij cꞌa chare jun chi tibe, can nibe wi; 
y wi nbij chukaꞌ chare jun chic chi tipe, can nipe wi chukaꞌ. Y tek nbij cꞌa 
chare ri numozo chi tabanaꞌ reꞌ, can nuben wi chukaꞌ, xchaꞌ ri capitán.

10 Y ri Jesús can xumey cꞌa tek xracꞌaxaj ri chꞌabel riꞌ y xubij chique ri ye 
tzekelbeyon riche (rixin): Can kitzij nbij chiwe chi ri xbin re chꞌabel reꞌ, can 
rucukuban wi rucꞌuꞌx wuqꞌui. Y majun cꞌa wech aj Israel ri wilon ta ri can 
rucukuban ta rucꞌuꞌx q wuqꞌui, achiꞌel re jun achi reꞌ. 11 Can nbij wi cꞌa chiwe 
chi sibilaj ye qꞌuiy winek ri xquepe quereꞌ pa relebel kꞌij r y quereꞌ chukaꞌ pa 
rukajbel kꞌij, winek ri quicukuban quicꞌuꞌx wuqꞌui. Riyeꞌ xquetzꞌuyeꞌ cꞌa riqꞌui 
ri Abraham, ri Isaac y ri Jacob s pa rajawaren ri caj. 12  Pero yecꞌo chukaꞌ nicꞌaj 

t 2 P. 2.17; Jud. 13; Mt. 22.13; 24.51. u Lc. 13.28. v Mt. 9.22, 28, 29; Lc. 7.50; 8.48, 50. 
w Mr. 1.30; Lc. 4.38. x Mr. 1.32; Lc. 4.40. y Is. 53.4; 2 Co. 5.21; 1 P. 2.24. z Lc. 9.57. 
a Sal. 22.6; Lc. 2.7, 12; Jn. 1.10, 11. b 1 R. 19.20; Lc. 9.59. c Lc. 15.24; Ef. 2.1. 

chic aj Israel ri can cꞌo chi yeꞌoc pa rajawaren ri caj, ri xa ma xqueꞌoc ta, xa 
xqueꞌelesex ca y xquecꞌak chupan ri kꞌekuꞌm, t ruma xa can ma xquicukubaꞌ ta 
quicꞌuꞌx wuqꞌui riyin. Y chiriꞌ cꞌa xqueꞌokꞌ wi y xtiquikachꞌachꞌej quey. u

13  Yacꞌariꞌ tek ri Jesús xubij el chare ri capitán: Catzolin chawachoch. 
Ruma xanimaj v chi riyin yicowin yicꞌachojsan, can xtibanatej cꞌa ri 
araybel, xchaꞌ el chare. Y ri rumozo ri capitán, can ya cꞌa hora riꞌ xcꞌachoj 
chare ri ruyabil.

Tek ri Jesús xucꞌachojsaj rujiteꞌ ri Pedro
14 Y tek ri Jesús xapon pa rachoch ri Pedro, xutzꞌet cꞌa chi ri rujiteꞌ ri 

Pedro kajnek pa chꞌat ruma cꞌo jun nimalaj cꞌaten w chrij. 15 Xpe Riyaꞌ 
xuchop rukꞌaꞌ ri yawaꞌ y can yacꞌariꞌ tek xqꞌuis el ri nimalaj cꞌaten chrij. 
Ri rujiteꞌ ri Pedro xyacatej cꞌa pe pa ruchꞌat y xuchop yerunimaj yerilij 
apo ri Jesús y ri ye benak riqꞌui.

16 Tek ntoc cꞌa pe akꞌaꞌ ri kꞌij riꞌ, ye qꞌuiy cꞌa ri cꞌo itzel tak espíritu quiqꞌui 
xeꞌucꞌuex apo chuwech ri Jesús, riche (rixin) chi ri Jesús yerelesaj ta el ri itzel 
tak espíritu quiqꞌui. Y Riyaꞌ xubij cꞌa chique ri itzel tak espíritu chi queꞌel el, 
y xerucꞌachojsaj chukaꞌ el quinojel ri ye yawaꞌiꞌ; x 17 riche (rixin) chi queriꞌ can 
nibanatej cꞌa ri rubin ca ri profeta Isaías, ri jun achi ri xkꞌalajsan ri ruchꞌabel 
ri Dios ojer ca. Ri Isaías quecꞌareꞌ ri rubin ca chrij ri Jesús: Xerelesaj cꞌa el 
kayabilal konojel, y xucꞌuaj y cꞌa ronojel ri kakꞌaxomal. Queriꞌ ri rubin ca.

Caꞌiꞌ achiꞌaꞌ ri xebin chi niquitzekelbej ri Jesús
18  Tek ri Jesús xerutzꞌet chi sibilaj ye qꞌuiy winek ri quisutin quiꞌ chrij, 

yacꞌariꞌ tek Riyaꞌ xubij chique ri rudiscípulos chi joꞌ kojkꞌax chic apo la 
jucꞌan ruchiꞌ yaꞌ. 19 Y cꞌo cꞌa jun achi aj tzꞌib ri xapon apo riqꞌui ri Jesús 
y xubij chare: Tijonel, riyin nwajoꞌ cꞌa chi yatintzekelbej z xabacuchi 
(xabachique) ri yabe wi, xchaꞌ chare.

20 Xpe ri Jesús xubij chare ri aj tzꞌib riꞌ: Ri xwan can cꞌo wi jul ri acuchi 
(achique) yecꞌojeꞌ wi; y queriꞌ chukaꞌ ri aj xicꞌ tak chicop ri yebe pa cakꞌikꞌ, 
can cꞌo chukaꞌ quisoc. Yacꞌa riyin ri Cꞌajolaxel ri xinalex chicojol, can 
majun wachoch a ri acuchi (achique) yinuxlan wi jubaꞌ, xchaꞌ chare.

21 Yacꞌa chukaꞌ riꞌ tek jun chic ri can tzekelbey riche (rixin) ri Jesús, xubij 
cꞌa apo chare: Ajaf, riyin can nwajoꞌ wi yatintzekelbej. Xa yacꞌa chi tayaꞌ na 
kꞌij chuwe chi nmuk na el ri nataꞌ, cꞌacꞌariꞌ tek xcatintzekelbej chic, b xchaꞌ.

22  Xpe ri Jesús xubij chare: Riyit quinatzekelbej. Xa tayaꞌ cꞌa ca chi ri 
caminakiꞌ quemuk na cuma ri ye caminek c chupan ri quimac, xchaꞌ ri 
Jesús.

d Mr. 4.36; Lc. 8.22. e Mr. 4.37; Lc. 8.23. f Mt. 17.20; Mr. 16.17, 18. g Job 38.8-11; Sal. 
65.7; 89.9; 93.4; 104.3; 107.29. h Mr. 5.1. i Mr. 1.24; 5.7; Lc. 4.34; 2 P 2.4. j Dt. 14.8. 
k Fil. 2.10. l Lc. 5.8; Hch. 16.39. 

Tek ri Jesús xukꞌet ruchukꞌaꞌ ri cakꞌikꞌ y ri ruwiꞌ yaꞌ
23 Y ri Jesús xoc cꞌa el pa jun jucuꞌ d y ri ye rudiscípulos xquitzekelbej el. 24 Y 

yacꞌariꞌ tek xpe jun nimalaj cakꞌikꞌ e pa ruwiꞌ ri choy. Ri ruwiꞌ yaꞌ xa jubaꞌ ma 
numuk ri jucuꞌ. Pero ri Jesús warnek el. 25 Y xepe ri discípulos xquicꞌasoj cꞌa ri 
Jesús y xquibij chare: ¡Ajaf! ¡Ajaf! Kojacoloꞌ cꞌa. Wacami yojcom, xechaꞌ chare.

26 Xpe ri Jesús xubij chique ri ye rudiscípulos: Can ma cukul ta cꞌa icꞌuꞌx f 
wuqꞌui, rumariꞌ tek ixibin iwiꞌ, xchaꞌ chique. Y Riyaꞌ xbeyacatej cꞌa pe y 
xubij: Tiqꞌuis el ri cakꞌikꞌ y titaneꞌ ka ri ruwiꞌ yaꞌ, xchaꞌ. Y queriꞌ xbanatej. Ri 
cakꞌikꞌ xqꞌuis el, y chukaꞌ ri ruwiꞌ yaꞌ xtaneꞌ ka. g 27 Y ri discípulos xquimey 
tek xquitzꞌet ri xuben ri Jesús y niquibilaꞌ cꞌa: ¿Achique cꞌa rubanic chi achi 
reꞌ? Ruma hasta ri cakꞌikꞌ y ri yaꞌ can niquinimaj wi chukaꞌ rutzij, xechaꞌ.

Tek ri Jesús xerelesaj itzel tak espíritu quiqꞌui ye caꞌiꞌ aj Gadara
28  Y tek ri Jesús y ri ye rudiscípulos xeꞌapon cꞌa ri jucꞌan chic ruchiꞌ yaꞌ, 

chiriꞌ pa jun lugar ri Gadara rubiꞌ, h yecꞌo cꞌa ye caꞌiꞌ winek xeꞌapon riqꞌui ri 
Jesús; winek ri xa cꞌo itzel tak espíritu quiqꞌui, xebeꞌel pe pa camposanto. 
Y ruma chi can qꞌuiy pokon niquiben ri winek riꞌ, rumariꞌ majun chic 
winek ri nikꞌax ta chic chupan ri bey riꞌ. 29 Ri caꞌiꞌ winek riꞌ, ri cꞌo itzel tak 
espíritu quiqꞌui, xquirek apo quichiꞌ chare ri Jesús, y xquibij: Riyit Jesús 
ri Rucꞌajol ri Dios, ¿achique cꞌa ruma tek yojanek? ¿Achique cꞌa ruma 
yojachꞌujirisaj yan, tek xa ma jane napon ta rukꞌijul? i xechaꞌ chare.

30 Y quelaꞌ cꞌa apo jubaꞌ chare ri lugar riꞌ, sibilaj cꞌa ye qꞌuiy ak ntajin yewaꞌ. j 
31 Xepe ri itzel tak espíritu ri yecꞌo quiqꞌui ri ye caꞌiꞌ winek riꞌ, xquicꞌutuj utzil 
chare ri Jesús, k y xquibij cꞌa chare: Wi yojawelesaj el waweꞌ quiqꞌui re winek 
reꞌ, tayaꞌ kꞌij chake chi yoj-oc quiqꞌui la ak yecꞌo chilaꞌ, xechaꞌ.

32  Ri Jesús xubij cꞌa chique: Jix cꞌa. Y can yacꞌariꞌ tek ri itzel tak 
espíritu xeꞌel el y xebeꞌoc quiqꞌui ri ak. Y quinojel ri ak riꞌ xquichop anin 
(anibel) pa xulan, chuwech jun juyuꞌ xulan ruwech y choj xebeka cꞌa pa 
choy. Can quinojel cꞌa ri ak riꞌ xecom pa yaꞌ.

33 Yecꞌa ri yeyukꞌun quiche (quixin) ri ak riꞌ, xu (xe) wi cꞌa xquitzꞌet ca 
ri xbanatej, xeꞌanmej. Xebe pa tinamit, xbequiyalaꞌ ca rutzijol achique ri 
xquicꞌulwachij ri ak y xbequibij chukaꞌ ri xbanatej quiqꞌui ri ye caꞌiꞌ winek ri cꞌo 
itzel tak espíritu quiqꞌui. 34 Y yacꞌariꞌ tek quinojel ri winek riche (rixin) ri tinamit 
xepe cꞌa riqꞌui ri Jesús chutzꞌetic y chukaꞌ riche (rixin) chi xquicꞌutuj utzil chare 
chi tel el l ri chiriꞌ chupan ri quilugar, ruma riyeꞌ ma nicajoꞌ ta chi nicꞌojeꞌ ka chiriꞌ.

m Mt. 4.13. n Mr. 2.1-12. o Mt. 8.10; 9.22. p Sal. 32.1, 2; Lc. 5.20; Ro. 4.6-8; Ef. 1.7. 
q Sal. 139.2; Mt. 12.25; Mr. 12.15. r Lc. 5.21; Hch. 5.31. s Mr. 2.14; Mt. 4.18-22. t Mr. 
2.15; Lc. 5.29. u Lc. 5.30; 15.2; 19.7; Ef. 2;12, 13. v 1 Ti. 1.15; 1 Jn. 3.5; Mt. 3.2; Hch. 
17.30. 

Tek ri Jesús xucꞌachojsaj jun achi siquirnek

9  1 Yacꞌariꞌ tek ri Jesús xoc el pa jucuꞌ y xebe cꞌa jucꞌan chic ruchiꞌ choy. Y ri 
Jesús xapon pa tinamit m ri acuchi (achique) xqꞌuiy wi Riyaꞌ. 2 Y yacꞌariꞌ tek 

cꞌo jun achi siquirnek, n liꞌen el chuwech ruwarabel, xucꞌuex apo chuwech ri Jesús. 
Y tek ri Jesús xerutzꞌet chi can quicukuban quicꞌuꞌx o riqꞌui, Riyaꞌ xubij cꞌa chare ri 
achi siquirnek: Walcꞌual, tiquicot cꞌa ri awánima; ri amac xecuyutej, p xchaꞌ chare.

3 Y can yacꞌariꞌ tek yecꞌo jun caꞌiꞌ chique ri aj tzꞌibaꞌ ri yecꞌo apo chiriꞌ, xquibij 
ka pa tak cánima chrij ri Jesús: Reꞌ xa itzel xubij ruma nujunumaj riꞌ riqꞌui ri Dios. 
4 Yacꞌa ri Jesús can retaman cꞌa ri niquichꞌob ka ri aj tzꞌibaꞌ. Rumariꞌ Riyaꞌ xubij 
chique: ¿Achique ruma tek itzel ri xichꞌob pa tak iwánima? q 5 Wacami tibij na cꞌa 
chuwe: ¿Achique cami ri más cꞌayef (cuesta) rubanic nichꞌob riyix? ¿La ya cami 
ri nbij chare re achi reꞌ chi ri rumac xecuyutej yan, o ya ri nbij chare: Cayacatej y 
cabiyin el? 6 Wacami cꞌa, riche (rixin) chi riyix niwetamaj chi riyin ri Cꞌajolaxel ri 
xinalex chicojol can cꞌo kꞌatbel tzij pa nukꞌaꞌ riche (rixin) chi ncuy mac chuwech 
re ruwachꞌulef, titzꞌetaꞌ cꞌa. r Y ri Jesús xubij cꞌa chare ri achi siquirnek: Nbij cꞌa 
chawe: Cayacatej, tacꞌuaj el la awarabel y cabiyin chawachoch, xchaꞌ chare.

7 Y yacꞌariꞌ tek ri achi siquirnek xyacatej anej y xbe chrachoch. 8 Ri winek cꞌa 
ri quimolon apo quiꞌ chiriꞌ, tek xquitzꞌet chi ri achi siquirnek xpaꞌeꞌ el, xquimey; 
ruma majun bey cꞌa quitzꞌeton ta chi nibanatej ta queriꞌ. Y ri winek riꞌ xquiyaꞌ cꞌa 
rukꞌij rucꞌojlen ri Dios; ruma ruyaꞌon pe ri jun nimalaj uchukꞌaꞌ riꞌ chique ri winek.

Tek ri Jesús xusiqꞌuij (xroyoj) ri Mateo
9 Y tek ri Jesús ruchapon el bey, xutzꞌet jun achi Mateo rubiꞌ. Ri achi riꞌ 

tzꞌuyul cꞌa ri acuchi (achique) yetoj wi ca ri alcawal. Y xpe ri Jesús xubij 
cꞌa chare: Quinatzekelbej. s Y yacꞌariꞌ tek riyaꞌ xbeyacatej pe ri acuchi 
(achique) tzꞌuyul wi y xutzekelbej el ri Jesús.

10 Y tek Riyaꞌ tzꞌuyul pa mesa ri chiriꞌ pa jay, ye qꞌuiy cꞌa chique ri ye cꞌutuy tak 
alcawal y nicꞌaj chic winek ri xa ye aj maquiꞌ, xetzꞌuyeꞌ apo ri pa mesa junan riqꞌui 
ri Jesús y quiqꞌui ri rudiscípulos. t 11 Y ri achiꞌaꞌ fariseos tek xquitzꞌet riꞌ, xquibij cꞌa 
chique ri ye rudiscípulos ri Jesús: ¿Achique ruma tek la Itijonel niwaꞌ quiqꞌui ri ye 
cꞌutuy tak alcawal y quiqꞌui nicꞌaj chic winek ri xa ye aj maquiꞌ? u xechaꞌ chique.

12  Tek ri Jesús xracꞌaxaj pe ri tzij ri niquibij ri achiꞌaꞌ fariseos, Riyaꞌ 
xubij chique: Jun ajkꞌomanel ma ye ta ri ye utz ri yerakꞌomaj. Riyaꞌ 
yerakꞌomaj ri yawaꞌiꞌ. 13  Riyin ma xipe ta chiquicanoxic winek ri choj 
quicꞌaslen. Riyin xipe chiquicanoxic ri aj maquiꞌ, v ri rajawaxic chi nitzolin 
pe quicꞌuꞌx riqꞌui ri Dios. Quixbiyin cꞌa chiretamaxic ri achique ntel wi chi 

w Pr. 21.3; Os. 6.6. x Mr. 2.18; Lc. 5.33. y Mr. 2.19, 20; Lc. 5.34, 35. z Jn. 16.16. a Hch. 
13.2; 14.23. b Jos. 9.4. c Mr. 5.22-43; Lc. 8.41-56. d Lv. 15.25; Mr. 5.25; Lc. 8.43. e Mt. 
8.3. 

tzij ri ruchꞌabel ri Dios tek nubij: Riyin ri más nika chinuwech w chi niben 
riyix ya chi nijoyowaj quiwech ri winek, ya cꞌa riꞌ ri más nika chinuwech, 
que chuwech ri chicop ri yecamisex y yeꞌitzuj (yeꞌisuj) chinuwech.

Tek xcꞌutux chare ri Jesús chi achique ruma tek 
ri rudiscípulos ma niquiben ta ayuno

14 Y yacꞌariꞌ tek ri ye rudiscípulos ri Juan ri Bautista xeꞌoka riqꞌui ri Jesús, y 
xquibij chare: Riyoj can cꞌo cꞌa kꞌij nikachajij tek can ma yojwaꞌ ta riche (rixin) 
chi nikaben orar. x Y queriꞌ chukaꞌ niquiben ri quidiscípulos ri achiꞌaꞌ fariseos. 
¿Y achique cꞌa ruma tek ri adiscípulos riyit ma que ta riꞌ niquiben? xechaꞌ.

15  Xpe ri Jesús xubij chique: ¿Achique nibij riyix? ¿La utz cami chi 
xa yebison ri xesiqꞌuix (xeꞌoyox) pa jun cꞌulanen y chi man ta yewaꞌ, y 
tek xa cꞌa cꞌo na apo quiqꞌui ri achijlon ri xa cꞌa xcꞌuleꞌ? Ma utz ta. 
Pero xtapon na ri kꞌij tek re achijlon reꞌ xtelesex el chiquicojol, z y 
yacꞌariꞌ tek ma xquewaꞌ ta, riche (rixin) chi xtiquiben orar. a

16 Y majun chukaꞌ winek nibano chi nucusaj ta jun cꞌojobel cꞌacꞌacꞌ riche 
(rixin) chi nucꞌojoj jun tziek ri xa riꞌj chic. Ruma jun cꞌojobel cꞌacꞌacꞌ nucꞌol 
riꞌ y nujicꞌ ri tziek; y ri tziek riꞌ más niretzetaj (nitzeretej). 17 Y queriꞌ chukaꞌ 
majun niyaꞌo ta cꞌacꞌacꞌ ruyaꞌal uva chupan jun tzꞌum yabel yaꞌ ri xa riꞌj 
chic. Ruma wi queriꞌ niban, y ri tzꞌum xa ma niyukuk ta chic, xa nirakaroꞌ 
y niqꞌuis el ri ruyaꞌal uva chupan. Y chukaꞌ ri tzꞌum riꞌ majun chic nicꞌatzin 
wi. Yacꞌa jun cꞌacꞌacꞌ tzꞌum yabel yaꞌ, utz niyaqueꞌ ri cꞌacꞌacꞌ ruyaꞌal uva 
chupan. b Ri ruyaꞌal uva can nicꞌojeꞌ cꞌa jabel chupan ruma chi ri ruyaꞌal 
uva y ri tzꞌum niquitoꞌ quiꞌ. Quecꞌariꞌ xubij ri Jesús chique ri winek.

Ri ruyiꞌal ri Jairo y ri ixok ri xuchop rutziak ri Jesús
18  Y tek ri Jesús cꞌa ntajin cꞌa chutzijoxic ronojel riꞌ, cꞌo cꞌa jun achi 

principal c xapon y xbexuqueꞌ xbemajeꞌ chuwech y cꞌacꞌariꞌ xubij chare: Ri 
numiꞌal xa cꞌa jubaꞌ ticom ka, tabanaꞌ jun utzil jayaꞌ ri akꞌaꞌ pa ruwiꞌ riche 
(rixin) chi queriꞌ xticꞌaseꞌ chic jun bey, xchaꞌ ri achi.

19 Xpe ri Jesús xyacatej cꞌa el y ye rachibilan ri rudiscípulos xquitzekelbej 
el ri achi. 20 Y cꞌo cꞌa jun ixok ri cꞌo jun ruyabil riche (rixin) icꞌ chare. Ri ixok 
riꞌ cꞌo chic cꞌa cablajuj junaꞌ ri ma tanel ta ri ruquiqꞌuel, d xjel cꞌa apo chrij ri 
Jesús, y xberuchapaꞌ e cꞌa ca jubaꞌ ri ruchiꞌ rutziak ri Jesús. 21 Ruma ri ixok riꞌ 
can yerubilaꞌ cꞌa pa ránima: Xa riqꞌui ta nchop el jubaꞌ ruchiꞌ rutziak ri Jesús, 
yicꞌachoj, chinek pa ránima. 22 Yacꞌa ri Jesús chanin cꞌa xunaꞌ chi xchapatej 
rutziak y xtzuꞌun ca chrij. Y tek rutzꞌeton chic achique ri xchapo ruchiꞌ rutziak, 

f Mr. 10.52; Lc. 7.50; 8.48; 17.19; 18.42; Hch. 14.9. g Mr. 5.38. h 2 Cr. 35.25. Lc. 8.51, 52. 
i Hch. 9.40. j 1 R. 17.18-24; Hch. 20.10; Jn. 11.11-14; 1 Ts. 4.13, 14. k Is. 52.13. l Mt. 
15.22; 20.30-34; Lc. 18.38. m Mt. 20.34. n Sal. 146.8; Jn. 9.7, 26. o Lc. 5.14. p Mr. 7.36. 
q Mt. 12.22; Mr. 9.17; Lc. 11.14. 

xubij cꞌa chare ri ixok riꞌ: Numiꞌal, xacꞌachoj, ruma xacukubaꞌ acꞌuꞌx wuqꞌui. f 
Ma cabison ta chic, xucheꞌex. Y ri ixok riꞌ, can yacꞌariꞌ xcꞌachoj chare ri ruyabil.

23 Y tek ri Jesús ntoc cꞌa apo pa rachoch ri achi ri principal, xutzꞌet chi ri 
winek yechꞌujlan g y yecꞌo chic cꞌa ri yebano xul. h 24 Xpe Riyaꞌ xubij: Kojiyaꞌ 
na ca jubaꞌ kayon, i ruma re ti kꞌopoj reꞌ xa ma caminek ta, j xa warnek, xchaꞌ 
chique ri winek. Yacꞌa riyeꞌ xa xetzeꞌen chrij ri Jesús, ruma can quetaman 
chi caminek chic ri ti kꞌopoj riꞌ. 25 Y yacꞌa tek ri winek ye elenak chic el, ri 
Jesús xoc apo chupan ri jay ri acuchi (achique) cꞌo wi ri ti kꞌopoj ri caminek 
chic. Xpe Riyaꞌ xuchop rukꞌaꞌ ri ti kꞌopoj, y can yacꞌariꞌ tek xcꞌastej. 26 Ri 
xbanatej cꞌa chiriꞌ, xbe cꞌa rutzijol k ri pa tak tinamit chupan ri ruwachꞌulef riꞌ.

Tek ri Jesús xerucꞌachojsaj caꞌiꞌ moyiꞌ
27 Y tek ri Jesús elenak chic cꞌa pe ri chiriꞌ, yecꞌo cꞌa caꞌiꞌ moyiꞌ 

xquitzekelbej el ri Jesús y niquirek quichiꞌ chrij y niquibij cꞌa chare: 
¡Riyit ri yit ralcꞌual ca ri rey David, l tajoyowaj kawech ruma re kabanon! 
yechaꞌ.

28  Tek ri Jesús xapon pa jay, ri caꞌiꞌ moyiꞌ xeꞌapon cꞌa chukaꞌ riqꞌui. Y ri 
Jesús xucꞌutuj cꞌa chique: ¿Can ninimaj cꞌa riyix chi riyin yicowin nben 
chiwe chi yixtzuꞌun? xchaꞌ chique. Y ri caꞌiꞌ moyiꞌ riꞌ xquibij: Jaꞌ (je) Ajaf, 
nikanimaj, xechaꞌ chare.

29 Xpe ri Jesús xuchop ri runakꞌ tak quiwech m chi ye caꞌiꞌ y xubij 
chique: Ruma riyix ninimaj chi riyin yicowin yixincꞌachojsaj, can 
tibanatej cꞌa ri iraybel, xchaꞌ chique.

30 Y can yacꞌariꞌ tek xetzuꞌun. n Yacꞌa ri Jesús xuchilabej cꞌa el chique: 
Can tiwacꞌaxaj cꞌa el jabel, chi re xbanatej iwuqꞌui, majun achoj chare 
titzijoj wi, o xchaꞌ el chique.

31 Yacꞌa riyeꞌ xa ma que ta riꞌ xquiben tek ye elenak chic pe chiriꞌ 
riqꞌui ri Jesús. Riyeꞌ xa xquichop cꞌa rutzijoxic p pa ronojel ri ruwachꞌulef 
riꞌ, ri xuben ri Jesús.

Tek ri Jesús xucꞌachojsaj jun achi mem
32  Y tek ri caꞌiꞌ achiꞌaꞌ ri yetzuꞌun chic, kas elen cꞌa niquiben pe, can 

yacꞌariꞌ tek yecꞌo chic nicꞌaj xeꞌoc apo riqꞌui ri Jesús, quicꞌuan apo jun 
achi ri memurnek ruma chapatajnek ruma jun itzel espíritu. q 33  Y tek 
elesan chic cꞌa ri itzel espíritu riqꞌui ri achi ruma ri Jesús, ri achi xchꞌo. 
Y ri winek ri xetzꞌeto xquimey y xquibij: Majun bey cꞌa tzꞌeton ta chi 
que ta reꞌ banatajnek waweꞌ pan Israel, yechaꞌ cꞌa.

r Mr. 3.22. s Mr. 6.6; Lc. 13.22. t Is. 53.6. u Mr. 6.34. v Lc. 10.2; Jn. 4.35. w 1 Co. 
12.28. x Mr. 3.13-19; Lc. 6.12-16. y Mr. 6.7-12; Lc. 9.1-6. z Jn. 1.42. a Mt. 4.21. b Mt. 
9.9. c 2 R. 17.24. d Hch. 13.46; Ro. 11.1. e Mt. 3.2; 4.17; Lc. 9.2. 

34 Yacꞌa ri achiꞌaꞌ fariseos xa niquibij cꞌa chrij ri Jesús: Laꞌ xa ya ri 
cajawalul ri itzel tak espíritu ri niyaꞌo uchukꞌaꞌ chare, r rumariꞌ tek 
nicowin yerelesaj itzel tak espíritu, yechaꞌ.

Tek ri Jesús xubij chi sibilaj nim ri samaj y xa ma ye qꞌuiy ta ri ye aj samajel
35 Ri Jesús can pa ronojel wi cꞌa nimaꞌk tak tinamit y pa tak aldea xapon 

wi, y xerutijoj cꞌa ri winek riqꞌui ri ruchꞌabel ri Dios. Y ya cꞌa ri pa tak jay ri 
kas nicꞌut wi ri ruchꞌabel ri Dios, chiriꞌ napon wi riche (rixin) chi yerutijoj s ri 
winek. Y chukaꞌ can nutzijoj cꞌa ri lokꞌolaj chꞌabel ri nichꞌo chrij ri rajawaren 
ri Dios. Yerucꞌachojsaj chukaꞌ yawaꞌiꞌ, y yerucol cꞌa ri winek chuwech ronojel 
ruwech kꞌaxomal. 36 Y tek xerutzꞌet chi sibilaj ye qꞌuiy ri winek, xujoyowaj 
quiwech, ruma can quiyon yecꞌo y quitalun quiꞌ; can achiꞌel niquiben ri 
carneꞌl t tek xa majun ri niyukꞌun quiche (quixin). u 37 Yacꞌariꞌ tek ri Jesús xubij 
chique ri rudiscípulos: Can kitzij wi chi ri samaj riche (rixin) chi nitzijox ri 
ruchꞌabel ri Dios, sibilaj nim; yecꞌa ri yetzijon ri chꞌabel riꞌ xa ma ye qꞌuiy ta 
oc. v 38 Rumariꞌ can ticꞌutuj cꞌa chare ri Rajaf ri samaj, chi querutakaꞌ pe qꞌuiy 
samajelaꞌ chiquicojol ri winek ri rajawaxic chi niquicꞌaxaj ri ruchꞌabel. w

Tek ri Jesús xeruchaꞌ ri cablajuj apóstoles

10  1 Y ri Jesús xerusiqꞌuij (xeroyoj) cꞌa ri ye cablajuj rudiscípulos, x y 
xuyaꞌ y kꞌatbel tzij pa quikꞌaꞌ, riche (rixin) chi yecowin yequelesaj 

ri itzel tak espíritu y riche (rixin) chi yequicꞌachojsaj ri winek chare 
xabachique chi yabil y xabachique chi kꞌaxomal.

2 Y yecꞌareꞌ ri quibiꞌ chiquijujunal ri ye cablajuj apóstoles. Ri nabey, Simón 
ri nibix chukaꞌ Pedro chare, z ri Andrés ri rachꞌalal ri Simón. Ri Jacobo a y ri 
Juan ri ye rucꞌajol jun achi Zebedeo rubiꞌ. 3 Ri Felipe, ri Bartolomé, ri Tomás, ri 
Mateo b ri cꞌutuy alcawal, ri Jacobo rucꞌajol ri jun achi ri Alfeo rubiꞌ, ri Lebeo ri 
nibix chukaꞌ Tadeo chare. 4 Ri Simón ri cꞌo quiqꞌui ri achiꞌaꞌ ri nibix cananista 
chique, y ri Judas Iscariote ri xjacho riche (rixin) ri Jesús pa quikꞌaꞌ ri winek.

Tek ri cablajuj discípulos xetak chutzijoxic ruchꞌabel ri Dios
5 Y yecꞌa ri cablajuj achiꞌaꞌ riꞌ ri xerutek el ri Jesús. Xerupixabalaꞌ cꞌa el. 

Xubilaꞌ chique: Nichop cꞌa bey, xa yacꞌa ri ma quixapon ta quiqꞌui ri winek 
ri xa ma ye israelitas ta. Chukaꞌ ma quixapon ta ri pa tak tinamit ri yecꞌo pa 
rucuenta ri Samaria. c 6 Xa quixbiyin nabey quiqꞌui ri israelitas ri ye sachnek d 
ca. Ruma riyeꞌ quibanon cꞌa achiꞌel niquiben ri carneꞌl tek yesach ca. 7 Y 
yacꞌa tek yix benak chic, can titzijoj ri ruchꞌabel ri Dios y tibij cꞌa: Nakaj chic 
cꞌo wi pe ri rajawaren e ri caj, quixchaꞌ chique. 8 Queꞌicꞌachojsaj cꞌa yawaꞌiꞌ. 

f Mr. 6.8-11; Lc. 9.3-5; 10.4-12. g Lc. 10.7; 1 Ti. 5.18. h 1 Co. 9.7. i 1 S. 25.6. j Neh. 
5.13; Lc. 10.10-12; Hch. 13.51; 18.6. k Mt. 11.22, 24. l Lc. 10.3. m Fil. 2.14-16. n Lc. 
21.15; Ro. 16.19; 1 Co. 14.20; Ef. 5.15. o 1 P. 3.13, 14. p Hch. 5.40; 22.19. 

Ri cꞌo cꞌa ri yabil lepra chiquij, can tibanaꞌ cꞌa chique chi nichꞌajchꞌojir jabel 
ri quichꞌacul. Ri ye caminek chic, queꞌicꞌasoj. Can queꞌiwelesaj cꞌa chukaꞌ ri 
itzel tak espíritu. Y ruma cꞌa ronojel re uchukꞌaꞌ reꞌ xa sipan chiwe riyix, can 
queriꞌ cꞌa chukaꞌ tibanaꞌ riyix. Tek niben ca ri utzil, ma ticꞌutuj ta rajel.

9 Ma ticꞌuaj ta el irajil pa tak ximibel ipan. f Can majun cꞌa ruwech puek 
ticꞌuaj el. Ma ticꞌuaj ta el puek ri banon riqꞌui ri chꞌichꞌ ri nibix cobre 
chare, y ma ticꞌuaj ta chukaꞌ el ri banon riqꞌui sakapuek, ni xa ta ri banon 
riqꞌui kꞌanapuek. 10 Re nichop el bey man cꞌa ticꞌuaj ta el yaꞌl. Ma ticꞌuaj 
ta el caꞌiꞌ itziak, xa can xu (xe) wi ri icusan el. Ma ticꞌuaj ta jun chic cꞌulaj 
ixajab, ni ma ticꞌuaj ta chukaꞌ ichꞌameꞌy. Can majun cꞌa ri ticꞌuaj. Ruma 
chi ri aj samajel g xabacuchi (xabachique) ri napon wi, rucꞌamon chi 
niyaꞌox (nyaꞌ) ri nicꞌatzin chare. h

11 Xabachique ta na tinamit o xabachique ta na aldea ri yixapon wi, nabey na 
tiwetamaj achique winek ri utz chi yixapon pa rachoch. Y can chiriꞌ cꞌa quixcꞌojeꞌ 
wi ka, y can cꞌa ya tek yixel pe chupan ri tinamit riꞌ, cꞌacꞌariꞌ utz chi niyaꞌ ca ri 
jay ri xixcꞌojeꞌ wi. 12 Y tek xa cꞌariꞌ yixoc apo chupan ri jay ri yixbecꞌojeꞌ wi, tiyalaꞌ 
rutzil quiwech i ri yecꞌo chupan ri jay riꞌ. 13 Tibij cꞌa chique: Ya ta cꞌa ri uxlanibel 
cꞌuꞌx riche (rixin) ri Dios xticꞌojeꞌ pan iwiꞌ. Y wi can utz chi yixcꞌojeꞌ ka chupan 
ri jay riꞌ, ri uxlanibel cꞌuꞌx ri nuyaꞌ ri Dios ri niraybej pa quiwiꞌ, can xtika wi cꞌa 
pa quiwiꞌ. Yacꞌa wi ma rucꞌamon ta chi yixcꞌojeꞌ ka chupan ri jay riꞌ, ri uxlanibel 
cꞌuꞌx ri nuyaꞌ ri Dios ri niraybej pa quiwiꞌ, ma xticꞌojeꞌ ta ca quiqꞌui, xa xtitzolin pe 
iwuqꞌui riyix. 14 Wi can ma nicajoꞌ ta yixquicꞌul, y ma nicajoꞌ ta chukaꞌ niquicꞌaxaj 
ri ruchꞌabel ri Dios ri nitzijoj riyix chique, can quixel cꞌa pe chiriꞌ quiqꞌui pa 
cachoch o pa quitinamit. Y titotalaꞌ (tiquiralaꞌ) j ca ri pokolaj ri cꞌo chiwaken 
chiquiwech ri winek riꞌ, riche (rixin) chi tiquetamaj chi ma utz ta ri xquiben. 
15 Kitzij cꞌa nbij chiwe, chi chupan ri kꞌij tek xtikꞌat tzij k pa ruwiꞌ re ruwachꞌulef, 
más xtikꞌax ruwiꞌ ri rucꞌayewal ri xtika pa quiwiꞌ ri winek riche (rixin) ri tinamit ri 
ma xquixquicꞌul ta, que chiquiwech ri aj Sodoma y Gomorra, xchaꞌ el chique.

Tek ri Jesús xubij chique ri rudiscípulos ri achique chi rucꞌayewal 
xtiquikꞌaxaj ruma nbequitzijoj ri ruchꞌabel ri Dios

16 Wacami yixintek cꞌa el, y riyix iwetaman chi xa yix achiꞌel tak carneꞌl l 
ri yixbeka chiquicojol ri winek ri ye achiꞌel utiwaꞌ (coyotes). Xa yacꞌa chi can 
tibanaꞌ achiꞌel nuben ri cumatz, ruma riyaꞌ nunaꞌ riꞌ tek cꞌo ri petenak chrij. Can 
tibanaꞌ cꞌa chukaꞌ achiꞌel nuben jun palomax, m ruma riyaꞌ majun etzelal cꞌo ta 
riqꞌui. n 17 Can tichajij o cꞌa iwiꞌ, riche (rixin) chi manxa choj tibejachaꞌ iwiꞌ pa 
quikꞌaꞌ ri winek ri yeꞌetzelan iwuche (iwixin). Ruma riyeꞌ xquixquijech pa quikꞌaꞌ 
ri achiꞌaꞌ ri pa moc (comon) yekꞌato tzij; y chukaꞌ ri winek riꞌ xquixquichꞌey p 

q Hch. 12.1; 24.20. r Ex. 4.12; Jer. 1.7; Lc. 21.12-17. s 2 S. 23.2; Mt. 12.18. t Mi. 7.6; Lc. 
21.16. u Mt. 24.9, 13. v Hch. 14.6. w Jn. 13.16; 15.19-21. x Mr. 3.22. y Mr. 4.22; Lc. 
12.2, 3; 1 Co. 4.5. z Col. 1.23. a Is. 8.12, 13; 2 Co. 5.11; 1 P. 3.14. b Lc. 12.6, 7. 

ri chiriꞌ pa tak jay ri kas nicꞌut wi ri ruchꞌabel ri Dios. 18 Chukaꞌ ri winek can 
xquixquicꞌuaj cꞌa chiquiwech ri aj kꞌatbel tak tzij; q chiquiwech reyes y nicꞌaj 
chic aj kꞌatbel tak tzij. Y xa wuma cꞌa riyin tek xticꞌulwachij queriꞌ, pero xa can 
xquixcowin cꞌa xquinikꞌalajsaj chiquiwech riyeꞌ y chiquiwech chukaꞌ ri winek ri 
ma ye israelitas ta. 19 Yacꞌa tek ri winek xquixquijech pa quikꞌaꞌ ri aj kꞌatbel tak 
tzij, ma tichꞌujirisaj ta iwiꞌ chuchꞌobic achique chi chꞌabel ri xtibij chique. Ruma 
chupan ri hora riꞌ, ri Dios xtuyaꞌ cꞌa chꞌabel chiwe ri nicꞌatzin chi nibij. r 20 Ruma 
xa can ma yix ta chic riyix ri xquixchꞌo, xa can ya chic ri Lokꞌolaj Espíritu s riche 
(rixin) ri Itataꞌ ri cꞌo chilaꞌ chicaj ri xtiyaꞌo ri chꞌabel chiwe ri xtibij.

21 Y xtibanatej cꞌa, chi yecꞌo achiꞌaꞌ cachꞌalal quiꞌ, jun chique riyeꞌ 
xtiyacatej y xtujech ri rachꞌalal pa camic. Chukaꞌ can yecꞌo wi tataꞌaj ri 
xqueyacatej chiquij ri calcꞌual. Ri alcꞌualaxelaꞌ xqueyacatej chukaꞌ chiquij 
ri quiteꞌ quitataꞌ y xquequiyaꞌ pa camic. t 22  Xa can xquixetzelex wi cꞌa cuma 
quinojel, ruma icukuban icꞌuꞌx wuqꞌui riyin. Yacꞌa ri ma xtutzolij u ta riꞌ chrij 
y xtucochꞌ ronojel cꞌa pa ruqꞌuisbel, ya cꞌa riꞌ ri xticolotej. 23 Y tek ri winek ri 
yecꞌo chupan jun tinamit niquichop yixquiyaꞌ pa tijoj pokonal, utz niyaꞌ ca 
y yixanmej cꞌa el chuwech ronojel riꞌ, v y yixbe pa jun chic tinamit. Y nbij cꞌa 
chiwe chi ma jane quixkꞌax ta pa ronojel tinamit ri yecꞌo waweꞌ pan Israel, 
tek riyin ri Cꞌajolaxel ri xinalex chicojol xapon yan ri kꞌij chi yipe.

24 Majun cꞌa discípulo w ri más ta nim rukꞌij que chuwech ri rutijonel. 
Chukaꞌ majun mozo ri más ta nim rukꞌij que chuwech ri rupatrón. 25 Ri 
discípulo cꞌo chi nukꞌaxaj tijoj pokonal achiꞌel ri rutijonel, y ri mozo cꞌo 
chi nukꞌaxaj tijoj pokonal achiꞌel ri rupatrón. Riyin ri Tataꞌixel, wi ri 
winek quibin Beelzebú x chuwe, ¿cꞌa ta cꞌa chiwe riyix ri yix walcꞌual man 
ta xtiquibij itzel chiwe?

Ri achoj chuwech rucꞌamon chi nikaxibij wi kiꞌ
26 Riyix man cꞌa tixibij ta iwiꞌ chiquiwech ri xquebano queriꞌ chiwe, ruma 

xa can rajawaxic chi nikꞌalajsaj y ri majun bey can ta kꞌalajsan pe jabel. Can 
nicꞌatzin cꞌa chi netamatej ri ewan. 27 Ronojel cꞌa ri chꞌabel ri nbij chiwe, 
ma ticꞌojeꞌ ta ca pa kꞌekuꞌm, xa can tiwelesaj cꞌa pe chuwasakil. Ri xinbij 
cꞌa chiwe pa tak ixquin, ma tiwewaj ta ka, xa tikꞌalajsaj z cꞌa pa ruwiꞌ tak 
iwachoch. 28 Ma tixibij ta iwiꞌ a chiquiwech ri xaxu (xaxe wi) oc ri chꞌaculaj 
ri yecowin niquicamisaj, yacꞌa ri iwánima ma yecowin ta niquicamisaj. Ri 
achoj chuwech ri rucꞌamon chi nixibij wi iwiꞌ, can chuwech ri jun ri nicowin 
nuyaꞌ ri iwánima y ri ichꞌacul chupan ri kꞌakꞌ ri majun bey nichuptej ta.

29 Can jabel cꞌa iwetaman chi tek yeꞌicꞌayij b caꞌiꞌ tak aj xicꞌ tak chicop, 
xaxu (xaxe) wi caꞌiꞌ oxiꞌ oc tak centavos cajel. Y ma riqꞌui ta chi ri aj xicꞌ 

c Lc. 21.18; Hch. 27.34. d Sal. 119.46; Lc. 12.8. e Mt. 25.34; Ap. 3.5. f Mr. 8.38; Lc. 9.26; 

16.24. k Mt. 16.25; Lc. 17.33; Jn. 12.25; Ap. 2.10. l Jn. 13.20. m 1 R. 17.10-16; 2 R. 4.8; 
Mt. 16.27. 

tak chicop riꞌ xa ma qꞌuiy ta oc cajel, majun cꞌa ri xtitzak ta pan ulef wi 
xa ma ruraybel ta ri Itataꞌ ri cꞌo chilaꞌ chicaj. 30 Cꞌa ta cꞌa riyix. Ruma 
riyix hasta ri rusmal c tak iwiꞌ ajlan ronojel. 31 Rumariꞌ ma tixibij ta iwiꞌ. 
Riyix más cꞌo iwejkalen que chiquiwech ye qꞌuiy aj xicꞌ tak chicop.

32  Y xabachique cꞌa winek ri nukꞌalajsaj d riꞌ chi riyaꞌ yin runiman riyin, 
riyin chukaꞌ xtinkꞌalajsaj chuwech ri Nataꞌ Dios ri cꞌo chilaꞌ chicaj e chi ri 
winek riꞌ wuche (wixin) chic riyin. 33  Yacꞌa jun winek ri xa ma nukꞌalajsaj 
ta riꞌ chiquiwech ri winek chi riyaꞌ wuche (wixin) riyin, riyin chukaꞌ can 
ma xtinkꞌalajsaj ta apo rubiꞌ f chuwech ri Nataꞌ Dios ri cꞌo chilaꞌ chicaj.

Tek ri Jesús xubij chi ruma Riyaꞌ tek nipe oyowal chiquicojol ri winek
34 Man cꞌa tichꞌob ta chi ruma xipe riyin chuwech re ruwachꞌulef, ruma ta riꞌ 

can ta cꞌo uxlanibel cꞌuꞌx quiqꞌui quinojel. Ma que ta riꞌ. Xa wuma riyin xqueyojtej 
ri winek chiquiwech g y xtiquiben chꞌaꞌoj. 35 Riyin xipe cꞌa chuwech re ruwachꞌulef 
y wuma cꞌa riyin nipe oyowal h chiquicojol ri winek. Queriꞌ xtibanatej ri pa tak jay. 
Ri cꞌajol xtiyacatej chrij ri rutataꞌ. Ri kꞌopoj xtiyacatej cꞌa chrij ri ruteꞌ. Y can queriꞌ 
chukaꞌ ri alibetz xtiyacatej chrij ri raliteꞌ. 36 Ri xqueꞌetzelan cꞌa riche (rixin) jun 
winek ri nucukubaꞌ rucꞌuꞌx wuqꞌui riyin, can yecꞌa ri ye aj pa rachoch.

37 Ri winek ri xa más cꞌa xquerajoꞌ ruteꞌ rutataꞌ que chinuwech riyin, can ma 
rucꞌamon ta chi ntoc wuche (wixin) riyin. Ri teꞌej tataꞌaj ri xa can más yecajoꞌ 
ri calcꞌual que chinuwech riyin, can ma rucꞌamon ta chi yeꞌoc wuche (wixin) 
riyin. i 38 Jun winek ri can nrajoꞌ ntoc wuche (wixin) riyin, nicꞌatzin chi ma 
tupokonaj ta nukꞌaxaj tijoj pokonal wuma riyin, achiꞌel jun ri can benak chuxeꞌ 
jun cruz riche (rixin) chi nbecamisex. j Yacꞌa ri winek ri xa nupokonaj nukꞌaxaj 
tijoj pokonal wuma riyin y ma nrajoꞌ ta yirutzekelbej, ma rucꞌamon ta chi ntoc 
wuche (wixin) riyin. 39 Rumariꞌ wi xa ya ri cꞌaslen riche (rixin) re ruwachꞌulef 
ri nrajoꞌ, ma xtril ta rucꞌaslen riche (rixin) xtibe kꞌij xtibe sek. Yacꞌa ri winek ri 
ma nupokonaj ta ri rucꞌaslen re waweꞌ chochꞌulef, astapeꞌ ta na can napon pa 
camic wuma riyin, can xtril wi ri rucꞌaslen riche (rixin) xtibe kꞌij xtibe sek. k

Can cꞌo rajel ruqꞌuexel xtiquicꞌul ri can jabel quicꞌulic 
niquiben chique ri ye ralcꞌual ri Dios

40 Yacꞌa ri can yixrucꞌul riyix, can yin cꞌa chukaꞌ riyin ri yirucꞌul; y ri nicꞌulu 
cꞌa wuche (wixin) riyin, can nucꞌul cꞌa chukaꞌ ri yin takayon pe. l 41 Ri winek 
cꞌa ri can nika chuwech ri ruchꞌabel ri Dios, y rumariꞌ nucꞌul jun profeta ri 
nikꞌalajsan ruchꞌabel ri Dios, ri winek riꞌ can xtucꞌul cꞌa rajel ruqꞌuexel achiꞌel 
rajel ruqꞌuexel ri nucꞌul ri nikꞌalajsan ri ruchꞌabel ri Dios. m Y queriꞌ chukaꞌ ri 

winek ri utz nutzꞌet jun cꞌaslen choj y rumariꞌ can nucꞌul riqꞌui quicoten jun 
winek ri can choj wi rucꞌaslen; can achiꞌel cꞌa rajel ruqꞌuexel ri xtucꞌul ri choj 
rucꞌaslen, can queriꞌ chukaꞌ xtucꞌul riyaꞌ. 42 Y xabachique cꞌa winek, astapeꞌ 
xa jun vaso n raxyaꞌ nuyaꞌ chare jun ri ma can ta nim rukꞌij pero ruma chi yin 
rutzekelben, kitzij nbij chiwe chi can cꞌo wi rajel ruqꞌuexel ri xtucꞌul.

Tek ri Juan ri Bautista xerutek ye caꞌiꞌ rudiscípulos riqꞌui ri Jesús

11  1 Y tek ri Jesús xuqꞌuis rubixic chique ri cablajuj rudiscípulos ri 
achique chi samaj ri nbequibanaꞌ, Riyaꞌ can ma xcꞌojeꞌ ta chic ca 

chiriꞌ, xa xbe cꞌa pa nicꞌaj chic tinamit ri yecꞌo chiriꞌ pan Israel, chucꞌutic 
y chutzijoxic ri ruchꞌabel ri Dios.

2  Y ri Juan ri Bautista tek cꞌo pa cárcel o xracꞌaxaj cꞌa ri samaj ri nuben 
ri Jesús, rumariꞌ riyaꞌ xerutek cꞌa el ye caꞌiꞌ rudiscípulos p cꞌa riqꞌui ri 
Jesús. 3  Y riyaꞌ xutek cꞌa el rucꞌutuxic chare: ¿Can yit cꞌa riyit ri Cristo ri 
cꞌo chi nipe? q ¿O xa nikoyobej chic na jun? Can quecꞌariꞌ xbequibij ri caꞌiꞌ 
discípulos riche (rixin) ri Juan ri Bautista.

4 Y ri Jesús xubij cꞌa el chique ri ye caꞌiꞌ rudiscípulos ri Juan: Wacami 
quixtzolin y jebeꞌitzijoj chare ri xitzꞌet ca y ri xiwacꞌaxaj el re waweꞌ. 
5 Jebeꞌitzijoj chare achique rubanic tek ri moyiꞌ yecowin yetzuꞌun r el, achique 
rubanic tek ri winek ri ye cojo can yebiyin wi el jabel y achique rubanic tek 
ri ye yawaꞌiꞌ riqꞌui ri yabil lepra yechꞌajchꞌojir el. Jebeꞌitzijoj chukaꞌ chare ri 
achique rubanic tek ri ma yeꞌacꞌaxan ta yecꞌachoj, ri caminakiꞌ yecꞌastej, y 
chique ri pobres ntzijoj ri lokꞌolaj chꞌabel ri niyaꞌo colotajic. s 6 Can tibij cꞌa 
chukaꞌ chare chi can jabel ruwarukꞌij ri winek ri can rucukuban rucꞌuꞌx 
wuqꞌui y ma yirumalij ta ca. Quecꞌariꞌ xbix el chique ri caꞌiꞌ discípulos.

7 Y tek ri ye caꞌiꞌ rudiscípulos ri Juan ri Bautista xebe el, ri Jesús xerubilaꞌ cꞌa 
utzilaj tak chꞌabel chrij ri Juan chiquiwech ri winek ri yecꞌo chiriꞌ. Y quecꞌareꞌ ri 
nubij ri Jesús chique: t ¿Achique ri xbeꞌitzꞌetaꞌ riyix pa desierto? ¿La xitzꞌet cami 
riyix jun achi chiriꞌ, chi xa achiꞌel jun aj, ri xa nibe quelaꞌ y nibe chic quelaꞌ pa 
rukꞌaꞌ ri cakꞌikꞌ? Ma que ta riꞌ. 8 ¿Achique cꞌa ri xbeꞌitzꞌetaꞌ riyix chiriꞌ? ¿La xitzꞌet 
cami riyix jun achi ri jabel tak tziek ye rucusan? Ma que ta riꞌ. Ri achiꞌaꞌ ri ye 
quicusalon jabel tak tziek, riyeꞌ can pa tak cachoch reyes yecꞌojeꞌ wi. 9 ¿Pero 
achique ri xbeꞌitzꞌetaꞌ riyix pa desierto? ¿Xitzꞌet cami jun profeta u ri nikꞌalajsan 
ri ruchꞌabel ri Dios? Jaꞌ (je). Ri achi ri xitzꞌet chiriꞌ can ya wi riꞌ ri rusamaj. Pero 
can cꞌo cꞌa chukaꞌ jun chic samaj ri yaꞌon pe chare. 10 Ruma can ya cꞌa riyaꞌ riꞌ ri 
takoꞌn ri natan ca chupan ri ruchꞌabel ri Dios ri tzꞌibatal ca, tek ri Dios xubij:

Xtintek v cꞌa ri nutakoꞌn ri ninabeyej chawech,
riche (rixin) chi nuchojmirisaj apo ri abey. w

Quecꞌariꞌ nubij ri tzꞌibatajnek ca.
11 Kitzij cꞌa re xtinbij chiwe wacami: Chiquicojol quinojel ri ye alaxnek 
chuwech re ruwachꞌulef, majun chic jun profeta ri más ta nim rukꞌij que 
chuwech ri Juan ri Bautista. Pero wacami ri pa rajawaren ri Dios, astapeꞌ 
jun winek xa coꞌol oc rukꞌij, hasta riꞌ más nim rukꞌij que chuwech ri Juan.

12  Y ri winek chupan cꞌa ri kꞌij tek can cꞌa nisamej na ri Juan ri Bautista, 
yacꞌariꞌ tek quichapon pe y cꞌa yetajin na chupan re kꞌij reꞌ, chi can niquitij 
quikꞌij x chi yeꞌoc pa rajawaren ri caj. Can niquimajlaꞌ cꞌa quiꞌ chrij y más 
niquiben ri can riqꞌui cꞌa ronojel quicꞌuꞌx yeꞌapon. 13 Queriꞌ niquiben ruma 
ri kꞌalajsan ca cuma quinojel ri profetas y ri nukꞌalajsaj chukaꞌ ri ley riche 
(rixin) ri Moisés, can chrij wi cꞌa tek ri winek yeꞌoc pa rajawaren ri caj 
chꞌonak wi pe, hasta que xocꞌulun ri Juan. 14 Wi riyix ninimaj o ma ninimaj 
ta, yacꞌa ri nbij chiwe riyin chi ri tzꞌibatal ca tek nubij chi nipe ri Elías xa 
chrij cꞌa ri Juan nichꞌo wi. y 15 ¡Ri cꞌo racꞌaxabel, z can tracꞌaxaj cꞌa ri xinbij!

16 ¿Achoj riqꞌui yenjunumaj wi ri winek yecꞌo re tiempo reꞌ? a Re winek 
reꞌ xa ye junan quiqꞌui ri acꞌalaꞌ ri yetzꞌuyeꞌ pa tak cꞌaybel y niquirek 
quichiꞌ chiquij ri cachibil tek yeꞌetzꞌeyaj. 17 Y ri acꞌalaꞌ riꞌ niquibilaꞌ cꞌa: 
Xojkꞌojoman riqꞌui xul chiwech y ma xixxajo ta. Xkabixaj bix riche (rixin) 
bis chiwech y ma xixokꞌ ta. Queriꞌ niquibilaꞌ ri acꞌalaꞌ pa quetzꞌanen. Y ye 
queriꞌ ri winek riche (rixin) re tiempo reꞌ, majun ri nika ta chiquiwech. 
18  Ruma tek xpe ri Juan ri Bautista, riyaꞌ ma nutij ta caxlan wey y ma 
nukum ta chukaꞌ ruyaꞌal uva. b Y ye qꞌuiy yebin chi riyaꞌ cꞌo itzel espíritu 
riqꞌui. 19 Y tek xinoka riyin ri Cꞌajolaxel ri xinalex chicojol, riyin ntij caxlan 
wey y nkum chukaꞌ ruyaꞌal uva. Y ye qꞌuiy yebin chi xu (xe wi) waꞌin 
nwajoꞌ, y niquibij chukaꞌ chi yin jun kꞌabarel, chi yin cachibil ri cꞌutuy 
tak alcawal y yin cachibil chukaꞌ ri aj maquiꞌ. c Yacꞌa ri runaꞌoj ri Dios can 
nikꞌalajin pa quicꞌaslen ri ye ralcꞌual chic, d chi can choj wi, xchaꞌ ri Jesús.

Tek ri Jesús xubij chi juyiꞌ oc quiwech ri 
tinamit ri ma xtitzolin ta pe quicꞌuꞌx

20 Yecꞌo cꞌa tinamit ri xeban wi sibilaj qꞌuiy milagros e ruma ri Jesús. Y ma 
riqꞌui wi riꞌ ri winek ri yecꞌo chupan ri tinamit riꞌ ma xtzolin ta pe quicꞌuꞌx 
riqꞌui ri Dios. Y rumariꞌ ri Jesús qꞌuiy ri xubij chiquij. 21 Riyaꞌ xubij cꞌa: Juyiꞌ 
oc iwech riyix ri yixcꞌo pa tinamit Corazín, y juyiꞌ oc chukaꞌ iwech riyix ri 
yixcꞌo pa tinamit Betsaida, ruma sibilaj qꞌuiy milagros xeban chiwech y ma 
xinimaj ta ri ruchꞌabel ri Dios. Ruma xa ta ya ri pa tinamit Tiro y pa tinamit 
Sidón ri xeban ta wi ri milagros riꞌ, ri winek aj chiriꞌ xtzolin yan ta pe quicꞌuꞌx 
riqꞌui ri Dios, y quicusalon ta chic quitziak riche (rixin) bis, f y quiyalon ta chic 
chaj chiquij, riche (rixin) chi queriꞌ nikꞌalajin chi yebison g ruma sibilaj qꞌuiy 

quimac ri ye quibanalon. 22 Yacꞌa tek xtapon ri kꞌij h tek xtikꞌat tzij pa ruwiꞌ re 
ruwachꞌulef, riyin nbij cꞌa chiwe chi riyix ri yixcꞌo pa Corazín y ri yixcꞌo pa 
Betsaida ri más xtikꞌax ruwiꞌ ri rucꞌayewal ri xtika pan iwiꞌ, que chiquiwech 
ri aj Tiro y ri aj Sidón. 23 Y riyix ri yixcꞌo pa tinamit Capernaum can nichꞌob 
chi yixbe chilaꞌ chicaj riqꞌui ri Dios i y xtinimirisex ikꞌij. Pero xa ma que ta riꞌ. 
Xa xtikasex ikꞌij, ruma xa cꞌa chupan ri lugar riche (rixin) ri tijoj pokonal j ri 
xquixbeka wi. Ruma xa ta ronojel ri milagros ri xeban chiwech riyix, ya ta riꞌ 
ri xeban chiquiwech ri aj Sodoma, xquinimaj ta y man ta xeqꞌuis rachibilan ri 
quitinamit. Xa cꞌa yecꞌo ta na re kꞌij reꞌ. 24 Yacꞌa tek xtapon ri kꞌij tek xtikꞌat tzij 
pa ruwiꞌ ri ruwachꞌulef, riyin nbij cꞌa chiwe chi riyix ri yixcꞌo pa Capernaum ri 
más xtikꞌax ruwiꞌ ri rucꞌayewal xtika pan iwiꞌ, que chiquiwech ri aj Sodoma.

Tek ri Jesús xubij chi ya Riyaꞌ niyaꞌo uxlanen
25 Y ya tiempo chukaꞌ riꞌ tek ri Jesús xubij: Nyaꞌ akꞌij Nataꞌ Dios, riyit ri 

yit Rajaf ri caj y re ruwachꞌulef, ruma ma xakꞌalajsaj ta ri lokꞌolaj achꞌabel 
chiquiwech ri winek ri can niquinaꞌ chi sibilaj qꞌuiy quinaꞌoj y qꞌuiy 
quetaman. k Xa chiquiwech cꞌa ri winek ri ma qꞌuiy ta quetaman ri xa ye 
achiꞌel tak acꞌalaꞌ, l xa chiquiwech riyeꞌ xakꞌalajsaj wi re lokꞌolaj achꞌabel 
reꞌ. 26  Can que wi cꞌa riꞌ Nataꞌ Dios, ruma chi queriꞌ ri araybel riyit, xchaꞌ 
ri Jesús pa ruꞌoración.

27 Y cꞌacꞌariꞌ Riyaꞌ xubij cꞌa: Ri Nataꞌ Dios, can ronojel cosas rujachon 
pa nukꞌaꞌ. m Y majun chic cꞌa etamayon ta yin achique riyin, xaxu 
(xaxe) wi ri Nataꞌ ri etamayon. Y majun chukaꞌ etamayon ta achique 
riꞌ ri Nataꞌ, xaxu (xaxe) wi riyin ri Rucꞌajol ri etamayon, n y ri winek ri 
achoj chare xtinwajoꞌ xtinkꞌalajsaj wi riyin, xtretamaj achique cꞌa riꞌ ri 
Nataꞌ. 28  Quixam pe wuqꞌui chiꞌiwonojel riyix ri yix samajnek y ri yixcꞌo 
chuxeꞌ jun ejkaꞌn, y riyin xtinben cꞌa chiwe chi yixuxlan. 29 Riyix ticꞌuaj 
cꞌa ri nuyugo chrij tak iwiꞌ, y tiwetamaj cꞌa chuwij riyin, o chi riyin 
ncꞌuan jun cꞌaslen chꞌuchꞌuj y nchꞌutinirisan wiꞌ. p Can quecꞌariꞌ tibanaꞌ 
riyix riche (rixin) chi ri iwánima xtril uxlanen. q 30  Ruma ri nuyugo 
riyin ma rucꞌayewal ta rucꞌuaxic r y ma al ta ri wejkaꞌn, xchaꞌ ri Jesús.

Tek ri rudiscípulos ri Jesús xquichꞌup ruwiꞌ trigo pa jun uxlanibel kꞌij

12  1 Y ya tiempo chukaꞌ riꞌ, pa jun uxlanibel kꞌij, s ri Jesús y ri 
rudiscípulos ye benak cꞌa pa jun ulef ri ticon trigo chuwech. Y 

ri discípulos xpe quinumic y rumariꞌ cꞌo cꞌa ruwiꞌ trigo ri yequichꞌuplaꞌ t 
cꞌa riche (rixin) chi niquitij. 2  Y xetzꞌet cꞌa pe cuma ri achiꞌaꞌ fariseos, y 
xquibij cꞌa chare ri Jesús: Queꞌatzuꞌ la adiscípulos xajan yetajin chubanic. 

SAN MATEO 11 ,  12

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



32

 

u Ex. 20.10. v 1 S. 21.6. w Ex. 25.30; 29.32; Lv. 8.31; 24.5. x Nm. 28.9, 10; Jn. 7.22. y Is. 
66.1, 2. z 2 Cr. 6.18; Hag. 2.7, 9. a 1 S. 15.22; Os. 6.6; Mi. 6.6-8. b Dn. 7.13. c Mr. 3.1. 
d Lc. 13.14; 14.3. e Ex. 23.4; Dt. 22.4. f Sal. 2.2; Lc. 6.11; Mr. 3.6; Jn. 5.18; 11.53. 

Ruma can ma utz ta chi yesamej u chupan jun uxlanibel kꞌij achiꞌel re kꞌij 
re wacami, xechaꞌ.

3 Yacꞌa ri Jesús xubij chique: ¿La majun bey cꞌa isiqꞌuin ta ri tzꞌibatal ca 
chupan ri wuj chrij ri xquiben ri David y ri ye rachibil ri ojer ca, tek sibilaj 
xenum? v 4 Ri David xbe cꞌa chucanoxic wey chiriꞌ pa rachoch ri Dios, y can 
ya ri lokꞌolaj tak caxlan wey ri xbejach pe chare. Riyaꞌ xutij ri lokꞌolaj w tak 
caxlan wey riꞌ y xuyaꞌ chukaꞌ chique ri ye benak riqꞌui. Pero ma riqꞌui wi riꞌ, 
ma mac ta ri xquiben, astapeꞌ ri caxlan wey x riꞌ xaxu (xaxe wi) ri sacerdotes 
yetijo. 5 Riyin nbij chi riyix can isiqꞌuin chukaꞌ ri tzꞌibatal chupan ri ley 
riche (rixin) ri Moisés, chi ri sacerdotes can yesamej wi pa rachoch ri 
Dios chupan ri uxlanibel kꞌij y riyeꞌ ma mac ta ri niquiben. 6 Riꞌ ruma chi 
ri rachoch ri Dios can cꞌo wi rukꞌij. y Yacꞌa re wacami, yincꞌo riyin ri más 
nukꞌij que chuwech ri rachoch ri Dios. z 7 Xa ta riyix iwetaman achique ntel 
wi chi tzij ri nubij chupan ri ruchꞌabel ri Dios, man ta xixcowin xibij chi 
ri nudiscípulos ma utz ta yetajin chubanic. Ruma chupan ri ruchꞌabel ri 
Dios nubij: Riyin ri más nika chinuwech chi niben riyix, ya chi nijoyowaj a 
quiwech ri winek, ya cꞌa riꞌ ri más nika chinuwech, que chuwech ri chicop 
ri yecamisex y yeꞌitzuj (yeꞌisuj) chinuwech. 8  Riyin ri Cꞌajolaxel b ri xinalex 
chicojol can yin Rajaf ri uxlanibel kꞌij, xchaꞌ ri Jesús.

Tek ri Jesús xucꞌachojsaj jun achi chakiꞌj jun rukꞌaꞌ
9 Y tek ri Jesús y ri ye rudiscípulos ye kꞌaxnek chic chupan ri ticoꞌn 

riꞌ, riyeꞌ xebe ri pa jay c ri kas nicꞌut wi ri ruchꞌabel ri Dios. 10 Y chiriꞌ 
chiquicojol ri winek ri quimolon quiꞌ, cꞌo cꞌa jun achi chakiꞌj jun rukꞌaꞌ. 
Xepe cꞌa ri winek riꞌ xquicꞌutuj chare ri Jesús: ¿La rucꞌamon cami chi 
nicꞌachojsex jun yawaꞌ pa jun uxlanibel kꞌij? d xechaꞌ chare. Queriꞌ cꞌa 
ri xquicꞌutuj chare ruma nicajoꞌ yetzujun (yesujun) chrij. 11 Xpe cꞌa ri 
Jesús xubij chique: Wi jun chiwe riyix cꞌo ta jun rucarneꞌl ri nitzak ta 
chupan jun jul pa jun uxlanibel kꞌij, ¿achique ta cami nuben riqꞌui? ¿La 
ma nrelesaj ta cami chiriꞌ? e Riyaꞌ xa can nucꞌom wi ka riche (rixin) chi 
nrelesaj pe. 12  Cꞌa ta cꞌa jun achi chi man ta nicꞌachojsex, tek xa can cꞌo 
más rukꞌij que chuwech jun carneꞌl. Xa rumacꞌariꞌ tek can rucꞌamon wi 
chi niban ri utz pa jun uxlanibel kꞌij.

13 Y cꞌacꞌariꞌ tek ri Jesús xubij chare ri achi ri chakiꞌj ri rukꞌaꞌ: Tayukuꞌ la 
akꞌaꞌ. Y ri achi can xu (xe wi) xuyuk ri rukꞌaꞌ, can yacꞌariꞌ xchojmir y xuben 
achiꞌel ri jun chic rukꞌaꞌ. 14 Y ri achiꞌaꞌ fariseos can xu (xe wi) xquitzꞌet ca 
ri xbanatej, xebe y xbequimoloꞌ quiꞌ riche (rixin) chi niquichꞌob achique 
rubanic niquiben f riche (rixin) chi niquicamisaj ri Jesús.

g Sal. 139.2; He. 4.13. h Mr. 3.7. i Mr. 3.12; 8.30. j Nm. 23.19. k Is. 49.5, 6; 52.13. l Is. 
42.1-4; Mt. 3.16, 17. m Is. 61.1. n Mt. 7.22; 9.32; Mr. 3.11; 9.17. o Lc. 11.14. p Mt. 9.27; 
21.9. q Mt. 9.34; Mr. 3.22, 30; Lc. 11.14-20. r Mt. 9.4; Ap. 2.23. 

Ri Jesús jun Samajel ri can chaꞌon pe ruma ri Dios
15 Ri Jesús xel cꞌa el chiriꞌ ruma Riyaꞌ can retaman wi ri niquichꞌob chrij. g Riyaꞌ 

can sibilaj ye qꞌuiy cꞌa ri winek xetzekelben el riche (rixin). h Y yerucꞌachojsaj cꞌa 
quinojel ri ye yawaꞌiꞌ. 16 Y can nuchilabej cꞌa el chique quinojel riyeꞌ chi ma tiquiyaꞌ 
ta rutzijol i chi Riyaꞌ xerucꞌachojsaj chare ri quiyabil. 17 Ri Jesús xubanalaꞌ cꞌa ronojel 
riꞌ riche (rixin) chi queriꞌ can nibanatej j wi cꞌa ri rukꞌalajsan chic ri Dios chuwech ri 
profeta Isaías, k ri xkꞌalajsan ri ruchꞌabel ri Dios ojer ca. Ri tzꞌibatal cꞌa ca nubij:
 18 Yacꞌareꞌ ri Nusamajel l ri nuchaꞌon.

Riyin sibilaj nwajoꞌ Riyaꞌ; can niquicot cꞌa ri wánima riqꞌui.
Can xtinyaꞌ cꞌa pe chukaꞌ ri nu-Espíritu pa ruwiꞌ; m
y Riyaꞌ xtukꞌalajsaj cꞌa chiquiwech ri ma ye israelitas ta, ri achique 

rubanic niquicꞌuaj jun cꞌaslen choj.
 19 Ma xtuben ta oyowal, ma xturek ta ruchiꞌ,

ni ma xtutzijoj ta riꞌ chiquiwech ri winek ri pa tak bey.
 20 Y ri aj ri xa paxnek chic, Riyaꞌ ma xtuben ta cꞌa chare chi nikꞌaj.

Chukaꞌ jun kꞌakꞌ ri xa nibuku chic ruma xa nichuptej yan ka, Riyaꞌ 
xtuben chare chi ma xtichuptej ta ka.

Y queriꞌ xtuben apo, cꞌa ya tek xtapon ri kꞌij chi Riyaꞌ xtuben chi 
xtichꞌacon ri utzilaj rukꞌatbel tzij.

 21 Y ri winek cꞌa ri ma ye israelitas ta, riqꞌui cꞌa Riyaꞌ xticoyobej wi ri quicolotajic.

Ri winek yeyokꞌon chrij ri Lokꞌolaj Espíritu
22  Y cꞌo cꞌa jun achi moy y mem xucꞌuex apo chuwech ri Jesús, y queriꞌ 

rucꞌulwachin ruma chapatajnek ruma jun itzel espíritu. n Y ri Jesús can 
xrelesaj cꞌa el ri itzel espíritu riꞌ. Can xuben cꞌa chare ri achi chi xtzuꞌun y 
xchꞌo. o 23 Y rumariꞌ tek quinojel winek can xquimey tek xquitzꞌet y niquibilaꞌ 
cꞌa: ¿La ma ya ta cami reꞌ ri Cristo ralcꞌual ca ri David p ri koyoben? yechaꞌ.

24 Yacꞌa tek ri achiꞌaꞌ fariseos xquicꞌaxaj ri niquibij ri winek chrij ri Jesús, 
riyeꞌ xquibij cꞌa: Ri Jesús yerelesaj itzel tak espíritu pero xa ya ri Beelzebú q 
ri cajawalul ri itzel tak espíritu ri niyaꞌo uchukꞌaꞌ chare, yechaꞌ cꞌa.

25 Y ruma chi ri Jesús can retaman cꞌa ri niquichꞌobolaꞌ ri achiꞌaꞌ fariseos, r 
Riyaꞌ xubij chique: Wi ri winek riche (rixin) jun ruwachꞌulef wi xa ma junan ta 
quiwech niquiben, nipe chꞌaꞌoj chiquicojol. Y riꞌ ma utz ta, ruma nuben chare ri 
quiruwachꞌulef chi ma xtiyaloj ta. Y queriꞌ chukaꞌ ronojel tinamit y quinojel winek 
ri yecꞌo chupan jun jay, wi xa ma junan ta quiwech niquiben, xa xtiquitaluj el 
quiꞌ. 26 Y wi ri Satanás yerelesaj el ri can yesamej riqꞌui, can ntel cꞌa chi tzij chi xa 
ruyon riyaꞌ nrokotaj el riꞌ. Xa ruyon riyaꞌ nuben ka chꞌaꞌoj chrij. Y wi queriꞌ nuben, 

s Dn. 2.44; 7.14; Lc. 11.20; 17.20; He. 12.28. t Is. 49.24. u Mr. 9.40; Lc. 9.50; 11.23. 
v Hch. 7.51; He. 6.4-6. w Mr. 3.29; Lc. 12.10; He. 10.26; 1 Jn. 5.16. x Mt. 11.19; 1 Ti. 1.13. 
y Lv. 4.20. z Mt. 7.17, 18; Lc. 6.43. a Stg. 3.12. b Mt. 3.7; 23.33; Lc. 3.7. c Lc. 6.45; 1 Jn. 
3.10. d Mt. 10.15; Ap. 20.11. e Ec. 12.14; Ap. 20.12. f Stg. 3.2, 9, 10. g Mt. 16.1-4; Mr. 
8.11; Lc. 11.16; Jn. 2.18-22. 

chanin nitzak y niqꞌuis ka rukꞌij. 27 Riyix nibij chuwe chi xa uchukꞌaꞌ riche (rixin) 
ri Beelzebú ri ncusaj riyin tek yenwelesaj ri itzel tak espíritu, pero ri ye tzekelbey 
iwuche (iwixin) riyix yequelesaj chukaꞌ itzel tak espíritu. ¿La ya cami ruchukꞌaꞌ 
ri Beelzebú ri niquicusaj chukaꞌ riyeꞌ nichꞌob riyix? Rumariꞌ yecꞌa ri ye tzekelbey 
iwuche (iwixin) riyix, yecꞌa riyeꞌ ri xquebin chiwe chi xa ma kitzij ta ri xibij chuwe. 
28 Yacꞌa wi riyin riqꞌui ri ru-Espíritu ri Dios yenwelesaj wi ri itzel tak espíritu, ntel 
chi tzij chi kitzij chi xoka yan ri rajawaren ri Dios iwuqꞌui riyix. s

29  Y ri nrajoꞌ nelekꞌ el pa rachoch jun achi ri cꞌo sibilaj ruchukꞌaꞌ, t 
nabey cꞌo chi nuxim ri achi riꞌ, y cꞌacꞌariꞌ nicowin nucanoj el 
ronojel ri nrajoꞌ yerucꞌuaj.

30 Achique cꞌa ri ma ruyaꞌon ta ránima wuqꞌui, xa can yiretzelaj wi cꞌa riꞌ. Y 
achique ri ma nitoꞌo ta wuche (wixin), xa yariꞌ ri niyojo ronojel ri yenben riyin. u

31 Y rumacꞌariꞌ riyin nbij chiwe: Ri mac y ri yokꞌonic ri 
yequibanalaꞌ ri winek, can cꞌa yecuyutej na. Yacꞌa ri yeyokꞌon chrij ri 
Lokꞌolaj Espíritu, v can ma xticuyutej ta quimac. w 32  Y xabachique cꞌa 
winek ri niyokꞌon x chuwij riyin ri Cꞌajolaxel ri xinalex chicojol, can 
cꞌa nicuyutej y na rumac. Yacꞌa ri niyokꞌon chrij ri Lokꞌolaj Espíritu, 
can man cꞌa xticuyutej ta rumac re wacami, ni ri chkawech apo.

33 O niben achiꞌel jun cheꞌ utz, ri utz ruwech ri nuyaꞌ o niben achiꞌel jun cheꞌ z ri 
ma utz ta, ri xa ma utz ta ruwech ri nuyaꞌ. Ruma jun cheꞌ netamatej ruwech a riqꞌui 
ri ruwech ri nuyaꞌ, wi utz ri cheꞌ riꞌ o xa ma utz ta. 34 Rumacꞌariꞌ riyix ri xa yix 
achiꞌel itzel tak cumatz, b ¿achique modo yixcowin nibij ri utz, tek xa yix itzel tak 
winek? Ruma chi jun winek can ya cꞌa ri yecꞌo pa ránima ri yerubij. 35 Jun utzilaj 
winek, ri utz ri yecꞌo pa ránima, yeriꞌ ri yerubij pe tek nitzijon. Yacꞌa ri winek ri xa 
itzel yecꞌo pa ránima, yeriꞌ ri yerubij pe tek nitzijon. c 36 Y riyin nbij cꞌa chiwe chi 
chupan ri kꞌij tek xtikꞌat tzij d pa ruwiꞌ re ruwachꞌulef, ri winek ri xebin chꞌabel ri xa 
majun rejkalen, can xtikꞌat cꞌa tzij pa quiwiꞌ, e ruma ronojel ri chꞌabel ri xequibilaꞌ. 
37 Riqꞌui ri chꞌabel ri nibij, riqꞌui riꞌ xtikꞌat tzij pan iwiꞌ. Wi utzilaj chꞌabel ri nibij, 
riqꞌui riꞌ nikꞌalajin chi choj ri icꞌaslen chuwech ri Dios. Yacꞌa ri chꞌabel wi xa majun 
rejkalen ri nibij, riqꞌui riꞌ nikꞌalajin chi xtika rucꞌayewal pan iwiꞌ. f

Ri winek ri ma niquinimaj ta ri Dios nicajoꞌ chi 
niban jun milagro chiquiwech

38  Y yecꞌo cꞌa chique ri aj tzꞌibaꞌ y yecꞌo chukaꞌ chique ri achiꞌaꞌ fariseos 
ri xechꞌo apo chare ri Jesús, y xquibij cꞌa: Riyit ri can yit jun Tijonel, riyoj 
nikajoꞌ nikatzꞌet cꞌa chi naben jun milagro g chkawech, xechaꞌ.

h Is. 57.3. i Jn. 4.48. j Jon. 1.17. k Nah. 1.1; Lc. 11.32. l Jon. 3.5-9. m Ez. 16.50. n 2 
Cr. 9.1-12. o 1 R. 10.1; 2 Cr. 9.1. p Col. 2.2, 3. q Job 1.7; Lc. 11.24-26; 1 P. 5.8. r Is. 
66.3; He. 10.26. 

39 Yacꞌa ri Jesús xubij cꞌa chique: Ri winek yecꞌo wacami sibilaj 
ye itzel y xa ma niquinimaj ta chic ri Dios. h Riyeꞌ xa can nicajoꞌ cꞌa 
chi riyin nben na jun milagro chiquiwech cꞌacꞌariꞌ chi yinquinimaj. i 
Y xa ma ya ta cꞌa ri nicajoꞌ riyeꞌ ri xtibanatej. Ruma xa can xu (xe 
wi) ri xbanatej riqꞌui ri profeta Jonás ri jun achi ri xkꞌalajsan ri 
ruchꞌabel ri Dios ojer ca, xaxu (xaxe wi) cꞌa riꞌ ri retal ri xtibanatej. 
40  Ruma achiꞌel xcꞌojeꞌ ri Jonás j chupan jun nimalaj car oxiꞌ kꞌij y oxiꞌ 
akꞌaꞌ, can queriꞌ chukaꞌ ri retal ri xtinyaꞌ riyin chiwech. Riyin cꞌa 
ri Cꞌajolaxel ri xinalex chicojol, xquimukeꞌ oxiꞌ kꞌij y oxiꞌ akꞌaꞌ pan 
ulef. 41 Y tek xtapon cꞌa ri kꞌij riche (rixin) chi xtikꞌat tzij pa quiwiꞌ 
ri winek ri yecꞌo re tiempo reꞌ, xquecꞌastej cꞌa pe ri winek aj Nínive k 
y xtiquibij cꞌa chi ma utz ta xquiben ri winek ri yecꞌo re tiempo reꞌ. 
Ruma ri winek ri xecꞌojeꞌ pa tinamit Nínive ri ojer ca, can xu (xe) 
wi cꞌa xquicꞌaxaj ri ruchꞌabel ri Dios ri xutzijoj ri Jonás chique, can 
yacꞌariꞌ tek xtzolin pe quicꞌuꞌx riqꞌui ri Dios. l Y wacami yincꞌo riyin 
ri más nim nukꞌij que chuwech ri Jonás, y xa ma yinquinimaj ta m ri 
winek, xchaꞌ ri Jesús. 42  Y tek xtapon cꞌa chukaꞌ ri kꞌij riche (rixin) chi 
xtikꞌat tzij pa quiwiꞌ ri winek ri yecꞌo re tiempo reꞌ, xticꞌastej cꞌa pe ri 
jun reina  n ri xcꞌojeꞌ ojer ca, ri xkꞌato tzij pa ruwiꞌ ri ruwachꞌulef ri cꞌo 
pa sur. Y xtubij cꞌa chi ma utz ta xquiben ri winek ri yecꞌo re tiempo 
reꞌ. Ruma tek xcꞌaseꞌ ri jun reina riꞌ, sibilaj nej xbiyin wi riche (rixin) 
chi xoracꞌaxaj ri runaꞌoj ri jun rey riche (rixin) re Israel, ri xubiniꞌaj 
Salomón  o ri xcꞌojeꞌ ojer ca, y wacami yincꞌo riyin ri más nim nukꞌij p 
que chuwech ri rey Salomón. Y xa ma yinquinimaj ta ri winek, xchaꞌ 
ri Jesús.

Tek jun itzel espíritu nitzolin chic ri acuchi (achique) elenak wi el
43  Tek jun itzel espíritu q ntel el pa ránima jun winek, nucanoj uxlanen 

pa chakiꞌj tak lugar. Tek nunaꞌ chi majun uxlanen nril, 44 nuchꞌob ka: 
quitzolin na chic pa ránima ri winek ri acuchi (achique) xinel wi pe, 
nichaꞌ cꞌa. Y tek ri itzel espíritu riꞌ nitzolin chic apo pa ránima ri winek, 
nril cꞌa ri ránima ri winek riꞌ achiꞌel jun jay ri majun cꞌo ta chupan, 
meson y wikon jabel. 45 Y cꞌacꞌariꞌ tek ri itzel espíritu riꞌ yeberucꞌamaꞌ pe 
ye wukuꞌ chic itzel tak espíritu ri más chi na ye itzel, y quinojel cꞌa riꞌ 
yeꞌoc pa ránima ri winek. Y ri winek achoj riqꞌui yecꞌojeꞌ wi ri itzel tak 
espíritu riꞌ, más lawaloꞌ nuben ri rucꞌaslen que chuwech ri rubanon pa 
nabey mul. Y can quecꞌariꞌ xtiquicꞌulwachij ri winek ri itzel r quicꞌaslen, 
ri yecꞌo re tiempo reꞌ.

s Mr. 6.3; Jn. 2.12; 7.3, 5; 1 Co. 9.5; Ga. 1.19. t Mr. 3.31-35; Lc. 8.19-21. u Jn. 15.14; He. 
2.11. v Mr. 4.1. w Lc. 8.4. x Lc. 5.3. y Ez. 11.19. z Col. 2.7. a Gn. 26.12. b Mr. 4.9. 
c Mr. 4.11; 1 Co. 2.10; Col. 1.26; 1 Jn. 2.27. 

Ri ruteꞌ y ri ye rachꞌalal ri Jesús
46 Y ri Jesús can cꞌa nichꞌo na quiqꞌui ri winek tek xapon ri ruteꞌ y ri ye 

rachꞌalal. s Riyeꞌ nicajoꞌ cꞌa yechꞌo riqꞌui ri Jesús, xa yacꞌa ri ma xeꞌoc ta apo 
cꞌa riqꞌui. t 47 Y cꞌo cꞌa jun ri xbin apo chare ri Jesús: Ri ateꞌ y ri ye awachꞌalal 
yecꞌo pe waweꞌ chuwajay el. Riyeꞌ nicajoꞌ yechꞌo awuqꞌui, xchaꞌ chare.

48  Yacꞌa ri Jesús xubij cꞌa chare ri xbin apo queriꞌ: ¿Achique cꞌa riꞌ ri nteꞌ 
y ye achique cꞌa riꞌ ri wachꞌalal ri nachꞌob riyit?

49 Y ri Jesús riqꞌui cꞌa ri rukꞌaꞌ xerucꞌut ri rudiscípulos y xubij cꞌa: 
Yecꞌareꞌ ri ye oconek nteꞌ y ye oconek wachꞌalal. 50 Ruma chi can quinojel 
cꞌa ri yebano ri ruraybel u ri Nataꞌ Dios ri cꞌo chilaꞌ chicaj, yecꞌariꞌ ri ye 
achiꞌel nteꞌ, wanaꞌ y nchakꞌ, xchaꞌ ri Jesús.

Ri cꞌambel tzij chrij ri aj ticonel

13  1 Chupan cꞌa ri kꞌij riꞌ ri Jesús ye rachibilan ri ye rudiscípulos xel el pa 
jay y xbetzꞌuyeꞌ chuchiꞌ ri choy. v 2 Y sibilaj ye qꞌuiy winek ri xquimol apo 

quiꞌ riqꞌui. w Rumariꞌ Riyaꞌ xoc apo pa jun jucuꞌ y xtzꞌuyeꞌ ka chiriꞌ y nubij cꞌa pe 
ri ruchꞌabel ri Dios chique ri winek. x Y quinojel cꞌa ri winek yecꞌo chuchiꞌ ri choy 
xquicꞌaxaj apo ri Jesús. 3 Riyaꞌ qꞌuiy cꞌa ri xubij chique, xa yacꞌa chi ruyon riqꞌui 
cꞌambel tak tzij. Y jun cꞌa chique ri cꞌambel tak tzij ri xucusaj, yareꞌ: Cꞌo cꞌa jun 
achi ri xbe pa jopin ijaꞌtz. 4 Y tek ri achi cꞌo chic pa samaj nijopin ijaꞌtz, cꞌo cꞌa jubaꞌ 
chare ri ijaꞌtz riꞌ xa pa bey xka wi. Y xepe cꞌa ri aj xicꞌ tak chicop ri yebe pa cakꞌikꞌ 
xquitij el ri ijaꞌtz riꞌ. 5 Cꞌo cꞌa jubaꞌ chic chare ri ijaꞌtz cojol tak abej xka wi y y chiriꞌ 
xa ma qꞌuiy ta ri ulef cꞌo. Y can chanin cꞌa xeꞌel pe ruma chi ma pim ta ri ulef. 6 Xa 
yacꞌa tek xpe ruchukꞌaꞌ ri kꞌij, xemayamoꞌ y xechakiꞌj ka chanin, ruma chi xa ma 
nej ta benak wi ka ri quicꞌamal. z 7 Y jubaꞌ chic chare ri ijaꞌtz xka cojol tak kꞌayis 
ri cꞌo quiqꞌuixal. Y tek xeꞌel pe, junan xeqꞌuiy quiqꞌui ri qꞌuix. Y ruma chi ri qꞌuix 
sibilaj xeqꞌuiy, ri ticoꞌn xejikꞌ pa quikꞌaꞌ. 8 Yacꞌa ri jubaꞌ chic chare ri ijaꞌtz xka pa 
jun utzilaj ulef, jabel xeqꞌuiy y xewachin chukaꞌ jabel. Ruma cꞌo ijaꞌtz xquiyalaꞌ a 
treinta quiwech, cꞌo xquiyalaꞌ a sesenta quiwech y cꞌo ri can jojun ciento a quiwech 
xquiyalaꞌ. 9 Ri cꞌo cꞌa racꞌaxabel, can tracꞌaxaj cꞌa ri xinbij, b xchaꞌ ri Jesús.

Ri nicꞌatzin wi jun cꞌambel tzij
10 Y yacꞌariꞌ tek ri discípulos xebe apo riqꞌui ri Jesús y xquicꞌutuj chare: 

¿Achique ruma tek riqꞌui cꞌambel tak tzij yachꞌo wi chiquiwech ri winek? 
xechaꞌ chare.

11 Xpe cꞌa ri Jesús xubij chique: Chiwe cꞌa riyix can yaꞌon cꞌa kꞌij 
riche (rixin) chi niwetamaj c chrij ri rajawaren ri Dios, ri ma kꞌalaj ta 

d Mt. 11.25; 16.17. e Mr. 4.25; Lc. 8.18; 19.26. f Is. 6.9; Ez. 12.2; Mr. 4.12; Lc. 8.10; Jn. 
12.40; Hch. 28.26; Ro. 11.8; 2 Co. 3.14. g Hch. 28.27. h Lc. 10.23, 24. i He. 11.13. j Lc. 
10.24; Ef. 3.5; 1 P. 1.10. k Mr. 4.14; Lc. 8.11. l 2 Co. 2.11. m Mr. 4.15; Lc. 8.12. n Ez. 
33.31. o Is. 58.2; Jn. 5.35; Mr. 4.16; Hch. 8.13. 

chiquiwech nicꞌaj chic winek, ruma riyeꞌ ma yaꞌon ta kꞌij chique riche 
(rixin) chi niquetamaj. d 12  Ruma chi ri can cꞌo qꞌuiy riqꞌui, xtiyaꞌox (xtyaꞌ) 
cꞌa más chare y queriꞌ qꞌuiy ri xticꞌojeꞌ riqꞌui. Yacꞌa ri xa jubaꞌ oc cꞌo riqꞌui, 
hasta ri jubaꞌ riꞌ xa xtelesex chare. e 13  Xa rumacꞌariꞌ tek riyin yencusaj 
cꞌambel tak tzij riche (rixin) chi yichꞌo quiqꞌui riche (rixin) chi queriꞌ 
astapeꞌ niquitzuꞌ y xa ma nichꞌobotej ta chiquiwech ri niquitzuꞌ, y riche 
(rixin) chi astapeꞌ niquicꞌaxaj y xa ma nikꞌax ta chiquiwech ri niquicꞌaxaj. 
14 Can ya wi cꞌa reꞌ nibanatej ri tzꞌibatal ca ruma ri profeta Isaías, ri 
xkꞌalajsan ri ruchꞌabel ri Dios ojer ca. Y quecꞌareꞌ ri rutzꞌiban ca riyaꞌ:

Riyix xtiwacꞌaxaj y ma xtikꞌax ta chiwech ri xtiwacꞌaxaj.
Riyix xtitzuꞌ y xa ma xtiyaꞌ ta cꞌa pa cuenta ri nitzuꞌ. f

 15 Ruma ri cánima re winek reꞌ xa xquicowirisaj.
Cꞌayef (cuesta) chi ntoc pa tak quixquin ri niquicꞌaxaj.
Ri runakꞌ tak quiwech quiyupuban, ruma ma nicajoꞌ ta yetzuꞌun. g
Riyeꞌ can majun nicajoꞌ,
can ma nicajoꞌ ta niquicꞌaxaj,
can ma nicajoꞌ ta nika pa tak cánima,
ma nicajoꞌ ta nitzolin pe quicꞌuꞌx, riche (rixin) chi riyin nchojmirisaj 

ri quicꞌaslen.
Queriꞌ ri xubij ri Dios, ri tzꞌibatal ca ruma ri Isaías.
16  Yacꞌa riyix nudiscípulos, can jabel wi ruwaꞌikꞌij, h ruma chi ri runakꞌ tak 
iwech can yetzuꞌun wi jabel y ri ixquin can yeꞌacꞌaxan wi. 17 Riyin can 
kitzij cꞌa nbij chiwe wacami, chi ye qꞌuiy chojmilaj tak winek y ri profetas 
ri xekꞌalajsan ri ruchꞌabel ri Dios ojer ca, sibilaj xcajoꞌ chi xquitzꞌet ta ri 
nitzꞌet riyix wacami, y xa ma xquitzꞌet ta el. i Can sibilaj chukaꞌ xcajoꞌ chi 
xquicꞌaxaj ta ri niwacꞌaxaj riyix re wacami, y xa ma xquicꞌaxaj ta el. j

Tek ri Jesús xubij achique ntel wi chi tzij ri cꞌambel tzij chrij ri aj ticonel
18 Y ri Jesús xubij cꞌa chique: Tiwacꞌaxaj cꞌa achique nubij ri cꞌambel tzij ri 

nichꞌo chrij ri achi ri xbe pa jopin ijaꞌtz. k 19 Ri jubaꞌ ijaꞌtz ri xka pa bey, yariꞌ ri 
nichꞌo chrij ri chꞌabel riche (rixin) ri rajawaren ri Dios, ri nacꞌaxex ruma jun 
winek, y xa ma nikꞌax ta chuwech. Rumariꞌ nipe ri itzel l nrelesaj el ri chꞌabel 
ri xtic pa ránima. m 20 Ri ijaꞌtz ri xka cojol tak abej, can nichꞌo wi cꞌa chrij ri 
ruchꞌabel ri Dios n ri nacꞌaxex ruma jun winek. Ri winek riꞌ can chanin cꞌa nucꞌul 
ri ruchꞌabel ri Dios pa ránima o riqꞌui quicoten. 21 Xa yacꞌa chi ma xbe ta ka jabel 
rucꞌamal ri ruchꞌabel ri Dios pa ránima, xa can ma niyaloj ta cꞌa ri quicoten 
riqꞌui. Y tek yepe cꞌa tijoj pokonal y netzelex ruma runiman ri ruchꞌabel ri Dios, 

Lc. 3.17. y Is. 2.2, 3; Mi. 4.1; Mr. 4.30; Lc. 13.18. z Lc. 13.19. 

chanin nitzak. 22 Y ri ijaꞌtz ri xka cojol tak kꞌayis ri cꞌo quiqꞌuixal, p can nichꞌo 
wi cꞌa chrij ri ruchꞌabel ri Dios ri nacꞌaxex ruma jun winek. Pero ri winek riꞌ xa 
ya cꞌa ri nrajoꞌ re tiempo reꞌ ri nuben y nikꞌolotej cꞌa pa rukꞌaꞌ ri beyomel q riche 
(rixin) re ruwachꞌulef, y rumariꞌ xa nijikꞌ cꞌa ri ruchꞌabel ri Dios ri cꞌo riqꞌui. Y 
can majun bey cꞌa xtiwachin ta jabel ri ruchꞌabel ri Dios pa rucꞌaslen. 23 Yacꞌa 
ri ijaꞌtz ri xka pa jun utzilaj ulef, r can nichꞌo wi cꞌa chrij ri ruchꞌabel ri Dios 
ri nacꞌaxex ruma jun winek, y ri winek riꞌ can nikꞌax cꞌa ri ruchꞌabel ri Dios 
chuwech y ri rucꞌaslen niwachin jabel. Can niwachin s wi cꞌa achiꞌel niquiben 
ri ijaꞌtz. Ruma cꞌo ijaꞌtz ri niquiyaꞌ a treinta quiwech, yecꞌo ri niquiyaꞌ a sesenta 
quiwech y yecꞌo ri can jojun ciento cꞌa quiwech niquiyaꞌ, xchaꞌ ri Jesús.

Ri cꞌambel tzij chrij ri trigo y ri itzel kꞌayis
24 Ri Jesús xutzijoj chic cꞌa jun cꞌambel tzij chiquiwech ri winek, y xubij 

cꞌa: Ri rajawaren ri caj, t junan cꞌa riqꞌui jun achi ri xberuticaꞌ ca jun utzilaj 
ijaꞌtz pa rulef. 25 Xa yacꞌa tek quinojel ri winek ye warnek, xpe cꞌa ri rucꞌulel 
ri rajaf ri ulef, xberuticaꞌ u ca rujatzul ri itzel kꞌayis chucojol ri trigo ri ticon 
chic ca. Y xu (xe wi) xberubanaꞌ ca riꞌ, y xbe. v 26 Yacꞌa tek xbeqꞌuiy pe ri ticoꞌn 
y xuchop xebeꞌel pe ri ruwiꞌ, cꞌa yacꞌariꞌ tek xkꞌalajin ri itzel kꞌayis. 27 Y yacꞌariꞌ 
tek ri ye rumozo ri rajaf ri ulef xeꞌapon cꞌa riqꞌui y xquibij chare: Ri ijaꞌtz 
ri xatic ka pan awulef can utz wi. Xa yacꞌa wacami cꞌo itzel kꞌayis chucojol. 
¿Acuchi (achique) cꞌa xpe wi ri ijaꞌtz riche (rixin) ri itzel kꞌayis? xechaꞌ. 28 Y ri 
achi xubij cꞌa chique ri ye rumozo: Reꞌ rusamaj jun ri netzelan wuche (wixin), 
xchaꞌ. Y ri ye rumozo xquibij cꞌa chare: ¿Nawajoꞌ cꞌa chi yojbe chucꞌukic? 
xechaꞌ chare. 29 Yacꞌa ri achi xubij cꞌa chique ri rumozo: Mani, ma yixbe ta 
chucꞌukic, man xa ruma chi nicꞌuk ri itzel kꞌayis yecꞌukutej chukaꞌ ri trigo. 
30 Xa tiyaꞌ na cꞌa kꞌij chare ri itzel kꞌayis w chi junan niqꞌuiy riqꞌui ri trigo, cꞌa 
ya na tek xtapon ri kꞌij riche (rixin) ri kꞌatoj. Cꞌa ya na cꞌa kꞌij riꞌ tek riyin 
xtinbij cꞌa chique ri xquebano kꞌatoj, chi nabey tiquimoloꞌ ri itzel kꞌayis y 
quequibanalaꞌ pa tak manojo riche (rixin) chi yeporox; y cꞌacꞌariꞌ tiquikꞌataꞌ ri 
trigo riche (rixin) chi nbequiyacaꞌ ca, x xchaꞌ ri achi. Queriꞌ xubij ri Jesús.

Ri cꞌambel tzij chrij ri ijaꞌtz riche (rixin) ri mostaza
31 Y ri Jesús xutzijoj chic cꞌa jun cꞌambel tzij chiquiwech ri winek, y xubij cꞌa: 

Ri rajawaren ri caj y junan riqꞌui jun ti ijaꞌtz riche (rixin) ri mostaza ri nberuticaꞌ 
ca jun achi pa rulef. 32 Ruma ri ijaꞌtz riche (rixin) ri mostaza astapeꞌ yariꞌ ri más 
tak cocoj, yacꞌa tek niqꞌuiy, ya riyaꞌ ri sibilaj nim ntel que chiquiwech ri nicꞌaj 
chic ichaj. Y can achiꞌel jun ti alaj cheꞌ nuben. Rumariꞌ ri aj xicꞌ tak chicop ri 
yebe pa cakꞌikꞌ, yeꞌapon chiriꞌ y niquibanalaꞌ quisoc pa tak rukꞌaꞌ, z xchaꞌ ri Jesús.

Ri cꞌambel tzij chrij ri chꞌom (levadura)
33  Ri Jesús xuyaꞌ chic cꞌa jun cꞌambel tzij chiquiwech, a y xubij cꞌa chique: 

Ri rajawaren ri caj junan cꞌa riqꞌui ri chꞌom (levadura) ri xberucꞌamaꞌ pe 
jun ixok y xuyaꞌ ca chupan oxiꞌ pajbel harina, xuchꞌomirisaj cꞌa ronojel. 
Quecꞌariꞌ chukaꞌ xtibiyin rutzijol ri ruchꞌabel ri Dios, xchaꞌ ri Jesús.

Ri Jesús can xerucusaj wi ri cꞌambel tak tzij
34 Y ronojel cꞌa ri xubij ri Jesús chique ri winek riꞌ, ruyon cꞌambel tak 

tzij yerucusaj tek nichꞌo quiqꞌui. Can majun cꞌa ri xubij ta chique chi man 
ta xucusaj cꞌambel tak tzij. b 35 Riche (rixin) chi queriꞌ can nibanatej cꞌa ri 
rubin ca ri profeta ri xkꞌalajsan ri ruchꞌabel ri Dios ojer ca. Ri rusamajel 
ri Dios can quecꞌareꞌ ri rutzꞌiban ca chrij ri Jesús:

Riyin tek xquichꞌo xquencusaj cꞌa cꞌambel tak tzij.
Qꞌuiy cꞌa ri can ye ewatel c pe pa rutiquiribel re ruwachꞌulef, 

xquenkꞌalajsaj cꞌa. d
Queriꞌ nubij ri tzꞌibatal ca.

Tek ri Jesús xubij achique ntel wi chi tzij ri 
cꞌambel tzij chrij ri trigo y ri itzel kꞌayis

36 Y tek ri Jesús rubin chic cꞌa chique ri winek chi quebe chi tak cachoch, 
yacꞌariꞌ tek Riyaꞌ xtzolin pa jay ye rachibilan ri rudiscípulos. Y yacꞌariꞌ tek 
ri rudiscípulos xejel apo riqꞌui y xquibij cꞌa chare: Riyoj nikajoꞌ cꞌa chi riyit 
nabij ta chake achique ntel wi chi tzij ri cꞌambel tzij chrij ri trigo y ri itzel 
kꞌayis ri xetic ca pa jun ulef. Ruma can ma xkꞌax ta chkawech, xechaꞌ.

37 Y ri Jesús can xukꞌalajsaj cꞌa chiquiwech ri cꞌambel tzij, y xubij cꞌa: Ri ticonel 
riche (rixin) ri utzilaj ijaꞌtz, yin cꞌa riyin ri Cꞌajolaxel ri xinalex chicojol. 38 Ri 
ulef ri xban wi ri ticoj, can ya cꞌa re ruwachꞌulef. e Ri utzilaj ijaꞌtz yecꞌa ri yecꞌo 
pa rajawaren ri Dios. f Y ri itzel kꞌayis yecꞌa ri can ye riche (rixin) wi ri itzel. g 39 Y 
ri xbetico ca ri itzel kꞌayis, ya cꞌa ri itzel winek. Ri kꞌatoj, ya cꞌa ri xtibanatej pa 
ruqꞌuisbel chare re tiempo re kachapon; y ri xquebano ri kꞌatoj h yecꞌa ri ángeles. 
40 Can achiꞌel cꞌa niban riqꞌui ri itzel kꞌayis chi yeꞌelesex el y yeporox pa kꞌakꞌ, can 
quecꞌariꞌ chukaꞌ xtibanatej pa ruqꞌuisbel chare re tiempo re kachapon. 41 Riyin 
ri Cꞌajolaxel ri xinalex chicojol xquentek cꞌa ri nuꞌángeles chiquimolic quinojel 
ri yebano etzelal y ri yebano chique ri nicꞌaj chic chi yetzak. Ruma ma nwajoꞌ ta 
cꞌa chi yecꞌo ta ri winek riꞌ chiquicojol i ri yecꞌo pa rajawaren ri Dios. 42 Y quinojel 
cꞌa ri xquemol el, xquebecꞌak ca chupan ri nimalaj kꞌakꞌ; j y chiriꞌ cꞌa xqueꞌokꞌ wi y 
xtiquikachꞌachꞌej quey. k 43 Yecꞌa ri winek ri choj chic quicꞌaslen can xquetzꞌitzꞌan 

SAN MATEO 13

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



40

 

l Dn. 12.3. m Pr. 23.23; Is. 55.7; Ap. 3.18. n Pr. 2.4; 3.14; 8.10. o Mt. 4.19. p Mt. 22.10. 
q Mt. 25.32-33; Mal. 3.18. r Ap. 20.12-15. s Mt. 22.12-14; 2 Ts. 1.8, 9. t Cnt. 7.13. 

cꞌa achiꞌel ri kꞌij, l pa rajawaren ri Tataꞌixel ri cꞌo chilaꞌ chicaj. Ri cꞌo cꞌa racꞌaxabel, 
can tracꞌaxaj cꞌa ri xinbij, xchaꞌ ri Jesús.

Ri cꞌambel tzij chrij jun beyomel ri mukun ca
44 Ri rajawaren ri caj junan cꞌa riqꞌui jun beyomel mukul ca pa jun 

ulef y xilitej ruma jun achi. Ri achi riꞌ xumuk chic cꞌa ca ri beyomel riꞌ 
y niquicot ránima xtzolin y xuchop cꞌa rucꞌayixic ronojel ri cꞌo riqꞌui y 
cꞌacꞌariꞌ xbe chulokꞌic m ri ulef ri acuchi (achique) mukul wi ri beyomel.

Ri cꞌambel tzij chrij jun abej ri sibilaj jotol rajel
45 Y chukaꞌ ri rajawaren ri caj, can junan cꞌa riqꞌui jun lokꞌonel y 

cꞌayinel quiche (quixin) tak abej ri nibix perlas chique. 46  Tek ri achi riꞌ 
nril cꞌa ca jun perla sibilaj jabel y nicꞌayix, junanin (anibel) nitzolin y 
nucꞌayij ronojel ri cꞌo riqꞌui, cꞌacꞌariꞌ nibe chulokꞌic ri perla riꞌ. n

Ri cꞌambel tzij chrij ri yaꞌl chapabel car
47 Y chukaꞌ ri rajawaren ri caj xa junan cꞌa riqꞌui jun yaꞌl chapabel car, o 

ri niyaꞌox (nyaꞌ) ka pa yaꞌ y yeberucꞌamaꞌ pe quinojel quiwech car. p 48  Y tek 
nojnek chic cꞌa ri yaꞌl riqꞌui car, niquicꞌuaj cꞌa el cꞌa chuchiꞌ yaꞌ. Y cꞌacꞌariꞌ 
yetzꞌuyeꞌ chuchaꞌic. Ri utzilaj tak car yequiyaꞌ cꞌa pa tak chaquech, yacꞌa ri 
car ri xa ma ye utz ta, xa yequelesaj cꞌa ca. 49 Quecꞌariꞌ ri xticꞌulwachitej pa 
ruqꞌuisbel chare re tiempo re kachapon. Ri ángeles xquepe cꞌa chiquichaꞌic 
ri winek. Jucꞌan xquequiyaꞌ wi ri choj chic quicꞌaslen, y xquequelesaj cꞌa 
ca ri ma ye utz ta. q 50 Y ri winek ri ma ye utz ta, xquebequicꞌakaꞌ cꞌa ca 
chupan ri nimalaj kꞌakꞌ, r y chiriꞌ cꞌa xqueꞌokꞌ wi y xtiquikachꞌachꞌej quey. s

Ri discípulos can xkꞌax wi chiquiwech ri xubij ri Jesús
51 Y ri Jesús xubij cꞌa chique ri rudiscípulos: ¿Xkꞌax chiwech ronojel re xinbij 

chiwe? xchaꞌ chique. Y ri discípulos xquibij cꞌa: Jaꞌ (je) Ajaf, xkꞌax chkawech, xechaꞌ.
52 Riyaꞌ xubij chic cꞌa: Can utz wi chi xkꞌax chiwech, ruma xixoc yan achiꞌel 

jun aj tzꞌib ri qꞌuiy retaman chrij ri ye tzꞌibatal ojer ca, y qꞌuiy chukaꞌ ntajin 
nretamaj chrij ri rajawaren ri Dios. Y rumariꞌ can yix junan cꞌa riqꞌui jun tataꞌaj 
pa jun jay ri can cꞌo rubeyomal ruyacon. Tek cꞌo nicꞌatzin wi, riyaꞌ yeberelesaj 
pe ri can cꞌo chic kꞌij ye ruyacon t y yeberelesaj pe chukaꞌ ri xa cꞌa jubaꞌ quecꞌojeꞌ 
riqꞌui, xchaꞌ ri Jesús.

Tek ri Jesús xapon chic pa tinamit Nazaret
53 Y tek ri Jesús xtaneꞌ cꞌa chubixic ri cꞌambel tak tzij riꞌ, Riyaꞌ xel cꞌa el 

chiriꞌ y xbe, ye rachibilan el ri rudiscípulos. 54 Yacꞌa tek xapon pa tinamit 

ri acuchi (achique) xqꞌuiy wi, u Riyaꞌ xuchop cꞌa rucꞌutic ri ruchꞌabel ri Dios 
ri chiriꞌ pa jay ri kas nicꞌut wi ri ruchꞌabel ri Dios. Y ruma cꞌa ri chꞌabel ri 
yerubij chique, v ri winek riꞌ can xquimey cꞌa y xquibij: ¿Achique cꞌa ruma 
tek re achi reꞌ sibilaj qꞌuiy etamabel cꞌo riqꞌui y nicowin yeruben milagros? 
55 ¿La xa ma ya ta cami reꞌ ri rucꞌajol ri jun achi ri aj samajel w chrij cheꞌ? 
¿La xa ma ya ta cꞌa reꞌ ral ri María y rachꞌalal ri Jacobo, ri José, ri Simón 
y ri Judas? x 56 Y ri ye ranaꞌ, ¿la xa man ta cꞌa yecꞌo chkacojol? ¿Acuchi 
(achique) ta cꞌa xretamaj wi ri retaman y acuchi (achique) ta cꞌa petenak 
wi ri ruchukꞌaꞌ riche (rixin) chi yerubanalaꞌ milagros? yechaꞌ chiquiwech.

57 Y rumariꞌ ri winek can ma jubaꞌ xquinimaj ta ri Jesús. Y ri Jesús xubij 
cꞌa chique ri winek riꞌ: Majun cꞌa jun profeta ri nikꞌalajsan ri ruchꞌabel 
ri Dios, ri man ta jun rukꞌij. Quinojel can cꞌo wi quikꞌij, xa yacꞌa chi ma 
niyaꞌox (nyaꞌ) ta quikꞌij pa tak quitinamit y pa tak cachoch, y xchaꞌ chique.

58  Chupan ri rutinamit, ri Jesús ma qꞌuiy ta cꞌa milagros ri xerubanalaꞌ, 
ruma ri ruwinak ma xquinimaj ta. z

Tek xcamisex ri Juan ri Bautista

14  1 Ri Herodes jun chique ri ye cajiꞌ aj kꞌatbel tak tzij chupan ri 
tiempo riꞌ, xracꞌaxaj cꞌa chi ri Jesús sibilaj rutzijol a cꞌo chiquicojol ri 

winek. 2  Y ri Herodes xubij cꞌa chique ri rusamajel: Ri Jesús xa ya ri Juan 
ri Bautista ri xcꞌastej pe chiquicojol ri caminakiꞌ. Rumariꞌ tek cꞌo uchukꞌaꞌ 
pa rukꞌaꞌ riche (rixin) chi qꞌuiy ri nicowin yerubanalaꞌ, xchaꞌ chique.

3 Ruma can ya wi cꞌa ri rey Herodes ri xbin chi tichapatej ri Juan. Can 
xuxim wi cꞌa pa cadena y xuyaꞌ pa cárcel ruma ri Herodes rucꞌamon ka ri 
Herodías rixjayil ri Felipe, y ri Felipe riꞌ xa can rachꞌalal ri Herodes, 4 y ri Juan 
rubin cꞌa chare ri Herodes: Ma utz ta abanon chi acꞌamon ka ri awixnan. b

5 Y rumacꞌariꞌ ri Herodes can rajowan wi cꞌa chi rucamisan ta ri Juan, xa 
yacꞌa ri can nuxibij cꞌa riꞌ chiquiwech ri winek, ruma riyeꞌ can quetaman wi 
chi ri Juan ri Bautista can jun profeta c ri nikꞌalajsan ri ruchꞌabel ri Dios. 6 Pero 
chupan ri kꞌij tek ri Herodes xtzꞌaket chic jun rujunaꞌ, d riyaꞌ xuben cꞌa jun 
nimakꞌij, y chupan cꞌa ri nimakꞌij riꞌ ri kꞌopoj ral ri Herodías xxajo cꞌa chuwech 
ri Herodes, y ri xajoj ri xuben ri kꞌopoj sibilaj xka chuwech ri Herodes. 7 Y 
rumariꞌ ri Herodes xuben cꞌa jurar chare ri ral ri Herodías chi xabachique cꞌa 
ri nrajoꞌ can xtuyaꞌ wi chare. 8 Yacꞌa tek ri kꞌopoj can yaꞌon chic cꞌa runaꞌoj 
ruma ri ruteꞌ, can yacꞌariꞌ tek xubij chare ri Herodes: Riyin nwajoꞌ chi nayaꞌ pe 
waweꞌ pa jun plato, ri rujolon (ruwiꞌ) ri Juan ri Bautista, xchaꞌ.

9 Y ri rey Herodes can xpe bis pa ránima ruma ri xcꞌutux chare, pero ruma chi 
can rubanon chic jurar chi can xtuyaꞌ wi ri xtrajoꞌ ri kꞌopoj y ruma chukaꞌ chi can 

chiquiwech ri ye rachibilan pa mesa tek xubij; rumariꞌ riyaꞌ xubij cꞌa chi ticꞌamer 
pe ri rujolon (ruwiꞌ) ri Juan ri Bautista chare ri kꞌopoj ral ri Herodías. 10 Xutek cꞌa 
rutzaqꞌuixic rujolon (ruwiꞌ) ri Juan ri Bautista chiriꞌ pa cárcel. 11 Y ri rujolon (ruwiꞌ) 
xcꞌamer pe pa jun plato chare ri kꞌopoj, y ri kꞌopoj xberuyaꞌ pa rukꞌaꞌ ri ruteꞌ.

12 Y ri ye rudiscípulos e ri Juan ri Bautista xeꞌapon cꞌa chucꞌamaric ri ruchꞌacul 
y xbequimukuꞌ ca. Y riyeꞌ xbequibij cꞌa chukaꞌ chare ri Jesús ronojel ri xbanatej.

Tek ri Jesús xerutzuk más ye wuꞌoꞌ mil winek
13 Y ri Jesús can xu (xe) wi cꞌa xracꞌaxaj el ronojel ri xbanatej, xbe, ye 

rachibilan el ri rudiscípulos. Xeꞌoc el pa jun jucuꞌ y xekꞌax cꞌa jucꞌan chic ruchiꞌ 
choy, xebe cꞌa pa jun desierto. f Yacꞌa tek ri winek xquicꞌaxaj el, chicaken cꞌa 
xeꞌel el ri pa tak tinamit riche (rixin) chi xeꞌapon cꞌa acuchi (achique) xbe wi 
ri Jesús. g 14 Y tek ri Jesús xel cꞌa pe chupan ri jucuꞌ chiriꞌ ri jucꞌan chic ruchiꞌ 
choy, xutzꞌet cꞌa chi sibilaj ye qꞌuiy chic ri winek ri ye oyobeyon apo riche 
(rixin) y Riyaꞌ xujoyowaj h cꞌa quiwech ri winek riꞌ. Y Riyaꞌ can xerucꞌachojsaj 
wi cꞌa ri yawaꞌiꞌ ri yecꞌo chiquicojol. 15 Y tek xa ntoc cꞌa pe akꞌaꞌ chupan ri jun 
kꞌij riꞌ, ri rudiscípulos xejel cꞌa apo riqꞌui y xquibij chare: Re waweꞌ xa majun 
cꞌo y xa xka ka kꞌij. Queꞌatakaꞌ cꞌa el re winek reꞌ riche (rixin) chi yebe ri pa 
tak aldea ri yecꞌo pe nakaj riche (rixin) chi nbequilokꞌoꞌ quiway, i xechaꞌ.

16  Yacꞌa ri Jesús xubij chique ri rudiscípulos: Ma rajawaxic ta chi yebe 
riche (rixin) chi niquicanoj quiway, xa tiyaꞌ j quiway riyix, xchaꞌ chique.

17 Y ri rudiscípulos xquibij cꞌa: Riyoj xaxu (xaxe wi) wuꞌoꞌ caxlan wey y 
caꞌiꞌ car cꞌo kiqꞌui, y reꞌ ma xqueruben ta, xechaꞌ.

18  Yacꞌa ri Jesús xubij chique: k Ticꞌamaꞌ pe waweꞌ.
19 Y can yacꞌariꞌ tek Riyaꞌ xubij chique quinojel ri winek chi quetzꞌuyeꞌ pa 

ruwiꞌ ri rexlaj kꞌayis. Yacꞌariꞌ tek Riyaꞌ xeruliꞌej cꞌa pa rukꞌaꞌ ri wuꞌoꞌ caxlan 
wey y ri caꞌiꞌ car y cꞌacꞌariꞌ xtzuꞌun chicaj y xucꞌutuj ri rubendición l ri Dios pa 
ruwiꞌ. Cꞌacꞌariꞌ xeruwechꞌelaꞌ m cꞌa el ri caxlan wey y ri car y xuyaꞌ el chique 
ri rudiscípulos y ri discípulos xbequiyalaꞌ chique ri winek. n 20 Can quinojel 
cꞌa jabel xewaꞌ. Can majun cꞌa ri man ta xwaꞌ chi utz. Y cꞌa cꞌo na cꞌa cablajuj 
chaquech ri xnoj ca riqꞌui ri caxlan wey rachibilan car ri xmolotej ca, o ri xa 
ma xqꞌuis ta. 21 Sibilaj ye qꞌuiy cꞌa ri winek ri xewaꞌ ruma xaxu (xaxe) wi ri 
achiꞌaꞌ yecꞌo wuꞌoꞌ mil, yacꞌa ri ixokiꞌ y ri acꞌalaꞌ ma xeꞌajlex ta.

Tek ri Jesús xbiyin chraken pa ruwiꞌ ri choy
22  Y yacꞌariꞌ tek ri Jesús xerucusaj el ri rudiscípulos chupan ri jucuꞌ y 

xubij chique chi quebe cꞌa ri jucꞌan chic ruchiꞌ yaꞌ; chi can quenabeyej 
cꞌa el chuwech, ruma Riyaꞌ cꞌa yerutek na ca ri winek chi tak cachoch. p 

q Mr. 6.46; Lc. 6.12; Hch. 6.4. r Job 9.8; Is. 43.16. s Mt. 17.7; Jn. 14.27; 16.33. t Mt. 
8.26; 16.8; Stg. 1.6. u Jn. 6.21. v Sal. 107.29; Mr. 4.41. w Sal. 2.7; Mt. 16.16; 26.63; Mr. 
1.1; Lc. 4.41; Jn. 1.49; 11.27. x Mr. 6.53. y Mt. 9.20; Lc. 6.19. z Mr. 3.10; 5.27-29. 

23  Yacꞌa tek ye rutakon chic ca ri winek chi tak cachoch, ruyon cꞌa 
xjoteꞌ el pa ruwiꞌ ri juyuꞌ q chubanic orar. Y cꞌa chiriꞌ cꞌa cꞌo wi tek xoc 
pe ri akꞌaꞌ. 24 Y ri jucuꞌ ri ye benak wi ri discípulos pa runicꞌajal chic 
cꞌa ri choy cꞌo wi, pero ri ruwiꞌ yaꞌ y ri cakꞌikꞌ nupaxij riꞌ chuwech ri 
jucuꞌ y ma nuyaꞌ ta kꞌij chare ri jucuꞌ chi choj nibiyin chiquiwech, xa 
nutzolij cꞌa. 25 Y tek xa ruchapon cꞌa pe rusekeric, ri Jesús petenak cꞌa 
chraken pa ruwiꞌ ri choy, riche (rixin) chi napon quiqꞌui. 26  Yacꞌa tek ri 
rudiscípulos xquitzꞌet chi cꞌo jun petenak chraken pa ruwiꞌ ri choy, r riyeꞌ 
xsach quicꞌuꞌx y xquibij: ¡Laꞌ jun subunel (xibinel)! xechaꞌ. Y xquirek 
quichiꞌ tek xquibilaꞌ queriꞌ ruma xquixibij quiꞌ.

27 Yacꞌa ri Jesús chanin xchꞌo pe chique, y xubij cꞌa: Ma tixibij ta iwiꞌ. s 
Xa ticukubaꞌ icꞌuꞌx, xa yin cꞌa riyin, xchaꞌ chique.

28  Y tek ri Jesús cꞌa petenak na pa ruwiꞌ yaꞌ, ri Pedro xchꞌo cꞌa apo 
chare y xubij: Ajaf, wi yit cꞌa riyit, tabanaꞌ cꞌa chuwe chi yibiyin pa ruwiꞌ 
yaꞌ riche (rixin) chi yibe apo awuqꞌui, xchaꞌ ri Pedro.

29 Y ri Ajaf xubij pe chare ri Pedro: Catan cꞌa pe. Y ri Pedro can 
yacꞌariꞌ tek xel el chupan ri jucuꞌ y xuchop cꞌa nibiyin pa ruwiꞌ yaꞌ riche 
(rixin) chi nibe apo riqꞌui ri Jesús. 30  Xa yacꞌa tek xutzꞌet ri nuben ri 
nimalaj cakꞌikꞌ, xpe xibinriꞌil chare. Y tek xunaꞌ chi nibe ka chuxeꞌ yaꞌ, 
riqꞌui cꞌa ruchukꞌaꞌ xubij: ¡Ajaf, quinacoloꞌ! xchaꞌ.

31 Y ri Jesús can yacꞌariꞌ tek chanin xuchop rukꞌaꞌ ri Pedro y xubij 
chare: ¿Achique cꞌa ruma tek xa jubaꞌ oc xacukubaꞌ acꞌuꞌx wuqꞌui? t 
xchaꞌ chare.

32  Tek riyeꞌ ye oconek chic el pa jucuꞌ, u xtaneꞌ ri cakꞌikꞌ. v 33  Y can 
yacꞌariꞌ tek quinojel ri ye benak chiriꞌ pa jucuꞌ xquiyaꞌ cꞌa rukꞌij 
ri Jesús y xquibij cꞌa chare: Can kitzij wi chi yit Rucꞌajol w ri Dios, 
xechaꞌ chare.

Tek ri Jesús qꞌuiy yawaꞌiꞌ ri xerucꞌachojsaj pa Genesaret
34  Y riyeꞌ xekꞌax cꞌa pa ruwiꞌ ri choy riꞌ y xeꞌapon chuchiꞌ yaꞌ 

chiriꞌ pa Genesaret. x 35  Ri chiriꞌ, tek xetamex cꞌa ruwech ri Jesús 
cuma ri achiꞌaꞌ, riyeꞌ xquelesaj cꞌa rutzijol chanin pa ronojel lugar 
ri yecꞌo pe chunakajal ri quitinamit, y ri winek xequicꞌamalaꞌ cꞌa pe 
ri yawaꞌiꞌ. 36  Y ri yawaꞌiꞌ riꞌ can niquicꞌutuj cꞌa utzil chare ri Jesús, 
chi tuyaꞌ kꞌij chique chi astapeꞌ xaxu (xaxe) ta ruchiꞌ ri rutziak 
niquichop y riche (rixin) chi yecꞌachoj. Y can queriꞌ wi cꞌa xbanatej. 
Quinojel cꞌa ri xechapo ruchiꞌ rutziak ri Jesús xecꞌachoj z chare ri 
quiyabil.

a Mr. 7.1. b Ga. 1.14. c Mr. 7.5. d Ex. 20.12; Lv. 19.3; Dt. 5.16; Jer. 35.18, 19. e Ex. 
21.17; Pr. 20.20. f Mr. 7.11. g Ez. 33.31; Mr. 7.6. h Is. 29.13. i Mr. 7.14. j Ro. 14.14-23; 
1 Ti. 4.4. k Hch. 10.15; Tit. 1.15. l Jn. 15.2. 

Ri nibano tzꞌil chare rucꞌaslen jun winek xa ya ri itzel ri yepe pa ránima

15  1 Y yecꞌo cꞌa caꞌiꞌ oxiꞌ achiꞌaꞌ ri xeꞌapon riqꞌui ri Jesús. Ri achiꞌaꞌ riꞌ 
ye aj Jerusalem, y yeriꞌ ri nibix fariseos y aj tzꞌibaꞌ chique. a Xeꞌapon 

cꞌa riqꞌui ri Jesús y xquibij cꞌa chare: 2  ¿Achique cꞌa ruma tek la adiscípulos 
riyit ma niquiben ta ri bin ca cuma ri katiꞌt kamamaꞌ? b Ruma ri adiscípulos 
tek yewaꞌ ma niquichꞌej ta quikꞌaꞌ achiꞌel rubanic ri nikaben riyoj, c xechaꞌ.

3 Y ruma chi queriꞌ xquicꞌutuj chare ri Jesús, Riyaꞌ xubij cꞌa chique: ¿Achique 
cꞌa ruma tek riyix xa ya ri quibin ca ri iwatiꞌt imamaꞌ ri niben? Riqꞌui riꞌ niben 
chare ri rupixaꞌ ri Dios chi majun rejkalen. 4 Ri rupixaꞌ ri Dios nubij cꞌa: Tayaꞌ 
quikꞌij ri ateꞌ atataꞌ. d Y wi cꞌo jun nibin pokon tak chꞌabel e chique ri ruteꞌ rutataꞌ, 
can majun chic cꞌa ri nrajoꞌ, xa can ticamisex. Quecꞌariꞌ ri rubin ca ri Dios. 
5 Yacꞌa riyix xa ma que ta riꞌ niben y nicꞌut. Xa ma niben ta achiꞌel ri rubin 
ca ri Dios. Riyix xa yeꞌitijoj ri alcꞌualaxelaꞌ chi ma rajawaxic ta chi yequitoꞌ ri 
quiteꞌ quitataꞌ. f Riyix xa nibij chique ri alcꞌualaxelaꞌ chi xa tiquibij chique ri 
quiteꞌ quitataꞌ: Riyin ma yicowin ta yixintoꞌ riqꞌui ri nicꞌatzin chiwe, ruma ri cꞌo 
wuqꞌui xa ntzujun (nsujun) chic chare ri Dios, yixchaꞌ chique. Y riqꞌui niquibij 
queriꞌ chi quitzujun (quisujun) chic chare ri Dios, xa riche (rixin) chi ma 
yequitoꞌ ta ri quiteꞌ quitataꞌ. 6 Y riqꞌui ri nibij queriꞌ, can nikꞌalajin wi chi riyix 
nibij chique ri alcꞌualaxelaꞌ chi ma tiquiyaꞌ ta quikꞌij ri quiteꞌ quitataꞌ. Y riqꞌui riꞌ, 
riyix ibanon chare ri rupixaꞌ ri Dios chi majun rejkalen. Y queriꞌ ibanon xaxu 
(xaxe wi) riche (rixin) chi niben ri quibin ca ri iwatiꞌt imamaꞌ. 7 Riyix xa caꞌiꞌ 
cꞌa ipalej. Xa can jabel cꞌa rubixic rubanon ca ri Isaías chiwij. Ruma ri Isaías 
rutzꞌiban cꞌa ca ri xbix chare ruma ri Dios y quecꞌareꞌ ri nubij:
 8 Re winek reꞌ xaxu (xaxe) wi cꞌa riqꞌui ri quichꞌabel g niquiyaꞌ nukꞌij,

yacꞌa ri cánima xa nej cꞌo wi el chuwe riyin.
 9 Xa majun cꞌa nicꞌatzin wi chi niquiyaꞌ nukꞌij,

ruma ri chꞌabel ri niquicꞌut xa pixaꞌ quiche (quixin) winek h y niquibij 
chi can yariꞌ ri rajawaxic chi niban.

Queriꞌ ri rutzꞌiban ca ri Isaías, xchaꞌ ri Jesús.
10 Y can yacꞌariꞌ tek ri Jesús xerusiqꞌuij (xeroyoj) apo ri winek riqꞌui, ri 
quimolon quiꞌ chiriꞌ, y xubij cꞌa chique: Tiwacꞌaxaj cꞌa re xtinbij chiwe y tikꞌax 
chiwech. i 11 Ri nitzꞌilobisan j riche (rixin) ri winek ma ya ta cꞌa ri nutij ka, xa 
ya ri itzel tak chꞌabel ri yerubij ri nitzꞌilobisan riche (rixin), k xchaꞌ ri Jesús.

12  Yacꞌariꞌ tek ri discípulos xejel apo riqꞌui ri Jesús, y xquibij chare: Ri 
fariseos xpe coyowal tek xquicꞌaxaj ri chꞌabel ri xabij, xechaꞌ chare.

13  Yacꞌa Riyaꞌ xubij chique ri rudiscípulos: Ronojel ticoꞌn ri ma ticon 
ta ruma ri Nataꞌ ri cꞌo chilaꞌ chicaj xticꞌuk el. l 14 Xa queꞌiyaꞌ ca. Xa ye 

m Mt. 23.16. n Is. 9.16; Os. 4.14, 17; Mal. 2.8; Lc. 6.39. o Mr. 7.17. p Mt. 16.9; Mr. 7.18. 
q Stg. 3.6. r Gn. 4.6-8; 8.21; Pr. 6.14; Jer. 17.9. s Mr. 7.21. t Mr. 7.2, 5. u Mr. 3.8; 7.31; 
Lc. 6.17. v Mt. 9.27. w Mt. 14.15. x Ro. 15.8. y Mt. 8.2. z Ef. 2.12. a Mt. 7.6; Fil. 3.2. 

achiꞌel moyiꞌ y ye ucꞌuey quiche (quixin) nicꞌaj chic ri xa ye achiꞌel 
moyiꞌ chukaꞌ. m Y wi ri ye moyiꞌ yequiyukej ri nicꞌaj chic moyiꞌ, junan cꞌa 
xquetzak pa tak jul, n xchaꞌ ri Jesús.

15 Y ri Pedro xubij cꞌa chare ri Jesús: Tabij jubaꞌ chake chrij ri 
nitzꞌilobisan o riche (rixin) jun winek, ruma can ma xkꞌax ta chkawech, 
xchaꞌ ri Pedro.

16  Y ri Jesús xubij: ¿Riyix chukaꞌ can cꞌa ma jane nikꞌax ta chiwech ri 
nbij? p 17 ¿La ma nikꞌax ta cami chiwech ri tzij ri nubij chi ri nutij ka ri 
winek, xa ma ya ta riꞌ ri nitzꞌilobisan riche (rixin)? Ruma ri nutij ka xa 
chupan nibe wi y cꞌacꞌariꞌ ntel el. 18  Yacꞌa ri itzel tak chꞌabel ri nubij ri 
winek, can pa ránima cꞌa yepe wi, y ya cꞌa riꞌ ri nitzꞌilobisan q riche (rixin). 
19 Ruma chi can pa cánima cꞌa ri winek yepe wi ri itzel r tak naꞌoj tek 
yecamisan. Chiriꞌ chukaꞌ nipe wi ri naꞌoj tek ri ixok cꞌo rachijil y nucꞌom 
ruwech jun chic achi, y tek ri achi cꞌo rixjayil y nucanoj jun chic ixok, s y 
ri winek ri yemacun y xa ma quicꞌulaj ta quiꞌ. Y pa cánima chukaꞌ nipe 
wi tek yeꞌelekꞌ, tek yequibilaꞌ tzij ri xa ma kitzij ta chiquij nicꞌaj chic, y 
chukaꞌ tek yeyokꞌon. 20 Y ronojel cꞌa ri yequibanalaꞌ ri achiꞌel riꞌ, yariꞌ 
ri nitzꞌilobisan riche (rixin) ri winek. Yacꞌa ri nuben ri winek chi ma 
ruchꞌajon ta jabel ri rukꞌaꞌ tek niwaꞌ, t riꞌ xa ma nutzꞌilobisaj ta ri rucꞌaslen. 
Quecꞌariꞌ xubij ri Jesús.

Jun ixok ri xa ma israelita ta ri can xucukubaꞌ rucꞌuꞌx riqꞌui ri Jesús
21 Y ri Jesús ye rachibilan ri rudiscípulos xel cꞌa el chiriꞌ, y xbe cꞌa 

quelaꞌ pa jun lugar ri nakaj nicanaj chique ri tinamit Tiro y Sidón. u 22  Y 
chiriꞌ cꞌo cꞌa jun ixok aj Canaán xpe cꞌa riqꞌui ri Jesús. Riyaꞌ ruma nibison, 
can nucꞌutuj cꞌa utzil chare ri Jesús y can nurakalaꞌ cꞌa ruchiꞌ chubixic: 
Tajoyowaj nuwech riyit Ajaf, ri yit Ralcꞌual ca ri rey David. v Quinatoꞌ cꞌa, 
ruma ri ti wal cꞌo jun itzel espíritu riqꞌui, y chꞌujernek pa rukꞌaꞌ.

23  Yacꞌa ri Jesús majun chꞌabel xubij ta chare ri ixok. Y ri discípulos 
xejel apo riqꞌui ri Jesús w y xquibij chare: Tabij chare re ixok reꞌ chi 
titzolin ca, ruma nurakalaꞌ ruchiꞌ tzeketel pe chikij, xechaꞌ chare.

24 Xpe ri Jesús xubij: Riyin xitak pe xaxu (xaxe wi) chiquicanoxic ri 
winek israelitas x ri quibanon achiꞌel carneꞌl ri ye sachnek, xchaꞌ chique.

25 Can yacꞌariꞌ xpe ri ixok xoxuqueꞌ xomajeꞌ chuwech ri Jesús, y y xubij 
chare: Ajaf, can quinatoꞌ, xchaꞌ chare.

26 Yacꞌa ri Jesús xubij chare ri ixok: Ri rutzil ri Dios ma utz ta chi chare 
xabachique z niyaꞌox (nyaꞌ) wi. Ruma ma rucꞌamon ta chi nelesex quiway ri 
alcꞌualaxelaꞌ, riche (rixin) chi niyaꞌox (nyaꞌ) chique ri tak tzꞌiꞌ, a xchaꞌ ri Jesús.

27 Yacꞌa ri ixok xubij: Ajaf, can kitzij ri nabij. Pero chukaꞌ ri tak tzꞌiꞌ 
yequitij ri rucꞌaj caxlan wey ri yequitzek ka ri cajaf chuxeꞌ ri mesa.

28  Y ri Jesús can yariꞌ xubij chare ri ixok: Can nikꞌalajin chi nim ri 
acukbel cꞌuꞌx. b Can tibanatej cꞌa ri nawajoꞌ riyit, xchaꞌ ri Jesús. Y ri ti 
kꞌopoj, ral ri ixok, can chupan cꞌa ri hora riꞌ xel el ri itzel espíritu riqꞌui.

Tek ri Jesús xerucꞌachojsaj ye qꞌuiy yawaꞌiꞌ
29 Tek ri Jesús kꞌaxnek chic cꞌa pe chupan ri lugar ri nakaj nicanaj wi chique 

ri tinamit Tiro y Sidón, xapon cꞌa chunakajal ri choy Galilea. c Riyaꞌ xjoteꞌ cꞌa pa 
ruwiꞌ ri juyuꞌ, y tek cꞌo chic chiriꞌ xtzꞌuyeꞌ cꞌa. 30 Y yecꞌo cꞌa sibilaj ye qꞌuiy winek ri 
xeꞌapon riqꞌui y ye quicꞌuan apo yawaꞌiꞌ. Chique ri yawaꞌiꞌ ri ye quicꞌuan apo, yecꞌo 
ri xa ma choj ta yebiyin ruma ye cojo, yecꞌo moyiꞌ, d yecꞌo memaꞌ, e yecꞌo ri ma utz 
ta ri quikꞌaꞌ caken, y yecꞌo nicꞌaj chic ri jun wi chic ruwech chi yabil ri ntoc chique. 
Ri winek riꞌ xequiyaꞌ cꞌa apo ri yawaꞌiꞌ chuwech ri Jesús, y Riyaꞌ xerucꞌachojsaj. 
31 Can ruma cꞌa ri xuben ri Jesús quiqꞌui ri yawaꞌiꞌ, ri winek can xquimey tek 
xquitzꞌet. Ruma ri memaꞌ tek rubanon ca, wacami yechꞌo chic. Ri ma utz ta ri 
quikꞌaꞌ caken, xecꞌachoj. Ri ye cojo, choj chic yebiyin. Ri moyiꞌ, yetzuꞌun chic. Ri 
winek can xquiyaꞌ wi cꞌa rukꞌij rucꞌojlen ri Dios riche (rixin) ri Israel.

Tek ri Jesús xerutzuk más ye cajiꞌ mil winek
32  Ri Jesús xerusiqꞌuij (xeroyoj) ri rudiscípulos, y xubij cꞌa chique: 

Riyin sibilaj njoyowaj f quiwech re winek reꞌ, ruma cꞌo chic oxiꞌ kꞌij yecꞌo 
pe wuqꞌui y wacami majun chic quiway riche (rixin) chi niquitij. g Y 
yentek ta cꞌa el chi tak cachoch y xa majun niquitij el, ma utz ta; man xa 
quebetzak pa tak bey ruma wayjal, h xchaꞌ chique.

33  Can yacꞌariꞌ tek xechꞌo apo ri discípulos chare ri Jesús y xquibij cꞌa: 
Re acuchi (achique) re yojcꞌo wi xa majun cꞌo. ¿Acuchi (achique) ta cꞌa 
nbekilaꞌ wi pe wey riche (rixin) chi yekatzuk jabel re winek reꞌ? i Xa can 
sibilaj ye qꞌuiy, xechaꞌ.

34 Yacꞌa ri Jesús xucꞌutuj cꞌa chique ri rudiscípulos: ¿Janipeꞌ caxlan 
wey cꞌo iwuqꞌui? xchaꞌ chique. Y riyeꞌ xquibij: Riyoj xaxu (xaxe wi) wukuꞌ 
caxlan wey y caꞌiꞌ oxiꞌ tak car cꞌo kiqꞌui, xechaꞌ chare.

35  Y ri Jesús xubij cꞌa chique ri winek chi quetzꞌuyeꞌ ka ri pan ulef. 
36  Yacꞌariꞌ tek Riyaꞌ xeruliꞌej ri wukuꞌ caxlan wey y ri car pa rukꞌaꞌ y 
tek rumatioxin chic chare ri Dios, j cꞌacꞌariꞌ xeruwechꞌelaꞌ y xuyalaꞌ el 
chique ri rudiscípulos, y ri discípulos xequiyaꞌ chique ri sibilaj winek 
riꞌ. k 37 Can quinojel cꞌa jabel xewaꞌ. Can majun cꞌa ri man ta xwaꞌ chi 
utz. Y cꞌa cꞌo na caxlan wey y car ri xmol ca. Wukuꞌ chaquech l cꞌa ri 

m Mt. 14.21. n Mr. 8.10. o Mt. 12.38-41; Mr. 8.10-13; Lc. 11.16. p Lc. 12.54-57. q Is. 7.14. 
r Mt. 15.39. s Mr. 8.14. t Mt. 7.15; 24.4; Fil. 3.2; Col. 2.8; 2 P. 3.17. u Lc. 12.1. v Ap. 
2.23. w Mt. 15.16, 17. 

xnoj riqꞌui ri caxlan wey y car ri xemolotej ca. 38  Ye cajiꞌ mil achiꞌaꞌ m 
cꞌa ri xewaꞌ, yecꞌa ri ixokiꞌ y ri acꞌalaꞌ ma xeꞌajlex ta. 39 Y yacꞌa 
tek ri Jesús ye rutakon chic ca ri winek chi tak cachoch, Riyaꞌ ye 
rachibilan ri rudiscípulos xoc el pa jucuꞌ n y xbe cꞌa pa Magdala.

Tek ri fariseos y ri saduceos xquibij chare ri Jesús chi tubanaꞌ chi 
cꞌo jun retal nibanatej chuwech ri caj riche (rixin) chi niquinimaj

16  1 Y yacꞌariꞌ tek yecꞌo achiꞌaꞌ fariseos y yecꞌo chukaꞌ achiꞌaꞌ saduceos 
xeꞌapon riqꞌui ri Jesús. Ri achiꞌaꞌ riꞌ xeꞌapon cꞌa riqꞌui ri Jesús ruma 

nicajoꞌ niquitojtobej y xquibij cꞌa chare chi tubanaꞌ chi cꞌo jun retal nibanatej o 
chuwech ri caj. 2 Yacꞌa ri Jesús xubij chique ri achiꞌaꞌ riꞌ: Tek riyix nitzꞌet chi 
quek rubanon ri sutzꞌ chuwech ri caj, tek xka ka ri kꞌij, p nibij chi jabel ri tiempo 
nberubanaꞌ. 3 Y chukaꞌ ri pa tak nimakꞌaꞌ, tek riyix nitzꞌet chi mukul ruwech 
ri caj y quek chukaꞌ quibanon ri sutzꞌ, nibij chi ma utz ta ri kꞌij nuben wacami. 
Riyix xa caꞌiꞌ cꞌa ipalej, ruma jabel iwetaman nitzuꞌ achique nuben ruwech ri caj, 
iwetaman wi utz o ma utz ta ri kꞌij nberubanaꞌ. Yacꞌa ri retal ri ntajin nibanatej q 
chiwech wacami nubij achique tiempo yojcꞌo wi, pero riyix xa ma nitzuꞌ ta. 
4 Ri winek riche (rixin) re tiempo reꞌ sibilaj ye itzel y xa ma niquinimaj ta chic 
ri Dios. Riyeꞌ xa can nicajoꞌ chi riyin nben na jun milagro chiquiwech cꞌacꞌariꞌ 
yinquinimaj. Xa ma ya ta cꞌa ri nicajoꞌ riyeꞌ ri xtibanatej. Ma que ta riꞌ. Xa can 
xu (xe wi) achiꞌel ri xbanatej riqꞌui ri profeta Jonás ri jun achi ri xkꞌalajsan ri 
ruchꞌabel ri Dios ojer ca, xaxu (xaxe) wi riꞌ ri retal ri xtibanatej, xchaꞌ ri Jesús. Y 
xbe ye rachibilan ri rudiscípulos; xeruyaꞌ ca quiyon ri achiꞌaꞌ riꞌ.

Ri niquicꞌut ri fariseos y saduceos man achiꞌel ta nubij ri ruchꞌabel ri Dios
5 Y tek ri Jesús y ri rudiscípulos xeꞌapon cꞌa ri jucꞌan chic ruchiꞌ yaꞌ, r ri 

discípulos cꞌacꞌariꞌ xquinabej chi xa majun caxlan wey quicꞌuan el. s 6  Ri 
Jesús xubij cꞌa chique ri rudiscípulos: Can tiwacꞌaxaj cꞌa ri xtinbij chiwe, 
chi can tichajij cꞌa iwiꞌ t chuwech ri chꞌom (levadura) quiche (quixin) ri 
achiꞌaꞌ fariseos u y ri achiꞌaꞌ saduceos, xchaꞌ chique.

7 Y ruma chi queriꞌ xubij ri Jesús, ri discípulos xquichꞌob cꞌa pa tak 
cánima: Riyaꞌ xubij queriꞌ ruma majun caxlan wey xkacꞌom pe riche 
(rixin) chi nikatij, xechaꞌ.

8 Yacꞌa ri Jesús xretamaj cꞌa ri niquichꞌob ri rudiscípulos pa tak cánima, v 
y xubij cꞌa chique: ¿Achique ruma riyix nichꞌob chi ruma majun caxlan wey 
xicꞌom pe, rumariꞌ tek xinbij queriꞌ? ¿Can ma icukuban ta icꞌuꞌx wuqꞌui y 
rumariꞌ xaxu (xaxe wi) ri caxlan wey ri nichꞌob? 9 Achiꞌel xa cꞌa ma jane nikꞌax 
ta chiwech. w ¿Y ma ninatej ta chiwe tek xentzuk ri wuꞌoꞌ mil winek riqꞌui ri 

x Mt. 14.17; Jn. 6.9. y Mt. 15.34. z Mr. 8.27; Lc. 9.18. a Mt. 14.2. b Mal. 4.5. c Lc. 
9.7-9. d Sal. 2.7; Mt. 14.33. e Ga. 1.16. f Jn. 1.42. g Is. 28.16; Ef. 2.20; Ap. 21.14. h 1 
Co. 3.11. i Mt. 3.2. j Jn. 20.23. k Mr. 8.30; Lc. 9.20, 21. 

wuꞌoꞌ caxlan wey? x ¿Can ma ninatej ta cꞌa chiwe janipeꞌ chi chaquech caxlan 
wey ri ximol ca? 10 ¿Chukaꞌ can ma ninatej ta cꞌa chiwe tek xentzuk ri cajiꞌ mil 
winek riqꞌui ri wukuꞌ caxlan wey? y Chukaꞌ chiriꞌ can cꞌa pa tak chaquech na ri 
xeꞌimol ca. 11 ¿Achique ruma tek riyix ma xkꞌax ta chiwech chi ma ruma ta chi 
majun caxlan wey icꞌamom pe, tek xinbij chiwe chi can tichajij iwiꞌ chuwech 
ri chꞌom (levadura) quiche (quixin) ri fariseos y saduceos? xchaꞌ ri Jesús.

12  Y ri discípulos, cꞌacꞌariꞌ xkꞌax chiquiwech chi ma chuwech ta cꞌa ri 
chꞌom (levadura) ri niquicusaj ri fariseos y saduceos ri cꞌo chi niquichajij 
wi quiꞌ. Xa chuwech ri niquicꞌut ri achiꞌaꞌ riꞌ, ri man achiꞌel ta nubij ri 
ruchꞌabel ri Dios.

Tek ri Simón Pedro xubij chi ri Jesús yariꞌ ri Cristo
13  Y ri Jesús ye rachibilan ri rudiscípulos xapon cꞌa pa jun lugar ri 

nakaj nicanaj wi chare ri tinamit Cesarea ri nibix chukaꞌ riche (rixin) ri 
Felipe chare. Xpe ri Jesús xucꞌutuj cꞌa chique ri rudiscípulos: ¿Achique 
cꞌa niquibij ri winek chuwij riyin z ri Cꞌajolaxel ri xinalex chicojol, chi yin 
achique cꞌa riyin? xchaꞌ chique.

14 Y ri discípulos xquibij cꞌa chare ri Jesús: Yecꞌo ri yebin chi yit cꞌa 
riyit ri Juan ri Bautista. a Yecꞌo nicꞌaj chic niquibij chi yit cꞌa riyit ri Elías. b 
Yecꞌo chukaꞌ yebin chi yit cꞌa riyit ri Jeremías. Y can yecꞌo chukaꞌ yebin 
chi yit jun cꞌa chique ri profetas c ri xekꞌalajsan ri ruchꞌabel ri Dios ojer ca, 
xechaꞌ ri discípulos.

15 Y cꞌacꞌariꞌ ri Jesús xucꞌutuj cꞌa chique ri rudiscípulos: ¿Yin achique 
cꞌa riyin nibij riyix? xchaꞌ chique.

16  Y ri Simón Pedro can yacꞌariꞌ tek xubij: Yit cꞌa riyit ri Cristo, ri 
Rucꞌajol d ri cꞌaslic Dios, xchaꞌ chare.

17 Y can xu (xe wi) xracꞌaxaj queriꞌ ri Jesús, can yacꞌariꞌ xubij: Riyit Simón 
Pedro rucꞌajol ri Jonás, can jabel cꞌa ruwaꞌakꞌij, ruma ri xabij chi yin cꞌa 
riyin ri Cristo ri Rucꞌajol ri Dios. Ri xabij majun ta cꞌa winek ri xkꞌalajsan 
chawech, e xa can ya cꞌa ri Nataꞌ Dios ri cꞌo chilaꞌ chicaj ri xkꞌalajsan chawech. 
18 Y riyin chukaꞌ nbij cꞌa chawe chi riyit Pedro f chic cꞌa abiꞌ, y pa ruwiꞌ re abej 
reꞌ g xtinpabaꞌ wi ri nuꞌiglesia, h y man cꞌa xtichꞌacatej ta ruma ruchukꞌaꞌ ri 
camic. 19 Y chawe cꞌa riyit xtinyaꞌ wi ri rulawaꞌil riche (rixin) ri rajawaren ri 
caj. i Ronojel ri xtaxim waweꞌ chuwech re ruwachꞌulef xtiximeꞌ chilaꞌ chicaj y 
ronojel ri xtaquir waweꞌ chuwech re ruwachꞌulef xtiquiritej chilaꞌ chicaj. j

20 Y ri Jesús can yacꞌariꞌ xuchilabej chique ri rudiscípulos chi majun 
achoj chare tiquitzijoj k wi chi ya Riyaꞌ ri Cristo.

l Mt. 17.12. m Mt. 20.18. n Mt. 27.63; Mr. 8.31; Lc. 9.22. o Gn. 3.1-6; Mt. 4.10; Mr. 8.33; 
2 Co. 11.14, 15. p Hch. 14.22; 2 Co. 4.10, 11; 1 Ts. 3.3; 2 Ti. 3.12. q Mt. 10.39. r Sal. 
49.7, 8. s Jud. 14. t Jer. 17.10; Ro. 2.6; 2 Co. 5.10; 1 P. 1.17. u Mr. 9.1. v Mr. 9.2-10; Lc. 
9.27-36. 

Tek ri Jesús xubij chi xticamisex
21 Can yacꞌa chukaꞌ riꞌ tek ri Jesús xuchop rukꞌalajsaxic chiquiwech ri 

rudiscípulos, chi rajawaxic cꞌa chi Riyaꞌ nibe pa tinamit Jerusalem riche 
(rixin) chi nukꞌaxaj l qꞌuiy tijoj pokonal pa quikꞌaꞌ ri rijitaꞌk tak achiꞌaꞌ ri 
cꞌo quikꞌij, pa quikꞌaꞌ ri principaliꞌ tak sacerdotes y pa quikꞌaꞌ chukaꞌ ri 
aj tzꞌibaꞌ. Can xubij chi xticamisex na wi, m pero pa rox kꞌij xticꞌastej pe. n 
22  Y tek ri Pedro xracꞌaxaj chi queriꞌ xubij ri Jesús, xucꞌuaj el jubaꞌ quelaꞌ 
y xbechapon pe chare. Can xubij cꞌa chare: ¿Achique ruma ma napokonaj 
ta awiꞌ riyit? Man ta nibanatej achiꞌel ri xabij riyit Ajaf, xchaꞌ ri Pedro.

23  Yacꞌa tek ri Jesús xracꞌaxaj queriꞌ, xupiscolij riꞌ y xubij cꞌa chare ri 
Pedro: Cabiyin quelaꞌ riyit Satanás, o ruma ma utz ta ri nachꞌob. Riyit 
xa yatoc kꞌatbel nubey. Ruma ri nachꞌob riyit xa can junan riqꞌui ri 
niquichꞌob ri winek y xa ma ya ta ri nrajoꞌ ri Dios ri nachꞌob.

24 Y ri Jesús xchꞌo cꞌa chique ri rudiscípulos, y xubij: Wi cꞌo jun nrajoꞌ 
yirutzekelbej, man cꞌa tupokonaj ta nukꞌaxaj tijoj pokonal. p Xa can tubanaꞌ 
cꞌa achiꞌel nuben jun ri benak chuxeꞌ jun cruz riche (rixin) chi nbecamisex. 
Ma nuben ta chic ri nurayij ka riyaꞌ. Wi cꞌo cꞌa jun nichꞌobo queriꞌ, utz chi 
nipe wuqꞌui y quirutzekelbej cꞌa. 25 Ruma xabachique ri can nupokonaj ri 
rucꞌaslen re waweꞌ chuwech re ruwachꞌulef, xa ma xtril ta cꞌa rucꞌaslen riche 
(rixin) xtibe kꞌij xtibe sek. Yacꞌa ri ma nupokonaj ta ri rucꞌaslen re waweꞌ 
chochꞌulef, astapeꞌ ta na can napon pa camic wuma riyin, can xtril wi 
rucꞌaslen riche (rixin) xtibe kꞌij xtibe sek. q 26 Ruma, ¿achique ta cꞌa nucꞌom 
pe chare ri winek, wi nicꞌojeꞌ ri beyomel riche (rixin) ronojel re ruwachꞌulef 
riqꞌui y wi xa ma nicolotej ta? Astapeꞌ sibilaj qꞌuiy ri beyomel cꞌo riqꞌui ri 
winek, ma nicowin ta cꞌa nulokꞌ ri cꞌaslen riche (rixin) xtibe kꞌij xtibe sek. r 
27 Riyin ri Cꞌajolaxel ri xinalex chicojol can xquipe chic cꞌa jun bey, y junan 
chic cꞌa nukꞌij nucꞌojlen riqꞌui ri Nataꞌ y ye wachibilan pe ri nuꞌángeles. s 
Y yacꞌariꞌ tek xtinyaꞌ rajel ruqꞌuexel chique quinojel; rajel ruqꞌuexel ri 
xequibanalaꞌ. t 28 Y kitzij cꞌa re nbij chiwe, chi yecꞌo nicꞌaj chiwe riyix ri yecꞌo 
waweꞌ ri ma xquecom ta na, xquecom u pero cꞌa ya tek quitzꞌeton chic na ca 
ri Cꞌajolaxel ri xalex chicojol petenak riqꞌui rukꞌij rucꞌojlen, xchaꞌ ri Jesús.

Tek ri Jesús xjalatej ruwachbel

17  1 Y tek kꞌaxnek chic cꞌa v wakiꞌ kꞌij, ri Jesús xeruchaꞌ ri Pedro, y chukaꞌ 
ri Jacobo y ri Juan ri cachꞌalal quiꞌ, riche (rixin) chi xerucꞌuaj chi ye 

oxiꞌ cꞌa pa ruwiꞌ jun nimajuyuꞌ. 2 Ri Jesús xjalatej cꞌa ruwachbel chiquiwech 

SAN MATEO 16 ,  17

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



50

 

w Ro. 3.21. x Is. 42.1; Mr. 1.11; Hch. 3.22; 2 P. 1.17. y Dt. 18.15; Lc. 9.35. z 2 P. 1.18. 
a Mt. 14.27. b Mt. 16.20. c Mr. 9.9. d Mal. 4.5; Mt. 11.14; 27.47-49; Mr. 9.11; Jn. 1.21, 25. 
e Lc. 1.17. f Mal. 4.5, 6. g Mt. 14.3; Mr. 9.13. h Mr. 9.14; Lc. 9.37. i Mt. 4.24. 

ri ye oxiꞌ rudiscípulos. Xuben cꞌa achiꞌel tek nitzꞌitzꞌan ri kꞌij. Y ri rutziak can 
sek xuben achiꞌel ri sakil. Can sibilaj cꞌa rusakil xuben. 3 Y xebecꞌulun cꞌa pe 
ri Moisés w y ri Elías, y xquichop cꞌa tzij riqꞌui ri Jesús. 4 Y yacꞌariꞌ tek ri Pedro 
xubij apo chare ri Jesús: Ajaf, xchaꞌ chare. Xa utz kabanon chi yojcꞌo waweꞌ. 
Wi nawajoꞌ, tikabanaꞌ oxiꞌ tak caꞌaj. Jun awuche (awixin) riyit, jun riche (rixin) 
ri Moisés, y queriꞌ chukaꞌ jun chic riche (rixin) ri Elías, xchaꞌ chare ri Jesús.

5 Tek ri Pedro can cꞌa nichꞌo na apo riqꞌui ri Jesús, yacꞌariꞌ tek cꞌo jun 
sutzꞌ sibilaj sek ri xka pe pa quiwiꞌ y xerucuch. Y chupan cꞌa ri sutzꞌ riꞌ 
cꞌo jun chꞌabel xquicꞌaxaj ri xubij: Yareꞌ ri Nucꞌajol y can sibilaj nwajoꞌ y 
nucukuban nucꞌuꞌx riqꞌui. x Can ya cꞌa Riyaꞌ tiwacꞌaxaj, y xchaꞌ ri chꞌabel riꞌ.

6  Y tek ri ye oxiꞌ discípulos xquicꞌaxaj z ri chꞌabel riꞌ, xexuqueꞌ xemajeꞌ 
ka. Y sibilaj cꞌa xquixibij quiꞌ. 7 Y ri Jesús xjel cꞌa apo quiqꞌui ri 
rudiscípulos, xeruchop ka riqꞌui rukꞌaꞌ y xubij cꞌa chique: Quixyacatej cꞌa 
y ma tixibij ta iwiꞌ, a xchaꞌ ri Jesús chique.

8  Tek ri discípulos xquijek anej ri runakꞌ quiwech, majun chic cꞌa ri 
xquitzꞌet, xa can ruyon chic ri Jesús cꞌo ca.

9 Y tek riyeꞌ ye xulan cꞌa pe chuwech ri juyuꞌ, ri Jesús xuchilabej chique 
ri rudiscípulos, y xubij: Majun achoj chare tibij b wi ri xitzꞌet. Riyix utz 
nitzijoj, cꞌa ya tek riyin ri Cꞌajolaxel ri xinalex chicojol yin cꞌastajnek chic 
pe chiquicojol ri caminakiꞌ, c xchaꞌ chique.

10 Ri discípulos riꞌ can yacꞌariꞌ tek xquibij chare ri Jesús: Riyoj ketaman chi 
yit cꞌa riyit ri Cristo ri yit takon pe ruma ri Dios. ¿Y achique cꞌa ruma tek ri aj 
tzꞌibaꞌ niquibij chi nabey cꞌo chi nipe ri Elías, d cꞌacꞌariꞌ nipe ri Cristo? xechaꞌ.

11 Y ri Jesús xubij cꞌa chique: Can kitzij wi chi ri Elías nipe nabey y 
nuben e cꞌa ruchojmil ronojel ri rajawaxic chi nichojmirisex. f 12  Yacꞌa riyin 
nbij cꞌa chiwe chi ri Elías riꞌ xpe yan y ma xquetamaj ta el ruwech. Xa 
sibilaj cꞌa pokon xquiben el chare. Can achique ri xcajoꞌ xquiben el chare, g 
can queriꞌ wi xquiben. Y can queriꞌ chukaꞌ riyin ri Cꞌajolaxel ri xinalex 
chicojol, yecꞌo ri xquebano chuwe chi xtinkꞌaxaj tijoj pokonal, xchaꞌ ri Jesús.

13  Y cꞌacꞌariꞌ tek ri discípulos xkꞌax chiquiwech chi ri Jesús chrij ri Juan 
ri Bautista xchꞌo wi.

Tek ri Jesús xucꞌachojsaj jun cꞌajol ri cꞌo ataque chare
14 Tek ri Jesús y ri ye oxiꞌ rudiscípulos h xeꞌapon ka acuchi (achique) 

quimolon wi quiꞌ sibilaj ye qꞌuiy winek, cꞌo cꞌa jun achi xocꞌulun riqꞌui 
ri Jesús y xoxuqueꞌ chuwech. Ri achi riꞌ xubij cꞌa chare ri Jesús: 15 Ajaf, 
tajoyowaj ruwech ri nucꞌajol, ruma riyaꞌ sibilaj nutij pokon pa rukꞌaꞌ ri 
ataque, i y qꞌuiy cꞌa mul tzaknek pa kꞌakꞌ y pa tak yaꞌ. 16  Xincꞌom cꞌa 

pe riche (rixin) chi xonyaꞌ chiquiwech re adiscípulos riche (rixin) chi 
niquicꞌachojsaj ta el, y xa ma xecowin ta, xchaꞌ ri achi.

17 Y ri Jesús yacꞌariꞌ tek xubij: Riyix winek ri yixcꞌo chuwech re ruwachꞌulef, 
majun chiwe ri cukul ta rucꞌuꞌx riqꞌui ri Dios. Chiꞌiwonojel xa yix sachnek. 
¿Riyix nichꞌob chi riyin can ronojel kꞌij xquicꞌojeꞌ iwuqꞌui y man cꞌa xquitaneꞌ 
ta chi yixincochꞌ? j Ticꞌamaꞌ cꞌa pe ri cꞌajol waweꞌ, xchaꞌ ri Jesús.

18  Y can yacꞌariꞌ tek ri Jesús xchapon chare ri itzel espíritu riche (rixin) 
chi tel el riqꞌui ri cꞌajol riꞌ. Y can ya cꞌa hora riꞌ tek xcꞌachoj chare ri 
ruyabil, ruma xel el ri itzel espíritu riqꞌui.

19 Y tek ri Jesús y ri rudiscípulos quiyon chic cꞌa yecꞌo, xepe ri 
discípulos xquicꞌutuj chare ri Jesús: ¿Achique ruma riyoj ma xojcowin ta 
xkelesaj k el ri itzel espíritu? xechaꞌ chare.

20 Y ri Jesús xubij chique: Ma xixcowin ta xiwelesaj ruma ma icukuban ta 
icꞌuꞌx jabel riqꞌui ri Dios. Y can kitzij cꞌa ri nbij chiwe: Xa riqꞌui ta nicukubaꞌ 
jubaꞌ icꞌuꞌx riqꞌui ri Dios, l astapeꞌ jun cukbel cꞌuꞌx ri xa achiꞌel jun ti ijaꞌtz riche 
(rixin) ri mostaza, m xa riqꞌui riꞌ yixcowin nibij chare re jun juyuꞌ reꞌ chi tel el 
waweꞌ y tikꞌax quelaꞌ, y can xtikꞌax wi. Y can ronojel cꞌa xquixcowin xtiben, 
wi nicukubaꞌ icꞌuꞌx riqꞌui ri Dios. 21 Yacꞌa re jun ruwech itzel espíritu reꞌ ntel, 
pero wi riyix niben orar y ma yixwaꞌ n ta tek niben ri oración riꞌ, o xchaꞌ chique.

Tek ri Jesús xubij chic jun bey chi xticamisex
22  Y tek ri Jesús y ri rudiscípulos yecꞌo chic cꞌa ri pa Galilea, xpe ri 

Jesús xubij chic cꞌa chique ri rudiscípulos: Riyin ri Cꞌajolaxel ri xinalex 
chicojol, p can xquijach wi pa quikꞌaꞌ ri winek. 23  Can xquinquicamisaj, q 
yacꞌa ri pa rox kꞌij xquicꞌastej pe chiquicojol ri caminakiꞌ. r Y tek ri 
discípulos xquicꞌaxaj ri xubij ri Jesús, can sibilaj cꞌa xebison.

Tek ri Jesús xuyaꞌ ri puek riche (rixin) pa rachoch ri Dios
24 Y yacꞌa tek ri Jesús y ri rudiscípulos xeꞌapon ri pa tinamit Capernaum, s 

ri yecꞌutun ri puek riche (rixin) pa rachoch ri Dios, ri cꞌo chi niquitoj 
quinojel ri achiꞌaꞌ, can xeꞌapon cꞌa chukaꞌ riqꞌui ri Pedro y xquicꞌutuj chare: 
¿Ri Itijonel ma nuyaꞌ ta cami ri puek riche (rixin) pa rachoch ri Dios? t xechaꞌ.

25 Y ri Pedro xubij: Jaꞌ (je), nuyaꞌ. Y tek ri Pedro xapon ri pa jay, nabey 
ri Jesús xbechꞌo pe y xubij chare: Simón Pedro, ¿achique nabij riyit? Ri aj 
kꞌatbel tak tzij chuwech re ruwachꞌulef, ¿achoj chare cꞌa niquicꞌutuj wi ri 
alcawal o ri impuestos? ¿Chique ri calcꞌual ka riyeꞌ o chique ri nicꞌaj chic 
ri xa ma ye calcꞌual ta? xchaꞌ ri Jesús.

26 Y ri Pedro xubij cꞌa chare ri Jesús: Ri aj kꞌatbel tak tzij xa chique ri ma ye 
calcꞌual ta niquicꞌutuj wi ri alcawal o ri impuestos, xchaꞌ. Y ri Jesús can yacꞌariꞌ 
tek xubij: Rumacꞌariꞌ tek riyin ma ntoj ta ri alcawal o ri impuestos, ruma yin cꞌa 
riyin ri Alcꞌualaxel. 27 Pero riche (rixin) cꞌa chi ma niyacatej ta coyowal, jet ka 
chuchiꞌ choy chuchapic car. Y ri nabey ri xtachop, tajakaꞌ cꞌa pa ruchiꞌ y chiriꞌ 
xtawil wi ri puek ri nicꞌatzin riche (rixin) chi nbeꞌayaꞌ ca chique ri ye cꞌutuy puek 
riche (rixin) pa rachoch ri Dios. Ri puek cꞌa riꞌ nuben cꞌa riche (rixin) chi nayaꞌ ca 
ri awuche (awixin) riyit y ri wuche (wixin) riyin, xchaꞌ ri Jesús chare ri Pedro.

Tek ri Jesús xubij achique ri cꞌo más rukꞌij

18  1 Y ya cꞌa tiempo riꞌ tek ri discípulos xejel apo riqꞌui ri Jesús, y 
xquicꞌutuj cꞌa chare: ¿Achique chake riyoj ri más nim rukꞌij u ri 

xticꞌojeꞌ pa rajawaren ri caj? xechaꞌ.
2  Y ri Jesús can yacꞌariꞌ tek xusiqꞌuij (xroyoj) jun ti acꞌal y xuyaꞌ chiriꞌ pa 

quinicꞌajal. 3 Cꞌacꞌariꞌ tek Riyaꞌ xubij chique ri rudiscípulos: Can kitzij cꞌa 
nbij chiwe, wi riyix ma nijel ta ri inaꞌoj, wi ma yixoc ta achiꞌel jun ti acꞌal, v 
ma xquixoc ta pa rajawaren ri caj. w 4 Xaxu (xaxe) wi cꞌa ri xtuchꞌutinirisaj riꞌ 
achiꞌel re jun ti acꞌal reꞌ, ya cꞌa riꞌ ri más nim rukꞌij ri xticꞌojeꞌ chiquicojol ri 
yecꞌo pa rajawaren ri caj. 5 Xabachique ri nucꞌul jun acꞌal pa nubiꞌ riyin, jun 
ri achiꞌel reꞌ, ma xu (xe) ta wi xtucꞌul ri acꞌal, xa can xquirucꞌul chukaꞌ riyin. x

Juyiꞌ oc ruwech ri winek ri nibano chare jun ralcꞌual ri Dios chi nitzak pa mac
6 Y xabachique cꞌa winek ri nuben chi nitzak pa mac jun chique re tak acꞌalaꞌ 

reꞌ, ri yin quiniman riyin, ri winek ri xbano ri pokon riꞌ, nimalaj rucꞌayewal 
nipe pa ruwiꞌ. Rumariꞌ xa utz na jubaꞌ chi ximon ta el jun nimalaj abej chukul 
y nbecꞌak ca pa mar, y que chuwech chi nuben chare jun coꞌol chi nitzak pa 
mac. Y ri abej ri ximon ta el chukul ri winek riꞌ can ta ya ri abej ri nucusex 
riche (rixin) chi niban ri quiꞌen, ri nisitix ruma jun bur. 7 Juyiꞌ oc quiwech z 
ri winek ri yecꞌo chuwech re ruwachꞌulef, ruma yecꞌo ri yebano chique chi 
yemacun. Can cꞌo wi cꞌa chi queriꞌ nicꞌulwachitej chuwech re ruwachꞌulef. 
Pero juyiꞌ cꞌa oc ruwech ri winek ri nibano chare a jun chic chi nimacun.

8 Xa rumacꞌariꞌ wi xa ta jun akꞌaꞌ o jun awaken ri nibano chawe chi yamacun, 
xa utz tachoyoꞌ el y tarokij el. Ruma más utz chi xaxu (xaxe wi) jun akꞌaꞌ o 
jun awaken cꞌo y yatoc chupan ri cꞌaslen riche (rixin) xtibe kꞌij xtibe sek, que 
chuwech chi can tzꞌaket akꞌaꞌ awaken y xa pa kꞌakꞌ b riche (rixin) xtibe kꞌij xtibe 
sek ri yatbecꞌak wi ca. 9 Y chukaꞌ wi xa ta jun chique ri runakꞌ awech ri nibano 
chawe chi yamacun, xa utz chi tawelesaj y tarokij el. Ruma más utz chi xaxu 
(xaxe wi) jun runakꞌ awech cꞌo y yatoc chupan ri cꞌaslen riche (rixin) xtibe kꞌij 
xtibe sek, que chuwech caꞌiꞌ runakꞌ awech cꞌo y xa pa kꞌakꞌ yatbecꞌak wi ca. c

d Zac. 13.7. e Sal. 34.7; Lc. 1.19; He. 1.14. f Mt. 8.20. g Jn. 3.16; Ro. 1.16. h Lc. 15.4-7. 

P. 3.7. n Hch. 20.7; 1 Co. 14.26. o Mt. 18.15; Lc. 17.4. p Sal. 78.40. 

Ri cꞌambel tzij chrij jun carneꞌl ri sachnek ca
10 Man cꞌa tiwetzelaj ta jun chique re tak acꞌalaꞌ reꞌ, d ruma riyin nbij cꞌa 

chiwe chi ri ángeles e ri nichajin quiche (quixin) riyeꞌ can quitzuliben apo 
ri Nataꞌ chilaꞌ chicaj. 11 Y riyin ri Cꞌajolaxel f ri xinalex chicojol, can xipe 
wi cꞌa chiquicanoxic y chiquicolic ri ye sachnek pa mac. g

12  ¿Achique nibij riyix? Wi cꞌo jun achi ri yecꞌo ta jun ciento rucarneꞌl h y 
nisach ta ca jun tek yeberuyukꞌuj, ¿la ma yeruyaꞌ ta cami ca jubaꞌ ri nicꞌaj 
chic tak rucarneꞌl, y nibe pa tak juyuꞌ chucanoxic ri jun ri sachnek ca? 13 Y 
astapeꞌ ri achi riꞌ cꞌa yecꞌo na ri noventa y nueve rucarneꞌl ri ma xesach ta 
ca, riyin nbij chi riyaꞌ más niquicot ránima riqꞌui ri jun rucarneꞌl ri sachnek 
ca, tek nberilaꞌ pe. 14 Can queriꞌ cꞌa chukaꞌ ri Itataꞌ ri cꞌo chilaꞌ chicaj, can 
ma ruraybel ta cꞌa Riyaꞌ chi nisach ta ca jun chique re tak acꞌalaꞌ reꞌ.

Achique rubanic nacuy jun awachꞌalal
15 Tek cꞌo cꞌa jun awachꞌalal i ri cꞌo pokon ri xuben chawe, jet riqꞌui y pa ruyonil 

tabij cꞌa chare chi ma utz ta ri xuben. Y wi ri awachꞌalal riꞌ nracꞌaxaj ri nabij chare, 
can xachꞌec wi cꞌa pe ri awachꞌalal riꞌ. 16 Yacꞌa wi xa ma yaracꞌaxaj ta, queꞌacꞌuaj cꞌa 
jun o ye caꞌiꞌ chic, riche (rixin) chi chiquiwech riyeꞌ tek nabij chare ri awachꞌalal chi 
ma utz ta ri rubanon. Riche (rixin) chi queriꞌ can yix caꞌiꞌ o yix oxiꞌ cꞌa ri yixcꞌo tek 
nichojmirisaj ronojel riꞌ. 17 Y wi ri awachꞌalal can ma nracꞌaxaj ta j riqꞌui ri xibij riyix 
chare, cꞌacꞌariꞌ riyit ri banon ri pokon chawe, tabij chique ri kachꞌalal riche (rixin) ri 
iglesia. Y tek bin chic chare cuma ri kachꞌalal k y ma riqꞌui wi riꞌ ma nunimaj ta tzij, 
tibanaꞌ cꞌa chare achiꞌel xa jun cꞌutuy alcawal chi ma iwachibil ta chic.

18  Y can kitzij cꞌa re nbij chiwe: Ronojel cꞌa ri xtixim l waweꞌ chuwech 
re ruwachꞌulef xtiximeꞌ chukaꞌ chilaꞌ chicaj. Ronojel cꞌa ri xtiquir waweꞌ 
chuwech ri ruwachꞌulef xtiquiritej chilaꞌ chicaj.

19 Chukaꞌ nbij chiwe: Wi chuwech re ruwachꞌulef yecꞌo ye caꞌiꞌ kachꞌalal ri 
can junan quiwech m niquiben riche (rixin) chi niquicꞌutuj xabachique cosa 
chare ri Dios, ri Nataꞌ Dios ri cꞌo chilaꞌ chicaj can xtuben cꞌa ri nicꞌutux chare 
cuma ri ye caꞌiꞌ riꞌ. 20 Ruma xabacuchi (xabachique) n cꞌa ri quimolon wi quiꞌ 
ye caꞌiꞌ o ye oxiꞌ pa nubiꞌ riyin, can yincꞌo cꞌa pa quinicꞌajal, xchaꞌ ri Jesús.

21 Y can yacꞌariꞌ tek xjel apo ri Pedro riqꞌui ri Jesús y xubij chare: Ajaf, wi 
jun wachꞌalal can cꞌo pokon nubanalaꞌ chuwe, ¿cꞌa janipeꞌ o cꞌa mul utz chi 
ncuy rumac? ¿La wukuꞌ cami mul ncuy rumac? xchaꞌ ri Pedro chare ri Jesús.

22 Yacꞌariꞌ tek ri Jesús xubij chare ri Pedro: Riyin ma nbij ta cꞌa chawe chi wukuꞌ 
mul ri utz chi nacuy rumac jun awachꞌalal ri cꞌo pokon nubanalaꞌ chawe. Riyin nbij 
cꞌa chawe chi ri rumac ri awachꞌalal utz chi wukuꞌ mul chi p setenta ri nacuy rumac.

Ri cꞌambel tzij chiquij ri ye caꞌiꞌ aj cꞌas
23 Ruma chupan ri rajawaren ri caj, can nibanatej cꞌa achiꞌel ri xuben jun rey, 

tek xrajoꞌ cꞌa xuchojmirisaj janipeꞌ quicꞌas chiquijujunal ri rumozos. 24 Y tek 
ri rey riꞌ xuchop cꞌa ruchojmirisaxic, cꞌo cꞌa jun rumozo ri xbepabex chuwech 
y ri mozo riꞌ lajuj mil talentos ri rucꞌas. 25 Y ruma cꞌa ri mozo riꞌ ma nicowin q 
ta nutoj ri rucꞌas ri rubanon, ri rey xubij cꞌa chi ticꞌayix ri mozo riꞌ rachibilan 
ri rixjayil y ri ye calcꞌual. Y chukaꞌ can quecꞌayix ri rucosas riche (rixin) chi ri 
rajel ntoc tojbel ri cꞌas. 26 Can yacꞌariꞌ tek ri mozo xxuqueꞌ xmajeꞌ ka chuwech 
ri rey riche (rixin) chi nucꞌutuj jun utzil chare. Y xubij cꞌa chare ri rey: Tabanaꞌ 
jun utzil chi quinawoyobej na jubaꞌ. Riyin can r xtintoj cꞌa chawe ronojel ri 
nucꞌas, xchaꞌ. 27 Y ri rey ri rupatrón ri mozo riꞌ, can xujoyowaj cꞌa ruwech ri 
rumozo ri qꞌuiy rucꞌas, rumariꞌ xucuy ri rucꞌas y majun xuben chare. 28 Yacꞌa 
tek cuyutajnek chic el ri mozo riꞌ chare ri rucꞌas, xberucꞌuluꞌ cꞌa jun rech mozo. 
Ri mozo riꞌ cꞌo cꞌa jun kajoꞌn rubanon riqꞌui riyaꞌ. Ri kajoꞌn cꞌa ri rubanon 
ri rech mozo riꞌ, man achiꞌel ta cꞌa ri rucꞌas riyaꞌ, xa jun ciento puek ri nibix 
denario chare. Pero ma riqꞌui wi riꞌ, riyaꞌ xupitzꞌ chukul y nutzꞌapij yan cꞌa 
ruxlaꞌ, y nubij cꞌa chare: Tatojoꞌ pe ri acꞌas ri abanon wuqꞌui, nichaꞌ chare. 29 Y 
ri rech mozo can yacꞌariꞌ xxuqueꞌ ka chuwech riche (rixin) chi nucꞌutuj cꞌa utzil 
chare; y xubij cꞌa: Quinawoyobej na jubaꞌ y riyin xtintoj ronojel nucꞌas chawe, 
xchaꞌ. 30 Yacꞌa ri achi mozo achoj riqꞌui banon wi ri cꞌas, ma xrajoꞌ ta achiꞌel 
ri xbix chare y rumariꞌ xbe pa kꞌatbel tzij y xberuyaꞌ ca pa cárcel, riche (rixin) 
chi queriꞌ tek rutojon chic na ca rucꞌas, cꞌacꞌariꞌ utz chi ntel pe. 31 Tek xtzꞌetetej 
cꞌa cuma ri nicꞌaj chic cachibil ronojel ri xbanatej, can xpe cꞌa bis pa cánima. 
Y riyeꞌ xebe cꞌa riqꞌui ri rey ri quipatrón y xbequitzijoj cꞌa chare ronojel ri 
xuben ri jun mozo riqꞌui ri jun chic. 32 Y ri rey, ri quipatrón, can yacꞌariꞌ xutek 
rusiqꞌuixic (royoxic) ri mozo ri ma utz ta xuben, y xubij cꞌa chare: Riyit xa yit 
jun cꞌa itzel numozo. Riyin xincuy ronojel ri acꞌas, ruma riyit xacꞌutuj utzil 
chuwe. 33 ¿La ma que ta cami riꞌ, ri utz chukaꞌ chi xaben ta riyit riqꞌui ri awech 
mozo achiꞌel ri xinben riyin awuqꞌui chi xinjoyowaj s awech? 34 Y can yacꞌariꞌ 
tek ri rey ri quipatrón ri mozos riꞌ, ruma xyacatej royowal, xujech cꞌa el ri itzel 
mozo pa quikꞌaꞌ ri achiꞌaꞌ ri yebano pokon. Y chiriꞌ xtiban chare chi nukꞌaxaj 
tijoj pokonal cꞌa ya tek nitojtej na ca ronojel ri rucꞌas.

35 Can quecꞌariꞌ chukaꞌ xtuben ri Nataꞌ Dios ri cꞌo chilaꞌ chicaj iwuqꞌui 
riyix, t wi xa ma riqꞌui ta ronojel iwánima nicuy quimac ri iwachꞌalal tek 
cꞌo pokon niquiben chiwe, u xchaꞌ ri Jesús.

Tek ri Jesús xubij chi ri achi ma utz ta chi nujech ca ri rixjayil

19  1 Y tek ri Jesús xtaneꞌ chubixic ri chꞌabel riꞌ, xel cꞌa el chiriꞌ ye 
rachibilan ri rudiscípulos, xuyaꞌ cꞌa ca ri lugar riꞌ, ri Galilea 

rubiꞌ. Riyaꞌ xbe cꞌa quelaꞌ pa Judea, y xkꞌax cꞌa jucꞌan v chic chare 
ri raken yaꞌ Jordán. 2  Riyaꞌ sibilaj cꞌa ye qꞌuiy winek ri xetzekelben 
riche (rixin) w y yecꞌo cꞌa chukaꞌ ri xerucꞌachojsaj ca chiriꞌ.

3  Y yacꞌariꞌ tek yecꞌo achiꞌaꞌ fariseos ri xeꞌapon riqꞌui ri Jesús, riche 
(rixin) chi niquitojtobej y nitzak ta pa quikꞌaꞌ. Y rumariꞌ xquicꞌutuj 
cꞌa chare: ¿Utz cami chi jun achi nujech riꞌ riqꞌui ri rixjayil x ruma 
xabachique ta chi mac nuben ri rixjayil? xechaꞌ.

4 Yacꞌa ri Jesús xubij cꞌa chique ri achiꞌaꞌ riꞌ: ¿La ma isiqꞌuin ta cꞌa riyix 
chupan ri ruchꞌabel ri Dios ri nubij wi chi ri Dios can pa rutiquiribel pe tek can 
pa cꞌulaj xeruben? Can ma ruyon ta cꞌa ri achi, y chukaꞌ ma ruyon ta ri ixok. y 
5 Y xubij chique: Rumariꞌ ri achi man chic cꞌa quiqꞌui ta ruteꞌ rutataꞌ xticꞌojeꞌ 
wi. Xa xtiquicꞌuaj cꞌa quiꞌ riqꞌui ri rixjayil, z y chi ye caꞌiꞌ xa jun a cꞌa ri xtiquiben. 
6 Rumariꞌ tek quicꞌuan chic quiꞌ, man chic ye caꞌiꞌ ta cꞌa winek, ma que ta chic 
riꞌ, xa jun xtiquiben. Rumacꞌariꞌ ri can ye tunun chic ruma ri Dios, majun 
winek ri tijacho ta quiche (quixin). Queriꞌ ri tzꞌibatajnek ca, xchaꞌ ri Jesús.

7 Y ri fariseos xquicꞌutuj cꞌa chare ri Jesús: Wi ma utz ta chi queriꞌ niban, 
¿achique cꞌa ruma tek ri Moisés xubij chi ri achi, utz nutzꞌibaj jun wuj b y tubij 
chupan chi xquijech quiꞌ riqꞌui ri rixjayil y tuyaꞌ chare ri ixok y tuyaꞌ ca?

8  Y ri Jesús xubij cꞌa chique ri achiꞌaꞌ riꞌ: Ruma chi can cowirnek c ri 
iwánima riyix chi ma ninimaj ta ri Dios, xa rumacꞌariꞌ tek ri Moisés xuyaꞌ 
kꞌij chi nijech ca ri iwixjaylal. Yacꞌa ri pa rutiquiribel pe xa ma que ta 
riꞌ xbanatej. 9 Riyin can nbij wi cꞌa chiwe chi xabachique achi ri nujech 
riꞌ riqꞌui ri rixjayil d y xa ma ruma ta chi ri ixok xucꞌom ruwech jun chic 
achi; wi ri achi riꞌ nucꞌom chic pe jun ixok, ri achi riꞌ nimacun chuwech 
ri Dios. e Y wi cꞌo cꞌa jun achi ri nucꞌuan el ri ixok ri jachon ca ruma ri 
rachijil, chukaꞌ ri achi riꞌ nimacun chuwech ri Dios, xchaꞌ ri Jesús.

10 Y ri discípulos xquibij cꞌa chare ri Jesús: Wi jun achi can majun chic modo 
nujech riꞌ riqꞌui ri rixjayil, xa más ta utz chi ri achi man ta nucanoj rixjayil, f xechaꞌ.

11 Y ri Jesús can yacꞌariꞌ tek xubij chique ri rudiscípulos: Ma quinojel ta 
yecochꞌo chi man ta xticꞌojeꞌ quixjayil, ruma ma quinojel ta yatajnek chique 
chi man ta xquecꞌuleꞌ. g 12 Y can yecꞌo na wi achiꞌaꞌ ri can cꞌa pa calaxic pe riqꞌui 
ri quiteꞌ tek xkꞌalajin yan chi ma xtiquicanoj ta ixok. Yecꞌo chukaꞌ achiꞌaꞌ ri 
ye queriꞌ, xa ruma chi xa banon chique cuma ri ye ajkꞌomanel. Y yecꞌo chukaꞌ 
achiꞌaꞌ ri ye queriꞌ, xa ruma chi xa yecꞌa riyeꞌ ri xechꞌobo chi ma niquicanoj ta 
ixok, riche (rixin) chi yesamej jabel pa rusamaj ri Dios h y yequitoꞌ ri winek ri 
yeꞌoc pa rajawaren ri caj. Ri jun cꞌa ri can nunaꞌ chi nicowin nicꞌojeꞌ ruyonil, 
man cꞌa tucanoj ta ixok riche (rixin) chi ntoc rixjayil, xchaꞌ ri Jesús.

i Mr. 10.13; Lc. 18.15. j Mt. 18.3; 1 P. 2.2. k Mt. 7.14; Lc. 10.25. l Lv. 18.5. m Ex. 20.13; 
Dt. 5.17. n Ex. 20.12; Mt. 15.4; Ef. 6.1, 2. o Lv. 19.18; Ro. 13.9; Ga. 5.14; Stg. 2.8. p Mt. 
5.48. q Hch. 2.45. r Hch. 4.34; 1 Ti. 6.18. s Lc. 12.33; 16.9. t Mr. 10.23-27; 1 Ti. 6.9. 

Tek ri Jesús xeruben bendecir ri acꞌalaꞌ
13  Y yecꞌo cꞌa acꞌalaꞌ ri xeꞌucꞌuex apo chuwech ri Jesús, chi nuyaꞌ ta el ri 

rukꞌaꞌ pa quiwiꞌ y tucꞌutuj chukaꞌ ri rubendición ri Dios pa quiwiꞌ ri acꞌalaꞌ 
riꞌ. Yacꞌa ri discípulos xa xechapon chique ri winek chi ma quequicꞌom ta 
pe ri acꞌalaꞌ. i 14 Yacꞌa ri Jesús xa xubij cꞌa chique ri rudiscípulos: Tiyaꞌ kꞌij 
chique ri acꞌalaꞌ chi yepe wuqꞌui riyin, y ma queꞌikꞌet ta. Ruma ri xqueꞌoc 
pa rajawaren ri caj, xaxu (xaxe) wi ri winek ri ye achiꞌel re acꞌalaꞌ reꞌ. j

15 Y tek ri Jesús ruyaꞌon chic rukꞌaꞌ pa tak quiwiꞌ ri acꞌalaꞌ, Riyaꞌ xbe, 
xuyaꞌ cꞌa ca ri lugar riꞌ.

Tek jun cꞌajol achi ri cꞌo qꞌuiy rubeyomal xbetzijon riqꞌui ri Jesús
16  Y cꞌo cꞌa jun cꞌajol achi ri xapon riqꞌui ri Jesús y xubij: Riyit ri can yit 

utzilaj Tijonel, tabij cꞌa chuwe: ¿Achique cꞌa ri rajawaxic chi nben riyin 
riche (rixin) chi ntoc ta wuche (wixin) ri cꞌaslen k riche (rixin) xtibe kꞌij 
xtibe sek? xchaꞌ chare ri Jesús.

17 Y ri Jesús xubij chare: ¿Achique cꞌa ruma tek nabij utz chuwe riyin? 
Ruma majun winek ri utz ta, xa can xu (xe) wi cꞌa Jun ri utz y riꞌ ya ri 
Dios. Wi riyit can nawajoꞌ cꞌa yatapon chupan ri cꞌaslen riche (rixin) xtibe 
kꞌij xtibe sek, can queꞌanimaj cꞌa ri pixaꞌ, l xchaꞌ chare.

18 Y xpe ri cꞌajol achi ri aponak riqꞌui ri Jesús xucꞌutuj cꞌa: ¿Achique cꞌa chi pixaꞌ 
riꞌ? xchaꞌ. Y ri Jesús xubij chare: Ri pixaꞌ riꞌ ya ri ma cacamisan ta; m riyit achi ri 
cꞌo awixjayil, ma tacanoj ta jun chic ixok; ma catelekꞌ ta, ma tatzꞌuc ta tzij chrij 
jun chic winek. 19 Chukaꞌ tayaꞌ quikꞌij n ri ateꞌ atataꞌ. Y achiꞌel nawajoꞌ ka awiꞌ riyit, 
queriꞌ chukaꞌ queꞌawajoꞌ ri awucꞌ awachꞌalal. o Ye pixaꞌ riꞌ, xchaꞌ ri Jesús.

20 Y ri cꞌajol achi xubij cꞌa chare ri Jesús: Cꞌa yin coꞌol na tek nchapon 
pe rubanic ronojel riꞌ. ¿Achique ta cꞌa ri nicꞌaj chic ri ma nbanon ta? xchaꞌ.

21 Y ri Jesús xubij cꞌa chare: Wi riyit nawajoꞌ chi can tzꞌaket p nuben ri 
acꞌaslen chuwech ri Dios, jet, jacꞌayij q cꞌa ri cꞌo awuqꞌui y ri rajel tayaꞌ 
chique ri pobres, r riche (rixin) chi queriꞌ nicꞌojeꞌ abeyomal chilaꞌ chicaj. s 
Y catam pe wuqꞌui y quinatzekelbej, xchaꞌ ri Jesús.

22  Tek ri cꞌajol achi xracꞌaxaj cꞌa ri chꞌabel ri xubij ri Jesús, nibison ránima 
xtzolin el, ruma qꞌuiy ri beyomel cꞌo riqꞌui y ma nrajoꞌ ta ntel pa rukꞌaꞌ.

23 Can yacꞌariꞌ tek ri Jesús xubij chique ri rudiscípulos: Wacami can nbij 
wi cꞌa chi can kitzij wi chi cꞌayef (cuesta) chi jun beyon t ntoc pa rajawaren 
ri caj. 24 Y can nbij cꞌa chiwe chi xa ma can ta cꞌayef (cuesta) chi nikꞌax ri 
jun chicop ri camello rubiꞌ pa ti rachek jun bak riche (rixin) tꞌisoꞌn (tzꞌisoꞌn), 
que chuwech chi ntoc jun beyon pa rajawaren ri Dios, xchaꞌ ri Jesús.

u Gn. 18.14; Job 42.2; Jer. 32.17; Mr. 10.27. v Lc. 14.33. w Mt. 4.20; 9.9; Mr. 1.17-20; 
10.28; Lc. 5.11; 18.28. x 2 Co. 5.17. y 1 Co. 6.2; Ap. 2.26. z Lc. 22.30. a Mt. 20.16; Mr. 
10.31. 

25 Y tek ri rudiscípulos ri Jesús xquicꞌaxaj ri chꞌabel riꞌ, xsach quicꞌuꞌx. 
Y niquibilaꞌ cꞌa chiquiwech: Wi can achiꞌel ri xubij, ¿achique ta cꞌa jun ri 
xticolotej? yechaꞌ.

26  Ri Jesús xerutzuꞌ apo ri rudiscípulos y xubij chique: Ma tichꞌob ta 
queriꞌ. Ri winek ma yecowin ta niquicol quiꞌ, yacꞌa ri Dios ronojel nicowin 
nuben, u xchaꞌ chique.

27 Y yacꞌariꞌ tek ri Pedro xubij cꞌa chare ri Jesús: Riyit awetaman chi 
riyoj kayaꞌon ca ronojel ri cꞌo kiqꞌui, v riche (rixin) chi yit katzekelben. w ¿Y 
achique cꞌa ri xtikachꞌec riyoj rumariꞌ? xchaꞌ.

28 Ri Jesús xubij cꞌa: Can kitzij cꞌa nbij chiwe chi tek xtapon ri kꞌij tek ronojel 
cꞌacꞌacꞌ chic rubanic, x riyin ri Cꞌajolaxel ri xinalex chicojol cꞌo chic cꞌa nukꞌij 
nucꞌojlen y xquitzꞌuyeꞌ pa jun chꞌaquet y riche (rixin) chi nkꞌet tzij. Y yacꞌa chukaꞌ 
riꞌ tek riyix ri xixtzekelben wuche (wixin), xquixtzꞌuyeꞌ pa cablajuj chꞌaquet 
riche (rixin) chi nikꞌet tzij pa quiwiꞌ ri cablajuj tinamit ri yecꞌo pa rucuenta ri 
Israel. z 29 Y xabachique winek ri wuma cꞌa riyin ruyaꞌon ca rachoch, ruyaꞌon ca 
rachꞌalal ye cꞌajolaꞌ o kꞌopojiꞌ, ruteꞌ rutataꞌ, rixjayil, ralcꞌual o rulef, qꞌuiy cꞌa ri 
xtucꞌul; can pa ciento cꞌa mul ri xtucꞌul. Y xtiyatej chukaꞌ rucꞌaslen riche (rixin) 
xtibe kꞌij xtibe sek. 30 Y cꞌo ri yecꞌo nabeyel ri xquecanaj cꞌa pa ruqꞌuisbel. Y cꞌo 
ri yecꞌo pa ruqꞌuisbel ri xquecꞌojeꞌ pa nabey, a xchaꞌ ri Jesús.

Ri cꞌambel tzij chiquij ri mozos ri junan cajel xquicꞌul

20  1 Ri rajawaren ri caj can junan cꞌa riqꞌui achiꞌel nuben jun achi tataꞌaj 
pa jun jay ri xel el ri nimakꞌaꞌ chiquicanoxic mozos, riche (rixin) chi 

yerutek pa rulef ri ruticon ruwech riqꞌui uva. 2 Tek ri achi riꞌ xeril cꞌa ri mozos y 
tek chꞌonak chic quiqꞌui chi niquichꞌec jojun denario ri jun kꞌij, cꞌacꞌariꞌ xerutek 
chusamajixic ri rulef ri ruticon ruwech riqꞌui uva. 3 Achiꞌel xa pa tak a las nueve 
ri nimakꞌaꞌ riꞌ, riyaꞌ xel chic el jun bey y xerutzꞌet cꞌa chi chiriꞌ pa cꞌaybel yecꞌo 
mozos ri ma quilon ta quisamaj. 4 Riyaꞌ xubij cꞌa chique: ¿Niwajoꞌ isamaj? Wi 
niwajoꞌ, quixbiyin cꞌa chukaꞌ riyix, quixbesamej pa nujuyuꞌ ri nuticon ruwech 
riqꞌui uva, y riyin xtintoj cꞌa chiwe ri rucꞌamon chi nichꞌec, xchaꞌ chique. Y ri 
mozos riꞌ can xebe cꞌa pa samaj. 5 Ri tataꞌaj cꞌa, ri rajaf ri ulef, can queriꞌ cꞌa chukaꞌ 
ri xubanalaꞌ quiqꞌui ri nicꞌaj chic mozos ri xeril tek xel el achiꞌel xa pa nicꞌaj kꞌij 
y achiꞌel xa pa tak a las tres ri tikakꞌij. Riyaꞌ xerutek cꞌa ri mozos pa rusamaj y 
xubij chique chi can xtuyaꞌ wi cꞌa chique ri rucꞌamon chi niquichꞌec. 6 Y achiꞌel xa 
pa tak a las cinco ri tikakꞌij riyaꞌ xel chic el jun bey y xeberilaꞌ cꞌa pe nicꞌaj chic 
mozos. Y riyaꞌ xubij cꞌa chique ri mozos riꞌ: ¿Achique cꞌa ruma tek ma iwilon ta 
el isamaj y chi jun kꞌij re yixcꞌo waweꞌ? xchaꞌ chique. 7 Y ri mozos riꞌ xquibij cꞌa: 
Majun xyaꞌo kasamaj, xechaꞌ. Y ri tataꞌaj rajaf ri ulef xubij cꞌa chique ri mozos riꞌ: 

b Lv. 19.13. c Ro. 9.20, 21. d Jon. 4.1. e Mt. 19.30. f Lc. 14.24. g Mt. 22.14. h Jn. 
12.12. i Mt. 16.21. j Mt. 27.2; Jn. 18.28; Hch. 3.13. 

Quixbesamej cꞌa chukaꞌ riyix pa nujuyuꞌ ri nuticon ruwech riqꞌui uva y xtintoj cꞌa 
chiwe ri rucꞌamon chi nichꞌec, xchaꞌ chique. Y ri mozos riꞌ can xebe cꞌa pa samaj.

8 Yacꞌa tek xka ka ri kꞌij, xpe ri rajaf ri ulef ri ticon ruwech riqꞌui uva, xubij cꞌa 
chare ri ucꞌuey quiche (quixin) ri rumozos: Queꞌasiqꞌuij (queꞌawoyoj) pe quinojel 
ri mozos y queꞌatojoꞌ el. b Nabey cꞌa queꞌasiqꞌuij (queꞌawoyoj) pe ri mozos ri xeꞌoka 
pa ruqꞌuisbel, y yecꞌa ri mozos ri xeꞌoka pa nabey yeriꞌ ri xqueruqꞌuisbej ca, xchaꞌ 
riyaꞌ. 9 Tek ri mozos ri xeꞌoc pa samaj ri pa tak a las cinco ri tikakꞌij xeꞌapon riche 
(rixin) chi yetoj pe, jun puek ri nibix denario chare ri xbequicꞌululaꞌ pe, ruma 
queriꞌ ri ruraybel ri rajaf ri ulef chi xuyaꞌ chique. 10 Y tek xeꞌapon cꞌa ri mozos ri 
xeꞌoc pa samaj nabey riche (rixin) chi yebetoj pe, xquichꞌob chi riyeꞌ más qꞌuiy 
cajel xtiquicꞌul que chiquiwech ri nicꞌaj chic ri xa majun kꞌij ta ri xesamej. Yacꞌa 
tek xquicꞌul ri cajel, yacꞌariꞌ tek xquitzꞌet chi riyeꞌ chukaꞌ xa jun puek ri nibix 
denario chare ri xquicꞌul. 11 Tek ri mozos riꞌ xquicꞌul ri cajel y xquitzꞌet chi xa 
junan ri xquicꞌul quiqꞌui ri nicꞌaj chic, xexebexot (xexebeloj) chrij ri tataꞌaj. 12 Ri 
mozos riꞌ niquibij cꞌa: Ri ye ruqꞌuisbel mozos xeꞌoc pa samaj, y xa jun hora oc 
xesamej, y riyit can junan xaben chake quiqꞌui riyeꞌ, tek riyoj can jun kꞌij xojsamej 
y xojcꞌojeꞌ chuxeꞌ ri rucꞌatanal ri kꞌij, yechaꞌ cꞌa. 13 Y ri rajaf ri samaj xubij cꞌa chare 
jun chique ri mozos riꞌ: Riqꞌui ri junan xentoj ri nicꞌaj chic mozos majun itzel ta 
xinben chawe riyit. Ruma awuqꞌui riyit xkayaꞌ chkawech chi jun denario ri nyaꞌ 
chawe. ¿Ninatej chawe? 14 Wacami riyit xaxu (xaxe wi) cꞌa tacꞌuaj la arajil y utz 
yabe. Y yacꞌa chique ri mozos ri cꞌa pa ruqꞌuisbel xeꞌoc pa samaj, can pa wánima 
cꞌa riyin xpe wi tek xinyaꞌ el ri cajel achiꞌel ri awajel riyit. 15 Ruma ronojel ri cꞌo 
wuqꞌui riyin, can pa nukꞌaꞌ cꞌa riyin cꞌo wi riche (rixin) chi nben c achique ri nwajoꞌ 
nben riqꞌui. ¿O riyit xa itzel nanaꞌ chuwe tek riyin xa utz nunaꞌoj nben quiqꞌui ri 
nicꞌaj chic? d xchaꞌ. 16 Y quecꞌariꞌ, cꞌo ri yecꞌo nabeyel ri xquecanaj cꞌa pa e ruqꞌuisbel. 
Y cꞌo ri yecꞌo pa ruqꞌuisbel ri xquecꞌojeꞌ pa nabey, ruma ye qꞌuiy ri ye siqꞌuin 
(oyon), f xa yacꞌa ri ma ye qꞌuiy ta ri ye chaꞌon, g xchaꞌ ri Jesús.

Tek ri Jesús xunataj chic jun bey chi xticamisex
17 Ri Jesús y ri cablajuj rudiscípulos y ri nicꞌaj chic winek ri ye benak 

quiqꞌui, quichapon el bey riche (rixin) chi ye jotol el pa tinamit Jerusalem. h 
Y yacꞌariꞌ tek ri Jesús xerucꞌuaj el jubaꞌ quelaꞌ pa quiyonil ri rudiscípulos 
ruma cꞌo cꞌa ri nrajoꞌ nubij chique. 18 Riyaꞌ xubij cꞌa: Riyix iwetaman chi 
pa tinamit Jerusalem kachapon wi el bey, y ya ri chiriꞌ xquijach wi el riyin 
ri Cꞌajolaxel ri xinalex chicojol. Xquijach i na pa quikꞌaꞌ ri principaliꞌ tak 
sacerdotes y pa quikꞌaꞌ ri aj tzꞌibaꞌ. Y riyeꞌ xtiquibij cꞌa chi can quicamisex. 19 Y 
chukaꞌ xquinquijech el pa quikꞌaꞌ winek j ri xa ma ye israelitas ta. Y ri winek 
riꞌ xquetzeꞌen chuwij, xquinquichꞌey y cꞌacꞌariꞌ xquinquibajij chuwech jun cruz 
riche (rixin) chi yinquicamisaj. Pero pa rox kꞌij xquicꞌastej cꞌa pe, xchaꞌ ri Jesús.

k Mt. 4.21. l Mr. 10.35. m Mt. 27.56; Mr. 15.40. n Mt. 19.28. o Mt. 26.39; Mr. 14.36; Jn. 
18.11. p Lc. 12.50. q Ro. 8.17; Ap. 1.9. r Mt. 25.34. s Lc. 22.25. t Mt. 23.11; Mr. 9.35; 
10.43; 1 P. 5.3. u Mt. 18.14. v Jn. 13.4; Fil. 2.7. w Mt. 26.28. 

Ri xucꞌutuj ri quiteꞌ ri Jacobo y ri Juan
20 Y ri ye caꞌiꞌ discípulos ri ye rucꞌajol ri achi ri Zebedeo rubiꞌ, k xejel 

apo riqꞌui ri Jesús, l cachibilan ri quiteꞌ. m Y ri quiteꞌ xxuqueꞌ xmajeꞌ ka 
chuwech ri Jesús riche (rixin) chi nucꞌutuj jun utzil chare. 21 Ri Jesús 
xubij cꞌa chare ri teꞌej riꞌ: ¿Achique cꞌa ri nawajoꞌ? xchaꞌ chare. Y ri 
ixok xubij cꞌa chare ri Jesús: Riyin nwajoꞌ cꞌa chi tek yitcꞌo chic pan 
awajawaren, can tabanaꞌ cꞌa chi re ye caꞌiꞌ wal reꞌ yetzꞌuyeꞌ ta apo 
awuqꞌui; n jun ta cꞌa ri pan awajquikꞌaꞌ y jun ta cꞌa ri pan awajxocon, 
xchaꞌ.

22  Y yacꞌariꞌ tek ri Jesús xubij chique ri ye caꞌiꞌ ral ri ixok riꞌ: Riyix 
ma iwetaman ta cꞌa ri nicꞌutuj chuwe. ¿La nicochꞌ o cami riyix achiꞌel 
ri xtiban chuwe riyin? ¿Y la nicochꞌ cami chukaꞌ riyix jun tijoj pokonal 
achiꞌel ri xtinkꞌaxaj riyin? p xchaꞌ ri Jesús. Y riyeꞌ xquibij cꞌa: Nikacochꞌ, 
xechaꞌ chare.

23  Y ri Jesús xubij chic cꞌa chique: Can kitzij wi cꞌa chi riyix xticochꞌ na 
wi achiꞌel ri xtiban chuwe riyin. Chukaꞌ can xticochꞌ jun tijoj pokonal q 
achiꞌel ri xtinkꞌaxaj riyin. Yacꞌa ri nicꞌutuj chuwe, chi riyix niwajoꞌ chi 
jun nitzꞌuyeꞌ ri pa wajquikꞌaꞌ r y jun nitzꞌuyeꞌ ri pa wajxocon, riꞌ ma pa 
nukꞌaꞌ ta riyin cꞌo wi chi nyaꞌ chiwe. Ruma ri nicꞌutuj riyix, riꞌ xa quiche 
(quixin) chic cꞌa ri xtubij ri Nataꞌ chi utz chi xquetzꞌuyeꞌ chiriꞌ, xchaꞌ ri 
Jesús.

24 Y yacꞌa tek ri lajuj chic discípulos xquicꞌaxaj ri xbitej ka, xpe cꞌa 
coyowal chique ri ye caꞌiꞌ discípulos ri cachꞌalal quiꞌ. 25 Can yacꞌariꞌ tek ri 
Jesús xerusiqꞌuij (xeroyoj) ri rudiscípulos y xubij cꞌa chique: Riyix jabel 
iwetaman chi re waweꞌ chuwech re ruwachꞌulef ri ye aj kꞌatbel tak tzij, 
yeriꞌ ri yecꞌo pa quiwiꞌ ri winek, y ruma chi can cꞌo quikꞌatbel tzij pa 
quiwiꞌ ri winek, rumariꞌ niquinaꞌ chi can yecꞌa riyeꞌ ri ye cajaf ri winek. 
Xa can xu (xe) wi cꞌa ri cꞌo quikꞌij ri yebin ri cꞌo chi niban. s 26  Yacꞌa ri 
chicojol riyix jun wi chic. Ruma ri nrajoꞌ chi nicꞌojeꞌ rukꞌij chicojol, xa 
tuchꞌutinirisaj riꞌ, y querunimaj querilij t ri nicꞌaj chic. 27 Wi cꞌo jun chiwe 
riyix ri nrajoꞌ chi ya riyaꞌ ri nabey, xa tuchꞌutinirisaj riꞌ, u querunimaj 
querilij ri nicꞌaj chic. 28  Can achiꞌel nben riyin ri Cꞌajolaxel ri xinalex 
chicojol. Riyin ma xipe ta riche (rixin) chi ye ri winek yebano samaj pa 
nucuenta riyin. Riyin xipe riche (rixin) chi nben ri samaj ri nicꞌatzin chi 
nben pa quicuenta v ri winek, y can nyaꞌ wiꞌ pa camic riche (rixin) chi 
queriꞌ ye qꞌuiy ri yecolotej, w xchaꞌ ri Jesús.

x Mr. 10.46-52; Lc. 18.35-43. y Mt. 9.27. z Sal. 145.8; He. 4.15. a Zac. 14.4. b Mr. 11.1; 
Lc. 19.29. c Sal. 24.1. d Is. 62.11. e Zac. 9.9. f Mr. 11.4. 

Tek ri Jesús xerucꞌachojsaj ye caꞌiꞌ moyiꞌ
29 Ri Jesús y ri rudiscípulos yacꞌa tek quichapon x el elen pa tinamit Jericó, 

y sibilaj cꞌa ye qꞌuiy winek ri ye tzekelbeyon el riche (rixin), 30 can yacꞌariꞌ 
tek ye caꞌiꞌ moyiꞌ y ye tzꞌuyul chuchiꞌ ri bey xquicꞌaxaj cꞌa chi ri Jesús yariꞌ ri 
nikꞌax el queriꞌ, y riyeꞌ xquirek quichiꞌ y xquibij cꞌa: Riyit Ajaf, ri yit ralcꞌual 
ca ri rey David, tajoyowaj z cꞌa kawech ruma re kabanon, xechaꞌ.

31 Y ri winek xequikꞌil cꞌa ri moyiꞌ riꞌ chi ma tiquirek ta chic quichiꞌ. 
Yacꞌa riyeꞌ xa más niquirek quichiꞌ y xquibij: Riyit Ajaf, ri yit ralcꞌual ca ri 
rey David, tajoyowaj cꞌa kawech ruma re kabanon, xechaꞌ.

32  Y ri Jesús xracꞌaxaj cꞌa ri quichꞌabel. Rumariꞌ Riyaꞌ xpaꞌeꞌ cꞌa y 
xerusiqꞌuij (xeroyoj). Y xubij chique: ¿Achique cꞌa niwajoꞌ? xchaꞌ.

33 Riyeꞌ xquibij cꞌa chare ri Jesús: Ajaf, riyoj nikajoꞌ cꞌa chi yojtzuꞌun, xechaꞌ.
34 Ri Jesús ruma xujoyowaj cꞌa quiwech ri ye caꞌiꞌ achiꞌaꞌ moyiꞌ riꞌ, 

can yacꞌariꞌ tek xuchop ri runakꞌ tak quiwech, y riyeꞌ xetzuꞌun cꞌa. Y 
xquitzekelbej chukaꞌ el ri Jesús.

Ri xbanatej tek ri Jesús xoc apo pa tinamit Jerusalem

21  1 Y ri Jesús, y ri ye rudiscípulos y ri nicꞌaj chic winek ri ye 
benak quiqꞌui, xa jubaꞌ chic cꞌa nrajoꞌ chi ma yeꞌapon pa tinamit 

Jerusalem, ruma xa can pa tinamit Betfagé chic yecꞌo wi, tinamit ri 
cꞌo chunakajal ri juyuꞌ Olivos. a Y xpe cꞌa ri Jesús xerutek cꞌa el ye caꞌiꞌ 
rudiscípulos. b 2  Riyaꞌ xubij cꞌa el chique: Quixbiyin apo chupan la jun 
aldea la nitzuꞌ apo chilaꞌ, y can xu (xe) wi xquixoc apo, xtiwil jun ti alaj 
bur ri ximil ca chiriꞌ riqꞌui ri ruteꞌ. Tiquiraꞌ cꞌa pe ri teꞌej y queꞌicꞌamaꞌ 
pe chi ye caꞌiꞌ chuwe. 3  Y wi cꞌo cꞌa jun xtibin pe chiwe chi achique 
ruma yixtajin yeꞌiquir, tibij cꞌa ca chare: Nicꞌatzin chare ri Ajaf, c y xa 
chanin xqueꞌorutzolij ca, quixchaꞌ ca, xeꞌucheꞌex el ruma ri Jesús.

4  Ronojel reꞌ nibanatej ruma queriꞌ tzꞌiban ca ruma ri jun profeta ri 
xkꞌalajsan ri ruchꞌabel ri Dios ojer ca. Ri rutzꞌiban cꞌa ca riyaꞌ, nubij:
 5 Tiyaꞌ cꞌa rutzijol chique ri winek ye riche (rixin) ri tinamit Sion, d

chi ri qui-Rey yacꞌareꞌ petenak.
Ri qui-Rey can chꞌuchꞌuj wi cꞌa ránima. Y Riyaꞌ chꞌocol pe chrij jun 

ti bur.
Can chrij wi cꞌa jun ti alaj bur chꞌocol wi pe.
Ri ti alaj bur ral cꞌa jun chicop e riche (rixin) ejkaꞌn.

Quecꞌariꞌ ri tzꞌibatal ca.
6 Y ri caꞌiꞌ discípulos xebe cꞌa, f y xquiben wi ri bin el chique ruma ri Jesús. 
7 Xquicꞌom cꞌa pe ri ti alaj bur rachibilan ri ruteꞌ, cꞌacꞌariꞌ ri discípulos xquiyaꞌ ri 

g 2 R. 9.13. h Lv. 23.40; Jn. 12.13. i Mt. 22.42; Mr. 12.35-37; Lc. 18.38; Ro. 1.3. j Sal. 
118.26; Mt. 23.39. k Mr. 11.15; Lc. 19.45. l Jn. 6.14. m Mal. 3.1, 2; Mr. 11.11. n Jn. 
2.13-15. o Is. 56.7. p Jer. 7.11; Mr. 11.17; Lc. 19.46. q Hch. 3.1-10. r Is. 35.5. s Mt. 
11.4, 5. t Hch. 10.38. u Is. 11.1; Mt. 22.42; Jn. 7.42. v Sal. 8.2. 

quitziak g chiquij ri bur riche (rixin) chi ri Jesús xchꞌoqueꞌ el chrij. 8 Y ri ye tzeketel 
chrij ri Jesús sibilaj ye qꞌuiy. Y jubaꞌ ma quinojel chique riyeꞌ ri xquiriqꞌuilaꞌ ri 
nimaꞌk tak quitziak pa rubey ri Jesús riche (rixin) chi niquiyaꞌ rukꞌij. Y nicꞌaj chic 
winek ruma can niquiyaꞌ chukaꞌ rukꞌij ri Jesús xebequicꞌamalaꞌ pe ruxak tak 
cheꞌ h ri can riche (rixin) wikbel, riche (rixin) chi xequiricꞌ pa rubey. Y quecꞌariꞌ 
niquibanalaꞌ ye benak. 9 Y ri winek cꞌa ri ye nabeynek chuwech ri Jesús y ri yecꞌo 
ca chrij, can riqꞌui cꞌa ronojel quichukꞌaꞌ niquibij: ¡Matiox chi petenak ralcꞌual ca 
ri rey David! i ¡Riyaꞌ can banon pe bendecir ruma ri Ajaf Dios! ¡Y can pa rubiꞌ ri 
Ajaf Dios j petenak wi! ¡Matiox chare ri Dios ri cꞌo chilaꞌ chicaj! yechaꞌ cꞌa.

10 Yacꞌa tek ri Jesús ntoc apo ri pa tinamit Jerusalem, k xepe cꞌa ri winek 
xquimol apo quiꞌ chanin chutzꞌetic ri Jesús. Y ri winek riꞌ niquibilaꞌ cꞌa: 
¿Achique cꞌa chi achi reꞌ? yechaꞌ.

11 Y yecꞌo cꞌa nicꞌaj chic ri xebin: Reꞌ yareꞌ ri Jesús, ri profeta l ri 
nikꞌalajsan ri ruchꞌabel ri Dios ri nipe pa tinamit Nazaret; tinamit ri cꞌo 
pa rucuenta ri Galilea, yechaꞌ.

Tek ri Jesús xerokotaj pe ri yetajin yecꞌayin y ri yelokꞌonaj pa rachoch ri Dios
12 Y ri Jesús xoc cꞌa pa rachoch ri Dios m ri cꞌo pa tinamit Jerusalem. Y tek 

xerutzꞌet ri winek chi achiꞌel cꞌaybel quibanon chare rachoch ri Dios, xerokotaj 
cꞌa pe quinojel ri yetajin yecꞌayin y ri yelokꞌonaj chiriꞌ. Y ri aj qꞌuexoy tak puek 
xerutecmayilaꞌ ca ri quimesas, n y queriꞌ chukaꞌ xuben chique ri quichꞌacat ri yetajin 
yecꞌayin palomax. 13 Ri Jesús xubij cꞌa chique ri winek riꞌ: Chupan ri ruchꞌabel ri 
Dios ri tzꞌibatal ca nubij chi ri wachoch, jay o riche (rixin) oración. Yacꞌa riyix xa 
achiꞌel jul quiche (quixin) alekꞌomaꞌ p ibanon chare, xchaꞌ ri Jesús chique.

14 Y tek ri Jesús cꞌo cꞌa pa rachoch q ri Dios, yecꞌo cꞌa winek ye moyiꞌ r y yecꞌo 
chukaꞌ ri ma yecowin ta yebiyin ruma chi ye cojo, s ri xeꞌapon riqꞌui Riyaꞌ, 
riche (rixin) chi yerucꞌachojsaj el. Y Riyaꞌ can xerucꞌachojsaj wi el. t 15 Yacꞌa 
ri principaliꞌ tak sacerdotes y ri ye aj tzꞌibaꞌ xpe coyowal, ruma ri Jesús 
qꞌuiy milagros ri yerubanalaꞌ, y ruma chukaꞌ ri acꞌalaꞌ riqꞌui cꞌa quichukꞌaꞌ 
niquibilaꞌ chiriꞌ pa rachoch ri Dios: ¡Matiox chi xoka ralcꞌual u ca ri David! 
yechaꞌ. Y ya cꞌa riꞌ ri xyaco coyowal. 16 Xepe ri principaliꞌ tak sacerdotes y ri 
achiꞌaꞌ aj tzꞌibaꞌ, xquibij cꞌa chare ri Jesús: ¿Nawacꞌaxaj cꞌa ri yetajin chubixic 
ri acꞌalaꞌ? xechaꞌ. Y xpe ri Jesús xubij chique ri achiꞌaꞌ riꞌ: Jaꞌ (je), nwacꞌaxaj. Y 
riyix, ¿la majun bey cami isiqꞌuin chupan ri ruchꞌabel ri Dios tek nubij:

Riyit Dios can abanon chique ri acꞌalaꞌ y chique ri cꞌa yetzꞌuman v na 
chi ntel chꞌabel pa quichiꞌ riche (rixin) chi nacꞌul akꞌij acꞌojlen?

Quecꞌariꞌ nubij ri ruchꞌabel ri Dios, xchaꞌ ri Jesús chique ri achiꞌaꞌ riꞌ.

w Mr. 11.1-11; Jn. 11.18; 12.1-8. x Mr. 11.12-14. y Mr. 11.20, 21. z Mt. 17.20; Mr. 11.23; 
Lc. 17.6; Stg. 1.6. a Mt. 7.7; Mr. 11.24; Lc. 11.9; Stg. 5.16. b Lc. 20.21. c Ex. 2.14; Hch. 
4.7; 7.17. d Job 5.13. 

17 Y ri Jesús xeruyaꞌ cꞌa ca chiriꞌ ri achiꞌaꞌ riꞌ. Riyaꞌ xel el ri pa tinamit 
Jerusalem y xbe cꞌa pa tinamit Betania. w Cꞌa chiriꞌ cꞌa xbe wi riche (rixin) 
chi xbeꞌuxlan ri jun akꞌaꞌ riꞌ.

Tek ri Jesús xubij chare ri juwiꞌ cheꞌ ri higo 
rubiꞌ chi majun bey chic xtiwachin ta

18  Y nimakꞌaꞌ ri rucaꞌn kꞌij, tek ruchapon bey riche (rixin) chi nitzolin 
pa tinamit Jerusalem, ri Jesús xpe runumic. x 19 Y tek benak, Riyaꞌ xutzꞌet 
cꞌa juwiꞌ cheꞌ ri higo rubiꞌ tiquil chunakajal ri bey. Xbe cꞌa apo chuxeꞌ 
chucanoxic ruwech, pero xa majun ruwech cꞌo ta, xa ruyon ruxak cꞌo. 
Yacꞌariꞌ tek ri Jesús xubij chare ri cheꞌ: Majun bey chic cꞌa xcawachin ta. 
Y ri juwiꞌ cheꞌ riꞌ can chanin xchakiꞌj ka. 20 Tek ri rudiscípulos ri Jesús 
xquitzꞌet chi chakiꞌj chic ri juwiꞌ cheꞌ higo rubiꞌ, y xquibilaꞌ chiquiwech: 
¿Achique cꞌa rubanic laꞌ chi can chanin xchakiꞌj ka re juwiꞌ cheꞌ reꞌ? xechaꞌ.

21 Xpe ri Jesús xubij cꞌa chique: Can kitzij nbij chiwe, chi wi riyix can 
nicukubaꞌ z icꞌuꞌx riqꞌui ri Dios y ma nuben ta caꞌiꞌ icꞌuꞌx, can xquixcowin 
cꞌa niben achiꞌel xinben riyin chare re jun higo reꞌ. Y ma xu (xe) ta wi reꞌ ri 
xquixcowin xtiben, xa can xquixcowin nibij chare re juyuꞌ reꞌ chi tel el waweꞌ 
y tikꞌax chupan ri mar, y can quecꞌariꞌ ri xtibanatej. 22  Can ronojel wi cꞌa ri 
nicꞌutuj chare ri Dios, wi riyix can ninimaj chi nicꞌul, can xticꞌul wi cꞌa. a

Yecꞌo ri yecꞌutun chare ri Jesús chi achique xyaꞌo kꞌatbel tzij pa rukꞌaꞌ
23 Y tek ri Jesús cꞌo chic pa rachoch ri Dios y nucꞌut chic ri ruchꞌabel ri 

Dios chiquiwech ri winek, ri principaliꞌ tak sacerdotes y ri rijitaꞌk tak achiꞌaꞌ 
ri cꞌo quikꞌij chiquicojol ri winek, xeꞌapon apo riqꞌui ri Jesús y xquicꞌutuj cꞌa 
chare: b ¿Achique chi kꞌatbel tzij c cꞌo pan akꞌaꞌ riche (rixin) chi xeꞌawokotaj el 
ri winek ri yecꞌayin re pa rachoch ri Dios? ¿Y achique chukaꞌ xyaꞌo ri kꞌatbel 
tzij riꞌ pan akꞌaꞌ chi yeꞌabanalaꞌ quereꞌ? xechaꞌ chare.

24 Xpe ri Jesús xubij cꞌa chique ri achiꞌaꞌ riꞌ: Riyin cꞌo cꞌa chukaꞌ jun ri nwajoꞌ 
ncꞌutuj chiwe, y wi riyix xtibij chuwe, riyin chukaꞌ xtinbij cꞌa chiwe achique ri 
yayon pe kꞌatbel tzij pa nukꞌaꞌ chi yenbanalaꞌ quereꞌ. d 25 Y yacꞌariꞌ tek ri Jesús 
xucꞌutuj cꞌa: ¿Ri Juan xtak pe ruma ri Dios riche (rixin) chi xeruben bautizar 
ri winek? ¿O xa ye ri winek xebin chare chi xuben queriꞌ? xchaꞌ ri Jesús. Y 
ri principaliꞌ tak sacerdotes y ri rijitaꞌk tak achiꞌaꞌ ri cꞌo quikꞌij xquibilaꞌ cꞌa 
chiquiwech: ¿Achique cꞌa xtikabij chare wacami? xechaꞌ ka. Ruma wi nikabij 
chi ri Juan ya ri Dios ri takayon pe, ri Jesús xa xtubij cꞌa chake chi achique 
cꞌa ruma tek ma xinimaj ta ri xubij. 26 Y wi nikabij chi xa winek xebin chare 
ri Juan chi xuben queriꞌ, cꞌo rucꞌayewal nucꞌom pe chake riyoj, ruma ri winek 

e Mt. 14.5; Mr. 6.20; Lc. 20.6; Jn. 5.35; 10.41, 42. f Lc. 15.18. g Is. 55.6, 7; Dn. 4.34-37; 
Mt. 3.2; Hch. 26.20. h Jon. 3.3. i Mt. 7.21-23; 15.8. j Lc. 7.37-50. k Mt. 3.1. l Is. 35.8; 
Jer. 6.16. m Lc. 3.12. n Sal. 80.8, 9; Cnt. 8.11; Is. 5.1; Jer. 2.21. o Lc. 20.9. p Mt. 25.14; 
Mr. 12.1. 

xqueyacatej pe chikij. Ruma quinojel ri winek quetaman wi chi ri Juan can 
jun profeta e ri xkꞌalajsan ri ruchꞌabel ri Dios, xechaꞌ cꞌa ka chiquiwech.

27 Y yacꞌariꞌ tek xquibij apo chare ri Jesús: Riyoj ma ketaman ta, xechaꞌ apo. 
Y ri Jesús can yacꞌa chukaꞌ riꞌ xubij chique ri achiꞌaꞌ riꞌ: Ruma cꞌa chi riyix ma 
xixcowin ta xibij chuwe, queriꞌ cꞌa chukaꞌ riyin ma xtinbij ta chiwe achique 
yayon kꞌatbel tzij pa nukꞌaꞌ chi yicowin yenbanalaꞌ quereꞌ, xchaꞌ ri Jesús.

Ri cꞌambel tzij chiquij ri ye caꞌiꞌ cꞌajolaꞌ
28  Yacꞌariꞌ tek ri Jesús xubij chic cꞌa chique ri achiꞌaꞌ riꞌ: ¿Achique nibij 

riyix chrij re xtinbij chiwe? Cꞌo cꞌa jun achi yecꞌo caꞌiꞌ rucꞌajol. Y ri tataꞌaj riꞌ 
xapon cꞌa nabey riqꞌui ri jun, y xubij chare: Wacami, jabanaꞌ jubaꞌ kasamaj, 
ri acuchi (achique) katicon wi ri uva, xchaꞌ chare. 29 Xpe ri cꞌajolaxel riꞌ 
xubij cꞌa chare ri rutataꞌ: f Riyin ma yibe ta, xchaꞌ. Pero xtzolin pe rucꞌuꞌx g 
ruma xuchꞌob chi ma utz ta ri chꞌabel ri xubij y xbe cꞌa pa samaj. h 30 Y ri 
tataꞌaj xapon cꞌa chukaꞌ riqꞌui ri jun chic rucꞌajol, y xubij chare chi tibe 
pa samaj. Y ri cꞌajolaxel riꞌ xubij chare ri rutataꞌ: Táta, yareꞌ yibe, xchaꞌ. 
Yacꞌa ri cꞌajolaxel riꞌ xa ma xbe ta i pa samaj. 31 Y cꞌacꞌariꞌ ri Jesús xucꞌutuj: 
¿Achique chique ri ye caꞌiꞌ riꞌ ri xbano ri ruraybel ri rutataꞌ? xchaꞌ. Y ri 
achiꞌaꞌ riꞌ xquibij cꞌa: Ri xbano ri ruraybel ri rutataꞌ ya ri nabey, xechaꞌ. Y 
ri Jesús xubij cꞌa chique: Can kitzij cꞌa nbij chiwe chi xa ye ri cꞌutuy tak 
alcawal y ri ixokiꞌ j ri ma utz ta cꞌaslen quicꞌuan, xa yeriꞌ ri xqueꞌoc nabey 
pa rajawaren ri Dios, que chiwech riyix, ruma riyeꞌ xtzolin pe quicꞌuꞌx. 32  Ri 
Juan ri Bautista k tek xpe, riyaꞌ xucꞌut cꞌa jun chojmilaj bey chiwech, l yacꞌa 
riyix xa ma xinimaj ta. Xaxu (xaxe wi) ri cꞌutuy tak alcawal m y ri ixokiꞌ ri 
ma utz ta quicꞌaslen, xaxu (xaxe) wi riyeꞌ ri xeniman. Yacꞌa riyix, astapeꞌ 
xitzꞌet riꞌ xa ma xtzolin ta pe icꞌuꞌx riche (rixin) chi queriꞌ xinimaj ta.

Ri cꞌambel tzij chiquij ri itzel tak kajoy ulef
33  Y tiwacꞌaxaj na peꞌ jun chic cꞌambel tzij, xchaꞌ ri Jesús chique ri 

winek: Xcꞌojeꞌ cꞌa jun achi ri can tetataꞌ chic, ri xutic cꞌa ruwech ri rulef 
riqꞌui uva n y xuben coral chrij ri rulef. Xuben chukaꞌ achiꞌel jun ti pila 
pan ulef riche (rixin) chi niyitzꞌ ri uva chupan, y xuben chukaꞌ jun setesic 
tzꞌak ri nej xujotobaꞌ chicaj, y pa ruwiꞌ riꞌ xcꞌojeꞌ wi rachoch ri chajinel. 
Cꞌacꞌariꞌ xuyaꞌ ca pa kajic chique caꞌiꞌ oxiꞌ o mozos, y riyaꞌ xbe nej. p

34 Y yacꞌa tek xapon ri rukꞌijul riche (rixin) chi nijunex ruwech ri uva, ri 
rajaf ri ulef xutek nabey jun rumozo, cꞌa jubaꞌ riꞌ xutek jun chic. Y queriꞌ 
ye qꞌuiy mozos ri xerutek quiqꞌui ri kajoy tak ulef chucꞌulic ri uva kajbel 

q Cnt. 8.11. r 2 Cr. 36.16. s 2 Cr. 24.21. t Jn. 3.16; He. 1.2. u Hch. 4.27. v Jn. 11.53. 
w Hch. 2.23. x Dt. 4.26. y Lc. 20.16. z Sal. 118.22; Is. 28.16; Mr. 12.10; Hch. 4.11. a Mt. 
8.12. b Is. 8.14; Ro. 9.32, 33; 1 Co. 1.23. c Dn. 2.44; Zac. 12.3. d Lc. 7.16. 

riche (rixin) ri ulef. q 35 Xa yacꞌa ri achiꞌaꞌ kajoy tak ulef, xa ma xequicꞌul r 
ta jabel ri mozos ri ye takon el ruma ri rajaf ri ulef. Jun xquichꞌey, jun chic 
xquiqꞌuek chi abej s y jun chic xquicamisaj. 36 Y ri rajaf ri ulef xerutakalaꞌ 
cꞌa nicꞌaj chic achiꞌaꞌ ri ye rumozos. Sibilaj ye qꞌuiy chic cꞌa ri xerutek. Xa 
yacꞌa ri achiꞌaꞌ kajoy tak ulef xa can queriꞌ chukaꞌ xquibanalaꞌ pe chique.

37 Y pa ruqꞌuisbel, xutek t ri rucꞌajol ruma riyaꞌ xuchꞌob ka: Ri achiꞌaꞌ ri 
ye kajayon ri ulef can xqueniman wi cꞌa chare ri nucꞌajol tek xtiquitzꞌet 
chi can ya riyaꞌ ri napon quiqꞌui, xchaꞌ. 38  Yacꞌa ri achiꞌaꞌ ri ye kajayon 
ri ulef, can xu (xe) wi xquitzꞌet chi ya ri rucꞌajol u ri rajaf ri ulef ri xapon, 
xquibilaꞌ cꞌa chiquiwech: Yareꞌ ri xtoc ca rajaf ronojel re ulef re kakajon. 
Wacami quixam pe, tikacamisaj v riche (rixin) chi re ulef ntoc ca kiche 
(kixin) riyoj, xechaꞌ. 39 Y can queriꞌ wi cꞌa xquiben. Xquichop ri cꞌajolaxel 
y cꞌacꞌariꞌ xquelesaj cꞌa el chiriꞌ chupan ri rulef y xquicamisaj. w

40 Yacꞌariꞌ tek ri Jesús xubij: Tek xtipe ri rajaf ri ulef ri ticon ruwech riqꞌui uva, 
¿achique cami xtuben chique ri achiꞌaꞌ kajoy tak ulef, nichꞌob riyix? xchaꞌ ri Jesús.

41 Y ri winek xquibij cꞌa: Ri rajaf ri ulef man cꞌa xtujoyowaj ta quiwech 
ri itzel tak achiꞌaꞌ kajoy ulef y xquerucamisaj x y cꞌacꞌariꞌ ri rulef xtuyaꞌ 
chic ca pa kajic chique nicꞌaj chic y achiꞌaꞌ kajoy tak ulef, ri can xtiquiyaꞌ 
wi ri uva kajbel riche (rixin) ri ulef tek napon ri rukꞌijul, xechaꞌ.

42  Xpe ri Jesús xubij cꞌa chique: ¿La can majun bey cꞌa isiqꞌuin ta ri jun 
tzij tzꞌibatal ca chupan ri ruchꞌabel ri Dios? Ri tzij riꞌ nubij cꞌa:

Cꞌo cꞌa jun abej z ri ma xka ta chiquiwech chi xquicusaj ri nicꞌaj aj 
banoy tak jay.

Pero re abej reꞌ xa can cꞌo wi xucusan chare ri xquina riche (rixin) ri 
jay, riche (rixin) chi ri jay riꞌ ma nitzak ta.

Ri xbano cꞌa reꞌ can ya wi ri Ajaf,
y reꞌ can nikamey ruma majun bey katzꞌeton ta chi nibanatej ta quereꞌ.

Queriꞌ nubij ri ruchꞌabel ri Dios.
43 Y ruma cꞌa ri quereꞌ ye banatajnek, rumacꞌariꞌ riyix xa xtelesex ri rajawaren ri 
Dios pan ikꞌaꞌ a y xtiyaꞌox (xtyaꞌ) chic chique nicꞌaj chic winek ri can xtiwachin 
wi pa quicꞌaslen. 44 Ri winek ri xtitzak cꞌa chuwech re jun abej reꞌ, b can xtuquiraj 
riꞌ chuwech. Y ri winek ri xtika ri abej riꞌ chrij, can xticꞌajtej cꞌa, c xchaꞌ ri Jesús.

45 Y tek ri principaliꞌ tak sacerdotes y ri achiꞌaꞌ fariseos tek quicꞌaxan chic 
ka ri cꞌambel tak tzij ri xerutzijoj ri Jesús, can xkꞌax cꞌa chiquiwech chi 
chiquij riyeꞌ xchꞌo wi ka. 46 Y yacꞌariꞌ tek riyeꞌ can ta cꞌo xcajoꞌ chi xquichop 
ta el ri Jesús. Pero ma xquichop ta el ruma xa niquixibij quiꞌ chiquiwech ri 
winek; ruma chiquiwech ri winek, ri Jesús can jun profeta d ri nikꞌalajsan ri 
ruchꞌabel ri Dios, y nubij chukaꞌ chique ri xquebanatej ri chiquiwech apo.

e Lc. 14.16. f Ap. 19.7, 9. g Pr. 9.2. h Sal. 81.11. i Lc. 19.27. j Is. 10.5-7; Jer. 51.20-23. 
k Hch. 13.46. l Mt. 13.47. m 2 Co. 5.3; Ap. 3.4; 19.8. n Ro. 10.1-3; Fil. 3.7-9. o Ro. 3.19. 
p Mt. 8.12. q Mt. 20.16. 

Ri cꞌambel tzij chrij jun cꞌulanen

22  1 Ri Jesús xuchop chic cꞌa tzij quiqꞌui ri winek, y xerucusaj nicꞌaj chic 
cꞌambel tak tzij. Riyaꞌ xuchop cꞌa rubixic: 2 Ri rajawaren ri caj, can junan 

cꞌa riqꞌui ri xbanatej pa jun nimakꞌij e ri xuben ri jun rey chare ri rucꞌajol tek xcꞌuleꞌ. f 
3 Ri rey riꞌ can yecꞌo wi ri rubin chic chique chi yeꞌapon chupan ri jun cꞌulanen riꞌ, 
y rumariꞌ xerutek cꞌa ri ye rumozos chiquisiqꞌuixic (chicoyoxic) ri winek riꞌ. Yacꞌa 
tek xesiqꞌuix (xeꞌoyox), man chic xcajoꞌ ta xebe. 4 Y ri rey xerutek chic el nicꞌaj 
rumozos y xubij el chique: Tibij chique quinojel ri nyaꞌon chic rutzijol chique 
chrij re jun nimakꞌij reꞌ, chi ronojel cꞌo chic riche (rixin) chi nikaben ri waꞌin. g Ri 
achij tak nuwáquix y ri nicꞌaj chic chicop ri xentiojirisaj riche (rixin) chi yecꞌatzin 
chupan re kꞌij reꞌ, xecamisex yan y xechojmirisex yan riche (rixin) chi yetij. Can 
ronojel cꞌa cꞌo chic, quixchaꞌ chique. Chi can quepe cꞌa chupan re jun cꞌulanen reꞌ, 
xchaꞌ el chique. 5 Yacꞌa ri xesiqꞌuix (xeꞌoyox), ma xeniman ta pe h riqꞌui ri xbebix 
chic jun bey chique. Yecꞌo xa xebe pa tak quisamaj ri pa tak juyuꞌ; y yecꞌo xa 
xebe pa tak cꞌaynic. 6 Yacꞌa ri nicꞌaj chic xequichop ri mozos ri ye rutakon el ri 
rey, janiꞌ na cꞌa xquiben chique y xequicamisaj. 7 Yacꞌa tek xapon rutzijol riqꞌui ri 
rey ri xbanatej, xyacatej royowal. i Can yacꞌariꞌ tek riyaꞌ xerutek achiꞌaꞌ ye banoy 
tak chꞌaꞌoj chiquij riche (rixin) chi xeruqꞌuis j cꞌa ri xecamisan quiche (quixin) ri 
rumozos, y chukaꞌ can xubij chi tiporox cꞌa ri quitinamit. 8 Yacꞌariꞌ tek ri rey xchꞌo 
chic quiqꞌui ri rumozos y xubij cꞌa chique: Can kitzij wi chi ronojel cꞌo chic riche 
(rixin) chi nibanatej ri cꞌulanen, xa yacꞌa ri xensiqꞌuij (xenwoyoj) ma xcajoꞌ ta 
xepe, y riqꞌui riꞌ xkꞌalajin chi ma rucꞌamon ta (takal ta chiquij) k chi yepe. 9 Wacami 
cꞌa, quixbiyin ri pa tak bey y queꞌisiqꞌuij (queꞌiwoyoj) pe quinojel ri xqueꞌiwil 
riche (rixin) chi yepe chupan re jun cꞌulanen reꞌ, xchaꞌ chique. 10 Y ri mozos can 
xebe na wi ri pa tak bey, xebequimoloꞌ cꞌa pe quinojel winek, l chi utz y ma utz ta 
quicꞌaslen. Y ri jay ri acuchi (achique) xban wi ri cꞌulanen, xnoj.

11 Y ri rey xoc cꞌa apo chiquitzꞌetic quinojel ri xerusiqꞌuij (xeroyoj). Y riyaꞌ 
xutzꞌet cꞌa chi cꞌo cꞌa jun achi chiriꞌ ri ma rucusan ta ri tziek m ri nicꞌatzin 
chi nucusex chupan jun cꞌulanen. 12  Ri rey xchꞌo cꞌa riqꞌui ri achi riꞌ, ri can 
rusiqꞌuin (royon) wi chukaꞌ chupan ri jun cꞌulanen riꞌ, y xucꞌutuj cꞌa chare: 
Y riyit ¿achique cꞌa modo xatoc pe waweꞌ, tek xa ma xacusaj ta n ri tziek ri 
nicꞌatzin chupan re jun cꞌulanen reꞌ? xchaꞌ ri rey chare. Y ri achi ma xchꞌo ta. o 
13 Yacꞌariꞌ tek ri rey xubij chique ri rumozos: Tiximaꞌ el rukꞌaꞌ raken re jun 
achi re xa ma xucusaj ta ri tziek ri nicꞌatzin tek cꞌo jun cꞌulanen y jeꞌicꞌakaꞌ 
cꞌa ca quelaꞌ pa kꞌekuꞌm ri acuchi (achique) xtokꞌ wi y xtukachꞌachꞌej rey. p 14 Y 
astapeꞌ can ye qꞌuiy cꞌa ri yesiqꞌuix (yeꞌoyox), xa ma ye qꞌuiy ta ri xquechatej q 
riche (rixin) chi yeꞌoc pa rajawaren ri Dios, xchaꞌ ri Jesús.

r Mr. 12.13. s Lc. 20.20. t Mr. 3.6; 12.13. u Lc. 3.1. v Lc. 23.2; Ro. 13.7. w Job 5.13. 

Tek xcꞌutux chare ri Jesús wi utz o ma utz ta chi nitoj ri alcawal
15 Y yacꞌariꞌ tek ri achiꞌaꞌ fariseos r xebe. Riyeꞌ xquiyaꞌ cꞌa chiquiwech 

riche (rixin) chi achique ta jun niquiben riche (rixin) chi ri Jesús nitzak 
ta pa quikꞌaꞌ s riqꞌui ri chꞌabel ri nubij. 16  Yacꞌariꞌ tek riyeꞌ xequitek ri 
quidiscípulos ye cachibilan el ye caꞌiꞌ oxiꞌ chique ri yecꞌo pa rupartido ri 
rey Herodes. t Xequitek el cꞌa riqꞌui ri Jesús; y riyeꞌ xbequibij cꞌa chare tek 
xeꞌapon riqꞌui: Riyit ri can yit jun Tijonel, riyoj can ketaman cꞌa chi xaxu 
(xaxe) wi cꞌa ri kas kitzij ri nika chawech y yariꞌ ri natzijoj. Can nacꞌut 
wi ri bey riche (rixin) ri Dios chiquiwech ri winek. Y riyit ma naxibij ta 
awiꞌ chuwech jun winek, astapeꞌ can cꞌo rukꞌij. 17 Y wacami nikajoꞌ cꞌa 
nikacꞌaxaj achique nabij riyit. ¿La rucꞌamon cami chi nikatoj ri alcawal ri 
nubij ri César u ri cꞌo chi nikatoj o xa ma rucꞌamon ta? xechaꞌ.

18  Yacꞌa ri Jesús can retaman ri itzel chꞌobonic ri yetajin chrij. Rumariꞌ 
Riyaꞌ xubij cꞌa chique: Riyix xa caꞌiꞌ ipalej. ¿Achique cꞌa ruma riyix nitij 
ikꞌij riche (rixin) chi yinitojtobej? 19 Ticꞌutuꞌ cꞌa pe ri puek ri niyaꞌ riyix 
riche (rixin) chi nitoj ri alcawal, xchaꞌ chique. Y riyeꞌ can yacꞌariꞌ xquicꞌut 
apo ri puek chuwech; y ri puek ri xquicꞌut apo, ya cꞌa ri niquibij denario 
chare. 20 Y ri Jesús yacꞌariꞌ tek xucꞌutuj chique: ¿Achoj ruwachbel cꞌa laꞌ? 
¿Y achoj rubiꞌ chukaꞌ la cꞌo chuwech la puek? xchaꞌ chique.

21 Y riyeꞌ xquibij cꞌa chare ri Jesús: Riche (rixin) ri César, xechaꞌ. Y ri Jesús 
xubij cꞌa chique: Can tiyaꞌ cꞌa chare ri César v ri can riche (rixin) wi ri César. 
Y can tiyaꞌ cꞌa chare ri Dios, ri can riche (rixin) wi ri Dios, xchaꞌ chique.

22  Y tek ri achiꞌaꞌ riꞌ quicꞌaxan chic ka ri xubij ri Jesús, can xquimey tek 
xquicꞌaxaj. w Y riyeꞌ xquiyaꞌ cꞌa ca ri Jesús, y xebe el.

Ri Saduceos cꞌo xquicꞌutuj chrij ri cꞌastajbel quiche (quixin) ri caminakiꞌ
23 Y ya cꞌa kꞌij riꞌ tek nicꞌaj chique ri achiꞌaꞌ saduceos x xeꞌapon riqꞌui ri Jesús, 

ruma cꞌo nicajoꞌ niquicꞌutuj chare. Ri achiꞌaꞌ riꞌ ma niquinimaj ta chi ri caminakiꞌ y 
xquecꞌastej chic pe. 24 Rumacꞌariꞌ riyeꞌ xquibij cꞌa chare ri Jesús: Riyit ri can yit 
jun Tijonel, cꞌo cꞌa jun ri nikajoꞌ nikacꞌutuj chawe. Ri Moisés can rutzꞌiban wi cꞌa 
ca chake chi tek jun achi nicom el y majun ralcꞌual nicꞌojeꞌ ca riqꞌui ri rixjayil, can 
jun cꞌa rachꞌalal ri achi riꞌ cꞌo chi nicꞌuleꞌ riqꞌui ri ixok ri xmalcanij ca, riche (rixin) 
chi queriꞌ yecꞌojeꞌ ta ralcꞌual riqꞌui ri ixok riꞌ. Y ri nabey ti cꞌajol (alaꞌ) ri nalex ntoc 
ralcꞌual ri caminek chic el. z 25 Y riyeꞌ xquibij cꞌa: Chkacojol riyoj xecꞌojeꞌ cꞌa ye 
wukuꞌ achiꞌaꞌ cachꞌalal quiꞌ. Y xbanatej cꞌa chi ri nimalaxel xcꞌuleꞌ pero ri achi riꞌ 
xa xcom el y majun ralcꞌual xcꞌojeꞌ ta ca. Y ri rixjayil xcanaj ca chare ri rachꞌalal. 
26 Ri rucaꞌn achi can queriꞌ chukaꞌ xucꞌulwachij el, riyaꞌ xcom el y majun ralcꞌual 
xcꞌojeꞌ ta ca. Ri rox achi can queriꞌ chukaꞌ xucꞌulwachij el, achiꞌel ri caꞌiꞌ nabey 

d Mt. 7.28. e Lc. 10.25. f Lc. 10.27. g Dt. 6.5; 10.12; 30.6; Pr. 23.26. h Lv. 19.18; Mt. 

tak rachꞌalal y ri ixok cꞌa xcꞌojeꞌ na ca. Y quecꞌariꞌ xquicꞌulwachilaꞌ el chi ye wukuꞌ 
cachꞌalal quiꞌ. 27 Y tek ye caminek chic cꞌa el ri ye wukuꞌ achiꞌaꞌ cachꞌalal quiꞌ 
chuwech ri ixok riꞌ, pa ruqꞌuisbel xcom chukaꞌ el ri ixok. 28 Y ri achiꞌaꞌ saduceos 
xquibij cꞌa chare ri Jesús: Riyit nabij chi xtapon na jun kꞌij tek ri caminakiꞌ 
xquecꞌastej pe. Y tek xtapon ri kꞌij riꞌ, ¿achoj rixjayil cꞌa xtoc wi ri ixok riꞌ? Ruma 
chi ye wukuꞌ achiꞌaꞌ cachꞌalal quiꞌ xecꞌojeꞌ riqꞌui, xechaꞌ chare.

29 Can yacꞌariꞌ tek ri Jesús xubij chique ri achiꞌaꞌ riꞌ: Riyix xa yix sachnek 
riqꞌui ri xibij. Xa ma kꞌaxnek ta chiwech ri nubij chupan ri ruchꞌabel ri Dios. a 
Y xa ma iwetaman ta chi ri ruchukꞌaꞌ ri Dios sibilaj nim. 30 Ruma tek xtapon ri 
kꞌij chi ri caminakiꞌ xquecꞌastej el, ri achi ma xticꞌojeꞌ ta chic rixjayil, ni ri ixok 
ma xticꞌojeꞌ ta chic rachijil, ruma can majun chic cꞌulanen xtibanatej. Riyeꞌ xa 
can xqueꞌoc cꞌa achiꞌel ri ruꞌángeles b ri Dios chilaꞌ chicaj. 31 Yacꞌa ri cꞌastajbel 
quiche (quixin) ri caminakiꞌ, can cꞌo wi. ¿La ma isiqꞌuin ta cꞌa chupan ri 
ruchꞌabel ri Dios? Tek ri Dios xubij: 32 Yin cꞌa riyin ri ru-Dios ri Abraham, ri ru-
Dios ri Isaac y ri ru-Dios chukaꞌ ri Jacob. c Can quecꞌariꞌ ri xubij ri Dios ojer ca. Y 
xa ta ri katiꞌt kamamaꞌ riꞌ xa xecom ta jurayil, ri Dios man ta qui-Dios chic riyeꞌ, 
ruma xa ma xquecꞌastej ta chic pe. Ruma ri Dios, ma Dios ta quiche (quixin) ri 
caminakiꞌ, xa can Dios quiche (quixin) ri cꞌo quicꞌaslen, xchaꞌ ri Jesús.

33  Y tek ri winek quicꞌaxan chic ri chꞌabel ri nucꞌut ri Jesús, can 
xquimey d ri xquicꞌaxaj, ruma majun bey quicꞌaxan ta chꞌabel queriꞌ.

Tek ri Jesús xubij ri achique chique ri pixaꞌ ri más nim rejkalen
34 Tek ri achiꞌaꞌ fariseos xquicꞌaxaj chi ri Jesús can xutzꞌapij wi cꞌa 

xequey ri achiꞌaꞌ saduceos riqꞌui ri xubij chique, can chanin cꞌa xquimol 
quiꞌ chuchꞌobic achique ri xtiquiben. 35 Xpe cꞌa jun chique ri achiꞌaꞌ 
fariseos, ri can cꞌo qꞌuiy retaman chrij ri ley riche (rixin) ri Moisés, xaxu 
(xaxe wi) cꞌa riche (rixin) chi nutojtobej e ri Jesús, xucꞌutuj cꞌa chare: 
36  Riyit ri can yit Tijonel wi, tabij cꞌa chuwe, ¿achique cꞌa chique ri pixaꞌ 
ri más nim f rejkalen ri xuyaꞌ ri Dios pa rukꞌaꞌ ri Moisés? xchaꞌ.

37 Y ri Jesús xubij chare: Ri pixaꞌ riꞌ ya ri tawajoꞌ cꞌa ri Dios ri Awajaf. 
Tawajoꞌ riqꞌui ronojel awánima. g Tawajoꞌ chupan ronojel ri acꞌaslen, y riqꞌui 
ronojel ri anojibal. 38  Can yacꞌariꞌ ri nabey y nimalaj pixaꞌ ri cꞌo chupan ri 
ley. 39 Y cꞌo chukaꞌ jun rucaꞌn pixaꞌ y jubaꞌ ma junan riqꞌui ri nabey. Y ri 
pixaꞌ riꞌ nubij cꞌa: Can achiꞌel nawajoꞌ ka awiꞌ riyit, can queriꞌ cꞌa chukaꞌ 
queꞌawajoꞌ h ri awucꞌ awachꞌalal. Queriꞌ nubij ri pixaꞌ riꞌ. 40 Re caꞌiꞌ pixaꞌ reꞌ, 
yareꞌ rucꞌuꞌx ri nubij i ri ley riche (rixin) ri Moisés y ronojel cꞌa ri quibin ca ri 
profetas ri xekꞌalajsan ri ruchꞌabel ri Dios ojer ca, xchaꞌ ri Jesús.

Ri niquichꞌob ri fariseos chrij ri Cristo
41 Y tek quimolon quiꞌ ri achiꞌaꞌ fariseos, xpe ri Jesús xucꞌutuj cꞌa 

chique: 42  ¿Achique cꞌa nibij riyix chrij ri Cristo? Tek Riyaꞌ xtipe, ¿achoj 
ralcꞌual j Riyaꞌ? xchaꞌ cꞌa chique. Y ri achiꞌaꞌ fariseos xquibij cꞌa: Ralcꞌual 
ca ri rey David, k xechaꞌ.

43 Y ri Jesús xubij cꞌa chique: Pero wi Riyaꞌ xa choj jun ralcꞌual ca ri rey 
David, ¿achique cꞌa ruma tek ri rey David xubij Wajaf chare ri Cristo? Ruma 
xa can xkꞌalajsex chare ruma ri Lokꞌolaj Espíritu; l y rumariꞌ tek xubij cꞌa:
 44 Ri Dios xubij cꞌa chare ri Wajaf:

Catzꞌuyeꞌ re pa wajquikꞌaꞌ, m
cꞌa ya tek xquenyaꞌ na pan akꞌaꞌ pan awaken ri yeꞌetzelan n awuche 

(awixin).
Queriꞌ ri rutzꞌiban ca.
45 Y wi ri rey David, Wajaf xchaꞌ chare ri Cristo, ¿achique cꞌa ruma tek ri 
winek niquibij chi ri Cristo xa choj jun ralcꞌual ca ri rey David? xchaꞌ ri Jesús.

46  Y can majun cꞌa jun ri xcowin ta o xbin apo ri xucꞌutuj ri Jesús chique. 
Can ya cꞌa kꞌij riꞌ tek can majun chic ri xbano cowil chi cꞌo ta ri xucꞌutuj 
apo chare ri Jesús.

Tek ri Jesús xukꞌalajsaj ri achique chi mac yetajin 
chubanic ri aj tzꞌibaꞌ y ri fariseos

23  1 Y ri Jesús yacꞌariꞌ tek xchꞌo quiqꞌui ri winek y chukaꞌ quiqꞌui ri 
rudiscípulos y xubij cꞌa: 2 Ri aj tzꞌibaꞌ y ri achiꞌaꞌ fariseos yecꞌa riyeꞌ ri 

yecꞌo ca pa ruqꞌuexel ri Moisés riche (rixin) chi niquicꞌut ri ruchꞌabel ri Dios 
chiwech. 3 Rumacꞌariꞌ riyix can tinimaj quitzij. Can ronojel cꞌa ri niquibij chiwe, 
tibanaꞌ y titakej. Xa yacꞌa ri ma tiben ta achiꞌel ri niquiben riyeꞌ. Ruma chi 
riyeꞌ xa ma niquiben ta ri niquibij chi tiban. 4 Riyeꞌ nimaꞌk tak ejkaꞌn p niquiyalaꞌ 
chiquikul ri winek, ejkaꞌn ri can cꞌo calal y cꞌayef (cuesta) quicꞌuaxic. Ri ejkaꞌn riꞌ 
xaxu (xaxe) wi chiquikul ri winek niquiyaꞌ wi y riyeꞌ ni xa ta jun ti ruwiꞌ quikꞌaꞌ 
niquisiloj riche (rixin) chi niquicꞌuaj ri ejkaꞌn ri niquibij ri cꞌo chi niquicꞌuaj ri 
winek. q 5 Y ronojel ri niquiben xaxu (xaxe wi) riche (rixin) chi utz yetzꞌet r cuma ri 
winek y yenimex. Y rumariꞌ tek nimaꞌk ruwech niquibanalaꞌ chare ri niquitzꞌibaj 
wi ri ruchꞌabel ri Dios ri niquicꞌuaj chrij ri quikꞌaꞌ s y ri nicꞌaj tak quiwech. Y ruma 
chukaꞌ riꞌ tek nimaꞌk raken niquibanalaꞌ chare ri retzꞌabaꞌl t ruchiꞌ tak quitziak. 
6 Can ya chukaꞌ ri nabey tak chꞌaquet yequicanolaꞌ ri pa nimaꞌk tak waꞌin y ya 
chukaꞌ riꞌ ri yequichaꞌ pa tak jay ri kas nicꞌut wi ri ruchꞌabel ri Dios, riche (rixin) 
chi queriꞌ nibix chi riyeꞌ cꞌo quikꞌij. u 7 Can sibilaj nika chiquiwech ri niyaꞌox (nyaꞌ) 

rutzil quiwech ri pa tak cꞌaybel. Y chukaꞌ can sibilaj nika chiquiwech nibix 
Tijonel, Tijonel chique cuma ri winek, ruma cꞌo quikꞌij yetzꞌet.

8  Yacꞌa riyix ma tiwajoꞌ ta chi nibix nimalaj tijonel v chiwe, ruma xa 
can xu (xe) wi cꞌa Jun ri rucꞌamon (takal chrij) chi nibij Itijonel chare, y 
riꞌ ya ri Cristo. Yacꞌa chiꞌiwonojel riyix, xa iwachꞌalal iwiꞌ. 9 Majun ri cꞌo 
waweꞌ chuwech ri ruwachꞌulef ri utz nibij tataꞌixel chare. Ruma xa jun ri 
Tataꞌixel w iwuche (iwixin) riyix ri cꞌo chilaꞌ chicaj. 10 Can ma tiwajoꞌ ta cꞌa 
chi ri winek niquibij tijonel chiwe. Ruma xa can xu (xe) wi Jun ri Tijonel 
cꞌo y riꞌ ya ri Cristo. 11 Ruma ri más nim rukꞌij chiwe riyix, nicꞌatzin 
chi nunaꞌ ka riꞌ chi xa majun rukꞌij y tuchꞌutinirisaj riꞌ riche (rixin) chi 
yerunimaj yerilij ri nicꞌaj chic. x 12  Ruma chi ri niquinimirisaj quiꞌ, xa 
xtikasex quikꞌij. y Y yacꞌa ri niquichꞌutinirisaj quiꞌ, xtinimirisex quikꞌij. z

13 Yacꞌa riyix aj tzꞌibaꞌ y riyix fariseos ri xa caꞌiꞌ ipalej, ¡can juyiꞌ oc iwech! ruma 
xa can ikꞌaton a cꞌa quibey ri winek riche (rixin) chi ma yeꞌoc ta pa rajawaren ri 
caj. Y ni xa ta cꞌa yixoc riyix y ni xa ta niyaꞌ kꞌij chique ri winek chi yeꞌoc.

14 ¡Juyiꞌ oc iwech riyix aj tzꞌibaꞌ y riyix fariseos ri xa caꞌiꞌ ipalej! ruma riyix 
niwelesalaꞌ ronojel quicosas ri malcaniꞌ b tak ixokiꞌ. Y xaxu (xaxe wi) riche 
(rixin) chi tinimex chi jabel ri icꞌaslen, yixyaloj cꞌa tek niben orar. Pero riyix 
can xtikꞌax ruwiꞌ ri rucꞌayewal ri xtika pan iwiꞌ, ruma chi ri imac sibilaj qꞌuiy. c

15 ¡Juyiꞌ oc iwech riyix aj tzꞌibaꞌ y riyix fariseos ri xa caꞌiꞌ ipalej! ruma riyix 
can nikꞌaxalaꞌ mar y nikꞌaxalaꞌ ruwachꞌulef chucanoxic chi cꞌo ta jun ri ntoc 
tzekelbey iwuche (iwixin) y nunimaj ta achiꞌel ri ninimaj riyix. Xa yacꞌa tek 
iwilon chic ri achique xtitzekelben iwuche (iwixin), riyix xa niben chare chi 
ntoc más itzel winek, ruma ri nicꞌut chuwech nuben chare chi nej nibe wi ca 
chare ri Dios. Riyix can nej cꞌa yixcꞌo wi, yacꞌa riyaꞌ caꞌiꞌ mul más nej nibe wi 
ca chare ri Dios, y xa rumariꞌ tek can rucꞌamon chi nibe d pa kꞌakꞌ chukaꞌ riyaꞌ.

16 ¡Y chukaꞌ can juyiꞌ oc iwech riyix ri yixbin chi yix ucꞌuey bey y xa yix 
moyiꞌ! e Riyix ri yixbin chi wi cꞌo jun ri ninatan ri rachoch ri Dios riche (rixin) 
chi nuben jurar, f astapeꞌ ma nuben ta ri xubij, riꞌ majun nuben. Yacꞌa ri ninatan 
ri kꞌanapuek ri cꞌo pa rachoch ri Dios riche (rixin) chi nuben jurar, riꞌ cꞌo chi 
nuben, yixchaꞌ riyix. 17 Riyix xa yix nacanek y yix moyiꞌ. Ruma, ¿achique cꞌa 
ri más nim rukꞌij? ¿La ya cami ri kꞌanapuek ri cꞌo pa rachoch ri Dios o xa can 
ya ri rachoch ri Dios ri nibano lokꞌolaj g chare ri kꞌanapuek ri cꞌo chiriꞌ? 18 Riyix 
chukaꞌ nibij: Ri ninatan ri altar riche (rixin) chi nuben jurar, astapeꞌ ma nuben 
ta cꞌa ri xubij, riꞌ majun nuben. Yacꞌa ri ninatan ri ofrenda ri nicꞌojeꞌ pa ruwiꞌ 
ri altar riche (rixin) chi nuben jurar, riꞌ cꞌo chi nuben. 19 Riyix xa yix nacanek 
y yix moyiꞌ. Ruma, ¿achique cꞌa ri más nim rukꞌij? ¿La ya cami cꞌa ri ofrenda 
o xa can ya ri altar? Can ya wi ri altar ri más nim rukꞌij, h ruma yariꞌ ri nibano 

lokꞌolaj chare ri ofrenda. 20 Ri ninatan cꞌa ri altar riche (rixin) chi nuben jurar, 
can nunataj cꞌa ronojel. Nunataj ri altar y nunataj chukaꞌ ri ofrenda ri yaꞌon pa 
ruwiꞌ ri altar. 21 Ri can ninatan cꞌa ri rachoch i ri Dios riche (rixin) chi nuben 
jurar, can nunataj cꞌa ronojel. Nunataj ri rachoch ri Dios y nunataj ri cꞌo chiriꞌ. 
22 Y ri ninatan cꞌa ri caj riche (rixin) chi nuben jurar, can nunataj wi cꞌa ronojel. 
Nunataj cꞌa ri tzꞌuyul j wi ri Dios y can nunataj cꞌa chukaꞌ ri Dios ri tzꞌuyul chiriꞌ.

23 ¡Xa can juyiꞌ oc iwech riyix aj tzꞌibaꞌ y riyix fariseos ri xa caꞌiꞌ ipalej! ruma tek 
riyix niyaꞌ ri idiezmo, can niyaꞌ wi ri kꞌayis ri jubul ruxlaꞌ, ri menta rubiꞌ, ri anís y 
ri comino. Pero xa iyaꞌon ca rubanic ri ruchojmilal ri cꞌaslen ri nubij chupan ri ley 
ri más rajawaxic chi niben, chi ticꞌojeꞌ joyowanic k iwuqꞌui y kitzij tucukeꞌ icꞌuꞌx 
riqꞌui ri Dios. Ya ta cꞌa riꞌ ri rajawaxic chi niben y rajawaxic chukaꞌ chi ma niyaꞌ ta 
ca ruyaꞌic ri idiezmo. l 24 Riyix cꞌa ri yixbin chi yix ucꞌuey bey, xa yix achiꞌel moyiꞌ, 
ruma xaxu (xaxe wi) nichayuj ca ri us y xa nibikꞌ ri nimalaj chicop ri camello rubiꞌ.

25 ¡Can juyiꞌ oc iwech riyix aj tzꞌibaꞌ y riyix fariseos ri xa caꞌiꞌ ipalej! ruma 
xa yix achiꞌel lek ri jabel chꞌajchꞌoj m rij y ri rupan xa tzꞌil. Riyix can nicꞌut cꞌa 
chiquiwech ri winek chi utz ri yeꞌibanalaꞌ, yacꞌa ri pa tak iwánima xa ma que 
ta riꞌ, ruma xa nojnek riqꞌui alekꞌ, y nojnek riqꞌui itzel tak raynic, ruma riyix 
can nirayij chi ronojel ri cꞌo quiqꞌui ri winek iwuqꞌui ta riyix cꞌo wi. 26 Riyix 
fariseos xa yix moyiꞌ. Can tibanaꞌ cꞌa chare ri icꞌaslen achiꞌel niban riqꞌui ri lek, 
nichꞌajchꞌojsaj rupan y ri rij. Riyix tichꞌajchꞌojsaj cꞌa ri iwánima nabey, n riche 
(rixin) chi queriꞌ ri icꞌaslen chiquiwech ri winek can chꞌajchꞌoj chukaꞌ nikꞌalajin. o

27 ¡Juyiꞌ oc iwech riyix aj tzꞌibaꞌ y riyix fariseos ri xa caꞌiꞌ ipalej! p 
ruma xa yix junan riqꞌui jun panteón ri acuchi (achique) yaꞌon wi jun 
caminek. Ri rij jabel sek y chꞌajchꞌoj, yacꞌa ri rupan xa ma chꞌajchꞌoj ta, 
xa ruyon rubakil caminek cꞌo. 28  Can quecꞌariꞌ ibanic riyix. Riyix nicꞌut 
cꞌa chi choj ri icꞌaslen chiquiwech ri winek, yacꞌa ri pan iwánima xa ma 
que ta riꞌ. Ri iwánima xa nojnek riqꞌui etzelal. q Y chukaꞌ xa caꞌiꞌ ipalej.

29 ¡Juyiꞌ oc iwech riyix aj tzꞌibaꞌ y riyix fariseos ri xa caꞌiꞌ ipalej! ruma nibanalaꞌ 
ruchojmil r ri panteón acuchi (achique) ye mukun wi ri profetas ri xekꞌalajsan ri 
ruchꞌabel ri Dios ojer ca. Riyix can jabel wi niwik ri acuchi (achique) ye mukun 
wi ri chojmilaj tak ralcꞌual ri Dios. 30 Y riyix nibij cꞌa: Xa ta riyoj xojcꞌojeꞌ pa 
quitiempo ri katiꞌt kamamaꞌ, riyoj man ta xoj-oc cachibil riyeꞌ tek xequicamisaj 
ri profetas ri xekꞌalajsan ri ruchꞌabel ri Dios ojer ca, yixchaꞌ cꞌa. 31 Y riqꞌui ri 
queriꞌ nibij, xa yix cꞌa riyix ri yixkꞌalajsan ka chiwij chi yix quiy quimam ca ri 
xecamisan s quiche (quixin) ri profetas ri xekꞌalajsan ri ruchꞌabel ri Dios ojer ca. 
32 Can tiqꞌuisaꞌ cꞌa rubanic t chukaꞌ riyix ri quichapon ca rubanic ri iwatiꞌt imamaꞌ. u

33 Riyix xa yix achiꞌel itzel tak cumatz. v Can majun chic cꞌa rubanic ri niben 
riche (rixin) chi yixcolotej chi man ta yixbe pa kꞌakꞌ chucꞌulic ri rutojbalil ri 
yeꞌibanalaꞌ. Riyix xa can chiriꞌ cꞌa xquixapon wi. 34 Y riche (rixin) cꞌa chi xtikꞌalajin 
ri iwetzelal, riyin yareꞌ yentek w el chicojol, profetas ri yekꞌalajsan ri ruchꞌabel ri 
Dios, yentek cꞌa achiꞌaꞌ ri cꞌo quinaꞌoj, x y yentek chukaꞌ aj tzꞌibaꞌ. Yacꞌa riyix yecꞌo 
cꞌa chique riyeꞌ ri xqueꞌicamisaj y y yecꞌo ri xqueꞌibajij chuwech tak cruz. Yecꞌo cꞌa 
xqueꞌichꞌey z chiriꞌ pa tak jay ri kas nicꞌut wi ri ruchꞌabel ri Dios; y xabachique cꞌa 
tinamit yebe wi riyeꞌ, riyix chukaꞌ xquixapon chiriꞌ riche (rixin) chi yeꞌiwokotan. 
35 Y ronojel reꞌ can xtuben cꞌa chiwe chi pan iwiꞌ riyix xtika wi ri rutojbalil ri 
quicamic a quinojel ri chojmilaj tak winek ri ye camisan el chuwech re ruwachꞌulef. 
Xuchop pe riqꞌui tek xcamisex ri chojmilaj achi xubiniꞌaj Abel b y nbeqꞌuis cꞌa riqꞌui 
tek xcamisex ri achi xubiniꞌaj Zacarías, ri rucꞌajol ri achi xubiniꞌaj Berequías. Y 
nbij cꞌa chiwe, chi ri Zacarías c can yix chukaꞌ riyix ri xixcamisan riche (rixin), chiriꞌ 
chunakajal ri altar ri cꞌo chuwarachoch ri Dios. 36 Ronojel re xinbij cꞌa ka chiwe, 
can kitzij wi chi pa quiwiꞌ ri winek ri yecꞌo re wacami ri xtika wi ri rutojbalil.

Tek ri Jesús xerokꞌej ri winek aj Jerusalem
37 Y cꞌacꞌariꞌ ri Jesús xubij cꞌa: Riyix aj Jerusalem, aj Jerusalem, d ¿achique cꞌa 

ruma tek yeꞌicamisalaꞌ ri profetas ri yekꞌalajsan ri ruchꞌabel ri Dios? ¿Achique 
cꞌa ruma chukaꞌ tek yeꞌicamisalaꞌ chi abej ri yerutek pe ri Dios chicojol? Riyin 
can qꞌuiy cꞌa mul ri xinwajoꞌ chi xixinmol ta wuqꞌui, achiꞌel nuben ri quiteꞌ ecꞌ 
chique ri tak ral, yerumol chuxeꞌ ri ruxicꞌ. e Yacꞌa riyix ma xiwajoꞌ ta. 38 Wacami 
cꞌa, ri itinamit xtimalix ca ruma ri Dios, xtiban cꞌa ca chare chi xtoc achiꞌel jun 
desierto. 39 Y queriꞌ cꞌa nbij chiwe ruma riyix can man cꞌa xquinitzꞌet ta chic. Y 
xquinitzꞌet chic cꞌa jun bey, cꞌa ya tek xtibij chuwe: ¡Matiox chi petenak re jun 
achi reꞌ! ¡Riyaꞌ banon pe bendecir f ruma ri Ajaf Dios! ¡Y can pa rubiꞌ ri Ajaf 
Dios petenak wi! xquixchaꞌ chuwe, xchaꞌ ri Jesús.

Tek ri Jesús xubij yan apo ri xtiban chare ri rachoch ri Dios

24  1 Y tek ri Jesús xel cꞌa pe ri chiriꞌ pa rachoch ri Dios riche (rixin) 
chi nibe el, ri rudiscípulos xejel cꞌa apo riqꞌui y xquicꞌut ri jay g 

ri ye riche (rixin) ri rachoch ri Dios chuwech. 2  Yacꞌariꞌ tek Riyaꞌ xubij 
chique ri rudiscípulos: Riyix can yeꞌitzuꞌ cꞌa chi re jay h reꞌ sibilaj ye jabel. 
Yacꞌa riyin can kitzij cꞌa nbij chiwe, chi xtapon na jun kꞌij tek xa can 
xquewulex y majun chic ri xtipaꞌeꞌ ta ca. Ronojel re nimaꞌk tak abej re ye 
ucusan chique re jay reꞌ, xa can xquewulex cꞌa pe. i Can majun cꞌa abej ri 
xticꞌojeꞌ ta ca achiꞌel la rubanon wacami, xchaꞌ chique.

Ri xquebanatej yan tek can cꞌa ma jane niqꞌuis ta re tiempo re kachapon
3  Y tek ri Jesús tzꞌuyul chic cꞌa pa ruwiꞌ ri juyuꞌ ri Olivos rubiꞌ, yacꞌariꞌ 

tek ri rudiscípulos xejel apo riqꞌui y xquicꞌutuj chare: Tabij cꞌa chake, 
¿ajan (jampeꞌ) cꞌa xticꞌulwachitej ri xabij yan ka chrij ri rachoch ri Dios? 
¿Achique cꞌa retal nibanatej riche (rixin) chi queriꞌ ninabex tek xcape chic 
jun bey, y riche (rixin) chi queriꞌ ninabex chi xa napon yan ri ruqꞌuisbel 
kꞌij j riche (rixin) re tiempo reꞌ? xechaꞌ.

4 Y ri Jesús xubij cꞌa chique ri rudiscípulos: Can jabel cꞌa tichajij iwiꞌ riche (rixin) 
chi ma xquixkꞌolotej ta. k 5 Ruma can ye qꞌuiy ri xquepe y xtiquibilaꞌ: l Yin cꞌa riyin 
ri Cristo, xquechaꞌ. Y sibilaj ye qꞌuiy ri xquekꞌolotej pa quikꞌaꞌ. 6 Y xtiwacꞌaxalaꞌ 
cꞌa chi yecꞌo ruwachꞌulef ri cꞌo chꞌaꞌoj ntajin chiquicojol. Y xtiwacꞌaxalaꞌ rutzijol 
chi cꞌo chukaꞌ chꞌaꞌoj ri xquepe. Yacꞌa riyix ma tisach ta icꞌuꞌx, ruma ronojel riꞌ xa 
can cꞌo cꞌa chi yebanatej na. Pero xa ma ya ta riꞌ ri ruqꞌuisbel tak kꞌij chare re 
ruwachꞌulef. 7 Jun tinamit xtiyacatej cꞌa el chi nberubanaꞌ chꞌaꞌoj riqꞌui jun chic 
tinamit. Yecꞌo cꞌa chukaꞌ nimaꞌk tak ruwachꞌulef m ri xqueyacatej el chi nbequibanaꞌ 
chꞌaꞌoj quiqꞌui nicꞌaj chic nimaꞌk tak ruwachꞌulef. Xquepe cꞌa yabil, wayjal y chukaꞌ 
nimalaj tak silonel xabachique lugar chare re ruwachꞌulef. 8 Y yacꞌariꞌ ri nabey tak 
kꞌaxomal, y cꞌacꞌariꞌ tek xquepe cꞌa nicꞌaj chic quiwech tijoj pokonal.

9 Xquixyaꞌox (xquixyaꞌ) cꞌa pa tak tijoj pokonal, n y xquixcamisex. o Xa can 
xquixetzelex wi cꞌa cuma quinojel ri winek ri yecꞌo chuwech re ruwachꞌulef, ruma 
riyix can icukuban icꞌuꞌx wuqꞌui riyin. 10 Ye qꞌuiy cꞌa ri can xquetzak ca, p yecꞌo 
chukaꞌ xtiquitzujuj (xtiquisujuj) quiꞌ y yecꞌo ri xtiquetzelaj quiꞌ. 11 Y xquebecꞌulun 
pe chukaꞌ ye qꞌuiy ri xquebin chi ye profetas q y xtiquibij chi niquikꞌalajsaj ri 
ruchꞌabel ri Dios y xa ma kitzij ta. Y ruma cꞌa can queriꞌ ri niquibij, can ye qꞌuiy 
wi cꞌa winek ri xquekꞌolotej r pa quikꞌaꞌ. 12 Chukaꞌ chupan ri tiempo riꞌ ruma can 
qꞌuiyirnek chic ri etzelal, ye qꞌuiy cꞌa ri xa can ma xticajoꞌ ta chic quiꞌ. 13 Yacꞌa ri 
ma xtutzolij ta riꞌ chrij y xtucochꞌ ronojel cꞌa pa ruqꞌuisbel, ya cꞌa riꞌ ri xticolotej. 
14 Y cꞌo cꞌa chi nitzijox na ri lokꞌolaj chꞌabel ri nichꞌo chrij ri rajawaren ri Dios 
chuwech ronojel re ruwachꞌulef, s riche (rixin) chi netamex cuma quinojel ri 
tinamit. Y cꞌacꞌariꞌ tek xtapon ri ruqꞌuisbel kꞌij riche (rixin) re tiempo re kachapon.

15 Y chukaꞌ can xtapon wi ri kꞌij tek xquebanatej ri xajan t chupan ri lokꞌolaj 
lugar ri ma rucꞌamon ta chi nibanatej chiriꞌ. Y rumariꞌ xtiwulex cꞌa ca ri lugar 
riꞌ. Can achiꞌel ri tzꞌibatal ca ruma ri Daniel, jun chique ri profetas ri xekꞌalajsan 
ri ruchꞌabel ri Dios ojer ca. Ri nitzꞌeto cꞌa ri tzꞌibatal ca, tikꞌax cꞌa chuwech u ri 
nutzꞌet. 16 Riche (rixin) chi queriꞌ tek xtitzꞌet chi can ya chic riꞌ ri ntajin, ri yixcꞌo 
pa Judea xa can quixanmej cꞌa el y tiwewaj iwiꞌ ri pa tak juyuꞌ. 17 Ri cꞌo cꞌa pa 
ruwiꞌ ri rachoch tek xtibanatej ronojel riꞌ, xa utz chi tanmej el. Y ma toc ta chic 

v Lc. 17.31. w Quelaꞌ pan Israel ri “invierno” ma rukꞌijul ta ri job, xa rukꞌijul ri tef. x Dn. 
12.1. y Jl. 2.2. z Is. 65.8, 9, 15, 22. a Lc. 17.23. b Dt. 13.1; 2 Ts. 2.9; Ap. 13.13. c Lc. 
17.24. d Job 39.30; Ap. 19.17, 21. e Hch. 2.20; Ap. 6.12. f Is. 13.10; Ez. 32.7. 

pa rachoch riche (rixin) chi cꞌo na ri nberucꞌamaꞌ pe. v 18 Ri nisamej cꞌa pa juyuꞌ, 
ma tibe ta chic chrachoch chucꞌamaric ri ruchaqueta. Xa choj chukaꞌ queriꞌ 
tanmej el. 19 Yacꞌa ri ixokiꞌ ri coyoben chic alanen, y ri ixokiꞌ ri xa cꞌa yetzꞌuman 
na ri tak cal, juyiꞌ oc quiwech tek xtapon ri kꞌij riꞌ. 20 Rumacꞌariꞌ xa ticꞌutuj 
chare ri Dios chi ronojel riꞌ man ta xtibanatej pa rukꞌijul ri job w y chukaꞌ can 
ticꞌutuj cꞌa chi man ta pa jun uxlanibel kꞌij xtibanatej wi ronojel riꞌ. 21 Ruma tek 
xtapon cꞌa ri kꞌij riꞌ, can xtikꞌax ruwiꞌ ri tijoj pokonal ri xtipe, jun tijoj pokonal 
ri majun bey cꞌulwachitajnek ta pa ruwiꞌ re ruwachꞌulef janiꞌ chi tiempo ri 
winakirsan wi pe ruma ri Dios. x Chukaꞌ ri jun tijoj pokonal riꞌ majun bey chic 
cꞌa xticꞌulwachitej ta. y 22 Y wi xa ta ri Dios man ta nuben chi xa kꞌatatel ri kꞌij 
riche (rixin) ri tijoj pokonal riꞌ, quinojel ta yecom. Pero ruma ri rutzil ri Dios pa 
quiwiꞌ ri ye ruchaꞌon chic, z rumariꞌ can xtuben wi chi xa kꞌatatel ri kꞌij riꞌ.

23  Chupan ri kꞌij riꞌ, wi yecꞌo cꞌa ri yebin chiwe: Titzuꞌ, ya cꞌa Cristo reꞌ. 
O wi niquibij chiwe: Titzuꞌ, ya cꞌa Cristo laꞌ, man cꞌa tinimaj ta ri niquibij 
chiwe. a 24 Ruma can yecꞌo cꞌa ri xquebecꞌulun pe y xtiquibilaꞌ cꞌa chi ye 
riyeꞌ ri Cristo. Yacꞌa riyix man cꞌa queꞌinimaj ta, ruma xa ye kꞌolonel. Y 
yacꞌa chukaꞌ tiempo riꞌ tek xquebecꞌulun pe ri xquebin chi ye profetas 
ri xtiquibij chi niquikꞌalajsaj ri ruchꞌabel ri Dios. Yacꞌa riyix man cꞌa 
queꞌinimaj ta, ruma xa ye kꞌolonel chukaꞌ. Y xquequibanalaꞌ cꞌa nimaꞌk 
tak milagros b ri majun bey ye tzꞌeton ta, ruma nicajoꞌ chi yenimex, y 
yecꞌo ri xquekꞌolotej pa quikꞌaꞌ. Y wi ta xa can yecowin, riyeꞌ yequikꞌol 
ta chukaꞌ ri ye chaꞌon chic ruma ri Dios. 25 Can yacꞌareꞌ xinbij yan ca 
chiwe ri xquebanatej. 26  Rumariꞌ wi xa can nibix cꞌa chiwe: Ri Cristo xpe 
yan y wacami cꞌo pa jun desierto, riyix man cꞌa quixbe ta chutzꞌetic. Y 
wi nibix chiwe chi ri Cristo cꞌo chic y wacami chupan ri jun jay riꞌ cꞌo 
wi, ma queꞌinimaj ta. 27 Ruma tek xtipe chic jun bey ri Cꞌajolaxel ri xalex 
chicojol, can xtikꞌalajin wi cꞌa jabel achiꞌel nuben ri coyopaꞌ c tek ntel pe 
ri pa relebel kꞌij y nbekꞌalajin cꞌa pa rukajbel kꞌij, can quinojel cꞌa yetzꞌeto. 
Y quecꞌariꞌ xtibanatej. 28  Ruma ri rucꞌayewal ri xtuyaꞌ ri Dios xtika acuchi 
(achique) cꞌo wi ri mac. Can xtibanatej cꞌa achiꞌel niquiben ri cꞌuch. 
Ruma ri aj xicꞌ tak chicop riꞌ xabacuchi (xabachique) cꞌo wi jun caminek d 
chꞌaculaj, chiriꞌ cꞌa yeka wi.

Ri xquebanatej tek xa nipe yan ri Jesús
29 Y tek ye kꞌaxnek chic cꞌa ronojel ri tijoj pokonal riche (rixin) ri tiempo 

riꞌ, can xtibanatej wi cꞌa chi ri kꞌij xtikꞌekumatej y ri icꞌ chukaꞌ ma xtitzuꞌun ta e 
chic. Ri chꞌumilaꞌ f xquetzak cꞌa el chuwech ri caj. Can ronojel wi cꞌa ri nimalaj 
tak uchukꞌaꞌ ri yecꞌo chicaj xquesilon na. 30 Yacꞌariꞌ tek xtitzꞌetetej jun retal chilaꞌ 

g Zac. 12.10. h Dn. 7.13; Ap. 1.7. i 1 Co. 15.52; 1 Ts. 4.16. j Lc. 21.29-31. k Ri español 
nubij chi ri sakꞌij xa nakaj chic cꞌo wi pe. Queriꞌ nubij ruma chi quelaꞌ pan Israel ri 

“verano” xa yariꞌ ri rukꞌijul ri job. l Stg. 5.8. m Mt. 16.28; 23.36. n 2 P. 3.7-12; Ap. 6.14; 
Sal. 102.26, 27; Is. 34.4; He. 1.11. o Is. 51.6; Mt. 5.18; Mr. 13.31; Lc. 21.33. p Hch. 1.7; 1 
Ts. 5.2; 2 P. 3.10. q Zac. 14.7. r Lc. 17.26. s Gn. 7.1, 7; Lc. 17.27; 1 P. 3.20. t Mt. 25.13; 
Lc. 12.40. u Mt. 24.36. v Ap. 3.3; 16.15. w Mr. 13.33, 36. 

chicaj chi yin cꞌa riyin ri Cꞌajolaxel ri xinalex chicojol ri yin petenak. Yacꞌariꞌ 
tek xqueꞌokꞌ quinojel quiwech chi winek ri yecꞌo chuwech re ruwachꞌulef, tek 
xquinquitzꞌet g chi yin cꞌa riyin ri yin petenak pa sutzꞌ ri chilaꞌ chicaj, h riqꞌui chic 
nimalaj wuchukꞌaꞌ y riqꞌui chukaꞌ jun nimalaj nukꞌij nucꞌojlen. 31 Y yacꞌa chukaꞌ 
riꞌ tek cꞌo jun trompeta i ri can riqꞌui ruchukꞌaꞌ xtikꞌajan pe y riyin xquentek cꞌa ri 
nuꞌángeles chiquimolic ri ye nuchaꞌon chic. Can xquequimol wi cꞌa pe re quereꞌ 
pa relebel kꞌij y re quereꞌ pa rukajbel kꞌij, re quereꞌ cꞌa pa jotol y re quereꞌ chukaꞌ 
pa xulan. Can xquequimol wi cꞌa pe, ronojel ri acuchi (achique) nitiquir wi pe ri 
jun ruchiꞌ re caj, cꞌa la jun chic ruchiꞌ.

32  Can ticꞌamaꞌ cꞌa inaꞌoj chrij ri juwiꞌ cheꞌ j ri higo rubiꞌ. Tek can 
yeraxer cꞌa pe ri rukꞌaꞌ y niquichop yeqꞌuiy pe ri ruxak, etaman cꞌa 
riꞌ chi ya xa nikꞌax yan rukꞌijul ri sakꞌij. k 33  Y quecꞌariꞌ tek xtitzꞌet chi 
yecꞌulwachitej chic ronojel ri xinbij yan ka, tiwetamaj cꞌa riꞌ chi noka yan 
ri ruqꞌuisbel tak kꞌij. l Xa can nakaj chic cꞌa cꞌo wi pe. 34 Y tiwacꞌaxaj cꞌa 
jabel re xtinbij chiwe re wacami: Ronojel riꞌ xticꞌulwachitej tek ri winek m 
riche (rixin) re tiempo re kachapon, cꞌa ma jane queqꞌuis ta chuwech re 
ruwachꞌulef. 35 Y re ruwachꞌulef y ri caj n xa xquekꞌax. Yacꞌa ri nuchꞌabel 
can ma xtiqꞌuis ta chak que ta riꞌ, xa can xtibanatej na wi ri nubij. o

36  Yacꞌa ri kꞌij y ri hora tek riyin xquipe, majun achique etamayon ta. 
Ni xa ta ri ángeles ri yecꞌo chilaꞌ chicaj ma quetaman ta p ajan (jampeꞌ) 
xquipe. Xa can xu (xe) wi ri Nataꞌ ri etamayon riꞌ. q

37 Xa can achiꞌel cꞌa ri xbanatej pa rutiempo ri Noé, r xa can queriꞌ cꞌa chukaꞌ 
xticꞌulwachitej tek xquipe chic riyin ri Cꞌajolaxel ri xinalex chicojol. 38 Ruma ri 
pa rutiempo ri Noé, tek can cꞌa ma jane tibanatej ta ri nimalaj job, ri winek xaxu 
(xaxe) wi cꞌa chrij ri quiway quicꞌuyaꞌ benak wi ri cánima. Chukaꞌ chi achiꞌaꞌ 
chi ixokiꞌ can benak cꞌa cánima chrij ri quicꞌulanen. Y can cꞌa que na riꞌ yetajin 
chubanic ri winek chupan ri kꞌij tek ri Noé y ri ye aj pa rachoch xeꞌoc chupan ri 
nimalaj barco. s 39 Y ma xkꞌax ta chiquiwech ri nimalaj rucꞌayewal ri nipe chiquij, 
xkꞌax chiquiwech pero cꞌa ya tek xpe ri nimalaj job ri xqꞌuiso quiche (quixin) 
quinojel. Y can queriꞌ cꞌa chukaꞌ xtibanatej tek xtapon ri kꞌij tek riyin ri Cꞌajolaxel 
ri xinalex chicojol xquipe chic jun bey. 40 Yacꞌariꞌ tek xtibanatej chi ye caꞌiꞌ achiꞌaꞌ 
ri junan yesamej pa juyuꞌ, jun cꞌa ri xtucꞌuex el y jun ri xticanaj ca. 41 Chukaꞌ ye 
caꞌiꞌ ixokiꞌ ri junan yequiꞌen, jun cꞌa ri xtucꞌuex el y jun ri xticanaj ca.

42  Rumacꞌariꞌ can ma quixmestan ta, xa can quiniwoyobej apo, t ruma xa 
ma iwetaman ta ajan (jampeꞌ) u tek xquipe riyin ri Iwajaf. v 43 Riyix iwetaman, 
chi xa ta ri rajaf jun jay nretamaj ajan (jampeꞌ) napon w ri alekꞌom pa 

x 1 Ts. 5.6. y 1 Co. 4.2. z He. 3.5. a Mt. 25.21, 23. b Lc. 12.46. c Mt. 25.30. d Jn. 
3.29. e Ap. 19.7; 21.2, 9. f Mt. 7.24. g Mt. 7.26. h 1 Ts. 5.6. i 1 Ts. 4.16. j 2 Ts. 1.10. 
k Lc. 12.35. 

rachoch, ri rajaf ri jun jay riꞌ nicꞌaseꞌ x ta riche (rixin) chi nuchajij ri rachoch, 
y man ta nuyaꞌ kꞌij chare ri alekꞌom chi nelekꞌ el pa rachoch. 44 Rumacꞌariꞌ, 
riyix nicꞌatzin chi can quiniwoyobej apo, ruma riqꞌui jubaꞌ ri hora tek xa ma 
yin ta riyin ri yinichꞌob, yariꞌ tek xquipe riyin ri Cꞌajolaxel ri xinalex chicojol.

45 Chupan ri kꞌij riꞌ can xtibanatej cꞌa achiꞌel ri nuben jun patrón ri ruyaꞌon y 
ca jun rumozo ri can cꞌo runaꞌoj pa quiwiꞌ ri ye aj pa rachoch z y rubin ca chare 
chi querutzukuꞌ apo tek napon ri hora. Wi can nuben wi ri bin ca chare y utz 
nuben chare ronojel ri samaj, 46 can jabel ruwarukꞌij ri mozo riꞌ, ruma ntajin 
chubanic ri samaj tek noꞌilitej ruma ri rupatrón. 47 Can kitzij wi cꞌa nbij chiwe 
chi ri patrón riꞌ can xtuyaꞌ wi cꞌa ronojel ri rubeyomal pa rukꞌaꞌ ri mozo riꞌ a 
riche (rixin) chi nuchajij. 48 Pero ri itzel mozo, wi xa nuchꞌob ka pa ránima: Ri 
nupatrón riꞌ xa cꞌa ma jane noka ta na, nichaꞌ; 49 y nuchop cꞌa quichꞌayic ri nicꞌaj 
chic mozos y chukaꞌ can xu (xe) ta wi waꞌin y tijoj yaꞌ nuben quiqꞌui ri kꞌabarelaꞌ, 
50 ya cꞌa ri kꞌij y ri hora tek majun nuchꞌob chi noka ri rupatrón, yacꞌariꞌ tek noka. 
51 Y ri rupatrón, can xtucꞌajsaj wi ruwech ri mozo riꞌ y xtuyaꞌ quiqꞌui ri nicꞌaj 
chic ri xa caꞌiꞌ quipalej. b Y chiriꞌ cꞌa xtokꞌ wi y xtukachꞌachꞌej rey. c

Ri cꞌambel tzij chiquij ri lajuj kꞌopojiꞌ

25  1 Y chupan cꞌa ri kꞌij tek xquipe chic, ri pa rajawaren ri caj xtibanatej cꞌa 
achiꞌel ri xquicꞌulwachij ye lajuj kꞌopojiꞌ ri xquicꞌuaj el quilámpara chi 

xebe chiroyobexic jun cꞌajol d ri xticꞌuleꞌ e chupan ri akꞌaꞌ riꞌ. 2 Ye wuꞌoꞌ cꞌa chique ri 
kꞌopojiꞌ riꞌ can cꞌo wi quinaꞌoj. f Yecꞌa ri ye wuꞌoꞌ chic man cꞌo ta quinaꞌoj. 3 Ri wuꞌoꞌ 
kꞌopojiꞌ ri xa man cꞌo ta quinaꞌoj, g xebe cꞌa chiroyobexic ri cꞌajol ri xticꞌuleꞌ, xa 
yacꞌa ri ma xquicꞌuaj ta cꞌa nicꞌaj chic aceite riche (rixin) ri quilámpara, xa can xu 
(xe) wi ri cꞌo el chupan. 4 Yacꞌa ri wuꞌoꞌ chic kꞌopojiꞌ ri cꞌo quinaꞌoj, xquicꞌuaj cꞌa ri 
quilámpara y quicꞌualon chukaꞌ el cꞌojlibel (frasco) nojnek el riqꞌui aceite. Y riyeꞌ 
xebe cꞌa chiroyobexic ri cꞌajol ri xticꞌuleꞌ. 5 Y ruma cꞌa chi ri cꞌajol ri nicꞌuleꞌ xyaloj 
y ma noka ta chanin, ri lajuj kꞌopojiꞌ ri ye oyobeyon riche (rixin), xa xquichop 
cꞌa xeyuxcuꞌr y xewer ka. h 6 Yacꞌa ri pa nicꞌaj akꞌaꞌ xacꞌaxatej cꞌa jun ri nurek 
ruchiꞌ i y nubij cꞌa: Ya xpe ri cꞌajol ri xticꞌuleꞌ. j Can quixel cꞌa pe chucꞌulic. Quecꞌariꞌ 
nubij ri ntajin nurek pe ruchiꞌ. 7 Y yacꞌariꞌ tek ri lajuj kꞌopojiꞌ riꞌ, ri ye oyobeyon 
riche (rixin) ri cꞌajol ri xticꞌuleꞌ, chanin cꞌa xeyacatej y xquibanalaꞌ ruchojmil ri 
quilámpara. k 8 Yecꞌa ri wuꞌoꞌ kꞌopojiꞌ ri man cꞌo ta quinaꞌoj xquibij cꞌa chique ri 
wuꞌoꞌ chic kꞌopojiꞌ ri can cꞌo wi quinaꞌoj: Re kakꞌakꞌ xa can xquechuptej ka ruma 
xa ma qꞌuiy ta chic aceite cꞌo chupan. Tiyaꞌ cꞌa jubaꞌ kaceite riyoj, xechaꞌ cꞌa ri 
kꞌopojiꞌ riꞌ. 9 Yecꞌa ri wuꞌoꞌ chic kꞌopojiꞌ ri can cꞌo wi quinaꞌoj, xquibij cꞌa: Ri utz chi 
niben riyix wacami jix jilokꞌoꞌ ri aceite quiqꞌui ri yecꞌayin, ruma wi riyoj nikayaꞌ 
ri kaceite chiwe, ma xkojruben ta riyoj, y queriꞌ chukaꞌ riyix, xechaꞌ. 10 Y tek ri ye 

l Lc. 13.25. m Mt. 7.21. n Sal. 5.5. o Mt. 24.36-42. p Mt. 21.33; Mr. 13.34. q Lc. 
19.12-27. r Ro. 12.6-8; 1 Co. 12.7; Ef. 4.11. s 1 P. 4.10. t Pr. 3.14. u Pr. 26.15. v 2 Co. 
5.10. w 2 Ti. 4.7, 8. x Mt. 24.47; Lc. 12.44. y Mt. 25.34; He. 12.2. z Ap. 3.21; 21.7. 

wuꞌoꞌ kꞌopojiꞌ riꞌ cꞌariꞌ ye benak chulokꞌic ri aceite, yacꞌariꞌ tek xocꞌulun ri cꞌajol 
ri xticꞌuleꞌ. Ri wuꞌoꞌ kꞌopojiꞌ ri can yecꞌo wi apo chiriꞌ coyoben ri cꞌajol ri xticꞌuleꞌ, 
xeꞌoc cꞌa pa jay acuchi (achique) niban wi ri cꞌulanen. Y tek can ye oconek chic 
cꞌa apo quinojel ri ye benak, xtzꞌapix cꞌa ca ruchiꞌ ri jay. l 11 Y cꞌacꞌariꞌ tek xeꞌapon 
ri ye wuꞌoꞌ chic kꞌopojiꞌ ri xebe ca chulokꞌic ri aceite riche (rixin) ri quilámpara, y 
riyeꞌ xechꞌo cꞌa apo chare ri rajaf ri jun cꞌulanen riꞌ y xquibilaꞌ cꞌa: Tajakaꞌ ri ruchiꞌ 
jay chkawech, m xechaꞌ. 12 Y riyaꞌ xubij cꞌa pe chique ri kꞌopojiꞌ riꞌ: ¿Yix achique cꞌa 
riyix? Riyin can kitzij ri nbij chiwe chi ma wetaman ta iwech, xeꞌucheꞌex pe. n

13 Cꞌacꞌariꞌ ri Jesús xubij chique ri rudiscípulos: Riyix can ma quixmestan 
ta, can quiniwoyobej apo, o ruma xa ma iwetaman ta achique kꞌij, y 
achique hora tek riyin ri Cꞌajolaxel ri xinalex chicojol xquipe chic jun bey.

Ri cꞌambel tzij chiquij oxiꞌ mozos ri xjach ca 
puek chique ruma ri quipatrón

14 Rumacꞌariꞌ ri pa rajawaren ri caj xtibanatej cꞌa achiꞌel ri xuben jun 
achi tek xbe nej. p Riyaꞌ xerusiqꞌuij (xeroyoj) cꞌa ri rumozos y xuyaꞌ q cꞌa ca 
ri rubeyomal chique.

15 Chare cꞌa jun rumozo xuyaꞌ ca wuꞌoꞌ puek ri nibix talento chare, y 
chare jun chic xuyaꞌ cꞌa ca caꞌiꞌ, y chare ri jun chic xuyaꞌ cꞌa ca xa jun. 
Riyaꞌ xuyaꞌ cꞌa ca chique chiquijujunal xaxu (xaxe wi) ri puek ri yecowin 
yesamej r riqꞌui. Y ri achi riꞌ can xu (xe) wi xuben ca queriꞌ, xbe cꞌa el 
cꞌanej. 16  Y ri mozo ri yaꞌon ca wuꞌoꞌ talento s chare riche (rixin) chi 
nisamej riqꞌui, can xuben na wi ri bin ca chare. Riyaꞌ can xsamej wi cꞌa 
riqꞌui ri wuꞌoꞌ talento y xuchꞌec chic t cꞌa wuꞌoꞌ riqꞌui. 17 Y queriꞌ chukaꞌ 
xuben ri jun chic mozo ri yaꞌon ca caꞌiꞌ talento chare, riyaꞌ can xuchꞌec 
chic cꞌa caꞌiꞌ talento riqꞌui. 18  Yacꞌa ri jun chic mozo ri xa jun oc talento 
ri yaꞌon ca chare ruma ri rupatrón, xa xberucꞌotoꞌ cꞌa jun jul pan ulef y 
chiriꞌ xumuk u wi ca ri puek ri yaꞌon ca chare.

19 Y tek kꞌaxnek chic cꞌa qꞌuiy kꞌij, cꞌacꞌariꞌ xtzolin pe ri quipatrón ri mozos 
riꞌ. Y riyaꞌ xucꞌutuj cꞌa chique achique xquiben v riqꞌui ri puek ri xuyaꞌ ca chique 
tek xbe. 20 Tek xapon cꞌa ri mozo ri yaꞌon ca wuꞌoꞌ talento chare, can ma xu 
(xe) ta wi riꞌ ri rucꞌuan apo, xa can rucꞌuan cꞌa apo wuꞌoꞌ chic talento y xubij 
cꞌa chare ri rupatrón: Riyit wuꞌoꞌ cꞌa talento ri xayaꞌ ca chuwe. Yacꞌareꞌ cꞌo, y 
ya chukaꞌ reꞌ cꞌo wuꞌoꞌ talento ri xinchꞌec riqꞌui, xchaꞌ ri mozo riꞌ. 21 Y ri patrón 
riꞌ xubij cꞌa chare: Sibilaj utz ri xaben. Riyit can yit jun utzilaj numozo ri can 
naben wi ri nibix chawe. w Y ruma cꞌa chi can utz xaben riqꞌui ri jubaꞌ ri xinyaꞌ 
ca chawe tek xibe, wacami cꞌa yatinyaꞌ pa ruwiꞌ x jun samaj nim. Catam pe cꞌa y 
catoc y chupan ri quicoten ri cꞌo wuqꞌui, z xucheꞌex ri mozo. 22 Tek xapon chukaꞌ 

ri mozo ri yaꞌon ca caꞌiꞌ talento chare, riyaꞌ xubij cꞌa chare ri rupatrón: Riyit 
caꞌiꞌ talento ri xayaꞌ ca chuwe. Yacꞌareꞌ cꞌo, y ya chukaꞌ reꞌ cꞌo caꞌiꞌ talento chic 
ri xinchꞌec riqꞌui, xchaꞌ ri mozo riꞌ. 23 Y ri patrón riꞌ xubij cꞌa chare: Sibilaj utz ri 
xaben. Riyit can yit jun utzilaj numozo ri can naben wi ri nibix chawe. Y ruma 
cꞌa chi can utz xaben riqꞌui ri jubaꞌ ri xinyaꞌ ca chawe tek xibe, wacami cꞌa 
yatinyaꞌ pa ruwiꞌ jun samaj nim. Catam pe cꞌa y catoc a chupan ri quicoten ri cꞌo 
wuqꞌui, xucheꞌex chukaꞌ ri mozo riꞌ. 24 Yacꞌa tek xapon chukaꞌ ri mozo ri xa jun 
talento ri yaꞌon ca chare, riyaꞌ xubij cꞌa chare ri rupatrón: Riyin can wetaman 
wi cꞌa awech, y rumariꞌ wetaman chi riyit yit jun cꞌaꞌnlaj (cꞌaꞌelaj) achi. Xa can 
nawajoꞌ wi cꞌa yachꞌacon. Riyit nawajoꞌ nacꞌul ri ntel pe chuwech ri ticoꞌn ri 
xa ma yit ta riyit xatico ka. Nawajoꞌ nacꞌol ruwech ri ticoꞌn ri xa ma yit ta riyit 
xajopin ka. 25 Y rumariꞌ riyin xinpokonaj xisamej riqꞌui ri jun talento ri xayaꞌ ca 
chuwe. Riyin tek xincꞌul cꞌa el ri puek, xincꞌot jun jul pan ulef y chiriꞌ xinmuk 
wi ca. Y ya cꞌa arajil reꞌ nonjachaꞌ ca chawe, xchaꞌ ri mozo riꞌ. 26 Y ri rupatrón 
ri mozo riꞌ xubij cꞌa: Ma utz ta ri xaben. Ruma yit jun itzel mozo y ma naben 
ta ri nibix chawe. Ruma wi can awetaman chi riyin yin jun cꞌaꞌnlaj (cꞌaꞌelaj) 
achi y chi riyin nwajoꞌ ncꞌul ri ntel pe chuwech ri ticoꞌn ri xa ma yin ta xitico 
ka y nwajoꞌ ncꞌol ruwech ri ticoꞌn ri xa ma yin ta xijopin ka, 27 ri más ta utz chi 
xaben, xayaꞌ ta re nurajil pa banco, y re xinoka wacami xincꞌul ta cꞌa ri puek 
ri can wuche (wixin) wi riyin y xincꞌul ta chukaꞌ ri ral re nurajil. 28 Wacami 
tiwelesaj cꞌa ca ri talento chare y tiyaꞌ chare ri numozo ri cꞌo ri lajuj talento 
riqꞌui. 29 Ruma ri can cꞌo qꞌuiy riqꞌui, xtiyaꞌox (xtyaꞌ) cꞌa más chare y qꞌuiy cꞌa ri 
xticꞌojeꞌ riqꞌui. Yacꞌa ri xa jubaꞌ oc cꞌo riqꞌui hasta ri jubaꞌ riꞌ xa xtelesex chare. b 
30 Y ri mozo ri xa majun nicꞌatzin wi, tiwelesaj el y jibeꞌicꞌakaꞌ ca chupan ri 
nimalaj kꞌekuꞌm, ri acuchi (achique) xtokꞌ wi y xtukachꞌachꞌej rey. c

Tek xtikꞌat tzij pa quiwiꞌ ri winek
31 Y tek ri Cꞌajolaxel ri xalex chicojol xtipe chic, d can riqꞌui chic cꞌa rukꞌij 

rucꞌojlen; y chukaꞌ can quinojel ri lokꞌolaj tak ángeles e xquepe riqꞌui. Y 
yacꞌariꞌ tek xtitzꞌuyeꞌ pa ruchꞌacat ri can cꞌo chukaꞌ rejkalen y xtukꞌet cꞌa 
tzij. f 32  Can xquemol wi cꞌa pe chuwech quinojel ri winek riche (rixin) re 
ruwachꞌulef. Y Riyaꞌ can xquerujech cꞌa, achiꞌel nuben jun aj yukꞌ tek jucꞌan 
yeruyaꞌ g wi ri tak carneꞌl, y jucꞌan chic yeruyaꞌ wi ri tak qꞌuisicꞌ (cabras). h 
33 Ri winek cꞌa ri achiꞌel tak carneꞌl, ruma chꞌajchꞌoj chic quicꞌaslen, 
xqueruyaꞌ cꞌa pa rajquikꞌaꞌ. Yacꞌa ri winek ri achiꞌel tak qꞌuisicꞌ (cabras), i 
ruma ma utz ta ri quicꞌaslen, xqueruyaꞌ pa rajxocon. 34 Y yacꞌariꞌ tek ri Rey 
xtubij chique ri yecꞌo pa rajquikꞌaꞌ: Quixam pe riyix ri icꞌulun chic ri rutzil 
ri Nataꞌ Dios. Quixcꞌojeꞌ cꞌa pa rajawaren j ri Dios, ri can iwuche (iwixin) 
wi riyix tek xuchojmirisaj. k Y riꞌ ruchojmirisan chic tek cꞌa ma jane cꞌo 

l Ez. 18.7; Stg. 2.15, 16. m Is. 58.7; He. 13.2. n 2 Ti. 1.16; 3 Jn. 5. o 2 Ti. 1.16. p Pr. 
19.17; He. 6.10. q Pr. 14.31. r Sal. 6.8. s Mt. 13.40. t 2 P. 2.4; Jud. 6. u Pr. 14.31; 17.5; 
Hch. 9.5. v Ap. 20.10, 15. w Dn. 12.2; Jn. 5.29; Ro. 2.7. 

ta re ruwachꞌulef. 35 Ruma tek riyin xiwayjan, l riyix xiyaꞌ cꞌa nuway. Tek 
riyin xchakiꞌj cꞌa nuchiꞌ, riyix xiyaꞌ nuyaꞌ m riche (rixin) chi xinkum. Tek 
Riyin xinapon pan itinamit, riyix xinicꞌul pa tak iwachoch. n 36 Tek xitzꞌet 
chi can ti lawaloꞌ chic ri nutziak chuwij, riyix xiyaꞌ nutziak. Tek riyin 
xiyawej, xixapon chinutzꞌetic. Tek riyin xitzꞌapeꞌ pa cárcel, o xixapon chukaꞌ 
chinutzꞌetic, xtichaꞌ ri Rey. 37 Yacꞌariꞌ tek ri winek choj quicꞌaslen xtiquibij 
cꞌa: Ajaf, ¿ajan (jampeꞌ) cꞌa riꞌ tek riyit cꞌo wayjal chawe y riyoj xkayaꞌ 
away? ¿Ajan (jampeꞌ) cꞌa riꞌ tek riyoj xkayaꞌ ayaꞌ riche (rixin) chi xakum 
tek xchakiꞌj achiꞌ? 38 ¿Y ajan (jampeꞌ) cꞌa riꞌ tek xatapon pa katinamit y 
xatkacꞌul pa tak kachoch? ¿Ajan (jampeꞌ) cꞌa riꞌ tek riyoj xkayaꞌ atziak 
ruma xa can ti lawaloꞌ chic atziak? 39 ¿Ajan (jampeꞌ) cꞌa riꞌ tek xojapon 
chatzꞌetic ruma yit yawaꞌ? ¿Y ajan (jampeꞌ) cꞌa chukaꞌ riꞌ tek xojapon 
chatzꞌetic ruma yitcꞌo pa cárcel? xquechaꞌ riyeꞌ. 40 Y ri Rey xtubij cꞌa: Can 
kitzij wi cꞌa ri nbij chiwe chi ronojel ri utzil ri xiben p chare jun wachꞌalal 
ri majun oc rukꞌij, ntel chi tzij chi can chuwe cꞌa riyin q xiben wi ri utzil riꞌ, 
xtichaꞌ ri Rey.

41 Y yacꞌa chukaꞌ riꞌ tek ri Rey xtubij chique ri yecꞌo pa rajxocon: 
Riyix ri xa can cꞌo chic chi nika ri rucꞌayewal pan iwiꞌ, quixel cꞌa el 
chinuwech. r Wacami xa xquixbe pa kꞌakꞌ s ri majun bey xtichuptej ta 
riche (rixin) xtibe kꞌij xtibe sek, ri xa riche (rixin) wi ri itzel winek y 
quiche (quixin) ri ye ruꞌángeles t tek banon. 42  Ruma riyin can xiwayjan 
cꞌa y riyix ma xiyaꞌ ta nuway. Sibilaj cꞌa xchakiꞌj nuchiꞌ y riyix xa ma 
xiyaꞌ ta jubaꞌ nuyaꞌ riche (rixin) chi xinkum. 43  Y tek riyin xinapon pan 
itinamit, riyix ma xinicꞌul ta pa tak iwachoch. Tek lawaloꞌ chic nutziak 
chuwij, riyix ma xiyaꞌ ta nutziak. Tek xiyawej, riyix ma xixapon ta 
chinutzꞌetic. Y tek xicꞌojeꞌ pa cárcel, ma xixapon ta chukaꞌ chinutzꞌetic, 
xtichaꞌ ri Rey chique. 44  Y yacꞌariꞌ tek riyeꞌ chukaꞌ xtiquibij: Ajaf, riyoj 
majun bey xatkatzꞌet ta chi natij ta wayjal, nichakiꞌj ta achiꞌ, chukaꞌ 
majun bey xatkatzꞌet ta pa katinamit chi nicꞌatzin aposada, o chi 
man ta jun atziak, yit yawaꞌ ta, yitcꞌo ta pa cárcel. Riyoj majun bey 
xatkatzꞌet ta chi que ta riꞌ acꞌulwachin, rumariꞌ can majun wi cꞌa utzil 
xkaben chawe, xquechaꞌ. 45  Y yacꞌariꞌ tek ri Rey xtubij chique: Can kitzij 
wi cꞌa ri nbij chiwe chi ruma majun utzil xiben chique re tak wachꞌalal 
ri majun oc quikꞌij, ntel chi tzij chi xa can majun cꞌa chukaꞌ utzil xiben 
ta chuwe riyin. u 46  Y ri winek ri ma xebano ta ri utzil riꞌ, can xquebe wi 
cꞌa pa tijoj pokonal v riche (rixin) xtibe kꞌij xtibe sek. Y ri chojmilaj tak 
winek xtiquil cꞌa jun cꞌaslen w riche (rixin) xtibe kꞌij xtibe sek. Quecꞌariꞌ 
ri chꞌabel ri xubij ri Jesús.

x Mr. 14.1; Lc. 22.1; Jn. 13.1. y Jn. 11.47. z Sal. 2.2; Hch. 4.26. a Mt. 21.17; Jn. 11.1, 2. 
b Mr. 14.3. c Jn. 12.4. d Mr. 14.5; Jn. 12.5. e Dt. 15.11; Pr. 22.2. f Mr. 14.7; Jn. 8.21; 
12.8; 13.33; 16.5, 28; 17.11. g Jn. 19.40. h Mr. 13.10; Col. 1.6, 23; Lc. 24.47; Ro. 1.8; 1 Ti. 
2.6. 

Tek ri principaliꞌ tak sacerdotes y ri aj tzꞌibaꞌ 
xquichꞌob yan apo chi niquicamisaj ri Jesús

26  1 Tek ri Jesús rubin chic cꞌa ka ronojel riꞌ, Riyaꞌ xchꞌo cꞌa quiqꞌui 
ri rudiscípulos y xubij cꞌa: 2  Riyix can iwetaman wi chi pa caꞌiꞌ 

kꞌij nichapatej ri nimakꞌij pascua. x Chupan cꞌa ri nimakꞌij riꞌ tek riyin ri 
Cꞌajolaxel ri xinalex chicojol can xquijach wi el riche (rixin) chi yibajix 
chuwech cruz riche (rixin) chi xquicamisex, xchaꞌ chique.

3  Y can ya cꞌa chukaꞌ hora riꞌ tek ri principaliꞌ tak sacerdotes, y ri aj 
tzꞌibaꞌ y chukaꞌ ri rijitaꞌk tak achiꞌaꞌ ri cꞌo quikꞌij chiquicojol ri winek, 
can quimolon cꞌa quiꞌ z chuwarachoch ri nimalaj sacerdote ri Caifás rubiꞌ. 
4 Riyeꞌ xquiyaꞌ cꞌa chiquiwech achique chi kꞌoloj ri xtiquicusaj riche (rixin) 
chi nika ri Jesús pa quikꞌaꞌ, y cꞌacꞌariꞌ niquicamisaj. 5 Y chukaꞌ can xquibij 
cꞌa: Ma tikachop ta chupan re nimakꞌij reꞌ, riche (rixin) chi ma yeyacatej 
ta pe ri winek chikij.

Tek jun ixok xukꞌej jun akꞌom ri jubul ruxlaꞌ pa rujolon (ruwiꞌ) ri Jesús
6 Y ri Jesús cꞌo cꞌa ri pa tinamit Betania, a chiriꞌ pa rachoch ri Simón b ri 

xcꞌachojsex chare ri itzel yabil ri lepra rubiꞌ. 7 Y yacꞌariꞌ tek xoc apo jun 
ixok riqꞌui ri Jesús, rucꞌuan apo jun cꞌojlibel (frasco) ri banon riqꞌui jun abej 
alabastro rubiꞌ, y cꞌo el jun akꞌom ri jubul ruxlaꞌ chupan; akꞌom ri sibilaj 
jotol rajel. Y yariꞌ ri xberukꞌejaꞌ pa rujolon (ruwiꞌ) ri Jesús, tek tzꞌuyul apo 
chiriꞌ pa mesa, niwaꞌ pa rachoch ri Simón. 8  Tek ri discípulos xquitzꞌet ri 
xuben ri ixok riqꞌui ri akꞌom ri jubul ruxlaꞌ chi xukꞌej pa rujolon (ruwiꞌ) ri 
Jesús, xpe coyowal y xquibilaꞌ cꞌa: c ¿Achique cꞌa ruma tek la ixok laꞌ chi 
chak queriꞌ xutix la akꞌom laꞌ? 9 Ruma la akꞌom laꞌ jotol rajel, d y rumariꞌ xa 
más ta utz chi xcꞌayix, y ri rajel xa xyaꞌox (xyaꞌ) ta chique ri pobres, xechaꞌ.

10 Ri Jesús chanin xkꞌax chuwech ri niquibilaꞌ ri rudiscípulos, rumariꞌ Riyaꞌ 
xubij cꞌa chique: ¿Achique cꞌa ruma tek riyix ma yixtaneꞌ ta ka chi tzij chrij 
re ixok reꞌ? Xa tiyaꞌ ca, ma tinek ta. Riyaꞌ can jun utzilaj samaj cꞌa ri xuben 
wuqꞌui. 11 Ri pobres e xa can yecꞌo wi iwuqꞌui, y xabachique kꞌij utz niben 
utzil chique. Yacꞌa riyin ma ronojel ta tiempo xquicꞌojeꞌ iwuqꞌui. f 12  Ruma 
tek re ixok reꞌ xukꞌej chuwij re jun akꞌom jubul ruxlaꞌ, riyaꞌ xa can xuben 
yan apo nuchojmil riche (rixin) chi xquibemuk ca. g 13 Y kitzij nbij chiwe, 
chi xabacuchi (xabachique) cꞌa ri xtitzijox wi ri lokꞌolaj chꞌabel ri niyaꞌo 
colotajic, h chiriꞌ chukaꞌ xtitzijox wi re xuben re jun ixok reꞌ. Can pa ronojel 
cꞌa ruwachꞌulef xtitzijox wi, chi natabel riche (rixin) riyaꞌ, xchaꞌ ri Jesús.

i Mt. 10.4; Lc. 22.3; Jn. 13.2. j Mr. 14.10. k Zac. 11.12, 13; Mt. 27.3. l Lv. 23.5, 6. m Mr. 

Tek ri Judas xutzuj (xusuj) riꞌ riche (rixin) chi nujech ri Jesús
14 Y jun cꞌa chique ri ye cablajuj rudiscípulos ri Jesús, ri Judas Iscariote 

rubiꞌ, i xapon cꞌa quiqꞌui ri principaliꞌ tak sacerdotes. j 15 Riyaꞌ xberubij 
cꞌa chique: ¿Achique niyaꞌ chuwe riyix, wi riyin njech ri Jesús pan ikꞌaꞌ? 
xchaꞌ chique. Y ri principaliꞌ tak sacerdotes xquibij chi niquiyaꞌ k juwinek 
lajuj sakapuek chare. 16  Y yacꞌariꞌ tek ri Judas Iscariote xuchop ruchꞌobic 
chi achique ta rubanic nuben chi xtujech ri Jesús pa quikꞌaꞌ ri achiꞌaꞌ riꞌ.

Tek ri Jesús xutiquiribaꞌ ca rubanic ri lokꞌolaj 
waꞌin, riche (rixin) ninatabex ri rucamic

17 Y chupan cꞌa ri nabey kꞌij chare ri nimakꞌij, tek ri israelitas niquitij 
ri caxlan wey ri majun chꞌom (levadura) riqꞌui, yacꞌariꞌ tek ri discípulos 
xejel apo riqꞌui ri Jesús, y xquicꞌutuj cꞌa chare: ¿Acuchi (achique) cꞌa 
nawajoꞌ naben wi ri waꞌin chupan re jun pascua reꞌ, l riche (rixin) chi 
nbekabanaꞌ cꞌa ruchojmil ronojel ri nicꞌatzin? xechaꞌ.

18 Y yecꞌo cꞌa chique ri discípulos ri xetak el ruma ri Jesús cꞌa pa tinamit 
Jerusalem, m pa rachoch jun achi, y xbix el chique chi tek xqueꞌapon, tiquibij 
cꞌa chare: Ri Katijonel rubin cꞌa pe: Ri nutiempo xa nakaj chic cꞌa cꞌo wi pe. Ya 
cꞌa ri pan awachoch riyit nwajoꞌ nben wi ri waꞌin riche (rixin) re pascua reꞌ, ye 
wachibilan ri nudiscípulos, quixchaꞌ chare, xchaꞌ ri Jesús chique ri discípulos riꞌ.

19 Y ri discípulos can xquiben wi cꞌa achiꞌel ri bin el chique ruma ri Jesús. Riyeꞌ 
can xquiben wi cꞌa ruchojmil ronojel ri nicꞌatzin chare ri waꞌin chupan ri pascua riꞌ.

20 Yacꞌa tek xoc pe ri akꞌaꞌ chupan ri kꞌij riꞌ, ri Jesús y ri ye cablajuj 
rudiscípulos n xebetzꞌuyeꞌ cꞌa pa mesa riche (rixin) ri waꞌin. 21 Y tek yetajin 
chic cꞌa chi waꞌin, ri Jesús xubij cꞌa: Kas kitzij cꞌa nbij chiwe, chi jun 
chiwe riyix ri xquijacho o el pa quikꞌaꞌ ri winek, xchaꞌ chique.

22  Yacꞌariꞌ tek ri discípulos xpe nimalaj bis pa cánima tek xquicꞌaxaj ri xubij 
ri Jesús chique. Y cꞌacꞌariꞌ chiquijujunal xechꞌo apo chare y xquicꞌutulaꞌ cꞌa: 
Ajaf, ¿la ma yin ta cami riyin ri xquibano queriꞌ? xechaꞌ cꞌa chiquijujunal.

23 Y ri Jesús yacꞌariꞌ tek xubij chique ri rudiscípulos: Ri jun cꞌa ri xtuyaꞌ pe 
ri rukꞌaꞌ riche (rixin) chi xtumuꞌ pe ri caxlan wey p wuqꞌui q pa lek, yacꞌariꞌ ri 
xtijacho r el wuche (wixin) pa quikꞌaꞌ ri winek. 24 Tiwacꞌaxaj cꞌa chukaꞌ ri 
xtinbij chiwe, chi riyin ri Cꞌajolaxel ri xinalex chicojol can xquicamisex na wi, s 
achiꞌel ri tzꞌibatal ca. t Pero juyiꞌ cꞌa ruwech ri xquijacho el riyin ri Cꞌajolaxel ri 
xinalex chicojol. Ri achi ri xquijacho el utz ta chi man ta xalex, xchaꞌ ri Jesús.

25 Y yacꞌariꞌ tek ri Judas, ri xtijacho u riche (rixin) ri Jesús pa quikꞌaꞌ 
ri winek, xubij apo: Riyit Nutijonel, ¿la yin cami riyin ri xquijacho el 

v Mr. 6.41. w 1 Co. 10.16; 11.23. x Ex. 24.8; Lv. 17.11. y Jer. 31.31. z Ro. 5.15; He. 9.22. 
a Hch. 10.41. b Mr. 14.26. c Jn. 16.32. d Zac. 13.7. e Mt. 28.7; Mr. 16.7. f Lc. 22.31-34. 
g Lc. 22.34; Jn. 13.38. h Jn. 13.37. 

awuche (awixin)? xchaꞌ. Y ri Jesús xubij: Jaꞌ (je), queriꞌ, can achiꞌel ri 
xabij, xchaꞌ ri Jesús.

26  Y tek cꞌa yetajin na cꞌa chi waꞌin, ri Jesús xucꞌom cꞌa apo jun caxlan 
wey y tek rucꞌutun chic ri rubendición v ri Dios pa ruwiꞌ, xuwechꞌelaꞌ ri 
caxlan wey riꞌ w y xuyaꞌ chique ri rudiscípulos, y xubij cꞌa chique: Ticꞌamaꞌ 
y titijaꞌ re caxlan wey reꞌ. Ruma yacꞌareꞌ ri nuchꞌacul.

27 Y ri Jesús xucꞌom cꞌa chukaꞌ apo ri vaso ri cꞌo ruyaꞌal uva chupan; y 
tek rumatioxin chic chare ri Dios, xuyaꞌ cꞌa chique ri rudiscípulos. Y xubij 
cꞌa chique: Tikumuꞌ cꞌa chiꞌiwonojel ri ruyaꞌal uva ri cꞌo chupan re vaso 
reꞌ. 28  Ruma yacꞌareꞌ ri nuquiqꞌuel x ri xtibiyin tek xquicamisex. Riqꞌui 
cꞌa ri xtibiyin ri nuquiqꞌuel, can yacꞌariꞌ tek xticꞌachoj ri cꞌacꞌacꞌ y trato ri 
rajowan pe ri Dios chi nuben quiqꞌui ri winek, riche (rixin) chi ye qꞌuiy 
winek cꞌa ri nicuyutej ri quimac. z 29 Can nbij cꞌa chiwe chi yacꞌareꞌ ri 
ruqꞌuisbel mul ri xinkum el re ruyaꞌal uva. Y tek xtinkum chic jun bey, cꞌa 
chupan chic ri rajawaren ri Nataꞌ. Xtinkum riyin y riyix chukaꞌ xtikum ri 
ruyaꞌal uva riꞌ. Y ri xtikakum cꞌa chiriꞌ, a jun cꞌacꞌacꞌ ruyaꞌal uva, xchaꞌ ri 
Jesús chique.

Riyit xa xtabij chi ma awetaman ta nuwech, xchaꞌ ri Jesús chare ri Pedro
30 Y tek quibixan chic cꞌa ri bix riche (rixin) ri pascua, ri Jesús y ri 

rudiscípulos xeꞌel el chiriꞌ pa jay y xebe ri pa juyuꞌ ri Olivos rubiꞌ. b 31 Y 
tek ye benak cꞌa, ri Jesús xubij chique ri rudiscípulos: Chiꞌiwonojel riyix 
xtitaluj el iwiꞌ y xquiniyaꞌ cꞌa ca nuyon c chupan re akꞌaꞌ reꞌ, tek xa xtitzꞌet 
chi riyin yijach el pa quikꞌaꞌ ri winek. Ruma ri Dios can nubij wi cꞌa 
chupan ri tzꞌibatal ca: Tek riyin xtinyaꞌ kꞌij chi nicamisex ri aj yukꞌ, d ri 
rucarneꞌl xa xtiquitaluj el quiꞌ. Queriꞌ ri tzꞌibatal ca. 32  Yin cꞌa riyin ri Aj 
Yukꞌ, pero man cꞌa xquicom ta el jurayil, xa xquicꞌastej chic pe. Y riyin 
xquixinwoyobej chilaꞌ pa Galilea, e xchaꞌ ri Jesús.

33  Y ri Pedro can yacꞌariꞌ tek xubij apo chare f ri Jesús: Astapeꞌ can 
quinojel xcatquiyaꞌ ca ayon, yacꞌa riyin ma xcatinyaꞌ ta ca, xchaꞌ.

34 Yacꞌa ri Jesús xubij cꞌa chare ri Pedro: Riyin can kitzij cꞌa nbij chawe, 
chi wacami chupan re akꞌaꞌ reꞌ, cꞌa ma jane tisiqꞌuin ta pe ri ecꞌ, tek riyit 
oxiꞌ yan chic mul abin chique ri yecꞌutun chawe, chi ma awetaman ta 
nuwech, g xchaꞌ ri Jesús.

35 Y ri Pedro xubij chic cꞌa chare: Wi can rajawaxic chi yicom h junan 
awuqꞌui riyit, can quecꞌariꞌ riꞌ, pero can ma xtinbij ta chi ma wetaman 
ta awech, xchaꞌ ri Pedro. Y quinojel cꞌa ri discípulos can queriꞌ chukaꞌ 
xquibij.

Tek ri Jesús xuben orar pa Getsemaní
36  Y yacꞌariꞌ tek ri Jesús ye rachibilan ri rudiscípulos i xeꞌapon cꞌa 

chiriꞌ chupan ri lugar ri Getsemaní rubiꞌ. Xpe ri Jesús xubij cꞌa chique ri 
rudiscípulos: Riyix quixtzꞌuyeꞌ na cꞌa ca jubaꞌ waweꞌ, riyin xa yibe na apo 
jubaꞌ quereꞌ nbenbanaꞌ orar, xchaꞌ chique.

37 Riyaꞌ xa quiyon cꞌa ri Pedro y ri ye caꞌiꞌ rucꞌajol ri achi Zebedeo j 
rubiꞌ ri xerucꞌuaj el. Yacꞌariꞌ tek Riyaꞌ can xunaꞌ yan kꞌaxon ruma ri 
xtiberucꞌulwachij. Can jun nimalaj bis cꞌa ri xpe pa ránima. 38  Y yacꞌariꞌ 
tek Riyaꞌ xubij chique ri ye oxiꞌ rudiscípulos: Sibilaj nim ri bis cꞌo 
pa wánima, k ya yirucamisaj nnaꞌ riyin. Quixcꞌojeꞌ cꞌa ca jubaꞌ waweꞌ, 
quixcꞌaseꞌ y ma quixwer ta ka, xchaꞌ chique.

39 Riyaꞌ xbiyin chic cꞌa apo jubaꞌ y cꞌacꞌariꞌ xxuqueꞌ ka. Xujupubaꞌ cꞌa ka ri 
rupalej cꞌa pan ulef, y xuben cꞌa orar. l Y quecꞌareꞌ ri chꞌabel ri xerubij: Nataꞌ 
Dios, m xa ta cꞌo modo, tabanaꞌ n cꞌa chi man ta nkꞌaxaj re jun tijoj pokonal o 
reꞌ, pero ma taben ta cꞌa achiꞌel ri nuraybel riyin. p Tabanaꞌ ri araybel q riyit, 
xchaꞌ.

40 Y tek Riyaꞌ xbeyacatej pe chare ri oración, xpe cꞌa quiqꞌui ri ye oxiꞌ 
rudiscípulos, yacꞌa tek xoka quiqꞌui, xa ye warnek. Xpe Riyaꞌ xubij cꞌa 
chare ri Pedro: ¿Can ma jubaꞌ cꞌa xacowin ta xacꞌaseꞌ jun ti hora wuqꞌui? 
41 Man cꞌa quixwer ta ka, xa tibanaꞌ orar r y ticꞌutuj chare ri Dios riche 
(rixin) chi ma yixtzak ta pa mac s tek yixtojtobex. Can wetaman wi chi 
ri iwánima can nrajoꞌ wi nuben ri nrajoꞌ ri Dios. Xa yacꞌa ri ichꞌacul xa 
majun ruchukꞌaꞌ, t xchaꞌ chique.

42  Y ri Jesús xbe chic cꞌa apo chubanic orar pa rucamul y nubij cꞌa: Nataꞌ 
Dios, wi can cꞌo cꞌa chi nkꞌaxaj na ri tijoj pokonal, riyin can nwajoꞌ cꞌa 
nben ri araybel riyit. Quecꞌariꞌ ri xubij pa ruꞌoración.

43  Y tek Riyaꞌ xpe chic cꞌa jun bey quiqꞌui ri ye oxiꞌ rudiscípulos, 
xa ye warnek chic cꞌa jun bey xeril, ruma ri discípulos riꞌ sibilaj al 
rubanon ri runakꞌ tak quiwech ruma ri quiwaran. 44  Ri Jesús xeruyaꞌ 
chic cꞌa ca jun bey y xbe chic chubanic orar pa rox mul. Riyaꞌ xerubij 
chic cꞌa ri achiꞌel ri chꞌabel ri xerubij chupan ri oración ri xa cꞌa jubaꞌ 
tuben ka. 45  Yacꞌariꞌ tek ri Jesús xpe cꞌa quiqꞌui ri ye oxiꞌ rudiscípulos, 
y xubij cꞌa chique: ¿Can cꞌa yixwer na? Wacami can quixwer cꞌa y 
quixuxlan. Riyin ri Cꞌajolaxel ri xinalex chicojol can ya wi cꞌa reꞌ 
xoka ri hora, chi xquijach cꞌa el pa quikꞌaꞌ ri aj maquiꞌ. 46  Chanin, 
quixyacatej. Yalaꞌ petenak ri xquijacho el pa quikꞌaꞌ ri aj maquiꞌ, xchaꞌ 
ri Jesús.

u Jn. 18.3; Hch. 1.16. v Lc. 22.47. w Mr. 14.43. x 2 S. 20.9. y Sal. 41.9; 55.13. z Jn. 

Tek xchapatej ri Jesús
47 Y ri Jesús can cꞌa nichꞌo na cꞌa quiqꞌui ri rudiscípulos, tek yariꞌ xoka ri 

Judas u ri jun chique ri cablajuj rudiscípulos, y ye rucꞌuan cꞌa apo ye qꞌuiy 
winek v ri ye quicꞌualon cheꞌ y espada. Quinojel riꞌ ye takon cꞌa el cuma ri 
principaliꞌ tak sacerdotes y cuma chukaꞌ ri rijitaꞌk tak achiꞌaꞌ ri cꞌo quikꞌij w 
chiquicojol ri winek. 48  Ri Judas ri nijacho el ri Jesús can rubin cꞌa pe 
chique ri ye petenak riqꞌui, chi achique rubanic xtuben riche (rixin) chi 
xtucꞌut ri Jesús chiquiwech. Riyaꞌ can rubin cꞌa pe chique: Ya cꞌa ri xquijel 
apo riqꞌui y xtintzꞌumaj (xtintzꞌubaj) ruchiꞌ, yariꞌ ri Jesús, y tichapaꞌ cꞌa.

49 Y ri Judas can yacꞌariꞌ tek xjel apo riqꞌui ri Jesús y xubij: Xoc akꞌaꞌ 
Nutijonel, xchaꞌ chare. Y xutzꞌumaj (xutzꞌubaj) x cꞌa ruchiꞌ ri Jesús.

50 Xpe ri Jesús xubij cꞌa chare: Judas, y ¿Achique cꞌa ri nawajoꞌ? xchaꞌ 
chare. Y can yacꞌariꞌ tek ri winek ri ye benak riqꞌui ri Judas xejel apo 
riqꞌui ri Jesús y xquichop cꞌa.

51 Y jun cꞌa chique ri yecꞌo riqꞌui ri Jesús, can yacꞌariꞌ chanin xbe ri 
rukꞌaꞌ, xrelesaj ri ruꞌespada y xusoc ri jun rumozo ri nimalaj sacerdote. 
Can xuchoy cꞌa ri ruxquin. z 52  Y ri Jesús yacꞌariꞌ tek xubij chare ri xbano 
queriꞌ: Tayacaꞌ la awespada pa rucꞌojlibel. Ruma achique yecamisan chi 
espada, a can chi espada cꞌa chukaꞌ yecamisex wi. 53  ¿La ma awetaman 
ta cꞌa chi riyin yicowin ncꞌutuj chare ri Nataꞌ chi yerutek ta pe más ye 
setenta y dos mil b ángeles chinutoꞌic? 54 Pero can nicꞌatzin chi nibanatej 
na ri ye tzꞌibatal ca chupan ri ruchꞌabel ri Dios, c rumariꞌ tek ma rajawaxic 
ta cꞌa chi yepe ri ángeles chinutoꞌic, xchaꞌ ri Jesús.

55  Y chupan cꞌa chukaꞌ ri hora riꞌ ri Jesús xubij chique ri winek: 
¿Achique cꞌa xichꞌob riyix? ¿Xichꞌob chi yix petenak chuchapic jun 
alekꞌom y rumariꞌ icꞌamom pe cheꞌ y espada? Can kꞌij kꞌij cꞌa ri xitzꞌuyeꞌ 
iwuqꞌui chiriꞌ pa rachoch ri Dios, tek xincꞌut ri ruchꞌabel chiwech y 
majun bey xinichop ta. 56  Ronojel cꞌa re nibanatej wacami, xa can riche 
(rixin) chi can nibanatej wi ri tzꞌibatal ca chupan ri ruchꞌabel ri Dios 
cuma ri profetas ri xekꞌalajsan ri ruchꞌabel ojer ca. Y can yacꞌariꞌ tek ri 
ye rudiscípulos ri Jesús, d xquiyaꞌ ca ruyon y xeꞌanmej el.

Tek ri Jesús xucꞌuex chiquiwech ri achiꞌaꞌ ri pa moc (comon) yekꞌato tzij
57 Ri xebechapo pe riche (rixin) ri Jesús chiriꞌ pa Getsemaní, xquicꞌuaj cꞌa 

riqꞌui ri Caifás e ri nimalaj sacerdote, ri acuchi (achique) quimolon wi ca quiꞌ ri 
aj tzꞌibaꞌ y ri rijitaꞌk tak achiꞌaꞌ ri cꞌo quikꞌij. 58 Y ri Pedro cꞌanej cꞌa cꞌo wi ca, f ye 
rutzekelben el, y xoc chukaꞌ apo ri chiriꞌ chuwarachoch ri nimalaj sacerdote. 

SAN MATEO 26

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



84

 

g Sal. 27.12. h 1 R. 21.10. i Dt. 19.15. j Mt. 27.40; Jn. 2.19. k Is. 53.7; Mt. 27.12. l Jn. 
1.51. m Sal. 110.1; Mr. 14.62; Hch. 7.55, 56. n Mt. 24.30; Ap. 1.7. o 1 Ts. 4.16. p 2 R. 
18.37; 19.1. q Lv. 24.16; Jn. 19.7. r Mt. 27.30; Lc. 18.32. s Is. 50.6; 53.3; Mi. 5.1. t Mr. 
14.65; Lc. 22.63. u Mr. 14.65. v Jn. 18.16-18, 25-27. w Mt. 26.3. x Mr. 14.66, 67; Lc. 
22.55, 56. 

Tek riyaꞌ cꞌo chic cꞌa chiriꞌ, xtzꞌuyeꞌ cꞌa ka chiquicojol ri ye aj chꞌameꞌy ri yecꞌo 
apo chiriꞌ, riche (rixin) chi nutzꞌet na achique ri xtucꞌulwachij ri Jesús.

59 Y ri principaliꞌ tak sacerdotes, ri rijitaꞌk tak achiꞌaꞌ ri cꞌo quikꞌij, y 
quinojel cꞌa ri achiꞌaꞌ ri can pa moc (comon) yekꞌato tzij, niquicanolaꞌ 
cꞌa kꞌaban tak tzij chrij ri Jesús, riche (rixin) chi niquitek pa camic. 60 Y 
astapeꞌ can ye qꞌuiy cꞌa ri xeꞌapon ri xquitzꞌuc tzij g chrij ri Jesús, pero 
xa ma junan ta ri xquibij. Pa ruqꞌuisbel xeꞌapon ye caꞌiꞌ h ri junan wi ri 
xquibij, i xa yacꞌa ri ma kitzij ta chukaꞌ ri xquibij. 61 Ri ye caꞌiꞌ riꞌ xquibij 
cꞌa: Re achi reꞌ rubin: Riyin yicowin nwulaj ri rachoch ri Dios y pan oxiꞌ 
kꞌij npabaꞌ chic jun bey. j Queriꞌ rubin, xechaꞌ ri ye caꞌiꞌ riꞌ.

62  Y ri Caifás, ri nimalaj sacerdote, xbepaꞌeꞌ cꞌa pe y xubij chare ri 
Jesús: ¿Kitzij cami ri xquibij ka chawij re ye caꞌiꞌ reꞌ? ¿Achique cꞌa nabij 
riyit chi natobej awiꞌ? xchaꞌ.

63 Yacꞌa ri Jesús ma xchꞌo ta, k y yacꞌariꞌ tek ri nimalaj sacerdote xubij chare: Can 
chuwech cꞌa ri cꞌaslic Dios tabij cꞌa chake wi yit cꞌa riyit ri Cristo ri Rucꞌajol ri Dios.

64 Y ri Jesús xubij cꞌa chare: Kitzij ri xabij, y chukaꞌ can nbij wi cꞌa chiwe chi 
can xu (xe wi) xtinkꞌaxaj re jun tijoj pokonal reꞌ, can yacꞌariꞌ tek xquinitzꞌet l 
riyin ri Cꞌajolaxel ri xinalex chicojol, yin tzꞌuyul pa rajquikꞌaꞌ m ri Dios ri nicowin 
nuben ronojel. Y xquinitzꞌet tek yipe n pa sutzꞌ ri chilaꞌ chicaj, o xchaꞌ ri Jesús.

65 Yacꞌariꞌ tek ri Caifás ri nimalaj sacerdote xuretz (xutzer) ka ri rutziak p 
chrij ruma itzel xracꞌaxaj y xubij cꞌa: Ma rajawaxic ta cꞌa chi noka chic jun 
ri norubij chake chi re achi reꞌ can aj mac wi. Riyix, xa cꞌariꞌ niwacꞌaxaj ka 
chiꞌiwonojel ri xubij chi ya Riyaꞌ ri Cristo. Can itzel cꞌa xuben chuwech ri 
Dios. 66 ¿Y achique cꞌa nibij riyix wacami chi nikaben chare? xchaꞌ. Y ri nicꞌaj 
chic ri quimolon quiꞌ chiriꞌ xquibij cꞌa: Rucꞌamon cꞌa chi nicamisex, q xechaꞌ.

67 Y xquichubalaꞌ cꞌa r rupalej ri Jesús, s y xquibucꞌlaꞌ chi kꞌaꞌ t y yecꞌo 
chukaꞌ xquipakꞌilaꞌ rupalej chi kꞌaꞌ. 68  Chukaꞌ xquibilaꞌ chare ri Jesús tek 
quitzꞌapin ruwech: u Riyit ri Cristo, tabij na cꞌa chake achique ri yechꞌayo 
awuche (awixin), xechaꞌ chare.

Tek ri Pedro xubij chi ma retaman ta ruwech ri Jesús
69 Yacꞌa tek ntajin ronojel riꞌ, ri Pedro v tzꞌuyul cꞌa ri chuwajay. w Y 

yacꞌariꞌ tek cꞌo jun ixok raj icꞌ ri nimalaj sacerdote ri xjel apo riqꞌui y 
xubij cꞌa chare: Riyit chukaꞌ yit rachibil x ri Jesús ri aj Galilea, xchaꞌ chare.

70 Yacꞌa riyaꞌ xa xrewaj chiquiwech quinojel, ruma xubij: Ma wetaman 
ta achique ri nabij chuwe, xchaꞌ chare ri aj icꞌ.

71 Y tek riyaꞌ ntel cꞌa el ri pa puerta, cꞌo chic cꞌa jun ixok aj icꞌ ri xtzꞌeto 
riche (rixin) y xubij cꞌa chique ri yecꞌo apo chiriꞌ: Re jun achi reꞌ can 
rachibil chukaꞌ ri Jesús ri nipe pa tinamit Nazaret, xchaꞌ chique.

72  Yacꞌa ri Pedro xa xrewaj chic cꞌa jun bey. Riyaꞌ xubij: Chuwech ri 
Dios nbij wi chi riyin ma wetaman ta ruwech ri jun achi riꞌ, xchaꞌ.

73 Xa cꞌa jubaꞌ chic riꞌ, tek ye chic cꞌa ri quimolon quiꞌ chiriꞌ ri xejel apo riqꞌui ri 
Pedro y xquibij cꞌa chare: Can kitzij na wi chi riyit can yit jun chique ri yecꞌo riqꞌui 
ri Jesús. Can kꞌalaj rubanic ri yachꞌo, ruma ri aj Galilea y queriꞌ yechꞌo, xechaꞌ chare.

74 Yacꞌa ri Pedro xubij cꞌa: Riyin ma wetaman ta ruwech ri achi riꞌ. Can 
chuwech Dios nbij chiwe chi ma wetaman ta ruwech. Y wi ma kitzij ta ri nbij, 
tika cꞌa rucꞌayewal pa nuwiꞌ, xchaꞌ. Y yacꞌariꞌ tek xbesiqꞌuin pe ri ecꞌ. 75 Y ri Pedro 
can yacꞌariꞌ tek xenatej chare ri chꞌabel ri bin ca chare ruma ri Jesús, chi cꞌa ma 
jane tisiqꞌuin ta pe ri ecꞌ tek riyit oxiꞌ yan chic mul abin chique ri yecꞌutun chawe, 
chi ma awetaman ta nuwech. Y riyaꞌ xel cꞌa el y xuchop jun nimalaj okꞌej. z

Tek ri Jesús xucꞌuex chuwech ri Pilato

27  1 Y tek xseker pe, quinojel cꞌa ri principaliꞌ tak sacerdotes y 
ri rijitaꞌk tak achiꞌaꞌ ri cꞌo quikꞌij chiriꞌ chiquicojol ri winek, 

xquimol quiꞌ a riche (rixin) chi niquichꞌob achique niquiben riche (rixin) 
chi niquitek ri Jesús pa camic. 2  Ri Jesús can ximon wi el tek xquicꞌuaj y 
xbequijachaꞌ b pa rukꞌaꞌ ri aj kꞌatbel tzij ri Poncio Pilato c rubiꞌ.

Tek ri Judas xberutzolij ca ri puek y xujitzꞌaj riꞌ
3 Yacꞌa ri Judas d ri xjacho riche (rixin) e ri Jesús pa quikꞌaꞌ ri winek, tek 

xutzꞌet chi ri Jesús xa nitak pa camic, yacꞌariꞌ tek riyaꞌ xpe kꞌaxon f pa ránima 
y xberutzolij ca ri juwinek lajuj sakapuek g chique ri principaliꞌ tak sacerdotes y 
chique ri rijitaꞌk tak achiꞌaꞌ ri cꞌo quikꞌij. 4 Ri Judas xubij cꞌa chique ri achiꞌaꞌ riꞌ: 
Riyin can ximacun wi ruma xinjech ri Jesús pan ikꞌaꞌ, ruma Riyaꞌ can majun 
mac rubanon riche (rixin) chi nicamisex, xchaꞌ chique. Yacꞌa ri principaliꞌ tak 
sacerdotes y ri rijitaꞌk tak achiꞌaꞌ ri cꞌo quikꞌij, xa xquibij cꞌa pe chare ri Judas: 
Riyoj majun kacuenta chare riꞌ. Riꞌ chawech riyit cꞌo wi, xechaꞌ chare.

5 Xpe cꞌa ri Judas xurokij ca ri sakapuek chiriꞌ pa rachoch ri Dios. 
Cꞌacꞌariꞌ xel el, y xberujitzꞌaj h cꞌa riꞌ.

6  Y ri principaliꞌ tak sacerdotes xquicꞌol cꞌa ri sakapuek riꞌ y xquibij 
cꞌa: Re puek reꞌ ma utz ta cꞌa chi nikaxol ka riqꞌui ri ofrenda waweꞌ pa 
rachoch ri Dios, ruma re puek reꞌ xa rajel quicꞌ.

7 Yacꞌa tek quiyaꞌon chic cꞌa chiquiwech ri achique niquiben riqꞌui ri puek riꞌ, 
riyeꞌ xquilokꞌ cꞌa ri rulef jun aj banoy bojoꞌy. Ri ulef riꞌ can xticꞌatzin cꞌa riche 

(rixin) chi chiriꞌ yemuk wi ri winek ri ma ye aj chiriꞌ ta. 8 Y rumariꞌ tek ri jun ulef 
riꞌ can cꞌa nibix na cꞌa Ulef riche (rixin) Quicꞌ i chare. Can man cꞌa jalatajnek ta ri 
rubiꞌ. 9 Riqꞌui cꞌa riꞌ can xbanatej wi ri rubin ca ri profeta Jeremías ri xkꞌalajsan 
ri ruchꞌabel ri Dios ojer ca. Riyaꞌ can rubin wi cꞌa ca: Ri ye riy rumam ca ri achi 
ri Israel rubiꞌ, xquicꞌom cꞌa el ri juwinek lajuj sakapuek, j puek ri xquiyaꞌ riyeꞌ, ri 
xoc rajel ri rusamajel ri Dios. 10 Y ya puek riꞌ ri xquilokꞌbej ri ulef riche (rixin) ri aj 
banoy bojoꞌy, can achiꞌel ri xubij ri Ajaf chuwe. Queriꞌ cꞌa ri rubin ca ri Jeremías.

Tek ri Jesús cꞌo apo chuwech ri Poncio Pilato
11 Y ri Jesús paꞌel cꞌa apo chuwech ri aj kꞌatbel tzij ri Poncio Pilato. k Y ri aj 

kꞌatbel tzij riꞌ xucꞌutuj cꞌa chare ri Jesús: ¿Yit cꞌa riyit ri qui-Rey ri israelitas? l 
xchaꞌ chare. Y ri Jesús xubij cꞌa: Jaꞌ (je), queriꞌ. Can achiꞌel m ri xabij, xchaꞌ.

12  Ri principaliꞌ tak sacerdotes y ri rijitaꞌk tak achiꞌaꞌ ri cꞌo quikꞌij 
qꞌuiy cꞌa ri niquibij riche (rixin) chi yetzujun (yesujun) apo chrij ri Jesús, 
pero Riyaꞌ can majun cꞌa chꞌabel ri xubij n riche (rixin) chi nutoꞌ riꞌ. 13  Ri 
Pilato can yacꞌariꞌ tek xubij chare ri Jesús: ¿Can ma nawacꞌaxaj ta cꞌa ri 
niquibij ri winek chawij o riche (rixin) chi yatquitzujuj (yatquisujuj)?

14 Pero ri Jesús can majun cꞌa chꞌabel ri xubij ta chare ri Pilato. Y 
rumariꞌ tek ri aj kꞌatbel tzij riꞌ xumey, ruma majun bey rutzꞌeton ta chi 
cꞌo ta jun winek ri que ta riꞌ nuben.

Tek ri Pilato xujech cꞌa el ri Jesús riche (rixin) chi nicamisex chuwech cruz
15 Y ronojel junaꞌ chupan ri nimakꞌij pascua, ri aj kꞌatbel tzij can nrelesaj cꞌa el 

jun chique ri yecꞌo pa cárcel. p Riyaꞌ nrelesaj cꞌa el ri preso q ri nicajoꞌ ri winek chi 
ntel el. 16 Y chupan cꞌa ri kꞌij riꞌ, cꞌo cꞌa jun achi tzꞌapel pa cárcel ri Barrabás rubiꞌ, 
jun achi ri can cꞌo rutzijol chi sibilaj itzel. 17 Y ri Pilato xubij cꞌa chique ri winek ri 
quimolon cꞌa quiꞌ chiriꞌ: ¿Achique cꞌa ri niwajoꞌ riyix chi riyin nwelesaj el? ¿Niwajoꞌ 
chi nwelesaj el ri Barrabás o ya ri Jesús ri nibix chukaꞌ Cristo chare? xchaꞌ chique.

18  Ri Pilato can que wi cꞌa riꞌ ri xubij pe, ruma riyaꞌ can retaman wi 
chi ri winek riꞌ quiyaꞌon ri Jesús pa rukꞌaꞌ, ruma itzel niquinaꞌ r chare chi 
sibilaj ye qꞌuiy ri yetzekelben riche (rixin).

19 Y ri Pilato tzꞌuyul cꞌa ri acuchi (achique) nukꞌet wi tzij, tek xapon cꞌa 
rutzijol riqꞌui ri rubin el ri rixjayil. Ri rixjayil rutakon cꞌa el rubixic chare: 
Ri Jesús jun achi choj, rumariꞌ riyit, ma catoc ta cachibil ri yeꞌajowan 
niquicamisaj. Ruma riyin xinben jun achicꞌ s ri sibilaj rucꞌayewal ruma ri 
Jesús. Quecꞌariꞌ ri rutakon el rubixic ri rixjayil ri Pilato.

20 Yacꞌa ri principaliꞌ tak sacerdotes y ri rijitaꞌk tak achiꞌaꞌ ri cꞌo quikꞌij, 
xquiyaꞌ cꞌa quinaꞌoj ri winek riche (rixin) chi tiquicꞌutuj chi ya ri Barrabás 

ri trelesaj el t y ri Jesús ticamisex. u 21 Y yacꞌa tek ri aj kꞌatbel tzij xucꞌutuj 
chic jun bey chique ri winek riꞌ chi achique cꞌa chique chi ye caꞌiꞌ ri 
nrelesaj el, ri winek riꞌ can yacꞌariꞌ xquibij: Ya ri Barrabás tawelesaj el, 
xechaꞌ.

22  Yacꞌariꞌ tek ri Pilato xucꞌutuj cꞌa chique ri winek: ¿Y achique cꞌa ri 
niwajoꞌ chi nben chare ri Jesús, ri nibix chukaꞌ Cristo chare? xchaꞌ chique. 
Can yacꞌariꞌ tek quinojel xechꞌo apo y xquibij: Ri Jesús xa ticamisex v 
chuwech cruz, xechaꞌ.

23  Xpe cꞌa ri aj kꞌatbel tzij xubij chique ri winek: ¿Achique cꞌa rumac 
rubanon chiwech? Pero riyeꞌ xa ma yetaneꞌ ta ka. Xa más xquirek apo 
quichiꞌ y xquibij: Xa ticamisex chuwech cruz, xechaꞌ.

24 Y tek ri Pilato xutzꞌet chi xa majun chic cꞌa ri nicowin ta nuben y ri 
winek xa sibilaj pa quichiꞌ niquiben, xpe riyaꞌ xberucꞌamaꞌ pe jubaꞌ ruyaꞌ 
y xuchꞌej rukꞌaꞌ chiquiwech quinojel ri winek riꞌ, y xubij: Riyin majun 
numac chare ri rucamic re jun chojmilaj achi reꞌ. Kas yix wi cꞌa riyix 
achique niben chare, xchaꞌ chique.

25 Xepe cꞌa quinojel ri winek xquibij cꞌa: Xa can pa kawiꞌ cꞌa riyoj w y pa 
quiwiꞌ ri kalcꞌual tika wi rutojbalil ri rucamic re jun achi reꞌ, xechaꞌ.

26  Yacꞌariꞌ tek ri aj kꞌatbel tzij xrelesaj cꞌa el ri Barrabás, yacꞌa 
ri Jesús xa xutek ruchꞌayic, x y cꞌacꞌariꞌ xujech el riche (rixin) chi 
ticamisex chuwech cruz. y

27 Y ri soldados z riche (rixin) ri aj kꞌatbel tzij riꞌ xquicꞌuaj cꞌa apo ri 
Jesús chupan ri palacio. Cꞌacꞌariꞌ xequisiqꞌuij (xecoyoj) cꞌa quinojel ri 
nicꞌaj chic soldados, ri ye cachibil. Y xbequimoloꞌ quiꞌ chrij ri Jesús. 
28  Xepe ri soldados riꞌ xquelesaj cꞌa el nicꞌaj rutziak ri Jesús, cꞌacꞌariꞌ 
xquiyaꞌ jun tziek quek chrij can achiꞌel wi ri yequicusalaꞌ ri reyes. a 
29 Riyeꞌ xquipachꞌuj chukaꞌ jun kꞌayis ri cꞌo sibilaj ruqꞌuixal. Can 
achiꞌel jun corona xquiben chare, y cꞌacꞌariꞌ xquiyaꞌ pa rujolon (ruwiꞌ) 
ri Jesús. Y xquiben chukaꞌ chare ri Jesús chi xuchop jun aj riqꞌui ri 
rajquikꞌaꞌ. Y cꞌacꞌariꞌ yetzeꞌen cꞌa tek yexuqueꞌ chuwech ri Jesús y 
niquibilaꞌ cꞌa: Caquicot cꞌa, riyit ri qui-Rey ri israelitas, b yechaꞌ cꞌa 
chare.

30  Can niquichubalaꞌ c cꞌa chukaꞌ ri Jesús y niquelesalaꞌ ri aj d cꞌo pa 
rajquikꞌaꞌ riche (rixin) chi niquikꞌosij e pa rujolon (ruwiꞌ). 31 Y tek riyeꞌ 
xetaneꞌ cꞌa chi yetzeꞌen chrij, f xquelesaj el ri tziek ri quiyaꞌon chrij. 
Cꞌacꞌariꞌ xquiyaꞌ el ri can rutziak wi Riyaꞌ, y xquicꞌuaj cꞌa el g riche 
(rixin) chi nbequibajij chuwech cruz. h

Tek ri Jesús xbajix chuwech cruz riche (rixin) chi nicamisex
32  Y yacꞌa tek quichapon el elen chupan ri tinamit, i xquicꞌul jun achi aj 

Cirene, ri Simón rubiꞌ. Xepe cꞌa ri soldados can xquiben cꞌa chare ri achi 
riꞌ chi xucꞌuaj el ri rucruz ri Jesús. j

33  Y xeꞌapon cꞌa chupan ri jun juyuꞌ k Gólgota rubiꞌ. Gólgota ntel chi tzij 
rubakil rujolon (ruwiꞌ) caminek. 34 Tek can yecꞌo chic cꞌa chiriꞌ, xquiyaꞌ 
cꞌa chare ri Jesús jun chꞌomilaj l ruyaꞌal uva xolon riqꞌui jun cꞌayilaj akꞌom. 
Yacꞌa tek Riyaꞌ xunaꞌ ri xquiyaꞌ chare, ma xrajoꞌ ta xukum.

35 Y tek ri soldados quibajin chic ri Jesús chuwech cruz, xesaquin m cꞌa 
chrij ri rutziak ri Jesús riche (rixin) chi xquijech chiquiwech. Y riqꞌui riꞌ can 
xbanatej cꞌa ri bin ca ruma ri jun profeta ri xkꞌalajsan ri ruchꞌabel ri Dios ojer 
ca, tek xubij: Xequijech ri nutziak chiquiwech y chukaꞌ xesaquin chrij. Queriꞌ 
ri rutzꞌiban ca. 36 Ri soldados ye tzꞌuyul cꞌa chiriꞌ quichajin apo ri Jesús tek cꞌo 
chuwech ri cruz. 37 Y pa ruwiꞌ cꞌa ri cruz, riyeꞌ xquiyaꞌ cꞌa jun tzꞌalan ri tzꞌiban el 
chuwech ri achique mac ri niquibij riyeꞌ chi xuben ri Jesús, y rumariꞌ nicamisex. 
Chuwech ri tzꞌalan riꞌ nubij cꞌa: YAREꞌ RI JESÚS RI QUI-REY RI ISRAELITAS. n

38 Y yacꞌariꞌ tek yecꞌo chic ye caꞌiꞌ alekꞌomaꞌ o ri xequibajij chukaꞌ chuwech cruz. 
Jun xcꞌojeꞌ pa rajquikꞌaꞌ ri Jesús y ri jun chic pa rajxocon. p 39 Ri winek cꞌa ri yekꞌax 
el riqꞌui ri Jesús, niquisiloj apo q quijolon (quiwiꞌ) chuwech, y cꞌo chukaꞌ pokon tak 
chꞌabel ri yequibilaꞌ ca chare, ruma can ma niquinimaj ta chi ya Riyaꞌ ri Rucꞌajol 
ri Dios. 40 Ri winek riꞌ niquibilaꞌ cꞌa ca chare ri Jesús: Riyit ri yabin chi nawulaj ri 
rachoch ri Dios y pan oxiꞌ kꞌij napabaꞌ chic jun bey, r tacoloꞌ cꞌa awiꞌ ayon. Y wi yit 
cꞌa riyit ri Rucꞌajol ri Dios, caka pe chuwech la cruz, yechaꞌ cꞌa ca chare.

41 Y can queriꞌ chukaꞌ ri chꞌabel ri niquibilaꞌ ri principaliꞌ tak sacerdotes. Riyeꞌ y 
ri aj tzꞌibaꞌ, ri achiꞌaꞌ fariseos y ri rijitaꞌk tak achiꞌaꞌ ri cꞌo quikꞌij, niquitzeꞌej cꞌa ri 
Jesús y niquibilaꞌ cꞌa chiquiwech: 42 Riyaꞌ can yecꞌo wi cꞌa ri xerucol, s pero Riyaꞌ ma 
nicowin ta nucol el riꞌ. Y wi can ya cꞌa Riyaꞌ ri Rey riche (rixin) re katinamit Israel, 
tika cꞌa pe chuwech la cruz y riyoj can xtikanimaj cꞌa Riyaꞌ. 43 Riyaꞌ can xucukubaꞌ 
wi rucꞌuꞌx riqꞌui ri Dios, y wi ri Dios can nrajoꞌ wi re Jesús, t tucoloꞌ cꞌa. Ruma re 
Jesús xa can rubin wi: Yin cꞌa riyin ri Rucꞌajol ri Dios, chinek, xechaꞌ ri achiꞌaꞌ riꞌ.

44 Y ri alekꞌomaꞌ ri ye bajin chuwech quicruz ri yecꞌo apo chuxquin ri 
Jesús, can queriꞌ chukaꞌ niquibilaꞌ apo, u achiꞌel ri nicꞌaj chic.

45 Y tek xnicꞌajer ri kꞌij, yacꞌariꞌ tek xoc kꞌekuꞌm ronojel ri ruwachꞌulef. Y ri 
kꞌekuꞌm riꞌ v xqꞌuis cꞌa el cꞌa pa tak a las tres ri tikakꞌij. 46 Y ya cꞌa hora riꞌ tek 

ri Jesús xurek ruchiꞌ w y xubij: Elí, Elí, ¿lama sabactani? xchaꞌ. Y ri chꞌabel riꞌ 
ntel chi tzij: Nataꞌ Dios, x Nataꞌ Dios, ¿achique cꞌa ruma tek xinamalij ca?

47 Y yecꞌo ri yecꞌo apo chiriꞌ chunakajal ri Jesús, tek xquicꞌaxaj ri xubij, 
xquibilaꞌ cꞌa: Riyaꞌ ya ri Elías ri nusiqꞌuij (nroyoj), xechaꞌ cꞌa.

48  Y can yacꞌariꞌ tek cꞌo cꞌa jun ri junanin (anibel) xberucꞌamaꞌ pe jun 
esponja y xumubaꞌ pa jun chꞌomilaj ruyaꞌal uva. Cꞌacꞌariꞌ xuyaꞌ chutzaꞌn 
jun aj, riche (rixin) chi xuyaꞌ chare ri Jesús riche (rixin) chi nichꞌuchꞌuꞌ ka 
jubaꞌ ri chakiꞌj chiꞌ y chare. 49 Yacꞌa ri nicꞌaj chic ri yecꞌo apo chiriꞌ riqꞌui ri 
Jesús, xquibij: Tikatzuꞌ na cꞌa, kꞌalaj riꞌ wi nipe ri Elías chucolic, z xechaꞌ.

50 Yacꞌa ri Jesús yacꞌariꞌ tek riqꞌui ruchukꞌaꞌ xurek ruchiꞌ, y xujech cꞌa ri 
ránima pa rukꞌaꞌ ri Dios; y xcom ka. a

51 Y yacꞌariꞌ tek ri tziek b ri achoj riqꞌui jachon wi ri rupan ri rachoch 
ri Dios c xel pa caꞌiꞌ. d Xuchop pe cꞌa pa ruwiꞌ y xbeqꞌuis cꞌa chuxeꞌ ka. e 
Chukaꞌ ri ruwachꞌulef can xsilon cꞌa y ri nimaꞌk tak abej xepax. f 52  Ri jul 
ri ye mukun wi ri caminakiꞌ xejakatej. Y ye qꞌuiy cꞌa chique ri lokꞌolaj 
tak ralcꞌual ri Dios ri ye caminek el xecꞌastej pe, g 53  y xebeꞌel pe. Yacꞌa 
tek cꞌastajnek chic pe ri Jesús, yacꞌariꞌ tek xetzꞌetetej chukaꞌ riyeꞌ. Y riyeꞌ 
xeꞌapon cꞌa chupan ri lokꞌolaj tinamit Jerusalem. Can chiquiwech wi cꞌa 
ye qꞌuiy ri xquicꞌut wi quiꞌ.

54 Ri quicapitán ri soldados y quinojel ri yecꞌo chiriꞌ quichajin apo ri 
Jesús, tek quitzꞌeton chic ka ri xuben ri silonel, y quitzꞌeton chukaꞌ chic ri 
nicꞌaj chic ri xebanatej, riyeꞌ can sibilaj cꞌa xquixibij quiꞌ h y xquibilaꞌ cꞌa: 
Can kitzij na wi chi re jun achi i reꞌ can Rucꞌajol wi ri Dios, j xechaꞌ.

55 Y ye qꞌuiy cꞌa ixokiꞌ k ri can cꞌa pa Galilea ye tzeketel wi pe chrij ri 
Jesús riche (rixin) chi niquinimaj niquilij, riyeꞌ yetzuꞌun cꞌa apo, xa yacꞌa 
chi cꞌanej yecꞌo wi el. l 56  Y chiquicojol cꞌa quinojel ri ixokiꞌ riꞌ, cꞌo cꞌa ri 
María Magdalena, cꞌo ri María ri quiteꞌ ri Jacobo y ri José, y cꞌo chukaꞌ 
apo ri rixjayil ri Zebedeo, ri quiteꞌ ri Jacobo y ri Juan. m

Tek xmuk ri Jesús
57 Yacꞌa tek xoc pe ri akꞌaꞌ, cꞌo cꞌa jun tzekelbey riche (rixin) ri Jesús 

ri xapon, jun beyon aj pa tinamit Arimatea, ri José rubiꞌ. 58  Riyaꞌ xbe cꞌa 
riqꞌui ri Pilato ri aj kꞌatbel tzij y xberucꞌutuj ri ruchꞌacul ri Jesús chare 
riche (rixin) chi numuk n. Y ri Pilato xubij cꞌa chi tijach pe ri ruchꞌacul 
ri Jesús chare ri José. o 59 Y ri José xberucꞌamaꞌ cꞌa pe ri ruchꞌacul ri 
Jesús, y cꞌacꞌariꞌ xubor pa jun sakilaj tziek. 60 Y xberuyaꞌ cꞌa ca pa jun jul 

riche (rixin) chi niyaꞌox (nyaꞌ) caminek chupan. p Ri jul riꞌ cꞌacꞌacꞌ, ri can 
riche (rixin) wi ka ri José tek rucꞌoton chuwech jun nimabej. Y tek riyaꞌ 
rutzꞌapin chic ca ruchiꞌ ri jul riqꞌui ri nimalaj setesic abej ri tzꞌapebel ruchiꞌ 
ri jul, cꞌacꞌariꞌ xtzolin el. 61 Ri María Magdalena y ri jun chic ixok María q 
chukaꞌ rubiꞌ, can ye tzꞌuyul cꞌa apo chuwech ri jul tek xmuk ri Jesús.

Tek ri principaliꞌ tak sacerdotes y ri fariseos can xequiyaꞌ 
cꞌa chajinel acuchi (achique) mukun wi ri Jesús

62  Ri kꞌij tek xmuk ri Jesús, ya kꞌij chukaꞌ riꞌ tek ri winek niquibanalaꞌ 
chic ruchojmil ronojel ri xticꞌatzin chique ri pa rucaꞌn kꞌij, ruma yariꞌ 
napon ri uxlanibel kꞌij. r Y pa rucaꞌn kꞌij, tek yecꞌo chic chupan ri uxlanibel 
kꞌij, yacꞌariꞌ tek ri principaliꞌ tak sacerdotes y ri achiꞌaꞌ fariseos xquiben 
cꞌa chi xbequicꞌuluꞌ quiꞌ chuwech ri Pilato ri aj kꞌatbel tzij. 63  Riyeꞌ 
xbequibij cꞌa chare: Táta, riyoj xnatej chake chi tek ri Jesús can cꞌa qꞌues 
na, xubij cꞌa chi xticꞌastej pe s ri pa rox kꞌij. Can queriꞌ wi cꞌa rubin ca 
ri kꞌolojel riꞌ. t 64 Y riche (rixin) cꞌa chi man xa quepe ri rudiscípulos y 
niquelekꞌaj el ri ruchꞌacul ri Jesús re chakꞌaꞌ, y cꞌacꞌariꞌ xtiquibij chique ri 
winek chi ri Jesús can xcꞌastej wi el chiquicojol ri caminakiꞌ; rumariꞌ yoj 
petenak re wacami riche (rixin) chi nikacꞌutuj jun utzil chawe chi tatakaꞌ 
ruchajixic ri acuchi (achique) mukun wi ca, cꞌa ya tek nitzꞌaket na ri oxiꞌ 
kꞌij. Ruma wi xa ma xtikaben ta queriꞌ y nisach el ri ruchꞌacul, yacꞌariꞌ tek 
can más ye qꞌuiy winek ri xquekꞌolotej que chuwech ri nabey mul, xechaꞌ.

65 Y ri Pilato xubij cꞌa chique ri achiꞌaꞌ riꞌ: Quixbiyin cꞌa y queꞌicꞌuaj 
cꞌa el la achiꞌaꞌ ye chajinel. u Tibanaꞌ cꞌa ca rubanic chi utz, achiꞌel ri 
iwetaman riyix chi utz nuben ca, xeꞌucheꞌex el.

66  Ri achiꞌaꞌ riꞌ can yacꞌariꞌ xebe acuchi (achique) mukun wi ca ri Jesús 
y xbequichojmirisaj ca chi tichajix chi utz. Y xquiyaꞌ cꞌa ca retal ri abej v 
tzꞌapebel ruchiꞌ ri jul, ri xticꞌutu wi cꞌo ri xtijako. Y xequiyaꞌ ca chukaꞌ ri 
ye chajinel chiriꞌ.

Tek cꞌastajnek chic ri Jesús

28  1 Y tek kꞌaxnek chic ri uxlanibel kꞌij, nimakꞌaꞌ yan cꞌa chupan ri nabey kꞌij 
chare ri semana, ri María Magdalena y ri jun chic ixok ri María w chukaꞌ 

rubiꞌ xebe cꞌa chuchiꞌ ri jul x ri acuchi (achique) mukun wi ca ri Jesús. 2 Yacꞌa tek 
can cꞌa ma jane yeꞌapon ta ri ixokiꞌ chiriꞌ chuchiꞌ ri jul, xuben jun nimalaj silonel. 
Queriꞌ xbanatej ruma jun ángel riche (rixin) ri Ajaf ri petenak chilaꞌ chicaj, xka 
acuchi (achique) mukun wi ca ri Jesús, y xrelesaj cꞌa el ri setesic abej ri tzꞌapebel 
ruchiꞌ ri jul y xtzꞌuyeꞌ ka pa ruwiꞌ. 3 Ri sakil cꞌa riche (rixin) ri ángel y ri tzꞌuyul pa 

z Dn. 10.6. a Mt. 17.2. b Mt. 27.65, 66. c He. 1.14. d Is. 35.4; Dn. 10.12; Lc. 1.12, 13; Ap. 
1.17. e Mr. 16.6. f Mt. 16.21; 17.23; 20.19; Mr. 8.31. g Mt. 12.40. h Mt. 26.32. i Mr. 
16.7. j Mr. 16.8. k Mr. 16.9; Jn. 20.14; Ap. 1.17, 18. l Ro. 8.29; He. 2.11. m Mt. 27.65, 
66. n Mr. 16.14; Jn. 6.70; Hch. 1.13. o 1 Co. 15.5. 

ruwiꞌ ri abej, xa can junan cꞌa riqꞌui ri sakil ri nuyaꞌ jun coyopaꞌ. z Y ri rusakil ri 
rutziak a can junan cꞌa riqꞌui ri rusakil ri chumatef ri nika. 4 Y ri achiꞌaꞌ ye chajinel, b 
ruma cꞌa sibilaj xquixibij quiꞌ chuwech ri ángel, can xebarbot (xebaybot) cꞌa. Xa 
can achiꞌel ye caminakiꞌ xquiben ca ruma quixibinriꞌil. 5 Yacꞌa tek xchꞌo ri ángel 
quiqꞌui c ri caꞌiꞌ ixokiꞌ, xubij cꞌa chique: Riyix man cꞌa tixibij ta iwiꞌ. d Ruma riyin can 
wetaman chi riyix nicanoj e ri ruchꞌacul ri Jesús ri xcamisex chuwech cruz. 6 Ri 
ruchꞌacul xa man cꞌo ta chic waweꞌ, ruma Riyaꞌ xcꞌastej f yan el, achiꞌel ri rubin ca 
chiwe. g Quixam pe y titzuꞌ na peꞌ ri acuchi (achique) xcꞌojeꞌ wi ri ruchꞌacul ri Ajaf. 
7 Wacami cꞌa quixbiyin chanin, y jeꞌibij chique quinojel ri rudiscípulos ri Jesús, chi 
Riyaꞌ xcꞌastej yan cꞌa el chiquicojol ri caminakiꞌ. Riyaꞌ can ninabeyej cꞌa el chiwech, 
y nicꞌul iwiꞌ chilaꞌ pa Galilea. h Y chiriꞌ xtitzꞌet wi, i achiꞌel re nbij el chiwe.

8 Y ri caꞌiꞌ ixokiꞌ riꞌ can yacꞌariꞌ xeꞌel el ri chiriꞌ pa jul. Y astapeꞌ can quixibin 
quiꞌ, j xa can sibilaj chukaꞌ yequicot. Riyeꞌ can junanin (anibel) cꞌa xebe riche 
(rixin) chi nbequiyaꞌ rutzijol chique ri rudiscípulos ri Jesús. 9 Y yacꞌariꞌ tek ri 
Jesús xbecꞌulun pe chiquiwech k ri pa bey y xuyaꞌ rutzil quiwech. Y ri caꞌiꞌ ixokiꞌ 
riꞌ can yacꞌariꞌ xexuqueꞌ ka chraken ri Jesús, xquikꞌetej ri raken y can xquiyaꞌ cꞌa 
chukaꞌ rukꞌij. 10 Y ri Jesús can yacꞌariꞌ tek xubij chique ri ixokiꞌ riꞌ: Man chic cꞌa 
tixibij ta iwiꞌ. Wacami quixbiyin cꞌa y jeꞌiyaꞌ rutzijol chique ri wachꞌalal, l riche 
(rixin) chi can quebiyin cꞌa pa Galilea y chilaꞌ cꞌa xquinquitzꞌet wi, xchaꞌ chique.

Ri tzij ri xquitzꞌuculaꞌ ri ye chajinel
11 Ri ixokiꞌ riꞌ quichapon cꞌa el bey. Y yacꞌariꞌ tek yecꞌo chique ri ye chajinel m 

chuchiꞌ ri jul ri xebe cꞌa pa tinamit Jerusalem. Y xbequiyaꞌ cꞌa rutzijol chique 
ri principaliꞌ tak sacerdotes, ronojel cꞌa ri xbanatej. 12 Xepe ri principaliꞌ tak 
sacerdotes xquimol cꞌa quiꞌ quiqꞌui ri rijitaꞌk tak achiꞌaꞌ ri cꞌo quikꞌij y xquiyaꞌ 
cꞌa chiquiwech chi niquiyaꞌ qꞌuiy quirajil ri soldados ri xechajin. 13 Y xquibij cꞌa 
chique ri ye chajinel: Riyix xaxu (xaxe) wi cꞌa tibij chi ya tek yix warnek yacꞌariꞌ 
tek xeꞌapon ri ye rudiscípulos ri Jesús pa kꞌekuꞌm y xquelekꞌaj el ri ruchꞌacul. 
14 Y wi ri aj kꞌatbel tzij nretamaj cꞌa chi xa xixwer ka y ma xixchajin ta achiꞌel ri 
bin chiwe, riyoj xkojbechꞌo cꞌa riqꞌui. Y queriꞌ xquixkacol pa rukꞌaꞌ, xechaꞌ.

15 Ri soldados ri xechajin chuchiꞌ ri jul xquicꞌul cꞌa el ri puek, y achiꞌel 
ri xbix el chique, can quecꞌariꞌ rutzijol ri xquelesaj rubixic chiquicojol ri 
israelitas. Y ya cꞌa riꞌ ri etaman cuma ri israelitas cꞌa chupan re kꞌij reꞌ.

Ri samaj ri xubij ca ri Jesús chi niban
16 Yacꞌa ri julajuj n rudiscípulos ri Jesús, o xebe cꞌa pa Galilea. Y xebe cꞌa pa 

ruwiꞌ ri juyuꞌ ri bin ca chique ruma ri Jesús. 17 Y tek xquitzꞌet cꞌa ruwech ri 

Jesús, riyeꞌ can xquiyaꞌ cꞌa rukꞌij. Pero yecꞌo nicꞌaj chic ri ma can ta niquinimaj 
chi ya Jesús riꞌ. 18 Ri Jesús xjel cꞌa apo quiqꞌui, y xubij cꞌa chique: Ronojel cꞌa 
kꞌatbel tzij jachon pa nukꞌaꞌ p riyin, can queriꞌ ri chilaꞌ chicaj y queriꞌ chukaꞌ 
waweꞌ chuwech re ruwachꞌulef. q 19 Rumacꞌariꞌ re wacami nbij cꞌa chiwe: 
Quixbiyin cꞌa chuwech ronojel re ruwachꞌulef, queꞌitijoj cꞌa ri winek r riche 
(rixin) chi yeꞌoc tzekelbey s wuche (wixin). Y ri can yinquitzekelbej, queꞌibanaꞌ 
cꞌa bautizar t pa rubiꞌ ri Dios Tataꞌixel, pa nubiꞌ u riyin ri Cꞌajolaxel y pa rubiꞌ ri 
Lokꞌolaj Espíritu. 20 Y ticꞌutuꞌ cꞌa chiquiwech chi tiquinimaj ronojel ri pixaꞌ ri 
nbin ca. v Y riyin can ronojel cꞌa kꞌij xquicꞌojeꞌ w iwuqꞌui; y majun bey xquixinyaꞌ 
ta ca, cꞌa tek xtapon ri ruqꞌuisbel kꞌij chare re ruwachꞌulef. Amén. 

Ri Juan ri Bautista nutzijoj ri ruchꞌabel ri Dios

1  1 Quecꞌareꞌ rubanic tek xtiquir pe rutzijoxic ri lokꞌolaj chꞌabel ri 
niyaꞌo colotajic, ruchꞌabel ri Jesucristo ri Rucꞌajol ri Dios. a

2  Ri profeta Isaías, ri xkꞌalajsan ri ruchꞌabel ri Dios ojer ca, rutzꞌiban cꞌa 
ca ri xbix chare ri Jesucristo ruma ri Dios. Y quecꞌareꞌ ri xutzꞌibaj ca riyaꞌ:

Xtintek cꞌa ri nutakoꞌn ri ninabeyej chawech,
riche (rixin) chi nuchojmirisaj apo ri abey. b

 3 Ri achi riꞌ xticꞌojeꞌ pa jun desierto.
Y riyaꞌ can xturek cꞌa ruchiꞌ riche (rixin) chi xtubij chique ri winek ri 

xqueꞌapon riqꞌui:
Tichojmirisaj apo rubey ri Ajaf y can choj tibanaꞌ chare. c

4 Ri achi ri xunataj cꞌa ri Isaías chi xtipe nabey, ya ri Juan ri Bautista. Y riyaꞌ 
xcꞌojeꞌ cꞌa pa jun desierto, y xubij cꞌa chique ri winek ri xeꞌapon riqꞌui, chi 
titzolin cꞌa pe quicꞌuꞌx riqꞌui ri Dios y tiquibanaꞌ bautizar quiꞌ, riche (rixin) chi 
queriꞌ ri Dios nucuy ri quimac. Y ye qꞌuiy ri xeruben el bautizar. 5 Y sibilaj cꞌa ye 

Ri lokꞌolaj chꞌabel ri 
niyaꞌo colotajic ri tzꞌibatal 

ca ruma San Marcos
Ri lokꞌolaj chꞌabel ri niyaꞌo colotajic ri tzꞌiban ca ruma San Marcos, nukꞌalajsaj 

chkawech chi tek ri Kajaf Jesús xerutijoj ri winek riqꞌui ri ruchꞌabel ri Dios, 
xucꞌut chi Riyaꞌ can Dios wi y can ya wi Riyaꞌ ri cꞌo pa ruwiꞌ ronojel, ruma 
can cꞌo wi ri ruchukꞌaꞌ pa quiwiꞌ ri itzel tak espíritu, xerubanalaꞌ qꞌuiy ruwech 
milagros y xucuy chukaꞌ quimac ri winek.

Chupan re wuj reꞌ nubij chi ri Kajaf Jesús qꞌuiy mul xchꞌo ka chrij Riyaꞌ mismo 
y xubij re chꞌabel reꞌ: “Riyin ri Cꞌajolaxel ri xinalex chicojol”. Y riqꞌui ri queriꞌ xubij, 
xucꞌut riꞌ chi can ya wi Riyaꞌ ri tzujun (sujun) pe ruma ri Dios (Dn. 7.13 y Ap. 14.14).

Ri San Marcos nubij chukaꞌ chi ri Jesús xpe riche (rixin) chi ya Riyaꞌ ri xniman 
xilin quiche (quixin) ri winek, y can xuyaꞌ chukaꞌ riꞌ pa camic riche (rixin) chi 
xerucol ri winek pa rukꞌaꞌ ri mac (Mr. 10.45).
 

 

a Sal. 2.7; Lc. 1.35; Jn. 1.34; Ro. 8.3; 1 Jn. 4.15. b Mal. 3.1. c Is. 40.3; Lc. 3.4; Jn. 1.23. 

qꞌuiy ri winek ri xeꞌapon riqꞌui ri Juan ri Bautista. Yecꞌo aj Jerusalem, ri tinamit 
ri cꞌo chiriꞌ pa rucuenta ri Judea. Y yecꞌo riche (rixin) ri nicꞌaj chic tinamit ri 
yecꞌo chukaꞌ pa rucuenta ri Judea. Ri winek cꞌa riꞌ xeban cꞌa el bautizar ruma 
riyaꞌ chiriꞌ pa raken yaꞌ Jordán. Y can xequikꞌalajsaj wi cꞌa ri quimac.

6 Ri rutziak cꞌa ri Juan banon riqꞌui rusmal camello, y rucusan jun tzꞌum ri 
oconek ximibel xerupan. Y ri ruway, yecꞌa ri sacꞌ y ri cab d ri niquiyaꞌ ri tak chicop 
pa tak juyuꞌ. 7 Ri Juan nukꞌalajsaj cꞌa chique ri winek: Cꞌo jun achi ri xtipe re 
chkawech apo ri man achiꞌel ta oc riyin. Ri jun achi riꞌ can nim wi rukꞌij y nim 
chukaꞌ ri ruchukꞌaꞌ; rumariꞌ, astapeꞌ riyin yiwuqueꞌ ka riche (rixin) chi nquir ri 
ruximbel ri ruxajab, hasta riꞌ ma yin rucꞌamon ta (takal ta chuwij) chi nben ruma 
nim rukꞌij y nim ruchukꞌaꞌ. e 8 Y riyin, yaꞌ ri ncusaj riche (rixin) chi yixinben bautizar. 
Pero ri jun achi ri xtipe, f riqꞌui ri Lokꞌolaj Espíritu xquixruben wi bautizar. g

Tek xban bautizar ri Jesús
9 Ye kꞌij cꞌa riꞌ tek ri Jesús elenak pe pa tinamit Nazaret ri cꞌo chiriꞌ pa 

rucuenta ri Galilea y xapon riqꞌui ri Juan. Y Riyaꞌ chukaꞌ xban cꞌa bautizar ruma 
ri Juan ri pa raken yaꞌ Jordán. h 10 Y tek ri Jesús ntel cꞌa pe pa yaꞌ, xutzꞌet chi ri 
caj xjakatej, y ri Lokꞌolaj Espíritu nika cꞌa pe pa ruwiꞌ achiꞌel jun palomax. i 11 Y 
yacꞌariꞌ tek cꞌo jun chꞌabel ri xpe chilaꞌ chicaj y xubij: Yit cꞌa riyit ri Nucꞌajol j y 
can sibilaj yatinwajoꞌ, y can nucukuban wi nucꞌuꞌx awuqꞌui, xchaꞌ ri chꞌabel riꞌ.

Tek ri Jesús xtojtobex ruma ri itzel winek
12  Can yacꞌariꞌ tek ri Jesús xban chare ruma ri Lokꞌolaj Espíritu riche (rixin) 

chi xbe pa jun desierto. k 13 Y can xcꞌojeꞌ pa desierto y ri chiriꞌ can yecꞌo apo ri 
itzel tak chicop. Chiriꞌ cꞌa xcꞌojeꞌ wi cawinek kꞌij. Y tek ri Jesús cꞌo cꞌa chiriꞌ, ri 
Satanás nutij cꞌa rukꞌij chrij ruma nrajoꞌ chi nitzak pa rukꞌaꞌ, pero ma xcowin 
ta. Y ri ángeles xquichop niquinimaj niquilij ri Jesús. l

Tek ri Jesús xuchop rutzijoxic ri ruchꞌabel ri Dios
14 Cꞌo chic cꞌa ri Juan pa cárcel, tek ri Jesús xbe pa Galilea. Ri Jesús nutzijoj 

cꞌa ri lokꞌolaj chꞌabel ri nichꞌo chrij ri rajawaren ri Dios, m 15 y nubij cꞌa: Xtzꞌaket 
yan cꞌa ri tiempo, ri rajawaren ri Dios xa nakaj chic cꞌo wi pe. Titzolin cꞌa pe 
icꞌuꞌx y tinimaj ri lokꞌolaj chꞌabel ri niyaꞌo colotajic, nichaꞌ chique.

Tek ri Jesús xerusiqꞌuij (xeroyoj) ye cajiꞌ chapoy tak car
16  Y tek ri Jesús benak cꞌa chuchiꞌ ri choy Galilea, xerutzꞌet cꞌa ye caꞌiꞌ 

achiꞌaꞌ cachꞌalal quiꞌ; Simón rubiꞌ ri jun y Andrés rubiꞌ ri jun chic. Ri 
caꞌiꞌ cꞌa achiꞌaꞌ riꞌ ye chapoy tak car, rumariꞌ tek yetajin niquiqꞌuek ka ri 
quiyaꞌl chapabel car chupan ri choy. n 17 Y tek ri Jesús xchꞌo quiqꞌui ri ye 

caꞌiꞌ chapoy tak car riꞌ, xubij chique: Quinitzekelbej y xtincꞌut chiwech 
achique rubanic yeꞌichꞌec pe winek riche (rixin) chi yinquitzekelbej.

18 Ri caꞌiꞌ achiꞌaꞌ riꞌ, can yacꞌariꞌ xquiyaꞌ ca ri chapoj car y xquitzekelbej el. o
19 Y xa cꞌa jubaꞌ cꞌa quebiyin apo, tek ri Jesús xerutzꞌet cꞌa ri Jacobo y ri 

Juan, ri ye rucꞌajol ri jun achi Zebedeo rubiꞌ. Ri ye caꞌiꞌ achiꞌaꞌ riꞌ pa jucuꞌ 
cꞌa yecꞌo wi, yesamej. Riyeꞌ yequicꞌojoj ri quiyaꞌl chapabel car. p 20 Xpe cꞌa 
ri Jesús xerusiqꞌuij (xeroyoj) riche (rixin) chi niquitzekelbej. Y ri Jacobo y 
ri Juan can xu (xe wi) chukaꞌ xquicꞌaxaj queriꞌ, xquitzekelbej el ri Jesús y 
xquiyaꞌ ca ri quitataꞌ. Ri tataꞌaj y ri mozos xecꞌojeꞌ cꞌa ca chiriꞌ pa jucuꞌ.

Jun achi ri cꞌo jun itzel espíritu riqꞌui
21 Ri Jesús y ri ye benak riqꞌui, xeꞌapon cꞌa pa tinamit Capernaum. q Y chupan 

ri uxlanibel kꞌij, ri Jesús xbe cꞌa pa jay ri kas nicꞌut wi ri ruchꞌabel ri Dios 
chupan ri tinamit riꞌ. Riyaꞌ nutzijoj cꞌa ri ruchꞌabel ri Dios chique ri winek. r 
22 Y ri xeꞌacꞌaxan riche (rixin), can xquimey s ruma chi ri chꞌabel ri xucꞌut can 
nikꞌalajin chi achiꞌel ruchꞌabel jun ri cꞌo kꞌatbel tzij pa rukꞌaꞌ y man achiꞌel ta 
oc ri niquicꞌut ri aj tzꞌibaꞌ. 23 Y ri chiriꞌ pa jay ri kas nicꞌut wi ri ruchꞌabel ri Dios, 
ri kꞌij riꞌ cꞌo cꞌa apo jun achi ri cꞌo jun itzel espíritu riqꞌui. Y ri itzel espíritu ri 
cꞌo riqꞌui ri achi riꞌ, xuchop nurakalaꞌ ruchiꞌ. t 24 Y xubij cꞌa chare ri Jesús: ¡Ah! 
¿Achique cꞌa ri nawajoꞌ chake, riyit Jesús aj Nazaret? ¿Xape cꞌa riche (rixin) chi 
naqꞌuis kakꞌij? Riyin wetaman yit achique cꞌa riyit y rumariꞌ wetaman chi riyit 
can yit lokꞌolaj wi y yit petenak riqꞌui ri Dios, u xchaꞌ chare.

25 Yacꞌa ri Jesús xchapon chare ri itzel espíritu y xubij: Ma cachꞌo ta chic. Catel el.
26 Y ri itzel espíritu nurek ruchiꞌ xel el. Y xuquiyicaꞌ ca v ri ruchꞌacul ri achi 

ri achoj riqꞌui xel wi el. 27 Y ri winek ri quimolon quiꞌ chiriꞌ, xsach quicꞌuꞌx tek 
xquitzꞌet ri xuben ri Jesús, y niquibilaꞌ cꞌa chiquiwech: ¿Achique cꞌa rubanic 
reꞌ? Ruma re tijonic re ye rucꞌamon pe Riyaꞌ, majun bey kacꞌaxan ta riyoj. 
Ruma ri ruchꞌabel can nucꞌut cꞌa chi Riyaꞌ can cꞌo kꞌatbel tzij pa rukꞌaꞌ. Y hasta 
ri itzel tak espíritu can niquinimaj rutzij, yechaꞌ cꞌa ka chiquiwech.

28 Y chanin cꞌa xbe rutzijol ri Jesús, y rumariꞌ ri winek ri yecꞌo pa tak tinamit 
ri yecꞌo pe chunakajal ri Galilea, chanin cꞌa xquicꞌaxaj ri yerubanalaꞌ ri Jesús.

Tek ri Jesús xucꞌachojsaj rujiteꞌ ri Simón Pedro
29 Tek ri Jesús, ri Jacobo y ri Juan xeꞌel cꞌa pe ri chiriꞌ pa jay ri kas nicꞌut 

wi ri ruchꞌabel ri Dios, riyeꞌ xebe cꞌa chcachoch ri Simón y ri Andrés. 30 Yacꞌa 
tek xeꞌapon, xbix chare ri Jesús chi ri rujiteꞌ ri Simón kajnek pa ruchꞌat, 
ruma cꞌo jun nimalaj cꞌaten chrij. w 31 Y ri Jesús can yacꞌariꞌ xjel apo riqꞌui, 
xuchop cꞌa rukꞌaꞌ y xuben chare chi xyacatej. Y can xu (xe) wi cꞌa queriꞌ 

xuben chare, can yacꞌariꞌ tek xqꞌuis el ri nimalaj cꞌaten chrij. x Y ri ixok riꞌ 
can yacꞌariꞌ xuchop yerunimaj yerilij apo ri Jesús y ri ye benak riqꞌui.

Tek ri Jesús xerucꞌachojsaj cꞌa ye qꞌuiy yawaꞌiꞌ tek xka ka ri kꞌij
32 Y yacꞌa tek xka yan ka ri kꞌij y xoc cꞌa pe ri akꞌaꞌ chupan ri kꞌij riꞌ, yacꞌariꞌ 

tek quinojel ri winek ri cꞌo yawaꞌiꞌ quiqꞌui xequicꞌualaꞌ apo chuwech ri Jesús. y 
Chiquicojol ri yawaꞌiꞌ cꞌa riꞌ, yecꞌo ri relic yabil ri ntoc chique y yecꞌo cꞌa ri ye 
yawaꞌiꞌ pa quikꞌaꞌ itzel tak espíritu. 33 Y quinojel ri winek ri yecꞌo chupan ri jun 
tinamit riꞌ xbequimoloꞌ quiꞌ chuchiꞌ ri jay ri acuchi (achique) cꞌo wi ri Jesús. 34 Y 
ri Jesús can xerucꞌachojsaj wi el ri yawaꞌiꞌ. Ri yawaꞌiꞌ riꞌ can jalajoj cꞌa ruwech 
chi yabil ri chapayon quiche (quixin). Chukaꞌ Riyaꞌ xerelesalaꞌ el z ri itzel tak 
espíritu ri yecꞌo quiqꞌui ri winek. Ri Jesús can ma xuyaꞌ ta cꞌa kꞌij chique ri itzel 
tak espíritu riche (rixin) chi xechꞌo ta, ruma riyeꞌ quetaman ruwech Riyaꞌ. a

Tek ri Jesús xbe pa ronojel tinamit ri yecꞌo pa rucuenta 
ri Galilea chukꞌalajsaxic ri ruchꞌabel ri Dios

35 Nimakꞌaꞌ yan ri rucaꞌn kꞌij, can cꞌa mukmuj na, ri Jesús xyacatej el 
y xbe pa jun lugar ri acuchi (achique) majun winek cꞌo, riche (rixin) chi 
xberubanaꞌ orar. b 36  Y ri Simón y ri ye rachibil xebe cꞌa chucanoxic ri 
Jesús. 37 Tek xquil cꞌa, xquibij chare: Quinojel ri winek yatquicanoj, xechaꞌ.

38  Y ri Jesús xubij cꞌa chique: Joꞌ pa nicꞌaj chic tinamit ri yecꞌo pe nakaj, 
riche (rixin) chi ntzijoj chukaꞌ ri ruchꞌabel ri Dios c chiriꞌ, ruma chubanic 
ri samaj riꞌ tek xipe waweꞌ chuwech re ruwachꞌulef, d xchaꞌ.

39 Y Riyaꞌ xbe cꞌa chutzijoxic ri ruchꞌabel ri Dios pa ronojel tinamit ri 
yecꞌo pa rucuenta ri Galilea. Xabachique cꞌa tinamit ri xapon wi, Riyaꞌ 
xutzijoj ri ruchꞌabel ri Dios ri pa tak jay ri kas nicꞌut wi ri ruchꞌabel ri 
Dios. e Y chukaꞌ can xerelesalaꞌ cꞌa ri itzel tak espíritu.

Tek ri Jesús xrelesaj el ri jun itzel yabil lepra rubiꞌ chrij jun achi
40 Xpe cꞌa jun achi ri cꞌo jun itzel yabil chrij, y ri yabil riꞌ lepra rubiꞌ. Ri 

achi riꞌ xucꞌutuj cꞌa utzil chare ri Jesús, xxuqueꞌ ka chuwech y xubij cꞌa 
chare: Wi riyit nawajoꞌ f yinacꞌachojsaj chare re nuyabil, can yicꞌachoj wi 
cꞌa riꞌ, ruma riyin wetaman chi can yacowin wi, xchaꞌ.

41 Ri Jesús sibilaj cꞌa xujoyowaj ruwech ri achi ri rucꞌulwachin ri yabil 
riꞌ; rumariꞌ Riyaꞌ can yacꞌariꞌ tek xuchop apo y xubij chare: Nwajoꞌ chi 
yacꞌachoj. Tiqꞌuis cꞌa el re yabil reꞌ chawij, g xchaꞌ chare.

42 Y can xu (xe) wi xubij queriꞌ ri Jesús, can yacꞌariꞌ xqꞌuis el ri lepra chrij 
ri achi y xcꞌachoj ca. 43 Y ri Jesús, can yacꞌariꞌ tek xubij chare ri achi chi tibe 
el, pero can xuchilabej cꞌa el chare ri achique rajawaxic chi nuben. 44 Ri Jesús 

xubij cꞌa el chare ri achi riꞌ: Majun achoj chare tatzijoj wi ri xbanatej awuqꞌui, 
xa choj jacꞌutuꞌ awiꞌ chuwech ri sacerdote. Y can tayaꞌ cꞌa ri ofrenda ri 
rajawaxic chi nayaꞌ, achiꞌel nubij chupan ri rutzꞌiban h ca ri Moisés, riche (rixin) 
chi queriꞌ nakꞌalajsaj cꞌa awiꞌ chiquiwech chi yit chꞌajchꞌoj chic, i xucheꞌex el.

45 Yacꞌa ri achi xaxu (xaxe) wi xuyaꞌ ca ri Jesús, can yariꞌ xuchop rutzijoxic 
chique ri winek ri achique xbanatej riqꞌui riyaꞌ. Y queriꞌ ri Jesús chanin cꞌa xel 
rutzijol, y rumariꞌ xa pan ewel chic tek ntoc apo chupan ri tinamit, y ruma cꞌa 
chukaꞌ riꞌ tek nicꞌojeꞌ ca ri pa tak juyuꞌ ri acuchi (achique) majun winek cꞌo. Y ri 
winek cꞌa ri yeꞌapon riqꞌui ri Jesús sibilaj ye qꞌuiy, j y chukaꞌ qꞌuiy lugar yepe wi.

Tek ri Jesús xucꞌachojsaj jun achi siquirnek

2  1 Y tek kꞌaxnek chic cꞌa caꞌiꞌ oxiꞌ kꞌij, ri Jesús xtzolin ri pa tinamit Capernaum, 
y yacꞌariꞌ tek ri winek xquicꞌaxaj chi Riyaꞌ cꞌo pa jun jay chiriꞌ pa tinamit. 

2 Yacꞌariꞌ tek yecꞌo winek ri can chanin cꞌa xquimol apo quiꞌ ri achique jay cꞌo wi 
ri Jesús, y ma xeruben ta chic chi xeꞌoc chupan ri jay. Ri pa ruchiꞌ jay can majun 
chic cꞌa nicowin ta ntoc. Rumariꞌ hasta chuwajay el yecꞌo winek. Y ri Jesús can 
nubij cꞌa ri ruchꞌabel ri Dios k chique quinojel ri xquimol apo quiꞌ. 3 Yacꞌa chukaꞌ riꞌ 
tek yecꞌo nicꞌaj chic ri xeꞌapon, quicꞌuan cꞌa apo jun achi siquirnek. Ye cajiꞌ cꞌa ri 
ye ucꞌuayon apo riche (rixin), quiliꞌen el chuwech ri ruwarabel. l 4 Pero riyeꞌ xa ma 
xecowin ta xeꞌoc apo cꞌa riqꞌui ri Jesús, cuma ri winek ri quimolon apo quiꞌ sibilaj 
ye qꞌuiy. Ma xecowin ta cꞌa xekꞌax chiquicojol ri winek riꞌ, rumariꞌ xa ya chic 
ruwiꞌ ri jay ri xquelesaj el jubaꞌ. Y chiriꞌ cꞌa xquikasaj wi ka ri yawaꞌ, m rachibilan ri 
ruwarabel. 5 Y tek ri Jesús xerutzꞌet n chi can quicukuban quicꞌuꞌx riqꞌui Riyaꞌ, xubij 
cꞌa chare ri achi siquirnek: Walcꞌual, ri amac o xecuyutej, xchaꞌ.

6 Y ri jay ri quimolon wi quiꞌ, ye tzꞌuyul chukaꞌ apo caꞌiꞌ oxiꞌ aj tzꞌibaꞌ. Riyeꞌ 
niquichꞌob cꞌa pa tak cánima: 7 ¿Achique ruma tek re Jesús nubij chare la achi laꞌ 
chi nucuy rumac? p Can itzel ri nubij ruma nuben chi can ya Riyaꞌ ri Dios. ¿Ruma 
achique ta chic jun ri nicuyu mac? Majun chic jun. q Xaxu (xaxe) wi ri Dios ri 
nicuyu mac, yechaꞌ cꞌa pa tak cánima ri aj tzꞌibaꞌ riꞌ. 8 Yacꞌa ri Jesús can jabel 
retaman ri niquichꞌob pa tak cánima r ri achiꞌaꞌ riꞌ. Y rumariꞌ xubij chique: ¿Achique 
cꞌa ruma tek riyix queriꞌ nichꞌob pa tak iwánima? 9 Wacami tibij na cꞌa chuwe: 
¿Achique cami ri más cꞌayef (cuesta) rubanic nichꞌob riyix? ¿La ya cami ri nbij 
chare re achi siquirnek chi ri rumac s xecuyutej yan, o ya ri nbij chare: Cayacatej, 
tacꞌuaj la awarabel y cabiyin el? 10 Wacami cꞌa, riche (rixin) chi riyix niwetamaj chi 
riyin ri Cꞌajolaxel t ri xinalex chicojol can cꞌo kꞌatbel tzij pa nukꞌaꞌ riche (rixin) chi 
ncuy mac, u titzꞌetaꞌ cꞌa. Y ri Jesús xubij cꞌa chare ri achi siquirnek: 11 Nbij cꞌa chawe: 
Cayacatej, tacꞌuaj el la awarabel y cabiyin chawachoch, xchaꞌ chare.

12 Y ri achi can yacꞌariꞌ tek xyacatej anej, xucꞌol ri ruwarabel, y xel el 
chiquicojol ri quimolon quiꞌ chiriꞌ. Y ri winek riꞌ xquimey cꞌa, ruma majun 
bey quitzꞌeton ta chi que ta riꞌ nibanatej. Y xquiyaꞌ cꞌa chukaꞌ rukꞌij rucꞌojlen ri 
Dios y xquibilaꞌ cꞌa: Majun bey katzꞌeton ta chi que ta reꞌ nibanatej, xechaꞌ cꞌa.

Tek ri Jesús xusiqꞌuij (xroyoj) ri Leví
13 Y ri Jesús xbe chic cꞌa jun bey chuchiꞌ ri choy; y quinojel cꞌa ri winek 

xeꞌapon riqꞌui, v y Riyaꞌ xerutijoj cꞌa riqꞌui ri ruchꞌabel ri Dios. 14 Y yacꞌa tek ri 
Jesús ruchapon el bey riche (rixin) chi nitzolin, yacꞌariꞌ tek xutzꞌet ri Leví, ri 
rucꞌajol ri jun achi Alfeo rubiꞌ. Ri Leví tzꞌuyul cꞌa acuchi (achique) yetoj wi ca 
ri alcawal. Y xpe ri Jesús xubij cꞌa chare: Quinatzekelbej. Y can yacꞌariꞌ tek 
riyaꞌ xbeyacatej pe ri acuchi (achique) tzꞌuyul wi y xutzekelbej el ri Jesús. w

15 Y yacꞌa tek ri Jesús tzꞌuyul pa mesa ri chiriꞌ pa rachoch ri Leví, ye qꞌuiy 
cꞌa chique ri ye cꞌutuy tak alcawal y nicꞌaj chic winek ri xa ye aj maquiꞌ ri 
xetzꞌuyeꞌ chukaꞌ apo ri pa mesa junan riqꞌui ri Jesús y quiqꞌui ri rudiscípulos, x 
ruma sibilaj ye qꞌuiy ri yetzekelben riche (rixin) ri Jesús ri yecꞌo cꞌa chiriꞌ. 16 Y 
tek ri aj tzꞌibaꞌ y ri achiꞌaꞌ fariseos xquitzꞌet ri Jesús chi xa niwaꞌ quiqꞌui ri ye 
cꞌutuy tak alcawal y quiqꞌui ri winek ri xa ye aj maquiꞌ, xquicꞌutuj cꞌa chique ri 
rudiscípulos: ¿Achique ruma laꞌ chi Riyaꞌ niwaꞌ y nucꞌuyaꞌ quiqꞌui ri ye cꞌutuy 
tak alcawal y quiqꞌui nicꞌaj chic winek ri xa ye aj maquiꞌ? y xechaꞌ chique.

17 Y tek ri Jesús xracꞌaxaj ri tzij ri xquibij ri aj tzꞌibaꞌ y ri achiꞌaꞌ fariseos, 
Riyaꞌ xubij cꞌa chique: Jun ajkꞌomanel ma ye ta ri ye utz ri yerakꞌomaj. 
Riyaꞌ yerakꞌomaj ri yawaꞌiꞌ. Riyin ma xipe ta chiquicanoxic winek ri choj 
quicꞌaslen. Riyin xipe chiquicanoxic ri aj maquiꞌ, z ri rajawaxic chi nitzolin 
pe quicꞌuꞌx riqꞌui ri Dios.

Tek xcꞌutux chare ri Jesús chi achique ruma tek 
ri rudiscípulos ma niquiben ta ayuno

18 Ri ye rudiscípulos ri Juan ri Bautista y ri quidiscípulos ri fariseos, cꞌo cꞌa 
kꞌij niquichajij tek can ma yewaꞌ ta riche (rixin) chi niquiben orar. Y rumariꞌ 
xoquicꞌutuj cꞌa chare ri Jesús: Ri yoj rudiscípulos ri Juan y ri quidiscípulos ri 
fariseos can cꞌo kꞌij nikachajij tek can ma yojwaꞌ ta, riche (rixin) chi nikaben 
orar. ¿Y achique cꞌa ruma tek ri adiscípulos riyit ma que ta riꞌ niquiben? a

19 Y ri Jesús xubij cꞌa chique: ¿Achique nibij riyix? ¿La utz cami chi 
man ta yewaꞌ ri xesiqꞌuix (xeꞌoyox) pa jun cꞌulanen tek xa cꞌa cꞌo na 
apo quiqꞌui ri achijlon ri xa cꞌa xcꞌuleꞌ? Ma utz ta. Can ma utz ta cꞌa ri 
niquiben, wi xa ma yewaꞌ ta, ruma ri achijlon xa cꞌa cꞌo na chiquicojol. b 
20 Pero xtapon ri kꞌij tek re achijlon reꞌ xtelesex el chiquicojol, y yacꞌariꞌ 
tek ma xquewaꞌ ta riche (rixin) chi xtiquiben orar.

21 Y majun chukaꞌ winek nibano chi nucusaj ta jun cꞌojobel cꞌacꞌacꞌ riche 
(rixin) chi nucꞌojoj jun tziek ri xa riꞌj chic. Ruma jun cꞌojobel cꞌacꞌacꞌ nucꞌol 
riꞌ y nujicꞌ ri tziek ri xa riꞌj chic, y ri tziek riꞌ más niretzetaj (nitzeretej). 22  Y 
queriꞌ chukaꞌ majun niyaꞌo ta cꞌacꞌacꞌ ruyaꞌal uva chupan jun tzꞌum yabel 
yaꞌ ri xa riꞌj chic. Ruma wi queriꞌ niban, y ri tzꞌum xa ma niyukuk ta chic, 
xa nirakaroꞌ y niqꞌuis el ri ruyaꞌal uva chupan. Y chukaꞌ ri tzꞌum riꞌ majun 
chic nicꞌatzin wi. Yacꞌa jun cꞌacꞌacꞌ tzꞌum yabel yaꞌ, utz niyaqueꞌ ri cꞌacꞌacꞌ 
ruyaꞌal uva chupan. Queriꞌ xubij ri Jesús chrij ri chꞌabel ri xucꞌut.

Tek ri rudiscípulos ri Jesús xquichꞌup ruwiꞌ trigo pa jun uxlanibel kꞌij
23  Pa jun uxlanibel kꞌij, ri Jesús y ri rudiscípulos yekꞌax cꞌa el pa jun ulef 

ri ticon trigo chuwech. Y ri discípulos cꞌo cꞌa ruwiꞌ trigo ri xequichꞌup el. c 
24 Yecꞌa ri achiꞌaꞌ fariseos xquibij chare ri Jesús: Queꞌatzuꞌ la adiscípulos 
ruma xajan yetajin chubanic. ¿Achique ruma yequichꞌuplaꞌ trigo re kꞌij 
reꞌ? Ruma re kꞌij reꞌ, uxlanibel kꞌij y ma rucꞌamon ta chi yesamej, xechaꞌ.

25 Yacꞌa ri Jesús xubij chique: ¿La majun bey cꞌa isiqꞌuin ta ri tzꞌibatal ca 
chupan ri wuj chrij ri xquiben ri David y ri ye rachibil ri ojer ca, tek sibilaj 
xenum d y rajawaxic chi yewaꞌ? 26 Ri David xbe cꞌa chucanoxic wey pa rachoch 
ri Dios. Y ri nimalaj sacerdote chupan ri tiempo riꞌ ya cꞌa ri Abiatar. Y can ya ri 
lokꞌolaj tak caxlan wey e ri xbejach pe chare ri David y ma xu (xe) ta wi riyaꞌ ri 
xtijo, xa can xuyaꞌ chukaꞌ chique ri ye benak riqꞌui. Y ma riqꞌui wi riꞌ, ma mac 
ta ri xquiben, astapeꞌ ri caxlan wey riꞌ xaxu (xaxe wi) ri sacerdotes ri yetijo.

27 Y ri Jesús xubij chukaꞌ chique: Ri uxlanibel kꞌij f xban riche (rixin) jun utzil 
chare ri winek, y ma ya ta ri winek ri xban riche (rixin) ta jun utzil chare ri 
uxlanibel kꞌij. 28 Rumacꞌariꞌ riyix can rucꞌamon cꞌa chi niwetamaj chi yin cꞌa riyin 
ri Cꞌajolaxel ri xinalex chicojol, ri yin Rajaf g ri uxlanibel kꞌij. Can pa nukꞌaꞌ cꞌa 
riyin cꞌo wi riche (rixin) chi nbij achique utz niban chupan ri kꞌij riꞌ, xchaꞌ ri Jesús.

Tek ri Jesús xucꞌachojsaj jun achi chakiꞌj jun rukꞌaꞌ

3  1 Y ri Jesús y ri rudiscípulos xeꞌapon chic cꞌa ri pa jay ri kas nicꞌut wi ri 
ruchꞌabel ri Dios. Y chiquicojol ri winek ri quimolon quiꞌ chiriꞌ, cꞌo cꞌa jun 

achi chakiꞌj jun rukꞌaꞌ. h 2 Y yecꞌo cꞌa ri ye tzulibeyon apo riche (rixin) ri Jesús, 
kꞌalaj riꞌ wi nucꞌachojsaj ri achi, riche (rixin) chi queriꞌ niquitzujuj (niquisujuj) 
chi ri Jesús xsamej chupan ri jun uxlanibel kꞌij riꞌ. 3 Ma riqꞌui wi riꞌ, ri Jesús 
xubij chare ri achi chakiꞌj ri rukꞌaꞌ: Cayacatej pe y cacꞌojeꞌ pa nicꞌaj, xchaꞌ chare.

4 Xpe cꞌa ri Jesús xubij chique ri winek ri yecꞌo chiriꞌ: Riyin nwajoꞌ cꞌa 
ncꞌutuj chiwe: ¿La más cami rucꞌamon chi niban utzil pa jun uxlanibel kꞌij 
o xa ya ri etzelal? ¿Ri nicol jun winek chuwech ri camic o ri nicamisex? 
¿Achique nichꞌob riyix? xchaꞌ chique. Pero quinojel majun xquibij ta.

SAN MARCOS 2 ,  3

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



100

 

i Mt. 12.14; 22.15. j Lc. 6.17. k Lc. 4.41. l Mr. 1.24, 25, 34. m Lc. 6.12, 13. n Jn. 1.42. 

5 Yacꞌariꞌ tek ri Jesús xerutzuꞌ cꞌa quinojel ri quimolon quiꞌ chiriꞌ, y xerutzꞌet 
chi xa cowirnek ri cánima y ma nicajoꞌ ta niquinimaj. Rumariꞌ Riyaꞌ xpe 
royowal y xbison. Cꞌacꞌariꞌ Riyaꞌ xubij cꞌa chare ri achi chakiꞌj ri rukꞌaꞌ: 
Tayukuꞌ la akꞌaꞌ. Y ri achi can xu (xe) wi xuyuk ri rukꞌaꞌ, can yacꞌariꞌ xchojmir.

6 Y ri achiꞌaꞌ fariseos can xu (xe) wi xquitzꞌet ca ri xbanatej, xbequimoloꞌ 
quiꞌ quiqꞌui ri yecꞌo pa rupartido ri rey Herodes, riche (rixin) chi niquichꞌob 
achique rubanic niquiben i riche (rixin) chi niquicamisaj ri Jesús.

Ye qꞌuiy cꞌa winek ri xetzekelben riche (rixin) 
ri Jesús chiriꞌ chuchiꞌ ri choy Galilea

7 Y ri Jesús xbe cꞌa chuchiꞌ jun choy, ye rachibilan el ri rudiscípulos. Y 
chukaꞌ xtzekelbex el cuma qꞌuiy winek j ri ye petenak pa rucuenta ri Galilea, y 
cuma nicꞌaj chic winek ri ye petenak pa rucuenta ri Judea. 8 Y can xtzekelbex 
chukaꞌ cuma ri winek ri ye petenak pa Jerusalem, jun tinamit ri cꞌo chukaꞌ pa 
rucuenta ri Judea. Y yecꞌo chukaꞌ ri ye petenak pa rucuenta ri Idumea, y ri ye 
petenak cꞌa jucꞌan chic ruchiꞌ ri raken yaꞌ Jordán. Xtzekelbex chukaꞌ cuma ri 
winek ri ye petenak pa Tiro y pa Sidón y ri ye petenak chukaꞌ chiquinakajal 
ri caꞌiꞌ tinamit riꞌ. Can quinojel cꞌa ri winek ri xeꞌoka riqꞌui ri Jesús, xepe ruma 
quicꞌaxan cꞌa pe ri milagros ri yerubanalaꞌ ri Jesús. 9 Y ruma chi can ye qꞌuiy 
ri winek ri yeꞌoka riqꞌui, ri Jesús xubij cꞌa chique ri rudiscípulos chi tiquiyaꞌ pe 
jun jucuꞌ queriꞌ nakaj, riche (rixin) chi queriꞌ, wi ri winek más niquipitzꞌ, Riyaꞌ 
ntoc cꞌa chupan ri jucuꞌ riꞌ. 10 Ri Jesús can ye qꞌuiy wi cꞌa ri ye rucꞌachojsan 
chic. Pero ruma quinojel cꞌa ri ye yawaꞌiꞌ nicajoꞌ chukaꞌ chi yecꞌachojsex ruma 
ri Jesús, rumariꞌ niquimajlaꞌ cꞌa quiꞌ chrij, riche (rixin) chi niquichop ta apo ri 
rutziak, ruma nicajoꞌ yecꞌachoj chare ri quiyabil. 11 Y ri itzel tak espíritu tek 
niquitzꞌet cꞌa ri Jesús, niquixucubalaꞌ cꞌa quiꞌ chuwech, chukaꞌ niquirek quichiꞌ 
y niquibij: Yit cꞌa riyit ri Rucꞌajol ri Dios, k yechaꞌ cꞌa.

12  Yacꞌa ri Jesús xchapon cꞌa chique chi ma tiquiyaꞌ ta rutzijol chi ya 
Riyaꞌ ri Rucꞌajol ri Dios. l

Tek ri Jesús xeruchaꞌ ri cablajuj apóstoles
13 Ri Jesús xjoteꞌ cꞌa el pa ruwiꞌ jun juyuꞌ y xerusiqꞌuij (xeroyoj) el ri xrajoꞌ Riyaꞌ 

chi xerucꞌuaj el. Ri Jesús xerusiqꞌuij (xeroyoj) apo m chiquijujunal ri achiꞌaꞌ riꞌ y ri 
achiꞌaꞌ riꞌ xebe apo riqꞌui. 14 Ye cablajuj cꞌa ri xeruchaꞌ riche (rixin) chi yerachibilaj 
y riche (rixin) chukaꞌ chi yerutek el chutzijoxic ri ruchꞌabel ri Dios. 15 Y queriꞌ 
chukaꞌ can xtuyaꞌ kꞌatbel tzij pa quikꞌaꞌ riche (rixin) chi yequicꞌachojsaj yawaꞌiꞌ, 
y riche (rixin) chi yecowin yequelesalaꞌ itzel tak espíritu. 16 Ri ye cablajuj ri 
xeruchaꞌ ri Jesús, ya ri Simón ri xubij chukaꞌ Pedro chare. n 17 Ri Jacobo y ri Juan, 
ri ye rucꞌajol ri Zebedeo, ri xubij chukaꞌ Boanerges chique; biꞌaj ri ntel cꞌa chi tzij 
chi ye achiꞌel coklajay. 18 Ri Andrés, ri Felipe, ri Bartolomé, ri Mateo, ri Tomás, 

o Mr. 6.31. p Jn. 7.20; 10.20. q Jn. 8.48, 52. r Mt. 9.34; Lc. 11.15. s Mt. 12.25; Lc. 11.17. 
t Mt. 12.26; Lc. 11.18. u Mt. 12.29; Lc. 11.21, 22. v Mt. 12.31; Lc. 12.10. w 2 Ts. 1.9. 
x Mt. 12.46. 

ri Jacobo ri rucꞌajol ri jun achi ri Alfeo rubiꞌ, ri Tadeo, ri Simón ri cꞌo quiqꞌui ri 
achiꞌaꞌ ri nibix cananista chique, 19 y ri Judas Iscariote ri xjacho riche (rixin) ri 
Jesús pa quikꞌaꞌ ri winek. Y quinojel cꞌa riꞌ xebe riqꞌui ri Jesús pa jun jay.

Ri winek yeyokꞌon chrij ri Lokꞌolaj Espíritu
20 Y ruma sibilaj ye qꞌuiy winek ri xquimol chic apo quiꞌ jun bey, 

rumariꞌ riyeꞌ hasta ma utz ta chic chi yewaꞌ. o 21 Y tek ri ye rachꞌalal ri 
Jesús xquicꞌaxaj ri nibanatej, xeꞌapon riche (rixin) chi nbequicꞌamaꞌ pe, 
ruma riyeꞌ xquichꞌob chi ri Jesús xchꞌujer. p

22  Y ri aj tzꞌibaꞌ ri ye petenak pa tinamit Jerusalem, yecꞌo apo ri chiriꞌ 
riqꞌui ri Jesús. Y niquibilaꞌ cꞌa chiquiwech chi ri Jesús cꞌo ri Beelzebú riqꞌui; 
ri cajawalul ri itzel tak espíritu. q Y ya ri Beelzebú ri niyaꞌo uchukꞌaꞌ chare 
riche (rixin) chi queriꞌ nicowin yerelesaj ri itzel tak espíritu, r yechaꞌ cꞌa.

23  Y rumariꞌ ri Jesús xerusiqꞌuij (xeroyoj), y riche (rixin) chi xtzijon 
quiqꞌui, xerucusaj cꞌambel tak tzij. Riyaꞌ xubij cꞌa chique: ¿Achique modo 
chi ri Satanás can ya riyaꞌ mismo nrokotaj el riꞌ? 24 Ruma ri winek riche 
(rixin) jun ruwachꞌulef, wi xa ma junan ta quiwech niquiben, riꞌ ma utz ta, 
ruma nuben chare ri quiruwachꞌulef chi ma xtiyaloj ta. 25 Y queriꞌ chukaꞌ 
ri winek pa jun jay, wi xa ma junan ta quiwech niquiben, xa xtiquitaluj el 
quiꞌ. s 26  Y rumariꞌ ri Satanás, ma xtuben ta ka chꞌaꞌoj chrij riyaꞌ mismo y 
caꞌiꞌ cꞌa nuben. Ruma wi queriꞌ nuben, chanin nitzak y niqꞌuis ka rukꞌij. t

27 Y wi cꞌo jun winek ri nrajoꞌ nelekꞌ el pa rachoch jun achi ri cꞌo sibilaj 
ruchukꞌaꞌ, nabey cꞌo chi nuxim ri achi riꞌ, y cꞌacꞌariꞌ nicowin nucanoj el 
ronojel ri nrajoꞌ yerucꞌuaj. u

28 Y tiwacꞌaxaj cꞌa jabel re chꞌabel re xtinbij chiwe wacami. Xabachique 
mac yequibanalaꞌ ri winek ri ye alaxnek chuwech re ruwachꞌulef can cꞌa 
yecuyutej na. Y queriꞌ chukaꞌ ronojel ri yokꞌonic ri yequibanalaꞌ ri winek, can 
cꞌa yecuyutej na chukaꞌ. 29 Yacꞌa ri niyokꞌon chrij ri Lokꞌolaj Espíritu, can ma 
xticuyutej ta rumac, v xa can xtrejkalej rumac riche (rixin) xtibe kꞌij xtibe sek. w

30 Quecꞌareꞌ xubij chique ri aj tzꞌibaꞌ, ruma chi riyeꞌ niquibij cꞌa chare, 
chi Riyaꞌ cꞌo itzel espíritu riqꞌui.

Ri ruteꞌ y ri ye rachꞌalal ri Jesús
31 Y ri ruteꞌ y ri ye rachꞌalal ri Jesús xepe cꞌa ri acuchi (achique) 

cꞌo wi Riyaꞌ. Pero ma xeꞌoc ta apo riqꞌui. x Xaxu (xaxe) wi cꞌa xquitek 
rubixic chare chi nicajoꞌ yetzijon riqꞌui. 32  Y ri winek ri ye tzꞌuyul ka ri 
can quisutin apo quiꞌ chrij ri Jesús xquibij cꞌa apo chare: Ri ateꞌ y ri ye 
awachꞌalal yecꞌo pe waweꞌ chuwajay el y yatquicanoj.

y He. 2.11. z Mt. 13.1, 2; Mr. 2.13; Lc. 8.4. a Jer. 4.3. b Jn. 15.5; Col. 1.6. c Lc. 8.9. 
d Is. 6.9, 10; 44.18; Jer. 5.21; Mt. 13.14. 

33  Yacꞌa ri Jesús xubij cꞌa chique ri winek ri quimolon quiꞌ riqꞌui: 
¿Achique cꞌa riꞌ ri nteꞌ y ye achique cꞌa riꞌ ri wachꞌalal ri nichꞌob riyix?

34 Y ri Jesús xerutzuꞌ cꞌa quinojel ri quisutin quiꞌ chrij ye tzꞌuyul y xubij chique: 
Yecꞌareꞌ ri ye oconek nteꞌ y ye oconek wachꞌalal. 35 Ruma chi can quinojel cꞌa ri 
yebano ri ruraybel ri Dios, yecꞌariꞌ ri ye achiꞌel nteꞌ, wanaꞌ y nchakꞌ, y xchaꞌ ri Jesús.

Ri cꞌambel tzij chrij ri aj ticonel

4  1 Y ri Jesús ye rachibilan ri rudiscípulos xbe chic cꞌa chuchiꞌ ri choy y Riyaꞌ 
yerutijoj cꞌa ri winek riqꞌui ri ruchꞌabel ri Dios. Y sibilaj ye qꞌuiy winek ri 

xquimol apo quiꞌ. z Rumariꞌ ri Jesús xoc apo pa jun jucuꞌ ri chiriꞌ pa ruwiꞌ yaꞌ, y 
xtzꞌuyeꞌ cꞌa chupan. Y ri chiriꞌ chuchiꞌ apo ri choy, yecꞌo cꞌa ri winek niquicꞌaxaj 
apo ri Jesús. 2 Riyaꞌ qꞌuiy cꞌa ri xucꞌut chiquiwech riqꞌui cꞌambel tak tzij. Y xubij 
cꞌa chique: 3 Tiwacꞌaxaj cꞌa jabel re xtinbij chiwe: Cꞌo cꞌa jun achi ri xbe pa jopin 
ijaꞌtz. 4 Y tek ri achi cꞌo chic pa samaj nijopin ijaꞌtz, cꞌo cꞌa jubaꞌ chare ri ijaꞌtz 
riꞌ xa pa bey xka wi. Y xepe cꞌa ri aj xicꞌ tak chicop ri yebe pa cakꞌikꞌ, xquitij 
el ri ijaꞌtz riꞌ. 5 Cꞌo cꞌa jubaꞌ chic chare ri ijaꞌtz cojol tak abej xka wi y chiriꞌ xa 
ma qꞌuiy ta ri ulef cꞌo. Y chanin cꞌa xeꞌel pe ruma xa ma pim ta ri ulef. 6 Xa 
yacꞌa tek xpe ruchukꞌaꞌ ri kꞌij, xemayamoꞌ y xechakiꞌj ka. Y ruma chi xa ma 
nej ta benak wi ka ri quicꞌamal, rumariꞌ xechakiꞌj ka chanin. 7 Y cꞌo cꞌa jubaꞌ 
chic chare ri ijaꞌtz riꞌ xa cojol tak kꞌayis ri cꞌo quiqꞌuixal a xka wi. Y tek xeꞌel pe, 
junan xeqꞌuiy quiqꞌui ri qꞌuix. Y ruma chi ri qꞌuix sibilaj xeqꞌuiy, ri ticoꞌn xejikꞌ 
pa quikꞌaꞌ y man cꞌa xquiyaꞌ ta quiwech. 8 Yacꞌa ri jubaꞌ chic chare ri ijaꞌtz xka 
pa jun utzilaj ulef, y xeꞌel pe y xeqꞌuiy jabel. b Y cꞌo cꞌa ijaꞌtz xquiyalaꞌ a treinta 
quiwech, cꞌo xquiyalaꞌ a sesenta y cꞌo ri xquiyalaꞌ jojun ciento quiwech.

9 Cꞌacꞌariꞌ ri Jesús xubij cꞌa: Ri cꞌo cꞌa racꞌaxabel, can tracꞌaxaj cꞌa ri 
xinbij, xchaꞌ chique.

10 Y tek xcanaj ca ruyon ri Jesús quiqꞌui ye caꞌiꞌ oxiꞌ winek y ri ye cablajuj 
rudiscípulos, ri yecꞌo riqꞌui xquicꞌutuj cꞌa chare chi achique cꞌa ri nrajoꞌ nubij chique 
riqꞌui ri cꞌambel tzij ri xutzijoj chique. c 11 Y Riyaꞌ xubij chique: Chiwe cꞌa riyix can 
yaꞌon cꞌa kꞌij riche (rixin) chi niwetamaj chrij ri rajawaren ri Dios, yacꞌa ri nicꞌaj 
chic winek ri ma yeniman ta wuche (wixin), ma yaꞌon ta kꞌij chique riche (rixin) 
chi niquetamaj. Rumacꞌariꞌ riqꞌui cꞌambel tak tzij yitzijon wi quiqꞌui, 12 riche (rixin) 
chi queriꞌ astapeꞌ niquitzuꞌ y xa ma nichꞌobotej ta chiquiwech ri niquitzuꞌ d y astapeꞌ 
niquicꞌaxaj y xa ma nikꞌax ta chiquiwech ri niquicꞌaxaj, riche (rixin) chi queriꞌ ma 
nitzolin ta pe quicꞌuꞌx, y ma nicuyutej ta chukaꞌ quimac ruma ri Dios.

13 Y ri Jesús xubij chukaꞌ chique ri winek y ri rudiscípulos: ¿La ma xkꞌax ta 
cami chiwech ri cꞌambel tzij ri xa cꞌa jubaꞌ tinbij ka chiwe? Ruma wi xa ma xkꞌax 
ta chiwech, ¿la xtikꞌax cami chiwech ri nicꞌaj chic cꞌambel tak tzij? 14 Ya cꞌa ri aj 
ticonel ri xbejopin ijaꞌtz, yacꞌariꞌ ri samajel ri nicꞌutu ri ruchꞌabel ri Dios. 15 Ri jubaꞌ 

e Mt. 13.19; Lc. 8.12; 2 Co. 4.4. f Job 27.10. g Sal. 52.7; Pr. 23.5; Ec. 5.13. h Ro. 7.4; 2 Co. 
5.17; 2 P. 1.4-8. i Mt. 5.15; Lc. 8.16; 11.33. j Mt. 10.26. k Mt. 13.12; Lc. 8.18. l Mt. 
13.24. 

ijaꞌtz ri xeka pa bey, ye achiꞌel ri winek tek quicꞌaxan chic ri ruchꞌabel ri Dios, y ri 
Satanás chanin napon quiqꞌui y nrelesaj el ri chꞌabel ri xtic pa tak cánima. e 16 Ri 
ijaꞌtz ri xeka cojol tak abej, can nichꞌo wi cꞌa chrij ri ruchꞌabel ri Dios ri nacꞌaxex 
cuma ri winek. Ri winek riꞌ can chanin cꞌa niquicꞌul ri ruchꞌabel ri Dios pa tak 
cánima riqꞌui quicoten. 17 Xa yacꞌa chi can ma xbe ta ka jabel rucꞌamal ri ruchꞌabel 
ri Dios pa tak cánima, xa can ma niyaloj ta cꞌa ri quicoten quiqꞌui. f Y tek yepe 
cꞌa tijoj pokonal y yeꞌetzelex ruma quiniman ri ruchꞌabel ri Dios, chanin yetzak. 
18 Yacꞌa ri ijaꞌtz ri xeka cojol tak kꞌayis ri cꞌo quiqꞌuixal, can nichꞌo chukaꞌ chrij ri 
ruchꞌabel ri Dios ri nacꞌaxex cuma ri winek. 19 Pero ri winek riꞌ xaxu (xaxe wi) 
cꞌa ri nrajoꞌ re tiempo reꞌ ri nicajoꞌ niquiben, y yekꞌolotej pa rukꞌaꞌ ri beyomel g 
riche (rixin) re ruwachꞌulef. Y qꞌuiy chukaꞌ ruwech raynic yepe quiqꞌui, y rumariꞌ 
xa nijikꞌ ri ruchꞌabel ri Dios ri cꞌo quiqꞌui y majun bey cꞌa xtiwachin ta jabel ri 
ruchꞌabel ri Dios pa tak quicꞌaslen. 20 Yacꞌa ri ijaꞌtz ri xeka pa jun utzilaj ulef, 
nichꞌo wi cꞌa chrij ri ruchꞌabel ri Dios ri nacꞌaxex cuma ri winek, y ri winek riꞌ can 
niquicꞌul wi ka ri ruchꞌabel ri Dios y ri quicꞌaslen niwachin jabel. h Can yewachin 
cꞌa achiꞌel niquiben ri ijaꞌtz. Ruma yecꞌo ijaꞌtz ri niquiyaꞌ a treinta quiwech, yecꞌo ri 
niquiyaꞌ a sesenta quiwech y yecꞌo ri can jojun ciento quiwech niquiyaꞌ. Quecꞌariꞌ 
nuben quicꞌaslen ri winek ri niquicꞌul ka ri ruchꞌabel ri Dios pa tak cánima.

Majun ri ewan ca ri man ta xtibekꞌalajin pe
21 Y ri Jesús xubij cꞌa chukaꞌ chique: Tek nbecꞌamer pe jun kꞌakꞌ i riche 

(rixin) nusakirisaj pa jay, ¿la chuxeꞌ cami jun almul o chuxeꞌ cami jun chꞌat 
niyaꞌox (nyaꞌ) wi? Ma que ta riꞌ. Ri kꞌakꞌ can cꞌo rucꞌojlibel ri acuchi (achique) 
nipabex wi. 22  Queriꞌ chukaꞌ majun ri ewan ca, ri man ta xtibekꞌalajin pe. 
Y chukaꞌ can majun ri tzꞌapin ca rij, ri xa man ta xtibekꞌalajin pe y ntel pe 
chuwasakil. j 23 Ri cꞌo cꞌa racꞌaxabel, can tracꞌaxaj cꞌa ri xinbij, xchaꞌ ri Jesús.

24 Y ri Jesús xubij chukaꞌ chique ri winek: Tek riyix niwacꞌaxaj ri ruchꞌabel 
ri Dios, can tiwacꞌaxaj cꞌa ri nubij. Can tika cꞌa ka pa tak iwánima, ruma wi 
queriꞌ niben, qꞌuiy etamabel ri nicꞌul ca y xtiyaꞌox (xtyaꞌ) chic jubaꞌ ruwiꞌ chiwe. 
25 Ruma ri can cꞌo qꞌuiy riqꞌui, xtiyaꞌox (xtyaꞌ) cꞌa más chare y queriꞌ qꞌuiy cꞌa ri 
xticꞌojeꞌ riqꞌui. Yacꞌa ri xa jubaꞌ oc cꞌo riqꞌui, hasta ri jubaꞌ riꞌ xa xtelesex chare. k

Ri cꞌambel tzij chrij ri ijaꞌtz tek nitzꞌuc pe y niqꞌuiy
26 Y ri Jesús xubij chukaꞌ: Tek ri winek yeꞌoc pa rajawaren ri Dios, 

nibanatej cꞌa achiꞌel nibanatej riqꞌui jun ijaꞌtz ri nbetic ca ruma jun achi 
pan ulef. l 27 Tek ri ijaꞌtz cꞌo chic cꞌa pan ulef, ri ticonel majun chic ri nuben. 
Riyaꞌ nbewer tek ntoc pe ri akꞌaꞌ y niyacatej el tek niseker pe, y queriꞌ nuben 
ronojel kꞌij. Y tek napon ri kꞌij, ri ijaꞌtz ntzꞌuc pe y niqꞌuiy, yacꞌa ri xtico ka 

riche (rixin) ri ijaꞌtz ma retaman ta achique rubanic tek ri ijaꞌtz ntzꞌuc pe 
y achique rubanic tek niqꞌuiy. 28 Ri ticonel can majun chic cꞌa nuben ta, xa 
ruyon ri ulef nuben chi niqꞌuiy pe ri ticoꞌn. Pero nabey ya ri ti ral ri trigo 
nbetzꞌuc pe. Cꞌacꞌariꞌ niqꞌuiy ri ruxak, y tek nim chic, ntel pe ri ruwiꞌ. Y pa 
ruqꞌuisbel ninoj cꞌa pe ri ruwiꞌ riqꞌui ri rupan. 29 Y tek kꞌen chic, ri rajaf can 
yacꞌariꞌ yerutek ri rumozos chupan, riche (rixin) chi niquikꞌet, ruma ya kꞌij 
chic riche (rixin) ri kꞌatoj. m

Ri cꞌambel tzij chrij ri ijaꞌtz riche (rixin) ri mostaza
30  Y ri Jesús xubij cꞌa chukaꞌ: ¿Achique rubanic xtinbij chrij ri 

rajawaren ri Dios? ¿Y achoj riqꞌui njunumaj wi? n ¿Y achique ta cami 
cꞌambel tzij ri nikꞌalajsan riche (rixin)? 31 Xa junan cꞌa riqꞌui ri ijaꞌtz 
riche (rixin) ri mostaza ri nitic ka pan ulef. Ruma yariꞌ ri ijaꞌtz ri más 
tak cocoj ri cꞌo chuwech re ruwachꞌulef. 32  Y xa yariꞌ ri sibilaj nim 
ntel  o que chiquiwech ri nicꞌaj chic ichaj, y yecꞌojeꞌ rukꞌaꞌ ri can ye 
nimaꞌk. Rumariꞌ ri aj xicꞌ tak chicop ri yebe pa cakꞌikꞌ niquibanalaꞌ 
quisoc pa tak rukꞌaꞌ, ruma chiriꞌ jabel yemujan.

Ri Jesús can xerucusaj wi ri cꞌambel tak tzij
33  Ri Jesús can qꞌuiy cꞌa cꞌambel p tak tzij ri xerucusaj achiꞌel reꞌ riche 

(rixin) chi xchꞌo quiqꞌui ri winek, y xutzijoj chique ri janipeꞌ ri yecowin 
nichꞌobotej chiquiwech. 34 Riyaꞌ majun cꞌa ri xubij ta chique ri winek chi 
man ta xerucusaj cꞌambel tak tzij. Yacꞌa tek ri Jesús nicanaj ca ruyon 
quiqꞌui ri rudiscípulos, Riyaꞌ can nukꞌalajsaj cꞌa chiquiwech ri achique 
ntel wi chi tzij ri cꞌambel tak tzij.

Tek ri Jesús xukꞌet ruchukꞌaꞌ ri cakꞌikꞌ y ri ruwiꞌ yaꞌ
35 Y tek xoc cꞌa pe ri akꞌaꞌ chupan ri kꞌij riꞌ, ri Jesús xubij chique ri 

rudiscípulos: Joꞌ, kojkꞌax la q jucꞌan chic apo ruchiꞌ yaꞌ, xchaꞌ chique.
36  Riyaꞌ xerutakalaꞌ cꞌa ca ri winek. Y ruma Riyaꞌ can tzꞌuyul 

chic chupan ri jucuꞌ, can quecꞌariꞌ rubanon, xucꞌuex el cuma ri 
rudiscípulos. Y yecꞌo chukaꞌ nicꞌaj chic jucuꞌ ri junan xebe el quiqꞌui. 
37 Y tek ye benak, xpe jun nimalaj cakꞌikꞌ. Y ri jucuꞌ ri ye benak wi 
xuchop ninoj pe chi yaꞌ. Y rumariꞌ xa jubaꞌ ma yebe ka chuxeꞌ yaꞌ. 
38  Pero ri Jesús warnek  r cꞌa chupan ri jucuꞌ tek ntajin ri cakꞌikꞌ pa 
ruwiꞌ ri choy. Riyaꞌ chrij ca ri jucuꞌ rucanon wi ka jun ruchꞌequet 
wiꞌ y chiriꞌ warnek wi. Y xepe cꞌa ri discípulos xquicꞌasoj y xquibij 
cꞌa chare: ¡Tijonel! Riyoj ya xa yojcom y riyit xa yit warnek, xechaꞌ 
chare.

39 Y ri Jesús xyacatej cꞌa pe, y xubij chare ri cakꞌikꞌ chi tiqꞌuis el y xubij 
chare ri ruwiꞌ yaꞌ chi titaneꞌ ka. Y queriꞌ xbanatej. Ri cakꞌikꞌ xqꞌuis el, y 
chukaꞌ ri ruwiꞌ yaꞌ xtaneꞌ ka. s

40 Cꞌacꞌariꞌ ri Jesús xubij chique: ¿Achique ruma tek xixibij iwiꞌ? ¿Can 
ma icukuban ta icꞌuꞌx wuqꞌui?

41 Yacꞌa ri discípulos can quixibin quiꞌ y xquicꞌutulaꞌ cꞌa chiquiwech chrij ri Jesús: 
¿Achique cꞌa chi achi reꞌ? Ruma ri cakꞌikꞌ y ri yaꞌ xa can niquinimaj chukaꞌ rutzij.

Tek ri Jesús xerelesaj itzel tak espíritu riqꞌui jun achi aj Gadara

5  1 Y ri Jesús y ri ye rudiscípulos xeꞌapon cꞌa ri jucꞌan chic ruchiꞌ choy, ri 
chiriꞌ pa jun lugar ri Gadara t rubiꞌ. 2 Y tek ri Jesús xel pe chupan ri jucuꞌ, 

yacꞌariꞌ tek xapon jun achi riqꞌui ri elenak pe pa camposanto. Y ri achi riꞌ xa cꞌo 
cꞌa itzel espíritu riqꞌui. 3 Ri achi riꞌ can ya cꞌa ri camposanto ri oconek rachoch, 
y riyaꞌ hasta riqꞌui cadena ma ye cowinek ta quichapon, ruma can sibilaj 
ruchukꞌaꞌ cꞌo. 4 Can qꞌuiy cꞌa mul quiximon ri rukꞌaꞌ raken pa chꞌichꞌ y riqꞌui 
chukaꞌ cadena, pero xa yerucꞌokpij y yerukꞌaj ca. Can majun cꞌa ri cowinek ta 
chrij. 5 Riyaꞌ can nibiyaj wi cꞌa ri pa tak juyuꞌ y pa camposanto, nurek ruchiꞌ y 
nusocolaꞌ riꞌ riqꞌui abej. Can chi pakꞌij chi chakꞌaꞌ cꞌa ri nubanalaꞌ queriꞌ ri achi 
riꞌ. 6 Y tek riyaꞌ xutzꞌet cꞌa pe ri Jesús, cꞌanej cꞌa cꞌo wi, pero junanin (anibel) 
cꞌa xpe y xoxuqueꞌ u chuwech. 7 Y can xurek cꞌa ruchiꞌ y xubij cꞌa: Riyit Jesús ri 
Rucꞌajol ri nimalaj Dios, ¿Achique ruma tek yinanek? Pa rubiꞌ ri Dios ncꞌutuj 
jun utzil chawe, chi ma quinachꞌujirisaj ta, xchaꞌ chare ri Jesús.

8  Ri achi xubij queriꞌ ruma ri Jesús rubin chic cꞌa chare ri itzel espíritu 
ri cꞌo riqꞌui ri achi riꞌ, chi tel el.

9 Y xpe ri Jesús xucꞌutuj cꞌa chare: ¿Achique abiꞌ? Y riyaꞌ xubij pe: Yoj 
qꞌuiy ri nubiꞌ, ruma ma nuyon ta riyin, xa can ye qꞌuiy chukaꞌ ri wachibil 
yecꞌo, xchaꞌ. 10 Y can xucꞌutulaꞌ cꞌa utzil chare ri Jesús chi ma querelesaj 
ta el chupan ri ruwachꞌulef riꞌ. 11 Y chunakajal apo ri lugar riꞌ, sibilaj cꞌa 
ye qꞌuiy ak yetajin yewaꞌ v pa ruwiꞌ jun juyuꞌ. 12  Y xepe cꞌa quinojel ri itzel 
tak espíritu ri yecꞌo riqꞌui ri achi, xquicꞌutuj utzil chare ri Jesús. Y xquibij 
cꞌa chare: Tayaꞌ kꞌij chake chi yoj-oc quiqꞌui la ak yecꞌo chilaꞌ, xechaꞌ.

13 Ri Jesús can yacꞌariꞌ tek xuyaꞌ kꞌij chique. Y ri itzel tak espíritu can yacꞌariꞌ 
xeꞌel el y xebeꞌoc quiqꞌui ri ak. Ri ak riꞌ sibilaj cꞌa ye qꞌuiy. Xa jubaꞌ ma ye caꞌiꞌ 
mil. Y quinojel ri ak riꞌ xquichop anin (anibel) pa xulan, chuwech jun juyuꞌ 
xulan ruwech y choj xebeka cꞌa pa choy. Can quinojel cꞌa ri ak riꞌ xejikꞌ chiriꞌ.

14 Yacꞌa ri yeyukꞌun quiche (quixin) ri ak riꞌ, xaxu (xaxe) wi cꞌa xquitzꞌet ca 
ri xbanatej, xeꞌanmej; y xbequiyalaꞌ ca rutzijol pa tinamit y ri pa tak juyuꞌ. Y 
ri winek xepe cꞌa riche (rixin) chi noquitzꞌetaꞌ w ri xbebix ca chique. 15 Y tek 
ri winek riꞌ xeꞌoka riqꞌui ri Jesús, xquitzꞌet cꞌa chi ri achi ri xecꞌojeꞌ itzel tak 

espíritu riqꞌui, tzꞌuyul, rucusan rutziak x y ma nuben ta chic cꞌa ri achiꞌel ri 
rubanon pe. Yacꞌa ri winek riꞌ xa xquixibij cꞌa quiꞌ tek xquitzꞌet ri achi riꞌ. 
16 Ri winek cꞌa ri can xetzꞌeto ri xbanatej riqꞌui ri achi ri xelesex itzel tak 
espíritu riqꞌui y ri xcꞌulwachitej quiqꞌui ri ak, xquitzijolaꞌ cꞌa chique ri nicꞌaj 
chic winek ri ye petenak chutzꞌetic ri xcꞌulwachitej chiriꞌ. 17 Rumacꞌariꞌ ri 
winek xquicꞌutuj utzil chare ri Jesús chi tel el chiriꞌ chupan ri quilugar. y

18  Y yacꞌa tek ntoc el ri Jesús pa jucuꞌ, ri achi ri xecꞌojeꞌ itzel tak 
espíritu riqꞌui, xucꞌutuj cꞌa utzil chare ri Jesús chi tuyaꞌ kꞌij chare riche 
(rixin) chi nibe riqꞌui. z 19 Yacꞌa ri Jesús ma xrajoꞌ ta. Xa xubij cꞌa chare: 
Catzolin chawachoch, y jatzijoj chique ri ye aj pan awachoch ri xuben ri 
Dios awuqꞌui riyit, ruma xjoyowex awech ruma ri Ajaf.

20 Y ri achi xbe cꞌa y xuchop rutzijoxic ri xuben ri Jesús riqꞌui riyaꞌ. 
Riyaꞌ xutzijoj a cꞌa chique ri winek ri yecꞌo pa rucuenta ri ruwachꞌulef 
Decápolis. Y ri winek sibilaj cꞌa xquimey ri rucꞌaslen ri achi riꞌ.

Ri rumiꞌal ri Jairo y ri ixok ri xuchop rutziak ri Jesús
21 Y ri Jesús y ri discípulos xeꞌoc chic cꞌa el pa jucuꞌ b y xekꞌax cꞌa jucꞌan chic 

ruchiꞌ yaꞌ. Y tek xeꞌapon, sibilaj cꞌa ye qꞌuiy winek ri xquimol apo quiꞌ riqꞌui. c 
Riyaꞌ chuchiꞌ cꞌa ri choy xcꞌojeꞌ wi. 22 Xapon cꞌa chukaꞌ jun achi ri Jairo d rubiꞌ. 
Ri achi cꞌa riꞌ jun chique ri principaliꞌ chupan ri jay ri kas nicꞌut wi ri ruchꞌabel 
ri Dios. Y tek riyaꞌ xutzꞌet apo ri Jesús, can yacꞌariꞌ xbexuqueꞌ xbemajeꞌ 
chuwech. 23 Y cꞌacꞌariꞌ xubij chare ri Jesús: Ri ti numiꞌal yawaꞌ, y ya xa jubaꞌ 
ma nicom ka. Tabanaꞌ cꞌa jun utzil jayaꞌ ri akꞌaꞌ pa ruwiꞌ riche (rixin) chi 
nicꞌachoj y ma nicom ta, xchaꞌ. Y riyaꞌ can xucꞌutulaꞌ cꞌa utzil chare ri Jesús.

24 Y ri Jesús can xbe wi cꞌa. Y can sibilaj ye qꞌuiy cꞌa winek ri xetzekeꞌ el 
chrij. Y rumariꞌ niquipitzꞌilaꞌ cꞌa quiꞌ chrij, ye benak. 25 Y chiquicojol cꞌa ri 
winek riꞌ benak cꞌa chukaꞌ jun ixok ri cꞌo jun ruyabil riche (rixin) icꞌ chare. Ri 
ixok riꞌ cꞌo chic cꞌa cablajuj junaꞌ ri ma tanel e ta ri ruquiqꞌuel. 26 Riyaꞌ rutijon 
cꞌa pokon ruma benak chic quiqꞌui qꞌuiy ajkꞌomanelaꞌ y xuqꞌuis yan chukaꞌ 
ronojel rurajil; y ma xcꞌachoj ta jubaꞌ chare ri ruyabil, xa más xnimatej. f 27 Ri 
ixok riꞌ cꞌo cꞌa racꞌaxan pe chrij ri milagros ri yeruben ri Jesús. Riyaꞌ benak cꞌa 
chukaꞌ chiquicojol ri winek ri yecꞌo ca chrij ri Jesús, y yacꞌariꞌ tek xberuchapaꞌ 
ca jubaꞌ ri rutziak g ri Jesús. 28 Ruma ri ixok riꞌ can rubilon cꞌa pe pa ránima: 
Xa riqꞌui ta nchop el jubaꞌ rutziak ri Jesús, yicꞌachoj. 29 Y can xu (xe) wi 
xuchop rutziak ri Jesús, can yacꞌariꞌ xkꞌatakꞌo ri ruquiqꞌuel. Riyaꞌ can xunaꞌ cꞌa 
chi xcꞌachoj chare ri ruyabil ri rucꞌulwachin. 30 Y ri Jesús can chanin cꞌa xunaꞌ 
chi cꞌo jun xucꞌachojsaj riqꞌui ri uchukꞌaꞌ h ri xel el riqꞌui. Rumariꞌ xtzuꞌun chrij, 
y xubij chique ri winek: ¿Achique cꞌa xchapo nutziak chuwij? xchaꞌ.

31 Y ri discípulos xquibij cꞌa chare: Riyit nawajoꞌ nawetamaj achique 
xchapo ri atziak, pero re waweꞌ ma xtawetamaj ta. Yeꞌatzꞌet chi re winek 
yatquipitzꞌ, y riyit nacꞌutuj: ¿Achique xichapo?

32  Yacꞌa ri Jesús yerutzulaꞌ cꞌa ri winek, nucanoj ri achique xchapo 
rutziak. 33  Y ri ixok ruxibin riꞌ y nibarbot (nibaybot) cꞌa ruma xa ya riyaꞌ ri 
xchapo ri rutziak ri Jesús, y can xcꞌachoj wi chare ri ruyabil. Cꞌacꞌariꞌ, riyaꞌ 
xoxuqueꞌ xomajeꞌ chuwech ri Jesús y xubij cꞌa ronojel ri achique xuben. 
34 Y ri Jesús xubij chare ri ixok: Numiꞌal, xacꞌachoj, ruma xacukubaꞌ acꞌuꞌx i 
wuqꞌui. Wacami cꞌa, catzolin; ya xawil yan uxlanibel cꞌuꞌx. Y can riche 
(rixin) jurayil xacꞌachoj chare ri ayabil ri awilon pe, xchaꞌ chare.

35 Y cꞌa ntajin na cꞌa nitzijon ri Jesús riqꞌui ri ixok, tek yecꞌo ri xeꞌoka 
ri ye petenak chrachoch ri Jairo ri principal chupan ri jay ri kas nicꞌut 
wi ri ruchꞌabel ri Dios. Ri achiꞌaꞌ ri xeꞌoka, xoquibij cꞌa chare ri Jairo: Ri 
ti amiꞌal xa xcom yan y ma rajawaxic ta chic nacꞌuaj el ri Tijonel, j xechaꞌ 
chare.

36  Yacꞌa tek ri Jesús xracꞌaxaj pe, chanin xubij chare ri achi ri principal 
chupan ri jay ri kas nicꞌut wi ri ruchꞌabel ri Dios: Ma taxibij ta awiꞌ ruma 
ri xobix chawe. Xaxu (xaxe wi) tacukubaꞌ acꞌuꞌx k wuqꞌui, xchaꞌ chare.

37 Y ri Jesús ma xuyaꞌ ta kꞌij chi yecꞌo ta chic nicꞌaj ri xetzekeꞌ ta el chrij, 
xaxu (xaxe) wi cꞌa ri Pedro, ri Jacobo y ri Juan ri rachꞌalal ri Jacobo, l ri 
xerucꞌuaj el. 38  Y ri Jesús ye rachibilan ri ye oxiꞌ rudiscípulos xebe cꞌa 
chrachoch ri achi ri principal chupan ri jay ri kas nicꞌut wi ri ruchꞌabel ri 
Dios. Y tek xeꞌapon cꞌa, ri Jesús xerutzꞌet chi ri winek yechꞌujlan pa jay, y 
xerutzꞌet chukaꞌ chi yeꞌokꞌ y can niquirek quichiꞌ chi okꞌej. 39 Tek ri Jesús 
xoc cꞌa apo, xubij chique ri winek: ¿Achique ruma yixokꞌ y yixchꞌujlan? Ri 
acꞌal ma caminek ta, riyaꞌ xa warnek, xchaꞌ chique.

40 Yacꞌa riyeꞌ xa xetzeꞌen chrij ri Jesús, ruma quetaman chi ri ti kꞌopoj 
riꞌ xa can caminek chic. Xpe cꞌa ri Jesús xerelesaj cꞌa pe ri winek. Cꞌacꞌariꞌ 
Riyaꞌ xerucusaj apo ri ruteꞌ rutataꞌ ri ti kꞌopoj y ri ye oxiꞌ chic ri ye benak 
riqꞌui, chupan ri jay ri acuchi (achique) cꞌo wi ri ruchꞌacul ri ti kꞌopoj. m 
41 Riyaꞌ xuchop cꞌa rukꞌaꞌ ri ti caminek y xchꞌo pa jun chic chꞌabel, y xubij: 
Talita cumi, xchaꞌ. Re tzij reꞌ ntel chi tzij: Nóya, chawe riyit nbij wi chi 
cayacatej.

42  Can xu (xe) wi cꞌa xubij n queriꞌ ri Jesús, can yacꞌariꞌ xyacatej y xbiyaj 
el ri ti kꞌopoj, ruma xa can cablajuj chic cꞌa rujunaꞌ. Y ri yecꞌo riqꞌui, 
xquimey tek xquitzꞌet chi xcꞌastej pe. 43  Yacꞌa ri Jesús can xuchilabej 
chique chi majun achoj chare tiquitzijoj o wi y chukaꞌ xubij chi titzuj 
(tisuj) ruway.

Tek ri Jesús xapon chic pa tinamit Nazaret

6  1 Y ri Jesús ye rachibilan ri discípulos xeꞌel el ri chiriꞌ y xebe pa 
Nazaret ri tinamit ri xqꞌuiy wi Riyaꞌ. p 2  Y tek xapon cꞌa ri uxlanibel kꞌij, 

xuchop cꞌa rucꞌutic ri ruchꞌabel ri Dios ri pa jay ri kas nicꞌut wi ri ruchꞌabel 
ri Dios. Ruma cꞌa ri chꞌabel ri yerubij chique, ri winek riꞌ can xquimey cꞌa 
y xquibij: ¿Achique cꞌa ruma re achi reꞌ sibilaj qꞌuiy etamabel cꞌo riqꞌui y 
nicowin yeruben milagros? ¿Achique modo tek nicowin nuben ronojel reꞌ? 
3 Ruma re achi reꞌ, xa yareꞌ ri aj samajel chrij cheꞌ, ral ri María, cachꞌalal ri 
Jacobo, ri José, ri Judas y ri Simón. Y ri ye ranaꞌ xa yecꞌo chkacojol, xechaꞌ. 
Rumariꞌ ri winek can ma xquinimaj q ta ri Jesús, ruma Riyaꞌ aj chiriꞌ pa 
quitinamit. 4 Y ri Jesús xubij cꞌa chique ri winek riꞌ: Majun cꞌa jun profeta 
ri nikꞌalajsan ri ruchꞌabel ri Dios ri man ta jun rukꞌij. Quinojel can cꞌo wi 
quikꞌij, xa yacꞌa chi ma niyaꞌox (nyaꞌ) ta quikꞌij pa tak quitinamit, ni cuma 
ri cachꞌalal r y ni cuma chukaꞌ ri aj pa cachoch, xchaꞌ chique.

5 Ri Jesús ma qꞌuiy ta cꞌa milagros xuben chupan ri tinamit ri xqꞌuiy wi 
Riyaꞌ. Xaxu (xaxe wi) oc caꞌiꞌ oxiꞌ yawaꞌiꞌ ri xuyaꞌ rukꞌaꞌ pa quiwiꞌ y queriꞌ 
xerucꞌachojsaj. 6 Y Riyaꞌ can xumey ruma xerutzꞌet chi ri winek ri aj chiriꞌ pa 
rutinamit, xa can ma niquinimaj ta. Riyaꞌ xbe cꞌa ri pa tak aldea ri yecꞌo pe 
chunakajal ri rutinamit, y xucꞌut cꞌa ri ruchꞌabel ri Dios chiquiwech ri winek. s

Tek ri cablajuj discípulos xetak chutzijoxic ri ruchꞌabel ri Dios
7 Cꞌacꞌariꞌ ri Jesús xerusiqꞌuij (xeroyoj) cꞌa ri cablajuj discípulos. Y chi 

cacaꞌ xuchop el quitakic chubanic ri samaj, y xuyaꞌ el kꞌatbel tzij pa quikꞌaꞌ 
riche (rixin) chi yecowin yequelesaj ri itzel tak espíritu. t 8  Y Riyaꞌ xubij cꞌa 
chukaꞌ el chique chi xaxu (xaxe) wi ri quichꞌameꞌy tiquicꞌuaj el y majun chic 
ri tiquicꞌuaj el. Ma tiquicꞌuaj ta yaꞌl, ma tiquicꞌuaj ta caxlan wey y chukaꞌ 
can ma tiquicꞌuaj ta el quirajil u ri pa tak ximibel quipan. 9 Ma tiquicusaj ta 
el caꞌiꞌ quitziak. Pero utz chi niquicusaj el ri quixajab. 10 Ri Jesús xubij cꞌa 
chukaꞌ chique ri discípulos: Xabachique ta na tinamit ri yixapon wi; tek 
yixoc pa jun jay, chiriꞌ quixcꞌojeꞌ wi ka. Xa can cꞌa ya tek yixel pe chupan 
ri tinamit riꞌ, cꞌacꞌariꞌ utz chi niyaꞌ ca ri jay ri xixcꞌojeꞌ wi. v 11 Y ri acuchi 
(achique) yixapon wi, wi ri winek ma nicajoꞌ ta yixquicꞌul, y ma nicajoꞌ ta 
chukaꞌ niquicꞌaxaj ri ruchꞌabel ri Dios ri nitzijoj riyix chique, can quixel cꞌa 
pe chiriꞌ, y titotalaꞌ (tiquiralaꞌ) ca ri pokolaj ri cꞌo chiwaken chiquiwech ri 
winek riꞌ, riche (rixin) tiquetamaj chi ma utz ta ri xquiben. w Ruma can nbij 
wi cꞌa chiwe, chi chupan ri kꞌij tek xtibanatej ri kꞌatoj tzij, más xtikꞌax wi 
cꞌa ruwiꞌ ri rucꞌayewal x ri xtika pa quiwiꞌ ri winek riche (rixin) ri tinamit ri 
can ma xquixquicꞌul ta, que chuwech ri Sodoma y Gomorra, xchaꞌ el chique.

y Stg. 5.14. z Mt. 14.1, 2; Lc. 9.7. a Mt. 16.14; Mr. 8.28. b Lc. 3.19, 20. c Lv. 18.16; 
20.21; He. 13.4. d Mt. 14.6. 

12 Y ri discípulos xebe cꞌa. Riyeꞌ xquibij cꞌa chique ri winek chi titzolin pe 
quicꞌuꞌx riqꞌui ri Dios. 13 Y ri discípulos qꞌuiy cꞌa itzel tak espíritu ri xequelesalaꞌ. 
Y chukaꞌ xquiyalaꞌ aceite y pa quiwiꞌ ye qꞌuiy yawaꞌiꞌ y xequicꞌachojsaj ca.

Tek xcamisex ri Juan ri Bautista
14 Y ri rey Herodes can xracꞌaxaj cꞌa chi ri Jesús sibilaj rutzijol cꞌo chiquicojol 

ri winek. Ri Herodes xubij cꞌa ka pa ránima chi ri Jesús xa ya ri Juan ri 
Bautista ri xcꞌastej pe chiquicojol ri caminakiꞌ, z y rumariꞌ tek cꞌo uchukꞌaꞌ pa 
rukꞌaꞌ riche (rixin) chi qꞌuiy ri nicowin yerubanalaꞌ, xchaꞌ ka ri Herodes.

15 Pero yecꞌo cꞌa chique ri winek ri xquibij chi ri Jesús xa ya ri Elías. a 
Y yecꞌo nicꞌaj chic xquibij chi Riyaꞌ jun achi profeta ri nikꞌalajsan ri 
ruchꞌabel ri Dios y chukaꞌ xquibij chi Riyaꞌ jun chique ri achiꞌaꞌ ri 
xekꞌalajsan ri ruchꞌabel ri Dios ojer ca.

16  Yacꞌa tek ri rey Herodes xracꞌaxaj cꞌa riꞌ, xubij: Ri Jesús xa ya ri Juan 
ri Bautista ri xintek rutzaqꞌuixic rujolon (ruwiꞌ), ri xcꞌastej pe chiquicojol 
ri caminakiꞌ.

17 Ruma chi xa can ya cꞌa ri rey Herodes ri xbin chi tichapatej ri Juan. 
Y cꞌacꞌariꞌ xuyaꞌ pa cárcel y xximeꞌ pa cadena. Ruma ri Herodes rucꞌamon 
ka ri Herodías b rixjayil ri Felipe, y ri Felipe riꞌ xa can rachꞌalal ri Herodes. 
18  Y ri Juan rubin chare ri Herodes: Ma utz ta abanon chi acꞌamon ka 
rixjayil c ri awachꞌalal.

19 Y ri Herodías can rajowan wi cꞌa chi rucamisan ta ri Juan ruma itzel 
nunaꞌ chare, pero ma cowinek ta. 20 Ruma ri rey Herodes can retaman wi cꞌa 
chi ri Juan can choj wi y jun lokꞌolaj achi riche (rixin) ri Dios; y rumariꞌ can 
nuxibij cꞌa riꞌ chuwech ri Juan. Can ma ruyaꞌon ta cꞌa kꞌij riche (rixin) chi cꞌo 
ta rucꞌulwachin. Ri Herodes can jabel wi cꞌa nracꞌaxaj tek ri Juan nutzijoj ri 
ruchꞌabel ri Dios chare. Xa yacꞌa chi ma nichꞌobotej ta cꞌa chuwech ri achique 
rucꞌamon chi nuben. Pero ma riqꞌui wi riꞌ, riyaꞌ can jabel wi cꞌa nracꞌaxaj ri nibix 
chare. 21 Y ri kꞌij cꞌa ri oyoben ruma ri Herodías riche (rixin) chi nika ri Juan 
pa rukꞌaꞌ, xoka cꞌa. Chupan ri kꞌij tek ri rey Herodes xtzꞌaket chic jun rujunaꞌ, d 
ri Herodes riꞌ xuyaꞌ jun waꞌin y xerusiqꞌuij (xeroyoj) cꞌa ri aj kꞌatbel tak tzij ri 
yecꞌo pa rukꞌaꞌ, xerusiqꞌuij (xeroyoj) chukaꞌ ri achiꞌaꞌ ri can cꞌo quikꞌij chiquicojol 
ri soldados y xerusiqꞌuij (xeroyoj) ri achiꞌaꞌ ri cꞌo quikꞌij chiquicojol ri aj Galilea. 
22 Y ri acuchi (achique) cꞌa quimolon wi quiꞌ riyeꞌ, xoc cꞌa apo jun kꞌopoj, ral ri 
Herodías; y ri kꞌopoj riꞌ xxajo chiquiwech. Y ri xajoj ri xuben sibilaj xka chuwech 
ri rey Herodes y chiquiwech quinojel ri yewaꞌ riqꞌui. Y ri Herodes xubij cꞌa chare 
ri kꞌopoj: Tacꞌutuj cꞌa ri achique nawajoꞌ y xtinyaꞌ chawe. 23 Ri rey Herodes can 
xuben cꞌa jurar chare, y xubij: Xabachique cꞌa ri xtacꞌutuj chuwe, xtinyaꞌ chawe, 
astapeꞌ ta na chi can pa nicꞌaj chare re ruwachꞌulef ri cꞌo pa nukꞌaꞌ, xchaꞌ.

e Pr. 12.10. f Mt. 14.12. g Lc. 9.10. h Mr. 3.20. i Mt. 14.13. j Mt. 9.36; 14.14; He. 4.15. 
k Is. 54.13; 61.1. l Mt. 14.15; Lc. 9.12. 

24 Y xel el ri kꞌopoj y xberubij chare ri ruteꞌ: ¿Achique ri utz chi ncꞌutuj? 
xchaꞌ. Y ri teꞌej xubij cꞌa chare: Tacꞌutuj chi tiyaꞌox (tyaꞌ) pe chawe e ri 
rujolon (ruwiꞌ) ri Juan ri Bautista.

25 Y ri kꞌopoj can yacꞌariꞌ xtzolin apo riqꞌui ri rey Herodes y xberubij cꞌa 
chare: Riyin nwajoꞌ chi ya re wacami yan, nayaꞌ pe chuwe pa jun plato ri 
rujolon (ruwiꞌ) ri Juan ri Bautista, xchaꞌ chare ri rey Herodes.

26  Y ri rey Herodes can xpe bis pa ránima ruma ri xcꞌutux chare, pero 
ruma cꞌa chi can rubanon chic jurar chi can xtuyaꞌ wi ri xtrajoꞌ ri kꞌopoj 
y ruma chukaꞌ chi can chiquiwech ri ye rachibilan pa mesa tek xubij, 
rumariꞌ can cꞌo cꞌa chi nuben ri nicꞌutux chare, y queriꞌ ma nuyaꞌ (nutzek) 
ta ruqꞌuix. 27 Y ri rey can yacꞌariꞌ tek xutek el jun soldado riche (rixin) chi 
ticꞌamer pe ri rujolon (ruwiꞌ) ri Juan ri Bautista. 28  Y ri soldado xbe cꞌa, 
xberutzaqꞌuij pe rujolon (ruwiꞌ) ri Juan ri Bautista pa cárcel y xucꞌom cꞌa 
pe chare ri kꞌopoj pa jun plato y ri kꞌopoj xberuyaꞌ chare ri ruteꞌ.

29 Tek ri rudiscípulos ri Juan xquicꞌaxaj chi xcamisex, xebe cꞌa 
chucꞌamaric ri ruchꞌacul, y xbequimukuꞌ ca. f

Tek ri Jesús xerutzuk más ye wuꞌoꞌ mil winek
30 Ri ye ruꞌapóstoles ri Jesús tek xetzolin pe chubanic ri rusamaj ri 

Dios, can xquimol apo quiꞌ riqꞌui ri Jesús y xquitzijolaꞌ cꞌa chare ronojel ri 
xquibanalaꞌ g y ronojel ri tijonic ri xquiyalaꞌ chique ri winek. 31 Y ri Jesús 
xubij cꞌa chique: Joꞌ pa jun lugar ri acuchi (achique) majun winek cꞌo 
riche (rixin) chi yixuxlan jubaꞌ. Y queriꞌ xubij chique ruma can ye qꞌuiy 
cꞌa winek ri yeꞌel yeꞌoc quiqꞌui y rumariꞌ hasta ma utz ta chic chi yewaꞌ. h

32  Y ri Jesús y ri rudiscípulos xeꞌoc cꞌa el pa jun jucuꞌ riche (rixin) chi xekꞌax 
cꞌa jucꞌan chic ruchiꞌ yaꞌ, y xebe cꞌa pa jun desierto. i 33 Yacꞌa tek riyeꞌ xeꞌel el, 
ye qꞌuiy cꞌa winek ri xetzꞌeto el y can xquetamaj el quiwech. Rumariꞌ ri winek 
junanin (anibel) xebe chicaken, xquimololaꞌ el quiꞌ pa bey; ri pa tak tinamit 
ri xekꞌax wi el. Y xa ye riyeꞌ ri xeꞌapon nabey. Y tek ri Jesús y ri rudiscípulos 
xeꞌapon, ri winek xquimol cꞌa apo quiꞌ chiquij. 34 Y tek ri Jesús xel pe chupan 
ri jucuꞌ, xutzꞌet cꞌa chi sibilaj ye qꞌuiy winek yecꞌo chiriꞌ coyoben apo. Riyaꞌ 
xujoyowaj j cꞌa quiwech, ruma quibanon achiꞌel cꞌa ri carneꞌl tek majun 
niyukꞌun quiche (quixin), y xuchop cꞌa nucꞌut qꞌuiy chiquiwech ri nicꞌatzin 
chi niquetamaj chrij ri ruchꞌabel ri Dios. k 35 Yacꞌa tek xka ka más ri kꞌij, ri 
rudiscípulos ri Jesús xejel apo riqꞌui y xquibij chare: Re waweꞌ xa majun l cꞌo y 
xa xka ka kꞌij. 36 Queꞌatakaꞌ cꞌa el re winek reꞌ riche (rixin) chi yebe ri pa tak 
aldea y pa tak nicꞌaj chic lugar ri yecꞌo pe nakaj, riche (rixin) chi nbequilokꞌoꞌ 
quiway, ruma xa majun quiway riche (rixin) chi niquitij, xechaꞌ chare ri Jesús.

m Mt. 14.17; 15.34. n Mt. 26.26. o Mt. 14.22. p Jn. 6.15. q Mt. 14.23; Mr. 1.35; Lc. 6.12. 
r Mt. 14.27; Jn. 6.20. s Jer. 17.9; Mr. 3.5; 8.17; 16.14. 

37 Yacꞌa ri Jesús xubij chique ri rudiscípulos: Tiyaꞌ quiway riyix, xchaꞌ 
chique. Y riyeꞌ xquibij: ¿Riyit nabij chi yojbe chulokꞌic caꞌiꞌ ciento 
denarios caxlan wey riche (rixin) chi yewaꞌ riyeꞌ? xechaꞌ chare.

38  Y Riyaꞌ xucꞌutuj cꞌa chique: ¿Janipeꞌ caxlan wey cꞌo iwuqꞌui? 
Jeꞌitzꞌetaꞌ na cꞌa. Y tek riyeꞌ quitzꞌeton chic ca, xquibij: Cꞌo wuꞌoꞌ caxlan 
wey y caꞌiꞌ car, m xechaꞌ chare.

39 Y cꞌacꞌariꞌ Riyaꞌ xubij chique ri rudiscípulos chi tiquibij chique ri winek 
chi quetzꞌuyeꞌ quinojel pa ruwiꞌ ri rexlaj kꞌayis, y pa tak moc quetzꞌuyeꞌ cꞌa. 
40 Y ri winek riꞌ can xetzꞌuyeꞌ cꞌa pa ruwiꞌ ri kꞌayis, y xquicꞌualaꞌ cꞌa quiꞌ pa 
tak ciento y pa nicꞌaj tak ciento. 41 Y ri Jesús xeruliꞌej cꞌa pa rukꞌaꞌ ri wuꞌoꞌ 
caxlan wey y ri caꞌiꞌ car y cꞌacꞌariꞌ xtzuꞌun chicaj y xucꞌutuj ri rubendición n ri 
Dios pa ruwiꞌ. Y cꞌacꞌariꞌ xeruwechꞌelaꞌ cꞌa el ri caxlan wey, y xuyaꞌ el chique 
ri discípulos riche (rixin) chi niquiyaꞌ chique ri winek. Y queriꞌ chukaꞌ xuben 
riqꞌui ri car. Xujech cꞌa chiquiwech quinojel. 42  Can quinojel cꞌa jabel xewaꞌ. 
Can majun cꞌa ri man ta xwaꞌ chi utz. 43 Y cꞌa cꞌo na cꞌa cablajuj chaquech 
caxlan wey rachibilan car ri xmolotej ca, ri ma xqꞌuis ta. 44 Sibilaj ye qꞌuiy 
cꞌa ri winek ri xewaꞌ ruma xaxu (xaxe) wi ri achiꞌaꞌ yecꞌo wuꞌoꞌ mil.

Tek ri Jesús xbiyin chraken pa ruwiꞌ ri choy
45 Yacꞌariꞌ tek ri Jesús xerucusaj el ri rudiscípulos chupan ri jucuꞌ, riche (rixin) 

chi yenabeyej el chuwech; chi quebe cꞌa pa Betsaida, tinamit ri cꞌo jucꞌan chic 
ruchiꞌ yaꞌ. Y Riyaꞌ xerutek o na cꞌa el ri winek chi tak cachoch. 46 Y tek ri Jesús 
ye ruchꞌaben chic cꞌa ca ri winek, xbe pa ruwiꞌ jun juyuꞌ p chubanic orar. q 47 Tek 
xoc cꞌa pe ri akꞌaꞌ, ri discípulos ri ye benak pa jucuꞌ, pa runicꞌajal chic cꞌa ri 
choy yecꞌo wi. Y ri Jesús ruyonil cꞌa cꞌo na ca pa ruwiꞌ ri ulef ruma xa ma 
benak ta quiqꞌui. 48 Y ri Jesús xerutzꞌet cꞌa chi ri rudiscípulos ye cosnek chic y 
ma yecowin ta niquiben chare ri jucuꞌ chi nibiyin chiquiwech, ruma ri cakꞌikꞌ 
nupaxij riꞌ chuwech ri jucuꞌ y nutzolij cꞌa. Y tek xa ruchapon cꞌa pe rusekeric, 
ri Jesús petenak cꞌa chraken pa ruwiꞌ ri choy, y nrajoꞌ cꞌa nikꞌax el chiquiwech. 
49 Yacꞌa tek ri discípulos xquitzꞌet chi cꞌo jun petenak chraken pa ruwiꞌ ri choy, 
xquirek quichiꞌ y xquibilaꞌ cꞌa chiquiwech chi achique cꞌa laꞌ, xechaꞌ. Ruma riyeꞌ 
xquibij chi ri petenak pa ruwiꞌ ri choy xa jun subunel (xibinel). 50 Y ruma can 
quinojel cꞌa xetzꞌeto, xquixibij quiꞌ. Y rumariꞌ ri Jesús chanin xchꞌo apo chique y 
xubij: Ma tixibij ta iwiꞌ. Xa ticukubaꞌ icꞌuꞌx. Xa yin cꞌa riyin, r xchaꞌ chique.

51 Y Riyaꞌ xoc cꞌa el quiqꞌui ri pa jucuꞌ. Y can yacꞌariꞌ tek xtaneꞌ ri 
cakꞌikꞌ. Y ri discípulos xsach quicꞌuꞌx tek xquitzꞌet ri xbanatej y sibilaj 
xquimey. 52  Y astapeꞌ can xquitzꞌet tek ri Jesús xuqꞌuiyirisaj ri caxlan 
wey, riyeꞌ ma kꞌaxnek ta chiquiwech chi Riyaꞌ can nicowin wi nuben 
xabachique, ruma can cꞌo ruchukꞌaꞌ. Riyeꞌ cꞌa cowirnek na ri cánima. s

t Mt. 14.34. u Mt. 9.20; Lc. 8.44. v Mt. 15.1. w Mt. 15.2. x Is. 29.13; Mt. 15.8, 9. 

Tek ri Jesús qꞌuiy yawaꞌiꞌ ri xerucꞌachojsaj pa Genesaret
53 Y riyeꞌ xekꞌax cꞌa pa ruwiꞌ ri choy riꞌ y xeꞌapon ri chuchiꞌ yaꞌ chiriꞌ 

pa Genesaret. t 54 Y xu (xe) wi xeꞌel pe pa jucuꞌ, ri winek ri yecꞌo chiriꞌ 
chuchiꞌ yaꞌ, chanin cꞌa xquetamaj ruwech chi ya ri Jesús ri xel pe pa jucuꞌ. 
55 Rumariꞌ xquelesaj cꞌa rutzijol pa ronojel lugar ri yecꞌo pe nakaj, chi ri 
Jesús cꞌo chiriꞌ. Y ri winek xequicꞌamalaꞌ cꞌa pe ri quiyawaꞌiꞌ. Can ronojel 
wi cꞌa lugar xecꞌamalox wi pe yawaꞌiꞌ; y chuwech cꞌa ri quiwarabel ye 
quicꞌamalon wi pe, y xequicꞌamalaꞌ pe chuwech ri Jesús ri acuchi (achique) 
niquicꞌaxaj chi cꞌo wi. 56 Y xabacuchi (xabachique) xapon wi, ri pa nimaꞌk 
tak tinamit, pa tak aldeas y ri pa tak juyuꞌ chukaꞌ, ri winek xequiyalaꞌ ri 
yawaꞌiꞌ pa tak bey ri nikꞌax wi Riyaꞌ. Can niquicꞌutuj cꞌa utzil chare ri 
Jesús chi tuyaꞌ kꞌij chique chi astapeꞌ xaxu (xaxe) ta wi ri ruchiꞌ rutziak u 
ri niquichop riche (rixin) chi yecꞌachoj y can queriꞌ wi cꞌa xbanatej. Can 
quinojel cꞌa ri xechapo ruchiꞌ rutziak ri Jesús, xecꞌachoj chare ri quiyabil.

Ri nibano tzꞌil chare rucꞌaslen jun winek xa ya ri itzel ri yepe pa ránima

7  1 Y chrij cꞌa ri Jesús xquimol cꞌa apo quiꞌ ri achiꞌaꞌ fariseos, y chukaꞌ caꞌiꞌ oxiꞌ 
aj tzꞌibaꞌ v ri ye petenak ri pa tinamit Jerusalem. 2 Y tek ri achiꞌaꞌ riꞌ xequitzꞌet 

chi yecꞌo chique ri rudiscípulos ri Jesús ri yetajin chi waꞌin y xa ma xquichꞌej ta 
quikꞌaꞌ achiꞌel rubanic ri niquiben riyeꞌ, ma utz ta xequitzꞌet, y rumariꞌ qꞌuiy cꞌa ri 
xquibij chiquij. 3 Ruma ri fariseos y quinojel ri nicꞌaj chic winek israelitas, xa ya ri 
ye quibin ca ri catiꞌt quimamaꞌ, xa yariꞌ ri yequibanalaꞌ. Ruma wi xa ma niquichꞌej 
ta qꞌuiy mul ri quikꞌaꞌ, can ma yewaꞌ ta. 4 Tek yetzolin cꞌa pe ri pa tak cꞌaybel, wi 
ma niquichꞌajchꞌojsaj ta quiꞌ, can ma yewaꞌ ta. Y cꞌo cꞌa nicꞌaj chic ri ye quibin 
ca ri catiꞌt quimamaꞌ ri yequibanalaꞌ, achiꞌel ri achique rubanic ri quijoskꞌixic ri 
kumbel tak yaꞌ, ri xára, ri chꞌichꞌ tak lek y ri achique chukaꞌ rujoskꞌixic niquiben 
chare ri quiwarabel. 5 Rumariꞌ ri fariseos y ri aj tzꞌibaꞌ xquicꞌutuj cꞌa chare ri Jesús: 
¿Achique cꞌa ruma tek la adiscípulos riyit ma niquiben ta achiꞌel ri bin ca cuma 
ri katiꞌt kamamaꞌ? Ruma la adiscípulos riyit tek yewaꞌ ma niquichꞌej ta quikꞌaꞌ, 
achiꞌel rubanic ri nikaben riyoj, w xechaꞌ chare ri Jesús.

6  Yacꞌa ri Jesús xubij chique ri achiꞌaꞌ riꞌ: Riyix xa caꞌiꞌ ipalej. Xa can 
jabel cꞌa rubixic rubanon ca ri Isaías chiwij. Ruma ri Isaías rutzꞌiban cꞌa 
ca ri xbix chare ruma ri Dios, y quecꞌareꞌ ri nubij:

Re winek reꞌ xaxu (xaxe) wi cꞌa riqꞌui ri quichꞌabel niquiyaꞌ nukꞌij,
yacꞌa ri cánima xa nej cꞌo wi el chuwe riyin.

 7 Xa majun cꞌa nicꞌatzin wi chi niquiyaꞌ nukꞌij,
ruma ri chꞌabel ri niquicꞌut xa pixaꞌ quiche (quixin) winek y niquibij 

chi can yariꞌ ri rajawaxic chi niban.
Queriꞌ ri rutzꞌiban ca ri Isaías, x xchaꞌ ri Jesús.

y Ex. 20.12; Dt. 5.16. z Ex. 21.17; Lv. 20.9. a Mt. 15.5; 1 Ti. 5.8. b Hch. 10.14, 15; Ro. 
14.17; 1 Co. 8.8; 1 Ti. 4.4. c Mt. 15.15. d Gn. 6.5; 8.21; Mt. 15.19; Hch. 8.22. 

8  Y riyix yariꞌ ri yixtajin chubanic. Xa iyaꞌon ca ri rupixaꞌ ri Dios ri cꞌo 
chi niben. Riyix can ma niben ta cꞌa ri nrajoꞌ ri Dios, xa ya ri niquibij 
ri winek, xa yariꞌ ri yixtajin chubanic. Achiꞌel tek nibij ri achique 
quijoskꞌixic ri xára y ri achique quijoskꞌixic ri kumbel tak yaꞌ. Y yecꞌo 
chukaꞌ nicꞌaj chic ye achiꞌel riꞌ, ri yeꞌibanalaꞌ.

9 Y ri Jesús xubij chukaꞌ chique: Riyix riche (rixin) chi niben ri achique 
ye quibin ca ri iwatiꞌt imamaꞌ, can niben chare ri rupixaꞌ ri Dios chi majun 
rejkalen. 10 Ruma ri chꞌabel ri ye rutzꞌiban ca ri Moisés, nubij: Tayaꞌ quikꞌij ri 
ateꞌ atataꞌ. y Y wi cꞌo jun nibin pokon tak chꞌabel chique ri ruteꞌ rutataꞌ, can 
majun chic cꞌa ri nrajoꞌ, xa can ticamisex. z Quecꞌariꞌ ri tzꞌibatal ca. 11 Yacꞌa 
riyix xa ma que ta riꞌ ri niben y nicꞌut. Xa ma niben ta achiꞌel ri rubin ca 
ri Dios. Riyix xa yeꞌitijoj ri alcꞌualaxelaꞌ chi ma rajawaxic ta chi yequitoꞌ ri 
quiteꞌ quitataꞌ. Riyix xa nibij chique ri alcꞌualaxelaꞌ chi xa tiquibij chique ri 
quiteꞌ quitataꞌ: a Riyin ma yicowin ta yixintoꞌ riqꞌui ri nicꞌatzin chiwe, ruma 
ri cꞌo wuqꞌui xa ntzujun (nsujun) chic chare ri Dios, yixchaꞌ chique. Y riqꞌui 
niquibij queriꞌ chi quitzujun (quisujun) chic chare ri Dios, xa riche (rixin) chi 
ma yequitoꞌ ta ri quiteꞌ quitataꞌ. 12  Y riqꞌui ri nibij, can nikꞌalajin wi chi riyix 
niben chique ri alcꞌualaxelaꞌ chi majun chic tiquiyaꞌ chique ri quiteꞌ quitataꞌ. 
13 Y riqꞌui riꞌ, riyix ibanon chare ri rupixaꞌ ri Dios chi majun rejkalen. Y queriꞌ 
ibanon xaxu (xaxe) wi riche (rixin) chi niben ri achique quibin ca ri iwatiꞌt 
imamaꞌ. Y yecꞌo chukaꞌ nicꞌaj chic achiꞌel reꞌ ri yeꞌibanalaꞌ. Queriꞌ xubij ri 
Jesús chique ri achiꞌaꞌ fariseos y ri ye aj tzꞌibaꞌ.

14 Can yacꞌariꞌ tek ri Jesús xerusiqꞌuij (xeroyoj) apo quinojel ri 
winek riqꞌui, ri quimolon quiꞌ chiriꞌ, y xubij cꞌa chique: Tiwacꞌaxaj cꞌa 
chiꞌiwonojel re xtinbij chiwe y tikꞌax chiwech. 15  Ri nitzꞌilobisan riche 
(rixin) ri winek, ma ya ta cꞌa ri nutij ka. b Xa ya ri itzel ri yepe pa ránima 
ri nitzꞌilobisan riche (rixin). 16  Ri cꞌo cꞌa racꞌaxabel, can tracꞌaxaj cꞌa ri 
xinbij, xchaꞌ ri Jesús chique ri winek.

17 Y Riyaꞌ xeruyaꞌ cꞌa ca ri winek, y xbe pa jun jay. Y ri discípulos 
xquicꞌutuj cꞌa chare chrij ri cꞌambel tzij c ri nichꞌo chrij ri nitzꞌilobisan 
riche (rixin) jun winek. 18  Y ri Jesús xubij cꞌa chique: ¿Riyix chukaꞌ, can 
cꞌa ma jane nikꞌax ta chiwech ri nbij? ¿La ma nikꞌax ta cꞌa chiwech chi 
ronojel ri nutij ka ri winek ma ya ta riꞌ ri nitzꞌilobisan riche (rixin)? 
19 Ruma ronojel ri achique nutij ka ri winek, xa ma pa ránima ta nibe 
wi. Xa chupan nibe wi y cꞌacꞌariꞌ ntel el. Y riqꞌui ri queriꞌ xubij ri Jesús, 
nikꞌalajin chi ronojel ri yecꞌo ca riche (rixin) chi yetij, can ye chꞌajchꞌoj wi.

20 Y ri Jesús xubij chukaꞌ chi xa ya ri itzel ri yepe pa ránima ri winek, xa 
yariꞌ ri nitzꞌilobisan riche (rixin). 21 Ruma xa pa ránima cꞌa ri winek yepe wi 
ri itzel tak naꞌoj, d achiꞌel tek jun ixok cꞌo rachijil y xa nucꞌom ruwech jun chic 

achi y achiꞌel tek jun achi cꞌo rixjayil y nucanoj jun chic ixok, y achiꞌel chukaꞌ ri 
winek yemacun y xa ma quicꞌulaj ta quiꞌ. e Y pa cánima chukaꞌ nipe wi ri naꞌoj 
tek yecamisan. 22 Pa tak cánima cꞌa ri winek nipe wi ri jalajoj ruwech itzel tak 
naꞌoj, achiꞌel tek yeꞌelekꞌ, tek niquirayij chi ronojel ta cosa quiqꞌui ta riyeꞌ cꞌo wi, 
yequibanalaꞌ etzelal, yekꞌolon, ri achiꞌaꞌ y ri ixokiꞌ yequibanalaꞌ mac ri sibilaj 
qꞌuixbel, itzel niquinaꞌ chare jun winek ri utz cꞌo, yequibilaꞌ itzel tak chꞌabel 
chiquij ri nicꞌaj chic, ri niquinaꞌ chi can cꞌo quikꞌij, y ri ma yechꞌobon ta jabel. 
23 Ronojel cꞌa ri etzelal achiꞌel riꞌ, pa ránima cꞌa ri winek yepe wi, y yacꞌariꞌ ri 
nitzꞌilobisan riche (rixin). Quecꞌariꞌ xubij ri Jesús chique ri rudiscípulos.

Jun ixok ri xa ma israelita ta ri can xucukubaꞌ rucꞌuꞌx riqꞌui ri Jesús
24 Y ri Jesús ye rachibilan ri rudiscípulos xel cꞌa el ri chiriꞌ, y xbe cꞌa quelaꞌ 

pa jun lugar ri nakaj nicanaj chique ri tinamit f Tiro y Sidón. Y xcꞌojeꞌ cꞌa pa 
jun jay, ruma ma nrajoꞌ ta cꞌa chi netamex chi Riyaꞌ cꞌo chiriꞌ. Pero ma riqꞌui 
wi riꞌ, chanin xnabex chi cꞌo chiriꞌ. 25 Can chanin cꞌa xnabex pe ruma jun ixok 
ri cꞌo jun ral ti kꞌopoj, ri cꞌo jun itzel espíritu riqꞌui. Ri ixok riꞌ can xu (xe) wi 
cꞌa xracꞌaxaj pe chi ri Jesús cꞌo chiriꞌ, riyaꞌ xpe cꞌa riqꞌui y xoxuqueꞌ xomajeꞌ 
chuwech. 26 Ri jun ixok riꞌ ma israelita ta. g Riyaꞌ jun aj sirofenicia. Pero xoxuqueꞌ 
chuwech ri Jesús riche (rixin) chi xorucꞌutuj jun utzil chare chi trelesaj el ri itzel 
espíritu ri cꞌo riqꞌui ri ral. 27 Yacꞌa ri Jesús xubij chare ri ixok: Ri rutzil ri Dios ma 
utz ta chi chare xabachique niyaꞌox (nyaꞌ) wi. Cꞌo chi ya ri nuwinak israelitas 
yentoꞌ nabey. h Ruma ma rucꞌamon ta chi nelesex ri quiway ri alcꞌualaxelaꞌ riche 
(rixin) chi niyaꞌox (nyaꞌ) chique ri tak tzꞌiꞌ, xchaꞌ ri Jesús chare.

28 Y ri ixok xubij cꞌa chare ri Jesús: Ajaf, can kitzij wi ri nabij. Pero chukaꞌ 
riyoj utz nikacꞌul apo jubaꞌ chare ri utzil riꞌ. Achiꞌel niquiben ri tak tzꞌiꞌ chuxeꞌ ri 
mesa, yequimololaꞌ chukaꞌ ri rucꞌaj tak caxlan wey ri yequitzakalaꞌ ka ri acꞌalaꞌ.

29 Y ri Jesús can yacꞌariꞌ xubij chare ri ixok: Ri xabij can queriꞌ wi. Wacami 
catzolin cꞌa, ruma ri itzel espíritu xel yan el riqꞌui ri awal, xchaꞌ ri Jesús.

30 Y ri ixok xtzolin cꞌa chrachoch. Y xberilaꞌ ri ral cotzꞌol pa chꞌat. Y 
chanin chukaꞌ xutzꞌet chi ri itzel espíritu man cꞌo ta chic i riqꞌui ri ral.

Tek ri Jesús xucꞌachojsaj jun achi ri ma nacꞌaxan ta y ma ntel ta jabel ruchꞌabel
31 Ri Jesús ye rachibilan ri rudiscípulos xel cꞌa pe chupan ri lugar ri nakaj 

nicanaj chare ri tinamit Tiro y xbekꞌax pe pa Sidón. Y xbekꞌax pe chukaꞌ pa 
Decápolis, cꞌacꞌariꞌ xoka chuchiꞌ ri choy Galilea. 32 Chiriꞌ cꞌa cꞌo wi ri Jesús tek 
xbeyaꞌox (xbeyaꞌ) jun achi chuwech, jun achi ri ma nacꞌaxan ta y ma ntel ta 
jabel ruchꞌabel. Y ri ye cꞌamayon pe, xquicꞌutuj cꞌa jun utzil chare ri Jesús chi 
tuyaꞌ rukꞌaꞌ pa ruwiꞌ. 33 Ri Jesús xrelesaj cꞌa el ri achi riꞌ chiquicojol ri winek 
y xujuꞌ ruwiꞌ rukꞌaꞌ pa tak ruxquin. Cꞌacꞌariꞌ ri Jesús xchuban, j y xuyaꞌ chukaꞌ 

apo ruwiꞌ rukꞌaꞌ pa ruwiꞌ rakꞌ ri achi riꞌ. 34 Y ri Jesús xtzuꞌun chicaj, k xjikꞌjoꞌx 
(xjikꞌjoꞌt) ránima l y xubij: Efata. Re tzij reꞌ nubij cꞌa: Tijakatej.

35  Y ri achi can yacꞌariꞌ tek xacꞌaxan y xel ri ruchꞌabel jabel. 36  Y ri 
Jesús xucꞌom cꞌa pe ri achi y xuchilabej chique ri winek chi majun achoj 
chare tiquibij m wi ri xbanatej. Yacꞌa ri winek, ma riqꞌui ta chi can bin 
chique ruma ri Jesús chi majun achoj chare tiquibij wi, riyeꞌ xa yariꞌ ri 
más xquitzijoj. 37 Y ri winek riꞌ can xquimey n tek xquitzꞌet ri xbanatej, y 
xquibilaꞌ cꞌa: Jabel ri xuben. Nuben cꞌa chique ri ma yeꞌacꞌaxan ta, chi 
yeꞌacꞌaxan; y nuyaꞌ chukaꞌ quichꞌabel ri ye memaꞌ, xechaꞌ cꞌa.

Tek ri Jesús xerutzuk más ye cajiꞌ mil winek

8  1 Chupan cꞌa ri tiempo riꞌ xbanatej cꞌa chi sibilaj ye qꞌuiy winek 
quimolon apo quiꞌ riqꞌui ri Jesús y ri winek riꞌ xqꞌuis cꞌa quiway. 

Rumariꞌ ri Jesús xerusiqꞌuij (xeroyoj) cꞌa ri rudiscípulos y xubij cꞌa chique: 
2  Riyin sibilaj njoyowaj quiwech re winek reꞌ, o ruma cꞌo chic oxiꞌ kꞌij yecꞌo 
pe wuqꞌui y wacami majun chic quiway riche (rixin) chi niquitij. 3 Y yentek 
ta cꞌa el chi tak cachoch y xa majun niquitij el, ma utz ta. Ruma yecꞌo nej 
ye petenak wi, y riqꞌui jubaꞌ yetzak pa tak bey ruma wayjal, xchaꞌ chique.

4 Y ri rudiscípulos xquibij cꞌa chare: Re acuchi (achique) yojcꞌo wi xa 
majun cꞌo. ¿Acuchi (achique) ta cꞌa nbekilaꞌ wi pe wey riche (rixin) chi 
yekatzuk p jabel re winek reꞌ? xechaꞌ chare ri Jesús.

5 Y ri Jesús xucꞌutuj cꞌa chique ri rudiscípulos: ¿Janipeꞌ caxlan wey cꞌo 
iwuqꞌui? q xchaꞌ chique. Y riyeꞌ xquibij cꞌa: Cꞌo wukuꞌ, xechaꞌ chare.

6 Y ri Jesús xubij cꞌa chique ri winek chi quetzꞌuyeꞌ ka ri pan ulef. Yacꞌariꞌ 
tek Riyaꞌ xeruliꞌej ri wukuꞌ caxlan wey y tek rumatioxin chic chare ri Dios, 
cꞌacꞌariꞌ xeruwechꞌelaꞌ y xuyalaꞌ el chique ri rudiscípulos riche (rixin) chi 
niquiyaꞌ chique ri winek. Y ri rudiscípulos can xquiyaꞌ wi chique ri sibilaj 
winek riꞌ. 7 Y cꞌo cꞌa chukaꞌ caꞌiꞌ oxiꞌ tak car quiqꞌui. Y ri Jesús xucꞌutuj ri 
rubendición ri Dios pa ruwiꞌ, y cꞌacꞌariꞌ xutek rujachic chique ri winek. r 8 Ri 
winek can jabel cꞌa xewaꞌ. Can majun cꞌa ri man ta xwaꞌ chi utz y cꞌa cꞌo na 
cꞌa wukuꞌ chaquech caxlan wey rachibilan car ri xmolotej ca, ri ma xqꞌuis ta. 
9 Ri xquiben waꞌin chupan ri kꞌij riꞌ, achiꞌel xa cajiꞌ mil winek. Y cꞌacꞌariꞌ ri 
Jesús xerutek el ri winek chi tak cachoch. 10 Y can yacꞌariꞌ tek ri Jesús xoc el 
pa jucuꞌ quiqꞌui ri rudiscípulos y xebe cꞌa pa jun lugar Dalmanuta rubiꞌ.

Tek ri fariseos xquibij chare ri Jesús chi tubanaꞌ chi cꞌo jun 
retal nibanatej chuwech ri caj riche (rixin) chi niquinimaj

11  Y yecꞌo cꞌa chique ri achiꞌaꞌ fariseos ri xeꞌapon riqꞌui ri Jesús, 
y xquichop cꞌa quiꞌ riqꞌui chꞌabel riqꞌui Riyaꞌ. Y riche (rixin) chi 

niquitojtobej,  s xquibij cꞌa chare chi tubanaꞌ cꞌa chi cꞌo jun retal 
nibanatej chuwech ri caj.

12  Yacꞌa ri Jesús xjikꞌjoꞌx (xjikꞌjoꞌt) ránima t y cꞌacꞌariꞌ xubij: ¿Achique 
cꞌa ruma re winek re yecꞌo re wacami nicajoꞌ niquitzꞌet chi cꞌo jun retal 
nibanatej chuwech ri caj? Riyin can kitzij cꞌa nbij chiwe chi ma ya ta ri 
nicajoꞌ riyeꞌ ri xtibanatej, xchaꞌ ri Jesús.

13  Y ri Jesús xeruyaꞌ cꞌa ca ri fariseos, y xoc el pa jucuꞌ quiqꞌui ri 
rudiscípulos riche (rixin) chi xekꞌax cꞌa jucꞌan chic ruchiꞌ yaꞌ.

Ri niquicꞌut ri fariseos y ri Herodes man achiꞌel ta nubij ri ruchꞌabel ri Dios
14 Y ri discípulos xquimestaj cꞌa xquicꞌuaj quiway, u y chiriꞌ pa jucuꞌ xaxu 

(xaxe wi) cꞌa jun caxlan wey cꞌo ca. 15 Y ri Jesús xubij cꞌa chique ri rudiscípulos: 
Can tiwacꞌaxaj cꞌa re xtinbij chiwe, chi can tichajij cꞌa iwiꞌ chuwech ri chꞌom 
(levadura) v quiche (quixin) ri fariseos y riche (rixin) ri Herodes, xchaꞌ chique.

16  Yacꞌa ri discípulos xa xquibilaꞌ cꞌa chiquiwech: Riyaꞌ xubij queriꞌ 
ruma majun caxlan wey w xkacꞌom pe riche (rixin) chi nikatij, xechaꞌ cꞌa.

17 Yacꞌa ri Jesús can retaman cꞌa ri niquibilaꞌ ka chiquiwech ri rudiscípulos, y 
rumariꞌ xubij cꞌa chique: ¿Achique ruma riyix nichꞌob chi ruma majun caxlan 
wey iwuqꞌui, rumariꞌ tek xinbij queriꞌ? ¿La ma xkꞌax ta cꞌa chiwech x ri xinbij? 
¿Xa can cꞌa cowirnek na ri iwánima, y rumariꞌ chi ma nikꞌax ta chiwech? 
18 Riyix cꞌo runakꞌ tak iwech, pero achiꞌel xa ma yixtzuꞌun ta. Cꞌo ixquin, pero 
achiꞌel xa ma yixacꞌaxan ta. ¿Can ma ninatej ta cꞌa chiwe? 19 Tek riyin xentzuk 
ri wuꞌoꞌ mil winek riqꞌui ri wuꞌoꞌ caxlan wey ri xinwechꞌ chiquiwech, ¿janipeꞌ 
chaquech ri xeꞌinojsaj riqꞌui ri caxlan wey ri ximol ca? xchaꞌ chique. Y ri 
discípulos xquibij cꞌa chare ri Jesús: Cablajuj chaquech, z xechaꞌ apo.

20 Y ri Jesús xubij: Tek riyin xentzuk ri cajiꞌ mil winek riqꞌui ri wukuꞌ caxlan 
wey, ¿janipeꞌ chukaꞌ chaquech ri xeꞌinojsaj riqꞌui ri caxlan wey ri ximol ca? 
xchaꞌ chique. Y ri discípulos xquibij cꞌa chare ri Jesús: Wukuꞌ chaquech, a xechaꞌ.

21 Y ri Jesús xubij cꞌa chique: ¿Y achique cꞌa ruma tek can ma nikꞌax ta 
chiwech b ri nbij chiwe? xchaꞌ ri Jesús.

Tek ri Jesús xucꞌachojsaj jun moy pa Betsaida
22  Y ri Jesús ye rachibilan ri rudiscípulos xeꞌapon cꞌa pa Betsaida. Y cꞌo 

cꞌa jun achi moy xbeyaꞌox (xbeyaꞌ) chuwech. Y ri ye cꞌamayon pe ri moy riꞌ, 
xquicꞌutuj utzil chare ri Jesús chi tuyaꞌ rukꞌaꞌ pa ruwiꞌ ri moy riche (rixin) chi 
nitzuꞌun. 23 Xpe ri Jesús xuchop el chukꞌaꞌ ri achi moy y xucꞌuaj el cꞌa chuchiꞌ 
ri aldea. Cꞌacꞌariꞌ ri Jesús xuyaꞌ apo ruchub (rucꞌaxej) chrij runakꞌ ruwech ri 
moy. Y xuyaꞌ rukꞌaꞌ pa ruwiꞌ. Cꞌacꞌariꞌ tek xucꞌutuj chare wi cꞌo ri nutzꞌet. 24 Y 

tek ri moy xujek runakꞌ ruwech, xubij cꞌa: Jaꞌ (je), yentzꞌet ri achiꞌaꞌ. Ntzꞌet 
chi achiꞌel ye cheꞌ. Pero xa ma ye cheꞌ ta ruma xa can yebiyin, nchaꞌ.

25 Y ri Jesús xuyaꞌ chic cꞌa ri rukꞌaꞌ chrij ri runakꞌ tak ruwech ri achi 
y xuben cꞌa chare chi xtzuꞌun chic apo jun bey. Y yacꞌariꞌ tek ri achi 
xtzuꞌun chic jun bey achiꞌel ri rubanon ca. Can jabel cꞌa yerutzuꞌ ronojel 
ri yecꞌo chi nej chi nakaj. 26  Y ri Jesús xutek cꞌa el ri achi chrachoch. Riyaꞌ 
xubij cꞌa el chare: Ma catoc ta pan aldea riche (rixin) chi nbeꞌatzijoj c ca 
chiriꞌ, xa choj jet chawachoch, xchaꞌ el ri Jesús chare.

Tek ri Pedro xubij chi ri Jesús yariꞌ ri Cristo
27 Y ri Jesús y ri rudiscípulos xebe ri pa tak aldea ri yecꞌo pa rucuenta 

ri tinamit Cesarea ri nibix chukaꞌ riche (rixin) ri Felipe chare. Y pa bey, ri 
Jesús xucꞌutuj cꞌa chique ri rudiscípulos: ¿Yin achique cꞌa riyin, niquibij ri 
winek? d xchaꞌ chique.

28  Y riyeꞌ xquibij chare: Yecꞌo ri yebin chi yit cꞌa riyit ri Juan ri 
Bautista. e Yecꞌo nicꞌaj chic niquibij chi yit cꞌa riyit ri Elías. Y yecꞌo cꞌa 
chukaꞌ ri yebin chi riyit yit jun chique ri nicꞌaj chic profetas ri xekꞌalajsan 
ri ruchꞌabel ri Dios ojer ca, xechaꞌ chare ri Jesús.

29 Y Riyaꞌ xucꞌutuj cꞌa chique ri rudiscípulos: ¿Yin achique cꞌa riyin nibij riyix? 
xchaꞌ chique. Y ri Pedro can yacꞌariꞌ tek xubij: Yit cꞌa riyit ri Cristo, f xchaꞌ chare.

30 Y ri Jesús xuchilabej cꞌa chique chi majun achoj chare tiquitzijoj wi. g

Tek ri Jesús xubij chi xticamisex
31 Y ri Jesús xuchop cꞌa rubixic chique ri rudiscípulos: Riyin ri 

Cꞌajolaxel ri xinalex chicojol, cꞌo chi nkꞌaxaj na qꞌuiy tijoj pokonal. 
Xquinetzelex cuma ri rijitaꞌk tak achiꞌaꞌ ri cꞌo quikꞌij. Xquinetzelex cuma 
ri principaliꞌ tak sacerdotes. Chukaꞌ xquinetzelex cuma ri aj tzꞌibaꞌ. Y 
xquicamisex. Yacꞌa ri pa rox kꞌij xquicꞌastej pe, h xchaꞌ ri Jesús chique.

32 Y tek ri Jesús xubij cꞌa re chꞌabel reꞌ chique ri rudiscípulos, can jabel cꞌa kꞌalaj 
rubixic xuben chare. Yacꞌa ri Pedro ma xka ta chuwech ri xubij ri Jesús, rumariꞌ 
xucꞌuaj el jubaꞌ quelaꞌ, y xbechapon pe chare. 33 Pero tek ri Jesús xracꞌaxaj queriꞌ, 
xupiscolij riꞌ y xerutzuꞌ ri nicꞌaj chic rudiscípulos y cꞌacꞌariꞌ xubij chare ri Pedro: 
Cabiyin quelaꞌ riyit Satanás, ruma ma utz ta ri nachꞌob. Ruma ri nachꞌob riyit xa 
can junan riqꞌui ri niquichꞌob ri winek y xa ma ya ta ri nrajoꞌ ri Dios ri nachꞌob.

34 Y ri Jesús xerusiqꞌuij (xeroyoj) cꞌa ri winek y ri rudiscípulos y Riyaꞌ xubij cꞌa 
chique: Wi cꞌo jun nrajoꞌ yirutzekelbej, man cꞌa tupokonaj ta nukꞌaxaj tijoj pokonal. 
Xa can tubanaꞌ cꞌa achiꞌel nuben jun ri benak chuxeꞌ jun cruz i riche (rixin) chi 
nbecamisex. Ma nuben ta chic ri nurayij ka riyaꞌ. Wi cꞌo cꞌa jun nichꞌobo queriꞌ, 

utz chi nipe wuqꞌui y quirutzekelbej cꞌa. 35 Ruma xabachique ri can nupokonaj 
ri rucꞌaslen re waweꞌ chuwech re ruwachꞌulef, xa ma xtril ta cꞌa rucꞌaslen riche 
(rixin) xtibe kꞌij xtibe sek. Yacꞌa ri ma nupokonaj ta ri rucꞌaslen j re waweꞌ chochꞌulef, 
astapeꞌ ta na can napon pa camic wuma riyin y ruma ri lokꞌolaj chꞌabel ri niyaꞌo 
colotajic, can xtril cꞌa rucꞌaslen riche (rixin) xtibe kꞌij xtibe sek. 36 Ruma, ¿achique 
ta cꞌa nucꞌom pe chare ri winek wi nicꞌojeꞌ ri beyomel riche (rixin) ronojel re 
ruwachꞌulef riqꞌui y wi xa ma nicolotej ta? 37 Y astapeꞌ sibilaj qꞌuiy ri beyomel ri 
cꞌo riqꞌui ri winek, xa can ma xticowin ta nulokꞌ ri cꞌaslen riche (rixin) xtibe kꞌij 
xtibe sek. 38 Ruma wi jun winek niqꞌuix yirukꞌalajsaj riyin y niqꞌuix nukꞌalajsaj ri 
nuchꞌabel chique ri winek ri xa can ma yeniman ta chic chare ri Dios, winek ri 
can ye aj maquiꞌ ri yecꞌo chuwech re ruwachꞌulef re tiempo reꞌ, queriꞌ chukaꞌ riyin 
ri Cꞌajolaxel ri xinalex chicojol xquiqꞌuix xtinbij chi ri jun winek riꞌ wuche (wixin) 
riyin. k Queriꞌ xtinben tek xquipe chic jun bey, y junan chic nukꞌij nucꞌojlen riqꞌui ri 
Nataꞌ y ye wachibilan pe ri lokꞌolaj tak ángeles.

9  1 Y chukaꞌ ri Jesús xubij cꞌa chique ri yecꞌo riqꞌui: Can tiwacꞌaxaj 
cꞌa re xtinbij chiwe, chi yecꞌo nicꞌaj chiwe riyix ri yecꞌo waweꞌ ri 

ma xquecom ta na, xquecom pero cꞌa ya tek quitzꞌeton chic na ca l ri 
rajawaren ri Dios petenak m riqꞌui ruchukꞌaꞌ, xchaꞌ ri Jesús.

Tek ri Jesús xjalatej ruwachbel
2  Y tek kꞌaxnek chic cꞌa wakiꞌ kꞌij, ri Jesús xeruchaꞌ ri Pedro, ri Jacobo y 

ri Juan, riche (rixin) chi xerucꞌuaj chi ye oxiꞌ cꞌa pa ruwiꞌ jun nimajuyuꞌ. n Y 
ri Jesús xjalatej cꞌa ruwachbel chiquiwech ri ye oxiꞌ rudiscípulos. 3 Y chukaꞌ 
ri rutziak can xjalatej ri yetzuꞌun. Can sibilaj rusakil xuben, can achiꞌel 
ri chumatef ri nika, o y hasta nitzꞌitzꞌan. Y majun cꞌa jun aj chꞌajoy tziek ri 
nicowin ta nuben queriꞌ rusakil chare jun tziek. 4 Y xebecꞌulun cꞌa pe ye caꞌiꞌ 
achiꞌaꞌ, ri Elías rachibilan ri Moisés, y xquichop tzij riqꞌui ri Jesús. 5 Y yacꞌariꞌ 
tek ri Pedro xubij apo chare ri Jesús: Tijonel, xa utz kabanon chi yojcꞌo 
waweꞌ. Tikabanaꞌ oxiꞌ tak caꞌaj, jun awuche (awixin) riyit, jun riche (rixin) ri 
Moisés, y queriꞌ chukaꞌ ri jun chic riche (rixin) ri Elías, xchaꞌ chare ri Jesús.

6  Ri Pedro quecꞌariꞌ xubij apo y ma retaman ta achique ruma tek xchꞌo 
apo. Xa chꞌobon ma chꞌobon ri xerubilaꞌ apo, ruma chi ye oxiꞌ quixibin 
quiꞌ. 7 Y yacꞌariꞌ tek xpe jun sutzꞌ p ri xuben muj pa quiwiꞌ. Y chupan cꞌa ri 
sutzꞌ riꞌ cꞌo jun chꞌabel xquicꞌaxaj ri xubij: Yareꞌ ri Nucꞌajol q y can sibilaj 
nwajoꞌ, can ya cꞌa Riyaꞌ tiwacꞌaxaj, xchaꞌ ri chꞌabel riꞌ.

8  Y tek ri discípulos xetzuꞌun chic cꞌa apo, xquitzꞌet chi xa majun chic 
cꞌo riqꞌui ri Jesús. Xa ruyon chic cꞌo ca.

9 Y tek riyeꞌ ye xulan cꞌa pe chuwech ri juyuꞌ, ri Jesús xuchilabej chique 
ri rudiscípulos chi majun achoj chare tiquitzijoj wi ri xquitzꞌet, utz 

niquitzijoj pero cꞌa ya tek ri Cꞌajolaxel cꞌastajnek chic pe chiquicojol ri 
caminakiꞌ; cꞌa yacꞌariꞌ tek utz niquitzijoj. r

10 Y riyeꞌ can ma xquitzijoj ta cꞌa ri achique xquitzꞌet, pero niquicꞌutulaꞌ 
cꞌa chiquiwech chi achique ri xrajoꞌ xubij ri Jesús riqꞌui ri chꞌabel tek 
xubij chi xticꞌastej pe chiquicojol ri caminakiꞌ. 11 Y ri ye oxiꞌ discípulos 
xquibij cꞌa chare ri Jesús: ¿Achique cꞌa ruma tek ri aj tzꞌibaꞌ niquibij chi 
nabey cꞌo chi nipe ri Elías, s y cꞌacꞌariꞌ nipe ri Cristo? xechaꞌ chare.

12  Y ri Jesús xubij cꞌa chique: Kas kitzij wi chi ri Elías nipe nabey y 
nuben cꞌa ruchojmil ronojel ri rajawaxic chi nichojmirisex. ¿Y achique 
nibij riyix? ¿Ma xtibanatej ta chukaꞌ cami ri tzꞌibatal ca chuwij riyin ri 
Cꞌajolaxel ri xinalex chicojol chi cꞌo chi nkꞌaxaj qꞌuiy tijoj pokonal t y can 
majun nukꞌij xtiban chuwe? u 13  Pero riyin nbij cꞌa chiwe chi ri Elías v riꞌ 
xpe yan. Y sibilaj qꞌuiy pokon ri xquiben el chare. Can achique ri xcajoꞌ 
xquiben el chare, can queriꞌ wi xquiben. Can achiꞌel ri ye tzꞌibatajnek ca 
chrij, xchaꞌ ri Jesús chique.

Tek ri Jesús xucꞌachojsaj jun cꞌajol ri cꞌo jun itzel espíritu riqꞌui
14 Y tek ri Jesús ye rachibilan ri ye oxiꞌ rudiscípulos xapon quiqꞌui 

ri nicꞌaj chic discípulos, Riyaꞌ xutzꞌet cꞌa chi sibilaj ye qꞌuiy winek ri 
quimolon quiꞌ chiquij, y chukaꞌ caꞌiꞌ oxiꞌ aj tzꞌibaꞌ ri quichapon quiꞌ riqꞌui 
chꞌabel quiqꞌui ri discípulos. 15 Quinojel can xu (xe) wi cꞌa xquitzꞌet chi 
petenak ri Jesús, can xquimey. Y xequicot, y chanin xebe y xquiyaꞌ rutzil 
ruwech. 16  Y ri Jesús xucꞌutuj cꞌa chique: ¿Achoj pa ruwiꞌ cꞌa ichapon wi 
iwiꞌ quiqꞌui riyeꞌ? xchaꞌ chique.

17 Y jun cꞌa chique ri winek xuchop apo rubixic chare ri Jesús: Tijonel, 
riyin ncꞌamon cꞌa pe ri nucꞌajol awuqꞌui, ruma cꞌo jun itzel espíritu riqꞌui. Y 
re itzel espíritu reꞌ, rumemurisan. 18  Y tek nuchop, xabacuchi (xabachique) 
ta na cꞌo wi, nuchꞌakij pan ulef, niwoko pa ruchiꞌ, y nukachꞌachꞌej rey. 
Sibilaj chukaꞌ rucajman chic ruma re quereꞌ rucꞌulwachin. Y rumariꞌ 
xincꞌutuj utzil chique re adiscípulos chi tiquelesaj el re jun itzel espíritu reꞌ 
riqꞌui re nucꞌajol, y xa ma ye cowinek ta, w xchaꞌ chare ri Jesús.

19 Y ri Jesús yacꞌariꞌ tek xubij chique: Riyix winek ri yixcꞌo chuwech 
re ruwachꞌulef, can majun chiwe ri cukul ta rucꞌuꞌx riqꞌui ri Dios. ¿Riyix 
nichꞌob chi riyin can ronojel kꞌij xquicꞌojeꞌ iwuqꞌui y man cꞌa xquitaneꞌ ta 
chi yixincochꞌ? Ticꞌamaꞌ cꞌa pe ri cꞌajol waweꞌ, xchaꞌ ri Jesús.

20 Y xucꞌuex cꞌa apo ri cꞌajol chuwech ri Jesús. Pero tek ri itzel espíritu 
xutzꞌet ri Jesús, riqꞌui ruchukꞌaꞌ xuyicaj x ri cꞌajol y xuchꞌakij pan ulef. Y ri 
cꞌajol nubolkotilaꞌ cꞌa riꞌ y niwoko ruchub (rucꞌaxej) pa ruchiꞌ. 21 Y ri Jesús 
xucꞌutuj cꞌa chare ri rutataꞌ ri cꞌajol: ¿Janipeꞌ chic tiempo rucꞌulwachin 

pe quereꞌ re cꞌajol reꞌ? xchaꞌ ri Jesús. Y ri tataꞌaj xubij: Can cꞌa coꞌol tek 
quereꞌ rucꞌulwachin pe. 22  Can qꞌuiy cꞌa mul rucꞌakon pa kꞌakꞌ y pa tak 
yaꞌ riche (rixin) chi nucamisaj. Pero wi riyit yacowin natoꞌ, tajoyowaj cꞌa 
kawech; y kojatoꞌ cꞌa. Queriꞌ xubij ri tataꞌaj chare ri Jesús.

23 Y ri Jesús xubij chare ri tataꞌaj: Wi riyit yacowin nacukubaꞌ acꞌuꞌx 
wuqꞌui chi yicowin ntoꞌ ri acꞌajol, can xtibanatej wi ri achiꞌel nawajoꞌ. y Pero 
riꞌ awuqꞌui riyit cꞌo wi, ruma jun winek ri can nucukubaꞌ rucꞌuꞌx wuqꞌui tek 
cꞌo ri nucꞌutuj, can nibanatej wi ri achique ri nrajoꞌ, xchaꞌ ri Jesús chare.

24 Y ri rutataꞌ ri cꞌajol can riqꞌui ruchukꞌaꞌ xchꞌo y xubij: Ncukubaꞌ 
nucꞌuꞌx awuqꞌui. Y chukaꞌ can quinatoꞌ riche (rixin) chi queriꞌ más ta 
xtincukubaꞌ nucꞌuꞌx z awuqꞌui, xchaꞌ.

25 Tek ri Jesús xutzꞌet chi sibilaj ye qꞌuiy winek ri yetajin niquimol 
apo quiꞌ, ri más utz xuben ya ri xchapon chare ri itzel espíritu. Riyaꞌ 
xubij cꞌa chare: Riyit ri abanon chare re cꞌajol reꞌ chi ma nacꞌaxan ta y 
amemurisan, catel el, a y ma catzolin ta pe chic riqꞌui, xchaꞌ chare.

26  Y ri itzel espíritu nurek ruchiꞌ, xel el riqꞌui ri cꞌajol riꞌ. Y xuyicaj ca. 
Y ri cꞌajol riꞌ xcꞌojeꞌ ca pan ulef, achiꞌel jun caminek. Y rumariꞌ ye qꞌuiy 
winek xquibij chi xcom. 27 Pero ri Jesús xuchop rukꞌaꞌ ri cꞌajol riꞌ y xuyec 
anej. Y can yacꞌariꞌ tek xbeyacatej pe.

28 Y tek ri discípulos yecꞌo chic pa jay quiyon riqꞌui ri Jesús, xquicꞌutuj cꞌa chare: 
¿Achique ruma tek riyoj ma xojcowin ta xkelesaj el ri itzel espíritu? b xechaꞌ chare.

29 Y ri Jesús xubij cꞌa chique: Re jun ruwech itzel espíritu reꞌ ntel, pero 
wi riyix niben orar y ma yixwaꞌ ta tek niben ri oración riꞌ, xchaꞌ chique.

Tek ri Jesús xubij chic jun bey chi xticamisex
30 Y tek riyeꞌ ye elenak chic pe chiriꞌ, xekꞌax ri pa Galilea. Pero ri Jesús ma 

xrajoꞌ ta chi ninabex chi Riyaꞌ nikꞌax chiriꞌ. 31 Ruma Riyaꞌ nrajoꞌ cꞌa chi cꞌo ri 
niquetamaj ca ri rudiscípulos, y rumariꞌ Riyaꞌ xuchop chic cꞌa rubixic chique: 
Riyin ri Cꞌajolaxel ri xinalex chicojol, can xquijach wi pa quikꞌaꞌ ri winek c y 
xquinquicamisaj. d Yacꞌa tek xa yin caminek chic, pa rox kꞌij xquicꞌastej pe. e

32  Yacꞌa ri discípulos xa ma xkꞌax ta chiquiwech ri xbix chique ruma ri 
Jesús. Y niquixibij cꞌa quiꞌ niquicꞌutuj chare chi achique ri xubij chique.

Tek ri Jesús xubij achique ri cꞌo más rukꞌij
33 Y ri Jesús ye rachibilan ri rudiscípulos xapon ri pa tinamit Capernaum. 

Y tek cꞌo chic pa jay, Riyaꞌ xucꞌutuj chique ri rudiscípulos: Y riyix ¿achique 
cꞌa ri nichꞌojilaꞌ chiwech tek yoj petenak pa bey? xchaꞌ chique.

34 Yacꞌa ri discípulos ma xekꞌajan ta apo chuwech ri Jesús, ruma tek 
ye petenak pa bey, xa xquichꞌojilaꞌ cꞌa chiquiwech chi achique ri más 

nim rukꞌij chique riyeꞌ. f 35 Y ri Jesús xtzꞌuyeꞌ cꞌa ka. Cꞌacꞌariꞌ xerusiqꞌuij 
(xeroyoj) apo chi ye cablajuj rudiscípulos y xubij cꞌa chique: Wi cꞌo jun 
nrajoꞌ chi ya riyaꞌ ri nabey y cꞌo ta rukꞌij, nicꞌatzin chi tunaꞌ ka riꞌ chi riyaꞌ 
xa majun rukꞌij y tuchꞌutinirisaj riꞌ, querunimaj y querilij quinojel. g

36  Y ri Jesús xberucꞌamaꞌ cꞌa pe jun ti acꞌal y xuyaꞌ chiriꞌ pa quinicꞌajal. h 
Cꞌacꞌariꞌ xuchꞌelej; y Riyaꞌ xubij cꞌa chique ri rudiscípulos: 37 Ri can pa 
nubiꞌ riyin nucꞌul jun acꞌal, jun acꞌal ri achiꞌel reꞌ, ma xu (xe) ta wi xtucꞌul 
ri acꞌal, xa can xquirucꞌul chukaꞌ riyin. Y ri xquicꞌulu cꞌa riyin, ma xu (xe) 
ta wi riyin ri xquirucꞌul, xa can xtucꞌul chukaꞌ ri yin takayon pe. i

Ri ma yojquetzelaj ta, can kachibil cꞌa kiꞌ quiqꞌui
38  Y ri Juan xubij cꞌa pe chare ri Jesús: Tijonel, riyoj cꞌo jun achi 

katzꞌeton ca. Y pan abiꞌ riyit yerelesalaꞌ itzel tak espíritu. Pero ruma xa 
ma kachibil ta, xkakꞌil ca, j xchaꞌ chare ri Jesús.

39 Yacꞌa ri Jesús xubij: Ma tikꞌil ta chic. Ruma majun jun winek ri pa nubiꞌ riyin 
yerubanalaꞌ wi milagros, y cꞌa ta riꞌ xticowin xquerubij itzel tak tzij chuwij, ma 
que ta riꞌ. 40 Ruma ri ma yojquetzelaj ta, can ye kachibil wi cꞌa riꞌ. 41 Y xabachique 
cꞌa ri utz yixrutzꞌet ruma wuqꞌui riyin ri Cristo yixcꞌo wi, astapeꞌ xa jun vaso raxyaꞌ 
ri nuyaꞌ chiwe, can kitzij cꞌa nbij chiwe chi can cꞌo rajel ruqꞌuexel ri xtucꞌul. k

Juyiꞌ oc ruwech ri winek ri nibano chare jun ralcꞌual ri Dios chi nitzak pa mac
42 Wi cꞌo ta jun coꞌol ri yirunimaj y nipe ta jun winek y nuben chare ri jun 

coꞌol riꞌ chi nitzak pa mac, ri winek ri xbano ri pokon riꞌ, nimalaj rucꞌayewal 
nipe pa ruwiꞌ. Rumariꞌ xa utz na jubaꞌ chi ximon ta el jun nimalaj caꞌ chukul 
y nbecꞌak ca pa mar, l que chuwech ri nuben chare jun coꞌol chi nitzak pa 
mac. 43 Xa rumacꞌariꞌ wi xa jun chique ri akꞌaꞌ ri nibano chawe chi yamacun, 
más ta utz chi nachoy el. m Ruma xa más utz chi xaxu (xaxe) wi jun akꞌaꞌ cꞌo 
y yatoc chupan ri cꞌaslen riche (rixin) xtibe kꞌij xtibe sek, que chuwech caꞌiꞌ ta 
akꞌaꞌ cꞌo y xa yabe chupan ri tijoj pokonal; chupan ri kꞌakꞌ ri ma nichuptej ta, 
44 ri acuchi (achique) ri quijutil riyeꞌ xa ma yecom ta, y ri kꞌakꞌ chukaꞌ can ma 
nichuptej ta. n 45 Y xa ta jun awaken ri nibano chawe chi yamacun, más ta utz 
chi nachoy el. Ruma más utz chi xaxu (xaxe) wi jun awaken cꞌo y yatoc chupan 
ri cꞌaslen riche (rixin) xtibe kꞌij xtibe sek, que chuwech cꞌo chi caꞌiꞌ awaken y 
xa pa kꞌakꞌ ri majun bey xtichuptej ta ri yatbecꞌak wi ca, 46 ri acuchi (achique) 
ri quijutil riyeꞌ xa ma yecom ta, y ri kꞌakꞌ chukaꞌ can ma nichuptej ta. 47 Y xa 
ta jun runakꞌ awech ri nibano chawe chi yamacun, tawelesaj el. o Ruma más 
utz chi xaxu (xaxe) wi jun runakꞌ awech cꞌo y yatoc chilaꞌ pa rajawaren ri Dios, 

que chuwech caꞌiꞌ ta runakꞌ awech cꞌo y xa pa kꞌakꞌ yatbecꞌak wi ca, 48 ri acuchi 
(achique) ri quijutil riyeꞌ xa ma yecom ta, y ri kꞌakꞌ chukaꞌ can ma nichuptej ta.

49 Can ronojel wi cꞌa chicop ri yecamisex y ri yetzuj (yesuj) chuwech ri 
Dios, yetzꞌamix riqꞌui atzꞌan. p Queriꞌ chukaꞌ quinojel winek xquetzꞌamix, pero 
ma riqꞌui ta chic atzꞌan, xa riqꞌui kꞌakꞌ. 50 Ri atzꞌan jabel. Y wi ta ri atzꞌan 
niqꞌuis ta el ri ratzꞌamil, ¿achique ta cꞌa rubanic niban chare riche (rixin) chi 
queriꞌ nitzolin ta chic pe ri ratzꞌamil? Rumariꞌ riyix tichajij ri icꞌaslen, riche 
(rixin) chi queriꞌ ma yixoc ta achiꞌel ri atzꞌan ri ma natzꞌamin ta chic, y chukaꞌ 
can ta cꞌo uxlanibel cꞌuꞌx chicojol chiꞌiwonojel. q Queriꞌ xubij ri Jesús.

Tek ri Jesús xubij chi ri achi ma utz ta chi nujech ca ri rixjayil

10  1 Y cꞌacꞌariꞌ ri Jesús ye rachibilan ri rudiscípulos xel el chiriꞌ y xbe cꞌa 
quelaꞌ pa Judea. Y xkꞌax cꞌa jucꞌan chic chare ri raken yaꞌ Jordán. r 

Chiriꞌ, sibilaj ye qꞌuiy winek xquimol chic quiꞌ riqꞌui. Y Riyaꞌ xuchop chic cꞌa 
rucꞌutic ri ruchꞌabel ri Dios chiquiwech, can achiꞌel wi rubanon pe.

2  Y yacꞌariꞌ tek yecꞌo achiꞌaꞌ fariseos ri xeꞌapon riqꞌui, ruma nicajoꞌ chi 
niquitojtobej ri Jesús y nitzak ta pa quikꞌaꞌ. Riyeꞌ xquicꞌutuj cꞌa chare wi 
rucꞌamon chi jun achi nujech riꞌ riqꞌui ri rixjayil. s 3 Y ri Jesús xubij cꞌa chique 
ri achiꞌaꞌ riꞌ: ¿Achique cꞌa rubin ca ri Moisés chiwe chi niben? xchaꞌ chique.

4 Y riyeꞌ xquibij cꞌa: Ri Moisés can xuyaꞌ wi ca kꞌij chare ri achi chi utz 
nutzꞌibaj jun wuj y nubij chupan chi xquijech quiꞌ t riqꞌui ri rixjayil y tuyaꞌ 
chare ri ixok, y tuyaꞌ ca, xechaꞌ riyeꞌ.

5 Y ri Jesús can yacꞌariꞌ xubij chique: Ruma chi can cowirnek ri 
iwánima riyix chi ma ninimaj ta u ri Dios, xa rumacꞌariꞌ tek ri Moisés 
xuyaꞌ kꞌij chi nijech ca ri iwixjaylal. 6  Yacꞌa ri pa rutiquiribel pe xa ma 
que ta riꞌ. Ri pa rutiquiribel, tek ri Dios xuben re ruwachꞌulef, can pa 
cꞌulaj cꞌa xeruben ri winek. Can ma ruyon ta ri achi y ma ruyon ta chukaꞌ 
ri ixok. v 7 Rumariꞌ ri achi man chic cꞌa quiqꞌui ta ruteꞌ rutataꞌ xticꞌojeꞌ wi. 
Xa xtiquicꞌuaj quiꞌ riqꞌui ri rixjayil, 8  y chi ye caꞌiꞌ xa jun cꞌa xtiquiben. w 
Rumariꞌ tek quicꞌuan chic quiꞌ, man chic ye caꞌiꞌ ta cꞌa winek, xa jun chic 
quibanon. 9 Rumacꞌariꞌ ri can ye tunun chic ruma ri Dios, majun winek ri 
tijacho ta quiche (quixin), xchaꞌ chique.

10 Tek ri Jesús y ri rudiscípulos yecꞌo chic cꞌa pa jay, xepe ri discípulos 
xquicꞌutulaꞌ chare ri Jesús chi achique cꞌa ri xrajoꞌ xubij riqꞌui ri chꞌabel ri 
xa cꞌariꞌ xerubij ca chique ri achiꞌaꞌ fariseos. 11 Y ri Jesús xubij cꞌa chique: 
Xabachique achi ri nujech ca ri rixjayil x y cꞌacꞌariꞌ nucꞌom chic jun ixok, ri achi 
riꞌ nimacun chuwech ri rixjayil. 12 Y queriꞌ chukaꞌ ri ixok ri nujech ca ri rachijil 
y nibe chic riqꞌui jun achi, ri ixok riꞌ can nimacun chukaꞌ. y Queriꞌ xubij chique.

Tek ri Jesús xeruben bendecir ri acꞌalaꞌ
13  Yecꞌo cꞌa acꞌalaꞌ ri xeꞌucꞌuex apo chuwech ri Jesús, chi nuyaꞌ ta el ri 

rukꞌaꞌ pa quiwiꞌ, riche (rixin) chi niquicꞌul ri rubendición ri Dios. Yacꞌa 
ri discípulos xa xechapon chique ri winek chi ma quequicꞌom ta pe ri 
acꞌalaꞌ. z 14 Yacꞌa tek ri Jesús xutzꞌet ri niquiben ri rudiscípulos, ma xka ta 
chuwech ri yetajin chubanic, y xubij cꞌa chique: Tiyaꞌ kꞌij chique ri acꞌalaꞌ 
chi yepe wuqꞌui riyin, y ma queꞌikꞌet ta. Ruma ri xqueꞌoc pa rajawaren 
ri Dios, xaxu (xaxe) wi ri winek ri ye achiꞌel re acꞌalaꞌ reꞌ. 15 Y can kitzij 
cꞌa nbij chiwe, chi ri xa ma niquiben ta achiꞌel ri acꞌalaꞌ riche (rixin) chi 
niquijech quiꞌ pa rukꞌaꞌ ri Dios, can man cꞌa xqueꞌoc ta pa rajawaren ri 
Dios, a xchaꞌ chique. 16  Y Riyaꞌ xeruchꞌelej chiquijujunal ri acꞌalaꞌ y xuyalaꞌ 
ri rukꞌaꞌ pa quiwiꞌ y xerubanalaꞌ cꞌa bendecir.

Tek jun cꞌajol achi ri cꞌo qꞌuiy rubeyomal xbetzijon riqꞌui ri Jesús
17 Y tek ri Jesús ye rachibilan ri rudiscípulos xuchop chic el ri rubey, 

cꞌo jun achi junanin (anibel) xoka riqꞌui, xxuqueꞌ chuwech, y xubij cꞌa 
chare: Riyit ri can yit utzilaj Tijonel, tabij cꞌa chuwe: ¿Achique cꞌa ri 
rajawaxic chi nben riyin riche (rixin) chi ntoc ta wuche (wixin) ri cꞌaslen 
riche (rixin) xtibe kꞌij xtibe sek? b xchaꞌ chare ri Jesús.

18 Y ri Jesús xubij cꞌa chare: ¿Achique ruma tek nabij utz chuwe riyin? 
Ruma majun winek ri utz ta, xa can xu (xe wi) Jun ri utz y riꞌ ya ri Dios. 
19 Y riyin nbij chi riyit jabel awetaman ri rupixaꞌ ri Dios, chi riyit achi ri cꞌo 
awixjayil ma tacanoj ta jun chic ixok, ma cacamisan ta, c ma catelekꞌ ta, ma 
tatzꞌuc ta tzij chrij jun chic winek, ma takꞌol ta jun winek riche (rixin) chi 
nawelesaj chare ri xa riche (rixin) riyaꞌ; tayaꞌ quikꞌij ri ateꞌ atataꞌ, xchaꞌ chare.

20 Y ri achi riꞌ xubij chare ri Jesús: Tijonel, cꞌa yin coꞌol na tek nchapon 
pe rubanic ronojel riꞌ, xchaꞌ.

21 Y ri Jesús riqꞌui cꞌa ajowabel xutzuꞌ ruwech ri achi tek xubij queriꞌ, y 
cꞌacꞌariꞌ xubij chare: Cꞌa cꞌo na jun ri ma abanon ta. Wacami, jet jacꞌayij 
cꞌa ronojel ri cꞌo awuqꞌui d y ri rajel tayaꞌ chique ri pobres, riche (rixin) chi 
queriꞌ nicꞌojeꞌ abeyomal chilaꞌ chicaj. Y catam pe wuqꞌui, quinatzekelbej, 
y ma tapokonaj ta nakꞌaxaj tijoj pokonal e wuma riyin, achiꞌel jun ri can 
benak chuxeꞌ jun cruz riche (rixin) chi nbecamisex, xchaꞌ chare.

22  Pero tek ri achi xracꞌaxaj ri chꞌabel ri xubij ri Jesús chare, xa can 
pokon xunaꞌ ri ránima, ruma riyaꞌ can qꞌuiy ri beyomel cꞌo riqꞌui. Y nibison 
cꞌa ránima xtzolin el, ruma ma nrajoꞌ ta chi ntel ri rubeyomal pa rukꞌaꞌ.

23  Y ri Jesús xerutzuꞌ ri rudiscípulos y xubij chique: Ri cꞌo quibeyomal, 
cꞌayef (cuesta) chi yeꞌoc pa rajawaren ri Dios, f xchaꞌ chique.

24 Y ri rudiscípulos can achique na xquicꞌaxaj ri chꞌabel ri xubij ri 
Jesús. Pero Riyaꞌ xubij chic jun bey chique: Walcꞌual, ri winek ri can 
quicukuban quicꞌuꞌx riqꞌui quibeyomal, g cꞌayef (cuesta) chi yeꞌoc pa 
rajawaren ri Dios. 25 Xa ma can ta cꞌayef (cuesta) chi nikꞌax ri jun chicop 
ri camello rubiꞌ pa ti rachek jun bak riche (rixin) tꞌisoꞌn (tzꞌisoꞌn), que 
chuwech chi ntoc jun beyon pa rajawaren ri Dios, xchaꞌ ri Jesús.

26  Pero tek ri discípulos xquicꞌaxaj chic jun bey ri chꞌabel ri xubij ri 
Jesús, xsach quicꞌuꞌx y xquibilaꞌ cꞌa chiquiwech: Wi can achiꞌel ri xubij, 
¿achique ta cꞌa jun ri xticolotej? xechaꞌ.

27 Y ri Jesús xerutzuꞌ chic cꞌa jun bey ri rudiscípulos y xubij cꞌa chique: 
Ri winek ma yecowin ta niquicol quiꞌ, yacꞌa ri Dios can nicowin wi 
yerucol, ruma Riyaꞌ ronojel nicowin nuben, h xchaꞌ chique.

28  Y yacꞌariꞌ tek ri Pedro xubij chare: Riyit awetaman chi riyoj kayaꞌon 
ca ronojel ri cꞌo kiqꞌui, riche (rixin) chi yit katzekelben, i xchaꞌ.

29 Y ri Jesús xubij: Can kitzij cꞌa nbij chiwe, wi cꞌo jun winek ri ruyaꞌon 
ca rachoch, ruyaꞌon ca rachꞌalal ye cꞌajolaꞌ o kꞌopojiꞌ, ruteꞌ rutataꞌ, rixjayil, 
ralcꞌual o rulef, wuma riyin y ruma ri lokꞌolaj chꞌabel ri niyaꞌo colotajic, 
30 ri winek ri nibano queriꞌ can qꞌuiy cꞌa xtucꞌul. Can pa ciento cꞌa mul ri 
xtucꞌul chupan re tiempo re kachapon. Xtucꞌul rachoch, rachꞌalal ye cꞌajolaꞌ 
o kꞌopojiꞌ, ruteꞌ, ralcꞌual y rulef. Astapeꞌ can cꞌo wi cꞌa tijoj pokonal j ri 
xtukꞌaxaj ruma tzekelbey wuche (wixin) riyin, pero chupan apo ri jun chic 
tiempo chkawech apo, can xtiyatej cꞌa chukaꞌ rucꞌaslen riche (rixin) xtibe 
kꞌij xtibe sek. k 31 Y cꞌo ri yecꞌo nabeyel ri xquecanaj cꞌa pa ruqꞌuisbel. Y cꞌo 
ri yecꞌo pa ruqꞌuisbel ri xquecꞌojeꞌ pa nabey, l xchaꞌ ri Jesús.

Tek ri Jesús xunataj chic jun bey chi xticamisex
32 Ri Jesús, ri rudiscípulos y ri nicꞌaj chic winek, quichapon cꞌa el bey pa 

tinamit Jerusalem. Y can yacꞌa ri Jesús ri nabeynek el chiquiwech, y rumariꞌ ri 
rudiscípulos y ri winek can achique na xquinaꞌ y quixibin chukaꞌ quiꞌ ye tzeketel 
el chrij. Yacꞌariꞌ tek ri Jesús xerucꞌuaj cꞌa el jubaꞌ quelaꞌ pa quiyonil ri cablajuj 
rudiscípulos y xubij chic cꞌa chique ri achique chi tijoj pokonal ri xtukꞌaxaj. m 
33 Riyaꞌ xubij cꞌa chique: Riyix iwetaman chi pa tinamit Jerusalem kachapon 
wi el bey, y ya ri chiriꞌ ri xquijach wi el riyin ri Cꞌajolaxel ri xinalex chicojol. 
Xquijach na pa quikꞌaꞌ ri principaliꞌ tak sacerdotes y pa quikꞌaꞌ ri aj tzꞌibaꞌ. Y riyeꞌ 
xtiquibij chi can quicamisex. Y chukaꞌ xquinquijech el pa quikꞌaꞌ winek ri xa ma 
ye israelitas ta. 34 Y ri winek riꞌ xquinquiyokꞌ, n xquinquichubaj, xquinquichꞌey, y 
cꞌacꞌariꞌ xquinquicamisaj. Pero pa rox kꞌij xquicꞌastej cꞌa pe, xchaꞌ ri Jesús.

Ri xquicꞌutuj ri Jacobo y ri Juan
35 Y ri Jacobo y ri Juan, ri ye rucꞌajol ri achi ri Zebedeo rubiꞌ, xejel cꞌa 

apo riqꞌui ri Jesús, y xquibij chare: Tijonel, riyoj nikajoꞌ nikacꞌutuj jun 
utzil chawe. o Pero naben ta cꞌa ri xtikacꞌutuj chawe, xechaꞌ chare.

36  Y Riyaꞌ xubij chique: ¿Achique cꞌa chi utzil ri niwajoꞌ? xchaꞌ chique.
37 Y riyeꞌ xquibij cꞌa: Riyoj nikajoꞌ cꞌa chi tek yitcꞌo chic pan 

awajawaren, nayaꞌ ta cꞌa kꞌij chake chi yojtzꞌuyeꞌ apo awuqꞌui; jun ta cꞌa 
ri pan awajquikꞌaꞌ y jun ta cꞌa ri pan awajxocon, xechaꞌ chare.

38  Y ri Jesús xubij chique: Riyix ma iwetaman ta cꞌa ri nicꞌutuj chuwe. 
¿La nicochꞌ cami riyix achiꞌel ri xtiban chuwe riyin? ¿Y la nicochꞌ cami 
chukaꞌ riyix jun tijoj pokonal achiꞌel ri xtinkꞌaxaj riyin? xchaꞌ ri Jesús.

39 Y riyeꞌ xquibij cꞌa: Nikacochꞌ, xechaꞌ chare. Y ri Jesús xubij chic 
cꞌa chique: Can kitzij wi cꞌa chi riyix xticochꞌ na wi achiꞌel ri xtiban 
chuwe riyin. p Chukaꞌ can xticochꞌ jun tijoj pokonal q achiꞌel ri xtinkꞌaxaj 
riyin; 40  yacꞌa ri nicꞌutuj chuwe, chi riyix niwajoꞌ chi jun nitzꞌuyeꞌ ri pa 
wajquikꞌaꞌ y jun nitzꞌuyeꞌ ri pa wajxocon, riꞌ ma pa nukꞌaꞌ ta riyin cꞌo 
wi chi nyaꞌ chiwe. Ruma ri nicꞌutuj riyix, riꞌ xa quiche (quixin) chic cꞌa 
ri xtubij ri Nataꞌ chi utz chi xquetzꞌuyeꞌ chiriꞌ, xchaꞌ ri Jesús.

41 Y yacꞌa tek ri lajuj chic discípulos xquicꞌaxaj ri xbitej ka, xpe cꞌa 
coyowal chique ri Jacobo y ri Juan. r 42  Y yacꞌariꞌ tek ri Jesús xerusiqꞌuij 
(xeroyoj) ri rudiscípulos y xubij cꞌa chique: Riyin nbij cꞌa chi riyix jabel 
iwetaman chi re waweꞌ chochꞌulef, ri yaꞌon kꞌatbel tzij pa quikꞌaꞌ, yeriꞌ ri 
yecꞌo pa quiwiꞌ ri winek, y ruma chi can cꞌo quikꞌatbel tzij pa quiwiꞌ ri 
winek, rumariꞌ niquinaꞌ chi can yecꞌa riyeꞌ ri ye cajaf s ri winek. Xa can xu 
(xe) wi cꞌa ri cꞌo quikꞌij ri yebin ri cꞌo chi niban. 43 Yacꞌa ri chicojol riyix jun 
wi chic. Ruma ri nrajoꞌ chi nicꞌojeꞌ rukꞌij chicojol, xa tuchꞌutinirisaj riꞌ, y 
querunimaj querilij t ri nicꞌaj chic. 44 Wi jun cꞌa chiwe riyix ri can nrajoꞌ chi 
ya riyaꞌ ri nabey, xa tuchꞌutinirisaj riꞌ, querunimaj querilij quinojel ri nicꞌaj 
chic. 45 Ruma riyin ri Cꞌajolaxel ri xinalex chicojol ma xipe ta riche (rixin) 
chi ye ri winek yebano samaj pa nucuenta riyin. Riyin xipe riche (rixin) 
chi nben ri samaj ri nicꞌatzin chi nben pa quicuenta ri winek, u y can nyaꞌ 
wiꞌ pa camic v riche (rixin) chi queriꞌ ye qꞌuiy ri yecolotej, xchaꞌ ri Jesús.

Tek ri Jesús xucꞌachojsaj jun achi moy ri Bartimeo rubiꞌ
46 Yacꞌariꞌ tek ri Jesús y ri rudiscípulos xeꞌapon cꞌa pa tinamit Jericó. Y tek 

quichapon el elen pa tinamit Jericó, sibilaj ye qꞌuiy winek ri ye tzekelbeyon w 
el quiche (quixin). Y chiriꞌ chuchiꞌ bey cꞌo cꞌa jun moy ri Bartimeo rubiꞌ, 
rucꞌajol jun achi ri Timeo rubiꞌ. Riyaꞌ tzꞌuyul cꞌa chiriꞌ, nucꞌutulaꞌ ca limosna 

chique ri winek ri yekꞌax el queriꞌ. x 47 Y tek riyaꞌ xracꞌaxaj cꞌa chi ri nikꞌax el 
queriꞌ ya ri Jesús aj Nazaret, riyaꞌ xurek ruchiꞌ y xubij cꞌa: Riyit Jesús, ri yit 
ralcꞌual ca ri rey David, y tajoyowaj nuwech ruma re nbanon, xchaꞌ.

48  Y ye qꞌuiy cꞌa winek ri xquikꞌil ri moy chi ma turek ta chic ruchiꞌ. 
Pero riyaꞌ xa can más nurek ruchiꞌ y nubij: Riyit ri yit ralcꞌual ca ri rey 
David, tajoyowaj nuwech ruma re nbanon, xchaꞌ.

49 Y ri Jesús xracꞌaxaj cꞌa ri ruchꞌabel. Rumariꞌ xpaꞌeꞌ cꞌa y xubij chi tisiqꞌuix 
(toyox) pe ri achi. Y yacꞌariꞌ tek xbequisiqꞌuij (xbecoyoj) pe ri achi moy y xquibij 
chare: Ma taxibij ta awiꞌ. Joꞌ kiqꞌui. Ri Jesús yarusiqꞌuij (yaroyoj), xechaꞌ chare.

50 Y ri achi can xu (xe) wi cꞌa xracꞌaxaj queriꞌ, can yacꞌariꞌ xyacatej 
pe. Xuyaꞌ ca ri ruchaqueta chiriꞌ y xbe apo riqꞌui ri Jesús. 51 Y ri Jesús 
xucꞌutuj chare: ¿Achique cꞌa ri nawajoꞌ? Y ri achi moy xubij chare: Tijonel, 
riyin nwajoꞌ yitzuꞌun, xchaꞌ.

52  Y ri Jesús can yacꞌariꞌ tek xubij cꞌa chare: Wacami jet, ya xacolotej 
chuwech ri amoyil ruma xacukubaꞌ acꞌuꞌx wuqꞌui. z Y ri moy can xtzuꞌun 
wi a y xutzekelbej el ri Jesús.

Ri xbanatej tek ri Jesús xoc apo pa tinamit Jerusalem

11  1 Y tek xa nakaj chic cꞌa yecꞌo wi apo chique ri tinamit Betfagé 
y Betania, xa jubaꞌ chic cꞌa nrajoꞌ chi ma yeꞌapon pa tinamit 

Jerusalem, ruma can chunakajal chic apo ri juyuꞌ Olivos b yecꞌo wi. Y 
yacꞌariꞌ tek ri Jesús xerutek el ye caꞌiꞌ chique ri rudiscípulos. 2  Riyaꞌ 
xubij cꞌa el chique: Quixbiyin apo chupan la aldea la nitzuꞌ apo chilaꞌ. 
Y can xu (xe) wi xquixoc apo, xtiwil jun ti alaj bur c ri ximil ca chiriꞌ 
ri can cꞌa ma jane jun chꞌocolbeyon ta. Tiquiraꞌ cꞌa pe y nicꞌom cꞌa 
pe chuwe. 3  Y wi cꞌo jun xtibin pe chiwe chi achique ruma yixtajin 
niquir ri ti alaj bur, tibij cꞌa ca chare chi nicꞌatzin chare ri Ajaf, d pero 
chanin xtorutzolij ca, quixchaꞌ ca chare, xeꞌucheꞌex el ruma ri Jesús.

4 Y ri caꞌiꞌ discípulos xebe cꞌa. Tek xeꞌapon, xquil na wi ri ti alaj bur 
ximon ca ri acuchi (achique) nuyaꞌ wi vuelta ri bey ri ntoc chuwajay. Y 
riyeꞌ xquiquir cꞌa pe.

5  Y tek yetajin chuquiric ri ti alaj bur, xetzꞌet pe cuma jun caꞌiꞌ ri yecꞌo 
chiriꞌ y xquibij chique ri ye caꞌiꞌ discípulos: ¿Achique yixtajin chubanic 
chiriꞌ? ¿Achique ruma yixtajin chuquiric ri ti alaj bur? xechaꞌ pe chique.

6 Y ri discípulos xquibij cꞌa ri rubin el ri Jesús chique. Y ri xetzꞌeto pe 
xquiyaꞌ kꞌij chique chi xquicꞌom pe ri ti alaj bur riꞌ. 7 Y ri discípulos riꞌ 
xquicꞌom cꞌa pe ri ti alaj bur chare ri Jesús. Cꞌacꞌariꞌ xquiyaꞌ cꞌa quitziak chrij 
ri chicop riꞌ, riche (rixin) chi ri Jesús xchꞌoqueꞌ el chrij. e 8 Y ye qꞌuiy cꞌa chique 
ri winek ruma can nicajoꞌ niquiyaꞌ rukꞌij ri Jesús, xquiriqꞌuilaꞌ ri nimaꞌk tak 

quitziak pa rubey. f Y nicꞌaj chic winek ruma can xcajoꞌ xquiyaꞌ chukaꞌ rukꞌij 
ri Jesús, xebequicꞌamalaꞌ pe ruxak tak cheꞌ ri can riche (rixin) wikbel, riche 
(rixin) chi xequiricꞌ pa rubey. Y quecꞌariꞌ niquibanalaꞌ ye benak.

9 Ri winek cꞌa ri ye nabeynek chuwech ri Jesús y ri yecꞌo ca chrij, 
can riqꞌui cꞌa ronojel quichukꞌaꞌ niquibij: ¡Matiox chi petenak re jun 
achi reꞌ! ¡Riyaꞌ can banon pe bendecir g ruma ri Ajaf Dios! ¡Y can pa 
rubiꞌ ri Ajaf Dios petenak wi! 10  ¡Matiox chi nitzolin yan chic pe ri 
rukꞌatbel tzij ri David ri katataꞌ ri xcꞌojeꞌ ojer ca! ¡Matiox chare ri 
Dios ri cꞌo chilaꞌ chicaj! h xechaꞌ cꞌa.

11 Y ri Jesús xoc cꞌa apo ri pa tinamit Jerusalem y xbekꞌax cꞌa pe 
pa rachoch ri Dios y xerutzuꞌ ca ri yecꞌo chiriꞌ. Y tek ntoc cꞌa pe ri 
akꞌaꞌ, Riyaꞌ ye rachibilan ri ye cablajuj rudiscípulos xbe ri pa tinamit 
Betania.

Tek ri Jesús xubij chare ri juwiꞌ cheꞌ ri higo 
rubiꞌ chi majun bey chic xtiwachin ta

12  Pa rucaꞌn kꞌij tek quichapon pe bey riche (rixin) chi yetzolin pe pa 
Betania y yebe pa Jerusalem, ri Jesús xpe cꞌa runumic. i 13  Y Riyaꞌ cꞌanej 
cꞌa cꞌo wi tek xutzꞌet chi cꞌo juwiꞌ cheꞌ ri higo rubiꞌ y sibilaj jabel rubanon 
ri ruxak. Xbe cꞌa apo chuxeꞌ chucanoxic ruwech. Y tek xapon apo riqꞌui, 
xa majun ruwech cꞌo ta, xa ruyon ruxak j cꞌo. Ruma ma rukꞌijul ta chi 
niwachin. 14 Yacꞌariꞌ tek ri Jesús xubij chare ri cheꞌ: Can majun chic cꞌa 
winek xtitijo ta jun ti awech, ruma can ma xcawachin ta chic, xchaꞌ 
chare. Y ri rudiscípulos xquicꞌaxaj cꞌa ri xubij.

Tek ri Jesús xerokotaj pe ri yetajin yecꞌayin 
y ri yelokꞌonaj pa rachoch ri Dios

15  Y xeꞌapon chic cꞌa pa tinamit Jerusalem. Y ri Jesús xoc cꞌa pa 
rachoch ri Dios. Yacꞌa tek Riyaꞌ cꞌo chic chiriꞌ, xerokotaj cꞌa pe ri yetajin 
yecꞌayin y ri yelokꞌonaj k chiriꞌ. Y ri aj qꞌuexoy tak puek, xerutecmayilaꞌ 
ca ri quimesas. Y queriꞌ chukaꞌ xuben ca chique ri quichꞌacat ri yecꞌayin 
palomax. 16  Y Riyaꞌ ma xuyaꞌ ta kꞌij chique ri winek chi quicꞌuan cosas 
yekꞌax chupan ri ruwajay ri cꞌo chiriꞌ pa rachoch ri Dios. 17 Cꞌacꞌariꞌ Riyaꞌ 
xucꞌut cꞌa chukaꞌ chiquiwech ri winek riqꞌui ri ruchꞌabel ri Dios, chi ri 
rachoch ri Dios xa can jay riche (rixin) niban wi oración. Rumariꞌ Riyaꞌ 
xubij chique ri winek: ¿La ma tzꞌibatal ta cꞌa ca chupan ri ruchꞌabel ri 
Dios chi ri wachoch, can jay riche (rixin) chi niquiben wi orar quinojel 
winek ri yecꞌo chuwech re ruwachꞌulef? l Yacꞌa riyix xa achiꞌel jul quiche 
(quixin) alekꞌomaꞌ m ibanon chare, xchaꞌ ri Jesús.

18 Y riꞌ xacꞌaxex cꞌa cuma ri principaliꞌ tak sacerdotes y ri aj tzꞌibaꞌ. Rumariꞌ 
riyeꞌ xa can niquicanolaꞌ cꞌa achique ta rubanic niquiben, riche (rixin) chi 
niquicamisaj ri Jesús. n Ruma ri sacerdotes y ri aj tzꞌibaꞌ riꞌ can quixibin 
cꞌa quiꞌ chuwech ri Jesús, ruma xa can jubaꞌ ma quinojel ri winek jabel 
niquicꞌaxaj ri chꞌabel ri nucꞌut chiquiwech. 19 Y tek xoc pe ri akꞌaꞌ, ri Jesús xbe 
ye rachibilan ri rudiscípulos. Ma xcꞌojeꞌ ta ka ri chiriꞌ pa tinamit Jerusalem.

Can xchakiꞌj wi ka ri juwiꞌ cheꞌ ri higo rubiꞌ
20 Nimakꞌaꞌ rucaꞌn kꞌij, tek quichapon bey pa Jerusalem, xquitzꞌet cꞌa 

chi ri juwiꞌ cheꞌ ri higo rubiꞌ chakiꞌj o chic rachibilan ri rucꞌamal. 21 Y ri 
Pedro chanin cꞌa xoka chucꞌuꞌx, y xubij chare ri Jesús: Tijonel, tatzuꞌ 
la juwiꞌ higo ri xabij ca chare chi majun bey chic xtiwachin ta, xa can 
xchakiꞌj wi ka, xchaꞌ ri Pedro.

22  Y ri Jesús xubij cꞌa chique quinojel ri rudiscípulos: Riyix chukaꞌ 
rajawaxic chi nicukubaꞌ icꞌuꞌx riqꞌui ri Dios. 23 Queriꞌ nbij chiwe ruma kas 
kitzij chi xabachique ri nibin chare re juyuꞌ reꞌ chi tel el waweꞌ p y tikꞌax pa 
mar, can queriꞌ wi nibanatej wi can kitzij nucukubaꞌ rucꞌuꞌx y ma nuben ta 
caꞌiꞌ rucꞌuꞌx. 24 Rumacꞌariꞌ, riyin can nbij cꞌa chiwe chi ronojel ri nicꞌutuj tek 
riyix niben orar y wi can ninimaj chi nicꞌul, can xtiyatej q wi cꞌa chiwe. 25 Y 
tek niben cꞌa orar, can man ta jun ri nikꞌato ri iꞌoración. Ruma wi xa cꞌo ta 
jun ri cꞌo jun pokon rubanon chiwe, ticuyuꞌ. r Y queriꞌ ri Itataꞌ ri cꞌo chilaꞌ 
chicaj xquixrucuy chukaꞌ riyix riqꞌui ri imac ri yeꞌibanalaꞌ chuwech. 26 Ruma 
wi riyix xa ma nicuy ta rumac jun ri cꞌo pokon rubanon chiwe, s chukaꞌ ri 
Itataꞌ ri cꞌo chilaꞌ chicaj ma xtucuy ta ri imac ri yeꞌibanalaꞌ chuwech.

Yecꞌo ri yecꞌutun chare ri Jesús chi achique xyaꞌo kꞌatbel tzij pa rukꞌaꞌ
27 Ri Jesús ye rachibilan ri rudiscípulos xeꞌapon chic cꞌa pa tinamit 

Jerusalem. Y nibiyalaꞌ (nibiyajlan) cꞌa pa rachoch ri Dios tek xeꞌapon 
ri principaliꞌ tak sacerdotes riqꞌui, chukaꞌ ri aj tzꞌibaꞌ y ri rijitaꞌk tak 
achiꞌaꞌ ri cꞌo quikꞌij. t 28  Y xquicꞌutuj cꞌa chare: ¿Achique chi kꞌatbel tzij cꞌo 
pan akꞌaꞌ riche (rixin) chi xeꞌawokotaj el ri winek ri yecꞌayin waweꞌ pa 
rachoch ri Dios? ¿Y achique chukaꞌ xyaꞌo ri kꞌatbel tzij riꞌ pan akꞌaꞌ chi 
yeꞌabanalaꞌ quereꞌ? xechaꞌ chare.

29 Xpe ri Jesús xubij cꞌa chique ri achiꞌaꞌ riꞌ: Riyin cꞌo chukaꞌ jun ri nwajoꞌ 
ncꞌutuj chiwe. Y wi riyix xtibij chuwe, riyin chukaꞌ xtinbij chiwe achique 
ri yayon pe kꞌatbel tzij pa nukꞌaꞌ rumariꞌ yicowin yenbanalaꞌ quereꞌ. 
30 Tiwacꞌaxaj cꞌa jabel re xtincꞌutuj chiwe. ¿Ri Juan xtak pe ruma ri Dios 
riche (rixin) chi xeruben bautizar ri winek? ¿O xa ye ri winek xebin chare 
chi xuben queriꞌ? Tibij cꞌa chuwe ri achique nichꞌob, xchaꞌ chique.

31 Y ri principaliꞌ tak sacerdotes, ri aj tzꞌibaꞌ y chukaꞌ ri rijitaꞌk tak 
achiꞌaꞌ ri cꞌo quikꞌij, xquibilaꞌ cꞌa chiquiwech: ¿Achique cꞌa xtikabij chare 
wacami? xechaꞌ ka. Ruma wi nikabij chi ri Juan ya ri Dios ri takayon 
pe, ri Jesús xa xtubij cꞌa chake chi achique cꞌa ruma tek ma xinimaj ta ri 
xubij. 32  Y wi nikabij chi xa winek xebin chare ri Juan chi xuben queriꞌ, 
cꞌo rucꞌayewal nucꞌom pe chake riyoj. Riyeꞌ xquichꞌob ka queriꞌ, ruma 
quixibin quiꞌ chiquiwech ri winek. Ruma quinojel ri winek can quetaman 
cꞌa chi ri Juan jun profeta u ri can xukꞌalajsaj wi ri ruchꞌabel ri Dios.

33  Yacꞌariꞌ tek xquibij apo chare ri Jesús: Riyoj ma ketaman ta, xechaꞌ 
apo. Y ri Jesús can yacꞌa chukaꞌ riꞌ xubij chique: Ruma cꞌa chi riyix xa ma 
xixcowin ta xibij chuwe, queriꞌ chukaꞌ riyin ma xtinbij ta chiwe achique ri 
yayon pe kꞌatbel tzij pa nukꞌaꞌ chi yicowin yenbanalaꞌ quereꞌ, xchaꞌ ri Jesús.

Ri cꞌambel tzij chiquij ri itzel tak kajoy ulef

12  1 Y ri Jesús, riqꞌui cꞌa cꞌambel tak tzij xchꞌo wi quiqꞌui. Riyaꞌ 
quecꞌareꞌ xubilaꞌ chique: Xcꞌojeꞌ cꞌa jun achi ri xutic ruwech ri 

rulef riqꞌui uva. v Xuben coral chrij ri ulef y xuben chukaꞌ achiꞌel jun ti 
pila ri pan ulef riche (rixin) chi niyitzꞌ ri uva chupan. Xuben chukaꞌ jun 
setesic tzꞌak ri nej xujotobaꞌ chicaj, y pa ruwiꞌ riꞌ xcꞌojeꞌ wi rachoch ri 
chajinel. Cꞌacꞌariꞌ xuyaꞌ ca pa kajic chique caꞌiꞌ oxiꞌ mozos, y riyaꞌ xbe nej.

2 Y ri rajaf ri ulef xutek cꞌa jun rumozo quiqꞌui ri achiꞌaꞌ ri ye kajayon ri ulef, 
tek xapon rukꞌijul riche (rixin) chi nberucꞌuluꞌ pe ri uva kajbel riche (rixin) ri 
ulef. 3 Yacꞌa tek xapon ri mozo quiqꞌui ri achiꞌaꞌ ri ye kajayon ri ulef, ri kajoy tak 
ulef riꞌ xquichop cꞌa ri mozo riꞌ y xquichꞌey, y majun cꞌa uva xquiyaꞌ el chare. 4 Y 
ri rajaf ri ulef xutek chic cꞌa jun rumozo quiqꞌui ri kajoy tak ulef, chucꞌamaric 
ri uva kajbel riche (rixin) ri ulef. Pero tek xapon ri mozo, xa xquichop rucꞌakic 
chi abej y xquisocolaꞌ el ri rujolon (ruwiꞌ). Qꞌuiy cꞌa pokon ri xquibanalaꞌ el 
chare, y queriꞌ xquitek el. 5 Y ri rajaf ri ulef xutek chic jun rumozo. Y ri mozo 
riꞌ xcamisex cuma ri kajoy tak ulef. Y ye qꞌuiy chic mozos ri xerutek, pero 
quinojel cꞌo ri xquicꞌulwachij. w Yecꞌo xechꞌay pe, y yecꞌo xecamisex.

6 Y pa ruqꞌuisbel, ri rajaf ri ulef xaxu (xaxe wi) chic cꞌa ri rucꞌajol xcꞌojeꞌ ca 
riqꞌui y riyaꞌ sibilaj nrajoꞌ ri rucꞌajol. Pero ri rajaf ri ulef xutek cꞌa ri rucꞌajol x 
quiqꞌui ri achiꞌaꞌ ri ye kajayon ri rulef, ruma riyaꞌ xuchꞌob ka: Ri achiꞌaꞌ ri ye 
kajayon ri ulef can xqueniman wi cꞌa chare ri nucꞌajol tek xtiquitzꞌet chi can ya 
riyaꞌ ri napon quiqꞌui, xchaꞌ ka pa ránima. 7 Yacꞌa ri achiꞌaꞌ ri ye kajayon ri ulef 
can xu (xe) wi xquitzꞌet chi ya ri rucꞌajol ri rajaf ri ulef ri xapon, xquibilaꞌ cꞌa 
chiquiwech: Yareꞌ ri xtoc ca rajaf ronojel re ulef re kakajon. Wacami quixam pe, 
tikacamisaj riche (rixin) chi queriꞌ re ulef reꞌ ntoc ca kiche (kixin) riyoj, xechaꞌ. 

8 Y can queriꞌ wi cꞌa xquiben. Xquichop ri cꞌajolaxel, xquicamisaj. y Xquelesaj cꞌa 
el chupan ri ulef ri ticon ruwech riqꞌui uva y xbequicꞌakaꞌ ca jucꞌan chic.

9 Cꞌacꞌariꞌ ri Jesús xubij: ¿Achique cami xtuben ri rajaf ri ulef riꞌ chique 
ri achiꞌaꞌ kajoy tak ulef? Ri rajaf ri ulef xtipe cꞌa y xquerucamisaj ri kajoy 
tak ulef riꞌ y ri rulef xtuyaꞌ chic ca pa kajic chique nicꞌaj chic. z

10 ¿La can majun bey cꞌa isiqꞌuin ta ri jun tzij ri tzꞌibatal ca chupan ri 
ruchꞌabel ri Dios? Tek nubij:

Cꞌo cꞌa jun abej a ri ma xka ta chiquiwech chi xquicusaj ri nicꞌaj aj 
banoy tak jay.

Pero re abej reꞌ xa can cꞌo wi ri xucusan chare ri xquina riche (rixin) 
ri jay, riche (rixin) chi ri jay riꞌ ma nitzak ta.

 11 Ri xbano cꞌa reꞌ can ya wi ri Ajaf
y reꞌ can nikamey ruma majun bey katzꞌeton ta chi nibanatej ta quereꞌ.

Queriꞌ nubij ri ruchꞌabel ri Dios.
12  Y ri achiꞌaꞌ achoj quiqꞌui xchꞌo wi ri Jesús, riyeꞌ can ta cꞌo xcajoꞌ chi 

xquichop ta el ri Jesús, ruma xquinabej chi ri achiꞌaꞌ kajoy tak ulef ri 
xerunataj chupan ri cꞌambel tzij, xa chiquij riyeꞌ xchꞌo wi. Y xa majun 
xquiben chi xquichop ta el, b ruma niquixibij quiꞌ chiquiwech ri sibilaj 
winek ri yecꞌo riqꞌui. Riyeꞌ xquiyaꞌ cꞌa ca ri Jesús y xebe.

Tek xcꞌutux chare ri Jesús wi utz o ma utz ta chi nitoj ri alcawal
13 Y ri achiꞌaꞌ riꞌ yecꞌo cꞌa nicꞌaj chic ri xequitek pe. Xequitek cꞌa pe caꞌiꞌ 

oxiꞌ achiꞌaꞌ fariseos y chukaꞌ ye caꞌiꞌ oxiꞌ ri yecꞌo pa rupartido ri rey Herodes, 
ruma can nicajoꞌ chi ri Jesús nitzak ta pa quikꞌaꞌ riqꞌui ri chꞌabel ri xtubij. c 
14 Cꞌacꞌariꞌ riyeꞌ xepe cꞌa y xquibij chare ri Jesús: Riyit ri can yit jun Tijonel, 
riyoj can ketaman cꞌa chi xaxu (xaxe) wi cꞌa ri kas kitzij ri nika chawech y 
yariꞌ ri natzijoj. Y riyit ma naxibij ta chukaꞌ awiꞌ chuwech jun winek, astapeꞌ 
can cꞌo rukꞌij. Y can nacꞌut wi ri bey riche (rixin) ri Dios chiquiwech ri 
winek. ¿Achique cꞌa nabij riyit? ¿La rucꞌamon cami chi nikatoj ri alcawal ri 
nubij ri César ri cꞌo chi nikatoj o xa ma rucꞌamon ta? xechaꞌ chare.

15 Yacꞌa ri Jesús can retaman wi chi riqꞌui caꞌiꞌ quipalej ri niquicꞌutuj queriꞌ. 
Rumariꞌ Riyaꞌ xubij chique: ¿Achique cꞌa ruma riyix nitij ikꞌij riche (rixin) chi 
yinitojtobej? d Ticꞌamaꞌ cꞌa pe jun puek riche (rixin) chi ntzꞌet, xchaꞌ chique.

16 Y riyeꞌ xbequicꞌamaꞌ cꞌa pe ri puek chi niquicꞌut chuwech. Y cꞌacꞌariꞌ 
Riyaꞌ xucꞌutuj cꞌa chique: ¿Achoj ruwachbel laꞌ? ¿Y achoj rubiꞌ chukaꞌ la cꞌo 
chuwech la puek? xchaꞌ chique. Y riyeꞌ xquibij: Riche (rixin) ri César, xechaꞌ.

17 Y yacꞌariꞌ tek ri Jesús xubij chique: Can tiyaꞌ cꞌa chare ri César ri can 
riche (rixin) wi ri César. Y can tiyaꞌ cꞌa chare ri Dios, ri can riche (rixin) 

wi ri Dios, xchaꞌ chique. Y riyeꞌ xquimey tek xquicꞌaxaj ri xubij ri Jesús 
chique, ruma ma xecowin ta chrij chi xtzak ta pa quikꞌaꞌ.

Ri saduceos cꞌo xquicꞌutuj chrij ri cꞌastajbel quiche (quixin) ri caminakiꞌ
18 Y yacꞌariꞌ tek nicꞌaj chique ri achiꞌaꞌ saduceos xeꞌapon riqꞌui ri Jesús 

ruma cꞌo nicajoꞌ niquicꞌutuj chare. Ri achiꞌaꞌ riꞌ ma niquinimaj ta cꞌa chi ri 
caminakiꞌ xquecꞌastej chic pe. e Y rumacꞌariꞌ riyeꞌ xquibij cꞌa chare ri Jesús: 
19 Tijonel, ri Moisés can rutzꞌiban wi cꞌa ca chake chi tek jun achi nicom el 
y majun ralcꞌual nicꞌojeꞌ ca riqꞌui ri rixjayil, can jun cꞌa rachꞌalal ri achi riꞌ 
cꞌo chi nicꞌuleꞌ riqꞌui ri ixok ri xmalcanij ca, riche (rixin) chi queriꞌ yecꞌojeꞌ 
ta ralcꞌual riqꞌui ri ixok riꞌ. Y ri nabey ti cꞌajol (alaꞌ) ri nalex ntoc ralcꞌual ri 
caminek chic el. f 20 Y riyeꞌ xquibij cꞌa: Xecꞌojeꞌ cꞌa ye wukuꞌ achiꞌaꞌ cachꞌalal 
quiꞌ. Y xbanatej cꞌa chi ri nimalaxel xcꞌuleꞌ. Pero ri achi riꞌ xcom el, y majun 
ralcꞌual ri xcꞌojeꞌ ta ca. 21 Xpe ri rucaꞌn achi, ri rachꞌalal ca ri achi ri caminek 
chic el, xcꞌuleꞌ riqꞌui ri malcaꞌn ixok. Pero chukaꞌ ri achi riꞌ xcom el y majun 
ralcꞌual ri xcꞌojeꞌ ta ca. Ri rox achi can queriꞌ chukaꞌ ri xucꞌulwachij el, achiꞌel 
ri caꞌiꞌ nabey tak rachꞌalal y ri ixok cꞌa xcꞌojeꞌ na ca. 22  Y tek ye caminek chic 
el ri ye wukuꞌ achiꞌaꞌ cachꞌalal quiꞌ chuwech ri ixok riꞌ, can majun chique ri 
ye wukuꞌ achiꞌaꞌ riꞌ xcꞌojeꞌ ta ca ralcꞌual. Y pa ruqꞌuisbel xcom chukaꞌ el ri 
ixok. 23 Riyit nabij chi xtapon na jun kꞌij tek ri caminakiꞌ xquecꞌastej pe. Tek 
xtapon cꞌa ri kꞌij riꞌ, ¿achoj rixjayil cꞌa xtoc wi ri ixok riꞌ? Ruma chi ye wukuꞌ 
achiꞌaꞌ cachꞌalal quiꞌ xecꞌojeꞌ riqꞌui, xechaꞌ chare ri Jesús.

24 Can yacꞌariꞌ tek ri Jesús xubij chique ri achiꞌaꞌ riꞌ: Riyix xa yix sachnek riqꞌui 
ri xibij, ruma ma kꞌaxnek ta chiwech ri nubij chupan ri ruchꞌabel ri Dios. ¿Man 
cꞌa iwetaman ta chi ri ruchukꞌaꞌ ri Dios sibilaj nim? g 25 Ruma tek xtapon ri kꞌij 
chi ri caminakiꞌ xquecꞌastej el, ri achi ma xticꞌojeꞌ ta chic rixjayil, ni ri ixok ma 
xticꞌojeꞌ ta chic rachijil, ruma can majun chic cꞌulanen xtibanatej. Xa xqueꞌoc 
achiꞌel ri ángeles h ri yecꞌo chilaꞌ chicaj. 26 Yacꞌa ri cꞌastajbel quiche (quixin) ri 
caminakiꞌ, can cꞌo wi. ¿La ma isiqꞌuin ta cꞌa ri nubij chupan ri ruchꞌabel ri Dios ri 
tzꞌibatal ca ruma ri Moisés, tek ri Dios xchꞌo pe chare chupan ri juwiꞌ kꞌayis ri cꞌo 
ruqꞌuixal? Tek ri Dios xubij: Yin cꞌa riyin ri ru-Dios ri Abraham, ri ru-Dios ri Isaac 
y ri ru-Dios chukaꞌ ri Jacob, i xchaꞌ chare. 27 Y wi ta riyeꞌ xecom el jurayil y xa 
man ta yecꞌastej chic pe jun bey, ri Dios man ta qui-Dios chic riyeꞌ, ruma ri Dios 
ma Dios ta quiche (quixin) caminakiꞌ, xa can Dios quiche (quixin) ri cꞌo quicꞌaslen. 
Rumacꞌariꞌ riyin nbij chi xa yix sachnek riqꞌui ri nibij, xchaꞌ ri Jesús chique.

Tek ri Jesús xubij ri achique chique ri pixaꞌ ri más nim rejkalen
28  Y yacꞌariꞌ tek xjel apo riqꞌui ri Jesús jun aj tzꞌib. Ri aj tzꞌib riꞌ 

xracꞌaxaj cꞌa ri xquibij ri achiꞌaꞌ saduceos chare ri Jesús, y xracꞌaxaj 

chukaꞌ ri xubij ri Jesús chique ri achiꞌaꞌ riꞌ. Y chuwech riyaꞌ can kꞌalaj wi 
chi utz ri xubij ri Jesús y cꞌacꞌariꞌ xucꞌutuj cꞌa: ¿Achique cꞌa ri nabey j pixaꞌ 
chare ronojel ri pixaꞌ ri xuyaꞌ ri Dios pa rukꞌaꞌ ri Moisés? xchaꞌ chare ri 
Jesús.

29 Y ri Jesús xubij cꞌa chare: Ri nabey pixaꞌ ya cꞌa ri nubij: Tiwacꞌaxaj 
cꞌa riyix aj Israel, chi ri Kajaf xaxu (xaxe) wi jun, y riꞌ ya ri Kajaf Dios. k 
30 Can tawajoꞌ cꞌa ri Dios ri Awajaf. Tawajoꞌ riqꞌui ronojel awánima. 
Tawajoꞌ chupan ronojel ri acꞌaslen, riqꞌui ri anojibal y riqꞌui chukaꞌ 
ronojel ri awuchukꞌaꞌ. l Yacꞌareꞌ ri pixaꞌ ri más nim rejkalen. 31 Y cꞌo chukaꞌ 
jun rucaꞌn pixaꞌ ri nim rejkalen y jubaꞌ ma junan riqꞌui ri nabey. Y ri 
pixaꞌ riꞌ nubij cꞌa: Can achiꞌel ri nawajoꞌ ka awiꞌ riyit, can queriꞌ cꞌa chukaꞌ 
queꞌawajoꞌ m ri awucꞌ awachꞌalal. Y ya caꞌiꞌ pixaꞌ reꞌ ri más ye nimaꞌk 
quejkalen, xchaꞌ cꞌa ri Jesús.

32  Y ri aj tzꞌib xubij cꞌa chare ri Jesús: Tijonel, can queriꞌ wi. Kas kitzij 
ri xabij chi xaxu (xaxe) wi jun Dios cꞌo, n y majun chic jun. 33  Rajawaxic 
chi nikajoꞌ riqꞌui ronojel kánima. Rajawaxic chi nikajoꞌ riqꞌui ri kanojibal, 
chupan ronojel ri kacꞌaslen y riqꞌui chukaꞌ ronojel ri kachukꞌaꞌ. Y 
achiꞌel chukaꞌ nikajoꞌ ka kiꞌ riyoj, can que cꞌa chukaꞌ riꞌ quekajoꞌ ri kucꞌ 
kachꞌalal. Y wi yekaben cꞌa reꞌ, can más quejkalen que chuwech ri chicop 
ri yecamisex y yeporox chuwech ri Dios; y más quejkalen que chuwech 
xabachique cosa ri nikatzuj (nikasuj) chuwech ri Dios, o xchaꞌ cꞌa ri aj 
tzꞌib.

34 Y tek ri Jesús xracꞌaxaj chi can jabel wi xkꞌax chuwech ri jun aj tzꞌib 
riꞌ, ri Jesús xubij cꞌa chare: Riyit xa ma nej ta chic cꞌa yitcꞌo wi riche 
(rixin) chi yatoc pa rajawaren ri Dios, xchaꞌ chare. Y yacꞌariꞌ tek can 
majun chic ri xbano cowil chi cꞌo ta ri xucꞌutuj apo chare ri Jesús. p

Ri niquichꞌob ri aj tzꞌibaꞌ chrij ri Cristo
35  Y ri Jesús yerutijoj cꞌa ri winek ri quimolon quiꞌ riqꞌui, chiriꞌ pa 

rachoch ri Dios, y xubij cꞌa chique: ¿Achique cꞌa ruma tek ri aj tzꞌibaꞌ 
niquibij chi ri Cristo xa choj jun ralcꞌual ca ri rey David? q 36  Tek xa can 
ya ri rey David xbin ri xkꞌalajsex chare ruma ri Lokꞌolaj Espíritu. Ri 
David can rubin wi ca:

Ri Dios xubij chare ri Wajaf:
Catzꞌuyeꞌ re pa wajquikꞌaꞌ,
cꞌa ya tek xquenyaꞌ na pan akꞌaꞌ pan awaken ri yeꞌetzelan awuche 

(awixin). r
Queriꞌ xubij.

37 Y wi ri rey David, Wajaf xchaꞌ chare ri Cristo, ¿achique cꞌa ruma tek 
ri aj tzꞌibaꞌ niquibij chi ri Cristo xa choj jun ralcꞌual ca ri rey David? s 
xchaꞌ ri Jesús. Y sibilaj ye qꞌuiy chique ri winek ri can riqꞌui wi ronojel 
cánima xquicꞌaxaj ri xubij.

Tek ri Jesús xukꞌalajsaj ri achique chi mac yetajin chubanic ri aj tzꞌibaꞌ
38  Y ri Jesús xubij cꞌa chukaꞌ chique ri winek tek yerutijoj: Man cꞌa 

tiben ta achiꞌel niquiben ri aj tzꞌibaꞌ. t Ruma riyeꞌ sibilaj nika chiquiwech 
niquicusaj tukutek tak tziek, riche (rixin) chi queriꞌ nitzꞌet chi can cꞌo 
quikꞌij. Nika chukaꞌ chiquiwech chi niyaꞌox (nyaꞌ) rutzil quiwech ri pa 
tak cꞌaybel. u 39 Y ri pa tak jay ri kas nicꞌut wi ri ruchꞌabel ri Dios, can ya 
cꞌa ri nabey tak chꞌaquet yequicanolaꞌ, riche (rixin) chi queriꞌ nibix chi 
riyeꞌ cꞌo quikꞌij. Y can queriꞌ chukaꞌ yequibanalaꞌ ri pa nimaꞌk tak waꞌin. 
40 Y yequelesalaꞌ chukaꞌ ronojel quicosas ri malcaniꞌ tak ixokiꞌ. Y xaxu 
(xaxe wi) riche (rixin) chi can quenimex chi riyeꞌ can ye utzilaj tak winek, 
yeyaloj tek niquiben orar. Pero riyeꞌ can xtikꞌax ruwiꞌ ri rucꞌayewal ri 
xtika pa quiwiꞌ, ruma sibilaj qꞌuiy quimac, v xchaꞌ ri Jesús.

Ri ofrenda ri xuyaꞌ ri malcaꞌn ixok
41 Y ri Jesús tzꞌuyul cꞌa chiriꞌ chuwech apo ri acuchi (achique) niyalox 

wi ca ri ofrenda chiriꞌ pa rachoch ri Dios. Yacꞌariꞌ tek Riyaꞌ yerutzuꞌ ri 
winek tek niquiyalaꞌ ca puek chiriꞌ. Xerutzꞌet cꞌa ye qꞌuiy beyomaꞌ ri can 
qꞌuiy puek niquiyalaꞌ ca. w 42  Y xapon cꞌa chukaꞌ jun ixok malcaꞌn ri can 
nikꞌalajin chi ma beyon ta y xuyaꞌ cꞌa ca caꞌiꞌ tak puek ri ma rubanon ta 
ni jun centavo. 43  Y tek ri Jesús xutzꞌet ri ixok riꞌ, xucꞌut cꞌa chiquiwech 
ri rudiscípulos y xubij chique: Kitzij cꞌa nbij chiwe, chi riyin ntzꞌet chi xa 
ya la ixok laꞌ ri xyaꞌo ca más qꞌuiy x que chiquiwech quinojel ri ye yayon 
ca puek. 44  Ruma riyaꞌ, astapeꞌ xa ti mebaꞌ, xa can xuyaꞌ cꞌa ca ronojel 
ri cꞌo riqꞌui; astapeꞌ xa can yariꞌ ri nicꞌatzin chare riche (rixin) chi 
nutzukbej riꞌ. Yacꞌa la nicꞌaj chic, astapeꞌ qꞌuiy puek xquiyalaꞌ ca, xa jubaꞌ 
oc chare ronojel ri beyomel ri cꞌo quiqꞌui ri xquiyalaꞌ ca, xchaꞌ ri Jesús.

Tek ri Jesús xubij yan apo ri xtiban chare ri rachoch ri Dios

13  1 Y tek ri Jesús ntel cꞌa pe ri pa rachoch ri Dios, jun chique ri 
rudiscípulos xubij cꞌa chare: Tijonel, tatzuꞌ re nimaꞌk tak jay riche 

(rixin) re rachoch ri Dios, y y re nimaꞌk tak abej re ye ucusan chare, xchaꞌ.
2  Y ri Jesús xubij chare ri rudiscípulo: Riyit can yeꞌatzuꞌ cꞌa chi re jay reꞌ 

can ye jabel y ye nimaꞌk, pero xtapon na jun kꞌij tek xa can xquewulex z 
y majun chic ri xtipaꞌeꞌ ta ca. Ronojel re nimaꞌk tak abej re ye ucusan 

chique re jay reꞌ, xa can xquewulex cꞌa pe. Can majun cꞌa abej ri xticꞌojeꞌ 
ta ca achiꞌel la rubanon wacami, xchaꞌ chare.

Ri xquebanatej yan tek can cꞌa ma jane niqꞌuis ta re tiempo re kachapon
3  Y tek ri Jesús xapon cꞌa pa ruwiꞌ ri juyuꞌ Olivos, xtzꞌuyeꞌ cꞌa ka ri 

acuchi (achique) jabel niquitzuꞌ wi pe ri rachoch ri Dios, y yacꞌariꞌ tek 
ri Pedro, ri Jacobo, ri Juan y ri Andrés xejel cꞌa apo riqꞌui ri Jesús y 
xquicꞌutuj cꞌa chare: 4 Tabij cꞌa chake, ¿ajan (jampeꞌ) cꞌa xticꞌulwachitej ri 
xabij yan ka chrij ri rachoch ri Dios? a ¿Y achique cꞌa retal nibanatej tek 
xa yecꞌulwachitej yan riꞌ? xechaꞌ chare.

5 Y xpe ri Jesús quecꞌareꞌ ri xuchop rubixic chique: Can jabel cꞌa 
tichajij iwiꞌ riche (rixin) chi ma xquixkꞌolotej ta. b 6  Ruma can ye qꞌuiy ri 
xquepe y xtiquibilaꞌ: Yin cꞌa riyin ri Cristo, xquechaꞌ. Y sibilaj ye qꞌuiy ri 
xquekꞌolotej pa quikꞌaꞌ.

7 Y tek xtiwacꞌaxalaꞌ cꞌa chi yecꞌo ruwachꞌulef ri cꞌo chꞌaꞌoj ntajin 
chiquicojol y xtiwacꞌaxalaꞌ rutzijol chi cꞌo chukaꞌ chꞌaꞌoj ri xquepe, man 
cꞌa tisach ta icꞌuꞌx, ruma ronojel riꞌ xa can cꞌo cꞌa chi yebanatej na. Pero 
xa ma ya ta riꞌ ri ruqꞌuisbel tak kꞌij chare re ruwachꞌulef. 8  Jun tinamit 
xtiyacatej cꞌa el chi nberubanaꞌ chꞌaꞌoj riqꞌui jun chic tinamit. Yecꞌo cꞌa 
chukaꞌ nimaꞌk tak ruwachꞌulef ri xqueyacatej el chi nbequibanaꞌ chꞌaꞌoj 
quiqꞌui nicꞌaj chic nimaꞌk tak ruwachꞌulef. Xquepe silonel xabachique 
lugar chare re ruwachꞌulef y xquepe chukaꞌ wayjal y qꞌuiy cꞌa chukaꞌ 
quiwech chꞌaꞌoj xquepe chiquicojol ri winek. Y riꞌ xa cꞌariꞌ ri nabey tak 
tijoj pokonal y xquepe chic cꞌa nicꞌaj chic quiwech tijoj pokonal.

9 Pero riyix can jabel cꞌa tichajij ka iwiꞌ. Ruma xa can yecꞌo cꞌa ri 
xquixjacho pa quikꞌaꞌ ri achiꞌaꞌ ri pa moc (comon) yekꞌato tzij. Y chukaꞌ 
xquixquichꞌey pa tak jay ri kas nicꞌut wi ri ruchꞌabel ri Dios. Y xquixucꞌuex c 
cꞌa chiquiwech aj kꞌatbel tak tzij; xquixucꞌuex chiquiwech reyes y nicꞌaj 
chic aj kꞌatbel tak tzij. Y xa wuma cꞌa riyin tek xticꞌulwachij queriꞌ, pero 
xa can xquixcowin cꞌa xquinikꞌalajsaj chiquiwech riyeꞌ. 10 Y can rajawaxic 
chi nitzijox na nabey ri lokꞌolaj chꞌabel ri niyaꞌo colotajic pa ronojel 
ruwachꞌulef, d cꞌacꞌariꞌ xtoka ri ruqꞌuisbel kꞌij chare re ruwachꞌulef. 11 Yacꞌa 
tek xquixucꞌuex riche (rixin) chi yixbejach pa quikꞌaꞌ ri aj kꞌatbel tak tzij, 
ma tichꞌujirisaj ta iwiꞌ chuchꞌobic achique chi chꞌabel ri xtibij. Riyix xaxu 
(xaxe wi) cꞌa tibij ri achique chi chꞌabel ri xtuyaꞌ ri Dios chiwe, ruma xa can 
ma yix ta chic riyix ri xquixchꞌo chupan ri hora riꞌ, xa can ya chic ri Lokꞌolaj 
Espíritu ri xtichꞌo. e 12  Ruma xtibanatej cꞌa chukaꞌ, chi wi yecꞌo ta caꞌiꞌ achiꞌaꞌ 
cachꞌalal quiꞌ, jun chique riyeꞌ xtiyacatej y xtujech ri rachꞌalal pa camic. 
Chukaꞌ can yecꞌo wi tataꞌaj ri xqueyacatej chiquij ri calcꞌual. f Ri alcꞌualaxelaꞌ 

xqueyacatej chukaꞌ chiquij ri quiteꞌ quitataꞌ g y xquequiyaꞌ pa camic. 13 Xa 
can xquixetzelex wi cꞌa cuma quinojel, ruma icukuban icꞌuꞌx wuqꞌui riyin. 
Yacꞌa ri ma xtutzolij ta riꞌ chrij y xtucochꞌ ronojel cꞌa pa ruqꞌuisbel, yacꞌariꞌ 
ri xticolotej. h

14  Y chukaꞌ can xtapon wi cꞌa ri kꞌij tek xquebanatej ri xajan chupan 
ri lokꞌolaj lugar ri xa ma rucꞌamon ta chi nibanatej chiriꞌ. Can achiꞌel 
ri tzꞌibatal ca ruma ri Daniel, i jun chique ri profetas ri xekꞌalajsan 
ri ruchꞌabel ri Dios ojer ca. Ri nitzꞌeto cꞌa ri tzꞌibatal ca, tikꞌax cꞌa 
chuwech ri nutzꞌet. Riche (rixin) chi queriꞌ tek xtitzꞌet chi can ya chic 
riꞌ ri nibanatej, ri yixcꞌo pa Judea xa can quixanmej cꞌa el y tiwewaj 
iwiꞌ ri pa tak juyuꞌ. j 15  Ri cꞌo cꞌa pa ruwiꞌ ri rachoch tek xtibanatej 
ronojel riꞌ, ma tika ta pe riche (rixin) chi ntoc pa rachoch riche (rixin) 
chi cꞌo na ri nberucꞌamaꞌ pe. Xa choj queriꞌ tanmej el. 16  Ri nisamej cꞌa 
pa juyuꞌ, ma tibe ta chic chrachoch chucꞌamaric ri ruchaqueta. Xa choj 
chukaꞌ queriꞌ tanmej el. 17 Yacꞌa ri ixokiꞌ ri coyoben chic alanen, y ri 
ixokiꞌ ri xa cꞌa yetzꞌuman na ri tak cal, k juyiꞌ oc quiwech tek xtapon 
ri kꞌij riꞌ. 18  Rumacꞌariꞌ xa ticꞌutuj chare ri Dios chi ronojel riꞌ man ta 
xtibanatej pa rukꞌijul ri job, l riche (rixin) chi queriꞌ ma nitij ta más 
pokon tek yixanmej. 19 Ruma tek xtapon cꞌa ri kꞌij riꞌ, can xtikꞌax ruwiꞌ 
ri tijoj pokonal ri xtipe, jun tijoj pokonal ri majun bey cꞌulwachitajnek 
ta m pa ruwiꞌ re ruwachꞌulef, janiꞌ chi tiempo ri winakirsan wi pe 
ruma ri Dios. Y chukaꞌ ri jun tijoj pokonal riꞌ majun bey chic cꞌa 
xticꞌulwachitej ta. 20  Y wi xa ta ri Ajaf Dios man ta nuben chi xa 
kꞌatatel ri kꞌij riche (rixin) ri tijoj pokonal riꞌ, quinojel ta yecom. Pero 
ruma ri rutzil Riyaꞌ pa quiwiꞌ ri ye ruchaꞌon chic, can xtuben wi chi xa 
kꞌatatel ri kꞌij riꞌ.

21 Chupan ri kꞌij riꞌ, wi yecꞌo cꞌa ri yebin chiwe: Titzuꞌ, ya cꞌa Cristo 
reꞌ. n O wi niquibij chiwe: Titzuꞌ, ya cꞌa Cristo laꞌ, man cꞌa tinimaj ta ri 
niquibij chiwe. 22  Ruma can yecꞌo cꞌa ri xquebecꞌulun pe y xtiquibilaꞌ 
cꞌa chi ye riyeꞌ ri Cristo. o Yacꞌa riyix man cꞌa queꞌinimaj ta, ruma xa ye 
kꞌolonel. Y yacꞌa chukaꞌ tiempo riꞌ tek xquebecꞌulun pe ri xquebin chi 
ye profetas ri niquibij chi niquikꞌalajsaj ri ruchꞌabel ri Dios. Yacꞌa riyix 
man cꞌa queꞌinimaj ta, ruma xa ye kꞌolonel chukaꞌ. Y xquequibanalaꞌ cꞌa 
milagros ri majun bey ye tzꞌeton ta, ruma nicajoꞌ chi yenimex y yecꞌo 
ri xquekꞌolotej pa quikꞌaꞌ. Y wi xa ta yecowin, p riyeꞌ yequikꞌol ta chukaꞌ 
ri ye chaꞌon chic ruma ri Dios. 23  Pero riyix man cꞌa quixkꞌolotej ta pa 
quikꞌaꞌ, xa can tichajij cꞌa iwiꞌ, q xa rumacꞌariꞌ xinbij yan ca chiwe ronojel 
ri xquebanatej.

r Is. 13.10; Ez. 32.7; Jl. 2.10, 31; 3.15; Mt. 24.29. s Dn. 7.13. t Mt. 24.32; Lc. 21.29, 30. 
u Ri español nubij chi ri sakꞌij xa nakaj chic cꞌo pe. Queriꞌ nubij ruma chi quelaꞌ pan Israel 
ri “verano” xa yariꞌ rukꞌijul ri job. v Sal. 102.25, 26. w Is. 40.8. x Nm. 23.19; Jos. 
23.14-16; Lc. 21.33; 2 Ti. 2.13; Tit. 1.2. y Mt. 24.42; Lc. 12.40. z Ap. 3.3. a Mt. 24.42, 
44. 

Ri xquebanatej tek xa nipe yan ri Jesús
24 Chupan ri kꞌij tek kꞌaxnek chic ri tijoj pokonal riꞌ, xtibanatej cꞌa chi ri kꞌij 

xtikꞌekumatej y ri icꞌ chukaꞌ ma xtitzuꞌun ta chic. r 25 Ri chꞌumilaꞌ xquetzak cꞌa el 
chuwech ri caj. Can ronojel wi cꞌa ri nimalaj tak uchukꞌaꞌ ri yecꞌo chicaj xquesilon 
na. 26 Y yacꞌariꞌ tek xquinquitzꞌet riyin ri Cꞌajolaxel ri xinalex chicojol, chi yin 
petenak pa sutzꞌ, s riqꞌui chic nimalaj wuchukꞌaꞌ y riqꞌui chukaꞌ jun nimalaj nukꞌij 
nucꞌojlen. 27 Y yacꞌariꞌ tek riyin xquentek ri nuꞌángeles chiquimolic ri ye nuchaꞌon 
chic. Can xquequimol wi cꞌa pe re quereꞌ pa relebel kꞌij y re quereꞌ pa rukajbel 
kꞌij, re quereꞌ pa jotol y re quereꞌ chukaꞌ pa xulan. Can xquequimol wi cꞌa pe chi 
ronojel ruwachꞌulef; nitiquir pe pa jun ruchiꞌ re caj, cꞌa la jun chic ruchiꞌ.

28 Can ticꞌamaꞌ cꞌa inaꞌoj chrij ri juwiꞌ cheꞌ ri higo rubiꞌ. Tek can yeraxer cꞌa pe ri 
rukꞌaꞌ y niquichop yeqꞌuiy pe ri ruxak, t etaman cꞌa riꞌ chi ya xa nikꞌax yan rukꞌijul 
ri sakꞌij. u 29 Y quecꞌariꞌ tek xtitzꞌet chi yecꞌulwachitej chic ronojel ri xinbij yan ka, 
tiwetamaj cꞌa riꞌ chi xa noka yan ri ruqꞌuisbel tak kꞌij. Xa can nakaj chic cꞌo wi pe. 
30 Y tiwacꞌaxaj cꞌa jabel re xtinbij chiwe re wacami: Ronojel riꞌ xticꞌulwachitej, tek 
ri winek riche (rixin) re tiempo re kachapon, cꞌa ma jane queqꞌuis ta chuwech re 
ruwachꞌulef. 31 Y re ruwachꞌulef y ri caj xa xquekꞌax. v Yacꞌa ri nuchꞌabel can ma 
xtiqꞌuis ta w chak que ta riꞌ, xa can xtibanatej na wi ri nubij. x

32  Yacꞌa ri kꞌij y ri hora tek riyin xquipe, majun achique etamayon ta. Ni 
xa ta ri ángeles ri yecꞌo chilaꞌ chicaj ma quetaman ta ajan (jampeꞌ) tek 
xquipe chic jun bey. Queriꞌ chukaꞌ riyin ri Cꞌajolaxel ma wetaman ta. Xa 
can xu (xe) wi cꞌa ri Nataꞌ ri etamayon riꞌ.

33 Riyix xa can tichajij cꞌa apo jabel ri icꞌaslen. Can tiwoyobej cꞌa, y y tibanaꞌ 
chukaꞌ orar, ruma xa ma iwetaman ta ajan (jampeꞌ) xtapon ri rukꞌijul tek 
xquipe chic jun bey. 34 Achiꞌel tek jun achi nuyaꞌ ca ri rachoch y nibe nej cꞌa pa 
jun chic tinamit. Riyaꞌ can nuchilabej cꞌa ca ri rusamaj chique ri ye rumozos. 
Can nuyalaꞌ cꞌa ca quisamaj chiquijujunal; y chare ri chajinel can nubij cꞌa 
ca chi can troyobej apo. 35 Can quecꞌariꞌ tibanaꞌ riyix, can quiniwoyobej apo. 
Achiꞌel ri achi chajinel, ruma ma retaman ta ajan (jampeꞌ) xtoka ri rajaf ri jay, z 
riyaꞌ cꞌo chi noyoben apo. Ruma ri rajaf ri jay riqꞌui jubaꞌ xa noka tek ntoc pe 
ri akꞌaꞌ, o ya ri pa nicꞌaj akꞌaꞌ, o tek yesiqꞌuin pe ri ecꞌ tek xa nipe yan rusekeric 
o ri nimakꞌaꞌ yan. Rumariꞌ riyix can quiniwoyobej apo. a 36 Ruma riyin can 
nwajoꞌ chi yiniwoyobej ta apo, y man ta yixwer, ruma can ma xtinyaꞌ ta na 
rutzijol tek xquipe. 37 Y can achiꞌel ri nbij chiwe riyix chi quiniwoyobej apo, 
can queriꞌ chukaꞌ nbij chique quinojel, xchaꞌ ri Jesús chique ri rudiscípulos.

b Lc. 22.1, 2. c Mt. 26.6, 7; Lc. 7.37, 38; Jn. 12.3. d Dt. 15.11; Mt. 26.11; Jn. 12.8. e Mt. 
26.12. f Mt. 26.14, 15; Jn. 13.2. 

Tek ri principaliꞌ tak sacerdotes y ri aj tzꞌibaꞌ 
xquichꞌob yan apo chi niquicamisaj ri Jesús

14  1 Xa caꞌiꞌ chic cꞌa kꞌij nrajoꞌ chi napon ri nimakꞌij pascua, jun quinimakꞌij 
ri israelitas tek niquitij ri caxlan wey ri majun chꞌom (levadura) riqꞌui. 

Y yacꞌariꞌ tek ri principaliꞌ tak sacerdotes y ri aj tzꞌibaꞌ niquichꞌobolaꞌ achique 
chi kꞌoloj ri xtiquicusaj riche (rixin) chi nika ta cꞌa ri Jesús pa quikꞌaꞌ y cꞌacꞌariꞌ 
niquicamisaj. b 2 Y niquibilaꞌ cꞌa chiquiwech: Ma tikachop ta cꞌa chupan re 
nimakꞌij reꞌ, riche (rixin) chi ma yeyacatej ta pe ri winek chikij, xechaꞌ.

Tek jun ixok xukꞌej jun akꞌom ri jubul ruxlaꞌ pa rujolon (ruwiꞌ) ri Jesús
3  Y ri Jesús cꞌo cꞌa ri pa tinamit Betania, chiriꞌ pa rachoch ri Simón ri 

xcꞌachojsex chare ri itzel yabil ri lepra rubiꞌ. Ri Jesús tzꞌuyul cꞌa ri pa 
mesa niwaꞌ, y yacꞌariꞌ tek cꞌo jun ixok xoc apo y rucꞌuan apo jun cꞌojlibel 
(frasco) ri banon riqꞌui jun abej alabastro rubiꞌ y cꞌo el nardo chupan; 
jun akꞌom ri jubul ruxlaꞌ ri sibilaj jotol rajel. Y tek ri ixok riꞌ xukꞌip el ri 
ti rukul ri cꞌojlibel (frasco), xukꞌej cꞌa ri akꞌom c jubul ruxlaꞌ pa rujolon 
(ruwiꞌ) ri Jesús. 4  Y yecꞌo cꞌa ri xpe coyowal tek xquitzꞌet chi queriꞌ 
xuben ri ixok riqꞌui ri akꞌom riꞌ y xquibilaꞌ cꞌa: ¿Achique cꞌa ruma tek 
la ixok laꞌ chi chak queriꞌ xutix la akꞌom laꞌ? 5  Ruma xa utz chi xcꞌayix 
ta re akꞌom reꞌ chi más oxiꞌ ciento denarios y ri rajel xa xyaꞌox (xyaꞌ) ta 
chique ri pobres, xechaꞌ. Y qꞌuiy cꞌa ri niquibij apo chare ri ixok.

6 Pero ri Jesús xubij cꞌa chique: ¿Achique cꞌa ruma tek ma yixtaneꞌ ta ka chi 
tzij chrij re ixok reꞌ? Xa tiyaꞌ ca, ma tinek ta. Ruma riyaꞌ jun utzilaj samaj cꞌa 
ri xuben wuqꞌui. 7 Ri pobres xa can yecꞌo wi iwuqꞌui, d y xabachique kꞌij niwajoꞌ 
yeꞌitoꞌ, can tibanaꞌ cꞌa utzil chique. Yacꞌa riyin ma ronojel ta tiempo xquicꞌojeꞌ 
iwuqꞌui. 8 Riyaꞌ xuben cꞌa ri achique nicowin nuben wuqꞌui. Riyaꞌ xa can xuben 
yan apo nuchojmil, riche (rixin) chi xquibemuk ca. e 9 Y tiwacꞌaxaj na peꞌ jabel 
re xtinbij chiwe, chi xabacuchi (xabachique) cꞌa xtitzijox wi ri lokꞌolaj chꞌabel 
ri niyaꞌo colotajic, chiriꞌ chukaꞌ xtitzijox wi re xuben re jun ixok reꞌ. Can pa 
ronojel cꞌa ruwachꞌulef xtitzijox wi, chi natabel riche (rixin) riyaꞌ, xchaꞌ ri Jesús.

Tek ri Judas xutzuj (xusuj) riꞌ riche (rixin) chi nujech ri Jesús
10 Y jun cꞌa chique ri ye cablajuj rudiscípulos ri Jesús, ri Judas Iscariote 

rubiꞌ, xapon cꞌa quiqꞌui ri principaliꞌ tak sacerdotes, riche (rixin) chi 
xutzuj (xusuj) riꞌ, wi nicajoꞌ chi nujech ri Jesús f pa quikꞌaꞌ.

11 Y tek riyeꞌ xquicꞌaxaj queriꞌ, sibilaj xequicot. Y xquitzuj (xquisuj) 
cꞌa puek chare. Y yacꞌariꞌ tek ri Judas Iscariote xuchop cꞌa ruchꞌobic chi 
achique ta rubanic nuben chi xtujech ri Jesús pa quikꞌaꞌ ri achiꞌaꞌ riꞌ.

g Ex. 12.3-6; Lc. 22.7. h Lc. 22.8. i Lv. 23.5. j Mt. 26.20; Lc. 22.14. k Jn. 13.21. l Mt. 
26.24; Lc. 22.22. m Mt. 26.26; Lc. 22.19; 1 Co. 11.23, 24. 

Tek ri Jesús xutiquiribaꞌ ca rubanic ri lokꞌolaj 
waꞌin, riche (rixin) chi ninatabex ri rucamic

12  Chupan cꞌa ri nabey kꞌij chare ri nimakꞌij, tek ri israelitas niquitij 
ri caxlan wey ri majun chꞌom (levadura) riqꞌui, ya cꞌa chukaꞌ kꞌij riꞌ tek 
yecamisex ri tak carneꞌl riche (rixin) ri pascua. g Y can yacꞌa chukaꞌ kꞌij 
riꞌ tek ri discípulos xquicꞌutuj chare ri Jesús: ¿Acuchi (achique) cꞌa 
nawajoꞌ chi naben wi ri waꞌin chupan re jun pascua reꞌ, riche (rixin) chi 
nbekabanaꞌ cꞌa ruchojmil ronojel ri nicꞌatzin? xechaꞌ chare.

13  Y ri Jesús can xerutek wi el ye caꞌiꞌ chique ri rudiscípulos, h y xubij 
el chique: Quixbiyin pa tinamit Jerusalem, y chiriꞌ xtitzꞌet cꞌa chi cꞌo 
jun achi ri rucꞌamom pe yaꞌ pa jun cucuꞌ. Titzekelbej cꞌa el. 14 Ri jay ri 
xtoc wi riyaꞌ, chiriꞌ cꞌa chukaꞌ quixoc wi riyix y tibij cꞌa chare ri rajaf ri 
jay: Ri Katijonel rubin cꞌa pe: ¿Acuchi (achique) cꞌo wi jun jay ri jamel 
chare ri awachoch, ri utz riche (rixin) chi nben ri waꞌin riche (rixin) re 
pascua i ye wachibilan ri nudiscípulos? quixchaꞌ chare. 15 Y ri rajaf ri jay 
xquixrucꞌuaj cꞌa pa jun rucaꞌn tanaj (wik) chare ri jay. Y chiriꞌ cꞌo jun 
nimajay ri chojmirisan chic rupan. Ya ri chiriꞌ tibanaꞌ wi ruchojmil ri 
xtikatij chupan re pascua, xeꞌucheꞌex el ruma ri Jesús.

16  Y ri caꞌiꞌ discípulos xebe cꞌa pa tinamit Jerusalem. Y tek xeꞌapon, can 
xbanatej na wi achiꞌel ri rubin el ri Jesús chique. Y riyeꞌ can xquiben wi 
cꞌa ruchojmil ronojel ri nicꞌatzin chare ri waꞌin chupan ri pascua riꞌ.

17 Yacꞌa tek xoc pe ri akꞌaꞌ chupan ri kꞌij riꞌ, yariꞌ tek ri Jesús ye 
rachibilan ri cablajuj rudiscípulos xeꞌapon ri chiriꞌ pa jay. 18  Y tek riyeꞌ 
ye tzꞌuyul chic cꞌa apo pa mesa, j y yetajin chic chi waꞌin, yacꞌariꞌ tek ri 
Jesús xubij chique ri rudiscípulos: Kas kitzij cꞌa nbij chiwe, chi jun chiwe 
riyix ri xquijacho el pa quikꞌaꞌ ri winek. Jun ri can niwaꞌ wuqꞌui, yariꞌ ri 
xquijacho el pa quikꞌaꞌ ri winek, k xchaꞌ ri Jesús.

19 Riyeꞌ can yacꞌariꞌ tek xpe bis pa cánima. Y niquicꞌutulaꞌ cꞌa apo chare ri 
Jesús: ¿La ma yin ta cami riyin ri xquibano queriꞌ? xechaꞌ cꞌa chiquijujunal.

20 Y yacꞌariꞌ tek ri Jesús xubij chique: Riꞌ jun chiwe riyix cablajuj, ri xtumuꞌ 
pe ri rucaxlanway wuqꞌui pa lek. 21 Can tiwacꞌaxaj cꞌa ri xtinbij chiwe, chi 
riyin ri Cꞌajolaxel ri xinalex chicojol can xquicamisex na wi, achiꞌel ri 
tzꞌibatal ca. Pero juyiꞌ cꞌa ruwech ri xquijacho el riyin ri Cꞌajolaxel ri xinalex 
chicojol. l Ri achi ri xquijacho el, utz ta chi man ta xalex, xchaꞌ ri Jesús.

22  Y tek can cꞌa yetajin na cꞌa chi waꞌin, ri Jesús xucꞌom cꞌa apo jun 
caxlan wey y tek rucꞌutun chic ri rubendición ri Dios pa ruwiꞌ, cꞌacꞌariꞌ 
xuwechꞌelaꞌ ri caxlan wey riꞌ y xuyaꞌ chique ri rudiscípulos y xubij cꞌa 
chique: Ticꞌamaꞌ cꞌa re caxlan wey reꞌ y titijaꞌ. Ruma yacꞌareꞌ ri nuchꞌacul. m

n 1 Co. 10.16. o 1 Co. 11.25; He. 9.14. p Mt. 26.30. q Jn. 16.32. r Zac. 13.7; Mt. 26.31. 
s Mt. 16.21; 26.32; 28.7; Mr. 16.6; 1 Co. 15.4. t Mt. 26.33, 34; Lc. 22.33, 34; Jn. 13.38. 
u Mt. 26.36; Lc. 22.39; Jn. 18.1. v He. 5.7. 

23  Y ri Jesús xucꞌom chukaꞌ apo ri vaso ri cꞌo ruyaꞌal uva chupan; y 
tek rumatioxin chic chare ri Dios, xuyaꞌ chique, y quinojel cꞌa xquikum 
ri ruyaꞌal uva. n 24 Y Riyaꞌ xubij cꞌa chique ri rudiscípulos: Yacꞌareꞌ ri 
nuquiqꞌuel o ri xtibiyin tek xquicamisex. Riqꞌui cꞌa ri xtibiyin ri nuquiqꞌuel, 
can yacꞌariꞌ tek xticꞌachoj ri cꞌacꞌacꞌ trato ri rajowan pe ri Dios chi nuben 
quiqꞌui ri winek. Ri nuquiqꞌuel ri xtibiyin, can riche (rixin) wi cꞌa chi 
ye qꞌuiy winek yecolotej. 25 Tiwacꞌaxaj cꞌa re xtinbij chiwe: Yacꞌareꞌ ri 
ruqꞌuisbel mul ri xinkum el re ruyaꞌal uva. Y tek xtinkum chic jun bey, 
cꞌa chupan chic cꞌa ri rajawaren ri Dios. Y ri ruyaꞌal uva ri xtinkum ri 
chiriꞌ, jun cꞌacꞌacꞌ ruyaꞌal uva, xchaꞌ ri Jesús chique.

Riyit xa xtabij chi ma awetaman ta nuwech, xchaꞌ ri Jesús chare ri Pedro
26 Y tek quibixan chic cꞌa ri bix riche (rixin) ri pascua, ri Jesús y ri 

rudiscípulos xeꞌel el ri chiriꞌ pa jay y xebe ri pa juyuꞌ ri Olivos p rubiꞌ. 27 Y tek ye 
benak cꞌa, ri Jesús xubij chique ri rudiscípulos: Chiꞌiwonojel riyix xtitaluj el iwiꞌ 
y xquiniyaꞌ cꞌa ca nuyon q chupan re akꞌaꞌ reꞌ, tek xa xtitzꞌet chi riyin yijach el pa 
quikꞌaꞌ ri winek. Ruma ri Dios can nubij wi cꞌa chupan ri tzꞌibatal ca: Tek riyin 
xtinyaꞌ kꞌij chi nicamisex ri aj yukꞌ, ri rucarneꞌl xa xtiquitaluj el quiꞌ. r Queriꞌ ri 
tzꞌibatal ca. 28 Yin cꞌa riyin ri Aj Yukꞌ pero man cꞌa xquicom ta el jurayil, xa 
xquicꞌastej chic pe. s Y xquixinwoyobej ri chilaꞌ pa Galilea, xchaꞌ ri Jesús.

29 Yacꞌariꞌ tek ri Pedro xubij: Astapeꞌ can quinojel xcatquiyaꞌ ca ayon, 
yacꞌa riyin ma xcatinyaꞌ ta ca, xchaꞌ.

30 Yacꞌa ri Jesús xubij chare ri Pedro: Riyin can kitzij cꞌa nbij chawe, 
chi wacami chupan re jun akꞌaꞌ reꞌ, cꞌa ma jane tisiqꞌuin ta pe ri ecꞌ pa 
rucamul, tek riyit oxiꞌ yan chic mul abin chique ri yecꞌutun chawe, chi 
ma awetaman ta nuwech, t xchaꞌ ri Jesús.

31 Y ma riqꞌui wi chi queriꞌ xubij ri Jesús, ri Pedro xa can nutij rukꞌij 
chubixic chare ri Jesús: Wi can rajawaxic chi yicom junan awuqꞌui riyit, 
can quecꞌariꞌ riꞌ, pero can ma xtinbij ta chi ma wetaman ta awech, xchaꞌ 
ri Pedro. Y ri nicꞌaj chic discípulos can queriꞌ chukaꞌ xquibij.

Tek ri Jesús xuben orar pa Getsemaní
32  Ri Jesús y ri rudiscípulos u xeꞌapon cꞌa chupan ri lugar ri Getsemaní 

rubiꞌ. Xpe ri Jesús xubij cꞌa chique ri rudiscípulos: Riyix quixtzꞌuyeꞌ na cꞌa 
ca jubaꞌ waweꞌ, y riyin nbenbanaꞌ na orar, v xchaꞌ ca chique.

33  Y xaxu (xaxe wi) cꞌa ri Pedro, ri Jacobo y ri Juan ri xerucꞌuaj el. 
Yacꞌariꞌ tek Riyaꞌ can xunaꞌ yan kꞌaxon ruma ri xtiberucꞌulwachij. Can 
jun nimalaj bis cꞌa ri xpe pa ránima. 34 Y xubij cꞌa chique ri ye oxiꞌ 

w Jn. 12.27. x Jn. 6.38; He. 5.7. y Ro. 7.23; Ga. 5.17. z Mt. 26.39, 42. a Jn. 13.1. b Mt. 
26.46; Jn. 18.2. c Mt. 26.47; Lc. 22.47; Jn. 18.3. 

rudiscípulos: Sibilaj nim ri bis cꞌo pa wánima, w ya yirucamisaj nnaꞌ riyin. 
Quixcꞌojeꞌ cꞌa ca jubaꞌ waweꞌ, quixcꞌaseꞌ y ma quixwer ta ka, xchaꞌ chique.

35 Riyaꞌ xbiyin chic cꞌa apo jubaꞌ y cꞌacꞌariꞌ xxuqueꞌ ka y xukasaj ka riꞌ cꞌa 
pan ulef y xuben cꞌa orar. Y xucꞌutuj cꞌa chare ri Dios chi xa ta cꞌo modo, choj 
ta nikꞌax el ri hora riꞌ, chi man ta nukꞌaxaj ri tijoj pokonal. 36 Y quecꞌareꞌ ri 
chꞌabel ri xerubij ri pa ruꞌoración: Nataꞌ Dios, Nataꞌ Dios, wetaman chi riyit 
yacowin naben ronojel. Tabanaꞌ cꞌa chi man ta nkꞌaxaj re jun tijoj pokonal reꞌ. 
Pero ma taben ta cꞌa ri xa nuraybel riyin. Tabanaꞌ ri araybel riyit, x xchaꞌ.

37 Y tek Riyaꞌ xbeyacatej pe chare ri oración, xpe cꞌa quiqꞌui ri ye 
oxiꞌ rudiscípulos, y tek xoka quiqꞌui xa ye warnek chic. Xpe Riyaꞌ xubij 
cꞌa chare ri Pedro: Simón, ¿xa xawer ka? ¿Can ma jubaꞌ cꞌa xacowin 
ta xacꞌaseꞌ jun ti hora wuqꞌui? 38  Man cꞌa quixwer ta ka, xa tibanaꞌ 
orar y ticꞌutuj chare ri Dios riche (rixin) chi ma yixtzak ta pa mac tek 
yixtojtobex. Can wetaman wi chi ri iwánima can nrajoꞌ wi nuben ri nrajoꞌ 
ri Dios. Pero ri ichꞌacul xa majun ruchukꞌaꞌ, y xchaꞌ chique.

39 Y ri Jesús xbe chic cꞌa apo jun bey chubanic orar. Riyaꞌ xucamuluj chic cꞌa 
rubixic ri chꞌabel ri xerubij chupan ri oración ri xa cꞌa jubaꞌ tuben ka. z 40 Y tek xpe 
chic cꞌa jun bey quiqꞌui ri ye oxiꞌ rudiscípulos, xa ye warnek chic cꞌa jun bey xeril, 
ruma ri discípulos riꞌ sibilaj al rubanon ri runakꞌ tak quiwech ruma ri quiwaran. 
Y riyeꞌ ma nichꞌobotej ta cꞌa chiquiwech achique ri niquibij, ruma xeꞌilitej chic jun 
bey chi quichapon waran. 41 Y ri Jesús xbe chic cꞌa chubanic orar. Y tek xtzolin 
pe ri pa rox mul, Riyaꞌ xubij cꞌa chique ri ye oxiꞌ rudiscípulos: Wacami can 
quixwer cꞌa y quixuxlan. Ya xa riqꞌui cꞌa reꞌ. Riyin ri Cꞌajolaxel ri xinalex chicojol 
can ya wi cꞌa reꞌ xoka ri hora, a chi xquijach cꞌa el pa quikꞌaꞌ ri aj maquiꞌ. 42 Chanin, 
quixyacatej. Yalaꞌ petenak ri xquijacho el b pa quikꞌaꞌ ri aj maquiꞌ, xchaꞌ ri Jesús.

Tek xchapatej ri Jesús
43  Y tek ri Jesús can cꞌa nichꞌo na cꞌa quiqꞌui ri rudiscípulos, yacꞌariꞌ 

tek xoka ri Judas c ri jun chique ri cablajuj rudiscípulos, y ye rucꞌuan cꞌa 
apo ye qꞌuiy winek ri quicꞌualon cheꞌ y espada. Quinojel riꞌ ye takon cꞌa 
el cuma ri principaliꞌ tak sacerdotes, cuma ri aj tzꞌibaꞌ y cuma chukaꞌ ri 
rijitaꞌk tak achiꞌaꞌ ri cꞌo quikꞌij chiquicojol ri winek. 44 Ri Judas ri nijacho 
el ri Jesús can rubin cꞌa pe chique ri ye petenak riqꞌui, chi achique 
rubanic xtuben riche (rixin) chi xtucꞌut ri Jesús chiquiwech. Riyaꞌ rubin 
cꞌa pe chique: Ya cꞌa ri xquijel apo riqꞌui y xtintzꞌumaj (xtintzꞌubaj) ruchiꞌ, 
yariꞌ ri Jesús. Tichapaꞌ chi utz riche (rixin) chi ma nanmej ta ca chiwech.

45 Y tek ri Judas xapon, can choj cꞌa xbe apo riqꞌui ri Jesús y xubij chare: 
Nutijonel, Nutijonel, xchaꞌ chare y cꞌacꞌariꞌ xutzꞌumaj (xutzꞌubaj) ruchiꞌ. 
46 Y ri winek ri ye benak chuchapic ri Jesús can yacꞌariꞌ tek xquichop.

47 Y jun cꞌa chique ri yecꞌo riqꞌui ri Jesús chiriꞌ, xrelesaj ri ruꞌespada 
y xusoc ri rumozo ri nimalaj sacerdote y can ya ri ruxquin ri xuchoy. 
48  Y cꞌacꞌariꞌ xpe ri Jesús xubij chique ri winek ri ye benak chuchapic: 
¿Achique cꞌa xichꞌob riyix? ¿Xichꞌob chi yix petenak chuchapic jun 
alekꞌom y rumariꞌ icꞌamom pe cheꞌ y espada? d 49 Riyin can kꞌij kꞌij 
cꞌa xicꞌojeꞌ iwuqꞌui chiriꞌ pa rachoch ri Dios, tek xincꞌut ri ruchꞌabel 
chiwech y majun bey xinichop ta. Pero can quereꞌ cꞌo chi nibanatej, 
ruma can quereꞌ wi ri tzꞌibatal ca chupan ri ruchꞌabel ri Dios. e

50 Y can yacꞌariꞌ tek ri ye rudiscípulos ri Jesús, xquiyaꞌ ca ruyon f y 
xeꞌanmej el.

Ri xucꞌulwachij jun ti cꞌajol chupan ri akꞌaꞌ tek xchapatej ri Jesús
51 Y cꞌo cꞌa jun ti cꞌajol ri can tzeketel el chrij ri Jesús y xa pa jun tziek 

nim rucuchun wi el riꞌ. Y ri ye chapayon el ri Jesús, xquichop cꞌa ri ti 
cꞌajol riꞌ. 52  Pero riyaꞌ xa xel cꞌa el chupan ri tziek riꞌ, y xa choj queriꞌ 
chꞌanel xanmej el chiquiwech.

Tek ri Jesús xucꞌuex chiquiwech ri achiꞌaꞌ ri pa moc (comon) yekꞌato tzij
53  Y ri winek ri ye chapayon el ri Jesús xquicꞌuaj cꞌa el cꞌa pa 

rachoch ri nimalaj sacerdote. g Y chiriꞌ chukaꞌ xquimol wi quiꞌ ri 
principaliꞌ tak sacerdotes, cachibilan ri rijitaꞌk tak achiꞌaꞌ ri cꞌo 
quikꞌij y ri aj tzꞌibaꞌ. 54  Y ri Pedro cꞌanej cꞌo wi ca, y rutzekelben el 
ri Jesús. Y tek ri Jesús xucusex apo pa rachoch ri nimalaj sacerdote, 
chukaꞌ ri Pedro xoc apo chiriꞌ chuwajay, y xtzꞌuyeꞌ cꞌa ka chiquicojol 
ri ye aj chꞌameꞌy ri yecꞌo apo chiriꞌ, ri quimekꞌon apo quiꞌ chuchiꞌ 
kꞌakꞌ. h

55  Y ri principaliꞌ tak sacerdotes, y quinojel cꞌa ri achiꞌaꞌ ri can pa 
moc (comon) yekꞌato tzij, niquicanolaꞌ cꞌa achique chi mac niquil chrij 
ri Jesús, riche (rixin) chi queriꞌ can niquitek wi pa camic, i pero xa 
majun mac ri xquil ta chrij. 56  Ruma astapeꞌ can ye qꞌuiy ri xeꞌapon ri 
xquitzꞌuc tzij chrij ri Jesús, pero xa ma junan ta ri xquibij. 57 Y cꞌacꞌariꞌ 
yecꞌo chic nicꞌaj ri xebepaꞌeꞌ pe y quecꞌareꞌ ri xquibij chrij ri Jesús: 
58  Riyoj can kacꞌaxan cꞌa tek Riyaꞌ rubin: Riyin xtinwulaj re rachoch ri 
Dios ri banon cuma achiꞌaꞌ, y pan oxiꞌ kꞌij npabaꞌ chic jun j ri ma achiꞌaꞌ 
ta xquebano. Queriꞌ rubin, xechaꞌ.

59 Ma riqꞌui wi riꞌ, xa ma junan ta chukaꞌ ri xquibilaꞌ apo.
60 Y ri Caifás, ri nimalaj sacerdote, xbepaꞌeꞌ cꞌa pe ri pa quinicꞌajal y 

xucꞌutuj chare ri Jesús: ¿Kitzij cami ri xquibij ka chawij re winek reꞌ? ¿Y 
achique cꞌa nabij riyit chi natobej awiꞌ? k xchaꞌ chare.

61 Yacꞌa ri Jesús xa ma xchꞌo ta cꞌa. l Can majun cꞌa chꞌabel ri xubij. 
Rumariꞌ xpe ri nimalaj sacerdote, xucꞌutuj chic cꞌa chare: ¿La yit cꞌa riyit 
ri Cristo ri Rucꞌajol ri nimalaj Dios ri nikayaꞌ rukꞌij? xchaꞌ chare.

62  Y ri Jesús xubij cꞌa: Jaꞌ (je), yin cꞌa riyin. Y xquinitzꞌet chukaꞌ riyin 
ri Cꞌajolaxel ri xinalex chicojol chi yin tzꞌuyul pa rajquikꞌaꞌ m ri Dios ri 
nicowin nuben ronojel. Y xquinitzꞌet tek yipe pa sutzꞌ ri chilaꞌ chicaj. n

63 Tek ri nimalaj sacerdote xracꞌaxaj riꞌ, xuretz (xutzer) ka ri rutziak chrij, ruma 
itzel xracꞌaxaj y xubij cꞌa: Ma rajawaxic ta cꞌa chi noka chic jun ri norubij chake 
chi re achi reꞌ can aj mac wi. 64 Chiꞌiwonojel riyix xiwacꞌaxaj ri xubij chi ya Riyaꞌ 
ri Cristo. Can itzel cꞌa xuben chuwech ri Dios. ¿Achique cꞌa nibij riyix wacami chi 
nikaben chare? xchaꞌ riyaꞌ. Y quinojel cꞌa xquibij: Rucꞌamon cꞌa chi nicamisex.

65 Y yecꞌo cꞌa ri xquichop niquiben qꞌuiy pokon chare ri Jesús. Xquichop 
cꞌa niquichubalaꞌ rupalej. o Xquitzꞌapij ruwech. Xquibucꞌlaꞌ chi kꞌaꞌ, y cꞌacꞌariꞌ 
niquicꞌutulaꞌ chare: ¿Achique cꞌa ri xachꞌeyo? Tabij na cꞌa chake, yechaꞌ chare. 
Chukaꞌ ri ye aj chꞌameꞌy ri yecꞌo chiriꞌ, xquipakꞌilaꞌ rupalej ri Jesús chi kꞌaꞌ.

Tek ri Pedro xubij chi ma retaman ta ruwech ri Jesús
66  Y tek ri Pedro cꞌa cꞌo na cꞌa chiriꞌ chuwajay ka, cꞌo cꞌa jun ixok raj icꞌ 

ri nimalaj sacerdote ri xapon chiriꞌ. 67 Ri Pedro numekꞌ cꞌa riꞌ chuchiꞌ kꞌakꞌ. 
Y yacꞌariꞌ tek xpe ri aj icꞌ nutzuꞌ nutzuꞌ cꞌa apo ri Pedro, y yacꞌariꞌ tek xubij 
chare: Riyit chukaꞌ yit rachibil ri Jesús p ri aj Nazaret, xchaꞌ chare.

68  Yacꞌa ri Pedro xa xrewaj cꞌa, ruma xubij: Riyin ma wetaman ta 
ruwech ri Jesús. Ma nikꞌax ta chukaꞌ chinuwech achique ruma tek queriꞌ 
nabij chuwe, xchaꞌ chare ri aj icꞌ. Y ri Pedro xel cꞌa el ri chiriꞌ chiquicojol 
y xbe chuchiꞌ bey. Y yacꞌariꞌ tek xsiqꞌuin pe ri ecꞌ. 69 Y tek ri ixok aj icꞌ 
xutzuꞌ chic jun bey ri Pedro, xuchop chic cꞌa rubixic chique ri yecꞌo chiriꞌ: 
Re achi reꞌ jun chique ri yecꞌo riqꞌui ri Jesús, q xchaꞌ.

70 Yacꞌa ri Pedro xa xrewaj chic jun bey. Y xa cꞌa jumej tibix queriꞌ 
chare, ye chic ri yecꞌo chiriꞌ xebin chic jun bey chare: Can kitzij na wi chi 
riyit yit jun chique ri yecꞌo riqꞌui ri Jesús. Ruma riyit pa Galilea r yape wi, 
ruma can junan rubanic ri achꞌabel quiqꞌui, xechaꞌ chare.

71 Yacꞌa ri Pedro xubij cꞌa: Riyin ma wetaman ta ruwech ri achi ri nibij 
riyix. Can chuwech Dios nbij chiwe chi riyin ma wetaman ta ruwech. Y 
wi ma kitzij ta ri nbij, tika cꞌa rucꞌayewal pa nuwiꞌ, xchaꞌ chique.

72  Y yacꞌariꞌ tek xbesiqꞌuin pe ri ecꞌ pa rucamul. Y ri Pedro can yariꞌ 
tek xenatej chare ri chꞌabel ri bin ca chare ruma ri Jesús tek xubij: Cꞌa 
ma jane tisiqꞌuin ta pe ri ecꞌ pa rucamul, tek riyit oxiꞌ yan chic mul abin 
chique ri yecꞌutun chawe, chi ma awetaman ta nuwech. Y riyaꞌ xuchop 
jun nimalaj okꞌej s tek xel el chiriꞌ, ruma xuchꞌob cꞌa quij ri chꞌabel riꞌ.

Tek ri Jesús xucꞌuex chuwech ri Pilato

15  1 Y tek xseker cꞌa pe chupan ri kꞌij riꞌ, ri principaliꞌ tak sacerdotes 
xquimol cꞌa quiꞌ t ye cachibilan ri rijitaꞌk tak achiꞌaꞌ ri cꞌo quikꞌij 

y ri aj tzꞌibaꞌ. Can quinojel wi cꞌa ri achiꞌaꞌ ri pa moc (comon) yekꞌato tzij, 
can xquimol wi cꞌa quiꞌ. Riyeꞌ xquichꞌob cꞌa achique ri niquiben chare 
ri Jesús, y can ximon wi el tek xquicꞌuaj y xbequijachaꞌ pa rukꞌaꞌ ri aj 
kꞌatbel tzij ri Pilato u rubiꞌ. 2  Y yacꞌariꞌ tek ri Pilato xucꞌutuj chare ri Jesús: 
¿Yit cꞌa riyit ri qui-Rey ri israelitas? xchaꞌ chare. Y ri Jesús xubij cꞌa: Jaꞌ 
(je), queriꞌ. Can achiꞌel ri xabij, v xchaꞌ.

3  Y ri principaliꞌ tak sacerdotes, qꞌuiy cꞌa ri niquibilaꞌ apo chare ri 
Pilato, chi niquitzujuj (niquisujuj) ri Jesús. 4 Xpe ri Pilato xchꞌo chic apo 
riqꞌui ri Jesús y xubij cꞌa chare: Riyeꞌ, qꞌuiy ri niquibilaꞌ pe chawij chi 
yatquitzujuj (yatquisujuj), y riyit ¿can majun cꞌa jun chꞌabel ri nabij chi 
natobej awiꞌ? w xchaꞌ ri Pilato chare.

5 Pero ma riqꞌui wi chi queriꞌ xbix chare, ri Jesús can majun cꞌa chꞌabel 
ri xubij. x Y ri Pilato xumey, ruma majun bey rutzꞌeton ta chi cꞌo ta jun 
winek ri que ta riꞌ nuben.

Tek ri Pilato xujech cꞌa el ri Jesús riche 
(rixin) chi nicamisex chuwech cruz

6  Y ronojel junaꞌ chupan ri nimakꞌij pascua, ri aj kꞌatbel tzij nrelesaj el 
jun preso; y ri preso ri niquibij ri winek chi utz ntel el. 7 Y ri kꞌij riꞌ, cꞌo 
cꞌa pa cárcel jun achi Barrabás rubiꞌ ye rachibilan nicꞌaj chic rachibil. 
Riyeꞌ ye kajnek cꞌa pa cárcel ruma xeyacatej chrij ri kꞌatbel tzij y chukaꞌ 
xquiben camic. 8  Y ruma cꞌa chi ri winek riꞌ can quetaman chi ri aj kꞌatbel 
tzij can nrelesaj wi el jun chique ri yecꞌo pa cárcel, rumariꞌ xepe riyeꞌ 
xquicꞌutuj cꞌa chare ri Pilato chi trelesaj el jun chique ri yecꞌo pa cárcel. 
9 Y ri Pilato can yacꞌariꞌ tek xubij pe chique: ¿Niwajoꞌ riyix chi riyin ncol 
el re achi reꞌ ri i-Rey riyix israelitas? xchaꞌ chique.

10 Ri Pilato can que wi cꞌa riꞌ ri xubij pe, ruma riyaꞌ can retaman wi chi 
ri principaliꞌ tak sacerdotes quiyaꞌon ri Jesús pa rukꞌaꞌ, ruma itzel niquinaꞌ 
chare chi sibilaj ye qꞌuiy winek ri yetzekelben riche (rixin). 11 Y ri principaliꞌ 
tak sacerdotes xquiyaꞌ cꞌa quinaꞌoj ri winek, chi tiquibij apo chare ri Pilato 
chi xa ya ri Barrabás ri trelesaj el. z Y ri winek can queriꞌ xquibij. 12  Y ri Pilato 
can yacꞌariꞌ xbechꞌo chic pe jun bey y xucꞌutuj cꞌa chique: ¿Y achique cꞌa ri 
niwajoꞌ chi nben chare re achi ri nibij chi i-Rey a riyix israelitas? xchaꞌ chique.

13  Y ri winek xquirek cꞌa apo quichiꞌ y xquibij: Tatakaꞌ rucamisaxic 
chuwech cruz, xechaꞌ chare.

14 Rumariꞌ ri Pilato xubij chique: ¿Achique cꞌa rumac rubanon chiwech? 
Pero riyeꞌ xa ma yetaneꞌ ta ka. Xa más xquirek apo quichiꞌ y niquibilaꞌ 
apo: ¡Tatakaꞌ rucamisaxic chuwech cruz! xechaꞌ.

15 Y ri Pilato xrelesaj cꞌa el ri Barrabás, ruma nrajoꞌ chi nuben ri 
quiraybel b ri winek. Cꞌacꞌariꞌ xutek ruchꞌayic ri Jesús y xujech el riche 
(rixin) chi ticamisex chuwech cruz.

16 Xepe ri soldados xquicusaj cꞌa apo ri Jesús chuwajay ri cꞌo chiriꞌ pa palacio. 
Cꞌacꞌariꞌ xequisiqꞌuij (xecoyoj) quinojel ri nicꞌaj chic soldados, ri ye cachibil. 
Xequimol cꞌa apo chrij ri Jesús. c 17 Y ri soldados riꞌ xquiyaꞌ cꞌa jun tziek morado chrij 
ri Jesús, can achiꞌel wi ri yequicusalaꞌ ri reyes. Y xquipachꞌuj chukaꞌ jun kꞌayis ri cꞌo 
sibilaj ruqꞌuixal. Xquiben jun corona chare, y cꞌacꞌariꞌ xquiyaꞌ pa rujolon (ruwiꞌ) ri 
Jesús. 18 Y can niquiben cꞌa chi achiꞌel niquiyaꞌ rutzil ruwech ri Jesús, y niquibilaꞌ 
cꞌa chare: Caquicot cꞌa riyit ri qui-Rey ri israelitas, yechaꞌ cꞌa chare.

19 Riyeꞌ niquikꞌosij cꞌa pa rujolon (ruwiꞌ) ri Jesús riqꞌui jun aj; y niquichubalaꞌ 
chukaꞌ. Can yexucutaj cꞌa chuwech. Can niquiben cꞌa chi achiꞌel niquiyaꞌ 
rukꞌij, pero xa yetzeꞌen cꞌa chubanic. 20 Y tek riyeꞌ xetaneꞌ cꞌa chi yetzeꞌen chrij, 
xquelesaj el ri tziek morado ri quiyaꞌon ka chrij. Cꞌacꞌariꞌ xquiyaꞌ el ri can 
rutziak wi Riyaꞌ, y xquicꞌuaj cꞌa el riche (rixin) chi nbequibajij chuwech cruz.

Tek ri Jesús xbajix chuwech cruz riche (rixin) chi nicamisex
21 Tek quichapon cꞌa el bey, xquicꞌul jun achi aj Cirene, ri Simón rubiꞌ, 

quitataꞌ ri Alejandro y ri Rufo. Y riyaꞌ petenak pa juyuꞌ. Y ri soldados 
xquiben cꞌa chare ri achi riꞌ chi xucꞌuaj el ri rucruz ri Jesús. d

22  Y ri soldados pa ruwiꞌ cꞌa ri jun juyuꞌ Gólgota rubiꞌ xquicꞌuaj wi ri Jesús. 
Gólgota e ntel chi tzij rubakil rujolon (ruwiꞌ) caminek. 23 Y tek yecꞌo chic cꞌa 
chiriꞌ, xquitzuj (xquisuj) chare ri Jesús ruyaꞌal uva xolon riqꞌui ruyaꞌal jun 
ti cheꞌ ri mirra rubiꞌ. Yacꞌa ri Jesús ma xrajoꞌ ta xukum. 24 Y tek ri soldados 
quibajin chic cꞌa ri Jesús chuwech cruz, xesaquin cꞌa chrij ri rutziak ri Jesús 
riche (rixin) chi xquitzꞌet achique chi tziek ri niquicꞌualaꞌ el chiquijujunal. f

25 Las nueve cꞌa ri nimakꞌaꞌ tek xquibajij ri Jesús chuwech cruz. 26 Y pa ruwiꞌ cꞌa 
ri cruz, riyeꞌ xquiyaꞌ cꞌa jun tzꞌalan ri tzꞌiban el chuwech ri achique mac ri niquibij 
riyeꞌ chi xuben ri Jesús y rumariꞌ nicamisex. Chuwech ri tzꞌalan riꞌ nubij cꞌa: YAREꞌ 
RI QUI-REY RI ISRAELITAS. g 27 Y chukaꞌ yecꞌo ye caꞌiꞌ alekꞌomaꞌ ri xequibajij 
chuwech cruz. Jun xcꞌojeꞌ pa rajquikꞌaꞌ ri Jesús y ri jun chic pa rajxocon. 28 Y riqꞌui 
riꞌ can xbanatej cꞌa achiꞌel ri tzꞌibatal ca chupan ri ruchꞌabel ri Dios, tek nubij: Riyaꞌ 
can achiꞌel chukaꞌ jun aj mac xban chare. h Queriꞌ ri tzꞌibatal ca.

29 Ri winek cꞌa ri yekꞌax el riqꞌui ri Jesús, niquisiloj apo quijolon 
(quiwiꞌ) chuwech, i y cꞌo chukaꞌ pokon tak chꞌabel ri yequibilaꞌ ca chare, 
ruma can ma niquinimaj ta chi ya Riyaꞌ ri Rucꞌajol ri Dios. Ri winek 

riꞌ niquibilaꞌ cꞌa ca chare j ri Jesús: ¡Ah! riyit ri xabin chi can nawulaj ri 
rachoch ri Dios y pan oxiꞌ kꞌij napabaꞌ chic jun bey, k 30 tacoloꞌ cꞌa awiꞌ 
ayon riyit y caka cꞌa pe chuwech la cruz, yechaꞌ cꞌa ca chare.

31 Y can queriꞌ chukaꞌ ri chꞌabel ri niquibilaꞌ ri principaliꞌ tak sacerdotes. 
Riyeꞌ y ri aj tzꞌibaꞌ niquitzeꞌej cꞌa ri Jesús y niquibilaꞌ cꞌa chiquiwech: 
Riyaꞌ can yecꞌo wi cꞌa ri xerucol, pero Riyaꞌ ma nicowin ta nucol el riꞌ. 
32  Can rubin cꞌa chi ya Riyaꞌ ri Cristo, ri Rey riche (rixin) re katinamit 
Israel. Wi queriꞌ, can tika cꞌa pe chuwech la cruz, y queriꞌ nikatzꞌet y 
nikanimaj, yechaꞌ. Y ri alekꞌomaꞌ ri ye bajin chuwech quicruz ri yecꞌo apo 
chuxquin ri Jesús, cꞌo chukaꞌ pokon tak chꞌabel ri yequibilaꞌ apo chare. l

33 Y tek xnicꞌajer ri kꞌij, yacꞌariꞌ tak xoc kꞌekuꞌm ronojel ri ruwachꞌulef. Y ri 
kꞌekuꞌm riꞌ xqꞌuis cꞌa el cꞌa pa tek a las tres ri tikakꞌij. m 34 Y yacꞌa hora riꞌ, tek 
ri Jesús xurek ruchiꞌ y xubij: Eloi, Eloi, ¿lama sabactani? xchaꞌ. Y ri chꞌabel 
riꞌ ntel chi tzij: Nataꞌ Dios, Nataꞌ Dios, ¿achique cꞌa ruma tek xinamalij ca? n

35 Y yecꞌo ri yecꞌo apo chiriꞌ chunakajal ri Jesús, tek xquicꞌaxaj ri xubij, 
xquibilaꞌ cꞌa: ¿Xiwacꞌaxaj? Riyaꞌ ya ri Elías ri nusiqꞌuij (nroyoj), xechaꞌ cꞌa.

36  Y yacꞌariꞌ tek cꞌo jun ri junanin (anibel) xberumubaꞌ pe jun esponja 
chupan jun chꞌomilaj ruyaꞌal uva, o y xuyaꞌ chutzaꞌn jun aj y xuyaꞌ chare 
ri Jesús riche (rixin) chi nichꞌuchꞌuꞌ ka jubaꞌ ri chakiꞌj chiꞌ chare, y xubij: 
Tikatzuꞌ na cꞌa, kꞌalaj riꞌ wi nipe ri Elías chukasaxic, xchaꞌ.

37 Can yacꞌariꞌ tek ri Jesús riqꞌui cꞌa ruchukꞌaꞌ xurek ruchiꞌ y xcom. p 38  Y 
ri tziek ri achoj riqꞌui jachon wi ri rupan ri rachoch ri Dios q xel pa caꞌiꞌ. 
Xuchop pe cꞌa pa ruwiꞌ y xbeqꞌuis cꞌa chuxeꞌ ka. 39 Chuwech apo ri acuchi 
(achique) cꞌo wi ri Jesús cꞌo cꞌa apo ri quicapitán ri soldados. Riyaꞌ xracꞌaxaj 
cꞌa tek ri Jesús riqꞌui ruchukꞌaꞌ xchꞌo tek xcom ka. Rumariꞌ tek ri capitán riꞌ 
xubij cꞌa: Can kitzij na wi chi re jun achi reꞌ can Rucꞌajol wi ri Dios, r xchaꞌ.

40 Y yecꞌo chukaꞌ ixokiꞌ ri cꞌanej yetzuꞌun wi apo. s Chiquicojol cꞌa ri ixokiꞌ 
riꞌ, cꞌo cꞌa ri María Magdalena, t cꞌo ri María ri quiteꞌ ri José y ri Jacobo ri 
cꞌa cꞌajol na, y cꞌo chukaꞌ ri jun ixok Salomé rubiꞌ. 41 Ri ixokiꞌ riꞌ, can cꞌa cꞌo 
na ri Jesús pa Galilea, tek quitzekelben y quiniman quilin pe. Y chukaꞌ can 
yecꞌo cꞌa nicꞌaj chic ixokiꞌ ri quitzekelben apo ri Jesús cꞌa pa Jerusalem.

Tek xmuk ri Jesús
42 Yacꞌa tek xoc pe ri akꞌaꞌ chupan ri kꞌij tek xcom ri Jesús, ri winek niquibanalaꞌ 

chic cꞌa ruchojmil ronojel ri xticꞌatzin chique chupan ri uxlanibel u kꞌij riꞌ. 43 Y 
yacꞌariꞌ tek xapon jun achi José v rubiꞌ; ri aj pa tinamit Arimatea. Riyaꞌ cachibil 
ri achiꞌaꞌ ri aj kꞌatbel tzij chiquicojol ri quiwinak; y cꞌo cꞌa rukꞌij chiquicojol riyeꞌ. 

w Lm. 3.25, 26; Lc. 2.25. x Is. 53.9. y Lc. 23.55. z Lc. 23.56. a Mt. 28.1; Lc. 24.1; Jn. 
20.1. b Mr. 15.46. c Lc. 24.3. d Mt. 28.5, 6; Mr. 10.34; Jn. 2.19; 1 Co. 15.4. e Mt. 
26.32; 28.10, 16; Mr. 14.28. f Mt. 28.8. g Lc. 8.2; Jn. 20.11-16. 

Riyaꞌ chukaꞌ can royoben w tek xtoka ri rajawaren ri Dios. Y riyaꞌ can majun 
xibinriꞌil chuwech chi xapon riqꞌui ri Pilato chupan ri hora riꞌ, chucꞌutuxic ri 
ruchꞌacul ri Jesús riche (rixin) chi numuk. 44 Yacꞌa ri Pilato man cꞌa nunimaj ta 
chi can xcom yan chanin ri Jesús. Rumariꞌ riyaꞌ xusiqꞌuij (xroyoj) ri capitán, y 
xucꞌutuj chare wi kitzij chi caminek chic ri Jesús. 45 Y tek ri Pilato xracꞌaxaj yan 
ca chare ri capitán, cꞌacꞌariꞌ xuyaꞌ kꞌij chare ri José chi nberumukuꞌ ca ri Jesús. 
46 Y ri José xulokꞌ cꞌa jun sakilaj tziek. Y tek rukasan chic pe ri ruchꞌacul ri Jesús 
chuwech ri cruz, xubor cꞌa chupan ri tziek riꞌ. Y cꞌacꞌariꞌ xberuyaꞌ ca pa jun jul 
riche (rixin) chi niyaꞌox (nyaꞌ) caminek x chupan ri cꞌoton chuwech jun nimabej. Y 
cꞌacꞌariꞌ xutzꞌapij ca ruchiꞌ riqꞌui jun nimalaj setesic abej ri tzꞌapebel ruchiꞌ ri jul.

47 Y ri María Magdalena y ri María ri quiteꞌ ri José y ri Jacobo, xquitzuꞌ 
cꞌa jabel acuchi (achique) xmuk wi ca ri Jesús. y

Tek cꞌastajnek chic ri Jesús

16  1 Y tek kꞌaxnek chic cꞌa ri uxlanibel kꞌij, ri María Magdalena, 
ri María ri ruteꞌ ri Jacobo, y chukaꞌ ri ixok Salomé rubiꞌ 

xbequilokꞌoꞌ pe akꞌom ri jubul ruxlaꞌ. Y ri akꞌom riꞌ nicꞌatzin cꞌa chique 
riche (rixin) chi nbequiyaꞌ ca chrij ruchꞌacul ri Jesús. z 2  Y nimakꞌaꞌ yan 
cꞌa chupan ri nabey kꞌij chare ri semana, xebe cꞌa chuchiꞌ ri jul. a Y tek 
ntel pe ri kꞌij, yacꞌariꞌ tek xeꞌapon. 3  Y riyeꞌ xquibilaꞌ cꞌa chiquiwech: ¿Y 
achique cꞌa xtelesan el ri abej tzꞌapebel ruchiꞌ ri jul chkawech? xechaꞌ.

4 Yacꞌa tek xquitzꞌet ri jul, xquitzꞌet chi xa jakel chic. Ri nimalaj abej tzꞌapebel 
ruchiꞌ ri jul, b xa elesan chic el. 5 Y tek ye oconek chic cꞌa apo chupan ri jul, c riyeꞌ 
xquitzꞌet cꞌa chi cꞌo jun ri achiꞌel jun cꞌajol achi, tzꞌuyul pa cajquikꞌaꞌ apo, rucusan 
jun tziek sek ri napon cꞌa chraken ka. Y ri ixokiꞌ tek xquitzꞌet riꞌ, xquixibij quiꞌ. 
6 Yacꞌa riyaꞌ xubij chique: Man cꞌa tixibij ta iwiꞌ. Riyin wetaman chi riyix nicanoj 
ri ruchꞌacul ri Jesús aj Nazaret, ri xcamisex chuwech cruz. Ri ruchꞌacul xa man 
cꞌo ta chic waweꞌ. Riyaꞌ xcꞌastej yan el. d Titzuꞌ ri acuchi (achique) xcꞌojeꞌ wi. 
7 Wacami cꞌa quixbiyin, y jeꞌibij chare ri Pedro y chique ri nicꞌaj chic rudiscípulos 
ri Jesús. Jeꞌibij cꞌa chique chi ri Jesús xtinabeyej el chiwech, y nicꞌul iwiꞌ chilaꞌ pa 
Galilea. e Y chiriꞌ xtitzꞌet wi, can achiꞌel wi ri rubin ca chiwe.

8  Y ri ixokiꞌ xeꞌanmej cꞌa el ri chiriꞌ pa jul, f y can yebarbot (yebaybot) 
cꞌa ruma ye ruchapon jun nimalaj xibinriꞌil. Y can majun cꞌa achoj chare 
xquitzijoj wi ca, ruma sibilaj quixibin quiꞌ.

Tek ri Jesús xucꞌut riꞌ chuwech ri María Magdalena
9 Tek ri Jesús xcꞌastej cꞌa chupan ri nimakꞌaꞌ chare ri nabey kꞌij chare ri 

semana, nabey cꞌa xucꞌut riꞌ chuwech ri María Magdalena; g ri ixok ri achoj 

h Jn. 20.18. i Lc. 24.11. j Lc. 24.13-15. k Lc. 24.33-35. l Lc. 24.36; 1 Co. 15.5. m Mt. 
28.19. n Jn. 3.18, 36. o Lc. 10.17. p Hch. 2.4; 1 Co. 12.10, 28. q Hch. 28.5. r Hch. 9.17. 
s Lc. 24.51; Hch. 1.2. t Ap. 3.21. u Sal. 110.1; Hch. 7.55; He. 1.3. v Hch. 14.3. 

riqꞌui xerelesaj wi ye wukuꞌ itzel tak espíritu. 10 Y ri María Magdalena can 
yacꞌariꞌ xbe y xberubij cꞌa chique quinojel ri xerachibilaj ri Jesús. h Riyeꞌ sibilaj 
yebison y yeꞌokꞌ. 11 Yacꞌa tek riyeꞌ xquicꞌaxaj cꞌa chi ri Jesús cꞌastajnek chic pe 
y chi ri María Magdalena xutzꞌet yan ca ruwech, xa ma xquinimaj ta. i

Tek ri Jesús xucꞌut riꞌ chiquiwech ye caꞌiꞌ tzekelbey riche (rixin)
12  Queriꞌ chukaꞌ ri Jesús xucꞌut riꞌ chiquiwech ye caꞌiꞌ achiꞌaꞌ j ri 

quichapon cꞌa bey chi yebe pa jun aldea. Pero ruma chi ri Jesús jun 
wi chic nitzuꞌun tek xucꞌut riꞌ chiquiwech, rumariꞌ ma chanin ta cꞌa 
xquetamaj ruwech. 13  Ri caꞌiꞌ achiꞌaꞌ cꞌa riꞌ xbequibij chukaꞌ chique ri 
nicꞌaj chic ri xetzekelben cꞌa ri Jesús, k pero chukaꞌ ma xenimex ta.

Tek ri Jesús xubij chique ri apóstoles chi quebe chutzijoxic ri ruchꞌabel ri Dios
14 Cꞌacꞌariꞌ ri Jesús xucꞌut riꞌ chiquiwech ri julajuj ruꞌapóstoles l tek quichapon 

waꞌin, y Riyaꞌ xubij cꞌa chique: ¿Achique cꞌa ruma tek xa can ma xicukubaꞌ ta 
icꞌuꞌx y xa xicowirisaj ri iwánima? xchaꞌ chique. Queriꞌ ri xubij chique ruma 
riyeꞌ xa can ma xequinimaj ta ri xetzꞌeto ca ri Jesús chi cꞌastajnek chic pe 
chiquicojol ri caminakiꞌ. 15 Y xubij cꞌa chukaꞌ chique: Can quixbiyin cꞌa chuwech 
re ruwachꞌulef m y titzijoj ri lokꞌolaj chꞌabel ri niyaꞌo colotajic chique quinojel ri 
winek. 16 Ri winek cꞌa ri niniman ri lokꞌolaj chꞌabel ri niyaꞌo colotajic y nuben 
chukaꞌ bautizar riꞌ, xticolotej cꞌa. Yacꞌa ri winek ri xa ma niniman ta, can xtitak 
cꞌa pa rucꞌayewal. n 17 Y achique cꞌa ri xqueniman wuche (wixin), qꞌuiy cꞌa 
xquequibanalaꞌ riche (rixin) chi nikꞌalajin chi can yincꞌo wi quiqꞌui. Pa nubiꞌ cꞌa 
riyin xquequelesalaꞌ itzel tak espíritu o y xquechꞌo anej pa tak chꞌabel ri xa ma ye 
quichꞌabel ta. p 18 Riyeꞌ chukaꞌ astapeꞌ xquequichop itzel tak cumatz y xquequitijlaꞌ 
camisanel tak akꞌom, majun xtiquicꞌulwachij. q Xtiquiyalaꞌ chukaꞌ quikꞌaꞌ pa quiwiꞌ 
yawaꞌiꞌ y xquecꞌachoj. r Qꞌuiy cꞌa ri xquequibanalaꞌ riyeꞌ, xchaꞌ ri Jesús.

Tek ri Jesús xtzolin chilaꞌ chicaj riqꞌui ri Dios
19 Tek ri Ajaf Jesús chꞌonak chic cꞌa ca chique ri rudiscípulos, xbe; y ri chilaꞌ 

chicaj s xcꞌul wi ruma ri Dios, y xtzꞌuyeꞌ apo t pa rajquikꞌaꞌ. u 20 Y ri discípulos xeꞌel 
cꞌa chi nej chi nakaj chutzijoxic ri ruchꞌabel ri Dios. Y ri Ajaf can cꞌo wi cꞌa quiqꞌui 
riche (rixin) chi yerutoꞌ y chukaꞌ can xuben chique chi qꞌuiy milagros ri xecowin 
xquibanalaꞌ, riche (rixin) chi nikꞌalajin chi can ya wi ri kitzij ri niquitzijoj. v Amén. 

Ri nabey tak chꞌabel chare ri Teófilo

1  1 Ye qꞌuiy yan cꞌa quitijon chic quikꞌij riche (rixin) chi niquitzꞌibaj pa 
rucholajen ri can kitzij chi xebanatej a chkacojol. 2  Y ri rutzꞌibaxic ri 

xquiben chare can achiꞌel wi ri xtzijox chake cuma ri xetzꞌeto b ri cꞌa pa 
rutiquiribel pe. Y ri xetzꞌeto ri xbanatej xeꞌoc chukaꞌ tzijoy ruchꞌabel ri 
Dios. 3  Y riyin chukaꞌ nwajoꞌ ntzꞌibaj ri xbanatej. Can xintij cꞌa nukꞌij riche 
(rixin) chi xinwetamaj chrij ri rutiquiribel. Y yacꞌariꞌ ri nwajoꞌ ntzijoj 
chawe. Nwajoꞌ chi pa rucholajen c ntzꞌibaj chawe riyit nimalaj Teófilo, 
4 riche (rixin) chi queriꞌ nawetamaj jabel chrij ri kitzij d ri ye bin y ye 
cꞌutun pe chawech.

Ri lokꞌolaj chꞌabel ri 
niyaꞌo colotajic ri tzꞌibatal 

ca ruma San Lucas
Ri lokꞌolaj chꞌabel ri niyaꞌo colotajic ri tzꞌiban ca ruma San Lucas, nucꞌut chkawech 

chi ri Jesús ya Riyaꞌ ri cꞌamayon pe ri colotajic y ma xu (xe) ta wi chique ri tinamit 
Israel, xa can chique chukaꞌ ri nicꞌaj chic tinamit ri yecꞌo chuwech re ruwachꞌulef.

Re wuj reꞌ nukꞌalajsaj chkawech ri achique xbanatej tek xalex y tek xqꞌuiy ri 
Jesús. Nubij chukaꞌ ri achique xbanatej riqꞌui ri rucꞌaslen ri Juan ri Bautista.

Ri tanaj 4 mocaj 16 y napon cꞌa pa mocaj 29, nubij chi tek ri Jesús xapon 
chupan ri jay ri kas nicꞌut wi ri ruchꞌabel ri Dios ri chiriꞌ pa tinamit Nazaret, 
xbeyaꞌox (xbeyaꞌ) pe chare ri wuj ri rutzꞌiban ca ri profeta Isaías y Riyaꞌ xusiqꞌuij ri 
tanaj 61 mocaj 1 y 2 ri acuchi (achique) nubij wi: Ri Lokꞌolaj Espíritu riche (rixin) 
ri Dios cꞌo wuqꞌui, nichaꞌ. Y ri xusiqꞌuij ka ri Jesús can chrij Riyaꞌ mismo nichꞌo wi.

Nucꞌut chukaꞌ chi ri Kajaf Jesús ma nrajoꞌ ta ri mac, pero can yerajoꞌ ri aj 
maquiꞌ, yerajoꞌ ri winek ri can majun oc quikꞌij, yerajoꞌ ri pobres, ri yawaꞌiꞌ y 
quinojel winek ri nicajoꞌ niquinimaj ri achique nubij ri Dios. Y riꞌ nucꞌut chi ri 
Jesús can nojnek ránima riqꞌui ajowabel.

Ri xtzꞌiban re wuj reꞌ jun ajkꞌomanel y rumariꞌ tek can jabel rukꞌalajsaxic xuben 
chare ri achique rubanic xuben ri Jesús, tek xerucꞌachojsaj ri winek chare ri quikꞌaxon.
 

 

a Jn. 20.30, 31; Hch. 1.1-3; 1 Ti. 3.16. b Jn. 15.27; 2 P. 1.16; 1 Jn. 1.3. c Hch. 1.1; 11.4. 
d Jn. 20.31. 

e Neh. 12.4. f Mt. 2.1. g 1 R. 9.4; 2 R. 20.3; Sal. 119.6; 2 Co. 1.12. h 2 Cr. 8.14. i Ex. 

Jun ángel nubij chi xtalex jun acꞌal ri xtubiniꞌaj Juan
5 Chiriꞌ pa Judea xcꞌojeꞌ cꞌa jun sacerdote ri xubiniꞌaj Zacarías, y riyaꞌ xcꞌojeꞌ 

cꞌa quiqꞌui ri jumoc sacerdotes ri quibiniꞌan chi ye riche (rixin) ri Abías. e Y ri 
tiempo riꞌ ya cꞌa ri achi Herodes f ri rey chiriꞌ pa Judea. Ri rixjayil cꞌa ri Zacarías, 
Elisabet rubiꞌ. Ri Elisabet riꞌ jun chique ri ye riy rumam ca ri nimalaj sacerdote 
ri xubiniꞌaj Aarón. 6 Ri jucꞌulaj winek riꞌ choj ri quicꞌaslen chuwech ri Ajaf Dios, 
y niquinimaj cꞌa ri rutzij. g Can niquiben wi ri nubij. Y majun winek nicowin 
nibin ta jun tzij chiquij, ruma chi can ye choj wi. 7 Ri jucꞌulaj winek riꞌ majun 
cꞌa calcꞌual, ruma ri Elisabet ma alanel ta. Y chi ye caꞌiꞌ ye rijitaꞌk chic.

8 Y tek xapon cꞌa ri semana chi yesamej h pa rachoch ri Dios ri jumoc sacerdotes 
ri can cachibil quiꞌ riqꞌui ri Zacarías, 9 ri kꞌij cꞌa riꞌ ya ri Zacarías ri xkajben chi 
ntoc apo pa rachoch ri Dios riche (rixin) chi nuporoj ri pon, i can achiꞌel ri kas 
niquiben wi ri rech sacerdotes chi jalajoj ruwech samaj yequibanalaꞌ. 10 Y tek 
ntajin cꞌa chuporoxic ri pon, quinojel cꞌa ri winek ri quimolon quiꞌ ri chuwajay 
el, j yetajin niquiben orar. 11 Yacꞌa tek cꞌo ri Zacarías chiriꞌ ntajin nuporoj ri pon, 
yacꞌariꞌ tek xucꞌut riꞌ jun ángel riche (rixin) ri Ajaf Dios chuwech. Y ri ángel riꞌ 
xpaꞌeꞌ chunakajal ri altar ri niporox wi ri pon. Pa rajquikꞌaꞌ ri altar k xpaꞌeꞌ wi. 
12 Tek ri Zacarías xutzꞌet ri ángel riꞌ, xsach rucꞌuꞌx y xpe xibinriꞌil l chare. 13 Pero ri 
ángel xubij chare ri Zacarías: Ma taxibij ta awiꞌ. m Ri Dios xracꞌaxaj ri aꞌoración. n 
Ri Elisabet ri awixjayil xticꞌojeꞌ cꞌa jun ral, y ri acꞌal riꞌ, Juan ri rubiꞌ ri xtayaꞌ. 14 Ri 
acꞌal cꞌa riꞌ xtucꞌom pe sibilaj quicoten chawe riyit, y xtucꞌom pe chukaꞌ quicoten o 
chique sibilaj ye qꞌuiy winek. 15 Ruma ri awalcꞌual xtoc jun samajel ri sibilaj nim 
rukꞌij xtitzꞌetetej ruma ri Dios. p Ma xtukum ta ruyaꞌal uva, ni nicꞌaj chic quiwech 
yaꞌ ri yekꞌabarisan, q ruma chi can pa ralaxic pe nojnek ri ránima riqꞌui ri Lokꞌolaj 
Espíritu. 16 Y xtuben cꞌa chique ye qꞌuiy awech israelitas chi niquinimaj ri Ajaf 
Dios y nijalatej ri quicꞌaslen. 17 Yacꞌa ri Juan ri awalcꞌual ri xtinabeyej chuwech 
ri Ajaf. r Y riyaꞌ can xticꞌojeꞌ cꞌa ri Lokꞌolaj Espíritu y ri uchukꞌaꞌ riqꞌui, can achiꞌel 
ri xcꞌojeꞌ riqꞌui ri Elías. s Chukaꞌ ri Juan xtuben cꞌa chique ri teꞌej tataꞌaj chi 
yecajoꞌ ri calcꞌual, t y xtuben chukaꞌ chique ri winek ri ma yeniman ta tzij, chi 
xtiquicꞌuaj jun chojlaj cꞌaslen, achiꞌel ri quicꞌuan ri winek choj quicꞌaslen. Queriꞌ 
ruchojmirisaxic xtuben apo chique ri winek, riche (rixin) chi queriꞌ ri winek riꞌ 
xa can xu (xe wi) chic ri Ajaf coyoben apo, xchaꞌ ri ángel chare ri Zacarías.

18  Y ri Zacarías xucꞌutuj chare ri ángel: ¿Achique cꞌa rubanic tek 
xtinwetamaj u riyin chi can kitzij ri nabij chuwe? Ruma chi riyin y ri 
wixjayil xa yoj rijitaꞌk chic, v y ma yecꞌojeꞌ ta chic kalcꞌual, xchaꞌ.

19 Y yacꞌariꞌ tek ri ángel xubij chare: Yin cꞌa riyin ri yin rutakoꞌn ri Dios ri 
Gabriel w nubiꞌ ri yincꞌo chuwech ri Dios. Y xirutek pe wacami riche (rixin) 
chi nonbij ca chawe ri nucꞌom pe quicoten, ruma chi xticꞌojeꞌ awalcꞌual. 
20 Y ruma cꞌa chi ma xanimaj ta ri xinbij chawe, xcamemur x cꞌa ca, man cꞌa 
xcachꞌo ta chic, cꞌa ya tek xtalex na ri awalcꞌual, cꞌacꞌariꞌ xcachꞌo chic jun bey. 
Ronojel cꞌa riꞌ can xtibanatej na wi, pero cꞌa ya tek xtapon na ri kꞌij, xchaꞌ.

21 Y tek ri Zacarías nitzijon cꞌa ri ángel riqꞌui, ri winek ri ye oyobeyon riche 
(rixin) ri chuwajay el, niquibilaꞌ cꞌa: ¿Achique cꞌa ruma tek xa ma ntel ta pe 
chupan ri lokꞌolaj rachoch ri Dios? 22 Y tek ri Zacarías xbeꞌel pe, ma nicowin ta chic 
nichꞌo chique, ruma chi memurnek chic. Rumacꞌariꞌ, ri ye oyobeyon riche (rixin), 
xquinabej chi cꞌo xucꞌut riꞌ chuwech ri chiriꞌ chupan ri lokꞌolaj rachoch ri Dios. Ri 
Zacarías xaxu (xaxe wi) riqꞌui rukꞌaꞌ nichꞌo wi chique, ruma xa xmemur cꞌa ca.

23  Y tek riyaꞌ ye rutzꞌakatisan y chic ca ri kꞌij riche (rixin) ri samaj chiriꞌ 
pa rachoch ri Dios, xbe chrachoch.

24 Tek xa ma jane qꞌuiy ta kꞌij ticꞌo ca ri xcꞌulwachitej chiriꞌ pa rachoch 
ri Dios, ri Elisabet ri rixjayil ri Zacarías xunabej chi riyaꞌ xa yawaꞌ chic, 
y rumariꞌ ma xel ta pa bey wuꞌoꞌ icꞌ. Ri Elisabet nubij cꞌa: 25 Wacami ri 
Wajaf Dios nuyaꞌ cꞌa re acꞌal reꞌ chuwe, riche (rixin) chi riyin ma xquiqꞌuix 
ta z chic chiquiwech ri winek ri niquikasaj nukꞌij a ruma chi majun wal. b

Jun ángel nuyaꞌ cꞌa rutzijol chare ri María chi 
xtralaj jun acꞌal y Jesús rubiꞌ ri cꞌo chi nuyaꞌ

26 Yacꞌa tek ri Elisabet ruchapon chic wakiꞌ icꞌ yawaꞌ pe, yacꞌariꞌ tek ri Dios xutek 
chic ri ángel c Gabriel pa jun tinamit ri Nazaret rubiꞌ, jun tinamit ri cꞌo pa rucuenta 
ri Galilea. 27 Ri ángel Gabriel xtak riqꞌui jun kꞌopoj, ri María rubiꞌ. Ri kꞌopoj cꞌa riꞌ, d 
cꞌutun chic riche (rixin) chi nicꞌuleꞌ riqꞌui jun cꞌajol ri José rubiꞌ. Y ri José riꞌ jun 
chique ri ye riy rumam ca ri rey David. 28 Ri ángel can xapon na wi riqꞌui ri kꞌopoj, 
y xubij chare: ¡Tiquicot cꞌa ri awánima, ruma sibilaj xaka chuwech ri Dios! Ri Ajaf 
can cꞌo awuqꞌui. e Y chique quinojel ri ixokiꞌ, yit cꞌa riyit ri sibilaj bendición xacꞌul. f

29 Y tek ri María xutzꞌet ri ángel y xracꞌaxaj ri xbix chare, xsach rucꞌuꞌx g y 
xuchꞌob cꞌa ka pa ránima chi achique ruma tek quereꞌ rutzil ruwech niyaꞌox (nyaꞌ) 
ruma ri ángel. 30 Yacꞌariꞌ tek ri ángel chanin xubij chare ri María: Ma taxibij ta awiꞌ. 
Riyit awilon rutzil ri Dios. 31 Wacami cꞌa, nbij ca chawe chi xtipe alanic chawij, y 
tek xtalex h cꞌa ri acꞌal riꞌ, ti cꞌajol (alaꞌ) y Jesús ri rubiꞌ ri xtayaꞌ. 32 Riyaꞌ sibilaj nim 
cꞌa rukꞌij xticꞌojeꞌ, i y xtubiniꞌaj chukaꞌ Rucꞌajol ri nimalaj Dios. Ri Jesús jun chique 
ri ye riy rumam ca ri rey David, y ri Ajaf Dios can ya cꞌa Riyaꞌ ri xtutzꞌuyubaꞌ j pa 
ruchꞌacat ri rey David ri xcꞌojeꞌ ojer ca, 33 riche (rixin) chi queriꞌ ri Jesús nukꞌet tzij 

20.31; Hch. 8.37; Ro. 1.4. n Gn. 18.14; Jer. 32.17; Ro. 4.21. o Hch. 6.3; Ef. 5.18; Ap. 1.10. 
p Jue. 5.24. q Lc. 2.11. r Jn. 20.29. s 1 S. 2.1. t 1 Ti. 1.1; Tit. 3.4. u 1 S. 1.11; Sal. 
138.6. v Mal. 3.12; Lc. 11.27. w Sal. 71.19; 126.2, 3. 

pan iwiꞌ riyix, ri yix riy rumam ca ri Jacob. Y ri rukꞌatbel tzij can riche (rixin) xtibe 
kꞌij xtibe sek, k majun bey chic xtitaneꞌ ta, xchaꞌ ri ángel chare ri María.

34 Y tek ri María racꞌaxan chic ka ronojel riꞌ, xucꞌutuj chare ri ángel: 
¿Achique cꞌa modo riꞌ tek xticꞌojeꞌ wal? Ruma riyin xa ma jane yincꞌo ta 
riqꞌui ri achi ri xtoc wachijil.

35 Y ri ángel xubij chare ri María: Ya ri Lokꞌolaj Espíritu riqꞌui ri 
ruchukꞌaꞌ ri nimalaj Dios, ri xtika pe pan awiꞌ. l Rumacꞌariꞌ, ri lokꞌolaj acꞌal 
ri xtalex awuqꞌui, can xtubiniꞌaj na wi Rucꞌajol ri Dios. m 36  Y tawetamaj 
cꞌa chukaꞌ ca, chi ri Elisabet ri awachꞌalal xtralaj jun acꞌal, astapeꞌ ma 
alanel ta y chukaꞌ can riꞌj chic. Y re wacami cꞌo chic wakiꞌ ricꞌ. 37 Ruma 
chi ri Dios can ronojel nicowin nuben. n

38  Can yacꞌariꞌ tek ri María xubij: Yacꞌareꞌ yincꞌo, yin jun rusamajel ri 
Ajaf. Can tibanatej cꞌa achiꞌel ri xabij chuwe, xchaꞌ ri María chare ri ángel. 
Y ri ángel xel el chiriꞌ riqꞌui ri María, y xbe.

Ri María xbe chutzꞌetic ri Elisabet
39 Ye kꞌij cꞌa riꞌ tek ri María can chanin xbe pa jun tinamit ri cꞌo pa 

ruwiꞌ jun juyuꞌ ri cꞌo pa rucuenta ri Judea. 40 Y tek xapon chiriꞌ pa 
tinamit, riyaꞌ xbe pa cachoch ri Zacarías y ri Elisabet, y xuyaꞌ cꞌa rutzil 
ruwech ri Elisabet. 41 Tek ri Elisabet xracꞌaxaj ri rutzil ruwech ri xyaꞌox 
(xyaꞌ) ruma ri María, can sibilaj xropin ri acꞌal ri royoben xunaꞌ riyaꞌ. 
Y ri Elisabet xnoj ránima riqꞌui ri Lokꞌolaj Espíritu, o 42  y can riqꞌui cꞌa 
ruchukꞌaꞌ xchꞌo, y xubij: Chkacojol riyoj ixokiꞌ, yit cꞌa riyit ri sibilaj 
bendición acꞌulun, p y queriꞌ chukaꞌ ri bendición cꞌo pa ruwiꞌ ri acꞌal ri 
xtalex awuqꞌui. 43  Ma nikꞌax ta cꞌa chinuwech, ¿ruma yin achique ta cꞌa 
riyin, riche (rixin) chi noꞌayaꞌ ca rutzil nuwech riyit ri yit ruteꞌ ri Wajaf? q 
44 Y can xu (xe) wi xinwacꞌaxaj ri achꞌabel tek xayaꞌ rutzil nuwech, ri 
acꞌal ri woyoben, can xropin ruma quicoten, xinnaꞌ riyin. 45 Jabel cꞌa 
ruwaꞌakꞌij r ruma chi xanimaj ri xubij ri Ajaf chawe, ruma ri acꞌal ri xbix 
chawe chi xtalex awuqꞌui, can xtalex na wi.

46  Y yacꞌariꞌ tek ri María xubij:
Riyin riqꞌui ronojel wánima nyaꞌ rukꞌij ri Ajaf. s

 47 Ri wánima niquicot ruma ri Dios ri Nucolonel. t
 48 Ruma chi ri Dios xiruchaꞌ riyin ri rusamajel ri xa majun oc nukꞌij. u

Y janipeꞌ ri xtibe apo, ri winek xtiquibij chi jabel ruwanukꞌij. v
 49 Ruma qꞌuiy nimaꞌk tak utzil ri rubanon pe chuwe Riyaꞌ, ri can 

nicowin wi nuben ronojel. w

Y ri rubiꞌ Riyaꞌ can lokꞌolaj wi. x
 50 Can nujoyowaj cꞌa chukaꞌ quiwech quinojel ri winek, y ri chi sol chi 

sol yekꞌax el chuwech re ruwachꞌulef, z
ri can niquixibij wi quiꞌ yemacun chuwech. a

 51 Y riqꞌui cꞌa ri ruchukꞌaꞌ, can qꞌuiy cꞌa rubanalon. b
Riyaꞌ rukasan quikꞌij ri yechꞌobo pa tak cánima chi can nimaꞌk quikꞌij. c

 52 Ye rukasan ri nimaꞌk aj kꞌatbel tak tzij,
y ye runimirisan ri xa majun quikꞌij. d

 53 Ri yewayjan, can xuyaꞌ cꞌa ronojel ri nicꞌatzin chique;
yecꞌa ri beyomaꞌ xa choj queriꞌ xetak el. Can majun xuyaꞌ el chique.

 54 Riyaꞌ yoj rutoꞌon cꞌa riyoj israelitas ri can yoj ruchaꞌon wi riche 
(rixin) chi nikaben ri rusamaj.

Ma yoj rumestan ta ca y rujoyowan kawech. e
 55 Can rujoyowan wi kawech, achiꞌel ri rubin ca chique ri katiꞌt 

kamamaꞌ ri xecꞌojeꞌ ojer ca,
ri can rubin ca chare ri Abraham f y chake riyoj ri yoj riy rumam ca riyaꞌ.
Ri Dios can majun bey cꞌa xtumestaj ta ri rubin ca.

Quecꞌariꞌ xubij ri María.
56  Y ri María xa jubaꞌ ma achiꞌel oxiꞌ icꞌ xcꞌojeꞌ ka pa rachoch ri Elisabet, y 
cꞌacꞌariꞌ xtzolin chrachoch.

Tek xalex ri Juan ri Bautista
57 Tek xapon ri kꞌij riche (rixin) chi nalex ri ti acꞌal riqꞌui ri Elisabet, xralaj 

jun acꞌal ti cꞌajol (alaꞌ). 58 Y ri winek cꞌa ri ye ruvecinos ri Elisabet y ri ye 
rachꞌalal tek xquicꞌaxaj cꞌa chi xralaj jun acꞌal g ruma ri nimalaj rutzil ri Dios, ri 
winek cꞌa riꞌ xeꞌapon riqꞌui chuyaꞌic rutzil ruwech, y sibilaj cꞌa chukaꞌ xequicot 
riqꞌui. h 59 Y riyeꞌ xeꞌapon chic cꞌa riqꞌui ri Elisabet, tek xapon cꞌa ri wakxakiꞌ 
rukꞌij ri acꞌal, tek can ya chukaꞌ kꞌij riꞌ niban ri circuncisión i chare ri acꞌal. Y 
can ya chukaꞌ kꞌij riꞌ tek niquicanoj ca rubiꞌ ri acꞌal. Y ri yecꞌo quiqꞌui ri ruteꞌ 
rutataꞌ ri acꞌal xcajoꞌ cꞌa xquiyaꞌ ta ri rubiꞌ ri rutataꞌ chare ri acꞌal, y queriꞌ ri 
acꞌal xubiniꞌaj ta Zacarías. 60 Yacꞌa ri ruteꞌ ri acꞌal chanin xubij: Re acꞌal reꞌ ma 
xtubiniꞌaj ta achiꞌel rubiꞌ ri rutataꞌ, ruma re acꞌal reꞌ xtubiniꞌaj Juan. j

61 Y ri yecꞌo quiqꞌui ri Elisabet xquibij chare: ¿Achique ruma tek nawajoꞌ chi 
re acꞌal nubiniꞌaj Juan? Ruma majun chique ri ye awachꞌalal ri que ta riꞌ rubiꞌ.

62 Yacꞌariꞌ tek xa riqꞌui retal xechꞌo apo chare ri Zacarías, ri rutataꞌ ri acꞌal, riche 
(rixin) chi niquicꞌutuj chare achique biꞌaj nrajoꞌ nuyaꞌ chare ri acꞌal. 63 Ri rutataꞌ 
ri acꞌal xucꞌutuj jun tzꞌalan ri yeꞌucusex riche (rixin) tzꞌibanen y chuwech cꞌa ri 

tzꞌalan riꞌ xutzꞌibaj: Ri acꞌal xtubiniꞌaj Juan. Y quinojel cꞌa ri quimolon apo quiꞌ 
quiqꞌui ri ruteꞌ rutataꞌ ri acꞌal, xquimey, ruma can ya ri biꞌaj ri xubij ri teꞌej, can ya 
chukaꞌ riꞌ xutzꞌibaj ri Zacarías chuwech ri tzꞌalan. 64 Can yacꞌariꞌ tek ri Zacarías 
xchꞌo chic jun bey. k Y riyaꞌ can xu (xe) wi xchꞌo, can yacꞌariꞌ xuyaꞌ rukꞌij ri Dios. 
65 Y ri ye quivecinos xpe cꞌa xibinriꞌil chique, ruma ri xbanatej chiriꞌ. Y ri xbanatej, 
xel cꞌa rutzijol chiriꞌ pa tak juyuꞌ ri cꞌo pa rucuenta ri Judea. 66 Y quinojel cꞌa 
winek ri yeꞌacꞌaxan ri xbanatej quiqꞌui ri Zacarías y ri Elisabet, niquiyec cꞌa ka pa 
tak cánima l ri nitzijox chique, y niquibij: ¿Achique cꞌa rusamaj rucꞌamom pe re 
acꞌal reꞌ? yechaꞌ. Ruma nikꞌalajin chi can cꞌo wi ri Ajaf Dios riqꞌui. m

Ri Zacarías nuyaꞌ rukꞌij ri Dios
67 Rumacꞌariꞌ ri Zacarías, ri rutataꞌ ri acꞌal, tek nojnek ránima riqꞌui ri 

Lokꞌolaj Espíritu, n riyaꞌ xukꞌalajsaj cꞌa y xubij:
 68 Sibilaj ta xtinimirisex rubiꞌ ri Ajaf Dios kiche (kixin) riyoj ri yoj aj Israel, o

ruma yojrunataj pe riyoj ri yoj rutinamit, y yojrucol. p
 69 Ri Dios nuyaꞌ jun kanimalaj Colonel.

Y ri Kacolonel riꞌ, jun chique ri ye riy rumam ca ri David ri jun ka-
rey y rusamajel ri Dios ri xcꞌojeꞌ ojer ca. q

 70 Ri Dios xbin chique ri lokꞌolaj tak profetas ri xekꞌalajsan ri ruchꞌabel 
Riyaꞌ ojer ca, chi xquibij chi xtuyaꞌ jun Kacolonel. r

 71 Can rubin wi pe chi xkojrucol chiquiwech ri yeꞌetzelan kiche (kixin), 
y xkojrucol pa quikꞌaꞌ ri ma yojcajoꞌ ta,

 72 y chukaꞌ rubin ca chi nujoyowaj quiwech ri katiꞌt kamamaꞌ ri xecꞌojeꞌ ojer ca,
y chukaꞌ ma numestaj ta ri lokꞌolaj trato s ri xuben riqꞌui ri Abraham.

 73 Can xubij wi chare ri ojer kamamaꞌ Abraham t ri cꞌo chi nuben chake,
 74 chi can yojrucol pa quikꞌaꞌ ri yeꞌetzelan kiche (kixin), u

riche (rixin) chi queriꞌ ma nikaxibij ta kiꞌ chi nikaben ri rusamaj, v
 75 y riqꞌui jun chojmilaj y chꞌajchꞌojlaj cꞌaslen chuwech Riyaꞌ, w 

nikaben ri rusamaj ronojel kꞌij ri yojcꞌaseꞌ el chuwech re 
ruwachꞌulef.

 76 Y riyit ti nucꞌajol, xchaꞌ ri Zacarías, xtibix chawe chi can yit jun 
profeta ri kꞌalajsey ruchꞌabel ri nimalaj Dios.

Ruma yit cꞌa riyit ri xcanabeyej chuwech ri Ajaf riche (rixin) chi 
xtachojmirisaj apo ri rubey, x

 77 y yit cꞌa riyit ri xcakꞌalajsan chi ri Dios nucuy quimac ri can ye 
rutinamit, riche (rixin) chi yecolotej.

 78 Y riꞌ, xaxu (xaxe) wi ruma chi ri ka-Dios nujoyowaj kawech riqꞌui 
ronojel ajowabel.

Rumariꞌ tek cꞌa chilaꞌ chicaj nutek wi pe Jun ri nosakirisan kiche 
(kixin), y ri can achiꞌel tek ntel pe ri kꞌij.

 79 Ri Jun cꞌa ri nosakirisan, xquerusakirisaj ri yecꞌo pa kꞌekuꞌm y ri 
yecꞌo pa rumujal ri camic, z

y xkojrucꞌuaj cꞌa chupan ri bey riche (rixin) uxlanibel cꞌuꞌx.
Quecáreꞌ ri chábel ri xerubij ri Zacarías.
80 Y quecꞌariꞌ, ri acꞌal ri xalex quiqꞌui ri Zacarías y ri Elisabet, ruchapon 
cꞌa qꞌuiyen y chukaꞌ queriꞌ riqꞌui ri rucꞌaslen chuwech ri Dios. a Y ya cꞌa 
ri pa tak desierto xcꞌojeꞌ wi, y xukꞌalajsaj riꞌ cꞌa ya tek xapon ri kꞌij riche 
(rixin) chi xutzijoj ri ruchꞌabel ri Dios chiquiwech ri rech aj Israel.

Tek xalex ri Jesús

2  1 Y xbanatej cꞌa chi pa rutiempo ri Augusto César tek ya riyaꞌ ri aj kꞌatbel tzij, 
riyaꞌ xutek cꞌa rubixic chique quinojel ri winek chi tiquitzꞌibaj quibiꞌ. 2 Yariꞌ ri 

nabey mul niban queriꞌ. Y tek xban ri nabey tzꞌiban biꞌaj riꞌ, b yariꞌ tek cꞌa nikꞌato na 
tzij ri jun achi ri Cirenio rubiꞌ, chilaꞌ pa ruwachꞌulef Siria. 3 Y ri winek pan Israel 
cꞌo cꞌa chi nbequitzꞌibaj quibiꞌ pa tak quitinamit. 4 Y chiriꞌ pa rucuenta ri Galilea 
cꞌo jun tinamit ri Nazaret rubiꞌ. Y ri chiriꞌ pa Nazaret cꞌo cꞌa jun achi ri José rubiꞌ. Y 
ri José cꞌa riꞌ, cꞌo cꞌa chi nibe chutzꞌibaxic ri rubiꞌ cꞌa pa Belén, c ri jun tinamit ri cꞌa 
pa rucuenta ri Judea cꞌo wi, ruma ye aj chiriꞌ ri ye ojer tak ratiꞌt rumamaꞌ. Chiriꞌ 
cꞌa pa Belén xalex wi ri rey David, y ri José can jun chique ri ye riy rumam ca ri 
rey David. d 5 Y ri José rachibilan ri María ri yaꞌon chic chare riche (rixin) chi ntoc 
rixjayil, xebe cꞌa pa Belén chutzꞌibaxic quibiꞌ. Y ri María xa nakaj chic cꞌa ri alanic 
chrij. 6 Y chiriꞌ cꞌa pa Belén yecꞌo wi tek ri María xtzꞌaket ri rukꞌij riche (rixin) chi 
nralaj ri acꞌal. e 7 Riyaꞌ xcꞌojeꞌ cꞌa ral ti cꞌajol (alaꞌ). f Ri María jabel xubor ri acꞌal pa 
tziek, y xulibaꞌ pa jun quiwaybal chicop. Pa jun quicaꞌaj chicop xalex wi ri nabey 
ti ral ri María, ruma chi nojnek chic ri mesón.

Tek xquicꞌut quiꞌ ri ángeles chiquiwech ri ye aj yukꞌaꞌ
8 Y yecꞌo cꞌa aj yukꞌaꞌ yequiwaraj quicarneꞌl pa jun juyuꞌ, ri nakaj nicanaj wi ca 

chare ri tinamit Belén. 9 Can yacꞌariꞌ tek xucꞌut riꞌ jun ángel chiquiwech ri aj yukꞌaꞌ 
riꞌ, jun ángel ri petenak chilaꞌ chicaj riqꞌui ri Ajaf. Y riyeꞌ sibilaj xquixibij quiꞌ ruma 
ri ángel, g y ruma chukaꞌ ri sakil riche (rixin) ri Ajaf ri xsakirisan quiche (quixin). 
10 Yacꞌa ri ángel xubij chique: Ma tixibij ta iwiꞌ. Tiwacꞌaxaj na peꞌ re nwajoꞌ nbij 
chiwe, can riche (rixin) sibilaj quicoten. Y ma xu (xe) ta wi iwuche (iwixin) riyix 
re quicoten reꞌ, xa can quiche (quixin) chukaꞌ quinojel winek. h 11 Tiwacꞌaxaj cꞌa 

i Is. 9.6; Mt. 1.21; Ga. 4.4; 2 Ti. 1.10; 1 Jn. 4.14. j Fil. 2.11. k Gn. 28.12. l Sal. 103.20. 
m Is. 57.19; Ef. 2.14, 17. n Sal. 111.2; Mt. 2.1. o Gn. 37.11; 1 S. 21.12; Pr. 4.4; Os. 14.9. 
p Gn. 17.12; Lv. 12.3. q Mt. 1.21; Fil. 2.8-10. r Lv. 12.2-8. s Ex. 13.2; 22.29; Nm. 3.13. 
t Lv. 12.8. 

re xtinbij chiwe: Chilaꞌ pa Belén, ri rutinamit ca ri rey David, wacami xalex cꞌa ri 
Colonel, i ri Cristo ri Ajaf. j 12 Ri retal riche (rixin) chi wi ya ti acꞌal riꞌ ri niwil, xtitzꞌet 
cꞌa chi boron jabel pa tziek y cotzꞌoban pa jun quiwaybal chicop, xchaꞌ ri ángel.

13 Can yacꞌa chukaꞌ riꞌ tek xebecꞌulun pe nicꞌaj chic ángeles ri ye petenak 
chilaꞌ chicaj k y can sibilaj ye qꞌuiy. Y riyeꞌ niquiyaꞌ cꞌa rukꞌij ri Dios, l y niquibij:
 14 ¡Wacami, ri chilaꞌ chicaj sibilaj niyaꞌox (nyaꞌ) rukꞌij rucꞌojlen ri Dios!

¡Y waweꞌ chuwech re ruwachꞌulef xoka yan ri uxlanibel cꞌuꞌx. m Xoka 
yan chiquicojol ri winek, ruma ri rutzil ri Dios!

15 Can xu (xe) wi xquibij ca queriꞌ ri ángeles, can yacꞌariꞌ tek xebe chilaꞌ 
chicaj. Y can xu (xe wi) cꞌa xebe ri ángeles riꞌ, ri aj yukꞌaꞌ can yacꞌariꞌ 
xquibilaꞌ ka chiquiwech: Joꞌ chanin pa Belén. Joꞌ chutzꞌetic n ri acꞌal ri 
xalex chilaꞌ. Ruma ri Ajaf can xutek pe rubixic chake.

16 Y riche (rixin) cꞌa chi nbequitzꞌetaꞌ ri acꞌal, ri aj yukꞌaꞌ riꞌ can chanin cꞌa xebe 
cꞌa pa tinamit. Can xebequilaꞌ wi cꞌa ri María, ri José, y ri acꞌal can cotzꞌoban cꞌa pa 
jun quiwaybal chicop. 17 Ri aj yukꞌaꞌ riꞌ, can xu (xe) wi xquitzꞌet ri acꞌal, xquichop 
cꞌa rutzijoxic ri xbix chique ruma ri ángel, chrij ri ti acꞌal riꞌ. 18 Y quinojel cꞌa ri 
winek ri yeꞌacꞌaxan quiche (quixin), can xquimey ri utzilaj tak chꞌabel ri niquitzijoj 
ri aj yukꞌaꞌ. 19 Y ri María can xeruyec cꞌa pa ránima ronojel ri tzij riꞌ, y yeruchꞌob 
chukaꞌ ronojel ri tzij riꞌ. o 20 Ri aj yukꞌaꞌ xetzolin cꞌa. Y riyeꞌ niquiyalaꞌ cꞌa rukꞌij 
rucꞌojlen ri Dios y niquinimirisalaꞌ ri rubiꞌ. Riyeꞌ quecꞌariꞌ niquiben ruma ronojel ri 
quitzꞌeton y quicꞌaxan chic. Can xbanatej wi cꞌa achiꞌel ri rubin ca ri ángel.

Ri ti acꞌal Jesús xucꞌuex pa rachoch ri Dios
21 Y tek xtzꞌaket ri wakxakiꞌ kꞌij ri talex wi ri acꞌal, xban ri circuncisión chare, p 

y can ya chukaꞌ kꞌij riꞌ tek nicanox rubiꞌ, y Jesús q ri rubiꞌ ri xquiyaꞌ, ruma ya biꞌaj 
riꞌ ri xubij ca ri ángel chare ri María tek can cꞌa ma jane cꞌo ta alanic chrij.

22  Y tek xtzꞌaket cꞌa ri kꞌij achiꞌel nubij ri ley riche (rixin) ri Moisés, 
chi ri ixokiꞌ ri xeꞌalan cꞌo chi niquichꞌajchꞌojsaj quiꞌ, r ri María y ri José 
xquicꞌuaj cꞌa ri acꞌal Jesús pa rachoch ri Dios pa Jerusalem, riche (rixin) chi 
xbequicꞌutuꞌ ca chuwech ri Ajaf Dios. 23 Queriꞌ xquiben ruma ri ruley ri Ajaf 
Dios nubij chi ronojel ri nabey acꞌal, wi ti cꞌajol (alaꞌ), can nijach wi chare ri 
Dios riche (rixin) chi ntoc rusamajel. s 24 Ri José y ri María can xquiben wi 
cꞌa ri nubij chupan ri ruley ri Ajaf Dios, ri nichꞌo chrij ri chꞌajchꞌojirisanic. 
Riyeꞌ xequiyaꞌ cꞌa caꞌiꞌ palomax t riche (rixin) chi xecamisex chuwech ri Dios, 
ruma ri ley can nubij wi cꞌa: Caꞌiꞌ palomax ye nimaꞌk o caꞌiꞌ tak cocoj.

25 Y chiriꞌ pa tinamit Jerusalem ri tiempo riꞌ, cꞌo cꞌa jun achi ri Simeón rubiꞌ. Ri 
jun achi cꞌa riꞌ, can choj ri rucꞌaslen y kas yaꞌol rukꞌij ri Dios. Ri Simeón, can cꞌo wi 

u Lm. 3.25, 26; Mr. 15.43. v Hch. 8.29; 10.19; 16.7. w Gn. 46.30; Fil. 1.23. x Is. 52.10; 
Hch. 4.12. y Sal. 98.2; Lc. 1.10, 11. z Is. 9.2; Jn. 8.12. a Is. 8.13-15; Os. 14.9; Ro. 9.32, 
33; 1 Co. 1.23; 1 P. 2.7, 8. b Sal. 42.10; Mt. 11.19; Jn. 19.25; Hch. 28.22; 1 P. 2.4; 4.14. 
c Ex. 15.20. d Hch. 26.7; 1 Ti. 5.5. e Lm. 3.25, 26; Mr. 15.43; Lc. 2.25. 

cꞌa ri Lokꞌolaj Espíritu riqꞌui y royoben u chukaꞌ tek xtipe ri Cristo riche (rixin) chi 
nicolotej riyaꞌ y ri rech aj Israel. 26 Y ri Lokꞌolaj Espíritu rukꞌalajsan chic cꞌa chare 
ri Simeón chi ma nicom ta na, xticom pero cꞌa ya tek rutzꞌeton chic na ca ri Cristo, 
ri xtutek pe ri Ajaf Dios. 27 Y chupan cꞌa ri kꞌij tek ri teꞌej tataꞌaj xquicꞌuaj ri acꞌal pa 
rachoch ri Dios riche (rixin) chi niquiben achiꞌel ri nubij ri ley, can yacꞌa chukaꞌ kꞌij 
riꞌ tek xapon ri Simeón pa rachoch ri Dios, ruma queriꞌ xrajoꞌ ri Lokꞌolaj Espíritu. v 
28 Ri Simeón xuchꞌelej cꞌa ri acꞌal, y riche (rixin) chi xuyaꞌ rukꞌij ri Dios, xubij cꞌa:
 29 Ajaf, wacami cꞌa ri yin asamajel xa can utz chic chi yinawelesaj el, w 

can riqꞌui cꞌa uxlanibel cꞌuꞌx yibe,
ruma can achiꞌel ri abin chuwe, can queriꞌ xbanatej.

 30 Ri runakꞌ tak nuwech xquitzuꞌ yan cꞌa ca ri Colonel ri petenak 
awuqꞌui riyit, x

 31 ri xayaꞌ pe riyit quiche (quixin) quinojel ri winek. y
 32 Ya Riyaꞌ chukaꞌ ri Sakil quiche (quixin) ri winek ri ma ye israelitas ta, ruma 

ya Riyaꞌ xticꞌutu ri bey chiquiwech z riche (rixin) chi yeꞌapon awuqꞌui.
Y riyoj ri yoj atinamit Israel, ruma can chkacojol xalex wi ri Colonel, 

qꞌuiy cꞌa utzil xtikacꞌul y xticꞌojeꞌ kakꞌij kacꞌojlen,
xchaꞌ ri Simeón.
33 Y ri José y ri María ri ruteꞌ ri Jesús can xquimey tek xquicꞌaxaj ri xubilaꞌ ri 
Simeón chrij ri acꞌal. 34 Y yacꞌariꞌ tek ri Simeón xeruben bendecir ri José y ri María 
y cꞌacꞌariꞌ xubij chare ri María, ri ruteꞌ ri acꞌal: Tawacꞌaxaj na peꞌ, re acꞌal reꞌ nim ri 
samaj ri yaꞌon pe chare ruma ri Dios. Y ruma Riyaꞌ, ye qꞌuiy chique ri kech aj Israel 
ri xquecolotej. Y ye qꞌuiy chukaꞌ ri xquetzak, ruma xtiquetzelaj. a 35 Can ruma cꞌa 
Riyaꞌ tek xtibekꞌalajin pe ri etzelal ri cꞌo pa tak cánima ri winek. Y ri Simeón xubij 
chukaꞌ chare ri María: Ruma ri pokon ri xtiban chare ri Jesús, xtipe kꞌaxon awuqꞌui 
riyit. b Xtanaꞌ cꞌa chi can achiꞌel jun espada ri xtusoc ri awánima, xchaꞌ ri Simeón.

36 Chiriꞌ cꞌa pa rachoch ri Dios cꞌo cꞌa jun ixok ri Ana rubiꞌ. Riyaꞌ jun ixok 
ri nikꞌalajsan ri ruchꞌabel ri Dios. c Riyaꞌ rumiꞌal ca jun achi ri Fanuel rubiꞌ, 
y jun chique ri ye riy rumam ca ri Aser, ri jun achi xcꞌojeꞌ ojer ca. Ri Ana 
cꞌa riꞌ ti riꞌj chic. Riyaꞌ cꞌa coꞌol tek xcꞌuleꞌ. Pero xaxu (xaxe wi) wukuꞌ junaꞌ 
xquicꞌuaj quiꞌ riqꞌui ri rachijil, ruma xa chanin xcom el ri achi chuwech. 37 Y 
ma xcꞌuleꞌ ta chic. Cꞌo chic cꞌa ochenta y cuatro rujunaꞌ, y can kꞌij kꞌij nicꞌojeꞌ 
pa rachoch ri Dios. Qꞌuiy cꞌa mul can ma niwaꞌ ta, riche (rixin) chi nuben 
orar. Nuyaꞌ cꞌa rukꞌij ri Dios chi pakꞌij chi chakꞌaꞌ. d 38 Tek ri Ana xutzꞌet ri ti 
acꞌal Jesús, riyaꞌ xbe apo riqꞌui. Y sibilaj cꞌa xmatioxin chare ri Dios ruma ri 
acꞌal riꞌ, ruma xunabej chi ya Colonel riꞌ. Y xuchop cꞌa rutzijoxic chique ri 
winek ri ye oyobeyon e riche (rixin) ri Colonel riꞌ, ri chiriꞌ pa Jerusalem.

f Mt. 2.22, 23. g Ex. 12.14; 23.15; 34.18; Lv. 23.5; Dt. 16.1-7; 1 S. 1.3, 21. h Is. 49.1, 2; 
50.4. i Mt. 7.28; Mr. 1.22; Jn. 7.15. j Jn. 4.34; 8.29; 9.4; 14.31. k Lc. 9.45; 18.34. l Gn. 
37.11; Dn. 7.28; Lc. 2.19. 

Tek ri José y ri María xetzolin pa tinamit Nazaret
39 Ri José y ri María xquiben cꞌa ronojel ri nuchilabej ri Ajaf Dios 

chupan ri ruley, ri cꞌo chi niquiben tek cꞌa jubaꞌ talex jun acꞌal. Cꞌacꞌariꞌ 
xetzolin pa cachoch chiriꞌ pa Nazaret. Ri tinamit riꞌ cꞌa pa rucuenta ri 
Galilea f cꞌo wi. 40 Y ri acꞌal xuchop cꞌa ruqꞌuiyen, y petenak más ruchukꞌaꞌ. 
Y petenak chukaꞌ más runaꞌoj, y cꞌo ri rutzil ri Dios pa ruwiꞌ.

Cablajuj cꞌa rujunaꞌ ri Jesús tek nitzijon cꞌa quiqꞌui 
ri aj tzꞌibaꞌ ri chiriꞌ pa rachoch ri Dios

41 Ri María y ri José ri ye ruteꞌ rutataꞌ ri Jesús, can ronojel cꞌa junaꞌ yebe pa 
tinamit Jerusalem, tek napon ri kꞌij riche (rixin) ri nimakꞌij pascua. g 42 Y xapon 
chic cꞌa jun bey ri kꞌij riche (rixin) ri nimakꞌij riꞌ. Ri Jesús cꞌo cꞌa cablajuj rujunaꞌ 
tek xebe cꞌa pa tinamit Jerusalem, can achiꞌel wi niquiben ri quech aj Israel. 43 Tek 
kꞌaxnek chic cꞌa ca ri nimakꞌij pascua, ri María y ri José xetzolin chcachoch. Pero 
riyeꞌ ma quetaman ta cꞌa chi ri acꞌal Jesús xa xcꞌojeꞌ na cꞌa ca chiriꞌ pa tinamit 
Jerusalem. 44 Ri José y ri María can quicukuban ka quicꞌuꞌx chi ri acꞌal benak, y 
queriꞌ xebiyin jun kꞌij. Yacꞌa tek xquichop xquicꞌutulaꞌ chique ri cachꞌalal y chique 
ri quetaman quiwech, cꞌacꞌariꞌ tek xquinabej chi xa ma benak ta. 45 Y ruma chi ma 
xquil ta, ri José y ri María xetzolin ca chucanoxic ri acꞌal cꞌa pa tinamit Jerusalem.

46 Cꞌa pa rox kꞌij cꞌa chare ri quisachon wi ca ri acꞌal, cꞌacꞌariꞌ xquil ri acꞌal 
pa rachoch ri Dios chiriꞌ pa Jerusalem, tzꞌuyul apo quiqꞌui ri achiꞌaꞌ ri qꞌuiy 
quetaman chrij ri ley, nracꞌaxaj ri niquibij y cꞌo chukaꞌ ri yerucꞌutulaꞌ apo chique. h 
47 Y quinojel cꞌa ri can xquicꞌaxaj ri nubij ri acꞌal can xquimey, i ruma chi ri 
nicꞌutux pe chare cuma ri aj tzꞌibaꞌ, ri acꞌal can jabel wi nicowin nubij apo chique. 
Riyaꞌ can nikꞌalajin wi chi ronojel jabel nikꞌax chuwech y cꞌo etamabel riqꞌui. 
48 Chiriꞌ cꞌa pa rachoch ri Dios cꞌo wi ri Jesús tek ri María y ri José xbequilaꞌ. 
Riyeꞌ can xquimey cꞌa. Y yacꞌariꞌ tek ri ruteꞌ xubij chare ri ral: ¿Achique xaben? 
¿Achique ruma tek xacꞌojeꞌ ca y ma xabij ta chake? Tatzuꞌ laꞌ. La atataꞌ y riyin 
sibilaj yit kacanon chic. Y can nikꞌaxo chic kánima ruma ma jubaꞌ yatkil ta.

49 Y yacꞌariꞌ tek Riyaꞌ xubij chique: ¿Achique cꞌa ruma tek sibilaj 
yinicanoj? Chinuwech riyin, riyix can jabel wi iwetaman chi ya ri nrajoꞌ 
ri Nataꞌ Dios, yariꞌ ri cꞌo chi nben. j

50 Yacꞌa ri chꞌabel ri xubij ri acꞌal chique ri José y ri María, ma xkꞌax ta 
chiquiwech. k

51 Y cꞌacꞌariꞌ ri acꞌal junan cꞌa xtzolin quiqꞌui riyeꞌ cꞌa chcachoch, ri cꞌo 
pa tinamit Nazaret. Ri acꞌal can sibilaj cꞌa nunimaj quitzij. Y ronojel cꞌa ri 
xbanatej ri pa Jerusalem riqꞌui ri acꞌal, ri María xeruyec cꞌa pa ránima. l

m 1 S. 2.26. n Mt. 22.17. o Mt. 14.1, 3. p Jn. 11.49; 18.13; Hch. 4.6. q Mt. 3.1, 2; Mr. 1.4; 
Hch. 13.24; 19.4. r Lc. 1.77. s Is. 40.3; Mt. 3.3; Mr. 1.3; Jn. 1.23. t Sal. 98.2; Is. 52.10. 
u Mt. 3.7. v Is. 1.16; Ez. 18.27; Hch. 26.20; 2 Co. 7.10. 

52  Y riqꞌui ri benak ri tiempo, ri Jesús ruchapon cꞌa qꞌuiyen, y can queriꞌ 
chukaꞌ petenak más runaꞌoj. Can sibilaj cꞌa utz nitzꞌetetej ruma ri Dios, y 
sibilaj cꞌa chukaꞌ utz nitzꞌetetej cuma ri winek. m

Ri Juan ri Bautista nutzijoj ri ruchꞌabel ri Dios

3  1 Chupan ri wolajuj junaꞌ tek ruchapon nikꞌato pe tzij ri Tiberio César, n ya 
cꞌa riyaꞌ ri cꞌo pa quiwiꞌ ye cajiꞌ chic aj kꞌatbel tak tzij y ri cajiꞌ aj kꞌatbel 

tak tzij riꞌ yecꞌa achiꞌaꞌ reꞌ: Jun ya ri Poncio Pilato rubiꞌ, ri nikꞌato tzij pa Judea. 
Y ri jun chic, Herodes rubiꞌ, ri nikꞌato tzij pa Galilea. Y ri rox, Felipe cꞌa rubiꞌ, o 
rachꞌalal ri Herodes, y ri Felipe riꞌ nikꞌato tzij pa Iturea y pa Traconite. Y ri rucaj 
aj kꞌatbel tzij, Lisanias rubiꞌ, ri nikꞌato tzij pan Abilinia. 2 Y can yacꞌa chukaꞌ 
tiempo riꞌ tek ya ri Anás y ri Caifás ye nimalaj tak sacerdotes chiriꞌ pa rachoch 
ri Dios. p Yacꞌa chukaꞌ tiempo riꞌ tek ri Dios xchꞌo riqꞌui ri Juan ri rucꞌajol ri 
Zacarías, pa jun desierto. 3 Y ri Juan ronojel cꞌa ri ruchiꞌ ri raken yaꞌ Jordán xbe 
wi. Riyaꞌ xubij cꞌa chique ri winek ri xeꞌapon riqꞌui chi titzolin cꞌa pe quicꞌuꞌx 
riqꞌui ri Dios q y tiquibanaꞌ bautizar quiꞌ, riche (rixin) chi queriꞌ ri Dios nucuy 
quimac. r 4 Y can ya cꞌa riqꞌui ri Juan xbanatej wi ri rutzꞌiban ca ri profeta Isaías, 
jun chique ri xekꞌalajsan ri ruchꞌabel ri Dios ojer ca. Quecꞌareꞌ ri rutzꞌiban ca:

Cꞌo cꞌa jun achi ri xticꞌojeꞌ pa desierto.
Y riyaꞌ xturek cꞌa ruchiꞌ riche (rixin) chi xtubij chique ri winek ri 

xqueꞌapon riqꞌui:
Tichojmirisaj apo rubey ri Ajaf s y can choj tibanaꞌ chare.

 5 Y riche (rixin) cꞌa chi nichojmirisex jun bey, can nicꞌatzin cꞌa chi 
yenojsex ri jul.

Nicꞌatzin chukaꞌ yejunumex ri tanatek.
Ri xotoxek tak bey, choj niban chique.
Y ri cujquek tak bey, liꞌan cꞌa chukaꞌ niban chique.

 6 Y quinojel cꞌa ri winek xtiquitzꞌet cꞌa ri xtuben ri Dios riche (rixin) 
chi yecolotej, t

nichaꞌ chupan ri wuj ri rutzꞌiban ca ri Isaías.
7 Y tek ri winek yeꞌapon riqꞌui ri Juan ruma nicajoꞌ chi yeban el bautizar ruma 
riyaꞌ, riyaꞌ nubij cꞌa chique: Riyix xa yix achiꞌel itzel tak cumatz ruma niwajoꞌ 
yixanmej chuwech ri rucꞌayewal. ¿Achique xbin chiwe chi utz yixanmej 
chuwech ri rucꞌayewal ri xtutek pe ri Dios re chkawech apo? u 8 Riyix nicꞌatzin 
cꞌa chi nicꞌut chi can kitzij nitzolin pe icꞌuꞌx riqꞌui ri Dios. v Y man cꞌa tichꞌob 
ta ka chi can xu (xe) wi ruma chi yix ralcꞌual ca ri Abraham, chi ruma ta riꞌ 
xquixcolotej, ma que ta riꞌ. Ruma xa ta ri Dios nrajoꞌ, Riyaꞌ can nicowin wi 
nuben ralcꞌual ri Abraham chique re abej re yeꞌitzꞌet waweꞌ. 9 Ri rucꞌayewal ri 

nuyaꞌ ri Dios xa nipe yan. Riyaꞌ can xtuben achiꞌel nuben jun achi ri cꞌo chic ri 
iquej pa rukꞌaꞌ riche (rixin) chi xqueruchoy ri cheꞌ ri xa ma yewachin ta jabel. 
Y ronojel cꞌa ri xqueruchoy el, xqueruqꞌuek pa kꞌakꞌ, w xchaꞌ ri Juan.

10 Y can yacꞌariꞌ tek ri winek ri yeꞌacꞌaxan apo riche (rixin) ri Juan, 
xquicꞌutuj chare: ¿Achique cꞌa ri rucꞌamon chi nikaben? x xechaꞌ.

11 Y ri Juan xubij cꞌa chique ri xecꞌutun apo: Achique cꞌa chiwe riyix ri cꞌo 
caꞌiꞌ rutziak, tuyaꞌ jun chare ri majun rutziak. Y xabachique cꞌa chukaꞌ chiwe 
riyix ri cꞌo wey riqꞌui, tuyaꞌ cꞌa chukaꞌ ruway y ri xa majun ruway, xchaꞌ chique.

12  Y yecꞌo cꞌa chukaꞌ apo riqꞌui ri Juan, caꞌiꞌ oxiꞌ achiꞌaꞌ ri ye cꞌutuy 
tak alcawal z riche (rixin) chi yeban el bautizar. Y xepe cꞌa ri achiꞌaꞌ riꞌ 
xquicꞌutuj chare ri Juan: Tijonel, y riyoj, ¿achique cꞌa ri rucꞌamon chi 
nikaben? xechaꞌ chare.

13 Ri Juan xubij chique: Xaxu (xaxe wi) cꞌa ri alcawal ri bin chiwe ruma ri aj 
kꞌatbel tzij, can xu (xe) wi riꞌ ticꞌutuj chique ri winek. Man cꞌa ticꞌutuj ta más. a

14 Can yacꞌa chukaꞌ riꞌ tek yecꞌo caꞌiꞌ oxiꞌ soldados ri ye aponak riqꞌui ri Juan, 
xquicꞌutuj apo chare: Y riyoj, ¿achique cꞌa ri rucꞌamon chi nikaben? xechaꞌ. Ri 
Juan xubij cꞌa chique: Man cꞌa queꞌiwelesalaꞌ ta quicosas ri winek, ma ruma ta 
chi cꞌo kꞌatbel tzij pan ikꞌaꞌ. Ni ma tikꞌabaj ta tzij chiquij b ri winek riche (rixin) 
chi cꞌo niwelesaj chique. Xa quixquicot cꞌa riqꞌui ri irajil ri nichꞌec, xchaꞌ ri Juan.

15  Y ri winek ri yecꞌo cꞌa apo riqꞌui ri Juan, can coyoben cꞌa chi ri 
Juan nubij ta chique chi achique cꞌa riꞌ riyaꞌ, ruma riyeꞌ niquibilaꞌ cꞌa pa 
tak cánima chi riqꞌui jubaꞌ chi ri Juan yariꞌ ri Cristo. c 16  Rumacꞌariꞌ ri 
Juan xubij chique ri winek ri ye aponak riqꞌui: Riyin pa yaꞌ yixinben wi 
bautizar. Pero cꞌo cꞌa jun achi ri xtipe re chkawech apo, ri xquixruben 
bautizar riqꞌui ri Lokꞌolaj Espíritu d y riqꞌui kꞌakꞌ. Ri Jun cꞌa ri xtipe, can 
más wi nim rukꞌij y can más wi nim ruchukꞌaꞌ que chinuwech riyin. 
Rumariꞌ riyin ma yin rucꞌamon ta (takal ta chuwij) chi nquir ri ruximbel 
ri ruxajab. 17 Y ri Jun cꞌa ri xtipe, can ruchojmirisan chic riꞌ riche (rixin) 
chi nuben achiꞌel nuben jun achi tek nujoskꞌij ri rutrigo pan era, ri can 
cꞌo chic jun horqueta pa rukꞌaꞌ riche (rixin) chi nuqꞌuek chuwacakꞌikꞌ ri 
trigo ri chꞌayon chic. Ri trigo ri nuchayuj ca riꞌ, yariꞌ ri numol y nuyec. 
Yacꞌa ri raken ri trigo ri nucꞌuaj el cakꞌikꞌ, xa nuporoj pa kꞌakꞌ ri majun 
bey nichuptej ta. Can quecꞌariꞌ e xtuben ri jun achi ri xtipe, xchaꞌ ri Juan.

18 Qꞌuiy cꞌa tzij ri achiꞌel reꞌ ri xerubij ri Juan riche (rixin) chi xerupixabaj 
ri winek, tek xutzijoj ri lokꞌolaj chꞌabel ri niyaꞌo colotajic. 19 Chukaꞌ ri Juan 
xchapon chare ri Herodes, ri jun chique ri ye cajiꞌ aj kꞌatbel tak tzij chupan ri 
tiempo riꞌ y xubij chare: Riyit ma utz ta abanon ruma acꞌamon ka ri Herodías, 
rixjayil ri awachꞌalal Felipe, xchaꞌ chare. Y ma xu (xe) ta wi riꞌ ri xubij chare, 

xa can xerunataj chukaꞌ ri nicꞌaj chic rumac ri ye rubanalon f ri Herodes. 20 Y ri 
Herodes xa xnimatej cꞌa anej más ri rumac, ruma xutzꞌapij ri Juan pa cárcel.

Tek xban bautizar ri Jesús
21 Y xcꞌulwachitej cꞌa chi tek ntajin yeban bautizar ri winek, xban chukaꞌ 

bautizar ri Jesús. g Y tek ri Jesús ntajin cꞌa chi oración, yacꞌariꞌ tek xjakatej 
ri caj. 22  Y ri Lokꞌolaj Espíritu can tzꞌetetel wi ri xka pe pa ruwiꞌ ri Jesús. 
Can achiꞌel jun palomax ri xka pe pa ruwiꞌ Riyaꞌ. Y yacꞌariꞌ tek cꞌo jun 
chꞌabel ri xpe chilaꞌ chicaj y xubij: Yit cꞌa riyit ri Nucꞌajol y can sibilaj 
yatinwajoꞌ, y can nucukuban wi nucꞌuꞌx awuqꞌui, h xchaꞌ ri chꞌabel riꞌ.

Ri Jesús can Rucꞌajol wi ri Dios
23 Chupan ri tiempo riꞌ, ri Jesús cꞌo achiꞌel xa juwinek lajuj rujunaꞌ. i Can yacꞌariꞌ 

tek xuchop ri rusamaj. Y pa quicꞌuꞌx ri winek chi ri Jesús can rucꞌajol wi ri José. j 
Ri José rucꞌajol ca ri Elí. 24 Y ri Elí, rucꞌajol ca ri Matat, y ri Matat rucꞌajol ca ri Leví, 
y ri Leví rucꞌajol ca ri Melqui, y ri Melqui rucꞌajol ca ri Jana, y ri Jana rucꞌajol ca 
jun chic achi ri José rubiꞌ. 25 Y ri José, rucꞌajol ca ri Matatías, y ri Matatías rucꞌajol 
ca ri Amós, y ri Amós rucꞌajol ca ri Nahum, y ri Nahum rucꞌajol ca ri Esli, y ri Esli 
rucꞌajol ca ri Nagai. 26 Y ri Nagai, rucꞌajol ca ri Maat, y ri Maat rucꞌajol ca jun chic 
achi ri Matatías rubiꞌ, y ri Matatías, rucꞌajol ca ri Semei, y ri Semei rucꞌajol ca jun 
chic achi José rubiꞌ, y ri José, rucꞌajol ca ri Judá. 27 Y ri Judá, rucꞌajol ca ri Joana, 
y ri Joana rucꞌajol ca ri Resa, y ri Resa rucꞌajol ca ri Zorobabel, y ri Zorobabel 
rucꞌajol ca ri Salatiel, y ri Salatiel rucꞌajol ca ri Neri. 28 Y ri Neri, rucꞌajol ca jun chic 
achi Melqui rubiꞌ, y ri Melqui rucꞌajol ca ri Adi, y ri Adi rucꞌajol ca ri Cosam, y ri 
Cosam rucꞌajol ca ri Elmodam, y ri Elmodam rucꞌajol ca ri Er. 29 Y ri Er, rucꞌajol ca 
ri Josué, y ri Josué rucꞌajol ca ri Eliezer, y ri Eliezer rucꞌajol ca ri Jorim, y ri Jorim 
rucꞌajol ca jun chic achi ri Matat rubiꞌ. 30 Y ri Matat, rucꞌajol ca jun achi ri Leví 
rubiꞌ, y ri Leví rucꞌajol ca ri Simeón, y ri Simeón rucꞌajol ca jun chic achi ri Judá 
rubiꞌ, y ri Judá rucꞌajol ca jun chic achi ri José rubiꞌ, y ri José rucꞌajol ca ri Jonán, 
y ri Jonán rucꞌajol ca ri Eliaquim. 31 Y ri Eliaquim, rucꞌajol ca ri Melea, y ri Melea 
rucꞌajol ca ri Mainán, y ri Mainán rucꞌajol ca ri Matata, y ri Matata rucꞌajol ca 
ri Natán. k 32 Y ri Natán, rucꞌajol ca ri David, y ri David rucꞌajol ca ri Isaí, l y ri Isaí 
rucꞌajol ca ri Obed, y ri Obed rucꞌajol ca ri Booz, y ri Booz rucꞌajol ca ri Salmón, 
y ri Salmón rucꞌajol ca ri Naasón. 33 Y ri Naasón, rucꞌajol ca ri Aminadab, y ri 
Aminadab rucꞌajol ca ri Aram, y ri Aram rucꞌajol ca ri Esrom, y ri Esrom rucꞌajol 
ca ri Fares, y ri Fares rucꞌajol ca jun chic achi ri Judá rubiꞌ. 34 Y ri Judá, rucꞌajol 
ca ri Jacob, y ri Jacob rucꞌajol ca ri Isaac, y ri Isaac rucꞌajol ca ri Abraham, y ri 
Abraham rucꞌajol ca ri Taré, y ri Taré rucꞌajol ca ri Nacor. m 35 Y ri Nacor, rucꞌajol ca 

ri Serug, y ri Serug rucꞌajol ca ri Ragau, y ri Ragau rucꞌajol ca ri Peleg, y ri Peleg 
rucꞌajol ca ri Heber, y ri Heber rucꞌajol ca ri Sala. 36 Y ri Sala, rucꞌajol ca ri Cainán, 
y ri Cainán rucꞌajol ca ri Arfaxad, y ri Arfaxad rucꞌajol ca ri Sem, n y ri Sem rucꞌajol 
ca ri Noé, y ri Noé rucꞌajol ca ri Lamec. 37 Y ri Lamec, rucꞌajol ca ri Matusalén, y ri 
Matusalén rucꞌajol ca ri Enoc, y ri Enoc rucꞌajol ca ri Jared, y ri Jared rucꞌajol ca ri 
Mahalaleel, y ri Mahalaleel rucꞌajol ca jun chic achi ri Cainán rubiꞌ. 38 Y ri Cainán, 
rucꞌajol ca ri Enós, y ri Enós rucꞌajol ca jun achi Set rubiꞌ, y ri Set rucꞌajol ca ri 
Adán, y ri Adán ralcꞌual ri Dios. o

Tek ri Jesús xtojtobex ruma ri itzel winek

4  1 Ri kꞌij cꞌa tek xban bautizar ri Jesús, Riyaꞌ nojnek ránima riqꞌui ri 
Lokꞌolaj Espíritu p xtzolin pe ri pa raken yaꞌ Jordán. Y ri Jesús xucꞌuex 

cꞌa ruma ri Lokꞌolaj Espíritu, riche (rixin) chi xbe q cꞌa pa jun desierto. 2  Y 
chiriꞌ xcꞌojeꞌ wi. Ri cawinek r kꞌij cꞌa ri xcꞌojeꞌ chiriꞌ, ri itzel winek can nutij 
rukꞌij chrij riche (rixin) chi nitzak ta pa rukꞌaꞌ. s Y janipeꞌ tiempo xcꞌojeꞌ ri 
Jesús chupan ri lugar riꞌ, ma xwaꞌ ta. Rumariꞌ xpe runumic. 3 Y can yacꞌariꞌ 
tek cꞌo apo ri itzel winek, y xubij chare ri Jesús: Wi kas kitzij chi yit cꞌa 
riyit ri Rucꞌajol ri Dios, tabanaꞌ cꞌa chique re abej reꞌ chi queꞌoc caxlan wey.

4 Yacꞌa ri Jesús xubij chare: Tzꞌibatal ca chupan ri ruchꞌabel ri Dios, chi 
ma xu (xe) ta wi riqꞌui caxlan wey nicꞌaseꞌ wi ri winek, xa can nicꞌaseꞌ 
chukaꞌ riqꞌui ronojel ri ruchꞌabel ri Dios. t

5 Y can yacꞌariꞌ tek ri itzel winek xucꞌuaj ri Jesús pa ruwiꞌ jun juyuꞌ ri nej 
jotol chicaj, y xa pa jun ti rato xucꞌut chuwech ri Jesús ronojel ri cajawaren ri 
nimaꞌk tak tinamit ri yecꞌo chuwech re ruwachꞌulef. 6 Y cꞌacꞌariꞌ ri itzel winek 
xubij chic chare ri Jesús: Riyin njech pan akꞌaꞌ re nimaꞌk tak tinamit reꞌ, ri 
can cꞌo quicꞌojlen, y riyin nyaꞌ kꞌij chawe riche (rixin) chi riyit nakꞌet tzij pa 
quiwiꞌ, ruma pa nukꞌaꞌ riyin ye jachon wi ca, y riyin yicowin nyaꞌ xabachoj 
chare nwajoꞌ nyaꞌ wi. u 7 Y wi riyit yaxuqueꞌ yamajeꞌ chinuwech riche (rixin) 
chi nayaꞌ nukꞌij, ronojel cꞌa reꞌ xqueꞌoc awuche (awixin), xchaꞌ ri itzel winek.

8 Yacꞌariꞌ tek ri Jesús xubij chare: Cabiyin quelaꞌ riyit Satanás. Ruma chupan ri 
ruchꞌabel ri Dios ri tzꞌibatal ca, nubij: Xaxu (xaxe) wi cꞌa ri Ajaf Dios tayaꞌ rukꞌij, y 
xaxu (xaxe wi) chukaꞌ Riyaꞌ ri rucꞌamon chi nanimaj ri nubij, v xchaꞌ ri Jesús chare.

9 Y can yacꞌa chukaꞌ riꞌ tek ri itzel winek xucꞌuaj ri Jesús, cꞌa pa tinamit 
Jerusalem, y cꞌa pa ruwiꞌ ri rachoch ri Dios xberuyaꞌ wi. Y tek yecꞌo chic 
chiriꞌ, ri itzel winek xubij chare ri Jesús: Tacꞌakaꞌ ka awiꞌ waweꞌ, wi kas kitzij 
chi yit Rucꞌajol ri Dios. w 10 Ruma chupan ri ruchꞌabel ri Dios tzꞌibatal ca, nubij:

Ri Dios can xquerutek pe ri ruꞌángeles awuqꞌui, riche (rixin) chi 
yatquichajij.

 11 Xcatquiliꞌej pa quikꞌaꞌ,
riche (rixin) chi queriꞌ ma xtachakꞌij (xtatochꞌ) ta awaken chuwech abej. x

12  Yacꞌa ri Jesús xubij chare ri itzel winek: Bitajnek cꞌa ca chi ma 
tatojtobej ta ri Awajaf Dios. y

13  Y tek ri itzel winek majun chic xril ri nuben ta chare ri Jesús, riche 
(rixin) chi nutojtobej, xuyaꞌ cꞌa ca y xroyobej chic na jubaꞌ tiempo z 
cꞌacꞌariꞌ xtutojtobej chic jun bey.

Tek ri Jesús xuchop rutzijoxic ri ruchꞌabel ri Dios
14 Y ri Jesús xtzolin pa Galilea, a y nojnek ránima riqꞌui ri ruchukꞌaꞌ ri 

Lokꞌolaj Espíritu. Y pa quinojel cꞌa tinamit ri yecꞌo pe chunakajal ri Galilea, 
xbe rutzijol ri Jesús ruma ri yerubanalaꞌ. b 15 Y Riyaꞌ xabachique tinamit 
napon wi, nucꞌut cꞌa ri ruchꞌabel ri Dios pa tak jay ri kas nicꞌut wi ri ruchꞌabel 
ri Dios. Y quinojel cꞌa ri winek ri yeꞌacꞌaxan ri nubij, niquiyalaꞌ cꞌa rukꞌij. c

Tek ri Jesús xapon chic pa tinamit Nazaret
16 Ri Jesús xbe pa tinamit Nazaret, d ri tinamit ri xqꞌuiy wi Riyaꞌ. Y chupan 

ri uxlanibel kꞌij, Riyaꞌ xbe cꞌa chupan ri jay ri kas nicꞌut wi ri ruchꞌabel ri 
Dios, e can achiꞌel wi ri tuben. Y tek cꞌo chic chiriꞌ, Riyaꞌ xpaꞌeꞌ cꞌa, riche 
(rixin) chi nusiqꞌuij ri ruchꞌabel ri Dios. 17 Y xjach cꞌa pa rukꞌaꞌ ri Jesús ri 
wuj ri rutzꞌiban ca ri profeta Isaías, jun chique ri xekꞌalajsan ri ruchꞌabel ri 
Dios ojer ca, riche (rixin) chi nusiqꞌuij chiquiwech ri winek ri quimolon quiꞌ 
chiriꞌ. Y tek xuricꞌ cꞌa ri wuj riꞌ, xril ri acuchi (achique) nubij wi:
 18 Ri Lokꞌolaj Espíritu riche (rixin) ri Ajaf Dios, cꞌo wuqꞌui riyin,

ruma can xiruchaꞌ wi pe riche (rixin) chi ntzijoj chique ri pobres ri 
lokꞌolaj chꞌabel ri niyaꞌo colotajic.

Xirutek pe chukaꞌ riche (rixin) chi yenwakꞌomaj ri winek ri nikꞌaxo 
cánima pa rukꞌaꞌ ri mac.

Xirutek pe ri Dios riche (rixin) chi nbij chique ri winek ri ye ximil pa 
rukꞌaꞌ ri mac, chi cꞌo modo yecolotej pa rukꞌaꞌ.

Xitak pe chukaꞌ riche (rixin) chi nben chique ri winek ri ye moyiꞌ chi yetzuꞌun.
Y ri Dios xirutek pe chukaꞌ riche (rixin) chi yencol ri winek ri sibilaj 

niquitij pokon pa quikꞌaꞌ nicꞌaj chic. f
 19 Y xirutek pe chukaꞌ riche (rixin) chi nbij chique ri winek chi ya 

tiempo reꞌ tek ri Ajaf Dios nuben ri utzil. g
20 Y ri Jesús xubot cꞌa ca ri wuj ri xusiqꞌuij chiquiwech ri winek ri yecꞌo 
chupan ri jay ri kas nicꞌut wi ri ruchꞌabel ri Dios. Y yacꞌariꞌ tek xuyaꞌ ca 
chare jun ri nisamej chiriꞌ, y xbetzꞌuyeꞌ cꞌa riche (rixin) chi nichꞌo. Y ri 

winek quitzuliben quitzuliben cꞌa. 21 Y Riyaꞌ xuchop cꞌa rubixic chique: 
Wacami yacꞌareꞌ nibanatej chiwech riyix ri tzꞌibatal ca.

22  Y quinojel cꞌa ri winek ri quimolon quiꞌ chiriꞌ, sibilaj xka chiquiwech 
ri Jesús. Y ri utzilaj tak chꞌabel h ri xerubij ri Jesús chique, can xquimey 
cꞌa, ruma chi majun bey ye quicꞌaxalon ta chꞌabel achiꞌel ri xerubij i 
chique. Y ri winek riꞌ niquibilaꞌ cꞌa chukaꞌ chiquiwech: ¿La xa ma ya ta 
cami reꞌ ri rucꞌajol ri José? j yechaꞌ.

23  Y ri Jesús xubij chique: Riyin can wetaman chi riyix nibij re chꞌabel 
reꞌ chuwij: Ajkꞌomanel, tawakꞌomaj ka awiꞌ ayon riyit. Ruma kacꞌaxan chi 
qꞌuiy milagros yeꞌabanalaꞌ pa Capernaum. k Wacami can queꞌabanalaꞌ cꞌa 
chukaꞌ waweꞌ pan atinamit, l yixchaꞌ.

24 Y xubij chukaꞌ chique ri quimolon quiꞌ chiriꞌ: Majun profeta ri nikꞌalajsan ri 
ruchꞌabel ri Dios ri xtiyaꞌox (xtyaꞌ) ta rukꞌij pa rutinamit. m 25 Y riyin nbij chi riyix 
iwetaman ri xbanatej tek ma xuben ta job oxiꞌ junaꞌ riqꞌui nicꞌaj, n pa rutiempo 
ri profeta Elías ri jun achi ri xkꞌalajsan ri ruchꞌabel ri Dios ojer ca. Can kitzij wi 
chi sibilaj ye qꞌuiy ri ixokiꞌ ye malcaniꞌ yecꞌo waweꞌ pan Israel ri tiempo riꞌ, tek 
xpe nimalaj wayjal chuwech ronojel re karuwachꞌulef. 26 Pero ri Dios ma xutek 
ta ri Elías chutoꞌic jun malcaꞌn ixok waweꞌ pan Israel. Ri Dios xutek el ri Elías 
riqꞌui jun malcaꞌn ixok cꞌa pa jun tinamit ri Sarepta o rubiꞌ. Y ri tinamit Sarepta 
riꞌ, xa ma pa rucuenta ta ri Israel cꞌo wi, xa cꞌa chunakajal ri tinamit Sidón cꞌo 
wi apo. 27 Y can queriꞌ chukaꞌ xcꞌulwachitej quiqꞌui ri yawaꞌiꞌ pa rutiempo ri 
profeta Eliseo, ri xkꞌalajsan ri ruchꞌabel ri Dios ojer ca. Pa rutiempo cꞌa ri Eliseo, 
ri waweꞌ pan Israel can yecꞌo cꞌa qꞌuiy yawaꞌiꞌ riqꞌui ri jun yabil ri lepra rubiꞌ. 
Pero majun ri xcꞌachojsex ta chique ri cꞌo ri yabil riꞌ chiquij, xaxu (xaxe wi) cꞌa ri 
Naamán ri xcꞌachojsex y riyaꞌ xa ma israelita ta, xa jun achi ri nipe pa Siria. p

28  Y ri winek ri quimolon quiꞌ chiriꞌ pa jay ri kas nicꞌut wi ri ruchꞌabel 
ri Dios, tek xquicꞌaxaj ri xubij ri Jesús chique, xyacatej coyowal. 29 Y 
xebeyacatej pe, cꞌacꞌariꞌ xquelesaj el chuchiꞌ ri tinamit. Ri jun tinamit 
cꞌa riꞌ pa ruwiꞌ jun juyuꞌ cꞌo wi. Rumariꞌ ri winek xquicꞌuaj cꞌa el ri 
Jesús riche (rixin) chi nbequinimaꞌ ca chuchiꞌ siwan. 30 Yacꞌa ri Jesús 
achiꞌel ye majun ri winek chuwech. Choj xel pe chiquicojol ri winek y 
xbe el. q

Jun achi ri cꞌo jun itzel espíritu riqꞌui
31 Yacꞌariꞌ tek ri Jesús xbe ka pa tinamit Capernaum, jun tinamit ri 

cꞌo pa rucuenta ri Galilea. Y Riyaꞌ nutzijoj ri ruchꞌabel ri Dios chique ri 
winek ri quimolon quiꞌ chiriꞌ pa jay ri kas nicꞌut wi ri ruchꞌabel ri Dios r 
pa tak uxlanibel kꞌij. 32  Y quinojel cꞌa ri winek ri quimolon quiꞌ chiriꞌ, can 

sibilaj cꞌa xquimey ri chꞌabel ri xucꞌut chiquiwech, ruma chi ri ruchꞌabel 
Riyaꞌ can nucꞌut chi can cꞌo kꞌatbel tzij pa rukꞌaꞌ. s

33  Y chiriꞌ chupan ri jay ri kas nicꞌut wi ri ruchꞌabel ri Dios, ri kꞌij riꞌ 
cꞌo cꞌa apo jun achi ri cꞌo jun itzel espíritu riqꞌui. Y ri itzel espíritu ri cꞌo 
riqꞌui ri achi, riqꞌui ruchukꞌaꞌ xurek ruchiꞌ t y xubij: 34 Man kojanek ta. 
¿Achique nawajoꞌ chake, riyit Jesús aj Nazaret? ¿Xape cꞌa riche (rixin) chi 
naqꞌuis kakꞌij? Riyin wetaman yit achique cꞌa riyit y rumariꞌ wetaman chi 
riyit can yit lokꞌolaj u wi y yit petenak riqꞌui ri Dios, xchaꞌ.

35 Yacꞌa ri Jesús xchapon chare ri itzel espíritu y xubij: Ma cachꞌo ta 
chic, y catel el. Y ri itzel espíritu riꞌ tek xel el riqꞌui ri achi xuben ca 
chare chi xtzak pan ulef, chiriꞌ chiquicojol ri winek ri quimolon quiꞌ, 
pero majun chic achique ta xuben ca chare. 36  Y quinojel cꞌa ri winek ri 
quimolon quiꞌ chiriꞌ, xquimey tek xquitzꞌet ri xuben ri Jesús, y niquibilaꞌ 
cꞌa chiquiwech: ¿Achique cꞌa rubanic ri ruchukꞌaꞌ ri ruchꞌabel re achi reꞌ? 
Ruma ri ruchꞌabel can nucꞌut cꞌa chi Riyaꞌ can cꞌo kꞌatbel tzij pa rukꞌaꞌ. Ri 
itzel tak espíritu can niquinimaj rutzij y yeꞌel el, yechaꞌ cꞌa ka chiquiwech.

37 Y chanin cꞌa xbe rutzijol ri Jesús. Rumariꞌ ri winek ri yecꞌo pa tak 
lugar ri yecꞌo pe chunakajal ri tinamit Capernaum, xquicꞌaxaj chukaꞌ ri 
yerubanalaꞌ ri Jesús. v

Tek ri Jesús xucꞌachojsaj rujiteꞌ ri Simón Pedro
38  Y chupan cꞌa ri uxlanibel kꞌij riꞌ, ri Jesús xel cꞌa pe chiriꞌ pa jay ri kas 

nicꞌut wi ri ruchꞌabel ri Dios y choj cꞌa xbe pa rachoch ri jun rudiscípulo 
ri Simón rubiꞌ. Y chupan cꞌa ri kꞌij riꞌ ri rujiteꞌ ri Simón, yawaꞌ riqꞌui jun 
nimalaj cꞌaten. w Y ri yecꞌo chiriꞌ pa jay xquicꞌutuj jun utzil chare ri Jesús 
chi tucꞌachojsaj ri yawaꞌ. 39 Y Riyaꞌ xluqueꞌ ka riqꞌui ri yawaꞌ y xubij chi 
tiqꞌuis el ri cꞌaten chrij. Y can xu (xe) wi cꞌa xubij queriꞌ ri Jesús, can 
yacꞌariꞌ tek xqꞌuis el x ri nimalaj cꞌaten chrij ri yawaꞌ. Y ri ixok riꞌ, can 
yacꞌariꞌ tek xbeyacatej pe y xuchop yerunimaj yerilij apo ri Jesús y ri ye 
benak riqꞌui.

Tek ri Jesús xerucꞌachojsaj cꞌa ye qꞌuiy yawaꞌiꞌ tek xka ka ri kꞌij
40 Tek xka yan cꞌa ka ri kꞌij chupan ri jun kꞌij riꞌ, quinojel cꞌa ri winek 

riche (rixin) ri tinamit, ri yecꞌo yawaꞌiꞌ quiqꞌui, xequicꞌualaꞌ apo chuwech ri 
Jesús. y Ri yawaꞌiꞌ ri xequicꞌualaꞌ apo ri winek riꞌ, jalajoj cꞌa ruwech yabil ri 
ntoc chique. Y ri Jesús xuyaꞌ cꞌa rukꞌaꞌ pa quiwiꞌ chiquijujunal ri yawaꞌiꞌ y 
xerucꞌachojsaj cꞌa el. 41 Ye qꞌuiy cꞌa chique ri yawaꞌiꞌ riꞌ xa ma relic ta yabil 
ntoc chique. Xa itzel tak espíritu yecꞌo quiqꞌui. Pero ri Jesús xerelesaj chukaꞌ 
el. Y ri itzel tak espíritu, tek yeꞌel cꞌa el quiqꞌui ri yawaꞌiꞌ riꞌ, can riqꞌui cꞌa 

quichukꞌaꞌ yechꞌo y niquibij: Yit cꞌa riyit ri Rucꞌajol ri Dios, z yechaꞌ. Y ri 
Jesús xerukꞌil riqꞌui ri ruchꞌabel y ma xuyaꞌ ta kꞌij chique riche (rixin) chi 
xechꞌo chic. Ruma ri itzel tak espíritu riꞌ can quetaman chi ri Jesús, yariꞌ ri 
Cristo.

Tek ri Jesús xbe pa ronojel tinamit ri yecꞌo pa rucuenta 
ri Galilea chukꞌalajsaxic ri ruchꞌabel ri Dios

42  Y tek xseker pe pa rucaꞌn kꞌij, ri Jesús xel el pa tinamit y xbe pa jun lugar 
ri acuchi (achique) majun winek cꞌo. a Pero ri winek xa xebe chucanoxic y 
xbequilaꞌ pe. Ri winek cꞌa riꞌ xcajoꞌ xquikꞌet ka ri Jesús ruma ma nicajoꞌ ta chi 
nibe el. 43 Yacꞌa ri Jesús xubij chique: Riyin rajawaxic chi yibe pa nicꞌaj chic 
tinamit, riche (rixin) chi ntzijoj ri lokꞌolaj ruchꞌabel ri Dios ri nichꞌo chrij ri 
rajawaren ri Dios, b ruma chi xa can rumariꞌ tek xitak pe, xchaꞌ ri Jesús.

44 Y can queriꞌ xuben pa ronojel tinamit ri yecꞌo pa rucuenta ri Galilea, Riyaꞌ 
can xutzijoj cꞌa ri ruchꞌabel ri Dios ri pa tak jay ri kas nicꞌut wi ri ruchꞌabel ri Dios. c

Tek xechapatej sibilaj qꞌuiy car

5  1 Y jun kꞌij, tek ri Jesús cꞌo chuchiꞌ ri choy Genesaret, d ye qꞌuiy cꞌa winek 
xeꞌapon riqꞌui, e ruma chi nicajoꞌ niquicꞌaxaj ri ruchꞌabel ri Dios. Y ri winek 

riꞌ can sibilaj wi ye qꞌuiy, rumariꞌ niquipitzꞌ ri Jesús. 2 Y Riyaꞌ chanin xutzꞌet apo 
caꞌiꞌ jucuꞌ yecꞌo ca chuchiꞌ ri yaꞌ, y majun cꞌo ta chiquipan. Ruma ri cajaf ri jucuꞌ riꞌ 
ye chapoy tak car, y ri hora riꞌ xa quichapon yequichꞌej ri yaꞌl chapabel car. 3 Y jun 
cꞌa chique ri jucuꞌ riꞌ riche (rixin) ri Simón. Y chupan ri rujucuꞌ ri Simón, xoc wi ri 
Jesús. Y Riyaꞌ xubij cꞌa chare ri Simón chi tunimaꞌ apo jubaꞌ pa ruwiꞌ yaꞌ. Y cꞌacꞌariꞌ 
xtzꞌuyeꞌ ka chiriꞌ pa jucuꞌ, y xuchop pe quitijoxic ri winek riqꞌui ri ruchꞌabel ri 
Dios. f 4 Tek ri Jesús xtaneꞌ riche (rixin) chi nichꞌo quiqꞌui ri winek riꞌ, Riyaꞌ xubij 
chare ri Simón: Joꞌ apo pa raxal yaꞌ, y queꞌiyaꞌ ka ri iyaꞌl chapabel car g pa yaꞌ.

5 Yacꞌariꞌ tek ri Simón xubij chare ri Jesús: Tijonel, riyoj junakꞌaꞌ xojcꞌaseꞌ h 
riche (rixin) chi xekacanoj car, y xa majun xkachop. Pero ruma cꞌa chi can yit 
cꞌa riyit yabin chi nikayaꞌ ka re yaꞌl chapabel car pa yaꞌ, can nikayaꞌ cꞌa ka, xchaꞌ.

6 Y tek xquiqꞌuek ka ri quiyaꞌl chapabel car pa yaꞌ, can ye qꞌuiy cꞌa car xquiyaꞌ 
pe quiꞌ, y rumariꞌ ri yaꞌl xuchop nikꞌoxpitej ruma ri calal ri car. 7 Rumariꞌ ri 
achiꞌaꞌ chapoy tak car riꞌ xquiben apo retal chique ri nicꞌaj chic cachibil i ri yecꞌo 
pa jun chic jucuꞌ, riche (rixin) chi quepe chiquitoꞌic. Y ri cachibil can xepe na 
wi chiquitoꞌic. Y ri caꞌiꞌ jucuꞌ xequinojsaj chi car. Rumariꞌ ri caꞌiꞌ jucuꞌ riꞌ xa jubaꞌ 
ma yebe ka chuxeꞌ yaꞌ. 8 Y tek ri Simón ri nibix chukaꞌ Pedro chare, xutzꞌet chi 
jun milagro ri xbanatej ruma sibilaj qꞌuiy car xbequiyaꞌ pe quiꞌ, riyaꞌ xbexuqueꞌ j 
chuwech ri Jesús, y xubij chare: Ajaf, riyin xa yin jun achi aj mac, ma yin 

rucꞌamon ta (ma takal ta chuwij) chi yacꞌojeꞌ pe wuqꞌui, k ruma chi riyit can cꞌo 
akꞌij acꞌojlen, xchaꞌ.

9 Queriꞌ xubij ri Simón, ruma riyaꞌ majun bey rutzꞌeton ta chi que ta riꞌ 
nibanatej. Y can queriꞌ chukaꞌ quinojel ri ye benak riqꞌui. Riyeꞌ can xquixibij quiꞌ 
tek xquitzꞌet chi ye qꞌuiy car xequichop ri kꞌij riꞌ. 10 Y chukaꞌ ri Jacobo y ri Juan, ri 
ye rachibil ri Simón, ri ye rucꞌajol ri jun achi ri Zebedeo rubiꞌ, can xquixibij quiꞌ 
tek xquitzꞌet ri xbanatej. Rumariꞌ ri Jesús xubij chare ri Simón: Man cꞌa taxibij ta 
awiꞌ ruma ri xatzꞌet. Re rubanon pe, yit jun achi chapoy car, l yacꞌa ri xtibe apo, 
xtawetamaj chukaꞌ xqueꞌachꞌec pe winek, riche (rixin) chi queriꞌ yinquitzekelbej.

11 Y ri achiꞌaꞌ chapoy tak car riꞌ xequicꞌom pe ri quijucuꞌ cꞌa chuchiꞌ ri 
yaꞌ. Ri achiꞌaꞌ riꞌ xquiyaꞌ ca ri quisamaj y xquitzekelbej el ri Jesús. m

Tek ri Jesús xrelesaj el ri jun itzel yabil lepra rubiꞌ chrij jun achi
12 Y tek ri Jesús xapon cꞌa pa jun tinamit, xapon cꞌa jun achi riqꞌui, ri cꞌo jun 

itzel yabil chrij, y ri yabil riꞌ lepra rubiꞌ. Ri achi riꞌ, can xu (xe) wi xutzꞌet ri Jesús, 
xbexuqueꞌ chuwech y xujupubaꞌ cꞌa ka ri rupalej cꞌa pan ulef y xucꞌutuj utzil 
chare ri Jesús, y xubij cꞌa: Ajaf, wi riyit nawajoꞌ yinacꞌachojsaj chare re nuyabil, 
can yicꞌachoj wi cꞌa riꞌ, n ruma riyin wetaman chi riyit can yacowin wi, o xchaꞌ.

13 Y ri Jesús can yacꞌariꞌ xuchop apo ri achi ri cꞌo ri itzel yabil chrij y xubij 
chare: Nwajoꞌ chi yacꞌachoj. Tiqꞌuis cꞌa el re yabil reꞌ chawij, xchaꞌ chare. Y 
can xu (xe) wi xubij queriꞌ ri Jesús, can yacꞌariꞌ xqꞌuis el ri lepra chrij ri achi.

14 Ri Jesús xuchilabej cꞌa el chare ri achi riꞌ chi majun achoj chare 
tutzijoj wi ri xbanatej riqꞌui. Y xubij chukaꞌ el chare: Wacami xa choj 
jacꞌutuꞌ awiꞌ chuwech ri sacerdote, y can tayaꞌ cꞌa ri ofrenda ri rajawaxic 
chi nayaꞌ, achiꞌel nubij chupan ri rutzꞌiban ca ri Moisés, p riche (rixin) chi 
queriꞌ nakꞌalajsaj cꞌa awiꞌ chiquiwech chi yit chꞌajchꞌoj chic, xchaꞌ el chare.

15 Pero ri Jesús más cꞌa xbe rutzijol, y sibilaj ye qꞌuiy winek niquimol 
quiꞌ riqꞌui. q Yecꞌo cꞌa winek ri yepe riqꞌui riche (rixin) chi niquicꞌaxaj ri 
ruchꞌabel ri Dios. Y yecꞌo cꞌa nicꞌaj chic nicajoꞌ chi yecꞌachojsex el ruma 
Riyaꞌ. 16  Y Riyaꞌ ya cꞌa ri pa desierto nibe wi riche (rixin) chi nuben orar. r

Tek ri Jesús xucꞌachojsaj jun achi siquirnek
17 Y xapon cꞌa jun kꞌij, tek yecꞌo cꞌa achiꞌaꞌ fariseos y yecꞌo chukaꞌ achiꞌaꞌ ri 

qꞌuiy quetaman chrij ri ley, s ri xbequicꞌuluꞌ quiꞌ ri acuchi (achique) cꞌo wi ri Jesús. 
Yecꞌo cꞌa chique riyeꞌ ri ye petenak cꞌa quelaꞌ pa tak tinamit ri yecꞌo pa rucuenta 
ri Galilea. Yecꞌo ye petenak pa tinamit Jerusalem y pa nicꞌaj chic tinamit ri yecꞌo 
pa rucuenta ri Judea. Ri achiꞌaꞌ riꞌ ri qꞌuiy quetaman chrij ri ley y ri fariseos cꞌa 

riꞌ, ye tzꞌuyul apo chiquicojol ri winek ri yeꞌacꞌaxan ri ruchꞌabel ri Dios ri nucꞌut 
ri Jesús chiquiwech. Y ri Jesús can cꞌo ruchukꞌaꞌ ri Ajaf Dios riqꞌui, riche (rixin) 
chi yerucꞌachojsaj ri yawaꞌiꞌ. 18 Y cꞌo cꞌa jun achi siquirnek ucꞌuan apo cuma caꞌiꞌ 
oxiꞌ achiꞌaꞌ chuwech ri ruwarabel. t Y riyeꞌ xcajoꞌ cꞌa xeꞌoc ta apo pa jay cꞌa riqꞌui 
ri Jesús, riche (rixin) chi niquiyaꞌ ri quiyawaꞌ chuwech. 19 Pero ri achiꞌaꞌ riꞌ ma 
xecowin ta xeꞌoc apo chupan ri jay, ruma sibilaj ye qꞌuiy winek ri quimolon quiꞌ 
chiriꞌ. Rumariꞌ riyeꞌ xquichꞌob chi xejoteꞌ pa ruwiꞌ ri jay, y xquelesaj el jubaꞌ ruwiꞌ 
ri jay. Y chiriꞌ xquikasaj wi ka ri achi siquirnek cꞌo el chuwech ri ruwarabel. Y 
cꞌa chuwech ri Jesús xbeka wi ka, chiriꞌ pa quinicꞌajal ri winek. 20 Y tek ri Jesús 
xutzꞌet chi ri achiꞌaꞌ ri ye ucꞌuayon apo ri achi siquirnek chi can quicukuban wi 
quicꞌuꞌx riqꞌui Riyaꞌ, xubij chare ri achi siquirnek: Ri amac xecuyutej yan. u

21 Can xu (xe) wi xquicꞌaxaj ri aj tzꞌibaꞌ y ri achiꞌaꞌ fariseos ri chꞌabel ri 
xubij ri Jesús, ri achiꞌaꞌ riꞌ can yacꞌariꞌ xquichop niquichꞌob ka: ¿Achique 
cꞌa chi achi reꞌ? ¿Y achique ruma tek nuben chi can ya Riyaꞌ ri Dios? v 
¿Ruma achique ta chic jun ri nicuyu mac? Majun chic jun. Xaxu (xaxe) wi 
ri Dios ri nicuyu mac, w yechaꞌ cꞌa pa tak cánima.

22 Yacꞌa ri Jesús can jabel retaman ri niquichꞌob ka. Rumariꞌ Riyaꞌ xubij 
chique: ¿Achique cꞌa ruma tek riyix nichꞌob queriꞌ pa tak iwánima? 23 Wacami 
tibij na cꞌa chuwe: ¿Achique cami ri más cꞌayef (cuesta) rubanic nichꞌob riyix? 
¿La ya cami ri nbij chare ri achi reꞌ chi ri rumac xecuyutej yan, o ya ri nbij 
chare: Cayacatej y cabiyin el? 24 Wacami cꞌa, riche (rixin) chi riyix niwetamaj 
chi riyin ri Cꞌajolaxel ri xinalex chicojol can cꞌo kꞌatbel tzij pa nukꞌaꞌ riche 
(rixin) chi ncuy mac, x titzꞌetaꞌ cꞌa. Y ri Jesús xubij chare ri achi siquirnek: Nbij 
cꞌa chawe: Cayacatej, tacꞌuaj el la awarabel y cabiyin chawachoch, xchaꞌ chare.

25 Y ri achi siquirnek, can yacꞌariꞌ tek xyacatej anej chiquiwech quinojel ri winek 
ri quimolon quiꞌ chiriꞌ. Y xucꞌol el ri ruwarabel ri acuchi (achique) cotzꞌoban wi pe, 
y xbe. Y riyaꞌ nuyaꞌ cꞌa rukꞌij rucꞌojlen ri Dios ri xtzolin el chrachoch. y 26 Y quinojel 
ri winek ri quimolon quiꞌ chiriꞌ, xquimey, ruma majun bey quitzꞌeton ta chi que ta 
riꞌ nibanatej. Ri winek cꞌa riꞌ sibilaj cꞌa xquiyaꞌ rukꞌij rucꞌojlen ri Dios, z y quixibin quiꞌ 
niquibij: Chupan re jun kꞌij reꞌ xekatzꞌet milagros ri majun bey ye tzꞌeton ta, xechaꞌ.

Tek ri Jesús xusiqꞌuij (xroyoj) ri Leví
27 Ri Jesús xel cꞌa el chiriꞌ, y xutzꞌet cꞌa jun achi ri cꞌutuy alcawal. Ri 

achi riꞌ Leví rubiꞌ, y tzꞌuyul cꞌa acuchi (achique) yetoj wi ca ri alcawal. Y 
xpe ri Jesús xubij chare: Quinatzekelbej. a

28  Y yacꞌariꞌ tek riyaꞌ xbeyacatej pe ri acuchi (achique) tzꞌuyul wi, xuyaꞌ 
ca ronojel ri cꞌo chiriꞌ, y xutzekelbej el ri Jesús.

b Lc. 15.1. c Mt. 9.13; 1 Ti. 1.15. d Mt. 9.14; Mr. 2.18. e Mt. 22.2; Lc. 14.16-23; 2 Co. 
11.2; Ap. 19.7; 21.2. f Dn. 9.26; Zac. 13.7; Jn. 7.33. g Mt. 6.16, 17; Hch. 13.2, 3; 2 Co. 6.4, 
5; 11.27. h Mt. 9.16, 17; Mr. 2.21, 22. 

29 Y cꞌo cꞌa jun kꞌij ri Leví xuben cꞌa jun nimawaꞌin pa rachoch, jun 
nimawaꞌin ri can riche (rixin) wi ri Jesús, pero chukaꞌ xerusiqꞌuij (xeroyoj) 
ri ye cꞌutuy tak alcawal y chukaꞌ nicꞌaj chic winek. b Y quinojel cꞌa riꞌ junan 
ye tzꞌuyul ri pa mesa riqꞌui ri Jesús y ri rudiscípulos. 30 Y yecꞌo cꞌa aj tzꞌibaꞌ 
y yecꞌo chukaꞌ achiꞌaꞌ fariseos ri yecꞌo apo chiriꞌ. Y ri aj tzꞌibaꞌ y ri fariseos 
riꞌ, yexebexot (yexebeloj) cꞌa chiquij ri ye rudiscípulos ri Jesús. Yequibilaꞌ 
cꞌa chique: ¿Achique ruma tek riyix yixwaꞌ yixucꞌyaꞌ quiqꞌui ri ye cꞌutuy 
tak alcawal y quiqꞌui nicꞌaj chic winek ri xa ye aj maquiꞌ? xechaꞌ chique.

31 Yacꞌa ri Jesús xubij chique ri achiꞌaꞌ fariseos y ri aj tzꞌibaꞌ: Jun ajkꞌomanel 
ma ye ta ri ye utz ri yerakꞌomaj. Riyaꞌ yerakꞌomaj ri yawaꞌiꞌ. 32  Riyin ma 
xipe ta chiquicanoxic winek ri choj quicꞌaslen. Riyin xipe chiquicanoxic ri aj 
maquiꞌ, ri rajawaxic chi nitzolin pe quicꞌuꞌx riqꞌui ri Dios, c xchaꞌ ri Jesús.

Tek xcꞌutux chare ri Jesús chi achique ruma tek 
ri rudiscípulos ma niquiben ta ayuno

33  Y ri achiꞌaꞌ fariseos y ri aj tzꞌibaꞌ xquicꞌutuj chare ri Jesús: ¿Achique 
ruma tek ri ye rudiscípulos ri Juan can cꞌo kꞌij niquichajij tek can ma 
yewaꞌ ta, riche (rixin) chi yequibanalaꞌ oraciones chare ri Dios? Y can 
queriꞌ chukaꞌ niquiben ri kadiscípulos riyoj, yacꞌa ri adiscípulos riyit ma 
que ta riꞌ niquiben, xa yewaꞌ yeꞌucꞌyaꞌ, d xechaꞌ chare.

34 Y ri Jesús xubij cꞌa chique: ¿Achique nibij riyix? ¿la utz cami chi man 
ta yewaꞌ ri xesiqꞌuix (xeꞌoyox) pa jun cꞌulanen e tek xa cꞌa cꞌo na apo quiqꞌui ri 
achijlon ri xa cꞌa xcꞌuleꞌ? Ma utz ta. 35 Pero xtapon na ri kꞌij tek re achijlon reꞌ 
xtelesex el f chiquicojol, y yacꞌariꞌ tek ma xquewaꞌ ta riche (rixin) chi xtiquiben 
orar. g

36 Ri Jesús xucusaj chukaꞌ re jun cꞌambel tzij reꞌ chiquiwech: Majun chukaꞌ 
winek nibano chi nucusaj ta jun cꞌojobel cꞌacꞌacꞌ riche (rixin) chi nucꞌojoj jun 
tziek ri xa riꞌj chic. Ruma wi cꞌo jun ri nibano queriꞌ, ma utz ta. Ruma can 
nuretz (nutzer) ka ri tziek cꞌacꞌacꞌ riche (rixin) chi nrelesaj jun cꞌojobel chare, 
y ri cꞌojobel riꞌ xa ma numej ta riꞌ riqꞌui jun rutziak ri xa riꞌj chic. h 37 Y queriꞌ 
chukaꞌ majun niyaꞌo ta cꞌacꞌacꞌ ruyaꞌal uva chupan jun tzꞌum yabel yaꞌ ri xa riꞌj 
chic. Ruma wi queriꞌ niban, y ri tzꞌum xa ma niyukuk ta chic, xa nirakaroꞌ y 
niqꞌuis el ri ruyaꞌal uva chupan. Y chukaꞌ ri tzꞌum riꞌ majun chic nicꞌatzin wi. 
38 Yacꞌa jun cꞌacꞌacꞌ tzꞌum yabel yaꞌ, utz niyaqueꞌ ri cꞌacꞌacꞌ ruyaꞌal uva chupan, 
ruma chi ri ruyaꞌal uva y ri tzꞌum niquitoꞌ quiꞌ. 39 Y majun ri rukumun chic 
ruyaꞌal uva ri cꞌo yan chic kꞌij yacon, y cꞌa ta riꞌ nrajoꞌ ri cꞌacꞌacꞌ ruyaꞌal uva. Ma 
que ta riꞌ. Ruma xa xtubij: Ri ruyaꞌal uva ri cꞌo yan chic kꞌij yacon yariꞌ ri más 
utz.

i Mt. 12.1; Mr. 2.23. j Ex. 20.10; Mt. 12.2. k 1 S. 21.6. l Ex. 29.23, 33; Lv. 24.9. m Lc. 
14.3; Jn. 9.16. n Mt. 12.9; Mr. 3.1; Lc. 13.14. o 1 S. 16.7; Lc. 5.22; Jn. 2.24, 25; 6.64; 
21.17; Hch. 1.24; Ap. 2.23. p Mt. 12.12, 13; Mr. 3.4; Lc. 14.3; Jn. 7.23. q Mr. 3.5. r Mt. 
12.14; Mr. 3.6. 

Tek ri rudiscípulos ri Jesús xquichꞌup ruwiꞌ trigo pa jun uxlanibel kꞌij

6  1 Pa jun uxlanibel kꞌij, ri Jesús y ri rudiscípulos yekꞌax cꞌa el pa jun ulef 
ri ticon trigo chuwech. Y ri discípulos cꞌo cꞌa ruwiꞌ trigo yequichꞌup el, i 

yequibil pa quikꞌaꞌ. Y ya cꞌa ri trigo niquitij ka. 2 Yacꞌariꞌ tek yecꞌo cꞌa achiꞌaꞌ 
fariseos ri xquibij chique ri ye rudiscípulos ri Jesús: ¿Achique ruma riyix yeꞌibil re 
trigo pan ikꞌaꞌ re kꞌij reꞌ? Re kꞌij reꞌ, uxlanibel kꞌij y xajan chi niban samaj, j xechaꞌ.

3 Yacꞌa ri Jesús xchꞌo apo chique, y xubij: ¿La majun bey cꞌa isiqꞌuin ta ri 
tzꞌibatal ca chrij ri xquiben ri David y ri ye rachibil k ri ojer ca, tek sibilaj xenum? 
4 Ri David xbe chucanoxic wey chiriꞌ pa rachoch ri Dios, y can ya ri lokꞌolaj tak 
caxlan wey ri xbejach pe chare. Riyaꞌ xutij ri lokꞌolaj tak caxlan wey riꞌ, y xuyaꞌ 
chukaꞌ chique ri ye benak riqꞌui. Pero ma riqꞌui wi riꞌ, ma mac ta ri xquiben, 
astapeꞌ ri caxlan wey riꞌ xaxu (xaxe) wi ri sacerdotes yetijo, l xchaꞌ ri Jesús.

5 Y ri Jesús xubij chukaꞌ chique ri achiꞌaꞌ fariseos: Yin cꞌa riyin ri 
Cꞌajolaxel ri xinalex chicojol ri yin Rajaf ri uxlanibel kꞌij.

Tek ri Jesús xucꞌachojsaj jun achi chakiꞌj jun rukꞌaꞌ
6 Pa jun chic cꞌa uxlanibel kꞌij, m ri Jesús y ri rudiscípulos xebe pa jun jay 

ri kas nicꞌut wi ri ruchꞌabel ri Dios, n y xuchop cꞌa quitijoxic ri quimolon 
quiꞌ chiriꞌ. Y chiquicojol ri winek ri quimolon quiꞌ chiriꞌ, cꞌo cꞌa jun achi ri 
chakiꞌj ri rajquikꞌaꞌ. 7 Rumacꞌariꞌ yecꞌo chique ri aj tzꞌibaꞌ y yecꞌo chukaꞌ achiꞌaꞌ 
fariseos ri quitzuliben apo ri Jesús, kꞌalaj riꞌ wi nucꞌachojsaj ri achi, riche 
(rixin) chi queriꞌ niquitzujuj (niquisujuj) chi ri Jesús xsamej chupan ri jun 
uxlanibel kꞌij riꞌ. 8 Yacꞌa ri Jesús jabel retaman ri yetajin chuchꞌobic o ri aj 
tzꞌibaꞌ y ri achiꞌaꞌ fariseos. Y ri Jesús xubij chare ri achi ri chakiꞌj ri rukꞌaꞌ: 
Cacꞌojeꞌ pe pa nicꞌaj. Y ri achi can yacꞌariꞌ xyacatej pe ri acuchi (achique) 
tzꞌuyul wi, y xbepaꞌeꞌ acuchi (achique) ri xbix wi chare ruma ri Jesús. 9 Xpe 
cꞌa ri Jesús xubij chique ri winek ri yecꞌo chiriꞌ: Wacami nwajoꞌ cꞌa ncꞌutuj 
chiwe: ¿La más cami rucꞌamon chi niban utzil pa jun uxlanibel kꞌij o xa ya 
ri etzelal? p ¿Ri nicol jun winek chuwech ri camic o ri nicamisex? ¿Achique 
nichꞌob riyix? xchaꞌ chique.

10 Y ri Jesús xerutzuꞌ q cꞌa quinojel ri quimolon quiꞌ chiriꞌ. Xchꞌo chare ri 
achi ri chakiꞌj rukꞌaꞌ, y xubij: Tayukuꞌ la akꞌaꞌ. Y ri achi can xu (xe) wi xuyuk 
ri rukꞌaꞌ achiꞌel ri xbix chare ruma ri Jesús, can yacꞌariꞌ xchojmir ca ri rukꞌaꞌ. 
11 Yacꞌa ri aj tzꞌibaꞌ y ri achiꞌaꞌ fariseos ri yecꞌo apo chiriꞌ, xyacatej coyowal y 
niquicꞌutulaꞌ r chukaꞌ chiquiwech achique niquiben chare ri Jesús riche (rixin) 
chi niquicamisaj.

s Mr. 14.23. t Mt. 10.1. u Jn. 1.42. v Jn. 14.22; Hch. 1.13; Jud. 1. w Mt. 4.25; Mr. 3.7, 8. 
x Mt. 14.36; Mr. 5.30; Lc. 8.46. y Mt. 5.3; 11.5; Hch. 14.22; Stg. 2.5. z Is. 55.1; 1 Co. 4.11; 
Ap. 7.14-17. a Mt. 5.11; Jn. 16.2; 1 P. 2.19; 3.14; 4.14. b Hch. 5.41; Col. 1.24; Stg. 1.2. 

Tek ri Jesús xeruchaꞌ ri cablajuj apóstoles
12  Y cꞌo cꞌa jun kꞌij, tek ri Jesús xbe cꞌa pa ruwiꞌ ri juyuꞌ riche (rixin) chi 

xberubanaꞌ orar. s Y junakꞌaꞌ cꞌa xcꞌaseꞌ riche (rixin) chi xchꞌo riqꞌui ri Dios 
pan oración. 13 Y chupan cꞌa ri nimakꞌaꞌ chare ri rucaꞌn kꞌij, Riyaꞌ xerusiqꞌuij 
(xeroyoj) ri achiꞌaꞌ ri can yetzekelben wi riche (rixin). t Chiquicojol cꞌa ri 
achiꞌaꞌ riꞌ, xeruchaꞌ ye cablajuj, y xubij apóstoles chique. 14 Ri ye cablajuj 
ri xeruchaꞌ ri Jesús, ya ri Simón ri xubij chukaꞌ Pedro chare, u ri Andrés ri 
rachꞌalal ri Simón, ri Jacobo, ri Juan, ri Felipe, ri Bartolomé, 15 ri Mateo, ri 
Tomás, ri Jacobo ri rucꞌajol ri jun achi ri Alfeo rubiꞌ, ri Simón ri cꞌo quiqꞌui 
ri jumoc achiꞌaꞌ ri celadores nibix chique, 16 ri Judas v ri rachꞌalal ri Jacobo, 
y ri Judas Iscariote ri xcꞌayin el riche (rixin) ri Jesús pa quikꞌaꞌ ri winek.

Ri Jesús nukꞌalajsaj ruchꞌabel ri Dios y yerucꞌachojsaj yawaꞌiꞌ
17 Y yacꞌariꞌ tek ri Jesús y ri ye ruꞌapóstoles xexuleꞌ pe ri pa ruwiꞌ ri juyuꞌ, y 

xeꞌocꞌojeꞌ ka quiqꞌui ri nicꞌaj chic discípulos pa jun liꞌon. Y chiriꞌ ye qꞌuiy chukaꞌ 
winek quimolon quiꞌ. Yecꞌo winek ye petenak pa tinamit Jerusalem y pa nicꞌaj 
chic tinamit ri yecꞌo pa rucuenta ri Judea, y yecꞌo chukaꞌ ye petenak cꞌa quelaꞌ 
chuchiꞌ mar, ri cꞌa quelaꞌ pa tinamit Tiro y Sidón. w Yecꞌo cꞌa chique ri winek riꞌ 
ye petenak riche (rixin) chi niquicꞌaxaj ri ruchꞌabel ri Dios ri nutzijoj ri Jesús, 
y yecꞌo cꞌa ye petenak ruma nicajoꞌ chi yecꞌachojsex el chare ri quiyabil ruma 
ri Jesús. 18 Y yecꞌo cꞌa chukaꞌ winek ri yecꞌo pa pokonal pa quikꞌaꞌ ri itzel tak 
espíritu ri yecꞌo quiqꞌui. Xeꞌelesex chukaꞌ el ri itzel tak espíritu riꞌ ruma ri 
Jesús. 19 Y quinojel ri winek ye yawaꞌiꞌ nicajoꞌ cꞌa niquichop apo ri rutziak ri 
Jesús, ruma Riyaꞌ cꞌo uchukꞌaꞌ x riqꞌui riche (rixin) chi yerucꞌachojsaj quinojel.

Ri jabel ruwaquikꞌij y ri itzel ruwaquikꞌij
20 Y can yacꞌariꞌ tek ri Jesús xerutzuꞌ ri ye rudiscípulos y xubij chique: Jabel 

ruwaꞌikꞌij riyix ri yix pobres, ruma iwuche (iwixin) cꞌa riyix riꞌ ri rajawaren ri Dios. y
21 Jabel ruwaꞌikꞌij riyix ri yixnum wacami, ruma ri Dios xtuben cꞌa 

chiwe chi xquixnoj na chi utz. z Jabel ruwaꞌikꞌij riyix ri yixokꞌ, ruma ri 
Dios xtuben chiwe chi ma xquixokꞌ ta chic y xa xquixbetzeꞌen.

22 Jabel ruwaꞌikꞌij chukaꞌ riyix tek yixetzelex cuma ri winek, y yixquelesaj 
pe chiquicojol, yixyokꞌ, chukaꞌ itzel yixtzꞌet ruma yin iniman riyin ri 
Cꞌajolaxel ri xinalex chicojol. a 23 Y tek xticꞌulwachij ronojel riꞌ, xa quixquicot b 
cꞌa, y can ticꞌojeꞌ nimalaj quicoten iwuqꞌui, ruma chi nim rajel ruqꞌuexel ri 
xticꞌul chilaꞌ chicaj. Ruma xa can queriꞌ chukaꞌ ri tijoj pokonal ri xquikꞌaxaj 
ri profetas ri xekꞌalajsan ri ruchꞌabel ri Dios ojer ca. Riyeꞌ xquikꞌaxalaꞌ tijoj 

c Am. 6.1; Mt. 6.20; Lc. 12.21; 16.25; Stg. 5.1. d Pr. 14.13; Is. 65.13. e Jn. 15.19; 1 Jn. 4.5. 
f Ex. 23.4; Mt. 5.44; Ro. 12.20. g Lc. 23.34; Hch. 7.60. h Mt. 5.40; 1 Co. 6.7. i Dt. 15.7; 
Pr. 3.27; 21.26; Mt. 5.42. j Mt. 7.12. k Mt. 5.46. l Mt. 5.42. 

pokonal pa quikꞌaꞌ ri catiꞌt quimamaꞌ ri winek ri yeꞌetzelan iwuche (iwixin) 
riyix wacami.

24 Y riyix beyomaꞌ, juyiꞌ oc iwech, ruma xikꞌaxaj yan jun cꞌaslen sibilaj jabel 
chuwech re ruwachꞌulef. Yacꞌa ri kꞌij ri ye petenak chiwij ma ye que ta chic riꞌ. c

25 Riyix chukaꞌ ri yixwaꞌ jabel, juyiꞌ oc iwech, ruma xtapon cꞌa ri kꞌij 
tek xtitij wayjal. Riyix ri jabel yixtzeꞌen wacami, juyiꞌ oc iwech, ruma 
xtapon ri kꞌij tek xquixbeꞌokꞌ ruma bis. d

26  Y riyix xa juyiꞌ oc cꞌa iwech tek ninimirisex ikꞌij cuma ri winek ri xa 
ma ye riche (rixin) ta ri Dios. e Ruma can queriꞌ chukaꞌ xquiben ri quiteꞌ 
quitataꞌ riyeꞌ, ruma ri quiteꞌ quitataꞌ riyeꞌ xquinimirisaj quikꞌij ri xebin chi 
ye profetas y xa ma kitzij ta chi ye profetas.

Queꞌiwajoꞌ ri yeꞌetzelan iwuche (iwixin)
27 Yacꞌa riyix ri can niwacꞌaxaj wi ri nuchꞌabel, tiwacꞌaxaj cꞌa re 

xtinbij chiwe: Can queꞌiwajoꞌ cꞌa ri yeꞌetzelan iwuche (iwixin), y 
tibanaꞌ utzil chique ri winek ri itzel niquinaꞌ chiwe. f 28  Ticꞌutuj cꞌa 
chare ri Dios chi yeruben ta bendecir ri winek ri yerayin itzel pan 
iwiꞌ, y tibanaꞌ chukaꞌ orar g pa quiwiꞌ ri yekꞌaban tzij chiwij. 29 Y wi 
cꞌo cꞌa jun xupakꞌij jucꞌan apalej chi kꞌaꞌ, xa tayaꞌ chic apo ri jucꞌan 
apalej chuwech. Y wi cꞌo cꞌa chukaꞌ jun winek numej el achaqueta, 
can man cꞌa tapokonaj ta nayaꞌ el chukaꞌ ri jun chic atziak chare. h 
30  Xabachique cꞌa winek ri cꞌo nucꞌutuj chawe, tayaꞌ chare ri nrajoꞌ. i Y 
wi cꞌo jun winek ri cꞌo numej el chawe, majun bey chic cꞌa tachꞌojij 
ta chare. 31 Achiꞌel niwajoꞌ riyix chi ri winek utz niquiben iwuqꞌui, j 
can quecꞌariꞌ tibanaꞌ riyix quiqꞌui riyeꞌ.

32  Y wi riyix xaxu (xaxe wi) yeꞌiwajoꞌ ri winek ri yeꞌajowan iwuche 
(iwixin), majun ri más ta chic rejkalen ri yixtajin chubanic. Ruma chi 
xa can queriꞌ chukaꞌ niquiben ri winek ri ma quiniman ta ri Dios, k riyeꞌ 
yecajoꞌ ri yeꞌajowan quiche (quixin). 33 Y wi riyix, xaxu (xaxe) wi ri 
winek ri yebano utzil chiwe, xaxu (xaxe wi) chique riyeꞌ niben wi utzil, 
majun ri más ta chic rejkalen ri yixtajin chubanic. Ruma chi xa can 
queriꞌ chukaꞌ niquiben ri winek ri ma quiniman ta ri Dios, riyeꞌ niquiben 
utzil chique ri winek ri yebano utzil chique riyeꞌ. 34 Y wi riyix niyaꞌ pa 
kajic jun cosa chare jun winek, l xa riche (rixin) chi niwoyobej ri kajbel 
riche (rixin), majun ri más ta chic rejkalen ri yixtajin chubanic. Ruma 
chi xa can queriꞌ chukaꞌ niquiben ri winek ri ma quiniman ta ri Dios, 
ruma riyeꞌ yequiyaꞌ ka pa kajic ri quicosas chiquiwech riyeꞌ, xa riche 
(rixin) chi cꞌo niquichꞌec ca chrij. 35 Yacꞌa riyix ma tiben ta queriꞌ. Xa 

m Sal. 37.26. n Mt. 5.45; 1 Jn. 3.1. o Hch. 14.17. p Mt. 5.48; Ef. 5.1, 2. q Mt. 7.1. r Pr. 
19.17; Mt. 7.2. s Mt. 15.14. t Mt. 10.24. u Mt. 7.3. v Mt. 7.16; Ga. 5.19-23; 2 Ti. 3.1-9. 
w Mt. 12.33. x Ro. 8.5-9. 

queꞌiwajoꞌ ri winek ri yeꞌetzelan iwuche (iwixin); tibanaꞌ utzil chique. m 
Y tek riyix niyaꞌ pa kajic jun icosa, man cꞌa tiwoyobej ta ri ruqꞌuexel. Wi 
queriꞌ niben, nim ri rajel ruqꞌuexel ri xticꞌul, y xtikꞌalajin cꞌa chi can 
yix ralcꞌual chic n ri nimalaj Dios. Riyaꞌ jabel runaꞌoj o quiqꞌui ri winek ri 
sibilaj ye itzel, y jabel runaꞌoj quiqꞌui ri majun bey yematioxin ta. 36 Y 
riyix chukaꞌ tijoyowaj quiwech ri winek, can achiꞌel nuben ri Itataꞌ Dios p 
chi nujoyowaj quiwech quinojel.

Ma queꞌitzuꞌ ta ri winek xaxu (xaxe wi) riche (rixin) chi itzel yixtzijon chiquij
37 Majun bey titzuꞌ ta achique quibanic ri winek q xaxu (xaxe wi) riche 

(rixin) chi itzel yixtzijon chiquij, riche (rixin) chi queriꞌ ma xtiban ta 
chukaꞌ queriꞌ chiwe riyix. Ma tirayij ta chi jun winek nika rucꞌayewal pa 
ruwiꞌ, riche (rixin) chi queriꞌ ma xtika ta chukaꞌ rucꞌayewal pan iwiꞌ riyix. 
Ticuyuꞌ quimac ri winek y xticuyutej chukaꞌ ri imac riyix. 38  Wi riyix yeꞌitoꞌ 
ri winek riqꞌui ri nicꞌatzin chique, xtiyaꞌox (xtyaꞌ) chukaꞌ ri rajel ruqꞌuexel 
chiwe riyix. Ri rajel ruqꞌuexel ri xtiyaꞌox (xtyaꞌ) chiwe riyix, sibilaj qꞌuiy, 
jun pajbel ri can xtinojsex, can xtipitzꞌ y can xtipulin ruwiꞌ. Y can achiꞌel ri 
niben riyix quiqꞌui ri winek, can queriꞌ chukaꞌ xtiban chiwe riyix. r

39 Y ri Jesús xubij cꞌa chukaꞌ re jun cꞌambel tzij reꞌ chique: ¿Cꞌo cami jun moy 
ri nicowin ta nuyukej jun chic moy s y man ta yetzak pa tak jul? 40 Y queriꞌ chukaꞌ 
majun cꞌa discípulo ri más ta nim rukꞌij que chuwech ri rutijonel. t Xa cꞌa ya tek 
nretamaj na jabel ronojel ri nicꞌatzin, cꞌacꞌariꞌ junan nuben el riqꞌui ri rutijonel.

41 ¿Y achique ruma tek riyit xa ya ri ti kꞌayis ri cꞌo pa runakꞌ ruwech ri 
awachꞌalal ri natzꞌet chanin y ma nanaꞌ ta ri cheꞌ u kꞌatel pa runakꞌ awech riyit? 
42 Y man cꞌa tabij ta chukaꞌ chare ri awachꞌalal: Tayaꞌ kꞌij chuwe riche (rixin) chi 
nwelesaj re ti kꞌayis kꞌatel pa runakꞌ awech, y ma nayaꞌ ta ka pa cuenta ri cheꞌ 
kꞌeꞌel pa runakꞌ awech riyit. Tek nabij queriꞌ xa caꞌiꞌ apalej. Nabey na tachojmirisaj 
ka ri acꞌaslen riyit, cꞌacꞌariꞌ utz natoꞌ ri awachꞌalal chi nuchojmirisaj ri rucꞌaslen.

Jun cheꞌ netamex ruwech xaxu (xaxe wi) riqꞌui ri ruwech ri nuyaꞌ
43 Y majun utzilaj cheꞌ ri nuyaꞌ ta itzel tak ruwech. Majun chukaꞌ itzel 

cheꞌ ri nuyaꞌ ta utzilaj v tak ruwech. 44 Ri cheꞌ netamex ruwech riqꞌui ri 
ruwech ri nuyaꞌ, wi utz o ma utz ta. w Ruma ri kꞌayis ri cꞌo quiqꞌuixal ma 
xtiquiyaꞌ ta higo, ni ma xtiquiyaꞌ ta uva. 45 Y can quecꞌariꞌ ri winek. Ri 
winek utz, ya ri utz ri nuben y nubij, ruma chi can ya ri utz ri cꞌo pa 
ránima. Yacꞌa ri winek itzel, ya ri itzel ri nuben y nubij, ruma chi can ya 
ri itzel ri cꞌo pa ránima. Ruma jun winek can ya cꞌa ri cꞌo pa ránima ri 
nubij. x

Ri cꞌambel tzij chrij ri caꞌiꞌ jay
46 ¿Y achique cꞌa ruma tek riyix: Ajaf, Ajaf, yixchaꞌ chuwe, y y xa ma niben ta ri 

nbij chiwe? z 47 Rumariꞌ ri winek ri nipe wuqꞌui, ri nracꞌaxaj a ri nuchꞌabel y nuben 
ri nbij chare, nbij chiwe achoj riqꞌui junan wi, 48 junan riqꞌui jun achi ri xuben jun 
rachoch. Nabey, xuben ka ri jul riche (rixin) ri rucimiento ri jay, y can pa ruwiꞌ 
abej xucꞌot wi ka ri jul riꞌ. Cꞌacꞌariꞌ xuyaꞌ ka ri rucimiento ri jay, y xuchop cꞌa samaj. 
Y tek cꞌachojnek chic cꞌa ri jay, xpe cꞌa ri raken yaꞌ. Y ri raken yaꞌ riꞌ riqꞌui ruchukꞌaꞌ 
xberilaꞌ ri jay. Pero ri jay ma xsilon ta, b ruma chi ri rucimiento ri jay riꞌ can pa 
ruwiꞌ abej tzꞌuyul wi. 49 Yacꞌa ri winek ri nipe wuqꞌui riche (rixin) chi nracꞌaxaj 
ri nuchꞌabel, y ma nuben ta c ri nbij chare, xa junan riqꞌui jun achi ri xa pa ruwiꞌ 
ulef xuben wi ka rachoch, y xa ma xuyaꞌ ta ka ri rucimiento. Y tek ri raken yaꞌ 
xbeqꞌuiy pe, riqꞌui ruchukꞌaꞌ xberilaꞌ ri jay. Ri jay riꞌ xtzak y xqꞌuis d chiriꞌ.

Tek ri Jesús xucꞌachojsaj jun achi rumozo jun capitán

7  1 Tek ri Jesús xtaneꞌ chi tzij ri ruchapon rubixic chiquiwech ri winek, Riyaꞌ 
xbe pa tinamit Capernaum. e 2 Y chiriꞌ pa tinamit cꞌo jun achi capitán. Y 

ri achi riꞌ cꞌo jun rumozo ri sibilaj cꞌa nrajoꞌ, pero yawaꞌ, y ya xa jubaꞌ ma 
nicom ka. 3 Y tek ri capitán xracꞌaxaj cꞌa ri nitzijox chrij ri Jesús, riyaꞌ xerutek 
nicꞌaj rijitaꞌk tak achiꞌaꞌ ri cꞌo quikꞌij, achiꞌaꞌ israelitas, riche (rixin) chi queriꞌ 
niquicꞌutuj jun utzil chare ri Jesús chi tipe jubaꞌ, riche (rixin) chi norucꞌachojsaj 
ca ri rumozo. 4 Y tek ri rijitaꞌk tak achiꞌaꞌ xeꞌapon riqꞌui ri Jesús, sibilaj cꞌa 
xquicꞌutuj utzil chare. Y xquibij chukaꞌ chare: Can rucꞌamon wi cꞌa chi naben 
re jun utzil reꞌ chare ri capitán. 5 Ruma chi riyaꞌ sibilaj yojrajoꞌ riyoj israelitas, y 
chukaꞌ xuben jun jay ri nikamol wi kiꞌ, riche (rixin) chi nikacꞌaxaj ri ruchꞌabel ri 
Dios, xechaꞌ.

6 Y ri Jesús xbe cꞌa quiqꞌui ri rijitaꞌk tak achiꞌaꞌ ri ye takon pe ruma ri capitán. 
Y tek ri Jesús y ri ye benak riqꞌui xa jubaꞌ ma yeꞌapon chrachoch ri capitán, 
ri capitán xerutek cꞌa pe jun caꞌiꞌ oxiꞌ ramigo chucꞌulic ri Jesús. Y ri achiꞌaꞌ riꞌ 
xoquibij cꞌa chare ri Jesús: Ajaf, ri achi ri yoj takayon pe chiꞌacꞌulic rubin cꞌa 
pe: Ajaf, man cꞌa tatij ta más pokon wuma riyin, ruma riyit nim akꞌij y ma 
rucꞌamon ta (takal ta chuwij) chi yatoc pa wachoch. 7 Y ruma chi yin aj mac, 
can xinnaꞌ ka f chi ma rucꞌamon ta (takal ta chuwij) chi yin cꞌa riyin ri xinapon 
awuqꞌui. Riyit xaxu (xaxe wi) cꞌa tabij g jun chꞌabel chi nicꞌachoj ri numozo, y 
xticꞌachoj. h 8 Riyin can wetaman wi chi queriꞌ xtibanatej, ruma chi yin jun 
achi ri nnimaj ri nubij ri aj kꞌatbel tzij chuwe ri cꞌo chi nben. Y yecꞌo chukaꞌ 
soldados ri ye yaꞌon pa nukꞌaꞌ. Tek nbij cꞌa chare jun chi tibe, can nibe wi; y wi 
nbij chukaꞌ chare jun chic chi tipe, can nipe wi chukaꞌ. Y tek nbij cꞌa chare ri 

numozo chi tabanaꞌ reꞌ, can nuben wi chukaꞌ, nichaꞌ pe, xechaꞌ ri achiꞌaꞌ chare 
ri Jesús.

9 Y ri Jesús can xumey cꞌa tek xracꞌaxaj ri rutakon el rubixic ri capitán. 
Y can yacꞌariꞌ xerutzuꞌ ri winek ri ye tzeketel chrij, y xubij cꞌa chique: 
Can kitzij nbij chiwe, chi ri achi ri takayon pe rubixic re chꞌabel reꞌ, can 
rucukuban wi rucꞌuꞌx wuqꞌui. Y majun cꞌa wech aj Israel ri wilon ta ri can 
rucukuban ta rucꞌuꞌx wuqꞌui, i achiꞌel ri jun achi riꞌ.

10 Y tek xetzolin ri winek ri ye takon pe ruma ri capitán, xquitzꞌet cꞌa 
chi ri mozo ri yawaꞌ, can majun chic yabil cꞌo ta chare.

Tek ri Jesús xucꞌasoj jun cꞌajol ri xa can caminek chic, ral jun malcaꞌn ixok
11 Jun chic cꞌa kꞌij, ri Jesús xbe pa jun tinamit ri Naín rubiꞌ, y ye benak 

chukaꞌ ri rudiscípulos riqꞌui. Y sibilaj ye qꞌuiy chukaꞌ winek ri ye tzeketel el 
chiquij. 12  Tek ri Jesús y ri ye benak riqꞌui xa jubaꞌ ma yeꞌoc apo ri pa tinamit 
Naín, xquitzꞌet cꞌa chi cꞌamon pe jun caminek riche (rixin) chi nbemuk ca. Ri 
caminek riꞌ jun ti cꞌajol, ral jun malcaꞌn ixok. Ri malcaꞌn ixok riꞌ, xa can xu 
(xe) wi cꞌa jun ral cꞌo, y yariꞌ ri benak chumukic. Y ye qꞌuiy cꞌa winek ri ye 
tzꞌetonel ri ye benak riqꞌui pa mukunic. 13 Y tek ri Ajaf Jesús xutzꞌet ri ixok ri 
xcom el ri ral, xujoyowaj ruwech, j y xubij cꞌa chare: Man cꞌa catokꞌ ta chic.

14 Y ri Jesús xuchop apo ri rucáxa ri caminek, y ri ye ucꞌuayon el riche 
(rixin) ri caminek xepaꞌeꞌ cꞌa chiriꞌ. Y Riyaꞌ xubij chare ri cꞌajol riꞌ: Chawe 
riyit yichꞌo wi y nbij chawe chi cayacatej.

15  Y tek ri Jesús xubij queriꞌ, ri caminek xyacatej, k y xuchop nitzijon pe. 
Y ri Jesús xujech cꞌa el ri cꞌajol riꞌ chare ri ruteꞌ.

16 Tek ri winek xquitzꞌet ri xbanatej, xpe jun nimalaj xibinriꞌil chique. Y 
xquiyaꞌ chukaꞌ rukꞌij rucꞌojlen ri Dios, y niquibilaꞌ cꞌa: Wacami xbecꞌulun pe jun 
nimalaj profeta l chkacojol, ri nikꞌalajsan ri ruchꞌabel ri Dios. Wacami ri Dios 
xutek pe jun ri niyaꞌo rutzil chkacojol riyoj ri yoj rutinamit, xechaꞌ ri winek.

17 Y ri xuben ri Jesús chupan ri kꞌij riꞌ, xetamex m pa ronojel ri Judea, y 
xbe chukaꞌ rutzijol ri pa tak tinamit ri yecꞌo pe chunakajal ri Judea.

Ri Juan ri Bautista yecꞌo ri xerutek cꞌa riqꞌui ri 
Jesús, ruma nrajoꞌ nretamaj wi yariꞌ ri Cristo

18 Y ri ye rudiscípulos ri Juan ri Bautista xbequitzijoj cꞌa chare ronojel ri nuben 
ri Jesús. Rumariꞌ ri Juan xerusiqꞌuij (xeroyoj) ye caꞌiꞌ chique ri ye rudiscípulos, n 
19 y xerutek cꞌa el cꞌa riqꞌui ri Jesús. Xerutek el riche (rixin) chi xbequicꞌutuj chare: 
¿Can yit cꞌa riyit ri Cristo ri cꞌo chi nipe? o ¿O xa nikoyobej chic na jun? Queriꞌ xubij 
el chique. 20 Y ri ye rutakon el ri Juan, xeꞌapon cꞌa riqꞌui ri Jesús. Y riyeꞌ xquibij 

cꞌa chare: Ri Juan ri Bautista yoj rutakon pe awuqꞌui, riche (rixin) chi nokacꞌutuj 
chawe: ¿Yit cꞌa riyit ri Cristo ri cꞌo chi nipe? ¿O xa nikoyobej chic na jun? xechaꞌ.

21 Y can ya hora riꞌ tek ri Jesús xerucꞌachojsaj ye qꞌuiy yawaꞌiꞌ. Xerucꞌachojsaj 
chukaꞌ winek ri ye chapatajnek ruma nimaꞌk tak yabil y xerelesalaꞌ chukaꞌ itzel 
tak espíritu ri yecꞌo quiqꞌui nicꞌaj winek, y xuben chukaꞌ chique ri moyiꞌ chi 
xetzuꞌun. 22 Y cꞌacꞌariꞌ ri Jesús xubij el chique ri ye caꞌiꞌ rudiscípulos ri Juan: 
Wacami quixtzolin, y jebeꞌitzijoj chare ri xitzꞌet ca y ri xiwacꞌaxaj el re waweꞌ. 
Jebeꞌitzijoj chare achique rubanic tek ri moyiꞌ yecowin yetzuꞌun el, achique 
rubanic tek ri winek ye cojo yebiyin el jabel, p y achique rubanic tek ri ye yawaꞌiꞌ 
riqꞌui ri yabil lepra yechꞌajchꞌojir el. Jebeꞌitzijoj chukaꞌ chare ri achique rubanic tek 
ri ma yeꞌacꞌaxan ta yecꞌachoj, ri caminakiꞌ yecꞌastej, y chique ri pobres q ntzijoj ri 
lokꞌolaj chꞌabel ri niyaꞌo colotajic. 23 Y tibij chukaꞌ chare chi can jabel ruwarukꞌij ri 
winek ri can rucukuban rucꞌuꞌx wuqꞌui y ma yirumalij ta ca, xeꞌucheꞌex el y xebe.

24 Y tek ri ye caꞌiꞌ achiꞌaꞌ ri ye rutakon pe ri Juan xebe el, ri Jesús 
xerubilaꞌ cꞌa utzilaj tak chꞌabel chrij ri Juan chiquiwech ri winek ri yecꞌo 
chiriꞌ. Y quecꞌareꞌ ri nubij ri Jesús chique ri winek: ¿Achique ri xbeꞌitzꞌetaꞌ 
riyix pa desierto? ¿La xitzꞌet cami riyix jun achi chiriꞌ, chi xa achiꞌel jun 
aj, ri xa nibe quelaꞌ y xa nibe chic quelaꞌ pa rukꞌaꞌ ri cakꞌikꞌ? r Ma que ta 
riꞌ. 25  ¿Achique cꞌa ri xbeꞌitzꞌetaꞌ riyix chiriꞌ? ¿La xitzꞌet cami riyix jun 
achi ri jabel tak tziek ye rucusan? Ma que ta riꞌ. Ruma ri achiꞌaꞌ ri ye 
quicusalon jabel tak tziek y cꞌo ronojel quiqꞌui, riyeꞌ can pa tak cachoch 
reyes yecꞌojeꞌ wi. 26  ¿Pero achique ri xbeꞌitzꞌetaꞌ riyix pa desierto? ¿Xitzꞌet 
cami jun profeta ri nikꞌalajsan ri ruchꞌabel ri Dios? Can kitzij wi chi ri 
achi ri xitzꞌet chiriꞌ, can ya wi riꞌ ri rusamaj. Pero can cꞌo cꞌa chukaꞌ jun 
chic samaj ri yaꞌon pe chare. 27 Ruma can ya cꞌa riyaꞌ riꞌ ri takoꞌn ri natan 
chupan ri ruchꞌabel ri Dios ri tzꞌibatal ca, tek ri Dios xubij:

Xtintek cꞌa ri nutakoꞌn ri ninabeyej chawech,
riche (rixin) chi nuchojmirisaj apo ri abey. s

Quecꞌariꞌ nubij ri tzꞌibatajnek ca.
28  Riyin kitzij nbij chiwe, chiquicojol quinojel ri ye alaxnek chuwech ri 
ruwachꞌulef, majun chic jun profeta ri más ta nim rukꞌij que chuwech ri 
Juan ri Bautista. Pero wacami ri pa rajawaren ri Dios, astapeꞌ jun winek 
xa coꞌol oc rukꞌij, hasta riꞌ más nim rukꞌij que chuwech ri Juan.

29 Y yecꞌo cꞌa ye qꞌuiy winek ye cꞌutuy tak alcawal t ri ye banon bautizar 
ruma ri Juan. Y tek riyeꞌ xquicꞌaxaj ri xubij ri Jesús chrij ri Juan, xquibij 
chi ri Dios can choj wi. 30 Y yacꞌa ri achiꞌaꞌ fariseos y ri achiꞌaꞌ ri yekꞌaxan 
ri nubij ri ley, riyeꞌ can kꞌalaj chi ma xcajoꞌ ta xquicꞌul ri ruchꞌobon ri 
Dios chi nuben quiqꞌui, ruma ma xcajoꞌ ta chi xeban bautizar ruma ri 
Juan.

31 Y ri Ajaf Jesús xubij: ¿Achoj riqꞌui cami yenjunumaj u wi ri winek ri yecꞌo 
re tiempo reꞌ? ¿Y achoj riqꞌui ye junan wi? 32 Re winek reꞌ xa ye junan quiqꞌui 
ri acꞌalaꞌ ye tzꞌuyul pa cꞌaybel. Ri acꞌalaꞌ riꞌ niquirakalaꞌ quichiꞌ tek yechꞌo 
chiquiwech, y niquibij cꞌa chupan ri quetzꞌanen: Xojkꞌojoman riqꞌui xul chiwech 
y ma xixxajo ta y ma xixquicot ta. Xkabixaj bix riche (rixin) bis chiwech y ma 
xixokꞌ ta. Queriꞌ niquibilaꞌ ri acꞌalaꞌ pa quetzꞌanen. Y ye queriꞌ re winek reꞌ, 
majun ri nika ta chiquiwech. 33 Ruma tek xpe ri Juan ri Bautista, riyaꞌ ma nutij 
ta v caxlan wey, ma nukum ta chukaꞌ ruyaꞌal uva. Yacꞌa riyix xibij chi riyaꞌ xa cꞌo 
itzel espíritu riqꞌui. 34 Y tek xinoka riyin ri Cꞌajolaxel ri xinalex chicojol, riyin ntij 
caxlan wey y nkum chukaꞌ ruyaꞌal uva. Y riyix nibij chuwe chi xu (xe wi) waꞌin 
nwajoꞌ, y nibij chukaꞌ chi yin jun kꞌabarel, chi yin cachibil ri cꞌutuy tak alcawal, 
y yin cachibil chukaꞌ ri aj maquiꞌ. 35 Pero ri runaꞌoj ri Dios w can nikꞌalajin pa 
quicꞌaslen quinojel ri ye ralcꞌual chic, chi can choj wi, xchaꞌ ri Jesús.

Ri xbanatej tek ri Jesús xapon pa rachoch jun fariseo ri Simón rubiꞌ
36 Y cꞌo cꞌa jun achi fariseo ri xsiqꞌuin (xoyon) riche (rixin) ri Jesús riche (rixin) 

chi nbewaꞌ pa rachoch. Y tek ri Jesús xapon cꞌa pa rachoch ri achi riꞌ, xtzꞌuyeꞌ cꞌa 
apo ri pa mesa, riche (rixin) ri waꞌin. x 37 Y chupan ri tinamit riꞌ, cꞌo cꞌa jun ixok 
ri itzel rucꞌaslen. y Y ri ixok riꞌ xretamaj cꞌa chi ri Jesús cꞌo pa rachoch ri jun achi 
fariseo, rumariꞌ riyaꞌ xapon chiriꞌ. Y riyaꞌ rucꞌuan cꞌa apo jun cꞌojlibel (frasco), ri 
banon riqꞌui jun abej ri alabastro rubiꞌ. Ri cꞌojlibel (frasco) riꞌ cꞌo el jun akꞌom jubul 
ruxlaꞌ chupan. 38 Y ri ixok riꞌ xapon cꞌa riqꞌui ri Jesús y xuchop cꞌa okꞌej. z Y ri ruyaꞌal 
ri runakꞌ tak ruwech ri ixok riꞌ xeka ka cꞌa chrij raken ri Jesús. Riyaꞌ yerusulaꞌ cꞌa 
raken ri Jesús riqꞌui ri rusmal tak ruwiꞌ. Ri ixok riꞌ yerutzꞌumalaꞌ (yerutzꞌubalaꞌ) cꞌa 
ri raken ri Jesús, y xuyaꞌ chukaꞌ ri akꞌom ri jubul ruxlaꞌ chrij ri raken. 39 Y ri fariseo 
ri xsiqꞌuin (xoyon) riche (rixin) ri Jesús, tek xutzꞌet ri xuben ri ixok, xuchꞌob ka: Wi 
ta re achi reꞌ kas kitzij wi chi jun profeta ri nikꞌalajsan ri ruchꞌabel ri Dios, nunabej 
ta achique nichapo la raken, y achique chi winek la ixok laꞌ. Ruma la jun ixok laꞌ xa 
itzel ri rucꞌaslen, a xchaꞌ ka pa ránima. 40 Yacꞌa ri Jesús xubij chare ri achi fariseo ri 
xsiqꞌuin (xoyon) riche (rixin): Simón, cꞌo jun ri nwajoꞌ nbij chawe, xchaꞌ chare. Ri 
Simón xubij chare ri Jesús: Tijonel, ¿achique cꞌa ri nawajoꞌ nabij chuwe? xchaꞌ.

41 Y ri Jesús xubij chare: Xecꞌojeꞌ cꞌa ye caꞌiꞌ achiꞌaꞌ ri cꞌo quicꞌas riqꞌui jun achi 
ri niyaꞌo puek pa kajic. Jun chique ri achiꞌaꞌ riꞌ, wuꞌoꞌ ciento puek ri nibix denario 
chare ri rucꞌas, y ri jun chic, cincuenta ri rucꞌas. b 42 Pero ruma cꞌa ri achiꞌaꞌ riꞌ ma 
yecowin ta niquitoj ri quicꞌas, ri achi ri yayon ri puek chique pa kajic, xubij chi 
ma tiquitoj ta chic, xa tiqꞌuis chi queriꞌ, c xchaꞌ chique. Y cꞌacꞌariꞌ ri Jesús xubij 
chukaꞌ chare ri Simón ri fariseo: Wacami tabij cꞌa chuwe, ¿achique cꞌa chique ri 
ye caꞌiꞌ achiꞌaꞌ riꞌ ri más najowan riche (rixin) ri achi ri xyaꞌo puek pa kajic?

d Gn. 18.4; Jn. 13.5, 14; 1 Ti. 5.10. e 1 Co. 16.20; 2 Co. 13.12. f Sal. 23.5; Ec. 9.8; 1 Jn. 

i Is. 53.3. j Mt. 9.22. k Mt. 27.55, 56; Mr. 15.40, 41; Lc. 23.27; Hch. 1.14. l Mr. 16.1, 9; 
Jn. 19.25. m Lc. 24.10. n Mt. 13.3; Mr. 4.2. 

43  Ri Simón xubij: Riyin nbij chi ya ri más qꞌuiy rucꞌas rubanon riqꞌui. 
Jaꞌ (je), can queriꞌ achiꞌel ri xabij, xchaꞌ ri Jesús chare ri Simón.

44 Y ri Jesús rutzuliben ri ixok tek xubij chare ri Simón ri fariseo: ¿Natzꞌet 
re ixok reꞌ? Riyin tek xinoc pe re waweꞌ pan awachoch, ma xayaꞌ ta nuyaꞌ d 
chꞌajbel waken. Yacꞌa re ixok reꞌ xeruchꞌej re waken riqꞌui ri ruyaꞌal ri runakꞌ tak 
ruwech, y xeruchakirisaj riqꞌui ri rusmal tak ruwiꞌ. 45 Chukaꞌ tek xinoc pe, ma 
xinatzꞌumaj (xinatzꞌubaj) ta e riche (rixin) chi xayaꞌ rutzil nuwech. Yacꞌa re ixok 
reꞌ, can yacꞌa tek xinoc pe tek ruchapon yerutzꞌumaj (yerutzꞌubaj) ri waken. 
46 Riyit chukaꞌ ma xakꞌej ta aceite f pa nujolon (nuwiꞌ) tek xinoc pe. Yacꞌa re 
ixok reꞌ, can ya ri akꞌom ri jubul ruxlaꞌ ri xuyalaꞌ chrij ri waken. 47 Rumariꞌ nbij 
chawe riyit Simón, chi re ixok reꞌ sibilaj nrajoꞌ ri xcuyu ri rumac. Y rumariꞌ ri 
janipeꞌ chi mac ri ye rubanalon pe xecuyutej yan. Yacꞌa jun winek ri nunaꞌ chi 
xa ma qꞌuiy ta ri rumac ri xecuy, xa ma can ta nrajoꞌ ri xcuyu ri rumac. g

48  Y ri Jesús xubij chare ri ixok: Ri amac xecuyutej yan. h
49 Y ri winek ri xesiqꞌuix (xeꞌoyox) ruma ri Simón ri fariseo y junan 

yecꞌo riqꞌui ri Jesús ri chiriꞌ pa mesa, niquibilaꞌ cꞌa chiquiwech: ¿Achique 
cꞌa chi achi i reꞌ? Ruma can yerucuy chukaꞌ mac, yechaꞌ.

50 Y ri Jesús xubij chare ri ixok: Xacꞌachoj, j ruma chi xacukubaꞌ acꞌuꞌx 
wuqꞌui. Wacami cꞌa, catzolin; ruma xawil yan uxlanibel cꞌuꞌx.

Ri ixokiꞌ ri yebano ronojel ri nicꞌatzin chare ri Jesús

8  1 Xa cꞌa caꞌiꞌ oxiꞌ kꞌij tibanatej wi ronojel riꞌ, tek ri Jesús xuchop cꞌa chi nibe 
pa tak tinamit y pa tak aldeas, y chi ye cablajuj rudiscípulos ye benak riqꞌui. 

Y Riyaꞌ nutzijoj cꞌa ri lokꞌolaj chꞌabel ri nichꞌo chrij ri rajawaren ri Dios. 2 Y yecꞌo 
chukaꞌ caꞌiꞌ oxiꞌ ixokiꞌ ri ye tzeketel k el chrij. Ri ixokiꞌ riꞌ, yeriꞌ ri ye rucꞌachojsan 
ri Jesús y relesalon itzel tak espíritu quiqꞌui. Chiquicojol cꞌa ri ixokiꞌ riꞌ benak ri 
María, l ri nibix chukaꞌ Magdalena chare. Y ya cꞌa riqꞌui ri ixok riꞌ xeꞌelesex wi ye 
wukuꞌ itzel tak espíritu ruma ri Jesús. 3 Y benak chukaꞌ ri Juana, m rixjayil ri jun 
achi ri Chuza rubiꞌ. Y ri achi riꞌ jun rumozo ri Herodes. Y benak chukaꞌ ri Susana. 
Y ye benak chukaꞌ nicꞌaj chic ixokiꞌ ri can cꞌo chukaꞌ quibeyomal ri can ye riyeꞌ 
yeyaꞌo y yebano ronojel ri nicꞌatzin chare ri Jesús, y chique ri ye rudiscípulos.

Ri cꞌambel tzij chrij ri aj ticonel
4 Y riqꞌui ri Jesús sibilaj ye qꞌuiy winek ri xquimol apo quiꞌ, y yecꞌo chukaꞌ apo 

ri yepe pa nicꞌaj chic tinamit. Y Riyaꞌ cꞌo cꞌa jun cꞌambel tzij n ri xubij chique, y 
quecꞌareꞌ ri xubij chique: 5 Cꞌo cꞌa jun achi ri xbe pa jopin ijaꞌtz. Y tek ri achi cꞌo chic 
pa samaj nijopin ijaꞌtz, jubaꞌ cꞌa chare ri ijaꞌtz riꞌ xa pa bey xka wi, rumariꞌ ri winek 

yekꞌax pa ruwiꞌ. Y xepe ri aj xicꞌ tak chicop ri yebe pa cakꞌikꞌ, xquitij el ri ijaꞌtz riꞌ. 6 Y 
jubaꞌ chic chare ri ijaꞌtz xka cojol tak abej. Ri ijaꞌtz cꞌa riꞌ xel pe. Xa yacꞌa tek xpe 
ruchukꞌaꞌ ri kꞌij, xechakiꞌj ka, ruma man cꞌo ta más ruraxal ri ulef ri xka wi. 7 Y jubaꞌ 
chic chare ri ijaꞌtz xka cojol tak kꞌayis ri cꞌo quiqꞌuixal. Y tek xeꞌel pe, junan xeqꞌuiy 
quiqꞌui ri qꞌuix. Y ruma chi ri qꞌuix sibilaj xeqꞌuiy, ri ticoꞌn xejikꞌ pa quikꞌaꞌ. 8 Yacꞌa 
ri jubaꞌ chic chare ri ijaꞌtz xka pa jun utzilaj ulef, y jabel xeqꞌuiy. Y xquiyalaꞌ jojun 
ciento quiwech jojun ijaꞌtz, xchaꞌ. Yacꞌa tek rubin chic ka riꞌ, can riqꞌui cꞌa ruchukꞌaꞌ 
xchꞌo, y xubij: Ri cꞌo cꞌa racꞌaxabel, can tracꞌaxaj cꞌa ri xinbij, xchaꞌ ri Jesús.

9 Y ri ye rudiscípulos ri Jesús xquicꞌutuj cꞌa chare chi achique cꞌa ri nrajoꞌ 
nukꞌalajsaj chiquiwech riqꞌui re jun cꞌambel tzij o reꞌ. 10 Y ri Jesús xubij cꞌa 
chique: Chiwe cꞌa riyix can yaꞌon cꞌa kꞌij riche (rixin) chi niwetamaj chrij 
ri rajawaren ri Dios, yacꞌa ri nicꞌaj chic winek ri ma yeniman ta wuche 
(wixin), ma yaꞌon ta kꞌij chique chi niquetamaj. Rumacꞌariꞌ riqꞌui cꞌambel 
tak tzij yitzijon wi quiqꞌui, riche (rixin) chi queriꞌ astapeꞌ niquitzuꞌ y 
xa ma nichꞌobotej ta chiquiwech ri niquitzuꞌ, y riche (rixin) chi astapeꞌ 
niquicꞌaxaj y xa ma nikꞌax ta chiquiwech ri niquicꞌaxaj. p

11 Y quecꞌareꞌ ri nubij ri cꞌambel tzij riꞌ: Ri ijaꞌtz junan nuben riqꞌui ri ruchꞌabel q 
ri Dios. 12 Ri jubaꞌ ijaꞌtz ri xeka pa bey, junan riqꞌui ri ruchꞌabel ri Dios tek 
nacꞌaxex cuma ri winek. Ri itzel winek r chanin nipe, y nrelesaj el s ri ruchꞌabel 
ri Dios ri xtic pa tak cánima ri winek riꞌ, riche (rixin) chi queriꞌ ri winek riꞌ ma 
niquinimaj ta ri Dios, y ma yecolotej ta chukaꞌ. 13 Y ri ijaꞌtz ri xeka cojol tak abej, 
can nichꞌo wi cꞌa chrij ri ruchꞌabel ri Dios ri nacꞌaxex cuma ri winek. Ri winek 
riꞌ can sibilaj cꞌa yequicot tek niquicꞌul ri ruchꞌabel ri Dios pa tak cánima. Pero 
ruma can ma xbe ta ka jabel rucꞌamal ri ruchꞌabel ri Dios pa tak cánima, xa can 
ma niyaloj ta cꞌa ri quicoten quiqꞌui. Y tek yetojtobex, niquiyaꞌ ca ri Dios. 14 Ri 
ijaꞌtz ri xeka cojol tak kꞌayis ri cꞌo quiqꞌuixal can nichꞌo wi cꞌa chiquij ri winek ri 
niquicꞌaxaj ri ruchꞌabel ri Dios. Pero ri winek riꞌ xa yejikꞌ t ruma xaxu (xaxe wi) 
niquichꞌob achique nicꞌatzin chare ri quicꞌaslen waweꞌ chuwech re ruwachꞌulef u 
y xaxu (xaxe) wi niquichꞌob ri quibeyomal y chukaꞌ ri achique yequirayij. Y 
rumariꞌ ma niwachin ta jabel ri quicꞌaslen. 15 Yacꞌa ri ijaꞌtz ri xeka pa jun utzilaj 
ulef, can nichꞌo wi cꞌa chrij ri ruchꞌabel ri Dios ri nacꞌaxex cuma ri winek. Riyeꞌ 
riqꞌui ronojel cánima v niquicꞌaxaj y niquiben ri nubij. Y can niquiyec pa cánima 
ri ruchꞌabel ri Dios, y niwachin jabel ri quicꞌaslen ronojel tiempo.

Majun ri ewan ca ri man ta xtibekꞌalajin pe
16  Y majun chukaꞌ winek ri nutzij jun kꞌakꞌ y cꞌa ta riꞌ nutzꞌapij rij riqꞌui 

jun bojoꞌy o nuyaꞌ ta chuxeꞌ ri ruchꞌat. Ma que ta riꞌ nuben. Ri kꞌakꞌ riꞌ 
nicꞌatzin nicanox jun rucꞌojlibel ri acuchi (achique) nipaꞌeꞌ wi, riche 

(rixin) chi queriꞌ ri yeꞌoc apo pa jay yetzuꞌun jabel. w 17 Y majun ri ewan ca, 
ri man ta xtibekꞌalajin pe. Y chukaꞌ majun ri tzꞌapin ca rij, ri xa man ta 
xtibekꞌalajin pe y ntel pe chuwasakil. x

18  Y queriꞌ, wi riyix niwacꞌaxaj ri ruchꞌabel ri Dios, tiyacaꞌ cꞌa ka ri pa tak 
iwánima. Ruma ri can cꞌo qꞌuiy riqꞌui xtiyaꞌox (xtyaꞌ) cꞌa más chare y queriꞌ 
qꞌuiy ri xticꞌojeꞌ riqꞌui. y Yacꞌa ri xa jubaꞌ oc cꞌo riqꞌui, y astapeꞌ nuchꞌob chi 
cꞌo ri jubaꞌ riꞌ riqꞌui, hasta ri jubaꞌ riꞌ xa xtelesex z chare, xchaꞌ ri Jesús.

Ri ruteꞌ y ri ye rachꞌalal ri Jesús
19 Y ri ruteꞌ y ri ye rachꞌalal a ri Jesús xepe cꞌa ri acuchi (achique) cꞌo 

wi Riyaꞌ. Pero xa ma xecowin ta xeꞌoc apo riqꞌui, ruma sibilaj ye qꞌuiy 
winek ri quimolon apo quiꞌ riqꞌui. 20  Y xbix cꞌa apo chare ri Jesús: Ri ateꞌ 
y ri ye awachꞌalal yecꞌo pe waweꞌ chuwajay el, ye petenak chatzꞌetic.

21 Yacꞌa Riyaꞌ xubij: Yecꞌa ri winek ri yeꞌacꞌaxan y niquiben ri nubij b ri 
ruchꞌabel ri Dios, yecꞌariꞌ ri ye achiꞌel nteꞌ y ye achiꞌel wachꞌalal, xchaꞌ ri Jesús.

Tek ri Jesús xukꞌet ruchukꞌaꞌ ri cakꞌikꞌ y ri ruwiꞌ yaꞌ
22 Y cꞌo cꞌa jun kꞌij, tek ri Jesús ye rachibilan ri rudiscípulos, xoc el pa jun 

jucuꞌ. Y cꞌacꞌariꞌ xubij chique: Joꞌ, kojkꞌax la jucꞌan chic apo ruchiꞌ choy. Y xebe. c
23  Y ri Jesús xwer el, tek quichapon el bey pa ruwiꞌ ri choy. Y xpe cꞌa 

jun nimalaj cakꞌikꞌ chiriꞌ pa ruwiꞌ ri choy. Rumariꞌ ri jucuꞌ ri ye benak wi, 
xuchop ninoj pe chi yaꞌ, y xa jubaꞌ ma yebe chuxeꞌ yaꞌ. Can pa rucꞌayewal 
cꞌa yecꞌo wi. 24  Xepe cꞌa ri discípulos xquicꞌasoj ri Jesús, y xquibij chare: 
¡Tijonel! ¡Tijonel! Wacami yojcom, xechaꞌ chare. Y ri Jesús xyacatej cꞌa 
pe, y xubij: Tiqꞌuis el ri cakꞌikꞌ y ri ruwiꞌ yaꞌ titaneꞌ ka, xchaꞌ. Y queriꞌ 
xbanatej. Ri cakꞌikꞌ xqꞌuis el, y ri ruwiꞌ yaꞌ d xtaneꞌ ka. 25  Yacꞌariꞌ tek ri 
Jesús xubij chique ri ye rudiscípulos: ¿Achique ruma tek ma xicukubaꞌ ta 
icꞌuꞌx wuqꞌui? Yacꞌa ri discípulos quixibin quiꞌ. Can xquimey tek xquitzꞌet 
ri xbanatej, y xquicꞌutulaꞌ chiquiwech: ¿Achique cꞌa chi achi reꞌ? Ruma 
tek nichꞌo chique ri cakꞌikꞌ y ri yaꞌ, can niquinimaj e wi rutzij, xechaꞌ.

Tek ri Jesús xerelesaj itzel tak espíritu riqꞌui jun achi aj Gadara
26 Ri Jesús y ri rudiscípulos xeꞌapon cꞌa ri jucꞌan chic ruchiꞌ choy, ri chiriꞌ pa 

jun lugar ri Gadara f rubiꞌ, ri cꞌo apo chuwech ri Galilea. 27 Y tek ri Jesús xel pe 
chupan ri jucuꞌ, xapon cꞌa jun achi riche (rixin) ri tinamit riꞌ riqꞌui. Y ri achi riꞌ cꞌo 
chic cꞌa qꞌuiy tiempo ri yecꞌo pe itzel tak espíritu riqꞌui, majun rutziak nucusaj, ni 
ma nicꞌojeꞌ ta pa rachoch. Xa ya ri camposanto ri oconek rachoch. g 28 Y ri achi 

SAN LUCAS 8

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



180

 

h Fil. 2.10, 11. i Hch. 16.16, 17. j Ap. 20.3. k Lv. 11.7; Dt. 14.8. l Ro. 10.20. m 1 Jn. 3.8. 
n Job 21.14; Mt. 8.34; Mr. 5.17; Lc. 4.34; 5.8; Hch. 16.39; 1 Co. 2.14. o Dt. 5.25; 1 S. 6.20; 

riꞌ, can xu (xe) wi xutzꞌet ri Jesús, can yacꞌariꞌ tek xbexuqueꞌ xbemajeꞌ h chuwech. 
Y xurek apo ruchiꞌ chare ri Jesús, y xubij cꞌa: Riyit Jesús ri can yit Rucꞌajol ri 
nimalaj Dios, i ¿achique ruma tek yinanek? Tabanaꞌ jun utzil ma quinachꞌujirisaj 
ta, xchaꞌ.

29 Ri achi xubij queriꞌ ruma ri Jesús xubij chare ri itzel espíritu ri cꞌo riqꞌui ri 
achi riꞌ chi tel el. Ruma qꞌuiy chic tiempo cꞌo pe ri itzel espíritu riꞌ riqꞌui. Y ruma 
chukaꞌ riꞌ ri winek qꞌuiy cꞌa mul quiximon rukꞌaꞌ raken ri achi riꞌ riqꞌui chꞌichꞌ y 
cadenas, pero ma ye cowinek ta chrij. Ruma chi ri achi riꞌ yerucꞌokpij ri cadenas 
ri achoj riqꞌui ximon wi, y ri itzel espíritu ri cꞌo riqꞌui nuben cꞌa chare chi nibe 
pa tak lugar ri acuchi (achique) majun winek cꞌo. 30 Y ri Jesús xucꞌutuj cꞌa chare 
ri achi: ¿Achique abiꞌ? Y ri itzel espíritu ri cꞌo riqꞌui ri achi xubij: Yoj qꞌuiy ri 
nubiꞌ, xchaꞌ. Queriꞌ xubij ruma can ye qꞌuiy ri itzel tak espíritu ri yecꞌo riqꞌui 
ri achi riꞌ. 31 Y ri itzel tak espíritu riꞌ sibilaj cꞌa xquicꞌutuj utzil chare ri Jesús, 
chi wi yerelesaj el riqꞌui ri achi, man cꞌa querutek ta el chupan ri itzel jul ri 
kꞌekuꞌm rupan, quilugar j ri itzel tak espíritu. 32 Y chunakajal apo ri cꞌo wi ri achi 
riꞌ, sibilaj cꞌa ye qꞌuiy ak yetajin yewaꞌ pa ruwiꞌ jun juyuꞌ, y rumariꞌ ri itzel tak 
espíritu xquicꞌutuj utzil chare ri Jesús chi tuyaꞌ kꞌij chique riche (rixin) chi yeꞌoc 
quiqꞌui ri ak k riꞌ. Y ri Jesús xuyaꞌ kꞌij chique. 33 Y ri itzel tak espíritu can yacꞌariꞌ 
xeꞌel el riqꞌui ri achi, y xebeꞌoc quiqꞌui ri ak. Quinojel cꞌa ri ak riꞌ xquichop anin 
(anibel) chuwech jun juyuꞌ xulan ruwech y choj xebeka cꞌa pa choy. Y chiriꞌ 
xejikꞌ wi quinojel ri ak riꞌ.

34 Y ri yeyukꞌun quiche (quixin) ri ak riꞌ, tek xquitzꞌet ri xbanatej, xeꞌanmej 
y xbequiyalaꞌ ca rutzijol pa tinamit y ri pa tak juyuꞌ. 35 Y ri winek ri xeꞌacꞌaxan 
pe ri xbanatej, xepe chutzꞌetic. Tek ri winek riꞌ xeꞌoka riqꞌui ri Jesús, xquitzꞌet l 
cꞌa chi ri achi ri xeꞌelesex ri itzel tak espíritu riqꞌui, tzꞌuyul cꞌa apo riqꞌui ri 
Jesús, rucusan rutziak, y ma nuben ta chic m cꞌa achiꞌel ri rubanon pe. Pero ri 
winek riꞌ xa xquixibij quiꞌ tek xquitzꞌet ri achi riꞌ. 36 Y xtzijox chukaꞌ chique 
achique rubanic ri xbanatej. Ronojel riꞌ xtzijox chique cuma ri winek ri can 
xetzꞌeto tek xeꞌelesex ri itzel tak espíritu riqꞌui ri achi ruma ri Jesús. 37 Riqꞌui 
cꞌa ronojel ri xbanatej, ri winek ri aj chiriꞌ pa Gadara, xquicꞌutuj n cꞌa utzil 
chare ri Jesús chi tel el ri chiriꞌ. Ri winek ri aj chiriꞌ xquibij cꞌa queriꞌ chare 
ruma chi sibilaj quixibin quiꞌ. o Rumacꞌariꞌ ri Jesús ye rachibilan ri rudiscípulos 
xeꞌoc el pa jucuꞌ riche (rixin) chi xebe. 38 Y ri achi ri xeꞌelesex ri itzel tak 
espíritu riqꞌui, nucꞌutuj cꞌa jun utzil chare ri Jesús chi tuyaꞌ kꞌij chare riche 
(rixin) chi nibe riqꞌui. p Yacꞌa ri Jesús xa xubij cꞌa chare: 39 Catzolin chawachoch, 
y jatzijoj ri xuben ri Dios awuqꞌui riyit, xucheꞌex. Y ri achi can xberutzijoj na 
wi chrachoch, y chique quinojel ri winek pa rutinamit xutzijoj wi ri xuben ri 
Jesús riqꞌui riyaꞌ.

Cr. 20.20; Mr. 9.23; 11.22-24; Jn. 11.25, 40. 

Ri rumiꞌal ri Jairo y ri ixok ri xuchop rutziak ri Jesús
40 Y tek ri Jesús xtzolin cꞌa jucꞌan chic chare ri ruchiꞌ ri choy, ri winek yecꞌo chiriꞌ, 

riqꞌui cꞌa quicoten xquicꞌul apo, ruma chi ri winek riꞌ can ya cꞌa Riyaꞌ ri coyoben. 
41 Xapon cꞌa chukaꞌ jun achi ri Jairo rubiꞌ. Ri achi cꞌa riꞌ jun principal chupan ri jay 
ri kas nicꞌut wi ri ruchꞌabel ri Dios. Riyaꞌ xbexuqueꞌ xbemajeꞌ q chuwech ri Jesús, y 
xucꞌutuj cꞌa jun utzil chare chi nibe riqꞌui cꞌa pa rachoch, 42 ruma xa can xu (xe wi) r 
ri jun ti rumiꞌal cꞌo, y cꞌo achiꞌel xa cablajuj rujunaꞌ y ya xa jubaꞌ ma nicom ka.

Y tek ri Jesús y ri ye benak riqꞌui xquichop el bey riche (rixin) chi yebe 
chrachoch ri Jairo, sibilaj ye qꞌuiy cꞌa winek ri xetzekeꞌ el chrij. Y rumariꞌ 
niquipitzꞌilaꞌ cꞌa quiꞌ chrij, ye benak.

43  Chiquicojol cꞌa ri winek, benak jun ixok ri cꞌo jun ruyabil riche 
(rixin) icꞌ s chare. Ri ixok riꞌ cꞌo chic cꞌa cablajuj junaꞌ ri ma tanel ta ri 
ruquiqꞌuel. Xuqꞌuis yan cꞌa ronojel rurajil, ruma benak chic quiqꞌui qꞌuiy 
ajkꞌomanel, y majun chique ri ajkꞌomanel cowinek ta rakꞌoman ri ruyabil. 
44 Ri ixok riꞌ xjel cꞌa apo chrij ri Jesús, y xberuchapaꞌ t cꞌa ca jubaꞌ ri ruchiꞌ 
rutziak ri Jesús. Y can yacꞌariꞌ xkꞌatakꞌo ri ruquiqꞌuel.

45 Y yacꞌariꞌ tek ri Jesús xucꞌutuj: ¿Achique ri xichapo? Y ruma chi 
quinojel niquibij chi majun xquichop ta riyeꞌ, ri Pedro y ri nicꞌaj chic 
discípulos xquibij chare ri Jesús: Tijonel, riyit nawajoꞌ nawetamaj achique 
xachapo. Pero waweꞌ ma xtawetamaj ta, ruma sibilaj ye qꞌuiy winek 
niquipitzꞌ quiꞌ y niquinimilaꞌ quiꞌ chawij, y riyit nacꞌutuj: ¿Achique xichapo?

46  Y yacꞌariꞌ tek ri Jesús xubij: Cꞌo jun ri xichapo, ruma can xinnaꞌ chi 
cꞌo jun ri xincꞌachojsaj riqꞌui ri uchukꞌaꞌ u cꞌo wuqꞌui, xchaꞌ.

47 Y ri ixok tek xutzꞌet chi xa xnabex, nibarbot (nibaybot) cꞌa xoxuqueꞌ 
xomajeꞌ chuwech ri Jesús. Y chiquiwech quinojel ri winek xubij apo chare 
ri Jesús ri achique ruma tek xuchop ruchiꞌ rutziak. Y xubij chukaꞌ chi 
can xu (xe wi) xuchop ruchiꞌ rutziak ri Jesús, can yacꞌariꞌ xunaꞌ riyaꞌ chi 
xcꞌachoj. 48  Ri Jesús xubij chare: Numiꞌal, xacꞌachoj, v ruma xacukubaꞌ acꞌuꞌx 
wuqꞌui. Wacami cꞌa, catzolin; ruma xawil yan uxlanibel cꞌuꞌx, xchaꞌ chare.

49 Y cꞌa ntajin na cꞌa nitzijon ri Jesús riqꞌui ri ixok, tek cꞌo jun achi 
xoka ri petenak chrachoch ri Jairo, ri Jairo ri principal chupan ri jay ri 
kas nicꞌut wi ri ruchꞌabel ri Dios. Ri jun achi ri xoka, xorubij cꞌa chare ri 
Jairo: Man chic tacꞌuaj ta el ri Tijonel Jesús, ruma ri ti amiꞌal xa xcom 
yan. w

50 Yacꞌa tek ri Jesús xracꞌaxaj pe, xubij chare ri Jairo: Ma taxibij ta awiꞌ 
ruma ri xobix chawe. Xaxu (xaxe wi) tacukubaꞌ cꞌa acꞌuꞌx x wuqꞌui, y ri ti 
amiꞌal xticꞌastej, xchaꞌ chare.

y Jn. 11.11, 13. z Lc. 7.14; Jn. 11.43; Hch. 9.40. a Mt. 8.4; 9.30; Mr. 5.43. b Mt. 10.1; Mr. 
3.13; 6.7; Jn. 14.12; Hch. 3.6. c Mt. 10.7, 8; Mr. 6.12; Lc. 10.1, 9; Tit. 1.9; 2.12. d Sal. 
37.3; Mt. 10.9; Mr. 6.8; Lc. 10.4; 22.35; 2 Ti. 2.4. e Mt. 10.11; Mr. 6.10. f Mt. 10.14; Hch. 
13.51. g Mr. 6.12. h Mt. 14.1; Mr. 6.14. 

51 Y tek xeꞌapon cꞌa chrachoch ri Jairo, ri Jesús xaxu (xaxe) wi cꞌa chique ri 
Pedro, ri Jacobo, ri Juan, y ri ruteꞌ rutataꞌ ri acꞌal xuyaꞌ kꞌij riche (rixin) chi xeꞌoc 
pa jay riqꞌui ri ti kꞌopoj ri caminek. 52 Y ri Jesús xerutzꞌet chi quinojel ri winek 
yeꞌokꞌ y can niquirek quichiꞌ chi okꞌej. Yacꞌa ri Jesús xubij chique: Man cꞌa tiwokꞌej 
ta chic ri ti kꞌopoj, ruma riyaꞌ xa ma caminek ta, y riyaꞌ xa warnek, xchaꞌ chique.

53  Pero riyeꞌ xa xetzeꞌen chrij ri Jesús, ruma quetaman chi ri ti kꞌopoj 
xa caminek chic.

54 Y ri Jesús xuchop rukꞌaꞌ ri ti caminek, y xubij cꞌa: Nóya, cayacatej. z
55 Y ri ti kꞌopoj can xtzolin na wi pe ri ránima y can yariꞌ xyacatej pe. Y 

ri Jesús xubij chi titzuj (tisuj) ruway. 56  Y ri teꞌej tataꞌaj can xquimey tek 
xquitzꞌet ri xbanatej riqꞌui ri calcꞌual. Y ri Jesús xubij chique chi majun 
achoj chare tiquitzijoj wi a ri xbanatej.

Tek ri cablajuj discípulos xetak chutzijoxic ri ruchꞌabel ri Dios

9  1 Ri Jesús xerusiqꞌuij (xeroyoj) cꞌa ri cablajuj rudiscípulos, y xuyaꞌ b uchukꞌaꞌ 
chique y xuyaꞌ kꞌatbel tzij pa quikꞌaꞌ riche (rixin) chi yecowin yequelesaj 

quinojel quiwech itzel tak espíritu, y riche (rixin) chukaꞌ yequicꞌachojsaj yawaꞌiꞌ. 
2 Y xerutek cꞌa el ri rudiscípulos riche (rixin) chi xebe c chutzijoxic ri rajawaren 
ri Dios, y riche (rixin) chukaꞌ chi yequicꞌachojsaj yawaꞌiꞌ. 3 Y ri Jesús xubij chukaꞌ 
chique: Re nichop el bey, can majun cꞌa ticꞌuaj el. Ma ticꞌuaj ta chꞌameꞌy, ma ticꞌuaj 
ta yaꞌl, ni caxlan wey, ni irajil. Y ma ticꞌuaj ta el caꞌiꞌ itziak, xa can xu (xe) wi ri 
icusan. d 4 Y xabachique ta na jay ri yixapon wi pa jun tinamit, chiriꞌ quixcꞌojeꞌ wi 
ka. Xa can cꞌa ya tek yixel pe chupan ri tinamit riꞌ, cꞌacꞌariꞌ utz chi niyaꞌ ca ri jay ri 
xixcꞌojeꞌ wi. e 5 Y wi ri tinamit ri yixapon wi xa ma yixcꞌul ta, can quixel cꞌa pe chiriꞌ 
y titotalaꞌ (tiquiralaꞌ) ca f ri pokolaj ri cꞌo chiwaken chiquiwech ri winek riꞌ, riche 
(rixin) chi queriꞌ tiquetamaj chi ma utz ta ri xquiben, xchaꞌ ri Jesús.

6  Y ri discípulos xebe na wi. g Xebe ri pa tak aldeas riche (rixin) chi 
xbequitzijoj ri lokꞌolaj chꞌabel ri niyaꞌo colotajic. Y xequicꞌachojsaj chukaꞌ 
yawaꞌiꞌ ronojel ri acuchi (achique) xekꞌax wi.

Tek xcamisex ri Juan ri Bautista
7 Y ri Herodes, jun chique ri ye cajiꞌ aj kꞌatbel tak tzij chupan ri tiempo riꞌ, can 

yeracꞌaxalaꞌ h cꞌa ronojel ri yerubanalaꞌ ri Jesús. Pero ma nril ta cꞌa achique ri 
nunimaj, ruma yecꞌo yebin chi ri nibano queriꞌ ya ri Juan ri Bautista ri xcꞌastej pe 
chiquicojol ri caminakiꞌ. 8 Yecꞌo cꞌa chukaꞌ yebin chi ri Jesús ya ri Elías ri xtzolin 
pe. Y nicꞌaj chic winek niquibij cꞌa chi ri Jesús jun chique ri profetas ri xekꞌalajsan 
ri ruchꞌabel ri Dios ojer ca, ri xbecꞌastej pe. 9 Y ri Herodes nubij: ¿Achique cami 

i Lc. 23.8. j Mt. 14.13; Mr. 6.30. k Mt. 14.15; Mr. 6.35; Jn. 6.1, 5. l 2 R. 4.42, 43. m Nm. 
11.22. n Sal. 145.15, 16. o Mt. 16.13; Mr. 8.27. p Mt. 14.2. 

chi achi riꞌ? Ruma qꞌuiy yenwacꞌaxaj i chrij. Pero riyin nbij chi ma ya ta ri Juan ri 
Bautista, ruma ri Juan yin cꞌa riyin xitako rutzaqꞌuixic rujolon (ruwiꞌ), xchaꞌ. Y ri 
Herodes nucanolaꞌ cꞌa achique nuben, ruma nrajoꞌ nutzꞌet ruwech ri Jesús.

Tek ri Jesús xerutzuk más ye wuꞌoꞌ mil winek
10 Y tek ri ye ruꞌapóstoles ri Jesús xetzolin pe chubanic ri rusamaj ri Dios, 

xquitzijolaꞌ j cꞌa chare ri Jesús ri xequibanalaꞌ. Y ri Jesús xerucꞌuaj cꞌa el ri 
ruꞌapóstoles, y xebe pa jun desierto, jun lugar ri cꞌo pa rucuenta ri tinamit Betsaida. 
11 Y tek ri winek xquinabej el chi xbe ri Jesús ye rachibilan ri rudiscípulos, xebe 
chukaꞌ riyeꞌ. Y tek ri winek riꞌ xeꞌapon riqꞌui ri Jesús, Riyaꞌ jabel xerucꞌul y xubij 
chukaꞌ chique achique rubanic ri rajawaren ri Dios. Y chukaꞌ xerucꞌachojsaj yawaꞌiꞌ.

12  Y tek xka ka ri kꞌij riꞌ, ri cablajuj discípulos xejel apo riqꞌui ri Jesús 
y xquibij chare: Queꞌatakaꞌ cꞌa el re winek reꞌ riche (rixin) chi yebe 
chucanoxic acuchi (achique) yebewer wi, y yebe chukaꞌ chucanoxic 
quiway pa tak aldeas y pa nicꞌaj chic lugar ri yecꞌo pe nakaj. Ruma re 
yojcꞌo wi, xa majun winek k yecꞌo, xechaꞌ chare.

13 Yacꞌa ri Jesús xubij chique ri rudiscípulos: Tiyaꞌ quiway l riyix. Y ri 
discípulos xquibij chare ri Jesús: Waweꞌ ma qꞌuiy ta caxlan wey cꞌo riche 
(rixin) chi nikayaꞌ chique, xaxu (xaxe wi) wuꞌoꞌ caxlan wey y caꞌiꞌ car. Re 
winek reꞌ yewaꞌ, pero wi yojbe chulokꞌic cosas m riche (rixin) chi niquitij, xechaꞌ. 
14 Ruma ri winek sibilaj ye qꞌuiy. Y xaxu (xaxe wi) ri achiꞌaꞌ yecꞌo achiꞌel xa 
wuꞌoꞌ mil. Y ri Jesús xubij chique ri ye rudiscípulos: Tibij chique re winek reꞌ 
chi quetzꞌuyeꞌ pa tak moc y chi nicꞌaj tak ciento tiquicꞌuaj quiꞌ, xchaꞌ chique.

15 Y can que na wi riꞌ xquiben ri discípulos, xquiben chique quinojel ri 
winek chi xetzꞌuyeꞌ. 16  Y ri Jesús xeruliꞌej cꞌa pa rukꞌaꞌ ri wuꞌoꞌ caxlan wey 
y ri caꞌiꞌ car y cꞌacꞌariꞌ xtzuꞌun chicaj y xucꞌutuj ri rubendición ri Dios 
pa ruwiꞌ. Y cꞌacꞌariꞌ ri Jesús xeruwechꞌelaꞌ cꞌa el ri caxlan wey y ri car, y 
xuyaꞌ el chique ri rudiscípulos riche (rixin) chi niquiyaꞌ chique ri winek. 
17 Can quinojel cꞌa jabel xewaꞌ. Can majun cꞌa ri man ta xwaꞌ chi utz. n Y 
cꞌa cꞌo na cꞌa cablajuj chaquech caxlan wey y car ri xmolotej ca.

Tek ri Pedro xubij chi ri Jesús yariꞌ ri Cristo
18  Y cꞌo cꞌa jun kꞌij tek ri Jesús ruyon cꞌa ntajin nuben orar, y ri ye 

rudiscípulos can yecꞌo chukaꞌ apo chunakajal. Y yacꞌariꞌ tek ri Jesús 
xucꞌutuj chique ri rudiscípulos: ¿Yin achique cꞌa riyin niquibij ri winek? o

19 Y riyeꞌ xquibij chare: Yecꞌo ri yebin chi yit cꞌa riyit ri Juan ri Bautista. p 
Yecꞌo nicꞌaj chic niquibij chi yit cꞌa riyit ri Elías. Y yecꞌo cꞌa chukaꞌ ri yebin 
chi riyit jun chique ri profetas ri xekꞌalajsan ri ruchꞌabel ri Dios ojer ca, y 
wacami xacꞌastej pe chiquicojol ri caminakiꞌ, xechaꞌ chare ri Jesús.

q Mt. 16.16; Mr. 8.29; Jn. 1.41, 49; 4.29, 42; 6.69; 7.41; 11.27; 20.31; Hch. 8.37; 9.22; Ro. 
10.9; 1 Jn. 4.14, 15; 5.5. r Mt. 16.21; 17.22, 23; 20.17-19; Mr. 9.31; Lc. 18.31-33; 24.6, 7. 
s Mt. 10.38; 16.24; Mr. 8.34; Lc. 14.27. t Mt. 16.26; Mr. 8.36. u Mt. 10.33; Mr. 8.38; 2 Ti. 
2.12. v Mt. 16.28; Mr. 9.1. w Mt. 17.1. x Ex. 34.29-35. y 2 R. 2.11. 

20 Y Riyaꞌ xucꞌutuj cꞌa chique ri rudiscípulos: ¿Yin achique cꞌa riyin nibij 
riyix? xchaꞌ chique. Y ri Pedro can yacꞌariꞌ tek xubij chare ri Jesús: Yit cꞌa 
riyit ri Cristo, q ri yit takon pe ruma ri Dios, xchaꞌ chare.

Tek ri Jesús xubij chi xticamisex
21 Yacꞌa ri Jesús sibilaj xuchilabej chique ri ye rudiscípulos chi majun achoj chare 

tiquitzijoj wi chi ya Riyaꞌ ri Cristo. 22 Y xubij cꞌa chukaꞌ chique: Riyin ri Cꞌajolaxel 
ri xinalex chicojol, cꞌo chi nkꞌaxaj na qꞌuiy tijoj pokonal. Y xquinetzelex cuma ri 
rijitaꞌk tak achiꞌaꞌ ri cꞌo quikꞌij. Xquinetzelex cuma ri principaliꞌ tak sacerdotes y 
cuma ri aj tzꞌibaꞌ. Y xquicamisex. Pero pa rox kꞌij xquicꞌastej pe, xchaꞌ ri Jesús. r

23 Y cꞌacꞌariꞌ xubij chique quinojel: Wi cꞌo jun nrajoꞌ yirutzekelbej, man cꞌa 
tupokonaj ta nukꞌaxaj tijoj pokonal. Xa can tubanaꞌ cꞌa achiꞌel nuben jun ri benak 
chuxeꞌ jun cruz riche (rixin) chi nbecamisex. Ma nuben ta chic ri nurayij ka 
riyaꞌ. Wi cꞌo cꞌa jun nichꞌobo chi nicowin nuben queriꞌ kꞌij kꞌij, utz chi nipe wuqꞌui 
y quirutzekelbej s cꞌa. 24 Ruma wi can nupokonaj ri rucꞌaslen re waweꞌ chuwech 
re ruwachꞌulef, xa ma xtril ta cꞌa rucꞌaslen riche (rixin) xtibe kꞌij xtibe sek. Yacꞌa 
ri ma nupokonaj ta ri rucꞌaslen re waweꞌ chochꞌulef, astapeꞌ ta na can napon pa 
camic wuma riyin, xa can xtril rucꞌaslen riche (rixin) xtibe kꞌij xtibe sek. 25 Ruma, 
¿achique ta cꞌa nucꞌom pe chare ri winek wi nicꞌojeꞌ ri beyomel riche (rixin) ronojel 
ri ruwachꞌulef riqꞌui y wi xa ma nicolotej ta? t Xa ruyon cꞌa nuyaꞌ riꞌ chupan ri camic 
riche (rixin) xtibe kꞌij xtibe sek. 26 Ruma wi jun winek niqꞌuix yirukꞌalajsaj riyin y 
niqꞌuix nukꞌalajsaj ri nuchꞌabel, queriꞌ chukaꞌ xtinben riyin ri Cꞌajolaxel ri xinalex 
chicojol, tek xquipe chic jun bey, xquiqꞌuix nbij chi ri jun winek riꞌ wuche (wixin) 
riyin, u tek xtikꞌalajin chi can yin Rey wi, y chukaꞌ junan chic nukꞌij nucꞌojlen riqꞌui 
ri Nataꞌ y ye wachibilan pe ri lokꞌolaj tak ángeles. 27 Y can kitzij cꞌa re nbij chiwe chi 
yecꞌo cꞌa nicꞌaj chiwe ri yecꞌo waweꞌ ri ma xquecom ta na, xquecom pero cꞌa ya tek 
quitzꞌeton chic v na ca ri rajawaren ri Dios, xchaꞌ ri Jesús.

Tek ri Jesús xjalatej ruwachbel
28 Y achiꞌel xa cꞌo yan jun semana kꞌaxnek ca tek ri Jesús tichꞌo wi chiquiwech 

ri winek, yacꞌariꞌ tek Riyaꞌ xeruchaꞌ cꞌa ri Pedro, ri Juan y ri Jacobo riche (rixin) 
chi yerachibilaj el chi nibe pa ruwiꞌ jun juyuꞌ chubanic orar. w 29 Y tek ri Jesús 
ntajin cꞌa chare ri oración, xjalatej cꞌa ri ruwachbel, x y can queriꞌ chukaꞌ ri 
rutziak, can xjalatej ri yetzuꞌun. Ri rutziak sibilaj rusakil xuben y nitzꞌitzꞌan. 30 Y 
can yacꞌariꞌ tek xquichop tzij ye caꞌiꞌ achiꞌaꞌ riqꞌui ri Jesús. Y ri ye caꞌiꞌ achiꞌaꞌ riꞌ 
ya ri Moisés y ri Elías y ri ye rusamajel ri Dios ri xecꞌojeꞌ ojer ca. 31 Riyeꞌ xusutij 
cꞌa riꞌ jun lokꞌolaj sakil chiquij, y yetzijon cꞌa chrij ri camic ri xtiban chare ri 

SAN LUCAS 9

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



185

 

z Dn. 8.18; 10.9. a Ex. 23.21; Dt. 18.15-18; Mt. 3.17; Hch. 3.22; He. 2.3; 12.25; 2 P. 1.16, 17. 
b Mt. 17.9. c Mr. 9.17; Lc. 7.12. d Mr. 1.26. e Dt. 32.5; Sal. 78.8. 

Jesús pa Jerusalem. 32 Y ri Pedro y ri ye rachibil, sibilaj quiwaran z cꞌo, pero 
xquicochꞌ ma xewer ta, y rumariꞌ xquitzꞌet cꞌa ri lokꞌolaj sakil riche (rixin) ri 
Jesús, y xequitzꞌet chukaꞌ ri ye caꞌiꞌ achiꞌaꞌ ri yecꞌo riqꞌui ri Jesús. 33 Y tek ri caꞌiꞌ 
achiꞌaꞌ riꞌ niquiyaꞌ cꞌa ca ri Jesús riche (rixin) chi yebe, yacꞌariꞌ tek ri Pedro xubij 
chare ri Jesús: Tijonel, xa utz kabanon chi yojcꞌo waweꞌ. Tikabanaꞌ oxiꞌ tak 
caꞌaj, jun awuche (awixin) riyit, jun riche (rixin) ri Moisés y queriꞌ chukaꞌ jun 
riche (rixin) ri Elías, xchaꞌ chare. Ri Pedro quecꞌariꞌ xubij apo y ma retaman ta 
achique ruma tek xchꞌo apo. Xa chꞌobon, ma chꞌobon ri xerubilaꞌ apo.

34 Y cꞌa nichꞌo na cꞌa ri Pedro, tek cꞌo jun sutzꞌ ri xka pe pa quiwiꞌ y xerucuch. Y 
ri ye rudiscípulos xquixibij quiꞌ tek xquinaꞌ chi yecꞌo chic chupan ri sutzꞌ riꞌ. 35 Y 
yacꞌariꞌ tek cꞌo jun chꞌabel xquicꞌaxaj chupan ri sutzꞌ riꞌ, y xubij: Yareꞌ ri Nucꞌajol y 
can sibilaj nwajoꞌ. Can ya cꞌa Riyaꞌ tiwacꞌaxaj, a xchaꞌ ri chꞌabel riꞌ.

36  Y yacꞌa tek quicꞌaxan chic ri jun chꞌabel riꞌ, yacꞌariꞌ tek xquitzꞌet chi 
ri Jesús xa ruyon chic cꞌo ca. Y ri discípulos riꞌ, qꞌuiy cꞌa kꞌij ri majun 
achoj chare xquibij wi ri xquitzꞌet ri chiriꞌ pa ruwiꞌ ri juyuꞌ. b

Tek ri Jesús xucꞌachojsaj jun cꞌajol ri cꞌo jun itzel espíritu riqꞌui
37 Y pa rucaꞌn kꞌij, tek ri Jesús ye rachibilan ri ye oxiꞌ rudiscípulos xka pe pa 

ruwiꞌ ri juyuꞌ, can ye sibilaj cꞌa ye qꞌuiy ri winek ri xecꞌulu apo riche (rixin). 38 Y 
jun achi ri cꞌo chiquicojol ri winek, riqꞌui ruchukꞌaꞌ xchꞌo apo chare ri Jesús y 
xubij: Tijonel, riyin xaxu (xaxe wi) jun c walcꞌual cꞌo. Ncꞌutuj cꞌa jun utzil chawe 
chi tatzuꞌ jubaꞌ, 39 ruma chi cꞌo jun itzel espíritu nichapo. Y tek nuchop, nuben 
cꞌa chare chi nurek ruchiꞌ, nuben chare chi nibarbot (nibaybot) d ri ruchꞌacul, y 
nuben chukaꞌ chare chi niwoko pa ruchiꞌ. Ri itzel espíritu riꞌ can nikꞌax ruwiꞌ 
nuben chare ri nucꞌajol, y cꞌarunaj nuyaꞌ ca tek nuchop. 40 Rumariꞌ xincꞌutuj yan 
jun utzil chique re adiscípulos chi tiquelesaj el re jun itzel espíritu reꞌ riqꞌui ri 
nucꞌajol, pero xa ma ye cowinek ta chi niquelesaj, xchaꞌ chare ri Jesús.

41 Y ri Jesús yacꞌariꞌ tek xubij chique: Riyix winek ri yixcꞌo chuwech re 
ruwachꞌulef, majun chiwe ri cukul ta rucꞌuꞌx riqꞌui ri Dios. Chiꞌiwonojel xa yix 
sachnek. e ¿Riyix nichꞌob chi riyin can ronojel kꞌij xquicꞌojeꞌ iwuqꞌui, y man cꞌa 
xquitaneꞌ ta chi yixincochꞌ? Tacꞌamaꞌ pe ri acꞌajol waweꞌ, xchaꞌ ri Jesús.

42 Y tek ri cꞌajol xapon apo riqꞌui ri Jesús, ri itzel espíritu riqꞌui ruchukꞌaꞌ xuyicaj 
y xuchꞌakij pan ulef. Ri Jesús xchapon cꞌa chare ri itzel espíritu, riche (rixin) chi 
tel el riqꞌui ri cꞌajol riꞌ. Y ri Jesús can xucꞌachojsaj wi cꞌa el y xujech el chare ri 
rutataꞌ. 43 Y quinojel cꞌa ri winek xquimey tek xkꞌalajin ri nimalaj ruchukꞌaꞌ ri Dios.

Tek ri Jesús xubij chic jun bey chi xticamisex

Y tek quinojel cꞌa ri winek yetajin niquimey cꞌa rij ronojel ri yerubanalaꞌ 
ri Jesús, Riyaꞌ xubij chique ri rudiscípulos: 44 Can tiwacꞌaxaj cꞌa jabel re 

tzij reꞌ, y man cꞌa timestaj ta: Riyin ri Cꞌajolaxel ri xinalex chicojol, can 
xquijach wi pa quikꞌaꞌ ri winek, xchaꞌ.

45 Y ri tzij riꞌ ma xkꞌax ta f chiquiwech ri discípulos, ruma ma yaꞌon ta 
kꞌij chique chi nikꞌax chiquiwech, y riyeꞌ niquixibij cꞌa quiꞌ niquicꞌutuj 
chare ri Jesús chi achique ri xubij chique.

Tek ri Jesús xubij achique ri cꞌo más rukꞌij
46 Y ri rudiscípulos ri Jesús xquichꞌojilaꞌ chiquiwech chi achique chique riyeꞌ ri 

más nim rukꞌij. g 47 Yacꞌa ri Jesús can retaman cꞌa achique yetajin chuchꞌobic pa tak 
cánima ri rudiscípulos. Rumariꞌ Riyaꞌ xberucꞌamaꞌ pe jun ti acꞌal, y xupabaꞌ riqꞌui. 
48 Y xubij chique ri rudiscípulos: Xabachique ri nucꞌul jun acꞌal pa nubiꞌ riyin, h jun 
ri achiꞌel reꞌ, ma xu (xe) ta wi xtucꞌul ri acꞌal, xa can xquirucꞌul chukaꞌ riyin. Y ri 
xticꞌulu cꞌa wuche (wixin) riyin, can xtucꞌul cꞌa chukaꞌ ri yin takayon pe. i Ruma 
chi ri can nuchꞌutinirisaj riꞌ chicojol riyix, yariꞌ ri más nim rukꞌij, j xchaꞌ ri Jesús.

Ri ma yojquetzelaj ta, can kachibil cꞌa kiꞌ quiqꞌui
49 Y xpe cꞌa ri Juan xubij chare ri Jesús: Tijonel, riyoj katzꞌeton cꞌa 

jun achi ri pan abiꞌ riyit yerelesalaꞌ itzel tak espíritu. Pero ruma xa ma 
kachibil ta, xkakꞌil ca, k xchaꞌ chare ri Jesús.

50 Y ri Jesús xubij cꞌa chare ri Juan: Ma tikꞌil ta chic. Ruma ri ma 
yojquetzelaj ta, can ye kachibil wi cꞌa riꞌ. l

Tek ri Jesús xchapon chique ri Jacobo y ri Juan
51 Y tek xa noka yan cꞌa ri kꞌij riche (rixin) chi ri Jesús xtitzolin chilaꞌ chicaj, m 

Riyaꞌ can xuchꞌob cꞌa pa ránima chi xuchop el ri rubey riche (rixin) chi nibe 
pa tinamit Jerusalem. 52 Y yecꞌo chukaꞌ ri xerutek el nabey riche (rixin) chi 
xebe pa jun aldea ri cꞌo pa rucuenta ri Samaria, xebe chucanoxic jun jay ri 
acuchi (achique) xtibeꞌuxlan wi ri Jesús y ri ye rachibilan el. 53 Pero ri winek aj 
chiriꞌ ma xcajoꞌ ta xquicꞌul ri Jesús, n ruma chi ri winek riꞌ xquinabej chi xa pa 
Jerusalem ruchapon wi el bey. 54 Tek ri discípulos Jacobo y Juan xquinabej chi 
ma nicꞌul ta ri Jesús cuma ri winek, xquibij chare ri Jesús: Ajaf, ¿nawajoꞌ chi 
nikacꞌutuj chi tika pe kꞌakꞌ o chilaꞌ chicaj, riche (rixin) chi yeruqꞌuis re winek reꞌ? 
Achiꞌel xuben ri Elías, ri jun achi ri xkꞌalajsan ri ruchꞌabel ri Dios ojer ca, xechaꞌ.

55 Y ri Jesús xerutzuꞌ y xchapon chique. Y xubij cꞌa chique: Riyix ni 
ma iwetaman ta chi ri Espíritu ri cꞌo iwuqꞌui riche (rixin) chi yeꞌiwajoꞌ 
quinojel. 56  Ruma chi riyin ri Cꞌajolaxel ri xinalex chicojol, ma xipe ta 

waweꞌ chuwech re ruwachꞌulef chiquicamisaxic winek, riyin xa xipe 
chiquicolic, p xchaꞌ. Y ri Jesús y ri rudiscípulos xebe pa jun chic aldea.

Oxiꞌ achiꞌaꞌ ri xebin chi niquitzekelbej ri Jesús
57 Y tek riyeꞌ quichapon chic cꞌa el bey, cꞌo cꞌa jun achi ri xbecꞌulun 

pe, y xubij chare ri Jesús: Ajaf, riyin nwajoꞌ cꞌa yatintzekelbej xabacuchi 
(xabachique) yabe wi, q xchaꞌ chare.

58  Yacꞌa ri Jesús xubij chare ri achi: Ri xwan, can cꞌo wi jul ri acuchi 
(achique) yecꞌojeꞌ wi; y queriꞌ chukaꞌ ri aj xicꞌ tak chicop ri yebe pa cakꞌikꞌ, 
can cꞌo chukaꞌ quisoc. Yacꞌa riyin ri Cꞌajolaxel ri xinalex chicojol, can majun 
wachoch ri acuchi (achique) yinuxlan wi jubaꞌ, xchaꞌ chare ri achi riꞌ.

59 Y ri Jesús xubij cꞌa chare jun chic achi: Quinatzekelbej. Yacꞌa ri achi 
riꞌ xubij: Ajaf, riyin can nwajoꞌ wi yatintzekelbej. Xa yacꞌa chi tayaꞌ na kꞌij 
chuwe chi nmuk na el ri nataꞌ, cꞌacꞌariꞌ tek xcatintzekelbej r chic, xchaꞌ.

60 Yacꞌa ri Jesús xubij chare ri achi riꞌ: Xa tayaꞌ cꞌa ca chi ri caminakiꞌ 
quemuk na cuma ri ye caminek chupan ri quimac. Yacꞌa riyit jet, jatzijoj 
achique rubanic ri rajawaren ri Dios.

61 Y cꞌo chic cꞌa jun ri xbin chare ri Jesús: Ajaf, riyin nwajoꞌ 
yatintzekelbej. Pero nabey, tayaꞌ cꞌa kꞌij chuwe riche (rixin) chi yibechꞌo 
na ca chique ri nteꞌ nataꞌ y chique ri ye wachꞌalal, s xchaꞌ.

62  Yacꞌa ri Jesús xubij chare ri achi riꞌ: Tek jun achi nisamej pa juyuꞌ 
riqꞌui ri arado, ma utz ta chi nitzuꞌun ca chrij. t Queriꞌ cꞌa chukaꞌ ri winek 
ri niniman riche (rixin) ri Dios, ma utz ta chi nitzuꞌun ca chrij. Ruma wi 
queriꞌ nuben, ma rucꞌamon ta chi nisamej chupan ri samaj riche (rixin) ri 
rajawaren ri Dios, xchaꞌ ri Jesús.

Tek xetak ri setenta achiꞌaꞌ chutzijoxic ri ruchꞌabel ri Dios

10  1 Y tek banatajnek chic cꞌa ronojel riꞌ, ri Ajaf Jesús xeruchaꞌ cꞌa nicꞌaj 
chic achiꞌaꞌ riche (rixin) chi yesamej riqꞌui; y can ye setenta cꞌa achiꞌaꞌ ri 

xeruchaꞌ, riche (rixin) chi xerutek el chi ye cacaꞌ. u Xerutek ri pa tak tinamit y pa 
tak nicꞌaj chic lugar ri acuchi (achique) cꞌo chi xtapon wi Riyaꞌ. 2 Y ri Jesús xubij 
cꞌa chique ri achiꞌaꞌ ri xeruchaꞌ: Can kitzij wi chi ri samaj riche (rixin) chi nitzijox 
ri ruchꞌabel ri Dios, sibilaj nim; v yecꞌa ri yetzijon ri chꞌabel riꞌ xa ma ye qꞌuiy ta oc. 
Rumariꞌ can ticꞌutuj cꞌa chare ri Rajaf ri samaj, chi querutakaꞌ pe qꞌuiy samajelaꞌ w 
chiquicojol ri winek ri rajawaxic chi niquicꞌaxaj ri ruchꞌabel. 3 Y wacami quixbiyin 
cꞌa. Y riyix iwetaman chi xa yix achiꞌel tak carneꞌl x ri yixbeka chiquicojol ri 
winek ri ye achiꞌel utiwaꞌ (coyotes). 4 Y man cꞌa ticꞌuaj y ta yabel irajil, ni man cꞌa 
ticꞌuaj ta yaꞌl, y man cꞌa ticꞌuaj ta chukaꞌ jun chic cꞌulaj ixajab. Ni ma quixpaꞌeꞌ ta 
pa tak bey riche (rixin) chi yeꞌiyalaꞌ ca rutzil tak quiwech ri winek. Xa jic (choj) 

quixbiyin z cꞌa acuchi (achique) cꞌo chi yixapon wi. 5 Y tek yixapon cꞌa pa jun jay, 
ri nabey cꞌo chi niben, ya ri yeꞌiyalaꞌ rutzil quiwech a ri winek. Y nibij cꞌa chique: 
Ya ta cꞌa ri uxlanibel cꞌuꞌx riche (rixin) ri Dios ri xticꞌojeꞌ iwuqꞌui chupan re jay 
reꞌ, quixchaꞌ chique. 6 Y wi chiriꞌ chupan ri jay riꞌ, cꞌo jun winek riqꞌui quicoten 
xquixrucꞌul, ri uxlanibel cꞌuꞌx riche (rixin) ri Dios xticꞌojeꞌ ca riqꞌui. Yacꞌa ri winek 
ri xa ma xquixrucꞌul ta, ri uxlanibel cꞌuꞌx ma xticꞌojeꞌ ta ca riqꞌui, xa xtitzolin pe 
iwuqꞌui riyix. 7 Riyix can quixcꞌojeꞌ cꞌa ka chupan ri jay ri yixapon wi ri jabel icꞌulic 
niquiben, titijaꞌ y tikumuꞌ ri xtiquisipaj chiwe. Ruma ri samajel can rucꞌamon wi 
chi nitoj b ruma ri samaj ri nuben. Y man cꞌa tijalalaꞌ ta ri jay ri acuchi (achique) 
yixcꞌojeꞌ wi. Xa can acuchi (achique) yixapon wi nabey mul, chiriꞌ quixcꞌojeꞌ wi ka. 
8 Y queriꞌ chukaꞌ tibanaꞌ tek yixapon xabachique tinamit y jabel icꞌulic niban. Can 
titijaꞌ cꞌa ronojel ri nisipex chiwe. 9 Queꞌicꞌachojsaj cꞌa chukaꞌ ri yawaꞌiꞌ ri yecꞌo chiriꞌ, 
y tibij cꞌa chique: Xa nakaj chic cꞌa cꞌo wi ri rajawaren ri Dios c iwuqꞌui. 10 Yacꞌa tek 
yixapon pa jun tinamit ri xa ma utz ta icꞌulic niban, quixel cꞌa el ri pa tak bey riche 
(rixin) ri tinamit y tibij cꞌa chique ri winek: 11 Ri pokolaj riche (rixin) re tinamit 
reꞌ ri cꞌo el chikaken, nikatotaj (nikaquiraj) d ca chiwech, riche (rixin) chi queriꞌ 
tiwetamaj chi ma utz ta ri xiben chi ma xojicꞌul ta. Y tiwetamaj ca chukaꞌ chi ri 
rajawaren ri Dios xa nakaj chic cꞌo wi iwuqꞌui, quixchaꞌ chique. 12 Y ri Jesús xubij 
chukaꞌ el chique: Tek xtapon ri kꞌij tek ri Dios xtukꞌet tzij, ri winek quiche (quixin) 
ri tinamit ri ma xtiquicꞌul ta ri ruchꞌabel ri Dios ri nibij riyix chique, más cꞌa xtikꞌax 
ruwiꞌ ri rucꞌayewal ri xtika pa quiwiꞌ riyeꞌ, que chuwech ri tinamit Sodoma. e

Tek ri Jesús xubij chi juyiꞌ oc quiwech ri tinamit ri ma xtitzolin ta pe quicꞌuꞌx
13 Rumariꞌ juyiꞌ oc iwech riyix ri yixcꞌo pa tinamit Corazín, y juyiꞌ oc chukaꞌ 

iwech riyix ri yixcꞌo pa tinamit Betsaida, ruma sibilaj qꞌuiy milagros xeban 
chiwech y ma xinimaj ta ri ruchꞌabel ri Dios. Ruma xa ta ya ri pa tinamit Tiro 
y pa tinamit Sidón ri xeban ta wi ri milagros riꞌ, ri winek aj chiriꞌ xtzolin yan 
ta pe quicꞌuꞌx riqꞌui ri Dios, y quicusalon ta chic quitziak riche (rixin) bis, y 
quiyalon ta chic chaj chiquij, riche (rixin) chi queriꞌ nikꞌalajin chi yebison ruma 
sibilaj qꞌuiy quimac ri ye quibanalon. f 14 Yacꞌa tek xtapon ri kꞌij tek xtikꞌat tzij 
pa ruwiꞌ re ruwachꞌulef, yix cꞌa riyix ri yixcꞌo pa Corazín y ri yixcꞌo pa Betsaida 
ri más xtikꞌax ruwiꞌ ri rucꞌayewal ri xtika pan iwiꞌ, que chiquiwech ri aj Tiro 
y ri aj Sidón. 15 Y riyix ri yixcꞌo pa tinamit Capernaum can nichꞌob chi yixbe 
chilaꞌ chicaj g riqꞌui ri Dios y xtinimirisex ikꞌij. Pero xa ma que ta riꞌ. Xa xtikasex 
ikꞌij, h ruma xa cꞌa chupan ri lugar riche (rixin) ri tijoj pokonal xquixbeka wi.

16 Y achique cꞌa winek ri xquixrucꞌul jabel riche (rixin) chi nracꞌaxaj ri 
ruchꞌabel ri Dios, can yin cꞌa chukaꞌ riyin ri yirucꞌul. Y achique cꞌa chukaꞌ ri 
xquixetzelan ruma ri ruchꞌabel ri Dios, can yin cꞌa chukaꞌ riyin ri yiretzelaj. 

Y ri netzelan wuche (wixin) riyin, can ya chukaꞌ ri Dios i ri yin takayon pe ri 
nretzelaj, xchaꞌ cꞌa el ri Jesús chique ri setenta achiꞌaꞌ ri xeruchaꞌ.

Tek xetzolin pe ri setenta achiꞌaꞌ ri xetak chutzijoxic ri ruchꞌabel ri Dios
17 Y tek xetzolin cꞌa pe ri setenta achiꞌaꞌ riꞌ chare ri samaj ri bin el chique 

y xeꞌoka riqꞌui ri Jesús, sibilaj yequicot, y xquibij cꞌa chare: Ajaf, ri itzel tak 
espíritu can xeniman chukaꞌ chake tek pan abiꞌ riyit xojchꞌo wi chique.

18  Y ri Jesús xubij chique: Jaꞌ (je), can kitzij wi ri nibij. Ruma riyin can 
xintzꞌet chi ri Satanás xunaꞌ yan chi xchꞌacatej, ruma can achiꞌel nuben ri 
kꞌakꞌ riche (rixin) ri coklajay chicaj, queriꞌ xuben riyaꞌ tek xtzak pe. j 19 Riyin 
can nyaꞌon kꞌatbel tzij chiwe riche (rixin) chi yeꞌipalbej cumatz k y alacrán 
(kꞌasnaꞌj) y riche (rixin) chukaꞌ chi yixchꞌacon chrij ri ruchukꞌaꞌ ri itzel 
winek, y majun achique ta ri xticꞌulwachij. 20 Yacꞌa riyix ma quixquicot ta 
xaxu (xaxe wi) ruma chi ri itzel tak espíritu yixquinimaj. Más quixquicot 
pa tak iwánima ruma can tzꞌibatal l ri ibiꞌ chilaꞌ chicaj riqꞌui ri Dios.

Ri Jesús ri Cꞌajolaxel can nuyaꞌ wi cꞌa rukꞌij ri Tataꞌixel
21 Y can yacꞌa hora riꞌ, ri Jesús xquicot ránima ruma ri Lokꞌolaj Espíritu. Y 

xubij: Nyaꞌ akꞌij Nataꞌ Dios, riyit ri can yit Rajaf ri caj y re ruwachꞌulef, ruma ma 
xakꞌalajsaj ta ri lokꞌolaj achꞌabel chiquiwech ri winek ri can niquinaꞌ chi sibilaj qꞌuiy 
quinaꞌoj y qꞌuiy quetaman. Y xa chiquiwech ri winek ri ma qꞌuiy ta quetaman ri xa 
ye achiꞌel tak acꞌalaꞌ, xa chiquiwech riyeꞌ xakꞌalajsaj wi m re lokꞌolaj achꞌabel reꞌ. Can 
que wi cꞌa riꞌ Nataꞌ Dios, ruma chi queriꞌ ri araybel riyit, xchaꞌ ri Jesús pa ruꞌoración.

22  Y cꞌacꞌariꞌ tek Riyaꞌ xubij: Ri Nataꞌ Dios can ronojel cosas rujachon n 
pa nukꞌaꞌ. Y majun chic cꞌa etamayon ta yin achique riyin, xaxu (xaxe) 
wi ri Nataꞌ ri etamayon. Y majun chukaꞌ etamayon ta achique riꞌ ri Nataꞌ, 
xaxu (xaxe) wi riyin ri Rucꞌajol ri etamayon, y ri winek ri achoj chare 
xtinwajoꞌ xtinkꞌalajsaj wi riyin, xtretamaj achique cꞌa riꞌ ri Nataꞌ.

23 Yacꞌariꞌ tek ri Jesús xerutzuꞌ ri rudiscípulos y xaxu (xaxe wi) chique riyeꞌ 
xubij wi: Jabel ruwaꞌikꞌij o riyix, ruma re yixtajin chutzꞌetic riqꞌui ri runakꞌ tak 
iwech. Y chukaꞌ can jabel ruwaquikꞌij ri nicꞌaj chic winek ri yetzꞌeto ronojel reꞌ. 
24 Y can nbij cꞌa chiwe, chi ye qꞌuiy chique ri profetas ri xekꞌalajsan ri ruchꞌabel 
ri Dios y ri reyes ri xecꞌojeꞌ ojer ca, sibilaj xcajoꞌ chi xquitzꞌet p ta ri nitzꞌet riyix 
wacami, y xa ma xquitzꞌet ta el. Can sibilaj chukaꞌ xcajoꞌ chi xquicꞌaxaj ta ri 
niwacꞌaxaj riyix re wacami, y xa ma xquicꞌaxaj ta el, xchaꞌ ri Jesús.

Jun cꞌambel tzij chrij jun utzilaj achi aj Samaria
25 Y cꞌo cꞌa jun achi ri nikꞌaxan ri nubij ri ley chiquiwech ri winek ri 

xbeyacatej pe y xbechꞌo riqꞌui ri Jesús, y ruma chi nrajoꞌ nutojtobej ri Jesús, 

xubij cꞌa chare: Tijonel, ¿achique ri rajawaxic chi nben riyin riche (rixin) 
chi ntoc ta wuche (wixin) ri cꞌaslen riche (rixin) xtibe kꞌij xtibe sek? q xchaꞌ.

26  Ri Jesús xubij chare: ¿Achique cꞌa ri nubij chupan ri ley ri xuyaꞌ ri 
Dios chare ri Moisés? ¿Y achique nikꞌax chawech riyit?

27 Y ri achi ri nikꞌaxan ri nubij ri ley xubij chare ri Jesús: Ri ley nubij chi 
tawajoꞌ ri Dios ri Awajaf. r Tawajoꞌ riqꞌui ronojel awánima. Tawajoꞌ chupan 
ronojel ri acꞌaslen, riqꞌui ronojel awuchukꞌaꞌ, y riqꞌui chukaꞌ ri anojibal. Y can 
achiꞌel nawajoꞌ ka awiꞌ riyit, can queriꞌ chukaꞌ queꞌawajoꞌ s ri awucꞌ awachꞌalal.

28  Y yacꞌariꞌ tek ri Jesús xubij chare ri achi ri nikꞌaxan ri nubij ri ley: 
Can kitzij wi ri xabij. Wacami cꞌa, wi xtaben ronojel reꞌ, xtoc cꞌa awuche 
(awixin) ri cꞌaslen t riche (rixin) xtibe kꞌij xtibe sek, xchaꞌ ri Jesús chare.

29 Yacꞌa ri achi riꞌ ri nikꞌaxan ri nubij ri ley can xrajoꞌ chi nitzꞌetetej chi 
achiꞌel xa majun rumac. u Rumariꞌ xucꞌutuj cꞌa chare ri Jesús: ¿Achique cꞌa riꞌ 
ri wucꞌ wachꞌalal ri rucꞌamon chi yenwajoꞌ ri achiꞌel nwajoꞌ ka wiꞌ riyin? xchaꞌ.

30 Y ri Jesús can yacꞌariꞌ xutzijoj jun cꞌambel tzij chare ri achi ri nikꞌaxan ri nubij 
ri ley: Cꞌo cꞌa jun achi ri elenak pe ri pa tinamit Jerusalem y xulan ka riche (rixin) 
chi nibe ka cꞌa pa tinamit Jericó. Pero ri achi riꞌ xebeꞌel pe alekꞌomaꞌ chrij pa bey, 
y ri alekꞌomaꞌ riꞌ ronojel xquelesaj el chare. Hasta ri rutziak ri rucusan ri achi 
xquelesaj el chrij. Y sibilaj xquisoc ca ruma sibilaj xquichꞌey ca. Ri achi riꞌ xpuneꞌ 
cꞌa ca ri chiriꞌ pa bey y xa jubaꞌ ma nicom. 31 Y cꞌo cꞌa jun sacerdote ri petenak 
chukaꞌ chupan ri bey riꞌ. Y tek ri sacerdote riꞌ xutzꞌet chi punul ri achi ri chiriꞌ pa 
bey, xu (xe wi) xutzuꞌ ca y xa choj xkꞌax el. v 32 Y queriꞌ chukaꞌ jun achi levita, ri 
yetoꞌo quiche (quixin) ri sacerdotes ri pa rachoch ri Dios, petenak chukaꞌ chupan 
ri bey riꞌ. Y tek ri levita riꞌ xapon chupan ri lugar riꞌ, xutzꞌet chukaꞌ chi ri achi 
punul pa bey, y can achiꞌel xuben ri sacerdote can queriꞌ chukaꞌ xuben riyaꞌ. Xu 
(xe wi) xutzuꞌ ca, y xa choj xkꞌax el. 33 Pero cꞌo cꞌa jun achi aj Samaria ri petenak 
chukaꞌ chupan ri bey riꞌ, y cꞌo cꞌa chi nikꞌax riqꞌui ri achi punul ca pa bey, ri achi ri 
chꞌayon ca cuma alekꞌomaꞌ. Y tek ri aj Samaria xutzꞌet ri achi punul pa bey, sibilaj 
cꞌa xujoyowaj ruwech ruma ri rucꞌulwachin w ca. 34 Rumariꞌ ri aj Samaria riꞌ xjel 
apo riqꞌui ri achi punul pa bey, xutzꞌet achique rubanon. Y xerakꞌomalaꞌ ruwech ri 
rusocotajic ri achi riqꞌui aceite olivo y riqꞌui vino, xerupislaꞌ cꞌa chukaꞌ ri socotajic 
riqꞌui tziek. Y cꞌo ruquiej rucꞌamom pe ri achi aj Samaria, chrij riꞌ xuyaꞌ wi el ri 
achi socotajnek y xucꞌuaj cꞌa pa jun posada. Y xuchajij cꞌa ri jun akꞌaꞌ riꞌ. 35 Pa 
rucaꞌn kꞌij tek ri aj Samaria nuchop yan chic el ri rubey, riyaꞌ xrelesaj caꞌiꞌ puek 
ri nibix denario chare y xuyaꞌ ca chare ri rajaf ri posada, y xubij chare: Tawilij y 
tawakꞌomaj re jun achi reꞌ. Y tek xquitzolin pe, xtintoj cꞌa chawe ri nicꞌaj chic ri 
xtasech chrij. 36 Rumacꞌariꞌ, chawech riyit, ¿achique cꞌa chique ri ye oxiꞌ achiꞌaꞌ 
ri can achiꞌel nrajoꞌ ka riꞌ riyaꞌ, can queriꞌ chukaꞌ xrajoꞌ ri achi ri xka pa quikꞌaꞌ 
alekꞌomaꞌ? xchaꞌ ri Jesús chare ri achi ri nikꞌaxan ri nubij ri ley.

x Lc. 6.31; Jn. 13.15; Ro. 12.20; 1 P. 2.21; 1 Jn. 3.16, 18; 4.10, 11. y Jn. 11.1. z Dt. 33.3. 

37 Y ri achi ri nikꞌaxan ri nubij ri ley xubij: Ya ri achi ri xjoyowan ruwech, 
xchaꞌ. Y ri Jesús xubij cꞌa chare ri achi ri nikꞌaxan ri nubij ri ley: Wacami 
cabiyin cꞌa y tabanaꞌ x achiꞌel xuben ri achi aj Samaria, xchaꞌ chare.

Tek ri Jesús xapon chiquitzꞌetic ri Marta y ri María
38  Y ri Jesús xuchop chic cꞌa rubey y xapon pa jun aldea. Y chiriꞌ chupan 

ri aldea riꞌ cꞌo cꞌa jun ixok ri Marta y rubiꞌ, y riyaꞌ xucꞌul apo ri Jesús pa 
rachoch. 39 Ri ixok cꞌa riꞌ cꞌo cꞌa jun rachꞌalal María rubiꞌ. Y ri María 
riꞌ xtzꞌuyeꞌ cꞌa chraken ka ri Jesús, riche (rixin) chi queriꞌ nracꞌaxaj z ri 
ruchꞌabel ri Dios ri nutzijoj ri Jesús. 40 Yacꞌa ri Marta xa ma que ta riꞌ xuben. 
Riyaꞌ xa chꞌujernek a cꞌa chubanic ri rusamaj. Rumacꞌariꞌ ri Marta xapon 
riqꞌui ri Jesús y xubij chare: Ajaf, ¿chak utz chawe chi ri María nuyon riyin 
yin ruyaꞌon ca chuwech re samaj? Tabij cꞌa jubaꞌ chare chi quirutoꞌ, xchaꞌ.

41 Pero ri Ajaf Jesús xubij chare: Marta, Marta, riyit qꞌuiy ri nachꞌob, y sachnek 
acꞌuꞌx ruma qꞌuiy ri cꞌo chi naben. 42 Pero xaxu (xaxe wi) cꞌa jun ri más rajawaxic 
y más utz, y yacꞌariꞌ ri xuchaꞌ ri María. Y ri xuchaꞌ riyaꞌ, majun xtelesan ta chare.

Ri Jesús nucꞌut rubanic ri oración

11  1 Y jun bey cꞌa, ri Jesús cꞌo pa jun lugar, y nuben cꞌa orar. Y tek tanel 
chic ka, jun cꞌa chique ri rudiscípulos xubij chare: Ajaf, kojatijoj riche 

(rixin) chi nikaben orar, achiꞌel ri Juan ri Bautista xerutijoj ri rudiscípulos riche 
(rixin) chi niquiben orar. b 2 Y can yacꞌariꞌ tek ri Jesús xubij chique ri rudiscípulos: 
Tek xtiben cꞌa orar, tibanaꞌ cꞌa jun oración achiꞌel reꞌ: Katataꞌ Dios yitcꞌo chilaꞌ 
chicaj, xtibanatej ta cꞌa chi quinojel ta ri winek niquiyaꞌ ta akꞌij, c y man ta 
xtiquixolkꞌotij ri lokꞌolaj abiꞌ. Y xtipe yan ta cꞌa ri awajawaren. Y can ya ta cꞌa 
ri nawajoꞌ riyit ri xtibanatej waweꞌ chuwech re ruwachꞌulef, achiꞌel nibanatej 
chilaꞌ chicaj awuqꞌui riyit. 3 Y tayaꞌ cꞌa chukaꞌ ri kaway ri nicꞌatzin chake ronojel 
kꞌij. 4 Y xtacuy ta cꞌa ronojel ri kamac ri yekaben d chawech, can achiꞌel yekacuy e 
ri winek ri cꞌo pokon niquiben chake. Y man cꞌa tayaꞌ ta kꞌij chi ri itzel nuben ta 
chake chi yojtzak f pa mac. Xa can kojacoloꞌ g cꞌa chuwech, xchaꞌ ri Jesús.

5 Y ri Jesús xubij cꞌa chukaꞌ chique ri rudiscípulos: Wi jun chiwe riyix napon 
pa nicꞌaj akꞌaꞌ riqꞌui jun ramigo ri can retaman ruwech jabel, y nubij ta cꞌa 
chare: Tabanaꞌ jun utzil nayaꞌ ta oxiꞌ caxlan wey chuwe, y xa cꞌa xtinyaꞌ na 
ruqꞌuexel chawe. 6 Ruma cꞌo jun wamigo ri jucꞌan chic petenak wi y xoka 
wuqꞌui, y riyin majun cꞌo wuqꞌui riche (rixin) chi nyaꞌ apo chare riche (rixin) 
chi nutij. Rumacꞌariꞌ tabanaꞌ jun utzil chuwe, xcachaꞌ apo chare. 7 Y ri winek 
ri achoj chare nacꞌutuj wi apo, can cꞌa pa ruwarabel cꞌa xtichꞌo wi pe chawe y 

xtubij cꞌa: Tabanaꞌ jun utzil ma yinanek ta, ruma chi ri ruchiꞌ jay xa xintzꞌapij 
yan ca y ri acꞌalaꞌ xa wuqꞌui riyin ye warnek wi. Rumariꞌ ma utz ta yiyacatej 
el riche (rixin) chi nbenyaꞌ ca chawe ri nawajoꞌ. 8 Y ri Jesús xubij cꞌa chique ri 
rudiscípulos: Can kitzij wi nbij chiwe, chi ri winek ri achoj chare nicꞌutux wi 
apo, xtibeyacatej pe, pero ma ruma ta chi can ya ri ramigo ri nicꞌutun apo chare. 
Ma que ta riꞌ, xa ruma chi ma nitaneꞌ ta chucꞌutuxic, rumariꞌ xtibeyacatej pe y 
nberuyaꞌ pe ronojel ri nicꞌatzin chare, riche (rixin) chi titaneꞌ apo chucꞌutuxic. h

9 Y riyin nbij cꞌa chiwe riyix, can ticꞌutuj cꞌa ri nicꞌatzin chiwe y ri Dios can 
xtuyaꞌ wi pe chiwe. Ticanoj ri niwajoꞌ y xtiwil. Quixsiqꞌuin (quixoyon) apo chuchiꞌ 
jay y xtojak chiwech. i 10 Ruma wi riyix can riqꞌui ronojel iwánima nicꞌutuj chare 
ri Dios, Riyaꞌ can xtuyaꞌ wi pe chiwe. Wi riyix can nicanoj, can xtiwil wi. Y wi 
riyix yixsiqꞌuin (yixoyon) apo chuchiꞌ jay, can xtojak wi cꞌa chiwech.

11 ¿La cꞌo ta cami jun tataꞌaj ri nuyaꞌ j jun abej pa rukꞌaꞌ ri ralcꞌual, tek 
ri acꞌal xa jun caxlan wey ri nucꞌutuj chare? ¿O la nuyaꞌ ta cami jun itzel 
cumatz pa rukꞌaꞌ, tek ri acꞌal xa jun car ri nrajoꞌ? 12  ¿O la nuyaꞌ ta cꞌa jun 
alacrán (kꞌasnaꞌj) pa rukꞌaꞌ, tek ri acꞌal xa jun sakmoloꞌ ri nucꞌutuj chare? 
13  Riyix majun bey niben ta queriꞌ. Y astapeꞌ ta chi ma can ta utz ri inaꞌoj, 
pero riyix ya ri utz tak cosas ri niyaꞌ chique ri iwalcꞌual. Cꞌa ta cꞌa ri Itataꞌ 
ri cꞌo chilaꞌ chicaj chi man ta xtuyaꞌ pe chiwe ri nicꞌutuj chare. Riyaꞌ can 
nuyaꞌ wi cꞌa ri Lokꞌolaj Espíritu k chique ri can niquicꞌutuj, xchaꞌ ri Jesús.

Tek ma junan ta quiwech niquiben ri winek ri yecꞌo pa jun jay
14 Y cꞌo cꞌa jun kꞌij ri Jesús ntajin nrelesaj jun itzel espíritu riqꞌui jun achi. Ri 

itzel espíritu riꞌ rubanon cꞌa mem chare ri achi. Y xbanatej cꞌa chi tek ri Jesús 
xubij cꞌa chare ri itzel espíritu chi tel el riqꞌui ri achi riꞌ, ri itzel espíritu can 
xel cꞌa el, y yacꞌariꞌ tek ri achi mem l xchꞌo. Y ri winek ri xetzꞌeto, can xquimey 
cꞌa ri xquitzꞌet. 15 Pero yecꞌo cꞌa chukaꞌ chique ri winek ri xebin: Ri Jesús cꞌo 
ri Beelzebú riqꞌui; ri cajawalul ri itzel tak espíritu. Y ya ri Beelzebú ri niyaꞌo 
uchukꞌaꞌ chare riche (rixin) chi queriꞌ nicowin yerelesaj m ri itzel tak espíritu.

16 Y yecꞌo cꞌa nicꞌaj chic winek, ri xaxu (xaxe wi) riche (rixin) chi niquitojtobej ri 
Jesús, xquibij cꞌa chare chi tubanaꞌ cꞌa chi cꞌo jun retal n nibanatej chuwech ri caj.

17 Yacꞌa ri Jesús retaman o cꞌa ri niquichꞌobolaꞌ ri achiꞌaꞌ riꞌ, rumariꞌ xubij chique: 
Wi ri winek riche (rixin) jun ruwachꞌulef wi xa ma junan ta quiwech niquiben, 
nipe chꞌaꞌoj chiquicojol. Y riꞌ ma utz ta, ruma nuben chare ri quiruwachꞌulef chi 
ma xtiyaloj ta. Y queriꞌ chukaꞌ ri winek pa jun jay, wi xa ma junan ta quiwech 
niquiben, xa xtiquitaluj el quiꞌ. p 18 Y queriꞌ cꞌa chukaꞌ ri Satanás, wi xa nuben 
ka chꞌaꞌoj chrij riyaꞌ mismo, y caꞌiꞌ cꞌa nuben, chanin nitzak y niqꞌuis ka rukꞌij. 
Rumariꞌ xa ma kitzij ta ri nibij riyix, chi riyin xa ya ri uchukꞌaꞌ riche (rixin) ri 
Beelzebú ri ncusaj riche (rixin) chi yenwelesaj ri itzel tak espíritu. 19 Ruma wi 

xa ya ri uchukꞌaꞌ riche (rixin) ri Beelzebú ri ncusaj riche (rixin) chi yenwelesaj 
ri itzel tak espíritu, ¿achique cꞌa nichꞌob riyix chiquij ri ye tzekelbey iwuche 
(iwixin)? ¿La ya cami ruchukꞌaꞌ ri Beelzebú ri niquicusaj chukaꞌ riyeꞌ riche (rixin) 
chi yequelesaj ri itzel tak espíritu? Ma que ta riꞌ. Rumariꞌ can yecꞌa ri ye tzekelbey 
iwuche (iwixin) ri xquebin chiwe chi xa ma kitzij ta ri nibij riyix. 20 Y wi ya ri 
Dios ri yayon pe uchukꞌaꞌ chuwe riche (rixin) chi yenwelesaj ri itzel tak espíritu, 
ntel chi tzij chi xoka yan ri rajawaren ri Dios iwuqꞌui riyix.

21 Tek cꞌo jun achi ri can cꞌo ruchukꞌaꞌ, q y cꞌo ronojel ruwech camisabel 
riqꞌui, ri achi riꞌ can jabel wi nuchajij r ri rachoch, y majun ri xtelesan ta chare 
ronojel ri cosas ri yecꞌo pa rachoch. 22 Yacꞌa tek nocꞌulun chic cꞌa jun achi ri 
más kꞌaxnek ruchukꞌaꞌ s que chuwech riyaꞌ, nichꞌacatej ruma ri achi riꞌ y nelesex 
chare ronojel ri camisabel ri nucusaj ri can rucukuban rucꞌuꞌx riqꞌui. Y ri achi ri 
más cꞌo ruchukꞌaꞌ, ronojel cꞌa ri cosas ri xerelesaj el nujachalaꞌ chique ri rachibil.

23  Y rumacꞌariꞌ, achique cꞌa ri ma ruyaꞌon ta ránima wuqꞌui, xa can 
yiretzelaj wi cꞌa riꞌ. Y achique ri ma nitoꞌo ta wuche (wixin), xa yariꞌ ri 
niyojo ronojel ri yenben riyin. t

Tek jun itzel espíritu nitzolin chic ri acuchi (achique) elenak wi el
24 Y tek jun itzel espíritu ntel el pa ránima jun winek, nucanoj uxlanen pa chakiꞌj 

tak lugar. Y tek nunaꞌ chi majun uxlanen nril, u nuchꞌob ka: Quitzolin na chic pa 
ránima ri winek ri acuchi (achique) xinel wi pe, nichaꞌ cꞌa. 25 Y tek ri itzel espíritu 
riꞌ nitzolin chic apo pa ránima ri winek, nril cꞌa ri ránima ri winek riꞌ achiꞌel jun 
jay ri majun cꞌo ta chupan, meson y wikon jabel. 26 Y cꞌacꞌariꞌ tek ri itzel espíritu riꞌ 
yeberucꞌamaꞌ pe ye wukuꞌ chic itzel tak espíritu ri más chi na ye itzel, y quinojel cꞌa 
riꞌ yeꞌoc pa ránima ri winek. Y ri winek achoj riqꞌui yecꞌojeꞌ wi ri itzel tak espíritu 
riꞌ, más lawaloꞌ v nuben ri rucꞌaslen que chuwech ri rubanon pa nabey mul.

Ri Jesús nubij achique ri más jabel ruwaquikꞌij
27 Y tek ri Jesús ntajin cꞌa chubixic re tzij reꞌ chiquiwech ri sibilaj ye qꞌuiy 

winek ri quimolon quiꞌ riqꞌui, yacꞌariꞌ tek cꞌo cꞌa jun ixok chiriꞌ chiquicojol 
xurek pe ruchiꞌ, y xubij cꞌa: Jabel ruwarukꞌij w ri teꞌej ri xalan awuche (awixin) 
chuwech re ruwachꞌulef y xaqꞌuiytisan riqꞌui tzꞌumaj, xchaꞌ ri ixok chare ri Jesús.

28  Yacꞌa ri Jesús xubij: Más jabel ruwaquikꞌij ri yeꞌacꞌaxan y niquiben x 
ronojel ri nubij ri ruchꞌabel ri Dios, xchaꞌ ri Jesús.

Ri winek ri ma niquinimaj ta ri Dios nicajoꞌ chi niban jun milagro chiquiwech
29 Y tek can ye sibilaj qꞌuiy cꞌa ri winek ri yetajin niquimol apo quiꞌ chrij ri 

Jesús, xpe Riyaꞌ xubij cꞌa chique ri winek riꞌ: Ri winek ri yecꞌo re tiempo reꞌ sibilaj 

ye itzel y ma niquinimaj ta ri nbij chique. Rumariꞌ tek nicajoꞌ chi riyin nben jun 
milagro chiquiwech riche (rixin) chi yinquinimaj. Pero ma ya ta cꞌa ri nicajoꞌ riyeꞌ 
ri xtibanatej. Xa can xu (xe) wi cꞌa ri xbanatej riqꞌui ri profeta Jonás, ri jun achi ri 
xkꞌalajsan ri ruchꞌabel ri Dios ojer ca, xaxu (xaxe wi) cꞌa riꞌ ri retal y ri xtibanatej. 
30 Ri xucꞌulwachij ri Jonás xucꞌut chiquiwech ri winek ri xecꞌojeꞌ ojer ca chupan 
ri tinamit Nínive, chi can ya ri Dios takayon pe riche (rixin). Y queriꞌ chukaꞌ riyin 
ri Cꞌajolaxel ri xinalex chicojol, ri xtincꞌulwachij riyin xtucusex riche (rixin) jun 
retal z chiquiwech ri winek ri yecꞌo wacami. 31 Y tek xtapon cꞌa ri kꞌij riche (rixin) 
chi xtikꞌat tzij pa quiwiꞌ ri winek ri yecꞌo re tiempo reꞌ, xticꞌastej cꞌa pe ri jun reina 
ri xcꞌojeꞌ ojer ca, ri xkꞌato tzij pa ruwiꞌ ri ruwachꞌulef ri cꞌo pa sur y xtubij cꞌa chi 
ma utz ta xquiben ri winek ri yecꞌo re tiempo reꞌ. Ruma tek xcꞌaseꞌ ri jun reina riꞌ, 
sibilaj nej xbiyin wi riche (rixin) chi xoracꞌaxaj a ri runaꞌoj ri jun rey riche (rixin) re 
Israel, ri xubiniꞌaj Salomón. Y wacami yincꞌo riyin ri más nim nukꞌij b que chuwech 
ri rey Salomón ri xcꞌojeꞌ ojer ca, y xa ma yinquinimaj ta ri winek, xchaꞌ ri Jesús. 
32 Y tek xtapon cꞌa ri kꞌij riche (rixin) chi xtikꞌat tzij pa quiwiꞌ ri winek ri yecꞌo re 
tiempo reꞌ, xquecꞌastej cꞌa pe ri winek aj Nínive y xtiquibij cꞌa chi ma utz ta xquiben 
ri winek ri yecꞌo re tiempo reꞌ. Ruma ri winek ri xecꞌojeꞌ pa tinamit Nínive ri ojer 
ca, can xu (xe) wi cꞌa xquicꞌaxaj ri ruchꞌabel ri Dios ri xutzijoj ri Jonás chique, can 
yacꞌariꞌ tek xtzolin pe quicꞌuꞌx c riqꞌui ri Dios. Y wacami yincꞌo riyin ri más nim 
nukꞌij que chuwech ri Jonás, y xa ma yinquinimaj ta ri winek, xchaꞌ ri Jesús.

Ri runakꞌ tak awech yecꞌatzin achiꞌel nicꞌatzin jun kꞌakꞌ riche (rixin) sakil
33 Y majun winek ri nutzij ta jun kꞌakꞌ y cꞌacꞌariꞌ nuyaꞌ ta acuchi (achique) 

ri ma nikꞌalajin ta pe, o nuyaꞌ ta chuxeꞌ jun almul. Ri winek ri nutzij jun 
kꞌakꞌ, can cꞌo rucꞌojlibel ri acuchi (achique) nuyaꞌ d wi riche (rixin) chi queriꞌ 
niquitzꞌet quibey ri yeꞌoc apo pa jay. 34 Y ri runakꞌ tak awech can yecꞌatzin cꞌa 
chawe, achiꞌel nicꞌatzin jun kꞌakꞌ riche (rixin) sakil. Ruma chi ri runakꞌ tak 
awech wi ye utz, riyit yitcꞌo pa jun sakil. e Yacꞌa wi ri runakꞌ tak awech ma 
ye utz ta, riyit yitcꞌo pa jun kꞌekuꞌm. 35 Rumacꞌariꞌ tachajij ri acꞌaslen, riche 
(rixin) chi queriꞌ ri sakil ri ruyaꞌon ri Dios pan awánima ma tijalatej ta, riche 
(rixin) chi man xa tibecꞌulun pe chi xa pa kꞌekuꞌm chic yitcꞌo wi. 36 Ruma 
wi can yitcꞌo pa jun sakil, y wi can majun cꞌa retal ri kꞌekuꞌm awuqꞌui, can 
yacowin wi cꞌa yatzuꞌun jabel achiꞌel tek tzijon jun kꞌakꞌ riche (rixin) sakil.

Tek ri Jesús xukꞌalajsaj ri achique chi mac yetajin 
chubanic ri fariseos y ri yekꞌaxan ri nubij ri ley

37 Y tek ri Jesús xtaneꞌ cꞌa ka riche (rixin) chi nitzijon chiquiwech ri 
winek, cꞌo cꞌa jun chique ri achiꞌaꞌ fariseos xubij chare ri Jesús chi tubanaꞌ 

f Mr. 7.3. g Mt. 23.25; 2 Ti. 3.5; Tit. 1.15. h Is. 58.7; Dn. 4.27; Lc. 12.33. i Mal. 3.8-10; 
Mt. 23.23. j Mt. 23.6, 7; Mr. 12.38, 39. k Sal. 5.9; Mt. 23.27; Hch. 23.3. l Mt. 23.4. 
m Mt. 23.29. n Hch. 7.51, 52; 1 Ts. 2.14, 15. o Stg. 5.10. 

jun utzil nibe ta jubaꞌ ri pa rachoch, riche (rixin) chi nutij jun ruway. Y ri 
Jesús can xbe na wi. Riyaꞌ xapon, y xbetzꞌuyeꞌ ri pa mesa.

38 Y ri achi fariseo, can achique na xunaꞌ tek xutzꞌet chi ri Jesús xtzꞌuyeꞌ apo 
pa mesa y ma xuchꞌej ta rukꞌaꞌ achiꞌel rubanic ri niquiben riyeꞌ. f 39 Y ri Ajaf Jesús 
xutzꞌet ri nuchꞌob ri fariseo ri xsiqꞌuin (xoyon) riche (rixin), y rumariꞌ xubij chare: 
Riyix fariseos xa yix achiꞌel lek ri jabel chꞌajchꞌoj rij y ri rupan xa tzꞌil. Riyix can 
nicꞌut cꞌa chiquiwech ri winek chi utz ri yeꞌibanalaꞌ, yacꞌa ri pa tak iwánima xa 
ma que ta riꞌ, ruma xa nojnek riqꞌui alekꞌ, y nojnek riqꞌui etzelal. g 40 Riyix xa yix 
nacanek. ¿Can ma iwetaman ta cꞌa chi ri xbano re kachꞌacul, xuben chukaꞌ ri 
kánima? 41 Rumariꞌ ri rajawaxic chi niben riche (rixin) chi nikꞌalajin chi wi kitzij 
chi chꞌajchꞌoj ri iwánima, ya ri ticusaj ri cꞌo iwuqꞌui riche (rixin) chi yeꞌitoꞌ h ri 
winek ri nicꞌatzin quitoꞌic. Y wi queriꞌ niben, can xtikꞌalajin cꞌa chi yix chꞌajchꞌoj.

42 ¡Juyiꞌ oc iwech riyix fariseos! Tek riyix niyaꞌ ri idiezmo can niyaꞌ wi ri kꞌayis 
ri jubul ruxlaꞌ ri menta rubiꞌ, ri róra (ruda) y nicꞌaj quiwech ichaj. Pero yacꞌa ri 
ruchojmilal ri cꞌaslen, xa ma niben ta y ma niwajoꞌ ta ri Dios. Y ya ta cꞌa riꞌ ri 
rajawaxic chi niben, y rajawaxic chukaꞌ chi ma niyaꞌ ta ca ruyaꞌic ri idiezmo. i

43  ¡Juyiꞌ oc iwech riyix fariseos! ruma can ya oc ri nabey tak chꞌaquet 
yeꞌicanolaꞌ ri pa tak jay ri kas nicꞌut wi ri ruchꞌabel ri Dios, riche (rixin) 
chi queriꞌ nibix chi riyix can cꞌo ikꞌij. Y can más chukaꞌ nika chiwech ri 
niyaꞌox (nyaꞌ) ca rutzil tak iwech j ri pa tak cꞌaybel.

44 ¡Juyiꞌ oc iwech riyix aj tzꞌibaꞌ y chukaꞌ riyix fariseos ri xa caꞌiꞌ ipalej! k ruma 
xa yix achiꞌel ri ulef ri cꞌo pa quiwiꞌ ri caminakiꞌ. Tek ri ulef riꞌ xa xqꞌuis yan ka 
y xa ma can ta nikꞌalajin chic, ri winek choj chic yekꞌax el pa ruwiꞌ. Can man 
cꞌa quetaman ta chi xa pa ruwiꞌ jun caminek yekꞌax wi el, xchaꞌ ri Jesús.

45 Pero jun cꞌa chique ri achiꞌaꞌ ri nikꞌaxan ri nubij ri ley xubij chare 
ri Jesús: Tijonel, tek riyit nabij queriꞌ, ma xu (xe) ta wi chique ri fariseos 
nabij wi, xa can chake chukaꞌ riyoj nabij wi, xchaꞌ chare.

46  Y ri Jesús xubij cꞌa chare ri achi ri nikꞌaxan ri nubij ri ley: ¡Juyiꞌ oc 
chukaꞌ iwech riyix! ruma nimaꞌk tak ejkaꞌn niyalaꞌ chiquikul ri winek ri 
can cꞌayef (cuesta) quicꞌuaxic. Ri ejkaꞌn riꞌ xaxu (xaxe) wi cꞌa chiquikul 
ri winek niyaꞌ wi, y riyix ni xa ta jun ti ruwiꞌ ikꞌaꞌ nisiloj riche (rixin) chi 
nicꞌuaj ta ri ejkaꞌn ri nibij ri cꞌo chi niquicꞌuaj ri winek. l

47 ¡Juyiꞌ oc iwech riyix ri yixkꞌaxan ri nubij ri ley! ruma riyix nibanalaꞌ 
ruchojmil ri panteón m ri acuchi (achique) ye mukun wi ri profetas ri 
xekꞌalajsan ri ruchꞌabel ri Dios ojer ca, y riyeꞌ xa ye ri iwatiꞌt imamaꞌ ri 
xecamisan quiche (quixin). 48 Wacami nikꞌalajin cꞌa chi riyix can nika chiwech 
ri itzel ri xequibanalaꞌ ri iwatiꞌt imamaꞌ n ojer, ruma ye riyeꞌ ri xecamisan ri 
ruprofetas o ri Dios, y riyix nibanalaꞌ ruchojmil ri quipanteón ri profetas riꞌ.

p Mt. 23.34. q 1 Co. 1.1, 2. r Gn. 4.8. s Mt. 23.13. t Mr. 12.13. u Mt. 16.6, 12; Mr. 

8, 12, 13; Jer. 1.8; Mt. 10.28; Fil. 1.28; 1 P. 3.14. 

49 Y rumacꞌariꞌ ri Dios, ri can retaman ronojel, xubij: Xquentek cꞌa profetas 
ri xquekꞌalajsan p ri nuchꞌabel, y xquentek chukaꞌ apóstoles q chiquicojol. Pero 
yecꞌo cꞌa ri xquentek ri xquecamisex, y yecꞌo ri xtiban chique chi niquikꞌaxaj tijoj 
pokonal pa quikꞌaꞌ ri winek, xchaꞌ. 50 Rumariꞌ, xubij ri Jesús, pa quiwiꞌ cꞌa re winek 
ri yecꞌo re tiempo reꞌ, pa quiwiꞌ cꞌa riyeꞌ xtuyaꞌ wi ri Dios rutojbalil ri quicamic 
quinojel ri profetas ri xekꞌalajsan ri ruchꞌabel ri Dios ojer ca, quinojel ri ye camisan 
ri winakirsan wi pe re ruwachꞌulef. 51 Xuchop pe riqꞌui tek xcamisex ri Abel r y 
nbeqꞌuis cꞌa riqꞌui tek xcamisex ri profeta Zacarías, ri xcamisex chunakajal ri altar 
ri cꞌo chuwarachoch ri Dios. Rumacꞌariꞌ nbij chiwe chi pa quiwiꞌ re winek ri yecꞌo 
re tiempo reꞌ xtuyaꞌ wi ri Dios rutojbalil ri quicamic quinojel ri profetas.

52  ¡Juyiꞌ oc iwech riyix ri yixkꞌaxan ri nubij ri ley! ruma chi riyix 
iwetaman achique rubaniquil riche (rixin) chi jun winek ntoc riche (rixin) 
ri Dios, yacꞌa riyix ma yix oconek ta riche (rixin) ri Dios y chukaꞌ ye 
ikꞌaton s ri winek ri nicajoꞌ yeꞌoc riche (rixin) ri Dios.

53 Tek ri Jesús xubij ronojel reꞌ, ri aj tzꞌibaꞌ y ri fariseos sibilaj xpe coyowal. 
Y rumacꞌariꞌ riyeꞌ ronojel cꞌa niquicꞌutuj apo chare ri Jesús xaxu (xaxe) wi 
riche (rixin) chi niquinek. 54 Ri aj tzꞌibaꞌ y ri fariseos, can ma niquiyaꞌ ta ca 
jubaꞌ ri Jesús, cꞌo ta nicajoꞌ riyeꞌ chi niquicꞌaxaj chi Riyaꞌ cꞌo ta jun chꞌabel 
ri ma rucꞌamon ta ri nubij y nika ta pa quikꞌaꞌ, t riche (rixin) chi niquitzujuj 
(niquisujuj). Yacꞌa ri Jesús can ruyon cꞌa pa ruchojmil ri yerubij.

Ri fariseos caꞌiꞌ quipalej

12  1 Y ri winek xemolotej cꞌa apo. Pa mil winek ri xquimol apo quiꞌ. 
Rumariꞌ niquipalbej chic quiꞌ. Y ri Jesús xuchop cꞌa tzij quiqꞌui 

ri ye rudiscípulos nabey, y xubij cꞌa chique: Tichajij iwiꞌ u chuwech ri 
chꞌom (levadura) quiche (quixin) ri achiꞌaꞌ fariseos. Ri chꞌom (levadura) 
quiche (quixin) ri achiꞌaꞌ fariseos ntel chi tzij chi xa caꞌiꞌ quipalej, xa ma 
niquiben ta ri niquicꞌut. 2  Y ronojel ri ma kꞌalajsan ta, xtikꞌalajin pe. Y 
ronojel ri tzꞌapel ca rij, xtel v cꞌa pe chuwasakil. 3  Rumacꞌariꞌ riyix, ronojel 
ri tzij ri nitzijoj pa kꞌekuꞌm, ronojel riꞌ xtel rutzijoxic pa sakil. Y ronojel 
cꞌa chꞌabel ri pan ekal ibin pa tak ixquin ri pa tak jay, xtetamex na cuma 
ri winek y xtiquirek quichiꞌ chubixic cꞌa pa ruwiꞌ tak jay.

Ri achoj chuwech rucꞌamon chi nikaxibij wi kiꞌ
4 Y riyix ri can yix wamigo nbij cꞌa chiwe: Ma tixibij ta iwiꞌ w 

chiquiwech ri xaxu (xaxe wi) ri chꞌaculaj ri yecowin niquicamisaj, y 
tek quicamisan chic ri chꞌaculaj majun chic achique ta ri xquecowin 
xtiquiben. 5 Y nbij cꞌa chiwe achoj chuwech ri rucꞌamon chi nixibij wi 

iwiꞌ: Tixibij iwiꞌ chuwech ri jun ri can nicowin nucamisaj ri chꞌaculaj y 
nicowin yixrutek pa kꞌakꞌ. x Can chuwech cꞌa riꞌ tixibij wi iwiꞌ.

6  Y riyix chukaꞌ jabel iwetaman chi tek yeꞌicꞌayij wuꞌoꞌ aj xicꞌ tak chicop, 
xaxu (xaxe) wi caꞌiꞌ oxiꞌ oc tak centavos cajel. Y ma riqꞌui ta chi ri aj xicꞌ 
tak chicop riꞌ xa ma qꞌuiy ta oc cajel, ri Dios majun bey yerumestaj ta ca. y 
7 Y cꞌa ta cꞌa riyix. Ruma riyix hasta ri rusmal tak iwiꞌ ajlan ronojel. Ri 
Dios can sibilaj yixrajoꞌ. Riyix más cꞌo iwejkalen que chiquiwech ye qꞌuiy 
aj xicꞌ tak chicop. Rumacꞌariꞌ ma tixibij ta iwiꞌ.

Ri niniman riche (rixin) ri Jesucristo, ma tiqꞌuix ta nukꞌalajsaj riꞌ
8 Chukaꞌ nbij cꞌa chiwe, chi xabachique winek ri nukꞌalajsaj riꞌ chi yin 

runiman riyin, queriꞌ chukaꞌ riyin ri Cꞌajolaxel ri xinalex chicojol, xtinkꞌalajsaj 
chiquiwech ri ruꞌángeles ri Dios chi ri winek riꞌ wuche (wixin) chic riyin. z 
9 Yacꞌa jun winek ri ma nukꞌalajsaj ta riꞌ chiquiwech ri winek chi yin runiman 
riyin, queriꞌ chukaꞌ xtinben riyin, man cꞌa xtinkꞌalajsaj ta chiquiwech ri 
ruꞌángeles ri Dios, ruma ri winek riꞌ xa ma wuche (wixin) ta riyin.

10 Y xabachique cꞌa winek ri niyokꞌon chuwij riyin ri Cꞌajolaxel ri 
xinalex chicojol, cꞌa nicuyutej na rumac. Yacꞌa ri niyokꞌon chrij ri Lokꞌolaj 
Espíritu, man cꞌa xticuyutej ta rumac. a

11 Y tek yixucꞌuex cꞌa chiquiwech ri principaliꞌ pa tak jay ri kas nicꞌut wi 
ri ruchꞌabel ri Dios, y tek yixucꞌuex chukaꞌ chiquiwech ri aj kꞌatbel tak tzij, 
ma tichꞌujirisaj ta iwiꞌ chuchꞌobic achique chi chꞌabel ri xtibij b tek yixchꞌo 
chiquiwech. 12  Ruma tek cꞌo chi yixchꞌo apo, can ya ri Lokꞌolaj Espíritu ri 
xtiyaꞌo c ri chꞌabel chiwe ri rajawaxic chi xtibij apo, xchaꞌ ri Jesús.

Ri cꞌambel tzij chrij jun beyon y ri rucꞌayewal ri beyomel
13  Y chiriꞌ chiquicojol ri sibilaj ye qꞌuiy winek ri quimolon apo quiꞌ, cꞌo 

cꞌa jun ri xchꞌo apo y xubij chare ri Jesús: Tijonel, tabanaꞌ jun utzil cachꞌo 
riqꞌui ri wachꞌalal y tabij chare chi tuyaꞌ pe ri werencia ri rubanon ka 
riche (rixin) chare, xchaꞌ chare ri Jesús.

14 Yacꞌa ri Jesús xubij chare ri achi: Riyin ma banon ta pe chuwe chi yin jun 
aj kꞌatbel tzij pan iwiꞌ riyix y chukaꞌ ma yin ta jun jachoy herencia chicojol. d

15 Y ri Jesús xchꞌo chic cꞌa chique ri winek y xubij: Can titzuꞌ cꞌa ka 
iwiꞌ jabel riche (rixin) chi nichajij ri icꞌaslen, riche (rixin) chi ma tipe 
ta raynic pa tak iwánima chrij ronojel ruwech cosas. e Ruma astapeꞌ jun 
winek sibilaj qꞌuiy rubeyomal cꞌo, ma ya ta riꞌ ri xtiyaꞌo ri rucꞌaslen.

16 Y can yacꞌariꞌ tek ri Jesús xuchop rubixic jun cꞌambel tzij, y xubij: Cꞌo cꞌa 
jun achi beyon, ri sibilaj ulef cꞌo riqꞌui. Y jun bey cꞌa, qꞌuiy cosecha ri xumol. 

SAN LUCAS 12

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



198

17 Rumacꞌariꞌ ri beyon riꞌ xuchꞌob ka pa ránima: ¿Achique ta jun nben riche 
(rixin) chi queriꞌ nyec ronojel ri nucosecha? Ruma majun chic nyaꞌ wi re nicꞌaj 
chic, xchaꞌ. 18 Y tek xchꞌobotej chuwech, xubij: Más utz quenwulaj na el re 
cocoj tak nucꞌujay, y yenben chic nicꞌaj más ye nimaꞌk. Y chupan ri nucꞌujay 
riꞌ xquenyacalaꞌ wi ri cꞌo wuqꞌui y ronojel ri nucosecha. 19 Y xtinbij cꞌa chare ri 
wánima: Wánima, wacami sibilaj qꞌuiy abeyomal ri ayacon, y qꞌuiy junaꞌ ma 
xtatij ta wayjal. Caquicot cꞌa, catuxlan, cawaꞌ y catucꞌyaꞌ, xchaꞌ ri beyon chare ri 
ránima. f 20 Pero ri Dios xubij chare ri beyon riꞌ: Nacanic chi achi, chupan re akꞌaꞌ 
reꞌ xtinsiqꞌuij (xtinwoyoj) el ri awánima, y ronojel ri abeyomal ri ayacon, ¿achoj 
riche (rixin) cami xtoc wi ca? g 21 Quecꞌariꞌ ri winek ri nimolo beyomel riche 
(rixin) re ruwachꞌulef, y xa man cꞌo ta ri beyomel riche (rixin) ri Dios riqꞌui. h

Tek ri Jesús xubij chi ma tikachꞌujirisaj ta kiꞌ chupan ri kacꞌaslen
22 Y ri Jesús xubij cꞌa chique ri rudiscípulos: Nbij cꞌa chiwe, chi ma tichꞌujirisaj 

ta iwiꞌ chupan ri icꞌaslen, chi acuchi (achique) xtipe wi ri iway y chi acuchi 
(achique) xtipe wi ri itziak. i 23 Ruma chi ri kitzij cꞌaslen, más rejkalen que 
chuwech ri iway iwucꞌyaꞌ y ri ichꞌacul chukaꞌ can más rejkalen que chuwech 
ri itziak. 24 Queꞌitzꞌetaꞌ na peꞌ ri koꞌch. j Ri aj xicꞌ tak chicop riꞌ majun quiticoꞌn 
niquiben ta, y majun cosecha niquelesaj, ni majun riche (rixin) quiwaybal 
quiyacon, majun chukaꞌ quicꞌujay. Pero ma riqꞌui wi riꞌ, riyeꞌ yewaꞌ, ruma chi ri 
Dios can nuyaꞌ wi quiway. ¿Cꞌa ta cꞌa riyix man ta xtuyaꞌ iway ri Dios? tek riyix 
más iwejkalen que chiquiwech ri aj xicꞌ tak chicop. Rumacꞌariꞌ ma más ta cꞌa 
tichꞌob riꞌ. 25 ¿La cꞌo ta cami cꞌa jun chiwe riyix ri nicowin chi niqꞌuiy chic nicꞌaj 
vara ri rupalen, ruma can nuchꞌujirisaj riꞌ? Majun. 26 Y wi xa jun samaj ri xa ti 
coꞌol oc achiꞌel riꞌ ma yixcowin ta niben, ¿achique cꞌa ruma tek can nichꞌujirisaj 
iwiꞌ riche (rixin) chi niwil nicꞌaj chic chique ri yecꞌatzin chiwe?

27 Queꞌitzuꞌ na peꞌ ri cotzꞌiꞌj ri lirio quibiꞌ. Queꞌitzuꞌ na peꞌ tek yeqꞌuiy. Riyeꞌ ma 
yesamej ta, ni ma yebatzꞌin ta, riyeꞌ majun quitziak niquiben, pero ma riqꞌui wi riꞌ 
jabel oc yetzuꞌun. Y cꞌo cꞌa jun rey riche (rixin) re ruwachꞌulef Israel ri xcꞌojeꞌ ojer 
ca, ri xubiniꞌaj Salomón. Riyaꞌ ruyon jabel tak tziek ri xerucusaj, pero majun bey 
xucusaj ta jun rutziak ri can achiꞌel jun cotzꞌiꞌj. 28 Y wi ri Dios queriꞌ yeruwik ri 
kꞌayis, ri wacami cꞌo pa juyuꞌ y chuaꞌk xa niyaꞌ pa kꞌakꞌ, ¿cꞌa ta cꞌa riyix winek chi 
man ta xtuyaꞌ itziak ri Dios? Rumariꞌ, ¿achique cꞌa ruma tek xa ma nicukubaꞌ ta 
icꞌuꞌx riqꞌui? 29 Rumariꞌ riyix ma tichꞌujirisaj ta iwiꞌ chupan ri icꞌaslen chi acuchi 
(achique) nipe wi ri iway iwucꞌyaꞌ. 30 Ruma chi quinojel ri winek queriꞌ niquiben. 
Yacꞌa riyix cꞌo jun Itataꞌ ri can retaman chi ronojel riꞌ nicꞌatzin chiwe. k 31 Rumariꞌ 
ri más rajawaxic chi niben riyix ya ri ticanoj ri rajawaren ri Dios. Y wi queriꞌ 
xtiben, ri Dios can xtuyaꞌ cꞌa pe ronojel ri nicꞌatzin chiwe. l

m Mt. 19.21. n Mt. 6.20. o Mt. 6.21. p Mt. 25.1, 8. q Mt. 24.46; 25.21-23; 2 Ti. 4.7, 8; 1 
P. 5.1-4; 2 P. 3.14. r 1 Ts. 5.2; Ap. 16.15. s Mt. 25.13; Mr. 13.33; Ro. 13.11-14; 2 P. 3.14. 
t Mt. 24.45, 46; 25.21; Lc. 19.15-19. u Ap. 3.21. 

Ri beyomel riche (rixin) ri chilaꞌ chicaj
32  Ma tixibij ta iwiꞌ riyix ri yixtzekelben wuche (wixin), ruma astapeꞌ 

xa yix jubaꞌ oc, ri Tataꞌixel can nrajoꞌ wi cꞌa chi yixbecꞌojeꞌ pa rajawaren. 
33  Ticꞌayilaꞌ cꞌa ri cꞌo iwuqꞌui y tiyalaꞌ chique ri winek ri nicꞌatzin quitoꞌic. 
Wi queriꞌ niben, xticꞌojeꞌ jun iyaconobal chilaꞌ chicaj ri majun bey xtijar 
ta, m y xticꞌojeꞌ ibeyomal chupan, beyomel ri majun bey xtiqꞌuis ta, ni 
majun alekꞌom xtelekꞌan ta, n ni ma nichicopir ta chukaꞌ. 34  Ruma chi 
acuchi (achique) cꞌo wi ri ibeyomal, o chiriꞌ chukaꞌ nicꞌojeꞌ wi ri iwánima.

Rajawaxic chi nikoyobej apo ri kꞌij tek xtipe ri Jesucristo
35 Tichajij cꞌa ri icꞌaslen, y can ma tichuptej ta ri icantil. p 36 Tibanaꞌ cꞌa 

achiꞌel niquiben ri mozos pa jun jay. Ri mozos coyoben ajan (jampeꞌ) nitzolin 
pe ri quipatrón ri benak pa jun cꞌulanen, riche (rixin) chi queriꞌ tek noka 
y nisiqꞌuin (noyon) apo, can yacꞌariꞌ niquijek pe ruchiꞌ ri jay chuwech. 37 Y 
can jabel cꞌa ruwaquikꞌij ri mozos ri ye qꞌues tek noka ri quipatrón. Y kas 
kitzij nbij chiwe, chi ri quipatrón xtuchojmirisaj cꞌa riꞌ y yerutzꞌuyubaꞌ cꞌa ri 
rumozos pa mesa. Y yerunimaj yerilij apo jabel ruma sibilaj niquicot chi cꞌa 
coyoben na apo ri hora riꞌ. q 38 Y wi ri quipatrón ri mozos riꞌ noka pa nicꞌaj 
akꞌaꞌ o ya tek xa niseker yan pe, ri mozos riꞌ can jabel ruwaquikꞌij ruma cꞌa 
ye qꞌues na chiroyobexic ri quipatrón ri hora riꞌ. 39 Y riyix iwetaman, chi xa ta 
ri rajaf jun jay nretamaj ajan (jampeꞌ) napon ri alekꞌom r pa rachoch, ri rajaf 
ri jun jay riꞌ nicꞌaseꞌ ta riche (rixin) chi nuchajij ri rachoch, y man ta nuyaꞌ 
kꞌij chare ri alekꞌom chi nelekꞌ el pa rachoch. 40 Rumacꞌariꞌ riyix nicꞌatzin 
chi can quiniwoyobej apo, s ruma riqꞌui jubaꞌ ri hora tek xa ma yin ta riyin ri 
yinichꞌob, yariꞌ tek xquipe riyin ri Cꞌajolaxel ri xinalex chicojol, xchaꞌ ri Jesús.

Tikabanaꞌ achiꞌel nuben jun utzilaj mozo, y ma 
tikaben ta achiꞌel nuben jun itzel mozo

41 Yacꞌariꞌ tek ri Pedro xubij chare ri Jesús: Ajaf, ¿tek riyit xatzijoj re 
cꞌambel tzij reꞌ, la xaxu (xaxe) wi chake riyoj ri yoj adiscípulos, o xabij 
chukaꞌ chique quinojel ri winek?

42 Y ri Ajaf xubij: Ri mayordomo ri choj y cꞌo runaꞌoj, yacꞌariꞌ ri nichaꞌox (nchaꞌ) 
ca ruma ri rupatrón, t riche (rixin) chi nicanaj ca pa quiwiꞌ quinojel ri yecꞌo pa 
rachoch ri rupatrón, riche (rixin) chi nuyaꞌ quiway y ronojel ri nicꞌatzin chique 
tek napon ri hora. 43 Can jabel cꞌa ruwarukꞌij ri mozo riꞌ, ruma ntajin chubanic 
ri samaj tek noꞌilitej ruma ri rupatrón. 44 Can kitzij cꞌa nbij chiwe chi ri patrón 
can xtuyaꞌ u wi cꞌa ronojel ri rubeyomal pa rukꞌaꞌ ri mozo riche (rixin) chi nuchajij. 

v Mt. 24.51. w Nm. 15.30; Jn. 9.41; 15.22; Hch. 17.30; Stg. 4.17. x Dt. 25.2. y Lv. 5.17; 1 
Ti. 1.13. z Mt. 20.22; Mr. 10.38. a Mt. 10.34. b Mi. 7.6; Mt. 10.35; Jn. 7.43; 10.19. c Mi. 
7.6. d Mt. 16.2. e Job 37.17. f Mt. 16.3; Lc. 19.42-44; Ga. 4.4. 

45 Pero ri mozo riꞌ wi xa nuchꞌob ka pa ránima: Ri nupatrón riꞌ xa cꞌa ma jane 
noka ta na, nichaꞌ; y nuchop cꞌa quichꞌayic ri nicꞌaj chic mozos chi achiꞌaꞌ y chi 
ixokiꞌ, y can xu (xe) wi waꞌin y tijoj yaꞌ nuben quiqꞌui ri kꞌabarelaꞌ, 46 ya cꞌa ri kꞌij y 
ri hora tek majun nuchꞌob chi noka ri rupatrón, yacꞌariꞌ tek noka. Ri rupatrón can 
xtucꞌajsaj v wi ruwech ri mozo riꞌ y xtuyaꞌ quiqꞌui ri nicꞌaj chic ri ma yeniman ta tzij.

47 Ri mozo ri retaman w achique ri nrajoꞌ ri rupatrón, pero xa ma xuchojmij 
ta riꞌ riche (rixin) chi nuben ri samaj, ni ma nuben ta ri nrajoꞌ ri rupatrón, ri 
mozo cꞌa riꞌ sibilaj cꞌa xtichꞌay. x 48 Yacꞌa ri mozo ri xa ma retaman ta y achique 
ri nrajoꞌ ri rupatrón, astapeꞌ cꞌo ri ma utz ta yerubanalaꞌ apo, y astapeꞌ ri 
mozo riꞌ can rucꞌamon chi nichꞌay ta más, pero xa ma que ta riꞌ xtiban chare. 
Riyaꞌ ma xtikꞌax ta ruwiꞌ ri chꞌayquil ri xtiban chare. Ruma ri can qꞌuiy cꞌa 
yaꞌon ca chare, chukaꞌ can qꞌuiy cꞌa ri xtichꞌojix chare, y chukaꞌ ri can qꞌuiy ri 
jachon ca pa rukꞌaꞌ, can qꞌuiy cꞌa chukaꞌ ri xticꞌutux chare, xchaꞌ ri Jesús.

Tek ri Jesús xubij chi ruma Riyaꞌ tek nipe oyowal chiquicojol ri winek
49 Riyin can chuyaquic cꞌa kꞌakꞌ chicojol re xipe chuwech re ruwachꞌulef. Y 

riyin nwajoꞌ chi ri kꞌakꞌ riꞌ nicꞌat ta chic. 50 Pero nabey nicꞌatzin cꞌa chi nkꞌaxaj 
na tijoj pokonal, y can nikꞌaxo ri wánima ruma ri woyoben apo, y sibilaj nrayij 
chi kꞌaxnek ta chic ca ri jun cꞌayewalej z bautismo riꞌ. 51 ¿Riyix nichꞌob chi riyin 
xipe riche (rixin) chi nyaꞌ uxlanibel cꞌuꞌx chuwech re ruwachꞌulef? Ma que ta 
riꞌ. Wuma riyin yecꞌo ri xa xtiquitaluj quiꞌ. a 52 Rumariꞌ re xtibe apo, wi pa jun 
jay yecꞌo ye wuꞌoꞌ winek, ye oxiꞌ xa xqueyacatej cꞌa chiquij ri ye caꞌiꞌ, o ya ri ye 
caꞌiꞌ ri xqueyacatej b chiquij ri ye oxiꞌ. Y can xtiquitaluj quiꞌ. 53 Ri tataꞌaj ma xtika 
ta cꞌa chuwech ri nubij ri rucꞌajol. Ni ri cꞌajolaxel ma xtika ta chuwech ri nubij 
ri tataꞌaj. Ni ri teꞌej ma xtika ta chuwech ri nubij ri ruxokꞌal (ruxok-al) chare. 
Y can queriꞌ cꞌa chukaꞌ ri kꞌopoj ma xtika ta chuwech ri nubij ri ruteꞌ chare. Y 
can quecꞌariꞌ ri aliteꞌ ma xtiquicꞌuaj ta quiꞌ riqꞌui ri ralibatz, ruma ma junan ta 
niquichꞌob, y can ni ta cꞌa ri alibetz xtiquicꞌuaj quiꞌ riqꞌui ri raliteꞌ. c

Ri Jesús xubij chi cꞌo retal tek nijalatej ri tiempo
54 Y ri Jesús xubij cꞌa chukaꞌ chique ri winek: Riyix iwetaman d achique 

nitzuꞌun ri sutzꞌ ri nicꞌamo pe job. Y tek nitzꞌet cꞌa ri sutzꞌ riꞌ, chanin nibij 
chi nipe job. Y can nipe wi. 55 Y tek nipe ri cakꞌikꞌ quereꞌ pa sur, ya cꞌa 
retal riꞌ iyaꞌon chi nuchop rukꞌijul ri sakꞌij. e Y can nuchop wi cꞌa ri sakꞌij. 
56  Riyix xa caꞌiꞌ cꞌa ipalej, ruma jabel iwetaman nitzuꞌ achique nuben 
ruwech ri caj y jabel chukaꞌ iwetaman achique ri nipe xaxu (xaxe wi) 
riqꞌui nitzuꞌ achique rubanon re ruwachꞌulef. ¿Achique cꞌa ruma tek can 
ma niwetamaj ta chukaꞌ achique tiempo f re yojcꞌo wi wacami?

g Sal. 32.6; Pr. 25.8; Is. 55.6; Mt. 5.25. h Job 22.5-16; Jn. 9.2; Hch. 28.4. i Neh. 3.15. 
j Ez. 18.30. k Mt. 21.19. l Ex. 32.11; Jl. 2.17; He. 7.25. 

Tatojoꞌ cꞌa ri acꞌas chanin, riche (rixin) chi ma 
yatucꞌuex ta chuwech ri aj kꞌatbel tzij

57 ¿Y achique ruma tek ma nichꞌobotej ta ka iwuma riyix mismo achique 
ri rucꞌamon chi niben y achique ri ma rucꞌamon ta? 58 Tek cꞌo jun chiwe 
riyix ri nitzujux (nisujux) pa kꞌatbel tzij, tutijaꞌ rukꞌij riche (rixin) chi 
nuchojmirisaj riꞌ riqꞌui ri rucꞌulel tek xa cꞌacꞌariꞌ quichapon el bey pa kꞌatbel 
tzij. Ruma wi ma nuchojmirisaj g ta riꞌ riqꞌui ri nitzujun (nisujun) chrij, can 
xtucꞌuex cꞌa chuwech ri aj kꞌatbel tzij, y ri aj kꞌatbel tzij riꞌ nujech el pa rukꞌaꞌ 
ri aj chꞌameꞌy, y ri aj chꞌameꞌy nucꞌuaj el, y nberutzꞌapij ca pa cárcel. 59 Y can 
kitzij nbij, chi ri winek ri ntoc pa cárcel ruma rucꞌas, ma xtel ta pe chiriꞌ cꞌa 
ya tek rutojon chic ca ri ruqꞌuisbel centavo ri nibix chare ri cꞌo chi nutoj.

Nicꞌatzin chi nitzolin pe kacꞌuꞌx riqꞌui ri Dios

13  1 Y yecꞌa kꞌij riꞌ tek yecꞌo caꞌiꞌ oxiꞌ winek ri xeꞌapon riqꞌui ri Jesús, y riyeꞌ 
xquichop cꞌa niquitzijoj apo chare ri Jesús ri xuben ri Pilato chique 

nicꞌaj achiꞌaꞌ ri ye aj Galilea, tek ri achiꞌaꞌ riꞌ yecꞌo cꞌa pa rachoch ri Dios, y ye 
quicꞌualon apo chicop riche (rixin) chi yequicamisaj chi yequitzuj (yequisuj) 
chuwech ri Dios. Y yacꞌa tek yetajin chutzujic (chusujic) ri chicop chuwech ri 
Dios, yacꞌariꞌ tek ri aj kꞌatbel tzij ri Pilato rubiꞌ xutek quicamisaxic ri achiꞌaꞌ riꞌ. 
Rumariꞌ ri quiquiqꞌuel cꞌa ri chicop y ri quiquiqꞌuel ri achiꞌaꞌ, xuxol riꞌ.

2  Yacꞌa ri Jesús xubij chique: ¿Riyix nichꞌob chi ri achiꞌaꞌ aj Galilea riꞌ, 
queriꞌ xquicꞌulwachij ruma más cꞌo quimac h que chiquiwech ri nicꞌaj chic 
aj Galilea? 3 Ma que ta riꞌ. Yacꞌa riyix, wi ma xtitzolin ta pe icꞌuꞌx riqꞌui 
ri Dios, xa can xtitzꞌilaꞌ chukaꞌ iwiꞌ chiꞌiwonojel riyix achiꞌel riyeꞌ. 4 ¿O 
riyix nichꞌob chukaꞌ chi ri ye wakxaklajuj ri xecom acuchi (achique) cꞌo 
wi ri atinibel ri Siloé i rubiꞌ, tek xtzak ri torre chiquij, chi más cꞌo quimac 
que chiquiwech quinojel ri nicꞌaj chic winek ri yecꞌo chiriꞌ pa tinamit 
Jerusalem? 5 Ma que ta riꞌ. Nbij cꞌa chiwe: Wi riyix ma xtitzolin ta pe icꞌuꞌx 
riqꞌui ri Dios, j xa can xtitzꞌilaꞌ chukaꞌ iwiꞌ chiꞌiwonojel riyix achiꞌel riyeꞌ.

Ri cꞌambel tzij chrij juwiꞌ cheꞌ ri higo rubiꞌ ri majun ruwech
6 Y ri Jesús xuchop cꞌa rubixic jun cꞌambel tzij chiquiwech, y xubij: Cꞌo cꞌa jun 

achi ruticon juwiꞌ cheꞌ ri higo k rubiꞌ pa rulef, y xapon chuxeꞌ ri cheꞌ chutzꞌetic wi 
cꞌo ruwech. Y ri juwiꞌ cheꞌ riꞌ xa majun ti ruwech cꞌo ta. 7 Rumariꞌ ri rajaf ri ulef 
xubij chare ri achi ri samajiy rulef: Oxiꞌ yan cꞌa junaꞌ reꞌ noncanoj ruwech re cheꞌ 
reꞌ, y majun bey wilon ta jun ti ruwech. Rumacꞌariꞌ más utz tachoyoꞌ el. ¿Achique 
nicꞌatzin wi chi xaxu (xaxe wi) nuqꞌuis ruchukꞌaꞌ re ulef? 8 Yacꞌa ri samajiy riche 
(rixin) ri ulef xubij chare ri rajaf: Tayaꞌ na chic ca re junaꞌ reꞌ. l Ncꞌot na ri ulef 

m Sal. 107.20; Mt. 8.16. n Mr. 16.18; Hch. 9.17. o Lc. 17.15. p Jn. 5.15, 16; Ro. 10.2. 
q Mt. 12.10; Mr. 3.2; Lc. 6.7; 14.3, 5; Jn. 7.21-24. r Lc. 19.9; Ro. 4.12-16. s Lc. 18.43. t Mt. 
13.31; Mr. 4.30. u Mt. 13.33. 

chuxeꞌ y nyaꞌ na abono chuxeꞌ. 9 Wi nuyaꞌ cꞌa ruwech, utz. Y wi mani, tachoyoꞌ 
cꞌa el, xchaꞌ ri samajiy riche (rixin) ri ulef. Queriꞌ ri cꞌambel tzij ri xutzijoj ri Jesús.

Pa jun uxlanibel kꞌij ri Jesús xucꞌachojsaj cꞌa jun ixok luculic rij
10 Y pa jun uxlanibel kꞌij, ri Jesús yerutijoj cꞌa ri winek riqꞌui ri 

ruchꞌabel ri Dios, pa jun jay ri kas nicꞌut wi ri ruchꞌabel ri Dios. 11 Y 
chiquicojol ri winek ri quimolon quiꞌ ri chiriꞌ, cꞌo cꞌa jun ixok ri cꞌo chic 
wakxaklajuj junaꞌ ruchapon pe yabil. Ri ixok cꞌa riꞌ luculic rij, y can ma 
nicowin ta nipaꞌeꞌ choj. Ri ixok riꞌ rucꞌulwachin cꞌa queriꞌ ruma jun itzel 
espíritu. 12  Pero tek ri Jesús xutzꞌet apo ri ixok riꞌ, xusiqꞌuij (xroyoj) apo y 
xubij chare: Re wacami yacꞌareꞌ xacolotej chuwech ri ayabil. m

13 Y xuyaꞌ cꞌa rukꞌaꞌ n pa ruwiꞌ ri ixok. Y ri ixok can yacꞌariꞌ xchojmir, xpaꞌeꞌ 
jabel. Y ri ixok can yacꞌariꞌ xuyaꞌ rukꞌij rucꞌojlen ri Dios. o 14 Yacꞌa ri achi ri 
principal chiriꞌ chupan ri jay ri kas nicꞌut wi ri ruchꞌabel ri Dios, sibilaj itzel 
xunaꞌ chare ri Jesús ruma xucꞌachojsaj ri ixok chupan ri uxlanibel kꞌij. Rumariꞌ 
ri achi principal xubij chique ri winek ri quimolon quiꞌ chiriꞌ: Ronojel semana 
cꞌo wakiꞌ kꞌij riche (rixin) chi yojsamej. Y chupan cꞌa ri kꞌij riꞌ, quixpe riqꞌui ri 
Jesús riche (rixin) chi yixcꞌachojsex, p y ma ya ta chupan jun uxlanibel kꞌij, xchaꞌ.

15 Yacꞌa ri Ajaf Jesús can yacꞌariꞌ tek xubij chare: Riyit xa caꞌiꞌ apalej. 
¿Chiꞌijujunal riyix la ma yeꞌiquir ta cꞌa el jubaꞌ ri iwáquix, ri iquiej pa 
jun uxlanibel kꞌij, q riche (rixin) chi yixbe chuyaꞌic quiyaꞌ? 16  Cꞌa ta cꞌa 
re jun ixok reꞌ, ri can riy rumam ca ri Abraham. r Y re ixok reꞌ cꞌo chic 
wakxaklajuj junaꞌ kasan chi yabil ruma ri Satanás. ¿La ma rucꞌamon ta 
cami chi nicꞌachojsex chupan jun uxlanibel kꞌij?

17 Tek ri Jesús rubin chic ka ri tzij riꞌ, quinojel ri yeꞌetzelan riche (rixin) 
xeqꞌuix apo chuwech. Yacꞌa ri nicꞌaj chic winek sibilaj niquicot cánima, s 
ruma ri Jesús ntajin chubanic nimaꞌk tak samaj riche (rixin) ri Dios.

Ri cꞌambel tzij chrij ri ijaꞌtz riche (rixin) ri mostaza
18 Y ri Jesús xubij cꞌa: ¿Achique rubanic xtinbij chrij ri rajawaren ri Dios? ¿Y 

achoj riqꞌui njunumaj wi? t 19 Riyin nbij cꞌa chi junan riqꞌui ri ijaꞌtz riche (rixin) ri 
mostaza ri nutic ka jun achi pa rulef. Tek niqꞌuiy, can achiꞌel jun ti alaj cheꞌ nuben. 
Rumariꞌ ri aj xicꞌ tak chicop ri yebe pa cakꞌikꞌ, niquibanalaꞌ quisoc pa tak rukꞌaꞌ.

Ri cꞌambel tzij chrij ri chꞌom (levadura)
20 Y ri Jesús xubij cꞌa chukaꞌ: ¿Achoj riqꞌui junan wi ri rajawaren ri Dios? 

21 Xa can junan cꞌa riqꞌui ri chꞌom (levadura) u ri nberucꞌamaꞌ pe jun ixok y 
nuyaꞌ ca chupan oxiꞌ pajbel harina, y nuchꞌomirisaj ronojel, xchaꞌ ri Jesús.

v Hch. 10.38. w Mt. 9.35; Mr. 6.6. x Mt. 7.13. y Jn. 7.34; 8.21; 13.33; Ro. 9.31; 10.2, 3. 
z Mt. 25.10. a Sal. 32.6; Is. 55.6. b Mt. 25.11. c Mt. 7.23. d Tit. 1.16. e Sal. 6.8; Mt. 
7.23; 25.41. f Mt. 8.11. g Mt. 8.12; 13.42; 24.51. h Gn. 28.14. i Mt. 19.30; 20.16; Mr. 
10.31. j He. 2.10; 5.8. 

Quixoc pa ruchiꞌ jay ri xa coꞌol ruwech
22 Y ri Jesús xuchop chic cꞌa el ri rubey v chi nibe pa tinamit Jerusalem. Pero 

nabey xbekꞌax na pe pa tak tinamit y pa tak aldeas riche (rixin) chi nutzijoj ri 
ruchꞌabel ri Dios. w 23 Y cꞌo cꞌa jun ri xcꞌutun chare ri Jesús, y xubij chare: Ajaf, 
¿ye qꞌuiy cami ri xquecolotej? Yacꞌa ri Jesús xa chique cꞌa quinojel xchꞌo wi, y 
xubij: 24 Can titijaꞌ cꞌa ikꞌij yixoc pa ruchiꞌ jay ri xa coꞌol ruwech. x Ruma sibilaj 
cꞌa ye qꞌuiy ri winek xticajoꞌ xqueꞌoc chupan ri ruchiꞌ jay riꞌ, pero ma xquecowin 
ta y xqueꞌoc. 25 Ruma tek ri Ajaf xtiyacatej pe y xtorutzꞌapij z ca ruchiꞌ ri jay, riyix 
ri ma jane yix oconek ta apo riqꞌui, xquixsiqꞌuin (xquixoyon) cꞌa apo a y xtibij: 
Ajaf, Ajaf, tajakaꞌ b ri ruchiꞌ jay chkawech riche (rixin) chi yoj-oc apo, xquixchaꞌ. 
Pero Riyaꞌ xtubij pe chiwe: Ma wetaman ta acuchi (achique) quixpe wi. c 26 Y 
riyix xtibilaꞌ cꞌa apo chare: Yoj cꞌa riyoj ri xojwaꞌ xojucꞌyaꞌ awuqꞌui. Y ya ri pa 
tak cꞌaybel ri pa tak katinamit, chiriꞌ xacꞌut wi ri ruchꞌabel ri Dios. d 27 Yacꞌa Riyaꞌ 
xtubij pe chiwe: Xinbij yan chiwe chi ma wetaman ta acuchi (achique) quixpe 
wi. Quixel el chinuwech e riyix ri xa yix banoy tak etzelal, xtichaꞌ ri Ajaf. 28 Y 
tek xqueꞌitzꞌet ri Abraham, ri Isaac, ri Jacob f y quinojel ri profetas ri xekꞌalajsan 
ri ruchꞌabel ri Dios ojer ca, chi yecꞌo pa rajawaren ri Dios chilaꞌ chicaj, yacꞌariꞌ 
tek xquixokꞌ ruma bis, xtikachꞌachꞌej iwey g ruma xixelesex ca. 29 Y xquepe cꞌa 
winek quereꞌ pa jotol, quereꞌ pa xulan, quereꞌ pa relebel kꞌij y quereꞌ pa rukajbel 
kꞌij. h Winek ri quicukuban quicꞌuꞌx wuqꞌui. Y ri winek riꞌ xquetzꞌuyeꞌ cꞌa apo ri 
pa mesa chupan ri rajawaren ri Dios. 30 Y cꞌo ri yecꞌo nabeyel ri xquecanaj cꞌa pa 
ruqꞌuisbel y cꞌo ri yecꞌo pa ruqꞌuisbel ri xquecꞌojeꞌ pa nabey, i xchaꞌ ri Jesús.

Tek ri Jesús xerokꞌej ri winek aj Jerusalem
31 Y chupan cꞌa chukaꞌ ri kꞌij riꞌ, yecꞌo achiꞌaꞌ fariseos ri xeꞌapon riqꞌui 

ri Jesús, y xquibij chare: Ri Herodes, ri aj kꞌatbel tzij, nrajoꞌ yarucamisaj. 
Catel cꞌa el waweꞌ chanin, xechaꞌ chare.

32  Yacꞌa ri Jesús xubij chique ri achiꞌaꞌ riꞌ: Quixbiyin y tibij chare ri jun aj 
kꞌatbel tzij riꞌ, ri achiꞌel jun itzel xwan, chi riyin cꞌa yenwelesaj na itzel tak 
espíritu y can cꞌa yencꞌachojsaj na chukaꞌ ri cꞌo quiyabil. Queriꞌ xtinben re 
wacami, ri chuaꞌk y cꞌa pa rox kꞌij xtinqꞌuis ca rubanic re samaj reꞌ. 33  Riyin 
xa can cꞌo wi chi nchop el nubey re wacami, ri chuaꞌk y ri cabij. Cꞌo chi pa 
tinamit Jerusalem xquicamisex wi, j ruma chi ri profetas ri yekꞌalajsan ri 
ruchꞌabel ri Dios, majun bey ri xquecamisex ta pa jun chic tinamit.

34 Y cꞌacꞌariꞌ ri Jesús xubij cꞌa: Riyix aj Jerusalem, aj Jerusalem, ¿achique cꞌa 
ruma tek yeꞌicamisalaꞌ ri profetas ri yekꞌalajsan ri ruchꞌabel ri Dios? ¿Achique 

k 2 Cr. 24.20, 21; Neh. 9.26; Mt. 21.35, 36. l Mt. 23.37. m Lv. 26.31, 32; Sal. 69.25; Pr. 
1.24-30; Is. 1.7; Mi. 3.12. n Jn. 8.21. o Sal. 118.26; Mt. 21.9; Lc. 19.38; Jn. 12.13. p Lc. 
7.36. q Mt. 12.10. r Ex. 23.5; Dt. 22.4; Lc. 13.15. s Mt. 23.6. 

cꞌa ruma chukaꞌ tek yeꞌicamisalaꞌ chi abej ri yerutek pe ri Dios chicojol? k Y 
riyin can qꞌuiy cꞌa mul ri xinwajoꞌ chi xixinmol ta wuqꞌui, achiꞌel nuben ri 
quiteꞌ ecꞌ chique ri tak ral, yerumol chuxeꞌ ri ruxicꞌ. Yacꞌa riyix ma xiwajoꞌ ta. l 
35 Wacami cꞌa, ri itinamit xtimalix ca ruma ri Dios, xtiban cꞌa ca chare achiꞌel 
jun desierto. m Y kas kitzij chukaꞌ nbij chiwe chi man cꞌa xquinitzꞌet ta chic. n 
Xquinitzꞌet chic jun bey, cꞌa ya tek xtapon na ri kꞌij tek xtibij chuwe: ¡Matiox 
chi petenak re jun achi reꞌ! ¡Riyaꞌ can banon pe bendecir ruma ri Ajaf Dios! o ¡Y 
can pa rubiꞌ ri Ajaf Dios petenak wi! xquixchaꞌ chuwe, xchaꞌ ri Jesús.

Tek ri Jesús xucꞌachojsaj jun achi sipojnek

14  1 Y pa jun uxlanibel kꞌij, ri Jesús xbe pa rachoch jun principal 
quiche (quixin) ri achiꞌaꞌ fariseos. Ri Jesús siqꞌuin (oyon) cꞌa ruma 

ri achi riꞌ riche (rixin) jun waꞌin. p Y ri yecꞌo chiriꞌ niquitzulaꞌ cꞌa apo ri 
Jesús. 2  Y chiriꞌ chuwech ri Jesús cꞌo cꞌa apo jun achi ri sipojnek. 3  Y ri 
Jesús xubij cꞌa chique ri achiꞌaꞌ ri yekꞌaxan ri nubij ri ley y chukaꞌ chique 
ri achiꞌaꞌ fariseos ri yecꞌo apo chiriꞌ: ¿La xajan cami chi nicꞌachojsex jun 
yawaꞌ pa jun uxlanibel kꞌij? q ¿Achique nibij riyix? xchaꞌ chique.

4 Yacꞌa riyeꞌ majun xquibij. Rumariꞌ ri Jesús xuchop apo ri yawaꞌ y 
xucꞌachojsaj y xubij chare chi tibe el. 5 Y cꞌacꞌariꞌ tek ri Jesús xubij chique 
ri achiꞌaꞌ ri yekꞌaxan ri nubij ri ley y chique ri fariseos: Wi cꞌo jun chiwe 
riyix ri nitzak jun ruquiej o jun ruwáquix pa jun jul, ¿La ma nibe ta cami 
chanin churelesaxic, r astapeꞌ pa jun uxlanibel kꞌij?

6  Y ri achiꞌaꞌ ri yekꞌaxan ri nubij ri ley y ri fariseos ma xquil ta cꞌa 
achique xquibij apo chare ri Jesús.

Ri ye siqꞌuin (oyon) pa jun cꞌulanen
7 Y ri Jesús xuchop cꞌa rubixic jun cꞌambel tzij chique ri winek ri ye siqꞌuin (oyon) 

chupan ri waꞌin riꞌ, ruma xerutzꞌet chi ri winek riꞌ yequichalaꞌ ri nabey tak chꞌaquet s 
riche (rixin) chi yetzꞌuyeꞌ chiriꞌ pa mesa. Rumariꞌ xubij cꞌa chique: 8 Tek cꞌo cꞌa jun 
ri nisiqꞌuin (noyon) iwuche (iwixin) pa jun cꞌulanen, man cꞌa quixtzꞌuyeꞌ ta pa tak 
chꞌaquet ri xa quiche (quixin) ri nimaꞌk quikꞌij. Ruma chi riqꞌui jubaꞌ yit tzꞌuyul 
chic ri chiriꞌ tek napon jun winek ri más nim rukꞌij que chawech riyit, 9 y nipe ri 
xsiqꞌuin (xoyon) awuche (awixin) chupan ri cꞌulanen riꞌ, y nubij chawe: Tabanaꞌ 
jun utzil tayaꞌ ca re chꞌaquet reꞌ chare re jun re nusiqꞌuin (woyon) chukaꞌ. Y riyit xa 
xcaqꞌuix ka tek xcabetzꞌuyeꞌ pa ruqꞌuisbel tak chꞌaquet. 10 Rumacꞌariꞌ tek cꞌo jun ri 
nisiqꞌuin (noyon) awuche (awixin) pa jun cꞌulanen, catzꞌuyeꞌ ri pa ruqꞌuisbel tak 
chꞌaquet riche (rixin) chi queriꞌ tek yarutzꞌet pe ri xsiqꞌuin (xoyon) awuche (awixin), 
xtoka cꞌa awuqꞌui riyit y xtubij chawe: Tabanaꞌ jun utzil cajoteꞌ pe waweꞌ. Y tek 

t Pr. 15.33; 18.12; 25.6, 7. u Job 22.29; Sal. 18.27; Pr. 29.23; Mt. 23.12; Lc. 18.14; Stg. 4.6; 
1 P. 5.5. v Neh. 8.10, 12; Job 31.14-20; Pr. 3.9, 28. w Dn. 12.2; Jn. 5.29; Hch. 24.15. 
x Ap. 19.9. y Mt. 22.2. z Mt. 6.24; 13.22; Lc. 8.14; Jn. 5.40; 1 Ti. 6.9, 10; 2 Ti. 4.10. a Mt. 
28.19; Hch. 13.46. b Pr. 1.20; 2 Co. 5.20. 

queriꞌ xtiban chawe, quinojel cꞌa ri yetzꞌuyeꞌ awuqꞌui ri pa mesa riche (rixin) ri 
waꞌin, xtiquetamaj chi can cꞌo akꞌij. t 11 Rumacꞌariꞌ, xabachique ri nunimirisaj riꞌ, xa 
xtikasex rukꞌij. Y yacꞌa ri nuchꞌutinirisaj riꞌ, xtinimirisex rukꞌij, u xchaꞌ ri Jesús.

12 Y ri Jesús xubij cꞌa chukaꞌ chare ri xsiqꞌuin (xoyon) riche (rixin): Tek nawajoꞌ 
cꞌa chi cꞌo yepe awuqꞌui riche (rixin) chi noquibanaꞌ jun waꞌin, ma xaxu (xaxe) 
ta wi ri awachibil, ri ateꞌ atataꞌ, ri ye awachꞌalal, y ri avecinos ri ye beyomaꞌ 
ri yeꞌasiqꞌuij (yeꞌawoyoj), ruma chi riyeꞌ xa can yecowin chukaꞌ yatquisiqꞌuij 
(yatcoyoj) riyit pa jun waꞌin pa cachoch, y riqꞌui riꞌ xa can xtiquiyaꞌ yan el ri rajel 
ruqꞌuexel chawe. 13 Yacꞌa riyit, tek naben jun nimakꞌij, queꞌasiqꞌuij (queꞌawoyoj) v 
ri pobres, ri winek ri cut quikꞌaꞌ o cut caken, ri ye cojos y ri moyiꞌ. 14 Y wi queriꞌ 
naben can jabel cꞌa ruwaꞌakꞌij, ruma ri winek ri xeꞌasiqꞌuij (xeꞌawoyoj), ma 
yecowin ta niquiyaꞌ rajel ruqꞌuexel chawe. Yacꞌa riyit xtacꞌul ri rajel ruqꞌuexel, tek 
junan xcacꞌastej el w quiqꞌui ri chojmilaj tak winek, xchaꞌ ri Jesús.

Ri cꞌambel tzij chrij ri jun nimalaj waꞌin
15 Y cꞌo cꞌa jun achi ri tzꞌuyul chiriꞌ pa mesa, tek racꞌaxan chic ka ri 

tzij ri xubij ri Jesús, xubij cꞌa apo chare ri Jesús: Jabel ruwarukꞌij x ri can 
xtibewaꞌ pa rajawaren ri Dios, xchaꞌ.

16 Y yacꞌariꞌ tek ri Jesús xubij: Jun achi jun bey ca, xuben jun nimakꞌij y pa 
rachoch riche (rixin) chi niquiben jun waꞌin. Rumariꞌ riyaꞌ ye qꞌuiy winek ri xubij 
chique chi yeroyobej chrachoch ri kꞌij riche (rixin) ri waꞌin. 17 Rumariꞌ, tek xapon ri 
kꞌij riche (rixin) ri waꞌin, ri achi xutek cꞌa el jun rumozo chiquisiqꞌuixic (chicoyoxic) 
quinojel ri winek riꞌ. Y ri mozo xberubij cꞌa chique: Ronojel ya cꞌo chic, wacami joꞌ 
cꞌa pa waꞌin. 18 Pero quinojel can cꞌo cꞌa jun ri xquibij pe, chi achique ruma tek ma 
yecowin ta yebe. Cꞌo cꞌa jun xubij pe: Tabanaꞌ jun utzil tabij jubaꞌ chare ri apatrón, 
chi tucuyuꞌ jubaꞌ numac chi ma yicowin ta yibe, z ruma xa cꞌa xinlokꞌ ca jun wulef, 
y rajawaxic chi yibe chutzꞌetic. 19 Cꞌo chic cꞌa jun ri xa xubij pe: Tabanaꞌ jun utzil 
tabij jubaꞌ chare ri apatrón chi ma yicowin ta yibe, ruma yecꞌo lajuj nuwáquix 
riche (rixin) samaj xenlokꞌ, y rajawaxic chi yentojtobej na. 20 Y jun chic xubij pe: Ma 
yicowin ta yibe ruma xa cꞌa xicꞌuleꞌ. 21 Y tek ri mozo ri takon el xtzolin apo riqꞌui ri 
rupatrón, ronojel cꞌa ri xbix pe xberubij chare. Rumariꞌ ri rupatrón xpe royowal, y 
xubij chare ri rumozo: Wacami cꞌa cabiyin a pa tak cꞌaybel y pa tak bey riche (rixin) 
re tinamit reꞌ y quebeꞌamoloꞌ cꞌa pe ri cut quikꞌaꞌ o cut caken, ri ye cojo, ri ye moyiꞌ, 
y chukaꞌ ri pobres. 22 Y tek ri mozo xtzolin pe, xubij cꞌa chare ri rupatrón: Xencꞌom 
pe ri winek ri xabij el chuwe, pero ri chꞌaquet cꞌa qꞌuiy na cꞌo. 23 Y ri rupatrón xubij 
chare ri mozo riꞌ: Wacami cꞌa jet ri tzan tak jay y ri pa tak bey ri yeꞌel el chare ri 
tinamit y tabanaꞌ b cꞌa chique ri winek chi puersa yepe pa wachoch, riche (rixin) chi 

c Mt. 8.11, 12; 21.43; 22.8; Hch. 13.46; He. 3.19. d Dt. 13.6, 10; Mt. 10.37; Ap. 12.11. e Mt. 
16.24; Mr. 8.34; Lc. 9.23. f Job 22.21; Mt. 5.25; Lc. 12.58; 2 Co. 6.2. g Mt. 19.27, 28; Lc. 
18.22. h Mt. 5.13; Mr. 9.50. 

queriꞌ ninoj rupan re wachoch. 24 Ruma riyin can kitzij wi nbij chiwe chi majun 
chique ri xensiqꞌuij (xenwoyoj) c nabey, ri xtorubanaꞌ ta re waꞌin reꞌ wuqꞌui. Queriꞌ 
xubij ri achiꞌ riꞌ, xchaꞌ ri Jesús.

Ri nicꞌatzin chi nikaben riche (rixin) chi nikatzekelbej ri Jesús
25 Y sibilaj cꞌa ye qꞌuiy winek ri ye tzekelbeyon el riche (rixin) ri Jesús. Y tek 

Riyaꞌ xtzuꞌun cꞌa ca chrij y xerutzꞌet ri winek riꞌ, xpaꞌeꞌ, y xuchop cꞌa rubixic 
chique: 26 Wi cꞌo cꞌa jun ri nipe wuqꞌui riche (rixin) chi nrajoꞌ yirutzekelbej, cꞌo 
cꞌa chi can yin cꞌa riyin ri más yirajoꞌ. d Man cꞌa rucꞌamon ta cꞌa chi ya ta ri ruteꞌ 
rutataꞌ ri más yerajoꞌ que chinuwech riyin. Ni ma rucꞌamon ta chukaꞌ chi ya ta 
ri rixjayil, ri ye ralcꞌual, ri ye rachꞌalal ri más yerajoꞌ o xa ya ri rucꞌaslen riyaꞌ 
mismo ri más nrajoꞌ. Cꞌo cꞌa chi can yin cꞌa riyin ri más yirajoꞌ. Ruma wi ma que 
ta riꞌ ri nuben, ma nicowin ta cꞌa ntoc tzekelbey wuche (wixin). 27 Ri winek ri 
can nrajoꞌ wi yirutzekelbej, nicꞌatzin chi ma tupokonaj e ta nukꞌaxaj tijoj pokonal 
wuma riyin, achiꞌel jun ri can benak chuxeꞌ jun cruz riche (rixin) chi nbecamisex. 
Yacꞌa ri winek ri xa nupokonaj nukꞌaxaj tijoj pokonal wuma riyin, ma nicowin 
ta ntoc tzekelbey wuche (wixin). 28 Ruma tek cꞌo jun chiwe riyix ri nrajoꞌ nuben 
jun jay nim, ¿la ma nitzꞌuyeꞌ ta cami jubaꞌ riche (rixin) chi nuchꞌob janipeꞌ puek 
ri xticꞌatzin chare, y wi can cꞌo ronojel riqꞌui riche (rixin) nuqꞌuis rubanic o xa ma 
nicowin ta? 29 Ruma wi xaxu (xaxe wi) ri rucimiento ri jay ri nicowin nuyaꞌ ka y 
nupabaꞌ ca ri samaj chiriꞌ, xquepe cꞌa ri winek xquetzeꞌen chrij. 30 y xtiquibilaꞌ cꞌa: 
La jun achi laꞌ xrajoꞌ xupabaꞌ jun jay, y xa ma xcowin ta chic xuqꞌuis, xquechaꞌ. 
31 O wi jun rey ri cꞌo chi nuben chꞌaꞌoj riqꞌui jun chic rey, ¿la ma nitzꞌuyeꞌ ta cami 
jubaꞌ riche (rixin) chi queriꞌ nuchꞌob na wi lajuj mil rusoldados yecowin niquiben 
chꞌaꞌoj quiqꞌui ri juwinek mil soldados ri ye rucꞌamom pe ri jun chic rey? 32 Y wi 
nuchꞌob chi ma nicowin ta, riyaꞌ yerutek achiꞌaꞌ chucꞌulic ri rey, tek cꞌa cꞌanej 
cꞌo wi. Y ri achiꞌaꞌ ri yebe chucꞌulic nbequicꞌutuj ri achique cꞌa nrajoꞌ chi niquiyaꞌ 
chare riche (rixin) chi tiqꞌuis chi queriꞌ ri chꞌaꞌoj. f 33 Rumariꞌ, wi jun chiwe riyix 
nrajoꞌ yirutzekelbej, cꞌo cꞌa chi nuchꞌob nabey chi rajawaxic chi nuyaꞌ ca ronojel g 
ri cꞌo riqꞌui. Wi ma nuben ta queriꞌ, ma nicowin ta ntoc tzekelbey wuche (wixin).

Tek ri atzꞌan ma natzꞌamin ta chic
34 Ri atzꞌan jabel. Y wi ta ri atzꞌan niqꞌuis ta el ri ratzꞌamil, h ¿achique ta cꞌa 

rubanic niban chare riche (rixin) chi queriꞌ nitzolin ta chic pe ri ratzꞌamil? 35 Jun 
atzꞌan ri ma natzꞌamin ta chic, ni ma nicꞌatzin ta chare ri ulef, ni ma nicꞌatzin ta 
chi nucusex achiꞌel ri mes riche (rixin) chi niban abonar jun ulef. Xa nirokix el, 
ruma majun chic nicꞌatzin wi. Ri cꞌo racꞌaxabel, can tracꞌaxaj cꞌa ri xinbij, xchaꞌ ri 
Jesús.

Ri cꞌambel tzij chrij jun carneꞌl ri sachnek ca

15  1 Y quinojel cꞌa ri achiꞌaꞌ ri ye cꞌutuy tak alcawal y ri nicꞌaj chic 
winek ri xa ye aj maquiꞌ xeꞌapon i cꞌa apo riqꞌui ri Jesús riche (rixin) 

chi niquicꞌaxaj ri ruchꞌabel ri Dios ri nutzijoj. 2  Yacꞌa ri achiꞌaꞌ fariseos y ri 
aj tzꞌibaꞌ xexebexot (xexebeloj) apo chrij ri Jesús. Y niquibilaꞌ cꞌa: Re Jesús 
can junan ruwech quiqꞌui ri xa ye aj maquiꞌ. Ruma ma xu (xe) ta wi chi 
jabel quicꞌulic nuben, xa can niwaꞌ chukaꞌ quiqꞌui, j yechaꞌ cꞌa.

3 Rumacꞌariꞌ ri Jesús xuchop cꞌa rubixic jun cꞌambel tzij chiquiwech, y 
xubij: 4 Wi ta jun chiwe riyix ri yecꞌo ta jun ciento rucarneꞌl y nisach k ta ca jun 
tek yeberuyukꞌuj, ¿la ma yeruyaꞌ ta cami ca jubaꞌ ri nicꞌaj chic tak rucarneꞌl 
chiriꞌ pa juyuꞌ, y nibe chucanoxic ri jun hasta que nril pe? 5 Y tek nberilaꞌ pe 
ri carneꞌl riꞌ, nuyaꞌ cꞌa pe chuwiruteleꞌn. l Can niquicot wi cꞌa ruma chi xril pe. 
6 Y tek napon chrachoch, yerusiqꞌuij (yeroyoj) ri winek ri retaman quiwech, 
y yerusiqꞌuij (yeroyoj) chukaꞌ ri ruvecinos, y nubij cꞌa chique: Quixquicot cꞌa 
wuqꞌui re wacami, ruma ri nucarneꞌl ri sachnek ca, xinwil pe. m 7 Can kitzij 
cꞌa nbij chiwe, chi chilaꞌ chicaj cꞌo más quicoten tek cꞌo jun aj mac ri nitzolin 
pe rucꞌuꞌx riqꞌui ri Dios que chiquiwech yecꞌo ta noventa y nueve ri choj 
quicꞌaslen, ri ma nicꞌatzin ta chique chi nitzolin pe quicꞌuꞌx riqꞌui ri Dios.

Ri cꞌambel tzij chrij ri puek sachnek
8  O wi ta cꞌo jun ixok ri cꞌo lajuj sakapuek riqꞌui, y chare ri lajuj sakapuek 

riꞌ nisach ta jun ri chiriꞌ pa rachoch, ¿la ma nutzij ta cami jun kꞌakꞌ, y la ma 
numes ta cami rupan ri rachoch riche (rixin) chi nucanoj? Ri ixok riꞌ can 
xtucanoj wi. 9 Y tek nril, yerusiqꞌuij (yeroyoj) ri winek ri retaman quiwech, 
y yerusiqꞌuij (yeroyoj) chukaꞌ ri ruvecinos, y nubij cꞌa chique: Quixquicot 
cꞌa wuqꞌui, ruma ri nurajil ri sachnek, xinwil, xtichaꞌ. 10 Y can kitzij cꞌa nbij 
chiwe, chi can queriꞌ chukaꞌ sibilaj yequicot ri ángeles n riche (rixin) ri Dios, 
tek cꞌo jun aj mac ri nitzolin pe rucꞌuꞌx riqꞌui ri Dios, xchaꞌ ri Jesús.

Ri cꞌambel tzij chrij jun cꞌajol achi ri ma utz ta 
rucusaxic xuben chare ri ruherencia

11 Y ri Jesús xubij cꞌa chukaꞌ chique: Cꞌo cꞌa jun achi ri yecꞌo caꞌiꞌ rucꞌajol. 12 Y 
jun kꞌij ri chakꞌlaxel xubij cꞌa chare ri rutataꞌ: Táta, riyin nwajoꞌ cꞌa ri werencia, 
y tayaꞌ cꞌa chuwe ri cꞌo chi nayaꞌ chuwe, xchaꞌ. Y ri tataꞌaj can xujech wi cꞌa 
ri herencia chiquiwech chi ye caꞌiꞌ. 13 Cꞌa jubaꞌ riꞌ, ri chakꞌlaxel xucꞌayilaꞌ ca 
ronojel ri ruherencia. Can qꞌuiy cꞌa ri puek ri xumol el, y cꞌacꞌariꞌ xbe pa jun 
chic ruwachꞌulef ri nej cꞌo wi. Y tek cꞌo chic chiriꞌ, xucꞌuaj cꞌa jun itzel o cꞌaslen, 
y rumariꞌ xuqꞌuis ronojel ri rurajil. 14 Pero tek riyaꞌ kas xuqꞌuis ronojel ri 

rurajil, ya chukaꞌ tiempo riꞌ tek xpe jun nimalaj wayjal chupan ri ruwachꞌulef 
ri acuchi (achique) cꞌo wi. Y ri cꞌajol riꞌ xpe cꞌa nimalaj wayjal chare y majun 
chic cꞌa nucusaj. 15 Y rumariꞌ xberutzujuꞌ (xberusujuꞌ) riꞌ pa samaj riqꞌui jun 
achi aj chiriꞌ chupan ri ruwachꞌulef riꞌ, y ri achi xutek cꞌa el pa rulef riche 
(rixin) chi yeruyukꞌuj ak. 16 Y ruma chi can cꞌo sibilaj wayjal chare ri cꞌajol riꞌ, 
can nurayij cꞌa nutij ri quiway ri ak. Pero majun ri niyaꞌo ta chare. 17 Y ri cꞌajol 
riꞌ, cꞌacꞌariꞌ tek xtzolin pe rucꞌuꞌx, y xubij ka pa ránima: Qꞌuiy mozos ri yecꞌo 
chrachoch ri nataꞌ y cꞌo qꞌuiy quiway. Y riyin xa jubaꞌ ma yicom ka waweꞌ ruma 
wayjal. 18 Más utz quitzolin na p riqꞌui ri nataꞌ, y xtinbij cꞌa chare: Táta, ximacun 
chuwech ri Dios, y can ximacun chukaꞌ chawech riyit. 19 Man cꞌa rucꞌamon ta 
chic chi nabij acꞌajol chuwe. Xa más utz tabanaꞌ chuwe chi yinoc jun amozo, 
xchaꞌ ka pa ránima. 20 Y can xuchop cꞌa el bey chi nibe chrachoch, cꞌa riqꞌui ri 
rutataꞌ. Y ri cꞌajol riꞌ cꞌanej q na cꞌa cꞌo wi riche (rixin) chi napon chrachoch, tek 
ri tataꞌaj xutzꞌet yan ri rucꞌajol, y sibilaj cꞌa xujoyowaj r ruwech. Rumariꞌ ri tataꞌaj 
junanin (anibel) xbe chucꞌulic, xutzꞌumaj (xutzꞌubaj) ruchiꞌ y xukꞌetej. 21 Y ri 
cꞌajol can yacꞌariꞌ xubij chare ri rutataꞌ: Táta, ximacun chuwech ri Dios, y can 
ximacun chukaꞌ chawech riyit. s Man cꞌa rucꞌamon ta chic chi nabij acꞌajol chuwe. 
22 Yacꞌa ri tataꞌaj xubij cꞌa chique ri rumozos: Tiwelesaj pe ri tziek más jabel y 
tiwikaꞌ t re nucꞌajol. Tiyaꞌ jun pukꞌaꞌ (napakꞌeꞌ) chuwirukꞌaꞌ y tiyaꞌ chukaꞌ ruxajab 
chraken. 23 Y jibeꞌicꞌamaꞌ cꞌa pe chukaꞌ ri ti wáquix ri más tiꞌoj, y ticamisaj. 
Tikabanaꞌ cꞌa jun nimakꞌij, y kojwaꞌ cꞌa. 24 Ruma chi riyin nbij cꞌa, chi re jun 
nucꞌajol reꞌ caminek chic, pero wacami xa achiꞌel xcꞌastej pe. u Rusachon cꞌa el riꞌ, 
pero xoka chic kiqꞌui, v xchaꞌ ri tataꞌaj. Y yacꞌariꞌ tek xchapatej ri nimakꞌij.

25 Y tek ntajin cꞌa ri nimakꞌij, ri nimalaxel nisamej pa juyuꞌ. Y tek xtzolin cꞌa pe y 
xapon cꞌa chunakajal ri jay, xracꞌaxaj cꞌa chi ntajin ri kꞌojon y xajoj. 26 Rumariꞌ riyaꞌ 
xusiqꞌuij (xroyoj) jun chique ri mozos y xucꞌutuj cꞌa chare: ¿Achique xbanatej? ¿Y 
achique ruma tek cꞌo nimakꞌij ntajin? xchaꞌ. 27 Y ri mozo xubij cꞌa chare: Ruma chi 
xtzolin pe ri achakꞌ, y utz ruwech xtzolin pe. Rumariꞌ ri atataꞌ xutek rucamisaxic 
ri alaj wáquix ri más tiꞌoj. 28 Tek xracꞌaxaj ri queriꞌ ri nimalaxel, xyacatej royowal, w 
y ma nrajoꞌ ta cꞌa ntoc apo ri pa jay. Xbeꞌel cꞌa pe ri rutataꞌ, y nubochilaꞌ cꞌa, riche 
(rixin) chi queriꞌ ntoc ta apo. 29 Pero ma xrajoꞌ ta. Riyaꞌ xa xubij cꞌa chare ri rutataꞌ: 
Riyin can ronojel kꞌij cꞌa yisamej awuqꞌui y majun bey ri man ta nuniman atzij. 
Y ma riqꞌui wi riꞌ, majun ri ayaꞌon ta chuwe. Astapeꞌ xa ta jun ti qꞌuisicꞌ (cabra) 
riche (rixin) chi nikaben ta jun nimakꞌij quiqꞌui ri wamigos, pero majun, x xchaꞌ. 
30 Y wacami riyit xacamisaj ri ti wáquix tiꞌoj, xaxu (xaxe wi) ruma chi xtzolin pe 
re jun acꞌajol reꞌ, ri xa xberuqꞌuisaꞌ yan ca ronojel ri abeyomal quiqꞌui ixokiꞌ ri ma 
utz ta quicꞌaslen, xchaꞌ. 31 Y ri tataꞌaj xubij: Nucꞌajol, riyit can yitcꞌo wi wuqꞌui. y 
Rumariꞌ ronojel ri cꞌo wuqꞌui, can awuche (awixin) wi riyit. 32 Yacꞌa ri achakꞌ 

chinuwech riyin can caminek chic, y wacami xa achiꞌel xcꞌastej pe. Rusachon cꞌa 
el riꞌ, y wacami xoka chic kiqꞌui. Y rumariꞌ rajawaxic chi cꞌo nimakꞌij y quicoten z 
pa tak kánima, xchaꞌ ri tataꞌaj riꞌ, xchaꞌ ri Jesús.

Ri cꞌambel tzij chrij jun mozo ri ma utz ta xuben

16  1 Ri Jesús xubij cꞌa chukaꞌ chique ri ye rudiscípulos: Cꞌo cꞌa jun achi 
beyon. Y ri beyon riꞌ cꞌo cꞌa jun rumayordomo ri ruyaꞌon pa ruwiꞌ ronojel 

ri rubeyomal. Y xbix cꞌa chare ri achi beyon chi ri rumayordomo, ntajin cꞌa 
chuqꞌuisic ri beyomel. 2 Y ri patrón xutek cꞌa rusiqꞌuixic (royoxic) ri mayordomo 
riꞌ. Y tek xoka cꞌa ri mayordomo, ri patrón xubij cꞌa chare: ¿Achique cꞌa nabij 
chuwe chrij ri nitzijox chawij chi achapon ruqꞌuisic ri nubeyomal? Wacami 
nwajoꞌ cꞌa ntzꞌet achique rubanon a ronojel ri nubeyomal pan akꞌaꞌ, ruma chi ri 
asamaj yareꞌ niqꞌuis ca waweꞌ, xchaꞌ ri patrón chare. 3 Y ri mayordomo xuchꞌob 
cꞌa ka pa ránima: ¿Achique nben? Ruma chi re nupatrón nrelesaj nusamaj. 
Wi yibesamej pa juyuꞌ, xa ma yicowin ta. Wi yinoc cꞌutuy limosna pa tak bey, 
yiqꞌuix. 4 Tek xchꞌobotej chuwech, xubij: Wacami wetaman chic achique ri 
xtinben, riche (rixin) chi queriꞌ yecꞌo yecꞌulu wuche (wixin) ri pa tak cachoch, tek 
xtelesex ri nusamaj. 5 Ri mayordomo cꞌa riꞌ xerusiqꞌuij (xeroyoj) chiquijujunal ri 
cꞌo quicꞌas riqꞌui ri rupatrón, y xucꞌutuj cꞌa chare ri nabey: ¿Achique cꞌa ri acꞌas, y 
janipeꞌ? 6 Y ri achi aj cꞌas xubij cꞌa: Riyin cꞌo jun ciento barril aceite olivo ri nucꞌas, 
xchaꞌ. Y ri rumayordomo ri beyon achi xubij cꞌa chare ri aj cꞌas: Ya ruwujil ri acꞌas 
reꞌ. Y wacami aninek catzꞌuyeꞌ ka y tabanaꞌ chic ca jun ruwujil. Y chupan ri jun 
wuj ri xtaben, tabanaꞌ cꞌa ka chupan chi xa nicꞌaj ciento barril aceite ri acꞌas. 7 Y 
tek xapon chic cꞌa jun aj cꞌas, ri mayordomo xucꞌutuj cꞌa chare: Y riyit, ¿achique 
ri acꞌas y janipeꞌ? Ri aj cꞌas xubij: Riyin cꞌo jun ciento pajbel trigo ri nucꞌas, xchaꞌ. 
Y ri mayordomo xubij cꞌa chare: Ya ruwujil ri acꞌas reꞌ, y wacami catzꞌuyeꞌ ka y 
tabanaꞌ chic jun. Y chupan ri jun chic wuj ri xtaben, tatzꞌibaj ka chi xa ochenta, 
xchaꞌ. 8 Y tek ri rupatrón xracꞌaxaj ri nuben ri jun itzel mayordomo riꞌ, xubij: Can 
cꞌo runaꞌoj chubanic, xchaꞌ. Y achiꞌel cꞌa ri achi riꞌ, ye queriꞌ ri winek ri xa riqꞌui re 
ruwachꞌulef quicukuban wi quicꞌuꞌx. Can cꞌo quinaꞌoj niquiben quiqꞌui ri winek ri 
xa riqꞌui chukaꞌ re ruwachꞌulef quicukuban wi quicꞌuꞌx. Y can más cꞌa cꞌo quinaꞌoj 
ri winek riꞌ, que chiquiwech ri quiniman ri Dios y ye riche (rixin) chic ri sakil. b

9 Y riyin nbij cꞌa chiwe chi can ticusaj ri beyomel riche (rixin) re 
ruwachꞌulef, c riche (rixin) chi yeꞌitoꞌ ri nicꞌatzin quitoꞌic. Riche (rixin) chi 
queriꞌ tek xtiqꞌuis ri ibeyomal, xquixcꞌul cꞌa ri chilaꞌ chicaj, chupan ri jay 
ri can cꞌo riche (rixin) xtibe kꞌij xtibe sek, xchaꞌ ri Jesús.

10 Jun winek ri can utz nuben riqꞌui ri xa ma qꞌuiy ta ri yaꞌon ca chare, can 
utz d cꞌa chukaꞌ xtuben riqꞌui wi qꞌuiy niyaꞌox (nyaꞌ) ca chare. Yacꞌa jun winek 
ri xa ma utz ta nuben riqꞌui ri ma qꞌuiy ta ri yaꞌon ca chare, xa can ma utz ta 
chukaꞌ xtuben riqꞌui wi qꞌuiy niyaꞌox (nyaꞌ) ca chare. 11 Y wi riqꞌui ri beyomel ri 

xa riche (rixin) re ruwachꞌulef, riyix majun utz niben riqꞌui, ¿la xtujech cami ri 
Dios ri kitzij beyomel e chiwe? 12 Ruma wi xa majun utz niben riqꞌui jun beyomel 
ri xa ma iwuche (iwixin) ta riyix, ¿la cꞌo ta cami jun xtijacho ri kitzij beyomel 
pan ikꞌaꞌ, beyomel ri can yacon apo riche (rixin) chi ntoc iwuche (iwixin) riyix?

13 Y majun cꞌa mozo ri nicowin ta nisamej quiqꞌui ye caꞌiꞌ patrón. f Ruma wi 
nrajoꞌ jun chique ri rupatrón, nretzelaj ca ri jun chic. Y wi can sibilaj nunimaj 
rutzij ri jun, can nretzelaj ri jun chic. Y quecꞌariꞌ chukaꞌ, ri winek ri xa benak 
ránima chrij ri beyomel, ma nicowin ta nuben ri nrajoꞌ ri Dios, xchaꞌ ri Jesús.

14 Y ri achiꞌaꞌ fariseos xquicꞌaxaj cꞌa ri xubij ri Jesús, rumariꞌ xquibanalaꞌ 
apo quipalej chuwech, ruma chi riyeꞌ can benak cánima chrij ri beyomel. 
15 Y ri Jesús xubij chique: Riyix can nibananej iwiꞌ chiquiwech ri winek 
chi can sibilaj yix choj. Yacꞌa ri Dios xa can retaman wi achique ri cꞌo g 
pan iwánima, y ma utz ta yixrutzꞌet. Y astapeꞌ can jabel cꞌa yixtzꞌet y 
astapeꞌ chukaꞌ chi can janipeꞌ na nimirisan ikꞌij cuma ri winek.

Ri ruchꞌabel ri Dios ma xtiqꞌuis ta
16 Y tek cꞌa ma jane cꞌa tuchop ta samaj ri Juan ri Bautista, can cꞌa ya na 

cꞌa ri ley riche (rixin) ri Moisés ri nitzijox. Y can cꞌa ya na chukaꞌ ri ruchꞌabel 
ri Dios ri tzꞌiban ca cuma ri profetas ri xekꞌalajsan ri ruchꞌabel ri Dios ojer ca, 
can cꞌa ya na cꞌa chukaꞌ riꞌ nitzijox. Yacꞌa tek xuchop samaj ri Juan, yacꞌariꞌ tek 
xchapatej rutzijoxic h ri lokꞌolaj ruchꞌabel ri Dios ri nichꞌo chrij ri rajawaren ri 
Dios. Y ye qꞌuiy cꞌa winek ri sibilaj niquitij quikꞌij riche (rixin) chi yeꞌoc chupan.

17 Y chukaꞌ nbij chiwe, chi xa ma can ta cꞌayef (cuesta) chi re ruwachꞌulef y ri 
caj xquekꞌax, i que chuwech ri ley. Ruma ri nubij chiriꞌ, can cꞌo wi cꞌa chi nibanatej 
na ronojel, y majun jun ti letra chak ta queriꞌ xticꞌojeꞌ ta ca, xchaꞌ ri Jesús. j

Tek ri Jesús xubij chi ri achi ma utz ta chi nujech ca ri rixjayil
18  Y ri Jesús xubij chukaꞌ: Wi cꞌo cꞌa jun achi ri nujech ca ri rixjayil y 

cꞌacꞌariꞌ nucꞌom chic jun ixok, ri achi riꞌ nimacun chuwech ri Dios. Y wi 
cꞌo cꞌa jun achi ri nicꞌamo jun ixok ri jachon ca ruma ri rachijil, chukaꞌ ri 
achi riꞌ nimacun chuwech ri Dios.

Jun achi beyon y ri Lázaro
19 Y ri Jesús xubij cꞌa chukaꞌ: Xcꞌojeꞌ cꞌa jun achi ri qꞌuiy rubeyomal cꞌo. Ri achi 

riꞌ ruyon cꞌa jabel tak tziek ri jotol cajel ri yerucusalaꞌ, y kꞌij kꞌij nubanalaꞌ nimakꞌij. 
20 Pero queriꞌ chukaꞌ xcꞌojeꞌ cꞌa jun cꞌutuy limosna y nojnek ri ruchꞌacul pa chꞌaꞌc. 
Ri achi riꞌ Lázaro rubiꞌ, y can yacꞌa ri pa ruchiꞌ rachoch ri beyon nicꞌojeꞌ wi. 21 Ri 
Lázaro can sibilaj cꞌa nurayij chi nutij ta ri rucꞌaj tak wey ri yetzak ka chuxeꞌ ri 
mesa. Y ri tzꞌiꞌ can yeꞌapon cꞌa riqꞌui churakꞌic ri chꞌaꞌc ri cꞌo chrij. 22 Y cꞌo cꞌa jun 

kꞌij tek ri cꞌutuy limosna xcom, y xucꞌuex cꞌa el cuma ri ángeles y cꞌa ya ri lugar 
riche (rixin) quicoten xapon wi; chiriꞌ riqꞌui ri Abraham. k Y chukaꞌ ri achi beyon 
xcom, y xmuk. 23 Y tek ri beyon nutij chic cꞌa pokonal chupan ri lugar ri yeꞌapon 
wi ri caminakiꞌ ri ma xquinimaj ta el ri Dios, riyaꞌ xtzuꞌun anej chicaj, y yacꞌariꞌ 
tek xutzꞌet ri Abraham, pero cꞌanej cꞌa cꞌo wi. Xutzꞌet cꞌa chukaꞌ ri Lázaro rakꞌel 
apo chuwarucꞌuꞌx ri Abraham. 24 Y ri achi beyon xurek ruchiꞌ y xubij cꞌa chare 
ri Abraham: Nataꞌ Abraham, tajoyowaj nuwech. Tabanaꞌ cꞌa jun utzil tatakaꞌ pe 
ri Lázaro wuqꞌui waweꞌ, chi astapeꞌ xaxu (xaxe wi) jubaꞌ ruwiꞌ rukꞌaꞌ tuxekꞌebaꞌ 
(tuchꞌekebaꞌ) pe, riche (rixin) chi noruyaꞌ ca pa ruwiꞌ wakꞌ. Ruma nicꞌat l wánima 
chupan re kꞌakꞌ reꞌ, xchaꞌ. 25 Yacꞌa ri Abraham xubij chare: Nucꞌajol, toka cꞌa 
chacꞌuꞌx, chi tek xacꞌaseꞌ chuwech ri ruwachꞌulef, sibilaj jabel xakꞌaxaj m ri acꞌaslen, 
y re Lázaro sibilaj tijoj pokonal xukꞌaxaj. Pero riyaꞌ sibilaj jabel ri rucꞌaslen ri xorilaꞌ 
waweꞌ, y riyit xa jun cꞌaslen riche (rixin) tijoj pokonal ri xawil. 26 Y chukaꞌ xa cꞌo 
jun nimalaj siwan chkacojol. Rumariꞌ, wi cꞌo jun ri cꞌo waweꞌ nrajoꞌ ta napon 
iwuqꞌui, ma nicowin ta. Y wi ta jun chiwe riyix nrajoꞌ nipe waweꞌ kiqꞌui riyoj, 
ma nicowin ta chukaꞌ, n xchaꞌ ri Abraham. 27 Y ri achi beyon xubij cꞌa: Wi queriꞌ, 
nwajoꞌ cꞌa ncꞌutuj jun chic utzil chawe riyit nataꞌ Abraham. Tatakaꞌ cꞌa el jubaꞌ ri 
Lázaro pa rachoch ri nataꞌ. 28 Ruma yecꞌo wuꞌoꞌ wachꞌalal, y nberubij ta chique 
riche (rixin) chi ma yepe ta chupan re jun lugar riche (rixin) tijoj pokonal, xchaꞌ. 
29 Y ri Abraham xubij chare: Riyeꞌ cꞌo ri ruchꞌabel ri Dios quiqꞌui, ri rutzꞌiban ca ri 
Moisés. o Y cꞌo chukaꞌ ruchꞌabel ri Dios ri tzꞌiban ca cuma ri profetas ri xekꞌalajsan 
ri ruchꞌabel ri Dios ojer ca. Yacꞌariꞌ ri tiquicꞌaxaj, y tiquinimaj, xchaꞌ ri Abraham. 
30 Y ri achi beyon xubij: Jaꞌ (je), can kitzij wi ri xabij, nataꞌ Abraham. Pero wi cꞌo 
jun ri caminek chic ri nicꞌastej el y napon quiqꞌui ri wachꞌalal, can xtitzolin wi 
pe quicꞌuꞌx riqꞌui ri Dios, xchaꞌ ri beyon. 31 Yacꞌa ri Abraham xubij chare: Wi can 
ma niquinimaj ta ri ruchꞌabel ri Dios ri rutzꞌiban ca ri Moisés, ni ma niquinimaj 
ta chukaꞌ ri ruchꞌabel ri Dios ri quitzꞌiban ca ri profetas ri xekꞌalajsan ri chꞌabel riꞌ 
ojer ca, cꞌa ta cꞌa chi xtiquinimaj p jun ri nicꞌastej el chiquicojol ri caminakiꞌ.

Juyiꞌ oc ruwech ri winek ri nibano chare jun winek chi nitzak pa mac

17  1 Y ri Jesús xubij cꞌa chique ri ye rudiscípulos: Ronojel tiempo can cꞌo wi 
cꞌa ri xtibano chique ri winek riche (rixin) chi yetzak pa mac. Pero juyiꞌ 

oc ruwech q ri nibano chare jun chic winek chi nitzak pa mac. 2 Ruma ri winek ri 
xbano ri pokon riꞌ, nimalaj rucꞌayewal nipe pa ruwiꞌ. Rumariꞌ xa utz na jubaꞌ chi 
ximon ta jun nimalaj caꞌ chukul y nbecꞌak ca pa mar, que chuwech nuben chare 
jun coꞌol chi nitzak pa mac. 3 Rumariꞌ riyix tichajij cꞌa ri icꞌaslen. Y wi cꞌo jun 
awachꞌalal ri cꞌo jun pokon nuben chawe, tabij r cꞌa chare chi ma utz ta xuben. 
Y wi ri nibano pokon chawe norucꞌutuj cuybel rumac chawech ruma xtzolin 

s Mt. 18.21. t Mt. 17.20; 21.21; Mr. 9.23; 11.23. u Mt. 25.37-40; Ro. 3.12; Flm. 11. v 1 Co. 
9.16. w Jn. 4.4. x Lv. 13.46. y Lv. 13.2; 14.2; Mt. 8.4. z Sal. 103.1. a 2 R. 17.24; Jn. 
8.48. 

pe rucꞌuꞌx, tacuyuꞌ cꞌa rumac. 4 Y wi pa jun kꞌij wukuꞌ s ta mul cꞌo pokon nuben 
chawe y chi wukuꞌ mul nitzolin ta pe rucꞌuꞌx y nipe awuqꞌui y nubij chawe: 
Tacuyuꞌ tasachaꞌ numac, nichaꞌ ta; can utz cꞌa chi nacuy rumac, xchaꞌ ri Jesús.

Ri discípulos niquicꞌutuj más quicukbel cꞌuꞌx chare ri Jesús
5 Y ri apóstoles xquibij cꞌa chare ri Ajaf Jesús: Tabanaꞌ cꞌa chake chi 

nikacukubaꞌ más kacꞌuꞌx riqꞌui ri Dios.
6 Yacꞌa ri Ajaf Jesús xubij chique: Xa riqꞌui ta nicukubaꞌ jubaꞌ icꞌuꞌx t riqꞌui ri Dios, 

astapeꞌ jun cukbel cꞌuꞌx ri xa achiꞌel jun ti ijaꞌtz riche (rixin) ri mostaza, xa riqꞌui riꞌ 
can yixcowin wi nibij chare re jun cheꞌ ri sicómoro rubiꞌ chi tel el waweꞌ y tikꞌax 
chupan ri mar riche (rixin) chi nberuticaꞌ riꞌ chiriꞌ, y re cheꞌ reꞌ can xtunimaj wi itzij.

Ri rajawaxic chi nuben jun mozo
7 Y wi cꞌo ta jun chiwe riyix ri cꞌo jun rumozo ri rutakon el pa juyuꞌ riche 

(rixin) chi nisamej riqꞌui ri arado o niyukꞌun carneꞌl, ¿la can xu (xe wi) cami tek 
nitzolin pe, can ya cami riꞌ xtubij chare: Catoc pa jay, catzꞌuyeꞌ pa mesa y cawaꞌ? 
Mani. 8 ¿La ma nubij ta cami chare: Tachojmirisaj ri xtintij re wacami tikakꞌij, y 
tachojmirisaj awiꞌ riche (rixin) chi queriꞌ yinanimaj yinawilij pe re yiwaꞌ y yinucꞌyaꞌ, 
y can cꞌa ya tek xiwaꞌ yan riyin, cꞌacꞌariꞌ xcawaꞌ y xcatucꞌyaꞌ riyit? 9 ¿Y numatioxij 
cami chare ri mozo ruma xuben ri xubij chare? Ma que ta riꞌ. 10 Y can achiꞌel ri 
mozo riꞌ, queriꞌ chukaꞌ riyix. Tek ibanon chic ri samaj ri nubij ri Dios chiwe, tibij: 
Riyoj yoj mozos ri majun yojcꞌatzin wi. u Ruma xaxu (xaxe) wi ri bin v chake, xaxu 
(xaxe) wi riꞌ ri xkaben, quixchaꞌ, xchaꞌ ri Jesús chique ri ye rudiscípulos.

Tek ri Jesús xerucꞌachojsaj ye lajuj achiꞌaꞌ ri cꞌo ri yabil lepra chiquij
11 Y tek ri Jesús ye rachibilan ri ye rudiscípulos xuchop chic el bey chi nibe pa 

Jerusalem, xkꞌax cꞌa chiquicojol ri lugar Samaria w y ri Galilea. 12 Y tek xapon pa jun 
aldea, yecꞌo cꞌa ye lajuj achiꞌaꞌ ri cꞌo ri yabil lepra chiquij. Ri achiꞌaꞌ riꞌ xebecꞌulun pe, 
pero cꞌanej x xepaꞌeꞌ wi apo chare ri Jesús. 13 Y xquichop niquirek apo quichiꞌ chare 
ri Jesús y xquibij: Tijonel, tajoyowaj kawech ruma re kabanon, xechaꞌ.

14 Y ri Jesús tek xerutzuꞌ xubij cꞌa chique: Quixbiyin cꞌa y jeꞌicꞌutuꞌ iwiꞌ y 
chiquiwech ri sacerdotes, xchaꞌ el ri Jesús chique. Y tek quichapon cꞌa el binen 
riche (rixin) chi nbequicꞌutuꞌ quiꞌ chiquiwech ri sacerdotes, ri quiyabil xqꞌuis el 
chiquij y xechꞌajchꞌojir cꞌa. 15 Y jun cꞌa chique ri ye lajuj achiꞌaꞌ riꞌ, tek xutzꞌet chi 
can xcꞌachojsex wi chare ri ruyabil, riyaꞌ xtzolin. Y can nuyaꞌ rukꞌij rucꞌojlen z ri 
Dios, y can nurek ruchiꞌ chubixic. 16 Y tek xapon riqꞌui ri Jesús, xxuqueꞌ chuwech 
y xujupubaꞌ ka ri rupalej cꞌa pan ulef, y sibilaj cꞌa numatioxij chare ri Jesús. Ri achi 
cꞌa riꞌ aj Samaria. a 17 Y ri Jesús xubij: Ye lajuj cꞌa ri xecꞌachoj chare ri quiyabil y 

b Mt. 9.22; Mr. 5.34. c Jn. 18.36. d Jn. 1.26; Ro. 14.17; Col. 1.27. e Mt. 9.15. f Mt. 
24.23; Mr. 13.21; Lc. 21.8; 1 Jn. 4.1. g 1 Ti. 6.15. h Lc. 9.22. i Mt. 24.37. j Gn. 7.22, 23. 
k Gn. 19.16, 24. l Mt. 24.3; Mr. 13.26; Lc. 21.27; 2 Ts. 1.7. m Mr. 13.15. n Gn. 19.26. 

xechꞌajchꞌojir. Y ri belejeꞌ chic, ¿acuchi (achique) yecꞌo wi? 18 ¿Can majun chic cꞌa ri 
xtzolin ta pe riche (rixin) chi nuyaꞌ rukꞌij rucꞌojlen ri Dios? ¿Xaxu (xaxe) wi re jun 
achi reꞌ ri ma israelita ta? xchaꞌ ri Jesús.

19 Y ri Jesús xubij cꞌa chare ri achi aj Samaria: Cayacatej y cabiyin cꞌa. 
Xacꞌachoj ruma chi can xacukubaꞌ acꞌuꞌx b wuqꞌui, xchaꞌ chare.

Ri rajawaren ri Dios cꞌo chic
20 Y ri achiꞌaꞌ fariseos xquicꞌutuj cꞌa chare ri Jesús chi achique tiempo 

xtoka ri rajawaren ri Dios. Y ri Jesús xubij cꞌa chique: Can ma xtinabex 
ta achique tiempo xtoka ri rajawaren c ri Dios. 21 Y majun cꞌa xtibin ta chi 
yareꞌ cꞌo waweꞌ, o yalaꞌ cꞌo chilaꞌ, ruma chi ri rajawaren ri Dios cꞌo d chic 
chicojol, xchaꞌ ri Jesús.

22 Y Riyaꞌ xchꞌo cꞌa chique ri ye rudiscípulos, y xubij: Xqueꞌoka e cꞌa ri kꞌij tek 
riyix xtiwajoꞌ chi astapeꞌ xaxu (xaxe wi) jun kꞌij xtiwajoꞌ xtitzꞌet ri Cꞌajolaxel ri 
xalex chicojol. Pero ma xtitzꞌet ta. 23 Y can yecꞌo cꞌa ri xquebin chiwe: Yareꞌ cꞌo 
waweꞌ. Yalaꞌ cꞌo chilaꞌ. f Pero riyix man cꞌa quixbe ta quiqꞌui, ni man cꞌa chukaꞌ 
queꞌitzekelbej ta. 24 Ruma tek xtapon ri kꞌij chi ri Cꞌajolaxel ri xalex chicojol xtipe 
chic jun bey, can xtuben wi cꞌa achiꞌel jun coyopaꞌ, ri can nusakirisaj ruwech ri 
caj ruma can nitzꞌetetej g cuma quinojel ri winek. 25 Pero nabey cꞌo cꞌa chi nkꞌaxaj 
na qꞌuiy tijoj pokonal, h y cꞌo cꞌa chukaꞌ chi yinetzelex cuma ri winek riche (rixin) 
re tiempo reꞌ. 26 Y ri kꞌij cꞌa tek xquipe chic riyin ri Cꞌajolaxel ri xinalex chicojol, 
can xtibanatej i cꞌa chukaꞌ achiꞌel ri xcꞌulwachitej pa rutiempo ri Noé. j 27 Chupan 
cꞌa ri rutiempo ri Noé, ri winek riꞌ xaxu (xaxe) wi cꞌa chrij ri quiway quicꞌuyaꞌ 
benak wi ri cánima, chukaꞌ chi achiꞌaꞌ chi ixokiꞌ can benak cꞌa cánima chrij ri 
quicꞌulanen. Y can cꞌa que na riꞌ yetajin chubanic ri winek chupan ri kꞌij tek ri 
Noé y ri ye aj pa rachoch xeꞌoc chupan ri nimalaj barco, y xuchop ri nimalaj 
kꞌekelaj job. Y quinojel ri winek xecom. 28 Y can queriꞌ cꞌa chukaꞌ xcꞌulwachitej pa 
rutiempo ri Lot. Ri winek riꞌ xaxu (xaxe) wi cꞌa chrij ri quiway quicꞌuyaꞌ benak 
wi cánima, riqꞌui ri quilokꞌoj, ri quicꞌayij, ri quiticoꞌn y ri paban tak jay. 29 Y ya 
cꞌa ri kꞌij tek ri Lot y ri ye aj pa rachoch xeꞌel el pa tinamit Sodoma, xka cꞌa ca 
kꞌakꞌ y azufre pa ruwiꞌ ri tinamit. k Can achiꞌel cꞌa job xuben tek xka pe ri chicaj, y 
can quinojel ri winek yecꞌo chiriꞌ xeqꞌuis ruma ri kꞌakꞌ. 30 Y quecꞌariꞌ quibanon ri 
winek chupan ri kꞌij tek ri Cꞌajolaxel ri xalex chicojol xtipe l chic jun bey, sibilaj cꞌa 
ye qꞌuiy winek ri xa riqꞌui ronojel ri cꞌo quiqꞌui benak wi ri cánima.

31 Ri cꞌo cꞌa pa ruwiꞌ ri rachoch tek xtibanatej ronojel riꞌ, xa utz chi tanmej el. 
Y ma tika ta pe riche (rixin) chi ntoc pa rachoch riche (rixin) chi nberucꞌamaꞌ 
pe ri rucosas ri cꞌo pa jay. m Y wi cꞌo cꞌa chukaꞌ jun ri nisamej pa juyuꞌ chupan ri 
kꞌij riꞌ, ma titzolin ta chic pa rachoch. 32 Ruma toka cꞌa chiꞌicꞌuꞌx ri xucꞌulwachij n 

ri rixjayil ri Lot, tek xporox ri tinamit Sodoma ruma ri Dios. 33 Ri can sibilaj cꞌa 
nupokonaj o ri rucꞌaslen re waweꞌ chuwech re ruwachꞌulef, ma xtril ta rucꞌaslen 
riche (rixin) xtibe kꞌij xtibe sek. Yacꞌa ri ma nupokonaj ta ri rucꞌaslen re waweꞌ 
chochꞌulef, xtril ri rucꞌaslen riche (rixin) xtibe kꞌij xtibe sek.

34 Y tek riyin xquipe chic jun bey, yacꞌariꞌ tek xtibanatej chi yecꞌo ye caꞌiꞌ ye 
warnek pa jun chꞌat, jun xtucꞌuex el p y jun ri xticanaj ca. 35 Chukaꞌ ye caꞌiꞌ ixokiꞌ 
ri junan yequiꞌen, q jun cꞌa ri xtucꞌuex el y jun ri xticanaj ca. 36 Y chukaꞌ ye caꞌiꞌ 
achiꞌaꞌ ri junan yesamej pa juyuꞌ, jun cꞌa ri xtucꞌuex el y jun ri xticanaj ca.

37 Y tek ri ye rudiscípulos quicꞌaxan chic ka ri xubij ri Jesús, xquicꞌutuj cꞌa 
chare: Ajaf, ¿acuchi (achique) cꞌa xticꞌulwachitej wi ri queriꞌ riꞌ? xechaꞌ. Y ri Jesús 
xubij cꞌa chique: Ri rucꞌayewal ri xtuyaꞌ ri Dios xtika acuchi (achique) cꞌo wi ri 
mac. Can xtibanatej cꞌa achiꞌel niquiben ri cꞌuch. Ruma ri aj xicꞌ tak chicop riꞌ 
xabachique lugar cꞌo wi jun caminek chꞌaculaj, chiriꞌ cꞌa yeka wi, r xchaꞌ chique.

Ri cꞌambel tzij chrij jun malcaꞌn ixok y jun aj kꞌatbel tzij

18  1 Y ri Jesús xutzijoj cꞌa jun cꞌambel tzij chique ri ye rudiscípulos riche 
(rixin) chi nucꞌut chiquiwech chi can rajawaxic wi chi ma quetaneꞌ s ta 

chi niquiben orar y ma tiquimalij ta ca rubanic. 2 Riyaꞌ xubij cꞌa chique: Pa jun 
cꞌa tinamit xcꞌojeꞌ jun aj kꞌatbel tzij ri can ma nuxibij ta riꞌ chuwech ri Dios, y 
majun chukaꞌ quejkalen ri winek chuwech. 3 Y chupan cꞌa chukaꞌ ri tinamit riꞌ, 
cꞌo cꞌa jun malcaꞌn ixok. Y ri malcaꞌn ixok riꞌ binakil napon riqꞌui ri aj kꞌatbel 
tzij riꞌ y nubij cꞌa chare: Takꞌataꞌ tzij pa ruwiꞌ ri nucꞌulel, nichaꞌ. 4 Y qꞌuiy cꞌa 
kꞌij ri xkꞌax, y ri aj kꞌatbel tzij ma xrajoꞌ ta xutoꞌ ri ixok riꞌ chuwech ri rucꞌulel. 
Pero jun kꞌij ri aj kꞌatbel tzij riꞌ xuchꞌob cꞌa ka pa ránima: Astapeꞌ riyin ma 
nnimaj ta ri Dios, ni majun chukaꞌ quejkalen ri winek chinuwech, 5 pero ruma 
cꞌa re ixok reꞌ ntel ntoc wuqꞌui, nben na cꞌa ri nrajoꞌ. Ruma wi ma xtinben ta, 
xticꞌo t nucꞌuꞌx pa rukꞌaꞌ. Queriꞌ nubij ri cꞌambel tzij ri xutzijoj ri Jesús.

6  Y cꞌacꞌariꞌ ri Ajaf Jesús xubij: Riyin wetaman chi riyix xiwacꞌaxaj ri 
jabel tak chꞌabel ri xerubij ri aj kꞌatbel tzij, y riyaꞌ xa ma utzilaj aj kꞌatbel 
tzij ta. 7 ¿Cꞌa ta cꞌa ri Dios chi man ta xquerutoꞌ ri winek ri ye ruchaꞌon 
chic Riyaꞌ y chi pakꞌij chi chakꞌaꞌ niquiben orar? ¿Ri Dios ma chanin ta 
cami xquerutoꞌ pe ri winek ri ye ruchaꞌon chic? 8  Riyin can nbij cꞌa chiwe 
chi chanin xquerutoꞌ pe. Y tek ri Cꞌajolaxel ri xalex chicojol xtipe u chic 
jun bey waweꞌ chuwech re ruwachꞌulef, ¿la cꞌa yecꞌo na cami winek ri 
quicukuban quicꞌuꞌx riqꞌui ri Dios? xchaꞌ ri Jesús.

Ri cꞌambel tzij chrij jun fariseo y jun cꞌutuy alcawal
9 Y ri Jesús xubij chic cꞌa jun cꞌambel tzij chiquiwech ri winek, ruma yecꞌo 

chique riyeꞌ ri niquichꞌob chi choj v ri quicꞌaslen, y yequetzelaj ri nicꞌaj chic winek. 

Rumariꞌ ri Jesús xubij: 10 Yecꞌo cꞌa ye caꞌiꞌ achiꞌaꞌ ri xebe pa rachoch ri Dios riche 
(rixin) chi nbequibanaꞌ orar. Ri jun achi, jun chique ri fariseos, y ri jun chic, jun 
cꞌutuy alcawal. 11 Ri achi fariseo paꞌel, ruyon nuben orar, y nubij cꞌa chupan ri 
ruꞌoración: Dios, matiox nyaꞌ chawe ruma chi riyin ma yin junan ta quiqꞌui ri 
nicꞌaj chic. Ruma chi ri nicꞌaj chic winek ye alekꞌomaꞌ, cꞌo quixjayil y yequicanoj 
nicꞌaj chic ixokiꞌ, y ma choj ta ri quicꞌaslen. w Ni ma yin junan ta cꞌa chukaꞌ riqꞌui 
re jun achi cꞌutuy alcawal reꞌ. 12 Ruma chi riyin can caꞌiꞌ cꞌa kꞌij pa jun semana ri 
ma yiwaꞌ ta riche (rixin) chi nben orar. Y niwelesaj ca ri nudiezmo chare ronojel 
ri nchꞌec, riche (rixin) chi nyaꞌ chawe riyit, xchaꞌ ri fariseo pa ruꞌoración. 13 Y yacꞌa 
ri cꞌutuy alcawal cꞌanej cꞌa xpaꞌeꞌ wi ca y xluqueꞌ cꞌa chiriꞌ, riche (rixin) chi nuben 
orar, ruma chi chuwech riyaꞌ can ma rucꞌamon ta (takal ta chrij) chi nuyec ri 
runakꞌ ruwech chicaj y riyaꞌ nubajilaꞌ cꞌa ruwarucꞌuꞌx riqꞌui ri rukꞌaꞌ, y nubij cꞌa 
chare ri Dios: Tajoyowaj nuwech, ruma chi riyin yin jun aj mac chawech, xchaꞌ. 
14 Can kitzij cꞌa nbij chiwe, xchaꞌ ri Jesús, chi ri achi cꞌutuy alcawal xtzolin el, y 
xtzꞌetetej ruma ri Dios chi xa majun rumac. Y yacꞌa ri achi fariseo ma que ta 
riꞌ xcꞌulun chuwech ri Dios. Ruma chi xabachique cꞌa ri nunimirisaj riꞌ, x xa can 
xtikasex cꞌa rukꞌij. Yacꞌa ri ruchꞌutinirisan riꞌ, xtinimirisex rukꞌij, xchaꞌ ri Jesús.

Tek ri Jesús xeruben bendecir ri acꞌalaꞌ
15 Y yecꞌo cꞌa acꞌalaꞌ ri xeꞌucꞌuex y apo chuwech ri Jesús, chi nuyaꞌ ta el ri rukꞌaꞌ 

pa quiwiꞌ, riche (rixin) chi niquicꞌul ri rubendición ri Dios. Yacꞌa ri discípulos 
xa xechapon chique ri winek chi ma quequicꞌom ta pe ri acꞌalaꞌ. 16 Pero ri Jesús 
xerusiqꞌuij (xeroyoj) ri ye rudiscípulos y xubij chique: Tiyaꞌ kꞌij chique ri acꞌalaꞌ 
chi yepe wuqꞌui riyin, y ma queꞌikꞌet ta. Ruma ri xqueꞌoc pa rajawaren ri Dios, 
xaxu (xaxe) wi ri winek ri ye achiꞌel re acꞌalaꞌ reꞌ. 17 Y can kitzij cꞌa nbij chiwe, 
chi ri xa ma niquiben ta achiꞌel ri acꞌalaꞌ riche (rixin) chi niquijech quiꞌ pa rukꞌaꞌ 
ri Dios, can man cꞌa xqueꞌoc ta pa rajawaren ri Dios, xchaꞌ.

Tek jun cꞌajol achi ri cꞌo qꞌuiy rubeyomal xbetzijon riqꞌui ri Jesús
18  Y cꞌo cꞌa jun achi ri nim rukꞌij, xucꞌutuj cꞌa chare ri Jesús: Riyit ri 

can yit utzilaj Tijonel, tabij cꞌa chuwe: ¿Achique cꞌa ri rajawaxic chi nben 
riyin riche (rixin) chi ntoc ta wuche (wixin) z ri cꞌaslen riche (rixin) xtibe 
kꞌij xtibe sek? xchaꞌ chare ri Jesús.

19 Y ri Jesús xubij chare: ¿Achique ruma tek nabij utz chuwe riyin? 
Ruma majun winek ri utz ta, xa can xu (xe wi) ri Dios ri utz. 20 Y riyin nbij 
chi riyit jabel awetaman ri rupixaꞌ ri Dios: chi riyit achi ri cꞌo awixjayil 
man cꞌa tacanoj ta jun chic ixok, ma cacamisan ta; ma catelekꞌ ta; ma 
tatzꞌuc ta tzij chrij jun chic winek; tayaꞌ quikꞌij a ri ateꞌ atataꞌ, xchaꞌ ri Jesús.

b Mt. 6.19; 19.21; 1 Ti. 6.18, 19. c Pr. 11.28; 18.11; 1 Ti. 6.9. d Jer. 32.17; Ef. 1.19, 20. 
e Mt. 19.27. f Dt. 33.9. g Job 42.10. h Ap. 2.7. i Sal. 22; Is. 53; Mt. 16.21. j Mt. 27.2; 
Lc. 23.1. 

21 Y ri achi xubij chare ri Jesús: Cꞌa yin coꞌol na tek nchapon pe rubanic 
ronojel riꞌ, xchaꞌ.

22  Tek ri Jesús xracꞌaxaj queriꞌ, xubij: Cꞌa cꞌo na cꞌa jun ri ma abanon 
ta. Ma ayaꞌon ta ri abeyomal chique ri pobres. Tacꞌayij cꞌa ronojel ri cꞌo 
awuqꞌui y ri rajel tayaꞌ chique ri pobres, riche (rixin) chi queriꞌ nicꞌojeꞌ 
abeyomal b chilaꞌ chicaj. Y catam pe wuqꞌui y quinatzekelbej, xchaꞌ ri Jesús.

23 Y tek ri achi riꞌ xracꞌaxaj ri xubij ri Jesús, sibilaj xbison pa ránima, ruma 
qꞌuiy rubeyomal cꞌo y ma nrajoꞌ ta ntel pa rukꞌaꞌ. 24 Y tek ri Jesús xutzꞌet chi 
xa xpe sibilaj bis pa ránima ri achi, xubij: Ri cꞌo quibeyomal, c cꞌayef (cuesta) 
chi yeꞌoc pa rajawaren ri Dios. 25 Xa ma can ta cꞌayef (cuesta) chi nikꞌax ri 
jun chicop ri camello rubiꞌ pa ti rachek jun bak riche (rixin) tꞌisoꞌn (tzꞌisoꞌn), 
que chuwech chi ntoc jun beyon pa rajawaren ri Dios, xchaꞌ ri Jesús.

26  Ri xeꞌacꞌaxan ri xubij ri Jesús, xquibilaꞌ cꞌa: Wi can achiꞌel ri xubij, 
¿achique ta cꞌa jun ri xticolotej? xechaꞌ.

27 Y ri Jesús xubij cꞌa chique: Ri ma yecowin ta niquiben ri winek, ri 
Dios can nicowin wi d nuben, xchaꞌ chique.

28  Yacꞌariꞌ tek ri Pedro xubij: Riyit awetaman chi riyoj kayaꞌon ca e ri cꞌo 
kiqꞌui, riche (rixin) chi yit katzekelben, xchaꞌ.

29 Y ri Jesús xubij cꞌa chique: Can kitzij nbij chiwe, chi xabachique 
winek ri ruyaꞌon ca rachoch, ruyaꞌon ca ruteꞌ rutataꞌ, f rachꞌalal, rixjayil 
o ralcꞌual, riche (rixin) chi nuben samaj riche (rixin) ri rajawaren ri Dios, 
can xtucꞌul cꞌa rajel ruqꞌuexel. 30  Can qꞌuiy yan cꞌa ri nucꞌul g chupan re 
tiempo re kachapon. Y chupan apo ri jun chic tiempo chkawech apo, 
can xtiyatej cꞌa chukaꞌ rucꞌaslen riche (rixin) xtibe kꞌij xtibe sek. h

Tek ri Jesús xunataj chic jun bey chi xticamisex
31 Y ri Jesús xerucꞌuaj cꞌa el jubaꞌ quelaꞌ pa quiyonil ri cablajuj rudiscípulos, 

y xubij chique: Riyix iwetaman chi pa tinamit Jerusalem kachapon wi el bey, 
y ri chiriꞌ, qꞌuiy cꞌa ri xtiban chuwe riyin ri Cꞌajolaxel ri xinalex chicojol. Can 
ronojel wi cꞌa ri tzꞌibatal ca chuwij riyin can xtibanatej wi, i can achiꞌel ri 
quitzꞌiban ca ri profetas ri xekꞌalajsan ri ruchꞌabel ri Dios ojer ca. 32  Xquijach j 
cꞌa pa quikꞌaꞌ winek ri ma ye israelitas ta. Y ri winek riꞌ xquetzeꞌen chuwij, 
xtiquibilaꞌ itzel tak chꞌabel chuwe y xquinquichubaj. 33 Xquinquichꞌey, y 
cꞌacꞌariꞌ xquinquicamisaj. Pero pa rox kꞌij xquicꞌastej cꞌa pe, xchaꞌ ri Jesús.

34 Pero ri cablajuj rudiscípulos can ma xkꞌax ta cꞌa chiquiwech ri xubij 
ri Jesús. Ri chꞌabel riꞌ xa ewatajnek cꞌa chiquiwech riche (rixin) chi 
ma niquetamaj ta, rumacꞌariꞌ xaxu (xaxe) wi xquicꞌaxaj y ma xkꞌax ta 
chiquiwech achique ntel wi ri tzij riꞌ.

k Mt. 20.29; Mr. 10.46. l Lc. 17.19. m Is. 35.5. n Sal. 103.1; Is. 43.7, 21; Lc. 17.15; Hch. 
11.18; 1 P. 2.9. o Jos. 2.1; 6.26; 1 R. 16.34; 2 R. 2.18. p Jn. 14.23. q Mt. 9.11; Lc. 5.30. 

Tek ri Jesús xucꞌachojsaj jun achi moy pa tinamit Jericó
35 Tek ri Jesús ntoc yan cꞌa apo ri pa tinamit Jericó, k ri chiriꞌ chuchiꞌ 

bey tzꞌuyul cꞌa jun achi. Y ri achi cꞌa riꞌ moy, y nucꞌutulaꞌ ca limosna 
chique ri winek ri yekꞌax el queriꞌ. 36  Y tek ri moy riꞌ xracꞌaxaj chi sibilaj 
ye qꞌuiy winek ri yekꞌax el, xucꞌutuj cꞌa chi achique ri xcꞌulwachitej. 37 Y 
xquibij chare chi ya ri Jesús aj Nazaret ri nikꞌax el queriꞌ. 38  Y ri achi 
moy riꞌ xurek ruchiꞌ, y xubij cꞌa: Riyit Jesús, ri yit ralcꞌual ca ri rey David, 
tajoyowaj nuwech ruma re nbanon, xchaꞌ.

39 Y ri winek cꞌa ri ye nabeynek el chuwech ri Jesús, xquikꞌil cꞌa ri achi 
chi ma turek ta chic ruchiꞌ. Pero riyaꞌ xa más xurek ruchiꞌ, y xubij: Riyit 
ri yit ralcꞌual ca ri rey David, tajoyowaj nuwech ruma ri nbanon, xchaꞌ.

40 Y ri Jesús xracꞌaxaj cꞌa ri ruchꞌabel. Rumariꞌ xpaꞌeꞌ cꞌa y xubij chi 
ticꞌamer pe. Y tek cꞌo chic apo ri achi riqꞌui, xucꞌutuj cꞌa chare: 41 ¿Achique 
cꞌa ri nawajoꞌ? Y ri achi moy xubij: Ajaf, riyin nwajoꞌ yitzuꞌun, xchaꞌ.

42  Y ri Jesús xubij chare: Catzuꞌun cꞌa. Ruma chi xacukubaꞌ acꞌuꞌx l 
wuqꞌui, rumariꞌ xacꞌachoj.

43  Y ri achi moy can yacꞌariꞌ tek xtzuꞌun m y xtzekeꞌ el chrij ri Jesús. Ri 
achi cꞌa chukaꞌ riꞌ nuyaꞌ rukꞌij rucꞌojlen ri Dios. n Y quinojel ri winek ri 
xetzꞌeto chi xtzuꞌun ri moy, can xquiyaꞌ cꞌa chukaꞌ rukꞌij rucꞌojlen ri Dios.

Ri Jesús y ri Zaqueo

19  1 Y yacꞌariꞌ tek ri Jesús ye rachibilan ri rudiscípulos xoc apo ri pa 
tinamit Jericó, o y nikꞌax cꞌa el. 2  Y ri chiriꞌ chupan ri tinamit riꞌ cꞌo 

cꞌa jun achi beyon ri Zaqueo rubiꞌ. Ri achi cꞌa riꞌ, yariꞌ ri más nim rukꞌij 
que chiquiwech ri nicꞌaj chic cꞌutuy tak alcawal. 3  Y riyaꞌ can nutij cꞌa 
rukꞌij riche (rixin) chi nrajoꞌ nutzuꞌ el ri Jesús, pero ruma chi sibilaj ye 
qꞌuiy ri winek y riyaꞌ xa ti coꞌol oc ri rupalen, rumariꞌ ma nicowin ta cꞌa 
nutzꞌet el ri Jesús. 4 Rumariꞌ riyaꞌ junanin (anibel) xnabeyej el y xbejoteꞌ 
pa ruwiꞌ jun cheꞌ ri sicómoro rubiꞌ, riche (rixin) chi queriꞌ nutzꞌet el ri 
Jesús, ruma cꞌo chi nikꞌax el queriꞌ. 5 Y tek ri Jesús nikꞌax cꞌa el queriꞌ, 
xtzuꞌun anej pa ruwiꞌ ri cheꞌ, y xubij cꞌa chare ri jotol chiriꞌ: Zaqueo, 
chanin caka pe chiriꞌ, ruma chi can ya re wacami cꞌo chi yinapon pan 
awachoch, p riche (rixin) chi yinuxlan jubaꞌ, xchaꞌ chare.

6 Y ri Zaqueo can yacꞌariꞌ xka pe chanin, y riqꞌui quicoten xucꞌul apo ri Jesús 
pa rachoch. 7 Tek xbanatej cꞌa ri queriꞌ, ri winek xexebexot (xexebeloj) cꞌa 
apo chrij ri Jesús y niquibilaꞌ cꞌa chi ri Jesús xa pa rachoch jun achi aj mac q 
xbecꞌojeꞌ wi. 8 Y ri Zaqueo xpaꞌeꞌ cꞌa y xchꞌo apo chare ri Ajaf Jesús y xubij: Ajaf, 
wacami pa nicꞌaj chare ri nubeyomal nyaꞌ chique ri pobres. Y wi cꞌo winek 

r Ex. 22.1; 1 S. 12.3. s Lc. 13.16. t Mt. 10.6; 15.24. u Hch. 1.6. v Mt. 25.14; Mr. 13.34. 
w Jn. 1.11. x Mt. 25.21; Lc. 16.10. 

ri can xkꞌax ruwiꞌ ri alcawal welesan chique, can cajiꞌ r chic cꞌa ruqꞌuexel ri 
xtintzolij chique, y ma xu (xe wi) ta chic ri xinwelesaj chique, xchaꞌ.

9 Y ri Jesús xubij chare: Wacami xoka yan ri colotajic chupan re jay reꞌ, 
ruma chi riyaꞌ chukaꞌ can riy rumam ca ri Abraham. s 10 Ruma chi riyin ri 
Cꞌajolaxel ri xinalex chicojol, can xipe cꞌa chiquicanoxic y chiquicolic ri 
ye sachnek t pa mac, xchaꞌ ri Jesús.

Ri cꞌambel tzij chiquij lajuj mozos ri xjach ca puek chique ruma ri quipatrón
11 Y tek ri Jesús rubin chic ka ronojel riꞌ, ri winek cꞌa ri yeꞌacꞌaxan riche 

(rixin) ri Jesús, niquichꞌob cꞌa chi tek Riyaꞌ xtoc apo ri pa tinamit Jerusalem, 
xtibetzꞌuyeꞌ ca pa kꞌatbel tzij u y chanin xtibekꞌalajin pe ri rajawaren ri Dios. Y 
ruma chi queriꞌ niquichꞌob ri winek, y ruma chi xa nakaj chic yecꞌo wi apo chare 
ri tinamit Jerusalem, rumariꞌ ri Jesús xuchop cꞌa rubixic jun cꞌambel tzij chique. 
12 Y Riyaꞌ xubij cꞌa: Xcꞌojeꞌ cꞌa jun achi ri nim rukꞌij. Ri achi riꞌ xbe v cꞌa pa jun chic 
ruwachꞌulef ri cꞌanej cꞌo wi, riche (rixin) chi ntoc pe rey. Y cꞌacꞌariꞌ nitzolin chic pe. 
13 Yacꞌa tek cꞌa ma jane cꞌa tibe, xerusiqꞌuij (xeroyoj) ye lajuj rumozos y xuyaꞌ ca 
lajuj puek chique ri nibix mina chare, y xubij chique: Ticꞌuaj cꞌa re puek re xinyaꞌ 
ca chiwe riche (rixin) chi cꞌo nichꞌec riqꞌui, cꞌa achique tiempo xquitzolin pe riyin, 
xchaꞌ ca chique, y xbe. 14 Pero ri achi riꞌ netzelex cꞌa cuma ri ruwinak, rumariꞌ 
tek riyaꞌ cꞌo chic chupan ri ruwachꞌulef ri acuchi (achique) cꞌo chi napon wi riche 
(rixin) chi niyaꞌox (nyaꞌ) pe kꞌatbel tzij pa rukꞌaꞌ riche (rixin) chi ntoc pe rey, ri ye 
ruwinak xequitek cꞌa el achiꞌaꞌ ri xeꞌapon ri cꞌa acuchi (achique) cꞌo wi riyaꞌ riche 
(rixin) chi xbequibij: Riyoj ma nikajoꞌ ta w chi re achi reꞌ ntoc jun aj kꞌatbel tzij pa 
kawiꞌ, xechaꞌ. 15 Y xcꞌulwachitej cꞌa chi tek xbetzolin pe riyaꞌ, tek cꞌo chic pe rukꞌij 
rucꞌojlen, y tek cꞌo chic ri pa ruruwachꞌulef, xutek cꞌa quisiqꞌuixic (coyoxic) ri 
rumozos ri ruyaꞌon ca puek chique tek riyaꞌ cꞌa ma jane tibe. Queriꞌ xuben ruma 
nrajoꞌ nretamaj janipeꞌ puek quichꞌacon chiquijujunal. 16 Tek xapon cꞌa ri nabey 
mozo ri rucꞌulun ca puek ri nibix mina chare, xubij: Ajaf ri puek ri xayaꞌ ca chuwe 
riche (rixin) chi cꞌo nchꞌec riqꞌui, can xinchꞌec wi cꞌa lajuj chic riqꞌui, xchaꞌ. 17 Y ri 
achi, rey chic ri tiempo riꞌ, xubij cꞌa chare ri rumozo: Sibilaj utz ri xaben. Riyit 
can yit jun utzilaj numozo ri can naben wi ri nibix chawe. Y ruma cꞌa chi can 
utz xaben x riqꞌui ri jubaꞌ ri xinyaꞌ ca chawe, wacami cꞌa nyaꞌ lajuj tinamit pan 
akꞌaꞌ riche (rixin) chi nakꞌet tzij pa quiwiꞌ, xchaꞌ ri rey. 18 Y yacꞌariꞌ tek xapon jun 
chic mozo ri rucꞌulun ca chukaꞌ puek ri nibix mina chare, y xubij: Ajaf, ri puek ri 
xayaꞌ ca chuwe tek xabe, xinchꞌec wuꞌoꞌ puek más riqꞌui, xchaꞌ. 19 Y ri rey xubij 
cꞌa chukaꞌ chare ri jun mozo riꞌ: Ruma cꞌa chi can utz xaben riqꞌui ri jubaꞌ ri xinyaꞌ 
ca chawe, wacami cꞌa nyaꞌ wuꞌoꞌ tinamit pan akꞌaꞌ riche (rixin) chi nakꞌet tzij pa 
quiwiꞌ, xchaꞌ chukaꞌ ri rey chare. 20 Yacꞌa tek xapon jun chic mozo ri rucꞌulun ca 
chukaꞌ puek ri nibix mina chare, xubij: Ajaf, ya cꞌa arajil reꞌ nonjachaꞌ ca chawe. 

y Ex. 20.19, 20; 1 S. 12.20; Mt. 25.24, 25; Ro. 8.15; 2 Ti. 1.7; 1 Jn. 4.18; Ap. 21.8. z 2 S. 

Re puek reꞌ ximpis pa jun suꞌt riche (rixin) chi xinyec. 21 Ruma riyin nxibij wiꞌ y 
chawech. Ruma yit jun cꞌaꞌnlaj (cꞌaꞌelaj) achi. Riyit xa yit junan riqꞌui jun achi ri 
nberucꞌutuj pe rurajil y xa majun puek ruyaꞌon ca chiriꞌ. Y chukaꞌ nawajoꞌ nacꞌul 
ri ntel pe chuwech ri ticoꞌn ri xa ma riyit ta xatico ka, xchaꞌ ri mozo chare ri rey. 
22 Y ri rey xubij cꞌa chare ri mozo riꞌ: Riyit xa yit jun itzel mozo. Ri tzij ri xabij z yariꞌ 
ri xtincusaj riche (rixin) chi nkꞌet tzij pan awiꞌ. Ruma wi can awetaman chi riyin 
can yin cꞌaꞌnlaj (cꞌaꞌelaj) achi, chi riyin can nchꞌojij wi nurajil ri acuchi (achique) xa 
majun nyacon ca, y chukaꞌ can nwajoꞌ ncꞌul ri ntel pe chuwech ri ticoꞌn ri xa ma 
yin ta riyin xitico ka; 23 wi queriꞌ nabij riyit, ¿achique cꞌa ruma tek ma xayaꞌ ta re 
nurajil pa banco? Riche (rixin) chi queriꞌ ncꞌul ta cꞌa ri puek ri can wuche (wixin) 
riyin y ncꞌul ta chukaꞌ ral re nurajil re wacami re xitzolin pe, xchaꞌ. 24 Y ri rey xubij 
cꞌa chique ri yecꞌo chiriꞌ: Tiwelesaj cꞌa ca la puek pa rukꞌaꞌ re itzel mozo reꞌ, y tiyaꞌ 
chare ri utzilaj mozo ri cꞌo chic ri lajuj puek riqꞌui. 25 Y ri yecꞌo chiriꞌ xquibij: Ajaf, 
pero ri utzilaj mozo cꞌo chic lajuj riqꞌui, xechaꞌ. 26 Pero riyaꞌ xubij chique: Riyin nbij 
cꞌa chiwe, chi ri cꞌo qꞌuiy riqꞌui, a xtiyaꞌox (xtyaꞌ) más chare y queriꞌ qꞌuiy ri xticꞌojeꞌ 
riqꞌui. Yacꞌa ri xa jubaꞌ oc cꞌo riqꞌui, hasta ri jubaꞌ riꞌ xa xtelesex chare. 27 Wacami 
cꞌa, queꞌicꞌamaꞌ cꞌa pe ri yeꞌetzelan wuche (wixin), y ri ma xeꞌajowan ta chi xinoc 
rey, y chinuwech riyin queꞌicamisaj wi, xchaꞌ ri rey. Queriꞌ xubij ri Jesús.

Ri xbanatej tek ri Jesús xoc apo pa tinamit Jerusalem
28 Y tek ri Jesús xtaneꞌ chubixic reꞌ chiquiwech ri winek, xuchop chic cꞌa el 

bey chi xjoteꞌ pa Jerusalem, b nabeynek el chiquiwech ri ye rudiscípulos. 29 Y 
tek xa nakaj chic cꞌa yecꞌo wi apo chique ri tinamit Betfagé c y Betania, tinamit 
ri yecꞌo chunakajal ri juyuꞌ Olivos, ri Jesús xerutek cꞌa el ye caꞌiꞌ chique ri 
rudiscípulos. 30 Y xubij el chique: Quixbiyin apo chupan la aldea la nitzuꞌ apo 
chilaꞌ y can xu (xe) wi xquixoc apo, xtiwil jun ti alaj bur ri ximil ca chiriꞌ ri 
can cꞌa ma jane jun chꞌocolbeyon ta. Tiquiraꞌ cꞌa pe y nicꞌom cꞌa pe chuwe. 31 Y 
wi cꞌo cꞌa jun xtibin pe chiwe chi achique ruma yixtajin niquir ri ti alaj bur, 
riyix tibij cꞌa ca chare chi nicꞌatzin chare ri Ajaf, d xeꞌucheꞌex el ruma ri Jesús.

32  Ri caꞌiꞌ discípulos ri xetak el, xebe cꞌa, y can xquil na wi ri ti alaj bur, 
can achiꞌel ri bin el chique ruma ri Jesús. 33  Yacꞌa tek yetajin chuquiric, 
ri ye rajaf xquibij pe chique: ¿Achique ruma tek niquir el? xechaꞌ pe.

34 Y ri ye rudiscípulos ri Jesús xquibij cꞌa ca chique ri ye rajaf ri ti bur: 
Xa nicꞌatzin chare ri Ajaf, xechaꞌ ca chique.

35 Y xquicꞌom pe chare ri Jesús. Y riyeꞌ xquiyaꞌ cꞌa chukaꞌ quitziak e chrij ri 
bur riꞌ, y xquichꞌocobaꞌ cꞌa el ri Jesús chrij. f 36 Y tek benak cꞌa ri Jesús, ri winek 
niquiriqꞌuilaꞌ g cꞌa ka ri nimaꞌk tak quitziak pa rubey riche (rixin) chi niquiyaꞌ rukꞌij. 

Y queriꞌ ri niquibanalaꞌ ye benak. 37 Yacꞌa tek xa yeꞌapon yan apo acuchi (achique) 
nuchop nixuleꞌ wi el ri bey chuwech ri juyuꞌ Olivos, quinojel ri ye tzekelbey riche 
(rixin) ri Jesús ri ye benak, ruma niquicot ri cánima, xquichop cꞌa niquirek quichiꞌ 
chuyaꞌic rukꞌij ri Dios. Niquiyaꞌ cꞌa rukꞌij ri Dios ruma ye quitzꞌeton ri milagros 
ri ye rubanalon ri Jesús. 38 Riyeꞌ niquibij cꞌa: ¡Re Rey reꞌ can banon pe bendecir 
ruma ri Ajaf Dios, y can pa rubiꞌ ri Ajaf Dios petenak wi! ¡Uxlanibel cꞌuꞌx cꞌa ri 
chilaꞌ chicaj! ¡Janiꞌ na niyaꞌox (nyaꞌ) rukꞌij rucꞌojlen ri Dios ri chilaꞌ chicaj! h yechaꞌ.

39 Y chiriꞌ chiquicojol ri winek, ye benak cꞌa nicꞌaj achiꞌaꞌ fariseos. Y riyeꞌ 
xquibij cꞌa chare ri Jesús: Tijonel, queꞌakꞌilaꞌ ri ye adiscípulos, xechaꞌ chare.

40 Yacꞌariꞌ tek ri Jesús xubij chique: Can kitzij cꞌa nbij chiwe, chi xa ta 
yetaneꞌ ka riyeꞌ, ye ri abej i xquebechꞌo pe riche (rixin) chi niquiyaꞌ nukꞌij, 
xchaꞌ chique ri fariseos.

41 Y tek nakaj chic cꞌo wi apo ri Jesús chare ri tinamit Jerusalem, xutzꞌet 
cꞌa apo ri tinamit riꞌ y xuchop nrokꞌej j ruwech, 42  y xubij cꞌa: Riyix ri yixcꞌo 
pa Jerusalem, astapeꞌ cꞌa ya kꞌij reꞌ nikꞌax ta chiwech achique ri niyaꞌo 
uxlanibel cꞌuꞌx chiwe. Pero xa ewatajnek chiwech, y rumariꞌ ma yixcowin 
ta nitzꞌet. 43 Ruma xtapon na kꞌij tek xtipe kꞌaxon pan iwiꞌ, kꞌij tek ri achiꞌaꞌ 
ye banoy tak chꞌaꞌoj xquebeyacatej pe chiwij, y xtiquisutij rij ri itinamit y 
xtiquiben achiꞌel jun coral chiwij. Xquixquiyaꞌ pa quinicꞌajal k y xquixcꞌojeꞌ 
pa tijoj pokonal. 44 Xtiquikasaj cꞌa pan ulef ri itinamit iwachibilan riyix. Y 
chare ri itinamit majun cꞌa jay ri xtipaꞌeꞌ ta ca. Ronojel ronojel xquewulex. l 
Ruma chi can ma xiyaꞌ ta pa cuenta chi ri Dios xoka yan iwuqꞌui re tiempo 
reꞌ, xchaꞌ.

Tek ri Jesús xerokotaj pe ri yetajin yecꞌayin y ri yelokꞌonaj pa rachoch ri Dios
45 Y tek ri Jesús aponak chic cꞌa, Riyaꞌ xoc cꞌa pa rachoch ri Dios ri cꞌo 

chiriꞌ pa Jerusalem. Yacꞌariꞌ tek Riyaꞌ xerokotalaꞌ pe m ri yetajin yecꞌayin y ri 
yelokꞌonaj ri chiriꞌ pa rachoch ri Dios. 46 Y xubij cꞌa chukaꞌ chique: Chupan 
ri ruchꞌabel ri Dios ri tzꞌibatal ca, nubij chi ri wachoch, jay riche (rixin) 
oración. Yacꞌa riyix xa achiꞌel jul quiche (quixin) alekꞌomaꞌ ibanon chare, n 
xchaꞌ chique.

47 Y yacꞌariꞌ tek ri Jesús kꞌij kꞌij yerutijoj ri winek riqꞌui ri ruchꞌabel ri 
Dios, chiriꞌ chupan ri rachoch ri Dios. Pero ri principaliꞌ tak sacerdotes 
ye cachibilan ri aj tzꞌibaꞌ y ri achiꞌaꞌ ri can cꞌo wi quikꞌij chupan ri 
tinamit, niquicanolaꞌ cꞌa achique ta rubanic niquiben riche (rixin) chi 
queriꞌ niquicamisaj ri Jesús. o 48  Y ma niquil ta cꞌa achique niquiben chare, 
ruma chi ri winek can benak cánima chiracꞌaxaxic ri nubij ri Jesús 
chique.

p Mt. 21.23. q Hch. 4.7; 7.27. r Mt. 14.5; 21.26. s Job 5.12, 13. t Mt. 21.33; Mr. 12.1. 
u 2 R. 17.13, 14; 2 Cr. 36.15, 16; Hch. 7.52. v Neh. 9.29, 30. 

Yecꞌo ri yecꞌutun chare ri Jesús chi achique xyaꞌo kꞌatbel tzij pa rukꞌaꞌ

20  1 Y xbanatej cꞌa chi jun chique ri kꞌij tek ri Jesús cꞌo ri pa rachoch ri Dios 
ntajin nucꞌut y nutzijoj ri lokꞌolaj chꞌabel ri niyaꞌo colotajic chiquiwech ri 

winek, yacꞌariꞌ tek ri principaliꞌ tak sacerdotes, ri aj tzꞌibaꞌ ye cachibilan ri rijitaꞌk 
tak achiꞌaꞌ ri cꞌo quikꞌij xeꞌoka p riqꞌui ri Jesús. 2 Y ri achiꞌaꞌ riꞌ xquibij cꞌa chare 
ri Jesús: Tabij cꞌa chake: ¿Achique chi kꞌatbel tzij cꞌo pan akꞌaꞌ q riche (rixin) chi 
xeꞌawokotaj el ri winek ri yecꞌayin waweꞌ pa rachoch ri Dios? ¿Y achique chukaꞌ 
xyaꞌo ri kꞌatbel tzij riꞌ pan akꞌaꞌ chi yeꞌabanalaꞌ quereꞌ? xechaꞌ chare.

3 Y ri Jesús xubij cꞌa chique: Riyin cꞌo cꞌa chukaꞌ jun ri nwajoꞌ ncꞌutuj chiwe. 
Tibij cꞌa chuwe: 4 ¿Ri Juan xtak pe ruma ri Dios riche (rixin) chi xeruben bautizar 
ri winek? ¿O xa ye ri winek xebin chare chi xuben queriꞌ? xchaꞌ ri Jesús.

5 Yacꞌa ri principaliꞌ tak sacerdotes, ri aj tzꞌibaꞌ y ri rijitaꞌk tak achiꞌaꞌ ri cꞌo 
quikꞌij, xquibilaꞌ cꞌa chiquiwech: ¿Achique cꞌa xtikabij chare wacami? xechaꞌ 
ka. Ruma wi nikabij chi ri Juan ya ri Dios ri takayon pe, ri Jesús xa xtubij 
cꞌa chake chi achique cꞌa ruma tek ma xinimaj ta ri xubij. 6 Y wi nikabij chi 
xa winek xebin chare ri Juan chi xuben queriꞌ, xquepe quinojel ri winek y 
xkojquiqꞌuek chi abej. Ruma chi ri winek can quetaman wi chi ri Juan can jun 
chique ri profetas r ri xekꞌalajsan ri ruchꞌabel ri Dios, xechaꞌ cꞌa ka chiquiwech.

7 Yacꞌariꞌ tek xquibij apo chare ri Jesús chi ma quetaman ta achique 
xbin chare ri Juan chi xeruben bautizar ri winek.

8  Y ri Jesús xubij cꞌa chique ri achiꞌaꞌ riꞌ: Ruma cꞌa chi riyix ma xixcowin 
ta xibij chuwe, queriꞌ cꞌa chukaꞌ riyin ma xtinbij ta chiwe achique yayon 
kꞌatbel tzij pa nukꞌaꞌ chi yicowin yenbanalaꞌ quereꞌ, s xchaꞌ ri Jesús.

Ri cꞌambel tzij chiquij ri itzel tak kajoy ulef
9 Y ri Jesús xuchop cꞌa rubixic jun cꞌambel tzij chique ri winek, y xubij cꞌa: 

Xcꞌojeꞌ cꞌa jun achi ri xutic ruwech ri rulef riqꞌui uva. Y cꞌacꞌariꞌ xuyaꞌ ca pa kajic 
chique caꞌiꞌ oxiꞌ mozos. Y riyaꞌ xbe el riche (rixin) qꞌuiy tiempo. t 10 Y ri rajaf ri ulef 
riꞌ xutek cꞌa jun rumozo quiqꞌui ri achiꞌaꞌ ri ye kajayon ri ulef, tek can rukꞌijul 
chic riche (rixin) chi niquiyaꞌ ri uva kajbel riche (rixin) ri ulef. Yacꞌa tek xapon 
ri mozo quiqꞌui ri achiꞌaꞌ ri ye kajayon ri ulef, ri kajoy tak ulef riꞌ xquichop cꞌa ri 
mozo y xquichꞌey, y majun cꞌa uva xquiyaꞌ el chare. u 11 Y ri rajaf ri ulef xutek chic 
jun rumozo chucꞌamaric ri uva kajbel riche (rixin) ri ulef. Pero ri achiꞌaꞌ kajoy tak 
ulef xa xquichop y xquichꞌey. Qꞌuiy cꞌa pokon ri xquibanalaꞌ y xquibilaꞌ el chare, 
y majun chukaꞌ uva kajbel riche (rixin) ri ulef xquiyaꞌ ta el chare. 12 Yacꞌa ri rajaf 
ri ulef xutek chic cꞌa el jun rumozo chucꞌamaric ri uva kajbel riche (rixin) ri ulef, 
pero can queriꞌ chukaꞌ xucꞌulwachij. Xquisocolaꞌ, y cꞌacꞌariꞌ xcokotaj el. v

w Jn. 3.16; Ro. 8.3; Ga. 4.4. x Is. 9.6; Col. 1.15, 16; He. 1.2. y Hch. 3.15; 1 Co. 2.8. z Sal. 
118.22; Mt. 21.42; 1 P. 2.7. a Is. 8.15; Dn. 2.34, 35; Mt. 21.44. b Mt. 22.15. c Mt. 22.16; 
Mr. 12.14. 

13 Y pa ruqꞌuisbel cꞌa, ri rajaf ri ulef xuchꞌob ka: ¿Achique cꞌa xtintek el? xchaꞌ. Y 
riyaꞌ cꞌo cꞌa jun rucꞌajol ri sibilaj nrajoꞌ, y yacꞌariꞌ ri xutek el chucꞌamaric ri kajbel 
riche (rixin) ri ulef. w Ruma ri rajaf ri ulef riꞌ xuchꞌob chi ri achiꞌaꞌ ri ye kajayon ri 
rulef, riqꞌui jubaꞌ can xqueniman wi chare ri rucꞌajol tek xtiquitzꞌet chi can ya riyaꞌ 
ri napon quiqꞌui. 14 Yacꞌa ri achiꞌaꞌ ri ye kajayon ri ulef, can xu (xe) wi xquitzꞌet 
chi ya ri rucꞌajol ri rajaf ri ulef x ri xapon, xquibilaꞌ cꞌa chiquiwech: Yareꞌ ri xtoc ca 
rajaf ronojel re ulef re kakajon. Wacami quixam pe, tikacamisaj riche (rixin) chi 
queriꞌ re ulef reꞌ ntoc ca kiche (kixin) riyoj, xechaꞌ. 15 Y can queriꞌ wi cꞌa xquiben. 
Xquelesaj cꞌa el ri cꞌajolaxel chiriꞌ chupan ri rulef y xquicamisaj. y Yacꞌariꞌ tek ri 
Jesús xubij: ¿Achique cami xtuben ri rajaf ulef chique ri achiꞌaꞌ kajoy tak ulef? 
16 Ri rajaf ri ulef xtipe cꞌa y xquerucamisaj ri kajoy tak ulef riꞌ y ri rulef xtuyaꞌ chic 
ca pa kajic chique nicꞌaj chic, xchaꞌ ri Jesús. Tek ri winek quicꞌaxan chic ka ri 
cꞌambel tzij riꞌ, xquibij: Dios ta cꞌa xkojtoꞌo chi man ta xtibanatej queriꞌ, xechaꞌ.

17 Y ri Jesús xerutzuꞌ cꞌa ri winek, y xubij: ¿Achique cami ntel wi chi 
tzij ri nubij chupan ri ruchꞌabel ri Dios ri tzꞌibatal ca? Tek nubij:

Cꞌo cꞌa jun abej ri ma xka ta chiquiwech chi xquicusaj ri nicꞌaj aj banoy tak jay.
Pero re abej reꞌ xa can cꞌo wi xucusan chare ri xquina riche (rixin) ri 

jay, riche (rixin) chi ri jay riꞌ ma nitzak ta. z
18  Y xabachique cꞌa winek ri xtitzak chuwech re jun abej reꞌ, can xtuquiraj 
riꞌ chuwech. Y xabachique cꞌa winek ri xtika ri abej riꞌ chrij, can 
xticꞌajtej a cꞌa, xchaꞌ ri Jesús.

Tek xcꞌutux chare ri Jesús wi utz o ma utz ta chi nitoj ri alcawal
19 Y ri principaliꞌ tak sacerdotes, y ri aj tzꞌibaꞌ, can yacꞌariꞌ tek riyeꞌ can ta cꞌo 

xcajoꞌ chi xquichop ta el ri Jesús, ruma xquinabej chi ri achiꞌaꞌ kajoy tak ulef ri 
xerunataj chupan ri cꞌambel tzij, xa chiquij riyeꞌ xchꞌo wi. Pero ma xquichop ta el, 
ruma niquixibij quiꞌ chiquiwech ri winek ri yecꞌo riqꞌui. Y xebe. 20 Y ri principaliꞌ 
tak sacerdotes y ri aj tzꞌibaꞌ riꞌ xequitek cꞌa pe nicꞌaj chic achiꞌaꞌ ri can choj ri 
quicꞌaslen nikꞌalajin, pero xa ma ye que ta riꞌ. Queriꞌ xquiben ruma chi can 
nicajoꞌ chi ri Jesús nitzak ta pa quikꞌaꞌ riqꞌui ri chꞌabel ri nubij. b Y wi can nika cꞌa 
pa quikꞌaꞌ, niquiyaꞌ pa rukꞌaꞌ ri aj kꞌatbel tzij. 21 Y riche (rixin) cꞌa chi nitzak ta ri 
Jesús pa quikꞌaꞌ, ri achiꞌaꞌ riꞌ xquicꞌutuj cꞌa chare: Riyit ri can yit jun Tijonel, riyoj 
can ketaman wi chi can kitzij ri natzijoj. c Ma naxibij ta awiꞌ chuwech jun winek, 
astapeꞌ cꞌo rukꞌij. Y can nacꞌut wi ri bey riche (rixin) ri Dios chiquiwech ri winek. 
22 ¿Achique nabij riyit? ¿La rucꞌamon cami chi nikatoj ri alcawal ri nubij ri César 
ri cꞌo chi nikatoj, o xa ma rucꞌamon ta? xechaꞌ chare ri Jesús.

23  Yacꞌa ri Jesús can retaman wi cꞌa ri niquichꞌob chrij. Rumariꞌ Riyaꞌ 
xubij cꞌa chique: ¿Achique cꞌa ruma riyix nitij ikꞌij riche (rixin) chi 

d Mt. 22.23; Mr. 12.18; Hch. 4.1, 2; 23.6. e Gn. 38.8; Dt. 25.5. f 2 Ts. 1.5; Ap. 3.4. g Mt. 
22.30; Mr. 12.25; Ro. 8.23; 1 Jn. 3.1, 2. h He. 11.19, 35. 

yinitojtobej? 24 Ticꞌutuꞌ cꞌa pe jun puek, xchaꞌ. Y ri Jesús xucꞌutuj cꞌa: 
¿Achoj ruwachbel laꞌ? ¿Y achoj rubiꞌ chukaꞌ la cꞌo chuwech la puek? xchaꞌ 
chique. Y riyeꞌ xquibij chare: Riche (rixin) ri César, xechaꞌ.

25 Y ri Jesús xubij cꞌa chique: Can tiyaꞌ cꞌa chare ri César ri can riche (rixin) wi 
ri César. Y can tiyaꞌ cꞌa chare ri Dios, ri can riche (rixin) wi ri Dios, xchaꞌ chique.

26  Y ri achiꞌaꞌ ri xecꞌutun chare ri Jesús, man cꞌa xechꞌacon ta chrij 
chiquiwech ri winek, ruma chi ri Jesús ronojel tzij pa ruchojmil cꞌa 
yerubilaꞌ chique. Y ri achiꞌaꞌ riꞌ can xquimey cꞌa tek xquicꞌaxaj ri xubij ri 
Jesús chique. Y rumariꞌ ma xechꞌo ta chic apo.

Ri saduceos cꞌo xquicꞌutuj chrij ri cꞌastajbel quiche (quixin) ri caminakiꞌ
27 Y yacꞌariꞌ tek nicꞌaj chique ri achiꞌaꞌ saduceos xeꞌapon riqꞌui ri Jesús ruma 

cꞌo nicajoꞌ niquicꞌutuj chare. Ri achiꞌaꞌ riꞌ ma niquinimaj ta cꞌa chi ri caminakiꞌ 
can xquecꞌastej d chic pe. Y rumacꞌariꞌ riyeꞌ xquibij chare ri Jesús: 28 Riyit ri can 
yit jun Tijonel, cꞌo cꞌa jun ri nikajoꞌ nikacꞌutuj chawe. Ri Moisés can rutzꞌiban 
wi cꞌa ca chake chi tek jun achi nicom el y majun ralcꞌual nicꞌojeꞌ ca riqꞌui ri 
rixjayil, can jun cꞌa rachꞌalal ri achi riꞌ cꞌo chi nicꞌuleꞌ riqꞌui ri ixok ri xmalcanij 
ca, riche (rixin) chi queriꞌ yecꞌojeꞌ ta ralcꞌual riqꞌui ri ixok riꞌ. Y ri nabey ti cꞌajol 
(alaꞌ) ri nalex ntoc ralcꞌual ri caminek chic el. e 29 Y riyeꞌ xquibij cꞌa: Xecꞌojeꞌ cꞌa 
ye wukuꞌ achiꞌaꞌ cachꞌalal quiꞌ. Y xbanatej cꞌa chi ri nimalaxel xcꞌuleꞌ, pero ri 
achi riꞌ xcom el, y majun ralcꞌual xcꞌojeꞌ ta ca. 30 Xpe ri rucaꞌn achi, ri rachꞌalal 
ca ri achi ri caminek chic el, xcꞌuleꞌ cꞌa riqꞌui ri malcaꞌn ixok. Pero chukaꞌ ri 
achi riꞌ xcom el, y majun ralcꞌual xcꞌojeꞌ ta ca. 31 Ri rox achi xcꞌuleꞌ cꞌa chukaꞌ 
riqꞌui ri malcaꞌn ixok, pero can achiꞌel ri xquicꞌulwachij el ri ye caꞌiꞌ nabey 
rachꞌalal, can queriꞌ cꞌa chukaꞌ xucꞌulwachij el riyaꞌ. Y chi ye wukuꞌ achiꞌaꞌ 
cachꞌalal quiꞌ queriꞌ xquicꞌulwachilaꞌ el. Y majun cꞌa chique ri ye wukuꞌ achiꞌaꞌ 
riꞌ ri xecꞌojeꞌ ta ca ralcꞌual. 32 Y pa ruqꞌuisbel xcom chukaꞌ el ri ixok.

33 Y ri achiꞌaꞌ saduceos xquibij cꞌa chare ri Jesús: Riyit nabij chi xtapon na jun 
kꞌij tek ri caminakiꞌ xquecꞌastej pe. Tek xtapon cꞌa ri kꞌij riꞌ, ¿achoj rixjayil cꞌa xtoc 
wi ri ixok riꞌ? Ruma chi ye wukuꞌ achiꞌaꞌ cachꞌalal quiꞌ xecꞌojeꞌ riqꞌui, xechaꞌ chare.

34 Y ri Jesús can yacꞌariꞌ tek xubij chique: Chuwech re ruwachꞌulef, ri achi 
nicꞌojeꞌ rixjayil y ri ixok nicꞌojeꞌ rachijil ruma cꞌa cꞌo na cꞌulanen nibanatej. 
35 Yacꞌa ri ye caminek chic el ri can rucꞌamon (takal chiquij) f chi yebe chilaꞌ 
chicaj, tek xtapon ri kꞌij chi xquecꞌastej el chiquicojol ri caminakiꞌ, ri achi ma 
xticꞌojeꞌ ta chic rixjayil y ri ixok ma xticꞌojeꞌ ta chic rachijil, ruma can majun 
chic cꞌulanen xtibanatej. 36 Y chukaꞌ ri camic can ma xtapon ta chic quiqꞌui, 
ruma xqueꞌoc achiꞌel ri ángeles g y chukaꞌ ye ralcꞌual ri Dios ruma ye cꞌastajnek 
chic el. 37 Yacꞌa ri cꞌastajbel quiche (quixin) ri caminakiꞌ, can cꞌo wi. h Ri Moisés 
rutzꞌiban ca chupan ri ruchꞌabel ri Dios, tek riyaꞌ xutzꞌet chi nicꞌat ri juwiꞌ 

kꞌayis ri cꞌo ruqꞌuixal, y xracꞌaxaj tek xubij ri Ajaf Dios: Yin cꞌa riyin ri ru-Dios 
ri Abraham, ri ru-Dios ri Isaac, y ri ru-Dios chukaꞌ ri Jacob, i xchaꞌ. 38 Ruma ri 
Dios ma Dios ta quiche (quixin) caminakiꞌ, xa can Dios quiche (quixin) ri can 
cꞌo quicꞌaslen. Rumacꞌariꞌ chuwech ri Dios riyeꞌ can ye qꞌues wi. j

39 Y yecꞌo cꞌa nicꞌaj chique ri aj tzꞌibaꞌ ri xquibij chare ri Jesús: Tijonel, 
can kitzij wi ri xabij, xechaꞌ chare.

40 Y yacꞌariꞌ tek can majun chic ri xbano cowil chi cꞌo ta ri xquicꞌutuj 
apo chare ri Jesús. k

Ri niquichꞌob ri aj tzꞌibaꞌ chrij ri Cristo
41 Yacꞌariꞌ tek ri Jesús xubij cꞌa chique: ¿Achique cꞌa ruma tek ri winek 

niquibij chi ri Cristo xa choj jun ralcꞌual ca ri rey David? l 42  Tek xa can ya 
ri rey David tzꞌibayon ca chupan ri wuj ri Salmos rubiꞌ, tek xubij:

Ri Dios xubij chare ri Wajaf:
Catzꞌuyeꞌ re pa wajquikꞌaꞌ,

 43 cꞌa ya tek xquenyaꞌ na pan akꞌaꞌ pan awaken ri yeꞌetzelan awuche (awixin). m
Queriꞌ ri rutzꞌiban ca.

44 Y wi ri rey David Wajaf xchaꞌ chare ri Cristo, ¿achique cꞌa ruma tek ri 
winek niquibij chi ri Cristo xa choj jun ralcꞌual ca ri rey David? xchaꞌ ri Jesús.

Tek ri Jesús xukꞌalajsaj ri achique chi mac yetajin chubanic ri aj tzꞌibaꞌ
45 Y quinojel cꞌa ri winek ri quimolon quiꞌ chiriꞌ, xquicꞌaxaj tek ri Jesús 

xubij chique ri rudiscípulos: 46 Man cꞌa tiben ta achiꞌel niquiben ri achiꞌaꞌ ye aj 
tzꞌibaꞌ. Ruma riyeꞌ sibilaj nika chiquiwech niquicusaj tukutek tak tziek, n riche 
(rixin) chi queriꞌ nitzꞌet chi can cꞌo quikꞌij. Sibilaj chukaꞌ nika chiquiwech chi 
niyaꞌox (nyaꞌ) rutzil tak quiwech o ri pa tak cꞌaybel. Y ri pa tak jay ri kas nicꞌut 
wi ri ruchꞌabel ri Dios, can ya cꞌa ri nabey tak chꞌaquet yequicanolaꞌ, riche 
(rixin) chi queriꞌ nibix chi riyeꞌ cꞌo quikꞌij. Y can queriꞌ chukaꞌ yequibanalaꞌ 
ri pa nimaꞌk tak waꞌin. 47 Y yequelesalaꞌ chukaꞌ ronojel quicosas ri malcaniꞌ 
tak ixokiꞌ. Y xaxu (xaxe wi) riche (rixin) chi can quenimex chi riyeꞌ can ye 
utzilaj tak winek, yeyaloj tek niquiben orar. Pero riyeꞌ can xtikꞌax ruwiꞌ ri 
rucꞌayewal ri xtika pa quiwiꞌ, ruma sibilaj qꞌuiy quimac, p xchaꞌ ri Jesús.

Ri ofrenda ri xuyaꞌ ri malcaꞌn ixok

21  1 Ri chiriꞌ cꞌa ri pa rachoch ri Dios, ri Jesús xerutzꞌet cꞌa chi ri winek 
beyomaꞌ niquiyalaꞌ ca ofrenda ri acuchi (achique) niyalox wi ca ri 

ofrenda chiriꞌ pa rachoch ri Dios. q 2  Y queriꞌ cꞌa chukaꞌ xutzꞌet chi jun malcaꞌn 
ixok ri can nikꞌalajin chi ma beyon ta, xuyaꞌ ca caꞌiꞌ tak puek r ri ma rubanon 

s Pr. 3.9; 2 Co. 8.12. t Mt. 24.1; Mr. 13.1. u 1 R. 9.7-9; Is. 64.10, 11; Lm. 2.6-8; Ez. 
7.20-22; Mi. 3.12. v Mt. 24.4; Mr. 13.5; 2 Co. 11.13-15; Ef. 5.6; 2 Ts. 2.3; 2 Ti. 3.13; 1 Jn. 
4.1; Ap. 12.9. w Mt. 24.7. x Hch. 25.23. 

ta ni jun centavo. 3 Y tek ri Jesús xutzꞌet ri jun malcaꞌn ixok riꞌ, xucꞌut cꞌa 
chiquiwech ri ye rudiscípulos, y xubij chique: Can kitzij cꞌa nbij chiwe, chi 
riyin ntzꞌet chi xa ya la ixok laꞌ ri xyaꞌo ca más qꞌuiy s que chiquiwech quinojel 
ri ye yayon ca puek. 4 Ruma riyaꞌ, astapeꞌ xa ti mebaꞌ, xa can xuyaꞌ cꞌa ca 
ronojel ri cꞌo riqꞌui, astapeꞌ xa can yariꞌ nicꞌatzin chare riche (rixin) chi 
nutzukbej riꞌ. Yacꞌa ri beyomaꞌ, astapeꞌ sibilaj qꞌuiy puek xquiyalaꞌ ca, xa jubaꞌ 
oc chare ronojel ri beyomel ri cꞌo quiqꞌui ri xquiyalaꞌ ca, xchaꞌ ri Jesús.

Tek ri Jesús xubij yan apo ri xtiban chare ri rachoch ri Dios
5 Y yecꞌo cꞌa ri quichapon tzij chrij achique rubanic ri rachoch ri Dios. t Y 

niquibilaꞌ cꞌa chi sibilaj jabel rubanic, chi ruyon jabel tak abej ri ye ucusan 
chare, y chi ronojel ri wikbel, ruyon ofrenda quiche (quixin) ri winek, 
xechaꞌ. Y ri Jesús xubij cꞌa chique: 6 Xtapon na jun kꞌij tek ronojel re nitzꞌet 
waweꞌ xquewulex y majun chic ri xtipaꞌeꞌ ta ca. Ronojel re nimaꞌk tak abej 
re ye ucusan chare re jay reꞌ, xa can xquewulex cꞌa pe. Can majun cꞌa abej 
ri xticꞌojeꞌ ta ca achiꞌel la rubanon wacami, u xchaꞌ chique.

Ri xquebanatej yan tek can cꞌa ma jane niqꞌuis ta re tiempo re kachapon
7 Y ri discípulos xquicꞌutuj cꞌa chare ri Jesús: Tijonel, ¿ajan (jampeꞌ) 

cꞌa xticꞌulwachitej ri xabij yan ka chrij ri rachoch ri Dios? ¿Y achique cꞌa 
retal nibanatej tek xa yecꞌulwachitej yan riꞌ? xechaꞌ.

8 Y ri Jesús xubij chique: Can jabel cꞌa tichajij iwiꞌ riche (rixin) chi ma 
xquixkꞌolotej ta. v Ruma can ye qꞌuiy ri xquepe y xtiquibilaꞌ: Yin cꞌa riyin ri 
Cristo, xquechaꞌ. Ya tiempo reꞌ xoka, xquechaꞌ. Yacꞌa riyix ma queꞌinimaj ta, 
ni ma queꞌitzekelbej ta chukaꞌ. 9 Y tek xtiwacꞌaxalaꞌ cꞌa chi yecꞌo ruwachꞌulef 
ri cꞌo chꞌaꞌoj ntajin chiquicojol o ri winek yeyacatej chiquij ri aj kꞌatbel tak 
tzij pa quitinamit, man cꞌa tixibij ta iwiꞌ, ruma nabey can cꞌo chi nibanatej 
na queriꞌ, pero xa ma ya ta riꞌ ri ruqꞌuisbel tak kꞌij chare re ruwachꞌulef.

10 Y ri Jesús xubij cꞌa chukaꞌ: Jun tinamit xtiyacatej cꞌa el chi nberubanaꞌ 
chꞌaꞌoj riqꞌui jun chic tinamit. Yecꞌo cꞌa chukaꞌ nimaꞌk tak ruwachꞌulef 
ri xqueyacatej cꞌa el chi nbequibanaꞌ chꞌaꞌoj quiqꞌui nicꞌaj chic nimaꞌk 
tak ruwachꞌulef. w 11 Xquepe nimaꞌk tak silonel, xabachique lugar chare 
re ruwachꞌulef, xquepe wayjal y yabil. Xtuyaꞌ cꞌa jun nimalaj xibinriꞌil ri 
xquebanatej y xquetzꞌetetej chuwech ri caj ri majun bey ye tzꞌeton ta.

12 Y tek ma jane nibanatej ta ronojel riꞌ, riyix xquixchapatej y xtiban cꞌa chiwe 
chi xtikꞌaxaj tijoj pokonal ruma ri ruchꞌabel ri Dios. Xquixucꞌuex cꞌa chiquiwech ri 
principaliꞌ ri pa tak jay ri kas nicꞌut wi ri ruchꞌabel ri Dios. Xquixtzꞌapix pa cárcel. 
Xquixucꞌuex chiquiwech aj kꞌatbel tak tzij; chiquiwech reyes x y nicꞌaj chic aj kꞌatbel 

y Jn. 15.20; Ap. 2.10. z Fil. 1.28. a Mt. 10.19. b Hch. 6.10. c Hch. 7.59; 12.2. d Mt. 
10.22; 2 Ti. 3.12. e Mt. 10.30. f Ro. 5.3; Stg. 1.3. g Mt. 24.15. h Dn. 9.26, 27. i Dn. 
9.27; Ro. 11.25. j Mt. 24.29. k Ap. 14.14. l Hch. 1.9, 11; Ap. 1.7. 

tak tzij. Ronojel cꞌa riꞌ xticꞌulwachilaꞌ ruma icꞌuan ri nubiꞌ riyin. y 13 Y tek queriꞌ cꞌa 
xtiban chiwe cuma ri winek, yacꞌariꞌ tek xquixcowin xquinikꞌalajsaj chiquiwech. z 
14 Y can ticꞌojeꞌ cꞌa pa tak iwánima chi ma rajawaxic ta chi nichꞌob más a achique 
chi chꞌabel ri cꞌo chi xtibij riche (rixin) chi nitoꞌ iwiꞌ, 15 ruma can yin cꞌa riyin ri 
xquiyaꞌo chꞌabel chiwe. Y xtinyaꞌ chukaꞌ naꞌoj chiwe riche (rixin) chi queriꞌ, riqꞌui 
ri naꞌoj riꞌ xtikꞌil quichiꞌ b ri yeꞌetzelan iwuche (iwixin). 16 Y xquixjachalox cꞌa pa 
quikꞌaꞌ ri yeꞌetzelan iwuche (iwixin). Y riqꞌui jubaꞌ hasta ri iteꞌ itataꞌ, ri iwachꞌalal o 
can ye ri iwachibil ri xquejacho iwuche (iwixin). Y yecꞌo cꞌa jojun chiwe riyix ri can 
xquecamisex. c 17 Xa can xquixetzelex wi cꞌa cuma quinojel, ruma icukuban icꞌuꞌx 
wuqꞌui d riyin. 18 Pero man cꞌa tixibij ta iwiꞌ, ruma ri Dios can yixruchajij yixruwaraj, 
y ni xa ta jun ti rusmal iwiꞌ ri xtitzak ta ca chak ta queriꞌ. e 19 Y riqꞌui cꞌa ronojel 
cochꞌonic, f xtiwil cꞌa ri utzilaj cꞌaslen riche (rixin) xtibe kꞌij xtibe sek.

20 Y tek xtitzꞌet cꞌa chi ri tinamit Jerusalem sutin chic rij cuma achiꞌaꞌ ye 
banoy tak chꞌaꞌoj, tiwetamaj cꞌa riꞌ chi xa jubaꞌ chic tiempo nrajoꞌ riche (rixin) 
chi ri tinamit xtiwulex. g 21 Rumariꞌ, riyix ri yixcꞌo pa ruwachꞌulef Judea, 
quixanmej cꞌa el y jeꞌiwewaj iwiꞌ ri pa tak juyuꞌ. Y wi pa tinamit Jerusalem 
yixcꞌo wi, quixanmej cꞌa pe chupan. Y wi pa tak juyuꞌ yixcꞌo wi, man chic cꞌa 
quixtzolin ta apo ri pa tinamit. 22 Ruma tek xtapon cꞌa ri kꞌij riche (rixin) ri tijoj 
pokonal, yacꞌariꞌ tek ri tinamit riꞌ xtucꞌul rutojbalil ronojel ri ye rubanalon pe, 
y can xtibanatej cꞌa ronojel ri tzꞌibatal ca chupan ri ruchꞌabel ri Dios. h 23 Yacꞌa 
ri ixokiꞌ ri coyoben chic alanen, y ri ixokiꞌ ri xa cꞌa yetzꞌuman na ri tak cal, juyiꞌ 
cꞌa oc quiwech tek xtapon ri kꞌij riꞌ. Ruma chi chupan ri kꞌij riꞌ can xtikꞌax ruwiꞌ 
ri tijoj pokonal ri xtipe pa ruwiꞌ re ruwachꞌulef, y can xtika wi cꞌa ri royowal 
ri Dios pa ruwiꞌ re tinamit reꞌ. 24 Sibilaj ye qꞌuiy cꞌa winek ri xquecamisex tzan 
espada cuma ri achiꞌaꞌ ye banoy tak chꞌaꞌoj. Y ri nicꞌaj chic chique ri winek 
xqueꞌucꞌuex preso cuma ri achiꞌaꞌ ye banoy chꞌaꞌoj. Xqueꞌucꞌuex cꞌa pa nicꞌaj 
chic ruwachꞌulef. Y re tinamit Jerusalem xtixakꞌ cꞌa chi aken cuma winek ri xa 
ma ye israelitas ta, cꞌa ya tek xtitzꞌaket na ri tiempo i ri xticꞌojeꞌ pa quikꞌaꞌ.

Ri xquebanatej tek xa nipe yan ri Jesús
25 Y qꞌuiy cꞌa ri majun bey ye banatajnek ta y majun bey ye tzꞌeton ta ri 

xquecꞌulwachitej chuwech ri kꞌij, ri icꞌ y ri chꞌumilaꞌ. Y ri winek cꞌa ri yecꞌo 
chuwech re ruwachꞌulef ma xtiquil ta chic achique xtiquiben, xa xtisach quicꞌuꞌx 
ruma chi ri mar, can xtikꞌax cꞌa ruwiꞌ xtikꞌajan, ruma sibilaj xtibolkoꞌt ri ruwiꞌ yaꞌ. 
26 Y ri winek ruma chi can coyoben cꞌa ri achique xticꞌulwachitej chuwech re 
ruwachꞌulef, xtipe quicamic ruma ri xibinriꞌil riꞌ. Ruma hasta ronojel ri nimalaj tak 
uchukꞌaꞌ ri yecꞌo chilaꞌ chicaj xquesilon j na ruma ri ruchukꞌaꞌ ri Dios. 27 Y yacꞌariꞌ 
tek xquinitzꞌet riyin ri Cꞌajolaxel ri xinalex chicojol, k chi yin petenak pa jun sutzꞌ, l 

m Mr. 13.28. n Ri español nubij chi ri sakꞌij xa nakaj chic cꞌo wi pe. Queriꞌ nubij ruma chi 
quelaꞌ pan Israel ri “verano” xa yariꞌ rukꞌijul ri job. o Ro. 13.13. p 1 Ts. 5.2; 2 P. 3.10; Ap. 
3.3. q Mt. 25.13; Mr. 13.33; Lc. 18.1; Ef. 6.18. r 1 Jn. 2.28. s Lc. 22.39; Jn. 8.1, 2. 
t Hag. 2.7; Mal. 3.1. u Sal. 2.2; Jn. 11.47. 

riqꞌui chic nimalaj wuchukꞌaꞌ y riqꞌui chukaꞌ jun nimalaj nukꞌij nucꞌojlen, xchaꞌ ri 
Jesús. 28 Y riyix, tek xtitzꞌet chi ronojel riꞌ yecꞌulwachitej chic, quixquicot y ticꞌojeꞌ 
el más iwuchukꞌaꞌ, ruma chi can napon yan ri kꞌij riche (rixin) chi yixcolotej el 
chuwech ronojel tijoj pokonal riche (rixin) re ruwachꞌulef, xchaꞌ ri Jesús.

29 Y yacꞌariꞌ tek Riyaꞌ xubij chukaꞌ jun cꞌambel tzij chique: Titzuꞌ na peꞌ ri 
juwiꞌ cheꞌ ri higo m rubiꞌ. O xabachique chic chi cheꞌ. 30 Tek xa can niquichop 
yeqꞌuiy pe ri ruxak, iwetaman cꞌa riꞌ chi ya xa nikꞌax yan rukꞌijul ri sakꞌij. n 31 Y 
quecꞌariꞌ tek xtitzꞌet chi yecꞌulwachitej chic y yebanatej chic ronojel ri xinbij 
yan ka, tiwetamaj cꞌa riꞌ chi xa noka yan ri rajawaren ri Dios.

32  Y tiwacꞌaxaj cꞌa jabel re xtinbij chiwe re wacami: Ronojel riꞌ 
xticꞌulwachitej, tek cꞌa ma jane queqꞌuis ta el ri winek riche (rixin) re 
tiempo re kachapon. 33  Y re ruwachꞌulef y ri caj xa xquekꞌax. Yacꞌa ri 
nuchꞌabel ma xtiqꞌuis ta chak que ta riꞌ, xa can xtibanatej na wi ri nubij.

34 Y tichajij cꞌa ri icꞌaslen. Ma xaxu (xaxe) ta wi chrij ri waꞌin tibe wi ri 
iwánima, y tichajij ri icꞌaslen chi ma quixkꞌaber ta; o y chukaꞌ ma xaxu (xaxe) 
ta wi ri nicꞌatzin chiwe chuwech re ruwachꞌulef ri nichꞌob, y xa cꞌa tek xtinaꞌ, p 
xa yariꞌ xoka ri kꞌij riche (rixin) chi riyin xquinoka. 35 Queriꞌ nbij chiwe ruma 
xa xtoka achiꞌel tika jun trampa. Queriꞌ rubanic tek xtoka pa quiwiꞌ quinojel ri 
winek ri yecꞌo chuwech re ruwachꞌulef. 36 Rumacꞌariꞌ can quiniwoyobej apo chi 
pakꞌij chi chakꞌaꞌ y ma quixwer ta ka. Y chukaꞌ can tibanaꞌ orar, q riche (rixin) 
chi yixcolotej chuwech ronojel ri tijoj pokonal ri xtipe pa ruwiꞌ re ruwachꞌulef, 
y riche (rixin) chukaꞌ chi utz yixapon cꞌa chinuwech riyin ri Cꞌajolaxel ri 
xinalex chicojol, r xchaꞌ ri Jesús chique ri ye rudiscípulos.

37 Y ri pakꞌij, ri Jesús nicꞌojeꞌ cꞌa chiriꞌ pa rachoch ri Dios, yerutijoj ri winek 
riqꞌui ri ruchꞌabel ri Dios. Y ri chakꞌaꞌ nibe el y nbecꞌojeꞌ ri pa juyuꞌ ri Olivos s 
rubiꞌ. 38 Y ruma cꞌa chi ri Jesús nutzijoj ri ruchꞌabel ri Dios ri chiriꞌ pa rachoch ri 
Dios, can ye qꞌuiy cꞌa winek ri yeꞌapon nimakꞌaꞌ yan riche (rixin) chi niquicꞌaxaj. t

Tek ri principaliꞌ tak sacerdotes y ri aj tzꞌibaꞌ 
xquichꞌob yan apo chi niquicamisaj ri Jesús

22  1 Y tek xa nakaj chic cꞌa ri quinimakꞌij ri israelitas ri nibix pascua 
chare, jun nimakꞌij tek niquitij caxlan wey ri majun chꞌom (levadura) 

riqꞌui, 2 can yacꞌariꞌ tek ri principaliꞌ tak sacerdotes y ri aj tzꞌibaꞌ niquichꞌobolaꞌ 
cꞌa achique ta rubanic niquiben riche (rixin) chi queriꞌ niquicamisaj ri Jesús. u 
Queriꞌ niquiben ruma xa quixibin quiꞌ chiquiwech ri winek.

3 Y ri Judas ri jun chique ri cablajuj rudiscípulos ri Jesús, ri xbix chukaꞌ Iscariote 
chare, can oconek chic ri Satanás pa ránima. 4 Rumariꞌ ri Judas xbe cꞌa quiqꞌui ri 

principaliꞌ tak sacerdotes y quiqꞌui chukaꞌ ri cꞌo quikꞌij chique ri ye chajinel ri chiriꞌ 
pa rachoch ri Dios, y xchꞌo quiqꞌui chrij chi achique rubanic xtuben riche (rixin) chi 
nujech ri Jesús pa quikꞌaꞌ. 5 Y riyeꞌ can sibilaj xequicot tek xquicꞌaxaj riꞌ, y xquitzuj 
(xquisuj) puek chare. v 6 Y ri Judas xubij cꞌa chique chi can xtujech ri Jesús pa quikꞌaꞌ. 
Y xuchop cꞌa ruchꞌobic chi achique ta rubanic nuben chi xtujech pa quikꞌaꞌ ri achiꞌaꞌ 
riꞌ, y xuchꞌob chi nujech tek majun winek quimolon ta quiꞌ riqꞌui ri Jesús. w

Tek ri Jesús xutiquiribaꞌ ca rubanic ri lokꞌolaj 
waꞌin, riche (rixin) chi ninatabex ri rucamic

7 Tek xapon rukꞌijul ri nimakꞌij, tek ri israelitas niquitij ri caxlan wey ri 
majun chꞌom (levadura) riqꞌui, y tek yecamisex chukaꞌ ri tak carneꞌl riche 
(rixin) ri pascua, x 8  ri Jesús xerutek cꞌa el ri Pedro y ri Juan, y xubij cꞌa el 
chique: Quixbiyin y tibanaꞌ ruchojmil ri xtikatij chupan re pascua reꞌ.

9 Y ri caꞌiꞌ discípulos xquicꞌutuj cꞌa chare: ¿Acuchi (achique) cꞌa nawajoꞌ 
chi nikaben wi ruchojmil? xechaꞌ.

10 Y ri Jesús xubij chique: Tek xquixapon ri pa tinamit Jerusalem, xtitzꞌet cꞌa 
chi cꞌo jun achi ri rucꞌamom pe yaꞌ pa jun cucuꞌ. Titzekelbej cꞌa el ri achi riꞌ cꞌa 
achique jay xtoc wi. 11 Y tibij cꞌa chare ri tataꞌaj chupan ri jay riꞌ: Ri Katijonel 
rubin cꞌa pe: ¿Acuchi (achique) cꞌo wi jun jay ri jamel chare ri awachoch ri 
utz riche (rixin) chi nben ri waꞌin riche (rixin) re pascua ye wachibilan ri 
nudiscípulos? quixchaꞌ chare. 12 Y ri rajaf ri jay xquixrucꞌuaj cꞌa pa jun rucaꞌn 
tanaj (wik) chare ri jay. Y chiriꞌ cꞌo jun nimajay ri chojmirisan chic rupan. Ya 
ri chiriꞌ tibanaꞌ wi ruchojmil ri xtikatij chupan re pascua, xeꞌucheꞌex el.

13  Y ri caꞌiꞌ discípulos xebe cꞌa. Y can achiꞌel ri rubin el ri Jesús chique, 
can queriꞌ ri xbanatej. Y riyeꞌ can xquiben wi cꞌa ruchojmil ronojel ri 
nicꞌatzin chare ri waꞌin chupan ri pascua riꞌ.

14 Y tek xapon cꞌa ri hora, ri Jesús y ri cablajuj apóstoles xetzꞌuyeꞌ apo ri 
pa mesa. y 15 Y ri Jesús xubij cꞌa chique: Can nrayin pe chi tek cꞌa ma jane 
yinapon ta chuwech ri camic, junan nikaben re jun waꞌin riche (rixin) re 
jun pascua reꞌ. 16  Ruma can nbij wi cꞌa chiwe, chi majun bey xtinben ta 
chic re waꞌin reꞌ, cꞌa ya tek banatajnek chic ronojel pa rajawaren ri Dios ri 
nucꞌut re jun waꞌin reꞌ. Can cꞌa yacꞌariꞌ tek xtinben chic re waꞌin reꞌ.

17 Y ri Jesús xuchop cꞌa jun vaso ri cꞌo ruyaꞌal uva chupan, y tek 
rumatioxin chic chare ri Dios, xubij: Tikumuꞌ cꞌa ca chiꞌiwonojel. 18  Ruma 
can nbij wi cꞌa chiwe, chi can cꞌa ya tek cꞌo chic na ri rajawaren ri Dios, 
can yacꞌariꞌ tek xtinkum chic jun bey ri ruyaꞌal uva, z xchaꞌ.

19 Y queriꞌ cꞌa chukaꞌ xucꞌom apo jun caxlan wey, y tek rumatioxin chic 
chare ri Dios, cꞌacꞌariꞌ xuwechꞌelaꞌ ri caxlan wey riꞌ y xuyaꞌ chique ri 

rudiscípulos y xubij: Yacꞌareꞌ ri nuchꞌacul ri xtijach pa camic, riche (rixin) 
chi yixcolotej. a Tibanaꞌ cꞌa reꞌ riche (rixin) natabel wuche (wixin) riyin.

20 Y tek ye waynek chic, ri Jesús xuchop cꞌa chukaꞌ ri vaso ri cꞌo ruyaꞌal 
uva chupan, y xubij: Re ruyaꞌal uva reꞌ, yacꞌareꞌ ri nuquiqꞌuel b ri xtibiyin 
tek xquicamisex. Riqꞌui cꞌa ri xtibiyin ri nuquiqꞌuel, can yacꞌariꞌ tek 
xticꞌachoj ri cꞌacꞌacꞌ trato ri rajowan pe ri Dios chi nuben quiqꞌui ri winek. 
Ri nuquiqꞌuel ri xtibiyin, iwuma riyix riche (rixin) chi yixcolotej.

21 Y wacami cꞌa, ri achi ri xquijacho el pa quikꞌaꞌ ri winek, can cꞌo cꞌa pe 
wuqꞌui re pa mesa. c 22 Can tiwacꞌaxaj cꞌa re nbij chiwe, chi riyin ri Cꞌajolaxel ri 
xinalex chicojol, can xquicamisex na wi, ruma can yareꞌ ri ruchꞌobon pe ri Dios 
chi nibanatej. d Pero juyiꞌ cꞌa ruwech ri xtijacho el wuche (wixin), xchaꞌ ri Jesús.

23  Y yacꞌariꞌ tek ri ye rudiscípulos ri Jesús niquibilaꞌ ka chiquiwech chi 
achique cami ri xtijacho el riche (rixin) ri Jesús.

Ri nrajoꞌ chi nicꞌojeꞌ rukꞌij, querunimaj querilij ri nicꞌaj chic
24 Y ri discípulos riꞌ xquichop cꞌa yechꞌojin pa ruwiꞌ chi achique ri más 

nim rukꞌij chiquicojol riyeꞌ. e 25 Yacꞌa ri Jesús xa xubij chique: Ri aj kꞌatbel 
tak tzij riche (rixin) re ruwachꞌulef, f ruma can cꞌo quikꞌatbel tzij pa quiwiꞌ 
ri winek, rumariꞌ can niquinaꞌ chi can yecꞌa riyeꞌ ri ye cꞌajaf ri winek, y 
nicajoꞌ chi nibix chique chi ye aj banoy tak utzil. 26  Yacꞌa ri chicojol riyix 
jun wi chic. Ruma ri nrajoꞌ chi nicꞌojeꞌ rukꞌij chicojol, xa tubanaꞌ chi ya 
riyaꞌ ri más coꞌol que chiquiwech ri nicꞌaj chic. Y ri nrajoꞌ chi ntoc jun 
cꞌamol bey chicojol riyix, xa yariꞌ ri tuchꞌutinirisaj riꞌ, querunimaj querilij 
ri nicꞌaj chic. g 27 Rumacꞌariꞌ, ¿achique ri más cꞌo rukꞌij, ya ri tzꞌuyul pa 
mesa, o ya ri niyaꞌo apo pa ruwiꞌ mesa ronojel ri nitij? Can ya wi ri 
tzꞌuyul pa mesa ri cꞌo más rukꞌij. Pero riyin ma que ta riꞌ nben, ruma 
riyin yincꞌo chicojol ri xa yin achiꞌel jun ri niniman nilin apo pa mesa. h

28  Pero riyix can yixcꞌo pe wuqꞌui chupan ri tijoj pokonal i ri ye nkꞌaxan 
pe. 29 Rumacꞌariꞌ, riyin xtinyaꞌ jun kꞌatbel tzij pan ikꞌaꞌ riyix, can achiꞌel 
ri rubanon ri Nataꞌ Dios wuqꞌui riyin, 30 riche (rixin) chi queriꞌ xquixwaꞌ 
y xquixucꞌyaꞌ wuqꞌui pa numesa j ri pa nujawaren. Y riyix xquixtzꞌuyeꞌ na 
pa tek chꞌaquet riche (rixin) chi nikꞌet tzij pa quiwiꞌ ri cablajuj tinamit ri 
yecꞌo pa rucuenta ri Israel.

Riyit xa xtabij chi ma awetaman ta nuwech, xchaꞌ ri Jesús chare ri Pedro
31 Y ri Ajaf Jesús xubij cꞌa chukaꞌ chare ri jun rudiscípulo ri nibix Pedro 

chare: Simón, Simón, nbij cꞌa chawe chi ri Satanás xixrucꞌutuj chare ri Dios 
riche (rixin) chi yixrutojtobej. k Can nrajoꞌ cꞌa yixruchayuj achiꞌel nichayux 

SAN LUCAS 22

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



230

 

l Jn. 17.9. m Sal. 51.13. n Jn. 13.37. o Mt. 26.34; Jn. 13.38. p Lc. 9.3; 10.4. q Is. 53.12; 
Mr. 15.28; 2 Co. 5.21; Ga. 3.13. r Mt. 26.30, 36; Mr. 14.26, 32; Jn. 18.1. s Mt. 6.13; Mr. 
14.38. t Jn. 6.38. 

ri trigo chupan jun chuybel. 32  Pero riyin can nbanon wi orar l pan awiꞌ riyit, 
riche (rixin) chi queriꞌ can nacukubaꞌ acꞌuꞌx wuqꞌui. Can xcatapon wi pa 
rukꞌaꞌ ri Satanás. Pero tek xtitzolin pe acꞌuꞌx wuqꞌui, tabanaꞌ chique ri nicꞌaj 
chic awachꞌalal chi can niquicukubaꞌ quicꞌuꞌx wuqꞌui, m xchaꞌ ri Jesús.

33  Y ri Simón xubij: Ajaf, wi riyit xcatucꞌuex pa cárcel, yibe awuqꞌui. 
Hasta yibe awuqꞌui, wi riyit xcatapon pa camic, n xchaꞌ.

34 Yacꞌa ri Jesús xubij chare: Pedro, riyin nbij cꞌa chawe, chi chupan re 
jun akꞌaꞌ re wacami, cꞌa ma jane tisiqꞌuin ta pe ri ecꞌ, tek riyit oxiꞌ yan 
chic mul abin chique ri yecꞌutun chawe, chi ma awetaman ta nuwech, o 
xchaꞌ ri Jesús chare ri Pedro.

Ri Jesús cꞌo ri xubij chique ri ye rudiscípulos 
tek xa napon yan chuwech ri camic

35  Y ri Jesús xucꞌutuj cꞌa chique ri ye rudiscípulos: Tek xixintek y ma 
xinwajoꞌ ta chi xicꞌuaj yabel irajil, ni yaꞌl, ni jun chic cꞌulaj ixajab, p ¿la 
cꞌo cami ri xiwajoꞌ y man ta xiwil? xchaꞌ chique. Y riyeꞌ xquibij: Majun 
ri man ta xkil, xechaꞌ.

36  Y ri Jesús xubij cꞌa chique: Yacꞌa re wacami jun wi chic ri rubanic 
nrajoꞌ chi niben. Ruma wacami ri cꞌo yabel rurajil y cꞌo ruyaꞌl, tucꞌuaj. 
Y ri majun ruꞌespada, tucꞌayij ri ruchaqueta y cꞌacꞌariꞌ tulokꞌoꞌ jun riche 
(rixin). 37 Y wacami quereꞌ nbij chiwe, ruma cꞌo chi nibanatej achiꞌel ri 
nubij chupan ri ruchꞌabel ri Dios ri tzꞌibatal ca. Ri chiriꞌ nubij cꞌa: Can 
achiꞌel chukaꞌ jun aj mac q xban chare. Queriꞌ ri tzꞌibatal ca. Y riꞌ can 
xtibanatej na wi wuqꞌui riyin. Ronojel cꞌa ri ye tzꞌibatal ca chuwij riyin 
chupan ri ruchꞌabel ri Dios, can xquebanatej na wi, xchaꞌ ri Jesús.

38  Y ri discípulos xquibij cꞌa chare ri Jesús: Ajaf, waweꞌ cꞌo caꞌiꞌ espada, 
xechaꞌ. Yacꞌa ri Jesús xubij chique: Xa riqꞌui cꞌa riꞌ, xchaꞌ.

Tek ri Jesús xuben orar pa Getsemaní
39 Ri Jesús tek elenak chic cꞌa el chiriꞌ, xbe cꞌa ri acuchi (achique) kas 

tibe wi. Riyaꞌ xbe cꞌa ri pa juyuꞌ ri Olivos r rubiꞌ. Y ri rudiscípulos can 
ye tzeketel wi el chrij. 40 Y tek xeꞌapon cꞌa, xubij chique: Tibanaꞌ orar y 
ticꞌutuj chare ri Dios riche (rixin) chi queriꞌ ma yixtzak ta pa mac s tek 
yixtojtobex.

41 Y ri Jesús xbiyin chic cꞌa apo jun caꞌiꞌ raken cꞌan, y cꞌacꞌariꞌ xxuqueꞌ ka 
chiriꞌ, y xuchop cꞌa rubanic orar. 42  Y nubij cꞌa ri pa ruꞌoración: Nataꞌ Dios, 
wi riyit nawajoꞌ, tabanaꞌ cꞌa chi riyin man ta nkꞌaxaj re jun tijoj pokonal reꞌ, 
pero ma taben ta ri xa nuraybel riyin. Tabanaꞌ ri araybel riyit, t xchaꞌ.

43 Y cꞌo cꞌa jun ángel ri petenak chilaꞌ chicaj xucꞌut riꞌ chuwech, riche (rixin) 
chi xoruyaꞌ ka más ruchukꞌaꞌ ri Jesús. u 44 Y can sibilaj cꞌa kꞌaxon ri cꞌo pa ránima 
Riyaꞌ. Rumariꞌ can riqꞌui cꞌa ronojel ránima nuben orar. v Y ruma chukaꞌ ri kꞌaxon 
riꞌ, ri yaꞌ ri ntel chrij, xa can achiꞌel chic nimaꞌk tak tzꞌuj quicꞌ ri yeka pan ulef.

45 Tek Riyaꞌ xbeyacatej pe chare ri oración, xpe cꞌa quiqꞌui ri ye 
rudiscípulos, pero tek xoka quiqꞌui, xa quichapon waran, ruma yebison.

46  Y ri Jesús xubij cꞌa chique ri ye rudiscípulos riꞌ: ¿Achique ruma tek 
xa yix warnek? Quixyacatej, tibanaꞌ orar y ticꞌutuj chare ri Dios riche 
(rixin) chi ma yixtzak ta pa mac tek yixtojtobex, xchaꞌ chique.

Tek xchapatej ri Jesús
47 Y can cꞌa nichꞌo na cꞌa ri Jesús quiqꞌui ri ye rudiscípulos, tek cꞌa 

xquitzꞌet xeꞌapon ye qꞌuiy winek quiqꞌui. w Y can ya cꞌa jun chique ri ye 
cablajuj discípulos, ri Judas rubiꞌ, ri ucꞌuayon apo quibey ri winek riꞌ. Y 
ri Judas xjel apo riqꞌui ri Jesús riche (rixin) chi xutzꞌumaj (xutzꞌubaj) 
ruchiꞌ. 48  Yacꞌa ri Jesús xubij chare ri Judas: Judas, ¿la riqꞌui jun tzꞌuban 
(tzꞌuman) chiꞌij najech el ri Cꞌajolaxel ri xalex chicojol? xchaꞌ ri Jesús.

49 Y ri discípulos tek xquitzꞌet ri ntajin nibanatej, xquinabej ri achique 
ri xticꞌulwachitej. Rumariꞌ xquibij cꞌa chare: Ajaf, ¿nawajoꞌ chi yojyacatej 
chiquij riqꞌui espada? xechaꞌ.

50 Y jun cꞌa chique ri ye rudiscípulos xusoc jun rumozo ri nimalaj sacerdote. x 
Can xuchoy ruxquin. Y ri ruxquin ri xuchoy ya ri cꞌo pa rajquikꞌaꞌ. 51 Y ri Jesús 
xubij cꞌa chique ri ye rudiscípulos: Ma tinek ta, xa tiyaꞌ ca. Y xpe ri Jesús xuchop ri 
ruxquin ri mozo riꞌ y xucꞌachojsaj ca. 52 Y cꞌacꞌariꞌ ri Jesús xubij chique ri principaliꞌ 
tak sacerdotes, y chique ri achiꞌaꞌ ri cꞌo quikꞌij chiquicojol ri ye chajinel pa rachoch 
ri Dios, y chique ri rijitaꞌk tak achiꞌaꞌ ri cꞌo quikꞌij ri ye benak chuchapic: ¿Achique 
cꞌa xichꞌob riyix? ¿Xichꞌob chi yix petenak chuchapic jun alekꞌom y rumariꞌ 
icꞌamom pe cheꞌ y espada? 53 Riyin can kꞌij kꞌij cꞌa xicꞌojeꞌ iwuqꞌui ri pa rachoch 
ri Dios, y majun achique ta xiben chuwe. Pero cꞌa ya cꞌa hora reꞌ ri yaꞌon chiwe 
riyix, y hora tek nikꞌalajin ruchukꞌaꞌ ri rajawalul ri kꞌekuꞌm, xchaꞌ ri Jesús chique.

Tek ri Pedro xubij chi ma retaman ta ruwech ri Jesús
54  Xquichop cꞌa el ri Jesús, y xquicꞌuaj z pa rachoch ri nimalaj 

sacerdote. Y ri Pedro ye rutzekelben el, a pero cꞌanej cꞌo wi ca chiquij. 
55  Y ri chiriꞌ pa nicꞌaj ruwajay, b xquibox cꞌa jun kꞌakꞌ, y xetzꞌuyeꞌ apo 
quinojel chuchiꞌ. Y chukaꞌ ri Pedro xtzꞌuyeꞌ apo chiquicojol. 56  Y jun ixok 
raj icꞌ ri nimalaj sacerdote, tek xutzꞌet chi ri Pedro tzꞌuyul chiriꞌ numekꞌ 
riꞌ, xutzuꞌ xutzuꞌ, y xubij: Re jun achi reꞌ rachibil chukaꞌ ri Jesús, xchaꞌ.

57 Yacꞌa ri Pedro xa xrewaj cꞌa y xubij: Riyin ma wetaman ta ruwech ri 
Jesús, xchaꞌ.

58  Y xa cꞌa jubaꞌ ka riꞌ, tek cꞌo chic cꞌa jun ri xtzꞌeto pe riche (rixin) ri 
Pedro, y xubij chare: Riyit, yit jun chique ri yecꞌo riqꞌui ri Jesús, xchaꞌ. Y 
ri Pedro xubij: Táta, kitzij nbij chawe ma yin ta riꞌ, xchaꞌ.

59 Y achiꞌel xa jun hora tikꞌax ka riꞌ, tek cꞌo chic cꞌa jun ri xbin: Re achi reꞌ, 
can kitzij wi chi rachibil ri Jesús, ruma can pa Galilea chukaꞌ nipe wi, xchaꞌ.

60 Yacꞌa ri Pedro xubij chare: Táta, ma nikꞌax ta chinuwech achique ruma 
tek nabij queriꞌ chuwe, xchaꞌ ri Pedro. Y can cꞌa nichꞌo na cꞌa ri Pedro, tek ri ecꞌ 
xsiqꞌuin pe. 61 Y ri Ajaf Jesús xtzuꞌun pe chrij y xutzuꞌ pe ri Pedro. Y ri Pedro can 
yacꞌariꞌ tek xenatej chare ri chꞌabel ri bin ca chare ruma ri Ajaf, chi cꞌa ma jane 
tisiqꞌuin ta pe ri ecꞌ tek riyit oxiꞌ yan chic mul abin chique ri yecꞌutun chawe, chi 
ma awetaman ta nuwech. c 62 Y ri Pedro xel cꞌa el y xuchop jun nimalaj okꞌej. d

Tek ri chajinel xquitzeꞌej y xquichꞌey ri Jesús
63  Y ri achiꞌaꞌ ri ye chajiyon cꞌa riche (rixin) ri Jesús, yetzeꞌen cꞌa chrij 

y niquichꞌey e cꞌa. 64 Y xquitzꞌapij runakꞌ ruwech y xquiyalaꞌ kꞌaꞌ chupalej 
y niquicꞌutulaꞌ cꞌa chare: ¿Achique cꞌa ri xachꞌeyo? Tabij na cꞌa chake, 
yechaꞌ chare ri Jesús.

65 Y cꞌo cꞌa qꞌuiy itzel tak tzij ri xquibilaꞌ chare.

Tek ri Jesús xucꞌuex chiquiwech ri achiꞌaꞌ ri pa moc (comon) yekꞌato tzij
66 Tek xseker cꞌa pe, xquimol cꞌa quiꞌ ri rijitaꞌk tak achiꞌaꞌ ri cꞌo quikꞌij, ri 

principaliꞌ tak sacerdotes, y chukaꞌ ri aj tzꞌibaꞌ. f Y ri Jesús xucꞌuex cꞌa apo 
chiquiwech ri achiꞌaꞌ riꞌ, ri can pa moc (comon) yekꞌato tzij. Y xquicꞌutuj cꞌa 
chare ri Jesús: 67 Tabij cꞌa chake: ¿La yit cꞌa riyit ri Cristo? g xechaꞌ. Yacꞌa ri 
Jesús xubij chique: Wi nbij chiwe chi yin cꞌa riyin ri Cristo, ma yininimaj 
ta. 68  Y chukaꞌ wi ta cꞌo ri yencꞌutuj apo chiwe, majun xtibij pe chuwe, ni 
ma xquiniwiskꞌopij ta el chukaꞌ. 69 Y can xu (xe wi) xtinkꞌaxaj re jun tijoj 
pokonal reꞌ, can yacꞌariꞌ riyin ri Cꞌajolaxel ri xinalex chicojol, xquibetzꞌuyeꞌ 
cꞌa pa rajquikꞌaꞌ ri Dios ri nicowin nuben ronojel, h xchaꞌ ri Jesús.

70 Can yacꞌariꞌ tek quinojel xecꞌutun apo chare ri Jesús: ¿La can yit cꞌa 
riyit ri Rucꞌajol ri Dios? xechaꞌ. Jaꞌ (je), queriꞌ, can achiꞌel ri nibij riyix, i 
xchaꞌ ri Jesús chique.

71 Y riyeꞌ xquibij: Ma rajawaxic ta cꞌa chi noka chic jun ri norubij chake 
chi re achi reꞌ can aj mac wi. Ruma konojel xkacꞌaxaj ri xa cꞌariꞌ xubij ka, j 
xechaꞌ.

Tek ri Jesús xucꞌuex chuwech ri Pilato

23  1 Y cꞌacꞌariꞌ, quinojel ri yecꞌo chiriꞌ xeyacatej cꞌa el, y xquicꞌuaj el ri Jesús 
riche (rixin) chi nbequijachaꞌ pa rukꞌaꞌ ri aj kꞌatbel tzij ri Pilato k rubiꞌ. 2 Y 

chiriꞌ chuwech ri aj kꞌatbel tzij, xquichop cꞌa niquitzujuj (niquisujuj) apo l y niquibij: 
Riyoj ketaman chi re Jesús reꞌ qꞌuiy rumac. Riyaꞌ nusukꞌ quinaꞌoj ri katinamit 
Israel. Nubilaꞌ chukaꞌ chique ri winek chi ma tiquitoj ta m ri alcawal chare ri César. 
Y nubilaꞌ chi ya Riyaꞌ ri Cristo, y reꞌ ntel chi tzij chi jun Rey, n xechaꞌ.

3 Y ri Pilato xucꞌutuj cꞌa chare ri Jesús: ¿Yit cꞌa riyit ri qui-Rey ri israelitas? 
xchaꞌ chare. Y ri Jesús xubij cꞌa: Jaꞌ (je), queriꞌ, o can achiꞌel ri xabij, xchaꞌ.

4 Y cꞌacꞌariꞌ ri Pilato xubij chique ri principaliꞌ tak sacerdotes y chukaꞌ chique 
ri winek: Riyin can majun achique ta mac nwil ta chrij re jun achi reꞌ, p xchaꞌ.

5 Yacꞌa riyeꞌ xa ma yetaneꞌ ta ka. Xa niquitij cꞌa quikꞌij chi niquibilaꞌ 
apo: Xa nusukꞌ quinaꞌoj ri winek pa ronojel tinamit riche (rixin) re 
Judea. Chilaꞌ cꞌa pa Galilea ruchapon wi pe rubanic. Y queriꞌ nubanalaꞌ ri 
petenak y xocꞌulun cꞌa waweꞌ pa tinamit Jerusalem, xechaꞌ apo.

Tek ri Jesús xucꞌuex apo chuwech ri Herodes
6 Y tek ri Pilato xracꞌaxaj ri xa cꞌariꞌ niquibij ka, xucꞌutuj cꞌa chi wi aj Galilea ri 

Jesús. 7 Tek xbix cꞌa chare ri Pilato chi ri Jesús kitzij chi aj Galilea, q ri lugar ri cꞌo 
pa rukꞌaꞌ ri Herodes, xutek cꞌa el chare ri Herodes, ri aj kꞌatbel tzij riche (rixin) 
ri Galilea. Ruma ri Herodes cꞌo cꞌa chiriꞌ pa tinamit Jerusalem ri kꞌij riꞌ. 8 Y tek ri 
Herodes xutzꞌet ri Jesús, sibilaj xquicot ránima, ruma can qꞌuiy chic kꞌij rurayin 
chi rutzꞌeton ta. Y qꞌuiy cꞌa ri racꞌaxan chrij. Rumariꞌ can royoben cꞌa chi can 
xtutzꞌet na jun bey tek nuben jun milagro. r 9 Y ri Herodes qꞌuiy cꞌa ri xerucꞌutuj 
chare ri Jesús, yacꞌa ri Jesús majun tzij xubij ta chare. 10 Y can yecꞌo cꞌa apo chukaꞌ 
ri principaliꞌ tak sacerdotes y ri aj tzꞌibaꞌ, riche (rixin) chi niquitzujuj (niquisujuj) 
ri Jesús. Riyeꞌ can niquitij cꞌa quikꞌij riche (rixin) chi yetzujun (yesujun) apo chrij. 
11 Y ri Herodes y ri ye rusoldados can majun cꞌa rukꞌij xquiben chare ri Jesús s y 
xquitzeꞌej. Xquiyaꞌ cꞌa jun tziek chrij, can achiꞌel ri yequicusalaꞌ ri reyes. Y cꞌacꞌariꞌ 
ri Herodes xutzolij chic el ri Jesús cꞌa riqꞌui ri Pilato. 12 Ri Herodes y ri Pilato 
quicꞌulel quiꞌ rubanon pe. Yacꞌa ri kꞌij riꞌ tek junan quiwech xquiben. t

Tek ri Pilato xujech cꞌa el ri Jesús riche (rixin) chi nicamisex chuwech cruz
13 Yacꞌariꞌ tek ri Pilato xerusiqꞌuij (xeroyoj) ri ye principaliꞌ tak sacerdotes y ri 

ye cachibil ri pa moc (comon) yekꞌato tzij. Y chukaꞌ xerusiqꞌuij (xeroyoj) ri winek. 
14 Y cꞌacꞌariꞌ xubij chique: Riyix xoꞌiyaꞌ re Jesús pa nukꞌaꞌ, y nitzujuj (nisujuj) chi 
nusukꞌ quinaꞌoj ri winek. Pero can chiwech cꞌa riyix xincꞌutuj wi chare, y riyin 

u Dn. 6.4. v Mt. 27.26; Mr. 15.15; Jn. 19.1; Hch. 5.40, 41. w Mt. 27.15; Mr. 15.6; Jn. 18.39. 
x Hch. 3.14. y Ex. 23.2; Jn. 19.16. z Pr. 17.15. a Mt. 27.32. b Lc. 21.23. c Is. 2.19; Os. 
10.8; Ap. 6.16; 9.6. d Pr. 11.31; Jer. 25.29; Ez. 20.47; 21.3, 4; 1 P. 4.17. 

ntzꞌet chi can majun mac u ye rubanalon ta ri achiꞌel ri nibij riyix. 15 Y chukaꞌ ri 
Herodes majun xril ta chrij tek xixintek el riqꞌui, y rumariꞌ xutzolij chic pe pa 
nukꞌaꞌ riyin. Xaxu (xaxe wi) riqꞌui riꞌ niketamaj chi can majun mac rubanon riche 
(rixin) chi nicamisex. 16 Xtintek cꞌa ruchꞌayic, v y cꞌacꞌariꞌ ncol el, xchaꞌ ri Pilato.

17 Y ri aj kꞌatbel tzij can cꞌo cꞌa chi nucol el jun preso, w ruma queriꞌ 
niban ronojel junaꞌ chupan ri nimakꞌij pascua, jun chique ri quinimakꞌij ri 
israelitas. 18  Rumariꞌ quinojel junan xquirek apo quichiꞌ, y xquibij: ¡Ya ri 
Barrabás tacoloꞌ el, y ri Jesús ticamisex! x xechaꞌ.

19 Y ri Barrabás yaꞌon pa cárcel ruma xyacatej chrij ri kꞌatbel tzij chiriꞌ pa 
tinamit, y rubanon chukaꞌ camic. 20 Y ri Pilato, ruma cꞌa can nrajoꞌ wi nucol 
el ri Jesús, xchꞌo chic cꞌa jun bey chique ri winek. 21 Yacꞌa ri winek xquirek 
apo quichiꞌ, y xquibij: ¡Ticamisex chuwech cruz! ¡Ticamisex chuwech cruz!

22 Y pa rox mul ri Pilato xubij cꞌa chique: ¿Achique cꞌa mac rubanon chiwech 
re jun achi reꞌ? Riyin can majun achique ta mac nwil ta chrij, riche (rixin) chi 
rucꞌamon ta chi nicamisex. Xtintek cꞌa ruchꞌayic, y cꞌacꞌariꞌ ncol el, xchaꞌ.

23 Pero riyeꞌ xa ma xetaneꞌ ta ka, xa más niquirek apo quichiꞌ, niquicꞌutuj chi 
ticamisex ri Jesús chuwech cruz. Can nikꞌalajin cꞌa chi ya ri chꞌabel ri xquibilaꞌ 
apo ri winek y ri principaliꞌ tak sacerdotes ri xtichꞌacon. 24 Y yacꞌariꞌ tek ri 
Pilato xubij chi tiban cꞌa achiꞌel ri niquicꞌutuj apo riyeꞌ. y 25 Y xucol cꞌa el ri 
achi ri xquicꞌutuj apo chare chi tucoloꞌ el. Y ri achi riꞌ xa yaꞌon pa cárcel ruma 
xyacatej chrij ri kꞌatbel tzij y rubanon chukaꞌ camic. Yacꞌa ri Jesús xa xujech el 
riche (rixin) chi ticamisex chuwech cruz, ruma can yariꞌ ri xcajoꞌ ri winek. z

Tek ri Jesús xbajix chuwech cruz riche (rixin) chi nicamisex
26  Y tek ri soldados quicꞌuan cꞌa el ri Jesús riche (rixin) chi nbequibajij 

chuwech cruz, xquicꞌul cꞌa jun achi petenak pa juyuꞌ, jun achi aj Cirene, 
ri Simón rubiꞌ. Y ri soldados chrij cꞌa riyaꞌ xquiyaꞌ wi el ri rucruz ri Jesús. 
Riyaꞌ xucꞌuan el a ri cruz, y xutzekelbej el ri Jesús.

27 Y sibilaj ye qꞌuiy cꞌa winek ri ye benak chrij. Ye qꞌuiy cꞌa chukaꞌ ixokiꞌ yeꞌokꞌ ri 
ye benak chrij ri Jesús, y can niquibisoj ruwech. 28 Y ri Jesús xerutzuꞌ cꞌa, y xubij 
chique: Ixokiꞌ aj Jerusalem, man cꞌa quiniwokꞌej ta riyin. Xa tiwokꞌej ka iwiꞌ riyix, y 
queꞌiwokꞌej chukaꞌ ri ye iwal. 29 Ruma can xqueꞌoka cꞌa kꞌij tek xquepe rucꞌayewal 
y rumariꞌ tek xtibix chi jabel ruwarukꞌij ri ixok ri ma nalan ta, ni majun bey xralaj 
ta jun acꞌal, y majun acꞌal xtzꞌuman ta chuwarucꞌuꞌx. b 30 Y xtibanatej chukaꞌ chi 
ri winek xtiquibij chique ri nimaꞌk tak juyuꞌ: Quixtzak pe chikij. Chukaꞌ xtiquibij 
chique ri cocoj tak juyuꞌ: Kojiwewaj, xquechaꞌ. c 31 Ruma wi chuwe riyin ri achiꞌel 
jun cheꞌ rex can niban chi cꞌo chi nkꞌaxaj tijoj pokonal, ¿achique ta cami ri ma 
xtiban ta chique ri xa ye achiꞌel chakiꞌj tak cheꞌ? d xchaꞌ ri Jesús.

e Is. 53.12; Mt. 27.38. f Mr. 15.22; Jn. 19.17; He. 13.12. g Mt. 5.44; Hch. 3.17; 7.60; 1 Co. 
4.12. h Mr. 15.24; Jn. 19.24. i Sal. 22.17; Zac. 12.10. j Jn. 19.19. k Mt. 27.44; Mr. 15.32. 
l Ef. 5.11. m He. 1.3; 8.1. n Ap. 2.7. o Mr. 15.33. p Mt. 27.51. q Sal. 31.15. r Mt. 27.54. 

32 Y yecꞌo cꞌa chukaꞌ ye caꞌiꞌ alekꞌomaꞌ ri ye ucꞌuan el, riche (rixin) chi yecamisex 
junan riqꞌui ri Jesús. e 33 Y tek xeꞌapon cꞌa acuchi (achique) cꞌo wi ri jun juyuꞌ ri nibix 
Rubakil Rujolon (Ruwiꞌ) Caminek f chare, ri soldados xquibajij cꞌa ri Jesús chuwech 
ri cruz, y queriꞌ chukaꞌ xquiben chique ri ye caꞌiꞌ alekꞌomaꞌ. Jun xcꞌojeꞌ pa rajquikꞌaꞌ 
ri Jesús, y ri jun chic pa rajxocon. 34 Y ri Jesús nubij cꞌa: Nataꞌ Dios, tacuyuꞌ quimac, g 
ruma ma quetaman ta achique ri yetajin chubanic, xchaꞌ. Y ri soldados xesaquin 
cꞌa chrij rutziak ri Jesús, riche (rixin) chi xquitzꞌet achique chi tziek ri niquicꞌualaꞌ 
el chiquijujunal. h 35 Y ri Jesús tzuliben i cꞌa apo cuma sibilaj ye qꞌuiy winek y cuma 
chukaꞌ ri achiꞌaꞌ ri can yekꞌato wi tzij chiquicojol ri israelitas. Y quinojel cꞌa ri winek 
riꞌ niquitzeꞌej apo, y niquibilaꞌ cꞌa: Riyaꞌ can yecꞌo wi cꞌa ri xerucol. Wacami tucoloꞌ 
cꞌa riꞌ ruyon, wi kas kitzij chi ya Riyaꞌ ri Cristo ri chaꞌon pe ruma ri Dios, xechaꞌ.

36 Y can queriꞌ chukaꞌ niquiben ri soldados. Yetzeꞌen apo chrij ri Jesús. Yejel apo 
riqꞌui y xquitzuj (xquisuj) jun chꞌomilaj ruyaꞌal uva chare. 37 Y niquibilaꞌ cꞌa chukaꞌ 
chare: Wi can yit cꞌa riyit ri qui-Rey ri israelitas, tacoloꞌ cꞌa awiꞌ ayon, yechaꞌ chare.

38  Y pa ruwiꞌ cꞌa ri cruz cꞌo cꞌa jun tzij tzꞌiban chuwech jun tzꞌalan. Ri 
tzij cꞌa riꞌ tzꞌibatal el pan oxiꞌ chꞌabel. Tzꞌiban pa quichꞌabel ri aj Grecia, 
pa quichꞌabel ri aj Roma y pa quichꞌabel ri israelitas. j Y ri tzij riꞌ nubij cꞌa: 
YAREꞌ RI QUI-REY RI ISRAELITAS.

39 Y jun cꞌa chique ri ye caꞌiꞌ alekꞌomaꞌ ri yecꞌo chukaꞌ chuwech quicruz, 
itzel xchꞌo apo chare ri Jesús, k ruma xubij: Riyit ri nabij chi yit cꞌa riyit ri 
Cristo, tacoloꞌ cꞌa awiꞌ riyit, y kojacoloꞌ chukaꞌ riyoj, xchaꞌ.

40  Yacꞌa ri jun chic alekꞌom xchapon apo chare ri jun y xubij: ¿Can ma 
naxibij ta awiꞌ chuwech ri Dios chupan re rucꞌayewal re junan yojcꞌo wi 
riqꞌui? l 41 Riyoj can utz wi rubanic chake, ruma yojtajin chutojic ri itzel 
ye kabanalon. Yacꞌa Riyaꞌ majun achique ta mac rubanon.

42  Y ri alekꞌom riꞌ xubij cꞌa apo chare ri Jesús: Quinatej cꞌa chawe, tek 
xcape y tek yitcꞌo chic chupan ri awajawaren, m xchaꞌ.

43  Y ri Jesús xubij cꞌa chare: Kitzij cꞌa nbij chawe, chi can ya re wacami 
xcabecꞌojeꞌ wuqꞌui ri acuchi (achique) cꞌo wi quicoten, n xchaꞌ.

44  Achiꞌel xa pa nicꞌaj kꞌij tek xoc kꞌekuꞌm ronojel ri ruwachꞌulef. Y 
ri kꞌekuꞌm riꞌ xqꞌuis cꞌa el cꞌa pa tak a las tres ri tikakꞌij. o 45  Ri kꞌij can 
ma xtzuꞌun ta chic, y yacꞌariꞌ tek xel pa caꞌiꞌ p ri tziek ri achoj riqꞌui 
jachon wi rupan ri rachoch ri Dios. 46  Can yacꞌariꞌ tek ri Jesús xurek 
ruchiꞌ y xubij: Nataꞌ Dios, pan akꞌaꞌ cꞌa riyit njech wi ri wánima, q 
xchaꞌ. Y can xu (xe) wi cꞌa xubij queriꞌ, can yacꞌariꞌ xcom ka.

47 Tek ri quicapitán ri soldados xutzꞌet ri xbanatej, xuyaꞌ cꞌa rukꞌij 
rucꞌojlen ri Dios, y xubij cꞌa: Can kitzij na wi chi re jun achi reꞌ can 
majun wi rumac, r xchaꞌ.

s Lc. 18.13. t Sal. 38.11; Jn. 19.25. u Mt. 27.57; Mr. 15.43; Jn. 19.38. v Lc. 2.25, 38. 
w Gn. 37.21, 22; 42.21, 22; Ex. 23.2; 1 Ti. 5.22. x Is. 53.9; Mt. 27.59, 60. y Mt. 27.62. 
z Lc. 8.2, 3. a Mr. 15.47. b Mr. 16.1. c Ex. 20.10; Is. 56.2, 6; 58.13; Jer. 17.24. d Mt. 
28.1; Mr. 16.1; Jn. 20.1. e Mr. 16.5. 

48  Y quinojel cꞌa ri winek ri yecꞌo apo y xquitzꞌet ri xbanatej, niquibajlaꞌ 
(niquibucꞌlaꞌ) cꞌa ruwa tak quicꞌuꞌx s ri xetzolin el, ruma ri kꞌaxon cꞌo pa 
tak cánima. 49 Y ri ye etamayon ruwech ri Jesús, y ri ixokiꞌ ri can cꞌa 
pa Galilea ye tzeketel wi pe chrij, cꞌanej cꞌa yecꞌo wi el, niquitzuꞌ apo ri 
xbanatej. t

Tek xmuk ri Jesús
50 Y cꞌo cꞌa jun achi José rubiꞌ, y aj pa tinamit Arimatea, u tinamit ri 

cꞌo pa rucuenta ri Judea. Ri jun utzilaj y chojmilaj achi riꞌ cachibil ri 
achiꞌaꞌ ri yekꞌato tzij chiquicojol ri israelitas. 51 Y ri José chukaꞌ royoben 
apo v ri rajawaren ri Dios y rumariꞌ tek riyaꞌ ma xka ta chuwech ri xquibij 
ri rachibil chi niban chare ri Jesús. w 52  Y riyaꞌ xbe cꞌa riqꞌui ri Pilato ri 
aj kꞌatbel tzij y xberucꞌutuj ri ruchꞌacul ri Jesús chare, riche (rixin) chi 
numuk. 53  Y tek rukasan chic cꞌa pe ri ruchꞌacul ri Jesús chuwech ri cruz, 
riyaꞌ xubor pa jun sakilaj tziek. Y cꞌacꞌariꞌ xberuyaꞌ ca pa jun jul riche 
(rixin) chi niyaꞌox (nyaꞌ) caminek chupan, ri cꞌoton chuwech jun nimabej. 
Can cꞌa ma jane jun caminek ri yaꞌon ta chupan ri jul riꞌ. x 54 Pero ri kꞌij riꞌ, 
ri winek niquichojmirisalaꞌ chic cꞌa quiꞌ, ruma xa nuchop yan ri uxlanibel 
kꞌij. Y can ya cꞌa tek nika ri kꞌij riꞌ, yacꞌariꞌ tek nuchop y ri uxlanibel kꞌij.

55 Y ri ixokiꞌ ri can cꞌa pa Galilea ye tzeketel wi pe chrij ri Jesús, z 
xquitzekelbej cꞌa chukaꞌ ri ruchꞌacul ri Jesús tek xbemuk ca; y rumariꞌ tek can 
jabel quetaman ri acuchi (achique) xmuk wi ca, a y chukaꞌ xquitzuꞌ ca jabel 
achique rubanic xban ca chare ri ruchꞌacul. 56 Y tek xetzolin ri pa tak cachoch 
ri ixokiꞌ riꞌ, xequibanalaꞌ ruchojmil ri akꞌom ri jubul ruxlaꞌ riche (rixin) chi 
yariꞌ nbequiyaꞌ ca chrij ruchꞌacul ri Jesús. b Y xeꞌuxlan cꞌa chupan ri jun kꞌij 
riche (rixin) uxlanen riꞌ, can achiꞌel nubij chupan ri ley riche (rixin) ri Moisés. c

Tek cꞌastajnek chic ri Jesús

24  1 Y nimakꞌaꞌ yan cꞌa chupan ri nabey kꞌij chare ri semana, ri ixokiꞌ 
xebe cꞌa chuchiꞌ ri jul, d y ye quicꞌualon el akꞌom ri jubul ruxlaꞌ ri ye 

quichojmirisan el. Y yecꞌo cꞌa chukaꞌ nicꞌaj chic ixokiꞌ ri ye benak quiqꞌui. 2 Y tek 
xeꞌapon cꞌa chuchiꞌ ri jul, xquitzꞌet cꞌa chi ri abej tzꞌapebel ruchiꞌ ri jul, elesan chic 
el. 3 Riyeꞌ xeꞌoc cꞌa apo chupan ri jul, e y xquitzꞌet cꞌa chi ri ruchꞌacul ri Ajaf Jesús 
xa man cꞌo ta chic chiriꞌ. 4 Rumariꞌ sibilaj cꞌa xquixibij quiꞌ, y xsach quicꞌuꞌx. Y 
can yacꞌariꞌ tek xequitzꞌet ye caꞌiꞌ achiꞌel achiꞌaꞌ ye paꞌel apo quiqꞌui, y nitzꞌitzꞌan 
ri quitziak. 5 Y ri ixokiꞌ, ruma ri quixibinriꞌil xquilucubaꞌ ka quijolon (quiwiꞌ). Y 
yacꞌariꞌ tek ri achiꞌel achiꞌaꞌ xquibij cꞌa chique: ¿Achique cꞌa ruma riyix chiquicojol 

f 1 Ti. 1.17; Ap. 1.18. g Mt. 16.21; Mr. 8.31; Lc. 9.22. h Jn. 2.22. i Mt. 28.8; Mr. 16.10. 
j Lc. 8.3. k Lc. 24.25, 41. l Jn. 20.3, 10. m Mr. 16.12. n Dt. 6.7; Mal. 3.16. o Mt. 18.20. 
p 2 R. 6.18, 20; Jn. 20.14; 21.4. q Jn. 19.25. r Jn. 3.2; 6.14; Hch. 2.22. s Mt. 27.1, 2, 20. 

caminakiꞌ nicanoj wi ri xa qꞌues? f 6 Ri ruchꞌacul xa man cꞌo ta chic waweꞌ. Riyaꞌ 
xcꞌastej yan el. Toka cꞌa chiꞌicꞌuꞌx ri xubij chiwe tek Riyaꞌ cꞌa cꞌo na cꞌa chiriꞌ pa 
Galilea. 7 Ri Jesús xubij cꞌa chiwe: Riyin ri Cꞌajolaxel ri xinalex chicojol, can cꞌo 
cꞌa chi xquijach pa quikꞌaꞌ ri aj maquiꞌ. Xquicamisex chuwech cruz. Y pa rox kꞌij 
xquicꞌastej pe, g chinek ca chiwe, xechaꞌ ri ye caꞌiꞌ achiꞌel achiꞌaꞌ riꞌ.

8  Y ri ixokiꞌ can xoka cꞌa chiquicꞌuꞌx ri chꞌabel ri rubilon ca ri Jesús. h 
9 Y tek ye tzolijnek chic cꞌa pe ri chiriꞌ pa jul, xquitzijoj chique ri julajuj 
apóstoles y chique ri quimolon quiꞌ quiqꞌui, i ronojel ri xquitzꞌet ca. 10 Ri 
ixokiꞌ ri xebeyaꞌo rutzijol chique ri apóstoles ya ri María Magdalena, ri 
Juana, ri María ri ruteꞌ ri Jacobo, y nicꞌaj chic ixokiꞌ. j 11 Yacꞌa ri apóstoles 
xa xquichꞌob chi ri ixokiꞌ riꞌ xa chꞌobon ma chꞌobon ri xquibij apo, y 
rumariꞌ ma xquinimaj ta ri xbix chique k cuma ri ixokiꞌ.

12  Y ri Pedro can yacꞌariꞌ xel el, l y junanin (anibel) xbe cꞌa chuchiꞌ ri jul. 
Y tek xtzuꞌun cꞌa apo chupan ri jul, xutzuꞌ chi ri tziek yecꞌo ca chiriꞌ. Riyaꞌ 
xtzolin cꞌa el, y numey rij ri xbanatej.

Ri xquicꞌulwachij caꞌiꞌ tzekelbey riche (rixin) ri 
Jesús tek quichapon el bey pan Emaús

13  Y chupan chukaꞌ ri kꞌij riꞌ, yecꞌo cꞌa ye caꞌiꞌ chique ri xetzekelben 
riche (rixin) ri Jesús quichapon el bey riche (rixin) chi yebe pa Emaús, m 
jun ti aldea ri nicanaj ca achiꞌel xa pa jun oxiꞌ leguas chare ri tinamit 
Jerusalem. 14 Y tek ye benak pa bey yetzijon cꞌa chrij ri xebanatej n ri 
cabjir oxjir ca. 15 Y tek benak cꞌa cánima riqꞌui ri quitzij ri ye benak y 
riqꞌui ri niquicꞌutulaꞌ cꞌa chiquiwech ka riyeꞌ, ri Jesús cꞌastajnek chic 
el, xeberukꞌiꞌ cꞌa, y junan xebe. o 16  Ri ye caꞌiꞌ cꞌa achiꞌaꞌ riꞌ can niquitzuꞌ 
wi cꞌa ri benak quiqꞌui, pero cꞌo cꞌa banayon chique chi ma niquetamaj 
ta ruwech. p 17 Y ri Jesús xucꞌutuj cꞌa chique: ¿Achique cꞌa ri nitzijolaꞌ 
chiwech re yix petenak? ¿Y achique ruma tek yixbison? xchaꞌ chique.

18  Y jun cꞌa chique riyeꞌ, ri Cleofas q rubiꞌ, xubij apo chare: ¿Xaxu (xaxe 
wi) cꞌa riyit ri ma yit aj waweꞌ ta ri yitcꞌo pa Jerusalem y ma awetaman 
ta achique ri ye banatajnek chiriꞌ, chupan re caꞌiꞌ oxiꞌ kꞌij reꞌ? xchaꞌ chare.

19 Y ri Jesús xucꞌutuj cꞌa chique: ¿Achique ri xcꞌulwachitej? Y riyeꞌ xquibij: Ri 
xucꞌulwachij ri Jesús aj Nazaret, jun profeta ri xkꞌalajsan ri ruchꞌabel ri Dios. Y 
chukaꞌ can xucꞌut chi cꞌo ruchukꞌaꞌ ruma cꞌo nimaꞌk tak milagros r ri xerubanalaꞌ 
y chukaꞌ cꞌo ruchukꞌaꞌ ri ruchꞌabel. Queriꞌ cꞌa xkꞌalajin chiquiwech ri winek y 
chukaꞌ chuwech ri Dios. 20 Yacꞌa ri principaliꞌ tak sacerdotes y ri ye cachibil ri 
pa moc (comon) yekꞌato tzij chkacojol, yeriꞌ ri xebano chi xcamisex chuwech 
cruz. s 21 Y riyoj can xkacukubaꞌ cꞌa kacꞌuꞌx riqꞌui chi can ya wi Riyaꞌ ri petenak 

t Hch. 1.6. u Mt. 28.1, 8; Mr. 16.1, 2, 10; Jn. 20.1, 2. v Lc. 24.12; Jn. 20.3. w Hch. 17.3. 

Dn. 9.24. z Gn. 32.26. a Mr. 16.12, 13. b 1 Co. 15.5. 

chkacolic konojel riyoj israelitas. t Pero wacami majun chic cꞌa achique xtikaben, 
ruma ya xa xuben oxiꞌ kꞌij ticom wi el. 22 Pero yecꞌo ixokiꞌ ri ye kachibil, ri can 
nimakꞌaꞌ yan xebe chuchiꞌ ri jul, y xojoquixibij. u 23 Ruma xquibij chake chi ri 
ruchꞌacul ri Jesús xa man cꞌo ta chic chiriꞌ pa jul. Y niquibij cꞌa chukaꞌ chi cꞌo 
ángeles xquicꞌut quiꞌ chiquiwech, y chi ri ángeles riꞌ xquibij chique chi ri Jesús 
xcꞌastej yan el. 24 Y rumariꞌ yecꞌo cꞌa achiꞌaꞌ ri ye kachibil riyoj ri xebe chuchiꞌ 
ri jul riche (rixin) chi xbequitzꞌetaꞌ. v Y can achiꞌel ri xquibij ri ixokiꞌ chake, can 
queriꞌ ri xbequitzꞌetaꞌ ca ri achiꞌaꞌ riꞌ, pero ri Jesús can man cꞌo ta chic chiriꞌ 
xquitzꞌet ca.

25 Y ri Jesús nitzijon benak quiqꞌui, xubij cꞌa chique: Nacanek. Ri 
iwánima riyix cꞌayef (cuesta) jubaꞌ chi nunimaj ri quibin ca ri profetas 
ri xekꞌalajsan ri ruchꞌabel ri Dios ojer ca. 26  ¿Ma quibin ta cami ca riyeꞌ 
chi ri Cristo can cꞌo wi chi nukꞌaxaj tijoj pokonal, w y cꞌacꞌariꞌ nibe chilaꞌ 
chicaj riche (rixin) chi nbecꞌojeꞌ chic rukꞌij rucꞌojlen? xchaꞌ chique. x

27 Y ri Jesús xuchop cꞌa rukꞌalajsaxic chiquiwech ri ye caꞌiꞌ achiꞌaꞌ riꞌ, 
ronojel ri ye tzꞌibatal ca chrij Riyaꞌ chupan ri ruchꞌabel ri Dios. Xuchop 
cꞌa el riqꞌui ri ye rutzꞌiban ca ri Moisés, cꞌa riqꞌui ri quitzꞌiban ca ri nicꞌaj 
chic profetas y ri xekꞌalajsan ri ruchꞌabel ri Dios ojer ca.

28 Y tek xeꞌapon cꞌa ri pan aldea Emaús, ri Jesús xuben chi can choj nikꞌax el. 
29 Y riche (rixin) cꞌa chi can niquiben chare ri Jesús chi nicanaj ka quiqꞌui, ri 
caꞌiꞌ achiꞌaꞌ riꞌ xquibij cꞌa chare: Cacanaj ka kiqꞌui, ruma ri kꞌij xa xka yan ka, z 
y xa can ntoc yan pe ri akꞌaꞌ, xechaꞌ. Y ri Jesús xoc cꞌa apo, riche (rixin) chi 
nicꞌojeꞌ ka quiqꞌui. 30 Y tek ye tzꞌuyul chic cꞌa apo pa mesa, ri Jesús xucꞌom apo 
ri caxlan wey y tek rucꞌutun chic ri rubendición ri Dios pa ruwiꞌ, xuwechꞌelaꞌ 
cꞌa ri caxlan wey y xuyaꞌ chique. 31 Y can yacꞌariꞌ tek achiꞌel xjakatej ri 
runakꞌ tak quiwech, y cꞌacꞌariꞌ xquetamaj ruwech chi can ya wi ri Jesús ri cꞌo 
quiqꞌui. Ri Jesús xmalomoꞌ el chiquiwech. 32 Y ri caꞌiꞌ achiꞌaꞌ riꞌ niquibilaꞌ cꞌa 
chiquiwech: Can kitzij wi chi can nunaꞌ wi cꞌa jubaꞌ ri kánima tek yojtzijon ri 
yoj petenak, tek Riyaꞌ xukꞌalajsaj chkawech ri ruchꞌabel ri Dios ri tzꞌibatal ca, 
xechaꞌ.

33  Ri caꞌiꞌ achiꞌaꞌ riꞌ can yacꞌariꞌ xeyacatej el ri pa mesa, y xquichop 
bey riche (rixin) chi xetzolin pa Jerusalem. Y xebequilaꞌ cꞌa ri julajuj 
discípulos y ri nicꞌaj chic ri can ye tzekelbey wi riche (rixin) ri Jesús, a 
quimolon quiꞌ. 34 Y ri discípulos y ri nicꞌaj chic niquibij cꞌa: Ri Ajaf Jesús 
can kitzij wi chi xcꞌastej el, y xucꞌut yan riꞌ chuwech ri Simón. b

35 Y yacꞌariꞌ tek ri caꞌiꞌ achiꞌaꞌ xquitzijoj apo ri xquicꞌulwachij tek 
quichapon el bey pan Emaús, y xquetamaj ruwech chi can ya wi ri Jesús 
tek xeruwechꞌ ri caxlan wey.

Tek ri Jesús xucꞌut riꞌ chiquiwech ri rudiscípulos
36  Y quinojel ri quimolon quiꞌ, cꞌa yetzijon na cꞌa chrij ri Jesús, y cꞌa 

tek xquitzꞌet, xa cꞌo chic chiriꞌ chiquicojol, y xubij cꞌa chique: Ya ta cꞌa ri 
uxlanibel cꞌuꞌx ri xticꞌojeꞌ pa tak iwánima chiꞌiwonojel, c xchaꞌ.

37 Pero riyeꞌ xquichꞌob chi ri niquitzꞌet xa ya cꞌa ri ánima riche (rixin) ri Jesús, 
rumariꞌ sibilaj xquixibij quiꞌ. d 38 Yacꞌa ri Jesús xubij chique: ¿Achique ruma tek 
xsach icꞌuꞌx tek xinitzꞌet y xpe re chꞌobonic reꞌ pa tak iwánima? 39 Queꞌitzuꞌ re 
nukꞌaꞌ waken. Quinichapaꞌ na peꞌ, y xtitzꞌet chi can yin wi riyin. Ruma xa ta 
yin jun ánima achiꞌel ri nichꞌob riyix, man ta cꞌo nuchꞌacul. Y riyix nitzꞌet chi 
riyin can cꞌo nuchꞌacul y cꞌo nubakil, xchaꞌ ri Jesús chique.

40 Y tek ri Jesús rubin chic ka queriꞌ chique, xerucꞌut cꞌa ri rukꞌaꞌ raken 
chiquiwech. 41 Yacꞌa riyeꞌ ma niquinimaj ta. Xa xquimey ruma ri niquitzuꞌ 
y ruma ri quicoten. Y riche (rixin) chi niquinimaj, xpe ri Jesús xucꞌutuj 
cꞌa chique: ¿Majun cami riche (rixin) nitij cꞌo iwuqꞌui? xchaꞌ.

42  Y riyeꞌ cꞌo cꞌa jubaꞌ saꞌon car y jubaꞌ cab ri cꞌa cꞌo na pa ruceraꞌil 
xquiyaꞌ chare. 43  Y Riyaꞌ xucꞌul y xuchop rutijic, riche (rixin) chi 
tiquitzꞌetaꞌ chi can ya wi Riyaꞌ ri Jesús. e 44 Y xubij cꞌa chique: Tek can 
cꞌa ma jane quicamisex ta, xinbij cꞌa chiwe ri xtinkꞌaxaj, y xinbij chukaꞌ 
chiwe chi can rajawaxic chi nibanatej na ronojel ri ye tzꞌibatal ca chuwij 
riyin chupan ri ruchꞌabel ri Dios, achiꞌel ri ye tzꞌibatal ca ruma ri Moisés, 
ri ye tzꞌibatal ca cuma ri nicꞌaj chic profetas ri xekꞌalajsan ri ruchꞌabel ri 
Dios ojer ca, y ri ye tzꞌibatal ca chupan ri wuj Salmos f rubiꞌ.

45 Cꞌacꞌariꞌ Riyaꞌ xuben chique chi nikꞌax cꞌa chiquiwech ri ruchꞌabel ri Dios 
ri tzꞌibatal ca. g 46 Y xubij cꞌa chique: Can tzꞌibatal wi ca, chi riyin ri Cristo cꞌo 
chi nkꞌaxaj tijoj pokonal, y chi can yicom na wi, y pa rox kꞌij yicꞌastej pe, 47 y 
chi yecꞌo ri xquebe pa nubiꞌ riyin chutzijoxic ri ruchꞌabel ri Dios chique ri winek 
chuwech ronojel re ruwachꞌulef, h chi titzolin pe quicꞌuꞌx riqꞌui ri Dios riche 
(rixin) chi nicuyutej quimac. i Y nitiquiribex el re pa Jerusalem. 48 Y riyix ri can 
xitzꞌet, tikꞌalajsaj cꞌa ri xitzꞌet. j 49 Y can tiwacꞌaxaj cꞌa jabel re nbij ca chiwe, xchaꞌ 
ri Jesús. Can xtintek cꞌa pe chiwe ri rutzujun (rusujun) ri Nataꞌ Dios chi nuyaꞌ 
pe chiwe. Ri rutzujun (rusujun) cꞌa Riyaꞌ chiwe riyix, ya ri Lokꞌolaj Espíritu. k 
Y yacꞌariꞌ ri xtoyaꞌo ka iwuchukꞌaꞌ. Y can quixcꞌojeꞌ cꞌa re waweꞌ pa tinamit 
Jerusalem cꞌa ya tek xtapon ri kꞌij tek xtika pe ri Lokꞌolaj Espíritu, xchaꞌ chique.

Tek ri Jesús xtzolin chilaꞌ chicaj riqꞌui ri Dios
50 Y ri Jesús xerucꞌuaj el ri rudiscípulos cꞌa pa tinamit Betania. Y chiriꞌ, Riyaꞌ 

xeruyec ri rukꞌaꞌ chicaj, y xeruben cꞌa bendecir. 51 Y ri Jesús ntajin cꞌa yeruben 

l 2 R. 2.11; Ef. 1.20. m Mt. 28.9, 17. n Hch. 2.46. 

bendecir ri discípulos tek xujech el riꞌ chiquicojol. Yacꞌariꞌ tek xyacatej el pa 
cakꞌikꞌ y xucꞌuex cꞌa el chilaꞌ chicaj riqꞌui ri Dios. l 52 Y ri discípulos can xquiyaꞌ 
cꞌa rukꞌij rucꞌojlen ri Jesús chiriꞌ. m Cꞌacꞌariꞌ xetzolin pa tinamit Jerusalem. Riyeꞌ 
can sibilaj cꞌa quicoten ri cꞌo pa tak cánima. 53 Y can kꞌij kꞌij cꞌa yecꞌo pa rachoch 
ri Dios n riche (rixin) chi niquiyaꞌ rukꞌij y niquinimirisaj rubiꞌ ri Dios. Amén. 

Ri Cristo ri Chꞌabel xoc cꞌa winek achiꞌel riyoj

1  1 Tek xtiquir cꞌa pe ronojel, can cꞌo chic pe ri Chꞌabel; a y ri Chꞌabel 
yariꞌ ri Cristo. Riyaꞌ can cꞌo cꞌa riqꞌui ri Dios, y Riyaꞌ chukaꞌ can Dios 

wi. b 2  Riyaꞌ can cꞌo riqꞌui ri Dios tek xban re ruwachꞌulef. 3  Y ruma Riyaꞌ 

Ri lokꞌolaj chꞌabel ri 
niyaꞌo colotajic ri tzꞌibatal 

ca ruma San Juan
Ri lokꞌolaj chꞌabel ri niyaꞌo colotajic ri tzꞌiban ca ruma San Juan, nubij chi 

ri Jesús yariꞌ ri Chꞌabel. Y ya Riyaꞌ ri xucusex ruma ri Dios riche (rixin) chi 
xukꞌalajsaj chkawech ri achique chi chꞌobonic rubanon ri Dios pa quiwiꞌ ri winek 
ri yecꞌo chuwech re ruwachꞌulef. Nubij chukaꞌ chi ri Jesús can Dios wi y ruma 
Riyaꞌ tek cꞌo ronojel ri ye tzꞌetetel y ri ma ye tzꞌetetel ta.

Re wuj reꞌ xtzꞌibex riche (rixin) chi nucꞌut chkawech chi ri Kajaf Jesús can ya 
wi Riyaꞌ ri tzujun (sujun) pe ruma ri Dios chi nipe chiquicolic ri tinamit Israel y 
chiquicolic chukaꞌ ri ma ye israelitas ta. Y rumariꞌ tek nubij chi xabachique cꞌa ri 
xtiniman ri Jesús can xtril wi cꞌa jun cꞌaslen ri can riche (rixin) xtibe kꞌij xtibe sek.

Ri tanaj 1 mocaj 19 y napon cꞌa pa mocaj 34, nucꞌut chkawech ri samaj ri 
xuben ri Juan ri Bautista.

Ri tanaj 2 y napon cꞌa pa mocaj 50 chare ri tanaj 12, nukꞌalajsaj chkawech tek 
ri Kajaf Jesús xuchop rusamaj pa Judea y cꞌo chukaꞌ ri xuben pa Galilea.

Ri tanaj 13 y napon cꞌa pa mocaj 42 chare ri tanaj 19, nukꞌalajsaj ri achique xbanatej 
pa Jerusalem chupan ri ruqꞌuisbel tak kꞌij chare ri rucꞌaslen ri Kajaf Jesús.

Y ri tanaj 20 y ri tanaj 21, nukꞌalajsaj chkawech ri achique xbanatej tek 
ri Kajaf Jesús cꞌastajnek chic pe chiquicojol ri caminakiꞌ. Nubij chi 
Riyaꞌ xucꞌut riꞌ chiquiwech ri rudiscípulos chi xcꞌastej pe chiquicojol ri 
caminakiꞌ, xtzijon y xwaꞌ xucꞌyaꞌ quiqꞌui chuchiꞌ ri choy Galilea. Y nubij 
chukaꞌ tek ri Jesús xuchilabej chare ri Pedro chi ya riyaꞌ ri ntoc ucꞌuey 
bey quiche (quixin) ri nicꞌaj chic discípulos.

Chupan ri tanaj 20 mocaj 30 y 31, ri apóstol Juan nubij chukaꞌ ri achique ruma 
tek xtzꞌibex re wuj reꞌ.
 

 

a Ap. 19.13. b Jn. 10.30; Fil. 2.6. 

tek cꞌo ronojel. c Ruma ri Dios pa rukꞌaꞌ ri Cristo xuyaꞌ wi riche (rixin) chi 
xuben ronojel d ri cꞌo chicaj y ri cꞌo chochꞌulef. 4 Riqꞌui cꞌa Riyaꞌ cꞌo wi 
ri cꞌaslen. e Y re cꞌaslen reꞌ, yacꞌareꞌ ri Sakil quiche (quixin) ri winek. 5 Y 
re jun Sakil reꞌ, can nisakirisan wi ri pa tak itzel quicꞌaslen ri winek ri 
achiꞌel kꞌekuꞌm. Y can majun bey cꞌa chuptajnek ta pa rukꞌaꞌ ri kꞌekuꞌm riꞌ.

6 Y xcꞌojeꞌ cꞌa jun achi ri can ya ri Dios f takayon pe riche (rixin), ri xubiniꞌaj 
Juan. 7 Ri Juan cꞌa riꞌ xpe riche (rixin) chi xorukꞌalajsaj ri Sakil, riche (rixin) 
chi queriꞌ can quinojel cꞌa winek tiquinimaj ri nuyaꞌ rutzijol chique. 8 Y ma ya 
ta cꞌa ri Juan ri Sakil. g Riyaꞌ xaxu (xaxe) cꞌa xorukꞌalajsaj achique riꞌ ri Sakil.

9 Y can yacꞌariꞌ tek xoka ri Cristo chuwech re ruwachꞌulef. Yariꞌ ri kas 
kitzij Sakil, ri nisakirisan quiche (quixin) ri winek. h 10 Can xocꞌojeꞌ wi cꞌa 
ka chuwech re ruwachꞌulef ri banon ruma Riyaꞌ, i pero ri yecꞌo chuwech re 
ruwachꞌulef reꞌ xa ma xquetamaj ta cꞌa ruwech tek xoka. 11 Xoka chiquicojol 
ri israelitas ri can ye ruwinak Riyaꞌ mismo. Pero ri winek riꞌ xa ma xquicꞌul 
ta. 12  Yacꞌa quinojel ri xecꞌulu riche (rixin) tek xoka chuwech re ruwachꞌulef, 
ri xeniman riche (rixin), can xuben cꞌa chique chi xeꞌoc ralcꞌual ri Dios. j 13 Ri 
xeꞌoc ralcꞌual ri Dios can xeꞌalex wi chic, k pero ma xeꞌalex ta chic achiꞌel 
tek xeꞌalex riqꞌui ri quiteꞌ quitataꞌ. Ri cꞌacꞌacꞌ alaxic ri xquicꞌul riyeꞌ, yariꞌ tek 
xeꞌalex achiꞌel ri ruraybel ri Dios, y ma ruraybel ta chic jun achi.

14 Y ri Chꞌabel, ya ri Cristo, ri xoka cꞌa chuwech re ruwachꞌulef y can xoc cꞌa 
winek achiꞌel riyoj. l Y can xkatzꞌet cꞌa chi xaxu (xaxe) wi Riyaꞌ ri Rucꞌajol ri Dios, 
ruma can xkatzꞌet chi cꞌo rukꞌij rucꞌojlen. m Y Riyaꞌ can nojnek cꞌa riqꞌui utzil y 
chukaꞌ riqꞌui ri kitzij. 15 Y ri Juan ri Bautista xukꞌalajsaj cꞌa ri Cristo. Can riqꞌui 
wi ruchukꞌaꞌ tek xubij: Yareꞌ ri ntzijon pe chiwe, tek xinbij chiwe chi chuwij ca 
riyin cꞌo cꞌa jun achi ri xtoka ri sibilaj nim rukꞌij que chinuwech riyin. Ruma 
Riyaꞌ can cꞌo tek cꞌa ma jane quinalex ta riyin, xchaꞌ cꞌa ri Juan ri Bautista.

16  Can konojel cꞌa riyoj kacꞌulun ri rutzil ránima n ri Cristo. Can ma 
nitaneꞌ ta cꞌa chi yeruyaꞌ pe ri utzil riꞌ pa kawiꞌ. 17 Ri Dios ya cꞌa ri Moisés 
ri xucusaj riche (rixin) chi xuyaꞌ pe ri ley. Yacꞌa riche (rixin) chi xoka ri 
utzil o y ri kitzij, p ya ri Jesucristo ri xucusaj. 18  Can majun cꞌa winek ri 
tzꞌeteyon ta riche (rixin) ri Dios, q xa can xu (xe) wi ri Rucꞌajol ri tzꞌeteyon 
riche (rixin). Ri Dios xaxu (xaxe wi) jun Rucꞌajol cꞌo r y sibilaj nrajoꞌ. Y 
yariꞌ ri xokꞌalajsan ka ri Dios chkawech re waweꞌ chuwech re ruwachꞌulef.

Ri Juan ri Bautista can xukꞌalajsaj wi ri Cristo
19 Y ri achiꞌaꞌ israelitas ri can cꞌo quikꞌij chiriꞌ pa tinamit Jerusalem, 

yecꞌo cꞌa achiꞌaꞌ ri xequitek el cꞌa riqꞌui ri Juan ri Bautista. Xequitek 
cꞌa ye sacerdotes y achiꞌaꞌ ri ye levitas nibix chique, riche (rixin) chi 

xbequicꞌaxaj chare ri Juan chi tubij wi ya riyaꞌ ri Cristo. Y riyaꞌ can 
xukꞌalajsaj wi chiquiwech chi ma ya ta riyaꞌ. 20 Ri Juan can kitzij wi ri 
xubij chique, ruma xubij cꞌa chique: Ma yin ta cꞌa riyin ri Cristo. s

21 Y yacꞌariꞌ tek ri achiꞌaꞌ ri ye takon el, xquicꞌutuj chic cꞌa chare: ¿Yit 
achique cꞌa riyit? ¿La ma yit ta cami riyit ri profeta Elías ri xkꞌalajsan 
ri ruchꞌabel ri Dios ojer ca? xechaꞌ chare. Pero ri Juan xubij: Ma yin ta 
riyin, xchaꞌ chique. Cꞌacꞌariꞌ ri achiꞌaꞌ riꞌ xquicꞌutuj chic cꞌa jun bey chare: 
¿La ma yit ta cami riyit ri profeta ri nikꞌalajsan ri ruchꞌabel ri Dios ri 
kacꞌaxan rutzijol chi nipe? t xechaꞌ chare. Pero riyaꞌ xubij: Ma yin ta, xchaꞌ.

22  Yacꞌariꞌ tek can xquicꞌutuj chic cꞌa chare: ¿Yit achique cꞌa riyit? 
Ruma riyoj nicꞌatzin cꞌa chake chi niketamaj el yit achique cꞌa riyit, y 
yariꞌ ri nbekabij chique ri ye takayon pe kiche (kixin). Takꞌalajsaj cꞌa awiꞌ 
chkawech, xechaꞌ chare.

23  Ri Juan xubij cꞌa chique ri achiꞌaꞌ riꞌ: Yin cꞌa riyin riꞌ ri xunataj ca 
ri profeta Isaías chupan ri ruchꞌabel ri Dios, tek xubij: Cꞌo cꞌa jun achi ri 
xturek cꞌa ruchiꞌ pa jun desierto riche (rixin) chi xtubij chique ri winek 
ri xqueꞌapon riqꞌui: Tichojmirisaj apo rubey ri Ajaf, u xtichaꞌ chique. 
Quecꞌariꞌ tzꞌibatajnek ca, y yin cꞌa riyin riꞌ, xchaꞌ ri Juan chique.

24 Ri achiꞌaꞌ cꞌa ri xetak el riqꞌui ri Juan, ye ri ye cachibil ri fariseos. 25 Y riyeꞌ 
xquicꞌutuj chic cꞌa chare: ¿Achique cꞌa ruma tek riyit yeꞌaben bautizar ri winek, 
wi xa ma yit ta riyit ri Cristo, ni xa ma yit ta chukaꞌ ri Elías, ni ma yit ta ri profeta 
ri nikꞌalajsan ri ruchꞌabel ri Dios ri kacꞌaxan rutzijol chi nipe na? xechaꞌ chare.

26  Y ri Juan xubij cꞌa chique: Riyin riqꞌui yaꞌ yenben wi bautizar v ri 
winek, pero chicojol riyix cꞌo cꞌa jun achi ri ma iwetaman ta ruwech, 
27 y Riyaꞌ xtipe chuwij ca riyin re chkawech apo, pero can ya Riyaꞌ ri cꞌo 
nabey que chinuwech riyin. Y riyin can ma yin rucꞌamon ta (takal ta 
chuwij) riche (rixin) chi nquir ri ruximbel ri ruxajab.

28  Y ronojel cꞌa reꞌ, ya ri chiriꞌ pa Betábara xbanatej wi, ri lugar ri cꞌo 
jucꞌan chic ruchiꞌ ri raken yaꞌ Jordán, ri acuchi (achique) yeruben wi 
bautizar winek ri Juan.

Ya ri Jesús nelesan quimac ri winek
29 Pa rucaꞌn kꞌij tek ri Juan ri Bautista xutzꞌet chi petenak ri Jesús cꞌa riqꞌui riyaꞌ, 

xubij: Yareꞌ xoka ri achiꞌel Alaj Carneꞌl w ri takon pe ruma ri Dios, riche (rixin) chi 
nrelesaj quimac x ri winek ri yecꞌo chuwech re ruwachꞌulef. 30 Y yareꞌ ri nutzijon 
chiwe, tek xinbij chi chuwij cꞌa riyin xtoka na jun achi ri can sibilaj nim rukꞌij 
que chinuwech riyin, y can cꞌo tek riyin cꞌa ma jane quinalex ta. y 31 Y riyin ma 
wetaman ta ruwech achique chi achi riꞌ. Pero riche (rixin) chi nikꞌalajsex chare 
re tinamit Israel, rumariꞌ xipe chi yenben bautizar ri winek riqꞌui yaꞌ.

32 Y ri Juan xukꞌalajsaj cꞌa chukaꞌ y xubij: Riyin can xintzꞌet cꞌa ri Lokꞌolaj 
Espíritu tek xka pe chilaꞌ chicaj achiꞌel nika jun palomax, y xka pa ruwiꞌ z y can 
xcꞌojeꞌ riqꞌui. 33 Y riyin ri chiriꞌ can cꞌa ma jane cꞌa wetaman ta ruwech achique 
chi achi riꞌ. Pero ri Dios ri yin takayon pe riche (rixin) chi yenben bautizar ri 
winek riqꞌui yaꞌ, can rukꞌalajsan wi cꞌa chic chinuwech chi tek xtintzꞌet chi 
nika pe ri Lokꞌolaj Espíritu y xtika pa ruwiꞌ jun achi y can xticꞌojeꞌ riqꞌui, ya cꞌa 
achi riꞌ ri nibano bautizar quiche (quixin) ri winek riqꞌui ri Lokꞌolaj Espíritu. a 
34 Wacami xintzꞌet yan cꞌa. Y rumariꞌ nkꞌalajsaj chi ya Riyaꞌ ri Rucꞌajol ri Dios. b

Ye caꞌiꞌ chique ri ye rudiscípulos ri Juan ri Bautista xquitzekelbej el ri Jesús
35 Y pa rucaꞌn kꞌij, ri Juan ri Bautista cꞌo chic cꞌa chiriꞌ jun bey, ye 

rachibilan ye caꞌiꞌ chique ri rudiscípulos. 36  Y yacꞌariꞌ tek riyaꞌ xutzꞌet 
chi ri Jesús nikꞌax el queriꞌ. Riyaꞌ xubij: Titzuꞌ, ya achi laꞌ, ri achiꞌel Alaj 
Carneꞌl ri takon pe ruma ri Dios.

37 Y ri ye caꞌiꞌ rudiscípulos ri Juan tek xquicꞌaxaj cꞌa ri xubij, riyeꞌ 
xquitzekelbej el ri Jesús. 38  Y tek ri Jesús xtzuꞌun ca chrij y xerutzꞌet ri ye 
caꞌiꞌ rudiscípulos ri Juan chi ye tzeketel el chrij, Riyaꞌ xucꞌutuj cꞌa chique: 
¿Achique nicanoj? xchaꞌ chique. Y riyeꞌ xquibij cꞌa chare ri Jesús: Rabí, 
riyoj nikajoꞌ niketamaj acuchi (achique) cꞌo wi ri awachoch, xechaꞌ chare. 
Rabí ntel chi tzij nimalaj tijonel.

39 Y ri Jesús xubij cꞌa chique: Joꞌ, y jeꞌiwetamaj ca. Y riyeꞌ xebe chiretamaxic ri 
rachoch. Y xecꞌojeꞌ cꞌa ka riqꞌui ri kꞌij riꞌ, ruma xa can a las cuatro chic ri tikakꞌij.

40 Ri jun cꞌa chique ri ye caꞌiꞌ discípulos ri xeꞌacꞌaxan el achique ri xubij 
ri Juan y xquitzekelbej el ri Jesús, ya cꞌa ri Andrés ri rachꞌalal ri Simón 
Pedro. 41 Ri Andrés nabey cꞌa xberilaꞌ ri Simón ri rachꞌalal y xberubij 
chare: Xkil ri Mesías. Ri Mesías ntel chi tzij ri Cristo.

42  Y ri Andrés xucꞌuaj cꞌa ri Simón cꞌa riqꞌui ri Jesús. Y tek ri Jesús 
xutzꞌet, xubij cꞌa chare: Yit cꞌa riyit ri Simón ri rucꞌajol ri Jonás. Wacami 
xtabiniꞌaj Cefas, xchaꞌ chare. Ri Cefas ntel chi tzij Pedro.

Tek ri Jesús xerusiqꞌuij (xeroyoj) ri Felipe y ri Natanael
43 Yacꞌa ri pa rucaꞌn kꞌij, ri Jesús xuchꞌob chi nibe cꞌa pa Galilea. Y chupan cꞌa 

ri kꞌij riꞌ ri Jesús xucꞌul jun achi ri Felipe c rubiꞌ y xubij chare: Quinatzekelbej.
44 Y ri jun achi riꞌ, ri Felipe rubiꞌ, aj pa tinamit Betsaida, ri tinamit ri quitinamit 

chukaꞌ ri Andrés y ri Pedro. 45 Ri Felipe xucꞌul jun achi ri Natanael rubiꞌ, y xubij 
cꞌa chare: Riyoj xkil ri jun achi ri achoj chrij tzꞌibatajnek wi ca ruma ri Moisés 
chupan ri ley d y tzꞌibatajnek chukaꞌ ca cuma ri profetas e ri xekꞌalajsan ri ruchꞌabel 
ri Dios ojer ca, ri kacꞌaxan rutzijol chi nipe, xa cꞌo chic ajcꞌa, ya ajcꞌa ri Jesús ri 
rucꞌajol ri José aj Nazaret. Cꞌariꞌ niketamaj ca ruwech, xchaꞌ.

46  Y ri Natanael xubij: ¿La xtel ta cꞌa pe jun utzilaj achi chiriꞌ pa tinamit 
Nazaret? f xchaꞌ. Pero ri Felipe xubij chare: Wi ma nanimaj ta, catam pe, 
joꞌ tikatzuꞌ.

47 Y tek ri Jesús xutzꞌet ri Natanael chi xa napon yan apo riqꞌui, xubij cꞌa: Titzuꞌ 
la jun achi laꞌ. Riyaꞌ can kꞌalaj chi kitzij jun israelita. Ruma majun kꞌoloj riqꞌui.

48  Cꞌacꞌariꞌ ri Natanael xucꞌutuj cꞌa chare ri Jesús: ¿Acuchi (achique) 
xawetamaj wi nuwech? Y ri Jesús xubij cꞌa chare: Riyin xatintzꞌet tek cꞌa 
yitcꞌo na chiriꞌ chuxeꞌ ri juwiꞌ higo, tek cꞌa ma jane carusiqꞌuij (caroyoj) 
pe ri Felipe, xchaꞌ ri Jesús chare.

49 Ri Natanael yacꞌariꞌ tek xubij: Tijonel, can yit wi riyit ri Rucꞌajol ri 
Dios. Y can yit wi riyit ri Rey g riche (rixin) re tinamit Israel, xchaꞌ chare.

50 Y ri Jesús xubij chare ri Natanael: Riyit can xanimaj chi yin cꞌa riyin 
ri Rucꞌajol ri Dios, xa ruma chi xinbij chawe chi chuxeꞌ ri juwiꞌ higo 
yitcꞌo wi tek cꞌa ma jane carusiqꞌuij (caroyoj) ta pe ri Felipe. Pero yecꞌo 
milagros ri más ye nimaꞌk que chuwech reꞌ ri xtatzꞌet na.

51 Y ri Jesús xubij cꞌa chukaꞌ: Can kitzij re xtinbij chiwe: Riyix can 
xtitzꞌet cꞌa chi ri caj xtijakatej, y chi ri ángeles riche (rixin) ri Dios 
xquexuleꞌ xquejoteꞌ pa nuwiꞌ riyin ri Cꞌajolaxel ri xinalex chicojol.

Ri xbanatej pa jun cꞌulanen chiriꞌ pa tinamit Caná

2  1 Y pa rox kꞌij, chiriꞌ pa tinamit Caná ri cꞌo chiriꞌ pa rucuenta ri Galilea, h 
cꞌo cꞌa jun cꞌulanen xbanatej. Y ri María ri ruteꞌ ri Jesús, cꞌo cꞌa chukaꞌ 

chiriꞌ chupan ri cꞌulanen riꞌ. 2  Y ri Jesús ye rachibilan ri rudiscípulos xesiqꞌuix 
(xeꞌoyox) cꞌa chukaꞌ riyeꞌ chupan ri cꞌulanen riꞌ. 3 Yacꞌa ri ruyaꞌal uva xa xqꞌuis 
yan chanin chupan ri cꞌulanen riꞌ. Y ri María ri ruteꞌ ri Jesús, xapon cꞌa apo 
riqꞌui ri Jesús y xberubij chare: Xa majun chic ri ruyaꞌal uva quiqꞌui, xchaꞌ.

4 Pero ri Jesús xubij cꞌa chare: Nána, ¿achique cꞌa ri nawajoꞌ? Ri nuhora 
xa cꞌa ma jane napon ta, i xchaꞌ.

5 Y ri ruteꞌ ri Jesús xubij cꞌa chique ri yeniman yeꞌilin chiriꞌ: Wi cꞌo 
achique xtubij chiwe chi niben, can tibanaꞌ cꞌa, xchaꞌ chique.

6 Y chiriꞌ yecꞌo cꞌa wakiꞌ yabel yaꞌ ye banon riqꞌui abej. Ri israelitas sibilaj 
yequicusaj yabel yaꞌ ri queriꞌ quibanic, ruma chupan ri yabel tak yaꞌ riꞌ 
niquiyaꞌ wi yaꞌ ri nicꞌatzin chique riche (rixin) chi niquiben qꞌuiy ruwech 
chꞌajchꞌojirisanic j achiꞌel nubij chupan ri ley riche (rixin) ri Moisés. Y ri yabel 
tak yaꞌ riꞌ, caꞌiꞌ o oxiꞌ cucuꞌ quipan. 7 Y ri Jesús xubij chique ri yeniman yeꞌilin 
chiriꞌ: Queꞌinojsaj chi yaꞌ re yabel tak yaꞌ reꞌ, xchaꞌ chique. Y riyeꞌ can que wi 
riꞌ xquiben. 8 Cꞌacꞌariꞌ ri Jesús xubij cꞌa chique: Wacami tipajaꞌ el jubaꞌ y ticꞌuaj 
chare ri achi ri nisamej chrij re cꞌulanen reꞌ, riche (rixin) chi tunaꞌ. Y ri yeniman 
yeꞌilin chiriꞌ can xquiben wi ri xubij ri Jesús chique. 9 Ri achi ri nisamej chrij ri 
cꞌulanen riꞌ, man cꞌa retaman ta acuchi (achique) petenak wi ri ruyaꞌal uva riꞌ. 

Xa can xu (xe) wi cꞌa ri yeniman yeꞌilin chiriꞌ ri xepajo ri ye etamayon. Y tek ri 
achi ri nisamej chrij ri cꞌulanen riꞌ runaꞌon chic chi sibilaj jabel ri ruyaꞌal uva 
riꞌ, xusiqꞌuij (xroyoj) cꞌa ri cꞌajol ri xcꞌuleꞌ. 10 Y tek ri cꞌajol ri xcꞌuleꞌ xapon cꞌa, ri 
achi ri nisamej chrij ri cꞌulanen riꞌ xubij cꞌa chare: Tek cꞌo jun nimakꞌij quereꞌ, 
quinojel cꞌa winek ya ri ruyaꞌal uva ri utz niquiyaꞌ nabey mul, y tek qꞌuiy chic ri 
quikumun, niquiyaꞌ cꞌa jun ruyaꞌal uva ri ma can ta utz. Pero riyit xa ma que ta 
riꞌ xaben. Riyit xa cꞌacꞌariꞌ xbeꞌawelesaj pe ri ruyaꞌal uva ri más utz, xchaꞌ.

11 Ri xuben cꞌa ri Jesús, chi xuben ruyaꞌal uva chare ri relic yaꞌ pa jun 
cꞌulanen chiriꞌ pa Caná ri cꞌo pa rucuenta ri Galilea, yacꞌariꞌ ri nabey 
milagro ri xuben. Can xucꞌut cꞌa chi Riyaꞌ can cꞌo rukꞌij rucꞌojlen. k Y ri ye 
rudiscípulos xquicukubaꞌ cꞌa quicꞌuꞌx riqꞌui.

12 Tek cꞌachojnek chic ca ri cꞌulanen riꞌ, ri Jesús rachibilan ri ruteꞌ, ri ye rachꞌalal 
y ri rudiscípulos xebe pa tinamit Capernaum. Y xecꞌojeꞌ cꞌa caꞌiꞌ oxiꞌ kꞌij chiriꞌ.

Tek ri Jesús xerokotaj pe ri yetajin yecꞌayin pa rachoch ri Dios
13 Y xa nakaj chic cꞌa ri kꞌij riche (rixin) ri quinimakꞌij ri israelitas, ri pascua l 

rubiꞌ. Rumariꞌ ri Jesús xbe cꞌa pa tinamit Jerusalem, m riche (rixin) ri nimakꞌij 
riꞌ. 14 Y chupan ri lugar ri acuchi (achique) cꞌo wi rachoch ri Dios ri cꞌo pa 
Jerusalem, ri Jesús xeberilaꞌ cꞌa ri yecꞌayin wáquix, carneꞌl, y ri yecꞌayin tak 
palomax. Y xeberilaꞌ chukaꞌ ri aj qꞌuexoy tak puek ri ye tzꞌuyul ri chiriꞌ. 15 Ri 
Jesús, xu (xe wi) tek xerutzꞌet, xberucꞌamaꞌ pe caꞌiꞌ oxiꞌ tak coloꞌ y xuben cꞌa jun 
ruchꞌaybal y xerokotaj pe n quinojel. Xerokotaj cꞌa pe cachibilan ri quicarneꞌl y 
ri quiwáquix ri chiriꞌ chupan ri lugar riche (rixin) ri rachoch ri Dios. Y chique ri 
aj qꞌuexoy tak puek, xucꞌakalaꞌ cꞌa ca ri quirajil chiquiwech y xerutecmayilaꞌ ca 
ri quimesas. 16 Y chique ri yecꞌayin palomax xubij cꞌa: Queꞌiwelesaj el reꞌ waweꞌ. 
Y ma tiben ta chare ri rachoch ri Nataꞌ Dios, jun cꞌaybel, xchaꞌ ri Jesús.

17 Rumariꞌ ri rudiscípulos can chanin xoka chiquicꞌuꞌx ri jun tzij tzꞌibatal 
ca chupan ri ruchꞌabel ri Dios. Ri tzij cꞌa riꞌ nubij: Sibilaj nikꞌaxo chic wánima 
ruma ri itzel yetajin chubanic ri winek chupan ri awachoch, o nichaꞌ.

18 Yacꞌariꞌ tek ri achiꞌaꞌ israelitas ri can cꞌo quikꞌij, xquibij chare ri Jesús: 
¿Achique cꞌa chi milagro nacꞌut chkawech p riche (rixin) chi niketamaj chi cꞌo 
kꞌatbel tzij pan akꞌaꞌ riche (rixin) chi xeꞌawokotaj el ri winek waweꞌ? xechaꞌ chare.

19 Y ri Jesús xubij cꞌa chique: Tikasaj cꞌa pan ulef re jay reꞌ, jay ri can riche 
(rixin) wi ri Dios y riyin pan oxiꞌ kꞌij npabaꞌ chic jun bey, q xchaꞌ chique.

20 Y yacꞌariꞌ tek ri achiꞌaꞌ israelitas ri can cꞌo quikꞌij, xquibij chare ri Jesús: 
Re jun jay reꞌ, cawinek wakiꞌ junaꞌ xquiben ri kateꞌ katataꞌ chrij riche (rixin) 
chi xquipabaꞌ. ¿La yacowin cami riyit napabaꞌ pan oxiꞌ kꞌij? xechaꞌ chare.

21 Pero ri jay ri xubij ri Jesús chique ri winek riꞌ, ya ri ruchꞌacul Riyaꞌ 
mismo. 22  Y rumacꞌariꞌ, tek ri Jesús xcamisex chuwech ri cruz y pa rox 

kꞌij xbecꞌastej pe, ri rudiscípulos xoka cꞌa chiquicꞌuꞌx chi ri jun tzij riꞌ 
rubin chique ri achiꞌaꞌ israelitas ri can cꞌo quikꞌij. Y cꞌacꞌariꞌ xquinimaj ri 
ruchꞌabel ri Dios ri tzꞌibatal ca, r y ri chꞌabel ri ye rubin ca ri Jesús. s

Ri Jesús retaman ri cꞌo pa tak cánima ri winek
23  Y chupan cꞌa ri kꞌij tek cꞌo ri Jesús pa Jerusalem ruma ri nimakꞌij 

pascua, can ye qꞌuiy wi cꞌa winek ri xeniman. Ri winek riꞌ xquinimaj tek 
xequitzꞌet ri milagros ri xeruben t chiquiwech. 24 Pero ri Jesús man cꞌa 
xucukubaꞌ ta rucꞌuꞌx quiqꞌui ri winek riꞌ, ruma Riyaꞌ can retaman wi ri 
cꞌo pa tak cánima quinojel ri winek. 25 Y ma rajawaxic ta cꞌa chare chi cꞌo 
ta jun ri nibin chare achique rubanic ri quicꞌaslen chiquijujunal ri winek; 
ruma Riyaꞌ can retaman wi achique cꞌa ri cꞌo pa tak cánima. u

Ri Jesús y ri Nicodemo

3  1 Y cꞌo cꞌa jun achi chiquicojol ri fariseos ri Nicodemo v rubiꞌ, y ri 
achi riꞌ cꞌo cꞌa rukꞌij chiquicojol ri rech aj Israel. 2  Y pa jun chakꞌaꞌ, 

riyaꞌ xapon cꞌa riqꞌui ri Jesús y xubij chare: Can nikꞌalajin wi cꞌa chi yit 
jun Tijonel ri yit takon pe ruma ri Dios, ruma ri milagros ri yeꞌabanalaꞌ, w 
xaxu (xaxe wi) cꞌa ri cꞌo Dios riqꞌui x ri nicowin nibano quereꞌ, xchaꞌ.

3  Y ri Jesús xubij cꞌa chare ri Nicodemo: Riyin can kitzij cꞌa re nbij 
chawe: Ri achique cꞌa ri ma xtalex ta chic jun bey, y ma xtoc ta pa 
rajawaren ri Dios, xchaꞌ chare.

4 Pero ri Nicodemo xubij chare ri Jesús: ¿La can nicowin cami nalex 
chic jun bey jun achi ri xa riꞌj chic? ¿Y can nicowin cami jun teꞌej nralaj 
chic jun bey jun achi ri xa riꞌj chic? xchaꞌ.

5 Ri Jesús xubij cꞌa: Kas kitzij wi cꞌa re nbij chawe: Ri ma xtalex ta ruma 
ri Lokꞌolaj Espíritu y ruma yaꞌ, z ma xtoc ta pa rajawaren ri Dios. 6 Ri winek 
ri xaxu (xaxe wi) alaxnek riqꞌui ri ruchꞌacul, a can aj ruwachꞌulef wi. Yacꞌa 
ri winek ri xalex ruma ri Lokꞌolaj Espíritu, can riche (rixin) wi ri Lokꞌolaj 
Espíritu. 7 Y man cꞌa tisach ta acꞌuꞌx riqꞌui re xinbij chawe, ruma can queriꞌ wi: 
Can rajawaxic wi chi yatalex chic jun bey. 8 Ri yeꞌucꞌuan ri alaxic riche (rixin) 
ri Lokꞌolaj Espíritu, nijalatej ri quicꞌaslen. Ri Lokꞌolaj Espíritu man cꞌa tzꞌetetel 
ta, xa can achiꞌel cꞌa ri cakꞌikꞌ ri xabacuchi (xabachique) nbecꞌulun wi pe. 
Ruma xaxu (xaxe wi) nawacꞌaxaj, pero man cꞌa awetaman ta acuchi (achique) 
petenak wi y ma awetaman ta chukaꞌ acuchi (achique) nibe wi, xchaꞌ ri Jesús.

9 Y ri Nicodemo xucꞌutuj cꞌa chare ri Jesús: ¿Achique cꞌa rubanic riꞌ? 
xchaꞌ.

10 Ri Jesús xubij cꞌa chare: ¿La ma awetaman ta cꞌa achique rubanic reꞌ, y can 
yit jun tijonel chiquicojol ri kech aj Israel? 11 Kitzij nbij chawe: Ya ri wetaman 

y ri ntzꞌeton riyin ri ntzijoj, yacꞌa riyix ma niwajoꞌ ta b ninimaj. 12 Wi riyix ma 
ninimaj ta re nbij chiwe, y xa cosas riche (rixin) ri ruwachꞌulef, ¿achique ta cꞌa 
modo xtinimaj, wi ntzijoj chiwe ri cosas ri ye riche (rixin) chilaꞌ chicaj?

13 Majun chic cꞌa jun ri aponak ta chilaꞌ chicaj, xa can xu (xe wi) cꞌa ri 
Cꞌajolaxel kajnek pe chilaꞌ chicaj. c Ri Cꞌajolaxel ri xalex chicojol ri can cꞌo 
wi chilaꞌ chicaj riqꞌui ri Dios. d 14 Y ojer ojer ca riꞌ, tek ri Moisés xcꞌojeꞌ ri 
pa jun desierto, riyaꞌ xutic cꞌa jun cheꞌ y xuyaꞌ anej ruwachbel jun cumatz 
chutzaꞌn. e Y achiꞌel cꞌa xban chare ri ruwachbel ri cumatz riꞌ, can queriꞌ 
chukaꞌ nicꞌatzin chi niban chare ri Cꞌajolaxel ri xalex chicojol. f 15 Riche 
(rixin) chi queriꞌ xabachique cꞌa winek ri xtiniman ri Cꞌajolaxel, ma xtibe ta 
pa tijoj pokonal, xa can xticꞌojeꞌ rucꞌaslen riche (rixin) xtibe kꞌij xtibe sek. g

Ri Dios nrajoꞌ chi quinojel ri winek yecolotej
16 Ri Dios can sibilaj yerajoꞌ ri winek h ri yecꞌo chuwech re ruwachꞌulef, y 

rumariꞌ xutek cꞌa pe ri Rucꞌajol waweꞌ chuwech re ruwachꞌulef. Riyaꞌ xaxu 
(xaxe wi) cꞌa jun Rucꞌajol cꞌo, pero xutek pe i riche (rixin) chi xabachique cꞌa 
winek ri xtiniman riche (rixin), ma xtibe ta pa tijoj pokonal, xa can xticꞌojeꞌ 
cꞌa rucꞌaslen riche (rixin) xtibe kꞌij xtibe sek. 17 Ruma chi ri Dios ma xutek 
ta pe ri Rucꞌajol waweꞌ chuwech re ruwachꞌulef riche (rixin) chi norukꞌataꞌ 
tzij pa quiwiꞌ ri winek y noruyaꞌ ta rucꞌayewal pa quiwiꞌ. Ma que ta riꞌ. Ri 
Dios xutek pe ri Rucꞌajol, riche (rixin) chi yecolotej j ri winek chupan ri mac.

18  Y achique winek ri xtiniman ri Cꞌajolaxel, ma xtika ta rucꞌayewal pa 
ruwiꞌ. k Yacꞌa ri winek ri ma xtiniman ta riche (rixin), ri rucꞌayewal riche 
(rixin) xtibe kꞌij xtibe sek cꞌo chic riche (rixin) chi nika pa ruwiꞌ, ruma xa 
can ma xunimaj ta rubiꞌ ri Rucꞌajol ri Dios, y ri Dios xaxu (xaxe wi) jun 
Rucꞌajol ri cꞌo. 19 Y quinojel cꞌa ri ma yeniman ta, can cꞌo chic riche (rixin) 
chi nika ri rucꞌayewal pa quiwiꞌ; ruma ri Sakil can xoka wi chuwech re 
ruwachꞌulef, l pero riyeꞌ xa más xcajoꞌ ri kꞌekuꞌm que chuwech ri Sakil, 
ruma riyeꞌ can xu (xe wi) cꞌa ri etzelal ri yequibanalaꞌ. 20 Y quinojel cꞌa 
ri yebano ri etzelal, man cꞌa nika ta chiquiwech ri Sakil, ni ma yeꞌapon 
ta chukaꞌ riqꞌui ri Sakil; ruma re Sakil reꞌ nuben cꞌa chi yebekꞌalajin pe 
ronojel ri etzelal ri yetajin chubanic. 21 Yacꞌa ri winek ri can yequibanalaꞌ 
ri kitzij, can yebe chupan ri Sakil, riche (rixin) chi yekꞌalajin jabel chi 
yecowin niquiben ri nrajoꞌ ri Dios, ruma xa jun chic quibanon riqꞌui Riyaꞌ.

Ri utzilaj chꞌabel ri xerubij ri Juan ri Bautista chrij ri Jesús
22  Y tek banatajnek chic cꞌa ronojel riꞌ, ri Jesús ye rachibilan ri 

rudiscípulos xbe pa Judea, y chiriꞌ xebecꞌojeꞌ wi. Y xeꞌapon cꞌa winek chiriꞌ 
riche (rixin) chi yeban el bautizar. m 23 Chupan cꞌa chukaꞌ ri tiempo riꞌ, ri 

n Mt. 14.3; Lc. 3.19, 20. o Jn. 1.34. p Mal. 3.1. q Jn. 8.23. r Mt. 28.18. s Jn. 8.26. 
t Jn. 1.18; 3.11. u Jn. 1.11. v 1 Jn. 5.10. w Jn. 7.16. x Dn. 7.14. y Hab. 2.4. z Ga. 3.10; 
He. 10.29. 

Juan ri Bautista cꞌo cꞌa ri chiriꞌ pa Enón, ri cꞌo chunakajal ri tinamit Salim. 
Riyaꞌ chiriꞌ cꞌa yeruben wi bautizar ri winek, ruma chupan ri lugar riꞌ 
jabel yaꞌ cꞌo y ri winek yeꞌapon cꞌa riqꞌui riche (rixin) chi yeban el bautizar. 
24 Chupan ri tiempo riꞌ ri Juan cꞌa ma jane cꞌa titzꞌapix ta pa cárcel. n

25 Y yecꞌo israelitas ri xquibilaꞌ chiquiwech quiqꞌui ri rudiscípulos ri 
Juan chrij ri achique chi bautismo ri más utz. 26  Xepe cꞌa ri discípulos 
riꞌ xebe cꞌa riqꞌui ri Juan y xbequibij chare: Tijonel, ri achi ri Jesús rubiꞌ 
ri xapon awuqꞌui ri jucꞌan chic ruchiꞌ yaꞌ Jordán, ri xabij chi ya Riyaꞌ o 
ri takon pe ruma ri Dios, wacami xa can quinojel chic ri winek yeꞌapon 
riqꞌui Riyaꞌ riche (rixin) chi yeruben el bautizar, xechaꞌ.

27 Ri Juan xubij cꞌa chique ri rudiscípulos: Majun jun winek nicowin 
nuben jun samaj queriꞌ, wi xa ma ya ta ri Dios yayon pe chare chi nuben 
queriꞌ. 28  Y riyix mismo iwacꞌaxan achique ri nbin riyin, chi xa ma yin ta 
riyin ri Cristo, riyin xa yin jun takoꞌn ri xitak pe nabey chuwech Riyaꞌ. p 
29 Achiꞌel tek jun cꞌajol ri xcꞌuleꞌ can yetzijon chic cꞌa riqꞌui ri kꞌopoj ri xoc 
rixjayil y ri ramigo ri cꞌajol can niquicot cꞌa tek yeracꞌaxaj chi ri cꞌajol y 
ri kꞌopoj ri xecꞌuleꞌ yetzijon chiquiwech. Quecꞌariꞌ riyin can niquicot ri 
wánima wacami, ruma xinwacꞌaxaj chi sibilaj ye qꞌuiy winek ri yeꞌapon 
chic riqꞌui ri Jesucristo. 30 Ya ri Jesucristo ri rucꞌamon (takal chrij) chi 
ninimirisex rukꞌij, yacꞌa riyin más utz chi yichꞌutiner ka.

Ri Jesucristo chicaj petenak wi
31 Ri Cꞌajolaxel ri petenak chilaꞌ chicaj yacꞌariꞌ ri cꞌo pa kawiꞌ konojel. Ri ye 

aj ruwachꞌulef xaxu (xaxe wi) riche (rixin) re ruwachꞌulef ri yecowin niquitzijoj, 
ruma xaxu (xaxe wi) riꞌ quetaman y ma quetaman ta riche (rixin) ri chicaj. Yacꞌa 
ri Cꞌajolaxel ri kajnek pe chilaꞌ chicaj, q can ya riche (rixin) ri chicaj ri nutzijoj, 
ruma Riyaꞌ cꞌo pa ruwiꞌ ronojel. r 32 Ri Cꞌajolaxel cꞌa ri petenak chilaꞌ chicaj, can 
ya cꞌa ri racꞌaxan pe s y rutzꞌeton ca, t yariꞌ ri norukꞌalajsaj ka chake. Pero ri 
winek ma nicajoꞌ ta cꞌa niquicꞌul u ri nukꞌalajsaj Riyaꞌ. 33 Y ri winek ri niniman 
ri nukꞌalajsaj ri Cꞌajolaxel ri petenak chilaꞌ chicaj, can nukꞌalajsaj cꞌa chi ri Dios 
can kitzij wi. v 34 Ruma ri Cꞌajolaxel ri xutek pe ri Dios chuwech re ruwachꞌulef, 
can ya wi ri ruchꞌabel ri Dios ri nutzijoj. w Y ri Dios can ruyaꞌon cꞌa pe ri Lokꞌolaj 
Espíritu chare. Y ri Lokꞌolaj Espíritu ri nuyaꞌ pe chare Riyaꞌ, can ma pajtal ta. 35 Y 
ri Tataꞌixel can sibilaj cꞌa nrajoꞌ ri Rucꞌajol, y pa rukꞌaꞌ Riyaꞌ rujachon wi ronojel 
cosas. x 36 Achique cꞌa winek ri xtiniman y riche (rixin) re Cꞌajolaxel, xticꞌojeꞌ cꞌa 
rucꞌaslen riche (rixin) xtibe kꞌij xtibe sek. Yacꞌa ri winek ri ma nrajoꞌ ta nunimaj 
ri Rucꞌajol ri Dios, man cꞌa xticꞌojeꞌ ta rucꞌaslen riche (rixin) xtibe kꞌij xtibe sek; xa 
can cꞌo chic cꞌa chi nika ri royowal ri Dios pa ruwiꞌ. z

SAN JUAN 3

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



250

 

a Jn. 3.26. b 2 R. 17.24. c Lc. 9.52, 53; Hch. 10.28. d Is. 9.6; 42.6; Ro. 8.32; 1 Co. 1.30. 
e Is. 12.3; 44.3; Jer. 2.13; Zac. 14.8; Ap. 7.17. f Jn. 7.38. g Jn. 10.10. h Ro. 5.21; 6.23. 

Tek ri Jesús xtzijon riqꞌui ri ixok aj Samaria

4  1 Ri Ajaf Jesús xretamaj cꞌa chi ri achiꞌaꞌ fariseos quicꞌaxan chic chi Riyaꞌ más 
ye qꞌuiy winek ri yeruben bautizar y más ye qꞌuiy ri yetzekelben riche (rixin), 

que chiquiwech ri winek ri yeruben bautizar ri Juan ri Bautista a y ri yetzekelben 
riche (rixin). 2 Astapeꞌ ri Jesús ma ya ta Riyaꞌ ri yebano bautizar ri winek, xa yecꞌa 
ri ye rudiscípulos ri yebano bautizar. 3 Y tek ri Jesús xretamaj ronojel riꞌ, xel cꞌa el 
pa Judea y xtzolin chic jun bey pa Galilea ye rachibilan ri rudiscípulos.

4 Xa yacꞌa riche (rixin) chi yeꞌapon cꞌa pa Galilea, rajawaxic chi yekꞌax 
ri pa Samaria. 5 Ri Jesús ye rachibilan ri rudiscípulos xeꞌapon cꞌa pa Sicar. 
Ri Sicar jun tinamit ri cꞌo pa rucuenta ri Samaria y cꞌo cꞌa apo chunakajal 
ri ulef ri xuyaꞌ ca ri Jacob chare ri José ri rucꞌajol. 6  Y achiꞌel xa pa nicꞌaj 
kꞌij chare ri kꞌij riꞌ tek ri Jesús xeꞌapon chiriꞌ y chiriꞌ cꞌa cꞌo wi ri pozo 
riche (rixin) ri Jacob nibix chare. Chiriꞌ cꞌa xtzꞌuyeꞌ wi ka ri Jesús, ruma 
Riyaꞌ can sibilaj cꞌa cosnek chic ruma ri binen ri quibanon pe.

7-8 Y tek ye benak cꞌa ri rudiscípulos pa tinamit chulokꞌic riche (rixin) ri niquitij, 
xapon cꞌa jun ixok aj Samaria chuchiꞌ ri pozo chirelesaxic ruyaꞌ. Y ri Jesús xubij 
cꞌa chare ri ixok riꞌ: Tasipaj jubaꞌ nuyaꞌ riche (rixin) chi nkum, xchaꞌ chare.

9 Pero ri ixok aj Samaria xubij cꞌa chare ri Jesús: Riyit yit jun israelita, 
¿y achique ruma tek nacꞌutuj ayaꞌ chuwe riyin, ri xa yin jun aj Samaria? 
xchaꞌ ri ixok. Riyaꞌ xubij queriꞌ ruma chi ri ye israelitas y ri ye aj 
Samaria b ma yechꞌaben ta quiꞌ (yechꞌo ta chiquiwech). c

10 Cꞌacꞌariꞌ ri Jesús xubij cꞌa chare ri ixok riꞌ: Wi ta riyit awetaman 
achique chi sipanic d ruyaꞌon pe ri Dios, y awetaman ta chukaꞌ achique cꞌa 
riꞌ ri nicꞌutun jubaꞌ ruyaꞌ chawe; xa yit ta riyit ri yacꞌutun ayaꞌ chare, y 
Riyaꞌ can ta nuyaꞌ Ayaꞌ e ri can niyaꞌo cꞌaslen, xchaꞌ ri Jesús.

11 Y ri ixok xubij cꞌa chare ri Jesús: Táta, pero re pozo reꞌ nej rupan y ri 
yaꞌ nej cꞌo wi ka, y riyit majun cꞌo ta awuqꞌui riche (rixin) chi nawelesaj ka 
yaꞌ. ¿Acuchi (achique) cꞌa nacꞌom wi ri yaꞌ ri niyaꞌo cꞌaslen ri natzuj (nasuj)? 
12 Ruma chupan cꞌa re jun pozo reꞌ xrelesaj wi ruyaꞌ ri kamamaꞌ Jacob, quiyaꞌ ri 
ralcꞌual y quiyaꞌ chukaꞌ quinojel ri chicop ri xeruqꞌuiytisaj. ¿Acuchi (achique) 
ta cꞌa xtacꞌom wi ri yaꞌ ri natzuj (nasuj)? ¿La más ta cꞌa nim akꞌij riyit que 
chuwech ri kamamaꞌ Jacob chi ma waweꞌ ta cꞌa nacꞌom wi ri yaꞌ? xchaꞌ ri ixok.

13 Y ri Jesús xubij cꞌa chare ri ixok: Ri yekumu re yaꞌ reꞌ, re ntel chupan re pozo, 
xa jubaꞌ oc nrelesaj ri chakiꞌj chiꞌ chique. Xa can nicꞌatzin cꞌa chi niquikum más 
yaꞌ riche (rixin) chi nichꞌuchꞌuꞌ ka jubaꞌ ri chakiꞌj chiꞌ chique. 14 Yacꞌa ri xquekumu 
ri yaꞌ ri nyaꞌ riyin majun bey xtichakiꞌj ta chic quichiꞌ, xa xtuben pa cánima 
achiꞌel jun ralaxbel (rutzꞌucbel) yaꞌ f ri can nibulbut (nibulbux) pe g riche (rixin) chi 
yerucꞌuaj cꞌa chupan ri cꞌaslen riche (rixin) xtibe kꞌij xtibe sek. h

i Jn. 6.34. j Lc. 7.16; 24.19. k Dt. 12.5; 2 Cr. 7.12; Sal. 78.68. l Mal. 1.11; Mt. 18.20; 1 Ti. 
2.8. m 2 R. 17.28-34. n Is. 2.3; Ro. 9.4, 5. o Fil. 3.3. p Dt. 18.18. q Jn. 4.17, 18. 

15 Y ri ixok can yacꞌariꞌ xubij chare ri Jesús: Táta, tayaꞌ cꞌa i ri yaꞌ riꞌ 
chuwe riyin, riche (rixin) chi queriꞌ majun bey chic cꞌa xtichakiꞌj ta nuchiꞌ, 
y riche (rixin) chi majun chic nicꞌatzin wi chi yipe waweꞌ chuchiꞌ ri pozo 
chirelesaxic yaꞌ, xchaꞌ ri ixok.

16  Pero ri Jesús xubij cꞌa chare ri ixok: Cabiyin y tasiqꞌuij (tawoyoj) ri 
awachijil, y cꞌacꞌariꞌ yape chic, xucheꞌex el ruma ri Jesús.

17 Ri ixok xubij cꞌa: Riyin majun wachijil, xchaꞌ. Y ri Jesús xubij chare: 
Kas kitzij wi ri xabij chi majun awachijil. 18  Ruma can ye wuꞌoꞌ chic 
awachijil quecꞌojeꞌ. Y ri achi ri cꞌo awuqꞌui wacami, xa ma awachijil ta. 
Rumariꞌ can kitzij wi cꞌa ri xabij chi majun awachijil.

19 Y can yacꞌariꞌ tek ri ixok xubij chare ri Jesús: Táta, riyin nchꞌob chi 
riyit yit jun profeta ri yakꞌalajsan ri ruchꞌabel ri Dios. j 20 ¿Achique cꞌa 
lugar ri rucꞌamon chi nikayaꞌ wi rukꞌij ri Dios? Ruma ri kateꞌ katataꞌ ri 
xecꞌojeꞌ ojer ca, pa ruwiꞌ re jun juyuꞌ reꞌ cꞌo wi ri lugar ri xquiyaꞌ wi rukꞌij 
ri Dios. Ya chic cꞌa riyix israelitas nibij chi quinojel ri winek cꞌo chi ya ri 
pa Jerusalem k niquiyaꞌ wi rukꞌij ri Dios, xchaꞌ ri ixok.

21 Yacꞌa ri Jesús xubij chare ri ixok riꞌ: Tanimaj cꞌa re xtinbij chawe. Can 
xtoka wi cꞌa jun kꞌij tek quinojel ri winek ma ya ta chic pa ruwiꞌ re juyuꞌ reꞌ, 
ni ma pa Jerusalem l ta chukaꞌ xtiquiyaꞌ wi rukꞌij ri Katataꞌ Dios. 22  Riyix aj 
Samaria niyaꞌ cꞌa rukꞌij ri Dios pero ma kꞌaxnek ta jabel chiwech achique 
riꞌ. m Yacꞌa riyoj israelitas can ketaman wi ri achique ri nikayaꞌ rukꞌij; n ruma 
can ya cꞌa ri kiqꞌui riyoj xtel wi pe ri nicolo quiche (quixin) ri winek chupan 
ri quimac. 23 Ri jun kꞌij ri xinbij chawe chi nipe, wacami riꞌ, tek quinojel ri 
winek ri can kitzij chi niquiyaꞌ rukꞌij ri Katataꞌ Dios, can xtiquiyaꞌ wi rukꞌij 
chi kitzij pan espíritu, o astapeꞌ ma niquitzꞌet ta, ruma chi can ye ri yebano 
queriꞌ ri yerucanoj ri Tataꞌixel. 24 Ri Dios can Espíritu wi y rumacꞌariꞌ ri 
winek nicꞌatzin chi kitzij pan espíritu niquiyaꞌ rukꞌij, astapeꞌ ma niquitzꞌet ta.

25 Y ri ixok xubij cꞌa chare ri Jesús: Riyin wetaman cꞌa chi cꞌo na jun kꞌij 
tek xtoka chuwech re ruwachꞌulef ri Mesías, p ri nibix chukaꞌ Cristo chare. 
Y ri kꞌij tek xtoka Riyaꞌ, ronojel cꞌa xtukꞌalajsaj chkawech, xchaꞌ ri ixok.

26  Ri Jesús xubij cꞌa chare: Ri Mesías ri nibij chukaꞌ Cristo chare, yin 
cꞌa riyin riꞌ, ri yitzijon awuqꞌui, xchaꞌ.

27 Y yacꞌariꞌ tek xeꞌapon ri rudiscípulos y riyeꞌ jun wi jubaꞌ xquinaꞌ 
ruma nitzijon riqꞌui jun ixok aj Samaria. Pero ri discípulos majun xquibij 
chare ri Jesús: ¿Achique nacꞌutuj chare? o ¿Achique ri natzijoj riqꞌui? 
Majun cꞌa xquicꞌutuj ta chare. 28  Y ri ixok riꞌ xuyaꞌ cꞌa ca ri rucucuꞌ chiriꞌ 
y xbe ri pa tinamit. Y xberubij cꞌa chique ri winek: 29 Cꞌo jun achi xtzijon 
wuqꞌui y xubij cꞌa chuwe ronojel ri ye nubanalon. q ¿La ma ya ta cami reꞌ 
ri Cristo? Joꞌ, y titzꞌetaꞌ, xchaꞌ chique.

r Job 23.12. s Jn. 6.38. t Jn. 17.4. u Mt. 9.37; Lc. 10.2. v 2 Jn. 8. w 1 Jn. 2.2. x Jn. 
4.40. y Mt. 13.57; Mr. 6.4; Lc. 4.24. 

30 Y ri winek ri xeꞌacꞌaxan riꞌ, xquiyaꞌ ca ri tinamit y xebe cꞌa acuchi 
(achique) cꞌo wi ri Jesús.

31 Y tek cꞌa ma jane queꞌapon ta ri winek, ri discípulos xquibij cꞌa chare 
ri Jesús: Tijonel, cawaꞌ, xechaꞌ chare.

32  Pero Riyaꞌ xubij chique: Riyin cꞌo nuway r ri ntij y riyix ma iwetaman 
ta achique riꞌ, xchaꞌ.

33  Y ri rudiscípulos xquibij ka chiquiwech: ¿La cꞌo cami jun xcꞌamo pe 
ruway? xechaꞌ.

34 Y ri Jesús xubij chique: Ri oconek ruqꞌuexel nuway riyin ya cꞌa ri nben ri nrajoꞌ 
ri yin takayon pe s y nqꞌuis ca rubanic ronojel ri rusamaj ri ruchilaben pe chuwe. t 
35 Riyix nibij cꞌa chi cꞌa cꞌo na cajiꞌ icꞌ nrajoꞌ riche (rixin) chi nicꞌol ruwech ri ticoꞌn. 
Yacꞌa riyin nbij chiwe: Quixtzuꞌun chilaꞌ y queꞌitzuꞌ la winek. Riyeꞌ ye achiꞌel jun 
ticoꞌn u ri kꞌen chic. Coyoben chic riche (rixin) chi nitzijox ri ruchꞌabel ri Dios chique, 
riche (rixin) chi niquinimaj. 36 Ri xquebano cꞌa ri kꞌatoj, can cꞌo cꞌa rajel ruqꞌuexel 
xtiquicꞌul; v y ri ruwech ri ticoꞌn ri xtiquimol ca, yacꞌariꞌ ri winek ri can xtiquicꞌul 
quicꞌaslen riche (rixin) xtibe kꞌij xtibe sek, riche (rixin) chi queriꞌ, ri ye tiquiyon ca 
ri ruchꞌabel ri Dios, y ri yecꞌolo ruwech ri ticoꞌn riꞌ, junan cꞌa xtiquicot ri cánima. 
37 Waweꞌ can kitzij cꞌa ntel wi ri tzij ri nubij: Jun wi cꞌa ri nibano ca ri ticoj y jun wi 
chic nicꞌolo ruwech ri ticoꞌn. 38 Riyin xixintek cꞌa riche (rixin) chi xaxu (xaxe wi) 
chic nicꞌol ruwech ri ticoꞌn ri ma yix ta riyix ri yix samajiyon. Ruma ye nicꞌaj chic 
cꞌa samajelaꞌ ye tiquiyon ca ri ticoꞌn riꞌ, y riyix xaxu (xaxe wi) chic ximol ruwech ri 
ticoꞌn ri quisamajin riyeꞌ, xchaꞌ ri Jesús chique ri rudiscípulos.

39 Y chupan cꞌa ri kꞌij riꞌ, ye qꞌuiy wi ri winek xeniman riche (rixin) ri Jesús ri 
chiriꞌ pa tinamit Sicar, ri cꞌo chiriꞌ pa rucuenta ri Samaria. Y riꞌ ruma chi ri ixok 
quereꞌ xberubij chique ri winek: Ri Jesús xubij chuwe ronojel ri ye nubanalon, 
xchaꞌ chique. 40 Y ri ye aj Samaria riꞌ xbequicꞌutuj cꞌa utzil chare ri Jesús chi ticꞌojeꞌ 
ka quiqꞌui. Y Riyaꞌ xcꞌojeꞌ cꞌa ka caꞌiꞌ kꞌij quiqꞌui. 41 Y sibilaj ye qꞌuiy chic winek ri aj 
chiriꞌ ri xeniman tek xquicꞌaxaj ri chꞌabel ri xubij ri Jesús. 42 Ri winek riꞌ niquibilaꞌ 
cꞌa chare ri ixok ri xbeyaꞌo rutzijol chique: Wacami ketaman chic y nikanimaj 
chukaꞌ, pero ma xaxu (xe) ta wi ruma ri xabij riyit chake, xa can nikanimaj chukaꞌ 
ruma ri xkacꞌaxaj riyoj y xketamaj cꞌa chi kas kitzij wi chi ya Riyaꞌ ri Cristo, ri 
Colonel quiche (quixin) quinojel winek ri yecꞌo chuwech re ruwachꞌulef. w

Tek ri Jesús xucꞌachojsaj cꞌa rucꞌajol jun nimalaj achi
43  Tek kꞌaxnek chic ri caꞌiꞌ kꞌij x riꞌ, xuyaꞌ cꞌa ca ri tinamit Sicar ri cꞌo pa 

rucuenta ri Samaria y xuchop chic cꞌa el ri rubey riche (rixin) chi xbe cꞌa 
pa Galilea. 44 Y can ya ri Jesús xkꞌalajsan chi tek jun profeta nukꞌalajsaj 
ri ruchꞌabel ri Dios pa rutinamit, xa majun rukꞌij nitzꞌetetej cuma ri 
ruwinak. y 45 Pero tek ri Jesús xapon pa Galilea, jabel rucꞌulic xban cuma 

z Dt. 16.16. a Jn. 2.23; 3.2. b Jn. 2.1-11. c 1 Co. 1.22. d Mt. 8.13; Mr. 7.29. e Jn. 11.40. 
f Hch. 16.34. g Jn. 2.11. h Neh. 3.1. 

ri winek aj chiriꞌ; ruma ri winek riꞌ xecꞌojeꞌ chukaꞌ pa Jerusalem riche 
(rixin) ri nimakꞌij z y xquitzꞌet ri milagros ri xerubanalaꞌ ri Jesús a chiriꞌ.

46 Cꞌacꞌariꞌ ri Jesús xbe chic cꞌa jun bey ri pa tinamit Caná ri cꞌo pa rucuenta 
ri Galilea, ri acuchi (achique) xuben wi chare ri relic yaꞌ b chi xoc ruyaꞌal uva. Y 
chiriꞌ pa Galilea, pa jun chic tinamit ri Capernaum rubiꞌ, cꞌo cꞌa jun achi nim rukꞌij, 
rumozo ri rey, y riyaꞌ cꞌo jun rucꞌajol yawaꞌ. 47 Ri achi ri rumozo ri rey, tek xracꞌaxaj 
chi ri Jesús petenak cꞌa quelaꞌ pa Judea y xapon ri chiriꞌ pa Galilea, xbe cꞌa riqꞌui. 
Riyaꞌ xberucꞌutuj jun utzil chare riche (rixin) chi nucol ta ri rucꞌajol chuwech ri 
camic, ruma ri cꞌajol riꞌ ya xa nicom yan ka. 48 Yacꞌariꞌ tek ri Jesús xubij cꞌa chare ri 
rumozo ri rey: Man ta nitzꞌet riyix ri milagros ri nben riyin, man ta yininimaj. c

49 Pero ri achi ri rumozo ri rey xubij cꞌa chare ri Jesús: Ajaf, tabanaꞌ cꞌa 
jun utzil chi caxuleꞌ pa tinamit Capernaum, ruma chi ri nucꞌajol ya xa nicom.

50 Y ri Jesús xubij cꞌa chare: Catzolin. d Ri acꞌajol nicꞌaseꞌ, xucheꞌex 
el. Y ri achi riꞌ can xunimaj wi e ri xubij ri Jesús, y xbe. 51 Tek ri achi riꞌ 
ruchapon ka rutzolejen, yecꞌo cꞌa ri rumozo ri xepe chucꞌulic y xquibij 
chare: Ri acꞌajol qꞌues. Ma xcom ta, xechaꞌ chare.

52  Y riyaꞌ xucꞌutuj cꞌa chique ri rumozo chi achique cꞌa hora tek ri 
rucꞌajol xkꞌalajin chi nicꞌachoj. Y riyeꞌ xquibij: Ya ri tikakꞌij iwir pa tek a 
la una, tek xqꞌuis el ri cꞌaten chrij, xechaꞌ.

53 Y ri tataꞌaj riꞌ chanin cꞌa xoka chucꞌuꞌx chi ya hora riꞌ tek ri Jesús xubij chare 
chi ri rucꞌajol nicꞌaseꞌ. Y riyaꞌ y ri ye aj pa rachoch can xquinimaj f cꞌa ri Jesús.

54 Y yacꞌareꞌ ri rucaꞌn milagro g ri xuben ri Jesús chiriꞌ pa Galilea, y reꞌ 
xuben tek tzolijnek chic pe quelaꞌ pa Judea.

Ri pa Jerusalem, chiriꞌ pan atinibel ri Betesda 
rubiꞌ, ri Jesús xucꞌachojsaj jun achi siquirnek

5  1 Y tek banatajnek chic cꞌa ronojel riꞌ, yacꞌariꞌ tek xa noka yan cꞌa 
jun quinimakꞌij ri israelitas, y rumariꞌ ri Jesús xbe anej ri pa tinamit 

Jerusalem. 2 Ri chiriꞌ cꞌa pa tinamit Jerusalem, ri chunakajal apo ri puerta, 
puerta quiche (quixin) ri Carneꞌl h nibix chare, cꞌo cꞌa jun atinibel. Y chiriꞌ 
chuchiꞌ ri yaꞌ yecꞌo cꞌa wuꞌoꞌ ruchiꞌ raken jay. Y pa quichꞌabel ri israelitas 
niquibij cꞌa Betesda chare ri lugar riꞌ. 3 Ri chiriꞌ cꞌa chuchiꞌ ri raken tek jay 
riꞌ yecꞌo qꞌuiy yawaꞌiꞌ ye cotzꞌol pan ulef. Yecꞌo ye moyiꞌ, yecꞌo ri ma choj 
ta yebiyin ruma chi ye cojo y yecꞌo ye siquirnek. Y yecꞌo cꞌa ri jun wi chic 
ruwech yabil ntoc chique. Y ronojel cꞌa quiwech yawaꞌiꞌ ri yecꞌo chiriꞌ, can 
coyoben cꞌa chi nisilox ri yaꞌ. 4 Ruma ri yaꞌ riꞌ cꞌo cꞌa jantek nosilox ca ruma 
jun ángel ri nipe chilaꞌ chicaj. Y ya cꞌa ri yawaꞌ ri nika ka nabey chupan ri 
yaꞌ tek silon chic ca, ya cꞌa yawaꞌ riꞌ ri nicꞌachoj. Y xabachique ta na yabil 
ntoc chare ri yawaꞌ, nicꞌachoj el. 5 Y chiriꞌ chuchiꞌ ri yaꞌ cꞌo cꞌa jun achi ri cꞌo 

i Mt. 9.6; Mr. 2.11; Lc. 5.24. j Jn. 9.14. k Ex. 20.10. l Mt. 12.2; Mr. 2.24; 3.4; Lc. 6.2. 
m Jn. 8.11. n Zac. 13.7. o Jn. 10.30. 

chic treinta y ocho junaꞌ yawaꞌ wi pe. 6 Y jun kꞌij tek ri Jesús nikꞌax cꞌa el 
queriꞌ, xutzꞌet cꞌa ri achi cotzꞌol chiriꞌ. Y Riyaꞌ can retaman cꞌa chi ri achi riꞌ 
qꞌuiy yan chic junaꞌ ri queriꞌ rucꞌulwachin pe. Yacꞌariꞌ tek Riyaꞌ xucꞌutuj cꞌa 
chare ri achi riꞌ: ¿Nawajoꞌ yacꞌachoj?

7 Y ri yawaꞌ riꞌ xubij cꞌa chare ri Jesús: Táta, tek nisilon pe ri yaꞌ, majun 
yitoꞌo ta riche (rixin) chi yinapon ta apo cꞌa chupan. Rumariꞌ, astapeꞌ ntij 
nukꞌij chi yibe ta apo, cꞌa ma jane quinapon ta, tek xa can yariꞌ xapon 
yan jun chic, xchaꞌ chare ri Jesús.

8  Y ri Jesús xubij chare ri achi: Cayacatej, tacꞌuaj el la awarabel y 
cabiyin, i xchaꞌ chare.

9 Can xu (xe) wi cꞌa xubij queriꞌ ri Jesús chare ri yawaꞌ, can yacꞌariꞌ tek 
xcꞌachoj chare ri ruyabil. Xucꞌol cꞌa el ri ruwarabel y xuchop el binen. 
Ri kꞌij cꞌa riꞌ, uxlanibel kꞌij. j 10 Y ri achiꞌaꞌ israelitas ri cꞌo quikꞌij, xquibij 
chare ri achi ri xcꞌachojsex chare ri ruyabil: Wacami uxlanibel kꞌij, k 
xajan l chi riyit awejkalon la awarabel.

11 Pero riyaꞌ xubij cꞌa chique ri achiꞌaꞌ riꞌ: Ri xcꞌachojsan wuche (wixin) 
xubij chuwe: Tacꞌoloꞌ el la awarabel y cabiyin.

12  Y ri achiꞌaꞌ riꞌ xquicꞌutuj cꞌa chare ri achi: ¿Achique cꞌa ri xbin chawe 
chi tacꞌoloꞌ el ri awarabel y cabiyin? xechaꞌ chare.

13  Pero ri achi ri xcꞌachojsex, ma retaman ta cꞌa achique ri 
xcꞌachojsan chare ri ruyabil; ruma ri Jesús xa ma xcꞌojeꞌ ta ka chiriꞌ 
chiquicojol ri winek. Riyaꞌ xa xbe el. 14  Cꞌa jubaꞌ cꞌa riꞌ tek ri Jesús 
xberilaꞌ chic ri achi riꞌ pa rachoch ri Dios, y xubij chare: Wacami yit 
utz chic. Man chic cꞌa camacun ta, m riche (rixin) chi queriꞌ ma nipe 
ta jun cosa ri más chi na itzel chawij, xchaꞌ chare.

15  Y ri achi xtzolin el, y xapon cꞌa quiqꞌui ri achiꞌaꞌ israelitas ri 
cꞌo quikꞌij, y xubij chique: Ri xcꞌachojsan wuche (wixin), ya ri Jesús, 
xchaꞌ chique. 16  Rumariꞌ tek ri achiꞌaꞌ israelitas ri cꞌo quikꞌij xeyacatej 
cꞌa chrij ri Jesús, y niquichꞌobolaꞌ cꞌa chi achique ta rubanic niquiben 
riche (rixin) chi niquicamisaj; ruma ri Jesús cꞌo milagros yerubanalaꞌ 
chupan ri uxlanibel kꞌij. 17 Pero ri Jesús xubij: Ri Nataꞌ Dios can 
cꞌa ntajin na nisamej re wacami, y que cꞌa chukaꞌ riꞌ riyin, yisamej, 
xchaꞌ.

18  Y rumacꞌariꞌ tek ri achiꞌaꞌ israelitas ri cꞌo quikꞌij, xa más 
xquichop ruchꞌobic chi achique ta rubanic niquiben riche (rixin) chi 
niquicamisaj  n ri Jesús; ruma chiquiwech riyeꞌ, xajan ri yerubanalaꞌ 
chupan ri uxlanibel kꞌij. Y chukaꞌ ma xu (xe) ta cꞌa rumariꞌ, xa can 
ruma cꞌa chukaꞌ chi ri Jesús nubij Rutataꞌ chare ri Dios; can nuben 
chi Riyaꞌ can junan riqꞌui ri Dios. o

p Jn. 8.28. q Mt. 3.17; Jn. 3.35. r Ro. 4.17; 8.11; Ef. 2.5; Col. 2.13. s Hch. 17.31. t 1 Jn. 
2.23. u 1 Jn. 3.14. v Ef. 2.1, 5. w Hch. 10.42; 17.31. x 1 Ts. 4.16. y Dn. 12.2. z Jn. 
8.54. a Jn. 5.37. 

Tek ri Jesús xubij chi ma pa ruyonil ta nisamej
19 Y yacꞌariꞌ tek ri Jesús xubij: Can kitzij cꞌa re nbij chiwe, chi riyin ri 

Cꞌajolaxel ma yisamej ta pa nuyonil; p xa ya ri ntzꞌet riqꞌui ri Tataꞌixel ri 
nben. Ronojel ri nuben ri Tataꞌixel, yariꞌ chukaꞌ nben riyin ri Cꞌajolaxel. 
20 Y ruma ri Tataꞌixel sibilaj yirajoꞌ riyin ri Rucꞌajol, q rumariꞌ tek Riyaꞌ 
nucꞌut chinuwech ronojel ri rusamaj. Y yecꞌo samaj más ye nimaꞌk que 
chuwech reꞌ ri xtucꞌut chinuwech. Y tek nitzꞌet ri nben riyin, riyix can 
xtimey. 21 Y can achiꞌel cꞌa nuben ri Tataꞌixel tek nuyaꞌ quicꞌaslen ri 
caminakiꞌ r chi yeruyec pe, can queriꞌ chukaꞌ nben riyin ri Cꞌajolaxel, can 
nyaꞌ cꞌa chukaꞌ cꞌaslen chique ri winek ri achoj chique nwajoꞌ nyaꞌ wi. 
22  Ri Tataꞌixel ma ya ta cꞌa Riyaꞌ nikꞌato tzij. Can pa nukꞌaꞌ cꞌa riyin ri 
Cꞌajolaxel xujech wi chi nkꞌet tzij. s 23  Riche (rixin) chi queriꞌ, quinojel 
tiquiyaꞌ nukꞌij riyin ri Cꞌajolaxel achiꞌel niquiyaꞌ rukꞌij ri Tataꞌixel. Ruma 
achique winek ri ma xtiyaꞌo ta nukꞌij riyin ri Cꞌajolaxel, ma nuyaꞌ ta cꞌa 
chukaꞌ rukꞌij ri Tataꞌixel t ri yin takayon pe.

24 Can kitzij wi ri nbij chiwe, chi ri nacꞌaxan ri nuchꞌabel y nunimaj ri yin 
takayon pe, nril rucꞌaslen riche (rixin) xtibe kꞌij xtibe sek. Y man cꞌa xtapon 
ta chupan ri lugar riche (rixin) tijoj pokonal, ruma colotajnek chic pe 
chuwech ri camic, y xkꞌax chupan ri cꞌaslen u riche (rixin) xtibe kꞌij xtibe sek. 
25 Y kitzij cꞌa re nbij chiwe, chi cꞌo cꞌa jun kꞌij ri oyoben y yareꞌ xoka; chi ri 
achiꞌel ye caminakiꞌ xtiquicꞌaxaj cꞌa ri nuchꞌabel riyin ri Cꞌajolaxel. Y ya cꞌa 
ri xqueꞌacꞌaxan, xtiquil quicꞌaslen. 26 Ruma can achiꞌel ri Tataꞌixel can nuyaꞌ 
cꞌaslen, queriꞌ chukaꞌ xuyaꞌ chuwe riyin ri Cꞌajolaxel chi can nyaꞌ cꞌaslen. v 
27 Y chukaꞌ ri Tataꞌixel xuyaꞌ kꞌatbel tzij pa nukꞌaꞌ riche (rixin) chi nkꞌet tzij, w 
ruma can yin cꞌa riyin ri Cꞌajolaxel ri xinalex chicojol. 28  Ma tisach ta icꞌuꞌx 
ruma ri xinbij chiwe, ruma xtapon cꞌa kꞌij tek ri ye caminakiꞌ can cꞌo cꞌa 
chi xtiquicꞌaxaj ri nuchꞌabel. 29 Y yecꞌa ri xeꞌucꞌuan jun cꞌaslen utz chuwech 
ri Dios, xquebecꞌastej cꞌa pe riche (rixin) chi xtiquil jun quicꞌaslen riche 
(rixin) xtibe kꞌij xtibe sek. Y ri xa itzel cꞌaslen xquicꞌuaj chuwech ri Dios, 
xquebecꞌastej cꞌa pe x riche (rixin) chi xquebe pa rucꞌayewal. y

Ri yekꞌalajsan chi ri Jesucristo can ya wi ri Dios ri takayon pe
30 Riyin ma pa nuyonil ta cꞌa yisamej, ruma achiꞌel ri kꞌatoj tzij ri nibix chuwe, 

queriꞌ ri nben. Ri kꞌatoj tzij ri nben riyin can pa ruchojmilal; ruma ma ya ta ri 
nwajoꞌ riyin ri nben, xa can ya ri nrajoꞌ ri Nataꞌ Dios ri yin takayon pe, yariꞌ ri 
nben. 31 Y wi xa ta nuyon riyin nkꞌalajsaj ka wiꞌ, ri nbij ka chuwij riyin riꞌ xa man 
ta kitzij. z 32 Pero can cꞌo cꞌa jun ri nikꞌalajsan wuche (wixin). a Y ri nubij riyaꞌ chuwij 

b Mt. 21.26. c 2 P. 1.19. d Mt. 13.20, 21. e Jn. 15.24. f Mt. 3.17; 17.5; 1 Jn. 5.9. g Jn. 
1.18. h Lc. 16.29. i Dt. 18.15; Lc. 24.27, 44. j Jn. 1.11. k Gn. 3.15; 12.3; 18.18; Hch. 
26.22, 23. l Lc. 16.29, 31. m Mt. 14.13. 

riyin, can kitzij wi. 33 Y riyix can xitek cꞌa rucꞌutuxic chare ri Juan ri Bautista 
wi ya riyaꞌ ri Cristo, pero riyaꞌ xa can yin cꞌa riyin ri xirukꞌalajsaj pe chiwe y can 
ya cꞌa ri kitzij ri xubij pe chiwe. 34 Pero ri xubij ri Juan o ri nubij jun ta chic achi 
chuwij riyin, ma rajawaxic ta cꞌa chuwe riyin. Ri xubij ri Juan nnataj apo chiwe 
ruma rajawaxic chiwe riyix, riche (rixin) chi yixcolotej. 35 Y ri Juan ri Bautista 
can xuyaꞌ cꞌa ri sakil chiwe. b Can xuben wi cꞌa achiꞌel nuben jun kꞌakꞌ tek nicꞌat 
y nisakirisan. c Y riyix xirayij y xixquicot cꞌa riqꞌui ri sakil riꞌ, pero xa jun caꞌiꞌ oxiꞌ 
oc kꞌij d ri xiben queriꞌ. 36 Pero ri samaj ri yitajin chubanic yariꞌ ri más nikꞌalajsan 
wuche (wixin) que chuwech ri xubij ri Juan, ruma ri nben riyin e can ya samaj riꞌ 
ri rubin pe ri Tataꞌixel chuwe. Y ri samaj ri yenben riyin yariꞌ nikꞌalajsan wuche 
(wixin) chi can ya ri Tataꞌixel ri yin takayon pe. 37 Y ya cꞌa ri Nataꞌ Dios ri xtako pe 
wuche (wixin), Riyaꞌ can cꞌo utz ri rukꞌalajsan pe chuwij riyin. f Y riyix majun bey 
iwacꞌaxan ta achique rubanic nichꞌo, ni majun bey chukaꞌ itzꞌeton ta g ruwech. 38 Ri 
ruchꞌabel Riyaꞌ can man cꞌo ta pa tak iwánima, ruma chi riyix xa ma yininimaj 
ta riyin ri xitak pe riche (rixin) chi yinocꞌojeꞌ ka chicojol. 39 Can tinicꞌoj cꞌa jabel 
rupan ri ruchꞌabel ri Dios ri tzꞌibatal ca, h ruma iwetaman chi chupan riꞌ niwil wi 
ri cꞌaslen riche (rixin) xtibe kꞌij xtibe sek. Y ri ruchꞌabel ri Dios can ya cꞌa riꞌ ri 
nikꞌalajsan wuche (wixin) riyin. i 40 Xa yacꞌa riyix ma niwajoꞌ ta j nicukubaꞌ icꞌuꞌx 
wuqꞌui, riche (rixin) chi queriꞌ niwil ta ri cꞌaslen riche (rixin) xtibe kꞌij xtibe sek.

41 Ri chꞌabel ri xinbij chiwe ma riche (rixin) ta chi ri winek niquiyaꞌ nukꞌij. 
42 Riyin xa can wetaman cꞌa iwech chi riyix xa ma niwajoꞌ ta ri Dios pa tak 
iwánima. 43 Ruma riyin can pa rubiꞌ ri Nataꞌ Dios yin petenak wi y xa ma yinicꞌul 
ta. Pero xa ta cꞌo jun chic ri petenak pa rubiꞌ ka riyaꞌ y xa ma pa rubiꞌ ta ri Dios 
petenak wi, yariꞌ can nicꞌul wi. 44 Riyix xa ma riqꞌui ta ri kitzij Dios nicanoj wi 
ikꞌij, xa chicojol ka riyix mismo nicanoj wi ka ikꞌij, y rumariꞌ tek ma nicukubaꞌ ta 
icꞌuꞌx wuqꞌui riyin. 45 Y man cꞌa tichꞌob ta ri pa tak iwánima chi riyin xquitzujun 
(xquisujun) chiwij chuwech ri Nataꞌ Dios. Ma que ta riꞌ. Ri xtitzujun (xtisujun) 
cꞌa chiwij chuwech ri Dios, ya ri Moisés; ri achoj riqꞌui nibij chi can icukuban wi 
apo icꞌuꞌx. 46 Ruma xa ta can kitzij chi riyix ninimaj ri ye rutzꞌiban ca ri Moisés, 
can yininimaj ta chukaꞌ riyin, ruma ri ye rutzꞌiban ca riyaꞌ, can chuwij wi riyin 
yechꞌo wi. k 47 Y wi xa ma ninimaj ta ri ye tzꞌibatal ca ruma ri Moisés, l ¿achique ta 
cꞌa modo tek xtinimaj ri chꞌabel ri yenbij chiwe riyin? xchaꞌ ri Jesús.

Tek ri Jesús xerutzuk más ye wuꞌoꞌ mil winek

6  1 Y tek ye banatajnek chic cꞌa ca ronojel riꞌ, ri Jesús y ri rudiscípulos xebe 
cꞌa jucꞌan chic ruchiꞌ ri choy m Galilea; y ri choy riꞌ nibix chukaꞌ Tiberias 

chare. 2 Can ye sibilaj qꞌuiy winek ri xetzekelben el riche (rixin), ruma ri winek 
riꞌ quitzꞌeton chic cꞌa ri milagros ri nikꞌalajsan riche (rixin) chi ya ri Dios 

n Ex. 12.1-14; Lv. 23.5; Nm. 28.16; Dt. 16.1; Jn. 2.13; 11.55. o Mt. 14.14. p Mr. 6.37. q Mt. 
14.17; Lc. 9.13. r Mt. 14.19; 15.36; 26.26; Lc. 24.30; 1 Ti. 4.4, 5. s Dt. 18.15; Jn. 1.21; 
7.40. t Mt. 14.23; Mr. 6.46. 

takayon pe, milagros ri yerubanalaꞌ tek yerucꞌachojsaj ri yawaꞌiꞌ. 3 Ri Jesús y ri 
rudiscípulos xejoteꞌ cꞌa anej pa ruwiꞌ jun juyuꞌ; y Riyaꞌ xtzꞌuyeꞌ cꞌa chiquicojol 
ri rudiscípulos. 4 Ri kꞌij cꞌa riꞌ, xa nakaj chic cꞌa cꞌo ri jun chique ri quinimakꞌij 
ri israelitas ri pascua n rubiꞌ. 5 Y tek ri Jesús xtzuꞌun apo, xerutzꞌet cꞌa chi can 
sibilaj ye qꞌuiy winek o ri ye aponak riqꞌui. Rumariꞌ Riyaꞌ quecꞌareꞌ xubij chare ri 
jun chique ri rudiscípulos ri Felipe rubiꞌ: ¿Acuchi (achique) xtibekalokꞌoꞌ wi pe 
caxlan wey riche (rixin) chi yekatzuk quinojel re winek reꞌ? xchaꞌ chare.

6  Quecꞌareꞌ ri xubij ri Jesús chare ri Felipe, riche (rixin) chi nretamaj 
achique cꞌa xtubij ri discípulo riꞌ. Pero ri Jesús xa can retaman chic 
achique ri xtuben riche (rixin) chi yerutzuk ri winek riꞌ. 7 Y ri Felipe xubij 
cꞌa chare ri Jesús: Wi ta nikalokꞌ caꞌiꞌ ciento denario caxlan wey, p ma 
xqueruben ta. Astapeꞌ xa ta jubaꞌ oc nikayaꞌ chique chiquijujunal, xchaꞌ.

8 Yacꞌariꞌ tek jun cꞌa chique ri rudiscípulos, ri Andrés rubiꞌ, ri rachꞌalal ri 
Simón Pedro, xubij: 9 Waweꞌ cꞌo jun cꞌajol ri cꞌo wuꞌoꞌ caxlan wey riqꞌui ri 
banon riqꞌui cebada y caꞌiꞌ tak car q ye rucꞌamom pe, pero, ¿la xaxu (xaxe wi) 
ta cꞌa oc reꞌ ri xtikayaꞌ apo chiquiwech quinojel re winek reꞌ? xchaꞌ ri Andrés.

10 Yacꞌariꞌ tek ri Jesús xubij cꞌa: Tibij chique ri winek chi quetzꞌuyeꞌ pa 
ruwiꞌ ri rexlaj kꞌayis. Ruma ri lugar riꞌ can jabel cꞌa riche (rixin) chi yetzꞌuyeꞌ. 
Quinojel cꞌa ri winek quimolon quiꞌ chiriꞌ, xetzꞌuyeꞌ. Yecꞌo achiꞌel xa ye wuꞌoꞌ 
mil xaxu (xaxe wi) ri achiꞌaꞌ. 11 Y ri Jesús xeruliꞌej cꞌa pa rukꞌaꞌ ri wuꞌoꞌ caxlan 
wey riꞌ, y tek rumatioxin chic chare ri Dios, r cꞌacꞌariꞌ xujachalaꞌ el chique ri 
rudiscípulos y ri discípulos xbequijachalaꞌ ca chique ri winek ri ye tzꞌuyul. Y 
ri Jesús can queriꞌ chukaꞌ xuben riqꞌui ri caꞌiꞌ car. Ri winek can xquicꞌul cꞌa ri 
janipeꞌ caxlan wey y car ri xcajoꞌ. 12 Y tek ye waynek chic cꞌa jabel ri winek riꞌ, 
ri Jesús xubij cꞌa chique ri rudiscípulos: Ticꞌoloꞌ cꞌa pe ronojel ri caxlan wey y 
car ri ma xqꞌuis ta, ruma ma nwajoꞌ ta cꞌa chi cꞌo ta yecꞌojeꞌ ca queriꞌ.

13 Ri discípulos can xbequimoloꞌ cꞌa pe y xquinojsaj cablajuj chaquech riqꞌui 
ri ma xqꞌuis ta rutijic, tek ye waynek chic quinojel. Cꞌa ya na cꞌa riꞌ xmolotej ca 
chare ri wuꞌoꞌ tak caxlan wey banon riqꞌui cebada. 14 Y ri winek riꞌ, tek xquitzꞌet 
ri milagro ri xuben ri Jesús, xquibij cꞌa: Can kitzij wi chi ya achi reꞌ ri profeta s ri 
cꞌo yan chic tiempo bin wi pe chi nipe chuwech re ruwachꞌulef, xechaꞌ.

15 Ri Jesús ruyon cꞌa xtzolin anej pa ruwiꞌ ri juyuꞌ, t ruma xunabej chi 
ri winek xquepe chucꞌamaric riche (rixin) chi niquiben qui-rey chare y 
astapeꞌ ma nrajoꞌ ta Riyaꞌ.

Tek ri Jesús xbiyin chraken pa ruwiꞌ ri choy
16 Y tek ri rudiscípulos ri Jesús xquitzꞌet chi xoc pe ri akꞌaꞌ, xexuleꞌ ka chuchiꞌ 

choy. 17 Riyeꞌ xeꞌoc cꞌa el pa jun jucuꞌ y quichapon cꞌa bey ye benak pa ruwiꞌ yaꞌ 

u Mr. 6.45. v Mt. 14.25. w Ro. 6.23. x 1 Jn. 3.23. y Mt. 12.38. z Nm. 11.7; Sal. 78.24. 

riche (rixin) chi yebe cꞌa pa tinamit Capernaum, ri cꞌo cꞌa jucꞌan chic ruchiꞌ yaꞌ. u 
Sibilaj chic kꞌekuꞌm chiriꞌ y ri Jesús xa ma aponak ta quiqꞌui. 18 Y yacꞌariꞌ tek 
xyacatej pe jun nimalaj cakꞌikꞌ pa ruwiꞌ yaꞌ; jun cakꞌikꞌ ri sibilaj nim ruchukꞌaꞌ. Y 
rumariꞌ ri yaꞌ can sibilaj cꞌa nisilon. 19 Y tek ye biyinek chic cꞌa jun wuꞌoꞌ o wakiꞌ 
kilómetros pa ruwiꞌ ri choy, ri discípulos xquitzꞌet chi ya ri Jesús ri petenak 
chraken v pa ruwiꞌ ri choy y xa jubaꞌ ma yerukꞌiꞌ. Y sibilaj cꞌa xquixibij quiꞌ. 
20 Pero ri Jesús xubij cꞌa chique: Ma tixibij ta iwiꞌ. Xa yin cꞌa riyin, xchaꞌ chique.

21 Ri discípulos xquicꞌaxaj na cꞌa chi can ya wi ri Jesús, cꞌacꞌariꞌ xcukeꞌ 
ka quicꞌuꞌx y riqꞌui quicoten xquicꞌul apo ri Jesús chupan ri jucuꞌ. Y can 
yacꞌariꞌ tek xeꞌapon chuchiꞌ yaꞌ, ri lugar ri cꞌo chi yeꞌapon wi.

Ri winek ri xebe chucanoxic ri Jesús
22 Pa rucaꞌn kꞌij ri winek ri xecꞌojeꞌ ca ri jucꞌan chic ruchiꞌ yaꞌ ri acuchi (achique) 

xetzuk wi ruma ri Jesús, riyeꞌ quetaman chi xa jun jucuꞌ ri xcꞌojeꞌ chiriꞌ y majun 
chic jun, y quetaman chi ri Jesús ma xoc ta el quiqꞌui ri rudiscípulos tek xebe 
el ruma xa quiyon cꞌa ri discípulos ri xebe, y ri Jesús xa xcꞌojeꞌ ca. 23 Ri kꞌij cꞌa riꞌ, 
yecꞌo cꞌa jucuꞌ ri ye petenak pa tinamit Tiberias ri xeꞌapon chunakajal ri acuchi 
(achique) xewaꞌ wi ri winek ri jun kꞌij ca, tek xquitij ri caxlan wey ri xuyaꞌ ri Ajaf 
Jesús chique, tek rumatioxin chic chare ri Dios. 24 Y ri winek riꞌ, ruma xquitzꞌet chi 
ri Jesús xa man cꞌo ta chic chiriꞌ y chukaꞌ ri rudiscípulos xa ma yecꞌo ta chic chiriꞌ, 
riyeꞌ chukaꞌ xeꞌoc el ri pa tak jucuꞌ y xebe pa Capernaum chucanoxic ri Jesús.

Ri Jesús nubij chi ya Riyaꞌ ri caxlan wey ri niyaꞌo cꞌaslen
25 Tek ri winek riꞌ xbequilaꞌ ri Jesús ri jucꞌan chic ruchiꞌ choy, xquibij 

cꞌa chare: Tijonel, ¿ajan (jampeꞌ) catoka waweꞌ? xechaꞌ.
26 Y ri Jesús xubij cꞌa chique ri winek riꞌ: Kitzij nbij chiwe, chi riyix 

yinicanoj pero ma ruma ta xeꞌitzꞌet ri milagros ri xenbanalaꞌ riyin ri 
yekꞌalajsan wuche (wixin) chi ya ri Dios yin takayon pe. Yinicanoj pero xa 
ruma xixwaꞌ jabel wuqꞌui y xixnoj. 27 Quixsamej cꞌa, pero ma riche (rixin) ta 
chi nicanoj iway ri xa niqꞌuis ka. Quixsamej pero riche (rixin) chi nicanoj iway 
ri nuyaꞌ icꞌaslen riche (rixin) xtibe kꞌij xtibe sek. w Wey ri xtinyaꞌ chiwe riyin ri 
Cꞌajolaxel ri xinalex chicojol, ruma yin cꞌa riyin xirutek pe ri Tataꞌixel, xchaꞌ.

28  Y ri winek riꞌ xquibij cꞌa chare ri Jesús: ¿Achique cꞌa ri nika chuwech 
ri Dios chi nikaben riche (rixin) chi queriꞌ nikaben ri nrajoꞌ Riyaꞌ? xechaꞌ.

29 Y ri Jesús xubij cꞌa chique: Ri nika chuwech ri Dios chi niben riyix, 
ya ri yininimaj riyin x ri xitak pe ruma Riyaꞌ.

30 Y ri winek xquibij chare ri Jesús: ¿Achique cꞌa ri yacowin naben? Tabanaꞌ 
jun milagro y chkawech riche (rixin) chi queriꞌ nikatzꞌet y yatkanimaj. 31 Ruma 
ri ojer tak katiꞌt kamamaꞌ, tek xekꞌax chupan ri jun desierto, ya cꞌa ri caxlan 
wey ri xubiniꞌaj maná z ri xuyaꞌ ri Moisés chique riche (rixin) chi xquitij. Can 

SAN JUAN 6

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



259

 

a Neh. 9.15. b Jn. 14.15. c Jn. 4.14. d Mt. 26.39; Jn. 4.34. e Jn. 10.28. f Jn. 4.14. g Lc. 
4.22. h Is. 54.13; Mi. 4.2; He. 8.10; 10.16. i Jn. 1.18; 5.37. j Jn. 3.16, 36; 5.24; 1 Jn. 5.12. 
k Jn. 6.33. 

achiꞌel wi cꞌa ri nubij ri ruchꞌabel ri Dios ri tzꞌibatal ca. Chiriꞌ nubij: Caxlan 
wey cꞌa ri petenak chilaꞌ chicaj ri xuyaꞌ chique riche (rixin) chi xquitij. a

32  Y ri Jesús xubij cꞌa chique: Kitzij re xtinbij chiwe: Tiwacꞌaxaj na peꞌ. 
Ri caxlan wey ri xpe chilaꞌ chicaj, ma ya ta cꞌa ri Moisés ri xyaꞌo, ya cꞌa ri 
Nataꞌ ri xyaꞌo. Ya cꞌa chukaꞌ Riyaꞌ ri niyaꞌo chiwe wacami ri kitzij caxlan 
wey riche (rixin) chilaꞌ chicaj. 33  Ruma ri caxlan wey ri nuyaꞌ ri Dios, can 
ya cꞌa ri Cꞌajolaxel ri petenak chilaꞌ chicaj. Y yariꞌ ri niyaꞌo cꞌaslen chique 
ri winek chuwech re ruwachꞌulef, xchaꞌ chique.

34 Tek xquicꞌaxaj queriꞌ ri winek, xquibij cꞌa chare ri Jesús: Táta, can 
ronojel kꞌij cꞌa tayaꞌ b ri caxlan wey riꞌ chake, xechaꞌ.

35 Y ri Jesús xubij cꞌa chique: Yin cꞌa riyin ri caxlan wey ri yiyaꞌo cꞌaslen. 
Ri xtucukubaꞌ rucꞌuꞌx wuqꞌui, man chic cꞌa xtinum ta ri ránima. Y chukaꞌ ri 
xtiniman wuche (wixin), ma xtutij ta chic chakiꞌj chiꞌ c ri ránima. 36 Pero can 
achiꞌel cꞌa ri nbin chiwe, chi astapeꞌ riyix can itzꞌeton ri nben riyin, xa ma 
yininimaj ta. 37 Quinojel ri winek ri yeyatej na chuwe ruma ri Nataꞌ, xquepe 
chinucanoxic y riyin xquencꞌul; y majun bey xquenwetzelaj ta el. 38 Ruma riyin 
ma yin kajnek ta pe chilaꞌ chicaj chubanic ri nwajoꞌ riyin. Riyin yin kajnek pe 
chubanic ri samaj ri nrajoꞌ d ri yin takayon pe. 39 Y ri nrajoꞌ ri Nataꞌ Dios ri yin 
takayon pe, ya cꞌa chi quinojel ri ye ruyaꞌon chuwe, man ta jun xtisach ca, e y 
pa ruqꞌuisbel kꞌij xquencꞌasoj el chiquicojol ri caminakiꞌ. 40 Ri nrajoꞌ ri Nataꞌ ri 
yin takayon pe, ya cꞌa chi quinojel ri yetzꞌeto ri Cꞌajolaxel y niquinimaj, xticꞌojeꞌ 
cꞌa quicꞌaslen riche (rixin) xtibe kꞌij xtibe sek f y xquencꞌasoj el chiquicojol ri 
caminakiꞌ ri pa ruqꞌuisbel kꞌij, xchaꞌ ri Jesús chique ri winek.

41 Yacꞌa ri winek israelitas riꞌ yexebexot (yexebeloj) apo chrij ri Jesús, ruma 
Riyaꞌ xubij: Riyin ri caxlan wey ri kajnek pe chilaꞌ chicaj. 42  Y yequibilaꞌ cꞌa: 
¿La xa ma ya ta cami reꞌ ri Jesús ri rucꞌajol ri José? g Xa ketaman cꞌa quiwech 
ri ruteꞌ rutataꞌ. ¿Achique cꞌa ruma nubij chi Riyaꞌ kajnek pe chilaꞌ chicaj?

43 Pero ri Jesús xubij cꞌa chique: Ma quixxebexot (quixxebeloj) ta pe chuwij. 
44 Majun winek ri nicowin nipe wuqꞌui, wi ma ya ta ri Tataꞌixel ri takayon pe 
wuche (wixin) ri nibano pe chare chi nipe wuqꞌui. Y ri yeniman wuche (wixin) 
xquencꞌasoj cꞌa el chiquicojol ri caminakiꞌ ri pa ruqꞌuisbel kꞌij. 45 Y tzꞌibatal 
chukaꞌ ca cuma ri profetas ri xekꞌalajsan ri ruchꞌabel ri Dios ojer ca, chi 
quinojel ri winek xquetijox na ruma ri Dios, h queriꞌ ri nubij. Y ri achique cꞌa ri 
nracꞌaxaj ri ruchꞌabel ri Nataꞌ Dios y nretamaj, can xtipe cꞌa chinucanoxic.

46 Pero majun winek ri tzꞌeteyon ta riche (rixin) ri Tataꞌixel. i Xaxu (xaxe wi) 
riyin ri yin petenak chilaꞌ chicaj riqꞌui Riyaꞌ ri yin tzꞌeteyon ruwech ri Dios. 
47 Can kitzij cꞌa ri nbij chiwe: Ri niniman cꞌa wuche (wixin), can cꞌo rucꞌaslen j 
riche (rixin) xtibe kꞌij xtibe sek. 48 Yin cꞌa riyin ri caxlan wey ri yiyaꞌo ri cꞌaslen. k 

l He. 10.5. m He. 10.10. n Jn. 7.43; 9.16. o 1 Co. 6.17; Ef. 5.30; 1 Jn. 3.23, 24; 4.15. p 2 
Co. 6.16. q Jn. 6.31, 49. r Jn. 2.25. s Mr. 16.19. t Jn. 3.13. u Sal. 119.50. v 2 Co. 3.6. 

49 Tek ri iwatiꞌt imamaꞌ xekꞌax chupan ri desierto, riyeꞌ xquitij ri caxlan wey ri 
xubiniꞌaj maná, pero ma xuyaꞌ ta quicꞌaslen riche (rixin) xtibe kꞌij xtibe sek, xa 
xecom. 50 Yacꞌa ri kas kitzij caxlan wey, ri kajnek pe chilaꞌ chicaj, nuben chique 
ri yetijo chi ma xqueꞌapon ta chupan ri camic riche (rixin) xtibe kꞌij xtibe sek. 
51 Yin cꞌa riyin ri caxlan wey ri yiyaꞌo cꞌaslen ri xika pe chilaꞌ chicaj. Ri xquetijo 
cꞌa re caxlan wey reꞌ, xquecꞌaseꞌ riche (rixin) xtibe kꞌij xtibe sek. Ri caxlan wey 
cꞌa ri xtinyaꞌ riyin chique can ya cꞌa ri nuchꞌacul, l ri xtapon pa camic m riche 
(rixin) chi nuyaꞌ quicꞌaslen ri winek ri yecꞌo chuwech re ruwachꞌulef.

52  Y ri winek israelitas riꞌ, tek xquicꞌaxaj ri xubij ri Jesús, xquichop cꞌa 
chꞌaꞌoj chiquiwech ka riyeꞌ y niquibilaꞌ cꞌa: n ¿Achique cꞌa rubanic riꞌ chi 
Riyaꞌ nuyaꞌ ri ruchꞌacul chake riche (rixin) chi nikatij? yechaꞌ.

53 Y ri Jesús xubij cꞌa chique: Kitzij wi nbij, wi xa ma nitij ta ri nuchꞌacul y ma 
nikum ta chukaꞌ ri nuquiqꞌuel riyin ri Cꞌajolaxel ri xinalex chicojol, man cꞌo ta ri 
icꞌaslen riche (rixin) xtibe kꞌij xtibe sek. 54 Ri xtiquitij cꞌa ri nuchꞌacul y xtiquikum 
chukaꞌ ri nuquiqꞌuel, cꞌo cꞌa ri quicꞌaslen riche (rixin) xtibe kꞌij xtibe sek. Y riyin 
xquencꞌasoj el chiquicojol ri caminakiꞌ ri pa ruqꞌuisbel kꞌij. 55 Ruma ri nuchꞌacul 
yariꞌ ri kitzij caxlan wey y ri nuquiqꞌuel yariꞌ ri kitzij yaꞌ ri can niyaꞌo cꞌaslen. 56 Ri 
niquitij cꞌa ri nuchꞌacul y niquikum chukaꞌ ri nuquiqꞌuel, xa jun cꞌa ri xtikaben 
quiqꞌui. o Riyeꞌ xquecꞌojeꞌ wuqꞌui riyin y riyin quiqꞌui riyeꞌ. p 57 Ri Tataꞌixel ri yin 
takayon pe, can cꞌo wi rucꞌaslen y ruma chukaꞌ Riyaꞌ cꞌo nucꞌaslen. Y can queriꞌ 
cꞌa chukaꞌ ri winek ri xquinquicꞌul riyin, can xquecꞌaseꞌ wi wuma riyin. 58 Ri kas 
kitzij caxlan wey, ri kajnek pe chilaꞌ chicaj, ma junan ta riqꞌui ri maná ri xquitij 
ri iwatiꞌt imamaꞌ, q ruma riyeꞌ xquitij ri maná pero ma riqꞌui wi riꞌ, ma xecꞌaseꞌ ta 
riche (rixin) xtibe kꞌij xtibe sek, xa xecom. Yacꞌa ri niquitij ri kitzij caxlan wey ri 
kajnek pe chilaꞌ chicaj, xticꞌojeꞌ quicꞌaslen riche (rixin) xtibe kꞌij xtibe sek.

59 Yacꞌareꞌ ri xubij ri Jesús chique ri winek israelitas ri quimolon quiꞌ 
chupan ri jay ri kas nicꞌut wi ri ruchꞌabel ri Dios chiriꞌ pa tinamit Capernaum.

Ri ruchꞌabel ri Jesús can nuyaꞌ wi cꞌaslen riche (rixin) xtibe kꞌij xtibe sek
60 Y tek ri yetzekelben riche (rixin) ri Jesús quicꞌaxan chic ka ri xubij, 

ye qꞌuiy cꞌa chique riyeꞌ ri xquibij: Can cꞌayef (cuesta) rucꞌuaxic ri xubij. 
¿Achique ta cꞌa xtiniman re tzij reꞌ? xechaꞌ ka.

61 Y ri Jesús can retaman wi ri yetajin niquichꞌob pa tak cánima r ye qꞌuiy 
chique ri yetzekelben riche (rixin), rumariꞌ xubij chique: ¿Achique ruma tek 
riyix nichꞌob chi cꞌayef (cuesta) riche (rixin) chi xtinimex ri xinbij? 62  Wi ta 
yinitzꞌet riyin ri Cꞌajolaxel ri xinalex chicojol chi yitzolin chilaꞌ riqꞌui ri Dios s 
ri acuchi (achique) yin petenak wi, t ¿la ma yininimaj ta cami? 63 Ri rucꞌaslen 
ri ichꞌacul, ya ri ruꞌespíritu ri niyaꞌo. Ri ichꞌacul xa majun rejkalen. Yacꞌa ri 
chꞌabel ri ye nbin chic ka u chiwe ye espíritu y ye cꞌaslen. v 64 Pero cꞌa ye qꞌuiy 

w Jn. 2.24. x 1 Jn. 2.19. y Mt. 16.16; Mr. 1.1; Hch. 8.37; 1 Jn. 5.1. z Jn. 5.16. a Lv. 
23.34. b Mr. 3.21. 

na chiwe riyix ri ma yinquinimaj ta, xchaꞌ ri Jesús. Queriꞌ xubij ruma Riyaꞌ 
can pa rutiquiribel retaman chic pe w achique winek ri ma xqueniman ta 
riche (rixin), y ri achique ri xtijacho el riche (rixin) pa quikꞌaꞌ ri winek.

65 Y ri Jesús xubij cꞌa: Rumariꞌ xinbij chiwe chi majun winek ri nicowin 
ta nipe wuqꞌui, wi ma yaꞌon ta pe chare ruma ri Tataꞌixel chi nucukubaꞌ 
rucꞌuꞌx wuqꞌui.

66 Ruma cꞌa ri xubij ri Jesús, ye qꞌuiy cꞌa chique ri can yetzekelben riche 
(rixin), man chic xquitzekelbej ta. Xa can xetzolin ca. x 67 Y ri Jesús xubij cꞌa 
chique ri cablajuj rudiscípulos: ¿Riyix chukaꞌ niwajoꞌ yixbe ca? xchaꞌ chique.

68  Y ri Simón Pedro xubij cꞌa chare ri Jesús: Ajaf, ¿achoj riqꞌui ta cꞌa 
chic yojbe wi? Majun chic jun achoj riqꞌui yojbe wi, ruma xaxu (xaxe) wi 
ri achꞌabel riyit ri niyaꞌo cꞌaslen riche (rixin) xtibe kꞌij xtibe sek. 69 Riyoj 
can kacukuban kacꞌuꞌx awuqꞌui y ketaman chi yit cꞌa riyit ri Cristo, ri 
Rucꞌajol ri cꞌaslic Dios. y

70 Y ri Jesús xubij cꞌa: Astapeꞌ can yin cꞌa riyin ri xichaꞌo iwuche (iwixin) 
riyix cablajuj, ma riqꞌui wi riꞌ, can cꞌo cꞌa jun itzel winek xel chicojol, xchaꞌ.

71 Tek ri Jesús xunataj cꞌa ri jun ri itzel winek, chrij cꞌa ri Judas 
Iscariote xchꞌo wi; ri Judas ri rucꞌajol ri jun achi Simón rubiꞌ. Ri Jesús 
xunataj cꞌa ri jun riꞌ, ruma yacꞌariꞌ ri xticꞌayin el riche (rixin) ri Jesús. Y 
riyaꞌ can jun cꞌa chique ri cablajuj rudiscípulos.

Ri Jesús ma ninimex ta cuma ri ye rachꞌalal

7  1 Y cꞌacꞌariꞌ tek ri Jesús xbe pa tak tinamit ri yecꞌo pa rucuenta ri Galilea. 
Man cꞌa nrajoꞌ ta chic napon pa tak tinamit ri yecꞌo pa rucuenta ri Judea, 

ruma ri achiꞌaꞌ israelitas ri cꞌo quikꞌij, niquicanolaꞌ cꞌa achique ta rubanic 
niquiben riche (rixin) chi niquicamisaj. z 2 Ri kꞌij cꞌa riꞌ, xa can nakaj chic cꞌa cꞌo 
wi ri jun chique ri quinimakꞌij ri israelitas; jun nimakꞌij tek ri israelitas yecꞌojeꞌ 
pa tak caꞌaj a ri ye banon riqꞌui rukꞌaꞌ tak cheꞌ, riche (rixin) chi niquinatabej ri 
tiempo ri xquikꞌaxaj ri catiꞌt quimamaꞌ chupan ri desierto. 3 Y ri ye rachꞌalal 
cꞌa ri Jesús xquibij chare: Catel el jubaꞌ re pa Galilea y jet cꞌa pa Judea, riche 
(rixin) chi queriꞌ ri winek ri yetzekelben awuche (awixin) ri yecꞌo chilaꞌ, 
niquitzꞌet ri milagros ri yeꞌabanalaꞌ. 4 Ruma tek cꞌo jun ri nrajoꞌ nukꞌalajsaj riꞌ 
chiquiwech ri winek, ma utz ta cꞌa chi nrewaj riꞌ. Y riyit ruma chi naben re 
cosas reꞌ, can nicꞌatzin chi nakꞌalajsaj awiꞌ chiquiwech ri winek, yechaꞌ chare.

5 Astapeꞌ riyeꞌ can cachꞌalal ri Jesús, b pero xa man cꞌa niquinimaj ta. 6 Y 
yacꞌariꞌ tek ri Jesús xubij cꞌa chique ri ye rachꞌalal: Riyin ma jane napon ta ri 
kꞌij riche (rixin) chi yibe. Yacꞌa riyix utz chi xabachique hora yixbe. 7 Riyix 
majun modo chi xquixetzelex ta cuma ri winek ri xa riqꞌui ri ruwachꞌulef 
quicukuban wi quicꞌuꞌx. Yacꞌa riyin can yinquetzelaj wi, ruma riyin can 

nkꞌalajsaj ri itzel ri yequibanalaꞌ. 8 Jix cꞌa iyon riyix chupan ri nimakꞌij. Riyin 
xa cꞌa ma jane yibe ta chupan ri nimakꞌij riꞌ. Ruma ri kꞌij riche (rixin) chi 
nkꞌalajsaj wiꞌ, can cꞌa ma jane napon ta, xchaꞌ ri Jesús chique.

9 Y tek ri Jesús rubin chic cꞌa ronojel reꞌ chique ri ye rachꞌalal, Riyaꞌ cꞌa 
xcꞌojeꞌ na ca ri chiriꞌ pa Galilea.

Ri Jesús xbe chupan ri nimakꞌij tek ri israelitas yecꞌojeꞌ 
pa tak caꞌaj ri banon riqꞌui rukꞌaꞌ tak cheꞌ

10 Y tek ye benak chic ri ye rachꞌalal chupan ri nimakꞌij riꞌ, cꞌacꞌariꞌ tek Riyaꞌ 
xbe. Pero xa ma xucꞌut ta riꞌ tek xbe. 11 Yacꞌa chupan ri nimakꞌij riꞌ, ri achiꞌaꞌ 
israelitas ri yeꞌetzelan riche (rixin) ri Jesús, yexuleꞌ yejoteꞌ chucanoxic y 
niquicꞌutulaꞌ cꞌa chique ri winek: ¿La ma itzꞌeton ta ri jun achi riꞌ? yechaꞌ.

12  Y chiquicojol ri winek ri yecꞌo chupan ri nimakꞌij riꞌ, qꞌuiy cꞌa ri niquibij 
chrij ri Jesús. Yecꞌo ri niquibij chi ri Jesús can utzilaj achi wi. Yecꞌo ri ma 
que ta riꞌ niquibij, xa niquibilaꞌ cꞌa chi ri Jesús xa yerukꞌol ri winek.

13  Pero majun cꞌa chique ri winek ri yebin queriꞌ ri niquikꞌalajsaj ta quiꞌ, 
ruma xa niquixibij cꞌa quiꞌ chiquiwech ri israelitas ri cꞌo quikꞌij. c

14 Y yacꞌa tek nicꞌajarnek ri nimakꞌij, yacꞌariꞌ tek ri Jesús xapon ri pa rachoch ri 
Dios ri chiriꞌ pa Jerusalem. Y Riyaꞌ can nucꞌut cꞌa ri ruchꞌabel ri Dios chiquiwech ri 
winek ri quimolon quiꞌ chiriꞌ. 15 Ri achiꞌaꞌ israelitas ri can cꞌo quikꞌij, can xquimey 
cꞌa ri yerubij ri Jesús, y rumariꞌ niquibij: ¿Achique cꞌa ruma re achi reꞌ can qꞌuiy 
retaman d chrij ri ruchꞌabel ri Dios y xa majun bey xutijoj ta riꞌ? yechaꞌ cꞌa.

16 Pero ri Jesús xubij: Ri utzilaj tak chꞌabel ri yencꞌut riyin, can ya ri yin 
takayon pe ri chilabeyon pe chuwe. e Reꞌ ma wuche (wixin) ta cꞌa riyin. 17 Y 
ri winek ri can nrajoꞌ cꞌa nuben ri achiꞌel nrajoꞌ ri Dios, ri winek riꞌ can 
xtretamaj cꞌa, wi ri utzilaj chꞌabel ri ncꞌut riyin can riqꞌui ri Dios petenak wi o 
xa nuyon riyin yibin. 18 Achique cꞌa winek ri ruyon riyaꞌ nukꞌalajsaj ka riꞌ, can 
nrajoꞌ cꞌa chi niyaꞌox (nyaꞌ) rukꞌij cuma ri winek. f Yacꞌa riyin nwajoꞌ chi riyix 
niyaꞌ ta rukꞌij rucꞌojlen ri Dios ri yin takayon pe. Y yariꞌ nikꞌalajsan wuche 
(wixin) chi can kitzij wi ri nbij y majun etzelal wuqꞌui.

19 Ri Moisés xuyaꞌ ri ley pan ikꞌaꞌ, g pero majun chiwe riyix nunimaj ta ri nubij 
ri ley riꞌ, ruma chi riyix can nitij ikꞌij riche (rixin) chi niwajoꞌ yinicamisaj. h

20 Y ri winek xquibij cꞌa: Laꞌ xa cꞌo jun itzel espíritu awuqꞌui ri yit 
chꞌujirisayon. i ¿Achique cꞌa ri najowan nicamisan awuche (awixin)? xechaꞌ.

21 Pero ri Jesús xubij cꞌa chique: Riyix can ximey tek xitzꞌet chi riyin pa jun 
uxlanibel kꞌij tek xinben jun milagro. 22 Y ri Moisés tek xuyaꞌ ri ley, xubij cꞌa 
chi tiban ri circuncisión j chique ri tak cꞌajolaꞌ (alaboniꞌ). Pero xa ma ya ta cꞌa 
riyaꞌ ri xtiquiriban pe, xa ye ri ojer tak katiꞌt kamamaꞌ ri xetiquiriban pe. Y 
rumariꞌ riyix, tek napon ri wakxakiꞌ kꞌij talex wi jun acꞌal ti cꞌajol (alaꞌ), astapeꞌ 

pa jun uxlanibel kꞌij, can niben wi cꞌa ri circuncisión chare. 23 Riyix nibij chi 
ma niwajoꞌ ta yixkꞌax pa ruwiꞌ ri nubij chupan ri ley ri ruyaꞌon ca ri Moisés, 
y rumariꞌ astapeꞌ pa jun uxlanibel kꞌij riyix can niben wi ri circuncisión. ¿Y 
achique ruma tek xpe iwoyowal chuwe riyin ruma xincꞌachojsaj jun achi pa 
jun uxlanibel kꞌij? 24 Man cꞌa tibij ta chi riyin ma utz ta ri xinben, ruma queriꞌ 
nitzꞌet riyix. Xa can tiwetamaj na cꞌa jabel, la kas queriꞌ o ma que ta riꞌ; riche 
(rixin) chi queriꞌ ma yixsach ta riqꞌui ri nibij, xchaꞌ ri Jesús.

Tek ri Jesús xubij chi riqꞌui ri Dios petenak wi
25  Y yecꞌo cꞌa chique ri winek aj chiriꞌ pa tinamit Jerusalem ri niquibilaꞌ 

cꞌa: ¿La ma ya ta cami cꞌa achi reꞌ ri nicanox riche (rixin) chi nicamisex? 
26  Pero Riyaꞌ xa ma rewan ta riꞌ. Titzuꞌ cꞌa laꞌ, Riyaꞌ nichꞌo chiquiwech ri 
winek y majun niquibij ta chare. Riqꞌui jubaꞌ ri aj kꞌatbel tak tzij ri yecꞌo 
chkacojol xa xquetamaj yan chi can ya wi Riyaꞌ ri Cristo. 27 Pero ma ya ta 
Riyaꞌ ri Cristo, ruma xa can ketaman cꞌa acuchi (achique) nipe wi. k Ruma 
tek xtoka ri kitzij Cristo, xa man cꞌa xtetamex ta achique lugar nbecꞌulun 
wi pe, yechaꞌ ri winek aj Jerusalem.

28 Y ri Jesús nichꞌo cꞌa chiquiwech ri winek chiriꞌ pa rachoch ri Dios. Y 
riqꞌui cꞌa ruchukꞌaꞌ xchꞌo y xubij: Riyix can iwetaman wi nuwech, y chukaꞌ 
iwetaman acuchi (achique) yipe wi. Pero ma nuyon ta riyin xinben chi xipe 
chuwech re ruwachꞌulef. Ri yin takayon pe l ya ri kitzij Dios, xa yacꞌa chi riyix 
ma iwetaman ta ruwech. m 29 Riyin can wetaman wi cꞌa ruwech, n ruma riqꞌui 
Riyaꞌ yin petenak wi; y can ya chukaꞌ Riyaꞌ ri yin takayon pe, xchaꞌ ri Jesús.

30 Y can yecꞌo cꞌa ri xcajoꞌ chi xquichop ta el, o pero majun xunim ta riꞌ 
riche (rixin) chi xquichop ta el ri Jesús, ruma ma jane napon ta ri hora p riche 
(rixin) chi nichapatej. 31 Y yecꞌo cꞌa ye qꞌuiy chique ri winek ri xeniman riche 
(rixin) ri Jesús chupan ri kꞌij riꞌ. Ri winek cꞌa riꞌ niquibij: Yareꞌ ri Cristo, ruma 
majun chic ri xtipe ta ri xtibano milagros achiꞌel nuben re achi reꞌ, xechaꞌ.

Tek ri fariseos xequitek ri ye aj chꞌameꞌy chuchapic ri Jesús
32  Y ri fariseos xquicꞌaxaj cꞌa chi queriꞌ ri yequibilaꞌ ri winek chrij ri Jesús. 

Rumariꞌ ri achiꞌaꞌ fariseos y ri principaliꞌ tak sacerdotes, xequitek cꞌa el ye aj 
chꞌameꞌy chuchapic. 33 Yacꞌariꞌ tek ri Jesús xubij: Xa jubaꞌ chic cꞌa ri yicꞌojeꞌ 
el iwuqꞌui. Cꞌacꞌariꞌ xquitzolin riqꞌui ri achique yin takayon pe. 34 Riyix 
xquinicanoj cꞌa, y ma xquiniwil ta chic; ruma acuchi (achique) ri xquibecꞌojeꞌ 
wi riyin, ma xquixcowin ta xquixapon q chinucanoxic, xchaꞌ ri Jesús.

35 Y ri achiꞌaꞌ israelitas ri cꞌo quikꞌij, niquibilaꞌ cꞌa chiquiwech: ¿Achique cami 
lugar xtibe wi re achi reꞌ? Ruma nubij chi chiriꞌ ma xtibekilaꞌ ta chic. ¿Nibe 
cami cꞌa pa nicꞌaj chic ruwachꞌulef r quiqꞌui ri israelitas ri yecꞌo chiquicojol ri 

ma ye israelitas ta o yeberutijoj cami ri ma ye israelitas ta? 36 ¿Achique cꞌa ntel 
wi chi tzij reꞌ tek xubij: Xquinicanoj y ma xquiniwil ta, y ri acuchi (achique) 
xquibecꞌojeꞌ wi riyin, ma xquixcowin ta xquixapon riyix? yechaꞌ cꞌa.

Ri yaꞌ riche (rixin) cꞌaslen
37 Chupan cꞌa ri nimalaj kꞌij y ruqꞌuisbel riche (rixin) ri jun semana 

nimakꞌij riꞌ, ri Jesús xpaꞌeꞌ anej y riqꞌui cꞌa ruchukꞌaꞌ xubij: Wi cꞌo cꞌa jun 
ri can nichakiꞌj ruchiꞌ, s tipe cꞌa wuqꞌui riyin, y tucꞌuyaꞌ. 38  Ri can xtipe 
cꞌa wuqꞌui riyin riche (rixin) chi yirunimaj, can xtalex cꞌa ri yaꞌ t riche 
(rixin) cꞌaslen pa ránima, y can achiꞌel cꞌa ri nuben ri raken yaꞌ, can queriꞌ 
xtuben pa rucꞌaslen. Queriꞌ nubij chupan ri ruchꞌabel ri Dios ri tzꞌibatal ca.

39 Ri yaꞌ cꞌa ri xunataj ri Jesús, ya cꞌa ri nichꞌo chrij ri Lokꞌolaj Espíritu; u 
ruma can yacꞌariꞌ ri xtiquicꞌul ri winek ri yeniman riche (rixin) ri Jesús. Y ri 
kꞌij cꞌa riꞌ cꞌa ma jane tika ta pe ri Lokꞌolaj Espíritu, ruma cꞌa ma jane tibe ri 
Jesús chilaꞌ chicaj riche (rixin) chi nucꞌul chic jun bey ri rukꞌij rucꞌojlen.

Yecꞌo cꞌa winek xebin chi ri Jesús yariꞌ ri Cristo y yecꞌo xebin chi ma ya ta
40 Y yecꞌo cꞌa chique ri winek, tek xquicꞌaxaj ka ri chꞌabel ri xerubij ri 

Jesús, xquibij cꞌa: Kas kitzij wi chi ya profeta laꞌ ri nikꞌalajsan ri ruchꞌabel 
ri Dios; achiꞌel ri bitajnek ca, ri can cꞌo chi nipe na. v

41 Y yecꞌo nicꞌaj ri niquibij: Re Jesús reꞌ yareꞌ ri Cristo. w Pero yecꞌo chic cꞌa nicꞌaj 
ri niquibij: ¿La xa ta pa Galilea cꞌa nipe wi ri Cristo? yechaꞌ. 42 Ruma ri ruchꞌabel ri 
Dios ri tzꞌibatal ca nubij chi ri Cristo jun chique ri ye riy rumam ri rey David. x Y ri 
chiriꞌ pa Belén y ri tinamit ri xalex wi ri David, chiriꞌ cꞌo chi nipe wi ri Cristo, yechaꞌ.

43  Can ma junan ta cꞌa ri niquichꞌob chrij ri Cristo; ruma xa jun wi nubij 
la jun y jun wi chic nubij la jun. 44 Y yecꞌo cꞌa nicꞌaj chic chique ri winek, 
can xcajoꞌ cꞌa chi xquichop ta el ri Jesús, pero xa can majun ri xchapo ta el.

Ri achiꞌaꞌ ri cꞌo quikꞌij ma niquinimaj ta chi ri Jesús takon pe ruma ri Dios
45 Yacꞌa tek xetzolin pe ri ye aj chꞌameꞌy quiqꞌui ri principaliꞌ tak 

sacerdotes y quiqꞌui ri achiꞌaꞌ fariseos z ri ye takayon el quiche (quixin), 
xcꞌutux cꞌa chique: ¿Achique ruma tek ma xichop ta pe ri Jesús? xeꞌucheꞌex.

46 Pero ri ye aj chꞌameꞌy riꞌ xquibij: Riyoj man cꞌa xkachop ta pe, ruma ri 
chꞌabel ri yerubij Riyaꞌ majun chic cꞌa achi biyon ta. Can sibilaj jabel, xechaꞌ.

47 Yacꞌariꞌ tek ri achiꞌaꞌ fariseos xquibij cꞌa chique ri ye aj chꞌameꞌy: ¿Riyix 
chukaꞌ xixkꞌolotej pe pa rukꞌaꞌ? 48 ¿La cꞌo ta cami jun chique ri aj kꞌatbel tak tzij o 
cꞌo ta cami jun chique ri fariseos ri ye nimayon riche (rixin) ri nubij Riyaꞌ? a 49 Xa 
ye ri winek ri ma quetaman ta ri ley ri ruyaꞌon ca ri Moisés, xa yeriꞌ ri yeniman 
riche (rixin) ri Jesús. Y xa xtika ta cꞌa ri rucꞌayewal pa quiwiꞌ riyeꞌ, xechaꞌ.

50 Pero ri achi fariseo ri Nicodemo rubiꞌ, ri chakꞌaꞌ xapon riqꞌui ri 
Jesús, b xubij cꞌa chique ri ye rachibil: 51 ¿La utz ta cami chuwech ri kaley 
chi nibix chi jun achi cꞌo rumac, tek xa ma etaman ta, ni ma acꞌaxan ta 
chukaꞌ chare wi kas kitzij chi cꞌo mac rubanon o xa ma jun?

52  Y riyeꞌ xquibij cꞌa chare ri Nicodemo: ¿Achique ruma nabij queriꞌ? 
Riyit ni ma yit ta aj Galilea. Tanicꞌoj na peꞌ jabel rupan ri ruchꞌabel ri 
Dios y tatzꞌetaꞌ ri tzꞌibatal ca chiriꞌ. Can nikꞌalajin wi cꞌa chi ri pa Galilea 
ma xtel ta cꞌa pe jun profeta ri nikꞌalajsan ri ruchꞌabel ri Dios, xechaꞌ.

53 Y yacꞌariꞌ tek ri achiꞌaꞌ ri quimolon quiꞌ, xquitaluj el quiꞌ y xebe chcachoch.

Jun ixok aj mac

8  1 Ri Jesús xbe cꞌa pa ruwiꞌ ri juyuꞌ ri Olivos rubiꞌ. 2  Y nimakꞌaꞌ yan, 
Riyaꞌ xapon chic cꞌa ri pa rachoch ri Dios. Y ri winek xeꞌapon cꞌa riqꞌui. 

Y tzꞌuyul tek nubij ri ruchꞌabel ri Dios chique ri winek ri quimolon apo quiꞌ 
chiriꞌ. 3 Yacꞌariꞌ tek ri achiꞌaꞌ fariseos y ri aj tzꞌibaꞌ xeꞌapon cꞌa riqꞌui ri Jesús; 
quicꞌuan apo jun ixok ri nimacun riqꞌui jun achi ri xbeꞌilitej pe. Xbequipabaꞌ 
chuwech ri Jesús, chiriꞌ pa quinicꞌajal. 4 Ri fariseos y ri aj tzꞌibaꞌ riꞌ xquibij 
cꞌa chare ri Jesús: Tijonel, re jun ixok re kapaban chawech, nimacun riqꞌui 
jun achi ri xilitej pe. 5 Chupan ri ley ri ruyaꞌon ca ri Moisés, nubij chi ri 
yebano quereꞌ, quecamisex chi abej. c ¿Achique cꞌa nabij riyit? ¿Utz o ma utz 
ta nikacamisaj chi abej re jun ixok reꞌ? xechaꞌ chare.

6  Ri achiꞌaꞌ riꞌ queriꞌ xquibij chare riche (rixin) chi niquitojtobej ri Jesús; 
riche (rixin) chi queriꞌ yecowin yetzujun (yesujun) chrij. Pero ri Jesús 
xa xluqueꞌ ka, y cꞌo cꞌa xerutzꞌibaj ka pan ulef riqꞌui ri ruwiꞌ rukꞌaꞌ. 7 Y 
ruma cꞌa chi ri achiꞌaꞌ riꞌ can sibilaj cꞌa niquicꞌutuj apo chare ri Jesús, wi 
nicamisex o ma nicamisex ta ri ixok riꞌ, Riyaꞌ xtzꞌuyeꞌ anej choj y xubij: 
Achique chiwe riyix ri majun rumac, d yariꞌ ri tichapo cꞌa rucꞌakic chi abej 
re ixok reꞌ, xchaꞌ chique.

8  Y ri Jesús xluqueꞌ chic cꞌa ka jun bey y xuchop chic cꞌa tzꞌibanic riqꞌui 
ri ruwiꞌ rukꞌaꞌ, ri chiriꞌ pan ulef. 9 Tek ri ye tzujunel (sujunel) chrij ri ixok 
xquicꞌaxaj cꞌa ri xubij ri Jesús, ri cánima xubij chique chi riyeꞌ chukaꞌ ye 
aj maquiꞌ; e y chi jojun xeꞌel cꞌa el chiriꞌ. Xenabeyej el ri rijitaꞌk, y cꞌacꞌariꞌ 
xebe ri cꞌa ye acꞌalaꞌ na. Xa can xu (xe wi) chic cꞌa ri ixok ri xbequipabaꞌ 
pa nicꞌaj ri xcꞌojeꞌ ca chiriꞌ chuwech ri Jesús. 10 Y tek ri Jesús xtzꞌuyeꞌ 
chic anej choj, xutzꞌet cꞌa chi xaxu (xaxe wi) chic ri ixok ri paꞌel ca chiriꞌ. 
Rumariꞌ xucꞌutuj cꞌa chare ri ixok riꞌ: ¿Y ri winek ri yetzujun (yesujun) 
chawij? ¿Majun ri xcꞌojeꞌ ca riche (rixin) chi yarucamisaj? xchaꞌ ri Jesús.

11 Y ri ixok riꞌ xubij: Ajaf, majun chic cꞌo ca, xchaꞌ. Y ri Jesús xubij 
cꞌa chare: Ni xa ta riyin nbij chi yacamisex. f Wacami xa catzolin, y ma 
camacun ta chic.

g Jn. 1.9. h Jn. 7.29; 8.42; 13.3. i Jn. 7.24. j Dt. 17.6; 19.15; 2 Co. 13.1; He. 10.28. k 2 P. 
1.17; 1 Jn. 5.10, 11. l Jn. 16.3. m Jn. 14.7. n Jn. 7.30. o Jn. 7.34. p Jn. 17.16. 

Ri Jesús ya Riyaꞌ ri Sakil riche (rixin) ri quicꞌaslen 
ri winek chuwech re ruwachꞌulef

12  Tek ri Jesús xchꞌo chic cꞌa jun bey chique ri winek, xubij cꞌa: Yin cꞌa 
riyin ri yisakirisan quicꞌaslen ri winek g ri yecꞌo chuwech re ruwachꞌulef. 
Ri nitzekelben wuche (wixin), can xtril ri sakil riche (rixin) ri rucꞌaslen 
wuqꞌui. Y riyaꞌ man chic cꞌa xtibiyin ta pa kꞌekuꞌm.

13 Yacꞌariꞌ tek ri achiꞌaꞌ fariseos ri yecꞌo cꞌa chiriꞌ, xquibij apo chare ri Jesús: 
Riyoj ma nikanimaj ta chi kitzij ri nabij chawij, ruma xa yit cꞌa riyit ri yabin ka.

14 Pero ri Jesús xubij cꞌa chique ri achiꞌaꞌ fariseos: Astapeꞌ chi xa yin cꞌa riyin ri 
yikꞌalajsan ka wiꞌ, can kitzij wi cꞌa ri nkꞌalajsaj ka chuwij. Ruma riyin wetaman 
achique lugar yin petenak wi, h y can chiriꞌ cꞌa chukaꞌ xquitzolin wi. Yacꞌa riyix 
ma iwetaman ta acuchi (achique) yipe wi, ni ma iwetaman ta cꞌa chukaꞌ acuchi 
(achique) xquibe wi. 15 Y tek riyix nibij chrij jun winek chi cꞌo rumac, riꞌ xa inaꞌoj 
riyix nicusaj. i Yacꞌa riyin ma que ta riꞌ nben. 16 Y wi riyin nkꞌet tzij chrij jun winek, 
can pa ruchojmilal cꞌa nben; ruma ma nuyon ta riyin, xa can wachibil cꞌa ri Nataꞌ 
ri yin takayon pe. 17 Chupan ri iley, tzꞌibatajnek cꞌa chi tek yecꞌo ye caꞌiꞌ j winek ri 
junan niquibij, can kitzij wi ri niquibij. 18 Ri nbij ka chuwij riyin can kitzij wi, y ri 
Nataꞌ ri yin takayon pe, chukaꞌ Riyaꞌ can kitzij ri nubij chuwij, k xchaꞌ ri Jesús.

19 Ri achiꞌaꞌ fariseos xquibij cꞌa chare ri Jesús: ¿Acuchi (achique) cꞌa 
cꞌo wi ri Atataꞌ? xechaꞌ chare. Y ri Jesús xubij cꞌa: Riyix ma iwetaman ta 
ruwech ri Nataꞌ, ruma ma iwetaman ta nuwech riyin. l Wi ta iwetaman 
nuwech riyin, can iwetaman ta chukaꞌ ruwech ri Nataꞌ. m

20 Y ya cꞌa chꞌabel reꞌ ri xerubij ri Jesús chique ri winek tek ruchapon 
quitijoxic, tek quimolon quiꞌ ri acuchi (achique) yeyalox wi ca ri ofrenda 
chiriꞌ pa rachoch ri Dios. Y astapeꞌ xerubilaꞌ chꞌabel queriꞌ chique ri winek, 
can majun ri xchapo ta el ri Jesús, ruma ri hora cꞌa ma jane napon ta. n

Tek ri Jesús xubij chique ri winek chi ma yecowin ta yeꞌapon ri nibe wi Riyaꞌ
21 Y jun bey chic, ri Jesús xubij cꞌa chique: Riyin can xquitzolin wi cꞌa, y tek 

riyix xquinicanoj, man cꞌa xquiniwil ta. Xa can chupan cꞌa ri imac xquixcom wi. 
Y ri achique lugar yibe wi riyin, riyix ma yixcowin ta yixapon, o xchaꞌ ri Jesús.

22  Y yacꞌariꞌ tek ri achiꞌaꞌ ri cꞌo quikꞌij chiquicojol ri israelitas, niquibilaꞌ cꞌa 
chiquiwech: ¿La xtucamisaj cami cꞌa riꞌ? Ruma nubij: Ri acuchi (achique) 
xquibe wi riyin, riyix ma yixcowin ta yixapon, xchaꞌ, yechaꞌ cꞌa ri achiꞌaꞌ riꞌ.

23  Pero ri Jesús xubij cꞌa chique: Riyix can yix aj ruwachꞌulef wi y riyin 
yin aj chilaꞌ chicaj. Can yix riche (rixin) wi re ruwachꞌulef, yacꞌa riyin ma 
yin riche (rixin) ta re ruwachꞌulef. p 24 Y can rumariꞌ xinbij cꞌa chiwe chi 

q Jn. 3.32. r Jn. 3.14; 12.32. s Jn. 5.19, 30. t Jn. 14.10; 16.32. u Jn. 4.34; 6.38. v Jn. 
7.31; 10.42; 11.45. w Ro. 6.18, 22; 8.2; Stg. 1.25; 2.12. x Mt. 3.9. y 2 P. 2.19. z Ap. 5.9. 
a Jn. 7.19. 

chupan ri imac yixcom wi, ruma wi xa ma yininimaj ta yin achique cꞌa 
riyin, can xquixcom na wi chupan ri imac, xchaꞌ.

25  Yacꞌariꞌ tek ri achiꞌaꞌ riꞌ xquibij chic cꞌa chare ri Jesús: ¿Yit 
achique cꞌa riyit? Y ri Jesús xubij chique: Riyin, can yacꞌa tek nchapon 
pe tzij iwuqꞌui, can yacꞌariꞌ tek nbin pe chiwe yin achique riyin. 26  Can 
cꞌo cꞌa qꞌuiy ri nbij chiwij riche (rixin) chi nkꞌet tzij pan iwiꞌ ruma ma 
utz ta ri yixtajin chubanic. Pero ri yin takayon pe, can kitzij wi y ya 
ri wacꞌaxan pe riqꞌui Riyaꞌ, q yariꞌ nbij chiwe riyix y chique quinojel ri 
winek ri yecꞌo chuwech re ruwachꞌulef, xchaꞌ ri Jesús.

27 Pero riyeꞌ ma xkꞌax ta chiquiwech ri xbix chique ruma ri Jesús, chi can 
chrij ri Tataꞌixel nichꞌo wi. 28 Ri Jesús xubij chic cꞌa: Ri kꞌij cꞌa tek xquinijotobaꞌ r 
chuwech cruz riyin ri Cꞌajolaxel ri xinalex chicojol, cꞌa yacꞌariꞌ tek xtiwetamaj yin 
achique cꞌa riyin. Y xtiwetamaj chukaꞌ chi ronojel ri nben riyin, xa ma nben ta 
pa nuyonil. s Xa can achiꞌel ri rubin pe ri Nataꞌ chuwe riyin, can queriꞌ chukaꞌ nbij 
riyin chiwe riyix. 29 Ri Nataꞌ ri yin takayon pe, can cꞌo wuqꞌui. t Man cꞌa yiruyaꞌ ta 
ca nuyon, ruma riyin can nben wi ri nika chuwech Riyaꞌ, u xchaꞌ ri Jesús.

30 Y ruma cꞌa re tzij re xerutzijolaꞌ ri Jesús chique ri winek, ye qꞌuiy cꞌa 
ri xeniman riche (rixin). v

Ri xqueniman ri kitzij can xquecolotej wi
31 Yacꞌariꞌ tek ri Jesús xubij cꞌa chique ri achiꞌaꞌ israelitas ri cꞌo quikꞌij ri 

xeniman riche (rixin): Wi riyix can xquixcꞌojeꞌ jabel chupan ri nuchꞌabel, can 
xquixoc cꞌa kitzij tzekelbey wuche (wixin). 32  Xtiwetamaj cꞌa chukaꞌ achique 
ri kas kitzij; y ri kas kitzij xtuben cꞌa chiwe chi xquixtotej w chuwech ronojel.

33  Y ri winek riꞌ xquibij cꞌa: Riyoj can yoj riy rumam ca ri Abraham, x 
y rumariꞌ ma xojcꞌojeꞌ ta chuxeꞌ quitzij nicꞌaj chic winek. ¿Achique cꞌa 
ruma tek nabij chake chi yojtotej chuwech ronojel?

34 Pero ri Jesús xubij chique: Can kitzij cꞌa re nbij chiwe: Quinojel cꞌa winek ri 
yemacun, can nikꞌalajin chi ye ximil pa rukꞌaꞌ ri mac. y 35 Y jun mozo ri ximil pa 
samaj riqꞌui jun patrón ma xticꞌojeꞌ ta ka jurayil pa rachoch ri patrón riꞌ ruma xa 
xtelesex el. Can queriꞌ wi niban chare jun ri ma riche (rixin) ta ri Dios. Yacꞌa ri 
jun ri can ralcꞌual wi ri Dios, yariꞌ majun bey xtelesex ta el. 36 Rumacꞌariꞌ wi riyin 
ri Cꞌajolaxel ri yicolo iwuche (iwixin) pa rukꞌaꞌ ri mac, kas kitzij wi chi xquixtotej 
chuwech ronojel. z 37 Riyin wetaman chi yix riy rumam ca ri Abraham, xa yacꞌa chi 
riyix xa nicanolaꞌ achique rubanic niben riche (rixin) chi yinicamisaj. a Reꞌ nucꞌut 
cꞌa chi riyix ma iyaꞌon ta kꞌij chare ri nuchꞌabel chi oconek ta ri pa tak iwánima. 
38 Ronojel cꞌa ri nbij riyin, can ya cꞌa ri Nataꞌ ri cꞌutuyun pe chinuwech. Y queriꞌ 
chukaꞌ riyix. Can ya ri iwacꞌaxan riqꞌui ri oconek itataꞌ ri yixtajin chubanic.

Tek ri Jesús xubij chique ri israelitas chi xa ya ri itzel winek oconek quitataꞌ
39 Y riyeꞌ xquibij cꞌa chare ri Jesús: Ri Abraham yariꞌ ri katataꞌ riyoj, b 

xechaꞌ. Y ri Jesús xubij chique: Xa ta yix ralcꞌual ri Abraham, can ta ya 
ri utz ri xerubanalaꞌ riyaꞌ, can ta yariꞌ ri yixtajin chubanic riyix. 40 Pero 
ma que ta riꞌ niben. Riyix xa nicanoj achique rubanic niben riche (rixin) 
chi yinicamisaj riyin ri ntzijoj ri kitzij chiwe ri wacꞌaxan pe riqꞌui ri Dios. 
Ri Abraham ma xuben ta achiꞌel ri niben riyix, y riyix nibij chi yix riy 
rumam ca riyaꞌ. 41 Riyix xa ya cꞌa ri nuben ri jun ri oconek itataꞌ, xa yariꞌ 
ri niben, xchaꞌ ri Jesús chique. Y riyeꞌ xquibij cꞌa chare: Riyoj ma caꞌiꞌ oxiꞌ 
ta ri katataꞌ. Xa can xu (xe wi) cꞌa Jun ri Katataꞌ, y riꞌ ya ri Dios, xechaꞌ.

42 Yacꞌariꞌ tek ri Jesús xubij cꞌa chique ri winek riꞌ: Xa ta can ya ri Dios ri Itataꞌ, 
can ta nikꞌalajin, ruma yiniwajoꞌ ta y yinicꞌul ta jabel; ruma riyin can riqꞌui ri Dios 
yin elenak wi pe y xinocꞌulun chicojol. c Y ma nuyonil ta riyin xinchꞌob chi xipe 
chuwech re ruwachꞌulef. Can ya wi ri Dios ri yin takayon pe. 43 ¿Achique cꞌa ruma 
tek riyix ma nikꞌax ta chiwech ri nbij chiwe? Ruma ma niwajoꞌ ta niwacꞌaxaj ri 
nuchꞌabel. 44 Ri itataꞌ riyix xa ya ri itzel winek y can yix riche (rixin) cꞌa riyaꞌ; y ya 
ri nika chuwech riyaꞌ, yariꞌ ri yixtajin chubanic. Ri itzel winek can pa rutiquiribel 
ruchapon wi pe nicamisan. Man cꞌa xcꞌojeꞌ ta chic chupan ri kitzij, ruma xa can 
majun cꞌa ri kitzij ri cꞌo ta riqꞌui. Xa can riche (rixin) wi chi jun aj tzꞌucuy tzij. Can 
quitataꞌ cꞌa quinojel ri ye aj tzꞌucuy tak tzij. 45 Y riyin ma yininimaj ta ruma can ya 
ri kitzij ri nbij chiwe. 46 ¿La cꞌo cami jun ri nibin pe chuwe wacami achique mac 
ye nubanalon? Y wi can jabel nikꞌalajin chi majun mac pa nucꞌaslen y can ruyon 
kitzij ri nbij, ¿achique cꞌa ruma tek ma yininimaj ta? 47 Ruma ri jun winek ri can 
riche (rixin) chic cꞌa ri Dios, ya ri nubij ri ruchꞌabel ri Dios ri nuben. Yacꞌa riyix ma 
niben ta ri nbij, ruma ma yix riche (rixin) ta ri Dios, xchaꞌ ri Jesús.

Ri Cristo xa can cꞌo wi tek cꞌa ma jane cꞌo ta rutzijol chi nalex ri Abraham
48  Y ri achiꞌaꞌ israelitas ri cꞌo quikꞌij, xquibij cꞌa chare ri Jesús: Kitzij wi 

cꞌa ri nikabij chawij chi riyit xa yit jun winek ri yape pa Samaria y cꞌo 
itzel espíritu awuqꞌui, xechaꞌ chare.

49 Pero ri Jesús xubij cꞌa chique ri achiꞌaꞌ riꞌ: Riyin majun itzel espíritu 
ri cꞌo ta wuqꞌui. Riyin ya cꞌa ri Nataꞌ ri nyaꞌ rukꞌij, pero chiwech riyix xa 
ma que ta riꞌ. Rumariꞌ tek riyix niben chuwe chi majun nukꞌij. 50 Riyin ma 
ncanoj ta nukꞌij nucꞌojlen, yacꞌa ri Nataꞌ nrajoꞌ chi quinojel winek niquiyaꞌ 
ta nukꞌij nucꞌojlen. Y ya cꞌa chukaꞌ Riyaꞌ ri xtikꞌato tzij. 51 Can tiwacꞌaxaj 
cꞌa jabel re xtinbij chiwe: Achique cꞌa winek ri can nunimaj ri nuchꞌabel, 
man cꞌa xtril ta ri jun camic riche (rixin) xtibe kꞌij xtibe sek, d xchaꞌ ri Jesús.

52  Y ri achiꞌaꞌ israelitas ri cꞌo quikꞌij xquibij cꞌa chare ri Jesús: Wacami 
ketaman chic chi can cꞌo itzel espíritu awuqꞌui; ruma nabij chi achique ri 

SAN JUAN 8

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



269

 

e Jn. 7.28. f Ga. 3.8, 16. g Ex. 3.14; Col. 1.17; He. 1.10-12. h Jn. 11.4. i Jn. 17.4. j Jn. 
8.12. k Mr. 8.23. 

yeniman ri achꞌabel, man cꞌa xquecom ta riche (rixin) xtibe kꞌij xtibe sek, 
yachaꞌ. Tatzꞌetaꞌ cꞌa ri katataꞌ Abraham y ri profetas ri xekꞌalajsan ri ruchꞌabel 
ri Dios ojer ca, xa xecom. 53 ¿La más ta cꞌa cꞌo akꞌij riyit que chuwech ri 
katataꞌ Abraham? Riyaꞌ xa xcom, y queriꞌ chukaꞌ ri profetas ri xekꞌalajsan ri 
ruchꞌabel ri Dios ojer ca, xecom. ¿Achique ta cꞌa abanic nabij riyit?

54 Y ri Jesús xubij: Wi xa ta nuyon cꞌa riyin nyaꞌ nukꞌij nucꞌojlen, xa majun 
cꞌa nicꞌatzin wi. Pero ri nukꞌij nucꞌojlen riyin, ya cꞌa ri Nataꞌ niyaꞌo. Ri Nataꞌ 
yacꞌariꞌ ri nibij i-Dios chare. 55 Y astapeꞌ riyix queriꞌ nibij chare, pero ma 
iwetaman ta ruwech. e Yacꞌa riyin can wetaman wi ruwech. Y xa yinoc cꞌa 
jun aj tzꞌucuy tzij achiꞌel riyix, wi ta nbij chi ma wetaman ta ruwech. Pero 
riyin can wetaman wi ruwech y can nben wi cꞌa ri nubij ri ruchꞌabel Riyaꞌ. 
56 Ri Abraham ri tataꞌaj iwuche (iwixin) riyix sibilaj cꞌa xquicot ránima ri 
ojer ca, tek xkꞌax chuwech chi cꞌo chi nutzꞌet na ri nukꞌij. f Y riyaꞌ can xutzꞌet 
na wi, y rumariꞌ sibilaj cꞌa xquicot ránima, xchaꞌ ri Jesús.

57 Yacꞌariꞌ tek ri achiꞌaꞌ israelitas ri cꞌo quikꞌij xquibij chare ri Jesús: 
Riyit nabij chi xatzꞌet ri katataꞌ Abraham, pero riyit xa cꞌa yit acꞌal na. Xa 
cꞌa ma jane cꞌo ta nicꞌaj ciento ajunaꞌ.

58 Pero ri Jesús xubij chique ri achiꞌaꞌ riꞌ: Can kitzij wi nbij chiwe chi riyin 
can yincꞌo wi pe, g tek cꞌa ma jane cꞌo ta rutzijol chi nalex ri Abraham, xchaꞌ.

59 Y ri achiꞌaꞌ riꞌ can yacꞌariꞌ tek xbequisiqꞌuilaꞌ pe abej riche (rixin) chi 
yequiqꞌuek chrij. Pero ri Jesús xrewalaꞌ pe riꞌ chiquicojol ri winek, xel pe 
chiriꞌ pa rachoch ri Dios y xbe.

Tek ri Jesús xucꞌachojsaj jun achi ri can moy pe tek xalex

9  1 Ri Jesús ruchapon bey nikꞌax cꞌa el queriꞌ. Yacꞌariꞌ tek xutzꞌet cꞌa 
jun achi ri can moy pe tek xalex. 2  Y ri discípulos xquicꞌutuj cꞌa 

chare ri Jesús: Tijonel, ¿achique cꞌa ri xmacun riche (rixin) chi quereꞌ 
xalex re jun achi reꞌ? ¿Ye ri ruteꞌ rutataꞌ o ya riyaꞌ? xechaꞌ.

3 Pero ri Jesús xubij: Majun cꞌa chique ta riyeꞌ ri xmacun, riche (rixin) 
chi quereꞌ xucꞌulwachij re jun achi reꞌ. Ni riyaꞌ, ni ri ruteꞌ rutataꞌ. Riyaꞌ can 
quecꞌareꞌ rubanon pe pa ralaxic, riche (rixin) chi xtikꞌalajin ri samaj ri 
xtuben ri Dios riqꞌui. h 4 Riyin nicꞌatzin chi nben ri rusamaj ri yin takayon pe, i 
ruloman chi cꞌa ma jane ntoc ta pe ri akꞌaꞌ, ruma tek ntoc pe ri akꞌaꞌ, majun 
chic nicowin nisamej. 5 Ruloman chi cꞌa yincꞌo na chuwech re ruwachꞌulef, 
yin cꞌa riyin ri Sakil j riche (rixin) ri quicꞌaslen quinojel ri winek, xchaꞌ.

6 Tek ri Jesús ye rubin chic cꞌa ka ri chꞌabel riꞌ, xchuban cꞌa ri pan ulef. Y riqꞌui 
ri ruchub (rucꞌaxej) ri xka pan ulef, xuben jubaꞌ ti chꞌabek. Cꞌacꞌariꞌ ri chꞌabek riꞌ 
xuquil el chrij runakꞌ ruwech ri moy. k 7 Y xubij chare: Wacami cabiyin cꞌa, y jachꞌajaꞌ 
ri runakꞌ awech chupan ri atinibel ri Siloé rubiꞌ. Ri Siloé cꞌa riꞌ ntel chi tzij Takoꞌn. 

Ri achi riꞌ can xbe cꞌa chuchꞌajic ri runakꞌ ruwech, y tek xtzolin pe, nitzuꞌun chic. 
8 Yacꞌariꞌ tek ri winek ri ye ruvecino ri achi riꞌ y ri nicꞌaj chic winek ri ye tzꞌeteyon 
riche (rixin) chi can moy wi, niquibilaꞌ cꞌa: ¿La ma ya ta cami achi reꞌ ri katzꞌeton 
chi nitzꞌuytaj y nucꞌutulaꞌ limosna? yechaꞌ cꞌa.

9 Y yecꞌo cꞌa winek ri yebin: Xa can ya achi laꞌ. Nicꞌaj chic niquibij: Ma ya ta laꞌ, 
xa junan yetzuꞌun riqꞌui ri achi riꞌ, yechaꞌ. Pero riyaꞌ can nubij cꞌa: Yin cꞌa riyin riꞌ.

10 Y ri winek niquicꞌutuj cꞌa chare ri achi riꞌ: ¿Achique cꞌa rubanic xban chawe, 
rumariꞌ tek yatzuꞌun chic re wacami? xechaꞌ cꞌa chare.

11 Ri achi xubij chique: Ri jun achi ri Jesús rubiꞌ xuben jubaꞌ ti chꞌabek y yariꞌ 
ri xuquil chrij ri runakꞌ nuwech, y cꞌacꞌariꞌ xubij chuwe: Cabiyin y jachꞌajaꞌ ri 
runakꞌ awech chupan ri atinibel ri Siloé rubiꞌ. Y riyin can xibe wi y xinchꞌej ri 
runakꞌ nuwech y yacꞌariꞌ tek xitzuꞌun.

12 Pero ri winek xquicꞌutuj chare: ¿Acuchi (achique) cꞌa cꞌo wi ri Jesús wacami? 
xechaꞌ chare. Y riyaꞌ xubij: Ma wetaman ta.

Tek ri achi moy rubanon ca, xucꞌuex chiquiwech ri fariseos
13 Y ri winek xquicꞌuaj cꞌa el ri achi ri moy tek rubanon ca, cꞌa chiquiwech ri 

achiꞌaꞌ fariseos. 14 Ri kꞌij cꞌa tek ri Jesús xuben ri jubaꞌ ti chꞌabek y xuben chare ri 
achi moy chi xtzuꞌun, can jun uxlanibel kꞌij. 15 Ri achi ri moy tek rubanon ca, tek 
cꞌo chic cꞌa apo chiquiwech ri achiꞌaꞌ fariseos, xquicꞌutuj cꞌa chare chi achique 
rubanic xban chare riche (rixin) chi wacami nitzuꞌun chic. Y riyaꞌ xubij: Ri xbano 
cꞌa chuwe chi yitzuꞌun chic, xuyaꞌ jubaꞌ ti chꞌabek chrij runakꞌ nuwech, xinchꞌej, y 
yareꞌ yitzuꞌun chic, xchaꞌ chique.

16 Y yecꞌo cꞌa achiꞌaꞌ fariseos ri xquibij: Ri achi riꞌ, ri Jesús rubiꞌ, ma riqꞌui ta ri 
Dios petenak wi; ruma ma nuchajij ta ri uxlanibel kꞌij, yechaꞌ. Pero yecꞌo cꞌa nicꞌaj 
chic fariseos ri xquibij: ¿Can nicowin ta cami yeruben milagros jun achi aj mac, l 
achiꞌel xuben riqꞌui ri achi moy? yechaꞌ. Ri achiꞌaꞌ fariseos riꞌ ma junan ta cꞌa ri 
niquichꞌob chrij ri Jesús. m 17 Yacꞌariꞌ tek ri achiꞌaꞌ fariseos xquicꞌutuj cꞌa chare ri achi 
ri moy tek rubanon ca: ¿Achique cami chi achi ri xbano chawe chi yatzuꞌun chic, 
nachꞌob riyit? Y ri achi riꞌ xubij: Riyin nchꞌob chi Riyaꞌ jun profeta ri nikꞌalajsan ri 
ruchꞌabel ri Dios, n xchaꞌ chique.

18 Yacꞌa ri achiꞌaꞌ israelitas ri cꞌo quikꞌij, ma niquinimaj ta cꞌa chi ri achi riꞌ can 
moy wi tek xalex y wacami xa nitzuꞌun chic. Rumariꞌ can xequisiqꞌuij (xecoyoj) na 
cꞌa ri ruteꞌ rutataꞌ ri achi ri ya nitzuꞌun chic. 19 Y ri achiꞌaꞌ riꞌ xquicꞌutuj cꞌa chique ri 
ruteꞌ rutataꞌ ri achi: ¿La ya iwalcꞌual reꞌ, ri nibij chi can moy tek xalex? Wi moy cꞌa 
tek xalex, ¿achique cꞌa ruma tek nitzuꞌun chic wacami? xechaꞌ chique.

20 Y ri ruteꞌ rutataꞌ ri achi xquibij cꞌa chique ri achiꞌaꞌ riꞌ: Ketaman chi ya kalcꞌual 
reꞌ y moy tek xalex. 21 Yacꞌa ri ma ketaman ta riyoj, ya ri achique rubanic xuben 
riche (rixin) chi nitzuꞌun chic wacami. Y wi cꞌo jun ri xbano chare riche (rixin) chi 

o Jn. 7.3; 12.42; 19.38. p Jn. 16.2. q Jn. 8.14. r Job 27.8, 9; Sal. 66.18; Pr. 28.9; Is. 1.15; 
Jer. 11.10, 11; 14.10-12; Ez. 8.17, 18; Mi. 3.4; Zac. 7.13. s Sal. 34.15; Pr. 15.29. t Jn. 3.2; 
9.16; 10.21. u Jn. 9.22. 

nitzuꞌun chic, chukaꞌ ma ketaman ta riyoj. Ticꞌutuj chare riyaꞌ; ruma xa can cꞌo chic 
rujunaꞌ, y riyaꞌ nicowin nubij chiwe ri achique xbanatej riqꞌui, xechaꞌ riyeꞌ.

22  Quecꞌariꞌ xquibij ri ruteꞌ rutataꞌ ri achi chique ri achiꞌaꞌ israelitas ri cꞌo 
quikꞌij, ruma quixibin quiꞌ chiquiwech. o Ruma ri achiꞌaꞌ riꞌ quiyaꞌon chic 
rubixic chiquiwech chi xabachique jun winek ri xtibin chi ri Jesús yariꞌ 
ri Cristo, ri winek riꞌ can nokotex p cꞌa pe chupan ri jay ri kas nicꞌut wi ri 
ruchꞌabel ri Dios. 23 Xa rumariꞌ tek ri ruteꞌ rutataꞌ ri achi ri nitzuꞌun chic, 
xaxu (xaxe) xquibij chi tiquicꞌutuj chare riyaꞌ, ruma riyaꞌ cꞌo chic rujunaꞌ.

24 Y ri achiꞌaꞌ riꞌ xquisiqꞌuij (xcoyoj) chic cꞌa jun bey ri achi ri nitzuꞌun 
chic, y xquibij chare: Ya ri Dios tayaꞌ rukꞌij rucꞌojlen. Riyoj ketaman chi ri 
achi Jesús xa jun aj mac, xechaꞌ.

25 Y ri achi xubij cꞌa chique ri achiꞌaꞌ riꞌ: Riyin ma wetaman ta wi ri achi riꞌ 
jun aj mac o ma aj mac ta. Ri wetaman riyin chrij Riyaꞌ, yacꞌa chi xicꞌachoj 
ruma; ruma tek rubanon ca ma yitzuꞌun ta, y wacami yitzuꞌun chic, xchaꞌ.

26  Y ri achiꞌaꞌ riꞌ xquicꞌutuj chic cꞌa chare ri achi: ¿Achique ri xeruben 
chawe riche (rixin) chi queriꞌ xacowin xatzuꞌun? xechaꞌ.

27 Riyaꞌ xubij cꞌa chique ri achiꞌaꞌ riꞌ: Pero riꞌ xinbij yan chiwe y xa ma xiwajoꞌ 
ta xiniwacꞌaxaj. ¿Achique cꞌa ruma tek wacami riyix niwajoꞌ chi riyin ncamuluj 
chic rubixic chiwe? ¿La niwajoꞌ cꞌa chi yixoc rudiscípulos Riyaꞌ? xchaꞌ chique.

28  Pero ri achiꞌaꞌ riꞌ xa xquichop yeyokꞌon pe chare y xquibij: Riyit 
xa yit jun rudiscípulo Riyaꞌ, yacꞌa riyoj can yoj rudiscípulos ri Moisés. 
29 Riyoj ketaman wi cꞌa chi ri Moisés can xchꞌo wi ri Dios riqꞌui, yacꞌa ri 
achi riꞌ xa ma ketaman ta acuchi (achique) tipe wi, q xechaꞌ.

30 Y ri achi xchꞌo apo chique y xubij cꞌa: Reꞌ sibilaj nmey riyin, ruma 
riyix ma iwetaman ta acuchi (achique) nipe wi, pero riyin xujek ri runakꞌ 
nuwech, rumariꞌ wacami yitzuꞌun chic. 31 Ruma ketaman chi ri Dios 
ma nracꞌaxaj ta ri niquicꞌutuj ri aj maquiꞌ chare. r Pero jun winek ri can 
nuxibij riꞌ chi nimacun chuwech ri Dios y can nuben chukaꞌ ri nrajoꞌ ri 
Dios, can nacꞌaxex wi ruma ri Dios, s y nibanatej ri nucꞌutuj. 32  Can majun 
bey cꞌa tzꞌeton ta o acꞌaxan ta chi cꞌo ta jun ri nibano chare jun moy chi 
nitzuꞌun ri can moy pe tek xalex. 33  Y wi ta ri achi riꞌ man ta riqꞌui ri 
Dios petenak wi, man ta xcowin xuben ri milagro t wuqꞌui riyin, xchaꞌ.

34 Pero ri achiꞌaꞌ riꞌ xquibij chare ri achi ri nitzuꞌun chic: Riyit can yit aj 
mac pe tek xatalex, ¿y nawajoꞌ yojatijoj riyoj? xechaꞌ chare. Y xquelesaj 
cꞌa pe ri achi riꞌ, ri chiriꞌ. u

v Jn. 4.26. w Jn. 15.22, 24. x Jn. 6.44. y Ga. 1.8. 

Ri xubij ri Jesús chare ri achi moy tek rubanon ca y ri xubij chique ri fariseos
35 Ri Jesús xracꞌaxaj cꞌa chi ri achi riꞌ xelesex pe. Rumariꞌ, tek xquil quiꞌ 

riqꞌui ri achi riꞌ, xubij cꞌa chare: ¿La nanimaj cami riyit ri Rucꞌajol ri Dios? 
xchaꞌ ri Jesús chare.

36  Y ri achi ri nitzuꞌun chic xubij cꞌa chare ri Jesús: Táta, ¿achique cꞌa riꞌ 
ri Rucꞌajol ri Dios riche (rixin) chi riyin nnimaj? Ma wetaman ta achique 
chi achi riꞌ. Tabij cꞌa chuwe, xchaꞌ.

37 Y ri Jesús xubij cꞌa chare: Riyit atzꞌeton chic cꞌa ri Rucꞌajol ri Dios. Y 
riꞌ can ya cꞌa ri ntajin nichꞌob awuqꞌui, v xchaꞌ.

38  Ri achi can yacꞌariꞌ tek xubij: Ajaf, riyin yatinnimaj, xchaꞌ. Y ri achi 
riꞌ can xuyaꞌ cꞌa rukꞌij ri Jesús.

39 Y ri Jesús xubij: Riyin xipe cꞌa chuwech re ruwachꞌulef riche (rixin) 
chi xtikꞌalajin achique quibanon ri winek. Riche (rixin) chi queriꞌ ri 
winek ri xa ye achiꞌel moyiꞌ quibanon, can xquetzuꞌun, y ri winek ri 
niquibij chi can yetzuꞌun, xa xqueꞌoc achiꞌel moyiꞌ.

40 Y yecꞌo cꞌa achiꞌaꞌ fariseos ri yecꞌo apo chiriꞌ riqꞌui ri Jesús, y tek 
xquicꞌaxaj ri xubij ri Jesús, xquibij: ¿La yoj moy ta cꞌa chukaꞌ riyoj, 
rumariꞌ tek queriꞌ nabij? xechaꞌ.

41 Y ri Jesús xubij chique: Xa ta yix moyiꞌ, jabel ta, ruma man ta jun imac. w 
Pero ruma chi riyix nibij chi can yixtzuꞌun, rumariꞌ tek ri imac can cꞌo wi.

Nikꞌalajin achique ri kitzij aj yukꞌ

10  1 Y can kitzij cꞌa re xtinbij chiwe: Ya cꞌa ri ma pa ruchiꞌ ta ri quicoral ri 
carneꞌl ntoc wi, y xa pa jucꞌan chic ri ntoc wi, ya cꞌa riꞌ xa alekꞌom, y 

xa achiꞌel jun ri nalekꞌ ca pa tak bey. 2 Yacꞌa ri ntoc pa ruchiꞌ ri coral, can ya wi 
riꞌ ri aj yukꞌ quiche (quixin) ri carneꞌl. 3 Y ri nichajin quiche (quixin) ri carneꞌl 
nujek cꞌa pe ri ruchiꞌ ri coral chuwech ri aj yukꞌ, y ri carneꞌl can quetaman 
chic ri ruchꞌabel ri cajyukꞌ. Riyaꞌ yerusiqꞌuij (yeroyoj) chiquijujunal x riqꞌui ri 
quibiꞌ y yerelesaj cꞌa el. 4 Tek ri aj yukꞌ ye relesan chic cꞌa el quinojel ri rucarneꞌl, 
ninabeyej cꞌa el chiquiwech y ri carneꞌl yetzekeꞌ el chrij. Ri carneꞌl can queriꞌ wi 
niquiben, ruma quetaman cꞌa ruchꞌabel ri cajyukꞌ. 5 Yacꞌa ri ma quetaman ta 
ruwech, ma xtiquitzekelbej ta el. Xa yeꞌanmej chuwech, y ruma ri carneꞌl riꞌ ma 
quetaman ta achique rubanic yechꞌo ri nicꞌaj chic ri xa ma ye cajyukꞌ ta.

6  Ri Jesús xubij cꞌa re jun cꞌambel tzij reꞌ chique ri achiꞌaꞌ fariseos, yacꞌa 
riyeꞌ ma xkꞌax ta chiquiwech achique ntel wi chi tzij ri xubij chique.

Ya ri Jesús ri utzilaj Aj Yukꞌ
7 Cꞌacꞌariꞌ ri Jesús xchꞌo chic jun bey chique ri achiꞌaꞌ fariseos riꞌ, y xubij: 

Can kitzij cꞌa nbij chiwe: Yin cꞌa riyin ri Ruchiꞌ ri coral ri acuchi (achique) 

z Sal. 23.2. a Is. 40.11; Ez. 34.23. b 2 Ti. 2.19. c Mt. 11.27. d Is. 56.8. e Ef. 2.14-17. 
f Is. 53.10; 2 Co. 5.15; He. 2.9. g Jn. 2.19. h Jn. 9.6, 7, 32, 33. i Quelaꞌ pan Israel ri 

“invierno” ma rukꞌijul ta ri job, xa rukꞌijul ri tef. 

yeꞌoc wi apo ri tak carneꞌl. 8 Y ye qꞌuiy cꞌa ri xecꞌojeꞌ yan nabey que chinuwech 
riyin, ri xa ye junan quiqꞌui ri alekꞌomaꞌ y xa ye achiꞌel ri yeꞌelekꞌ ca pa tak bey. 
Pero ma xetzekelbex ta cuma ri tak nucarneꞌl. 9 Yin cꞌa riyin ri Ruchiꞌ ri coral. 
Ri xtoc cꞌa wuqꞌui riyin, can xticolotej y nril ri nicꞌatzin chare. Achiꞌel nuben 
ri carneꞌl ntel ntoc chupan ri coral, y nril kꞌayis riche (rixin) chi nutij. z

10 Ri alekꞌom nipe riche (rixin) chi nalekꞌ y nicamisan ca y nuyoj ronojel. Yacꞌa 
riyin, xipe riche (rixin) chi nyaꞌ ri cꞌaslen; jun cꞌaslen ri ma jubaꞌ ta oc. 11 Y yin cꞌa 
riyin ri utzilaj Aj Yukꞌ. a Ri utzilaj Aj Yukꞌ, can nuyaꞌ wi ri rucꞌaslen cuma ri rucarneꞌl. 
12 Ma que ta riꞌ nuben ri xa ma kitzij ta chi aj yukꞌ, ri niyukꞌun xa ruma chi tojon. 
Riyaꞌ xa ma cajaf ta ri carneꞌl y tek nutzꞌet cꞌa chi petenak ri utif (coyote), xa ya riyaꞌ 
ri nucol el riꞌ nabey y yerumalij ca ri carneꞌl. Y ri utif (coyote) cꞌo carneꞌl yerucꞌuaj 
el y ri nicꞌaj chic yerutaluj ca. 13 Ri oconek aj yukꞌ, xa ruma chi tojon, xa nanmej el. 
Queriꞌ nuben ruma majun cꞌa pena chare wi cꞌo niquicꞌulwachij ca ri carneꞌl.

14 Yin cꞌa riyin ri utzilaj Aj Yukꞌ, y wetaman quiwech b ri ye nucarneꞌl, y riyeꞌ 
quetaman cꞌa chukaꞌ nuwech riyin. 15 Can queriꞌ chukaꞌ nbanon riyin riqꞌui 
ri Nataꞌ. Riyaꞌ retaman nuwech riyin, y riyin wetaman ruwech Riyaꞌ. c Y riyin 
nyaꞌ cꞌa nucꞌaslen cuma ri nucarneꞌl. 16 Y ma xu (xe) ta cꞌa nucarneꞌl reꞌ ri yecꞌo, 
xa can yecꞌo cꞌa chukaꞌ nicꞌaj chic nucarneꞌl ri ma jane yecꞌo ta waweꞌ chupan 
re jun coral reꞌ. Rajawaxic chi yencꞌom pe, d y xtiquicꞌaxaj chukaꞌ ri nuchꞌabel. 
Y xa jumoc carneꞌl xtiquiben, e y xa jun Aj Yukꞌ xtiyukꞌun quiche (quixin).

17 Ri Nataꞌ Dios can yirajoꞌ wi ruma chi riyin nyaꞌ wiꞌ chi yicamisex f 
pa quiqꞌuexel ri nucarneꞌl, riche (rixin) chi nicꞌojeꞌ chic el jun bey ri 
nucꞌaslen. 18  Ri nucꞌaslen riyin, majun cꞌa xtelesan ta, can yin cꞌa riyin 
ri yiyaꞌo. Can pa nukꞌaꞌ cꞌa riyin cꞌo wi riche (rixin) chi nyaꞌ y pa nukꞌaꞌ 
chukaꞌ riyin cꞌo wi riche (rixin) chi nicꞌojeꞌ chic el jun bey ri nucꞌaslen. g 
Quecꞌariꞌ ri rubin pe ri Nataꞌ chuwe, xchaꞌ ri Jesús.

19 Y yacꞌariꞌ tek ri achiꞌaꞌ israelitas ri cꞌo quikꞌij, ma junan ta quiwech 
xquiben chic jun bey, ruma ma junan ta xquichꞌob chrij ri chꞌabel ri xerubij 
ri Jesús. 20 Ye qꞌuiy chique riyeꞌ ri xquibij chrij ri Jesús: Xa chꞌujernek laꞌ. Xa 
itzel espíritu ri cꞌo riqꞌui, y riyix, ¿achique ruma ninimaj ka ri nubij? xechaꞌ.

21 Yacꞌa ri nicꞌaj chic xquibij: Jun ri cꞌo itzel espíritu riqꞌui, ma nicowin ta 
nubij utzilaj tak chꞌabel achiꞌel ri xerubij ka ri Jesús. ¿La nicowin cami chukaꞌ 
jun ri cꞌo itzel espíritu riqꞌui chi nuben chare jun moy chi nitzuꞌun? h yechaꞌ.

Yecꞌo ri xcajoꞌ ta chi xquicamisaj ri Jesús chi abej
22 Y pa rukꞌijul cꞌa ri job, i yacꞌariꞌ tek ntajin ri nimakꞌij ri Dedicación rubiꞌ; 

nimakꞌij riche (rixin) chi niquinatabej ri kꞌij tek xchojmirisex chic ri rachoch ri Dios 
ri cꞌo chiriꞌ pa tinamit Jerusalem. 23 Y ri Jesús nibiyaj chupan ri rachoch ri Dios. Y 

j Jn. 5.36. k Jn. 10.3, 4. l Jn. 17.2. m Ex. 18.11; Sal. 145.3; Dn. 4.3; Mal. 1.14. n Jn. 
17.11; 1 Jn. 5.7. o Jn. 8.59. p Sal. 82.6. q Lc. 1.35. r Jn. 8.42. s Jn. 14.11. t Jn. 14.10. 
u Jn. 1.28. 

pa jun ruchiꞌ raken jay Riche (Rixin) ri Salomón rubiꞌ, chiriꞌ cꞌa cꞌo wi. 24 Ri achiꞌaꞌ 
ri cꞌo quikꞌij chiquicojol ri israelitas xeꞌapon riqꞌui ri Jesús, xquisutij quiꞌ chrij, y 
cꞌacꞌariꞌ xquibij cꞌa chare: ¿Achique cꞌa ruma tek nasech kacꞌuꞌx, ruma majun bey 
nawajoꞌ nakꞌalajsaj awiꞌ chkawech? Wi can yit cꞌa riyit ri Cristo, tabij cꞌa chake.

25 Y ri Jesús xubij cꞌa chique ri achiꞌaꞌ riꞌ: Nbin chic cꞌa chiwe y ma iniman 
ta. Y ronojel ri samaj ri yenben, can pa rubiꞌ cꞌa ri Nataꞌ Dios yenben wi. Y ri 
samaj riꞌ can nukꞌalajsaj wi cꞌa yin achique riyin. j 26 Xa yacꞌa riyix ma yininimaj 
ta, ruma riyix xa ma yix nucarneꞌl ta; can achiꞌel wi cꞌa ri xinbij yan chiwe. 
27 Ri ye nucarneꞌl can quetaman ri nuchꞌabel, y can yinquitzekelbej k y riyin 
can wetaman chukaꞌ quiwech riyeꞌ. 28 Riyin xa can xtinyaꞌ quicꞌaslen riche 
(rixin) xtibe kꞌij xtibe sek. l Y majun bey xquesach ta ca. Ni majun achique ta ri 
xticowin xqueꞌelesan ta el pa nukꞌaꞌ. 29 Ri Nataꞌ Dios ri xeyaꞌo pa nukꞌaꞌ riyin, 
yariꞌ ri más nim ruchukꞌaꞌ que chuwech xabachique m y majun cꞌa nicowin 
yeꞌelesan ta el pa rukꞌaꞌ Riyaꞌ. 30 Riyin y ri Nataꞌ, xa yoj jun, n xchaꞌ ri Jesús.

31 Y yacꞌariꞌ tek ri achiꞌaꞌ israelitas ri cꞌo quikꞌij, xebequisiqꞌuilaꞌ chic cꞌa pe abej o 
chrij ri Jesús, riche (rixin) chi niquicamisaj. 32 Pero ri Jesús xubij cꞌa chique ri achiꞌaꞌ 
riꞌ: Can qꞌuiy cꞌa utzilaj tak samaj ri ye nubanalon chiwech ruma ri uchukꞌaꞌ ri 
ruyaꞌon pe ri Nataꞌ chuwe. ¿Achique cꞌa jun chique ri utzilaj tak samaj ri nbanon ri 
ma nika ta chiwech, y rumariꞌ niwajoꞌ yinicamisaj chi abej? xchaꞌ ri Jesús.

33  Y ri achiꞌaꞌ ri cꞌo quikꞌij chiquicojol ri israelitas xquibij chare ri Jesús: 
Riyoj ma yatkaqꞌuek ta chi abej ruma jun utzilaj samaj. Riyoj yatkaqꞌuek 
chi abej ruma nabij chi yit junan riqꞌui ri Dios. Ruma jun achi ri nibin 
queriꞌ, xa nuyokꞌ rubiꞌ ri Dios, xechaꞌ.

34 Pero ri Jesús xubij cꞌa chique: Chupan ri iley ri tzꞌibatajnek ca, ri Dios nubij: 
Chiꞌiwonojel riyix can yix dios p chukaꞌ. 35 Riyaꞌ can xubij dios chique ri achoj chique 
xuyaꞌ wi ri ruchꞌabel, y majun modo nibix chi ma kitzij ta nubij ri ruchꞌabel ri Dios 
ri tzꞌibatal ca. 36 Rumariꞌ wi queriꞌ xubij ri Dios, ¿achique cꞌa ruma tek riyix nibij 
chi riyin xinyokꞌ rubiꞌ ri Dios ruma xinbij chi yin cꞌa riyin ri Rucꞌajol? q Riyaꞌ can 
xiruchaꞌ pe riche (rixin) chi xirutek pe r chuwech re ruwachꞌulef. 37 Y wi xa ma nben 
ta cꞌa ri ruchilaben pe ri Nataꞌ Dios chuwe ri cꞌo chi nben, man cꞌa quininimaj ta. 
38 Pero wi ya ri samaj ri ruchilaben pe ri Dios chuwe ri nben; astapeꞌ ma yininimaj 
ta riyin, pero tinimaj s cꞌa chi ri samaj ri nben riyin can ya wi ri ruchilaben pe ri 
Dios chuwe. Tinimaj cꞌa riche (rixin) chi tiwetamaj chi ri Nataꞌ Dios can cꞌo wi 
wuqꞌui t riyin y riyin chukaꞌ can yincꞌo wi riqꞌui ri Nataꞌ y xa yoj jun, xchaꞌ ri Jesús.

39 Can sibilaj xcajoꞌ ri achiꞌaꞌ riꞌ chi xquichop ta el ri Jesús, pero xa ma 
xecowin ta chic jun bey; ruma xa xbe el chiquiwech.

40 Y ri Jesús xkꞌax chic apo jucꞌan ruchiꞌ raken yaꞌ Jordán y xcꞌojeꞌ cꞌa ka qꞌuiy 
kꞌij ri chiriꞌ; ri acuchi (achique) xeruben wi bautizar winek ri Juan ri Bautista, u pa 

v Jn. 1.29-34. w Lc. 10.38. x Jn. 12.3. y Jn. 9.3. z Jn. 10.40. a Jn. 10.31. b Jn. 12.35. 
c 2 S. 7.12. 

nabey mul. 41 Y ye qꞌuiy cꞌa winek ri xeꞌapon riqꞌui ri Jesús, ri chiriꞌ. Y ri winek riꞌ 
niquibilaꞌ cꞌa: Ri Juan ri Bautista can kitzij wi chi majun milagro ri xuben ta, pero 
ronojel cꞌa ri tzij ri xerubij ca chrij re achi reꞌ, v can kitzij wi, yechaꞌ cꞌa ri winek riꞌ.

42  Y ye qꞌuiy cꞌa winek ri xeniman riche (rixin) ri Jesús chiriꞌ chuchiꞌ ri 
raken yaꞌ Jordán.

Tek xcom ri Lázaro

11  1 Chupan cꞌa ri aldea ri Betania rubiꞌ ri quitinamit ri María y ri Marta w 
ri cachꞌalal quiꞌ, cꞌo cꞌa jun yawaꞌ. Ri yawaꞌ riꞌ Lázaro rubiꞌ. 2 Ri María riꞌ, 

yacꞌariꞌ ri xyaꞌo akꞌom ri jubul ruxlaꞌ chrij ri raken ri Ajaf Jesús y xerusuꞌ riqꞌui 
ri rusmal tak ruwiꞌ. x Xa ruxibal cꞌa riyaꞌ riꞌ ri Lázaro, ri yawaꞌ. 3 Y ri María y ri 
Marta ri ye ranaꞌ ri Lázaro, xquitek cꞌa rubixic chare ri Jesús: Ajaf, wacami cꞌa 
nikayaꞌ rutzijol chawe chi ri kaxibal Lázaro, ri sibilaj nawajoꞌ riyit, yawaꞌ.

4 Y tek ri Jesús xracꞌaxaj cꞌa ri takon el rubixic chare, Riyaꞌ xubij: 
Ri Lázaro yawaꞌ, pero ma riche (rixin) ta camic. Xa riche (rixin) chi 
xtikꞌalajin na cꞌa ri ruchukꞌaꞌ ri Dios, y riche (rixin) chi queriꞌ riyin ri 
Rucꞌajol ri Dios xtiyaꞌox (xtyaꞌ) ta cꞌa nukꞌij nucꞌojlen, xchaꞌ ri Jesús.

5 Ri Jesús can sibilaj wi cꞌa yerajoꞌ ri Lázaro, ri Marta y ri María. 6 Y tek 
Riyaꞌ xracꞌaxaj chi ri Lázaro yawaꞌ, ma can ta xbe chanin chutzꞌetic, xa xcꞌojeꞌ 
na chic caꞌiꞌ kꞌij chiriꞌ ri acuchi (achique) cꞌo wi. z 7 Y yacꞌa tek kꞌaxnek chic ri 
caꞌiꞌ kꞌij, ri Jesús xubij chique ri discípulos: Wacami kojtzolin cꞌa pa Judea.

8  Y ri rudiscípulos xquibij cꞌa chare: Tijonel, xa cꞌareꞌ ca tek ri achiꞌaꞌ 
israelitas ri cꞌo quikꞌij quicꞌualon chic abej chawij riche (rixin) chi 
yatquicamisaj. a ¿Can nawajoꞌ cꞌa chi yatzolin chic chilaꞌ? xechaꞌ chare.

9 Pero ri Jesús xubij chique: Ri jun kꞌij rucꞌuan cꞌa cablajuj horas. Ri nibiyaj 
pakꞌij, man cꞌa xtuchakꞌilaꞌ (xtutochꞌ) ta raken, ruma can cꞌo ri sakirisayon riche 
(rixin) re ruwachꞌulef. Can ronojel wi cꞌa nutzꞌet ruma ri sakil riꞌ. 10 Yacꞌa ri nibiyaj 
chakꞌaꞌ, b can nuchakꞌilaꞌ (nutochꞌ) wi ri raken; ruma xa majun ri sakil riqꞌui.

11 Y tek ri Jesús rubin chic ka ronojel reꞌ, xchꞌo chic jun bey chique 
ri rudiscípulos y xubij: Ri Lázaro ri ketaman ruwech, xa warnek. c 
Rumacꞌariꞌ wacami yacꞌareꞌ yibe chucꞌasoxic.

12  Y yacꞌariꞌ tek ri rudiscípulos xquibij chare: Ajaf, wi ri Lázaro xa 
warnek, xa can xticꞌachoj wi cꞌa riꞌ, xechaꞌ.

13 Y ri Jesús xa chrij cꞌa ri rucamic ri Lázaro xchꞌo wi tek xubij chi xa 
warnek, pero ri rudiscípulos xkꞌax chiquiwech chi can waran wi. 14 Yacꞌariꞌ 
tek ri Jesús can jabel cꞌa kꞌalaj rubixic ri xubij chique tek xubij: Ri Lázaro, 
xa caminek chic. 15 Y can sibilaj cꞌa yiquicot ruma ma pa Betania ta yincꞌo 
wi tek xcom ri Lázaro, riche (rixin) chi queriꞌ riyix yininimaj. Wacami, joꞌ 
cꞌa pa Betania, ri acuchi (achique) cꞌo wi ri Lázaro, xchaꞌ ri Jesús.

d Dn. 12.2; Lc. 14.14; Jn. 5.29. e Jn. 6.39, 40, 44. f Jn. 1.4; 5.21; 6.35; 14.6; Col. 3.4; 1 Jn. 
1.1, 2; 5.11. g Jn. 8.51. h Mt. 16.16; Jn. 4.42; 6.69. 

16 Yacꞌa ri discípulo ri Tomás rubiꞌ, y nibix chukaꞌ Dídimo chare; riyaꞌ xubij 
cꞌa chique ri rech discípulos: Joꞌ cꞌa, tikatzekelbej ri Jesús, riche (rixin) chi 
wi Riyaꞌ xticamisex, can kojcamisex chukaꞌ riyoj junan riqꞌui Riyaꞌ, xchaꞌ.

Ri Jesús nicowin yerucꞌasoj caminakiꞌ y nuyaꞌ cꞌaslen
17 Y ri Jesús y ri rudiscípulos xeꞌapon cꞌa pa Betania. Ri kꞌij cꞌa tek xeꞌapon 

riyeꞌ, cꞌo chic cajiꞌ kꞌij timuk wi ri Lázaro. 18 Ri tinamit Betania ma nej ta cꞌo wi 
chare ri tinamit Jerusalem. Ri quicojol xa jubaꞌ ruwiꞌ nicꞌaj legua. 19 Y ye qꞌuiy 
cꞌa chique ri israelitas ri xepe chiriꞌ y xeꞌapon riche (rixin) chi noquibochiꞌij 
ránima ri Marta y ri María, ruma xcom ri quixibal. 20 Tek xapon cꞌa rutzijol 
riqꞌui ri Marta chi petenak ri Jesús, junanin (anibel) xel el riche (rixin) chi xbe 
chucꞌulic. Y ri María man cꞌa xunabej ta, xa xcꞌojeꞌ ca ri chiriꞌ pa jay. 21 Y ri 
Marta tek xapon cꞌa riqꞌui ri Jesús, riyaꞌ xubij chare: Ajaf, ri nuxibal xcom. Xa ta 
waweꞌ yitcꞌo wi, cꞌa qꞌues ta na ri nuxibal. 22 Pero riyin wetaman chi ri xtacꞌutuj 
chare ri Dios wacami, ri Dios can xtuyaꞌ wi chawe, xchaꞌ ri Marta chare ri Jesús.

23  Yacꞌariꞌ tek ri Jesús xubij chare ri Marta: Ri axibal Lázaro xticꞌastej, 
xchaꞌ ri Jesús.

24 Y ri Marta xubij chare ri Jesús: Jaꞌ (je), riyin can wetaman chi xticꞌastej; 
tek xtapon ri ruqꞌuisbel kꞌij, tek quinojel cꞌa ri caminakiꞌ xquecꞌastej, d xchaꞌ.

25 Ri Jesús xubij cꞌa chare ri Marta: Riyin can yicowin wi yencꞌasoj ri ye caminek 
chic el, e y can yicowin wi nyaꞌ cꞌaslen. f Rumariꞌ ri niniman wuche (wixin), astapeꞌ 
nicom el, xticꞌastej chic pe jun bey. 26 Xabachique cꞌa winek ri cꞌa cꞌo na rucꞌaslen 
chuwech re ruwachꞌulef y yirunimaj riyin, man cꞌa xticom ta riche (rixin) xtibe kꞌij 
xtibe sek. g ¿La nanimaj cꞌa riyit reꞌ? xchaꞌ ri Jesús chare ri Marta.

27 Y ri Marta xubij chare ri Jesús: Jaꞌ (je), Ajaf. Riyin can nnimaj cꞌa 
achiꞌel ri xabij; ruma can nuniman wi chi yit cꞌa riyit ri Cristo h ri Rucꞌajol 
ri Dios, ri xape waweꞌ chuwech re ruwachꞌulef, xchaꞌ ri Marta.

Tek ri Jesús xokꞌ acuchi (achique) mukun wi ri Lázaro
28 Tek ri Marta rubin chic cꞌa ca re chꞌabel reꞌ chare ri Jesús, xbe chusiqꞌuixic 

(chroyoxic) ri María ri rachꞌalal. Y tek xapon cꞌa, ri Marta xubij pan ekal chare 
ri María: Ri Ajaf xoka y wacami yarusiqꞌuij (yaroyoj), xchaꞌ chare.

29 Ri María, can xu (xe) wi cꞌa xracꞌaxaj el queriꞌ, can yariꞌ xyacatej el ri acuchi 
(achique) tzꞌuyul wi y chanin xbe. Riyaꞌ xbe cꞌa acuchi (achique) cꞌo wi ri Jesús. 
30 Ri Jesús can cꞌa ma jane cꞌa ntoc ta apo chupan ri aldea ri Betania rubiꞌ, xa can 
cꞌa cꞌo na ca chiriꞌ ri acuchi (achique) xbeꞌilitej wi ca ruma ri Marta. 31 Y ri winek 
ri ye israelitas ri yecꞌo chiriꞌ pa jay, ri yebochiꞌin ránima ri María, tek xquitzꞌet 
chi chanin xyacatej, xel el y xbe; ri winek riꞌ can xquitzekelbej cꞌa el, ruma riyeꞌ 
xquichꞌob chi ri María nibe chuchiꞌ ri jul riche (rixin) chi nrokꞌej ri ruxibal.

i Is. 53.3; Ro. 12.15. j Jn. 9.6, 7. k Lc. 7.14; 8.54. l Jn. 19.40. m Jn. 2.23; 12.18. 

32  Yacꞌa tek ri María xapon acuchi (achique) cꞌo wi ri Jesús y xutzꞌet, 
xxuqueꞌ xmajeꞌ ka chuwech y xubij chare: Ajaf, xa ta waweꞌ yitcꞌo wi, 
man ta xcom ri nuxibal, xchaꞌ.

33  Yacꞌa tek ri Jesús xutzꞌet chi ri María ntokꞌ y que chukaꞌ riꞌ yeꞌokꞌ 
quinojel ri israelitas ri ye tzeketel el chrij ri María, ri ránima ri Jesús jun 
wi xuben xunaꞌ Riyaꞌ y xpe cꞌa bis chare. 34 Y cꞌacꞌariꞌ xucꞌutuj chique: 
¿Acuchi (achique) ximuk wi ri Lázaro? xchaꞌ. Y riyeꞌ xquibij: Ajaf, joꞌ y 
nbekacꞌutuꞌ chawech, xechaꞌ.

35 Y ri Jesús xokꞌ. i 36  Yacꞌariꞌ tek ri israelitas xquibilaꞌ cꞌa: Titzuꞌ la Jesús, 
nrokꞌej ri Lázaro. Nikꞌalajin chi can sibilaj xrajoꞌ, xechaꞌ.

37 Yacꞌariꞌ tek yecꞌo cꞌa chique ri winek riꞌ xquibilaꞌ cꞌa chrij ri Jesús: 
Riyaꞌ can xcowin cꞌa xuben chare ri moy riche (rixin) chi xtzuꞌun. j ¿La 
man ta cami xcowin xuben ta chare ri Lázaro chi man ta xcom? xechaꞌ.

Tek ri Lázaro xcꞌasox chiquicojol ri caminakiꞌ ruma ri Jesús
38 Tek ri Jesús xapon cꞌa chuchiꞌ ri jul, xpe chic cꞌa jun bey ri bis chare. 

Ri jul ri mukul wi ca ri Lázaro cꞌoton chuwech jun juyuꞌ, y tzꞌapel ca ruchiꞌ 
riqꞌui jun abej. 39 Y yacꞌariꞌ tek ri Jesús xubij: Tiwelesaj la abej tzꞌapebel 
ruchiꞌ la jul, xchaꞌ. Yacꞌa ri Marta, ri ranaꞌ ca ri caminek, xubij chare ri 
Jesús: Ajaf, can cꞌo chic cajiꞌ kꞌij ticom wi el, y riꞌ xa can cꞌo chic ruxlaꞌ, xchaꞌ.

40 Pero ri Jesús xubij chare ri Marta: Riyin can nbin chic cꞌa chawe chi 
wi xtanimaj, can xtatzꞌet cꞌa ri nuben ri ruchukꞌaꞌ ri Dios, xchaꞌ chare. 41 Y 
yacꞌariꞌ tek xquelesaj cꞌa ri abej tzꞌapebel ruchiꞌ ri jul acuchi (achique) cꞌo 
wi ri caminek. Cꞌacꞌariꞌ ri Jesús xtzuꞌun cꞌa chicaj y xubij: Nataꞌ, matiox 
nyaꞌ chawe, ruma can xinawacꞌaxaj cꞌa pe. 42  Riyin wetaman chi can 
yinawacꞌaxaj wi pe. Y ronojel cꞌa reꞌ, nbij cuma re winek re quimolon pe 
quiꞌ wuqꞌui wacami, riche (rixin) chi tiquinimaj chi can yit cꞌa riyit ri 
xatako pe wuche (wixin) chuwech re ruwachꞌulef.

43  Tek ri Jesús rubin chic cꞌa ka re chꞌabel reꞌ, xurek ruchiꞌ y xubij: 
Lázaro, cayacatej k y catel pe, xchaꞌ.

44 Y ri Lázaro, ri caminek chic el, xbeꞌel pe. Ri rukꞌaꞌ raken jabel cꞌa pison pa 
tak tziek, l y cuchun cꞌa rupalej riqꞌui jun suꞌt. Cꞌariꞌ ri Jesús xubij: Queꞌisoloꞌ ca 
la tziek chrij, riche (rixin) chi utz nibiyin y nicowin nitzolin el, xchaꞌ.

Tek ri principaliꞌ tak sacerdotes y ri fariseos 
xquichꞌob yan apo chi niquicamisaj ri Jesús

45 Yacꞌariꞌ tek ye qꞌuiy israelitas ri ye aponak riqꞌui ri María, xquinimaj 
ri Jesús tek xquitzꞌet ri xuben, m chi xucꞌasoj ri caminek. 46 Pero yecꞌo nicꞌaj 
chique riyeꞌ ri xebe quiqꞌui ri achiꞌaꞌ fariseos y xbequitzijoj chique ri achique 
ri xuben ri Jesús. 47 Y can yacꞌariꞌ tek ri principaliꞌ tak sacerdotes y ri achiꞌaꞌ 

n Mt. 26.3, 4; Mr. 14.1; Lc. 22.2. o Jn. 12.19. p Jn. 10.16. q Is. 49.6. r Jn. 7.1. s Jn. 
2.13; 6.4. t Nm. 9.6; 1 S. 16.5; Job 1.5. 

fariseos xquimol quiꞌ y xequisiqꞌuij (xecoyoj) chukaꞌ ri nicꞌaj chic achiꞌaꞌ ri 
pa moc (comon) yekꞌato tzij quiqꞌui, y xquibij chique: ¿Achique cꞌa nikaben? n 
Ruma re achi reꞌ ruchapon samaj y qꞌuiy milagros ri yerubanalaꞌ chiquiwech 
ri winek riche (rixin) chi niquinimaj. 48 Y wi xtikayaꞌ cꞌa kꞌij chare, can 
quinojel cꞌa ri winek o xqueniman riche (rixin). Y tek xtiquinabej pe ri winek 
romanos, xtoquiwulaj ca ri lokꞌolaj jay ri acuchi (achique) nikayaꞌ wi rukꞌij ri 
Dios y xkojquiqꞌuis ca chukaꞌ riyoj ri yojcꞌo chupan re ruwachꞌulef reꞌ, xechaꞌ.

49 Yacꞌariꞌ tek cꞌo jun ri xchꞌo. Ri xchꞌo ya cꞌa ri Caifás ri nimalaj sacerdote 
chupan ri tiempo riꞌ. Riyaꞌ cꞌo cꞌa ri chiriꞌ, ruma riyaꞌ jun chique ri can cꞌo 
quikꞌij. Y tek riyaꞌ xchꞌo, xubij cꞌa: Xa majun iwetaman riyix. 50 Can ma nichꞌob 
ta cꞌa jubaꞌ chi xa más utz chake riyoj chi xaxu (xaxe wi) ri jun nicom pa 
kaqꞌuexel konojel y ma yojcom ta konojel xaxu (xaxe wi) ruma ri jun riꞌ, xchaꞌ.

51 Ri Caifás tek xchꞌo y xubij queriꞌ, ma ya ta ri nuchꞌob ka riyaꞌ ri xubij, 
ma que ta riꞌ. Ri chꞌabel ri xerubij riyaꞌ, can ya cꞌa ri Dios ri xyaꞌo pe 
chare. Y ruma chi can ya cꞌa riyaꞌ ri nimalaj sacerdote chupan ri tiempo 
riꞌ, rumariꞌ tek ri Dios xuyaꞌ cꞌa kꞌij chare chi xubij yan apo chi ri Jesús 
cꞌo cꞌa chi nicom na pa quiqꞌuexel ri winek riche (rixin) ri ruwachꞌulef 
Israel. 52  Y ri Jesús can ma xu (xe) ta p cꞌa pa quiqꞌuexel ri winek israelitas 
tek xticom, xa can xticom cꞌa riche (rixin) chi yerumol quinojel ri winek 
ri can ye ralcꞌual wi ri Dios ri quiquiran quiꞌ chuwech re ruwachꞌulef. q 53  Y 
can ya cꞌa kꞌij riꞌ tek xquiyaꞌ yan cꞌa chiquiwech chi xtiquicamisaj ri Jesús.

54 Rumacꞌariꞌ, ri Jesús ma xtzꞌetetej ta chic cuma ri achiꞌaꞌ israelitas ri 
cꞌo quikꞌij. r Riyaꞌ xa xbe cꞌa pa jun chic tinamit. Xbe pa jun tinamit Efraín 
rubiꞌ, y ri tinamit cꞌa riꞌ cꞌo apo chunakajal ri desierto. Y xcꞌojeꞌ cꞌa ka 
chiriꞌ ye rachibilan ri rudiscípulos.

55 Y xa napon yan ri kꞌij riche (rixin) ri pascua, s ri jun quinimakꞌij ri israelitas. 
Rumariꞌ can ye qꞌuiy winek ri ye elenak pe pa tak quitinamit, riche (rixin) chi 
xebe pa tinamit Jerusalem. Can xebe yan cꞌa ruma cꞌo chi nbequichꞌajchꞌojsaj 
quiꞌ t chuwech ri Dios. 56 Y ri winek niquicanolaꞌ cꞌa ri Jesús. Riyeꞌ ye paꞌel 
chupan ri rachoch ri Dios y niquicꞌutulaꞌ cꞌa chiquiwech: ¿Achique cꞌa nichꞌob 
riyix? ¿Xtipe cami chupan re nimakꞌij reꞌ? yechaꞌ cꞌa ri winek riꞌ.

57 Yacꞌa ri principaliꞌ tak sacerdotes y ri achiꞌaꞌ fariseos, can quelesan 
chic rubixic chi xabachique cꞌa winek ri xtetaman acuchi (achique) cꞌo wi 
ri Jesús, tubij chique riyeꞌ, riche (rixin) chi niquichop.

Tek jun ixok xuyaꞌ jun akꞌom ri jubul ruxlaꞌ chrij raken ri Jesús

12  1 Tek xa wakiꞌ chic cꞌa kꞌij nrajoꞌ riche (rixin) chi ma napon ri kꞌij riche 
(rixin) ri nimakꞌij pascua, ri Jesús xbe pa tinamit Betania, ri rutinamit 

ri Lázaro; ri Lázaro ri xcom el y xbecꞌasox pe chiquicojol ri caminakiꞌ ruma 

u Jn. 11.43, 44. v Lc. 10.38, 39. w Cnt. 1.12. x Mt. 26.8, 9; Mr. 14.4, 5. y Pr. 26.25; 
28.20. z Mt. 26.12. a Dt. 15.11; Mt. 26.11; Mr. 14.7. b Jn. 11.43, 44. c Mr. 15.10; Jn. 
11.45. d Sal. 72.17-19; Mt. 21.9; Mr. 11.8-10; Lc. 19.38. e Zac. 9.9. 

ri Jesús. u 2 Y ri chiriꞌ xban cꞌa jun nimawaꞌin, ruma xapon ri Jesús. Y ya cꞌa 
ri Marta ri niniman nilin apo pa mesa. Y chukaꞌ ri Lázaro tzꞌuyul chiquicojol 
ri winek ri ye tzꞌuyul apo pa mesa riqꞌui ri Jesús. 3 Xpe cꞌa ri María ranaꞌ ri 
Lázaro, v xberucꞌamaꞌ cꞌa pe jun libra akꞌom ri jubul ruxlaꞌ ri nardo w rubiꞌ, ri 
sibilaj jotol rajel y xuyaꞌ chrij raken ri Jesús y xerusulaꞌ ca riqꞌui ri rusmal tak 
ruwiꞌ. Y ri jay riꞌ can xnoj cꞌa riqꞌui ri ruxlaꞌ ri akꞌom riꞌ. 4 Y cꞌo cꞌa jun chique 
ri discípulos ri ma xka ta chuwech chi queriꞌ xban chare ri akꞌom jubul ruxlaꞌ, 
y riꞌ ya ri Judas Iscariote ri rucꞌajol ri jun achi ri Simón rubiꞌ; ri discípulo ri 
xtijacho na riche (rixin) ri Jesús pa quikꞌaꞌ ri winek. Riyaꞌ xubij cꞌa: 5 ¿Achique 
cꞌa ruma tek xa ma xcꞌayix ta re jubulaj akꞌom reꞌ? Re akꞌom reꞌ xa xbe ta chi 
oxiꞌ ciento denarios, y ri puek riꞌ xyaꞌox (xyaꞌ) ta chique ri pobres, x xchaꞌ.

6 Tek riyaꞌ xubij queriꞌ, ma ruma ta cꞌa chi yerajoꞌ ri pobres, y nrajoꞌ ta yerutoꞌ, 
ma que ta riꞌ. Xa ruma cꞌa chi ya riyaꞌ ri yacol puek y cꞌo cꞌa nrelekꞌaj el, ruma 
chi riyaꞌ can alekꞌom wi. y 7 Can yacꞌariꞌ tek ri Jesús xubij chare ri Judas: Ma 
tanek ta. Xa tayaꞌ cꞌa ca chi tubanaꞌ na ri nrajoꞌ ri ránima. Ruma re akꞌom reꞌ 
can ruyacon pe riche (rixin) chi nuyaꞌ chuwij tek xa napon ri kꞌij chi xquibemuk z 
ca. 8 Ruma ri pobres xa can yecꞌo wi iwuqꞌui a y xabachique kꞌij utz niben utzil 
chique. Yacꞌa riyin ma ronojel ta tiempo xquicꞌojeꞌ iwuqꞌui, xchaꞌ ri Jesús.

Ri principaliꞌ tek sacerdotes nicajoꞌ chukaꞌ chi nicamisex ri Lázaro
9 Tek ri Jesús xnabex cꞌa pe cuma ri rech aj Israel chi cꞌo pa Betania, xepe. Y 

sibilaj cꞌa ye qꞌuiy winek ri xepe. Quinojel cꞌa ri winek riꞌ xepe ruma ri Jesús 
y riche (rixin) chukaꞌ chi niquitzꞌet ca ri Lázaro, ri xcꞌasox pe ruma ri Jesús 
chiquicojol ri caminakiꞌ. b 10 Pero ri principaliꞌ tak sacerdotes xquiyaꞌ chiquiwech 
chi nicajoꞌ niquicamisaj chukaꞌ ri Lázaro. 11 Ruma chi xa can rumac ri Lázaro 
tek ye qꞌuiy quech aj Israel ri yeꞌel el quiqꞌui riyeꞌ ruma niquinimaj ri Jesús. c

Ri xbanatej tek ri Jesús xoc apo pa tinamit Jerusalem
12 Pa rucaꞌn kꞌij, ri chiriꞌ pa tinamit Jerusalem, can ye sibilaj cꞌa ye qꞌuiy 

winek yecꞌo. Quinojel cꞌa riꞌ ye aponak chiriꞌ ruma ri nimakꞌij. Y tek xquicꞌaxaj 
cꞌa chi benak apo ri Jesús, 13 xequicꞌuaj apo ruxak tak cheꞌ ri nibix palma 
chare, xebe chucꞌulic y riqꞌui cꞌa quichukꞌaꞌ niquibij: ¡Matiox chi petenak re 
jun achi reꞌ! ¡Yareꞌ ri Rey riche (rixin) re katinamit Israel, y can banon pe 
bendecir d ruma ri Ajaf Dios, y can pa rubiꞌ ri Ajaf Dios petenak wi! yechaꞌ.

14 Y ri Jesús can cꞌo cꞌa jun ti alaj bur ri xril, riche (rixin) chi xuchꞌocolbej, 
can achiꞌel wi cꞌa ri nubij chupan ri ruchꞌabel ri Dios ri tzꞌibatal ca. Chiriꞌ nubij:
 15 Man cꞌa tixibij ta iwiꞌ riyix ri yix riche (rixin) chic ri tinamit Sion; e

ruma yacꞌareꞌ petenak ri Rey riche (rixin) re itinamit,

chꞌocol pe chrij jun ti alaj bur.
Quecꞌariꞌ ri tzꞌibatal ca.
16  Y pa nabey mul, ronojel reꞌ man cꞌa xkꞌax ta chiquiwech ri 
rudiscípulos. f Y xkꞌax chiquiwech can cꞌa ya tek ri Jesús cꞌastajnek chic el 
chiquicojol ri caminakiꞌ y tek cꞌo chic rukꞌij rucꞌojlen. g Cꞌacꞌariꞌ tek xnatej 
chique chi ronojel reꞌ can tzꞌibatajnek wi ca; y can queriꞌ wi ri xbanatej.

17 Y ri winek cꞌa ri xetzꞌeto riche (rixin) ri Jesús tek xusiqꞌuij (xroyoj) ri 
Lázaro ri caminek chic el riche (rixin) chi xcꞌastej pe chiquicojol ri caminakiꞌ, 
can niquitzijolaꞌ cꞌa chique ri nicꞌaj chic winek. 18 Y rumacꞌariꞌ, tek ri Jesús xa 
nakaj chic cꞌo wi apo chare ri tinamit Jerusalem, ri winek can xepe cꞌa riche 
(rixin) chi noquicꞌuluꞌ, ruma can quicꞌaxan chic cꞌa ri milagro ri xuben riqꞌui ri 
Lázaro. 19 Yacꞌa ri achiꞌaꞌ fariseos niquibilaꞌ cꞌa chiquiwech: Titzuꞌ laꞌ xa majun 
nikachꞌec, ruma xa ma niquinimaj ta katzij y xa quinojel ri winek ye benak 
riqꞌui, yechaꞌ.

Yecꞌo winek griegos nicajoꞌ yechꞌo riqꞌui ri Jesús
20 Y chiquicojol cꞌa quinojel ri winek ri ye aponak pa tinamit 

Jerusalem riche (rixin) chi niquiyaꞌ rukꞌij ri Dios chupan ri nimakꞌij, 
yecꞌo chukaꞌ ye caꞌiꞌ oxiꞌ winek griegos. h 21 Re caꞌiꞌ oxiꞌ cꞌa winek reꞌ, 
xeꞌapon apo riqꞌui ri Felipe ri aj Betsaida ri tinamit ri cꞌo pa rucuenta 
ri Galilea, riche (rixin) chi niquicꞌutuj jun utzil chare; ruma riyaꞌ jun 
rudiscípulo ri Jesús. Ri winek riꞌ xquibij cꞌa chare: Táta, riyoj nikajoꞌ 
yojchꞌo riqꞌui ri Jesús.

22  Ri Felipe xbe y xberubij cꞌa chare ri Andrés ri can discípulo chukaꞌ. 
Cꞌariꞌ chi ye caꞌiꞌ xebe apo cꞌa riqꞌui ri Jesús y xquibij chare: Yecꞌo caꞌiꞌ oxiꞌ 
winek griegos ri nicajoꞌ yechꞌo awuqꞌui.

23 Y ri Jesús can yacꞌariꞌ xubij chique ri caꞌiꞌ discípulos riꞌ: Ya xapon ri kꞌij, 
riche (rixin) chi riyin ri Cꞌajolaxel ri xinalex chicojol xtiyaꞌox (xtyaꞌ) chic 
nukꞌij nucꞌojlen i chilaꞌ chicaj. 24 Can kitzij cꞌa re xtinbij chiwe: Jun ruwech 
trigo wi ma nimuk ta ka pan ulef, ri ti ruwech ri trigo riꞌ xa choj cꞌa queriꞌ 
xticꞌojeꞌ. Pero wi nimuk ka pan ulef, ri ti ruwech trigo riꞌ, xtiqꞌuis cꞌa chuxeꞌ 
ri ulef, pero xtitzꞌuc pe y xtuyaꞌ ruwech. j 25 Y que chukaꞌ riꞌ ri winek ri sibilaj 
nupokonaj ri rucꞌaslen waweꞌ chuwech re ruwachꞌulef, ma xtril ta rucꞌaslen 
riche (rixin) xtibe kꞌij xtibe sek. Yacꞌa ri ma nupokonaj ta ri rucꞌaslen waweꞌ 
chuwech re ruwachꞌulef wuma riyin, can jun cꞌaslen riche (rixin) xtibe kꞌij 
xtibe sek ri nuyec apo. k 26 Wi can cꞌo cꞌa jun winek ri nrajoꞌ nuben ri nusamaj, 
can quirutzekelbej cꞌa. Y ri acuchi (achique) cꞌa yincꞌo wi riyin, can chiriꞌ cꞌa 
chukaꞌ xticꞌojeꞌ wi riyaꞌ. l Ri can xtibano cꞌa ri nusamaj, xtiyaꞌox (xtyaꞌ) cꞌa 
rukꞌij ruma ri Nataꞌ.

Tek ri Jesús nubij chi napon pa camic
27 Riyin can sibilaj cꞌa nikꞌaxo ri wánima wacami. m ¿Pero la xtinbij ta 

cꞌa chare ri Nataꞌ: Quinacoloꞌ cꞌa chuwech re kꞌaxomal reꞌ? Tek xa can 
rumariꞌ xinoka. Rumariꞌ tek cꞌa yincꞌo na wacami. 28  Yacꞌariꞌ tek Riyaꞌ 
xubij: Nataꞌ, can tabanaꞌ cꞌa chi xtikꞌalajin ta ri akꞌij acꞌojlen, xchaꞌ. Y can 
yacꞌariꞌ tek cꞌo jun chꞌabel xpe chilaꞌ chicaj n y xubij: Can nbanon chic cꞌa 
queriꞌ. Y xtinben chic cꞌa jun bey, chi can xtikꞌalajin wi ri nukꞌij nucꞌojlen.

29 Y tek xacꞌaxex cꞌa ri chꞌabel riꞌ cuma ri sibilaj ye qꞌuiy winek ri yecꞌo 
chiriꞌ, yecꞌo qꞌuiy xebin chi xa jun coklajay ri xquicꞌaxaj. Yacꞌa ri nicꞌaj 
chic xquibij chi jun ángel ri xchꞌo pe chare.

30 Y ri Jesús xubij cꞌa chique: Ri chꞌabel ri xiwacꞌaxaj ri xpe chilaꞌ chicaj, 
xchꞌo pe iwuma riyix y ma wuma ta riyin. 31 Wacami can kꞌij chic chi ri 
Dios nukꞌet tzij pa ruwiꞌ re ruwachꞌulef, y ri itzel winek ri chapayon re 
ruwachꞌulef, can xtelesex cꞌa el. o 32  Y tek riyin xquijotobex chuwech cruz, p ri 
winek can xquepe cꞌa wuqꞌui; ruma riyin can xquisamej pa tak cánima, xchaꞌ.

33 Ri Jesús xubij cꞌa queriꞌ, riche (rixin) chi xukꞌalajsaj cꞌa achique rubanic 
xtiban chare chi xticamisex. q 34 Ri winek xquibij cꞌa chare: Riyoj ketaman 
ri nubij chupan ri ruchꞌabel ri Dios chi tek xtipe ri Cristo, can xticꞌojeꞌ riche 
(rixin) xtibe kꞌij xtibe sek. r Riyit abin chi yit cꞌa riyit ri Cꞌajolaxel ri xatalex 
chkacojol, ¿achique cꞌa ruma nabij chi yajotobex chuwech cruz? Can 
takꞌalajsaj cꞌa chkawech achique cꞌa chi achi riꞌ ri Cꞌajolaxel.

35 Yacꞌariꞌ tek ri Jesús xubij chique: Ri Sakil s can cꞌa cꞌo na jubaꞌ iwuqꞌui. 
Can chupan cꞌa ri Sakil riꞌ quixbiyin wi, ruloman chi cꞌa cꞌo na iwuqꞌui. 
Ruma wi ma xtiben ta queriꞌ, cꞌa tek xtinaꞌ, nikꞌekumer pe chiwech; y 
ri xa pa kꞌekuꞌm t nibiyin wi, ma retaman ta acuchi (achique) benak wi. 
36 Rumariꞌ, tek cꞌa cꞌo na re Sakil iwuqꞌui, can ticukubaꞌ icꞌuꞌx riqꞌui, riche 
(rixin) chi yixoc ralcꞌual ri Sakil riꞌ. u Quecꞌariꞌ ri xerubij ri Jesús chique ri 
winek. Cꞌacꞌariꞌ xeruyaꞌ ca, y majun cꞌa xetaman ta acuchi (achique) xbe wi.

Can tzꞌibatal cꞌa ca chi ye qꞌuiy ri ma xqueniman ta riche (rixin) ri Cristo
37 Ri Jesús can xerubanalaꞌ wi qꞌuiy milagros chiquiwech ri winek. 

Pero ma riqꞌui wi riꞌ riyeꞌ ma xquinimaj ta. 38  Y quecꞌariꞌ xbanatej, ruma 
cꞌo cꞌa chi nibanatej na ri rutzꞌiban ca ri profeta Isaías ri xkꞌalajsan ri 
ruchꞌabel ri Dios ojer ca. Riyaꞌ rutzꞌiban cꞌa ca:

Ajaf, ri achꞌabel ri xkatzijoj chique ri winek, ¿la can cꞌo cami jun ri 
xniman?

¿Cꞌo cami cꞌa jun ri xkꞌax yan chuwech, ruma xutzꞌet ri awuchukꞌaꞌ? v

Queriꞌ nubij ri rutzꞌiban ca ri Isaías.
39 Re winek reꞌ can ma yecowin ta niquinimaj, ruma chupan ri rutzꞌiban 
ca ri Isaías nubij chukaꞌ:
 40 Can banon cꞌa chique riyeꞌ chi ma yetzuꞌun ta y cowirnek ri cánima;

riche (rixin) chi ma niquitzꞌet ta ri nicꞌut chiquiwech,
ma nika ta ka pa tak cánima,
y ma nitzolin ta pe quicꞌuꞌx riche (rixin) chi riyin nchojmirisaj ri 

quicꞌaslen, w nichaꞌ ri Ajaf.
Queriꞌ ri tzꞌibatal ca ruma ri Isaías.
41 Ri profeta Isaías, ri achi ri xkꞌalajsan ri ruchꞌabel ri Dios ojer ca, xubij 
quereꞌ tek xutzꞌet yan cꞌa rukꞌij rucꞌojlen ri Ajaf Jesús, x y chrij cꞌa Riyaꞌ 
chꞌonak wi ca.

42  Pero ma riqꞌui wi riꞌ, ye qꞌuiy chique ri achiꞌaꞌ ri pa moc (comon) 
yekꞌato tzij chiquicojol ri israelitas ri xeniman riche (rixin) ri Jesús. 
Xa yacꞌa chi ma xquikꞌalajsaj ta quiꞌ, ruma niquixibij quiꞌ chiquiwech 
ri fariseos, chi man xa queꞌokotex pe chupan ri jay ri kas nicꞌut wi ri 
ruchꞌabel ri Dios. y 43  Queriꞌ xquiben, ruma riyeꞌ más nika chiquiwech ri 
quikꞌij ri niyaꞌox (nyaꞌ) cuma ri winek, que chuwech ri quikꞌij ri niyaꞌox 
(nyaꞌ) ruma ri Dios. z

Ya ri ruchꞌabel ri Jesús ri xtikꞌato tzij pa quiwiꞌ ri winek
44 Y ri Jesús riqꞌui cꞌa ruchukꞌaꞌ xchꞌo y xubij: Ri niniman cꞌa wuche 

(wixin) riyin, ma xu (xe) ta cꞌa riyin ri yirunimaj, xa can nunimaj cꞌa ri 
Dios a ri yin takayon pe. b 45 Ri nitzꞌeto wuche (wixin), can nutzꞌet cꞌa chukaꞌ 
ri Dios c ri yin takayon pe. 46 Ruma yin cꞌa riyin ri Sakil ri xipe chuwech 
re ruwachꞌulef riche (rixin) chi achique cꞌa ri xtiniman wuche (wixin), ma 
xticꞌojeꞌ ta ca chupan jun kꞌekumlaj cꞌaslen. d 47 Y ri winek ri nracꞌaxaj ri 
nuchꞌabel y xa ma nuyec ta pa ránima y ma nuben ta ri nracꞌaxaj; ma yin ta 
cꞌa riyin ri xquikꞌato tzij pa ruwiꞌ. Ruma riyin xipe chuwech re ruwachꞌulef, 
ma riche (rixin) ta chi nkꞌet tzij pa quiwiꞌ ri winek. e Riyin xipe riche (rixin) 
chi yencol ri winek. 48  Ri netzelan cꞌa wuche (wixin) y ma nucꞌul ta ri 
nuchꞌabel pa ránima, pa ruqꞌuisbel kꞌij can xtikꞌat na cꞌa tzij pa ruwiꞌ. f Ri 
xtikꞌato tzij pa ruwiꞌ can ya ri chꞌabel ri xenkꞌalajsaj. 49 Ruma ri chꞌabel ri 
xenkꞌalajsaj chiwech, can ya cꞌa ri Nataꞌ ri biyon pe chuwe, y xa ma yin ta 
riyin yibin. Can ya cꞌa Riyaꞌ ri yin takayon pe y rubin cꞌa pe chuwe achique 
chi chꞌabel ri nonbij y nonkꞌalajsaj chiwe. 50 Y can wetaman cꞌa chi ri rubin 
pe ri Nataꞌ Dios chuwe, can nuyaꞌ wi cꞌa cꞌaslen riche (rixin) xtibe kꞌij xtibe 
sek. Rumariꞌ re chꞌabel re nonbij cꞌa chiwe, can achiꞌel ri rubin pe ri Nataꞌ 
chuwe riyin, can queriꞌ rubixic xonbanaꞌ chiwe riyix.

Tek ri Jesús xuchꞌej caken ri rudiscípulos

13  1 Y tek xa napon yan ri nimakꞌij pascua, ri Jesús retaman chic cꞌa chi 
napon yan ri hora riche (rixin) chi Riyaꞌ ntel el waweꞌ chuwech re 

ruwachꞌulef y nitzolin chilaꞌ chicaj riqꞌui ri Dios, ri Rutataꞌ. Ri Jesús sibilaj cꞌa 
ye rajowan pe quinojel ri can ye riche (rixin) chic Riyaꞌ ri yecꞌo waweꞌ chuwech 
re ruwachꞌulef, g y can achiꞌel ye rajowan pe, can quecꞌariꞌ xuqꞌuis pa ruwiꞌ.

2  Ri Jesús y ri rudiscípulos quichapon cꞌa waꞌin. Yacꞌa ri Judas Iscariote, ri 
rucꞌajol ri jun achi ri Simón rubiꞌ, nisamej chic cꞌa ri itzel winek pa ránima, h 
y yacꞌariꞌ ri nibin chare chi tujachaꞌ ri Jesús. 3 Y astapeꞌ ri Jesús can retaman 
wi chi ronojel jachon pa rukꞌaꞌ i ruma ri Dios ri Rutataꞌ, y chiriꞌ riqꞌui ri 
Dios petenak wi y chiriꞌ chic nitzolin wi el; 4 pero ma riqꞌui wi riꞌ Riyaꞌ ma 
xupokonaj ta xuyaꞌ ca ri ruwaꞌin y xyacatej pe. Riyaꞌ xrelesaj cꞌa ca ri tziek 
ri ruyaꞌon chrij, xberucꞌamaꞌ pe jun toalla, y xuxim xerupan. 5 Cꞌacꞌariꞌ xuyaꞌ 
chukaꞌ yaꞌ chupan jun palangana y xuchop ruchꞌajic ri caken chiquijujunal ri 
rudiscípulos y nusulaꞌ cꞌa ri caken riqꞌui ri toalla ri ruximon xerupan.

6 Yacꞌa tek xapon riqꞌui ri Simón Pedro riche (rixin) chi nuchꞌej ri raken, ri 
Pedro xubij chare ri Jesús: Ajaf, ¿can nachꞌej cꞌa chukaꞌ waken riyin? xchaꞌ.

7 Y ri Jesús xubij cꞌa chare ri Pedro: Re nchꞌej re iwaken wacami, ma 
jane cꞌa nikꞌax ta chiwech achique ruma tek nben. Pero can xtikꞌax cꞌa 
chiwech ri más chkawech apo.

8  Yacꞌa ri Pedro xubij: Riyin ma jubaꞌ xtinyaꞌ ta kꞌij chi can yit cꞌa riyit j 
yachꞌajo re waken, xchaꞌ. Y ri Jesús xubij cꞌa chare: Wi man cꞌa nayaꞌ ta 
kꞌij riche (rixin) chi nchꞌej ri awaken, xa ma yit ta chic nudiscípulo cꞌa riꞌ, 
xchaꞌ ri Jesús.

9 Rumacꞌariꞌ ri Simón Pedro xubij chare ri Jesús: Ajaf, wi queriꞌ, man 
cꞌa xaxu (xaxe) ta wi re waken nachꞌej, xa can tachꞌajaꞌ cꞌa chukaꞌ re 
nukꞌaꞌ y re nujolon (nuwiꞌ), xchaꞌ ri Pedro.

10 Pero ri Jesús xubij chare: Ri ruchꞌajchꞌojsan chic riꞌ, xaxu (xaxe) wi 
cꞌa ri raken ri rajawaxic chi nuchꞌej, ruma riyaꞌ can chꞌajchꞌoj chic. Riyix 
can yix chꞌajchꞌoj chic, k astapeꞌ ma chiꞌiwonojel ta, xchaꞌ ri Jesús.

11 Riyaꞌ xubij cꞌa queriꞌ, ruma can retaman achique ri xtijacho el riche (rixin) 
pa quikꞌaꞌ ri winek. l Y rumariꞌ tek xubij: Ma chiꞌiwonojel ta yix chꞌajchꞌoj.

12 Y tek ri Jesús ruchꞌajon chic cꞌa caken ri rudiscípulos, xberucꞌamaꞌ chic cꞌa 
pe ri tziek ri relesan ca chrij, xbetzꞌuyeꞌ chic pa mesa y xubij cꞌa: ¿Xkꞌax chiwech 
achique ruma tek riyin xinchꞌej ri iwaken? 13 Riyix nibij Katijonel y Kajaf m 
chuwe. Can utz wi ri nibij, ruma can yin wi. 14 Y ruma wi riyin ri Itijonel y ri 
Iwajaf xinchꞌej ri iwaken, n can queriꞌ cꞌa chukaꞌ tibanaꞌ riyix. Man cꞌa tipokonaj 
ta nichꞌajlaꞌ iwaken chiꞌiwachibil iwiꞌ. 15 Riyin xincꞌut yan cꞌa ca chiwech. Can 

SAN JUAN 13

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



284

 

o Fil. 2.5, 7; 1 P. 2.21. p Lc. 6.40. q Stg. 1.25. r Sal. 41.9. s Jn. 14.29. t Lc. 10.16. u Jn. 
12.27. v Lc. 22.21; Hch. 1.16, 17. w Jn. 19.26; 20.2; 21.7. x Lc. 22.3; Jn. 6.70. 

achiꞌel cꞌa ri xinben riyin iwuqꞌui riyix, queriꞌ chukaꞌ tibanaꞌ riyix o quiqꞌui ri 
nicꞌaj chic. 16 Can kitzij cꞌa nbij chiwe: Ma ya ta ri mozo ri más nim rukꞌij p que 
chuwech ri rupatrón; ni ma ya ta ri jun ri nitak, ma ya ta chukaꞌ riꞌ ri más nim 
rukꞌij que chuwech ri takayon riche (rixin). 17 Wi riyix can xiwetamaj cꞌa ca 
ronojel reꞌ y can niben cꞌa re xiwetamaj, q can jabel cꞌa ruwaꞌikꞌij.

18  Can nbij cꞌa chi ma iwonojel ta xquixbano queriꞌ, ruma riyin can 
wetaman iwech chiꞌiwonojel ri xixinchaꞌ. Y chukaꞌ ri tzꞌibatal ca, cꞌo cꞌa 
chi nibanatej na. Achiꞌel ri nubij: Ri jun cꞌa ri can xwaꞌ wuqꞌui, xyacatej cꞌa 
chuwij. r Queriꞌ nubij chupan ri ruchꞌabel ri Dios. 19 Y wacami can nyaꞌ yan 
cꞌa apo rutzijol chiwe s ri xtibanatej, riche (rixin) chi queriꞌ tek xtapon ri kꞌij 
chi xtibanatej reꞌ, xtinimaj cꞌa chi can yin cꞌa riyin ri Cristo. 20 Can kitzij wi 
cꞌa nbij chiwe, ri xticꞌulu cꞌa riche (rixin) ri ntek el riyin, can yin cꞌa riyin ri 
yirucꞌul. Y ri xquicꞌulu cꞌa riyin, xa can xtucꞌul cꞌa chukaꞌ ri yin takayon pe. t

Tek ri Jesús xubij chique ri rudiscípulos chi jun 
chique riyeꞌ ri xtijacho el riche (rixin)

21 Y tek ri Jesús rubin chic cꞌa ronojel reꞌ, ri ránima can achique na cꞌa 
xuben xunaꞌ Riyaꞌ, ruma ri bis. Riyaꞌ can xukꞌalajsaj cꞌa achique ruma tek 
sibilaj bis cꞌo pa ránima u y xubij cꞌa: Kas kitzij cꞌa ri nbij chiwe, chi jun 
chiwe riyix ri xquijacho el pa quikꞌaꞌ ri winek, v xchaꞌ chique.

22  Can yacꞌariꞌ tek ri ye rudiscípulos xquitzulaꞌ quiwech, y ma niquil ta 
cꞌa achique niquichꞌob; ruma ma quetaman ta achoj chrij xchꞌo wi ri Jesús. 
Can man cꞌa quetaman ta achique ri xtijacho el riche (rixin). 23 Yacꞌa ri jun 
chique ri rudiscípulos, ri sibilaj najowex ruma ri Jesús, w ye rakꞌel cꞌa junan 
riqꞌui ri Jesús. 24 Y chare cꞌa ri jun discípulo riꞌ, ri xuben wi apo retal ri Simón 
Pedro. Riyaꞌ xubij cꞌa apo chare chi tucꞌutuj chare ri Jesús chi achique cꞌa riꞌ 
ri xtijacho el riche (rixin), ri xa cꞌariꞌ nubij ka chique. 25 Y ri discípulo ri rakꞌel 
cꞌa apo chunakajal ri ruwarucꞌuꞌx ri Jesús, yacꞌariꞌ tek xucꞌutuj cꞌa chare: Ajaf, 
¿achique cꞌa riꞌ ri jun ri xtijacho el awuche (awixin)? xchaꞌ chare ri Jesús.

26 Ri Jesús can yacꞌariꞌ tek xubij chare ri discípulo riꞌ: Ri achoj chare xtinyaꞌ 
wi ri caxlan wey muban, yacꞌariꞌ ri xtijacho el wuche (wixin), xchaꞌ. Y Riyaꞌ 
xumubaꞌ cꞌa ri caxlan wey y xuyaꞌ chare ri Judas Iscariote ri rucꞌajol ri jun 
achi Simón rubiꞌ. 27 Y tek ri Judas Iscariote ruqꞌuison chic cꞌa ka ri juwechꞌ 
caxlan wey riꞌ, can xoc wi cꞌa ri Satanás pa ránima. x Cꞌacꞌariꞌ tek ri Jesús 
xubij chare: Ri achꞌobon chic chi naben, tabanaꞌ cꞌa chanin, xchaꞌ el chare.

28 Yecꞌa ri rudiscípulos ri yecꞌo apo ri pa mesa riqꞌui ma xkꞌax ta chiquiwech 
achique ruma tek xubij el queriꞌ chare ri Judas. 29 Yecꞌo xechꞌobo chi xtak el 
ruma ri Jesús chulokꞌic ronojel ri nicꞌatzin chique chupan ri nimakꞌij riꞌ. Y 
yecꞌo chic nicꞌaj chique ri discípulos xechꞌobo chi xtak el riche (rixin) chi cꞌo 

nberuyalaꞌ ca chique ri pobres, ruma ri discípulos can quetaman wi chi ya ri 
Judas ri yacol puek. y 30 Ri Judas xa can xu (xe) wi cꞌa tek xuqꞌuis el ri juwechꞌ 
caxlan wey, xa can yacꞌariꞌ tek xel el. Tek xel cꞌa el riyaꞌ, xa can chakꞌaꞌ chic.

Tek ri Jesús xubij chi xtikꞌalajin yan rukꞌij 
rucꞌojlen y tek xuyaꞌ ri jun cꞌacꞌacꞌ pixaꞌ

31 Y tek ri Judas elenak chic cꞌa el, yacꞌariꞌ tek ri Jesús xubij: Yacꞌareꞌ 
xoka yan ri kꞌij chi riyin ri Cꞌajolaxel ri xinalex chicojol xtikꞌalajin chi can 
cꞌo wi nukꞌij nucꞌojlen. z Y can queriꞌ cꞌa chukaꞌ ri Dios; can xtikꞌalajin ri 
rukꞌij rucꞌojlen wuma riyin. 32  Y ruma chi ri Dios can xtikꞌalajin ri rukꞌij 
rucꞌojlen wuma riyin; rumariꞌ Riyaꞌ can xtuben cꞌa chi nikꞌalajin ri nukꞌij 
nucꞌojlen a riyin. Y riꞌ man cꞌa ajan (jampeꞌ) ta na, xa can ya cꞌa re kꞌij reꞌ. 
33 Jubaꞌ chic cꞌa oc re yicꞌojeꞌ el iwuqꞌui riyix ri can achiꞌel tak walcꞌual 
nbanon chiwe. Cꞌacꞌariꞌ xquinicanoj. Pero re wacami can nbij cꞌa ca chiwe, 
achiꞌel ri nbin chique nicꞌaj aj Israel, chi ri xquibecꞌojeꞌ wi riyin, ma 
xquixcowin ta xquixapon b chinucanoxic. 34 Y riyin can nyaꞌ ca jun cꞌacꞌacꞌ 
pixaꞌ chiwe. Riyin nbij cꞌa chiwe chi can tiwajoꞌ iwiꞌ. c Riyin can yixinwajoꞌ 
wi. Can queriꞌ cꞌa chukaꞌ tibanaꞌ riyix. Can tiwajoꞌ cꞌa iwiꞌ chiꞌiwachibil iwiꞌ. 
Yacꞌareꞌ ri nbij ca chiwe wacami. 35 Y wi can xtiwajoꞌ cꞌa iwiꞌ chiꞌiwachibil 
iwiꞌ, ri winek can xtiquetamaj cꞌa chi yix nudiscípulos, xchaꞌ ri Jesús.

Riyit xa xtabij chi ma awetaman ta nuwech, xchaꞌ ri Jesús chare ri Pedro
36  Yacꞌariꞌ tek ri Simón Pedro xubij chare ri Jesús: Ajaf, ¿acuchi 

(achique) cꞌa yabe wi? xchaꞌ. Y ri Jesús xubij chare: Wacami ma jane 
yacowin ta yinatzekelbej ri acuchi (achique) xquibe wi riyin. Yacꞌa tek 
xtapon ri kꞌij, can xquinatzekelbej wi el, xchaꞌ chare ri Pedro.

37 Y ri Pedro xubij chare: Ajaf, ¿achique cꞌa ruma tek ma yicowin ta 
yatintzekelbej el wacami? Ruma wi nicꞌatzin, can nyaꞌ cꞌa ri nucꞌaslen d 
awuma riyit, xchaꞌ.

38 Y ri Jesús xubij chare: ¿La nayaꞌ cami ri acꞌaslen wuma riyin? Riyin can 
kitzij wi cꞌa nbij chawe, chi tek cꞌa ma jane tisiqꞌuin ta pe ri ecꞌ, riyit oxiꞌ yan 
mul abin chic chi ma awetaman ta nuwech, e xchaꞌ ri Jesús chare ri Pedro.

Ri Jesús nubij chi ruma Riyaꞌ tek yecowin yeꞌapon ri winek riqꞌui ri Tataꞌixel

14  1 Man cꞌa tisach ta icꞌuꞌx, xchaꞌ ri Jesús chique ri rudiscípulos. Riyix can 
iniman ri Dios y can queriꞌ chukaꞌ quininimaj riyin, xchaꞌ chique. 2 Ri 

chilaꞌ chicaj ri acuchi (achique) cꞌo wi ri Nataꞌ, cꞌo cꞌa sibilaj qꞌuiy cꞌojlibel ri 
xquecꞌojeꞌ wi f ri yeꞌapon riqꞌui. Wi xa man ta kitzij chi queriꞌ, riyin xinbij yan ta 

chiwe. Wacami yibe chubanic y chuchojmirisaxic ri icꞌojlibel chilaꞌ chicaj riqꞌui 
ri Nataꞌ. 3 Chubanic cꞌa icꞌojlibel tek yibe, y can yipe cꞌa chukaꞌ chic jun bey, g 
y yixincꞌuaj wuqꞌui; riche (rixin) chi queriꞌ ri acuchi (achique) yicꞌojeꞌ wi riyin, 
chiriꞌ chukaꞌ xquixcꞌojeꞌ wi riyix. h 4 Can iwetaman wi cꞌa ri acuchi (achique) 
yibe wi riyin, y chukaꞌ iwetaman ri bey, xchaꞌ ri Jesús chique ri rudiscípulos.

5 Yacꞌa ri discípulo ri Tomás rubiꞌ xubij chare ri Jesús: Ajaf, riyoj ma 
ketaman ta acuchi (achique) yabe wi. ¿Achique ta cꞌa rubanic nikaben 
riche (rixin) chi niketamaj ri bey? xchaꞌ.

6  Y ri Jesús xubij: Yin cꞌa riyin ri bey, yin cꞌa riyin ri kitzij, i y chukaꞌ yin 
cꞌa riyin ri cꞌaslen. j Majun cꞌa achique ta nicowin napon riqꞌui ri Nataꞌ k 
wi ma yirunimaj ta riyin. 7 Y wi can iwetaman cꞌa nuwech riyin, can 
iwetaman cꞌa chukaꞌ ruwech ri Nataꞌ. l Re wacami can itzꞌeton chic, y 
chukaꞌ iwetaman chic ruwech, xchaꞌ ri Jesús.

8  Y can yacꞌa chukaꞌ riꞌ tek jun chic chique ri discípulos, ri Felipe rubiꞌ 
xubij cꞌa chare ri Jesús: Ajaf, tacꞌutuꞌ cꞌa ri Tataꞌixel chkawech, y riqꞌui riꞌ 
xticukeꞌ kacꞌuꞌx, xchaꞌ.

9 Yacꞌariꞌ tek ri Jesús xubij chare: Felipe, ¿la ma awetaman ta cꞌa 
nuwech? Riyin can cꞌo chic junaꞌ yincꞌo pe iwuqꞌui. Ri can yin rutzꞌeton 
riyin, can rutzꞌeton cꞌa chukaꞌ ri Nataꞌ. m ¿Achique cꞌa ruma tek riyit nabij 
chi ncꞌut ri Nataꞌ chiwech? 10 ¿La man cꞌa nanimaj ta riyit chi ri Nataꞌ 
cꞌo wuqꞌui riyin, y riyin yincꞌo riqꞌui Riyaꞌ? n Ri chꞌabel cꞌa ri xinkꞌalajsaj 
chiwech, can riqꞌui cꞌa ri Nataꞌ petenak wi, ruma Riyaꞌ cꞌo wuqꞌui riyin. 
Can ya cꞌa Riyaꞌ ri nibano re samaj reꞌ. 11 Can quininimaj cꞌa chi riyin 
yincꞌo riqꞌui ri Nataꞌ y Riyaꞌ cꞌo wuqꞌui riyin. Y wi ma yininimaj ta ruma 
re nbij chiwe, quininimaj cꞌa ruma ri samaj ri yenben chiwech. o

12 Can kitzij wi cꞌa ri nbij chiwe: Ri can yirunimaj cꞌa riyin, can xtiyatej wi cꞌa 
chare chi can xquerubanalaꞌ cꞌa chukaꞌ ri samaj ri xenben riyin; y más cꞌa nimaꞌk 
tak samaj ri xquerubanalaꞌ, que chuwech ri xinben riyin, ruma riyin xa yibe riqꞌui 
ri Nataꞌ chilaꞌ chicaj, 13 y ronojel cꞌa ri xticꞌutuj chare ri Tataꞌixel pa nubiꞌ riyin, can 
xtinyaꞌ wi cꞌa chiwe. Riche (rixin) chi queriꞌ nikꞌalajin ri rukꞌij rucꞌojlen ri Nataꞌ 
wuma riyin. 14 Wi cꞌo cꞌa ri xticꞌutuj pa nubiꞌ riyin, can xtinyaꞌ wi p pe chiwe.

Tek ri Jesús xubij chi ri Dios xtutek pe ri Lokꞌolaj Espíritu
15 Wi yiniwajoꞌ, can tibanaꞌ cꞌa ri nubij ri nupixaꞌ ri xenbij chiwe. q 16 Y riyin 

xtincꞌutuj cꞌa chare ri Nataꞌ, y Riyaꞌ can xtutek cꞌa pe jun chic ri nitoꞌo iwuche 
(iwixin); Jun ri can xticꞌojeꞌ wi iwuqꞌui riche (rixin) xtibe kꞌij xtibe sek. 17 Y 
riꞌ can ya cꞌa ri Lokꞌolaj Espíritu, ri xticꞌutu ri kitzij r chiwech. Y ri winek ri xa 
riqꞌui re ruwachꞌulef quicukuban wi quicꞌuꞌx, ma yecowin ta niquicꞌul, ruma 
ri Lokꞌolaj Espíritu xa ma niquitzꞌet ta y ni xa ta quetaman ruwech. Yacꞌa 

SAN JUAN 14

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



287

 

s 1 Co. 15.20. t Jn. 10.38; 17.21. u 1 Jn. 2.5; 5.3. v Lc. 6.16. w Jn. 7.16. x Lc. 24.49; 1 
Jn. 2.27. y Fil. 4.7. z Jn. 14.12. a Jn. 12.31. b He. 4.15. 

riyix ri can iniman chic, ma que ta riꞌ. Riyix can iwetaman chic ruwech, 
ruma can cꞌo chic chicojol. Y Riyaꞌ can xticꞌojeꞌ cꞌa pa tak iwánima.

18 Riyin astapeꞌ xquibe, ma xquixinmalij ta ca; ma xquixcꞌojeꞌ ta ca achiꞌel jun 
mebaꞌ, ruma xa can yipe chic iwuqꞌui. 19 Yacꞌa ri winek ri xa riqꞌui ri ruwachꞌulef 
quicukuban wi quicꞌuꞌx, xa jubaꞌ chic cꞌa re xquinquitzꞌet el. Yacꞌa riyix can 
xquinitzꞌet chic na jun bey. Y ruma chi riyin can cꞌo nucꞌaslen s riche (rixin) xtibe 
kꞌij xtibe sek, rumariꞌ riyix can xticꞌojeꞌ cꞌa chukaꞌ icꞌaslen riche (rixin) xtibe 
kꞌij xtibe sek. 20 Y chupan cꞌa ri kꞌij riꞌ tek xtikꞌalajin jabel chiwech chi riyin can 
yincꞌo wi cꞌa riqꞌui ri Nataꞌ, t y riyix yixcꞌo wuqꞌui riyin y riyin iwuqꞌui riyix. 21 Ri 
can cꞌo ri nuchꞌabel pa ránima y can yeruben wi ronojel ri pixaꞌ ri yenbij, can 
yirajoꞌ wi u cꞌa riꞌ. Y ri can yirajoꞌ riyin, can xtajowex cꞌa ruma ri Nataꞌ, y riyin 
chukaꞌ can xtinwajoꞌ y xtinkꞌalajsaj wiꞌ chuwech, xchaꞌ ri Jesús.

22 Yacꞌariꞌ tek ri Judas v ri jun discípulo, pero ma ya ta ri Judas Iscariote, 
xucꞌutuj cꞌa chare ri Jesús: Ajaf, ¿achique cꞌa ruma tek xaxu (xaxe wi) chkawech 
riyoj xtakꞌalajsaj wi awiꞌ? ¿Y achique cꞌa ruma tek ma nakꞌalajsaj ta awiꞌ 
chiquiwech ri winek ri xa riqꞌui ri ruwachꞌulef quicukuban wi quicꞌuꞌx? xchaꞌ.

23  Y ri Jesús xubij chare: Ri can yirajoꞌ cꞌa riyin, can nuben cꞌa ri nubij 
ri nuchꞌabel. Ri jun winek cꞌa ri xtibano queriꞌ, can xtajowex cꞌa ruma 
ri Nataꞌ. Y ri Nataꞌ y riyin can xkojpe riqꞌui y xtikaben cꞌa kachoch pa 
ránima. 24 Yacꞌa ri ma yirajoꞌ ta riyin, ma nuben ta ri nubij ri nuchꞌabel. 
Y ri chꞌabel ri iwacꞌaxan wuqꞌui riyin, ma wuche (wixin) ta riyin. Can ya 
cꞌa ri Nataꞌ ri yin takayon pe ri biyon pe re chꞌabel reꞌ chuwe. w

25 Y ronojel cꞌa re chꞌabel reꞌ, can ye nkꞌalajsan wi pe chiwech re yincꞌo 
pe iwuqꞌui. 26  Y tek riyin ma yincꞌo ta chic iwuqꞌui, ri Nataꞌ xtutek pe ri 
Lokꞌolaj Espíritu x riche (rixin) chi yixrutoꞌ. Y ya Riyaꞌ ri xticꞌojeꞌ iwuqꞌui 
pa nuqꞌuexel riyin. Y can ya cꞌa chukaꞌ Riyaꞌ xquixtijon, y xquerunataj 
ronojel ri chꞌabel ri nbin ca chiwe.

27 Ri uxlanibel cꞌuꞌx ri cꞌo wuqꞌui riyin, can yacꞌariꞌ ri nyaꞌ ca chiwe. Ri 
uxlanibel cꞌuꞌx cꞌa ri nyaꞌ ca riyin pa tak iwánima riyix y ri iniman chic, man 
achiꞌel ta cꞌa ri uxlanibel cꞌuꞌx ri niquitzuj (niquisuj) ri winek ri xa riqꞌui re 
ruwachꞌulef quicukuban wi quicꞌuꞌx. Can man cꞌa tisach ta icꞌuꞌx, y ma tixibij 
ta iwiꞌ. 28 Xa can iwacꞌaxan chic cꞌa ri nbin: Riyin can xquibe wi, pero yipe chic 
cꞌa iwuqꞌui. Y wi riyix can yiniwajoꞌ, niquicot ta cꞌa ri iwánima, ruma riyin can 
riqꞌui cꞌa ri Nataꞌ yitzolin wi. z Ruma Riyaꞌ can más wi nim rukꞌij que chinuwech 
riyin. 29 Reꞌ nyaꞌ yan ca rutzijol chiwe, riche (rixin) chi queriꞌ tek xtapon rukꞌijul 
chi xtibanatej reꞌ, xa can xtinimaj wi ri nbin ca chiwe.

30 Y re wacami xa ma qꞌuiy ta chic chꞌabel re xtinbij ca chiwe, ruma ri itzel 
winek ri chapayon re ruwachꞌulef a xa nukꞌalajsaj yan pe riꞌ. Pero astapeꞌ can ya 
riyaꞌ ri chapayon re ruwachꞌulef, pero riyaꞌ majun rukꞌatbel tzij pa nuwiꞌ riyin. b 

SAN JUAN 14

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



288

 

c Ef. 5.26. d Fil. 4.13. e Jn. 15.16. f Mt. 5.16; Fil. 1.11. g Jn. 16.24; 1 Jn. 1.4. h 1 Ts. 
4.9; 1 P. 4.8; 1 Jn. 3.11. i Ro. 5.7; Ef. 5.2. 

31 Ri nben, can ya cꞌa ri Nataꞌ ri xitako pe chubanic, riche (rixin) chi ri winek ri 
xa riqꞌui re ruwachꞌulef quicukuban wi quicꞌuꞌx, tiquetamaj chi riyin nwajoꞌ ri 
Nataꞌ. Kojyacatej cꞌa el y koj-el el waweꞌ, xchaꞌ.

Tek ri Jesús xubij chi Riyaꞌ achiꞌel ri juwiꞌ uva

15  1 Y yacꞌariꞌ tek ri Jesús xubij: Yin cꞌa riyin ri kitzij chi yin achiꞌel 
juwiꞌ uva, y ri Nataꞌ yariꞌ ri achiꞌel aj samajel chrij ri uva. 2 Ruma 

tek juwiꞌ uva yecꞌo rukꞌaꞌ ri xa ma yewachin ta, yeꞌelesex el. Yacꞌa ri rukꞌaꞌ ri 
can yewachin, yejoskꞌix jabel, riche (rixin) chi yewachin jabel. Can que cꞌa 
chukaꞌ riꞌ riyin. Ri Nataꞌ yerutzꞌet quinojel ri yecꞌo wuqꞌui y yerelesaj el ri ma 
niwachin ta ri quicꞌaslen. Yacꞌa ri niwachin ri quicꞌaslen, xqueruchꞌajchꞌojsaj, 
riche (rixin) chi sibilaj xtiwachin ri quicꞌaslen. 3 Riyix ri can nkꞌalajsan wi pe ri 
chꞌabel chiwech, can yix chꞌajchꞌoj chic cꞌa ruma ri chꞌabel riꞌ. c 4 Can quixcꞌojeꞌ 
cꞌa wuqꞌui jurayil, riche (rixin) chi queriꞌ riyin can yicꞌojeꞌ cꞌa chukaꞌ iwuqꞌui 
riyix. Ruma ri rukꞌaꞌ ri uva ma niwachin ta, wi xa man cꞌo ta riqꞌui ri ruchiꞌel. 
Can nicꞌatzin chi jun rukꞌaꞌ uva cꞌo riqꞌui ri ruchiꞌel, riche (rixin) chi queriꞌ 
niwachin. Can queriꞌ chukaꞌ riyix, rajawaxic chi can quixcꞌojeꞌ wuqꞌui.

5 Yin cꞌa riyin ri achiꞌel juwiꞌ uva, y riyix ri rukꞌaꞌ. Ri can jurayil nicꞌojeꞌ 
wuqꞌui, y riyin riqꞌui riyaꞌ, ri rucꞌaslen can xtiwachin wi. Ruma ri xa ma 
xticꞌojeꞌ ta wuqꞌui, majun cꞌa ri xticowin ta xtuben. d 6  Ri xa ma nicꞌojeꞌ ta 
cꞌa wuqꞌui jurayil, xtucꞌulwachij cꞌa achiꞌel nucꞌulwachij ri rukꞌaꞌ uva ri 
xa ma niwachin ta. Yeꞌelesex el ruma ma yewachin ta, y tek ye chakiꞌj 
chic, yebemol pe, y yecꞌak pa kꞌakꞌ, y chiriꞌ yecꞌat wi.

7 Yacꞌa riyix can quixcꞌojeꞌ wuqꞌui jurayil, y ticꞌojeꞌ ri nuchꞌabel pan iwánima. 
Wi queriꞌ xtiben, ticꞌutuj cꞌa chare ri Dios achique ri nrajoꞌ ri iwánima, y can 
xtuyaꞌ wi cꞌa pe chiwe ri nicꞌutuj. e 8 Wi can niwachin jabel ri icꞌaslen, can 
nikꞌalajin wi chi yix tzekelbey wuche (wixin), y ri winek ri xquixtzꞌeto, can 
xtiquiyaꞌ cꞌa rukꞌij rucꞌojlen ri Nataꞌ. f 9 Can achiꞌel cꞌa yirajoꞌ ri Nataꞌ, can queriꞌ 
chukaꞌ yixinwajoꞌ riyin. Can quixcꞌojeꞌ cꞌa jurayil chupan re ajowanic reꞌ. 10 Y 
wi riyix can niben ri nubij ri nupixaꞌ, can xquixcꞌojeꞌ cꞌa jurayil chupan ri 
ajowabel wuche (wixin) riyin. Achiꞌel ri nbanon riyin; can nben ri yerubij ri 
Nataꞌ, y rumariꞌ can jurayil yincꞌo chupan ri ajowabel riche (rixin) Riyaꞌ.

11 Y ronojel cꞌa ri nbin chic chiwe, can riche (rixin) cꞌa chi tiquicot ri 
iwánima, can achiꞌel ri quicoten ri cꞌo wuqꞌui riyin. Y can tzꞌaket ta cꞌa 
chukaꞌ ri quicoten xticꞌojeꞌ pa tak iwánima. g

12 Y riyin nyaꞌ cꞌa ca re pixaꞌ reꞌ chiwe, chi can tiwajoꞌ cꞌa iwiꞌ; h can achiꞌel ri 
yixinwajoꞌ riyin. 13 Majun chic jun ri can más ta nim ri ajowabel cꞌo riqꞌui, que 
chuwech jun ri can nuyaꞌ rucꞌaslen i pa quiqꞌuexel ri ramigos. 14 Y riyix can yix 
nuꞌamigos, wi niben ronojel ri nbij chiwe ri cꞌo chi niben. 15 Ruma riyin can 

u Hch. 2.33. v Hch. 1.8. w Lc. 1.2. 

amigos chic nbanon chiwe, ruma can ronojel ri rukꞌalajsan pe ri Nataꞌ chuwe riyin, 
can xinkꞌalajsaj cꞌa chukaꞌ chiwe riyix. Y ma yix achiꞌel ta chic mozos nbanon 
chiwe. Ruma jun mozo ma retaman ta achique nuchꞌob ri rupatrón. 16 Ri xchaꞌo 
iwuche (iwixin) riyix, yin cꞌa riyin, y xa ma yix ta cꞌa riyix ri xixchaꞌo wuche 
(wixin) riyin. j Y riyin xixinchaꞌ riche (rixin) chi yixintek chubanic ri nusamaj k y 
riche (rixin) chukaꞌ chi ri icꞌaslen niwachin, y jurayil ta cꞌa xtiwachin ri icꞌaslen, 
riche (rixin) chi queriꞌ xabachique cꞌa ri xticꞌutuj chare ri Nataꞌ pa nubiꞌ riyin, can 
xtuyaꞌ pe chiwe. 17 Can nchilabej cꞌa chiwe chi tiwajoꞌ cꞌa iwiꞌ chiꞌiwonojel.

Ri Jesús y ri ye tzekelbey riche (rixin) yeꞌetzelex cuma ri winek
18  Y wi yixetzelex l cuma ri winek ri xa riqꞌui re ruwachꞌulef quicukuban 

wi quicꞌuꞌx, tinatej chiwe chi ma xu (xe) ta wi chiwe riyix queriꞌ niquiben, 
xa can queriꞌ chukaꞌ quibanon pe chuwe riyin. 19 Wi riyix xa ta yix junan 
quiqꞌui ri winek ri xa riqꞌui re ruwachꞌulef quicukuban wi quicꞌuꞌx, can ta 
yixcajoꞌ jabel. m Pero riyin can xixinchaꞌ yan pe chiquicojol y ma yix junan 
ta chic quiqꞌui, y rumariꞌ yixquetzelaj. n 20 Can tinatej cꞌa chiwe ri xinbij 
chiwe, chi ri mozo ma ya ta riꞌ ri más ta nim rukꞌij que chuwech ri patrón. 
Y wi riyin ri Iwajaf yinetzelex cuma ri winek o y cꞌo pokon niquiben chuwe, 
riyix chukaꞌ xa can queriꞌ xtiban chiwe. Pero ri winek ri niquiben ri nubij ri 
nuchꞌabel riyin, xa can niquiben chukaꞌ ri nibij riyix chique. 21 Ronojel cꞌa ri 
pokonal riꞌ xticꞌulwachij pa quikꞌaꞌ, ruma ma quetaman ta ruwech ri Dios p 
ri yin takayon pe, y rumariꞌ yixquetzelaj, ruma icukuban icꞌuꞌx wuqꞌui riyin.

22 Y wi man ta xipe riyin chuwech re ruwachꞌulef chukꞌalajsaxic ri nuchꞌabel, 
riyeꞌ can ta yecowin niquibij chi majun quimac. q Yacꞌa re wacami, ruma riyin 
xipe chuwech re ruwachꞌulef y xinquetzelaj, rumariꞌ riyeꞌ can ma xquecowin ta 
xtiquibij chi majun quimac. r 23 Ri can yeꞌetzelan wuche (wixin) riyin, can ma xu 
(xe) ta cꞌa riyin ri yinquetzelaj, xa can nikꞌalajin cꞌa chi queriꞌ chukaꞌ niquiben 
chare ri Nataꞌ. 24 Y man ta jun quimac, wi ta riyin man ta nbanon s nimaꞌk tak 
milagros chiquiwech, milagros ri majun chic jun banayon ta. Yacꞌa re wacami 
riyeꞌ can xquitzꞌet yan ri milagros riꞌ y ma riqꞌui wi riꞌ xa yinquetzelaj riyin y 
niquetzelaj chukaꞌ ri Nataꞌ. 25 Ronojel cꞌa reꞌ, can ntajin chic rubanic, can achiꞌel 
nubij ri tzꞌibatal ca chupan ri ruchꞌabel ri Dios: Yinquetzelaj y xa ma kꞌalaj ta 
achique ruma, t ruma majun numac. Quecꞌariꞌ ri tzꞌibatajnek ca.

26 Yacꞌa tek riyin yin tzolijnek chic chilaꞌ chicaj riqꞌui ri Nataꞌ, xtintek cꞌa 
pe ri Lokꞌolaj Espíritu u ri xtitoꞌo iwuche (iwixin), y xquixrutijoj cꞌa riqꞌui 
ri kitzij. Y ri Lokꞌolaj Espíritu riꞌ riqꞌui cꞌa ri Nataꞌ nipe wi, y tek xtipe, 
can xquirukꞌalajsaj chukaꞌ riyin. 27 Y riyix can xquinikꞌalajsaj v cꞌa chukaꞌ 
chiquiwech ri winek; ruma chi can pa rutiquiribel pe ri yixcꞌo pe wuqꞌui. w

x Hch. 9.1, 2; 26.9, 10; Ga. 1.13. y 1 Ti. 1.13. z Jn. 7.33; 14.2. a Hch. 2.33. b 1 Co. 
14.24, 25. c Lc. 10.18. d Jl. 2.28; Jn. 14.26; Hch. 2.16-18; 1 Jn. 2.20, 27. e Hch. 11.28; 
20.23; 21.11; 1 Ti. 4.1. f Mt. 11.27; Lc. 10.22; Jn. 3.35; 17.10. 

16  1 Y ronojel cꞌa reꞌ, can xinbij cꞌa chiwe, riche (rixin) chi riyix 
niwetamaj yan ca y man ta jun nibano chiwe chi yixtzak. 

2  Xquixokotex cꞌa pe pa tak jay ri kas nicꞌut wi ri ruchꞌabel ri Dios. Y 
can xtapon wi cꞌa chukaꞌ ri kꞌij tek ri winek xquixquicamisaj y pa 
quicꞌuꞌx riyeꞌ chi can rusamaj ri Dios yetajin chubanic. x 3  Quecꞌariꞌ ri 
xquequibanalaꞌ ri winek chiwe, ruma ma quetaman ta ruwech ri Nataꞌ y 
ma quetaman ta chukaꞌ nuwech riyin. y 4 Can ronojel cꞌa reꞌ nbij yan ca 
chiwe, riche (rixin) chi tek xtapon ri kꞌij riꞌ, xa can yacꞌariꞌ tek xtinatej 
chiwe chi can ronojel riꞌ xa can nbin chic ca chiwe.

Ri rusamaj ri Lokꞌolaj Espíritu quiqꞌui ri winek

Ronojel reꞌ can ma xinyaꞌ ta cꞌa rubixic chiwe ri pa rutiquiribel pe, ruma 
can cꞌa yincꞌo na iwuqꞌui. 5 Y re wacami, can yacꞌareꞌ yitzolin z riqꞌui ri yin 
takayon pe. ¿Achique cꞌa ruma tek majun chic chiwe riyix nudiscípulos ri 
nicꞌutun ta pe chuwe: Acuchi (achique) cꞌa yabe wi? 6 Pero pa ruqꞌuexel chi 
que ta riꞌ nicꞌutuj pe chuwe, ri iwánima xa xnoj riqꞌui bis, ruma ri xinbij 
ka chiwe. 7 Pero riyin can ya cꞌa ri kitzij ri nbij chiwe: Jabel nuben chiwe, 
wi yibe yan; ruma wi ma yibe ta, ma xtipe ta ri Lokꞌolaj Espíritu a ri notoꞌo 
iwuche (iwixin). Yacꞌa wi yibe yan, can yacꞌariꞌ ntek pe. 8 Y tek xtipe cꞌa 
ri Lokꞌolaj Espíritu, can xtukꞌalajsaj cꞌa chiquiwech ri winek ri xa riqꞌui re 
ruwachꞌulef quicukuban wi quicꞌuꞌx chi can ye aj maquiꞌ wi, b chi can cꞌo jun 
chojmilaj bey riche (rixin) cꞌaslen, y chi ri Dios can xtukꞌet wi tzij pa quiwiꞌ 
ri winek. 9 Riyaꞌ xtukꞌalajsaj cꞌa chiquiwech ri winek chi ye aj maquiꞌ, ruma 
ma yinquinimaj ta riyin. 10 Can xtukꞌalajsaj cꞌa chukaꞌ chiquiwech ri winek 
ri chojmilaj bey riche (rixin) ri cꞌaslen, ruma riyin riqꞌui ri Tataꞌixel yibe wi. 
Y yacꞌariꞌ tek riyix ma xquinitzꞌet ta chic. 11 Y chukaꞌ Riyaꞌ can xtukꞌalajsaj 
chi ri Dios can xtukꞌet wi tzij pa quiwiꞌ ri winek, ruma wacami ya kꞌaton 
chic tzij pa ruwiꞌ ri itzel winek c ri chapayon riche (rixin) re ruwachꞌulef.

12  Can qꞌuiy cꞌa ri ma nbij ta chic ca chiwe, ruma ma nikꞌax ta chiwech 
y ma yixcowin ta chucꞌuaxic. 13  Yacꞌa tek xtipe ri Lokꞌolaj Espíritu, d can 
xquixrutijoj y xquixrucꞌuaj chupan ri kitzij. Riyaꞌ ma pa ruyonil ta cꞌa 
xtichꞌo; ruma ri chꞌabel cꞌa ri xtuyalaꞌ chiwe, can ya cꞌa riꞌ ri bin pe 
chare chilaꞌ chicaj. Y rumariꞌ tek Riyaꞌ xquerukꞌalajsaj yan cꞌa chiwe ri 
xquebanatej ri chiwech apo. e 14 Y ri Lokꞌolaj Espíritu can xtuyaꞌ cꞌa nukꞌij 
nucꞌojlen riyin; ruma xtucꞌul ri can wuche (wixin) wi riyin y xtukꞌalajsaj 
chiwech. 15 Ruma ronojel cꞌa ri cꞌo riqꞌui ri Nataꞌ Dios, can wuche (wixin) 
chukaꞌ riyin, f rumariꞌ tek xinbij yan chiwe chi ri Lokꞌolaj Espíritu can 
xtucꞌul ri can wuche (wixin) wi riyin y xtukꞌalajsaj chiwech.

Ri discípulos xquebison pero xquequicot chic
16  Xa jubaꞌ chic cꞌa ri yicꞌojeꞌ chicojol y ma xquinitzꞌet ta chic pakeꞌ 

jubaꞌ. Pero jubaꞌ chic apo xquinitzꞌet chic jun bey. Queriꞌ nbij chiwe ruma 
riyin yibe riqꞌui ri Tataꞌixel, xchaꞌ ri Jesús.

17 Y nicꞌaj chique ri discípulos tek xquicꞌaxaj ri xubij ri Jesús, xquicꞌutulaꞌ cꞌa 
chiquiwech. Riyeꞌ xquibij cꞌa: ¿Achique cꞌa ri xrajoꞌ xubij chake riqꞌui ri chꞌabel 
ri xerubij, ruma xubij: Xa jubaꞌ chic cꞌa ri yicꞌojeꞌ chicojol y ma xquinitzꞌet 
ta chic pakeꞌ jubaꞌ. Pero jubaꞌ chic apo, xquinitzꞌet chic jun bey, ruma riyin 
xa yibe riqꞌui ri Tataꞌixel? xchaꞌ, xechaꞌ cꞌa ri discípulos chiquiwech. 18 Ri 
discípulos riꞌ cꞌa niquibilaꞌ na cꞌa chiquiwech: ¿Achique cꞌa ri nrajoꞌ nubij riqꞌui 
re tzij reꞌ, tek nubij: Xa jubaꞌ chic cꞌa? Xa ma yekꞌax ta chkawech ri nubij, yechaꞌ.

19 Y ri Jesús can chanin cꞌa xunabej chi ri rudiscípulos cꞌo ri nicajoꞌ niquicꞌutuj 
chare, rumariꞌ Riyaꞌ xubij: Riyix niwajoꞌ niwetamaj achique ri xinbij, chi xa jubaꞌ 
chic cꞌa yicꞌojeꞌ chicojol y ma xquinitzꞌet ta chic pakeꞌ jubaꞌ, pero jubaꞌ chic apo 
xquinitzꞌet chic jun bey. 20 Can kitzij cꞌa nbij chiwe: Riyix can xquixokꞌ y xquixbison 
ruma ri xtincꞌulwachij riyin. Yacꞌa ri winek ri xa riqꞌui re ruwachꞌulef quicukuban 
wi quicꞌuꞌx, riyeꞌ xa xquequicot. Yacꞌa riyix astapeꞌ can cꞌo chic bis ri pa tak 
iwánima, ri bis cꞌa riꞌ xa xtijalatej, xa can xtoc quicoten. g 21 Ri bis cꞌa riꞌ junan riqꞌui 
ri kꞌaxon ri nukꞌaxaj jun ixok tek napon ri rukꞌijul riche (rixin) chi nralaj jun acꞌal. h 
Pero tek ri acꞌal alaxnek chic, ri teꞌej riꞌ man cꞌa noka ta chic chucꞌuꞌx achique 
chi kꞌaxomal ri xukꞌaxaj, ruma sibilaj niquicot ri ránima chi xalex chic jun acꞌal 
chuwech re ruwachꞌulef. 22 Can quecꞌariꞌ riyix, wacami cꞌo chic bis pa tak iwánima, 
pero riyin yipe chic jun bey chiꞌitzꞌetic. Y yacꞌariꞌ tek xtitzolin chic pe ri quicoten pa 
tak iwánima, i y ri quicoten riꞌ can majun cꞌa xtelesan ta iwuqꞌui. j

23  Y chupan ri kꞌij riꞌ, majun chic ri xtiwacꞌaxaj ta pe chuwe. Pero can 
kitzij nbij chiwe, chi ronojel cꞌa ri xticꞌutuj chare ri Nataꞌ pa nubiꞌ riyin, 
can xtuyaꞌ wi cꞌa pe chiwe. k 24 Cꞌa re wacami can majun cꞌa ri icꞌutun ta 
chare ri Nataꞌ pa nubiꞌ riyin. Can ticꞌutuj cꞌa y xticꞌul, riche (rixin) chi 
queriꞌ can nitzꞌaket ta cꞌa ri quicoten pa tak iwánima. l

Ri Jesús xchꞌacon yan chrij ri itzel winek ri chapayon re ruwachꞌulef
25 Ronojel cꞌa ri nbin chic ka chiwe, can riqꞌui cꞌambel tak tzij nbin wi, 

pero xtoka cꞌa ri kꞌij tek ma riqꞌui ta chic cꞌambel tak tzij xquichꞌo wi iwuqꞌui. 
Xa can kꞌalaj kꞌalaj chic cꞌa ri rubixic xtinben chiwe chrij ri Tataꞌixel. 26 Y 
chupan cꞌa ri kꞌij riꞌ, can pa nubiꞌ cꞌa riyin xticꞌutuj wi chare ri Nataꞌ, y Riyaꞌ 
can xtuyaꞌ cꞌa pe chiwe ri nicꞌutuj chare. Y ma rajawaxic ta chic chi cꞌa yin 
na riyin ri yicꞌutun pan iqꞌuexel riyix. Ma que ta riꞌ. 27 Ri Nataꞌ can nuyaꞌ wi 
chiwe ri nicꞌutuj, ruma yixrajoꞌ. Y Riyaꞌ yixrajoꞌ, ruma riyix yiniwajoꞌ riyin m y 

ninimaj chi riyin riqꞌui Riyaꞌ yin petenak wi. n 28 Can riqꞌui wi cꞌa ri Tataꞌixel 
yin petenak wi, riche (rixin) chi xinoka chuwech re ruwachꞌulef. Y re wacami, 
can riqꞌui cꞌa chukaꞌ Riyaꞌ yitzolin wi, o y nyaꞌ ca re ruwachꞌulef, xchaꞌ ri Jesús.

29 Y ri rudiscípulos xquibij cꞌa chare: Can kitzij wi chi re wacami ma 
riqꞌui ta chic cꞌambel tak tzij yachꞌo wi chkawech, xa can kꞌalaj ri yeꞌabij. 
30 Wacami cꞌa nikꞌax chkawech chi riyit can ronojel wi cꞌa awetaman. Ma 
rajawaxic ta chi cꞌa nikacꞌutuj na chawe, riyit xa awetaman ri nikachꞌob. 
Y rumariꞌ riyoj can nikanimaj wi chi riqꞌui ri Dios yit petenak wi, p xechaꞌ.

31 Y ri Jesús xubij cꞌa chique: ¿La ninimaj cami? 32  Can kitzij nbij chiwe 
chi ri jun kꞌij riꞌ can nipe wi, y can hora chic, chi can xtibanatej cꞌa chi riyix 
xa xtitaluj el iwiꞌ y xa xquiniyaꞌ ca nuyon q riyin. Pero ma nuyon ta chukaꞌ 
yicꞌojeꞌ ca, ruma ri Tataꞌixel can cꞌo wi wuqꞌui. r 33 Y ronojel cꞌa reꞌ, can 
nkꞌalajsaj yan ca chiwe, riche (rixin) chi can cꞌo ta cꞌa ri uxlanibel cꞌuꞌx pa 
tak iwánima. Y ri uxlanibel cꞌuꞌx riꞌ xticꞌojeꞌ ri pa tak iwánima, wi icukuban 
icꞌuꞌx wuqꞌui. Y nbij cꞌa chukaꞌ ca chiwe, chi chuwech re ruwachꞌulef can cꞌo 
tijoj pokonal ri xtikꞌaxaj. s Pero can ticukubaꞌ icꞌuꞌx, ruma riyin xichꞌacon yan 
chrij ri itzel winek ri chapayon riche (rixin) re ruwachꞌulef.

Tek ri Jesús xuben orar pa quiwiꞌ ri rudiscípulos

17  1 Y tek ri Jesús rubin chic cꞌa ronojel reꞌ chique, Riyaꞌ xtzuꞌun cꞌa chicaj, 
y xubij cꞌa: Nataꞌ, ri nuhora can yacꞌareꞌ xoka. Wacami can tabanaꞌ cꞌa 

chuwe riyin ri Acꞌajol chi nikꞌalajin ri nukꞌij nucꞌojlen; t riche (rixin) chi queriꞌ, 
riyin ri Acꞌajol can queriꞌ chukaꞌ xtinben awuqꞌui riyit, chi can xtinkꞌalajsaj 
akꞌij acꞌojlen. 2 Ruma can ayaꞌon wi pe uchukꞌaꞌ pa nukꞌaꞌ riche (rixin) chi 
yicꞌojeꞌ pa quiwiꞌ quinojel ri winek, y chi nyaꞌ ri cꞌaslen riche (rixin) xtibe kꞌij 
xtibe sek chique quinojel winek ri can ye ayaꞌon chic chuwe. 3 Yacꞌareꞌ ri kitzij 
cꞌaslen riche (rixin) xtibe kꞌij xtibe sek: Chi tiquetamaj awech riyit kitzij Dios y 
chukaꞌ tiquetamaj nuwech riyin. Ruma yit cꞌa riyit ri kitzij Dios y majun chic 
jun Dios cꞌo, y riyin ri Jesucristo ri xinatek pe chuwech re ruwachꞌulef.

4 Riyin xinyaꞌ yan akꞌij acꞌojlen waweꞌ chuwech re ruwachꞌulef. Y xinqꞌuis yan 
cꞌa chukaꞌ rubanic ronojel ri samaj ri achilaben pe chuwe riche (rixin) chi nben. u 
5 Wacami cꞌa, Nataꞌ, tayaꞌ chic cꞌa ri nukꞌij nucꞌojlen chiꞌanakajal riyit, v can achiꞌel 
cꞌa ri nukꞌij nucꞌojlen ri cꞌo tek yincꞌo awuqꞌui, tek cꞌa ma jane cꞌo ta re ruwachꞌulef.

6 Can xinkꞌalajsaj cꞌa ri abiꞌ chique w ri achiꞌaꞌ ri xeꞌayaꞌ chuwe ri ye achaꞌon 
chic pe chiquicojol ri winek chuwech re ruwachꞌulef, ri can ye awuche 
(awixin) cꞌa riyit y wacami riyeꞌ can niquiben cꞌa ri nubij ri achꞌabel. 7 Y 
wacami cꞌa re achiꞌaꞌ reꞌ can quetaman chic chi ronojel ri ayaꞌon pe chuwe 
riyin, can yit cꞌa riyit yit yayon pe chuwe. 8 Ruma can ya ri chꞌabel ri ayaꞌon 
pe chuwe riyin riche (rixin) chi nkꞌalajsaj, can ya cꞌa riꞌ ri xinkꞌalajsaj 

chiquiwech re achiꞌaꞌ reꞌ. Y riyeꞌ can xquicꞌul cꞌa ri achꞌabel pa tak cánima, y 
can xquetamaj wi cꞌa chi kitzij chi awuqꞌui riyit Nataꞌ Dios yin petenak wi. 
Can xquinimaj cꞌa chi yit cꞌa riyit yit takayon pe wuche (wixin).

9 Riyin can ncꞌutuj cꞌa jun utzil chawe riyit pa quiwiꞌ riyeꞌ re wacami, 
y ma pa quiwiꞌ ta ri winek ri xa riqꞌui re ruwachꞌulef quicukuban wi 
quicꞌuꞌx. Can pa quiwiꞌ cꞌa re achiꞌaꞌ re xeꞌayaꞌ chuwe ncꞌutuj wi chi 
tayaꞌ ri awutzil pa quiwiꞌ, ruma can ye awuche (awixin) chukaꞌ riyit. 10 Y 
quinojel cꞌa ri can ye wuche (wixin) riyin, can ye awuche (awixin) cꞌa 
chukaꞌ riyit, y ri awuche (awixin) riyit, can ye wuche (wixin) chukaꞌ riyin. 
Y can xkꞌalajin yan cꞌa ri nukꞌij nucꞌojlen riyin cuma riyeꞌ.

11 Lokꞌolaj Nataꞌ Dios, can pan akꞌaꞌ cꞌa yenjech wi ca re achiꞌaꞌ re 
xeꞌayaꞌ chuwe. Queꞌachajij cꞌa riche (rixin) chi queriꞌ junan ta cꞌa quiwech 
y xa jun ta cꞌa xtiquiben. Can xtiquiben ta cꞌa achiꞌel kabanon riyoj. 
Ruma riyit y riyin xa yoj jun. x Can queꞌachajij y cꞌa, ruma riyeꞌ can cꞌa 
yecꞌojeꞌ na ca chuwech re ruwachꞌulef, y riyin ma que ta riꞌ. Riyin xa 
yitzolin chic awuqꞌui. 12  Y riyin, can ye nuchajin wi pe re achiꞌaꞌ re xeꞌayaꞌ 
chuwe. Re kꞌij re yincꞌo pe quiqꞌui chuwech re ruwachꞌulef, can xenchajij 
riqꞌui ri awuchukꞌaꞌ riyit. Y can majun chic cꞌa ri xsach ta ca chique, xa 
can xu (xe) wi ri jun ri cꞌo chi nutzꞌilaꞌ riꞌ, can achiꞌel ri tzꞌibatajnek ca.

13 Riyin xa can yitzolin yan cꞌa awuqꞌui, Nataꞌ Dios, pero riqꞌui cꞌa re cꞌa yicꞌojeꞌ 
na jubaꞌ chic chuwech re ruwachꞌulef, ncꞌutuj cꞌa jun utzil chawe riyit pa quiwiꞌ 
riyeꞌ, ruma nwajoꞌ chi can ta tzꞌaket ri quicoten nicꞌojeꞌ ca pa tak cánima, achiꞌel 
ri quicoten ri cꞌo wuqꞌui riyin. z 14 Re achiꞌaꞌ re xeꞌayaꞌ chuwe, can nyaꞌon wi cꞌa ri 
achꞌabel chique. Rumariꞌ tek xeꞌetzelex a cuma ri winek ri xa riqꞌui re ruwachꞌulef 
quicukuban wi quicꞌuꞌx, ruma re achiꞌaꞌ re xeꞌayaꞌ chuwe ma ye riche (rixin) 
ta chic re ruwachꞌulef. Can ye achiꞌel chic cꞌa riyin chi ma yin riche (rixin) ta 
re ruwachꞌulef. 15 Man cꞌa ncꞌutuj ta chawe Nataꞌ Dios chi queꞌawelesaj yan el 
chuwech re ruwachꞌulef riche (rixin) chi yeꞌacol. Ri ncꞌutuj cꞌa chawe, chi xa 
queꞌatoꞌ. Ma tayaꞌ ta kꞌij chi ri itzel winek nichꞌacon chiquij. b 16 Re achiꞌaꞌ re xeꞌayaꞌ 
chuwe, ma ye riche (rixin) ta chic cꞌa re ruwachꞌulef, achiꞌel riyin. Riyin ma 
yin riche (rixin) ta chukaꞌ re ruwachꞌulef. 17 Can tabanaꞌ chꞌajchꞌojlaj tak winek 
chique chupan ri kitzij achꞌabel. Ruma ri achꞌabel yariꞌ ri kitzij. 18 Y can achiꞌel 
rubanic ri xaben pe chuwe riyin riche (rixin) chi xinatek pe chubanic ri asamaj c 
chuwech re ruwachꞌulef, can queriꞌ cꞌa chukaꞌ nben riyin chique re achiꞌaꞌ re 
xeꞌayaꞌ chuwe. Can ye ntakon wi cꞌa chubanic ri asamaj chuwech re ruwachꞌulef. 
19 Cuma cꞌa riyeꞌ tek riyin can njachon ri nucꞌaslen pan akꞌaꞌ riche (rixin) chi can 
ta queriꞌ chukaꞌ niquiben riyeꞌ. Can ta niquijech quiꞌ chupan ri kitzij achꞌabel.

20 Nataꞌ Dios, riyin ma xu (xe) ta wi cꞌa pa quiwiꞌ re achiꞌaꞌ re xeꞌayaꞌ chuwe 
ri ncꞌutuj wi jun utzil, xa can queriꞌ cꞌa chukaꞌ ncꞌutuj jun utzil chawe pa quiwiꞌ 
quinojel ri xqueniman cꞌa wuche (wixin) riyin; ruma ri chꞌabel ri xtiquitzijoj 

riyeꞌ. d 21 Riche (rixin) chi quinojel can ta junan quiwech. Xa jun ta cꞌa xtiquiben. e 
Can ta xtiquiben achiꞌel ri kabanon riyoj. Ruma riyit y riyin xa yoj jun. Ruma 
riyit Nataꞌ Dios can yitcꞌo wuqꞌui riyin, y riyin, can yincꞌo chukaꞌ awuqꞌui riyit. f 
Queriꞌ ri nwajoꞌ chi niquiben ta riyeꞌ kiqꞌui riyoj. Can ta nikꞌalajin chiquiwech 
ri winek ri xa riqꞌui re ruwachꞌulef quicukuban wi quicꞌuꞌx, chi riyin, can yit 
cꞌa riyit ri xatako pe wuche (wixin), ruma niquitzꞌet chi can junan quiwech 
quibanon ri yecꞌo kiqꞌui riyoj. 22 Ri akꞌij acꞌojlen riyit ri ayaꞌon chuwe riyin, can 
xinyaꞌ chukaꞌ chique riyeꞌ. Rumariꞌ can cꞌo chic cꞌa quikꞌij quicꞌojlen chukaꞌ, y 
can queriꞌ nbanon chique riche (rixin) chi queriꞌ xa jun ta cꞌa xtiquiben, achiꞌel 
kabanon riyoj. Ruma riyit y riyin xa yoj jun. 23 Can xquicꞌojeꞌ wi cꞌa quiqꞌui riyeꞌ y 
riyit wuqꞌui riyin, riche (rixin) chi queriꞌ riyeꞌ xa jun ta cꞌa xtiquiben. Y cuma riyeꞌ 
xtetamex ta cꞌa cuma ri winek ri xa riqꞌui re ruwachꞌulef quicukuban wi quicꞌuꞌx, 
chi riyin, can yit cꞌa riyit Nataꞌ Dios ri xatako pe wuche (wixin). Y ruma cꞌa 
chukaꞌ riꞌ xtetamex cuma ri winek chi can yeꞌawajoꞌ wi, achiꞌel yinawajoꞌ riyin.

24 Nataꞌ Dios, riyin can nwajoꞌ cꞌa chi quinojel ri ye ayaꞌon chuwe xquebecꞌojeꞌ 
ta cꞌa wuqꞌui chilaꞌ chicaj; g riche (rixin) chi niquitzꞌet ta cꞌa ri nukꞌij nucꞌojlen 
ri ayaꞌon; ruma can yin awajowan wi pe tek cꞌa ma jane cꞌo ta re ruwachꞌulef. 
25 Nataꞌ Dios, riyit ri yit choj riqꞌui ronojel, man cꞌa etaman ta awech cuma 
ri winek ri xa riqꞌui re ruwachꞌulef quicukuban wi quicꞌuꞌx. Pero riyin can 
wetaman wi awech, y re achiꞌaꞌ re xeꞌayaꞌ chuwe, can xquetamaj cꞌa chukaꞌ 
chi yit cꞌa riyit ri xatako pe wuche (wixin). 26 Can nkꞌalajsan wi cꞌa ri abiꞌ riyit 
chique, y can cꞌa xtinkꞌalajsaj na wi; riche (rixin) chi queriꞌ achiꞌel yinawajoꞌ 
riyin queriꞌ ta chukaꞌ xticajoꞌ quiꞌ riyeꞌ. Y xquicꞌojeꞌ ta cꞌa riyin quiqꞌui riyeꞌ. h

Tek xchapatej ri Jesús

18  1 Y tek ri Jesús rubin chic cꞌa ronojel reꞌ, Riyaꞌ ye rachibilan ri 
rudiscípulos xeꞌel el chiriꞌ. i Y xebe jucꞌan chic ruchiꞌ ri jun ti raken 

siwan ri Cedrón rubiꞌ, pa jun ulef ri acuchi (achique) cꞌo wi cotzꞌiꞌj y qꞌuiy cheꞌ 
ri niquiyaꞌ quiwech; y chiriꞌ cꞌa xoc wi apo ri Jesús ye rachibilan ri rudiscípulos. 
2 Ri Judas ri nijacho riche (rixin) ri Jesús pa quikꞌaꞌ ri winek, can retaman cꞌa 
chukaꞌ ri lugar riꞌ ri acuchi (achique) xeꞌapon wi ri Jesús y ri rudiscípulos, ruma 
ri Jesús qꞌuiy mul ye rucꞌuan ri rudiscípulos chiriꞌ. 3 Rumariꞌ ri Judas chupan 
cꞌa ri lugar riꞌ xerucꞌuaj j jumoc soldados y jumoc aj chꞌameꞌy ri xequiyaꞌ el ri 
principaliꞌ tak sacerdotes y ri achiꞌaꞌ fariseos. Ri soldados y ri ye aj chꞌameꞌy 
can quicꞌualon cꞌa kꞌakꞌ riche (rixin) sakil y chukaꞌ quicꞌualon camisabel ri 
yequicusaj riche (rixin) chꞌaꞌoj. 4 Y ri Jesús retaman chic cꞌa ronojel k achique ri 
xquerucꞌulwachij. Rumariꞌ tek Riyaꞌ can xbe cꞌa chiquicꞌulic ri ye chapoy riche 
(rixin) y xucꞌutuj cꞌa chique: ¿Achique cꞌa ri nicanoj? xchaꞌ chique.

5 Riyeꞌ xquibij cꞌa: Riyoj ya ri Jesús aj Nazaret ri nikacanoj, xechaꞌ. Y ri 
Jesús yacꞌariꞌ tek xubij chique: Yin cꞌa riyin riꞌ, xchaꞌ. Y ri Judas ri nijacho 
el riche (rixin) ri Jesús pa quikꞌaꞌ ri winek, can cꞌo chukaꞌ apo quiqꞌui ri 
winek riꞌ. 6  Y yacꞌa tek ri Jesús xubij chique: Yin cꞌa riyin riꞌ; yacꞌariꞌ tek ri 
winek riꞌ xetzolin chiquij, y cꞌawel xetzak pan ulef. 7 Yacꞌariꞌ tek ri Jesús 
xucꞌutuj chic chique: ¿Achique cꞌa ri nicanoj? xchaꞌ chique. Y ri winek riꞌ 
xquibij chic cꞌa: Riyoj ya ri Jesús aj Nazaret ri nikacanoj, xechaꞌ.

8  Y ri Jesús xubij cꞌa chique: Can xiwacꞌaxaj yan cꞌa ri xinbij chiwe chi 
yin cꞌa riyin riꞌ. Y wi can yin cꞌa riyin ri yinicanoj, tiyaꞌ cꞌa kꞌij chique re 
ye wachibilan chi quebe na el.

9 Ri Jesús quecꞌariꞌ ri xubij, riche (rixin) chi queriꞌ nibanatej na cꞌa achiꞌel ri rubin. 
Riyaꞌ can rubin wi cꞌa: Chique ri xeꞌayaꞌ chuwe, majun chic cꞌa ri xsach ta ca. l

10 Pero ri Simón Pedro rucꞌuan cꞌa jun espada, y yariꞌ ri xrelesaj pe y xusoc ri 
rumozo ri nimalaj sacerdote. Y can ya cꞌa ri ruxquin m ri cꞌo pa rajquikꞌaꞌ ri xuchoy. 
Y ri mozo riꞌ Malco rubiꞌ. 11 Yacꞌa ri Jesús xubij chare ri Simón Pedro: Tayacaꞌ la 
awespada pa ruvaina. ¿La nachꞌob cami riyit chi riqꞌui la xaben, riyin can yicolotej 
chuwech ri tijoj pokonal ri rubin pe ri Tataꞌixel ri can cꞌo chi nkꞌaxaj? xchaꞌ chare.

Tek ri Jesús xucꞌuex chuwech ri Anás
12 Y yacꞌariꞌ tek xepe ri jumoc soldados y ri achi ri nim rukꞌij chiquicojol riyeꞌ, 

y chukaꞌ ri jumoc aj chꞌameꞌy ri ye quiyaꞌon pe ri achiꞌaꞌ israelitas ri cꞌo quikꞌij, 
xquichop cꞌa ri Jesús y xquixim el. 13 Nabey cꞌa xquicꞌuaj ri Jesús cꞌa chuwech 
ri Anás, ruma ri Anás riꞌ rujinan ri Caifás. Y ri junaꞌ riꞌ ya cꞌa ri Caifás ri nimalaj 
sacerdote. 14 Y ya cꞌa ri Caifás biyon chique ri achiꞌaꞌ israelitas ri can cꞌo quikꞌij, chi 
más utz chi xaxu (xaxe wi) jun ri nicom que chuwech yecom quinojel ri winek. n

Tek ri Pedro cꞌo chuwajay riche (rixin) ri rachoch ri Anás
15 Ri Simón Pedro rachibilan jun chic discípulo, can ye tzeketel cꞌa el chrij ri 

Jesús. o Y ri jun discípulo riꞌ, ri rachibilan ri Simón Pedro, can etaman cꞌa ruwech 
ruma ri nimalaj sacerdote, rumariꞌ tek choj xoc apo chuwarachoch ri nimalaj 
sacerdote ri acuchi (achique) cꞌo wi ri Jesús. 16 Yacꞌa ri Pedro xcanaj ca ri chiriꞌ pa 
puerta. Y ri discípulo ri etaman cꞌa ruwech ruma ri nimalaj sacerdote, xbeꞌel chic 
cꞌa pe y xchꞌo cꞌa riqꞌui ri ixok ri chajinel ri cꞌo chiriꞌ pa puerta, y xucusaj cꞌa apo 
ri Pedro. 17 Y can yacꞌariꞌ tek ri ixok ri chajinel ri chiriꞌ pa puerta xubij chare ri 
Pedro: ¿La ma yit ta cami chukaꞌ jun chique ri rudiscípulos re achi re chapatajnek 
pe? xchaꞌ. Pero ri Pedro xubij: Mani, riyin ma yin ta rudiscípulo, xchaꞌ.

18  Yecꞌa ri ye mozos chupan ri jay riꞌ y ri ye aj chꞌameꞌy ri 
xebechapo pe ri Jesús, quiboxon cꞌa jun kꞌakꞌ y ye paꞌel apo chuchiꞌ 
ri kꞌakꞌ riche (rixin) chi niquimekꞌ quiꞌ, ruma chi cꞌo tef ri ntajin. 

Y chukaꞌ ri Pedro paꞌel cꞌa apo quiqꞌui, rumekꞌon apo riꞌ chuchiꞌ ri 
kꞌakꞌ. p

Ri Anás cꞌo ri nracꞌaxaj chare ri Jesús
19  Y ri Anás ri jun nimalaj sacerdote ri rubanon ca, tek xbepabex 

cꞌa ri Jesús chuwech, cꞌo cꞌa ri xracꞌaxaj chare. Riyaꞌ xracꞌaxaj 
cꞌa chare ri Jesús ri achique rubanic quicꞌaslen ri yetzekelben 
riche (rixin) y chukaꞌ xracꞌaxaj chare achique rubanic chi chꞌabel 
ri nucꞌut chiquiwech ri winek. 20  Xpe ri Jesús xubij cꞌa: Riyin 
ma pan ewel ta yin chꞌonak wi chique quinojel ri winek. Yin 
chꞌonak chiquiwech ri pa rachoch ri Dios q y ri pa tak jay ri 
niquimol wi quiꞌ quinojel ri israelitas riche (rixin) chi niquicꞌaxaj 
ri ruchꞌabel ri Dios.  r Can ma pan ewel ta cꞌa yin chꞌonak wi 
chique. 21  ¿Achique cꞌa ruma tek riyit xa chuwe riyin ri nacꞌutuj 
wi? Tacꞌutuj chique ri ye acꞌaxayon wuche (wixin). Tacꞌutuj chique 
achique ri ye nbin, y natzꞌet na cꞌa chi riyeꞌ jabel quetaman 
achique ri nbin riyin chique.

22  Y yacꞌa tek ri Jesús rubin chic ka reꞌ, jun chique ri ye aj chꞌameꞌy ri 
can cꞌo apo chiriꞌ xupakꞌij rupalej ri Jesús chi kꞌaꞌ. s Y ri aj chꞌameꞌy riꞌ 
xubij chare ri Jesús: ¿Achique ruma tek quereꞌ xabij apo chare la nimalaj 
sacerdote? xchaꞌ.

23  Pero ri Jesús xubij cꞌa chare ri aj chꞌameꞌy riꞌ: Wi cꞌo cꞌa 
chꞌabel ri ma ya ta rubixic xinben apo chare, tabij cꞌa achique 
ri ma utz ta ri xinbij apo. Y wi ronojel ri xinbij apo, xa can utz, 
¿achique cꞌa ruma xinachꞌey? xchaꞌ ri Jesús.

24 Cꞌacꞌariꞌ ri Anás xutek cꞌa apo ri Jesús chuwech ri Caifás ri nimalaj 
sacerdote. Y ri Jesús ximil cꞌa tek xucꞌuex el.

Tek ri Pedro xubij chic jun bey chi ma retaman ta ruwech ri Jesús
25  Yacꞌa ri Pedro paꞌel apo chuchiꞌ ri kꞌakꞌ  t rumekꞌon riꞌ. Y yecꞌo 

cꞌa ri xecꞌutun chare: ¿La ma yit ta cami rudiscípulo re jun achi re 
chapatajnek? xechaꞌ chare. Y ri Pedro xrewaj. Riyaꞌ xa xubij: Ma 
yin ta, xchaꞌ.

26  Y jun cꞌa chique ri rumozos ri nimalaj sacerdote, rachꞌalal jubaꞌ ri 
achi ri xelesex ruxquin ruma ri Pedro, u xubij cꞌa chare ri Pedro: ¿La 
ma yit ta cꞌa riyit ri xatintzꞌet chi yitcꞌo riqꞌui ri Jesús ri chiriꞌ acuchi 
(achique) xbekachapaꞌ wi pe? xchaꞌ chare.

27 Yacꞌa ri Pedro xa xubij chic jun bey chi riyaꞌ ma rudiscípulo ta ri 
Jesús. Y can yacꞌariꞌ tek xbesiqꞌuin pe ri ecꞌ. v

w Mt. 27.2; Mr. 15.1; Lc. 23.1; Hch. 3.13. x Hch. 10.28; 11.3. y Dt. 16.2. z Mt. 20.19; Jn. 
12.32, 33. a Jn. 6.15. b Lc. 23.3. 

Tek ri Jesús xucꞌuex chuwech ri Pilato
28 Y ri Jesús xelesex cꞌa el pa rachoch ri Caifás, y xucꞌuex pa palacio riche (rixin) 

chi xbejach pa rukꞌaꞌ ri aj kꞌatbel tzij ri Pilato rubiꞌ. w Y nimakꞌaꞌ cꞌa tek xbanatej riꞌ. 
Y ri ye ucꞌuayon apo riche (rixin) ri Jesús man cꞌa xeꞌoc ta apo ri pa palacio, ruma 
chiquiwech riyeꞌ can xajan. x Y chukaꞌ riche (rixin) chi queriꞌ riyeꞌ ma xajan ta cꞌa 
niquitij ri achique ri nitij chupan ri nimakꞌij pascua. y 29 Y ri Pilato, ri aj kꞌatbel 
tzij, xbeꞌel cꞌa pe y xucꞌutuj cꞌa chique ri ye ucꞌuayon apo riche (rixin) ri Jesús: 
¿Achique cꞌa chi tzujunic (sujunic) icꞌamom pe chrij re jun achi reꞌ? xchaꞌ chique.

30 Y ri winek ri ye ucꞌuayon apo riche (rixin) ri Jesús chuwech ri aj 
kꞌatbel tzij, xquibij chare: Wi ta re achi reꞌ man ta banoy etzelal, man ta 
xokajachaꞌ pan akꞌaꞌ, xechaꞌ chare.

31 Yacꞌariꞌ tek ri Pilato, xubij chique: Ticꞌuaj chic cꞌa el riyix re achi reꞌ y 
tikꞌataꞌ tzij pa ruwiꞌ can achiꞌel ri nubij ri iley, xchaꞌ chique. Pero ri achiꞌaꞌ 
israelitas ri cꞌo quikꞌij, xquibij cꞌa chare: Riyoj majun kꞌatbel tzij pa kakꞌaꞌ 
riche (rixin) chi yoj cꞌa riyoj yojbin chi ticamisex jun winek.

32  Y can yacꞌareꞌ nibanatej ri rubin chic ri Jesús, chi achique rubanic 
chi camic ri xtucꞌulwachij el. z

33 Y ri Pilato xoc chic cꞌa apo ri pa rupalacio. Y xusiqꞌuij (xroyoj) cꞌa ri Jesús 
y cꞌacꞌariꞌ xucꞌutuj chare: ¿Yit cꞌa riyit ri qui-Rey ri israelitas? xchaꞌ chare.

34 Yacꞌa ri Jesús xubij cꞌa chare: ¿Re xacꞌutuj chuwe, can pan ajolon cꞌa 
riyit xpe wi, o xa nicꞌaj chic winek ri ye biyon chawe? xchaꞌ.

35 Yacꞌariꞌ tek ri Pilato xubij chare ri Jesús: Riyin ma yin israelita ta, xa 
ye ri awinak y ri principaliꞌ tak sacerdotes ri xejacho awuche (awixin) 
pa nukꞌaꞌ. Ruma achique na ri quitzꞌeton chawij. ¿Achique cꞌa ri amac ri 
abanon chiquiwech? xchaꞌ chare.

36  Yacꞌa ri Jesús xubij cꞌa chare ri Pilato: Riyin ma yin rey ta riche 
(rixin) chuwech re ruwachꞌulef. Ruma wi ta riyin yin rey riche (rixin) 
chuwech re ruwachꞌulef, quinojel ta ri ye nusamajel, yetajin ta chic chi 
chꞌaꞌoj, riche (rixin) chi ma yijach ta el pa quikꞌaꞌ ri achiꞌaꞌ israelitas ri cꞌo 
quikꞌij. Riyin can ma yin rey ta cꞌa riche (rixin) chuwech re ruwachꞌulef. a

37 Pero ri Pilato xubij cꞌa chare ri Jesús: ¿Can yit Rey wi cꞌa riyit? xchaꞌ. Y 
ri Jesús yacꞌariꞌ tek xubij chare: Jaꞌ (je), queriꞌ. Riyin can yin Rey wi achiꞌel 
ri xabij. b Riyin xinalex riche (rixin) chi nkꞌalajsaj ri kitzij chiquiwech ri 
winek, y rumariꞌ tek xipe chuwech re ruwachꞌulef. Y quinojel cꞌa ri yeniman 
y ye riche (rixin) chic ri kitzij, can niquiben wi ri nubij ri nuchꞌabel, xchaꞌ.

38  Y ri Pilato xucꞌutuj cꞌa chare ri Jesús: ¿Achique cꞌa riꞌ ri kitzij?
Y tek rubin chic cꞌa ca queriꞌ chare ri Jesús, ri Pilato xel chic cꞌa el ri chiriꞌ pa 

rupalacio riche (rixin) chi xbechꞌo chique ri winek israelitas y xubij chique: Riyin 

c Lc. 23.4, 14, 15; Jn. 19.4, 6. d Mt. 27.15; Mr. 15.6; Lc. 23.17. e Is. 50.6; Mt. 20.19; 27.26; 
Mr. 15.15; Lc. 18.32, 33. f Mt. 27.27-29; Mr. 15.17. g Jn. 18.38; 2 Co. 5.21. h Jn. 5.18. 
i Is. 53.7; Mt. 27.12-14. j Sal. 62.11; Dn. 4.17, 25; Hch. 2.23. 

majun achique ta mac nwil ta chrij re jun achi reꞌ. c 39 Pero riyix rucꞌulun chic chiwe 
chi ronojel junaꞌ chupan ri nimakꞌij pascua, cꞌo jun preso ri nelesex d el pa cárcel. 
¿Niwajoꞌ riyix chi riyin ncol el re achi reꞌ ri i-Rey riyix israelitas? xchaꞌ chique.

40 Yacꞌa ri winek riꞌ, can riqꞌui cꞌa ronojel quichukꞌaꞌ xechꞌo apo chare 
ri Pilato y xquibij cꞌa: Ya ri Barrabás tawelesaj el y ma ya ta re achi reꞌ, 
xechaꞌ. Y ri Barrabás xa jun alekꞌom.

19  1 Y rumacꞌariꞌ ri Pilato xutek ruchꞌayic ri Jesús. e 2 Y ri soldados xquipachꞌuj 
chukaꞌ jun kꞌayis ri cꞌo sibilaj ruqꞌuixal. Xquiben jun corona chare, y 

cꞌacꞌariꞌ xquiyaꞌ pa rujolon (ruwiꞌ) ri Jesús. Cꞌacꞌariꞌ xquiyaꞌ chukaꞌ jun tziek morado 
chrij ri Jesús, can achiꞌel wi ri yequicusalaꞌ ri reyes. f 3 Y ri soldados can niquiben cꞌa 
chi achiꞌel niquiyaꞌ rutzil ruwech ri Jesús y niquibilaꞌ cꞌa chare: ¡Caquicot cꞌa riyit ri 
qui-Rey ri israelitas! yechaꞌ cꞌa chare. Y can niquipakꞌilaꞌ cꞌa rupalej chi kꞌaꞌ.

4 Yacꞌariꞌ tek ri Pilato xel chic pe jun bey ri pa rupalacio riche (rixin) chi xochꞌo 
chique ri winek, y riyaꞌ xubij cꞌa chique: Titzuꞌ, re achi reꞌ nwelesaj pe chiwech, 
riche (rixin) chi tiwetamaj chi Riyaꞌ xa majun achique ta mac g nwil ta chrij, xchaꞌ.

5 Y tek ri Jesús xbeꞌel cꞌa pe, rucusan cꞌa ri jun achiꞌel corona ri banon 
riqꞌui ri jun kꞌayis ri cꞌo ruqꞌuixal, y rucusan chukaꞌ ri tziek ri morado 
nitzuꞌun. Y yacꞌariꞌ tek ri Pilato xubij chique ri winek: Yacꞌareꞌ ri achi, xchaꞌ.

6  Can xu (xe) wi cꞌa xquitzꞌet ri Jesús, ri principaliꞌ tak sacerdotes y ri 
ye aj chꞌameꞌy, can riqꞌui cꞌa ronojel quichukꞌaꞌ xquirek quichiꞌ y xquibij: 
¡Tatakaꞌ rucamisaxic chuwech cruz! ¡Tatakaꞌ rucamisaxic chuwech cruz! 
xechaꞌ. Y yacꞌariꞌ tek ri Pilato xubij chique: Toꞌicꞌamaꞌ cꞌa riyix y tiripaꞌ 
chuwech cruz, ruma chi riyin majun achique ta mac nwil ta chrij, riche 
(rixin) chi ntek ta rucamisaxic chuwech cruz, xchaꞌ.

7 Pero ri achiꞌaꞌ israelitas ri cꞌo quikꞌij, xquibij cꞌa apo chare ri aj kꞌatbel 
tzij: Riyaꞌ nubij chi Rucꞌajol ri Dios, h y rumariꞌ cꞌo chi nicamisex, ruma 
can queriꞌ nubij ri kaley, xechaꞌ.

8  Ri Pilato tek xracꞌaxaj ri xquibij ri winek, chi ri Jesús nubij chi 
Rucꞌajol ri Dios, xpe cꞌa más xibinriꞌil chare. 9 Yacꞌariꞌ tek riyaꞌ xoc chic 
cꞌa apo ri pa rupalacio y xucꞌutuj cꞌa chare ri Jesús: ¿Achique tinamit 
cape wi riyit? xchaꞌ chare. i Y ri Jesús majun cꞌa chꞌabel xubij ta chare.

10 Yacꞌariꞌ tek ri Pilato xubij chare ri Jesús: ¿Achique cꞌa ruma tek 
majun tzij nabij pe chuwe? Riyin can cꞌo cꞌa ri xincꞌutuj chawe. ¿La ma 
awetaman ta cꞌa chi riyin cꞌo kꞌatbel tzij pa nukꞌaꞌ riche (rixin) chi nbij 
chi yacamisex chuwech cruz o riche (rixin) chi yatincol el? xchaꞌ.

11 Y ri Jesús xubij: Man ta jun akꞌatbel tzij pa nuwiꞌ, wi man ta ruma ri 
Dios j ri cꞌo chilaꞌ chicaj. Ruma can ya Riyaꞌ ri yayon pe kꞌatbel tzij pan 

k Lc. 23.2. l Gn. 49.10; Ez. 21.26, 27. m Mt. 27.26. n Mt. 27.31. o Lc. 14.27. p Is. 53.12. 
q Jn. 1.49; 18.33; 19.3, 12. 

akꞌaꞌ, y rumariꞌ tek cꞌo akꞌatbel tzij pa nuwiꞌ. Y wi xquinatek pa camic, can 
cꞌo cꞌa amac, pero ri más cꞌo rumac ya ri xijacho pan akꞌaꞌ, xchaꞌ ri Jesús.

12  Can yacꞌariꞌ tek ri Pilato ri aj kꞌatbel tzij xutij rukꞌij riche (rixin) chi 
nucol ta el ri Jesús. Pero ri winek israelitas riqꞌui quichukꞌaꞌ xechꞌo, y 
xquibij: Wi xtacol el, ma yit ramigo ta chic ri César. Ruma wi cꞌo chic 
jun winek ri nupoꞌ anej riꞌ chi ntoc rey, k xa itzel cꞌa nunaꞌ chare ri César, 
xechaꞌ chare.

13  Yacꞌa tek ri Pilato xracꞌaxaj cꞌa ri tzij ri xquibij ri winek chare, can 
yariꞌ xberelesaj pe ri Jesús. Y xbetzꞌuyeꞌ ri acuchi (achique) can tukꞌet 
wi tzij; lugar ri banon empedrar, y pa chꞌabel hebreo nibix Gabata 
chare. 14 Ri kꞌij riꞌ, yacꞌariꞌ tek nichapatej cꞌa ri jun chique ri quinimakꞌij 
ri israelitas, ri pascua rubiꞌ, y tek quinojel winek niquibanalaꞌ chic 
ruchojmil ronojel ri xticꞌatzin chique. Y achiꞌel xa pa nicꞌaj kꞌij chare ri 
kꞌij riꞌ tek ri Pilato xubij chique ri israelitas: Yacꞌa i-Rey reꞌ, xchaꞌ chique.

15 Pero ri winek ri quimolon apo quiꞌ, riqꞌui cꞌa quichukꞌaꞌ xquirek apo 
quichiꞌ y xquibij: ¡Ticamisex! ¡Ticamisex! ¡Ticamisex chuwech cruz! 
xechaꞌ apo. Y ri Pilato xubij cꞌa chique: ¿Ya ri i-Rey l ri niwajoꞌ chi ntek 
rucamisaxic chuwech cruz? Pero ri achiꞌaꞌ principaliꞌ tak sacerdotes xa 
xquibij cꞌa apo: Majun chic jun ka-rey riyoj. Xaxu (xaxe) wi ri César, xechaꞌ.

16  Y yacꞌariꞌ tek ri Pilato can xujech cꞌa el ri Jesús pa quikꞌaꞌ ri 
xquecamisan riche (rixin) chuwech cruz; m y riyeꞌ xquicꞌuaj cꞌa el. n

Tek ri Jesús xbajix chuwech cruz riche (rixin) chi nicamisex
17 Y ri Jesús rucꞌuan cꞌa el ri cruz. o Riyaꞌ ruchapon cꞌa el bey, riche (rixin) 

chi napon pa ruwiꞌ jun juyuꞌ. Ri juyuꞌ riꞌ achiꞌel rubakil rujolon (ruwiꞌ) 
caminek nibix chare. Y pa quichꞌabel ri israelitas Gólgota rubiꞌ. 18 Tek xeꞌapon 
cꞌa pa ruwiꞌ ri juyuꞌ riꞌ, xquibajij cꞌa ri Jesús chuwech ri cruz. Y chupan cꞌa ri 
hora riꞌ, can queriꞌ chukaꞌ xban chique ye caꞌiꞌ chic achiꞌaꞌ. Y pa quinicꞌajal ri 
ye caꞌiꞌ achiꞌaꞌ ri ye bajin chuwech ri quicruz, chiriꞌ cꞌa xyaꞌox (xyaꞌ) wi ri Jesús 
bajin chuwech ri cruz. p 19 Y ri Pilato ri aj kꞌatbel tzij, cꞌo cꞌa jun tzij ri xutzꞌibaj 
el chuwech jun tzꞌalan ri xcꞌojeꞌ pa ruwiꞌ ri cruz. Ri tzij cꞌa ri cꞌo el chuwech 
ri tzꞌalan nubij cꞌa: JESUS AJ NAZARET, QUI-REY RI ISRAELITAS, q nichaꞌ. 
20 Ri tzij riꞌ, qꞌuiy cꞌa chique ri israelitas yetzꞌeto ca, ruma ri acuchi (achique) ri 
xbajix wi ri Jesús chuwech ri cruz, xa can nakaj chare ri tinamit Jerusalem. Y 
ri tzij riꞌ, can pan oxiꞌ cꞌa chꞌabel ri tzꞌiban wi el. Can tzꞌiban cꞌa pa quichꞌabel 
ri israelitas, pa quichꞌabel ri aj Grecia y pa quichꞌabel chukaꞌ ri winek aj Roma. 
21 Yacꞌa ri principaliꞌ tak sacerdotes quiche (quixin) ri israelitas xbequichꞌojij 
chare ri Pilato: Man ta xatzꞌibaj ri tzij ri nubij: Qui-Rey ri israelitas; ruma xa 
ma que ta riꞌ. Xa tatzꞌibaj chi xa ya Riyaꞌ ri xbin chi qui-Rey ri israelitas, xechaꞌ.

22  Pero ri Pilato xubij cꞌa chique ri principaliꞌ tak sacerdotes riꞌ: Ri xintzꞌibaj 
yan, can tzꞌibatal chic cꞌa riꞌ. Ma nicꞌatzin ta cꞌa chi njel rubixic, xchaꞌ chique.

23 Yacꞌa tek ri soldados quibajin chic ri Jesús chuwech ri cruz, 
xebequicꞌamaꞌ cꞌa pe ri rutziak ri Jesús; r tziek ri ye quelesan ca chrij. Ri 
tziek cꞌa riꞌ xquijech pa cajiꞌ y xquijech cꞌa chiquiwech. Ruma ye cajiꞌ riyeꞌ. 
Xa yacꞌa ri jun tziek ri nibix túnica chare, ma jun rutꞌisbal (rutzꞌisbal). Can 
pa ruquemic banon chare chi xa jun rubanic. 24 Rumariꞌ tek riyeꞌ xquibilaꞌ 
cꞌa chiquiwech: Ma tikaretz (tikatzer) ta re jun tziek reꞌ. Xa kojsaquin chrij 
riche (rixin) chi queriꞌ xa jun ri nucꞌuan el, xechaꞌ. Ri xbanatej cꞌa riqꞌui ri 
rutziak ri Jesús, can tzꞌibatal wi ca chupan ri ruchꞌabel ri Dios tek nubij:

Xequijachalaꞌ ri nutziak chiquiwech
y chukaꞌ xesaquin chrij. s

Y can queriꞌ wi xquiben ri soldados.
25 Ri chiriꞌ riqꞌui apo ri cruz ri bajin wi ri Jesús, cꞌo cꞌa apo ri María ri ruteꞌ, 

y chukaꞌ ri ruchꞌititeꞌ, María ri rixjayil ri achi ri Cleofas rubiꞌ y cꞌo chukaꞌ apo 
ri María Magdalena. t 26 Y tek ri Jesús xutzꞌet cꞌa pe ri ruteꞌ y ri rudiscípulo ri 
sibilaj nrajoꞌ, u xubij cꞌa chare ri ruteꞌ: Nána, ya laꞌ ntoc ca awal, xchaꞌ.

27 Yacꞌariꞌ tek xubij cꞌa chukaꞌ chare ri rudiscípulo: Ya ateꞌ laꞌ, xchaꞌ 
chare. Y ri discípulo can xunimaj wi ri xbix chare. Rumariꞌ tek can ya cꞌa 
hora riꞌ xucꞌuex el ri María ruma ri discípulo riche (rixin) chi xbecꞌojeꞌ pa 
rachoch ri discípulo riꞌ.

28  Y ruma ri Jesús can retaman chic cꞌa chi ronojel xcꞌachoj yan y ruma 
can cꞌo chi nibanatej ronojel ri tzꞌibatal ca chupan ri ruchꞌabel ri Dios, v 
rumacꞌariꞌ xubij: Chakiꞌj nuchiꞌ, xchaꞌ.

29 Y chiriꞌ cꞌo cꞌa apo jun yabel yaꞌ nojnek riqꞌui chꞌomilaj ruyaꞌal uva. Y 
ri soldados chupan riꞌ xquimubaꞌ wi el jun esponja, y xquiyaꞌ el chutzaꞌn 
jun ti cheꞌ ri hisopo rubiꞌ, y cꞌacꞌariꞌ xquiyaꞌ chare w riche (rixin) chi nutzꞌub 
(nutzꞌubaj). 30 Y tek ri Jesús rutzꞌuban chic cꞌa ca ri chꞌomilaj ruyaꞌal uva, 
Riyaꞌ xubij cꞌa: Ya xcꞌachoj cꞌa ronojel. Y can yacꞌariꞌ tek xulucubaꞌ pe ri 
rujolon (ruwiꞌ) y xujech ri ránima pa rukꞌaꞌ ri Dios y xcom ka.

Tek jun soldado xutekꞌuj rupox (rucꞌalcꞌaꞌx) ri Jesús
31 Ri kꞌij riꞌ, quinojel ri winek israelitas niquibanalaꞌ chic ruchojmil 

ronojel ri nicꞌatzin chique chupan ri nimakꞌij pascua. Y rumariꞌ tek ri achiꞌaꞌ 
israelitas ri cꞌo quikꞌij xebe riqꞌui ri Pilato y xbequicꞌutuj chare riche (rixin) 
chi tikꞌip (tikꞌapux) caken ri yecꞌo chuwech cruz, riche (rixin) chi queriꞌ 
yeꞌelesex cꞌa el chuwech ri cruz. Ruma ma rucꞌamon ta cꞌa chi ri achiꞌaꞌ 
riꞌ yecꞌojeꞌ ca chuwech tak cruz chupan ri nimalaj nimakꞌij pascua x y can 
uxlanibel kꞌij y chukaꞌ. 32  Y ri soldados can xeꞌapon wi cꞌa quiqꞌui ri yecꞌo 

chuwech ri quicruz. Xepe riyeꞌ xquikꞌip (xquikꞌapuj) cꞌa raken ri nabey y can 
queriꞌ chukaꞌ xquiben riqꞌui ri jun chic. 33 Yacꞌa tek xeꞌapon riqꞌui ri Jesús, 
ma xquikꞌip (xquikꞌapuj) ta chic ri raken, ruma xquitzꞌet chi xa caminek chic.

34 Astapeꞌ xquitzꞌet chi ri Jesús caminek chic, jun cꞌa chique ri soldados xujuꞌ 
ri rutzaꞌn ri rulanza pa rupox (rucꞌalcꞌaꞌx) ri Jesús, y can yacꞌariꞌ tek xbeꞌel pe 
quicꞌ z y yaꞌ. 35 Y ri xtzꞌeto chi queriꞌ xbanatej, can nukꞌalajsaj cꞌa, y ri nukꞌalajsaj 
riyaꞌ can kitzij wi. a Ri can rutzꞌeton y retaman, can kitzij wi ri nutzijoj chupan 
re wuj reꞌ, riche (rixin) chi iwonojel riyix ninimaj chukaꞌ. 36 Ruma ri xbanatej, 
can xbanatej riche (rixin) chi queriꞌ kitzij ntel ri nubij chupan ri ruchꞌabel 
ri Dios. Ruma ri tzꞌibatal ca, nubij: Can majun cꞌa rubakil Riyaꞌ ri xtikꞌip 
(xtikꞌapux) ta. b 37 Y cꞌo cꞌa jun chic chukaꞌ ri tzꞌibatal ca chupan ri ruchꞌabel ri 
Dios chrij ri Jesús, y nubij: Xtiquitzuꞌ cꞌa ri Jun ri xquitekꞌuj el c ri ruchꞌacul.

Tek xmuk ri Jesús
38 Y tek banatajnek chic ronojel riꞌ, yacꞌariꞌ tek cꞌo jun achi aj pa tinamit 

Arimatea, d ri José rubiꞌ, ri xapon riqꞌui ri Pilato. Ri achi riꞌ astapeꞌ majun 
bey xukꞌalajsaj ta riꞌ chi jun tzekelbey riche (rixin) ri Jesús, ruma nuxibij riꞌ 
chiquiwech ri israelitas ri cꞌo quikꞌij, e pero riyaꞌ xberucꞌutuj utzil chare ri Pilato 
riche (rixin) chi tuyaꞌ ri ruchꞌacul ri Jesús chare riche (rixin) chi numuk. Y ri 
Pilato xuyaꞌ kꞌij chare. Xpe cꞌa ri José, xberukasaj pe ri ruchꞌacul ri Jesús y 
xucꞌuaj el riche (rixin) chi xumuk. 39 Y chukaꞌ ri jun achi ri Nicodemo rubiꞌ, ri 
achi ri xapon riqꞌui ri Jesús pa jun chakꞌaꞌ, f xapon cꞌa chupan ri hora riꞌ, rucꞌuan 
apo mirra xolon riqꞌui nicꞌaj chic quiwech akꞌom g ri jubul ruxlaꞌ. Y rucꞌuan cꞌa 
apo achiꞌel xa jun quintal ri akꞌom riꞌ. 40 Xepe cꞌa ri José y ri Nicodemo, xquibor 
ri ruchꞌacul ri Jesús pa tak tziek ri can cꞌo ri akꞌom ri jubul ruxlaꞌ chrij. Riyeꞌ 
can quecꞌariꞌ xquiben chare ri ruchꞌacul ri Jesús, ruma ri winek israelitas 
queriꞌ niquiben chare ri quicaminak. 41 Pa ruwiꞌ cꞌa ri juyuꞌ ri xbajix wi ri Jesús 
chuwech ri cruz, ri chunakajal apo, cꞌo cꞌa jun ulef ri ticon ruwech riqꞌui cotzꞌiꞌj 
y cheꞌ ri niquiyaꞌ quiwech. Y chiriꞌ cꞌo cꞌa jun jul cꞌoton riche (rixin) chi niyaꞌox 
(nyaꞌ) caminek chupan y ri jul ri cꞌacꞌacꞌ. h Can cꞌa ma jane jun caminek ri yaꞌon 
ta chupan. 42 Y chiriꞌ chupan cꞌa ri jul riꞌ xquiyaꞌ wi ri ruchꞌacul ri Jesús, ruma 
nakaj cꞌo wi ri jul riꞌ y ruma chukaꞌ chi ri quinimakꞌij ri israelitas ri pascua rubiꞌ, 
nichapatej yan; i y ri winek niquibanalaꞌ chic ruchojmil ronojel ri nicꞌatzin chique.

Tek cꞌastajnek chic ri Jesús

20  1 Y nimakꞌaꞌ yan cꞌa chupan ri nabey kꞌij chare ri semana, j ri María 
Magdalena xbe cꞌa chuchiꞌ ri jul, y can cꞌa mukmuj na tek xbe. Y yacꞌariꞌ 

tek xutzꞌet chi ri abej tzꞌapebel ruchiꞌ ri jul, xa elesan chic el. 2 Riyaꞌ junanin 

k Jn. 13.23. l Lc. 24.12. m Jn. 19.40. n Sal. 16.10; Is. 53.10; Hch. 2.25-32; 13.34; 1 Co. 

(anibel) cꞌa xtzolin y xbe cꞌa riqꞌui ri Simón Pedro y riqꞌui chukaꞌ ri jun chic 
discípulo ri sibilaj xajowex ruma ri Jesús. k Ri María Magdalena xuyaꞌ cꞌa rutzijol 
chique y xubij cꞌa: Yecꞌo xeꞌelesan el ri ruchꞌacul ri Ajaf Jesús pa jul, ruma man 
cꞌo ta chic. Y wacami ma ketaman ta acuchi (achique) xbequiyaꞌ wi ca, xchaꞌ.

3 Ri Pedro y ri jun chic discípulo, can xu (xe) wi xquicꞌaxaj ri xubij ri María 
Magdalena chique, can yacꞌariꞌ xeꞌel el y xebe chuchiꞌ ri jul. l 4 Junanin (anibel) 
xebe chi ye caꞌiꞌ. Xa yacꞌa ri jun chic discípulo can aninek nibiyin, rumariꞌ xuyaꞌ ca 
ri Pedro, y yariꞌ ri xapon nabey chuchiꞌ ri jul. 5 Ri discípulo riꞌ xluqueꞌ cꞌa ka riche 
(rixin) chi nitzuꞌun apo pa jul; y riyaꞌ xerutzꞌet cꞌa ri tziek m yecꞌo ca chiriꞌ, pero ma 
xoc ta apo chupan ri jul. 6 Y tek ri Simón Pedro xapon, ruma can tzeketel apo chrij 
ri discípulo ri xapon nabey, ri Simón Pedro can choj cꞌa xoc apo ri pa jul, y xutzꞌet 
cꞌa ri tziek ri yecꞌo ca chiriꞌ. 7 Yacꞌa ri tziek ri xpisbex rujolon (ruwiꞌ) ri Jesús, can 
jucꞌan chic cꞌo wi ca, banon ca ruchojmil. Can ma junan ta cꞌo ca quiqꞌui ri nicꞌaj 
chic tziek. 8 Cꞌacꞌariꞌ xoc cꞌa chukaꞌ apo ri jun chic discípulo, ri xapon nabey chuchiꞌ 
ri jul. Y tek riyaꞌ oconek chic apo, xutzꞌet cꞌa ronojel y xunimaj chi can xcꞌastej 
wi el ri Jesús. 9 Ri discípulos can cꞌa ya tek xquitzꞌet na, cꞌacꞌariꞌ tek xquinimaj; 
ruma xa ma kꞌaxnek ta chiquiwech ri nubij chupan ri ruchꞌabel ri Dios ri tzꞌibatal 
ca chrij ri Jesús, chi can cꞌo chi nicꞌastej pe chiquicojol ri caminakiꞌ. n 10 Y ri caꞌiꞌ 
discípulos, can yacꞌariꞌ tek xetzolin el chcachoch.

Tek ri Jesús xucꞌut riꞌ chuwech ri María Magdalena
11 Yacꞌa ri María Magdalena ntokꞌ xcꞌojeꞌ ca ri chiriꞌ chuchiꞌ ri jul. Y tek 

riyaꞌ ntokꞌ cꞌa, xluqueꞌ ka riche (rixin) chi nitzuꞌun oc chupan ri jul. 12  Y 
yacꞌariꞌ tek xerutzꞌet oc ye caꞌiꞌ ángeles ri ye quicusalon sakilaj tak tziek. Ri 
caꞌiꞌ ángeles riꞌ ye tzꞌuyul cꞌa. Jun tzꞌuyul pa ruwiꞌ y jun tzꞌuyul pa raken 
ri acuchi (achique) xliꞌeꞌ wi ri Jesús. 13 Y ri caꞌiꞌ ángeles riꞌ xquicꞌutuj cꞌa pe 
chare ri María Magdalena: Nána, ¿achique ruma tek yatokꞌ? xechaꞌ chare. 
Y riyaꞌ xubij cꞌa chique: Riyin yinokꞌ, ruma yecꞌo xeꞌelesan el ri ruchꞌacul ri 
Wajaf Jesús y ma wetaman ta acuchi (achique) xbequiyaꞌ wi ca, xchaꞌ chique.

14 Y tek riyaꞌ rubin chic cꞌa ka ri chꞌabel riꞌ, xtzuꞌun ca chrij. Riyaꞌ can xutzꞌet 
wi cꞌa chi cꞌo jun ri paꞌel apo chiriꞌ, pero ma xretamaj ta ruwech chi ya ri Jesús 
ri cꞌo apo chiriꞌ. o 15 Yacꞌariꞌ tek ri Jesús xucꞌutuj chare ri María Magdalena: 
¿Nána, achique cꞌa ri nacanoj y achique chukaꞌ ruma tek sibilaj yatokꞌ? xchaꞌ 
chare. Y ri María Magdalena xuchꞌob cꞌa chi ri nichꞌo apo riqꞌui, ya ri nisamajin 
ri ulef riꞌ, ri ticon ruwech riqꞌui cotzꞌiꞌj y cheꞌ; rumariꞌ tek riyaꞌ xubij cꞌa chare: 
Wi yit cꞌa riyit ri xatucꞌuan el ri ruchꞌacul ri Wajaf Jesús, tabij cꞌa chuwe acuchi 
(achique) xayaꞌ wi, y riyin xtincanoj cꞌa acuchi (achique) xtinyaꞌ wi, xchaꞌ chare.

16  Pero ri Jesús xchꞌo chic cꞌa apo chare y xubij cꞌa: María, xchaꞌ. Y ri 
María Magdalena can yacꞌariꞌ xretamaj chi ya ri Jesús ri nichꞌo pe riqꞌui, 

y rumariꞌ xtzuꞌun chic apo riqꞌui y xubij chare: Raboni, xchaꞌ. Re jun 
chꞌabel reꞌ ntel chi tzij Tijonel.

17 Y ri Jesús xubij cꞌa chare ri María Magdalena: Ma quinakꞌetej ta. Riyin can 
cꞌa ma jane quibe ta riqꞌui ri Nataꞌ chilaꞌ chicaj. Xa cabiyin chubixic chique ri 
can ye wachꞌalal chic, p chi riyin can yibe cꞌa riqꞌui ri Nataꞌ, ri can Itataꞌ chukaꞌ 
riyix. Can yibe cꞌa riqꞌui ri nu-Dios, ri i-Dios chukaꞌ riyix, xchaꞌ chare.

18  Y ri María Magdalena, can xbe na wi quiqꞌui ri discípulos, riche 
(rixin) chi xberuyaꞌ rutzijol chique chi xutzꞌet ri Ajaf Jesús, y riche (rixin) 
chukaꞌ chi xberuyaꞌ rutzijol chique ri bin el chare ruma ri Jesús.

Tek ri Jesús xucꞌut riꞌ chiquiwech ri rudiscípulos
19 Y tek xoc cꞌa pe ri akꞌaꞌ chupan ri kꞌij riꞌ, ri nabey kꞌij chare ri semana, ri 

discípulos quimolon quiꞌ, pero can ye quitzꞌapilon cꞌa ri ruchiꞌ ri jay ri yecꞌo 
wi; ruma riyeꞌ can quixibin cꞌa quiꞌ chiquiwech ri israelitas, ri ye quiwinak. 
Y cꞌa tek xquitzꞌet, xa cꞌo chic ri Jesús chiriꞌ chiquicojol q y xubij cꞌa chique: 
Ya ta cꞌa ri uxlanibel cꞌuꞌx ri xticꞌojeꞌ pa tak iwánima chiꞌiwonojel, xchaꞌ.

20 Tek Riyaꞌ rubin chic cꞌa ka ri chꞌabel riꞌ chique ri quimolon quiꞌ chiriꞌ, can 
xerucꞌutulaꞌ cꞌa ri rusocotajic, can xerucꞌutulaꞌ cꞌa ri rukꞌaꞌ y ri rupox (rucꞌalcꞌaꞌx) 
chiquiwech. Y ri discípulos sibilaj cꞌa xequicot, ruma xquitzꞌet r chi can ya wi ri 
Ajaf Jesús. 21 Cꞌacꞌariꞌ ri Jesús can xubij chic cꞌa jun bey chique ri rudiscípulos: 
Ya ta cꞌa ri uxlanibel cꞌuꞌx xticꞌojeꞌ pa tak iwánima chiꞌiwonojel. Wacami cꞌa, can 
yixintek el, achiꞌel xitak pe riyin ruma ri Nataꞌ s chubanic ri rusamaj.

22  Y tek rubin chic cꞌa ka ri chꞌabel riꞌ, Riyaꞌ xeruxupuj y xubij chique: Can 
ticꞌuluꞌ cꞌa ri Lokꞌolaj Espíritu. 23 Y wi riyix can nicuy cꞌa rumac jun winek, 
can xticuyutej wi cꞌa rumac chukaꞌ chuwech ri Dios. Yacꞌa ri xa ma xticuy ta 
rumac, ri Dios can ma xtucuy ta chukaꞌ rumac ri winek riꞌ, xchaꞌ ri Jesús.

Tek ri Tomás ma xunimaj ta chi ri Jesús xcꞌastej
24 Yacꞌa ri Tomás, ri jun chique ri cablajuj rudiscípulos ri Jesús, ri nibix 

chukaꞌ Dídimo chare, xa man cꞌo ta quiqꞌui ri rachibil, tek ri Jesús xocꞌulun 
chiquicojol. 25 Y rumariꞌ ri discípulos ri ye rachibil ri Tomás xquibij chare: Riyoj 
xkatzꞌet ri Ajaf Jesús. Y ri Tomás xubij chique: Wi ma xtintzꞌet ta ri socotajic ri 
xerucꞌuaj ri rukꞌaꞌ cuma ri láwux, y ma xtinjuꞌ ta ri ruwiꞌ nukꞌaꞌ pa tak socotajic 
ri cꞌo pa rukꞌaꞌ t y chukaꞌ wi ma xtinjuꞌ ta ri nukꞌaꞌ pa rupox (rucꞌalcꞌaꞌx) chupan 
ri socotajic ri xuben ri lanza, ma xtinimaj ta chi ya Riyaꞌ, xchaꞌ.

26  Tek kꞌaxnek chic cꞌa wakxakiꞌ kꞌij, ri discípulos quimolon chic cꞌa quiꞌ 
jun bey, y cꞌo cꞌa ri Tomás quiqꞌui, quitzꞌapilon ruchiꞌ ri jay. Yacꞌariꞌ tek 
xapon chic u ri Jesús pa quinicꞌajal y xubij chique: Ya ta cꞌa ri uxlanibel 
cꞌuꞌx xticꞌojeꞌ pa tak iwánima chiꞌiwonojel, xchaꞌ.

27 Y can yacꞌariꞌ tek xubij chare ri Tomás: Tajuꞌ pe ri ruwiꞌ akꞌaꞌ waweꞌ y 
queꞌatzuꞌ re nukꞌaꞌ ye socotajnek. Tayaꞌ pe la akꞌaꞌ pa nupox (nucꞌalcꞌaꞌx) y tajuꞌ 
pe chupan re socotajic re xuben ri lanza. Can tanimaj cꞌa, y ma taben ta achiꞌel 
niquiben ri nicꞌaj chic winek, ri xa ma yinquinimaj ta, pero riyit quinanimaj.

28  Y yacꞌariꞌ tek ri Tomás xubij cꞌa chare ri Jesús: Can yit cꞌa riyit ri 
Wajaf, can yit cꞌa riyit ri nu-Dios, v xchaꞌ.

29 Pero ri Jesús xubij chare ri Tomás: Cꞌa ya tek xinatzꞌet na, cꞌacꞌariꞌ xinanimaj; 
pero ri yinquinimaj y xa ma yinquitzꞌet ta, w jabel cꞌa ruwaquikꞌij, xchaꞌ ri Jesús.

Ri tzꞌibayon re wuj reꞌ nubij achique ruma tek xutzꞌibaj
30 Ri Jesús cꞌo qꞌuiy nicꞌaj chic milagros ri xerubanalaꞌ chiquiwech ri ye 

rudiscípulos, ri ma ye tzꞌibatal ta ca x chupan re wuj reꞌ. 31 Yacꞌa ri ye tzꞌibatal ca 
chupan re wuj reꞌ, can ye tzꞌibatal ca riche (rixin) chi riyix ninimaj cꞌa chi ri Jesús 
yariꞌ ri Cristo ri Rucꞌajol ri Dios, y riche (rixin) chukaꞌ chi tek riyix xtinimaj, xticꞌul 
ri cꞌaslen riche (rixin) xtibe kꞌij xtibe sek, y ruma can xicukubaꞌ cꞌa icꞌuꞌx riqꞌui.

Tek ri Jesús xucꞌut riꞌ chiquiwech ye wukuꞌ rudiscípulos

21  1 Y tek banatajnek chic ronojel riꞌ, yacꞌariꞌ tek ri Jesús xucꞌut chic cꞌa 
riꞌ jun bey chiquiwech ri rudiscípulos. Riyaꞌ can ya cꞌa ri chuchiꞌ choy 

ri Tiberias rubiꞌ, chiriꞌ xucꞌut wi riꞌ chiquiwech. Y quecꞌareꞌ rubanic tek Riyaꞌ 
xucꞌut riꞌ chiquiwech: 2 Can quicꞌuan cꞌa quiꞌ ri Simón Pedro, ri Tomás ri nibix 
chukaꞌ Dídimo chare, ri Natanael ri aj pa tinamit Caná ri cꞌo quelaꞌ pa rucuenta 
ri Galilea, ri ye caꞌiꞌ rucꞌajol ri Zebedeo z y ye caꞌiꞌ chic discípulos. 3 Y yacꞌariꞌ tek 
ri Simón Pedro xubij chique ri rachibil: Riyin yibe na chuchapic car, xchaꞌ. Y ri 
rachibil xquibij: Riyoj chukaꞌ yojbe awuqꞌui. Y can quinojel cꞌa xebe y xeꞌoc el pa 
jun jucuꞌ. Riyeꞌ astapeꞌ jun akꞌaꞌ xecꞌaseꞌ chuchapic car, majun car ri xquichop ta.

4 Yacꞌa tek xpe rusekeric, ri Jesús xapon y xbepaꞌeꞌ cꞌa chiriꞌ chuchiꞌ ri choy. 
Yacꞌa ri discípulos xa man cꞌa xquetamaj ta pe ruwech ri Jesús. 5 Y Riyaꞌ xchꞌo 
apo chique y xubij cꞌa: Walcꞌual, ¿la cꞌo chic car ichapon riche (rixin) chi 
nitij? a xchaꞌ apo chique. Y ri discípulos xquibij pe chare: Majun, xechaꞌ.

6 Xpe ri Jesús xubij cꞌa apo chique: Ticꞌakaꞌ ka ri yaꞌl chapabel car re quereꞌ 
pa rajquikꞌaꞌ ri jucuꞌ y can yecꞌo cꞌa car xqueꞌichop, xchaꞌ. Y ri discípulos can 
yacꞌariꞌ xquiqꞌuek ka ri yaꞌl chapabel car pa yaꞌ. Y can ma yecowin ta chic 
niquelesaj pe ri yaꞌl pa yaꞌ, ruma can sibilaj ye qꞌuiy car b ri xquiyaꞌ pe quiꞌ. 7 Y 
ri jun discípulo ri sibilaj xajowex ruma ri Jesús, c can yacꞌariꞌ tek xubij apo 
chare ri Pedro: Ri xchꞌo pe chake, ya ri Ajaf Jesús, xchaꞌ. Y ri Simón Pedro, 
can xu (xe) wi xracꞌaxaj queriꞌ, can yariꞌ xucusaj pe ri rutziak ri relesan ca 
chrij y xropin ka pa yaꞌ riche (rixin) chi ntel pe. 8 Yacꞌa ri nicꞌaj chic discípulos 

can cꞌa ya na ri pa jucuꞌ xepe wi, y quikiriren cꞌa pe ri yaꞌl nojnek chi car. Ma 
can ta nej cꞌa ye oconek apo pa ruwiꞌ yaꞌ. Achiꞌel xa cꞌo jun oxiꞌ raken cꞌan.

9 Y tek ri nicꞌaj chic discípulos xeꞌoka chuchiꞌ yaꞌ y xeꞌel pe ri pa jucuꞌ, 
xquitzꞌet cꞌa chi cꞌo rachek kꞌakꞌ. Y ri pa rachek kꞌakꞌ cꞌo jun car saꞌon 
ka, y cꞌo chukaꞌ caxlan wey. 10 Ri Jesús xubij cꞌa chique: Ri car ri cꞌariꞌ 
yeꞌichop pe, queꞌicꞌamaꞌ cꞌa pe caꞌiꞌ oxiꞌ, xchaꞌ chique.

11 Ri Simón Pedro xbe cꞌa y xjoteꞌ ri pa jucuꞌ. Y xberelesaj pe ri yaꞌl nojnek 
chi car. Can ye qꞌuiy wi cꞌa car nimaꞌk yecꞌo chupan ri yaꞌl. Yecꞌo cꞌa ciento 
cincuenta y tres ri xquiyaꞌ pe quiꞌ. Xa matiox chi ma xretzetej (xtzeretej) ta 
ruwech ri yaꞌl, ruma sibilaj ye qꞌuiy car yecꞌo pe chupan. 12  Y ri Jesús xubij 
cꞌa chique ri rudiscípulos: Quixan cꞌa pe y quixwaꞌ, d xchaꞌ chique. Y quinojel 
cꞌa ri discípulos riꞌ majun xbano cowil chi xcꞌutun ta apo chare ri Jesús: ¿Yit 
achique cꞌa riyit? ruma can quetaman cꞌa chi ya Riyaꞌ ri Ajaf Jesús. 13 Xpe 
ri Jesús y xuchop cꞌa rujachic ri caxlan wey chiquiwech, y can queriꞌ chukaꞌ 
xuben riqꞌui ri car. Xujachalaꞌ cꞌa chiquiwech, riche (rixin) chi yewaꞌ.

14 Y yacꞌareꞌ ri rox mul e chi ri Jesús xucꞌut riꞌ chiquiwech ri ye 
rudiscípulos tek cꞌastajnek chic pe chiquicojol ri caminakiꞌ.

Tek ri Jesús xubij chare ri Pedro: Queꞌayukꞌuj ri nucarneꞌl
15 Y tek xecꞌachoj chare ri waꞌin quinojel, ri Jesús xucꞌutuj chare ri 

Simón Pedro: Riyit Simón ri yit rucꞌajol ri Jonás, ¿la yinawajoꞌ cami más 
que chiquiwech quinojel reꞌ? xchaꞌ chare. Y ri Simón Pedro xubij cꞌa: Jaꞌ 
(je), can queriꞌ wi, Ajaf. Riyit awetaman chi yatinwajoꞌ. Y ri Jesús xubij 
chare: Wi can yinawajoꞌ, can queꞌayukꞌuj cꞌa ri alaj tak nucarneꞌl, xchaꞌ.

16  Cꞌacꞌariꞌ ri Jesús xucꞌutuj chic cꞌa jun bey chare: Riyit Simón ri yit 
rucꞌajol ri Jonás, ¿la can yinawajoꞌ cꞌa? xchaꞌ chare. Y ri Pedro xubij cꞌa: 
Ajaf, can queriꞌ wi. Riyit awetaman chi yatinwajoꞌ, xchaꞌ. Y ri Jesús xubij: 
Wi can yinawajoꞌ cꞌa, queꞌayukꞌuj cꞌa ri nucarneꞌl. f

17 Y pa rox mul, ri Jesús xubij cꞌa chare: Riyit Simón ri yit rucꞌajol ri Jonás, 
¿la can yinawajoꞌ cꞌa? xchaꞌ. Y ri Pedro can xpe cꞌa bis pa ránima, ruma can 
rox mul ri xcꞌutux chare ruma ri Jesús: ¿La can yinawajoꞌ cꞌa? Yacꞌariꞌ tek 
ri Pedro xubij: Ajaf, riyit can ronojel cꞌa awetaman. g Can awetaman cꞌa chi 
yatinwajoꞌ. Y ri Jesús xubij chic cꞌa chare: Can queꞌayukꞌuj cꞌa ri nucarneꞌl. h 
18 Can kitzij cꞌa ri nbij chawe: Tek can cꞌa yit cꞌajol na, can ayon cꞌa riyit nabetzꞌ 
apan y xabacuchi (xabachique) cꞌa nawajoꞌ yabe wi, can yabe wi cꞌa. Yacꞌa tek 
xcarijix, xa xqueꞌaricꞌ ri akꞌaꞌ chuwech jun chic riche (rixin) chi nubetzꞌ apan, 
y xcarucꞌuaj acuchi (achique) ri xa ma nawajoꞌ ta yabe wi, xchaꞌ chare.

19 Ri xubij cꞌa ri Jesús, can riche (rixin) cꞌa chi xukꞌalajsaj ri achique chi 
camic ri xtucꞌulwachij el ri Pedro, riche (rixin) chi nuyaꞌ rukꞌij rucꞌojlen 

i Jn. 13.23, 25. j Ap. 3.11; 22.7, 12, 20. k Mt. 16.27; 25.31; Ap. 3.11. l Jn. 19.35. m Jn. 
20.30. 

ri Dios. Y tek ri Jesús rubin chic cꞌa ronojel riꞌ, xubij cꞌa chukaꞌ chare ri 
Pedro: Quinatzekelbej cꞌa, xchaꞌ.

Ri discípulo ri sibilaj xajowex
20 Y tek ri Jesús y ri Pedro ye benak cꞌa, ri Pedro xtzuꞌun ca chrij y xutzꞌet cꞌa 

chi cꞌo jun chic discípulo ri benak chiquij. Y ya discípulo riꞌ ri sibilaj xajowex 
ruma ri Jesús y ya chukaꞌ riyaꞌ ri xrakꞌeꞌ apo chunakajal ri ruwarucꞌuꞌx ri Jesús i 
tek xquiben ri lokꞌolaj waꞌin, ri xcꞌutun cꞌa chare ri Jesús: Ajaf, ¿achique cꞌa ri 
xtijacho awuche (awixin)? 21 Tek ri Pedro xutzꞌet cꞌa ri discípulo riꞌ, xucꞌutuj cꞌa 
chare ri Jesús: Ajaf, y riyaꞌ, ¿achique cꞌa xtuben ca? xchaꞌ.

22  Y ri Jesús xubij cꞌa chare ri Pedro: Wi riyin nwajoꞌ chi riyaꞌ cꞌa qꞌues 
na tek xquipe chic jun bey, j ma rajawaxic ta chi yariꞌ ri nachꞌob. Ri 
rucꞌamon chi naben riyit ya ri quinatzekelbej, xchaꞌ ri Jesús.

23  Ri jun cꞌa tzij ri xubij ri Jesús, can xetamex cꞌa cuma ri kachꞌalal. Y ri 
kachꞌalal can xquichꞌob cꞌa chi ri jun discípulo riꞌ can man cꞌa xticom ta. 
Pero ri xubij ri Jesús xa ma que ta riꞌ ntel wi chi tzij, ruma Riyaꞌ xa xubij 
cꞌa: Wi riyin nwajoꞌ chi riyaꞌ cꞌa qꞌues na tek xquipe chic jun bey, k ma 
rajawaxic ta chi yariꞌ ri nachꞌob.

24 Ri discípulo ri cꞌa ninatex ka, can ya cꞌa riyaꞌ ri tzꞌibayon ronojel re 
cꞌo chupan re jun wuj reꞌ. Can ketaman cꞌa chi kitzij ronojel ri nukꞌalajsaj; 
ruma riyaꞌ can xutzꞌet l ri xbanatej.

25 Y can cꞌa cꞌo na cꞌa qꞌuiy samaj ri xerubanalaꞌ ri Ajaf Jesús ri ma ye 
tzꞌibatal ta ca chupan re wuj reꞌ. m Ruma wi ta can chi jojun ri samaj ri 
xerubanalaꞌ ri Jesús yetzꞌibex, nchꞌob chi re ruwachꞌulef ma nuben ta 
riche (rixin) chi yeyac ronojel ri wuj ri yetzꞌibex wi ri samaj riꞌ; ruma can 
sibilaj wi qꞌuiy wuj riꞌ. Amén. 

Wuj chrij ri xquibanalaꞌ 
ri apóstoles

Re wuj reꞌ xtzꞌibex riche (rixin) chi nukꞌalajsaj chkawech ri achique xquibanalaꞌ ri 
apóstoles, tek ri Jesús cꞌastajnek chic pe chiquicojol ri caminakiꞌ y xbe el chilaꞌ chicaj. 
Re wuj reꞌ xtzꞌibex ruma San Lucas ri xtzꞌiban chukaꞌ ri Evangelio San Lucas, rumariꞌ 
chi ri nabey mocaj chare re wuj reꞌ nubij: Chupan ri nabey wuj ri xintzꞌibaj chawe 
riyit nimalaj Teófilo. Re wuj reꞌ nubij chukaꞌ tek ri apóstoles cꞌa quimolon na quiꞌ pa 
tinamit Jerusalem, can xka wi pe ri Lokꞌolaj Espíritu pa quiwiꞌ. Y tek quicꞌulun chic ri 
Lokꞌolaj Espíritu, can xebe cꞌa chi nej chi nakaj chutzijoxic ri lokꞌolaj chꞌabel ri niyaꞌo 
colotajic chique ri winek, can achiꞌel ri xchilabex ca chique ruma ri Jesús. (Hch. 1.8).

Chupan ri tanaj 1 mocaj 15 y napon cꞌa pa mocaj 3 chare ri tanaj 8, 
nukꞌalajsaj chkawech ri achique rubanic tek xtzꞌucutej ri iglesia ri chiriꞌ 
pa tinamit Jerusalem.

Ri tanaj 8 mocaj 4 y napon cꞌa pa mocaj 25 chare ri tanaj 12, nubij ri 
achique xquiben ri apóstoles tek xebe chutzijoxic ri ruchꞌabel ri Dios pa 
tak nicꞌaj chic lugares ri yecꞌo chunakajal ri ruwachꞌulef Israel.

Ri tanaj 13 napon cꞌa pa mocaj 28 chare ri tanaj 14, nubij tek ri Pablo xbe ri 
nabey mul chutzijoxic ri ruchꞌabel ri Dios pa tak nicꞌaj chic ruwachꞌulef.

Ri tanaj 15 mocaj 1 y napon cꞌa pa mocaj 35, nubij tek xquimol quiꞌ ri apóstoles 
quiqꞌui ri ancianos ri yecꞌo pa Jerusalem, riche (rixin) chi niquichꞌob wi niban 
o ma niban ta ri circuncisión chique ri ma ye israelitas ta ri yeniman ri Dios.

Ri tanaj 15 mocaj 36 y napon cꞌa pa mocaj 22 chare ri tanaj 18, nubij tek ri 
Pablo xbe pa rucamul chiquitzꞌetic ri kachꞌalal ri yecꞌo pa tak tinamit ri 
acuchi (achique) xkꞌax wi ri nabey mul. Y xutzijoj chukaꞌ ri ruchꞌabel ri 
Dios pa tak nicꞌaj chic lugares.

Ri tanaj 18 mocaj 23 y napon cꞌa pa mocaj 16 chare ri tanaj 21, nubij tek ri 
Pablo xbe ri rox mul chutzijoxic ri ruchꞌabel ri Dios.

Ri tanaj 21 mocaj 17 y napon cꞌa pa ruqꞌuisbel chare ri tanaj 28, nubij tek 
ri Pablo xchapatej cuma ri aj kꞌatbel tak tzij ri pa Jerusalem. Xchapatej 
ruma nutzijoj ruchꞌabel ri Dios y xucꞌuex chiquiwech caꞌiꞌ oxiꞌ aj kꞌatbel 
tak tzij y pa ruqꞌuisbel xucꞌuex cꞌa pa Roma riche (rixin) chi xkꞌat tzij pa 
ruwiꞌ.

a Lc. 1.3. b 1 Ti. 3.16. c Mt. 28.19; Mr. 16.15; Jn. 20.21. d 1 Co. 15.5. e Lc. 24.49. f Jn. 
14.16, 26; 15.26; 16.7. g Hch. 11.16. h 1 Ts. 5.1. i Ap. 1.7. 

Ri Lokꞌolaj Espíritu tzujun (sujun) ca

1  1 Nimalaj Teófilo, a chupan cꞌa ri jun wuj ri xintzꞌibaj el chawe 
nabey, ntzꞌiban cꞌa el ri samaj ri xutiquiribaꞌ ca rubanic ri Jesús, y 

ri xutiquiribaꞌ chukaꞌ ca rucꞌutic chiquiwech ri winek. 2  Y xutanabaꞌ ca 
rubanic chupan ri kꞌij tek Riyaꞌ xbe chilaꞌ chicaj. b Pero tek Riyaꞌ cꞌa ma 
jane nibe ta el chilaꞌ chicaj, riqꞌui ri ruchukꞌaꞌ ri Lokꞌolaj Espíritu xubij 
cꞌa chique ri ruꞌapóstoles ri ye ruchaꞌon, ri rajawaxic chi niquiben ca, 
tek Riyaꞌ xtibe. c 3  Y Riyaꞌ can xutij pokon, y xcamisex. Pero tek Riyaꞌ 
cꞌastajnek chic pe, xucꞌutulaꞌ cꞌa riꞌ chiquiwech. d Cawinek kꞌij ri xubanalaꞌ 
queriꞌ. Y cꞌo nicꞌaj chic ri xubanalaꞌ riche (rixin) chi netamex chi can 
qꞌues wi. Y cꞌo cꞌa chukaꞌ ri xubilaꞌ chique chrij ri rajawaren ri Dios.

4 Y cꞌo cꞌa jun bey tek ri Jesús y ri ye ruꞌapóstoles quimolon quiꞌ, ri 
Jesús xubij chique: Quixcꞌojeꞌ cꞌa re waweꞌ pa tinamit Jerusalem, e y 
tiwoyobej ri nbin chiwe; tiwoyobej cꞌa ri rutzujun (rusujun) pe ri Nataꞌ 
Dios chi can xtuyaꞌ wi cꞌa chiwe. f 5 Ruma riyix iwetaman chi ri Juan 
riqꞌui yaꞌ xeruben wi bautizar ri winek. Yacꞌa riyix, pa caꞌiꞌ oxiꞌ kꞌij apo, 
riqꞌui ri Lokꞌolaj Espíritu xquixban wi bautizar, g xchaꞌ ri Jesús.

Tek ri Jesús xtzolin el chilaꞌ chicaj
6  Y ri quimolon cꞌa quiꞌ xquicꞌutuj cꞌa chare ri Jesús: Ajaf, ¿la ma ya 

ta cꞌa kꞌij reꞌ tek naben chake riyoj israelitas chi nicꞌojeꞌ chic jun bey ri 
kꞌatbel tzij pa kakꞌaꞌ? xechaꞌ chare.

7 Yacꞌa ri Jesús xubij chique: Pa rukꞌaꞌ cꞌa ri Nataꞌ cꞌo wi achique tiempo 
xtibanatej riꞌ, y ma rajawaxic ta chi niwetamaj h riyix. 8  Xaxu (xaxe wi) 
cꞌa tiwetamaj, chi tek ri Lokꞌolaj Espíritu xtika pe pan iwiꞌ, xticꞌul cꞌa ri 
uchukꞌaꞌ, y xquinikꞌalajsaj chique ri winek pa tinamit Jerusalem, y chique 
ri winek ri yecꞌo pa nicꞌaj chic tinamit waweꞌ pa rucuenta ri Judea y pa 
rucuenta ri Samaria, y chique chukaꞌ quinojel ri winek ri yecꞌo pa ronojel 
re ruwachꞌulef.

9 Y can xu (xe wi) chic cꞌa ri chꞌabel riꞌ ri xubij ca. Y ri yecꞌo riqꞌui ri 
Jesús chiriꞌ, can niquitzuꞌ cꞌa tek xyacatej el chiquiwech pa cakꞌikꞌ, y xoc 
el pa jun sutzꞌ, y ma xquitzꞌet ta chic. 10 Y ri apóstoles can cꞌa quitzuliben 
na cꞌa el ri xbe chicaj. Tek cꞌa xquinaꞌ xebecꞌulun pe ye caꞌiꞌ achiꞌel achiꞌaꞌ 
quiqꞌui, ri ye quicusan sek tak tziek. 11 Y riyeꞌ xquibij cꞌa chique ri ye 
ruꞌapóstoles ca ri Jesús: Achiꞌaꞌ ri yixpe pa Galilea, ¿achique ruma tek 
yixtzuꞌun chicaj? Re Jesús re xitzꞌet chi xbe chicaj re wacami, xa can 
xtipe chic jun bey. Y can achiꞌel re xuben el re xbe, can queriꞌ chukaꞌ 
xtuben tek xtipe chic, i xechaꞌ.

j Jud. 1. k Mt. 13.55. l 2 S. 23.2. m Jn. 18.3. n Sal. 41.9. o Lc. 6.16. p Mt. 27.5, 7. 
q Mt. 27.8. r Sal. 69.25. s Sal. 109.8. 

Ri Matías xoc apóstol pa ruqꞌuexel ca ri Judas
12 Y ri apóstoles xeꞌel cꞌa pe chiriꞌ pa ruwiꞌ ri juyuꞌ ri Olivos rubiꞌ, y xetzolin pa 

tinamit Jerusalem. Ri juyuꞌ Olivos xa ma nej ta cꞌo wi chare ri Jerusalem, xa achiꞌel 
pa jun kilómetro. 13 Y tek xeꞌapon cꞌa, xejoteꞌ el ri pa rucaꞌn tanaj (wik) jay ri acuchi 
(achique) ri can yecꞌo wi pe ri Pedro, ri Jacobo, ri Juan, ri Andrés, ri Felipe, ri 
Tomás, ri Bartolomé, ri Mateo, ri Jacobo ri rucꞌajol ri jun achi Alfeo rubiꞌ, ri Simón 
ri cꞌo quiqꞌui ri achiꞌaꞌ ri nibix Zelotes chique, y ri Judas j ri rachꞌalal ri Jacobo. 14 Y 
quinojel riyeꞌ can junan quiwech quibanon y can ma yetaneꞌ ta chi niquiben orar, 
ye cachibilan ri ixokiꞌ, y chukaꞌ ri María ri ruteꞌ ri Jesús, y ri ye rachꞌalal k ri Jesús.

15 Y jun cꞌa chique ri kꞌij riꞌ tek quimolon cꞌa quiꞌ achiꞌel xa ye ciento veinte 
kachꞌalal, ri Pedro xpaꞌeꞌ anej chiquiwech, y xubij cꞌa chique: 16 Wech aj Israel, ri 
jun ka-rey ri xcꞌojeꞌ ojer ca ri xubiniꞌaj David, rutzꞌiban cꞌa ca ri chꞌabel ri xeruyaꞌ 
ri Lokꞌolaj Espíritu l pa ránima. Chupan cꞌa ri wuj ri rutzꞌiban ca riyaꞌ, cꞌo cꞌa ri 
nubij chrij ri Judas m ri xoc ucꞌuey bey quiche (quixin) ri winek ri xebe chuchapic 
ri Jesús. Can queriꞌ wi cꞌa cꞌo chi xbanatej. n 17 Y ri Judas o riꞌ can xoc wi kachibil, y 
xsamej cꞌa chkacojol. 18 Y riqꞌui ri puek ri xucꞌul ruma xujech el ri Jesús, riqꞌui ri 
puek riꞌ xlokꞌbex wi jun ulef. Ri Judas xucamisaj riꞌ. p Riyaꞌ xbechꞌiqueꞌ pe ruwiꞌ, y 
ronojel ri rupan cꞌa quelaꞌ xeka wi, tek xka pan ulef. 19 Y quinojel cꞌa ri winek aj 
Jerusalem xquetamaj, y rumariꞌ tek Acéldama xbix chare ri ulef riꞌ. Ntel chi tzij 
jun ulef riche (rixin) quicꞌ. q 20 Rumariꞌ bin ca chupan ri wuj ri Salmos rubiꞌ:

Man ta jun cꞌa xticꞌojeꞌ chupan ri rachoch,
xa xtimalix ta ca. r

Y chukaꞌ nubij:
Xa xtoc ta jun chic ruqꞌuexel riche (rixin) chi nipaꞌeꞌ ca chuwech ri rusamaj, s

nichaꞌ.
21 Rumacꞌariꞌ, can rajawaxic cꞌa chi nikacanoj jun ruqꞌuexel, pero can ya ri 
chiquicojol ri achiꞌaꞌ ri can ronojel tiempo yecꞌo pe kiqꞌui, y ri can ye benak 
wi kiqꞌui tek xcꞌojeꞌ ri Ajaf Jesús. 22  Jun chique ri can yecꞌo pe kiqꞌui tek 
xban bautizar ri Jesús ruma ri Juan, y can cꞌo kiqꞌui tek xbe ri Jesús chilaꞌ 
chicaj. Yariꞌ ri tikachaꞌ. Y can rajawaxic cꞌa chi riyaꞌ nukꞌalajsaj junan kiqꞌui 
riyoj achique rubanic tek ri Jesús caminek chic el y xbecꞌastej pe.

23 Y yacꞌariꞌ tek xquiyaꞌ apo quibiꞌ ye caꞌiꞌ. Xquiyaꞌ apo rubiꞌ ri José ri nibix 
Barsabás chare y nibix chukaꞌ Justo chare, y xquiyaꞌ chukaꞌ apo rubiꞌ ri 
Matías. 24 Y xquiben cꞌa orar, quereꞌ: Ajaf, riyit ri natzꞌet ri cánima quinojel, 
tacꞌutuꞌ cꞌa chkawech achique cꞌa chique re ye caꞌiꞌ achiꞌaꞌ reꞌ ri achaꞌon, 
25 riche (rixin) chi ntoc ca apóstol pa ruqꞌuexel ri Judas, y nipaꞌeꞌ chuwech ri 
samaj. Ruma ri Judas xa xuyaꞌ ca ri samaj, ruma ri itzel ri xuben. Y wacami 
riyaꞌ xapon yan chupan ri lugar ri can cꞌo chi napon wi, xechaꞌ.

t Hch. 4.31. u Mt. 3.11. v Mr. 16.17. 

26  Y xesaquin cꞌa, y ya cꞌa ri Matías ri xkajben chi nicꞌojeꞌ ca pa 
ruqꞌuexel ri Judas riche (rixin) chi ntoc cachibil ri julajuj apóstoles.

Ri kꞌij tek xka pe ri Lokꞌolaj Espíritu

2  1 Y tek xoka cꞌa ri kꞌij riche (rixin) ri quinimakꞌij ri israelitas ri 
Pentecostés rubiꞌ, quinojel cꞌa ri quiniman ri Ajaf Jesús quimolon 

cꞌa quiꞌ pa jun jay. Y junan cꞌa quiwech quibanon. 2  Y can majun cꞌa 
runabexic tek yariꞌ cꞌo jun ri xkꞌajan pe chicaj, can achiꞌel tek cꞌo 
jun nimalaj cakꞌikꞌ ri nikꞌajan petenak. Y reꞌ xunojsaj ri jay ri acuchi 
(achique) quimolon wi quiꞌ, t ye tzꞌuyul. 3  Y ri yecꞌo cꞌa chiriꞌ, xquitzꞌet cꞌa 
chi achiꞌel ruxak tak kꞌakꞌ u ri nujachalaꞌ riꞌ y jojun ri xecꞌojeꞌ pa quiwiꞌ 
chiquijujunal. 4 Y xechꞌo anej pa nicꞌaj chic chꞌabel ri xa ma ye quichꞌabel 
ta. v Pero queriꞌ xbanatej ruma ri Lokꞌolaj Espíritu xunojsaj ri cánima, y 
yariꞌ ri xbano chique riche (rixin) chi xechꞌo pa nicꞌaj chic chꞌabel.

5 Y ri chiriꞌ pa tinamit Jerusalem ri kꞌij riꞌ, yecꞌo cꞌa ye qꞌuiy achiꞌaꞌ 
israelitas ri ye petenak pa ronojel ruwachꞌulef, achiꞌaꞌ ri can niquiyaꞌ wi 
rukꞌij ri Dios. 6  Y tek ri winek xquicꞌaxaj ri xkꞌajan, can xquimol cꞌa apo 
quiꞌ. Y astapeꞌ ri winek riꞌ xa ma junan ta quichꞌabel, ruma ma junan ta 
ri ye petenak wi, pero tek ri ye tzekelbey riche (rixin) ri Jesús xebechꞌo 
pe, ri winek xkꞌax chiquiwech, ruma can pa jalajoj cꞌa ruwech chꞌabel 
ri xechꞌo wi. Ri winek xsach quicꞌuꞌx tek xquicꞌaxaj riꞌ. 7 Can xsach wi 
quicꞌuꞌx y xquimey cꞌa ri xquicꞌaxaj y niquibilaꞌ cꞌa chiquiwech: ¿La ma 
ye aj Galilea ta cami quinojel re yechꞌo? 8  ¿Y achique cꞌa ruma tek riyoj 
nikacꞌaxaj ri niquibij? Tek riyoj xa ma junan ta kachꞌabel chikajujunal. 
9 Ruma yecꞌo chake riyoj ri ye aj pa Judea, yecꞌo ye petenak ri pa Partia, 
ri pa Media, ri pan Elam, ri pa Mesopotamia, ri pa Capadocia, ri pa Ponto, 
ri pan Asia, 10 ri pa Frigia, ri pa Panfilia, ri pan Egipto, y yecꞌo chukaꞌ ye 
petenak más cꞌa quelaꞌ chare ri Cirene ri pa nimalaj ruwachꞌulef Africa. 
Yecꞌo ye petenak pa Roma. Y chiquicojol riyeꞌ yecꞌo ri can ye israelitas pa 
calaxic y yecꞌo nicꞌaj ri ma ye israelitas ta, pero quibanon chi ye israelitas 
ruma chi niquinimaj ri nubij ri ley riche (rixin) ri Moisés. 11 Y yecꞌo cꞌa 
chukaꞌ winek ri ye petenak ri pa Creta y ri pan Arabia. Y quinojel cꞌa re 
winek reꞌ xquicꞌaxaj ri nimalaj rusamaj ri Dios, y can pa tak kachꞌabel 
chikajujunal xkacꞌaxaj wi, xechaꞌ.

12  Y quinojel majun bey cꞌa quitzꞌeton ta chi nibanatej ta quereꞌ. Rumariꞌ 
ma niquil ta cꞌa achique niquichꞌob, y niquibilaꞌ cꞌa chiquiwech: ¿Achique 
cꞌa ruma quereꞌ nibanatej? xechaꞌ nicꞌaj.

13  Pero yecꞌo cꞌa winek ri xa yetzeꞌen apo chiquij y niquibilaꞌ cꞌa: La 
winek laꞌ xa ye kꞌabarelaꞌ, xechaꞌ.

w Pr. 1.23; Is. 32.15, 16; Ez. 36.27; Hch. 10.45. x Hch. 21.9. y Jl. 2.28. z Hch. 21.4; 1 Co. 
12.10, 28; 14.1. a Jl. 2.30. b Mt. 24.29. c Ro. 10.13. d Hch. 4.28. e Hch. 4.10; 10.40; 
13.30; 17.31; Ro. 4.24; 8.11. f Hch. 3.15. 

Tek ri Pedro, cꞌa nabey mul nutzijoj ri ruchꞌabel ri Dios chiquiwech ri winek
14 Y ri Pedro y ri ye julajuj chic apóstoles xebepaꞌeꞌ cꞌa pe chiquiwech 

ri winek. Y ri Pedro xchꞌo cꞌa, y xubij: Achiꞌaꞌ israelitas ri yix petenak 
pa nicꞌaj chic ruwachꞌulef y riyix ri can yix aj waweꞌ pa Jerusalem, 
tiwacꞌaxaj cꞌa ri xtinbij chiwe, y tiwetamaj 15 chi chake konojel re 
kamolon kiꞌ waweꞌ majun ri kꞌabarel ta. Man achiꞌel ta cꞌa ri nichꞌob 
riyix. Xa cꞌareꞌ a las nueve, chi cꞌo ta jun ri kꞌabarel chic. 16  Re xbanatej 
re wacami, can tzꞌibatal cꞌa ca ruma ri profeta Joel, ri achi ri xkꞌalajsan ri 
ruchꞌabel ri Dios ojer ca. 17 Y chupan ri rutzꞌiban ca riyaꞌ, ri Dios nubij:

Chupan ri ruqꞌuisbel tak kꞌij, xtinyaꞌ pe ri Lokꞌolaj Espíritu w pa quiwiꞌ 
ri winek,

y ri imiꞌal y ri icꞌajol xtiquikꞌalajsaj x ri nbij chique.
Y ri cꞌa ye cꞌajolaꞌ na, pa jun achiꞌel achicꞌ xtiquitzꞌet ri nkꞌalajsaj chique.
Y ri achiꞌaꞌ ye rijitaꞌk chic, pa cachicꞌ cꞌa ri cꞌo xquenkꞌalajsaj chique. y

 18 Y can xtintek chukaꞌ ri Lokꞌolaj Espíritu pa quiwiꞌ ri nusamajel, chi 
achiꞌaꞌ chi ixokiꞌ,

y riyeꞌ xtiquikꞌalajsaj z ri xtinbij chique.
 19 Y chuwech ri caj xtinben chi xquebanatej ri majun bey ye tzꞌeton ta,

y queriꞌ chukaꞌ chuwech ri ruwachꞌulef.
Xtinben cꞌa chi xtitzꞌet quicꞌ, kꞌakꞌ, y sib ri can achiꞌel chic nimaꞌk 

tak sutzꞌ. a
 20 Y ri kꞌij ma xtitzuꞌun ta chic. b

Ri icꞌ xtoc achiꞌel quicꞌ.
Quecꞌariꞌ ri xtibanatej nabey tek ma jane noka ta ri nimalaj kꞌij riche 

(rixin) ri Ajaf,
chupan ri kꞌij tek xtikꞌat tzij pa quiwiꞌ ri winek.

 21 Y quinojel cꞌa ri xquecꞌutun quitoꞌic chare ri Ajaf, can xquecolotej wi. c
22 Y ya chukaꞌ riꞌ tek ri Pedro xubij: Wech aj Israel, tiwacꞌaxaj cꞌa jabel re 

xtinbij chiwe: Ri Jesús ri aj Nazaret, can ya cꞌa ri Dios ri banayon pe chare chi 
qꞌuiy ri xerubanalaꞌ chicojol. Xeruben cꞌa milagros ri majun bey ye tzꞌeton ta. 
Can cꞌo ri xerubanalaꞌ Riyaꞌ riche (rixin) chi retal chi can ya ri Dios Tataꞌixel 
ri takayon pe. Riyix can iwetaman wi chi queriꞌ. 23 Pero ri Dios xuyaꞌ cꞌa kꞌij 
chi xjach ri Jesús pan ikꞌaꞌ, ruma can queriꞌ ri ruchꞌobon pe. d Y riyix xiyaꞌ pa 
quikꞌaꞌ winek ri xa ma niquiben ta ri nubij ri ruchꞌabel ri Dios, riche (rixin) chi 
xquicamisaj chuwech cruz. 24 Pero riqꞌui ri ruchukꞌaꞌ ri Dios, ri Jesús xbecꞌastej 
pe, e y xcolotej pe ri pa rukꞌaꞌ ri camic, f ruma chi ri camic ma xcowin ta xchꞌacon 
chrij. 25 Rumariꞌ ri rey David xucamuluj ca ri ruchꞌabel ri Jesús tek xubij:

Can ronojel kꞌij ntzꞌet ruwech ri Ajaf.
Y ruma chi Riyaꞌ can cꞌo pe ri pa wajquikꞌaꞌ, g rumariꞌ majun achique 

ta xtibano chuwe chi xtuben ta caꞌiꞌ nucꞌuꞌx.
 26 Y rumariꞌ niquicot ri wánima, y riqꞌui chukaꞌ quicoten yichꞌo.

Y astapeꞌ xquicom, can cukul el nucꞌuꞌx chi ncꞌul ri rutzil ri Dios.
 27 Riyit nu-Dios, can man cꞌa xquinayaꞌ ta ca chiquicojol ri caminakiꞌ,

ni man cꞌa chukaꞌ xtayaꞌ ta kꞌij chi ri nuchꞌacul riyin, ri Lokꞌolaj 
Acꞌajol, h nikꞌey ka. i

 28 Can acꞌutun ri utzilaj bey riche (rixin) ri cꞌaslen chinuwech,
y sibilaj xtiquicot ri wánima tek xquicꞌojeꞌ awuqꞌui,

nichaꞌ ri rutzꞌiban ca ri David.
29 Y yacꞌa chukaꞌ riꞌ tek ri Pedro xubij: Wech aj Israel, riyix iwetaman 

chi ri katataꞌ David ri xcꞌojeꞌ ojer ca, xcom y xmuk. j Y ri panteón ri mukun 
wi ca, can cꞌa cꞌo na re wacami. 30 Y ri David can jun chique ri profetas ri 
xekꞌalajsan ri ruchꞌabel ri Dios ojer ca. Can retaman cꞌa chi ri Dios xuben 
jurar chare tek xubij: Ri Cristo jun chique ri ye awiy amam ca, k y can yariꞌ 
cꞌa ri xticꞌojeꞌ ca pan aqꞌuexel, y xtoc Rey, l quecꞌariꞌ xubij ri Dios chare 
ri David. 31 Y ri David, can achiꞌel xutzꞌet yan cꞌa ri xquebanatej. Xchꞌo 
chrij ri cꞌastajbel riche (rixin) ri Cristo, chi ri ránima ma xticꞌojeꞌ ta ca 
chiriꞌ chiquicojol ri caminakiꞌ, y chi ri ruchꞌacul ma xticꞌojeꞌ ta chukaꞌ ca 
riche (rixin) chi nikꞌey ka. m 32  Y konojel riyoj ketaman y nikatzijoj chi ya 
ri Dios ri xbano chare ri Jesús riche (rixin) chi xbecꞌastej pe. n 33  Y xucꞌuex 
chukaꞌ chilaꞌ chicaj ruma ri ruchukꞌaꞌ ri Dios, o y xucꞌul cꞌa ri Lokꞌolaj 
Espíritu ri tzujun (sujun) ruma ri Tataꞌixel. Y tek Riyaꞌ xucꞌul yan cꞌa ri 
Lokꞌolaj Espíritu, xutek cꞌa pe p kiqꞌui riyoj, y ya cꞌa rusamaj reꞌ ri xitzꞌet 
y xiwacꞌaxaj el kiqꞌui re wacami. 34 Y tek ri David xchꞌo cꞌa chrij ri jun ri 
nicꞌastej pe chiquicojol ri caminakiꞌ, ma chrij ta ka riyaꞌ xchꞌo wi, ruma ri 
xcꞌastej el y xbe chilaꞌ chicaj, ya ri Cristo. Y ri David rutzꞌiban chukaꞌ ca:

Ri Ajaf Dios xubij chare ri Wajaf ri Cristo:
Catzꞌuyeꞌ pe re pa wajquikꞌaꞌ. q

 35 Cꞌa ya tek xquenyaꞌ na pan akꞌaꞌ pan awaken ri yeꞌetzelan awuche 
(awixin).

Queriꞌ ri rutzꞌiban ca ri David.
36  Wacami riyin yichꞌo cꞌa chiwe chiꞌiwonojel ri can yix riy rumam ca ri 
Israel; riyix ri yixcꞌo pe y chukaꞌ ri ma yecꞌo ta pe. Tiwetamaj cꞌa chi can 
kitzij wi chi ri Jesús ri xicamisaj chuwech cruz, can ya wi Riyaꞌ ri banon 
chare ruma ri Dios chi ya Riyaꞌ ri Cristo y chi ya Riyaꞌ ri Rajaf ronojel, 
xchaꞌ ri Pedro.

HECHOS 2

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



313

 

r Lc. 24.47. s Ef. 2.13. t 2 Ti. 1.13. u He. 10.25. v Hch. 5.5, 11. w Mr. 16.17, 18. x Hch. 
4.32. y Hch. 4.34. z Is. 58.7. a Hch. 3.1; 5.20, 21, 25, 42. b Lc. 24.53. c Jn. 16.22. 
d Lc. 24.53. e Hch. 5.14; 11.24. f Lc. 1.10; Hch. 10.30. 

37 Y tek ri winek xquicꞌaxaj ri xubij ri Pedro, xkꞌaxo ri cánima, y 
xquicꞌutuj cꞌa chare ri Pedro y chique ri nicꞌaj chic apóstoles: Kech aj 
Israel, ¿achique ri rucꞌamon chi nikaben? xechaꞌ.

38 Y ri Pedro xubij chique: Titzolin pe ri icꞌuꞌx riqꞌui ri Dios, y pa rubiꞌ ri Ajaf 
Jesucristo tibanaꞌ el bautizar iwiꞌ, riche (rixin) chi queriꞌ nicuyutej ri imac. r Y 
ri Dios xtuyaꞌ ri Lokꞌolaj Espíritu chiwe. 39 Ruma yareꞌ ri rutzujun (rusujun) 
ri Dios, ma xu (xe) ta wi chiwe riyix, ni ma xu (xe) ta wi chukaꞌ chique ri 
iwalcꞌual, xa can chique cꞌa quinojel winek ri yecꞌo nej s y ri yecꞌo nakaj, can 
chique wi cꞌa quinojel ri winek ri yerusiqꞌuij (yeroyoj) ri Kajaf Dios.

40 Y ri Pedro cꞌo cꞌa nicꞌaj chic chꞌabel ri xerubij chique riche (rixin) chi 
xerupixabaj. Riyaꞌ xuyaꞌ cꞌa pa ruchojmil chiquiwech ri winek quiqꞌui chꞌabel 
achiꞌel reꞌ: Quixel pe chiquicojol ri winek riche (rixin) re tiempo reꞌ, ri xa ye 
sachnek pa quimac, riche (rixin) chi queriꞌ yixcolotej cꞌa pe, xchaꞌ cꞌa chique.

41 Y ri winek cꞌa ri xecꞌulu ri ruchꞌabel ri Dios pa tak cánima chupan ri kꞌij 
riꞌ, xeban bautizar. Y sibilaj cꞌa xeqꞌuiyer ri yeniman riche (rixin) ri Jesucristo, 
ruma chupan ri kꞌij riꞌ achiꞌel xa ye jun oxiꞌ mil winek xeniman. 42 Y can 
majun bey cꞌa niquimalij ta quicꞌuꞌx chiretamaxic ri ruchꞌabel ri Dios ri 
niquicꞌut t ri apóstoles. Can junan quiwech niquiben y can junan niquimol quiꞌ u 
riche (rixin) chi niquitij ri caxlan wey riche (rixin) chi niquinataj ri rucamic ri 
Ajaf Jesús, y can junan chukaꞌ quiwech niquiben tek niquiben orar.

Ri rubanic ri cꞌaslen ri xquicꞌuaj ri nabey tak 
nimanel riche (rixin) ri Jesucristo

43 Y can quinojel cꞌa ri winek quixibin quiꞌ. v Y qꞌuiy cꞌa milagros ri yebanalox w 
cuma ri apóstoles; y ri milagros ri yequibanalaꞌ riyeꞌ, can ye retal chi can kitzij 
chi ye rusamajel ri Dios. 44 Y quinojel ri quiniman, can cꞌo cꞌa jun achꞌalalriꞌil 
quiqꞌui, y niquicomonij cꞌa ronojel ri cꞌo quiqꞌui. x 45 Y riche (rixin) chi yequitolaꞌ 
ri kachꞌalal ri nicꞌatzin quitoꞌic, yequicꞌayilaꞌ y ri achique ri yecꞌo quiqꞌui. z 46 Y ri 
pa rachoch ri Dios a can kꞌij kꞌij cꞌa yecꞌo apo, b y junan cꞌa quiwech quinojel. Y 
tek niquiben cꞌa waꞌin pa tak jay, can riqꞌui cꞌa ronojel cánima y quicoten. c 47 Y 
niquiyaꞌ rukꞌij ri Dios. d Y riyeꞌ can utz cꞌa yetzꞌet cuma quinojel ri winek y ri Ajaf 
ntajin nuben chique chi yeqꞌuiyer e ri ye colotajnek, ruma can kꞌij kꞌij ye qꞌuiy 
chique ri can cꞌo wi chi yecolotej ri yetajin niquinimaj ri Jesucristo.

Pa rubiꞌ ri Jesucristo xcꞌachojsex jun achi cojo

3  1 Ri Pedro y ri Juan cachibilan quiꞌ ye jotol cꞌa el riche (rixin) chi yebe 
pa rachoch ri Dios. A las tres riche (rixin) ri tikakꞌij yacꞌariꞌ tek ye benak 

el chupan ri hora riche (rixin) ri oración. f 2  Y chiriꞌ pa jun ruchiꞌ ri rachoch ri 

Dios ri Jabel Oc Nitzuꞌun niquibij chare, ronojel cꞌa kꞌij cꞌo ri yebeyaꞌo ca jun 
achi cojo chiriꞌ. Ri jun achi riꞌ can pa ralaxic cꞌa pe tek ma nicowin ta nibiyin 
y nucꞌutuj cꞌa ca limosna g chique ri winek ri yeꞌoc apo chiriꞌ. 3 Y tek ri Pedro 
y ri Juan yeꞌoc yan cꞌa apo pa rachoch ri Dios, ri achi riꞌ nucꞌutuj chukaꞌ ca 
limosna chique riyeꞌ. 4 Pero ri Pedro xutzuꞌ xutzuꞌ ri achi, y chukaꞌ queriꞌ 
xuben ri Juan, y yacꞌariꞌ tek ri Pedro xubij: Kojatzuꞌ jabel, xchaꞌ chare.

5 Y ri achi can xerutzuꞌ, y royoben cꞌa achique ri xtiquiyaꞌ ca chare. 
6  Yacꞌariꞌ tek ri Pedro xubij chare: Riyin majun kꞌanapuek ni sakapuek 
ri cꞌo ta wuqꞌui riche (rixin) chi nyaꞌ ta chawe. Yacꞌa ri cꞌo wuqꞌui, yariꞌ 
xtinyaꞌ h chawe, xchaꞌ. Y can yacꞌariꞌ tek xubij chare: Pa rubiꞌ ri Jesucristo 
ri aj Nazaret i cayacatej, y cabiyin el, xchaꞌ chare.

7 Y ri Pedro xuchop cꞌa ri rajquikꞌaꞌ ri achi riche (rixin) chi xpaꞌeꞌ. Y 
can yacꞌariꞌ xchojmir. Ri raken xecꞌojeꞌ cꞌa el quichukꞌaꞌ y queriꞌ chukaꞌ ri 
rukul tak raken. 8  Y ri achi riꞌ, tek xchapatej ri rukꞌaꞌ ruma ri Pedro, can 
xropin anej riche (rixin) chi xpaꞌeꞌ, y xbiyin cꞌa el. Y xerutzekelbej el ri 
Pedro y ri Juan y junan xeꞌoc pa rachoch ri Dios. j Niropin k cꞌa ri benak, y 
nuyaꞌ chukaꞌ rukꞌij ri Dios. 9 Y ye qꞌuiy cꞌa winek ri xetzꞌeto riche (rixin), 
chi nibiyin y nuyaꞌ rukꞌij ri Dios l ri achi riꞌ. 10 Ri winek can quetaman 
cꞌa chi ya achi riꞌ ri nitzꞌuyeꞌ chuchiꞌ rachoch ri Dios nicꞌutun limosna, ri 
acuchi (achique) cꞌo wi ri jun ruchiꞌ jay ri Jabel Oc Nitzuꞌun nibix chare. 
Y ri winek riꞌ xsach quicꞌuꞌx chrij y quixibin quiꞌ ruma ri xbanatej chiriꞌ.

Tek ri Pedro xchꞌo chiquiwech ri winek chiriꞌ pa rachoch ri Dios
11 Y ri achi ri xcꞌachojsex ye ruchapon cꞌa ri Pedro y ri Juan. Y quinojel 

cꞌa ri winek chanin xquimol apo quiꞌ quiqꞌui ri Pedro y ri Juan chiriꞌ 
chuchiꞌ jun raken jay Riche (Rixin) ri Salomón m nibix chare, riche (rixin) 
chi nbequitzꞌetaꞌ ri xbanatej chiriꞌ. Ri winek cꞌa riꞌ xsach quicꞌuꞌx ruma 
majun bey quitzꞌeton ta chi nibanatej ta queriꞌ. 12  Y tek ri Pedro xerutzꞌet 
ri winek, xubij cꞌa chique: Wech aj Israel, ¿achique cꞌa ruma tek nimey re 
xbanatej? ¿Y achique ruma tek xa yoj cꞌa riyoj ri yojitzuꞌ? Ruma re achi reꞌ 
xbiyin, pero ma ya ta ri kachukꞌaꞌ riyoj ri xbano, n y chukaꞌ ma ya ta ri utz 
ri nikaben chuwech ri Dios ri xbano. 13 Tiwacꞌaxaj cꞌa re xtinbij chiwe: Ri 
Katataꞌ Dios, ri qui-Dios ri Abraham, ri Isaac, ri Jacob, qui-Dios chukaꞌ ri 
katiꞌt kamamaꞌ ri xecꞌojeꞌ ojer ca; o Riyaꞌ can xuben cꞌa chare ri Jesús, ri 
Rucꞌajol, chi cꞌo rukꞌij rucꞌojlen. p Pero riyix ma xiwajoꞌ ta xinimaj chi ya 
Riyaꞌ ri Rucꞌajol ri Dios. Xa xiyaꞌ pa rukꞌaꞌ ri aj kꞌatbel tzij ri Pilato rubiꞌ. Y 
tek ri aj kꞌatbel tzij can rubin chic chi nucol el, riyix ma xiwajoꞌ ta. Riyix 
xa qꞌuiy ri xibij apo chrij. 14 Xa ya ri jun camisanel, xa yariꞌ xibij chi ticol 
el, y ri can Lokꞌolaj q wi y choj chukaꞌ ri rucꞌaslen, xa xiwetzelaj y yariꞌ ri 

xiyaꞌ ca pa ruqꞌuexel r ri jun camisanel. 15 Y xitek pa camic ri Jesús ri niyaꞌo 
cꞌaslen. Pero ri Dios xuben chare chi xbecꞌastej pe s chiquicojol ri caminakiꞌ. 
Nikabij cꞌa quereꞌ chiwe ruma riyoj can xkatzꞌet wi tek cꞌastajnek chic pe. 
16 Y re jun achi re nitzꞌet pe riyix re cꞌo waweꞌ y iwetaman chukaꞌ ruwech, 
xcꞌachoj, ruma can pa rubiꞌ ri Jesús t xkacꞌutuj wi. Y re achi reꞌ can xcꞌachoj 
wi ruma can xucukubaꞌ chukaꞌ rucꞌuꞌx u riqꞌui ri Jesús.

17 Riyix wachꞌalal aj Israel y ri principaliꞌ ri yecꞌo chicojol, riyin 
wetaman chi tek xiyaꞌ pa camic ri Jesús, xiben ruma can ma iwetaman 
ta chi can ya Riyaꞌ ri Cristo. v 18  Can xbanatej wi cꞌa achiꞌel ri ruchꞌobon 
pe ri Dios. Y queriꞌ ri tzꞌiban ca cuma quinojel ri profetas ri xekꞌalajsan 
ruchꞌabel ri Dios ri xecꞌojeꞌ ojer ca. Riyeꞌ quitzꞌiban cꞌa ca chi ri Cristo 
cꞌo cꞌa chi nukꞌaxaj na tijoj pokonal. w 19 Wacami titzolin cꞌa pe icꞌuꞌx 
riqꞌui ri Ajaf Dios x y tijalatej ri icꞌaslen, riche (rixin) chi queriꞌ nicuyutej 
y nisachatej ri imac. Y xquepe cꞌa tiempo riche (rixin) uxlanen tek ri Ajaf 
cꞌo chic iwuqꞌui. 20 Y ri Ajaf Dios can xtutek chic cꞌa pe ri Jesucristo, y 
ri Jesucristo ri can yaꞌon pe rutzijol chiwe ruma ri Ajaf Dios. 21 Yacꞌa re 
wacami, cꞌo chi nicꞌojeꞌ na chilaꞌ chicaj, z cꞌa ya tek xtapon na ri kꞌij tek 
xtiban ruchojmil ronojel. Queriꞌ nubij ri Dios chupan ri ye quitzꞌiban ca 
ri lokꞌolaj tak profetas ri xekꞌalajsan ri ruchꞌabel ri Dios ri xecꞌojeꞌ ojer 
ca. 22  Y ri Moisés quecꞌareꞌ xubij chique ri ye katiꞌt kamamaꞌ ri xecꞌojeꞌ 
ojer ca: Ri Kajaf Dios xtuyec cꞌa pe jun profeta chiquicojol ri kachꞌalal aj 
Israel ri xtikꞌalajsan ri ruchꞌabel chique ri kech aj Israel, jun profeta ri 
can achiꞌel riyin. a Can tiwacꞌaxaj cꞌa ronojel ri xtubij chiwe. 23  Y achique 
cꞌa ri ma xtiniman ta chare ri profeta riꞌ, xticamisex b y xtelesex cꞌa el 
chiquicojol ri ye rutinamit chic ri Dios, nichaꞌ ri rutzꞌiban ca ri Moisés.

24  Y ri Pedro xubij chic cꞌa chukaꞌ chique ri winek: Ri chapatajnek ca 
rubixic ruma ri Samuel y ri xquibij cꞌa ri profetas ri xecꞌojeꞌ tek man cꞌo 
ta chic ri Samuel, can chrij wi cꞌa ri xquebanatej chupan re tiempo reꞌ ye 
chꞌonak wi ca. 25  Y can iwuche (iwixin) cꞌa riyix c ri ye rutzujun (rusujun) 
ca ri Dios chupan ri ye tzꞌibatal ca cuma ri profetas ri xekꞌalajsan ri 
ruchꞌabel ri Dios ri ojer ca. Y can iwuche (iwixin) chukaꞌ riyix ri xutzuj 
(xusuj) tek xuben ri jun trato quiqꞌui ri ojer tak katiꞌt kamamaꞌ, tek xubij 
chare ri Abraham chi ruma jun riy rumam d riyaꞌ ri xtibecꞌojeꞌ na tek ri 
winek ri yecꞌo chuwech re ruwachꞌulef xtiquicꞌul cꞌa utzil. 26  Y tek ri Dios 
xuben cꞌa chi ri Jesús ri Rucꞌajol xbecꞌastej pe, chicojol cꞌa riyix xutek wi 
nabey. Riyaꞌ xrajoꞌ cꞌa xuyaꞌ ca ri rutzil chicojol, ri jun utzil chi nuben 
chiwe chiꞌijujunal chi niyaꞌ ca rubanic ri mac.

Ri Pedro y ri Juan xechapatej y xeꞌucꞌuex chiquiwech 
ri achiꞌaꞌ ri can pa moc (comon) yekꞌato tzij

4  1 Ri Pedro y ri Juan cꞌa yechꞌo na cꞌa chiquiwech ri winek, tek xeꞌoka ri 
sacerdotes ye cachibilan ri achiꞌaꞌ saduceos, y chukaꞌ ri achi ri cꞌo más 

rukꞌij e chiquicojol ri achiꞌaꞌ ri ye chajinel pa rachoch ri Dios. 2 Y ri achiꞌaꞌ cꞌa riꞌ 
sibilaj yacatajnek pe coyowal chiquij ri Pedro y ri Juan, ruma yequitijoj ri winek. 
Can niquitzijoj chi ri Jesús caminek chic el y xbecꞌastej pe, y rumariꞌ ri caminakiꞌ 
can xquecꞌastej wi chukaꞌ, yechaꞌ cꞌa chique ri winek. 3 Rumariꞌ xequichop el ri ye 
caꞌiꞌ apóstoles riꞌ, y xequiyaꞌ pa cárcel. Y ma xechojmirisex ta cꞌa ri kꞌij riꞌ, ruma 
xa tikakꞌij chic. Xa can cꞌa ya ri pa rucaꞌn kꞌij xechojmirisex. 4 Y can ye qꞌuiy cꞌa 
chique ri winek ri xeꞌacꞌaxan ri chꞌabel ri xquibij ri apóstoles ri xquinimaj ri Ajaf 
Jesús. Y ri kꞌij cꞌa riꞌ, xaxu (xaxe) wi cꞌa ri achiꞌaꞌ yecꞌo achiꞌel jun wuꞌoꞌ mil. f

5 Chupan cꞌa ri rucaꞌn kꞌij, xquimol quiꞌ chiriꞌ pa Jerusalem ri ye aj kꞌatbel 
tzij ri yecꞌo chiquicojol ri israelitas, ri rijitaꞌk tak achiꞌaꞌ ri cꞌo quikꞌij, y ri aj 
tzꞌibaꞌ. 6 Y chukaꞌ ri Anás ri nimalaj sacerdote, ri Caifás, ri Juan, ri Alejandro, y 
quinojel cꞌa ri ye quiy quimam ca ri ye nimalaj tak sacerdotes, xquimol chukaꞌ 
apo quiꞌ quiqꞌui. 7 Y cꞌacꞌariꞌ xquitek quicꞌamaric ri Pedro y ri Juan. Y tek yecꞌo 
chic cꞌa apo chiriꞌ chiquiwech, xquicꞌutuj cꞌa chique: ¿Achique yayon uchukꞌaꞌ 
chiwe o achique cꞌa chi biꞌaj ri xicusaj riyix riche (rixin) chi xiben quereꞌ? g

8 Y ri Pedro, can nojnek cꞌa ri ránima riqꞌui ri Lokꞌolaj Espíritu, h xubij cꞌa chique: 
Riyix achiꞌaꞌ ri yix aj kꞌatbel tzij chupan re katinamit Israel, y riyix chukaꞌ rijitaꞌk ri 
cꞌo ikꞌij: 9 Riyix nicꞌutuj cꞌa chake wacami chrij ri jun utzil ri xkaben chare jun achi 
yawaꞌ, riche (rixin) chi niwetamaj achique rubanic tek xcꞌachoj. 10 Tiwetamaj cꞌa 
riyix ri yixcꞌo pe waweꞌ, y tiquetamaj cꞌa chukaꞌ quinojel ri kech aj Israel, chi re jun 
achi re cꞌo waweꞌ chiwech, xcꞌachoj tek xkanataj ri rubiꞌ ri Jesucristo ri aj Nazaret, i 
ri Jesucristo ri xicamisaj chuwech cruz, pero ri Dios xuben chare chi xbecꞌastej 
pe chiquicojol ri caminakiꞌ. 11 Riyix ibanon cꞌa chare ri Jesús chi xa majun 
rejkalen can achiꞌel niquiben ri nicꞌaj aj banoy tak jay chare jun abej, ri ma xka ta 
chiquiwech chi xquicusaj. Pero ri Jesús riꞌ xa ya Riyaꞌ ri achiꞌel ri abej j ri ucusan 
chare ri xquina riche (rixin) ri jay, riche (rixin) chi ri jay riꞌ ma nitzak ta. 12 Y can 
majun chic achoj riqꞌui nikil wi colotajic. Ruma chi can majun chic jun biꞌaj ri yaꞌon 
ta pe chuwech re ruwachꞌulef riche (rixin) chi yojcolotej, k xchaꞌ ri Pedro.

13 Y tek ri ye aj kꞌatbel tzij xequitzꞌet chi ri Pedro y ri Juan can majun xibinriꞌil 
chiquiwech, astapeꞌ xa ye relic winek y ni xa ta quetaman niquisiqꞌuij ruwech 
wuj, l can xequimey y rumariꞌ xquetamaj chi riyeꞌ can xecꞌojeꞌ wi riqꞌui ri Jesús. 
14 Y can majun chic xecowin xquibij chiquij ri ye caꞌiꞌ apóstoles, ruma can paꞌel 
apo chiriꞌ quiqꞌui ri achi ri xcꞌachojsex. 15 Y ri Pedro y ri Juan xeꞌelesex cꞌa el 
ri acuchi (achique) yecꞌo wi ri achiꞌaꞌ ri can pa moc (comon) yekꞌato tzij, riche 

(rixin) chi queriꞌ pa quiyonil na ri aj kꞌatbel tzij riꞌ niquichꞌob na ca ri achique 
ri xtiquiben chique. 16 Niquibilaꞌ cꞌa chiquiwech: ¿Achique cꞌa nikaben chique 
re achiꞌaꞌ reꞌ? Ruma quinojel winek ri yecꞌo waweꞌ pa Jerusalem quetaman chi 
xbanatej jun nimalaj milagro. m Y riyoj ma yojcowin ta nikewaj reꞌ. 17 Y xaxu 
(xaxe wi) cꞌa riche (rixin) chi ma ntel ta más rutzijol ri xbanatej, quekaxibij el, 
riche (rixin) chi queriꞌ ma niquitzijoj ta chic ri Jesús chique ri winek, xechaꞌ.

18  Y tek xequisiqꞌuij (xecoyoj) chic cꞌa apo ri Pedro y ri Juan, xquibij 
cꞌa chique chi can ma quequitijoj ta chic ri winek, y ma tiquitzijoj ta chic 
ri Jesús chique ri winek. n 19 Pero ri Pedro y ri Juan xechꞌo apo, y xquibij 
chique: Tibij na cꞌa chake: ¿La utz cami chuwech ri Dios chi xa yix cꞌa riyix 
ri yixkanimaj nabey que chuwech ri Dios? o 20 Riyoj ma yojcowin ta chi man 
ta nikabij chique ri winek ri xkatzꞌet y ri xkacꞌaxaj riqꞌui ri Jesús, p xechaꞌ.

21 Y yacꞌariꞌ tek ri achiꞌaꞌ ri can pa moc (comon) yekꞌato tzij, qꞌuiy cꞌa 
ri xquibij el chique ri Pedro y ri Juan xaxu (xaxe wi) riche (rixin) chi 
yequixibij. Y cꞌariꞌ xquiyaꞌ el kꞌij chique riche (rixin) chi xebe. Xa majun 
xquil ta ri xquiben ta chique, ruma chi ri winek xa can niquiyaꞌ cꞌa rukꞌij 
rucꞌojlen ri Dios ruma chi ri achi xcꞌachojsex. 22  Ruma ri achi ri xcꞌachoj 
ruma ri milagro riꞌ xa más chic cawinek rujunaꞌ.

Ri yeniman riche (rixin) ri Jesucristo niquicꞌutuj cꞌa quichukꞌaꞌ chare ri Dios
23  Y tek ri Pedro y ri Juan xeskꞌopix el, choj xetzolin cꞌa quiqꞌui 

ri cachibil, y xbequitzijoj cꞌa chique ronojel ri bin chique cuma ri 
principaliꞌ tak sacerdotes y ri rijitaꞌk tak achiꞌaꞌ ri cꞌo quikꞌij. 24  Y tek 
ri cachibil xquicꞌaxaj ri xquitzijoj, junan cꞌa xquiben orar quinojel y 
xquibij cꞌa chupan ri quiꞌoración: Nimalaj Ajaf Dios, riyit ri xabano 
ronojel, riyit ri xabano ri caj y ri yecꞌo chuwech, riyit ri xabano re 
ruwachꞌulef q y re yecꞌo chuwech, riyit ri xabano ri mar y ri yecꞌo 
chupan, 25  riyit ri xabano chi xsamej ri Lokꞌolaj Espíritu pa ránima ri 
jun asamajel ri xubiniꞌaj David, riche (rixin) chi xubij re chꞌabel reꞌ:

¿Achique cꞌa ruma tek ri pa tak ruwachꞌulef xaxu (xaxe wi) itzel tak 
naꞌoj ntajin rubanic,

y ri winek ri yecꞌo pa tak tinamit xaxu (xaxe wi) ri majun rejkalen ri 
yequichꞌob?

 26 Y xebeyacatej pe ri aj kꞌatbel tzij riche (rixin) re ruwachꞌulef.
Y ri principaliꞌ chiquicojol xquimol cꞌa quiꞌ, chi xa jun xquiben,
riche (rixin) chi xeyacatej chawij riyit Ajaf Dios, y chrij chukaꞌ ri Cristo. r

27 Y kitzij wi, chi achiꞌel ri tzꞌibatal ca, queriꞌ ri xbanatej. Ruma ri rey 
Herodes y ri jun chic aj kꞌatbel tzij ri Poncio Pilato rubiꞌ, ri israelitas y ri 
ma ye israelitas ta, xquimol quiꞌ waweꞌ pa tinamit Jerusalem riche (rixin) 

chi xeyacatej chrij ri Jesús ri lokꞌolaj Acꞌajol ri xatek pe. s 28  Queriꞌ xquiben 
riche (rixin) cꞌa chi nibanatej ri can ya ri pan akꞌaꞌ riyit cꞌo wi, y ri achꞌobon 
pe t ojer ca. 29 Y wacami, Ajaf, tatzuꞌ cꞌa chi re winek reꞌ yexibin, ruma 
yacatajnek coyowal chikij. Y rumariꞌ riyoj nikacꞌutuj cꞌa chawe chi tayaꞌ 
kachukꞌaꞌ ri yoj asamajel riche (rixin) chi man ta jun xibinriꞌil kiqꞌui riche 
(rixin) chi nikatzijoj ri achꞌabel. u 30 Y nikacꞌutuj cꞌa chukaꞌ chawe chi riqꞌui 
ri awuchukꞌaꞌ xquecꞌachoj ta ri yawaꞌiꞌ, y chi yeban ta milagros xaxu (xaxe 
wi) riqꞌui ninatex rubiꞌ ri Jesús ri lokꞌolaj Acꞌajol. Y ronojel reꞌ xticꞌatzin ta 
cꞌa riche (rixin) jun retal chi can kitzij ri nikatzijoj chique ri winek, xechaꞌ.

31 Y tek xetaneꞌ chare ri oración, ri acuchi (achique) quimolon 
wi quiꞌ sibilaj xsilon. Y yacꞌariꞌ tek ri cánima xnoj riqꞌui ri Lokꞌolaj 
Espíritu, v y rumariꞌ majun cꞌa xibinriꞌil chiquiwech riche (rixin) chi 
niquitzijoj ri ruchꞌabel ri Dios.

Can ronojel cꞌa niquicomonij
32  Y quinojel cꞌa winek ri quiniman chic ri Jesucristo, junan cꞌa 

quiwech w y xa jun cánima quibanon. Majun cꞌa ri nibin ta chi can xu (xe) 
ta wi riche (rixin) ka riyaꞌ ri cꞌo riqꞌui, x ruma xa can jun quibanon quinojel. 
33 Ri apóstoles can riqꞌui ruchukꞌaꞌ y ri Dios niquitzijoj chi xcꞌastej pe ri Ajaf 
Jesús chiquicojol ri caminakiꞌ, y nim ri rutzil ri Dios cꞌo pa quiwiꞌ quinojel. 
34 Y chiquicojol cꞌa ri quiniman chic ri Jesucristo, majun cꞌa mebaꞌiꞌ, ruma 
ri cꞌo culef y ri cꞌo cachoch, yequicꞌayilaꞌ z y ri rajel niquicꞌuaj apo 35 chique 
ri apóstoles, y ri puek riꞌ nijach cꞌa chiquiwech ri nicꞌatzin quitoꞌic. a 36 Y 
cꞌo cꞌa jun achi chiquicojol, ri José rubiꞌ. Riyaꞌ jun chique ri ye riy rumam 
ca ri Leví, y alaxnek pa Chipre. Pero ri apóstoles xquiyaꞌ chic cꞌa jun rubiꞌ. 
Rumariꞌ tek xubiniꞌaj Bernabé. b Y yareꞌ ri jun chic rubiꞌ ri José ri xquiyaꞌ, 
ruma riyaꞌ can nucukubaꞌ wi quicꞌuꞌx quinojel. 37 Y ri Bernabé cꞌa riꞌ 
xucꞌayij cꞌa jun rulef, y ri rajel xberujachaꞌ pa quikꞌaꞌ ri apóstoles. c

Ri xquimacuj ri Ananías y ri Safira

5  1 Pero cꞌo cꞌa jun achi Ananías rubiꞌ y ri rixjayil Safira rubiꞌ, xquicꞌayij cꞌa 
jun culef. 2 Y chi ye caꞌiꞌ xquiyaꞌ chiquiwech chi niquicꞌom ca jubaꞌ chare 

ri rajel ri ulef, y ri nicꞌaj chic xucꞌuaj el ri Ananías riche (rixin) chi xberuyaꞌ pa 
quikꞌaꞌ ri apóstoles. 3 Pero ri Pedro xubij chare ri Ananías: ¿Achique cꞌa ruma 
tek xayaꞌ kꞌij chi ri Satanás xunojsaj ri awánima, d riche (rixin) chi xatzꞌuc tzij 
chuwech ri Lokꞌolaj Espíritu, y xacꞌom ca jubaꞌ chare ri rajel ri ulef ri xacꞌayij? 
4 Xa ta xcꞌojeꞌ ca chi queriꞌ ri awulef y man ta xacꞌayij, ¿la cꞌo ta cami jun nibin 
chawe chi xa ma awuche (awixin) ta riyit? Y tek xacꞌayij, ¿la cꞌo ta cami jun ri 

nibin ta chawe chi ma awuche (awixin) ta riyit ri rajel ri awulef? ¿Achique cꞌa 
ruma tek xpe ri jun itzel naꞌoj awuqꞌui? Riyit ma chiquiwech ta cꞌa ri winek 
xatzꞌuc wi tzij, riyit can chuwech cꞌa ri Dios xatzꞌuc wi tzij.

5 Y ri Ananías, ri achi ri xcꞌayin ri ulef, can xaxu (xaxe wi) cꞌa xracꞌaxaj 
ri chꞌabel ri xerubij ri Pedro, xcom ka. Y quinojel cꞌa ri xeꞌacꞌaxan ri 
xbanatej, xpe cꞌa jun nimalaj xibinriꞌil chique. e 6  Y yecꞌo cꞌa caꞌiꞌ oxiꞌ ri ye 
cꞌajolaꞌ ri chanin xeyacatej pe riche (rixin) chi xquibor ri caminek pa jun 
tziek, y cꞌariꞌ xquicꞌuaj el riche (rixin) chi xebe chumukic.

7 Y jun oxiꞌ horas ticom wi ka ri Ananías, tek xapon ri rixjayil. Y riyaꞌ ma 
runaben ta cꞌa ri xbanatej chiriꞌ. 8  Y yacꞌariꞌ tek ri Pedro xucꞌutuj chare ri 
ixok riꞌ: Ri puek ri rucꞌamom pe ri Ananías, ¿la xaxu (xaxe wi) cꞌa riꞌ rajel 
ri ulef ri xicꞌayij? Y ri ixok xubij: Jaꞌ (je), yariꞌ ronojel ri puek rajel ri ulef.

9 Yacꞌa ri Pedro xubij cꞌa chare: ¿Achique cꞌa ruma riyix can xiben chi 
ma yixrutzꞌet ta pe ri Lokꞌolaj Espíritu riche (rixin) ri Ajaf Dios? f ¿Achique 
ruma riyix can xiyaꞌ chiwech chi xiben queriꞌ? Rumariꞌ ri awachijil yariꞌ 
xbemuk ca. Y ri ye benak chumukic, ya xa yeꞌoc pe, riche (rixin) chi queriꞌ 
yatoquicꞌamaꞌ chic el riyit, riche (rixin) chi yatbequimukuꞌ chic ca.

10 Y can yacꞌariꞌ xtzak ka ri ixok chiriꞌ chuwech ri Pedro, y xcom 
ka. Tek xeꞌoka cꞌa ri cꞌajolaꞌ ri xebemuku ca ri Ananías, y xquitzꞌet 
chi caminek chic chukaꞌ ri ixok, xquicꞌuaj y xbequimukuꞌ ca riqꞌui ri 
rachijil. 11 Y ri quiniman ri Jesucristo ri nibix iglesia chique can sibilaj 
cꞌa xquixibij quiꞌ ruma ri xbanatej. Y can queriꞌ chukaꞌ xquicꞌulwachij ri 
nicꞌaj chic ri xeꞌacꞌaxan ri xbanatej. Can sibilaj xquixibij quiꞌ.

Ri apóstoles qꞌuiy cꞌa milagros yequibanalaꞌ
12 Y ri apóstoles sibilaj qꞌuiy nimaꞌk tak milagros ri majun bey ye tzꞌeton ta, ri 

yequibanalaꞌ chiquiwech ri winek, can retal chi can kitzij wi ri niquibij. g Y ri can 
quiniman chic ri Dios, junan cꞌa quiwech niquimol quiꞌ chuchiꞌ ri raken jay riche 
(rixin) ri rachoch ri Dios ri nibix Riche (Rixin) ri Salomón chare. 13 Y yecꞌo cꞌa 
winek ri ma xquiyuj ta quiꞌ quiqꞌui ruma niquixibij quiꞌ. Yacꞌa ri nicꞌaj chic winek 
ri yecꞌo chupan ri tinamit, can utz niquitzꞌet chique ri apóstoles. 14 Y sibilaj ye 
qꞌuiyirnek h ri winek ri yeniman ri Ajaf Jesucristo, can chi achiꞌaꞌ y chi ixokiꞌ. 15 Y 
hasta ri yawaꞌiꞌ yeyalox pe ri pa tak bey y pa tak chꞌat y pa tak warabel, riche 
(rixin) chi queriꞌ tek ri Pedro nikꞌax el, ri rumujal nikꞌax ta cꞌa pa quiwiꞌ jun caꞌiꞌ 
chique ri yawaꞌiꞌ riꞌ riche (rixin) chi yecꞌachoj ca. 16 Y ye qꞌuiy cꞌa chukaꞌ winek ri 
yecꞌo pa tak tinamit ri yecꞌo pe chunakajal ri Jerusalem, xeꞌoka chiriꞌ pa tinamit, 
y ye quicꞌamom pe yawaꞌiꞌ ri yecꞌo quiqꞌui. Yecꞌo cꞌa ri ye yawaꞌiꞌ riqꞌui relic yabil, 
y yecꞌo ri ye chꞌujernek cuma ri itzel tak espíritu. Y quinojel cꞌa yecꞌachojsex el. i

Tek xechapatej ri Pedro y ri Juan
17 Pero ri nimalaj sacerdote ye rachibilan ri achiꞌaꞌ ri nibix saduceos 

chique, itzel cꞌa niquinaꞌ chique ri apóstoles. 18  Rumariꞌ xebequichapaꞌ 
pe j y xebequiyaꞌ ca pa cárcel. 19 Y ri chakꞌaꞌ, ri Ajaf Dios xutek cꞌa pe jun 
ángel k pa cárcel quiqꞌui ri apóstoles. Y ri ángel riꞌ xujek el ruchiꞌ ri cárcel 
chiquiwech, y xerelesaj el. Y xubij cꞌa chique: 20 Jix cꞌa. Y tek xquixapon 
chic cꞌa pa rachoch ri Dios, titzijoj chique ri winek ronojel ri chꞌabel riche 
(rixin) ri cꞌacꞌacꞌ cꞌaslen l ri nuyaꞌ ri Jesucristo, xchaꞌ ri ángel.

21 Can xu (xe wi) xquicꞌaxaj reꞌ ri apóstoles, nimakꞌaꞌ yan rucaꞌn kꞌij 
xebe pa rachoch ri Dios, y yequitijoj cꞌa ri winek.

Y chupan cꞌa ri hora riꞌ, pa jucꞌan chic el, ri nimalaj sacerdote y ri ye rachibil 
xequitek cꞌa quisiqꞌuixic (coyoxic) ri rijitaꞌk tak achiꞌaꞌ ri cꞌo quikꞌij chiquicojol ri aj 
Israel. Y can quinojel cꞌa ri achiꞌaꞌ ri pa moc (comon) yekꞌato tzij xquimol quiꞌ. Y 
cꞌacꞌariꞌ xquitek quicꞌamaric ri apóstoles ri yecꞌo pa cárcel. 22 Pero tek ri aj chꞌameꞌy 
ri ye takon el xeꞌapon chuchiꞌ ri cárcel y xeꞌoc apo riche (rixin) chi yebequicꞌamaꞌ 
pe, riyeꞌ xquitzꞌet chi xa ma yecꞌo ta chic ri apóstoles chiriꞌ. Can yacꞌariꞌ tek xetzolin, 
y xbequiyaꞌ rutzijol. 23 Y xbequibij cꞌa: Ri pa cárcel majun chique riyeꞌ ri cꞌo ta. Cꞌa 
ya na riyoj ri xojbejako, pero xa majun cꞌo ta chiriꞌ. Ri cárcel can jabel rutzꞌapxic 
banon ca, y ri ye chajinel ye paꞌel chiriꞌ chuchiꞌ ri cárcel, yechajin, xechaꞌ.

24 Ri nimalaj sacerdote, y ri achi ri cꞌo rukꞌij chiquicojol ri ye chajinel riche 
(rixin) pa rachoch ri Dios, y ri principaliꞌ tak sacerdotes, tek xquicꞌaxaj ri 
xbequibij ri aj chꞌameꞌy chique, ma niquil ta cꞌa achique niquichꞌob, y rumariꞌ 
niquibilaꞌ cꞌa chiquiwech: ¿Cꞌa acuchi (achique) cꞌa nbeqꞌuis wi reꞌ? yechaꞌ.

25 Y yacꞌariꞌ tek cꞌo cꞌa jun ri xapon quiqꞌui ri quimolon quiꞌ, y xberubij 
chique: Ri achiꞌaꞌ ri xeꞌiyaꞌ pa cárcel, yetajin chiquitijoxic ri winek chiriꞌ 
pa rachoch ri Dios, xchaꞌ.

26 Y can yacꞌariꞌ tek ri ye aj chꞌameꞌy y ri achi ri cꞌo rukꞌij chiquicojol ri 
yechajin pa rach och ri Dios xebe chiquicꞌamaric ri apóstoles. Pero chi utzil 
cꞌa xequicꞌom pe, ruma riyeꞌ niquixibij quiꞌ chi yecꞌak chi abej cuma ri winek.

27 Y tek ri achiꞌaꞌ ri xebe chiquicꞌamaric ri apóstoles, xeꞌoka y ye 
quicꞌamom pe, xebequipabaꞌ chiquiwech ri achiꞌaꞌ ri can pa moc (comon) 
yekꞌato tzij. Y ri nimalaj sacerdote xubij chique ri apóstoles: 28  Riyoj kabin 
el chiwe chi ma queꞌitijoj ta chic ri winek pa rubiꞌ ri Jesús. m Pero wacami 
re tinamit Jerusalem nojnek chic riqꞌui ri nicꞌut riyix y nikꞌalajin cꞌa jabel 
chi chikij riyoj niwajoꞌ niyaꞌ wi ri rucamic ri jun achi ri xubiniꞌaj Jesús. n

29 Yacꞌa ri Pedro y ri nicꞌaj chic apóstoles xquibij cꞌa apo chique: Nicꞌatzin 
chi ya ri nubij ri Dios ri nikanimaj, y ma ya ta ri nicajoꞌ ri winek. o 30 Ruma ri 
xbano chare ri Jesús riche (rixin) chi xcꞌastej el, ya ri Dios p ri quiche (quixin) 

ri katiꞌt kamamaꞌ ri xecꞌojeꞌ ojer ca. Yacꞌa riyix xicamisaj tek xibij chi tibajix 
chuwech jun crusin cheꞌ. 31 Y ri Dios chukaꞌ xunimirisaj cꞌa rukꞌij ri Jesús, 
riqꞌui ri xutzꞌuyubaꞌ apo pa rajquikꞌaꞌ q y xuben chare chi ya Riyaꞌ ri xoc 
Colonel y ucꞌuey kiche (kixin), riche (rixin) chi queriꞌ nuyaꞌ kꞌij chake riyoj 
israelitas riche (rixin) chi nitzolin pe kacꞌuꞌx riqꞌui ri Dios y nicuyutej kamac. r 
32 Y ronojel reꞌ can kitzij wi, y can yoj cꞌa riyoj xojtzꞌeto, rumariꞌ nikatzijoj. Y ri 
Lokꞌolaj Espíritu chukaꞌ ruchapon cꞌa rukꞌalajsaxic s chi can kitzij wi. Konojel 
cꞌa ri yojniman rutzij ri Dios, can ruyaꞌon cꞌa ri Lokꞌolaj Espíritu chake, xechaꞌ.

33 Y tek ri achiꞌaꞌ ri can pa moc (comon) yekꞌato tzij xquicꞌaxaj ri xquibij ri 
apóstoles, xyacatej cꞌa coyowal y can xcajoꞌ xequicamisaj ri apóstoles. 34 Pero 
chiquicojol cꞌa ri achiꞌaꞌ ri can pa moc (comon) yekꞌato tzij, cꞌo cꞌa jun achi fariseo, 
ri Gamaliel rubiꞌ. Riyaꞌ qꞌuiy retaman chrij ri ley riche (rixin) ri Moisés, y can cꞌo 
cꞌa chukaꞌ rukꞌij chiquiwech ri winek. Ri achi riꞌ xpaꞌeꞌ cꞌa, y xubij chi queꞌelesex 
na el jubaꞌ ri apóstoles ri chiriꞌ. 35 Y cꞌacꞌariꞌ xchꞌo cꞌa chique ri achiꞌaꞌ ri can pa moc 
(comon) yekꞌato tzij y xubij cꞌa chique: Wech aj Israel, tinaꞌ na ka iwiꞌ y tichꞌoboꞌ na 
cꞌa jabel achique ri xtiben chique re achiꞌaꞌ reꞌ. 36 Ruma toka chiꞌicꞌuꞌx tek xbecꞌulun 
pe ri jun achi ri xubiniꞌaj Teudas. Ri Teudas riꞌ xubij chi riyaꞌ jun achi ri nim rukꞌij, 
y yecꞌo jun cajiꞌ ciento achiꞌaꞌ ri xetzekelben riche (rixin). Pero tek xcamisex riyaꞌ, 
quinojel ri xeniman rutzij xquitaluj el quiꞌ y xa xeqꞌuis ka. 37 Y tek banatajnek chic 
ri tzꞌiban biꞌaj, xbecꞌulun pe chukaꞌ jun achi aj Galilea ri xubiniꞌaj Judas, y riyaꞌ 
xcowin cꞌa xuben chi ye sibilaj ye qꞌuiy winek ri xetzekelben riche (rixin). Pero tek 
xcamisex cꞌa chukaꞌ ri Judas riꞌ, quinojel ri xeniman rutzij, xquitaluj el quiꞌ. 38 Y 
rumacꞌariꞌ nbij chiwe chi queꞌiyaꞌ ca re achiꞌaꞌ reꞌ. Ruma wi xa quinaꞌoj winek ri 
yetajin chubanic, xa xtichuptej ruwech. 39 Pero wi riche (rixin) ri Dios ri yetajin 
chubanic, majun cꞌa xquixcowin ta xtiben riche (rixin) chi niyoj. t Tichajij iwiꞌ jabel, 
man xa tibecꞌulun pe chi xa chrij ri Dios yixtajin wi chi chꞌaꞌoj, xchaꞌ chique.

40 Y quinojel xka cꞌa chiquiwech ri xubij ri Gamaliel. Y cꞌacꞌariꞌ xquibij 
chi queꞌucꞌuex chic apo ri apóstoles. Y tek ri apóstoles yecꞌo chic chiriꞌ, 
xechꞌay y xbix chic el chique chi man chic tiquitzijoj ta ri Jesús chique ri 
winek. u Y cꞌacꞌariꞌ xquiyaꞌ el kꞌij chique riche (rixin) chi xebe. 41 Y tek ri 
apóstoles xeꞌel el chiriꞌ chiquiwech ri achiꞌaꞌ ri can pa moc (comon) yekꞌato 
tzij, niquicot cꞌa ri cánima xebe, ruma yatajnek chique chi niquikꞌaxaj tijoj 
pokonal v ruma ri rubiꞌ ri Jesús, ruma qꞌuiy ri niban y nibix chique. 42  Y riyeꞌ 
can man cꞌa niquiyaꞌ ta ca rutzijoxic ri Jesucristo. Can ronojel kꞌij niquicꞌut 
y niquitzijoj ri Jesucristo, ri pa rachoch ri Dios y chukaꞌ pa tak jay.

Tek xechaꞌox (xechaꞌ) ri ye wukuꞌ diáconos

6  1 Chupan cꞌa ri tiempo riꞌ, ri kachꞌalal ntajin yeqꞌuiyer. Y xtzꞌucutej (xyacatej) 
cꞌa pe jun tzij chiquicojol. Ri kachꞌalal ri yechꞌo griego niquibij cꞌa chiquij ri 

kachꞌalal ri yechꞌo hebreo, chi ri malcaniꞌ tak ixokiꞌ ri yechꞌo griego niban chique 
chi jubaꞌ oc quejkalen que chiquiwech ri malcaniꞌ ri yechꞌo hebreo tek nijach ri 
cosas w riche (rixin) chi yetij ronojel kꞌij. 2 Rumacꞌariꞌ ri cablajuj apóstoles xequimol 
cꞌa quinojel ri kachꞌalal, y xquibij chique: Man cꞌa rucꞌamon ta chi nikayaꞌ ca ri 
rukꞌalajsaxic ri ruchꞌabel ri Dios, riche (rixin) chi yoj ta riyoj yojjacho ri cosas riche 
(rixin) chi yetij ronojel kꞌij. Ma rucꞌamon ta chi queriꞌ. 3 Rumariꞌ kachꞌalal, queꞌichaꞌ 
pe wukuꞌ achiꞌaꞌ chicojol, achiꞌaꞌ ri can etaman chi choj ri quicꞌaslen, ri can cꞌo naꞌoj 
quiqꞌui y nojnek ri cánima riqꞌui ri Lokꞌolaj Espíritu, riche (rixin) chi queriꞌ yesamej 
chiquilixic ri kachꞌalal. 4 Y riyoj can xtikaben wi ri samaj achiꞌel ri kabanon pe. Ma 
xkojtaneꞌ ta chi nikaben orar, y xtikakꞌalajsaj ri ruchꞌabel ri Dios, xechaꞌ chique.

5 Y can quinojel ri kachꞌalal xka cꞌa chiquiwech ri xbix chique cuma ri 
apóstoles, y xequichaꞌ cꞌa ri ye wukuꞌ achiꞌaꞌ. Ri jun cꞌa ri xquichaꞌ Esteban 
rubiꞌ, y reꞌ jun achi ri can cukul wi rucꞌuꞌx riqꞌui ri Dios y nojnek ránima riqꞌui 
ri Lokꞌolaj Espíritu. Xequichaꞌ chukaꞌ ri achiꞌaꞌ ri quibiniꞌan Felipe, Prócoro, 
Nicanor, Timón, Parmenas y ri Nicolás ri aj pa tinamit Antioquía. Ri achi ri 
Nicolás rubiꞌ man israelita ta, pero can nunimaj cꞌa ri nubij ri ley riche (rixin) 
ri Moisés, y can quiqꞌui cꞌa ri israelitas cꞌo wi tek cꞌa ma jane runiman ta ri 
Jesucristo chiriꞌ. 6 Y yecꞌa wukuꞌ achiꞌaꞌ riꞌ ri xebepabex chiquiwech ri apóstoles. 
Xepe ri apóstoles xquiben cꞌa orar, y cꞌacꞌariꞌ xquiyaꞌ quikꞌaꞌ pa quiwiꞌ x ri achiꞌaꞌ 
riꞌ, riche (rixin) chi nikꞌalajin chi yacꞌariꞌ niquichop ri quisamaj.

7 Y ri ruchꞌabel ri Dios riqꞌui ruchukꞌaꞌ benak, y yeqꞌuiyer cꞌa chukaꞌ 
ri yeniman chiriꞌ pa tinamit Jerusalem. Y ye qꞌuiy cꞌa chukaꞌ chique ri 
sacerdotes ri yeniman.

Tek xchapatej ri Esteban
8 Ri Esteban jun achi ri can cꞌo cꞌa ri ruchukꞌaꞌ ri Dios riqꞌui, y can cꞌo chukaꞌ 

ri rutzil ri Dios riqꞌui. Rumariꞌ tek cꞌo milagros ri majun bey ye tzꞌeton ta ri 
yerubanalaꞌ chiquiwech ri winek, riche (rixin) chi queriꞌ can retal chi riyaꞌ can 
kitzij wi ri nukꞌalajsaj. 9 Pero yecꞌo winek ri xebeyacatej pe y xquichop quiꞌ riqꞌui 
chꞌabel riqꞌui ri Esteban. Ri winek cꞌa riꞌ ye riche (rixin) jun jay ri kas nicꞌut wi ri 
ruchꞌabel ri Dios, quiche (quixin) ri lokꞌon tak mozo ri ye colotajnek chic pe nibix 
chare, y quiche (quixin) chukaꞌ ri winek aj Cirene, aj Alejandría, aj Cilicia y ri aj 
Asia. 10 Yacá ri Esteban can ya ri Lokꞌolaj Espíritu ri xyaꞌo ri naꞌoj chare, y rumariꞌ, 
tek riyaꞌ xchꞌo, ri winek ri ye yacatajnek chrij xa ma xecowin ta riqꞌui. y 11 Rumacꞌariꞌ 
xequitoj nicꞌaj winek riche (rixin) chi queriꞌ tiquibij chi xquicꞌaxaj chi ri Esteban 
itzel xchꞌo chrij ri ley riche (rixin) ri Moisés y chrij chukaꞌ ri Dios. 12 Can xquiyaꞌ 
cꞌa quinaꞌoj ri rijitaꞌk tak achiꞌaꞌ ri cꞌo quikꞌij, ri aj tzꞌibaꞌ y ri winek riche (rixin) chi 
xebeyacatej cꞌa pe chrij ri Esteban. Xbequichapaꞌ pe, y xquicꞌuaj chiquiwech ri 
achiꞌaꞌ ri can pa moc (comon) yekꞌato tzij. 13 Y xequicꞌuaj cꞌa achiꞌaꞌ riche (rixin) chi 
niquitzꞌuc tzij chrij ri Esteban, y ri achiꞌaꞌ riꞌ niquibij cꞌa: Re jun achi reꞌ ma nitaneꞌ 

ta chi nubij itzel chrij re lokꞌolaj rachoch ri Dios y chrij ri ley riche (rixin) ri Moisés. 
14 Ruma kacꞌaxan cꞌa chi nubilaꞌ chi ri Jesús aj Nazaret xtuwulaj re rachoch ri Dios, 
y chi xtujel el ronojel ri rubin ca ri Moisés ri nicꞌatzin chi nikaben, z xechaꞌ.

15 Y yacꞌariꞌ tek quinojel ri achiꞌaꞌ ri pa moc (comon) yekꞌato tzij ri ye 
tzꞌuyul chiriꞌ, xquitzuꞌ xquitzuꞌ ruwech ri Esteban. Y xquitzꞌet chi xjalatej 
ri rupalej y xuben achiꞌel nitzuꞌun jun ángel.

Tek ri Esteban xrajoꞌ chi xutoꞌ ta riꞌ chiquiwech 
ri aj kꞌatbel tak tzij y tek xcamisex

7  1 Y ri nimalaj sacerdote xucꞌutuj cꞌa chare ri Esteban: ¿La kitzij cꞌa ri 
xbix ka chawij? 2  Y ri Esteban xubij:

Wachꞌalal aj Israel y riyix ri principaliꞌ chupan re katinamit, tiwacꞌaxaj na cꞌa 
re xtinbij chiwe re wacami: Ri Dios ri cꞌo rukꞌij rucꞌojlen, xukꞌalajsaj riꞌ chuwech 
ri katataꞌ Abraham ri xcꞌojeꞌ ojer ca. Y riꞌ, tek cꞌa cꞌo na cꞌa chiriꞌ chupan ri lugar 
Mesopotamia rubiꞌ, tek cꞌa ma jane rutzijol chi nbecꞌojeꞌ ta ri pan Harán. a 3 Yacꞌariꞌ 
tek ri Dios xubij chare ri Abraham: Catel el chiquicojol ri awachꞌalal, y tayaꞌ ca ri 
aruwachꞌulef, y jet cꞌa pa jun chic ruwachꞌulef ri xtincꞌut chawech, b xchaꞌ ri Dios 
chare. 4 Y ri Abraham can xuyaꞌ wi cꞌa ca ri Caldea ri lugar ri cꞌo wi, y xkꞌax ri pan 
Harán. Y caminek chic cꞌa ca ri rutataꞌ ri Abraham chiriꞌ pan Harán, tek ri Dios 
xucꞌom cꞌa pe ri Abraham chupan re ruwachꞌulef Canaán re yixcꞌo wi wacami. 5 Y 
ri Dios can majun cꞌa ulef xuyaꞌ ta ca chare ri Abraham chupan re ruwachꞌulef reꞌ, 
astapeꞌ ta xaxu (xaxe wi) riche (rixin) chi nipaꞌeꞌ wi. Can majun wi ri xuyaꞌ chare. 
Pero ri Dios can xutzuj (xusuj) wi cꞌa chare chi re ruwachꞌulef reꞌ xtoc riche (rixin) 
riyaꞌ y quiche (quixin) ri ye riy rumam ca. c Queriꞌ xubij ri Dios chare ri Abraham, 
astapeꞌ ma jajun ralcꞌual ri kꞌij riꞌ. 6 Y xbix cꞌa chukaꞌ chare ruma ri Dios, chi ri ye 
riy rumam ca riyaꞌ xquebecꞌojeꞌ cꞌa pa jun chic ruwachꞌulef quiqꞌui jun wi chic 
quiwech chi winek. Y ye ri winek riꞌ ri xqueyaꞌo quiche (quixin) ri ye riy rumam ri 
Abraham pa samaj y xtiquiben cꞌa chique chi xtiquitij pokon cajiꞌ ciento junaꞌ. d 7 Y ri 
Dios xubij chukaꞌ: Riyin xtinben ruchojmil pa quiwiꞌ ri winek ri xquebano ri pokon 
riꞌ chique ri awiy amam. Cꞌacꞌariꞌ xqueꞌel pe e ri awiy amam chiquicojol ri winek riꞌ, 
y xquepe chupan re lugar reꞌ chinusamajixic y chuyaꞌic nukꞌij, xchaꞌ ri Dios chare 
ri Abraham. 8 Y ri Dios can xuben cꞌa chukaꞌ jun trato riqꞌui ri Abraham. Ri trato 
riꞌ can cꞌo cꞌa jun retal. Y ri retal ri trato riꞌ, can yacꞌa ri circuncisión ri niban chique 
ri tak cꞌjolaꞌ (alaboniꞌ). f Y tek ri Abraham xalex ri rucꞌajol ri xubiniꞌaj Isaac, xuben 
cꞌa ri circuncisión chare g tek xa cꞌariꞌ wakxakiꞌ rukꞌij cꞌo. Queriꞌ chukaꞌ xuben ri 
Isaac tek xalex ri Jacob ri rucꞌajol. Y queriꞌ chukaꞌ xuben ri Jacob quiqꞌui ri cablajuj 
rucꞌajol ri xeꞌoc tataꞌaj riche (rixin) re tinamit Israel.

9 Y ri nicꞌaj chic rucꞌajol ri Jacob itzel cꞌa xquinaꞌ chare ri quichakꞌ ri 
José rubiꞌ, ruma can ya riyaꞌ ri más najowex. h Y rumariꞌ tek xquicꞌayij 

el, y xucꞌuex el cꞌa pan Egipto. Yacꞌa ri Dios can cꞌo cꞌa riqꞌui ri José, i 10 y 
xucol chuwech ronojel tijoj pokonal. Xuben cꞌa chare chi ri Faraón ri rey 
riche (rixin) ri ruwachꞌulef Egipto utz xutzꞌet y xutzꞌet chukaꞌ chi can cꞌo 
runaꞌoj. Y rumariꞌ ri rey xuben chare ri José chi xoc jun aj kꞌatbel tzij 
pa ruwiꞌ ri Egipto, y xuyaꞌ kꞌatbel tzij pa rukꞌaꞌ riche (rixin) chi ya riyaꞌ 
nitakanoj pa ruwiꞌ rachoch ri rey riꞌ. j

11 Y ri tiempo riꞌ ri pan Egipto y pa Canaán, xpe cꞌa jun wayjal, jun 
nimalaj tijoj pokonal. Y ri ye katiꞌt kamamaꞌ ri yecꞌo pa Canaán man 
cꞌa niquil ta chic achique niquitij. 12  Y ri Jacob ri rutataꞌ ri José, xapon 
rutzijol riqꞌui chi ri chiriꞌ pan Egipto cꞌo trigo. Rumariꞌ xerutek cꞌa el 
chulokꞌic k trigo ri ye rucꞌajol, ri ye katiꞌt kamamaꞌ riyoj. 13  Y yacꞌa tek xebe 
pa rucamul, yacꞌariꞌ tek ri José xukꞌalajsaj riꞌ chiquiwech ri rachꞌalal chi 
ya riyaꞌ ri José. l Y queriꞌ tek ri Faraón xretamaj ye achique ri ye rachꞌalal 
ri José, rumariꞌ xretamaj chukaꞌ chi ri José jun hebreo. 14 Y yacꞌariꞌ tek ri 
José xutek quicꞌamaric ri Jacob ri rutataꞌ m y ri ye rachꞌalal. Ye setenta y 
cinco chiquinojel. n 15  Y quecꞌariꞌ rubanic tek xxuleꞌ ka ri Jacob pan Egipto. 
Chiriꞌ cꞌa xcom wi riyaꞌ o y chiriꞌ cꞌa xecom wi ri ye rucꞌajol, p ri can ye 
katiꞌt kamamaꞌ wi riyoj. 16  Pero ri quichꞌacul, q pa jun lugar Siquem rubiꞌ, 
chiriꞌ xemuk wi. Xemuk pa jun ti pedazo ulef, ri acuchi (achique) can cꞌo 
cꞌojlibel riche (rixin) chi yebemuk ca caminakiꞌ. Ri jun ti ulef riꞌ, can ya 
cꞌa ri Abraham ri lokꞌoyon ca chique ri ye ralcꞌual ri jun achi Hamor rubiꞌ.

17 Y tek ya xa napon ri kꞌij riche (rixin) chi nibanatej ri rutzujun 
(rusujun) ri Dios chare ri Abraham, r ri can xubij chare chi can nuben 
wi, ri tinamit Israel can benak cꞌa pa nim y ye qꞌuiyirnek ri winek chiriꞌ 
pan Egipto. 18  Y ya cꞌa tiempo riꞌ tek ri chiriꞌ pan Egipto xoc cꞌa jun 
cꞌacꞌacꞌ rey ri xa ma xretamaj ta ruwech ri José. s 19 Y ri rey riꞌ can cꞌo 
cꞌa runaꞌoj chubanic ri etzelal chique ri kachꞌalal aj Israel. Y xuben cꞌa 
chique ri katiꞌt kamamaꞌ chi xquikꞌaxaj tijoj pokonal, ruma xuben chique 
chi xequimalij ca t ri tak calcꞌual ri xa can cꞌariꞌ yeꞌalex riche (rixin) chi 
xecom. Queriꞌ xuben chique ruma can xrajoꞌ chi man ta xeqꞌuiyer. 20 Can 
ya cꞌa chukaꞌ tiempo riꞌ tek xalex ri Moisés u chiriꞌ pan Egipto. Y ri acꞌal 
riꞌ xka chuwech ri Dios. Oxiꞌ cꞌa icꞌ ri xilix cuma ri ruteꞌ rutataꞌ. 21 Y 
cꞌacꞌariꞌ tek cꞌo chi xbequiyaꞌ ca pa ruwiꞌ ri raken yaꞌ riche (rixin) chi 
nicom. Pero ri rumiꞌal ri rey Faraón xucꞌuaj cꞌa el ri acꞌal riꞌ y xuqꞌuiytisaj 
y can achiꞌel ral cꞌa xuben chare. v 22  Y rumacꞌariꞌ ri Moisés can xtijox wi 
jabel riqꞌui ronojel ruwech etamabel ri cꞌo quiqꞌui ri nimaꞌk tak winek aj 
Egipto. Y can nikꞌalajin riqꞌui ri ruchꞌabel y riqꞌui ronojel ri xerubanalaꞌ, 
chi can jun nimalaj achi wi.

23 Yacꞌa tek ri Moisés cꞌo chic cawinek rujunaꞌ, xalex pa ránima riche (rixin) 
chi xbe chiquitzꞌetic ri rachꞌalal ri ye rech aj Israel. 24 Y xutzꞌet cꞌa chi cꞌo jun aj 
Egipto ri sibilaj pokon nuben chare jun rech aj Israel. Y riche (rixin) chi nutoꞌ 
ri rech aj Israel y riche (rixin) chi nuyaꞌ ruqꞌuexel chare ri achi ri nibano ri 
pokon, xucamisaj. w 25 Y pa rucꞌuꞌx ri Moisés chi ri ye rech aj Israel xtiquetamaj 
chi ya riyaꞌ ri takon ruma ri Dios riche (rixin) chi yerucol el pa quikꞌaꞌ ri aj 
Egipto, pero xa ma que ta riꞌ xbanatej. Ri israelitas xa ma xquetamaj ta chi 
yariꞌ ri rusamaj. 26 Y pa rucaꞌn kꞌij, yecꞌo cꞌa ye caꞌiꞌ winek israelitas yetajin 
niquiben chꞌaꞌoj chiquiwech, y ri Moisés xapon cꞌa apo quiqꞌui, y xrajoꞌ ta 
xoc chiquicojol riche (rixin) chi man ta niquiben chꞌaꞌoj. Rumariꞌ riyaꞌ xubij 
chique: ¿Achique cꞌa ruma tek niben chꞌaꞌoj? Riyix xa can yix israelitas chi 
yix caꞌiꞌ, xchaꞌ chique. 27 Yacꞌa jun chique ri yebano chꞌaꞌoj, ri can nikꞌax ruwiꞌ 
nuben, xunim el ri Moisés, y xubij chare: ¿Achique xyaꞌo kꞌatbel tzij pan akꞌaꞌ 
y achique xbin chawe chi nakꞌet tzij pa kawiꞌ? 28 ¿O xa nawajoꞌ yinacamisaj, 
achiꞌel xaben chare ri jun achi aj waweꞌ pan Egipto x ri iwir? xchaꞌ chare. 29 Y 
tek xa cꞌa jubaꞌ tibix queriꞌ chare ri Moisés, xanmej el y xuyaꞌ cꞌa ca ri Egipto y 
xbe cꞌa pa jun chic ruwachꞌulef Madián y rubiꞌ. Y chiriꞌ, chiquicojol winek ri ma 
ye israelitas ta xcꞌojeꞌ wi. Chiriꞌ xcꞌuleꞌ wi chukaꞌ, y xecꞌojeꞌ ye caꞌiꞌ rucꞌajol.

30 Y kꞌaxnek chic cꞌa cawinek junaꞌ ticꞌojeꞌ ri Moisés chiriꞌ pa Madián, 
yacꞌariꞌ tek xucꞌut riꞌ jun ángel z chuwech, chupan ri juwiꞌ kꞌayis ri cꞌo 
ruqꞌuixal, ri zarza nibix chare y nijino pa kꞌakꞌ. Riꞌ xutzꞌet chupan jun 
desierto ri acuchi (achique) cꞌo wi ri juyuꞌ Sinaí rubiꞌ. 31 Y tek ri Moisés 
xutzꞌet apo ri xucꞌut riꞌ chuwech, xumey. Y riche (rixin) chi nutzꞌet jabel, 
xjel apo. Pero yariꞌ tek xbechꞌo pe ri Ajaf chare, y xubij cꞌa: 32  Yin cꞌa 
riyin ri Dios ri xquinimaj ri awatiꞌt amamaꞌ. Yin cꞌa riyin ri qui-Dios ri 
Abraham, ri Isaac y ri Jacob, a xchaꞌ chare. Y ri Moisés man cꞌa xcowin ta 
chic xtzuꞌun apo, xa nibarbot (nibaybot) cꞌa ruma xibinriꞌil. 33  Y ri Ajaf 
xubij cꞌa chukaꞌ chare ri Moisés: Tawelesaj la axajab chawaken, ruma ri 
acuchi (achique) yit paꞌel wi, b can jun lokꞌolaj lugar. 34 Y wacami yatintek 
cꞌa el pan Egipto, chucolic ri nutinamit, ruma ntzꞌet chi sibilaj qꞌuiy 
pokonal niquikꞌaxaj, y wacꞌaxan chic chukaꞌ ri okꞌej ri niquiben, y yacꞌareꞌ 
xika pe chiquicolic, xchaꞌ ri Ajaf chare ri Moisés.

35 Y ri Esteban xubij: Ya cꞌa Moisés riꞌ ri xquetzelaj ri aj Israel y xquibij 
chare: ¿Achique xyaꞌo kꞌatbel tzij pan akꞌaꞌ y achique xbin chawe chi nakꞌet 
tzij pa kawiꞌ? Ya cꞌa Moisés riꞌ ri xutek ri Dios riche (rixin) chi ntoc ucꞌuey 
quiche (quixin) y yeberucoloꞌ pe ri pa quikꞌaꞌ ri aj Egipto riqꞌui ri toꞌonic 
nuyaꞌ ri ángel chare, ri ángel c ri xucꞌut riꞌ chuwech chupan ri juwiꞌ kꞌayis ri 
cꞌo ruqꞌuixal ri zarza nibix chare. 36 Ya cꞌa Riyaꞌ ri xcolo pe quiche (quixin) 
ri katiꞌt kamamaꞌ chiriꞌ pan Egipto. d Riyaꞌ cꞌo cꞌa milagros ri majun bey ye 

HECHOS 7

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



326

 

e Ex. 14. f Ex. 16.1-36; 17.1-7. g Dt. 18.15. h Ga. 3.19; He. 2.2. i Ex. 19.1-3; Jn. 1.17. 
j Ex. 32.1. k Ro. 1.24. l Dt. 17.3. m Am. 5.25-27. n Ex. 25.40; He. 8.5. 

tzꞌeton ta ri xerubanalaꞌ chiquiwech ri winek, riche (rixin) chi retal chi can 
ya wi ri Dios ri takayon el riche (rixin). Yecꞌo cꞌa ri xerubanalaꞌ chiriꞌ pan 
Egipto, ri pa Mar Rojo, e y ri pa jun desierto. f Cawinek cꞌa junaꞌ xebiyajlan 
ri pa ruwachꞌulef riꞌ. 37 Y ri Moisés xubij cꞌa chukaꞌ chique ri aj Israel ri 
tiempo riꞌ: Ri Kajaf Dios xtuyec cꞌa pe jun profeta chiquicojol ri kachꞌalal aj 
Israel, achiꞌel rubanon chuwe riyin y ya cꞌa riyaꞌ ri xtikꞌalajsan ri ruchꞌabel. 
Tiwacꞌaxaj cꞌa ri xtubij chiwe. g Quecꞌariꞌ xubij ca ri Moisés chique. 38  Ri 
Moisés xcꞌojeꞌ cꞌa chiquicojol ri ye chaꞌon ruma ri Dios, pa jun desierto. Y ya 
chukaꞌ riyaꞌ ri xbin chique ri ye katiꞌt kamamaꞌ ri tzij ri xubij ri ángel h riche 
(rixin) ri Dios, ri xtzijon riqꞌui pa ruwiꞌ ri juyuꞌ Sinaí. i Can chare wi cꞌa riyaꞌ 
xjach wi ri chꞌabel riche (rixin) cꞌaslen riche (rixin) chi nuyaꞌ chake riyoj.

39 Xa ye chic cꞌa ri ye katiꞌt kamamaꞌ ma xeniman ta chare ri Moisés. Pa 
ruqꞌuexel chi xeniman ta chare, xa xquetzelaj. Ri cánima riyeꞌ xa chanin 
xtzolin chilaꞌ pan Egipto. 40 Y tek ri Moisés cꞌa cꞌo na pa ruwiꞌ ri juyuꞌ Sinaí, 
xquibij cꞌa chare ri Aarón: Queꞌabanaꞌ cꞌa wachbel riche (rixin) chi yeꞌoc 
ka-dios, y yeriꞌ ri yeꞌucꞌuan kiche (kixin). Ruma ri Moisés ri xojelesan pe 
pan Egipto, ma ketaman ta achique ruma tek ma tzolijnek ta pe. j 41 Y can 
xquiben cꞌa ruwachbel jun ti wáquix. Y can xequicot cꞌa riqꞌui ri xa quikꞌaꞌ 
riyeꞌ ri xbano ka. Rumariꞌ xequicamisalaꞌ cꞌa chicop chuwech, riche (rixin) 
chi niquiyaꞌ rukꞌij. 42  Y yacꞌariꞌ tek ri Dios xeruyaꞌ ca k ri kachꞌalal aj Israel, 
ruma riyeꞌ xa xquichop niquiyaꞌ quikꞌij ri xa ma ye dios ta. Rumariꞌ ri Dios 
xeruyaꞌ cꞌa ca riche (rixin) chi xquiyaꞌ quikꞌij quiwachbel quinojel ri yetzꞌet 
chuwech ri caj. l Can quecꞌariꞌ xubij ri Dios chupan ri ye tzꞌibatal ca cuma 
ri ruprofetas ri xekꞌalajsan ri ruchꞌabel ojer ca ri acuchi (achique) nubij wi:

Riyix winek aj Israel, tek xixbiyin cawinek junaꞌ pa desierto,
¿la xeꞌicamisalaꞌ cami chicop riche (rixin) chi xeꞌitzuj (xeꞌisuj) chuwe 

riyin? Xa ma que ta riꞌ xiben.
 43 Pa ruqꞌuexel chi que ta riꞌ xiben, xa xeꞌitelelaꞌ ri ruwachbel ri 

rachoch ri dios Moloc,
ri ruwachbel ri chꞌumil, ri i-dios Renfán rubiꞌ.
Y ri wachbel riꞌ xa ikꞌaꞌ riyix xebano ka, riche (rixin) chi xiyaꞌ quikꞌij.
Rumacꞌariꞌ riyin, xtinben chiwe chi yixbecꞌojeꞌ cꞌa quelaꞌ más nej 

chrij el ri Babilonia, xchaꞌ ri Dios. m
Queriꞌ nubij chupan ri ye tzꞌibatal ca cuma ri xekꞌalajsan ri ruchꞌabel ri Dios.

44 Y tek ri ye katiꞌt kamamaꞌ xebiyin ri pa jun desierto, can quicꞌuan cꞌa 
ri rachoch ri Dios banon riqꞌui tziek, y chiriꞌ cꞌa nukꞌalajsaj wi riꞌ ri Dios 
chiquiwech. Ri rachoch ri Dios riꞌ, can achiꞌel cꞌa ri xrajoꞌ ri Dios, can queriꞌ 
rubanic xban chare, ruma ri Dios can xucꞌut wi chuwech ri Moisés ri rubanic 
nrajoꞌ chi niban chare. n 45 Y ya rachoch ri Dios riꞌ ri quicꞌamom pe ri ye katiꞌt 

HECHOS 7

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



327

 

o 1 R. 8.17. p 2 Cr. 2.6. q Is. 66.1, 2. r 2 Cr. 36.16. s Hch. 3.14, 15; 1 Ts. 2.15. t Ga. 
3.19. u Sal. 110.1; He. 9.24. 

kamamaꞌ tek xeꞌoc pe chupan re ruwachꞌulef reꞌ, tek ye cꞌamom pe ruma ri 
Josué. Y xecꞌojeꞌ cꞌa ka waweꞌ, tek quichapon cꞌa yequichꞌec ri winek ri yecꞌo 
chupan re ruwachꞌulef reꞌ. Can ya cꞌa ri Dios xtoꞌo quiche (quixin). Y ri rachoch 
ri Dios ri quicꞌamom pe tek xeꞌoka, can cꞌa ya na riꞌ cꞌo pa rutiempo ri rey David. 
46 Y ri rey riꞌ can utz cꞌa xtzꞌetetej ruma ri Dios. Rumariꞌ tek ri David xucꞌutuj 
cꞌa utzil chare ri Dios chi tuyaꞌ kꞌij chare riche (rixin) chi nuben jun jay ri ntoc 
rachoch o ri mismo Dios ri can ru-Dios wi ri kamamaꞌ Jacob. 47 Pero ma ya ta cꞌa 
ri rey David ri xbano ri jay riꞌ. Xa cꞌa ya na ri Salomón ri rucꞌajol cꞌa ri rey David, 
ri xbano ri rachoch ri Dios. 48 Pero chukaꞌ ri nimalaj Dios, p ma rajawaxic ta na 
chi pa jun jay ri xa banon cuma winek ri acuchi (achique) nicꞌojeꞌ wi, y rumariꞌ 
tek jun profeta ri xkꞌalajsan ri ruchꞌabel ri Dios ojer ca xubij:
49 Ri Ajaf Dios nubij cꞌa:

Ya cꞌa ri caj ri nutzꞌuybel,
y ri ruwachꞌulef nupalbel.
¿Achique cꞌa rubanic chi jay niben riyix riche (rixin) chi ntoc wachoch?
¿Y acuchi (achique) cꞌo wi ri lugar ri niben ruchojmil riche (rixin) 

chi yinuxlan?
 50 ¿La ma yin ta cami riyin xibano riqꞌui nukꞌaꞌ ronojel ri cosas? q
Queriꞌ xubij ri Dios, xchaꞌ ri Esteban.

51 Y ri Esteban xubij cꞌa chukaꞌ chique: Riyix cowirnek ri iwánima chupan 
ri etzelal, ruma ma niwajoꞌ ta niwacꞌaxaj ri nubij ri Dios chiwe, ni ma niyaꞌ ta 
chukaꞌ kꞌij riche (rixin) chi ntoc pa tak iwánima, y majun bey niwajoꞌ chi ya ta 
ri Lokꞌolaj Espíritu ri nucꞌuan iwuche (iwixin). Y can achiꞌel xquibanalaꞌ ri ojer 
tak ye katiꞌt kamamaꞌ, can queriꞌ cꞌa chukaꞌ niben riyix re wacami. 52 ¿La cꞌo 
ta cami jun chique ri profetas ri xekꞌalajsan ruchꞌabel ri Dios ojer ca, ri man ta 
xutij pokon pa quikꞌaꞌ ri ye katiꞌt kamamaꞌ? r Quinojel xquitij pokon. Ri katiꞌt 
kamamaꞌ xequicamisaj ri xebin chi can xtipe na wi ri Cristo ri choj rucꞌaslen. 
Y tek xoka cꞌa ri Cristo, yix chic cꞌa riyix ri xixjacho riche (rixin) y xicꞌutuj chi 
ticamisex. s 53 Riyix xicꞌul ri ruley ri Dios ri cꞌamom pe cuma ri ángeles t riche 
(rixin) chi xkꞌalajsex chiwech, pero xa ma xinimaj ta, xchaꞌ ri Esteban.

54 Y tek ri achiꞌaꞌ ri can pa moc (comon) yekꞌato tzij xquicꞌaxaj ri 
xubij ka ri Esteban, xyacatej cꞌa coyowal, y can xquikachꞌachꞌej cꞌa quey 
chrij, ruma itzel xquinaꞌ chare. 55  Pero ri Esteban, jun achi ri can nojnek 
ránima riqꞌui ri Lokꞌolaj Espíritu. Rumariꞌ, tek riyaꞌ xtzuꞌun chicaj, xutzꞌet 
cꞌa ri rukꞌij rucꞌojlen ri Dios, y xutzꞌet chukaꞌ ri Jesús cꞌo pa rajquikꞌaꞌ ri 
Dios. u 56  Y can yacꞌariꞌ tek xubij: Riyin ntzꞌet chi la caj jakel y ntzꞌet ri 
Jesús ri Cꞌajolaxel ri xoꞌalex ka chkacojol cꞌo pa rajquikꞌaꞌ ri Dios, xchaꞌ.

57 Y ri winek cꞌa ri yeꞌetzelan riche (rixin) ri Esteban, xaxu (xaxe wi) riche 
(rixin) chi ma niquicꞌaxaj ta, xquitzꞌapelaꞌ cꞌa pa tak quixquin. Ri winek cꞌa 

riꞌ can sibilaj cꞌa pa quichiꞌ xquiben tek xebe chrij ri Esteban riche (rixin) 
chi xbequichapaꞌ pe. 58 Y xquelesaj cꞌa el cꞌa chuchiꞌ ri tinamit, y xquichop 
rucꞌakic chi abej riche (rixin) chi niquicamisaj. Y ri xetzꞌucu cꞌa tzij chrij 
ri Esteban xquiyaꞌ ca ri quitziak riqꞌui ri jun cꞌajol achi ri Saulo rubiꞌ, riche 
(rixin) chi queriꞌ utz yecꞌakon. 59 Y ri Esteban xuben cꞌa orar tek chapon 
rucꞌakic chi abej, y nubij cꞌa: Wajaf Jesús, tacꞌuluꞌ cꞌa ri wánima, xchaꞌ.

60 Y yacꞌariꞌ tek riyaꞌ xxuqueꞌ ka, y can riqꞌui cꞌa ruchukꞌaꞌ xchꞌo y xubij: 
Wajaf, man cꞌa tayaꞌ ta pa cuenta re mac re yetajin chubanic, v xchaꞌ. Y 
can xu (xe) wi cꞌa xubij queriꞌ, can yacꞌariꞌ tek xcom ka.

Tek ri Saulo xuchop yeruyaꞌ pa tijoj pokonal ri kachꞌalal

8  1 Ri Saulo can xka cꞌa chuwech chi ri Esteban xcamisex. Y chiriꞌ pa 
Jerusalem, ya cꞌa kꞌij riꞌ tek xtiquir ca chiquij ri yeniman ri Jesucristo chi 

can yeꞌetzelex y niban chique chi niquitij pokon. Xaxu (xaxe) wi ri apóstoles 
ri cꞌa xecꞌojeꞌ na ca chiriꞌ pa Jerusalem. Yacꞌa quinojel ri nicꞌaj chic kachꞌalal, 
ruma ri pokon niban chique xquiquiraj el quiꞌ, w y yecꞌo xebe pa nicꞌaj chic 
tinamit ri yecꞌo chiriꞌ pa rucuenta ri Judea, y ri nicꞌaj chic xebe cꞌa pa Samaria. 
2 Y ri Esteban xmuk y sibilaj cꞌa xokꞌex cuma ri achiꞌaꞌ ri can cꞌo cꞌa Dios 
pa cánima. 3 Y ri Saulo sibilaj cꞌa pokon xuben chique ri quiniman chic ri 
Jesucristo, ri nibix iglesia chique. Can ye ruyaꞌon wi cꞌa pa tijoj pokonal, x ruma 
can chi jojun chi jojun jay ntoc wi riche (rixin) chi yeberelesalaꞌ pe, y can chi 
achiꞌaꞌ y chi ixokiꞌ yeberukirirej pe y cꞌacꞌariꞌ nutek quitzꞌapixic pa tak cárcel.

Tek ri Felipe xutzijoj ruchꞌabel ri Dios pa Samaria
4 Y ri kachꞌalal cꞌa ri xquiquiraj el quiꞌ ruma ri pokon niban chique, xebe pa 

tak tinamit y niquitzijoj chukaꞌ ri lokꞌolaj chꞌabel ri niyaꞌo colotajic. 5 Y ri Felipe 
jun cꞌa chique ri kachꞌalal ri xebano queriꞌ. Riyaꞌ xapon cꞌa chupan jun tinamit 
ri cꞌo chiriꞌ pa rucuenta ri Samaria. Y tek cꞌo chic chiriꞌ, xuchop cꞌa rutzijoxic 
ri Cristo chique ri winek ri ye aj chiriꞌ. 6 Y can ye qꞌuiy cꞌa winek ri niquimol 
quiꞌ riqꞌui ri Felipe, y quinojel riqꞌui cꞌa ronojel cánima niquiyaꞌ quixquin chare 
ri nubij, ruma qꞌuiy ri milagros niquitzuꞌ chi nubanalaꞌ, retal cꞌa chi can ya ri 
ruchꞌabel ri Dios ri nutzijoj. y 7 Can ye qꞌuiy wi cꞌa winek ri nrelesalaꞌ el itzel 
tak espíritu quiqꞌui. Y ri itzel tak espíritu riꞌ can riqꞌui quichukꞌaꞌ yechꞌo tek 
yeꞌelesex el. Y yecꞌo cꞌa chukaꞌ winek ri ma choj ta yebiyin, ri xa ye cojo, y ri ye 
siquirnek, xecꞌachojsex cꞌa chukaꞌ el ruma ri Felipe. z 8 Rumacꞌariꞌ, ri winek ri 
yecꞌo chiriꞌ pa tinamit ri xapon wi ri Felipe, sibilaj cꞌa yequicot.

9 Pero chupan cꞌa chukaꞌ ri tinamit riꞌ, tek cꞌa ma jane napon ta ri Felipe, 
cꞌo cꞌa jun achi aj itz ri Simón rubiꞌ. Can jabel cꞌa ye rukꞌolon a ri winek ri aj 
chiriꞌ pa Samaria riqꞌui ri yerubanalaꞌ. Riyaꞌ can nubilaꞌ cꞌa chukaꞌ chique 
chi riyaꞌ jun winek ri nim rukꞌij. 10 Y can quinojel cꞌa ri winek chi chꞌutiꞌk 

chi nimaꞌk can jabel niquiyaꞌ quixquin chare ri nubij ri aj itz riꞌ, y niquibilaꞌ 
cꞌa chrij: Ri nimalaj ruchukꞌaꞌ ri Dios can cꞌo cꞌa riqꞌui ri Simón, yechaꞌ.

11 Y can qꞌuiy chic cꞌa tiempo jabel ye rukꞌolon ri winek riqꞌui ri itz ri 
yerubanalaꞌ, y rumariꞌ can jabel niquiyaꞌ quixquin chare ri nubij. 12  Yacꞌa tek 
ri winek xquinimaj ri nutzijoj ri Felipe chrij ri rubiꞌ ri Jesucristo y chrij ri 
lokꞌolaj chꞌabel ri nichꞌo chrij ri rajawaren ri Dios, can chi achiꞌaꞌ y chi ixokiꞌ 
cꞌa xeban bautizar. 13 Y chukaꞌ ri Simón ri achi aj itz, xunimaj ri ruchꞌabel 
ri Dios y xban bautizar. Ri Simón riꞌ, can acuchi (achique) cꞌa benak wi ri 
Felipe, can benak chukaꞌ riyaꞌ. Pero riyaꞌ can achiꞌel cꞌa nisach rucꞌuꞌx tek 
yerutzꞌet ri nimaꞌk tak milagros ri yerubanalaꞌ ri Felipe chiquiwech ri winek, 
riche (rixin) chi retal chi can ya wi ri ruchꞌabel ri Dios nutzijoj.

14 Y quiqꞌui ri apóstoles chiriꞌ pa tinamit Jerusalem b xoka cꞌa rutzijol chi ri 
winek ri yecꞌo pa Samaria yetajin cꞌa niquicꞌul y niquinimaj ri ruchꞌabel ri Dios. 
Rumariꞌ xequitek cꞌa el ri apóstol Pedro y ri apóstol Juan chiquitzꞌetic. 15 Y tek 
ri apóstoles xeꞌapon cꞌa, xquiben orar pa quiwiꞌ ri kachꞌalal ri yecꞌo chiriꞌ pa 
Samaria, riche (rixin) chi queriꞌ nika pe ri Lokꞌolaj Espíritu pa quiwiꞌ. 16 Quecꞌariꞌ 
xquiben ruma majun cꞌa chique ri kachꞌalal riꞌ kajnek ta ri Lokꞌolaj Espíritu pa 
ruwiꞌ, xa can xu (xe) wi cꞌa ye banon bautizar pa rubiꞌ ri Ajaf Jesús. c 17 Y tek ri 
Pedro y ri Juan xquiyaꞌ quikꞌaꞌ pa quiwiꞌ, can xquicꞌul cꞌa ri Lokꞌolaj Espíritu. d

18  Y tek ri achi Simón rubiꞌ xutzꞌet chi nika pe ri Lokꞌolaj Espíritu pa 
quiwiꞌ ri winek, tek ri apóstoles niquiyaꞌ quikꞌaꞌ pa quiwiꞌ, ri Simón 
xutzuj (xusuj) cꞌa puek chique, 19 y xubij cꞌa chique: Tiyaꞌ cꞌa chuwe 
la uchukꞌaꞌ laꞌ, riche (rixin) chi queriꞌ tek riyin nyaꞌ cꞌa nukꞌaꞌ pa ruwiꞌ 
xabachique winek, xtucꞌul ta cꞌa chukaꞌ ri Lokꞌolaj Espíritu, xchaꞌ chique.

20 Y ri Pedro xubij cꞌa chare ri Simón: Xa xcaqꞌuis cꞌa junan riqꞌui ri arajil, 
ruma riyit nachꞌob chi riqꞌui ri puek yacowin nalokꞌ ri nusipaj ri Dios. 21 Y 
chukaꞌ riyit can majun akꞌaꞌ chare re samaj reꞌ, ruma ri awánima xa ma choj 
ta cꞌo chuwech ri Dios. 22 Y queꞌayaꞌ cꞌa ca ri xa ma ye utz ta ri yecꞌo pan 
awánima, e titzolin pe acꞌuꞌx y tacꞌutuj cꞌa cuybel amac chare ri Dios, ruma 
chuwech Riyaꞌ can ma utz ta ri chꞌobonic ri xpe pan awánima. 23 Y ntzꞌet cꞌa 
chi ri etzelal cꞌa cꞌo na pan acꞌaslen, y cꞌa yit ruximon na, xchaꞌ ri Pedro chare.

24 Pero ri Simón xubij cꞌa chique ri apóstoles: Tibanaꞌ cꞌa orar pa nuwiꞌ 
riyin, y ticꞌutuj chare ri Ajaf Dios riche (rixin) chi man ta xtincꞌulwachij 
ri achiꞌel ri xibij ka chuwij, xchaꞌ.

25 Y tek ri apóstoles quikꞌalajsan y quitzijon chic ca ri ruchꞌabel ri Dios 
chique ri winek pa Samaria, cꞌacꞌariꞌ tek xebe chupan ri qꞌuiy tak tinamit ri 
yecꞌo chukaꞌ pa rucuenta ri Samaria, riche (rixin) chi xbequitzijoj ri lokꞌolaj 
chꞌabel ri niyaꞌo colotajic chique ri winek. Y cꞌacꞌariꞌ tek xetzolin pa Jerusalem.

Ri Felipe y ri achi aj Etiopía
26 Y cꞌo cꞌa jun ángel riche (rixin) ri Ajaf Dios xchꞌo riqꞌui ri Felipe, f y xubij 

cꞌa chare: Cayacatej cꞌa el, y jet chupan ri jun bey ri ntel el pa Jerusalem y 
nibe pa sur cꞌa pa tinamit Gaza. Re bey reꞌ yareꞌ ri nikꞌax ri pa jun desierto.

27 Y ri Felipe can xyacatej cꞌa el, y xbe cꞌa. Y yacꞌa tek ruchapon chic el 
bey, xutzꞌet cꞌa jun achi aj Etiopía. Ri achi cꞌa riꞌ jun eunuco, y ya riyaꞌ ri 
cꞌo pa ruwiꞌ ronojel ri rubeyomal ri jun ixok Candace rubiꞌ, y ri Candace 
riꞌ aj kꞌatbel tzij pa ruwiꞌ ronojel ri ruwachꞌulef Etiopía. Ri achi eunuco 
yaꞌon chukaꞌ kꞌatbel tzij pa rukꞌaꞌ ruma ri Candace, y xpe cꞌa pa Jerusalem 
riche (rixin) chi xoruyaꞌ rukꞌij ri Dios. g 28  Y yacꞌa tek ruchapon chic el bey 
riche (rixin) chi nitzolin pa rutinamit, riyaꞌ tzꞌuyul cꞌa el pa jun carruaje. Y 
riyaꞌ nusiqꞌuij ruwech jun wuj benak, ri wuj ri tzꞌiban ca ruma ri profeta 
Isaías, jun chique ri profetas ri xekꞌalajsan ri ruchꞌabel ri Dios ojer ca. 29 Y 
ri Lokꞌolaj Espíritu xubij cꞌa chare ri Felipe: Jet apo chuxquin ri carruaje ri 
acuchi (achique) benak wi ri achi eunuco, y junan cꞌa yixbe riqꞌui, xucheꞌex.

30 Y tek ri Felipe aponak chic riqꞌui ri carruaje riꞌ, xracꞌaxaj cꞌa chi ri achi 
benak chiriꞌ ya cꞌa ri wuj ri rutzꞌiban ca ri profeta Isaías ri xkꞌalajsan ri 
ruchꞌabel ri Dios ojer ca, ya cꞌa riꞌ ri nusiqꞌuij ruwech benak. Rumariꞌ ri Felipe 
xucꞌutuj chare: ¿La nikꞌax cꞌa chawech ri yatajin chusiqꞌuixic? xchaꞌ chare.

31 Pero ri achi riꞌ xubij: Xa majun achique ta nibin chuwe. ¿Achique ta 
cꞌa modo tek xtikꞌax chinuwech? Y ri achi riꞌ xubij cꞌa chare ri Felipe chi 
tijoteꞌ el y titzꞌuyeꞌ el riqꞌui.

32  Ri ruchꞌabel ri Dios ri ntajin chusiqꞌuixic ruwech ri achi aj Etiopía, ya 
cꞌa ri nichꞌo chrij ri Jesucristo y nubij:

Xucꞌuex cꞌa riche (rixin) chi nicamisex, achiꞌel nucꞌuex jun carneꞌl.
Can achiꞌel cꞌa nuben ri alaj carneꞌl ri ma nikꞌajan ta tek nisoquex rij,
quecꞌariꞌ xuben riyaꞌ, majun xubij.

 33 Xban cꞌa chare chi majun rukꞌij, y astapeꞌ majun rumac, ya Riyaꞌ ri 
xka ca chuxeꞌ ronojel mac.

¿Achique ta cami xtitzijon ri xban chare cuma ri winek ri yecꞌo pa 
rutiempo Riyaꞌ?

Ruma xapon jun kꞌij chi xqꞌuiyer ri etzelal quiqꞌui, y rumariꞌ 
xquicamisaj el chuwech re ruwachꞌulef. h

34 Y ri achi eunuco xucꞌutuj cꞌa chare ri Felipe: Tabanaꞌ jun utzil tabij 
chuwe: ¿Achoj chrij cꞌa nichꞌo wi ri profeta waweꞌ? ¿Chrij ka riyaꞌ nichꞌo 
wi, o chrij jun chic? xchaꞌ chare.

35 Yacꞌariꞌ tek ri Felipe xuchop el tzij, xutiquiribaꞌ cꞌa el riqꞌui ri mocaj 
ri tzꞌibatal ca ruma ri Isaías, riche (rixin) chi xchꞌo chrij ri lokꞌolaj 
ruchꞌabel ri Jesús ri niyaꞌo colotajic. 36  Yacꞌa tek xeꞌapon pa jun lugar ri 

HECHOS 8

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



331

 

i Mt. 28.19; Mr. 16.16. j Hch. 21.8. k Hch. 8.3. l Hch. 19.9. m Hch. 22.6; 26.12, 13. n 1 
Co. 15.8. o Hch. 5.39; 1 Ti. 1.13. p Hch. 22.9. q Dn. 10.7. 

cꞌo yaꞌ, ri achi eunuco xubij cꞌa chare ri Felipe: Waweꞌ cꞌo yaꞌ. ¿La cꞌo ta 
cami ri nibano chuwe chi riyin man ta utz chi yiban bautizar? xchaꞌ.

37 Y ri Felipe xubij cꞌa chare ri achi riꞌ: Wi can riqꞌui ronojel awánima 
nanimaj ri Jesucristo, utz chi yaban bautizar, i xchaꞌ. Y ri achi xubij cꞌa: 
Riyin nnimaj chi ri Jesucristo can yariꞌ ri Rucꞌajol ri Dios.

38 Y rumariꞌ ri achi xubij chi tipaꞌeꞌ jubaꞌ ri carruaje. Y yacꞌariꞌ tek xeka chi ye 
caꞌiꞌ, y ri Felipe xuben cꞌa bautizar ri achi chiriꞌ pa yaꞌ. 39 Tek chi ye caꞌiꞌ ye elenak 
chic cꞌa pe chiriꞌ pa yaꞌ, ri Felipe xucꞌuex cꞌa el ruma ri Lokꞌolaj Espíritu riche (rixin) 
ri Ajaf Dios. Y ri achi eunuco man chic cꞌa xutzꞌet ta ri Felipe, pero sibilaj niquicot 
xuchop chic el ri rubey. 40 Y ri Felipe cꞌa tek xunaꞌ, cꞌo chic chupan ri tinamit Azoto. 
Y chiriꞌ xuchop chic cꞌa el jun rubey, xkꞌax el ri pa tak tinamit nutzijolaꞌ ri lokꞌolaj 
chꞌabel ri niyaꞌo colotajic. Queriꞌ nubanalaꞌ xapon cꞌa pa tinamit Cesarea. j

Tek ri Saulo xjalatej ri rucꞌaslen

9  1 Yacꞌa ri achi ri Saulo rubiꞌ man cꞌa nikꞌax ta ri royowal ri yacatajnek 
chiquij ri kachꞌalal, k y can nrajoꞌ wi cꞌa chi yerucamisaj na. Rumariꞌ 

riyaꞌ xbe cꞌa riqꞌui ri nimalaj sacerdote, 2 riche (rixin) chi xberucꞌutuj pe wuj 
chare, riche (rixin) chi tuyaꞌ el kꞌatbel tzij pa rukꞌaꞌ. Y riqꞌui ri kꞌatbel tzij ri 
cꞌo chic el pa rukꞌaꞌ nibe cꞌa pa tinamit Damasco, riche (rixin) chi nbeꞌoc ri pa 
tak jay ri kas nicꞌut wi ri ruchꞌabel ri Dios, riche (rixin) chi yeberucanoj pe ri 
quitzekelben ri Jesús, ri kitzij Bey. l Y tek xqueril pe, wi ye achiꞌaꞌ o ye ixokiꞌ, 
can ye ximil cꞌa yerucꞌom pe cꞌa pa Jerusalem. 3 Riyaꞌ ruchapon cꞌa bey. Y yacꞌa 
tek xa cꞌo chic apo chunakajal ri tinamit Damasco ri cꞌo chi napon wi, yariꞌ tek 
xka jun nimalaj sakil pa ruwiꞌ, m jun sakil ri petenak chilaꞌ chicaj. 4 Y ri Saulo 
can yacꞌariꞌ tek xtzak cꞌa pan ulef, y xracꞌaxaj cꞌa jun chꞌabel n y ri chꞌabel riꞌ 
nubij cꞌa: Saulo, Saulo, ¿achique cꞌa ruma tek achapon wokotaxic? xchaꞌ.

5 Y riyaꞌ xucꞌutuj: ¿Yit achique cꞌa riyit, táta? xchaꞌ. Pero ri nichꞌo pe 
riqꞌui ri Saulo xubij chare: Yin cꞌa riyin ri Jesús, ri achapon wokotaxic. o 
Xa ayon cꞌa riyit nasoc awiꞌ, ruma achapon wokotaxic. Xa ayon riyit nayaꞌ 
awiꞌ chutzaꞌn jun cheꞌ ri chꞌut rutzaꞌn, xchaꞌ chare.

6 Y ri Saulo nibarbot (nibaybot) ruma xibinriꞌil, xubij: Ajaf, ¿achique cꞌa ri 
rucꞌamon chi nben? xchaꞌ. Y ri Ajaf Jesús xubij chare: Cayacatej cꞌa el, y cabiyin 
cꞌa pa tinamit, y chiriꞌ xtibix wi chawe achique ri rucꞌamon chi naben, xucheꞌex.

7 Y ri achiꞌaꞌ cꞌa ri ye tzekelbeyon riche (rixin) ri Saulo xenacanoꞌ, ruma 
niquicꞌaxaj ri chꞌabel, p pero ma niquitzꞌet ta achique ri nichꞌo pe. q 8 Y can 
yacꞌariꞌ tek ri Saulo xyacatej el chiriꞌ pan ulef. Y tek xerujek ri runakꞌ tak 
ruwech, yacꞌariꞌ tek xunabej chi xa ma nitzuꞌun ta chic. Rumariꞌ tek xquichop 
el chukꞌaꞌ, xquicꞌuaj cꞌa pa Damasco. 9 Oxiꞌ cꞌa kꞌij ri xbecꞌojeꞌ chiriꞌ. Y chi oxiꞌ 
kꞌij riꞌ moyirnek, y can majun xutij ni majun chukaꞌ jubaꞌ ruyaꞌ xukum.

10 Y chiriꞌ pa Damasco cꞌo cꞌa jun ri runiman ri Jesucristo, ri Ananías r 
rubiꞌ. Y ri Ajaf Jesucristo pa jun achiꞌel achicꞌ xucꞌut riꞌ chuwech, y xubij 
chare: ¡Ananías! xchaꞌ. Y ri Ananías xubij: Yareꞌ yincꞌo waweꞌ, Ajaf, xchaꞌ.

11 Y ri Ajaf xubij cꞌa chare: Cayacatej el. Cabiyin cꞌa pa rachoch ri Judas, ri cꞌo 
pa jun bey ri nibix Choj chare. Chiriꞌ cꞌa jacanoj wi jun achi aj Tarso ri Saulo 
rubiꞌ. Can cabiyin cꞌa, ruma re wacami, riyaꞌ ntajin cꞌa nuben orar. 12 Y chukaꞌ 
xincꞌut yan chuwech pa jun achiꞌel achicꞌ chi cꞌo jun achi Ananías rubiꞌ ri xapon 
riqꞌui, y xuyaꞌ rukꞌaꞌ pa ruwiꞌ riche (rixin) chi nitzuꞌun chic jun bey, xchaꞌ chare.

13 Tek xracꞌaxaj queriꞌ ri Ananías, xubij: Ajaf, ye qꞌuiy cꞌa ri ye biyon chuwe 
chi ri jun achi riꞌ qꞌuiy pokon s ri ye rubanalon chique ri lokꞌolaj tak awalcꞌual 
ri yecꞌo pa Jerusalem. t 14 Y re wacami cꞌo waweꞌ pa Damasco, y can yaꞌon 
pe kꞌatbel tzij pa rukꞌaꞌ cuma ri principaliꞌ tak sacerdotes riche (rixin) chi 
yeruxim el quinojel ri can niquiyaꞌ wi akꞌij, xchaꞌ ri Ananías.

15 Y ri Ajaf Jesucristo xubij chare: Jacanoj cꞌa ri Saulo, ruma ya riyaꞌ ri 
nuchaꞌon u riche (rixin) chi nibe chukꞌalajsaxic ri nubiꞌ chique ri winek ri 
xa ma ye israelitas ta, v y riche (rixin) chi nubij chukaꞌ chique ri reyes w 
y ri winek israelitas. 16  Y ronojel ri tijoj pokonal x ri xtiberutijaꞌ ruma ri 
nubiꞌ riyin, cꞌa yin na riyin ri xquicꞌutu chuwech.

17 Y ri Ananías can xapon cꞌa riqꞌui ri Saulo chupan ri jay ri xbix el chare. Y 
xuyaꞌ cꞌa rukꞌaꞌ pa ruwiꞌ y xubij cꞌa chare: Wachꞌalal Saulo, ri Ajaf Jesús ri xucꞌut 
riꞌ chawech tek achapon pe bey pa Damasco, xirutek cꞌa pe awuqꞌui riche (rixin) 
chi yatzuꞌun chic jun bey, y y riche (rixin) chukaꞌ chi ri Lokꞌolaj Espíritu nika pan 
awiꞌ riche (rixin) chi nunojsaj ri awánima, z xchaꞌ ri Ananías chare.

18  Y can yacꞌariꞌ tek ri pa tak runakꞌ ruwech ri Saulo xetzak el ye achiꞌel 
rusolotal car, y xtzuꞌun chic jun bey. Y can yacꞌa chukaꞌ riꞌ xyacatej el 
riche (rixin) chi xban bautizar. a 19 Yacꞌa tek waynek chic, riyaꞌ xunaꞌ chi 
can xtzolin chic pe ri ruchukꞌaꞌ. Y xcꞌojeꞌ na ka caꞌiꞌ oxiꞌ kꞌij quiqꞌui ri 
kachꞌalal ri yecꞌo chiriꞌ pa Damasco. b

Tek ri Saulo xutzijoj pa Damasco chi ri Jesús yariꞌ ri Cristo
20 Y cꞌacꞌariꞌ ri Saulo xuchop cꞌa rubixic chique ri winek ri pa tak jay ri 

kas nicꞌut wi ri ruchꞌabel ri Dios, chi ri Jesús yariꞌ ri Cristo ri Rucꞌajol ri 
Dios. c 21 Y quinojel cꞌa ri winek ri yeꞌacꞌaxan riche (rixin) ri Saulo, xsach 
quicꞌuꞌx y niquibilaꞌ cꞌa chrij: ¿La ma ya ta cami achi reꞌ ri xerokotalaꞌ ri 
can niquiyaꞌ wi rukꞌij ri Jesús chiriꞌ pa tinamit Jerusalem y xuben chique 
chi xquikꞌaxaj tijoj pokonal? Y wacami xoka waweꞌ re pa Damasco riche 
(rixin) chi ye ximon yerucꞌuaj el ri niquiyaꞌ rukꞌij ri Jesús, y yeberuyaꞌ pa 
quikꞌaꞌ ri principaliꞌ tak sacerdotes, d yechaꞌ.

22 Pero ri Saulo xa xcꞌojeꞌ el más ruchukꞌaꞌ riche (rixin) chi nutzijoj ri 
ruchꞌabel ri Dios. Y nukꞌalajsaj cꞌa chi ri Jesús yariꞌ ri Cristo. e Y rumacꞌariꞌ ri 
israelitas ri yecꞌo chiriꞌ pa Damasco ma niquil ta cꞌa achique niquichꞌob chrij ri 
Saulo.

Tek ri Saulo xutoꞌ pe riꞌ pa Damasco
23  Y cꞌo chic cꞌa qꞌuiy kꞌij ticꞌojeꞌ ri Saulo chiriꞌ pa Damasco, tek ri 

israelitas xquichꞌob chi niquicamisaj. 24 Pero ri quichꞌobon chrij xapon 
rutzijol riqꞌui riyaꞌ. Y ri winek ri yeꞌajowan yecamisan ri Saulo, can chi 
pakꞌij chi chakꞌaꞌ coyoben cꞌa ri pa tak puertas riche (rixin) ri tinamit, 
riche (rixin) chi niquicamisaj. f 25 Yacꞌariꞌ tek ri kachꞌalal, pa jun chakꞌaꞌ 
xquiyaꞌ el ri Saulo pa jun chaquech, y xquikasaj ka g chuwech ri jun 
nimalaj tzꞌak ri rusutin rij ri tinamit. Y xbe el.

Tek ri Saulo xcꞌojeꞌ pa Jerusalem
26 Y yacꞌa tek ri Saulo xapon pa tinamit Jerusalem, h xrajoꞌ cꞌa chi xcꞌojeꞌ 

ka quiqꞌui ri kachꞌalal ri yecꞌo chiriꞌ. Pero riyeꞌ ma xcajoꞌ ta, ruma ma 
can ta cukul quicꞌuꞌx chi ri Saulo jalatajnek chic ri rucꞌaslen y jun ri can 
runiman chic ri Jesús. 27 Yacꞌa ri jun kachꞌalal ri Bernabé i rubiꞌ, xucꞌuaj 
ri Saulo quiqꞌui ri apóstoles. Y ri Bernabé xutzijoj cꞌa chique chi ri Saulo 
xchꞌo cꞌa ri Ajaf riqꞌui, chi xucꞌut cꞌa riꞌ chuwech tek ruchapon el bey 
pa Damasco, y chi ri Saulo chukaꞌ ma xuxibij ta riꞌ xutzijoj ri Ajaf Jesús 
chique ri winek ri yecꞌo chiriꞌ pa Damasco, xchaꞌ ri Bernabé chique ri 
apóstoles. 28  Cꞌacꞌariꞌ xquicꞌul ka ruwech, y rumariꞌ ri Saulo xcꞌojeꞌ ka chiriꞌ 
pa Jerusalem, y xabacuchi (xabachique) cꞌa yebe wi ri apóstoles, can benak 
chukaꞌ ri Saulo quiqꞌui. 29 Y majun cꞌa xibinriꞌil riqꞌui riyaꞌ riche (rixin) 
chi nukꞌalajsaj ri Ajaf chique ri winek. Niquichop cꞌa quiꞌ riqꞌui chꞌabel 
quiqꞌui ri israelitas ri yechꞌo pa quichꞌabel ri aj Grecia, chrij ri ruchꞌabel 
ri Dios. Pero ri israelitas j cꞌa riꞌ xa niquicanoj cꞌa jun rubanic riche (rixin) 
chi nicajoꞌ niquicamisaj. 30 Rumariꞌ, tek ri kachꞌalal xquinabej ri achique 
niquichꞌob ri winek chrij ri Saulo, xquicꞌuaj cꞌa el cꞌa pa tinamit Cesarea. 
Y tek yecꞌo chic ri chiriꞌ pa Cesarea, xquitek cꞌa el cꞌa pa jun chic tinamit 
Tarso k rubiꞌ.

31 Y ri tiempo riꞌ, ri kachꞌalal ri yecꞌo pa tak tinamit chiriꞌ pa rucuenta 
ri Judea, pa rucuenta ri Galilea y pa rucuenta ri Samaria, man cꞌa 
niquikꞌaxaj ta chic tijoj pokonal. Xa can quichapon cꞌa yeqꞌuiy chupan ri 
quicꞌaslen riqꞌui ri Dios y niquixibij cꞌa quiꞌ yemacun chuwech ri Ajaf, y 
sibilaj xeqꞌuiyer ruma ri ruchukꞌaꞌ ri Lokꞌolaj Espíritu.

l Hch. 8.14. m Hch. 1.8. n Hch. 4.10. o Hch. 3.6. p Mt. 9.6; Jn. 5.8. q 1 Cr. 5.16. 
r Hch. 11.21. s Pr. 31.31; 1 Ti. 5.10; Stg. 1.27. t Mt. 9.25. u 1 R. 17.19-23; 2 R. 4.32-36. 
v Mr. 5.41; Jn. 11.43. w Hch. 9.13. x Hch. 10.6. 

Tek ri Pedro xucꞌachojsaj ri Eneas
32  Y yacꞌa tek ri Pedro elenak chiquitzꞌetic l ri lokꞌolaj tak kachꞌalal 

ri yecꞌo pa tak nicꞌaj chic tinamit, m xapon cꞌa chukaꞌ quiqꞌui ri yecꞌo 
chiriꞌ pa tinamit Lida. 33  Y ri pa tinamit riꞌ xberilaꞌ jun achi Eneas rubiꞌ, 
y cꞌo yan cꞌa wakxakiꞌ junaꞌ kajnek pa chꞌat. Ri achi cꞌa riꞌ siquirnek. 
34 Rumacꞌariꞌ ri Pedro xubij chare ri achi ri Eneas rubiꞌ: Ya ri Jesucristo n 
ri yacꞌachojsan. Cayacatej cꞌa, o y tachojmirisaj la awarabel, p xchaꞌ ri 
Pedro chare. Y ri Eneas can yariꞌ xpaꞌeꞌ el. 35 Y can ye qꞌuiy cꞌa winek 
ri aj Lida y aj Sarón q ri xetzꞌeto chi ri Eneas xcꞌachoj. Y ri winek riꞌ 
xquinimaj ri Ajaf Jesús r y xjalatej quicꞌaslen.

Tek ri Pedro xucꞌasoj jun ixok caminek chic, ri Dorcas rubiꞌ
36  Pa tinamit Jope, ri tiempo riꞌ cꞌo cꞌa jun kachꞌalal ixok Tabita rubiꞌ, 

y Dorcas nibix chare ri pa chꞌabel griego. Riyaꞌ sibilaj jabel runaꞌoj 
quiqꞌui ri winek, ruma yerutolaꞌ s cꞌa ri winek ri majun cꞌo ta quiqꞌui. 37 Y 
chupan cꞌa ri kꞌij riꞌ ri Dorcas xka chi yabil, y xcom. Y tek chꞌajon chic 
ri ruchꞌacul y yaꞌon chic rutziak, xucꞌuex cꞌa anej pa rucaꞌn tanaj (wik) 
chare ri jay. 38  Y ri tinamit Jope ma nej ta cꞌa quicojol riqꞌui ri tinamit 
Lida, ri lugar ri cꞌo wi jun caꞌiꞌ oxiꞌ kꞌij ri Pedro. Y ri kachꞌalal ri yecꞌo pa 
Jope, ruma xquicꞌaxaj chi ri Pedro cꞌo ri pa Lida, xequitek cꞌa el ye caꞌiꞌ 
achiꞌaꞌ riqꞌui, riche (rixin) chi xbequibij chare: Tabanaꞌ jun utzil catam pe 
chanin kiqꞌui pa Jope, ruma cꞌo rajawaxic, xechaꞌ chare.

39 Y ri Pedro can xbe cꞌa quiqꞌui cꞌa pa Jope. Tek xeꞌapon, ri Pedro 
xucusex cꞌa pa jay ri liꞌan wi ri caminek. Y ri malcaniꞌ tak ixokiꞌ 
xeꞌapon riqꞌui ri Pedro, yeꞌokꞌ y niquicꞌutulaꞌ cꞌa apo chuwech ri tziek 
ri xerubanalaꞌ ri Dorcas tek cꞌa qꞌues na. 40 Y ri Pedro xubij cꞌa chique 
quinojel ri yecꞌo riqꞌui, chi queꞌel el t jubaꞌ. Riyaꞌ xxuqueꞌ ka y xuben 
cꞌa orar. u Y xutzuꞌ apo ri caminek, y xubij: Tabita, cayacatej. v Y ri ixok 
riꞌ can yacꞌariꞌ xbetzuꞌun pe, y tek xutzuꞌ cꞌa chi cꞌo ri Pedro, xyacatej 
pe. 41 Ri Pedro xuchop cꞌa apo rukꞌaꞌ ri ixok riche (rixin) chi xpaꞌeꞌ. 
Y ri Pedro xerusiqꞌuij (xeroyoj) cꞌa ri malcaniꞌ tak ixokiꞌ y ri nicꞌaj 
chic lokꞌolaj tak kachꞌalal, w riche (rixin) chi xberucꞌutuꞌ pe ri Dorcas 
chiquiwech. Riyaꞌ man cꞌa caminek ta chic. 42  Y ri xbanatej, xetamatej 
cꞌa cuma quinojel ri winek ri yecꞌo chiriꞌ pa tinamit Jope, y ye qꞌuiy cꞌa 
winek xeniman ri Ajaf Jesús chiriꞌ. 43  Y ri Pedro qꞌuiy cꞌa kꞌij ri xcꞌojeꞌ 
ka chiriꞌ pa tinamit Jope. Xcꞌojeꞌ pa rachoch jun achi aj tzacoy tzꞌum x ri 
Simón rubiꞌ.

y Hch. 10.7. z Sal. 34.7; 91.11; Hch. 5.19; 11.13; He. 1.14. a Sal. 141.2; Stg. 5.16; 1 P. 3.12; 
Ap. 5.8; 8.3. b Fil. 4.18; He. 13.16. c Hch. 9.43. d Hch. 9.6; 11.14. e Sal. 55.17; Hch. 
11.5. f Hch. 27.17. g Ez. 1.1; Mt. 3.16; Hch. 7.56; Ap. 19.11. 

Tek ri Pedro xtak rusiqꞌuixic (royoxic) ruma ri Cornelio

10  1 Y pa tinamit Cesarea cꞌo cꞌa jun achi Cornelio rubiꞌ, y riyaꞌ 
jun capitán. Yecꞌo cꞌa jun ciento soldados pa rukꞌaꞌ, y ri jumoc 

soldados riꞌ ye quitzꞌakat ri jumoc soldados ri nibix Italiano chique. 
2  Ri Cornelio y ri ye aj pa rachoch can niquiyaꞌ wi cꞌa rukꞌij ri Dios, y y 
niquixibij cꞌa quiꞌ chi yemacun chuwech ri Dios. Y riyaꞌ can ma nitaneꞌ ta 
chi nuben orar, y can qꞌuiy cꞌa yerutolaꞌ wi ri winek ri majun cꞌo quiqꞌui. 
3  Y pa jun tikakꞌij pa tak a las tres, can jabel cꞌa kꞌalaj ri xutzꞌet pa jun 
achiꞌel achicꞌ chi cꞌo jun ángel z riche (rixin) ri Dios ri xoc apo riqꞌui y 
xubij chare: ¡Cornelio! xchaꞌ ri ángel riꞌ.

4 Y ri Cornelio rutzuliben cꞌa ri ángel, y sibilaj ruxibin riꞌ. Y xubij chare ri 
ángel: Ajaf, ¿achique cꞌa ri nawajoꞌ? Y ri ángel xubij chare: Ri oraciones a ri 
yeꞌaben yeka chuwech ri Dios, y queriꞌ chukaꞌ can kajnek chuwech chi yeꞌatoꞌ 
ri winek ri nicꞌatzin quitoꞌic, b y rumariꞌ ri Dios yarunataj pe re wacami. 
5 Rumariꞌ wacami queꞌatakaꞌ cꞌa el achiꞌaꞌ cꞌa pa tinamit Jope, chi quebe 
chusiqꞌuixic (chroyoxic) ri Simón ri nibix chukaꞌ Pedro chare. 6 Y riyaꞌ cꞌo cꞌa 
pa rachoch ri jun achi Simón chukaꞌ rubiꞌ, ri Simón ri aj tzacoy tzꞌum, c y cꞌo 
rachoch chuchiꞌ ri mar. Y yacꞌa tek xtoka ri Pedro awuqꞌui, xtubij cꞌa chawe 
ri achique rajawaxic chi naben, d xchaꞌ ri ángel chare ri Cornelio.

7 Y tek ri ángel ri xchꞌo ca chare ri Cornelio xbe el, ri Cornelio 
xerusiqꞌuij (xeroyoj) cꞌa ye caꞌiꞌ rumozo y jun soldado ri can nuyaꞌ wi 
chukaꞌ rukꞌij ri Dios. Ri soldado jun chique ri can ronojel kꞌij yecꞌo riqꞌui 
ri Cornelio, y niquiben chukaꞌ ri nibix chique. 8  Y ri Cornelio nabey cꞌa 
xutzijoj el chique ronojel ri xutzꞌet, cꞌacꞌariꞌ xerutek el cꞌa pa tinamit Jope.

9 Y pa rucaꞌn kꞌij chare ri quichapon wi el bey ri achiꞌaꞌ, xa jubaꞌ chic cꞌa chi 
ma queꞌapon ri pa tinamit Jope, achiꞌel xa pa nicꞌaj kꞌij, yacꞌariꞌ tek ri Pedro 
xjoteꞌ cꞌa el pa ruqꞌuisbel tanaj (wik) chare ri jay, riche (rixin) chi xberubanaꞌ 
orar. e 10 Riyaꞌ can sibilaj cꞌa ninum chic, y can nurayij cꞌa chi niwaꞌ yan. Y 
yacꞌa tek royoben cꞌa chi nichojmirisex ri xtutij, ri Dios can yacꞌariꞌ tek 
xuben chare ri Pedro chi xuben achiꞌel jun achicꞌ. f 11 Riyaꞌ xutzꞌet cꞌa chi ri 
caj jakatajnek, g y chilaꞌ cꞌa nika wi pe jun nimalaj achiꞌel tziek, y ye ximon 
ri cajiꞌ rutzaꞌn. Y ri achiꞌel tziek nika cꞌa pe chuwech re ruwachꞌulef. 12  Y tek 
kajnek chic cꞌa pe, ri Pedro xutzꞌet cꞌa chi chupan ri tziek riꞌ yecꞌo pe ronojel 
quiwech chicop. Yecꞌo ri chicop ri cajiꞌ caken, yecꞌo ri aj xicꞌ tak chicop ri 
yebe pa cakꞌikꞌ y nicꞌaj chic quiwech chicop ri xa niquikirirej quipan tek 
yebiyin. 13 Y can yacꞌariꞌ tek ri Pedro xracꞌaxaj chi cꞌo jun ri nichꞌo pe chare, y 
nubij cꞌa: Pedro, cayacatej. Queꞌacamisaj la chicop, y queꞌatijaꞌ, xucheꞌex.

h Lv. 11.4; 20.25; Dt. 14.3; Ez. 4.14. i Mt. 15.11; Ro. 14.14, 17, 20; 1 Co. 10.25; 1 Ti. 4.4, 5. 
j Jn. 16.13; Hch. 11.12. k Mt. 28.19; Mr. 16.15; Hch. 15.7. l Hch. 22.12. m Hch. 10.45; 
11.12. n Ex. 34.14; 2 R. 17.36. o Hch. 14.14, 15; Ap. 19.10. 

14 Y ri Pedro xubij: Ajaf, riyin ma xquentij ta re chicop reꞌ. Riyin can 
majun bey ntijon ta chicop achiꞌel reꞌ, ri can ye cꞌutun chinuwech chi ma 
ye chꞌajchꞌoj ta, y can xajan chi yetij, h xchaꞌ.

15 Y ri jun cꞌa ri nichꞌo pe riqꞌui ri Pedro, pa rucamul xubij chic cꞌa pe 
chare: Ronojel ri chꞌajchꞌojsan chic pe ruma ri Dios, can chꞌajchꞌoj wi riꞌ, 
y man cꞌa tabij ta chi ma chꞌajchꞌoj ta. i

16 Oxmul cꞌa ri xbitej queriꞌ, y yacꞌariꞌ tek ri nimalaj achiꞌel tziek riꞌ 
xtzolin chic el chicaj. 17 Ri Pedro cꞌa cꞌo na cꞌa chiriꞌ, y ma nichꞌobotej ta cꞌa 
chuwech ri achiꞌel achicꞌ ri xuben. Yacꞌariꞌ tek ri achiꞌaꞌ ri ye takon el ruma 
ri Cornelio xeꞌapon, niquicanoj cꞌa ri rachoch ri achi ri Simón rubiꞌ. Y tek 
xquil ri jay, ri achiꞌaꞌ ri ye takon el xeꞌoc apo chuchiꞌ ri jay, 18 y xquicꞌutuj cꞌa 
apo, wi chiriꞌ cꞌo wi ri Simón ri nibix chukaꞌ Pedro chare. 19 Y ri Pedro cꞌa 
ntajin na cꞌa chuchꞌobic rij ri jun achiꞌel achicꞌ, can yacꞌariꞌ tek ri Lokꞌolaj 
Espíritu j xubij chare ri Pedro: Yecꞌo ye oxiꞌ achiꞌaꞌ ri yatquicanoj. 20 Cayacatej 
cꞌa el y caxuleꞌ ka quiqꞌui, y chukaꞌ ma tuben ta caꞌiꞌ acꞌuꞌx chi yabe quiqꞌui, k 
ruma yin cꞌa riyin ri yin takayon pe quiche (quixin) waweꞌ awuqꞌui.

21 Y ri Pedro can xbeka wi pe quiqꞌui ri ye oxiꞌ achiꞌaꞌ ri ye takon 
el ruma ri Cornelio, y xubij chique: Yin cꞌa riyin ri Pedro ri nicanoj. 
¿Achique cꞌa ruma tek yix petenak chinucanoxic? xchaꞌ chique.

22  Y riyeꞌ xquibij cꞌa chare ri Pedro: Jun capitán Cornelio rubiꞌ yoj 
rutakon cꞌa pe chiꞌasiqꞌuixic (chiꞌawoyoxic). Y ri achi cꞌa riꞌ jun achi choj 
rucꞌaslen, jun achi ri nuxibij riꞌ chi nimacun chuwech ri Dios. Y quinojel 
ri winek israelitas sibilaj nicajoꞌ, y jabel yechꞌo chrij. l Y cꞌo cꞌa jun lokꞌolaj 
ángel ri xochꞌo riqꞌui ri Cornelio, y ri ángel riꞌ xubij ca chare chi yarusiqꞌuij 
(yaroyoj) riyit, riche (rixin) chi nracꞌaxaj ri achique xtabij chare. Rumacꞌariꞌ 
xojpe chiꞌasiqꞌuixic (chiꞌawoyoxic). Queriꞌ xquibij ri achiꞌaꞌ ri ye takon el.

23 Y ri Pedro xerucusaj apo pa jay ri achiꞌaꞌ riꞌ, riche (rixin) chi yecꞌojeꞌ na el ri jun 
akꞌaꞌ chiriꞌ. Y pa rucaꞌn kꞌij, ri Pedro can xbe wi cꞌa quiqꞌui ri achiꞌaꞌ ri ye petenak 
cꞌa pa Cesarea. Y yecꞌo cꞌa kachꞌalal ri aj chiriꞌ pa Jope xetzekeꞌ el chrij ri Pedro. m

24 Y cꞌa pa rucaꞌn kꞌij chare ri queꞌel wi pe ri pa Jope, cꞌacꞌariꞌ xeꞌapon 
ri pa tinamit Cesarea. Y ri acuchi (achique) cꞌo wi ri Cornelio ye rusiqꞌuin 
(royon) cꞌa ri ye rachꞌalal y chukaꞌ ye rusiqꞌuin (royon) ri winek ri can 
sibilaj yerajoꞌ, y ye coyoben apo ri Pedro. 25 Y tek ri Pedro xoc cꞌa apo pa 
rachoch ri Cornelio, ri Cornelio xberucꞌuluꞌ y xbexuqueꞌ chuwech, riche 
(rixin) chi nuyaꞌ rukꞌij. 26  Y ri Pedro xuyec cꞌa anej ri Cornelio y xubij cꞌa 
chare: Capaꞌeꞌ, ma caxuqueꞌ n ta chinuwech riyin riche (rixin) chi nayaꞌ 
nukꞌij, ruma riyin xa yin jun chukaꞌ winek achiꞌel riyit. o

p Hch. 10.24. q Jn. 4.9; Hch. 11.3. r Hch. 15.8, 9; Ef. 3.6. s Hch. 1.10. t Lc. 24.4. u He. 
6.10. v Dn. 10.12. w Dt. 10.17; 2 Cr. 19.7; Job 34.19. x Ro. 10.12. y Is. 57.19. z Lc. 4.14. 
a Lc. 4.18. 

27 Ri Pedro y ri Cornelio yetzijon cꞌa xeꞌoc apo pa jay. Y yacꞌa tek xeꞌoc 
apo pa jay, yacꞌariꞌ tek ri Pedro xutzꞌet chi ye qꞌuiy winek ri quimolon 
quiꞌ chiriꞌ. p 28  Y riyaꞌ xubij cꞌa chique ri winek riꞌ: Riyix can iwetaman cꞌa 
chi riyoj israelitas man cꞌa yaꞌon ta kꞌij chake chi nikaben xa jun kawech 
iwuqꞌui y yojapon ta iwuqꞌui pa tak iwachoch, xa ruma chi riyix xa ma 
yix israelitas ta. q Pero ri Dios xucꞌut cꞌa chinuwech chi ma rucꞌamon ta 
chi nbij chare jun winek chi ma chꞌajchꞌoj ta, r xa ruma chi ma israelita ta. 
29 Rumariꞌ, can xu (xe) wi cꞌa xeꞌapon ri achiꞌaꞌ ri ye itakon el riche (rixin) 
chi yibequisiqꞌuij (yibecoyoj) pe, can majun cꞌa xinbij chi man ta yipe, xa 
can yacꞌariꞌ xipe quiqꞌui. Y re wacami nwajoꞌ cꞌa nwetamaj achique ruma 
tek xitek nusiqꞌuixic (woyoxic), xchaꞌ ri Pedro.

30 Y yacꞌariꞌ tek ri Cornelio xubij: Pa cajiꞌ kꞌij ca achiꞌel re hora reꞌ, pa 
tak a las tres riche (rixin) ri tikakꞌij tek riyin majun waꞌin nbanon ta, y 
yitajin chi oración waweꞌ pa wachoch, yacꞌariꞌ tek xucꞌut cꞌa riꞌ jun achiꞌel 
achi s chinuwech ri nitzꞌitzꞌan ri rutziak. t 31 Y xubij cꞌa chuwe: Cornelio, ri 
Dios utz racꞌaxan ri aꞌoración, y chukaꞌ can kajnek chuwech ri Dios chi 
yatajin yeꞌatoꞌ u ri winek ri nicꞌatzin quitoꞌic y rumariꞌ yarunataj cꞌa pe. v 32  Y 
queꞌatakaꞌ cꞌa el achiꞌaꞌ cꞌa pa tinamit Jope riche (rixin) chi yebe chusiqꞌuixic 
(chroyoxic) ri Simón ri nibix chukaꞌ Pedro chare, y cꞌo pa rachoch jun chic 
achi ri Simón chukaꞌ rubiꞌ. Y ri Simón riꞌ cꞌo rachoch chunakajal ri mar, y 
jun aj tzacoy tzꞌum. Y tek ri Pedro xtoka awuqꞌui, cꞌo cꞌa ri xtorubij chawe, 
xchaꞌ ri ángel chuwe. 33 Rumariꞌ can yacꞌariꞌ xintek acanoxic, y matiox cꞌa 
chi can xape. Y can chuwech wi cꞌa ri Dios yojcꞌo wi konojel re kamolon kiꞌ 
waweꞌ, y nikajoꞌ cꞌa nikacꞌaxaj ri xtakꞌalajsaj chkawech, ronojel ri bin chawe 
ruma ri Dios, xchaꞌ ri Cornelio chare ri Pedro.

34 Y ri Pedro can yacꞌariꞌ xuchop tzij, y xubij: Can kitzij cꞌa nicꞌulun chinuwech 
chi ri Dios can junan kawech rubanon chake konojel. Ma xu (xe) ta wi cꞌa ri nicꞌaj 
yerajoꞌ, y yeretzelaj ta ca ri nicꞌaj chic. Ma que ta riꞌ nuben. w 35 Xabachique ta na 
ri katinamit, ri Dios yojka chuwech, wi can nikaxibij kiꞌ chi yojmacun chuwech y 
nikaben ri choj. 36 Y ri Dios can xutek pe ri Jesucristo, Ajaf x kiche (kixin) konojel 
riche (rixin) chi xutzijoj ri lokꞌolaj chꞌabel ri niyaꞌo colotajic, ri niyaꞌo chukaꞌ 
uxlanibel cꞌuꞌx. y Y xorutzijoj chique ri kech aj Israel. 37 Riyix riꞌ noka chiꞌicꞌuꞌx 
ronojel cꞌa ri xbanatej ri tiempo riꞌ pa ronojel Judea. Ri nabey mul, ya ri Juan ri 
Bautista ri xtzijon ri ruchꞌabel ri Dios y xeruben bautizar ri winek. Y cꞌariꞌ xbetiquer 
pe rutzijoxic ri ruchꞌabel ri Dios ruma ri Jesús chilaꞌ pa Galilea. z 38 Y can iwetaman 
chukaꞌ chi ri Jesús ri aj Nazaret, ri Dios can xuyaꞌ wi pe ri Lokꞌolaj Espíritu pa 
ruwiꞌ a y xuyaꞌ chukaꞌ pe uchukꞌaꞌ pa rukꞌaꞌ. Can xerubanalaꞌ utzil chique ri winek 
y xerucꞌachojsaj chukaꞌ ri ye chapon ruma ri itzel winek. Queriꞌ ri xerubanalaꞌ ri 

b Hch. 2.32. c Hch. 2.24. d Jn. 14.22; 1 Co. 15.5-8. e Jn. 21.13. f Mt. 28.19, 20. g Jn. 
5.22; 2 Co. 5.10. h 2 Ti. 4.1; 1 P. 4.5. i Is. 53.11; Jer. 31.34; Dn. 9.24; Mi. 7.18; Zac. 13.1. 
j Hch. 11.18; Ga. 3.14. k Hch. 2.4; 19.6. l Hch. 11.17; 15.8, 9. m Hch. 8.16. n Hch. 10.28. 
o Lc. 1.3. p Hch. 10.9. 

Jesús, ruma can cꞌo ri Dios riqꞌui. 39 Y ronojel ri xerubanalaꞌ ri Jesús ri pa Jerusalem 
y ri pa tak nicꞌaj chic tinamit ri yecꞌo pa rucuenta ri Judea, can xkatzꞌet cꞌa riyoj b 
ri yoj apóstoles riche (rixin) Riyaꞌ. Y yacꞌariꞌ ri nikakꞌalajsaj chiquiwech ri winek. 
Ri Jesús xbajix cꞌa chuwech jun crusin cheꞌ riche (rixin) chi xcamisex. 40 Y oxiꞌ kꞌij 
ticamisex wi el, yariꞌ tek ri Dios xucꞌasoj pe c chiquicojol ri caminakiꞌ. Y xuben 
chare chi xucꞌutulaꞌ riꞌ. 41 Y man cꞌa chiquiwech ta xabachique winek xucꞌut wi riꞌ, 
xa can xu (xe) wi chkawech riyoj d ri can ruchꞌobon wi pe ri Dios pa kawiꞌ ri ojer 
ca, chi can nikakꞌalajsaj ri rucꞌastajbel ri Jesús. Y junan cꞌa xojwaꞌ xojucꞌyaꞌ e riqꞌui 
ri Jesús, tek cꞌastajnek chic pe chiquicojol ri caminakiꞌ. 42 Y Riyaꞌ can xuchilabej cꞌa 
ca chake chi nikatzijoj f y nikakꞌalajsaj chique ri winek chi ri Dios xuben chare chi 
ya Riyaꞌ ri nikꞌato tzij g pa quiwiꞌ ri cꞌa ye qꞌues na y pa quiwiꞌ chukaꞌ ri ye caminek 
chic el. h 43 Can chrij wi cꞌa Riyaꞌ ye chꞌonak wi ca quinojel ri profetas ri xekꞌalajsan 
ri ruchꞌabel ri Dios ojer ca tek xquibij chi quinojel cꞌa ri xqueniman riche (rixin) ri 
Cristo, can xtiquil cuybel mac i pa rubiꞌ Riyaꞌ. Queriꞌ quibin ca, xchaꞌ ri Pedro.

44 Y can cꞌa nichꞌo na cꞌa ri Pedro chiquiwech ri winek ri quimolon quiꞌ pa 
rachoch ri Cornelio, tek ri Lokꞌolaj Espíritu yariꞌ xka pe pa quiwiꞌ quinojel ri 
yeꞌacꞌaxan riche (rixin). 45 Rumariꞌ ri israelitas, ri quiniman chic ri Dios ri ye 
rachibilan pe ri Pedro, xsach quicꞌuꞌx tek xquitzꞌet chi ri Lokꞌolaj Espíritu can 
nisipex pe chukaꞌ chique ri xa ma ye israelitas ta. j 46 Ri israelitas ri quiniman chic 
ri Dios yequicꞌaxaj cꞌa ri xa ma ye israelitas ta ri quiniman chukaꞌ ri Dios, chi 
yechꞌo pa nicꞌaj chic chꞌabel ri xa ma ye quichꞌabel ta k y niquiyaꞌ cꞌa rukꞌij ri Dios. 
47 Y ri Pedro xubij cꞌa: ¿Can cꞌo ta cami jun xtibin chi ma queban ta bautizar 
riqꞌui yaꞌ re xquicꞌul yan ri Lokꞌolaj Espíritu achiꞌel ri xkacꞌul chukaꞌ riyoj? l

48  Y ri Pedro xubij cꞌa chi ri Cornelio y quinojel ri quimolon quiꞌ riqꞌui, 
queban cꞌa bautizar pa rubiꞌ ri Ajaf Jesús. m Y ri kachꞌalal ri xeban bautizar, 
xquicꞌutuj cꞌa jun utzil chare ri Pedro chi ticꞌojeꞌ ka caꞌiꞌ oxiꞌ kꞌij quiqꞌui.

Tek ri Pedro xutzijoj ri xbanatej riqꞌui ri Cornelio

11  1 Y ri apóstoles y ri nicꞌaj chic kachꞌalal ri yecꞌo pa Judea, xquicꞌaxaj 
cꞌa chi yecꞌo winek ri ma ye israelitas ta ri xeniman ri ruchꞌabel ri 

Dios. 2  Y tek ri Pedro xtzolin chic cꞌa pa Jerusalem, yecꞌo kachꞌalal israelitas 
ri xechꞌojin riqꞌui, ruma nicajoꞌ chi niban ri circuncisión chique ri nicꞌaj 
chic kachꞌalal ri ma ye israelitas ta, 3 y xquibij cꞌa chare: ¿Achique cꞌa ruma 
tek riyit xatapon quiqꞌui ri winek ri xa ma banon ta ri circuncisión chique? n 
¿Y achique cꞌa ruma can xawaꞌ xatucꞌyaꞌ chukaꞌ quiqꞌui? xechaꞌ chare.

4 Yacꞌariꞌ tek ri Pedro can xucholojij rubixic chique chrij ri xbanatej. o Riyaꞌ xubij 
cꞌa: 5 Riyin ya cꞌa ri pa tinamit Jope yincꞌo wi. Y yacꞌa tek yitajin chi oración, p 

q Ez. 4.14. r Jn. 16.13. s Hch. 10.19, 20. t Hch. 10.23. u Hch. 10.30. v Hch. 10.2; 16.15, 
31-34. w Hch. 2.4; 4.31. x Jn. 1.26. y Is. 44.3; Jl. 2.28; Mt. 3.11; Mr. 1.8; Lc. 3.16; Hch. 
1.5. z Hch. 10.47; 15.8, 9. a Job 9.12-14; Dn. 4.35; Mt. 20.14, 15. b Ro. 10.12; 15.9-12. 

xintzꞌet pa jun achiꞌel achicꞌ chi cꞌo jun nimalaj achiꞌel tziek ri ye ximon pe ri cajiꞌ 
rutzaꞌn, ri petenak chilaꞌ chicaj y nika pe cꞌa wuqꞌui riyin. 6 Y yacꞌa tek nutzuliben 
nutzuliben, xintzꞌet cꞌa chi xa ronojel quiwech chicop ye petenak chupan ri jun 
nimalaj achiꞌel tziek riꞌ. Yecꞌo chicop cajiꞌ caken, yecꞌo cꞌuxnel y yecꞌo ma ye 
cꞌuxnel ta. Yecꞌo aj xicꞌ tak chicop y nicꞌaj chic quiwech chicop ri xa niquikirirej 
quipan tek yebiyin. 7 Y xinwacꞌaxaj cꞌa jun chꞌabel y xubij pe chuwe: Pedro, 
cayacatej. Queꞌacamisaj la chicop, y queꞌatijaꞌ, xchaꞌ chuwe. 8 Yacꞌa riyin xinbij 
chare ri xchꞌo pe chuwe: Ajaf, riyin ma xquentij ta re chicop reꞌ. Riyin can majun 
bey ntijon ta chicop achiꞌel reꞌ, ri can ye cꞌutun chinuwech chi ma ye chꞌajchꞌoj 
ta, q y can xajan chi yetij, xichaꞌ. 9 Yacꞌa ri jun ri nichꞌo pe wuqꞌui chilaꞌ chicaj, pa 
rucamul xubij chic pe chuwe: Ronojel ri chꞌajchꞌojsan chic pe ruma ri Dios, can 
chꞌajchꞌoj wi riꞌ, y man cꞌa tabij ta chi ma chꞌajchꞌoj ta, xinucheꞌex. 10 Y oxmul cꞌa ri 
xbitej queriꞌ, y cꞌacꞌariꞌ ri jun nimalaj achiꞌel tziek riꞌ xtzolin chic cꞌa el chicaj. 11 Y 
xa can cꞌariꞌ tintzꞌet ka riyin riꞌ, tek yecꞌo ye oxiꞌ achiꞌaꞌ xeꞌapon ri pa ruchiꞌ ri jay ri 
yincꞌo wi, yinquicanoj. Ri achiꞌaꞌ cꞌa riꞌ ye takon el ruma ri Cornelio, ri jun achi ri 
cꞌo pa tinamit Cesarea. 12 Y ri Lokꞌolaj Espíritu r can xubij cꞌa chuwe chi man tuben 
ta caꞌiꞌ nucꞌuꞌx chi yibe quiqꞌui. s Y chukaꞌ re wakiꞌ kachꞌalal reꞌ ri can quiniman 
chic ri Dios, xetzekeꞌ cꞌa el chuwij. t Y can xojapon na wi ri pa rachoch ri achi ri 
Cornelio rubiꞌ. 13 Y riyaꞌ xuchop cꞌa rutzijoxic chake chi cꞌo jun ángel ri xucꞌut riꞌ 
chuwech u pa rachoch, y chi ri ángel riꞌ paꞌel apo riqꞌui tek xubij chare: Queꞌatakaꞌ 
cꞌa el achiꞌaꞌ cꞌa pa Jope chusiqꞌuixic (chroyoxic) ri Simón ri nibix chukaꞌ Pedro 
chare. 14 Y ya riyaꞌ cꞌa ri xtibin chawe achique rubanic xtaben riche (rixin) chi 
queriꞌ yacolotej riyit y ri ye aj pan awachoch, v xucheꞌex ca ruma ri ángel. 15 Y tek 
riyin xinchop tzij chuwech ri Cornelio y chiquiwech ri winek ri yecꞌo apo riqꞌui, 
xka cꞌa pe ri Lokꞌolaj Espíritu w pa quiwiꞌ, can achiꞌel tek xka pe nabey mul pa kawiꞌ 
riyoj. 16 Y rumariꞌ xoka cꞌa chinucꞌuꞌx ri tzij ri rubin ca ri Ajaf Jesús, chi ri Juan pa 
yaꞌ xeruben wi bautizar ri winek. x Yacꞌa riyix riqꞌui ri Lokꞌolaj Espíritu y xquixban 
wi bautizar. Queriꞌ rubin ca Riyaꞌ. 17 Wi can ya ri Dios ri xyaꞌo pe ri Lokꞌolaj 
Espíritu pa quiwiꞌ ri winek riꞌ, achiꞌel xuben chukaꞌ chake riyoj z ri kaniman ri Ajaf 
Jesucristo, ¿achique ta cꞌa nubanic riyin chi nkꞌet ruwech ri rusamaj ri Dios? a

18  Y tek ri kachꞌalal ri yecꞌo pa Jerusalem quicꞌaxan chic ka ri xubij 
ri Pedro chique, man cꞌa xechꞌo ta chic apo. Ri kachꞌalal riꞌ niquiyaꞌ cꞌa 
rukꞌij rucꞌojlen ri Dios, y niquibij cꞌa: Ri Dios can xuyaꞌ cꞌa chukaꞌ kꞌij 
chique ri ma ye israelitas ta b riche (rixin) chi nitzolin pe quicꞌuꞌx riqꞌui 
Riyaꞌ, riche (rixin) chi niquil quicꞌaslen riqꞌui, xechaꞌ.

c Hch. 8.1. d Lc. 1.66. e Hch. 9.35; 15.19. f Hch. 13.43; 14.22. g Dt. 10.20. h Hch. 5.14. 
i Hch. 9.11. j Hch. 26.28; 1 P. 4.16. k Hch. 2.17; 13.1; 1 Co. 12.28. l Hch. 21.10. m 2 Co. 
8.12. 

Ye qꞌuiy ri yeniman riche (rixin) ri Jesucristo pan Antioquía
19 Y ri kachꞌalal ri quiquiran el quiꞌ ruma ri tijoj pokonal ri xquikꞌaxaj 

tek xcamisex ri Esteban, c yecꞌo xebe cꞌa pa Fenicia, yecꞌo chukaꞌ xebe cꞌa 
pa Chipre, y yecꞌo xebe cꞌa pan Antioquía, y niquitzijoj cꞌa ri ruchꞌabel ri 
Dios xaxu (xaxe wi) chique ri winek ri can ye israelitas wi. 20 Pero yecꞌo 
chic cꞌa nicꞌaj achiꞌaꞌ ri ye aj pa Chipre y ye aj pa Cirene ri xeꞌapon pan 
Antioquía, y can ma xu (xe) ta wi cꞌa chique ri winek israelitas xquitzijoj 
wi ri lokꞌolaj ruchꞌabel ri Ajaf Jesús ri niyaꞌo colotajic, xa can xquitzijolaꞌ 
cꞌa chukaꞌ chique ri winek ri yechꞌo griego. 21 Ri ruchukꞌaꞌ ri Ajaf Dios 
can cꞌo wi quiqꞌui d ri achiꞌaꞌ riꞌ y rumariꞌ sibilaj ye qꞌuiy winek xeniman 
ri Ajaf. Can xtzolin cꞌa pe quicꞌuꞌx e riqꞌui ri Ajaf Jesucristo.

22  Y ronojel cꞌa riꞌ xapon rutzijol quiqꞌui ri kachꞌalal ri yecꞌo pa tinamit 
Jerusalem. Y ri kachꞌalal riꞌ xquibij cꞌa chare ri Bernabé chi tibe cꞌa pan 
Antioquía. 23  Y tek ri Bernabé xapon, xutzuꞌ chi ri Dios can ruyaꞌon wi 
cꞌa rukꞌaꞌ pa ruwiꞌ ri quisamaj ri kachꞌalal. Rumariꞌ sibilaj xquicot ri 
ránima ri Bernabé, y xerupixabaj cꞌa quinojel chi can ticukeꞌ quicꞌuꞌx 
riqꞌui ri Ajaf Jesucristo, f y chi can riqꞌui ronojel cánima quecꞌojeꞌ riqꞌui. g 
24 Ri Bernabé, jun achi ri can cukul rucꞌuꞌx riqꞌui ri Dios, y can nojnek wi 
chukaꞌ ri ránima riqꞌui ri Lokꞌolaj Espíritu. Riyaꞌ jun utzilaj achi. Y sibilaj 
ye qꞌuiy h winek ri xeniman riche (rixin) ri Ajaf Jesucristo chupan ri kꞌij riꞌ.

25 Y ri Bernabé xbe cꞌa pa tinamit Tarso, i chucanoxic ri Saulo. Y tek xril 
pe, xucꞌom cꞌa pe pan Antioquía. 26  Y chiriꞌ xecꞌojeꞌ wi quiqꞌui ri kachꞌalal. 
Jun junaꞌ cꞌa ri xecꞌojeꞌ quiqꞌui, ruma riyeꞌ xequitijoj sibilaj ye qꞌuiy winek 
riqꞌui ri ruchꞌabel ri Dios. Y ya ri chilaꞌ pan Antioquía ri kas nabey mul 
tek xbix cristianos j chique ri ye tzekelbey riche (rixin) ri Jesucristo.

27 Y chupan cꞌa ri tiempo riꞌ, yecꞌo cꞌa jojun chique ri profetas ri yekꞌalajsan 
ri nibix chique ruma ri Dios, k xeꞌel el pa Jerusalem, y xebe cꞌa pan Antioquía. 
28 Y jun cꞌa chique ri kachꞌalal riꞌ, Agabo l rubiꞌ. Y ruma ri Lokꞌolaj Espíritu can 
xukꞌalajsaj chuwech, rumariꞌ tek xbepaꞌeꞌ pe chiquiwech ri kachꞌalal, y can 
xubij cꞌa chi xtipe na jun nimalaj wayjal pa ruwiꞌ re ruwachꞌulef; y ri nimalaj 
wayjal riꞌ can xbanatej na wi pa rutiempo ri aj kꞌatbel tzij Claudio César. 
29 Y rumariꞌ ri kachꞌalal ri yecꞌo pan Antioquía xquichꞌob cꞌa chi yequitoꞌ 
ri kachꞌalal ri yecꞌo pa Judea, y chiquijujunal niquiyaꞌ cꞌa el ri yecowin 
niquiyaꞌ. m 30 Y can ya cꞌa ri Bernabé y ri Saulo ri xequitek el riche (rixin) 
chi ye riyeꞌ ri xeꞌucꞌuan el ronojel ri xmolotej el riche (rixin) chi yequitoꞌ ri 
kachꞌalal ri niquitij wayjal. Y ronojel cꞌa ri quicꞌuan el ri Bernabé y ri Saulo, 
xbequijachaꞌ cꞌa pa quikꞌaꞌ ri ancianos riche (rixin) ri iglesia pa Judea.

n Mt. 4.21; 10.2. o Ex. 12.8, 11. p Mr. 14.1, 2. q Jn. 19.23. r 2 Co. 1.11; Ef. 6.18. s Hch. 
5.19; He. 1.14. t Sal. 34.7; Is. 37.36; Dn. 6.22. u Sal. 126.1. v Dn. 3.28; 6.22. w 2 Co. 
1.8-10. 

Tek ri Herodes xucamisaj ri Jacobo, y xuyaꞌ ri Pedro pa cárcel

12  1 Ri rey Herodes chupan ri tiempo riꞌ, yecꞌo cꞌa ye caꞌiꞌ oxiꞌ chiquicojol 
ri kachꞌalal ri xeruchop, riche (rixin) chi xeruyaꞌ cꞌa pa tijoj pokonal. 

2 Y can tzan espada xutek wi rucamisaxic ri Jacobo n rachꞌalal ri Juan. 
3 Y ruma ri Herodes xutzꞌet chi ri xuben chare ri Jacobo xa can xka cꞌa 
chiquiwech ri israelitas ri ma quiniman ta ri Jesucristo, riyaꞌ xutek cꞌa chukaꞌ 
ruchapic ri Pedro. Reꞌ xbanatej chupan ri nimakꞌij pascua, tek nitij cꞌa chukaꞌ 
caxlan wey ri xa majun chꞌom (levadura) riqꞌui. o 4 Tek chapatajnek chic cꞌa ri 
Pedro ruma ri Herodes, xutek cꞌa pa cárcel. Y ruma ri Herodes ruchꞌobon chic 
chi cꞌa nikꞌax na ca ri nimakꞌij pascua, p cꞌacꞌariꞌ xtrelesaj pe riche (rixin) chi 
nukꞌet tzij pa ruwiꞌ chiquiwech ri winek, rumariꞌ can ye cajiꞌ cꞌa moc chajinel 
ri xerucusaj riche (rixin) chi niquichajij ri Pedro. Y can ye cajquej q achiꞌaꞌ yecꞌo 
pa jojun moc. 5 Ri Pedro cꞌo cꞌa pa cárcel, y chajin chi utz. Yacꞌa ri kachꞌalal ri 
yecꞌo chiriꞌ pa tinamit, can quichapon cꞌa niquiben orar r pa ruwiꞌ ri Pedro.

Tek ri Pedro xcol pe pa cárcel ruma ri Dios
6  Y can xu (xe wi) chic cꞌa ri junakꞌaꞌ riꞌ nrajoꞌ chi ma napon ri 

ruchꞌobon ri Herodes, chi nrelesaj pe ri Pedro y nukꞌet tzij pa ruwiꞌ 
chiquiwech ri winek. Y ri Pedro ximil cꞌa riqꞌui caꞌiꞌ cadenas y warnek 
chiquicojol ye caꞌiꞌ achiꞌaꞌ ye chajinel. Y chuchiꞌ ri cárcel yecꞌo cꞌa chukaꞌ 
chajinel. 7 Y chiriꞌ pa cárcel xapon cꞌa jun ángel s riche (rixin) ri Ajaf, t y 
sek sek xuben rupan ri cárcel. Ri ángel riꞌ xuchop cꞌa rupox (rucꞌalcꞌaꞌx) 
ri Pedro riche (rixin) chi xucꞌasoj, y xubij chare: Chanin cayacatej. Y ri 
cadenas, ri quiximiben wi ri rukꞌaꞌ ri Pedro, can yacꞌariꞌ xetzak ca. 8  Y ri 
ángel xubij cꞌa chukaꞌ chare ri Pedro: Tachojmirisaj cꞌa el awiꞌ, y tacusaj 
el la axajab. Y tek ruchojmin chic riꞌ ri Pedro, ri ángel xubij chare: 
Taboroꞌ el awiꞌ chupan la akꞌuꞌ, y joꞌ, xchaꞌ ri ángel.

9 Ri Pedro can xutzekelbej cꞌa el ri ángel, pero ma nichꞌobotej ta chuwech, 
wi kas kitzij chi nicol el ruma ri ángel, o xa nachicꞌ. u 10 Ri Pedro y ri ángel 
choj cꞌa xekꞌax el chiquicojol caꞌiꞌ moc chajinel. Y tek xeꞌapon chuwech ri 
puerta ri banon riqꞌui chꞌichꞌ, ri puerta riꞌ can ruyon xjakatej chiquiwech. Y 
riyeꞌ xeꞌel cꞌa el pa bey riche (rixin) ri tinamit, y xebe. Tek ye biyinek chic 
cꞌa jubaꞌ, yacꞌariꞌ tek ri ángel xbe el y xuyaꞌ ca ruyon ri Pedro pa bey. 11 Y 
yacꞌariꞌ tek ri Pedro xchꞌobotej chuwech, y xubij: Wacami cꞌa, xinwetamaj 
chi ri ángel can kitzij wi chi takon pe v ruma ri Ajaf riche (rixin) chi 
xinorucoloꞌ ca w pa rukꞌaꞌ ri Herodes y chuwech ronojel ri quichꞌobon ri 
nuwinak israelitas chi niquiben chuwe, nichaꞌ ka pa ránima.

x Hch. 12.25; 13.5, 13; 15.37; Col. 4.10; 2 Ti. 4.11; Flm. 24; 1 P. 5.13. y Hch. 12.5. z Gn. 

12 Riyaꞌ xuchꞌob na cꞌa achique ri xtuben, y tek xchꞌobotej chuwech, xbe 
chrachoch ri María ri ruteꞌ ri Juan ri nibix chukaꞌ Marcos chare. x Y chupan ri 
jay riꞌ ye qꞌuiy cꞌa kachꞌalal quimolon quiꞌ yetajin chi oración. y 13 Y tek ri Pedro 
xapon cꞌa chrachoch ri María, xsiqꞌuin (xoyon) cꞌa apo pa puerta, y xbeꞌel cꞌa pe 
jun ti kꞌopoj ri Rode rubiꞌ. 14 Ri kꞌopoj riꞌ, ruma xracꞌaxaj chi ya ri Pedro ri nisiqꞌuin 
(noyon) apo pa puerta, sibilaj xquicot. Xa yacꞌa chi ma xujek ta ca ri puerta 
chuwech ri Pedro, y junanin (anibel) xbe pa jay chubixic chi ri Pedro yariꞌ ri 
nisiqꞌuin (noyon) apo ri pa puerta. 15 Yacꞌa ri quimolon quiꞌ pa jay ma xquinimaj ta 
ri xberubij ri Rode chique. Xa xquibij chare: Xa xachꞌujer laꞌ. Y ri ti kꞌopoj riꞌ nubij 
cꞌa chi can ya wi ri Pedro ri xracꞌaxaj ca. Y riyeꞌ xa xquibij chic chare: Riꞌ xa ma ya 
ta ri Pedro ri xawacꞌaxaj ca, riꞌ ya ri ángel chajiy riche (rixin), z xechaꞌ chare.

16 Yacꞌa ri Pedro can cꞌa nutij na rukꞌij chi nisiqꞌuin (noyon) apo pa puerta. Yacꞌa 
tek xquijek ri puerta, xquitzꞌet cꞌa chi can ya wi ri Pedro. Rumariꞌ riyeꞌ can xquimey, 
y xquichop xewolol chiquiwech. 17 Pero riyaꞌ xuben cꞌa retal riqꞌui ri rukꞌaꞌ riche 
(rixin) chi ma quewolol ta chic. Y xuchop rutzijoxic chique ri xuben ri Ajaf Dios 
riche (rixin) chi xrelesaj pe pa cárcel, y xubij chukaꞌ chique chi tiquiyaꞌ rutzijol 
chique ri Jacobo a y ri nicꞌaj chic kachꞌalal. Y riyaꞌ xel cꞌa el y xbe pa jun chic lugar.

18 Y yacꞌa tek xseker ri rucaꞌn kꞌij, ri achiꞌaꞌ ye chajinel xechꞌujer, man cꞌa 
niquil ta achique niquiben, ruma ri Pedro man cꞌo ta chic chiriꞌ. 19 Y ri Herodes 
xutek cꞌa rucanoxic ri Pedro, yacꞌa ri achiꞌaꞌ ri xebe chucanoxic, ma xbequilaꞌ ta 
pe. Yacꞌariꞌ tek ri Herodes ri aj kꞌatbel tzij, xerusiqꞌuij (xeroyoj) ri achiꞌaꞌ ri yecꞌo 
ca chi chajinel, y tek ye paꞌel chic cꞌa apo chuwech, xucꞌutuj cꞌa chique chi 
achique xuben ri Pedro. Y ruma ri majun etamayon ta, xubij chi quecamisex ri 
ye chajinel riꞌ. Y ri Herodes xel cꞌa el ri pa Judea, y xbecꞌojeꞌ pa Cesarea.

Tek xcom ri Herodes
20 Ri rey Herodes can royowal cꞌa chique ri aj Tiro y ri aj Sidón. Pero ri aj Tiro 

y ri aj Sidón xquiyaꞌ cꞌa chiquiwech riche (rixin) chi yebe riqꞌui ri Herodes. Y 
xquibochiꞌij cꞌa ri jun ri nisamej riqꞌui ri Herodes ri Blasto rubiꞌ, riche (rixin) chi 
yerucꞌuaj cꞌa chuwech ri rey y xtiquichojmirisaj chiquiwech chi tiqꞌuis chiriꞌ ri 
oyowal, ruma ya ri chiriꞌ pan Israel ntel wi el ri nitij ri pa caꞌiꞌ tinamit, ri pa tinamit 
Tiro y ri pa Sidón. 21 Y xbix cꞌa jun kꞌij tek xtichojmirisex riꞌ. Y tek xapon ri kꞌij, ri 
rey Herodes can xerucusaj cꞌa el ri tziek ri can yerucusaj wi jun rey. Xbetzꞌuyeꞌ 
pe ri pa ruchꞌacat chiriꞌ pa kꞌatbel tzij, y xbechꞌo cꞌa pe chiquiwech ri winek ri 
quimolon quiꞌ chiriꞌ. 22 Y ri winek can niquirek cꞌa quichiꞌ yechꞌo apo, y niquibij: La 
nichꞌo pe can achiꞌel ruchꞌabel Dios y ma ruchꞌabel ta achi, xechaꞌ cꞌa apo. b

23 Jun ruꞌángel ri Ajaf can chupan cꞌa ri hora riꞌ xuben cꞌa chare ri Herodes 
chi xka chi jun yabil, ruma chi xa ya riyaꞌ ri xucꞌul rukꞌij y xa ma xuyaꞌ ta 
rukꞌij rucꞌojlen ri Dios. c Ri Herodes xtij cꞌa cuma jut, y yariꞌ ri xcamisan el.

d Is. 55.11. e Hch. 11.29, 30. f Neh. 12.12. g Hch. 11.22. h Nm. 8.14. i Mt. 9.38. 
j Hch. 4.36. k Hch. 12.25. l Ex. 22.18; Lv. 20.6; Dt. 18.10. m 2 Ti. 3.8. 

24 Y ri ruchꞌabel ri Dios xbe cꞌa rubixic chi nej chi nakaj, y ye qꞌuiy cꞌa 
winek ri yeniman d riche (rixin).

25 Y tek ri Bernabé y ri Saulo quijachon chic ca ronojel ri quitakon pe 
ri kachꞌalal aj pan Antioquía pa quikꞌaꞌ ri ancianos e riche (rixin) ri iglesia 
pa Jerusalem, xetzolin chic pan Antioquía y xquicꞌuaj el ri Juan ri nibix 
chukaꞌ Marcos chare. f

Tek ri Bernabé y ri Saulo nabey mul xeꞌel chutzijoxic ri ruchꞌabel ri Dios

13  1 Y chiquicojol ri kachꞌalal ri niquimol quiꞌ pa rubiꞌ ri Dios pan 
Antioquía, yecꞌo cꞌa profetas ri yekꞌalajsan ri nibix chique ruma 

ri Dios, y yecꞌo chukaꞌ tijonel ri yetijon quiche (quixin) ri kachꞌalal 
chupan ri ruchꞌabel ri Dios, achiꞌel ri Bernabé, g ri Simón ri nibix chukaꞌ 
Niger chare, ri Lucio ri aj Cirene, ri Manaén ri xqꞌuiytisex junan riqꞌui 
ri Herodes ri xkꞌato tzij chiriꞌ pa Galilea, y ri Saulo. 2  Y jun kꞌij, tek man 
cꞌa ye waynek ta riche (rixin) chi niquiyaꞌ rukꞌij ri Ajaf Dios, ri Lokꞌolaj 
Espíritu xubij cꞌa chique ri kachꞌalal riꞌ: Ri Bernabé y ri Saulo can ye 
nusiqꞌuin (woyon) riche (rixin) chi cꞌo jun samaj niquiben. Rumariꞌ can 
queꞌijachaꞌ ca h riche (rixin) chi yebe chubanic ri samaj riꞌ, i xchaꞌ.

3  Y ri kꞌij cꞌa tek can quibanon chi ma ye waynek ta riche (rixin) chi 
niquiben orar, yacꞌariꞌ tek xquiyaꞌ quikꞌaꞌ pa quiwiꞌ ri Bernabé y ri Saulo, 
riche (rixin) chi yebe chubanic ri samaj ri rubin ca ri Lokꞌolaj Espíritu.

Tek ri Bernabé y ri Saulo xquitzijoj ri ruchꞌabel ri Dios pa Chipre
4 Y can yacꞌariꞌ tek ri Bernabé y ri Saulo xetak el ruma ri Lokꞌolaj Espíritu. 

Rumariꞌ riyeꞌ xebe pa Seleucia. Y chiriꞌ xeꞌoc el pa jun barco riche (rixin) 
chi xekꞌax apo pa Chipre. j 5 Y tek yecꞌo chic pa tinamit Salamina ri chiriꞌ pa 
rucuenta ri Chipre, xquichop cꞌa rutzijoxic ri ruchꞌabel ri Dios ri pa tak jay ri 
can riche (rixin) wi chi ri israelitas niquimol quiꞌ riche (rixin) chi niquicꞌaxaj 
ri ruchꞌabel ri Dios. Ri Bernabé y ri Saulo quicꞌuan cꞌa el ri Juan k riche (rixin) 
chi yerutoꞌ chubanic ri samaj. 6 Ri Chipre jun cꞌa ti ruwachꞌulef ri pa yaꞌ cꞌo 
wi. Rumariꞌ, tek ri Bernabé, ri Saulo y ri Juan xeꞌapon ri jucꞌan chic ruchiꞌ ri ti 
ruwachꞌulef riꞌ, xeꞌapon cꞌa ri pa tinamit Pafos. Y chupan ri tinamit riꞌ cꞌo cꞌa 
jun achi israelita ri Barjesús rubiꞌ, y nibix chukaꞌ Elimas chare, jun achi aj itz, l 
ri rupoꞌon anej riꞌ chi jun profeta. 7 Y ri aj itz riꞌ nisamej riqꞌui ri Sergio Paulo 
ri aj kꞌatbel tzij chiriꞌ, jun achi ri can cꞌo runaꞌoj. Ri Sergio Paulo ri aj kꞌatbel 
tzij xutek cꞌa quisiqꞌuixic (coyoxic) ri Bernabé y ri Saulo, ruma nrajoꞌ nracꞌaxaj 
ri ruchꞌabel ri Dios. 8 Pero ri Elimas ri achi aj itz can cꞌo ta xrajoꞌ chi xukꞌet m 
ruwech ri chꞌabel ri niquitzijoj ri Pablo y ri Bernabé, riche (rixin) chi ri aj 
kꞌatbel tzij man ta nunimaj ri Jesucristo. 9 Yacꞌariꞌ tek ri Saulo, ri nibix chukaꞌ 

n Hch. 4.8. o Jn. 8.44; 1 Jn. 3.8. p Ex. 9.3; 1 S. 5.6, 9, 11; Job 19.21; Sal. 32.4; 38.2; 39.10, 
11. q 2 R. 6.18. r Hch. 12.12. s Hch. 9.20; 17.1, 2. t Hch. 15.21. u Lc. 4.17. v Hch. 
12.17. w Ex. 1.1, 7, 12. x Ex. 13.14, 16; Dt. 7.6-8. y Ex. 16.35. z Dt. 7.1. a Jos. 14.1, 2. 
b Jue. 2.16. 

Pablo chare, can nojnek cꞌa ri ránima riqꞌui ri Lokꞌolaj Espíritu. n Riyaꞌ xutzuꞌ 
xutzuꞌ ri achi aj itz, 10 y xubij chare: Riyit xa nojnek ri awánima riqꞌui ronojel 
ruwech kꞌoloj y riqꞌui ronojel ruwech etzelal. Xa yit jun ralcꞌual ri itzel winek, o 
ruma nawetzelaj ronojel ri xa utz. ¿La can ma xtayaꞌ ta cami ca chi nasukꞌ ri 
chojmilaj bey riche (rixin) ri Ajaf Dios? 11 Wacami cꞌa, ri Ajaf Dios xtuyaꞌ pe 
rucꞌayewal pan awiꞌ. p Xcamoyir, y xtikꞌax cꞌa jun tiempo ri ma xtatzꞌet ta 
ruwech ri kꞌij. Y can xu (xe) wi cꞌa xubij queriꞌ ri Pablo, can yacꞌa chukaꞌ riꞌ tek 
ma xtzuꞌun ta q chic ri achi aj itz. Rumariꞌ riyaꞌ nucanoj cꞌa jun ri niyuken ta 
chukꞌaꞌ, ruma xmakeꞌ pa kꞌekuꞌm. 12 Tek ri Sergio Paulo ri aj kꞌatbel tzij xutzꞌet 
ri xbanatej, xumey ri ruchꞌabel ri Ajaf. Y riyaꞌ can ya cꞌa kꞌij riꞌ tek xunimaj.

Tek ri Pablo y ri Bernabé xquitzijoj ri ruchꞌabel ri Dios 
pa tinamit Antioquía ri cꞌo pa rucuenta ri Pisidia

13 Y ri Pablo y ri rachibil xquiyaꞌ cꞌa ca ri tinamit Pafos. Xeꞌoc cꞌa el chupan 
jun barco riche (rixin) chi xebe pa tinamit Perge ri cꞌo pa rucuenta ri Panfilia. 
Yacꞌa ri Juan r xeruyaꞌ ca ri rachibil y xtzolin pa Jerusalem. 14 Y tek ri Pablo 
y ri Bernabé ye kꞌaxnek chic el ri pa Perge, xebe cꞌa pa jun chic tinamit ri 
Antioquía chukaꞌ rubiꞌ. Y ri tinamit riꞌ pa rucuenta ri Pisidia cꞌo wi. Y chupan 
cꞌa ri uxlanibel kꞌij, riyeꞌ xebe cꞌa pa jun jay ri kas nicꞌut wi ri ruchꞌabel ri 
Dios, s y xebetzꞌuyeꞌ cꞌa. 15 Yacꞌa tek xsiqꞌuix yan ka ruwech ri ley riche (rixin) 
ri Moisés t y ri ye quitzꞌiban ca ri profetas u ri xekꞌalajsan ri ruchꞌabel ri Dios 
ojer ca, ri principaliꞌ chupan ri jay riꞌ cꞌo cꞌa jun ri xquitek apo riqꞌui ri Pablo 
y ri Bernabé, riche (rixin) chi xberubij chique: Wachꞌalal, wi cꞌo cꞌa jun chiwe 
riyix ri nrajoꞌ nubij caꞌiꞌ oxiꞌ chꞌabel riche (rixin) chi nuyaꞌ jun pixabanic 
chique ri quimolon quiꞌ waweꞌ, xa utz chi nubij, xchaꞌ ri xapon quiqꞌui.

16  Y ri Pablo can yacꞌariꞌ xpaꞌeꞌ anej, y xuben apo retal v riqꞌui rukꞌaꞌ chi 
majun chic tichꞌo, y xuchop cꞌa rubixic chique:

Tiwacꞌaxaj riyix wech aj Israel y chukaꞌ riyix ri can nixibij iwiꞌ chi yixmacun 
chuwech ri Dios; tiwacꞌaxaj cꞌa re xtinbij chiwe: 17 Ri ka-Dios riyoj israelitas 
can xeruchaꞌ cꞌa ri ye katiꞌt kamamaꞌ ri xecꞌojeꞌ ojer ca, y xuben cꞌa chique chi 
xeꞌoc jun nimalaj tinamit tek can cꞌa yecꞌo na chiriꞌ pan Egipto, w ruwachꞌulef 
ri xa ma quiche (quixin) ta riyeꞌ. Ri Dios can riqꞌui cꞌa ri ruchukꞌaꞌ xerelesaj pe 
chiriꞌ. x 18 Y jubaꞌ ma cawinek junaꞌ y ri xecꞌojeꞌ pa desierto, y ri Dios sibilaj xucochꞌ 
ronojel ri xquibanalaꞌ. 19 Y xuben chukaꞌ chi ri pa ruwachꞌulef Canaán xeqꞌuis ri 
winek quiche (quixin) wukuꞌ tinamit, z y ri culef ri winek riꞌ xuyaꞌ ca pa quikꞌaꞌ 
ri ye katiꞌt kamamaꞌ. a 20 Cꞌacꞌariꞌ xeruyaꞌ aj kꞌatbel tzij pa quiwiꞌ ri nibix jueces b 
chique. Y cajiꞌ cꞌa ciento junaꞌ riqꞌui nicꞌaj, xekꞌato tzij pa quiwiꞌ ri ye katiꞌt 

c 1 S. 8.5. d 1 S. 13.13, 14; Os. 13.10, 11. e Ro. 1.3. f Jn. 1.27. g Jn. 8.28; 15.21; 16.3; 
Hch. 3.17. h 1 Co. 2.8. i Lc. 23.22, 23. j Jn. 19.28, 30, 36, 37. k Lc. 23.53. l Hch. 
2.24, 32; He. 13.20. m Hch. 1.3; 1 Co. 15.5-7. n Gn. 12.3. 

kamamaꞌ y ya cꞌa ri Samuel ri ruqꞌuisbel juez ri xcꞌojeꞌ. Y riyaꞌ jun cꞌa chukaꞌ 
chique ri profetas ri xekꞌalajsan ri ruchꞌabel ri Dios. 21 Yacꞌa ri katiꞌt kamamaꞌ 
xquicꞌutuj rey riche (rixin) chi nikꞌato tzij pa quiwiꞌ. c Y ri Dios can xuyaꞌ wi cꞌa 
jun rey pa quiwiꞌ ri xubiniꞌaj Saúl, ri rucꞌajol jun achi ri Cis rubiꞌ. Ri rey Saúl 
cawinek junaꞌ cꞌa xkꞌato tzij pa quiwiꞌ ri katiꞌt kamamaꞌ. Y riyaꞌ jun chique ri ye 
riy rumam ca ri Benjamín. 22 Y tek ri Dios xrelesaj ri kꞌatbel tzij pa rukꞌaꞌ ri Saúl, 
pa rukꞌaꞌ cꞌa ri David xuyaꞌ wi ri kꞌatbel tzij riche (rixin) chi xoc rey. d Ri Dios can 
xubij cꞌa chrij ri rey David: Riyin ntzꞌet chi ri David ri rucꞌajol ri Isaí, riyaꞌ jun 
achi ri can nika wi chinuwech, ruma can xtuben wi ri nrajoꞌ ri wánima, xchaꞌ ri 
Dios. 23 Y riqꞌui jun chique ri ye riy rumam ca ri rey David ri xalex wi ri Jesús, e 
can achiꞌel ri tzujun (sujun) pe ruma ri Dios, riche (rixin) chi yojrucol riyoj 
israelitas. 24 Y tek cꞌa ma jane toka ri Jesús, ri Juan ri Bautista xukꞌalajsaj cꞌa 
chique ri kech aj Israel chi titzolin pe quicꞌuꞌx riqꞌui ri Dios, y queban bautizar. 
25 Yacꞌa tek ri Juan xa napon yan chuwech ri camic, riyaꞌ xubij: ¿Yin achique cꞌa 
riyin, nichꞌob riyix? Ruma ma yin ta riyin ri Cristo. Ruma ri Cristo cꞌa ma jane 
tuchop samaj chicojol, y can sibilaj nim rukꞌij. Y riyin ma yin rucꞌamon ta (ma 
takal ta chuwij) chi nquir ri ruximbel ruxajab f chraken Riyaꞌ, xchaꞌ cꞌa.

26  Riyix wech aj Israel, ri can yoj riy rumam ca ri katataꞌ Abraham 
ri xcꞌojeꞌ ojer ca, y riyix ri ma yix israelitas ta, ri can nixibij iwiꞌ chi 
yixmacun chuwech ri Dios, nbij cꞌa chiwe, chi ri ruchꞌabel ri Dios, ri 
can nichꞌo cꞌa chrij ri colotajic, can iwuche (iwixin) cꞌa riyix tek yaꞌon 
pe. 27 Y reꞌ xa ruma chi ri winek ri yecꞌo pa Jerusalem y ri principaliꞌ 
chukaꞌ ri yecꞌo chiquicojol, can ma xquetamaj ta achique riꞌ ri Jesús, g 
ni ma xchꞌobotej ta chiquiwech h ri nubij ri ruchꞌabel ri Dios ri tzꞌibatal 
ca cuma ri profetas ojer ca, ri nisiqꞌuix pa ronojel uxlanibel kꞌij ri 
pa tak jay ri kas nicꞌut wi ri ruchꞌabel ri Dios. Rumariꞌ, tek xquibij 
riyeꞌ chi ticamisex ri Jesús, can yecꞌa riyeꞌ ri xebano chi kitzij xbeꞌel 
ri nubij chupan ri ruchꞌabel ri Dios. 28  Yacꞌa ri winek y ri principaliꞌ, 
astapeꞌ majun rumac ri Jesús xquil riche (rixin) chi nicamisex, riyeꞌ 
xquicꞌutuj chare ri aj kꞌatbel tzij ri Pilato rubiꞌ, chi ticamisex. i 29 Y tek 
banatajnek chic cꞌa ronojel ri tzꞌibatal ca chupan ri ruchꞌabel ri Dios ri 
xtiban chare ri Jesús, j cꞌacꞌariꞌ yecꞌo ri xebekasan pe chuwech ri crusin 
cheꞌ, y xbequimukuꞌ ca. k 30  Yacꞌa ri Dios xucꞌasoj ri Jesús chiquicojol ri 
caminakiꞌ. l 31 Y qꞌuiy cꞌa kꞌij ri Jesús xucꞌutulaꞌ riꞌ chiquiwech m ri junan 
xeꞌel el riqꞌui chiriꞌ pa Galilea riche (rixin) chi xebe pa Jerusalem. Y 
yecꞌa riyeꞌ riꞌ ri xetzꞌeto y xekꞌalajsan ri Jesús chique ri winek.

32  Y riyoj, can ya cꞌa ri rutzujun (rusujun) ri Dios chique ri ye katiꞌt 
kamamaꞌ ri ojer ca, ya cꞌa riꞌ ri nikayaꞌ rutzijol chiwe n y riꞌ ya ri lokꞌolaj 

o Sal. 2.7. p Is. 55.3. q Sal. 16.10. r Jer. 31.34; Dn. 9.24. s Is. 53.11; Ga. 2.16. t Hab. 
1.5. u He. 12.15; 1 P. 5.12. 

chꞌabel ri niyaꞌo colotajic. 33  Ruma xa can cꞌa ya re chkawech riyoj, ri 
yoj quiy quimam ca ri xbanatej wi ri rutzujun (rusujun) ca ri Dios. Riyaꞌ 
xuben cꞌa chi xbecꞌastej pe ri Jesús, can achiꞌel wi ri nubij chupan ri rucaꞌn 
Salmo: Yit cꞌa riyit ri Nucꞌajol. Rumariꞌ wacami nyaꞌ acꞌaslen, o nichaꞌ cꞌa. 
34 Y ri ruchꞌabel ri Dios nubij cꞌa chukaꞌ: Ri utzil ri ntzujun (nsujun) chare 
ri rey David, can kitzij wi, y can nyaꞌ chukaꞌ chiwe riyix, p nichaꞌ. Queriꞌ 
xubij ri Dios riche (rixin) chi nucꞌut chkawech chi ri Jesús can xcꞌasox wi 
ruma ri Dios chiquicojol ri caminakiꞌ, y man cꞌa xticom ta chic.

35 Y nubij cꞌa chukaꞌ chupan ri wuj Salmos rubiꞌ: Man cꞌa xtayaꞌ ta kꞌij 
chi ri ruchꞌacul ri Lokꞌolaj Acꞌajol nikꞌey, q nichaꞌ cꞌa. 36  Pero ri David, tek 
xa can ruqꞌuison chic ca rubanic ri samaj ri yaꞌon pe chare ruma ri Dios 
riche (rixin) chi nuben chiquicojol ri ruwinak, xcom, y xbemuk ca ri 
acuchi (achique) ye mukun wi ri ye ratiꞌt rumamaꞌ. Y xkꞌey cꞌa. 37 Yacꞌa ri 
ruchꞌacul ri Jesús ma xkꞌey ta, ruma ri Dios can xucꞌasoj wi el chiquicojol 
ri caminakiꞌ. 38  Rumacꞌariꞌ wech aj Israel, tiwetamaj cꞌa chi xaxu (xaxe 
wi) ruma ri Jesús tek nitzijox chiwe chi cꞌo cuybel mac. r Y yariꞌ ri 
nikakꞌalajsaj chiwech. 39 Ruma ri ley riche (rixin) ri Moisés ma xcowin 
ta xuben chake chi majun kamac yojtzꞌetetej ruma ri Dios. Pero quinojel 
cꞌa ri xqueniman riche (rixin) ri Jesús, xquetzꞌetetej cꞌa ruma ri Dios chi 
majun quimac. s 40 Can tichajij cꞌa iwiꞌ, chi man ta pan iwiꞌ riyix xtika 
wi ri quitzꞌiban ca ri profetas ri xekꞌalajsan ri ruchꞌabel ri Dios ojer ca. 
Chupan ri ye quitzꞌiban ca riyeꞌ, ri Dios nubij:
 41 Riyix ri yixetzelan ri nuchꞌabel, titzuꞌ cꞌa ri nimalaj rucꞌayewal ri 

nika pe pan iwiꞌ, y quixqꞌuis cꞌa,
ruma ri nimalaj rucꞌayewal ri xtinyaꞌ pan iwiꞌ, can riche (rixin) cꞌa 

chi nitij sibilaj pokon.
Yacꞌa riyix, can ma xtinimaj ta, astapeꞌ cꞌo jun ri niyaꞌo rutzijol 

chiwe. t
Queriꞌ rubin ca ri Dios, xchaꞌ ri Pablo.

42  Y yacꞌa tek ri Pablo y ri Bernabé xeꞌel pe chiriꞌ pa jay ri kas nicꞌut 
wi ri ruchꞌabel ri Dios, yacꞌariꞌ tek ri winek ri ma ye israelitas ta xquibij 
cꞌa chique: Nikacꞌutuj cꞌa jun utzil chiwe chi yixpe chic kiqꞌui ri wukbix 
(kubix) apo riche (rixin) chi noꞌitzijoj chic jun bey chkawech ri chꞌabel ri 
icꞌamom pe, xechaꞌ.

43 Y tek ri winek ri quimolon quiꞌ chiriꞌ xquiquiraj cꞌa el quiꞌ, ye qꞌuiy cꞌa 
ri xetzekelben el quiche (quixin) ri Pablo y ri Bernabé. Yecꞌo cꞌa israelitas, 
y yecꞌo cꞌa ri xa ma ye israelitas ta ri can niquiben chukaꞌ ri nubij ri ley 
riche (rixin) ri Moisés, ruma can niquiyaꞌ rukꞌij ri Dios. Y ri Pablo y ri 
Bernabé xquibij cꞌa chique, chi can ticukeꞌ quicꞌuꞌx riqꞌui ri rutzil ri Dios. u

44 Y chupan cꞌa ri uxlanibel kꞌij ri jun chic semana, xa jubaꞌ ma 
quinojel ri winek ri yecꞌo chiriꞌ pa tinamit ri xquimol quiꞌ riche (rixin) 
chi niquicꞌaxaj ri ruchꞌabel ri Dios. 45 Rumacꞌariꞌ, ri winek israelitas ri ma 
niquinimaj ta ri Jesús, tek xquitzꞌet chi ye qꞌuiy winek ri xeꞌapon, sibilaj 
itzel xquinaꞌ, y riche (rixin) chi niquikꞌet ruwech ri tzij ri nubij ri Pablo, 
niquibij cꞌa chi xa ma ya ta ri kitzij nubij ri Pablo, y niquiyokꞌolaꞌ v cꞌa. 46  Y 
ri Pablo y ri Bernabé man cꞌa xquixibij ta quiꞌ chiquiwech riche (rixin) chi 
xquibij chique: Can rajawaxic cꞌa chi nabey w na chiwe riyix ri yix kech aj 
Israel nokabij wi ri ruchꞌabel ri Dios, pero riyix xa ma nika ta chiwech. Y 
riqꞌui riꞌ can nikꞌalajin cꞌa chi ma rucꞌamon ta chiwe riyix ri cꞌaslen riche 
(rixin) xtibe kꞌij xtibe sek. Rumariꞌ quiqꞌui ri winek ri ma ye israelitas ta x 
ri yojbe wi. 47 Ruma quecꞌareꞌ rubin ri Ajaf Dios chake:

Yit nuyaꞌon cꞌa riche (rixin) sakil quiche (quixin) ri winek ri ma ye 
israelitas ta.

Y awuma riyit xtiquil ta ri colotajic ri winek ri yecꞌo pa ronojel re 
ruwachꞌulef. y

48 Y tek ri winek ri ma ye israelitas ta xquicꞌaxaj cꞌa ri chꞌabel ri xbix ka, 
can xequicot cꞌa pa cánima, y xquiyaꞌ cꞌa rukꞌij rucꞌojlen z ri ruchꞌabel ri Ajaf 
Dios. Y can xquinimaj cꞌa quinojel ri cꞌo chi niquil na ri cꞌaslen riche (rixin) 
xtibe kꞌij xtibe sek. 49 Y ri ruchꞌabel ri Ajaf Dios xbe cꞌa rutzijoxic pa ronojel 
ri ruwachꞌulef riꞌ. 50 Yacꞌa ri winek israelitas ri ma niquinimaj ta ri Jesús, 
xequitakchiꞌij ri ixokiꞌ ri ma ye israelitas ta, ixokiꞌ ri can niquiyaꞌ wi rukꞌij 
ri Dios y can cꞌo chukaꞌ quikꞌij. Y xequitakchiꞌij chukaꞌ ri achiꞌaꞌ ri cꞌo quikꞌij 
chiquicojol ri winek, riche (rixin) chi yecokotaj el ri Pablo y ri Bernabé chiriꞌ 
chupan ri quiruwachꞌulef. Y can queriꞌ wi xquiben el chique. a 51 Rumariꞌ riyeꞌ 
xquitotaj (xquiquiraj) cꞌa ca ri pokolaj ri cꞌo chicaken chiquiwech ri winek, 
riche (rixin) chi queriꞌ tiquetamaj chi ma utz ta ri yetajin chubanic. b Y riyeꞌ 
xebe cꞌa pa jun chic tinamit ri Iconio rubiꞌ. 52  Y quinojel cꞌa ri can ye kachꞌalal 
chic ri yecꞌo chiriꞌ pa tinamit Antioquía ri cꞌo pa rucuenta ri Pisidia, can 
nojnek wi cꞌa ri cánima riqꞌui quicoten c y riqꞌui ri Lokꞌolaj Espíritu.

Tek ri Pablo y ri Bernabé xecꞌojeꞌ pa tinamit Iconio

14  1 Tek ri Pablo y ri Bernabé xeꞌapon cꞌa ri pa tinamit Iconio, riyeꞌ xeꞌapon 
cꞌa pa jun jay ri kas nicꞌut wi ri ruchꞌabel ri Dios. Y ri ruchꞌabel ri Dios 

ri xquibij riyeꞌ chique ri winek, can xuben cꞌa chique chi sibilaj ye qꞌuiy ri 
xquinimaj ri Jesucristo. Yecꞌo cꞌa israelitas d y yecꞌo cꞌa chukaꞌ ri ma ye israelitas 
ta ri xeniman. 2 Yacꞌa ri israelitas ri ma xquinimaj ta, yequetzelaj ri xeniman ri 
Ajaf Jesucristo. Rumariꞌ riyeꞌ xequitakchiꞌij e ri ma ye israelitas ta, riche (rixin) 

chi queriꞌ quequetzelaj ri kachꞌalal ri xeniman ri Ajaf Jesucristo. 3 Rumariꞌ ri 
Pablo y ri Bernabé cꞌa xecꞌojeꞌ na cꞌa qꞌuiy kꞌij quiqꞌui ri kachꞌalal. Y ruma can 
quicukuban quicꞌuꞌx riqꞌui ri Ajaf Jesucristo, rumariꞌ can majun cꞌa xibinriꞌil 
quiqꞌui riche (rixin) chi niquitzijoj ri ruchꞌabel ri Dios chique ri winek, chꞌabel 
ri nikꞌalajsan ri rutzil ri Dios. Y ri Dios can nukꞌalajsaj cꞌa chiquiwech ri winek, 
chi ri niquibij ri Pablo y ri Bernabé can ye kitzij wi. Y rumariꞌ yequibanalaꞌ cꞌa 
qꞌuiy milagros. f 4 Rumariꞌ ri tinamit caꞌiꞌ cꞌa rubanon, ruma nicꞌaj yecꞌo quiqꞌui 
ri israelitas ri ma quiniman ta, y ri nicꞌaj chic yecꞌo quiqꞌui ri apóstoles. 5 Y yacꞌa 
tek ri winek israelitas riꞌ y chukaꞌ ri ma ye israelitas ta y ri ye aj kꞌatbel tak tzij 
quiyaꞌon chiquiwech chi niquiyaꞌ (niquitzek) el quiqꞌuix ri Pablo g y ri Bernabé, y 
hasta xquequicamisaj chi abej, 6 ri Pablo y ri Bernabé xa xquinabej ri achique 
chꞌobon chiquij. Rumariꞌ riyeꞌ xquewalaꞌ el quiꞌ riche (rixin) chi xebe cꞌa pa 
Listra y cꞌa pa Derbe, ri tinamit ri yecꞌo pa rucuenta ri Licaonia. Chukaꞌ xebe pa 
ronojel lugar ri yecꞌo pe chiquinakajal ri caꞌiꞌ tinamit riꞌ. 7 Riyeꞌ ya cꞌa ri pa tak 
tinamit y ri pa tak lugar riꞌ xquitzijoj wi ri lokꞌolaj chꞌabel ri niyaꞌo colotajic.

Tek ri Pablo xcꞌak chi abej pa tinamit Listra
8  Y ri chiriꞌ pa tinamit Listra, cꞌo cꞌa jun achi ri can pa ralaxic pe chi 

ma nicowin ta nibiyin. h Can majun bey cꞌa biyinek ta jubaꞌ. Y ri achi 
cꞌa riꞌ tzꞌuyul chiriꞌ. 9 Riyaꞌ nracꞌaxaj cꞌa ri ntajin chubixic ri Pablo. Y ri 
Pablo xutzꞌet cꞌa chi ri achi riꞌ can rucukuban wi rucꞌuꞌx riqꞌui ri Dios 
riche (rixin) chi nicꞌachojsex. 10 Rumariꞌ ri Pablo can riqꞌui ruchukꞌaꞌ 
xchꞌo chare ri achi, y xubij chare: Cayacatej y capaꞌeꞌ choj. Y ri achi can 
yacꞌariꞌ xropin y xuchop nibiyin el. i 11 Tek ri winek xquitzꞌet ri xuben ri 
Pablo, ri winek xechꞌo cꞌa pa licaónica, ri quichꞌabel riyeꞌ. Y can riqꞌui cꞌa 
quichukꞌaꞌ xquibilaꞌ pa quichꞌabel: Re yekatzꞌet wacami xa can ye ri ka-
dios j ri ye kajnek pe chkacojol, quibanon pe ye achiꞌel achiꞌaꞌ.

12  Niquibilaꞌ cꞌa chi ri Bernabé yariꞌ ri dios ri rubiniꞌan Júpiter, y ri Pablo 
yariꞌ ri dios ri rubiniꞌan Mercurio, ruma ya riyaꞌ ri ucꞌuayon ri chꞌabel. 13 Y 
ri Júpiter ri qui-dios ri winek riꞌ, cꞌo cꞌa rachoch cꞌa chuchiꞌ el ri tinamit, y 
can cꞌo cꞌa jun sacerdote ri nisamej chrij. Ri sacerdote riꞌ cꞌa pa tak puertas 
cꞌa xerucꞌuaj wi ri wáquix ri ye wikon pe riqꞌui cotzꞌiꞌj. Riyaꞌ y ri winek 
nicajoꞌ cꞌa niquiyaꞌ quikꞌij ri Pablo y ri Bernabé, rumariꞌ tek ye quicꞌamalon 
pe ri wáquix riche (rixin) chi yequicamisaj. 14 Pero tek ri apóstol Bernabé y 
ri apóstol Pablo xquinabej ri niquichꞌob ri winek, riyeꞌ xkꞌaxo ri cánima, y 
rumariꞌ riyeꞌ xquiretzelaꞌ (xquitzerelaꞌ) ri quitziak ri quicusan. Y can yacꞌariꞌ 
tek xeꞌoc chiquicojol ri winek, y niquibilaꞌ cꞌa chique: 15 ¿Achique ruma tek 
riyix niben quereꞌ? Riyoj xa yoj winek achiꞌel riyix, y yoj petenak iwuqꞌui 
riche (rixin) chi nokabij chiwe chi queꞌiyaꞌ ca ri xa majun quejkalen, k 

achiꞌel re yixtajin chubanic, y tinimaj cꞌa ri cꞌaslic Dios ri banayon ronojel. l 
Ri banayon ri caj y ri yecꞌo chuwech, ri banayon re ruwachꞌulef y ri yecꞌo 
chuwech, ri banayon ri mar y ri yecꞌo chupan. 16 Y astapeꞌ ri ojer ca, ri Dios 
majun xuben m chique ri winek ri ma ye israelitas ta, chi xequicꞌualaꞌ ri 
itzel bey ri xka chiquiwech riyeꞌ, 17 pero ri Dios can rukꞌalajsan wi cꞌa riꞌ n 
chiquiwech riyeꞌ y chkawech konojel ri yoj winek, ruma can nuyaꞌ wi pe 
job o pa kawiꞌ y nuben chare ri ticoꞌn chi nuyaꞌ utzilaj cosecha. Y can nuyaꞌ 
cꞌa pe ronojel ri nikatij, riche (rixin) chi queriꞌ niquicot ri kánima. Can 
ruyaꞌon wi pe rutzil pa kawiꞌ konojel, xechaꞌ chique.

18  Y astapeꞌ ri Pablo y ri Bernabé xquibij queriꞌ chique, can cꞌarunaj 
xecowin xquiben chique ri winek chi ma xequicamisaj ta ri wáquix chi 
niquiyaꞌ quikꞌij riyeꞌ.

19 Y chiriꞌ pa tinamit Listra yecꞌo cꞌa israelitas p ri ye aponak. Ri israelitas 
cꞌa riꞌ ye petenak cꞌa pa tinamit Antioquía y pa tinamit Iconio. q Y ri israelitas 
riꞌ xequitakchiꞌij ri winek aj chiriꞌ pa Listra, y can xecowin wi chiquij, 
rumariꞌ ri winek aj chiriꞌ xquichop niquiqꞌuek chi abej ri Pablo, y cꞌacꞌariꞌ 
xquikirirej el y xbequicꞌakaꞌ ca chuchiꞌ el ri tinamit, ruma riyeꞌ xquichꞌob 
chi ri Pablo caminek chic. 20 Yacꞌa tek ri kachꞌalal quimolon apo quiꞌ chrij 
ri Pablo, riyaꞌ xa xbepaꞌeꞌ pe chiquiwech, y xtzolin chic cꞌa pa tinamit. Y pa 
rucaꞌn kꞌij riyaꞌ y ri Bernabé xebe cꞌa pa jun tinamit Derbe rubiꞌ.

21 Y chiriꞌ pa tinamit Derbe xquitzijoj cꞌa ri lokꞌolaj chꞌabel ri niyaꞌo 
colotajic. Y sibilaj cꞌa ye qꞌuiy winek ri xeniman ri Jesús. Y cꞌacꞌariꞌ 
xetzolin. Y xebekꞌax chic cꞌa pe ri pa Listra, ri pan Iconio y ri pan 
Antioquía. 22  Y ri tinamit ri xebekꞌax wi pe, xquicukubalaꞌ cꞌa ca quicꞌuꞌx 
ri kachꞌalal, y xequipixabaj cꞌa ca chi ticukeꞌ quicꞌuꞌx riqꞌui ri Jesucristo. 
Ruma nicꞌatzin chi riqꞌui qꞌuiy tijoj pokonal r yoj-oc pa rajawaren ri Dios. 
23  Y xequichojmirisaj ca ri samaj chiquicojol ri kachꞌalal. Xequicanolaꞌ ca 
ancianos pa tak iglesias. s Queriꞌ xquibanalaꞌ ca ri pa tak tinamit ri xekꞌax 
wi. Y can man cꞌa xewaꞌ ta riche (rixin) chi xquiben orar, y xequijech cꞌa 
ca pa rukꞌaꞌ ri Ajaf ri quiniman riyeꞌ.

Tek ri Pablo y ri Bernabé xetzolin pan Antioquía ri cꞌo pa rucuenta ri Siria
24 Yacꞌariꞌ tek xebekꞌax pe ri pa Pisidia, y xeꞌapon ri pa ruwachꞌulef 

Panfilia. 25 Y xquitzijoj cꞌa ri ruchꞌabel ri Dios chiriꞌ pa tinamit Perge. 
Y cꞌacꞌariꞌ xebe pa tinamit Atalia. 26  Y chiriꞌ pan Atalia ri Pablo y ri 
Bernabé xeꞌoc cꞌa el pa jun barco riche (rixin) chi yetzolin cꞌa pa tinamit 
Antioquía, ri acuchi (achique) xejach wi el pa rukꞌaꞌ ri Dios cuma ri 
kachꞌalal, chi ya ta ri rutzil ri Dios yetoꞌo chubanic ri samaj t ri xbecꞌachoj 
ca. 27 Y tek ri Pablo y ri Bernabé xeꞌapon pan Antioquía, xequimol cꞌa 

quinojel ri kachꞌalal riche (rixin) ri iglesia ri cꞌo chiriꞌ, y cꞌacꞌariꞌ xquichop 
rutzijoxic chique ronojel ri nimaꞌk tak samaj ri rubanon ri Dios quiqꞌui 
riyeꞌ riche (rixin) chi ye rutoꞌon, y ri achique rubanic tek ri Dios xujek 
quibey ri winek ri ma ye israelitas ta, chi utz niquinimaj ri Jesucristo y 
niquil colotajic. 28  Y ri Pablo y ri Bernabé xecꞌojeꞌ cꞌa ka qꞌuiy kꞌij quiqꞌui 
ri kachꞌalal aj Antioquía, ri tinamit ri cꞌo pa ruwachꞌulef Siria.

Ri molojriꞌil pa Jerusalem

15  1 Yecꞌo cꞌa achiꞌaꞌ ri ye petenak pa rucuenta ri Judea ri xeꞌapon 
ri chiriꞌ pan Antioquía, tinamit ri cꞌo pa ruwachꞌulef Siria, y 

niquibilaꞌ cꞌa chique ri kachꞌalal: Riyix riche (rixin) chi niwil ri colotajic, 
cꞌo chi niban ri circuncisión chiwe, u achiꞌel ri nubij chupan ri ley riche 
(rixin) ri Moisés, xechaꞌ chique. 2  Ri Pablo y ri Bernabé sibilaj xechꞌojin quiꞌ 
quiqꞌui ri yebin queriꞌ. Rumacꞌariꞌ, ri kachꞌalal ri yecꞌo chiriꞌ xequichaꞌ cꞌa 
el ri Pablo y ri Bernabé y chukaꞌ nicꞌaj chic kachꞌalal, riche (rixin) chi yebe 
cꞌa pa tinamit Jerusalem v quiqꞌui ri apóstoles ri yecꞌo chiriꞌ y ri ancianos 
riche (rixin) ri iglesia, riche (rixin) chi nichojmirisex pe, wi niban o ma 
niban ta ri circuncisión chique ri kachꞌalal achiꞌaꞌ ri ma ye israelitas ta.

3  Y can xetak wi cꞌa el ri achiꞌaꞌ ri ye chaꞌon riche (rixin) chi yebe cꞌa 
pa Jerusalem. Xetak cꞌa el cuma ri kachꞌalal ri can niquimol wi quiꞌ pa 
rubiꞌ ri Dios chupan ri tinamit Antioquía. Y ri ye chaꞌon el xebe cꞌa, y 
xekꞌax ri pa tak tinamit ri yecꞌo pa rucuenta ri Fenicia y pa rucuenta ri 
Samaria, y niquitzijolaꞌ cꞌa ca chique ri kachꞌalal chi ye qꞌuiy winek ri 
ma ye israelitas ta ri xquinimaj ri Jesucristo w y xjalatej ri quicꞌaslen. Y ri 
kachꞌalal cꞌa ri xeꞌacꞌaxan ca, can sibilaj cꞌa xquicot ca ri cánima.

4 Y tek xeꞌapon pa Jerusalem ri ye takon el, can xecꞌul wi cꞌa cuma ri 
kachꞌalal x ye aj chiriꞌ, cuma ri ancianos riche (rixin) ri iglesia y cuma 
chukaꞌ ri apóstoles ri can chiriꞌ yecꞌo wi. Y ri Pablo y ri Bernabé xquichop 
cꞌa rutzijoxic chique, ronojel ri samaj ri rubanon ri Dios quiqꞌui riyeꞌ riche 
(rixin) chi ye rutoꞌon. y

5 Y yecꞌo cꞌa achiꞌaꞌ fariseos ri quiniman chic ri Jesucristo, ri xebepaꞌeꞌ 
pe y xquibij cꞌa: Ri kachꞌalal ri ma ye israelitas ta, tibix chique chi cꞌo chi 
niban ri circuncisión chique, y chi tiquibanaꞌ chukaꞌ ri nubij chupan ri ley 
riche (rixin) ri Moisés, xechaꞌ.

6 Y rumariꞌ ri apóstoles y ri ancianos riche (rixin) ri iglesia xquiben cꞌa jun 
molojriꞌil riche (rixin) chi niquichojmirisaj, wi can niban o ma niban ta ri 
circuncisión chique ri kachꞌalal ri ma ye israelitas ta. 7 Y tek qꞌuiy cꞌa chic ye 
chꞌonak ka chrij ri naꞌoj riꞌ, ri Pedro xpaꞌeꞌ, y xubij cꞌa: Wachꞌalal, wech aj Israel, 
riyix iwetaman chi cꞌo yan chic jubaꞌ tiempo tek ri Dios xiruchaꞌ el chicojol 
riche (rixin) chi xintzijoj chique ri winek ri ma ye israelitas ta, ri lokꞌolaj chꞌabel 

ri niyaꞌo colotajic, riche (rixin) chi queriꞌ tiquinimaj chukaꞌ riyeꞌ. z 8 Ri Dios can 
xukꞌalajsaj chi yerucꞌul ri winek riꞌ. Rumariꞌ xuyaꞌ pe ri Lokꞌolaj Espíritu pa 
quiwiꞌ, a ruma xutzuꞌ ri cánima. b Junan cꞌa ri xuben ri Dios chake riyoj israelitas 
y chique ri ma ye israelitas ta. 9 Can majun kacojol xuben c chake quiqꞌui riyeꞌ, 
ruma chi ri Dios xuchꞌajchꞌojsaj chukaꞌ ri cánima riyeꞌ ruma chi quicukuban 
quicꞌuꞌx riqꞌui ri Jesucristo. 10 Y riyix ¿achique cꞌa ruma tek niwajoꞌ nitojtobej 
ri Dios? ¿Achique cꞌa ruma tek niwajoꞌ niyaꞌ jun ejkaꞌn pa quiwiꞌ ri kachꞌalal ri 
ma ye israelitas ta? Ruma ri rucꞌuaxic ri ley riche (rixin) ri Moisés xa jun ejkaꞌn 
ri ma xecowin ta xquicꞌuaj ri ye katiꞌt kamamaꞌ ri xecꞌojeꞌ ojer ca, ni riyoj chukaꞌ 
ma yojcowin ta chucꞌuaxic. 11 Rumariꞌ riyoj can kaniman wi chi ri kacolotajic, 
xkacꞌul ruma ri rutzil d ri Ajaf Jesús, jun colotajic ri sipan chake riyoj, can queriꞌ 
chukaꞌ ri colotajic ri xquicꞌul ri kachꞌalal ri ma ye israelitas ta, xchaꞌ ri Pedro.

12 Y rumariꞌ quinojel ri quimolon quiꞌ chiriꞌ xa ma xechꞌo ta apo, xaxu (xaxe) wi 
xquicꞌaxaj ri niquitzijoj ri Bernabé y ri Pablo. Riyeꞌ niquitzijolaꞌ cꞌa ronojel ri nimaꞌk 
tak milagros ri majun bey ye tzꞌeton ta, ri xequibanalaꞌ chiquiwech ri winek ri ma 
ye israelitas ta, ruma riyeꞌ can ya ri Dios ri xyaꞌo quichukꞌaꞌ. 13 Y tek riyeꞌ xetaneꞌ ka 
chi tzij, xpe ri Jacobo y xubij cꞌa: Quiniwacꞌaxaj cꞌa, wachꞌalal wech aj Israel: 14 Ri 
Simón Pedro xa cꞌariꞌ nutzijoj ka chake ri achique rubanic xuben ri Dios tek xapon 
pa nabey mul quiqꞌui ri winek ri xa ma ye israelitas ta. Can cꞌo ri xeruchaꞌ riche 
(rixin) chi yeꞌoc rutinamit riche (rixin) chi niquiyaꞌ rukꞌij. 15 Can achiꞌel ri quitzꞌiban 
ca ri profetas ri xekꞌalajsan ri ruchꞌabel ri Dios ojer ca. Ri tzꞌibatal ca nubij:
 16 Cꞌacꞌariꞌ xquitzolin chic quiqꞌui ri israelitas y xtinben chi xtitzolin 

chic pe ri rukꞌatbel tzij ri David, ri xa yojtajnek chic achiꞌel jun jay 
ri xa tzaknek chic

y xtinchojmirisaj chic jun bey,
y xtinben cꞌa chare chi xtibeyacatej chic pe jun bey ri kꞌatbel tzij riꞌ.

 17 Y riyin ri Ajaf xtinben cꞌa queriꞌ chare, riche (rixin) chi queriꞌ ri 
nicꞌaj chic winek yinquicanoj ta cꞌa riyin ri Ajaf.

Xa can quinojel ri winek ri ma ye israelitas ta ri natan chic nubiꞌ pa 
quiwiꞌ, que ta riꞌ xtiquiben. e

 18 Can quecꞌariꞌ ri rubin ca ri Ajaf Dios ojer ca.
Queriꞌ nubij ri ruchꞌabel, xchaꞌ ri Jacobo.
19 Y xubij cꞌa chukaꞌ: Riyin nchꞌob chi ma quekanek ta ri ma ye israelitas ta 
ri xtzolin pe quicꞌuꞌx riqꞌui ri Dios, ma rajawaxic ta chi niban ri circuncisión 
chique. 20 Ri rucꞌamon cꞌa chi nikaben, ya ri tikatakaꞌ el rubixic chique chupan 
jun wuj, chi ma quequitij ta ri xa ma utz ta riche (rixin) chi nitij ruma xa yaꞌon 
chic chiquiwech dios ri xa ye banon cuma winek, y ri achiꞌaꞌ y ri ixokiꞌ ri xa 
ma quicꞌulaj ta quiꞌ, ma tiquicanolaꞌ ta chic quiꞌ chi yemacun, f y chukaꞌ ma 
tiquitij ta tiꞌij quiche (quixin) chicop ri xa xejitzꞌex chiquikul, g ni man cꞌa chukaꞌ 

tiquitij ta quicꞌ, h kojchaꞌ el chupan ri wuj. 21 Ruma can pa rutiempo ri Moisés 
chapatajnek pe y cꞌa que na riꞌ ntajin rubanic wacami chi pa ronojel tinamit 
ri pa tak jay ri kas nicꞌut wi ri ruchꞌabel ri Dios, can yecꞌo cꞌa ri yetijon kiche 
(kixin) chupan ri ley riche (rixin) ri Moisés i ri pa tak ronojel uxlanibel kꞌij. 
Rumariꞌ ketaman achique ri can ma rucꞌamon ta chi nikaben, xchaꞌ ri Jacobo.

22 Y yacꞌariꞌ tek ri apóstoles, ri ancianos riche (rixin) ri iglesia, y nicꞌaj chic 
kachꞌalal xquichꞌob cꞌa chi yecꞌo kachꞌalal xquequichaꞌ el riche (rixin) chi yebe 
cꞌa pan Antioquía y yecachibilaj el ri Pablo y ri Bernabé. Ri xequichaꞌ cꞌa el riyeꞌ 
ya ri Judas ri nibix chukaꞌ Barsabás chare y ri Silas, ye caꞌiꞌ kachꞌalal ri cꞌo quikꞌij 
chiquiwech ri nicꞌaj chic kachꞌalal. 23 Y xtzꞌibex el jun wuj y xjach el chique riche 
(rixin) chi niquicꞌuaj chique ri kachꞌalal. Y ri wuj riꞌ nubij cꞌa: Riyoj ri apóstoles, 
riyoj ri ancianos riche (rixin) ri iglesia, y ri nicꞌaj chic kachꞌalal, nikatek cꞌa el 
rutzil iwech riyix kachꞌalal ri ma yix israelitas ta, ri yixcꞌo pan Antioquía y pa 
tak nicꞌaj chic tinamit riche (rixin) ri Siria y ri yixcꞌo pa Cilicia. 24 Xoka cꞌa rutzijol 
kiqꞌui chi yecꞌo cꞌa ri ye aponak iwuqꞌui, y can waweꞌ ye elenak wi el, pero ma yoj 
ta cꞌa riyoj ri yoj takayon el quiche (quixin). Riyeꞌ xa jun wi chic ri xquibij chiwe y 
rumariꞌ xquisech icꞌuꞌx, ruma riyeꞌ niquibij chi rajawaxic chi niban ri circuncisión 
chiwe, j y rajawaxic chi ninimaj ri nicꞌaj chic ri nubij chupan ri ley riche (rixin) ri 
Moisés. k 25 Y rumariꞌ tek riyoj xkachꞌob cꞌa chi utz yekachaꞌ el ye caꞌiꞌ kachꞌalal 
riche (rixin) chi yekatek el chiꞌitzꞌetic. Y re ye caꞌiꞌ reꞌ yecachibilaj cꞌa el ri Bernabé 
y ri Pablo ri sibilaj yekajoꞌ. 26 Y can etaman wi chi ri kachꞌalal Bernabé y ri Pablo 
can ye aponak pa tak tijoj pokonal l chutzijoxic ri ruchꞌabel ri Kajaf Jesucristo. 
27 Riyoj ya cꞌa ri kachꞌalal Judas y ri kachꞌalal Silas ri yekatek el riche (rixin) chi 
xquebechꞌo iwuqꞌui, y xtiquikꞌalajsaj cꞌa jabel chiwech ri pixaꞌ ri katzꞌiban el chiwe. 
28 Y ri nrajoꞌ ri Lokꞌolaj Espíritu, m ya chukaꞌ riꞌ ri nikajoꞌ riyoj chiwe chi ma nikayaꞌ 
ta más ejkaꞌn chikul, chi ma rajawaxic ta nitzekelbej ronojel ri nubij chupan ri ley, 
xa can xu (xe) wi cꞌa ri más nicꞌatzin, yariꞌ tibanaꞌ, 29 chi ma titij ta tiꞌij riche (rixin) 
jun chicop ri xcamisex riche (rixin) chi xtzuj (xsuj) chuwech jun dios ri xa banon 
cuma winek, ma titij ta quicꞌ, n ni man cꞌa chukaꞌ titij ta tiꞌij quiche (quixin) chicop 
ri xa xejitzꞌex chiquikul, y chukaꞌ ri achiꞌaꞌ y ri ixokiꞌ ri xa ma quicꞌulaj ta quiꞌ ma 
tiquicanolaꞌ ta quiꞌ riche (rixin) chi yemacun. o Wi ronojel cꞌa reꞌ xtinimaj, utz cꞌa 
xquixbiyin. Dios cꞌa xtichajin iwuche (iwixin).

30 Y ri xetak cꞌa el, xeꞌapon ri pa tinamit Antioquía, y xequimol cꞌa 
ri kachꞌalal ri ma ye israelitas ta, y xquijech ri wuj chique. 31 Y tek ri 
kachꞌalal xquisiqꞌuij ri wuj, sibilaj cꞌa xequicot, y xcukeꞌ ka quicꞌuꞌx 
ruma ri chꞌabel ri yecꞌo el chupan. 32  Y ri Judas y ri Silas ye profetas ri 
yekꞌalajsan ri nibix chique ruma ri Dios. p Qꞌuiy cꞌa chꞌabel xquibij chique 
ri kachꞌalal riche (rixin) chi xquicukubaꞌ quicꞌuꞌx. 33  Y ri caꞌiꞌ kachꞌalal 
riꞌ, ri Judas y ri Silas, xecꞌojeꞌ cꞌa ka caꞌiꞌ oxiꞌ kꞌij quiqꞌui ri chiriꞌ pan 

Antioquía. Yacꞌa tek xquichꞌob yetzolin pa Jerusalem quiqꞌui ri ye takayon 
pe quiche (quixin), ri kachꞌalal ri yecꞌo chiriꞌ pan Antioquía xequijech cꞌa 
el. Xquibij chique chi ya ta cꞌa ri Dios xtichajin quiche (quixin) y nicꞌojeꞌ 
ta uxlanibel cꞌuꞌx pa tak cánima. Queriꞌ cꞌa xquibij el chique.

34 Yacꞌa tek ya xa niquichop chi yetzolin el, ri Silas xa ma xbe ta chic, 
xa xka chuwech xcꞌojeꞌ ca chiriꞌ quiqꞌui ri kachꞌalal. 35 Y can queriꞌ chukaꞌ 
ri Pablo y ri Bernabé, xecꞌojeꞌ ca ri chiriꞌ pan Antioquía. Ye cachibilan cꞌa 
nicꞌaj chic, xequitijoj ri kachꞌalal chupan ri ruchꞌabel ri Ajaf, y xquitzijoj 
chukaꞌ ri lokꞌolaj chꞌabel ri niyaꞌo colotajic chique ri winek. Can ye qꞌuiy 
wi cꞌa ri xebano ri samaj. q

Tek ri Pablo xbe pa rucamul chubanic rusamaj ri Dios
36  Y tek kꞌaxnek chic caꞌiꞌ oxiꞌ kꞌij, ri Pablo xubij chare ri Bernabé: Joꞌ 

chiquitzꞌetic ri kachꞌalal ri yecꞌo pa ronojel tinamit ri katzijon wi ca ri 
ruchꞌabel ri Ajaf, riche (rixin) chi yekatzꞌet achique quibanon.

37 Y ri Bernabé nrajoꞌ cꞌa chi niquicꞌuaj ta chic jun bey ri Juan ri nibix 
chukaꞌ Marcos chare. 38 Yacꞌa ri Pablo man cꞌa nrajoꞌ ta chi nibe ri Marcos 
quiqꞌui, ruma tek xquicꞌuaj pa nabey mul, xa xeruyaꞌ ca quiyon chiriꞌ pa 
Panfilia, r y ma xbe ta chic quiqꞌui riyeꞌ chubanic ri samaj. 39 Y rumariꞌ 
xejalajoꞌ chiquiwech, y xquijech cꞌa quiꞌ. Ri Bernabé xrachibilaj el ri Marcos, 
y xeꞌoc el pa jun barco riche (rixin) chi xebe cꞌa pa Chipre. s 40 Y ri Pablo 
xuchaꞌ cꞌa ri Silas riche (rixin) nrachibilaj el riche (rixin) chi yebe. Y ri 
kachꞌalal aj chiriꞌ pan Antioquía xequijech cꞌa el pa rukꞌaꞌ ri Kajaf Dios. 41 Tek 
ye benak chic, xekꞌax cꞌa el ri pa rucuenta ri Siria y Cilicia, niquicukubalaꞌ cꞌa 
ca quicꞌuꞌx ri kachꞌalal ri can pa rubiꞌ ri Dios niquimol wi quiꞌ.

Ri Pablo y ri Silas nicachibilaj el ri Timoteo

16  1 Ri Pablo y ri Silas xeꞌapon cꞌa ri pa Derbe y ri pa Listra. Y ri chiriꞌ pa 
tinamit Listra cꞌo jun kachꞌalal ri Timoteo rubiꞌ, ral jun ixok israelita ri 

runiman cꞌa chukaꞌ ri Jesucristo, t yacꞌa ri rutataꞌ xa griego. 2 Y ri kachꞌalal cꞌa 
ri yecꞌo pa Listra y ri pan Iconio sibilaj cꞌa jabel yechꞌo chrij ri Timoteo. u 3 Ri 
Pablo ya cꞌa ri Timoteo ri nrajoꞌ nrachibilaj el riche (rixin) chi nuben ri rusamaj 
ri Dios. Y can que na wi riꞌ xuben, pero cꞌo cꞌa chi xuben ri circuncisión chare, 
riche (rixin) chi utz nitzꞌet cuma ri israelitas v ri yecꞌo pa tinamit Listra y cuma 
chukaꞌ ri yecꞌo pe chunakajal ri tinamit, ruma can quinojel cꞌa ye etamayon 
chi ri rutataꞌ ri Timoteo, xa griego. 4 Y ri tinamit ri yekꞌax wi ri Pablo y ri ye 
rachibilan el, niquibilaꞌ cꞌa ca chique ri kachꞌalal ri ma ye israelitas ta, chi 
can tiquinimaj ri pixaꞌ ri quichojmirisan pe ri apóstoles y ri ancianos ye riche 
(rixin) ri iglesia ri cꞌo pa Jerusalem. w 5 Y riqꞌui riꞌ, ri kachꞌalal ri niquimol quiꞌ 

pa rubiꞌ ri Dios ri pa tak tinamit riꞌ, can xcukeꞌ wi quicꞌuꞌx, x y kꞌij kꞌij quichapon 
yeqꞌuiyer y ruma yecꞌo ri yeꞌoc apo quiqꞌui riche (rixin) chi niquinimaj ri Ajaf.

Ri xutzꞌet ri Pablo pa jun achiꞌel achicꞌ chrij jun achi aj Macedonia
6 Y ri Lokꞌolaj Espíritu man cꞌa xuyaꞌ ta kꞌij chare ri Pablo y chique ri ye 

rachibil, riche (rixin) chi nbequitzijoj ri ruchꞌabel ri Dios pa ruwachꞌulef 
Asia. Rumariꞌ riyeꞌ xekꞌax pe ri pa Galacia y pa Frigia. 7 Y cꞌacꞌariꞌ xeꞌapon 
ri pa mojón riche (rixin) ri ruwachꞌulef Misia. Y xquichꞌob cꞌa chi yebe 
ri pa ruwachꞌulef Bitinia, pero ri Lokꞌolaj Espíritu man cꞌa xuyaꞌ ta kꞌij 
chique riche (rixin) chi xebe. 8  Y cꞌacꞌariꞌ xekꞌax pa Misia, y xeꞌapon cꞌa ka 
ri pa tinamit Troas. 9 Y chakꞌaꞌ ri Pablo xutzꞌet cꞌa pa jun achiꞌel achicꞌ, chi 
cꞌo jun achi aj pa Macedonia ri paꞌel apo chuwech, y chi ri achi riꞌ nubij 
cꞌa chare: Tabanaꞌ jun utzil, cakꞌax cꞌa kiqꞌui pa Macedonia, y kojatoꞌ, xchaꞌ 
chare. 10 Y yacꞌa tek ri Pablo rutzꞌeton chic ri jun achiꞌel achicꞌ riꞌ, yacꞌariꞌ 
tek konojel xkachojmirisaj kiꞌ riche (rixin) chi xojbe cꞌa pa Macedonia, 
ruma xkꞌax chkawech chi xkꞌalajsex chuwech ri Pablo chi ri Dios 
yojrusiqꞌuij (yojroyoj) riche (rixin) chi yojbe cꞌa quiqꞌui ri aj Macedonia 
riche (rixin) chi nikatzijoj chique ri lokꞌolaj chꞌabel ri niyaꞌo colotajic.

Tek ri Pablo y ri Silas xeyaꞌox (xeyaꞌ) pa cárcel chiriꞌ pa tinamit Filipos
11 Y can yacꞌariꞌ tek xoj-oc el pa jun barco, y xkayaꞌ ca ri tinamit Troas. Y choj 

xojbe cꞌa pa Samotracia. Y cꞌa pa rucaꞌn kꞌij ri xoj-el chic el chiriꞌ, riche (rixin) 
chi xojapon pa tinamit Neápolis. 12 Y tek xkayaꞌ cꞌa ca ri tinamit Neápolis, xojbe 
pa tinamit Filipos. Y ri Filipos jun cꞌa nimalaj tinamit ri cꞌo pa rucuenta ri 
Macedonia. Y ri winek cꞌa ri yecꞌo chupan ri tinamit riꞌ, ye romanos. Tek xojapon 
ri pa tinamit riꞌ, xojcꞌojeꞌ cꞌa ka caꞌiꞌ oxiꞌ kꞌij chiriꞌ. 13 Y pa jun uxlanibel kꞌij, riyoj 
xoj-el cꞌa el ri pa tinamit riche (rixin) chi xojbe chuchiꞌ jun raken yaꞌ, jun lugar ri 
can niban wi oración. Y xojbetzꞌuyeꞌ cꞌa chiriꞌ, y xkachop cꞌa rutzijoxic chique ri 
ixokiꞌ ri xquimol quiꞌ chiriꞌ, ri lokꞌolaj chꞌabel ri niyaꞌo colotajic. 14 Jun cꞌa chique 
ri ixokiꞌ ri xquimol quiꞌ chiriꞌ, Lidia rubiꞌ. Y riyaꞌ pa jun cꞌa tinamit ri Tiatira rubiꞌ 
ri nipe wi. Riyaꞌ nucꞌayij cꞌa juley tziek ri morado nitzuꞌun, y nibix púrpura chare. 
Y ri Lidia riꞌ can nuyaꞌ wi cꞌa rukꞌij ri Dios, y nracꞌaxaj cꞌa apo ri nubij ri Pablo. Y 
ri Ajaf Dios can xchꞌo wi cꞌa pa ránima ri ixok riꞌ. Rumariꞌ tek riyaꞌ can xunimaj. 
15 Y riyaꞌ y ri ye aj pa rachoch z xeban cꞌa bautizar. Y yacꞌa tek ye banon chic 
bautizar, ri Lidia xubij cꞌa chake: Wi can nichꞌob chi riyin xcukeꞌ nucꞌuꞌx riqꞌui ri 
Ajaf, quixam pe cꞌa wuqꞌui, y quixcꞌojeꞌ pa wachoch, xchaꞌ. Ri ixok riꞌ can xuben 
wi cꞌa chake chi xojbecꞌojeꞌ chiriꞌ pa rachoch.

16  Y jun kꞌij cꞌa tek kachapon el bey riche (rixin) chi yojbe cꞌa acuchi 
(achique) niban wi oración, xkacꞌul jun kꞌopoj. Y riyaꞌ cꞌo cꞌa jun 
itzel espíritu riqꞌui, y yariꞌ ri nibano chare chi nicowin nubij cꞌa ri 

xtiquicꞌulwachilaꞌ ri winek. a Ri kꞌopoj riꞌ can lokꞌon cuma ri rupatrón. 
Rumariꞌ ronojel ri puek ri niquiyaꞌ ri winek chare riche (rixin) chi 
niquitoj, can pa quikꞌaꞌ cꞌa ri ye rupatrón ri napon wi. 17 Ri Pablo y riyoj 
can yoj tzekelben cꞌa ruma ri jun kꞌopoj riꞌ. Can nurakalaꞌ cꞌa ruchiꞌ chikij 
y nubilaꞌ: Re achiꞌaꞌ reꞌ ye rusamajel ri nimalaj Dios ri cꞌo chilaꞌ chicaj, y 
niquitzijoj cꞌa ri bey riche (rixin) ri colotajic chiwe, nichaꞌ cꞌa.

18  Y ri kꞌopoj riꞌ, qꞌuiy cꞌa kꞌij ri queriꞌ xuben. Y ri Pablo xicꞌo rucꞌuꞌx. 
Rumariꞌ riyaꞌ xupiscolij riꞌ, y xubij cꞌa chare ri itzel espíritu ri cꞌo riqꞌui ri 
kꞌopoj: Pa rubiꞌ cꞌa ri Jesucristo nbij cꞌa chawe chi catel el riqꞌui re kꞌopoj 
reꞌ, xchaꞌ ri Pablo. Y ri itzel espíritu riꞌ can yacꞌariꞌ tek xuyaꞌ ca ri kꞌopoj. b

19 Yacꞌa tek ri ye rupatrón ri kꞌopoj riꞌ xquitzꞌet chi xa majun chic quirajil 
xtiquichꞌec ta chrij ri caj-icꞌ, ruma xa man cꞌo ta chic ri itzel espíritu 
riqꞌui, xebequichapaꞌ pe ri Pablo y ri Silas, y xequicꞌuaj cꞌa chiquiwech ri 
aj kꞌatbel tak tzij. c 20 Y tek xebequipabaꞌ chiquiwech ri aj kꞌatbel tak tzij, 
xquibij: Re achiꞌaꞌ reꞌ ye israelitas y niquisukꞌ quinaꞌoj ri winek waweꞌ pa 
katinamit. d 21 Y niquicꞌut cꞌa jun chic ruwech costumbre chkawech, ri ma 
rucꞌamon ta chi nikacꞌul y nikaben, ruma riyoj can yoj winek romanos, 
xechaꞌ.

22  Y can yacꞌariꞌ tek ri winek xebeyacatej pe chiquij ri Pablo y ri 
Silas. Y chukaꞌ ri aj kꞌatbel tak tzij xquichꞌanabaꞌ ri Pablo y ri Silas, 
y cꞌacꞌariꞌ xquitek quichꞌayic tzan xcꞌaꞌy. e 23  Y tek sibilaj ye chꞌayon 
chic, xebetzꞌapix ca pa cárcel, f y xbix chare ri chajinel chi jabel 
quichajixic tubanaꞌ. 24  Rumariꞌ riyaꞌ, can xu (xe) wi xbix queriꞌ chare, 
can yacꞌariꞌ tek cꞌa nej apo chupan ri cárcel xeberuyaꞌ wi ca. Y ri caken 
xerukꞌatabalaꞌ ca cojol cheꞌ ri nibix cepo chare, riche (rixin) chi queriꞌ 
man cꞌa xqueꞌel ta el.

25 Y achiꞌel xa pa nicꞌaj akꞌaꞌ tek ri Pablo y ri Silas niquiyaꞌ cꞌa rukꞌij ri 
Dios yebixan, y niquiben cꞌa chukaꞌ orar. Y ri nicꞌaj chic cꞌa ri yecꞌo pa 
cárcel yequicꞌaxaj apo. 26 Can yacꞌariꞌ tek xoyiquiyoꞌ jun nimalaj silonel, g 
y xusiloj cꞌa ri cárcel y hasta xebiyin ri rucimiento. Ri ruchiꞌ ri cárcel 
xejakatej, y ri cadenas ri ye ucusan riche (rixin) chi ye ximilon ca ri yecꞌo 
pa cárcel, xquiskꞌopij quiꞌ. 27 Ri achi cꞌa ri chajiy quiche (quixin) ri yecꞌo 
pa cárcel, xunaꞌ ruwech ruma ri silonel. Y tek riyaꞌ xutzꞌet chi ri ruchiꞌ 
ri cárcel xa ye jakatajnek chic, xrelesaj cꞌa ruꞌespada riche (rixin) chi 
nucamisaj ka riꞌ, ruma riyaꞌ xuchꞌob chi quinojel ri yecꞌo pa cárcel xeꞌanmej 
el. 28 Pero ri Pablo xurek apo ruchiꞌ y xubij chare: Ma tacamisaj ta awiꞌ, xa 
yojcꞌo konojel waweꞌ, xchaꞌ.

29 Y ri achi chajinel xucꞌutuj cꞌa kꞌakꞌ. Y tek rucꞌuan chic ri kꞌakꞌ riꞌ, 
junanin (anibel) cꞌa xoc apo ri pa cárcel, pero can nibarbot (nibaybot) 
ruma ruxibin riꞌ. Y ri achi chajinel riꞌ xbexuqueꞌ cꞌa chiquiwech ri Pablo 

y ri Silas. 30 Y cꞌacꞌariꞌ riyaꞌ xerelesaj pe ri pa cárcel, y xucꞌutuj chique: 
¿Achique cꞌa rajawaxic chi nben h riche (rixin) chi yicolotej? xchaꞌ.

31 Ri Pablo y ri Silas xquibij chare: Tanimaj cꞌa ri Ajaf Jesucristo, i y 
xcacolotej riyit y ri ye aj pan awachoch, xechaꞌ chare.

32  Ri Pablo y ri Silas xquitzijoj cꞌa ri ruchꞌabel ri Ajaf chare riyaꞌ y 
chique chukaꞌ quinojel ri yecꞌo pa rachoch ri chajinel riꞌ. 33  Y riyaꞌ can ya 
cꞌa hora riꞌ riche (rixin) ri akꞌaꞌ riꞌ, tek xuchꞌajlaꞌ ri quisocotajic ri Pablo 
y ri Silas. Y xban cꞌa ca bautizar riyaꞌ y quinojel ri ye aj pa rachoch. 34 Y 
cꞌacꞌariꞌ tek xerucꞌuaj chrachoch riche (rixin) chi xerutzuk pe. Y riyaꞌ y ri 
ye aj pa rachoch sibilaj cꞌa xquicot ri cánima, j ruma xquinimaj ri Dios.

35 Y nimakꞌaꞌ pa rucaꞌn kꞌij ri aj kꞌatbel tak tzij xequitek cꞌa nicꞌaj chic 
chajinel riche (rixin) chi xbequibij chare ri achi chajiy quiche (quixin) ri 
yecꞌo pa cárcel, chi utz cꞌa queꞌelesex el ri Pablo y ri Silas. 36  Y ri chajinel 
xberubij cꞌa chare ri Pablo: Ri aj kꞌatbel tak tzij, xquitek cꞌa pe rubixic 
chuwe chi yixinwelesaj el. Wacami quixel cꞌa pe. Quixbiyin cꞌa y xticꞌojeꞌ 
ta cꞌa uxlanibel cꞌuꞌx pa tak iwánima, xchaꞌ chique.

37 Pero ri Pablo xubij cꞌa chique ri nicꞌaj chic chajinel: Riyoj yoj achiꞌaꞌ 
romanos. k Pero ri iwir, ri aj kꞌatbel tak tzij can chanin yan xquitek 
kachꞌayic chiquiwech ri winek y ma jane quikꞌaton ta tzij pa kawiꞌ. Cꞌacꞌariꞌ 
xojquitzꞌapij ca re waweꞌ pa cárcel. Y re wacami can nicajoꞌ chi man ta jun ri 
ninaben re yoj-el el. Reꞌ ma utz ta chuwech ri ley. Xa can jeꞌibij chique ri ye 
aj kꞌatbel tak tzij, chi yecꞌa riyeꞌ ri quepe chikelesaxic, xchaꞌ ri Pablo chique.

38  Y ri chajinel riꞌ xbequibij cꞌa chique ri aj kꞌatbel tak tzij ronojel 
ri xubij el ri Pablo chique. Rumariꞌ ri aj kꞌatbel tak tzij xquixibij quiꞌ, 
ruma xquetamaj chi ri ye caꞌiꞌ achiꞌaꞌ riꞌ chukaꞌ ye romanos. l 39 Y ri aj 
kꞌatbel tak tzij xeꞌapon cꞌa quiqꞌui ri Pablo y ri Silas ri chiriꞌ pa cárcel, 
y xquicꞌutuj cꞌa cuybel quimac chiquiwech. Cꞌacꞌariꞌ xequelesaj pe ri 
pa cárcel y chukaꞌ xquibij chique chi man chic cꞌa quecꞌojeꞌ ta ka chiriꞌ 
pa tinamit. 40 Tek ri Pablo y ri Silas xeꞌelesex el pa cárcel, xebe cꞌa ri 
pa rachoch ri Lidia, y xquicukubalaꞌ ca quicꞌuꞌx m ri kachꞌalal. Y tek ye 
chꞌonak chic ca chique quinojel, xebe el.

Tek ri winek riche (rixin) ri tinamit Tesalónica 
xeyacatej chiquij ri Pablo y ri Silas

17  1 Ri Pablo y ri Silas quichapon cꞌa bey xekꞌax ri pa tinamit Anfípolis 
y xekꞌax ri pa tinamit Apolonia, y cꞌacꞌariꞌ xeꞌapon ri pa tinamit 

Tesalónica. Y ri winek israelitas ri yecꞌo chiriꞌ, cꞌo cꞌa jun jay ri niquimol wi 
quiꞌ ri kas nicꞌut wi ri ruchꞌabel ri Dios. 2  Y ri Pablo, can achiꞌel cꞌa rubanalon 
pa tak nicꞌaj chic tinamit chi nabey na napon ri pa tak jay ri kas nicꞌut wi ri 
ruchꞌabel ri Dios, can ya chukaꞌ riꞌ ri xuben chiriꞌ pa Tesalónica. Riyaꞌ xbe 

n Hch. 13.5, 14. o Lc. 24.25, 26, 46. p Hch. 16.20. q Lc. 23.2; Jn. 19.12. r Mt. 10.23. 
s Is. 34.16; Lc. 16.29; Jn. 5.39. 

cꞌa chupan ri jay n ri kas nicꞌut wi ri ruchꞌabel ri Dios pa tak uxlanibel kꞌij, 
riche (rixin) chi xquichꞌob rij ri ruchꞌabel ri Dios ri tzꞌibatal ca, y oxiꞌ cꞌa 
uxlanibel tak kꞌij ri queriꞌ xuben. 3 Y ya ri ruchꞌabel ri Dios ri xucusaj riche 
(rixin) chi xukꞌalajsaj chiquiwech ri winek chi ri Cristo can cꞌo chi xukꞌaxaj 
tijoj pokonal, o y tek caminek chic el, xcꞌastej cꞌa pe. Y ri Pablo xubij cꞌa 
chukaꞌ chique ri winek: Ri Jesús ri ntzijoj chiwe riyix, ya cꞌa Riyaꞌ ri Cristo.

4 Y can yecꞌo wi ri xeniman ri Ajaf Jesucristo. Yecꞌo israelitas, y sibilaj 
ye qꞌuiy chukaꞌ ri ye griegos ri can niquiyaꞌ wi rukꞌij ri Dios. Y ye qꞌuiy 
chukaꞌ ixokiꞌ ri nimaꞌk quikꞌij ri xeniman. Y quinojel cꞌa riyeꞌ xequitzekelbej 
el ri Pablo y ri Silas. 5 Yacꞌa ri winek israelitas ri xa ma niquinimaj ta 
ri Jesucristo, itzel xquinaꞌ chique ri Pablo y ri Silas. Y rumariꞌ tek riyeꞌ 
xebequimololaꞌ pe achiꞌaꞌ ri ye itzel y ye kꞌoraꞌ. Can sibilaj ye qꞌuiy winek 
ri xequimol, ruma can xquiyec wi ri tinamit. Y riyeꞌ xebe riche (rixin) chi 
yebeꞌoc pa rachoch ri jun achi Jasón rubiꞌ, chiquicanoxic ri Pablo y ri Silas. 
Riyeꞌ nicajoꞌ cꞌa yequelesaj pe ri pa jay y yequiyaꞌ pe pa quikꞌaꞌ ri winek. 
6 Pero xa ma xequil ta pe ri Pablo y ri Silas. Rumariꞌ tek xa ya chic ri Jasón 
y nicꞌaj chic kachꞌalal ri xequicꞌuaj apo chiquiwech ri aj kꞌatbel tak tzij riche 
(rixin) ri tinamit. Y can niquirek apo quichiꞌ, y niquibij: Ri achiꞌaꞌ Pablo y 
Silas xa niquisukꞌ quinaꞌoj p quinojel ri winek riche (rixin) re ruwachꞌulef, y 
xeꞌoka yan cꞌa re waweꞌ chupan re katinamit. 7 Y ya re achi Jasón rubiꞌ ri 
xcꞌulu apo quiche (quixin) ri pa rachoch. Quinojel cꞌa ri yetzekelben quiche 
(quixin) ri Pablo y ri Silas, riyeꞌ xa ma niquinimaj ta ri nubij ri ley riche 
(rixin) ri César, ruma xa niquibij chi cꞌo jun chic rey, q y Jesús rubiꞌ, xechaꞌ.

8  Y tek ri winek y ri aj kꞌatbel tak tzij riche (rixin) ri tinamit Tesalónica 
xquicꞌaxaj ri tzujunic (sujunic) riꞌ, xquixibij quiꞌ y rumariꞌ xewolol ka 
chiquiwech. 9 Pero tek ri aj kꞌatbel tak tzij quicꞌulun chic cꞌa ca ri puek ri 
xcanaj pakeꞌ ca pa quiqꞌuexel ri Jasón y ri nicꞌaj chic, cꞌacꞌariꞌ xequelesaj pe.

Ri Pablo y ri Silas niquitzijoj ruchꞌabel ri Dios pa tinamit Berea
10 Ri kachꞌalal riꞌ, can chanin cꞌa xequitek r el ri Pablo y ri Silas cꞌa pa 

tinamit Berea. Chakꞌaꞌ cꞌa xequitek el. Y tek ri Pablo y ri Silas yecꞌo chic chiriꞌ 
pa Berea, xebe cꞌa pa jun jay ri niquimol wi quiꞌ ri israelitas ri kas nicꞌut wi ri 
ruchꞌabel ri Dios. 11 Y ri israelitas riꞌ sibilaj cꞌa utz quinaꞌoj que chiquiwech ri 
israelitas ri yecꞌo pa Tesalónica, ruma riyeꞌ can riqꞌui ronojel quicꞌuꞌx xquicꞌul 
ri ruchꞌabel ri Dios. Y ronojel cꞌa ri niquicꞌaxaj el quiqꞌui ri Pablo y ri Silas, 
nbequicanolaꞌ chupan ri ruchꞌabel ri Dios ri ye tzꞌibatal ca, s riche (rixin) chi 
niquetamaj, wi kas kitzij ri nibix chique. Y ri winek riꞌ can kꞌij kꞌij cꞌa queriꞌ 
niquiben. 12  Y can ye qꞌuiy cꞌa ri xeniman ri Ajaf Jesucristo chiquicojol ri 
israelitas. Y can queriꞌ chukaꞌ chiquicojol ri winek ri xa ye griegos. Yecꞌo 

t Hch. 13.50. u Lc. 11.52; 1 Ts. 2.15. v Hch. 18.5. w Sal. 119.158; Mr. 3.5; 2 P. 2.8. x Ex. 

ixokiꞌ ri cꞌo quikꞌij ri xeniman y yecꞌo chukaꞌ achiꞌaꞌ. t 13 Yacꞌa ri israelitas ri 
ma quiniman ta ri yecꞌo pa tinamit Tesalónica, xquicꞌaxaj cꞌa chi ri Pablo 
cꞌo pa Berea nutzijoj ri ruchꞌabel ri Dios chique ri winek, rumariꞌ riyeꞌ can 
xebe cꞌa pa Berea. Y ri chiriꞌ pa Berea xequitakchiꞌij ri winek riche (rixin) 
chi xeyacatej chrij ri Pablo. u 14 Y ri kachꞌalal ri yecꞌo pa Berea, can yacꞌariꞌ 
xquitek el ri Pablo cꞌa chuchiꞌ ri mar. Y ri Silas y ri Timoteo cꞌa xecꞌojeꞌ na ca 
ri pa Berea quiqꞌui ri kachꞌalal. 15 Y ri kachꞌalal ri xerachibilaj el ri Pablo, tek 
yecꞌo chic chuchiꞌ ri mar, xquicꞌuaj cꞌa el cꞌa pa tinamit Atenas. Y ri kachꞌalal 
riꞌ xetzolin cꞌa, y xbix pe chique ruma ri Pablo chi ri Silas y ri Timoteo v 
queꞌapon yan chanin ri pan Atenas, ruma chiriꞌ yeroyobej wi riyaꞌ.

Tek ri Pablo xcꞌojeꞌ pa tinamit Atenas
16 Y tek ri Pablo ye royoben cꞌa ri Silas y ri Timoteo ri chiriꞌ pa tinamit 

Atenas, riyaꞌ sibilaj cꞌa xkꞌaxo ránima, w ruma ri sibilaj qꞌuiy dios ri xa ye 
banon cuma winek ri yecꞌo chupan ri tinamit riꞌ, ri ye oconek qui-dios ri 
winek. x 17 Rumariꞌ ri Pablo napon cꞌa ri pa jay ri kas nicꞌut wi ri ruchꞌabel 
ri Dios chupan ri tinamit riꞌ, y niquichꞌob cꞌa rij ri ruchꞌabel ri Dios, y ye 
rachibilan ri israelitas y nicꞌaj chic winek ri can niquiyaꞌ wi rukꞌij ri Dios. z Y 
can queriꞌ wi chukaꞌ nberubanaꞌ ronojel ri nicꞌaj chic kꞌij quiqꞌui ri yeꞌapon 
pa cꞌaybel. 18  Y yecꞌo cꞌa nicꞌaj achiꞌaꞌ ri chiriꞌ pan Atenas ri can nicajoꞌ 
niquetamaj qꞌuiy ruwech etamabel, achiꞌaꞌ ri nibix epicúreo chique y nicꞌaj 
chic ri nibix estoico chique, yebetzijon cꞌa riqꞌui ri Pablo. Pero yecꞌo chukaꞌ 
ri xa niquibij: ¿Achique cami nrajoꞌ nubij chake re jun achi reꞌ, xaxu (xaxe 
wi) niwolol? yechaꞌ. Y nicꞌaj chic niquibilaꞌ cꞌa: Re achi reꞌ achiꞌel xa nuyaꞌ 
quitzijol nicꞌaj chic dios. Y quecꞌariꞌ niquibij ri winek riꞌ, ruma ri nutzijoj 
ri Pablo chique, ya ri lokꞌolaj ruchꞌabel ri Jesús ri niyaꞌo colotajic, y nubij 
chukaꞌ chique chrij ri cꞌastajbel a quiche (quixin) ri caminakiꞌ. 19 Y ri winek 
riꞌ xquicꞌuaj cꞌa ri Pablo pan Areópago, ri acuchi (achique) niquimol wi quiꞌ 
ri can nimaꞌk quikꞌij chiquicojol riyeꞌ. Y tek xeꞌapon cꞌa, riyeꞌ xquicꞌutuj 
cꞌa chare ri Pablo: ¿La utz cami nuben chawech chi natzijoj chake chrij ri 
cꞌacꞌacꞌ naꞌoj ri nakꞌalajsaj? 20 Ruma riyoj can ma kacꞌaxan ta ri natzijoj riyit, 
y rumariꞌ nikajoꞌ cꞌa chi niketamaj achique rubanic riꞌ, xechaꞌ chare.

21 Y queriꞌ xquibij, ruma quinojel winek ri yecꞌo chiriꞌ pan Atenas, ri 
aj chiriꞌ y ri yepe jucꞌan chic ruwachꞌulef, can majun chic cꞌa achique ta 
ri niquiben, xa can xu (xe) wi niquicꞌaxaj o niquibij jun chic naꞌoj ri can 
cꞌacꞌacꞌ chiquiwech riyeꞌ.

22  Yacꞌariꞌ tek ri Pablo xbepaꞌeꞌ pe chiquiwech ri winek ri chiriꞌ pan 
Areópago, y xubij cꞌa: Riyix achiꞌaꞌ ri yixcꞌo waweꞌ pan Atenas, riyin ntzꞌet 
cꞌa chi riyix can iyaꞌon wi quikꞌij quinojel ri idioses. b 23  Tek xikꞌax cꞌa ri 

c Mt. 11.25. d Hch. 7.48. e Is. 42.5. f Dt. 32.8. g Reꞌ winek ri jabel yecowin yequicusaj 
chꞌabel riche (rixin) chi niquisiloj cánima y quichꞌobonic nicꞌaj chic winek. h Is. 40.18. 
i Lc. 24.47. j Ro. 2.16; 2 Ti. 4.1. k 1 Co. 15. l Hch. 24.25. 

acuchi (achique) niyaꞌ wi quikꞌij quinojel ri idioses xintzꞌet cꞌa jun altar ri 
acuchi (achique) nubij wi: RICHE (RIXIN) RI DIOS RI XA MA ETAMAN 
TA RUWECH, nichaꞌ. Y ya cꞌa Dios riꞌ ri ma iwetaman ta ruwech, y can 
iyaꞌon rukꞌij riyix, yariꞌ ri nkꞌalajsaj riyin chiwech re wacami.

24 Ya cꞌa Dios riꞌ ri banayon re ruwachꞌulef y ronojel ri cꞌo chuwech. Ya 
cꞌa Riyaꞌ ri Rajaf ri caj y Rajaf re ruwachꞌulef. c Y rumariꞌ ma pa jun jay ta 
ri xa banon cuma winek cꞌo wi. d 25 Y ma rajawaxic ta chi nitoꞌox (nitoꞌ) 
ruma jun winek, ruma pa ruqꞌuexel chi que ta riꞌ nibanatej, xa ya ri Dios 
ri nitoꞌo riche (rixin) ri winek, ruma can ya Riyaꞌ ri niyaꞌo kacꞌaslen, e ri 
cakꞌikꞌ ri nikajikꞌaj, y ronojel ri nicꞌaj chic cosas.

26 Chukaꞌ can rubanon chake konojel ri yojcꞌo chuwech re ruwachꞌulef chi 
xa riqꞌui jun winek yoj petenak wi, y katalun kiꞌ chuwech re ruwachꞌulef 
re yojcꞌo wi y rubin chukaꞌ chic ri quitiempo re karuwachꞌulef y ri mojones 
riche (rixin) ri kalugar. f 27 Queriꞌ xuben ri Dios ruma nrajoꞌ chi nikacanoj 
Riyaꞌ, riche (rixin) chi achique ta na rubanic nbekilaꞌ wi pe, astapeꞌ Riyaꞌ xa 
can nakaj cꞌo wi kiqꞌui chikajujunal. 28 Y ruma Riyaꞌ tek cꞌo kacꞌaslen, ruma 
Riyaꞌ tek yojsilon, y ruma chukaꞌ Riyaꞌ tek yojcꞌo, can achiꞌel cꞌa quibin cꞌa 
nicꞌaj achiꞌaꞌ poetas g ri can ye iwinak riyix, tek xquibij: Riyoj can yoj ralcꞌual 
cꞌa chukaꞌ ri Dios, xechaꞌ. 29 Y wi can yoj ralcꞌual cꞌa ri Dios, ma rucꞌamon ta 
nikabij Dios chare jun cosa h ri xa achiꞌaꞌ ye banayon. Y riꞌ astapeꞌ can riqꞌui 
kꞌanapuek o sakapuek o riqꞌui abej banon wi, ruma xa quinaꞌoj winek. 30 Ri 
winek ri ojer ca, xquibanalaꞌ dios riche (rixin) chi xquiyaꞌ quikꞌij, y ri Dios 
sibilaj xerucochꞌ, ruma ma quetaman ta achique ri rucꞌamon chi niquiyaꞌ 
rukꞌij. Yacꞌa re kꞌij reꞌ, Riyaꞌ nubij chi quinojel winek titzolin pe quicꞌuꞌx 
riqꞌui. i 31 Ruma Riyaꞌ can ruchaꞌon chic jun kꞌij riche (rixin) chi xtukꞌet tzij 
pa quiwiꞌ quinojel ri winek. Ruchaꞌon chic cꞌa Jun ri can choj wi xtikꞌato tzij. 
Y ri Dios xukꞌalajsaj chi kitzij chi ri Jun riꞌ xtikꞌato tzij, j ruma ri Dios xuben 
chare chi xbecꞌastej pe chiquicojol ri caminakiꞌ, k xchaꞌ ri Pablo.

32  Y tek ri winek xquicꞌaxaj chi cꞌo Jun ri xcꞌastej pe chiquicojol 
ri caminakiꞌ, xa xetzeꞌen apo chrij ri Pablo. Y yecꞌo xebin chare: Cꞌa 
xcatkacꞌaxaj na chic jun bey, l xechaꞌ.

33  Y ri Pablo xel pe chiquicojol. 34 Y yecꞌo cꞌa caꞌiꞌ oxiꞌ winek ri xeniman 
ri Ajaf Jesucristo. Ri winek riꞌ can xebe wi cꞌa riqꞌui ri Pablo. Chiquicojol 
ri winek ri xeniman, cꞌo cꞌa jun achi ri Dionisio rubiꞌ, cachibil ri yekꞌato 
tzij pan Areópago. Y cꞌo cꞌa chukaꞌ jun ixok ri Dámaris rubiꞌ ri xniman ri 
Ajaf Jesucristo. Y yecꞌo chukaꞌ nicꞌaj chic.

m 1 Co. 1.2; 2 Co. 1.1, 23. n Ro. 16.3. o Hch. 20.34; 1 Co. 4.12; 1 Ts. 2.9. p Hch. 13.14. 

1.16; Ez. 3.18; 18.13; 33.4, 9. w Hch. 28.28. x 1 Co. 1.14. y Hch. 23.11; 27.23, 24. z Is. 
41.10; Jer. 1.8, 19; Mt. 28.20; Ro. 8.31. 

Tek ri Pablo xcꞌojeꞌ pa tinamit Corinto

18  1 Y yacꞌariꞌ tek ri Pablo xuyaꞌ ca ri tinamit Atenas, y xbe ri pa tinamit 
Corinto. m 2 Chiriꞌ cꞌo cꞌa jun achi israelita ri Aquila rubiꞌ, y riyaꞌ alaxnek 

pa jun tinamit ri cꞌo pa rucuenta ri Ponto. Riyaꞌ rachibilan ri Priscila ri rixjayil, xa 
cꞌa jubaꞌ queꞌapon ri pa Corinto, n ye elenak cꞌa pe pan Italia, ri xecꞌojeꞌ wi. Xeꞌel 
cꞌa pe ri pa ruwachꞌulef riꞌ, ruma ri Claudio ri aj kꞌatbel tzij chiriꞌ xubij cꞌa chi ri 
winek israelitas queꞌel el ri pa tinamit Roma. Y ri Pablo xapon cꞌa chiquitzꞌetic. 3 Y 
ruma chi xa can junan cꞌa quisamaj chi ye oxiꞌ, ri Pablo xcꞌojeꞌ cꞌa ka quiqꞌui. Chi 
oxiꞌ ye aj banoy jay riqꞌui tziek, y junan cꞌa xesamej. o 4 Yacꞌa ri pa tak uxlanibel kꞌij, 
ri Pablo nibe cꞌa chupan ri jay ri kas nicꞌut wi ri ruchꞌabel ri Dios, p y can nutij cꞌa 
rukꞌij riche (rixin) chi nucꞌut ri ruchꞌabel ri Dios chiquiwech ri winek israelitas y 
chiquiwech ri ma ye israelitas ta, riche (rixin) chi nikꞌax chiquiwech.

5 Y tek ri Silas y ri Timoteo q ye tzolijnek chic pe ri pa Macedonia y yecꞌo 
chic riqꞌui ri Pablo pa Corinto, yacꞌariꞌ tek ri Pablo más xujech riꞌ chutzijoxic r 
ri ruchꞌabel ri Dios. Y can majun nrewaj ta cꞌa chiquiwech ri israelitas ri 
yecꞌo chiriꞌ, xa can nukꞌalajsaj chi ri Jesús can ya wi riꞌ ri Cristo. 6 Pero ri 
israelitas riꞌ can ma nika ta cꞌa chiquiwech ri nubij ri Pablo, y qꞌuiy cꞌa itzel 
tak tzij ri yequibilaꞌ. s Rumariꞌ ri Pablo xutotaj (xuquiraj) ri rutziak, t riche 
(rixin) chi queriꞌ tiquetamaj chi ma utz ta ri xquiben. u Y xubij cꞌa chukaꞌ 
chique: Yix cꞌa riyix cꞌo imac wi xquixbeka pa rucꞌayewal. v Riyin xinel yan 
cꞌa chuwech, ruma can xinyaꞌ ri rutzijol chiwe. Y re wacami yixinyaꞌ cꞌa ca, 
riche (rixin) chi yibe quiqꞌui ri winek ri xa ma ye israelitas ta, w xchaꞌ chique.

7 Y can yacꞌariꞌ xel pe ri Pablo chiriꞌ chupan ri jay ri kas nicꞌut wi ri ruchꞌabel 
ri Dios, y xbe chrachoch ri jun achi ri Justo rubiꞌ. Ri achi riꞌ can nuxibij riꞌ chi 
nimacun chuwech ri Dios, y ri rachoch, can riqꞌui cꞌa apo ri jay ri kas nicꞌut wi 
ri ruchꞌabel ri Dios cꞌo wi. 8 Y cꞌo cꞌa chukaꞌ jun achi ri Crispo x rubiꞌ, jun achi ri 
can principal wi ri chiriꞌ chupan ri jay ri kas nicꞌut wi ri ruchꞌabel ri Dios. Riyaꞌ 
xunimaj cꞌa ri Ajaf Jesucristo ye rachibilan ri ye aj pa rachoch. Y yecꞌo cꞌa chukaꞌ 
nicꞌaj chic winek aj chiriꞌ pa Corinto, xeniman ri Jesucristo tek xquicꞌaxaj ri 
ruchꞌabel ri Dios. Y can xeban cꞌa chukaꞌ bautizar. 9 Y ri Ajaf xchꞌo cꞌa riqꞌui ri 
Pablo pa jun chakꞌaꞌ, xucꞌut cꞌa riꞌ chuwech pa jun achiꞌel achicꞌ, y xubij cꞌa chare: 
Man cꞌa taxibij ta awiꞌ y y ma tatanabaꞌ ta rubixic ri nuchꞌabel chique ri winek. 
10 Y riyin cꞌa ri xquichajin awuche (awixin) waweꞌ, can majun ri xtacꞌulwachij z ta 
pa quikꞌaꞌ ri winek. Ruma re waweꞌ pa tinamit Corinto ye qꞌuiy winek ri can ye 
wuche (wixin) chic riyin, ruma can xquinquinimaj wi, xchaꞌ ri Ajaf.

a Hch. 13.7. b Hch. 18.27; 19.21. c Mt. 10.18. d Hch. 18.15. e Hch. 23.29; 25.11, 19. 
f Mt. 27.4, 24. g Ro. 13.3, 4. h 1 Co. 1.1. i Ro. 16.1. j Nm. 6.18; Hch. 21.24. k Hch. 
19.21. l Dt. 16.1. m Mt. 26.39; Ro. 1.10; 15.32; 1 Co. 4.19; Stg. 4.15. 

11 Rumariꞌ jun junaꞌ riqꞌui nicꞌaj ri xcꞌojeꞌ ka ri Pablo ri chiriꞌ pa Corinto, 
y riyaꞌ can nucꞌut wi cꞌa ri ruchꞌabel ri Dios chiquiwech.

12  Y chupan ri tiempo riꞌ, ya cꞌa ri jun achi ri Galión rubiꞌ ri aj kꞌatbel 
tzij a chiriꞌ pa ruwachꞌulef Acaya, b ri acuchi (achique) cꞌo wi ri Corinto. 
Y ya tiempo riꞌ tek ri israelitas xquimol quiꞌ riche (rixin) chi xeyacatej 
chrij ri Pablo. Xbequichapaꞌ pe, xquicꞌuaj pa kꞌatbel tzij, c 13  y xbequibij 
cꞌa chare ri Galión: Re jun achi reꞌ can nutij cꞌa rukꞌij chi nubij chique 
ri winek chi rajawaxic chi tiquiyaꞌ rukꞌij ri Dios, pero xa man achiꞌel ta 
rubanic ri nubij ri ley d riche (rixin) ri Moisés.

14 Y tek ri Pablo xrajoꞌ xchꞌo apo, xa ya cꞌa ri Galión ri xchꞌo pe nabey, 
y xubij cꞌa chique ri israelitas riꞌ: Ma tibij ta chic pe chuwe. Ruma xa ta 
camic o jun ta chic ruwech mac rubanon e ca re jun achi reꞌ, riyin can 
rucꞌamon chi yixinwacꞌaxaj. Pero xa ma que ta riꞌ. 15 Ruma ri rumac re 
achi reꞌ xa chiwech ka riyix. f Xa chrij chꞌabel, chrij ri iley y chrij ri biꞌaj 
Jesús. Riyin ma nwajoꞌ ta cꞌa nben ruchojmil reꞌ. Xa tichojmirisaj ka 
chiwech riyix, xchaꞌ.

16  Y xerelesaj pe chiriꞌ g pa kꞌatbel tzij. 17 Can yacꞌariꞌ tek ri winek 
xquichop ri Sóstenes h chuwech ri Galión ri aj kꞌatbel tzij y xquichꞌey. 
Ri Sóstenes cꞌa riꞌ jun principal chiriꞌ chupan ri jay ri kas nicꞌut wi ri 
ruchꞌabel ri Dios. Pero ri Galión can xuben chi achiꞌel xa ma xutzꞌet ta ri 
xbanatej.

18  Y ri Pablo qꞌuiy cꞌa kꞌij ri xcꞌojeꞌ na ka ri chiriꞌ quiqꞌui ri kachꞌalal pa 
Corinto, ri tinamit ri cꞌo pa rucuenta ri Acaya, pero xapon cꞌa jun kꞌij tek 
cꞌo chi xbe el. Y tek chꞌonak chic cꞌa ca chique ri kachꞌalal, riyaꞌ xoc cꞌa 
el pa jun barco riche (rixin) chi xbe cꞌa pa ruwachꞌulef Siria ye rachibilan 
cꞌa el ri Priscila y ri Aquila. Yacꞌa ri Pablo cꞌo ri rutzujun (rusujun) chare 
ri Dios. Rumariꞌ tek xeꞌapon pa Cencrea, i ri tinamit ri cꞌo chi yeꞌoc wi el 
pa barco, ri Pablo xusocaj ri rusmal tak ruwiꞌ j y coꞌol xuben cꞌa chare, 
riche (rixin) chi retal chi riyaꞌ xuqꞌuis yan pa ruwiꞌ ri rutzujun (rusujun) 
chare ri Dios chi nuben. 19 Y tek xekꞌax jucꞌan chic ruchiꞌ yaꞌ, xeꞌapon 
cꞌa ri pa tinamit Efeso. Ri Pablo xeruyaꞌ ca ri Priscila y ri Aquila, y xbe 
chupan ri jay ri kas nicꞌut wi ri ruchꞌabel ri Dios. Junan cꞌa niquichꞌob rij 
ri ruchꞌabel ri Jesucristo quiqꞌui ri israelitas. 20 Y ri israelitas riꞌ xquibij 
cꞌa chare chi ticꞌojeꞌ ka jubaꞌ quiqꞌui chiriꞌ pan Efeso, pero riyaꞌ ma xrajoꞌ 
ta. 21 Xa xubij cꞌa ca chique chi can nicꞌatzin chi cꞌo pa Jerusalem k ri 
kꞌij riche (rixin) ri nimakꞌij ri petenak. l Pero xquitzolin chic pe jun bey 
iwuqꞌui, wi queriꞌ nrajoꞌ ri Dios, m xchaꞌ. Y tek chꞌonak chic cꞌa ca chique 
quinojel, xuyaꞌ cꞌa ca ri tinamit Efeso y xoc chic el pa barco.

n Hch. 8.40. o Hch. 11.26. p Is. 35.4. q Ga. 1.2. r 1 Co. 1.12; Tit. 3.13. s Ro. 12.11. 
t Hch. 19.3. u Hch. 18.2, 18. v Hch. 18.12. w 1 Co. 3.6. x Hch. 9.22. y 1 Co. 1.12. 
z Hch. 8.16. a 1 S. 3.7. 

Ri Pablo xtzolin pan Antioquía y chiriꞌ xel wi pe riche 
(rixin) chi xbe pa rox mul chubanic rusamaj ri Dios

22 Tek xbeka cꞌa ri pa Cesarea, n xa can choj cꞌa xbe ri pa Jerusalem. Y tek ye 
ruyaꞌon chic ca rutzil tak quiwech ri kachꞌalal ri niquimol quiꞌ pa rubiꞌ ri Dios ri 
chiriꞌ, riyaꞌ xbe cꞌa pan Antioquía. o 23 Y xcꞌojeꞌ na cꞌa el jubaꞌ ri chiriꞌ pan Antioquía. 
Cꞌacꞌariꞌ xtzolin chic jun bey chucukubaxic quicꞌuꞌx p ri kachꞌalal ri yecꞌo pa tak 
tinamit ri yecꞌo pa rucuenta ri Galacia q y ri yecꞌo chukaꞌ pa rucuenta ri Frigia.

Ri Apolos nutzijoj ri ruchꞌabel ri Dios pa tinamit Efeso
24 Y ri chiriꞌ pa tinamit Efeso ri tiempo riꞌ, xapon cꞌa jun achi israelita ri Apolos r 

rubiꞌ, jun achi aj pa tinamit Alejandría. Y can jabel cꞌa retaman ri ruchꞌabel ri 
Dios ri tzꞌibatal ca, y jabel chukaꞌ retaman nichꞌo chiquiwech ri winek, rumariꞌ 
jabel rubixic nuben chare. 25 Y can jabel wi rutijoxic banon chupan ri bey riche 
(rixin) ri Ajaf Jesús. Y can riqꞌui cꞌa ronojel ránima nutzijoj ri ruchꞌabel ri Ajaf s 
chique ri winek. Can jabel wi yerutijoj. Xa yacꞌa riyaꞌ xaxu (xaxe wi) ri bautismo 
riche (rixin) ri Juan ri Bautista t ri retaman. 26 Y can ma nuxibij ta cꞌa riꞌ chi 
nutzijoj chique ri winek ri pa jay ri kas nicꞌut wi ri ruchꞌabel ri Dios. Y ri Priscila 
y ri Aquila u xquicꞌaxaj cꞌa. Y riyeꞌ pa ruyonil cꞌa xechꞌo riqꞌui, y más xquikꞌalajsaj 
chuwech ri achique rubanic ri bey riche (rixin) ri Dios. 27 Y can ruraybel wi cꞌa 
riyaꞌ chi nibe pa ruwachꞌulef Acaya. v Rumariꞌ tek ri kachꞌalal ri yecꞌo pan Efeso 
xquibij cꞌa chare chi utz ri nuchꞌob, y xquiben chukaꞌ el jun wuj riche (rixin) chi 
nuyaꞌ chique ri can ye nimanel wi riche (rixin) ri Jesús ri yecꞌo pan Acaya. Ri wuj 
riꞌ nubij cꞌa chi tiquicꞌuluꞌ ri Apolos. w Y tek ri Apolos xapon, can sibilaj xucukubaꞌ 
quicꞌuꞌx ri ye nimanel ri yecꞌo chiriꞌ, ri can samajnek chic ri rutzil ri Dios ri pa 
tak cánima riche (rixin) chi quiniman y ye colotajnek chic. 28 Y ri Apolos can 
chiquiwech cꞌa quinojel tek xukꞌalajsaj chi ri israelitas ri ma quiniman ta ri 
Jesucristo, xa ma ya ta ri yetajin chubanic. Y ri israelitas riꞌ majun cꞌa niquibij, 
ruma ri Apolos can nucusaj cꞌa ri ruchꞌabel ri Dios ri ye tzꞌibatal ca, riche (rixin) 
chi nubij chique chi ri Jesús can ya wi riꞌ ri Cristo. x

Tek ri Pablo xapon chic pa tinamit Efeso

19  1 Y yacꞌa tek ri Apolos cꞌo pa tinamit Corinto, yacꞌariꞌ tek ri Pablo y 
ruchapon cꞌa benak pa tak tinamit ri yecꞌo el chuwijuyuꞌ ri yecꞌo pa 

rucuenta ri Galacia y Frigia. Y cꞌacꞌariꞌ xapon pa tinamit Efeso, y xeberilaꞌ 
nicꞌaj chic kachꞌalal chiriꞌ. 2  Rumariꞌ riyaꞌ xucꞌutuj cꞌa chique: Tek xinimaj, 
¿la xka cꞌa pe ri Lokꞌolaj Espíritu z pan iwiꞌ? xchaꞌ chique. Y ri kachꞌalal riꞌ 
xquibij chare: Ni xa ta kacꞌaxan a chi cꞌo Lokꞌolaj Espíritu, xechaꞌ.

b Hch. 18.25. c Hch. 13.24. d Hch. 1.5; 11.16. e Ga. 3.27. f Hch. 2.4. g Hch. 17.2. 

3  Y yacꞌariꞌ tek ri Pablo xucꞌutuj chic chique: ¿Achique cꞌa chi bautismo 
ri xban chiwe? xchaꞌ chique. Y ri kachꞌalal riꞌ xquibij: Riyoj ya ri 
bautismo ri rucꞌutun ca ri Juan ri Bautista b ri xban chake, xechaꞌ.

4 Y ri Pablo xubij chique: Ri bautismo ri xuben ri Juan, retal chi ri 
winek xtzolin pe quicꞌuꞌx riqꞌui ri Dios. c Ri Juan xubij chukaꞌ chique 
ri winek chi cꞌo jun achi ri xtipe, y yariꞌ ri tiquinimaj. Y riꞌ ya ri Jesús, 
ruma ya Riyaꞌ ri Cristo, xchaꞌ ri Pablo. d

5 Y tek riyeꞌ cacꞌaxan chic ka ronojel riꞌ, cꞌacꞌariꞌ xeban bautizar pa rubiꞌ ri Ajaf 
Jesús. e 6 Y can xka cꞌa pe ri Lokꞌolaj Espíritu pa quiwiꞌ, tek ri Pablo xuyaꞌ rukꞌaꞌ 
pa quiwiꞌ. Y xechꞌo pa nicꞌaj chic chꞌabel ri ma ye quichꞌabel ta, f y xquikꞌalajsalaꞌ 
ri xbix chique ruma ri Dios. 7 Y chiquinojel, yecꞌo achiꞌel xa ye cablajuj achiꞌaꞌ.

8 Ri Pablo oxiꞌ icꞌ ri can xoc y xel chiriꞌ chupan ri jay ri kas nicꞌut wi ri 
ruchꞌabel ri Dios. Can man cꞌa nuxibij ta riꞌ nutzijoj ri ruchꞌabel ri Jesucristo 
chique ri winek. Junan cꞌa niquichꞌob rij g ri chꞌabel ri nichꞌo chrij ri rajawaren 
ri Dios, h y ri Pablo can nutij cꞌa rukꞌij chi nucꞌut ri ruchꞌabel ri Dios chiquiwech. 
9 Pero yecꞌo cꞌa nicꞌaj ri xa xquicowirisaj ri cánima, y ma xeniman ta. i Pa 
ruqꞌuexel chi xeniman ta, xa xquichop itzel yechꞌo chiquiwech ri winek chrij j 
ri Ajaf Jesús, ri kitzij Bey. Rumariꞌ ri Pablo xujech el riꞌ quiqꞌui y xerucꞌuaj el 
ri quiniman chic ri Jesucristo, riche (rixin) chi nbequimoloꞌ quiꞌ pa jun jay 
ri acuchi (achique) yetijox wi ri winek ruma jun achi ri Tiranno rubiꞌ, riche 
(rixin) chi niquichꞌob rij ri ruchꞌabel ri Dios ronojel kꞌij. 10 Y caꞌiꞌ junaꞌ ri queriꞌ 
xuben ri Pablo. Rumariꞌ tek can quinojel xeꞌacꞌaxan ri ruchꞌabel ri Ajaf Jesús 
chiriꞌ pa ruwachꞌulef Asia. Chi israelitas y ma israelitas ta ri xeꞌacꞌaxan.

11 Y ri Dios xucusaj cꞌa ri Pablo riche (rixin) chi xerubanalaꞌ nimaꞌk tak 
milagros. k 12  Rumariꞌ hasta ri rutziak l ri nibix gabacha chare y chukaꞌ ri 
rusuꞌt xeꞌucꞌuex quiqꞌui yawaꞌiꞌ, y ri yawaꞌiꞌ riꞌ can xecꞌachoj. Chukaꞌ ri 
winek ri yecꞌo itzel tak espíritu quiqꞌui, ri itzel tak espíritu can xeꞌel wi el.

13  Y yecꞌo cꞌa achiꞌaꞌ israelitas ri yebiyaj, ri can ye elesey wi itzel tak 
espíritu. m Nicꞌaj cꞌa chique riyeꞌ can nicajoꞌ cꞌa niquicusaj ri rubiꞌ ri 
Ajaf Jesús n riche (rixin) chi yequelesaj ri itzel tak espíritu. Rumariꞌ riyeꞌ 
niquibij cꞌa chique ri itzel tak espíritu: Pa rubiꞌ ri Ajaf Jesús ri nutzijoj ri 
Pablo nikabij cꞌa chiwe chi quixel el, yechaꞌ cꞌa chique.

14 Y can queriꞌ chukaꞌ nicajoꞌ niquiben ri ye wukuꞌ rucꞌajol ri jun achi ri 
Esceva rubiꞌ. Ri achi riꞌ jun israelita, y cajawalul jumoc sacerdotes. 15 Pero 
jun bey tek riyeꞌ xquicusaj ri rubiꞌ ri Jesús riche (rixin) chi niquelesaj ri 
itzel espíritu ri cꞌo riqꞌui jun achi, ri espíritu riꞌ xchꞌo pe y xubij: Riyin 
wetaman achique riꞌ ri Jesús o y chukaꞌ wetaman achique chi achi riꞌ ri 
Pablo. Y riyix, ¿achique ta cꞌa chic ibanic? xchaꞌ chique.

p Hch. 2.43. q Lc. 1.65; Hch. 5.5, 11. r Lc. 7.16. s Jer. 3.13; Mt. 3.6. t Dn. 2.2. u Is. 
30.22. v Col. 1.6. w Hch. 20.22; Ro. 15.25; Ga. 2.1. x Hch. 16.1. y Ro. 16.23; 2 Ti. 4.20. 

16  Y ri achi ri cꞌo ri itzel espíritu riqꞌui, xuqꞌuek cꞌa riꞌ chiquij ri achiꞌaꞌ 
riꞌ, y majun chic cꞌa ri xecowin xquiben pa rukꞌaꞌ, xa can xchꞌacon wi 
chiquij. Xuretz (xutzer) cꞌa ri quitziak chiquij y ye socotajnek xeꞌanmej 
el chupan ri jay riꞌ. 17 Y ri xbanatej xetamex cꞌa cuma quinojel. Can 
xetamex cꞌa cuma ri israelitas y cuma ri ma ye israelitas ta ri yecꞌo 
chupan ri tinamit Efeso. Riyeꞌ xpe cꞌa jun nimalaj xibinriꞌil p chique ruma 
ri xbanatej. q Y ri Ajaf Jesús xyaꞌox (xyaꞌ) cꞌa rukꞌij rucꞌojlen. r

18 Y ye qꞌuiy cꞌa chique ri winek ri can quiniman chic, yeꞌoka chukꞌalajsaxic 
ri itzel ri ye quibanalon. s 19 Ye qꞌuiy cꞌa ri quiniman chic ri Ajaf Jesús, ye aj 
itzaꞌ t ri rubanon ca. Rumariꞌ xequicanolaꞌ pe ri quiwuj riche (rixin) itz, y can 
ya ri chiquiwech ri winek xequiporoj wi u ri quiwuj riꞌ. Y ri rajel ri qꞌuiy wuj 
riche (rixin) itz ri xporox, achiꞌel xa cincuenta mil sakapuek. 20 Y ruma cꞌa ri 
xbanatej, can sibilaj cꞌa ye qꞌuiy winek xquichop niquinimaj v ri ruchꞌabel ri 
Ajaf Dios, y can xkꞌalajin chi ri ruchꞌabel ri Dios sibilaj nim ri ruchukꞌaꞌ.

21 Tek banatajnek chic ronojel riꞌ, ri Pablo xpe cꞌa pa ránima chi nibe 
cꞌa pa Macedonia y pan Acaya chiquitzꞌetic ri kachꞌalal. Y chukaꞌ xpe 
pa ránima chi nibe cꞌa pa Jerusalem, w y cꞌacꞌariꞌ cꞌo chi nibe pa Roma. 
22  Rumariꞌ ri Timoteo x y ri Erasto y ri yetoꞌo riche (rixin), xerutek cꞌa el cꞌa 
pa Macedonia. Y riyaꞌ cꞌa xcꞌojeꞌ na ca jubaꞌ ri pa ruwachꞌulef Asia.

Tek ri winek riche (rixin) ri tinamit Efeso 
xeyacatej chiquij ri Gayo y ri Aristarco

23 Y ri pa tinamit Efeso ri tiempo riꞌ, ri winek sibilaj cꞌa coyowal y xeyacatej cꞌa 
chrij ri kitzij Bey. z 24 Y ya ri jun achi aj samajel chrij sakapuek ri Demetrio rubiꞌ, 
ri xetakchiꞌin ri winek. Ruma ri chiriꞌ pan Efeso, can cꞌo rachoch jun ruwachbel 
ixok ri nibix Diana chare, y ya cꞌa ri ruwachbel ri jay riꞌ ri yerubanalaꞌ riyaꞌ 
riqꞌui ri sakapuek, y yerucꞌayij. Y ri achi riꞌ, ye rachibilan ri ye rumozo sibilaj 
cꞌa yechꞌacon a chiquij ri tak ruwachbel ri jay riꞌ. 25 Rumariꞌ ri achi riꞌ xerusiqꞌuij 
(xeroyoj) ri ye rumozos, y xerumol chukaꞌ ri nicꞌaj chic aj banoy ruwachbel ri 
jay riche (rixin) ri Diana, y xubij chique: Riyix iwetaman cꞌa chi re jun samaj 
kachapon, can cꞌo chꞌacoj chrij. b 26 Pero riyix itzꞌeton y chukaꞌ iwacꞌaxan chic 
chi ri achi ri nibix Pablo chare, nubij cꞌa chique ri winek chi ri dioses ri xa ye 
banon cuma winek ma ye dios ta. c Y can ye qꞌuiy ri rujalon chic quinaꞌoj y 
quiniman chic, ma xu (xe) ta wi re waweꞌ pan Efeso, xa can jubaꞌ ma pa ronojel 
re ruwachꞌulef Asia. 27 Y ma xu (xe) ta wi kachꞌacoj riyoj ri nucꞌom pe rucꞌayewal 
chare, xa can queriꞌ chukaꞌ nuben chare ri rachoch ri ka-dios Diana, ruma majun 
rukꞌij niban ca chare. Y wi queriꞌ niban chare, netzelex cꞌa ca ri nimalaj ka-dios, 

jun dios ri can niquiyaꞌ chukaꞌ rukꞌij ri winek ri yecꞌo pa ronojel tinamit ri yecꞌo 
pa rucuenta re Asia y ri yecꞌo pa rucuenta nicꞌaj chic ruwachꞌulef, xchaꞌ.

28  Tek xquicꞌaxaj ri xubij ri Demetrio chique, ri achiꞌaꞌ riꞌ xyacatej 
coyowal. Y can junan cꞌa tek xquirek quichiꞌ, y xquibij: ¡Nim ri Diana ri 
ka-dios d riyoj aj Efeso!

29 Y quinojel cꞌa ri winek riche (rixin) ri tinamit Efeso xebeyacatej pe, 
astapeꞌ ma quetaman ta achique ruma. Riyeꞌ xa yecꞌa ri caꞌiꞌ achiꞌaꞌ ri yepe 
pa Macedonia, ri ye rachibil ri Pablo ri xequichop el. Ri achiꞌaꞌ riꞌ, jun 
Gayo e rubiꞌ y ri jun chic Aristarco f rubiꞌ. Y xeꞌucꞌuex cꞌa ri acuchi (achique) 
niquimol wi quiꞌ ri winek riꞌ. 30 Y ri Pablo can xrajoꞌ cꞌa xapon chupan ri 
lugar riꞌ, y xoc ta apo riche (rixin) chi nichꞌo chiquiwech ri winek, yacꞌa 
ri kachꞌalal ma xquiyaꞌ ta kꞌij chare. 31 Chukaꞌ yecꞌo cꞌa aj kꞌatbel tzij riche 
(rixin) ri ruwachꞌulef Asia g ri yecꞌo chiriꞌ pan Efeso, h ri xquitek rubixic 
chare ri Pablo chi ma tapon ta ri acuchi (achique) quimolon wi quiꞌ ri 
winek. Queriꞌ xquiben ri achiꞌaꞌ riꞌ, ruma can camigo quiꞌ riqꞌui ri Pablo. i 
32  Yacꞌa ri acuchi (achique) ntajin wi ri molojriꞌil, ri winek sibilaj pa quichiꞌ 
niquiben. Yecꞌo ri jun wi niquibij. Y yecꞌo nicꞌaj ri jun wi chic ri niquibilaꞌ. 
Pero sibilaj cꞌa ye qꞌuiy ri ma quetaman ta achique ruma tek quibanon 
ri molojriꞌil riꞌ. Can sachnek cꞌa quicꞌuꞌx ri winek ri quimolon quiꞌ. 33  Y 
chiquicojol cꞌa ri winek ri quimolon quiꞌ chiriꞌ, yecꞌo cꞌa winek israelitas 
ri can chiriꞌ pa tinamit yecꞌo wi, y riyeꞌ riche (rixin) chi niquitoꞌ quiꞌ chi 
majun nipe chiquij, rumariꞌ xquiyaꞌ runaꞌoj jun achi ri can quiwinak wi, 
ri Alejandro j rubiꞌ y xquinim cꞌa apo riche (rixin) chi tichꞌo chiquiwech ri 
winek riche (rixin) chi niquitoꞌ quiꞌ. Y tek ri Alejandro cꞌo chic chiquiwech 
ri winek, xuben cꞌa retal riqꞌui ri rukꞌaꞌ chi quetaneꞌ ka. k 34 Pero ri winek 
riꞌ xa itzel niquinaꞌ chique ri israelitas. Rumariꞌ, tek xquitzꞌet ri Alejandro 
y xquinabej chi xa jun israelita, xa jubaꞌ ma caꞌiꞌ horas ri junan xquirek 
quichiꞌ y xquibij: ¡Nim ri Diana ri ka-dios riyoj aj Efeso! xechaꞌ.

35 Y tek ri aj tzꞌib riche (rixin) ri tinamit riꞌ xcowin xerutanabaꞌ ka ri 
winek, xubij cꞌa chique: Achiꞌaꞌ riche (rixin) re tinamit Efeso, ¿la can cꞌo 
ta cami jun winek ri man ta etamayon chi ri aj waweꞌ pan Efeso can ye 
chajinel wi riche (rixin) ri rachoch ri Diana y queriꞌ chukaꞌ riche (rixin) ri 
ruwachbel ri nimalaj dios Diana ri kajnek pe chilaꞌ riqꞌui ri dios Júpiter? 36 Y 
majun cꞌa xtibin chi man ta queriꞌ. Rumariꞌ ma tichꞌujirisaj ta ka ri iwánima, 
tichꞌoboꞌ na jabel, y ma tiben ta ri xa ma rucꞌamon ta. 37 Ruma re achiꞌaꞌ re 
ye icꞌamom pe, majun itzel quibanon o quibin ta chrij ri Diana. 38 Y wi ri 
Demetrio y ri ye rachibil cꞌo chꞌaꞌoj nicajoꞌ niquiyec chrij jun winek, can 
yecꞌo cꞌa aj kꞌatbel tzij, pa tak kꞌatbel tzij, l ri acuchi (achique) rucꞌamon chi 

niquichojmirisaj wi quiꞌ. 39 Y wi xa jun chic ruchojmirisaxic ri niwajoꞌ riyix, 
tikachaꞌ cꞌa ca jun kꞌij tek xtikamol kiꞌ konojel y nikachojmirisaj, achiꞌel 
ri nubij ri kaley. 40 Ruma xa choj queriꞌ kamolon pe kiꞌ. Y wi ta nicꞌutux 
chake chi achique ruma tek kamolon kiꞌ y achique ruma tek ye yacatajnek 
pe ri winek, m majun achique ta xtikabij riche (rixin) chi nikatoꞌ kiꞌ. Y riqꞌui 
jubaꞌ ri aj kꞌatbel tzij niquichꞌob chi nikaben re molojriꞌil reꞌ riche (rixin) chi 
yojyacatej chiquij. Y riꞌ yojruyaꞌ pa rucꞌayewal chuwech ri kꞌatbel tzij.

41 Y ri aj tzꞌib can xu (xe wi) cꞌa xubij ri chꞌabel n riꞌ, can yacꞌariꞌ xubij 
chique ri winek ri quimolon quiꞌ chiriꞌ chi tiquitaluj el quiꞌ.

Tek ri Pablo xkꞌax pa Grecia, pa Macedonia y xapon pa Troas

20  1 Y tek xtaneꞌ cꞌa ronojel y ri winek quitalun chic el quiꞌ, ri Pablo 
xerumol cꞌa quinojel ri kachꞌalal aj chiriꞌ pan Efeso, y xerupixabalaꞌ 

y xerukꞌetelaꞌ ca. Y tek chꞌonak chic cꞌa ca chique y ruyaꞌon chic cꞌa rutzil tak 
quiwech quinojel, xuchop cꞌa el bey riche (rixin) chi nibe cꞌa pa Macedonia. o 
2 Xbe cꞌa chiquitzꞌetic ri kachꞌalal ri yecꞌo pa ronojel lugar ri chiriꞌ pa 
Macedonia, y xberucukubalaꞌ cꞌa ca quicꞌuꞌx riqꞌui qꞌuiy chꞌabel. Y cꞌacꞌariꞌ xbe 
pa ruwachꞌulef Grecia. 3 Y xcꞌojeꞌ cꞌa oxiꞌ icꞌ chiriꞌ. Y tek riyaꞌ xrajoꞌ xbe pa 
barco riche (rixin) chi nitzolin pa ruwachꞌulef Siria, yacꞌariꞌ tek xunabej chi ri 
rech aj Israel p ri ma quiniman ta, cꞌo ri quichꞌobon chi niquiben chare tek xtoc 
el ri pa barco. Y rumariꞌ riyaꞌ xa xujel ri ruchꞌobon, riyaꞌ xa xuchꞌob chi xtikꞌax 
chic jun bey ri pa Macedonia. 4 Ri xebe cꞌa chrij ri Pablo cꞌa pan Asia ya ri 
Sópater aj pa Berea, ri Aristarco q y ri Segundo ri ye aj pa Tesalónica, ri Gayo r 
ri aj Derbe, ri Timoteo, s ri Tíquico t y ri Trófimo u ri ye aj pan Asia. 5 Pero re 
kachꞌalal reꞌ xa xenabeyej yan cꞌa el chkawech riyoj, y xojcoyobej cꞌa ri chiriꞌ 
pa tinamit Troas. v 6 Y cꞌa ya tek kꞌaxnek chic cꞌa ri nimakꞌij tek nitij ri caxlan 
wey ri majun chꞌom (levadura) riqꞌui, w cꞌacꞌariꞌ tek riyoj xoj-oc el pa jun barco, 
y xkayaꞌ ca ri tinamit Filipos. Y wuꞌoꞌ kꞌij cꞌa ri xojbiyin riyoj riche (rixin) chi 
xojapon quiqꞌui, chiriꞌ pa Troas. x Y wukuꞌ cꞌa kꞌij ri xojcꞌojeꞌ ka chiriꞌ.

Ri xcꞌulwachitej pa ruqꞌuisbel kꞌij tek cꞌo ri Pablo pa Troas
7 Y chupan ri nabey kꞌij riche (rixin) ri semana, y xkamol kiꞌ quiqꞌui ri 

kachꞌalal ri yecꞌo chupan ri tinamit riꞌ riche (rixin) chi nikatij ri caxlan 
wey natabel riche (rixin) ri rucamic ri Ajaf Jesucristo. z Y ri Pablo xchꞌo 
cꞌa chiquiwech ri kachꞌalal, y xapon cꞌa nicꞌaj akꞌaꞌ, ruma ya ri rucaꞌn kꞌij 
cꞌo chi nibe. 8  Y ri pa rox tanaj (wik) chare ri jay, ri kamolon wi kiꞌ, jabel 
cꞌa sek rubanon ruma qꞌuiy kꞌakꞌ tzijon. 9 Pero cꞌo cꞌa jun ti cꞌajol ri Eutico 
rubiꞌ, ri tzꞌuyul pa ventana riche (rixin) ri jay. Y ruma ri Pablo can cꞌa 

nichꞌo na cꞌa ri nej chic akꞌaꞌ, ri ti cꞌajol riꞌ xpe cꞌa sibilaj ruwaran. Pero tek 
xwer ka, xtzak cꞌa el. Can ya cꞌa ri pa rox tanaj (wik) chare ri jay xtzak wi 
el. Y tek xebe cꞌa chuyaquic, xquitzꞌet chi xa caminek chic. 10 Yacꞌariꞌ tek ri 
Pablo xbeka pe y xjupeꞌ chrij ri ruchꞌacul ri ti cꞌajol riꞌ, a y xukꞌetej. Y xubij 
cꞌa chique ri kachꞌalal: Ma tixibij ta iwiꞌ. Re ti cꞌajol reꞌ xa xcꞌastej pe.

11 Ri Pablo y ri nicꞌaj chic xejoteꞌ chic el ri pa jay. Riyaꞌ xuwechꞌ cꞌa ri 
caxlan wey, y xquitij. b Y xuchop chic cꞌa tzij jun bey, y cꞌa ya tek niseker 
pe tek xtaneꞌ. Y can yacꞌa chukaꞌ riꞌ tek xbe. 12  Y ri kachꞌalal can sibilaj 
cꞌa xcukeꞌ quicꞌuꞌx ruma ri ti cꞌajol riꞌ can qꞌues wi ri xquicꞌuaj el.

Tek ri Pablo xel el pa tinamit Troas y xbe pa tinamit Mileto
13  Y ri Pablo chraken cꞌa xbe wi cꞌa pa tinamit Asón. Pero xojnabeyej 

el riyoj pa barco riche (rixin) chi queriꞌ nbekacꞌamaꞌ pe ri Pablo ri chiriꞌ 
pan Asón, ruma can queriꞌ ri ruchojmil ri rubin el riyaꞌ chake. 14 Tek 
xbekacꞌuluꞌ kiꞌ chiriꞌ pa tinamit Asón, riyaꞌ xoc cꞌa el kiqꞌui pa barco riche 
(rixin) chi xojbe cꞌa pa tinamit Mitilene. 15 Cꞌacꞌariꞌ xoj-el chic cꞌa el chiriꞌ 
pa Mitilene, y pa rucaꞌn kꞌij xojkꞌax chuwech ri Quío. Y can cꞌa ya ri pa 
rucaꞌn kꞌij chare ri kojkꞌax wi el chuwech ri Quío, yacꞌariꞌ tek xojkꞌax ri 
pa jun lugar Samos rubiꞌ, cꞌacꞌariꞌ ya ri pa tinamit Trogilio xojuxlan wi el. 
Y can cꞌa ya ri pa rucaꞌn kꞌij ri xojapon pa tinamit Mileto. 16  Y ma xojbe ta 
cꞌa pa tinamit Efeso, ruma ri Pablo man cꞌa nrajoꞌ ta chi qꞌuiy chic kꞌij ri 
nicꞌojeꞌ ka pa ruwachꞌulef Asia. Ruma chi can ruraybel chi napon yan ri 
pa Jerusalem c riche (rixin) ri nimakꞌij Pentecostés, d wi nicowin.

Tek ri ancianos riche (rixin) ri iglesia ri cꞌo pa tinamit Efeso 
xepixabex ca ruma ri Pablo chiriꞌ pa tinamit Mileto

17 Y chiriꞌ cꞌa pa tinamit Mileto yojcꞌo wi, tek ri Pablo xutek quisiqꞌuixic 
(coyoxic) ri ancianos e riche (rixin) ri iglesia pan Efeso. 18 Yacꞌa tek ye cꞌulunak 
chic ri kachꞌalal riꞌ, ri Pablo xubij chique: Riyix jabel iwetaman achique rubanic 
ri nucꞌaslen ri xincꞌuaj chiwech ronojel tiempo ri xicꞌojeꞌ chicojol re waweꞌ pa 
ruwachꞌulef Asia. 19 Can nchꞌutinirisan cꞌa wiꞌ chuwech ri Ajaf Dios chubanic ri 
rusamaj. Astapeꞌ riqꞌui okꞌej, nben ri rusamaj. Y astapeꞌ chukaꞌ ri wech aj Israel 
xinquiyaꞌ pa tijoj pokonal ruma ri pokon ri xquichꞌobolaꞌ chi xquiben chuwe, f pero 
riyin can xinben ri rusamaj ri Dios. 20 Majun bey cꞌa xinmalij ta ka chi man ta chic 
xintzijoj ri ruchꞌabel ri Dios ri utz nuben chare ri icꞌaslen. Y xixintijoj cꞌa chupan ri 
ruchꞌabel ri Dios tek yecꞌo molojriꞌil y chukaꞌ pa tak iwachoch. 21 Y chique ri wech 
aj Israel g y chique ri winek ri ma ye israelitas ta, riyin nkꞌalajsan cꞌa chukaꞌ chi 
titzolin pe quicꞌuꞌx riqꞌui ri Dios h y tiquinimaj i ri Kajaf Jesucristo. 22 Y re wacami, 
ri Lokꞌolaj Espíritu nuben chuwe chi yibe cꞌa pa Jerusalem, j y ma wetaman ta cꞌa 

achique ri xtincꞌulwachij chiriꞌ. 23 Ri wetaman xaxu (xaxe wi) cꞌa ri rukꞌalajsan 
ri Lokꞌolaj Espíritu chuwe, chi riyin xquitzꞌapix na pa tak cárcel, y xtintij pokon k 
tek xquinapon ri pa Jerusalem. Ruma queriꞌ ri rukꞌalajsan pe ri Lokꞌolaj Espíritu l 
chuwe pa tak tinamit ri xikꞌax yan wi pe. 24 Pero ma ya ta riꞌ ri más nchꞌob rij, 
ni ma ya ta chukaꞌ ri nucꞌaslen ri más nchꞌob. m Ri más cꞌa nchꞌob, ya ri samaj n ri 
ruyaꞌon ri Ajaf Jesús chuwe, o y riqꞌui ta cꞌa quicoten ri xtinqꞌuis rutzijoxic chique ri 
winek ri lokꞌolaj chꞌabel ri niyaꞌo colotajic, ri nikꞌalajsan ri rutzil ri Dios.

25 Y wacami, riyin wetaman chi riyix ri yin kꞌaxnek chicojol chutzijoxic ri 
rajawaren ri Dios, can majun chic cꞌa chiwe riyix ri xtitzꞌeto chic el nuwech 
chuwech re ruwachꞌulef. 26 Rumariꞌ can nbij ca chiwe, chi ma numac ta riyin 
wi yecꞌo ri xquebeka cꞌa chupan ri rucꞌayewal. p 27 Ruma can majun ri man ta 
xinbij chiwe, xa can ronojel ri ruchꞌobon ri Dios q pa kawiꞌ riyoj, xinbij chiwe. 
28 Can tichajij cꞌa ka icꞌaslen riyix, r y queriꞌ chukaꞌ tibanalaꞌ quiqꞌui quinojel ri 
kachꞌalal, ruma ri samaj ri ruyaꞌon ri Lokꞌolaj Espíritu chiwe, ya chi can jabel 
quicꞌuaxic niben, ruma riyeꞌ can ye riche (rixin) chic ri Ajaf Jesús y ye ruꞌiglesia 
chic, ruma can ya Riyaꞌ ri xcolo quiche (quixin) riqꞌui ri ruquiqꞌuel s ri xbiyin 
chuwech ri cruz tek xcamisex. 29 Ruma can wetaman chi can xu (xe wi) tek ma 
xquipe ta chic riyin, can yacꞌariꞌ xqueꞌoka cꞌa winek chicojol ri achiꞌel quepe utif 
(coyotes). t Ruma ri ye utif (coyotes), can xu (xe) wi yeꞌoc chiquicojol ri carneꞌl, 
yequitij y yequiqꞌuis. Can ye queriꞌ chukaꞌ ri winek riꞌ, xqueꞌoc chiquicojol ri 
kachꞌalal, y xtiquiben cꞌa chique chi man chic xtiquicukubaꞌ ta quicꞌuꞌx riqꞌui ri 
Ajaf Jesús. 30 Y chicojol riyix can yecꞌo cꞌa achiꞌaꞌ ri xquebeyacatej pe. u Y ma ya 
ta rubixic xtiquiben chare ri ruchꞌabel ri Dios, riche (rixin) chi yequitaluj ri can 
yeniman wi riche (rixin) ri Jesús, y yecꞌo nicꞌaj chiwe riyix ri xquetzekelben el 
quiche (quixin). 31 Rumacꞌariꞌ, can tichajij iwiꞌ. Toka chiꞌicꞌuꞌx chi riyin oxiꞌ junaꞌ 
ri xicꞌojeꞌ iwuqꞌui, y can chi pakꞌij chi chakꞌaꞌ xixinwokꞌej y xixinpixabaj.

32 Y wacami cꞌa wachꞌalal, yixinjech ca pa rukꞌaꞌ ri Dios y ri ruchꞌabel. Y ri 
chꞌabel riꞌ nukꞌalajsaj ri rutzil ri Dios v chkawech, y can nuben cꞌa chake chi ri 
kacꞌaslen niqꞌuiy w y nuben chukaꞌ chi junan ri herencia xtikacꞌul x quiqꞌui ri 
nicꞌaj chic ri chꞌajchꞌoj chic quicꞌaslen y ye riche (rixin) chic ri Dios. 33 Y riyin 
ma ruma ta cꞌa xinwajoꞌ ri irajil, ni ma ruma ta chukaꞌ xinrayij ri itziak, ruma 
ta riꞌ xintzijoj ri ruchꞌabel ri Dios chiwe, ma que ta riꞌ. y 34 Ruma riyix can jabel 
iwetaman chi xisamej z riqꞌui nukꞌaꞌ riche (rixin) chi cꞌo xincusaj riyin y cꞌo 
chukaꞌ xquicusaj ri wachibil. 35 Riyin can xincꞌut cꞌa chiwech chi rajawaxic 
chi yixsamej riche (rixin) chi nichꞌec irajil riche (rixin) chi riqꞌui riꞌ yeꞌitobej ri 
nicꞌatzin quitoꞌic. a Y toka cꞌa chiꞌicꞌuꞌx ri rubin ca ri Ajaf Jesús. Riyaꞌ rubin cꞌa ca: 
Más jabel ruwarukꞌij ri winek ri nisipan b que chuwech ri nicꞌulu jun sipanic.

36  Y tek ri Pablo chꞌonak chic ka, xxuqueꞌ cꞌa y xuben orar quiqꞌui 
quinojel ri yecꞌo chiriꞌ. 37 Y ri quimolon cꞌa quiꞌ ri chiriꞌ xeꞌokꞌ, c 
xquikꞌetelaꞌ y xquitzꞌumaj (xquitzꞌubaj) ruchiꞌ chukaꞌ ri Pablo. 38  Y can 
sibilaj yebison ruma ri Pablo, ruma riyaꞌ xubij cꞌa chique chi majun bey 
chic cꞌa xtiquitzꞌet ta el ruwech waweꞌ chuwech re ruwachꞌulef. d Y xebe 
cꞌa riqꞌui, riche (rixin) chi xbequijachaꞌ ca pa barco.

Tek ri Pablo ruchapon bey riche (rixin) chi nibe pa tinamit Jerusalem

21  1 Y tek kajachon chic kiꞌ quiqꞌui ri kachꞌalal, riyeꞌ xecꞌojeꞌ cꞌa ca, y 
riyoj xoj-oc el pa barco, y can choj xojbe cꞌa pa jun ti ruwachꞌulef 

ri cꞌo pa mar ri Cos rubiꞌ. Pa rucaꞌn kꞌij tek xoj-el el ri chiriꞌ, xojapon cꞌa pa 
jun chic ti ruwachꞌulef ri pa mar cꞌo wi, ri Rodas rubiꞌ. Y tek xoj-el el ri pa 
Rodas, xojapon cꞌa ri pa tinamit Pátara. 2  Ri chiriꞌ pa Pátara xbekilaꞌ cꞌa jun 
barco ri nibe cꞌa pa Fenicia. Xoj-oc cꞌa el chupan, y xkachop cꞌa el bey. 3 Y 
yacꞌariꞌ tek xkatzꞌet jun ruwachꞌulef ri cꞌo pa mar, ri Chipre rubiꞌ, y ya ri pa 
kajxocon ri xcꞌojeꞌ wi ca, ruma ri barco ri ucꞌuayon kiche (kixin), xa can 
choj ruchapon bey cꞌa pa Siria. e Y ya ri pa tinamit Tiro xojapon wi, ruma ri 
barco rucꞌuan el ejkaꞌn riche (rixin) chi nberuyaꞌ na ca chiriꞌ. 4 Y xekacanoj 
cꞌa ri kachꞌalal ri yecꞌo chiriꞌ. Y wukuꞌ kꞌij ri xojcꞌojeꞌ chiriꞌ quiqꞌui. Y ri 
kachꞌalal riꞌ xquibij cꞌa chare ri Pablo chi ma tibe ta pa Jerusalem, ruma ri 
Lokꞌolaj Espíritu rukꞌalajsan chiquiwech chi cꞌo nucꞌulwachij ri Pablo ri pa 
Jerusalem. f 5 Tek tzꞌaket chic ruwuk kꞌij ri kojcꞌojeꞌ wi chiriꞌ, xkachojmirisaj 
kiꞌ riche (rixin) chi yojbe. Y quinojel ri kachꞌalal cachibilan ri quixjaylal 
y ri calcꞌual, xojbequijachaꞌ cꞌa ca chuchiꞌ ri mar. g Y ri chiriꞌ ri chuchiꞌ yaꞌ, 
xojxuqueꞌ ka y xkaben orar. h 6 Y riche (rixin) cꞌa chi xkajech kiꞌ quiqꞌui, 
xkakꞌetelaꞌ ca kiꞌ. Riyoj xoj-oc el pa barco, y ri kachꞌalal xetzolin chcachoch.

7 Y ya tek xoj-el pe ri pa Tiro riche (rixin) chi xojbe cꞌa pa Tolemaida, 
yacꞌariꞌ ri ruqꞌuisbel kꞌij ri xojbiyin pa ruwiꞌ yaꞌ. Y chiriꞌ pa tinamit 
Tolemaida, tek kayaꞌon chic rutzil quiwech ri kachꞌalal, xojcꞌojeꞌ pe jun kꞌij 
quiqꞌui. 8  Pa rucaꞌn kꞌij ri Pablo y ri yoj benak riqꞌui, xoj-el cꞌa el chiriꞌ pa 
Tolemaida, y xkachop el bey riche (rixin) chi yojbe cꞌa pa tinamit Cesarea. 
Yacꞌa tek xojapon, xojbe pa rachoch ri Felipe i ri nitzijon ri lokꞌolaj chꞌabel 
ri niyaꞌo colotajic. j Riyaꞌ jun cꞌa chique ri wukuꞌ k diáconos ri xeniman 
xeꞌilin quiche (quixin) ri malcaniꞌ tak ixokiꞌ pa Jerusalem. Y xojcꞌojeꞌ cꞌa ka 
chiriꞌ pa rachoch ri Felipe. 9 Y riyaꞌ yecꞌo cꞌa ye cajiꞌ rumiꞌal ri ma ye cꞌulan 
ta, y riyeꞌ niquikꞌalajsaj cꞌa ri nibix chique ruma ri Dios. l 10 Y cꞌo yan caꞌiꞌ 
oxiꞌ kꞌij ri kojcꞌojeꞌ chiriꞌ tek xocꞌulun jun achi kiqꞌui ri Agabo m rubiꞌ. Riyaꞌ 
petenak cꞌa pa Judea, y riyaꞌ jun profeta ri nikꞌalajsan ri nibix chare ruma 

ri Dios. 11 Y tek riyaꞌ xapon cꞌa chikatzꞌetic, xberucꞌamaꞌ pe ri ximibel 
rupan ri Pablo, y riqꞌui riꞌ xuximilaꞌ n rukꞌaꞌ raken riyaꞌ mismo, y cꞌacꞌariꞌ 
xubij: Ri Lokꞌolaj Espíritu rubin cꞌa chuwe chi ri rajaf re ximibel reꞌ, quereꞌ 
xtiban chare cuma ri israelitas tek xtapon pa tinamit Jerusalem, y cꞌacꞌariꞌ 
xtiquijech pa quikꞌaꞌ winek ri xa ma ye israelitas ta, xchaꞌ.

12  Y tek xkacꞌaxaj cꞌa queriꞌ, riyoj y ri kachꞌalal aj Cesarea can xkatij 
kakꞌij xkabij chare ri Pablo chi ma tibe ta pa Jerusalem. 13  Yacꞌa ri Pablo 
xa xubij chake: ¿Achique ruma tek riyix niyaꞌ pe bis pa wánima ruma 
yixokꞌ pe? Riyin man cꞌa npokonaj ta chi yicamisex o ruma ntzijoj ri 
ruchꞌabel ri Ajaf Jesús, p cꞌa ta cꞌa chi xaxu (xaxe) wi chi yixim q chilaꞌ pa 
tinamit Jerusalem, xchaꞌ ri Pablo.

14 Y ruma cꞌa ri ma xojcowin ta xkaben chare chi man ta nibe pa 
tinamit Jerusalem, xaxu (xaxe wi) cꞌa xkabij: Ya ta cꞌa ri ruraybel ri Ajaf 
nibanatej, r xojchaꞌ.

15 Y cꞌacꞌariꞌ xkachojmirisalaꞌ kiꞌ, y xkachop el bey pa tinamit 
Jerusalem. 16  Y can yecꞌo kachꞌalal aj Cesarea ri xekachibilaj el. Y 
chiquicojol riyeꞌ benak cꞌa jun kachꞌalal ri aj Chipre, ri Mnasón rubiꞌ. 
Riyaꞌ cꞌo yan cꞌa chic tiempo runiman pe ri Ajaf Jesús, y cꞌo jun rachoch 
pa tinamit Jerusalem ri xojbecꞌojeꞌ wi.

Tek xchapatej ri Pablo pa rachoch ri Dios
17 Y tek xojapon cꞌa pa tinamit Jerusalem, riqꞌui cꞌa quicoten xojcꞌul cuma ri 

kachꞌalal. s 18 Y pa rucaꞌn kꞌij xkachibilaj cꞌa el ri Pablo riche (rixin) chi xbekatzꞌetaꞌ 
ca ri Jacobo. t Tek xojapon riqꞌui ri Jacobo, quinojel ri ancianos riche (rixin) 
ri iglesia, quimolon cꞌa chukaꞌ quiꞌ chiriꞌ. 19 Ri Pablo xuyalaꞌ rutzil quiwech, y 
cꞌacꞌariꞌ chi jojun chi jojun xutzijoj ri xuben ri Dios chiquicojol ri winek ri ma ye 
israelitas ta, u ruma ri rusamaj riyaꞌ. v 20 Y tek xquicꞌaxaj ri xubij ri Pablo chique, 
riyeꞌ xquiyaꞌ cꞌa rukꞌij rucꞌojlen ri Dios, y xquibij cꞌa chare ri Pablo: Kachꞌalal, can 
niquicot cꞌa ri kánima ruma ri xatzijoj ka chake, y riyit can awetaman chic cꞌa 
chi pa mil israelitas ri quiniman chic, y riyeꞌ niquibij chi can rajawaxic chi niban 
ri nubij chupan ri ley riche (rixin) ri Moisés. w 21 Y tzijon cꞌa chique chi riyit nabij 
chique ri israelitas ri yecꞌo pa nicꞌaj chic ruwachꞌulef, chi ma tiquiben ta ronojel 
ri nubij ri ruley x ri Moisés, chi ma tiquiben ta ri circuncisión chique ri tak cꞌajolaꞌ 
(alaboniꞌ), y chukaꞌ ma tiquiben ta ri nicꞌaj chic ri rubin ca ri Moisés ri cꞌo chi 
niban. 22 ¿Achique cꞌa xtikaben wacami? Ruma tek riyeꞌ xtiquinabej chi yitcꞌo 
waweꞌ, can kitzij chi xqueꞌoka. 23 Más cꞌa utz tabanaꞌ re xtikabij chawe: Yecꞌo 
cꞌa cajiꞌ kachꞌalal achiꞌaꞌ ri cꞌo quitzujun (quisujun) chare ri Dios riche (rixin) 

chi niquiben, y xa chuaꞌk cabij nitzꞌaket ri kꞌij. 24 Queꞌacꞌuaj cꞌa el, tichꞌajchꞌojsaj 
iwiꞌ quiqꞌui y tiyaꞌ chare ri Dios ri nubij ri ley riche (rixin) ri Moisés. Y yit cꞌa 
riyit yatojo ronojel ri nicꞌatzin. Y cꞌacꞌariꞌ riyeꞌ xtiquisocaj el ronojel ri rusmal tak 
quiwiꞌ. y Wi riyit xtaben ronojel ri xkabij chawe, ri winek xtiquetamaj cꞌa chi xa ma 
kitzij ta ri nitzijox chawij chi ma naben ta ri nubij ri ley riche (rixin) ri Moisés, y xa 
xtiquibij cꞌa chi can nanimaj wi ri ley. z 25 Y chique ri winek ri xa ma ye israelitas 
ta ri quiniman chic, xkatek yan cꞌa el jun wuj quiqꞌui riche (rixin) chi xkabij el 
chique chi ma rajawaxic ta chi niquiben ronojel ri nubij chupan ri ley riche (rixin) 
ri Moisés, xaxu (xaxe wi) xkabij el chique chi ma tiquitij ta tiꞌij riche (rixin) jun 
chicop ri xcamisex riche (rixin) chi xtzuj (xsuj) chuwech jun dios ri xa banon 
cuma winek, a chi ma tiquitij ta quicꞌ, b ni man cꞌa chukaꞌ tiquitij ta tiꞌij quiche 
(quixin) ri chicop ri xa xejitzꞌex chiquikul, c chukaꞌ ri achiꞌaꞌ y ri ixokiꞌ ri xa ma 
quicꞌulaj ta quiꞌ, ma tiquicanolaꞌ ta quiꞌ riche (rixin) chi yemacun, d xechaꞌ chare.

26  Y ri Pablo xerucꞌuaj cꞌa el ri cajiꞌ achiꞌaꞌ riꞌ, y pa rucaꞌn kꞌij 
xquichꞌajchꞌojsaj cꞌa el quiꞌ, y xebe pa rachoch ri Dios e ri cꞌo chiriꞌ pa 
Jerusalem, riche (rixin) chi xbequibij ca achique kꞌij xtitzꞌaket ri kꞌij riche 
(rixin) ri chꞌajchꞌojirisanic y chiquijujunal xtiquiyaꞌ chare ri Dios ri cꞌo chi 
niquiyaꞌ. f

27 Y tek ya xa nitzꞌaket cꞌa ri wukuꞌ kꞌij, ri Pablo cꞌo cꞌa ri chiriꞌ pa 
rachoch ri Dios; y yacꞌariꞌ tek xtzꞌet cuma nicꞌaj israelitas ri yepe cꞌa 
quelaꞌ pan Asia. Y ri israelitas riꞌ xquiyaꞌ cꞌa chukaꞌ quinaꞌoj ri nicꞌaj chic 
quech aj Israel riche (rixin) chi xquichop g ri Pablo. 28  Y tek xquichop 
niquirek quichiꞌ, xquibilaꞌ cꞌa: ¡Kojitoꞌ! ¡Kojitoꞌ, riyix kech aj Israel! ¡Ya 
achi reꞌ ri nibiyaj pa ronojel tinamit, y yerutijoj ri winek chi ma tiquiben 
ta ri nubij chupan ri ley h riche (rixin) ri Moisés, y can itzel chukaꞌ nichꞌo 
chrij re rachoch ri Dios i re cꞌo waweꞌ pa Jerusalem. Qꞌuiy cꞌa chukaꞌ ri 
nubij chikij riyoj israelitas, y ruma chi wacami ye rucusan pe winek ri 
ma ye israelitas ta chupan re rachoch ri Dios, tzꞌil cꞌa xuben chare re 
lokꞌolaj jay re!

29 Quecꞌariꞌ niquibilaꞌ ri winek riꞌ, ruma quitzꞌeton ri pa tinamit chi ri 
Pablo junan benak riqꞌui ri jun achi ri Trófimo j rubiꞌ, ri aj Efeso, y riyeꞌ 
xquichꞌob chi ri Pablo rucꞌuan chukaꞌ apo ri Trófimo ri pa rachoch ri Dios.

30 Y quinojel ri winek riche (rixin) ri tinamit xebeyacatej pe, y junanin (anibel) 
ye petenak. Y can quikiriren cꞌa pe ri Pablo, xquelesaj pe ri chiriꞌ pa rachoch ri 
Dios. k Y can ya chukaꞌ riꞌ xetzꞌapix ca ri ruchiꞌ ri rachoch ri Dios. 31 Y niquicamisaj 
yan cꞌa ri Pablo. Pero xapon cꞌa rutzijol riqꞌui ri achi ri ucꞌuey quiche (quixin) 
ri soldados ri can cꞌo rukꞌij achiꞌel rukꞌij jun coronel, chi ri winek riche (rixin) 
ri Jerusalem ye yacatajnek. 32 Rumariꞌ ri achi riꞌ can chanin cꞌa xerumol pe ri 

achiꞌaꞌ ri yecꞌo pa rukꞌaꞌ, ri soldados y ri capitanes, y junanin (anibel) xebe acuchi 
(achique) quimolon wi quiꞌ ri winek. Y ri winek, can xu (xe) wi cꞌa xequitzꞌet, 
xquitanabaꞌ ruchꞌayic ri Pablo. l 33 Y ri achi ri achiꞌel jun coronel tek xapon cꞌa riqꞌui 
ri Pablo, xberuchapaꞌ, y xutek cꞌa ruximic m riqꞌui caꞌiꞌ cadenas. n Y cꞌacꞌariꞌ xucꞌutuj 
achique chi achi riꞌ y achique ri xumacuj. o 34 Y ri achi achiꞌel jun coronel majun 
cꞌa tzij xracꞌaxaj ta jabel, ruma sibilaj ye qꞌuiy ri winek ri yecꞌo chiriꞌ. Jun wi cꞌa 
niquibij ri nicꞌaj, y jun wi chic niquibilaꞌ ri nicꞌaj chic, y can niquirek quichiꞌ tek 
niquibij. Rumariꞌ ri achi achiꞌel coronel xubij chi tucꞌuex apo ri Pablo pa cuartel p 
cuma ri soldados. 35 Yacꞌa tek ye benak chuwech ri gradas ri yecꞌo chuwech ri 
cuartel, ri soldados riꞌ cꞌo chi xquitzekej ri Pablo chicaj, ruma ri winek sibilaj 
yacatajnek coyowal. 36 Y quinojel cꞌa ri winek riꞌ can ye tzeketel cꞌa el chiquij, y 
sibilaj cꞌa pa quichiꞌ niquiben y niquibilaꞌ cꞌa: ¡Ticamisex q ri Pablo! yechaꞌ.

Tek ri Pablo xchꞌo chiquiwech ri winek riche (rixin) chi nutoꞌ riꞌ
37 Y yacꞌa tek nucusex apo ri Pablo pa cuartel acuchi (achique) yecꞌo 

wi ri soldados, ri Pablo xubij cꞌa chare ri achi ri achiꞌel jun coronel: 
¿Nayaꞌ kꞌij chuwe chi yichꞌo jubaꞌ awuqꞌui? xchaꞌ. Y ri achi xubij chare ri 
Pablo: ¿Awetaman yachꞌo chukaꞌ pa quichꞌabel ri aj Grecia? 38  ¿La ma yit 
ta cami riyit riꞌ ri achi aj Egipto ri cꞌo yan chic jubaꞌ tiempo yacatajnek 
chiquij ri aj kꞌatbel tak tzij ye rachibilan ye cajiꞌ mil camisanel tak achiꞌaꞌ, 
ri xquimol quiꞌ pa jun desierto? xucheꞌex.

39 Yacꞌa ri Pablo xubij: Riyin yin jun israelita r ri xinalex pa Tarso, s ri 
jun nimalaj tinamit ri cꞌo pa Cilicia. Y ncꞌutuj cꞌa jun utzil chawe chi tayaꞌ 
kꞌij chuwe riche (rixin) chi yichꞌo chique ri winek.

40 Y ri achi achiꞌel jun coronel xuyaꞌ cꞌa kꞌij chare riche (rixin) chi tichꞌo. 
Y ri Pablo xpaꞌeꞌ ri chiriꞌ pa tak gradas, y xuben pe retal riqꞌui ri rukꞌaꞌ 
chique ri winek riche (rixin) chi quetaneꞌ ka. Y tek majun chic cꞌa nikꞌajan, 
riyaꞌ xbechꞌo pe chiquiwech pan hebreo, t ri quichꞌabel ri israelitas, y xubij:

22  1 Wech aj Israel y riyix principaliꞌ chupan re katinamit, can tiwacꞌaxaj 
cꞌa ri chꞌabel ri xquenbij chiwe wacami, u riche (rixin) chi ntoꞌ wiꞌ, xchaꞌ.

2 Y tek ri winek xquicꞌaxaj cꞌa chi ri Pablo xa can nichꞌo pe chique ri pan 
hebreo, v ri quichꞌabel riyeꞌ, rumariꞌ can majun chic cꞌa ri xchꞌo. Y ri Pablo 
xuchop cꞌa tzij y xubij: 3 Riyin can yin jun israelita. w Xaxu (xaxe) cꞌa chi riyin 
xinalex pa tinamit Tarso x ri cꞌo pa rucuenta ri Cilicia, pero can ya re waweꞌ pa 
Jerusalem xiqꞌuiy wi. Y ya ri nimalaj achi ri Gamaliel y rubiꞌ ri xtijon wuche 
(wixin). Y xirutijoj cꞌa riqꞌui ronojel ri nubij chupan ri ley z ri yaꞌon ca chique 
ri ojer tak ye katiꞌt kamamaꞌ. a Ruma can ruraybel wi cꞌa ri wánima chi nben 

ri rusamaj ri Dios, achiꞌel chukaꞌ ri nirayij chiꞌiwonojel riyix chupan re kꞌij reꞌ. 
4 Ruma tek rubanon ca, riyin sibilaj cꞌa pokon xinbanalaꞌ chique ri winek ri 
quitzekelben ri Ajaf Jesucristo, ri kas kitzij Bey. Xenchapalaꞌ cꞌa pe riche (rixin) 
chi xenyaꞌ pa cárcel. Xencꞌuaj pa camic. Y can chi achiꞌaꞌ y chi ixokiꞌ queriꞌ 
xinben chique. b 5 Y ri nimalaj sacerdote y quinojel ri rijitaꞌk tak achiꞌaꞌ ri cꞌo 
quikꞌij c jabel quetaman, ruma can ye riyeꞌ ri xeyaꞌo el wuj pa nukꞌaꞌ, riche (rixin) 
chi nbenjachaꞌ pa quikꞌaꞌ ri kachꞌalal aj Israel ri yecꞌo pa tinamit Damasco. Y 
tzꞌibatal el chuwech ri wuj riꞌ chi yaꞌon el kꞌatbel tzij pa nukꞌaꞌ riche (rixin) chi 
yibe chiquichapic ri winek ri yetzekelben ri Jesucristo, riche (rixin) chi queriꞌ ye 
ximon yencꞌom pe waweꞌ pa Jerusalem, d y cꞌacꞌariꞌ yenyaꞌ cꞌa pa tijoj pokonal.

Tek ri Pablo xutzijoj achique rubanic tek riyaꞌ xunimaj ri Jesús
6 Pero pa jun nicꞌaj kꞌij tek nchapon el bey y xa jubaꞌ chic nrajoꞌ chi ma 

yinapon pa tinamit Damasco, e yacꞌariꞌ tek xka jun nimalaj sakil pa nuwiꞌ ri 
petenak chilaꞌ chicaj. f 7 Y rumariꞌ riyin xitzak pan ulef. Y yacꞌariꞌ tek xinwacꞌaxaj 
jun chꞌabel, y ri chꞌabel riꞌ nubij cꞌa: Saulo, Saulo, ¿achique cꞌa ruma achapon 
wokotaxic? g xchaꞌ. 8 Y riyin xincꞌutuj cꞌa: ¿Yit achique cꞌa riyit táta? xichaꞌ. Y xubij 
cꞌa chuwe: Yin cꞌa riyin ri Jesús aj Nazaret ri achapon wokotaxic, h xchaꞌ chuwe. 
9 Y ri ye benak wuqꞌui xquixibij quiꞌ, i ruma xquitzꞌet ri sakil, pero ma xkꞌax ta 
chiquiwech ri xubij ri Jun ri xchꞌo j pe wuqꞌui. 10 Y riyin xinbij cꞌa: Ajaf, ¿achique 
cꞌa ri rucꞌamon chi nben? xichaꞌ. Y ri Ajaf xubij chuwe: Cayacatej cꞌa el, y cabiyin 
pa Damasco, y chiriꞌ xtibix wi chawe ri rucꞌamon chi naben, xinucheꞌex. 11 Yacꞌa 
ri ruchukꞌaꞌ ri sakil ri xintzꞌet can xirumoyirisaj cꞌa, y rumariꞌ xa chinukꞌaꞌ chic 
xiyukex wi el cuma ri wachibil riche (rixin) chi xojapon cꞌa pa tinamit Damasco.

12 Y ri chiriꞌ pa Damasco cꞌo cꞌa jun achi Ananías k rubiꞌ, jun achi ri can nuben 
wi ri nubij chupan ri ley riche (rixin) ri Moisés. Y quinojel ri kech aj Israel ri yecꞌo 
chiriꞌ, jabel cꞌa yechꞌo chrij l ri Ananías riꞌ. 13 Y riyaꞌ xapon cꞌa wuqꞌui, y xberubij 
chuwe: Wachꞌalal Saulo, catzuꞌun chic cꞌa, xchaꞌ. Y riyin can yacꞌariꞌ tek xitzuꞌun m 
chic, y xintzꞌet cꞌa ruwech ri Ananías. 14 Y riyaꞌ xubij cꞌa chukaꞌ chuwe: Ri Dios ri 
quiche (quixin) ri ye katiꞌt kamamaꞌ ri xecꞌojeꞌ ojer ca, n xaruchaꞌ o riche (rixin) chi 
nawetamaj ri ruraybel Riyaꞌ y riche (rixin) chukaꞌ xatzꞌet ri Ajaf Jesucristo p ri can 
choj wi, q y xawacꞌaxaj ri ruchꞌabel. r 15 Y yit cꞌa riyit ri xcakꞌalajsan s chique quinojel 
ri winek ri xatzꞌet t y ri xawacꞌaxaj. u 16 ¿La utz cami chi chak quelaꞌ abanon y ri 
tiempo xa chanin benak? Cayacatej cꞌa el riche (rixin) chi naben bautizar awiꞌ, v y 
tanimaj rubiꞌ ri Ajaf Jesús, w riche (rixin) chi nicuyutej ri amac, x xchaꞌ chuwe.

Tek ri Pablo xubij achique rubanic tek riyaꞌ xberutzijoj ri 
ruchꞌabel ri Dios chiquicojol ri ma ye israelitas ta

17 Y tek xitzolin pe y xinoka waweꞌ pa Jerusalem, y xibe cꞌa pa rachoch ri Dios 
chubanic orar. Y yacꞌa tek yitajin chare ri oración, xinben cꞌa jun achiꞌel achicꞌ, z 
18 ruma ri Kajaf Jesucristo xucꞌut riꞌ chinuwech, y xubij cꞌa chuwe: Chanin catel 
el waweꞌ pa Jerusalem, ruma ri winek ri yecꞌo waweꞌ ma xtiquinimaj ta ri 
xtakꞌalajsaj chuwij riyin, a xchaꞌ chuwe. 19 Rumariꞌ riyin xinbij cꞌa chare: Ajaf, riyeꞌ 
quetaman cꞌa chi yin cꞌa riyin ri xinapon ri pa tak jay ri kas nicꞌut wi ri ruchꞌabel 
ri Dios, riche (rixin) chi xebenchapaꞌ pe ri ye nimayon awuche (awixin), xencꞌuaj 
pa cárcel b y xenchꞌey. c 20 Y tek xcamisex ri Esteban ri xkꞌalajsan ri abiꞌ, can xka 
wi chinuwech d ri xban chare, can yincꞌo chukaꞌ apo quiqꞌui ri xecamisan riche 
(rixin), nchajin ri nicꞌaj quitziak e ri ye quelesan ca chiquij, xichaꞌ. 21 Yacꞌa ri Ajaf 
Jesucristo xubij chuwe: Cabiyin cꞌa, ruma can yatintek cꞌa el pa tak tinamit ri 
nej yecꞌo wi, riche (rixin) chi nbeꞌatzijoj ri nuchꞌabel chique ri winek ri xa ma ye 
israelitas ta, f xchaꞌ chuwe, xchaꞌ ri Pablo chique ri rech aj Israel.

Tek ri Pablo cꞌo chic cꞌa pa rukꞌaꞌ ri achi achiꞌel jun coronel
22  Y ri winek riꞌ man chic cꞌa xcajoꞌ ta xquicꞌaxaj ri Pablo. Xa xquichop 

cꞌa niquirek quichiꞌ y niquibilaꞌ: ¡Ticamisex g la jun achi laꞌ, ruma xa ma 
rucꞌamon ta chic chi qꞌues! h yechaꞌ.

23 Y ruma chi ri winek can sibilaj cꞌa xquirek quichiꞌ y xquicꞌakalaꞌ chukaꞌ ri 
quitziak ri yequelesaj el chiquij, y xbequimokꞌej pe ulef riche (rixin) chi xquiqꞌuek 
chicaj ruma coyowal, 24 rumariꞌ ri achi achiꞌel jun coronel xubij cꞌa chi tucꞌuex apo 
ri Pablo chupan ri cuartel, i y tichꞌay, riche (rixin) chi queriꞌ tukꞌalajsaj achique ruma 
tek ri winek sibilaj pa quichiꞌ niquiben chrij. 25 Y yacꞌa tek ximon chic ri Pablo riche 
(rixin) chi nichꞌay, ri Pablo xubij chare ri capitán: Riyin yin jun achi romano. ¿La 
rucꞌamon cami chi yinichꞌey, tek xa ma jane tikꞌat tzij pa nuwiꞌ? j xchaꞌ.

26 Ri capitán tek xracꞌaxaj queriꞌ, xberubij cꞌa chare ri achi achiꞌel jun coronel: 
¿Achique nachꞌob chi naben wacami? Ruma ri Pablo jun achi romano, xchaꞌ chare.

27 Y tek ri achi achiꞌel jun coronel xracꞌaxaj riꞌ, xbe cꞌa riqꞌui ri Pablo, y 
xberucꞌutuj chare: ¿La kitzij cꞌa chi yit jun achi romano? xchaꞌ chare. Y ri 
Pablo xubij: Kitzij riyin yin romano, xchaꞌ.

28  Y ri achi achiꞌel jun coronel xubij cꞌa: Riyin sibilaj qꞌuiy puek xinyaꞌ 
riche (rixin) chi queriꞌ xinoc jun achi romano, xchaꞌ. Y ri Pablo xubij: Riyin 
mani, riyin can xinwalaxibej pe chi yin jun achi romano, xchaꞌ ri Pablo.

29 Y ruma xquinabej chi ri Pablo jun achi romano, ri achiꞌaꞌ ri yecꞌo 
chic apo riche (rixin) chi niquichꞌey, xejel el chiquij. Y ri achi achiꞌel jun 
coronel ruxibin chukaꞌ riꞌ, k ruma xuxim ri Pablo.

Tek ri Pablo xucꞌuex chiquiwech ri achiꞌaꞌ ri can pa moc (comon) yekꞌato tzij
30 Y pa rucaꞌn kꞌij, ruma ri achi achiꞌel jun coronel nrajoꞌ nretamaj achique 

xumacuj ri Pablo chiquiwech ri israelitas, rumariꞌ riyaꞌ xutek quisiqꞌuixic 
(coyoxic) ri principaliꞌ tak sacerdotes y ri ye cachibil ri can pa moc (comon) 
yekꞌato tzij. l Y cꞌacꞌariꞌ tek xberelesaj pe ri Pablo, y xberupabaꞌ chiquiwech.

23  1 Y ri Pablo xerutzuꞌ cꞌa ri achiꞌaꞌ ri can pa moc (comon) yekꞌato 
tzij, y xubij chique: Achiꞌaꞌ ri yix wech aj Israel, can majun cꞌa 

achique ta nunaꞌ ri wánima chuwech ri Dios, ruma ri nucꞌaslen can choj 
cꞌa rubanon pe, y queriꞌ rubanon cꞌa wacami, m xchaꞌ.

2  Rumariꞌ ri Ananías ri nimalaj sacerdote n xubij cꞌa chique ri yecꞌo apo 
chunakajal ri Pablo, chi tiquipakꞌij jun kꞌaꞌ xerey (pa ruchiꞌ). o 3 Yacꞌariꞌ tek ri 
Pablo chanin xubij apo chare ri Ananías: ¡Ri xtibano cꞌa queriꞌ chawe riyit 
ya ri Dios! ¡Riyit yit jun achi ri xa caꞌiꞌ apalej! Ruma can yit tzꞌuyul cꞌa pe 
chiriꞌ riche (rixin) chi nakꞌet tzij pa nuwiꞌ, p y chukaꞌ nakꞌaxaj pa nuwiꞌ ronojel 
ri ley riche (rixin) ri Moisés nabij, ¿pero achique cꞌa ruma tek riyit nabij chi 
quichꞌay, y ri ley q riche (rixin) ri Moisés ma que ta riꞌ ri nubij? xchaꞌ ri Pablo.

4 Y ri winek ri quimolon quiꞌ chiriꞌ xquibij cꞌa chare ri Pablo: ¿Achique 
ruma tek itzel yachꞌo apo chare la nimalaj rusacerdote r ri Dios? xechaꞌ chare.

5 Y ri Pablo xubij: Wachꞌalal s wech aj Israel, riyin ma wetaman ta riꞌ wi 
ya riyaꞌ ri nimalaj sacerdote, ruma xa ta wetaman, man ta xinbij t ri xa 
cꞌariꞌ nbij ka, ruma chupan ri ruchꞌabel ri Dios nubij cꞌa: Ma itzel ta cachꞌo 
chrij jun aj kꞌatbel tzij riche (rixin) ri atinamit, u nichaꞌ, xchaꞌ ri Pablo.

6 Y ri Pablo xoka chucꞌuꞌx chi chiquicojol ri achiꞌaꞌ ri can pa moc (comon) 
yekꞌato tzij, yecꞌo cꞌa achiꞌaꞌ saduceos y yecꞌo cꞌa chukaꞌ fariseos. Rumariꞌ riyaꞌ 
riqꞌui ruchukꞌaꞌ xchꞌo apo y xubij: Achiꞌaꞌ wech aj Israel, riyin yin fariseo, v y can 
queriꞌ chukaꞌ ri nataꞌ. Y wacami riyix nikꞌet tzij pa nuwiꞌ, ruma riyin can cukul 
nucꞌuꞌx chi ri caminakiꞌ cꞌo na jun kꞌij tek xquebecꞌastej pe, w xchaꞌ ri Pablo.

7 Y tek ri achiꞌaꞌ fariseos y saduceos xquicꞌaxaj ri xubij ka ri Pablo, xquichop cꞌa 
niquichꞌojilaꞌ quiꞌ chiquiwech, y pa caꞌiꞌ xel wi ri molojriꞌil riꞌ. 8 Ruma ri saduceos 
ma niquinimaj ta chi xquecꞌastej x ri caminakiꞌ, ni ma niquinimaj ta chukaꞌ chi yecꞌo 
ángeles y yecꞌo espíritus, yacꞌa ri achiꞌaꞌ fariseos can niquinimaj wi chi xquecꞌastej 
ri caminakiꞌ y niquinimaj chi yecꞌo ángeles y yecꞌo chukaꞌ espíritus. 9 Y sibilaj cꞌa 
pa quichiꞌ niquiben. Y ri aj tzꞌibaꞌ ri yecꞌo quiqꞌui ri achiꞌaꞌ fariseos xeyacatej cꞌa 
y xquibij: Re jun achi reꞌ majun itzel rubanon ta. y Y riqꞌui jubaꞌ jun espíritu o jun 

ángel ri takon pe ruma ri Dios, ri biyon chare ri chꞌabel ri yerukꞌalajsaj chkawech. 
Y wi queriꞌ, man cꞌa rucꞌamon ta chi nikaben chꞌaꞌoj chrij ri Dios, z xechaꞌ.

10 Y pa caꞌiꞌ cꞌa xel wi ri jun molojriꞌil riꞌ. Y xquichop oyowal chiquiwech. Can 
xquichop cꞌa quiꞌ riqꞌui chꞌabel. Rumariꞌ ri achi achiꞌel jun coronel xerusiqꞌuij 
(xeroyoj) cꞌa ri soldados riche (rixin) chi xbequelesaj pe ri Pablo y xquicꞌuaj apo cꞌa 
chupan ri cuartel, ruma xuchꞌob chi ri winek riꞌ niquimuch (niquicꞌajij) ri Pablo.

11 Y ri jun chic kꞌij ri chakꞌaꞌ ka, ri Ajaf Jesucristo xucꞌut riꞌ chuwech a 
ri Pablo, y xubij chare: Man cꞌa taxibij ta awiꞌ, b xa tacukubaꞌ acꞌuꞌx, c 
ruma can achiꞌel ri nukꞌalajsaxic xaben waweꞌ pa Jerusalem, can queriꞌ 
rajawaxic chi xtaben pa Roma, xchaꞌ chare.

Yecꞌo achiꞌaꞌ ri xeꞌajowan chi xquicamisaj ta ri Pablo
12 Y pa rucaꞌn kꞌij chare ri tichꞌo wi ri Ajaf Jesucristo riqꞌui ri Pablo, yecꞌo 

cꞌa chique ri israelitas ri pan ewel xquichꞌobolaꞌ achique ri xtiquiben chare 
ri Pablo. Y can xquibij chi ma xquewaꞌ ta ni ma xqueꞌucꞌyaꞌ ta, cꞌa ya tek 
xquecowin na xtiquicamisaj d ri Pablo. Y xquibij chukaꞌ chi can ya ta cꞌa ri Dios 
ri xtiyaꞌo rucꞌayewal pa quiwiꞌ, e wi ma xtiquiben ta ri niquibij. f 13 Y ri xebin chi 
pan ewel niquiben queriꞌ, yecꞌo más cawinek achiꞌaꞌ israelitas. 14 Ri achiꞌaꞌ riꞌ 
xeꞌapon quiqꞌui ri principaliꞌ tak sacerdotes y ri rijitaꞌk tak achiꞌaꞌ ri cꞌo quikꞌij, 
y xbequibij chique: Riyoj kachꞌobon chic cꞌa chi nikacamisaj ri Pablo, y can 
kabin chic chi ma xkojwaꞌ ta ni ma xkojucꞌyaꞌ ta, cꞌa ya tek xkojcowin na chrij, 
y wi ma xtikaben ta ri nikabij, ya ta cꞌa ri Dios xtiyaꞌo pe rucꞌayewal pa kawiꞌ. 
15 Y wacami nikajoꞌ cꞌa chi riyix y ri nicꞌaj chic ri pa moc (comon) yixkꞌato 
tzij nbeꞌibij ta chare ri achi achiꞌel jun coronel, chi riyix niwajoꞌ chi chuaꞌk 
nucꞌuex apo ri Pablo chiwech ruma cꞌa cꞌo na qꞌuiy ri niwajoꞌ nicꞌutuj chare. Y 
riyoj xtikoyobej pa bey, y xtikacamisaj ri Pablo, xechaꞌ.

16  Pero cꞌo cꞌa jun ti cꞌajol, ral ranaꞌ ri Pablo, xracꞌaxaj ronojel riꞌ. Ri ti 
cꞌajol riꞌ xbe y xoc apo chupan ri cuartel, y xberubij cꞌa chare ri Pablo 
ronojel ri racꞌaxan el. g 17 Y tek ri Pablo xracꞌaxaj riꞌ, xusiqꞌuij (xroyoj) cꞌa 
ri capitán, y xubij chare: Tacꞌuaj jubaꞌ re ti cꞌajol reꞌ cꞌa chuwech ri achi 
achiꞌel jun coronel, ruma cꞌo jun nrajoꞌ nubij chare, xchaꞌ chare.

18  Ri capitán xucꞌuaj cꞌa el ri ti cꞌajol cꞌa chuwech ri achi achiꞌel jun 
coronel, y xberubij chare: Ri Pablo ri cꞌo pa cárcel xirusiqꞌuij (xiroyoj), y 
xucꞌutuj jun utzil chuwe riche (rixin) chi ncꞌom pe re ti cꞌajol reꞌ chawech, 
ruma cꞌo nrajoꞌ nubij chawe, xchaꞌ.

19 Y ri achi achiꞌel jun coronel xuyukej cꞌa el chukꞌaꞌ ri ti cꞌajol riꞌ y 
xucꞌuaj apo jubaꞌ quelaꞌ, y cꞌacꞌariꞌ xucꞌutuj chare: ¿Achique cꞌa ri nawajoꞌ 
nabij chuwe? xchaꞌ chare.

20 Y riyaꞌ xubij cꞌa chare: Juley chique ri wech aj Israel h xquiyaꞌ cꞌa 
chiquiwech chi xtoquicꞌutuj jun utzil i chawe, chi chuaꞌk nacꞌuaj ri Pablo 
chiquiwech ri achiꞌaꞌ ri pa moc (comon) yekꞌato tzij, ruma xtoquibij chawe 
chi cꞌa cꞌo na qꞌuiy nicajoꞌ niquicꞌutuj chare ri Pablo. 21 Pero riyit ma tanimaj 
ta riꞌ, ruma yecꞌo ye más ye cawinek achiꞌaꞌ ri xqueꞌoyoben j riche (rixin) ri 
Pablo pa bey, y ri achiꞌaꞌ riꞌ can quibin chi ma xquewaꞌ ta y ma xqueꞌucꞌyaꞌ 
ta, cꞌa ya tek xquecowin na xtiquicamisaj k ri Pablo, y chi ya ta ri Dios ri 
xtiyaꞌo rucꞌayewal pa quiwiꞌ, wi ma xtiquiben ta ri niquibij. l Y wacami xaxu 
(xaxe) chic cꞌa coyoben ri achique xtabij el riyit, xchaꞌ ri ti cꞌajol riꞌ.

22  Y ri achi achiꞌel jun coronel xubij chare ri ti cꞌajol chi titzolin, y ma 
tutzijoj ta chi xberubij yan ca chare riyaꞌ.

Tek ri Pablo xucꞌuex pa Cesarea chuwech ri aj kꞌatbel tzij ri Félix rubiꞌ
23 Y can yacꞌariꞌ tek riyaꞌ xerusiqꞌuij (xeroyoj) ye caꞌiꞌ capitanes, y xubij 

chique chi a las nueve chupan ri akꞌaꞌ riꞌ, nrajoꞌ cꞌa chi quichojmirisan chic quiꞌ 
caꞌiꞌ ciento soldados ri yebe chicaken, ye setenta soldados ri yebe chrij quiej y 
caꞌiꞌ ciento chic ri niquicꞌuaj el lanzas, riche (rixin) chi yebe cꞌa pa Cesarea. m 
24 Y chukaꞌ xubij: Tibanaꞌ ruchojmil jun caꞌiꞌ ruquiej ri Pablo, riche (rixin) chi 
yeruchꞌocolbej, ruma riyin nwajoꞌ chi riyix nicꞌuaj el ri Pablo cꞌa chuwech ri aj 
kꞌatbel tzij ri Félix n rubiꞌ. Y nwajoꞌ chi majun achique ta nucꞌulwachij el pa bey.

25 Y xutzꞌibaj cꞌa el jun wuj riche (rixin) chi nbequijachaꞌ pa rukꞌaꞌ ri aj kꞌatbel tzij, 
y chupan ri wuj riꞌ rubin cꞌa el: 26 Riyin ri Claudio Lisias, ntek cꞌa el rutzil awech o 
riyit nimalaj aj kꞌatbel tzij Félix. 27 Y re jun achi re ucꞌuan apo chawech, chapon cꞌa 
cuma ri israelitas y jubaꞌ ma xquicamisaj. Y yin cꞌa riyin y ri soldados p ri xojapon 
chucolic pa quikꞌaꞌ q ri winek, ruma xinnabej chi riyaꞌ jun achi romano. r 28 Chanin 
cꞌa xincꞌuaj chiquiwech ri achiꞌaꞌ ri can pa moc (comon) yekꞌato tzij chiquicojol 
ri israelitas, ruma xinwajoꞌ xinwetamaj achique mac ri ye rubanalon s y rumariꞌ 
niquitzujuj (niquisujuj). 29 Y xintzꞌet cꞌa chi niquitzujuj (niquisujuj) t ruma ma nuben 
ta ri nubij ri quiley u riyeꞌ. Pero ma rucꞌamon ta (ma takal ta chrij) chi nitzꞌapix 
pa cárcel o nicamisex. v 30 Y wacami xintek el re achi reꞌ awuqꞌui, ruma xobix 
chuwe chi ri winek israelitas xquichꞌob achique rubanic niquiben, riche (rixin) 
chi niquicamisaj ri achi reꞌ. Y xinbij chukaꞌ chique ri winek ri ye chapayon chꞌaꞌoj 
chrij ri Pablo, chi quebe cꞌa awuqꞌui riyit w riche (rixin) chi nbequibij achique ri ye 
rubanalon. Ri nuraybel riyin chi utz ta awech. Quecꞌariꞌ nubij chupan ri wuj riꞌ.

31 Y ri soldados can xquiben wi cꞌa ri xbix chique. Xquicꞌuaj el ri Pablo 
chupan ri akꞌaꞌ riꞌ cꞌa pa jun tinamit Antípatris rubiꞌ. 32 Pa rucaꞌn kꞌij xquichop 
chic el bey. Y xaxu (xaxe wi) ri setenta soldados ri ye benak chrij quiej, xaxu 

(xaxe) wi chic riꞌ ri xebe riqꞌui ri Pablo, y ri cajiꞌ ciento soldados xetzolix ca. 33 Y 
tek xeꞌapon pa Cesarea x ri ye ucꞌuayon el riche (rixin) ri Pablo, xbequijachaꞌ cꞌa 
ri wuj pa rukꞌaꞌ ri Félix ri aj kꞌatbel tzij, y xquijech chukaꞌ apo ri Pablo chare. 
34 Y tek rutzꞌeton chic cꞌa ri nubij ri wuj, ri aj kꞌatbel tzij riꞌ xucꞌutuj cꞌa chare 
ri Pablo chi achique ruwachꞌulef petenak wi. Tek racꞌaxan chic cꞌa ca chi pa 
Cilicia y petenak wi, 35 xubij cꞌa chare: Tek xqueꞌoka ri ye tzujunel (sujunel) z 
chawij, xtinwacꞌaxaj cꞌa chukaꞌ ri chꞌabel ri xqueꞌabij riche (rixin) chi natoꞌ 
awiꞌ, a xchaꞌ ri aj kꞌatbel tzij. Y xubij cꞌa chukaꞌ ri aj kꞌatbel tzij riꞌ chi tucꞌuex ri 
Pablo cꞌa pa palacio b riche (rixin) ri Herodes, y tichajix cuma soldados.

Tek ri Pablo xchꞌo chuwech ri aj kꞌatbel tzij ri Félix rubiꞌ riche (rixin) chi xutoꞌ riꞌ

24  1 Y wuꞌoꞌ yan cꞌa kꞌij cꞌo ri Pablo ri chiriꞌ pa Cesarea, tek xapon 
ka ri Ananías ri nimalaj sacerdote ye rachibilan el nicꞌaj chique 

ri rijitaꞌk tak achiꞌaꞌ ri cꞌo quikꞌij y jun chukaꞌ licenciado ri Tértulo rubiꞌ. 
Y xeꞌapon cꞌa chuwech ri Félix ri aj kꞌatbel tzij, y xquichop yetzujun 
(yesujun) apo chrij ri Pablo. c 2  Y tek xsiqꞌuix (xoyox) ri Pablo chuwech ri 
aj kꞌatbel tzij, yacꞌariꞌ tek ri Tértulo xuchop apo ri tzujunic (sujunic) chrij 
ri Pablo. Ri Tértulo quecꞌareꞌ ri xerubilaꞌ apo chare ri Félix:

Nimalaj aj kꞌatbel tzij, riyoj sibilaj nikamatioxij chawe, ruma re pa katinamit 
cꞌo uxlanibel cꞌuꞌx y majun oyowal, ruma can cꞌo anaꞌoj chucꞌuaxic d ri katinamit. 
3 Nikamatioxij cꞌa chawe riyit nimalaj achi, ri utzil ri abanon chake siempre 
y xabachique lugar. 4 Y ma nikajoꞌ ta cꞌa nikelesaj más atiempo, pero xaxu 
(xaxe wi) cꞌa ruma ketaman chi riyit can utz wi anaꞌoj, rumariꞌ nikajoꞌ cꞌa chi 
nawacꞌaxaj ta jubaꞌ ri caꞌiꞌ oxiꞌ chꞌabel ri nikajoꞌ nikabij. 5 Ruma re jun achi reꞌ, 
can ketaman chi jun itzel achi. e Riyaꞌ nuben chique ri israelitas chi yeyacatej 
chiquij ri aj kꞌatbel tak tzij pa ronojel ruwachꞌulef. Ya riyaꞌ ri principal chiquicojol 
ri juley winek ri yenatan rubiꞌ ri Jesús aj Nazaret. 6 Y chukaꞌ can xrajoꞌ ta xuben 
ca xajan f pa rachoch ri Dios ri cꞌo pa Jerusalem. Rumariꞌ riyoj xkachop riche 
(rixin) chi xkakꞌet ta tzij pa ruwiꞌ achiꞌel nubij ri kaley. g 7 Yacꞌa ri achi achiꞌel jun 
coronel ri Lisias rubiꞌ xunim riꞌ chkacojol, ye rachibilan qꞌuiy soldados y riqꞌui 
uchukꞌaꞌ xbequelesaj pe pa kakꞌaꞌ. h 8 Y xubij cꞌa chi ri yebin chi ri Pablo cꞌo rumac, 
quepe cꞌa chawech riyit. Y yacꞌa tek xtacꞌutuj ri rumac ye rubanalon, xtawetamaj 
cꞌa chi can kitzij wi ri yojtajin chubixic chawe chrij ri Pablo, xchaꞌ ri Tértulo.

9 Y ri winek ri ye rachibilan el ri Tértulo, can niquibij cꞌa chi kitzij ri xubij.
10 Y ri Félix ri aj kꞌatbel tzij xuben cꞌa pe retal riqꞌui ri rukꞌaꞌ chare ri 

Pablo riche (rixin) chi tichꞌo. Y riyaꞌ xchꞌo cꞌa apo, y xubij cꞌa:
Wetaman cꞌa chi riyit cꞌo yan chic junaꞌ ri akꞌaton pe tzij pa ruwiꞌ re ruwachꞌulef 

reꞌ. Rumariꞌ ma xtinpokonaj ta xquichꞌo apo, riche (rixin) chi nkꞌalajsaj chi majun 

chꞌaꞌoj ri nbanon ta. 11 Y riyit yacowin cꞌa nawetamaj wi kitzij ri niquibij chuwij o 
xa ma kitzij ta. Ruma riyin xa cꞌariꞌ cablajuj kꞌij ri quijoteꞌ wi anej chic jun bey pa 
Jerusalem chuyaꞌic rukꞌij i ri Dios. 12 Y tek xinquil, majun oyowal yitajin ta chubanic 
riqꞌui jun chic winek riqꞌui chꞌabel. Ni xa ta ye nuyacon ta chukaꞌ el winek riche 
(rixin) chi niquiben oyowal, j ri chiriꞌ pa rachoch ri Dios y ni xa ta ri pa tak jay ri kas 
nicꞌut wi ri ruchꞌabel ri Dios. Y chukaꞌ ni xa ta ri pa tak bey riche (rixin) ri tinamit 
xinquil ta chi cꞌo ta ri yitajin chubanic. 13 Y ri winek ri yebin chi ya numac riꞌ ri 
ye nubanalon, xa can ma xtel ta wi chi kitzij ri niquibij, xa ta nicꞌutux chique chi 
tiquikꞌalajsaj. 14 Yacꞌa ri nkꞌalajsaj apo chawe can kitzij wi, chi riyin ntzekelben wi 
ri Jesús ri kitzij Bey, ri niquibij riyeꞌ chi ma utz ta. Ruma xa can riqꞌui ri ntzekelben 
ri Jesús, riyin can nben wi ri rusamaj ri Dios ri quiche (quixin) ri ye katiꞌt kamamaꞌ 
riyoj israelitas. k Can nnimaj wi ronojel ri tzꞌibatal ca chupan ri ley riche (rixin) ri 
Moisés, y chupan chukaꞌ ri ye quitzꞌiban ca ri profetas l ri xekꞌalajsan ri ruchꞌabel 
ri Dios ojer ca. 15 Y riyin can cukul cꞌa nucꞌuꞌx riqꞌui ri Dios chi ri caminakiꞌ cꞌo na 
cꞌa jun kꞌij tek xquecꞌastej. m Can xquecꞌastej cꞌa pe ri ye choj y ri ma ye choj ta. Y 
ri wech aj Israel can queriꞌ chukaꞌ ri coyoben chi nibanatej. 16 Y rumariꞌ riyin can 
ronojel kꞌij ntij cꞌa nukꞌij chi ma nben ta ri etzelal chuwech ri Dios y chiquiwech 
chukaꞌ ri winek. Y queriꞌ ri wánima can utz wi cꞌa nunaꞌ. n

17 Y cꞌo yan chic cꞌa junaꞌ ri ma yin cꞌulunak ta waweꞌ. Y wacami xipe, ncꞌamon 
cꞌa pe jubaꞌ puek ri numolon pe riche (rixin) chi nonjachaꞌ chique ri nuwinak ri 
can nicꞌatzin quitoꞌic, y chukaꞌ ncꞌamom pe ri nu-ofrenda riyin riche (rixin) pa 
rachoch ri Dios. 18 Yariꞌ yitajin chubanic ri chiriꞌ pa rachoch ri Dios, tek ri wech aj 
Israel ri ye petenak cꞌa quelaꞌ pa ruwachꞌulef Asia xinquitzꞌet. Riyin nchꞌajchꞌojsan 
chic cꞌa wiꞌ, o achiꞌel nubij ri ley riche (rixin) ri Moisés, y majun winek ye nuyacon 
ta el, ni majun chukaꞌ chꞌaꞌoj yitajin nyec chiquicojol ri winek. Xa ya ri caꞌiꞌ oxiꞌ 
israelitas riꞌ ri xeyaco pe ri oyowal. 19 Y riyeꞌ can rucꞌamon chi yecꞌo ta pe waweꞌ 
chawech re wacami y niquibij ta apo chawe wi cꞌo ri nicajoꞌ niquikꞌalajsaj chuwij, p 
wi cꞌo numac chiquiwech. 20 Y ruma cꞌa riyeꞌ xa ma yecꞌo ta pe, yecꞌa re yecꞌo pe 
waweꞌ quebin pe ri achique numac xquil tek riyin xinucꞌuex chiquiwech ri achiꞌaꞌ 
ri can pa moc (comon) yekꞌato tzij. q 21 O riqꞌui jubaꞌ riyeꞌ xa ma utz ta xquicꞌaxaj 
tek xichꞌo riqꞌui wuchukꞌaꞌ chiriꞌ chiquicojol y xinbij: Riyix nikꞌet tzij pa nuwiꞌ 
wacami ruma riyin nnimaj chi ri caminakiꞌ can xquecꞌastej wi, r xchaꞌ ri Pablo.

22  Ri Félix ri aj kꞌatbel tzij can retaman wi cꞌa achique quibanic ri 
yetzekelben ri Jesucristo, ri kitzij Bey. Rumariꞌ ri Félix riꞌ, xupabaꞌ 
ri chꞌaꞌoj riꞌ tek racꞌaxan chic ka ri xubij ri Pablo, y xubij cꞌa chique 
quinojel: Cꞌa ya tek xtipe na ri Lisias ri achi achiꞌel jun coronel, cꞌa 
ya cꞌa kꞌij riꞌ tek xtinwetamaj más chrij re jun chꞌaꞌoj re ichapon, xchaꞌ 
chique.

23 Y ri Félix xubij cꞌa chare ri capitán chi can tuchajij chi utz ri Pablo, 
pero chukaꞌ tuyaꞌ jubaꞌ kꞌij chare chi ntel jubaꞌ. Y ma querukꞌet ta ri yeꞌapon 
riqꞌui riche (rixin) chi nbequibanaꞌ ca jun utzil chare o nbequitzꞌetaꞌ ca. s

24 Y tek kꞌaxnek chic caꞌiꞌ oxiꞌ kꞌij, xpe cꞌa ri Félix ri aj kꞌatbel tzij rachibilan ri 
Drusila ri rixjayil, jun ixok israelita. Xutek cꞌa rusiqꞌuixic (royoxic) ri Pablo, ruma 
riyaꞌ nrajoꞌ cꞌa nretamaj achique rubanic riꞌ ri nacukubaꞌ acꞌuꞌx riqꞌui ri Jesucristo. 
25 Y ri Pablo xapon quiqꞌui, y xuchop cꞌa rubixic chique chrij ri achique rubanic jun 
cꞌaslen choj, y achique rubanic nakꞌil awiꞌ riche (rixin) chi ma naben ta ri mac, y 
achique rubanic tek ri Dios xtukꞌet tzij pa quiwiꞌ ri winek. Y ri Félix sibilaj xuxibij riꞌ 
ruma ri xracꞌaxaj, y xubij chare ri Pablo: Wacami cꞌa cabiyin. Y tek xtijameꞌ chic cꞌa 
jubaꞌ nuwech, xcatinsiqꞌuij (xcatinwoyoj) chic cꞌa jun bey, t xchaꞌ ri Félix.

26 Y ri aj kꞌatbel tzij riꞌ qꞌuiy mul nusiqꞌuij (nroyoj) ri Pablo riche (rixin) chi 
nichꞌo riqꞌui, ruma xroyobej chi ri Pablo cꞌo ta puek xutzuj (xusuj) chare u riche 
(rixin) chi nucol el. Pero majun puek ri xutzuj (xusuj) ta chare. 27 Y caꞌiꞌ cꞌa junaꞌ 
xkꞌax, y ri Pablo cꞌa cꞌo na cꞌa chiriꞌ pa cárcel. Y ri Félix ri aj kꞌatbel tzij xjal el y 
xpe ri Porcio Festo pa ruqꞌuexel. Y ri Félix xaxu (xaxe wi) riche (rixin) chi utz 
nitzꞌet v cuma ri winek israelitas, rumariꞌ can cꞌa xuyaꞌ na ca ri Pablo pa cárcel.

Ri Pablo nrajoꞌ chi can ya ri César ri xtikꞌato tzij pa ruwiꞌ

25  1 Y ri Festo xoka cꞌa pa Cesarea riche (rixin) chi norucꞌuluꞌ ca ri rusamaj, 
ruma ya riyaꞌ ri ntoc ca aj kꞌatbel tzij. Y pa rox kꞌij cꞌa chare ri tucꞌom 

wi ca ri rusamaj, riyaꞌ xbe cꞌa anej pa tinamit Jerusalem. 2 Tek cꞌo chic cꞌa chiriꞌ 
pa Jerusalem, ri principaliꞌ tak sacerdotes y ri winek israelitas ri cꞌo más quikꞌij, 
xeꞌapon cꞌa riqꞌui, y xbequitzujuj (xbequisujuj) ri Pablo, w y cꞌo cꞌa jun utzil ri 
xquicꞌutuj chare chi tubanaꞌ. 3 Riyeꞌ xquicꞌutuj cꞌa jun nimalaj utzil chare ri Festo 
chi tutakaꞌ rucꞌamaric ri Pablo, ruma xa can quichꞌobon chic cꞌa chi tek xticꞌamer 
pe pa Jerusalem, nicoyobej pa bey riche (rixin) chi niquicamisaj. x 4 Yacꞌa ri Festo 
xa xubij cꞌa chique: Ri Pablo tzꞌapel pa cárcel chilaꞌ pa Cesarea, y riyin xa yitzolin 
yan cꞌa ka jun bey chic chilaꞌ. 5 Y rumariꞌ utz chi xa queꞌichaꞌ el ri can cꞌo quikꞌij 
chicojol, y yenwachibilaj el ri yojbe ka cꞌa pa Cesarea, riche (rixin) chi queriꞌ cꞌa 
chilaꞌ niquibij wi chuwe ri rumac rubanon ri achi riꞌ, xchaꞌ ri Festo chique.

6 Y riyaꞌ xaxu (xaxe wi) oc jun wakxakiꞌ o lajuj kꞌij ri xcꞌojeꞌ el ri pa Jerusalem, y 
xxuleꞌ ka pa Cesarea. Y pa rucaꞌn kꞌij, riyaꞌ xbetzꞌuyeꞌ cꞌa pe ri pa kꞌatbel tzij, y xutek 
cꞌa rucꞌamaric ri Pablo. 7 Y tek ri Pablo xoc apo, ri winek israelitas ri ye petenak pa 
Jerusalem xquisutij quiꞌ chrij, y niquitzujuj (niquisujuj) cꞌa apo y riqꞌui qꞌuiy y nimaꞌk 
tak mac. Pero ma xecowin ta xquiyaꞌ pa sakil wi can kitzij chi ye rubanalon ri mac 
riꞌ, tek xcꞌutux chique. 8 Rumariꞌ ri Pablo, riche (rixin) chi nutoꞌ riꞌ, xchꞌo cꞌa apo, y 
xubij: Riyin majun cꞌa numac nbanon chuwech ri ley kiche (kixin) riyoj israelitas, 

ni majun chukaꞌ numac nbanon ta ri pa rachoch ri Dios z ri cꞌo pa Jerusalem, y 
majun chukaꞌ numac nbanon chuwech ri ley ri yaꞌon ruma ri César, xchaꞌ ri Pablo.

9 Y ruma ri Festo nrajoꞌ chi utz nitzꞌet a cuma ri israelitas, xucꞌutuj 
cꞌa chare ri Pablo: ¿Nawajoꞌ cꞌa chi cꞌa pa Jerusalem yojbe wi 
chuchojmirisaxic ri chꞌaꞌoj ri ntajin chawij? xchaꞌ ri Festo.

10 Yacꞌa ri Pablo xubij chare: Riyin can chuwech cꞌa ri rukꞌatbel tzij ri César 
yincꞌo wi wacami, y can ya ri waweꞌ ri acuchi (achique) rucꞌamon chi nikꞌat wi tzij 
pa nuwiꞌ. Y chukaꞌ riyit jabel awetaman chi riyin majun itzel ri nbanon ta chique ri 
wech aj Israel. 11 Y xa ta can cꞌo numac y can rucꞌamon chi yicamisex, riyin chukaꞌ 
ma nbij ta chi ma quicamisex ta. b Pero ronojel ri niquibij chuwij, wi xa majun 
mac ri nbanon, majun cꞌa jun ri xquijacho ta el pa quikꞌaꞌ ri yebin chi cꞌo numac. 
Rumacꞌariꞌ nwajoꞌ chi can ya ri César c ri tikꞌato tzij pa nuwiꞌ, y ma rajawaxic ta na 
chi yibe pa Jerusalem, xchaꞌ ri Pablo chare ri Festo ri aj kꞌatbel tzij pa Cesarea.

12  Ri Festo xtzijon cꞌa quiqꞌui ri aj kꞌatbel tzij ri yetoꞌo apo riche (rixin), y 
cꞌacꞌariꞌ xubij chare ri Pablo: Riyit xacꞌutun chi ya ri César nikꞌato tzij pan 
awiꞌ. Can yacꞌariꞌ riꞌ, yabe cꞌa pa Roma chuwech ri César, xucheꞌex ri Pablo.

Tek ri Pablo cꞌo apo chiquiwech ri rey Agripa y ri Berenice
13 Y tek kꞌaxnek chic jun caꞌiꞌ oxiꞌ kꞌij, ri rey Agripa y ri Berenice xeꞌapon pa 

Cesarea chuyaꞌic rutzil ruwech d ri Festo. 14 Y ruma cꞌa ri rey Agripa y ri Berenice 
qꞌuiy kꞌij ri xecꞌojeꞌ ka chiriꞌ, ri Festo xutzijoj cꞌa chare ri rucꞌulwachin ri Pablo. e Y 
xubij cꞌa: Waweꞌ cꞌo jun achi ri yaꞌon ca pa cárcel ruma ri Félix. 15 Y xa cꞌareꞌ ca tek 
xibe pa Jerusalem, ri principaliꞌ tak sacerdotes y ri rijitaꞌk tak achiꞌaꞌ israelitas ri 
cꞌo quikꞌij, xeꞌapon wuqꞌui y xbequibij chuwe chi cꞌo rumac ye rubanon re achi reꞌ, 
y xquicꞌutuj cꞌa chuwe chi can tinbanaꞌ chi nika rucꞌayewal pa ruwiꞌ. 16 Yacꞌa riyin 
xinbij chique chi ri kaley riyoj romanos ma nuyaꞌ ta kꞌij chi choj ta natek pa camic 
jun winek. Ri kaley f riyoj nubij cꞌa chi ri chapon chꞌaꞌoj chrij, niyaꞌox (nyaꞌ) na kꞌij 
chare riche (rixin) chi nichꞌo na quiqꞌui ri ye chapayon chꞌaꞌoj chrij riche (rixin) 
chi nutoꞌ riꞌ chiquiwech. 17 Y rumariꞌ, can xu (xe) wi cꞌa xeꞌoka re pa Cesarea, man 
cꞌa xinyaꞌ ta kꞌij chi xkꞌax ta qꞌuiy tiempo, xa can ya ri rucaꞌn kꞌij xibetzꞌuyeꞌ ri 
pa kꞌatbel tzij y xintek cꞌa rucꞌamaric ri achi. 18 Y ri ye tzujunel (sujunel) chrij ri 
achi, majun can ta cꞌo xquibij chrij ri achique ta ri ye rubanon, man achiꞌel ta ri 
nchꞌobon riyin. 19 Ruma ri rumac ri xquibij riyeꞌ chi ye rubanon, xaxu (xaxe wi) ri 
chiquiwech ka riyeꞌ ri ye nimey riche (rixin) ri Dios, g y xquinataj chukaꞌ jun Jesús. h 
Yacꞌa ri Jesús riꞌ xa caminek chic el, y ri Pablo nubij chi xcꞌastej el. 20 Y ruma cꞌa 
chi riyin ma nwil ta achique nben riqꞌui re jun chꞌaꞌoj reꞌ, xincꞌutuj cꞌa chare ri 
Pablo: ¿La nawajoꞌ cami chi cꞌa pa Jerusalem yojbe wi chuchojmirisaxic ri chꞌaꞌoj 
ri ntajin chawij? xichaꞌ chare. 21 Y riyaꞌ xubij: Riyin ya ri César ri nwajoꞌ chi 

nikꞌato tzij pa nuwiꞌ, xchaꞌ. Y rumariꞌ tek riyin cꞌa nuyaꞌon na pa cárcel, y cꞌa ya 
tek xquicowin, cꞌa yariꞌ tek xtintek el pa Roma chuwech ri César, xchaꞌ ri Festo.

22  Y ri rey Agripa xubij cꞌa chare ri Festo: Riyin nrayij nwacꞌaxaj 
achique ri nubij ri jun achi riꞌ. Y ri Festo xubij cꞌa chare ri rey Agripa: 
Chuaꞌk xtawacꞌaxaj cꞌa ri achi riꞌ, i xchaꞌ.

23 Y pa rucaꞌn kꞌij, can riqꞌui cꞌa nimakꞌij xecꞌul apo ri rey Agripa y ri Berenice. 
Riyeꞌ ye cachibilan el ri achiꞌaꞌ ri yecꞌo pa quiwiꞌ ri soldados y ri achiꞌaꞌ ri nimaꞌk 
quikꞌij ri chiriꞌ pa Cesarea, tek xeꞌoc apo chupan ri jay riche (rixin) molojriꞌil. Yacꞌariꞌ 
tek ri Festo xutek rucꞌamaric ri Pablo. 24 Y ri Festo xubij cꞌa: Rey Agripa, y chukaꞌ 
iwonojel riyix ri imolon pe iwiꞌ kiqꞌui wacami, ya cꞌa achi reꞌ ri Pablo rubiꞌ. Ri 
winek israelitas ri yecꞌo pa Jerusalem y ri yecꞌo chukaꞌ waweꞌ, ye aponak wuqꞌui y 
can riqꞌui quichukꞌaꞌ quicꞌutun chuwe chi ma rucꞌamon ta chic chi nicꞌaseꞌ. j 25 Yacꞌa 
riyin ntzꞌet chi re jun achi reꞌ majun mac rubanon ta k riche (rixin) chi nicamisex. 
Y riyaꞌ xucꞌutuj cꞌa chuwe chi ya ri César ri nikꞌato tzij pa ruwiꞌ, y riyin ntek cꞌa el 
riqꞌui ri César cꞌa chilaꞌ pa Roma. 26 Y ruma cꞌa ri ma wetaman ta achique nbij el 
chare ri wajaf ri César, yacꞌareꞌ nupaban chiwech re wacami, y chawech cꞌa chukaꞌ 
riyit rey Agripa, riche (rixin) chi queriꞌ tacꞌutuj cꞌa chare ri rumac ye rubanon, riche 
(rixin) chi ya rumac riꞌ ri xtintzꞌibaj el chare ri César. 27 Ruma chinuwech riyin can 
ma rucꞌamon ta chi ntek el jun ri cꞌo pa cárcel, wi xa ma ntek ta el rubixic achique 
rumac ye rubanon, xchaꞌ ri Festo chare ri rey Agripa.

Tek ri Pablo nichꞌo chuwech ri rey Agripa riche (rixin) chi nutoꞌ riꞌ

26  1 Y yacꞌariꞌ tek ri rey Agripa xubij chare ri Pablo: Nyaꞌ cꞌa kꞌij 
chawe riche (rixin) chi yachꞌo, l xchaꞌ chare. Y ri Pablo xuyec cꞌa 

rukꞌaꞌ, y yareꞌ ri chꞌabel ri xerucusaj riche (rixin) chi nutoꞌ riꞌ y nukꞌalajsaj 
chi majun rumac. Y xuchop rubixic:

2  Riyin can nmatioxij y can yiquicot, ruma chawech riyit rey Agripa 
yichꞌo wi riche (rixin) chi ntoꞌ wiꞌ. Ruma ri kech aj Israel niquibij chi 
qꞌuiy cꞌa mac ye nbanon. 3 Y riyin sibilaj yimatioxin ruma riyit can jabel 
wi awetaman m ri achique ri kacostumbre riyoj israelitas, y awetaman 
chukaꞌ ri achoj pa ruwiꞌ yojchꞌojin wi kiꞌ chkawech. Rumariꞌ nwajoꞌ cꞌa chi 
yinawacꞌaxaj ta jubaꞌ y man ta cꞌa nicꞌo acꞌuꞌx ruma ri chꞌabel ri nwajoꞌ nbij.

Ri Pablo nutzijoj achique rubanic ri rucꞌaslen tek rubanon ca
4 Y ri kech aj Israel can quetaman cꞌa pe achique rubanic ri nucꞌaslen tek cꞌa 

yin cꞌajol na, queriꞌ ri pa nutinamit y queriꞌ chukaꞌ ri pa Jerusalem. 5 Y riyeꞌ 
can quetaman cꞌa chukaꞌ chi tek can cꞌa yin cꞌajol na, xicꞌojeꞌ yan pe quiqꞌui 
ri achiꞌaꞌ fariseos. Y ya cꞌa riyoj fariseos ri más yojniman ri nubij ri ley n riche 
(rixin) ri Moisés. Y wi ta re kech aj Israel reꞌ nicajoꞌ niquikꞌalajsaj, can nikꞌalajin 

chi kitzij ri yitajin chubixic. 6 Yacꞌa re wacami yincꞌo pe waweꞌ riche (rixin) chi 
nikꞌat tzij pa nuwiꞌ, xaxu (xaxe wi) ruma riyin cukul nucꞌuꞌx chi ri caminakiꞌ 
cꞌo na jun kꞌij tek xquebecꞌastej pe, o achiꞌel rutzujun (rusujun) ca ri Dios chique 
ri katiꞌt kamamaꞌ ri xecꞌojeꞌ ojer ca. p 7 Y ma xu (xe) ta cꞌa riyin woyoben re jun 
cꞌastajbel reꞌ, xa can queriꞌ chukaꞌ ri kech aj Israel. Riyoj ri yoj quiy quimam ca 
ri cablajuj q rucꞌajol ri Israel cukul kacꞌuꞌx chi ri caminakiꞌ xquecꞌastej na pe, y 
rumariꞌ, can chi pakꞌij r chi chakꞌaꞌ nikaben rusamaj ri Dios ri biyon ca queriꞌ. 
Rey Agripa, riyin ya cꞌa riꞌ ri numac ri niquibij chuwij. 8 ¿Achique ruma tek 
chiwech riyix chi ri Dios ma nicowin ta yerucꞌasoj ri caminakiꞌ? s

Ri Pablo nutzijoj ri pokon xuben chique ri ye nimanel riche (rixin) ri Cristo
9 Ruma tek rubanon ca, riyin xinchꞌob cꞌa riꞌ chi can cꞌo chi yenwetzelaj 

ri winek ri quiniman ri Jesús aj Nazaret, y chukaꞌ can cꞌo chi nben chique 
chi niquitij pokon pa nukꞌaꞌ. t 10 Y can queriꞌ wi xinben chique ri chiriꞌ pa 
Jerusalem. Y riqꞌui chukaꞌ chi ri principaliꞌ tak sacerdotes xquiyaꞌ kꞌatbel tzij 
pa nukꞌaꞌ, riyin ye qꞌuiy cꞌa chique ri lokꞌolaj tak ralcꞌual ri Dios ri xenyaꞌ pa 
cárcel. u Y tek cꞌo jun chique ri ye nimanel riꞌ nicamisex, riyin nbij cꞌa chi utz 
rubanic chare. 11 Y can qꞌuiy cꞌa mul ri xinben pokon chique, ruma xinwajoꞌ 
chi xquiyokꞌ ta ca ri ruchꞌabel ri Jesús. Queriꞌ xinbanalaꞌ chique ri pa tak 
jay v ri kas nicꞌut wi ri ruchꞌabel ri Dios. Y sibilaj yacatajnek woyowal chiriꞌ. 
Rumariꞌ hasta xibe pa tak tinamit quiche (quixin) nicꞌaj chic ruwachꞌulef 
chiquicanoxic ri quiniman ri Jesús, riche (rixin) chi xenyaꞌ pa tijoj pokonal.

Ri Pablo nutzijoj achique rubanic tek riyaꞌ xunimaj ri Jesús
12 Y chubanic cꞌa riꞌ tek xitak el cuma ri principaliꞌ tak sacerdotes cꞌa pa tinamit 

Damasco, w y can yaꞌon cꞌa el chukaꞌ kꞌatbel tzij pa nukꞌaꞌ cuma riyeꞌ. 13 ¡Oh rey! 
Pero ri pa nicꞌaj kꞌij tek nchapon el bey pa Damasco, xintzꞌet jun nimalaj sakil 
ri petenak chilaꞌ chicaj, ri kꞌaxnek ruchukꞌaꞌ chuwech ri kꞌij, y xka pe pa nuwiꞌ 
riyin y pa quiwiꞌ chukaꞌ ri wachibil. 14 Y rumariꞌ konojel xojtzak cꞌa pan ulef. Y 
xinwacꞌaxaj cꞌa chukaꞌ chi cꞌo Jun ri xchꞌo pe pa chꞌabel hebreo, ri kachꞌabel 
riyoj israelitas, y xubij cꞌa chuwe: Saulo, Saulo, ¿achique cꞌa ruma tek achapon 
wokotaxic? Xa ayon cꞌa riyit nasoc awiꞌ, ruma achapon wokotaxic. Xa ayon riyit 
nayaꞌ awiꞌ chutzaꞌn jun cheꞌ ri chꞌut rutzaꞌn, xchaꞌ chuwe. 15 Y yacꞌariꞌ tek riyin 
xinbij chare: ¿Yit achique cꞌa riyit táta? xichaꞌ chare. Y Riyaꞌ xubij chuwe: Yin 
cꞌa riyin ri Jesús ri achapon wokotaxic. 16 Pero can tasicꞌaꞌ cꞌa awiꞌ, y cayacatej. 
Xincꞌut cꞌa wiꞌ chawech riche (rixin) chi yatoc jun nusamajel x y riche (rixin) 
chukaꞌ chi yabe chutzijoxic chique ri winek ri xatzꞌet yan y ri xquencꞌut chawech 
chupan ri kꞌij ri ye benak apo. 17 Y xcatintoꞌ cꞌa chuwech ronojel pokonal ri xticajoꞌ 
xtiquiben chawe ri awinak, y chukaꞌ chiquiwech ri winek ri ma ye israelitas ta. Y 

y Hch. 22.21; Ro. 1.5. z Is. 35.5; 42.7. a Lc. 1.79; Jn. 8.12; 2 Co. 6.14. b Ef. 4.18; 5.8; Col. 
1.13; 1 P. 2.9. c Lc. 1.77; 1 Jn. 3.5. d Hch. 20.32; Ef. 1.11. e Hch. 9.20. f Is. 55.7; Mt. 

quiqꞌui cꞌa ri winek riꞌ yatintek wi el y re wacami. 18 Yatintek cꞌa el quiqꞌui, riche 
(rixin) chi riyeꞌ nijakatej ri runakꞌ tak quiwech, z y yeꞌel pe chupan ri kꞌekuꞌm a y 
yecꞌojeꞌ chupan ri sakil; b chukaꞌ yeꞌel cꞌa pe chuxeꞌ rutzij ri Satanás y yeꞌoc chuxeꞌ 
rutzij ri Dios, riche (rixin) chi niquicꞌul ri cuybel quimac, c y xtiquicꞌul ri herencia d 
ri xtuyaꞌ ri Dios chique quinojel ri chꞌajchꞌoj chic ri quicꞌaslen y ye riche (rixin) 
chic ri Dios, ruma xquicukubaꞌ quicꞌuꞌx wuqꞌui, xchaꞌ ri Jesús chuwe.

Ri Pablo nutzijoj chi can xunimaj wi ri xbix chare 
chupan ri jun achiꞌel achicꞌ ri xuben

19 ¡Oh rey Agripa! Riyin can xinben cꞌa ri xkꞌalajsex chinuwech chupan ri 
jun achiꞌel achicꞌ riꞌ, ri petenak chicaj. 20 Rumariꞌ can xinchop cꞌa rutzijoxic e 
nabey chique ri winek ri yecꞌo pa Damasco, cꞌacꞌariꞌ chique ri winek ri yecꞌo 
pa Jerusalem y chique cꞌa chukaꞌ ri winek ri yecꞌo pa ronojel tinamit waweꞌ pa 
rucuenta ri Judea, y cꞌacꞌariꞌ chique cꞌa ri winek ri ma ye israelitas ta, chi nej chi 
nakaj. Chique quinojel cꞌa xinbij wi chi titzolin pe quicꞌuꞌx riqꞌui ri Dios, tijalatej 
ri quicꞌaslen, f y can tiquikꞌalajsaj quiꞌ riqꞌui ri yequibanalaꞌ g chi ye jalatajnek chic. 
21 Yacꞌariꞌ ri xinben. Y xaxu (xaxe wi) rumariꞌ tek ri kech aj Israel xinquichop pe h 
chiriꞌ pa rachoch ri Dios ri cꞌo pa Jerusalem, y xcajoꞌ cꞌa xinquicamisaj. 22 Yacꞌa 
ri Dios can cꞌo pe wuqꞌui. Rumariꞌ majun cꞌa ri ncꞌulwachin pa quikꞌaꞌ ri winek. 
Can nbin cꞌa pe ri ruchꞌabel ri Dios chique quinojel ri winek, chique ri sibilaj 
cꞌo quikꞌij y chique chukaꞌ ri majun quikꞌij. Y xaxu (xaxe) wi cꞌa ri quibin ca ri 
profetas ri xekꞌalajsan ri ruchꞌabel ri Dios ri ojer ca, y ri rubin ca ri Moisés, i xaxu 
(xaxe wi) riꞌ ri ntzijoj riyin, ruma yecꞌa riyeꞌ ri ye biyon ca ri nibanatej. 23 Riyeꞌ 
can quibin wi ca chi ri Cristo xtukꞌaxaj na tijoj pokonal y xticamisex j y ya chukaꞌ 
Riyaꞌ ri xticꞌastej el k nabey chique quinojel ri ye caminek chic el, riche (rixin) 
chi xtuyaꞌ sakil l chique ri winek israelitas y chique chukaꞌ ri ma ye israelitas ta.

Tek ri Pablo can xutij rukꞌij chrij ri Rey Agripa 
riche (rixin) chi xunimaj ta ri Dios

24 Y ya cꞌa chꞌabel riꞌ ri ntajin chubixic ri Pablo riche (rixin) chi nukꞌalajsaj chi 
riyaꞌ majun mac rubanon. Y ri Festo can yacꞌariꞌ tek xurek apo ruchiꞌ y xubij 
chare: Pablo, ruma sibilaj naꞌoj cꞌo awuqꞌui, xpe chꞌujiric m chawe, xchaꞌ chare.

25 Yacꞌa ri Pablo xubij chare ri Festo: Nimalaj achi, riyin majun chꞌujiric 
chuwe, ruma ronojel ri nbij, can kitzij wi, y ronojel chukaꞌ pa ruchojmil nbij. 
26 Waweꞌ cꞌo ri rey Agripa. Rumariꞌ man cꞌa nxibij ta wiꞌ yichꞌo apo, ruma 
riyin nchꞌob chi can ronojel ri ye banatajnek ye retaman, ruma xa can pa sakil 

ri banatajnek wi. 27 ¡Oh rey Agripa! ¿Nanimaj riyit ri quibin ca ri profetas ri 
xekꞌalajsan ri ruchꞌabel ri Dios ojer ca? Riyin wetaman chi can nanimaj wi.

28  Yacꞌa ri Agripa xubij chare ri Pablo: Riyit nachꞌob chi chanin naben 
chuwe chi yinoc chukaꞌ jun chique ri yeniman riche (rixin) ri Cristo. n

29 Y ri Pablo xubij chare: Wi chanin o ma chanin ta, ri Dios xtuben 
ta cꞌa chawe riyit y chique quinojel ri yeꞌacꞌaxan pe wuche (wixin) chi 
niquicukubaꞌ ta quicꞌuꞌx riqꞌui ri Ajaf Jesucristo achiꞌel xuben chuwe 
riyin. Xa yacꞌa ri ma nwajoꞌ ta chi yixtzꞌapix pa cárcel y ni xa ta yixxim 
riqꞌui cadena, o achiꞌel ri banon chuwe riyin, xchaꞌ ri Pablo.

30 Y can xu (xe) wi cꞌa xtaneꞌ chi nichꞌo apo ri Pablo, ri rey Agripa y ri 
Berenice, p ri Festo ri aj kꞌatbel tzij y ri nicꞌaj chic ri can ye tzꞌuyul chukaꞌ quiqꞌui, 
xeyacatej y xeꞌel el. 31 Y tek xbequimoloꞌ cꞌa quiꞌ jucꞌan chic, niquibilaꞌ cꞌa 
chiquiwech: Ri Pablo man cꞌa rucꞌamon ta chi cꞌo pa cárcel, y cꞌa ta cꞌa chi nitak 
pa camic, ruma majun q itzel rubanon ta riche (rixin) chi niban ta queriꞌ chare.

32  Rumariꞌ ri rey Agripa xubij chare ri Festo: Man ta na rubin chic chi 
ya ri César ri nikꞌato tzij pa ruwiꞌ, r nelesex ta el, xchaꞌ ri Agripa.

Tek ri Pablo xtak el pa Roma

27  1 Y tek bin chic cꞌa chi ri Pablo y nicꞌaj chic ri yecꞌo pa cárcel yetak el 
cꞌa pa Roma, s ri tinamit ri cꞌo pa rucuenta ri Italia, xejach cꞌa el pa rukꞌaꞌ 

jun achi ri Julio rubiꞌ. Ri Julio riꞌ jun capitán quiche (quixin) jun ciento soldados, 
y ri soldados riꞌ ye riche (rixin) ri jumoc soldados ri ye riche (rixin) ri Augusto 
nibix chique. 2 Rumariꞌ riyin ri Lucas, wachibilan cꞌa ri kachꞌalal Aristarco, t ri 
nipe pa tinamit Tesalónica ri cꞌo pa Macedonia, xojbe cꞌa riqꞌui ri Pablo. Xoj-oc 
el pa jun barco ri petenak cꞌa quelaꞌ pa jun tinamit ri Adramitio rubiꞌ, y nibe pa 
nicꞌaj chic tinamit ri yecꞌo chuchiꞌ ri mar chiriꞌ pa rucuenta ri Asia. 3 Pa rucaꞌn 
kꞌij xojapon cꞌa ri pa tinamit Sidón. Ri chiriꞌ, ri Julio u ri ucꞌuey quiche (quixin) ri 
soldados, xuben cꞌa jun nimalaj utzil chare ri Pablo, ruma xuyaꞌ kꞌij chare chi xbe 
chuyaꞌic rutzil quiwech ri kachꞌalal y riche (rixin) chukaꞌ chi ri kachꞌalal xquitoꞌ 
pe ri Pablo. 4 Xoj-oc chic cꞌa el chupan ri barco, y xkayaꞌ ca ri tinamit Sidón. Yacꞌa 
tek yoj benak, xbekacꞌuluꞌ jun nimalaj cakꞌikꞌ, y rumariꞌ cꞌo chi xojkꞌax chuwech 
ri Chipre ri jun ti ruwachꞌulef ri cꞌo pa yaꞌ, ruma xaxu (xaxe) wi chiriꞌ ri ma can 
ta pa rubey ri cakꞌikꞌ cꞌo wi. Pa kajxocon cꞌa xicꞌo wi ca ri Chipre chake. 5 Y tek 
kakꞌaxan chic el ronojel ri mar ri cꞌo chiquiwech ri Cilicia y ri Panfilia, xojapon 
cꞌa pa tinamit Mira. Y ri Mira riꞌ pa rucuenta ri ruwachꞌulef Licia cꞌo wi.

6 Ri chiriꞌ pa tinamit Mira, ri Julio ri capitán xberilaꞌ cꞌa jun barco ri 
petenak cꞌa quelaꞌ pa tinamit Alejandría, v y nibe cꞌa pan Italia. Y chupan 
chic ri barco riꞌ xojrucusaj wi el riche (rixin) chi nikaben ri nicꞌaj chic bey ri 
cꞌa cꞌo na chi nikaben. 7 Y qꞌuiy cꞌa kꞌij ri can ekal yoj benak y cꞌayef (cuesta) 

chi xojapon chuwech ri tinamit Gnido, ruma ri cakꞌikꞌ can cꞌa chkawech 
na cꞌa petenak wi, y yojrutzolij chikij. Rumariꞌ xojbe chi xbekasutij pe rij ri 
Creta ri jun ti ruwachꞌulef ri cꞌo chukaꞌ pa mar y xojicꞌo chuwech ri Salmón 
ri cꞌo pa rucuenta ri Creta. 8 Y can riqꞌui cꞌa chukaꞌ rucꞌayewal yoj benak, 
kacꞌuan el ri ruchiꞌ yaꞌ, y pa kajquikꞌaꞌ cꞌo wi ca ri Creta. Y tek xbekilaꞌ jun 
lugar ri Utzilaj tak Puertos nibix chare, ri cꞌo chukaꞌ pa rucuenta ri Creta, 
xojcꞌojeꞌ cꞌa el chiriꞌ. Ri lugar riꞌ chunakajal cꞌa ri tinamit Lasea cꞌo wi.

9 Y can qꞌuiy yan cꞌa kꞌij ri tibiyin, y cꞌa xu (xe) wi chiriꞌ queꞌapon wi. Y 
can cꞌayef (cuesta) chic chi niban binen pa ruwiꞌ ri mar, ruma chi xa xkꞌax 
yan rukꞌijul ri ayuno w y xa rukꞌijul chic ri cakꞌikꞌ, rumariꞌ tek ri Pablo xubij 
chique ri achiꞌaꞌ ri nuchꞌob riyaꞌ chi achique ri rajawaxic chi niquiben. 
10 Riyaꞌ xubij cꞌa chique: Riyin nchꞌob chi wi nikachop chic el bey pa ruwiꞌ 
yaꞌ, xa can cꞌo rucꞌayewal xtucꞌom pe, ma xaxu (xaxe) ta wi chare re barco 
y ri ejkaꞌn ri rucꞌuan el, xa can queriꞌ chukaꞌ chake riyoj, xchaꞌ.

11 Yacꞌa ri Julio ri capitán ma xunimaj ta ri xubij ri Pablo chare. Xa ya ri xubij 
ri rajaf ri barco y ri xubij ri achi ri ucꞌuayon riche (rixin) ri barco, xa yariꞌ ri 
xuben. 12 Y ruma cꞌa ri chiriꞌ xa ma can ta utz riche (rixin) chi yecꞌojeꞌ ka riche 
(rixin) chi niquikꞌaxaj na el ri rutiempo ri cakꞌikꞌ, rumariꞌ jubaꞌ ma quinojel ri 
xquichꞌob chi xa más ta utz chi niquiyaꞌ ca ri acuchi (achique) yecꞌo wi, ruma 
riqꞌui jubaꞌ xa yecowin yeꞌapon pa Fenice, ri cꞌo chukaꞌ chiriꞌ pa Creta. Ruma ri 
Fenice x can ma pa rubey ta cꞌa cakꞌikꞌ cꞌo wi, astapeꞌ ri cakꞌikꞌ nipe pa ruwiꞌ el 
jubaꞌ chare ri acuchi (achique) nikatzꞌet chi nika wi ri kꞌij o astapeꞌ ta wi nipe 
pa xulan pe jubaꞌ chare ri acuchi (achique) nikatzꞌet chi nika wi ri kꞌij.

Ri barco ri benak wi ri Pablo xucꞌul jun cakꞌikꞌ pa ruwiꞌ ri mar
13 Y tek xquitzꞌet chi jotol pe jubaꞌ cakꞌikꞌ quereꞌ pa sur, riyeꞌ xquichꞌob chi utz 

yojbe cꞌa ri pa Fenice. Tek xoj-el cꞌa el, xaxu (xaxe wi) cꞌa ri ruchiꞌ yaꞌ riche (rixin) 
ri Creta yoj benak wi. 14 Pero cꞌa jubaꞌ cꞌa koj-el el chiriꞌ, tek xocꞌulun jun nimalaj 
cakꞌikꞌ y ri petenak pa ruwiꞌ el jubaꞌ chare ri acuchi (achique) nikatzꞌet chi ntel wi 
pe ri kꞌij, jun cakꞌikꞌ ri sibilaj nim ruchukꞌaꞌ, y norupaxij riꞌ chuwech ri barco ri 
yoj benak wi. 15 Y ruma sibilaj nim ruchukꞌaꞌ ri cakꞌikꞌ, can yojrunim cꞌa. Y man 
cꞌa yojcowin ta chic yojbiyin chkawech. Rumariꞌ cꞌo chi xkayaꞌ kꞌij chi xojrucꞌuaj. 
16 Xojkꞌax cꞌa el chrij jun ti ruwachꞌulef ri cꞌo pa mar, ri Clauda rubiꞌ. Y chiriꞌ ma 
can ta nim ruchukꞌaꞌ ri cakꞌikꞌ, pero cꞌa cꞌayef (cuesta) na xuben chkawech riche 
(rixin) chi xkajotobaꞌ el ri jun ti coꞌol lancha ri kiriren el ruma ri barco ri yoj 
benak wi. 17 Y tek quijotoban chic el ri ti lancha chupan ri barco, ri achiꞌaꞌ ri ye 
ucꞌuayon ri barco, xquixim ri barco riqꞌui coloꞌ ri nimaꞌk rupan riche (rixin) chi 
niquitoꞌ jubaꞌ ri barco riche (rixin) chi ma nberupaxij ta riꞌ. Riyeꞌ quixibin quiꞌ 
chi riqꞌui jubaꞌ ri cakꞌikꞌ yerunim cꞌa chupan ri lugar ri xa ma nim ta rupan yaꞌ ri 
nibix Sirte chare, y rumariꞌ xequikasaj ri nimalaj tak tziek riche (rixin) ri barco 

y xquiyaꞌ kꞌij chi xeꞌucꞌuex ruma ri cakꞌikꞌ. 18 Y pa rucaꞌn kꞌij, ruma ri cakꞌikꞌ can 
ma kajnek ta ri ruchukꞌaꞌ, rumariꞌ xquirokij z cꞌa ca pa yaꞌ nicꞌaj chare ri ejkaꞌn ri 
rucꞌuan ri barco. 19 Y pa rox kꞌij, ruma chi ri cakꞌikꞌ can cꞌa cꞌo na, can xojtoꞌon 
cꞌa chukaꞌ riyoj, riche (rixin) chi qꞌuiy chare ri rusamajbal ri barco xkarokij ca 
pa yaꞌ. a 20 Y ruma can sibilaj nim ri cakꞌikꞌ ri nimiyon kiche (kixin), y qꞌuiy yan 
kꞌij ri ma katzꞌeton ta chic ruwech ri kꞌij, ni quiwech ri chꞌumilaꞌ, rumacꞌariꞌ xa 
kacamic chic koyoben y man chic koyoben ta chi yojcolotej.

21 Y ruma can cꞌo yan chic kꞌij ri majun utzilaj waꞌin kabanon, ri Pablo xbepaꞌeꞌ 
pe chiriꞌ chiquicojol quinojel, y xubij chique: Xinimaj ta jubaꞌ ri xinbij chiwe ri pa 
Creta, man ta na xoj-el pe, man ta xkacꞌulwachij quereꞌ y man ta chukaꞌ xkatzꞌilaꞌ 
re barco, ri rusamajbal y ri ejkaꞌn ri rucꞌamom pe. 22 Yacꞌa re wacami nbij cꞌa 
chiwe: Ticukubaꞌ icꞌuꞌx, ruma majun ri xticom ta, xa can xu (xe) wi re barco ri 
xtiqꞌuis ca. 23 Ruma chakꞌaꞌ cꞌo jun ángel xucꞌut riꞌ chinuwech ri takon pe ruma 
ri Wajaf Dios, b ri Dios ri yitajin nben ri rusamaj. c 24 Y ri ángel riꞌ xubij cꞌa chuwe: 
Pablo, man cꞌa taxibij ta awiꞌ. d Riyit can cꞌo cꞌa chi yatapon na ri pa Roma chuwech 
ri César. e Rumariꞌ majun cꞌa xtacꞌulwachij. Y awuma cꞌa riyit, f ri Dios xquerucol cꞌa 
chukaꞌ ri ye awachibilan el chupan re jun barco reꞌ. Can majun cꞌa xticom ca chiwe, 
xinucheꞌex ruma ri ángel. 25 Rumacꞌariꞌ, ticukubaꞌ icꞌuꞌx g chi xquixcolotej, ruma 
riyin can wetaman wi chi ri Dios can xkojrucol wi achiꞌel ri xorubij ca ri ángel 
chuwe. 26 Y cꞌo cꞌa chi pa jun ti ruwachꞌulef ri cꞌo pa yaꞌ h xkojbeka wi ca, xchaꞌ ri 
Pablo chique quinojel ri achiꞌaꞌ ri ye benak chupan ri jun barco riꞌ.

27 Y caꞌiꞌ yan cꞌa semanas tuchop wi pe ri cakꞌikꞌ riꞌ, y kachapon cꞌa binen 
pa ruwiꞌ ri mar ri Adriático rubiꞌ. Y pa nicꞌaj akꞌaꞌ riche (rixin) ri akꞌaꞌ riꞌ tek 
ri achiꞌaꞌ ri ye ucꞌuayon riche (rixin) ri barco xquinabej chi nakaj chic yojcꞌo 
wi apo chare jun ruwachꞌulef. 28 Y riyeꞌ xquetaj ri rupan ri yaꞌ. Y xquitzꞌet cꞌa 
chi treinta y seis metros rupan ri yaꞌ tek xquetaj ri pa nabey mul. Yacꞌa tek 
yoj biyinek chic apo jubaꞌ, xquitzꞌet cꞌa chi xa xax nuben ka ri yaꞌ ruma xaxu 
(xaxe) wi chic veinte y siete metros rupan. 29 Y ruma niquixibij quiꞌ chi ri barco 
nberupaxij riꞌ chiquiwech abej, rumariꞌ xquirokij ka pa yaꞌ cajiꞌ anclas, riche 
(rixin) chi ri barco ma nibiyin ta chic. Ri cajiꞌ anclas riꞌ pa rachek cꞌa ka ri barco 
yecꞌo wi. Riyeꞌ can nicajoꞌ cꞌa chi chanin ta niseker pe, pero ma jubaꞌ cꞌa niseker 
ta pe. 30 Y ri achiꞌaꞌ ri ye ucꞌuayon ri barco nicajoꞌ cꞌa yeꞌanmej el. Rumariꞌ 
xquikasaj ka ri ti lancha pa mar, y niquiben cꞌa chi achiꞌel ya ri nicꞌaj chic anclas 
ri yecꞌo chuwech ri barco ri yetajin chukasaxic. 31 Rumariꞌ ri Pablo xberuyaꞌ cꞌa 
rutzijol chare ri capitán quiche (quixin) ri soldados y chukaꞌ chique ri soldados. 
Riyaꞌ xubij cꞌa chique: Wi xtiyaꞌ kꞌij chi yeꞌanmej el ri can yeꞌucꞌuan wi riche 
(rixin) ri barco, majun chiwe riyix ri xticolotej ta chuwech ri camic.

HECHOS 27

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



388

 

i 1 R. 1.52; Mt. 10.30; Lc. 12.7; 21.18. j 1 S. 9.13; Mt. 15.36; Mr. 8.6; Jn. 6.11; 1 Ti. 4.3, 4. 
k 2 Co. 11.25. l Pr. 12.10; Ec. 9.3; Is. 59.7; Ro. 3.15. m Pr. 16.7; Jer. 38.10; Hch. 23.10. 
n Sal. 107.30. o Hch. 27.26. 

32 Rumariꞌ xepe ri soldados xequikupilaꞌ ca ri coloꞌ ri achoj riqꞌui ximiben wi 
ri ti coꞌol lancha chuwech ri barco, riche (rixin) chi ri ti lancha riꞌ tibe na ca.

33 Yacꞌa tek xuchop niseker pe, ri Pablo xubij cꞌa chi quewaꞌ. Y quecꞌareꞌ 
ri xubij riyaꞌ chique quinojel ri ye benak pa barco: Wacami nitzꞌaket caꞌiꞌ 
semanas ri ma yix ta warnek jabel, y chukaꞌ majun utzilaj waꞌin ibanon. 
34 Rumacꞌariꞌ nbij chiwe wacami, chi quixwaꞌ chi utz riche (rixin) chi cꞌo 
iwuchukꞌaꞌ. Ruma can xkojcolotej konojel, can ni jun rusmal tak iwiꞌ ri xtitzak 
ta ca, achiꞌel ri xkꞌalajsex chinuwech. Can majun cꞌa ri cꞌo ta xtucꞌulwachij. i

35 Y tek chꞌonak chic cꞌa ka ri Pablo, riyaꞌ xberucꞌamaꞌ cꞌa pe jun caxlan 
wey, xumatioxij j chare ri Dios chiriꞌ chiquiwech quinojel, xuwechꞌ y 
xuchop cꞌa rutijic. 36  Y ya chukaꞌ riꞌ tek quinojel xcukeꞌ ka jubaꞌ quicꞌuꞌx, 
y xquichop waꞌin. 37 Y konojel cꞌa ri yoj benak pa barco, yojcꞌo cꞌa caꞌiꞌ 
ciento riqꞌui setenta y seis. 38  Y tek ye waynek chic ka chi utz, xquichop 
cꞌa ca rucꞌakic ri trigo pa mar, riche (rixin) chi ma al ta nuben ca ri barco.

Ri barco xqꞌuis ca pa mar
39 Tek xseker cꞌa, ri achiꞌaꞌ ri ye ucꞌuayon riche (rixin) ri barco ma quetaman 

ta achique ruwachꞌulef xebeka wi. Xaxu (xaxe) wi cꞌa xquitzꞌet chi cꞌo jun rukꞌaꞌ 
yaꞌ, y jabel ri ruchiꞌ. Rumariꞌ xquichꞌob cꞌa chi riqꞌui jubaꞌ yecowin niquicꞌuaj 
apo ri barco chiriꞌ. 40 Rumariꞌ xquikupilaꞌ ca ri coloꞌ riche (rixin) ri anclas, y ri 
anclas xebe ca chuxeꞌ ri mar. Y xequisol ca ri kꞌabet riche (rixin) ri barco. Cꞌacꞌariꞌ 
xquijotobaꞌ ri jun nimalaj tziek ri cꞌo apo chuwech ri barco, y ri cakꞌikꞌ xuchop 
runimic ri barco chuchiꞌ yaꞌ. 41 Y can cꞌa ma jane yojapon ta chuchiꞌ ri mar, tek 
xbekilaꞌ jun boloj sanayiꞌ cꞌo chuxeꞌ yaꞌ, y chiriꞌ xberukebuj wi riꞌ ri ruxeꞌ ri 
rutzaꞌn ri barco, k y chiriꞌ xkꞌateꞌ wi ca. Can ma xsilon ta chic. Y ri rachek ri barco 
can xuchop nijokꞌotej ruma ri yaꞌ can riqꞌui cꞌa ruchukꞌaꞌ nberupaxij riꞌ chiriꞌ. 
42 Yacꞌariꞌ tek ri soldados xquichꞌob l chi yequicamisaj cꞌa quinojel ri presos, riche 
(rixin) chi majun nimuxan (natin) el riche (rixin) chi nanmej. 43 Yacꞌa ri capitán 
man cꞌa xrajoꞌ ta chi xquiben queriꞌ, m riche (rixin) chi nicolotej ri Pablo. Xa xubij 
cꞌa chi quinojel cꞌa ri can yecowin yemuxan (yeꞌatin), tiquicꞌakaꞌ el quiꞌ y quebe 
nabey, riche (rixin) chi yebeꞌel chuchiꞌ yaꞌ. 44 Yacꞌa ri nicꞌaj chic ri ma yecowin ta, 
xubij cꞌa chique chi quequichapalaꞌ el tzꞌalan o xabachique cheꞌ riche (rixin) ri 
barco ri ye jokꞌotajnek chic el, riche (rixin) chi ma yejikꞌ ta. Y queriꞌ xkaben riche 
(rixin) chi xoj-el cꞌa chuchiꞌ yaꞌ, n y majun cꞌa ri xcom ta chake.

Tek ri Pablo xcꞌojeꞌ ri pa Malta

28  1 Y tek konojel yoj colotajnek chic el ri pa yaꞌ, xketamaj cꞌa chi ri 
ti ruwachꞌulef riꞌ, ri cꞌo pa mar, o Malta rubiꞌ. 2 Y ri winek ri aj chiriꞌ 

pa Malta, can utz quinaꞌoj xquiben kiqꞌui p ruma xquibox jun kꞌakꞌ. Cꞌacꞌariꞌ 
xojquisiqꞌuij (xojcoyoj) konojel riche (rixin) chi nikamekꞌ kiꞌ chuchiꞌ ri kꞌakꞌ, ruma 
cꞌo tef y ntajin job. 3 Y tek ri Pablo xberucꞌamaꞌ pe juboraj xcꞌaꞌy y tek ntajin cꞌa 
ka chuyaꞌic pa kꞌakꞌ, xbeꞌel cꞌa pe jun cumatz chupan ri xcꞌaꞌy riꞌ ruma xunaꞌ ri 
kꞌakꞌ. Ri cumatz riꞌ xberuchꞌicaꞌ riꞌ chrij rukꞌaꞌ ri Pablo, y man cꞌa nitzak ta el. 4 Y 
tek ri winek ri aj chiriꞌ pa Malta xquitzꞌet chi ri cumatz tzekel chrij rukꞌaꞌ ri Pablo, 
niquibilaꞌ cꞌa chiquiwech: La achi laꞌ can nikꞌalajin chi jun achi camisanel, ruma 
astapeꞌ xcolotej pe chupan ri mar, ya cꞌa la cumatz ri xticamisan el riche (rixin) 
wacami. Can cꞌo cꞌa chi nutoj na ri etzelal rubanon, q yechaꞌ cꞌa ri winek riꞌ.

5 Xpe ri Pablo xutotaj ca ri cumatz r pa kꞌakꞌ, y majun retal chi cꞌo ta 
ri nucꞌulwachij. 6  Pero quinojel ri winek quitzuliben quitzuliben apo ri 
Pablo, coyoben cꞌa chi xtibesipoj pe o xticom ka. Y xeyaloj cꞌa xcoyobej 
y xquitzꞌet chi xa majun rubanon, man chic cꞌa xquibij ta chi ri Pablo jun 
achi camisanel, xa xquibij cꞌa chi riyaꞌ jun dios. s

7 Y chunakajal apo ri lugar ri yojcꞌo wi, cꞌo cꞌa jun liꞌaj ulef riche (rixin) jun achi 
ri Publio rubiꞌ. Y riyaꞌ, yariꞌ ri aj kꞌatbel tzij chupan ri lugar riꞌ. Jabel xojrucꞌul ri 
pa rachoch, y oxiꞌ cꞌa kꞌij ri jabel xojrilij. 8 Yacꞌa ri rutataꞌ ri Publio kajnek pa chꞌat 
ruma yabil. Nimalaj cꞌaten y quicꞌ chupan ri ntoc cꞌa chare. Y ri Pablo xapon cꞌa 
chutzꞌetic. Xuben orar, y xuyaꞌ chukaꞌ rukꞌaꞌ pa ruwiꞌ, y ri yawaꞌ xcꞌachoj. t 9 Xa 
riqꞌui cꞌa chi queriꞌ xuben ri Pablo, can xbe cꞌa rutzijol. Y xeꞌoka cꞌa riqꞌui ri Pablo 
ri nicꞌaj chic yawaꞌiꞌ ri yecꞌo chiriꞌ pa Malta. Y ri Pablo xerucꞌachojsaj el. 10 Y ri 
winek ri aj chiriꞌ pa Malta can xquiyaꞌ cꞌa kakꞌij u y can jabel wi quinaꞌoj xquiben 
kiqꞌui. Y tek xojbe, riyeꞌ xquiyalaꞌ el ri xticꞌatzin chake chupan ri kabey.

Tek ri Pablo xapon cꞌa pa Roma
11 Y oxiꞌ icꞌ ri xojcꞌojeꞌ cꞌa ri chiriꞌ pa Malta. Y cꞌo cꞌa jun barco ri nipe cꞌa quelaꞌ 

pa tinamit Alejandría. v Ri barco riꞌ rucꞌuan cꞌa ri quiwachbel caꞌiꞌ dios chutzaꞌn. 
Ri dios riꞌ, Cástor y Pólux quibiꞌ. Y cꞌo cꞌa ri chiriꞌ pa Malta, ruma chiriꞌ xcꞌojeꞌ 
wi chupan ri tiempo riche (rixin) cakꞌikꞌ. Y chupan cꞌa ri barco riꞌ xojbe wi. 12 Y 
xojapon pa tinamit Siracusa, y xojcꞌojeꞌ oxiꞌ kꞌij ri chiriꞌ. 13 Y xu (xe) wi xoj-el cꞌa 
el ri chiriꞌ, xkacꞌuaj el ri ruchiꞌ yaꞌ, y xojapon chic pa jun tinamit ri Regio rubiꞌ. Y 
pa rucaꞌn kꞌij chare ri kojapon wi pa tinamit Regio, yacꞌariꞌ tek xkachop chic cꞌa 
el binen ruma chi xjoteꞌ pe ri cakꞌikꞌ quereꞌ pa sur. Y pa rucaꞌn kꞌij ri koj-el wi el 
ri pa tinamit Regio, yacꞌariꞌ tek xojapon ri pa tinamit Puteoli. 14 Y chiriꞌ chupan ri 
tinamit riꞌ, yecꞌo cꞌa kachꞌalal w xebekilaꞌ, y riyeꞌ xquibij cꞌa chake chi kojcꞌojeꞌ ka x 
jun semana quiqꞌui. Tek xtzꞌaket cꞌa ri jun semana riꞌ, cꞌacꞌariꞌ can choj xojbe cꞌa 
pa Roma. 15 Ri kachꞌalal ri yecꞌo chiriꞌ pa Roma quicꞌaxan chic cꞌa chi yojapon, 
rumariꞌ xepe chikacꞌulic. Yecꞌo ri xojoquicꞌuluꞌ ri pa jun tinamit ri Foro de Apio 

rubiꞌ, y yecꞌo chukaꞌ ri xojoquicꞌuluꞌ pa jun chic lugar ri Tres Tabernas rubiꞌ. Tek 
ri Pablo xerutzꞌet cꞌa ri kachꞌalal riꞌ, xumatioxij chare ri Dios. Y reꞌ xuyaꞌ ruchukꞌaꞌ 
xunaꞌ riyaꞌ. 16 Y tek xojapon cꞌa ri pa Roma, ri Julio ri capitán xerujech cꞌa ri presos 
pa rukꞌaꞌ ri jun achi ri ucꞌuey quiche (quixin) ri achiꞌaꞌ ye chajinel. Yacꞌa chare ri 
Pablo xbix chi utz nicꞌojeꞌ ruyonil pa jun jay, y y xtichajix ruma jun soldado.

Tek ri Pablo xutzijoj ri ruchꞌabel ri Dios pa Roma
17 Y oxiꞌ yan cꞌa kꞌij tapon wi ri Pablo pa Roma, tek xutek quisiqꞌuixic 

(coyoxic) ri principaliꞌ chiquicojol ri israelitas ri yecꞌo pa Roma. Y tek xeꞌapon 
riqꞌui, xubij cꞌa chique: Wech aj Israel, riyin majun achique ta cꞌa nbanon z 
chique ri nicꞌaj chic wech aj Israel, ni majun chukaꞌ achique ta nbin chrij ri 
quibin ca ri ye katiꞌt kamamaꞌ ri xecꞌojeꞌ ojer ca ri cꞌo chi nikaben, pero ri pa 
Jerusalem xichapatej y xijach pa quikꞌaꞌ ri aj kꞌatbel tzij ri ye aj Roma. 18 Y 
tek riyeꞌ xquicꞌutuj chuwe achique ri nbanon, xquichꞌob cꞌa chi yinquelesaj el, 
ruma majun mac ri xilitej ta a chuwij riche (rixin) chi queriꞌ yitak ta pa camic. 
19 Yacꞌa ri kech aj Israel ma xcajoꞌ ta chi xinelesex ca, y rumariꞌ riyin xincꞌutuj 
cꞌa chi ya ri César b ri tikꞌato tzij pa nuwiꞌ, y ma ruma ta cꞌa chi cꞌo tzujunic 
(sujunic) ncꞌamom pe chiquij ri nuwinak, ruma ta riꞌ xincꞌutuj queriꞌ. Ma 
tichꞌob ta queriꞌ. 20 Xa rumariꞌ xintek isiqꞌuixic (iwoyoxic) riche (rixin) chi can 
yixintzꞌet y riche (rixin) chukaꞌ chi riyix can wuqꞌui riyin niwetamaj wi el 
achique cꞌa ruma tek quereꞌ ncꞌulwachin. Ruma konojel riyoj israelitas cukul 
kacꞌuꞌx chi ri caminakiꞌ cꞌo na jun kꞌij tek xquecꞌastej pe, c y ruma chi yariꞌ ri 
nuniman riyin, rumariꞌ tek yin ximil riqꞌui cadena d wacami, xchaꞌ ri Pablo.

21 Y ri israelitas riꞌ xquibij chare ri Pablo: Riyoj majun wuj takon ta pe 
chake cuma ri aj Judea ri nichꞌo ta chawij riyit. Ni majun chukaꞌ chique 
ri kachꞌalal ri ye petenak chiriꞌ ri yebin ta chi cꞌo ta mac abanon. Majun. 
22  Pero riyoj ketaman cꞌa chi pa ronojel lugar, ri winek can sibilaj cꞌa 
yechꞌo chiwij riyix ri yixnatan rubiꞌ ri Jesús, e y nikajoꞌ cꞌa niketamaj 
achique rubanic ri naꞌoj ri acꞌamom pe riyit, xechaꞌ chare.

23 Y xquichaꞌ cꞌa ca jun kꞌij riche (rixin) chi queriꞌ niquimol quiꞌ, y ri Pablo 
xtubij cꞌa ri achique nicajoꞌ niquetamaj. Y tek xapon cꞌa ri kꞌij riꞌ, sibilaj 
cꞌa winek ri xbequimoloꞌ quiꞌ riqꞌui ri Pablo, y riyaꞌ xuchop cꞌa rutzijoxic 
y rukꞌalajsaxic ri rajawaren ri Dios chique. Xuchop cꞌa nitzijon tek xel pe 
ri kꞌij y xutanabaꞌ cꞌa ya tek xka ka ri kꞌij, ruma riyaꞌ xrajoꞌ cꞌa chi xkꞌax ta 
chiquiwech chi ri Jesús f yariꞌ ri Cristo, achiꞌel nubij ri tzꞌibatal ca ruma ri 
Moisés y cuma ri profetas ri xekꞌalajsan ri ruchꞌabel ri Dios ojer ca. 24 Yecꞌo 
cꞌa ri xeniman g ri xubij ri Pablo, y yecꞌo ri ma xeniman ta. h 25 Y ruma xa 
ma junan ta cꞌa quiwech, xquichop chi xebe el. Pero can cꞌa xquicꞌaxaj na 

el ri ruqꞌuisbel tak chꞌabel ri xubij ri Pablo. Y riyaꞌ xubij: Ri chꞌabel ri xuyaꞌ 
ri Lokꞌolaj Espíritu chare ri profeta Isaías ri xkꞌalajsan ruchꞌabel ri Dios, 
riche (rixin) chi xubij chique ri ye katiꞌt kamamaꞌ ri xecꞌojeꞌ ojer ca, can utz 
chukaꞌ nuben chi nibix chiwe riyix, ruma ri Lokꞌolaj Espíritu xubij cꞌa:
 26 Cabiyin quiqꞌui ri awinak, y jabij chique:

Riyix xtiwacꞌaxaj i y ma xtikꞌax ta chiwech ri xtiwacꞌaxaj.
Riyix xtitzuꞌ y xa ma xtiyaꞌ ta cꞌa pa cuenta ri nitzuꞌ.

 27 Ruma ri cánima re winek reꞌ xa xquicowirisaj.
Cꞌayef (cuesta) chi ntoc pa tak quixquin ri niquicꞌaxaj.
Ri runakꞌ tak quiwech, quiyupuban, ruma ma nicajoꞌ ta yetzuꞌun. j
Riyeꞌ can majun nicajoꞌ,
can ma nicajoꞌ ta niquicꞌaxaj,
can ma nicajoꞌ ta nika pa tak cánima,
ma nicajoꞌ ta nitzolin pe quicꞌuꞌx, riche (rixin) chi riyin nchojmirisaj 

ri quicꞌaslen.
Queriꞌ xubij ri Lokꞌolaj Espíritu.
28  Rumacꞌariꞌ tiwetamaj ca riyix, chi ri winek ri ma ye israelitas ta, xapon 
yan cꞌa ri colotajic riche (rixin) ri Dios quiqꞌui. Riyeꞌ can niquicꞌaxaj wi ri 
chꞌabel ri takon pe k chique.

29 Y tek ri Pablo xubij queriꞌ chique ri rech aj Israel, xebe y can 
xquichꞌojilaꞌ cꞌa chiquiwech.

30 Y ri Pablo can tzꞌaket cꞌa caꞌiꞌ junaꞌ ri xcꞌojeꞌ chupan ri rachoch 
ri rukajon, y xerucꞌul cꞌa quinojel ri winek ri xeꞌapon riqꞌui. 31 Y riyaꞌ 
xutzijoj cꞌa chique ri rajawaren ri Dios y xerutijoj cꞌa chukaꞌ ri winek chrij 
ri samaj ri xorubanaꞌ ka ri Ajaf Jesucristo. Riyaꞌ can ma xupokonaj ta l 
xutzijoj chique quinojel. Y can majun chukaꞌ xbin chare ri Pablo chi ma 
tutzijoj ta chic ri ruchꞌabel ri Dios. 

Ri San Pablo nutek el rutzil quiwech ri kachꞌalal

1  1 Riyin ri Pablo, yin jun rusamajel ri Jesucristo. Ya cꞌa ri Dios ri 
xisiqꞌuin (xinoyon) riche (rixin) chi xinoc apóstol. Ri Dios xiruchaꞌ 

cꞌa riche (rixin) chi ntzijoj ri lokꞌolaj ruchꞌabel ri niyaꞌo colotajic 2  ri 

Ri wuj ri xutzꞌibaj ri 
apóstol San Pablo chique ri 
kachꞌalal ri yecꞌo pa Roma

Wuj ri xutzꞌibaj ri apóstol San Pablo chique ri kachꞌalal ri yecꞌo pa tinamit 
Roma. Tek xutek re wuj reꞌ cꞌa ma jane tibe chiquitzꞌetic ri quiniman chic ri Dios 
ri yecꞌo chupan ri tinamit riꞌ. Riyaꞌ nubij chi cꞌo ruraybel chi nibe chiquitzꞌetic. 
Re wuj reꞌ nubij chi ri Pablo nrajoꞌ chi ri kachꞌalal can ta nichꞌobotej jabel 
chiquiwech ri achique rubanic chi niquil ri colotajic y queriꞌ can xquecowin 
xtiquicꞌuaj ri cꞌacꞌacꞌ cꞌaslen ri xuyaꞌ ri Dios chique.

Chupan ri tanaj 1 mocaj 18 y napon cꞌa pa mocaj 36 chare ri tanaj 11, nichꞌo chrij ri 
cꞌacꞌacꞌ tijonic ri xuyaꞌ ri Jesús. Ri Pablo nubij chi quinojel ri winek yecꞌo chuxeꞌ 
ruchukꞌaꞌ ri mac, y rumariꞌ chi can rajawaxic wi chi yecolotej pa rukꞌaꞌ ri mac. 
Yacꞌa ri winek, wi can niquicukubaꞌ quicꞌuꞌx riqꞌui ri Jesús, ri Dios can nucuy wi cꞌa 
ri quimac y nuben chique chi majun chic quimac yetzꞌetetej ruma Riyaꞌ. Y ri winek 
ri can niquicukubaꞌ quicꞌuꞌx riqꞌui ri Jesús, niquil jun cꞌacꞌacꞌ cꞌaslen y majun chic 
ruchukꞌaꞌ ri mac pa quiwiꞌ. Ri Dios can nuyaꞌ jun uxlanibel cꞌuꞌx chique, ruma can 
niquinimaj ri nubij ri Lokꞌolaj Espíritu chique. Ri Pablo nubij chukaꞌ chi ri israelitas 
ruma chi xa ma xquinimaj ta chi ri Jesús yariꞌ ri tzujun (sujun) pe ruma ri Dios, 
rumariꞌ tek ri nicꞌaj chic winek ri ma ye israelitas ta xquil ri colotajic. Pero cꞌo na 
jun kꞌij tek ri israelitas xtikꞌax chiquiwech chi ri Jesús yariꞌ ri nicolo quiche (quixin).

Ri tanaj 12 mocaj 1 y napon cꞌa pa mocaj 13 chare ri tanaj 15, nukꞌalajsaj 
chkawech ri achique rubanic chi yojbiyin chupan ri cꞌacꞌacꞌ cꞌaslen ri 
xuyaꞌ ri Dios chake. Y riche (rixin) chi yojcowin yojbiyin chupan ri cꞌacꞌacꞌ 
kacꞌaslen rajawaxic chi cꞌo ri ajowabel pa tak kánima.

Y chupan ri tanaj 15 mocaj 14 y napon cꞌa pa mocaj 27 chare ri tanaj 16, ri 
Pablo nubij chi nrajoꞌ nikꞌax el quiqꞌui ri aj Roma tek nibe pa ruwachꞌwlef España 
y nutek chukaꞌ el rutzil quiwech ri kachꞌalal.

rutzujun (rusujun) ojer ca y tzꞌibatal ca cuma profetas ri xekꞌalajsan 
ri ruchꞌabel. Riyeꞌ can quitzꞌiban wi ca a chupan ri lokꞌolaj ruchꞌabel ri 
Dios, ri xbix chique ruma ri Dios. 3  Y ri xubij ri Dios chique, can chrij 
wi cꞌa ri Rucꞌajol xchꞌo wi, y ri Rucꞌajol riꞌ yariꞌ ri Kajaf Jesucristo. Y 
tek ri Jesucristo xpe waweꞌ chuwech re ruwachꞌulef, xoc winek achiꞌel 
riyoj, y Riyaꞌ jun chique ri ye riy rumam ca ri rey David. b 4  Pero can 
xkꞌalajin chukaꞌ chi can Rucꞌajol wi ri Dios, y can cꞌo nimalaj uchukꞌaꞌ 
riqꞌui. Queriꞌ xkꞌalajin tek xbecꞌastej pe chiquicojol ri caminakiꞌ, c ruma 
ri Espíritu ri cꞌo riqꞌui can lokꞌolaj wi achiꞌel ri Lokꞌolaj Dios. 5  Y Riyaꞌ 
can xuyaꞌ cꞌa ri utzil pa kawiꞌ quiqꞌui ri nicꞌaj chic wech tak apóstoles 
y xuben chake chi xoj-oc apóstoles. d Queriꞌ xuben chake ruma xrajoꞌ 
chi pa rubiꞌ Riyaꞌ nikatzijoj ri ruchꞌabel riche (rixin) chi ninimex cuma 
quinojel ri winek pa ronojel ruwachꞌulef. e 6  Y ri Jesucristo xixrusiqꞌuij 
(xixroyoj) f chukaꞌ riyix riche (rixin) chi xixoc riche (rixin) Riyaꞌ.

7 Y re wuj reꞌ ntek cꞌa el chiwe iwonojel riyix kachꞌalal, ri yixcꞌo pa 
Roma. Ri Dios sibilaj yixrajoꞌ y rumariꞌ xixrusiqꞌuij (xixroyoj) riche (rixin) 
chi xixoc lokꞌolaj tak ralcꞌual. Y ya ta cꞌa ri utzil y ri uxlanibel cꞌuꞌx ri nuyaꞌ 
ri Katataꞌ Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri San Pablo nrajoꞌ cꞌa nibe chiquitzꞌetic ri kachꞌalal ri yecꞌo pa Roma
8  Nabey nmatioxij chare ri Dios pa rubiꞌ ri Jesucristo iwuma riyix. g 

Nmatioxij chare ruma nitzijox pa ronojel re ruwachꞌulef chi riyix can 
icukuban icꞌuꞌx riqꞌui ri Dios. 9 Y ri ka-Dios can retaman wi chi riyin ma 
yitaneꞌ ta chi nben orar pan iwiꞌ. h Ri Dios ri can riqꞌui ronojel wánima nben 
ri rusamaj. Ri can ntzijoj wi ri lokꞌolaj ruchꞌabel ri nichꞌo chrij ri Rucꞌajol. 
10 Y ncꞌutuj chukaꞌ chare ri Dios chi xtuben ta chuwe chi xquicowin ta 
xquinapon iwuqꞌui, wi queriꞌ nrajoꞌ Riyaꞌ. i Ruma cꞌo chic kꞌij wajowan 
chi yin aponak ta iwuqꞌui. 11 Ruma sibilaj nrayij yibe chiꞌitzꞌetic, y nwajoꞌ 
nbenkꞌalajsaj chiwech ri nuyaꞌ ri Lokꞌolaj Espíritu chake, riche (rixin) chi 
queriꞌ más nicukubaꞌ icꞌuꞌx riqꞌui ri Dios. j 12  Ri xinwajoꞌ xinbij chiwe riqꞌui 
reꞌ, ya chi nikatolaꞌ kiꞌ konojel, riche (rixin) chi nicukeꞌ kacꞌuꞌx. Riyix yinitoꞌ 
riyin riche (rixin) chi nicukeꞌ nucꞌuꞌx, y riyin chukaꞌ yixintoꞌ riyix riche 
(rixin) chi nicukeꞌ icꞌuꞌx. Queriꞌ xtikaben ruma kaniman ri Jesucristo.

13 Wachꞌalal, riyin nwajoꞌ chi riyix niwetamaj chi qꞌuiy cꞌa mul ri can 
nchojmirisan chic wiꞌ chi yibe chilaꞌ iwuqꞌui, k xa yacꞌa chi cꞌo oconek l 
chupan, rumariꞌ ma yin benak ta. Riyin can nuraybel wi cꞌa chi riyix 
niwetamaj más chrij ri ruchꞌabel ri Dios, can achiꞌel nbanon quiqꞌui ye 
qꞌuiy winek ri xa ma ye israelitas ta chukaꞌ achiꞌel riyix. Y riqꞌui riꞌ can 
xtiwachin ta cꞌa ri chꞌabel pa tak icꞌaslen riyix chukaꞌ. 14 Riyin can yin 

achiꞌel jun aj cꞌas quiqꞌui quinojel ri winek, rumariꞌ rajawaxic chi ntzijoj 
ri ruchꞌabel ri Dios m chique ri winek griegos y chique ri ma ye griegos 
ta. Rajawaxic chi ntzijoj chique ri cꞌo qꞌuiy quetaman y chique chukaꞌ ri 
majun quetaman. 15 Ruma chukaꞌ riꞌ tek riyin can nwajoꞌ chi can nbentzijoj 
ri lokꞌolaj chꞌabel ri niyaꞌo colotajic chiwe riyix ri yixcꞌo pa Roma.

Ri lokꞌolaj chꞌabel ri niyaꞌo colotajic can cꞌo ruchukꞌaꞌ
16  Riyin ma yiqꞌuix ta cꞌa ntzijoj ri lokꞌolaj chꞌabel ri niyaꞌo colotajic, 

ruma ri lokꞌolaj chꞌabel reꞌ can ruchukꞌaꞌ n wi ri Dios riche (rixin) chi 
yerucol ri yeniman riche (rixin). Ri chꞌabel cꞌa riꞌ nabey xtzijox chique 
ri israelitas; y cꞌacꞌariꞌ xtzijox chukaꞌ chique ri ma ye israelitas ta. 17 Y ri 
chꞌabel ri niyaꞌo colotajic nucꞌut chkawech chi ri Dios yojrutzꞌet chi majun 
kamac, queriꞌ xuben chake ruma xkacukubaꞌ kacꞌuꞌx riqꞌui Riyaꞌ. Achiꞌel 
ri nubij chupan ri ruchꞌabel ri Dios ri tzꞌibatal ca: Ri winek ri rucukuban 
rucꞌuꞌx riqꞌui o ri Dios, nitzꞌetetej ruma ri Dios chi majun rumac y nril ri 
kitzij cꞌaslen.

Quinojel ri winek cꞌo quimac chuwech ri Dios
18  Ri Dios ri cꞌo chilaꞌ chicaj nikꞌalajin chi can petenak royowal pa 

quiwiꞌ ri winek, ruma ma niquiyaꞌ ta rukꞌij ri Dios y ma niquijoyowaj ta 
quiwech nicꞌaj chic winek, y riqꞌui ri etzelal ri yetajin, ri winek riꞌ can 
yetajin niquikꞌet ruwech ri kitzij riche (rixin) ri Dios. Rumariꞌ ri Dios 
can xtuyaꞌ wi cꞌa pe rucꞌayewal pa quiwiꞌ. 19 Ruma ri etamatel pe chrij ri 
Dios riyeꞌ can quetaman wi, ruma ri Dios can xukꞌalajsaj wi chiquiwech. 
20 Ri Dios ma tzꞌetetel ta. Yecꞌa ronojel ri ye rubanon ri Dios chuwech 
re ruwachꞌulef, ri can ye tzꞌetetel wi, yecꞌariꞌ ri nikꞌalajsan chiquiwech 
ri winek chi cꞌo Dios. p Can cꞌa pa rutiquiribel pe, tek re ruwachꞌulef 
rukꞌalajsan pe chiquiwech ri winek chi cꞌo Dios. Y rukꞌalajsan chi ri Dios 
can cꞌo wi ruchukꞌaꞌ ri majun bey niqꞌuis ta. Rumariꞌ ri winek riꞌ can man 
cꞌa xquecowin ta xtiquibij: Majun kamac riyoj, ruma majun xbin ta chake 
chi cꞌo Dios, ma xquechaꞌ ta. 21 Ruma xquetamaj chi cꞌo Dios, xa yacꞌa 
riyeꞌ ma xquiyaꞌ ta rukꞌij rucꞌojlen ri Dios, q ni ma xematioxin ta chare, y 
xa ruyon ri ma nicꞌatzin ta ri xequichꞌob; ye nacanek y xa pa kꞌekuꞌm chic 
cꞌo wi ri cánima. 22  Niquibij chi can cꞌo qꞌuiy quetaman, y yariꞌ tek xa 
xeꞌoc nacanek. r 23 Ruma ma niquiyaꞌ ta rukꞌij rucꞌojlen ri cꞌaslic Dios ri ma 
nicom ta riche (rixin) xtibe kꞌij xtibe sek. Xa ye ri yecom ri niquiyaꞌ quikꞌij. 
Ruma can ye quibanon quiwachbel winek, quiwachbel aj xicꞌ tak chicop, 
quiwachbel cumatz y quiwachbel ri chicop cajquej caken; y xa yeriꞌ ri 
niquiyaꞌ quikꞌij. s

24 Rumariꞌ ri Dios xeruyaꞌ ca, t chi tiquicꞌuaj na cꞌa ri itzel cꞌaslen, ruma 
can yariꞌ ri ruraybel ri cánima. Can xkꞌax ruwiꞌ ri etzelal xquiben. u Sibilaj 
niquiyaꞌ (niquitzek) quiqꞌuix chicachibil quiꞌ. 25 Xa xquijel rubanic ri kitzij, 
ruma ma xquitzekelbej ta ri kitzij chi Dios y xquitzekelbej ri ma kitzij ta. v 
Ruma ma xquiyaꞌ ta rukꞌij ni ma xquiben ta ri samaj ri nrajoꞌ ri Dios. Xa 
ya ri cosas ri ye rubanon ri Dios, xa yeriꞌ ri xquiyaꞌ quikꞌij y quicꞌojlen. Y 
ya ri Dios ri nicꞌatzin chi ninimirisex rukꞌij rucꞌojlen ronojel kꞌij. w Amén.

26  Y ruma queriꞌ xquiben, ri Dios xeruyaꞌ ca chi queꞌucꞌuex na cꞌa ruma 
ri itzel tak raybel ri cꞌo pa tak cánima; ri sibilaj niyaꞌo (nitzako) qꞌuix. x 
Ruma yecꞌo ixokiꞌ ri ma achiꞌaꞌ ta chic ri xequirayij, xa quech ixokiꞌ 
chic ri xequirayij. 27 Y queriꞌ chukaꞌ yecꞌo achiꞌaꞌ ri ma ixokiꞌ ta chic ri 
xequirayij, xa quech achiꞌaꞌ chic ri xequirayij. Sibilaj itzel ri xquiben, y 
xa ma xeqꞌuix ta; can xquiqꞌuek quiꞌ chupan ri etzelal ri xquirayij. Y riyeꞌ 
can xquicꞌul cꞌa el rutojbalil ri itzel bey ri xquitzekelbej.

28  Riyeꞌ xquichꞌob chi majun nicꞌatzin wi niquetamaj ruwech ri Dios. 
Rumariꞌ ri Dios xeruyaꞌ ca. Tiyojtej na cꞌa ri quinaꞌoj y tiquibanalaꞌ na cꞌa 
ri xajan chi niban. 29 Xa can ruyon ri ma choj ta ri cꞌo pa tak cánima ri 
niquiben. Ruma ri achiꞌaꞌ y ri ixokiꞌ ri xa ma quicꞌulaj ta quiꞌ niquicanolaꞌ 
quiꞌ riche (rixin) chi yemacun. Niquibanalaꞌ etzelal chique ri nicꞌaj chic. 
Ma yetaneꞌ ta chi niquirayij ri cosas ri cꞌo riqꞌui jun chic winek. Qꞌuiy 
etzelal niquirayij niquiben chique nicꞌaj chic. Sibilaj itzel niquinaꞌ chare 
jun chic ruma ri utz cꞌo. Yecamisan. Ye yacol tak chꞌaꞌoj, yekꞌolon. Ma 
tiquitzꞌet jun cosa, can chanin niquijel rubixic. 30 Xu (xe wi) tzij niquibij 
chiquij nicꞌaj chic y yeyokꞌon. Niquetzelaj ri Dios. y Nikꞌax ruwiꞌ niquiben 
ruma niquinaꞌ chi cꞌo quikꞌij. Sibilaj niquinimirisaj quiꞌ. Ronojel kꞌij 
niquichꞌob achique rubanic ri etzelal ri nicajoꞌ niquiben. Ma niquinimaj 
ta quitzij ri quiteꞌ quitataꞌ. 31 Ye nacanek. Niquitzꞌabej ri quitzij. Ma 
yecajoꞌ ta ri calcꞌual, ni ri quiteꞌ quitataꞌ. Ma niquijoyowaj ta quiwech ri 
nicꞌaj chic, y ma yequicuy ta mac. 32  Riyeꞌ quetaman chi ri Dios rubin chi 
ri yebano queriꞌ, cꞌo chi nika ri camic pa quiwiꞌ. z Y astapeꞌ can quetaman, 
xa can cꞌa niquiben na wi ronojel ri etzelal riꞌ, y chukaꞌ can yequicot tek 
niquitzꞌet chi yecꞌo nicꞌaj chic ri yebano queriꞌ.

Ri Dios can pa ruchojmilal wi nukꞌet tzij

2  1 Riyix chukaꞌ xa can ma xtitoꞌ ta iwiꞌ chuwech ri rucꞌayewal riꞌ. Ruma nibij 
chiquij ri winek chi ma utz ta yetajin chubanic, pero tek riyix nibij chi ma 

utz ta yetajin chubanic ri winek, xa can yixtajin nisiqꞌuij (niwoyoj) ri rucꞌayewal 
pan iwiꞌ, ruma riyix chukaꞌ xa can yixtajin chubanic ri mac ri yequiben riyeꞌ. a 
2 Can ketaman cꞌa chi ri Dios can nuyaꞌ wi rutojbalil ronojel ri mac ri yequibanalaꞌ 

ri winek achiꞌel ri mac ri xekabij yan ka. Can achiꞌel rubanic ri quimac, can queriꞌ 
chukaꞌ ri rutojbalil nuyaꞌ chique. b 3 Y riyix can ninimirisaj iwiꞌ y nibij chi itzel 
yequibanalaꞌ ri winek ri yebano ri mac riꞌ. Y xa queriꞌ chukaꞌ yixtajin chubanic 
riyix. ¿La nichꞌob cami chi ri Dios man ta xtuyaꞌ chukaꞌ rutojbalil ri imac riyix? c 
4 ¿La ma kꞌaxnek ta cꞌa chiwech achique ruma tek ri Dios sibilaj utz iwuqꞌui y 
achique ruma tek Riyaꞌ can nicuyu mac y nicochꞌon? d Chiwech riyix can utz chi 
niben xabachique mac ri niwajoꞌ y Riyaꞌ majun nuben chiwe. Pero xa ma que ta riꞌ. 
Riyaꞌ can cꞌa ruyaꞌon na pe ri utzil pan iwiꞌ riyix ruma nrajoꞌ chi niyaꞌ ca rubanic 
ri mac. 5 Xa yacꞌa riyix cowirnek ri iwánima. Ma niwajoꞌ ta niyaꞌ ca rubanic ri 
mac. Y rumariꞌ, xa nimol rucꞌayewal chiwij. Can xtika cꞌa ri royowal ri Dios pan 
iwiꞌ chupan ri kꞌij tek Riyaꞌ xtukꞌet tzij. Y ri rukꞌatbel tzij Riyaꞌ can choj wi. 6 Ruma 
can achiꞌel niquibanalaꞌ chiquijujunal ri winek wi utz o ma utz ta, can queriꞌ 
chukaꞌ ri rutojbalil ri xtuyaꞌ chique. e 7 Ri Dios nuyaꞌ ri cꞌaslen riche (rixin) xtibe kꞌij 
xtibe sek chique ri winek f ri can ma yetaneꞌ ta chi niquiben ri utz. Ri winek riꞌ can 
nikꞌalajin chi cꞌo raybel quiqꞌui riche (rixin) chi nicajoꞌ yebecꞌojeꞌ chilaꞌ chicaj riche 
(rixin) xtibe kꞌij xtibe sek, ri acuchi (achique) ruyon sakil cꞌo, ri acuchi (achique) 
chukaꞌ xtinimirisex wi quikꞌij. 8 Yacꞌa ri winek ri ma yeniman ta chare ri Dios y 
ma niquinimaj ta ri kas kitzij ruchꞌabel y xa ya ri etzelal yequiben, g can xtika wi 
cꞌa ri nimalaj royowal ri Dios pa quiwiꞌ. h 9 Can quinojel cꞌa winek ri yebano etzelal, 
xtiquicꞌulwachij rucꞌayewal; xtiquitij pokonal. Nabey xtika ri rucꞌayewal pa quiwiꞌ 
ri israelitas y cꞌacꞌariꞌ chukaꞌ xtika pa quiwiꞌ ri ma ye israelitas ta. 10 Pero quinojel 
winek ri yebano ri utz, xquebecꞌojeꞌ chilaꞌ chicaj ri acuchi (achique) ruyon sakil 
cꞌo, y ri acuchi (achique) chukaꞌ xtinimirisex wi quikꞌij. i Xticꞌojeꞌ uxlanibel cꞌuꞌx pa 
tak cánima ri majun bey xtiqꞌuis ta. Y ye ri israelitas ri nabey xtiban queriꞌ chique 
y cꞌacꞌariꞌ chukaꞌ ri ma ye israelitas ta. 11 Ruma ri Dios ma ya ta rubanic ri winek ri 
nutzuꞌ. j Riyaꞌ nutzuꞌ ri utz o ma utz ta ri niquibanalaꞌ ri winek.

12 Ruma ri winek ri ma quicꞌaxan ta k ri nubij ri ruley ri Moisés, wi yemacun, 
can xtika wi rucꞌayewal pa quiwiꞌ, pero ma nucusex ta ri ley riꞌ riche (rixin) chi 
nikꞌat tzij pa quiwiꞌ. Yacꞌa riyoj ri can kacꞌaxan ri nubij ri ruley ri Moisés, wi 
yojmacun, ri Dios can yacꞌa ri ley riꞌ ri nucusaj riche (rixin) chi nukꞌet tzij pa 
kawiꞌ. 13 Ri winek ri niquicꞌaxaj ri nubij ri ley ri xuyaꞌ ri Dios y ma niquiben ta 
ri nubij, ye aj maquiꞌ chuwech ri Dios. Yacꞌa ri winek ri can niquiben ri nubij 
ri ley, l can majun cꞌa quimac yetzꞌetetej ruma ri Dios. 14 Cꞌo jantek ri winek 
ri ma ye israelitas ta can niquiben wi ri nubij ri ley, astapeꞌ ma quicꞌaxan ta 
achique ri nubij ri ley. Y queriꞌ, can nikꞌalajin cꞌa chi ri pa tak cánima can cꞌo ri 
nikꞌalajsan chiquiwech achique ri utz y achique ri ma utz ta. Achiꞌel xa ta can 
cꞌo ri ley pa tak cánima. 15 Achiꞌel xa ta ya ri ley ri tzꞌibatal pa tak cánima, y ri 
cánima yariꞌ ri nibin chique achique ri utz y achique ri ma utz ta. Y riyeꞌ utz 

nunaꞌ ri cánima tek ya ri utz niquiben y nikꞌaxo ri cánima tek ya ri ma utz ta 
ri niquiben. Riyeꞌ can quetaman, wi utz o ma utz ta ri niquiben. 16 Y can queriꞌ 
chukaꞌ xtunaꞌ ri cánima chupan ri kꞌij tek ri Dios xtukꞌet tzij pa quiwiꞌ quinojel 
ri winek, tek xtiquicꞌul chukaꞌ rutojbalil ri quimac m ri ye quewan pe ri pa tak 
cánima. Y tek xtukꞌet tzij ri Dios, yacꞌa ri Jesucristo ri xtucusaj riche (rixin) chi 
xtukꞌet tzij. n Queriꞌ nubij ri lokꞌolaj chꞌabel ri niyaꞌo colotajic ri ntzijoj riyin.

Ri israelitas y ri ruley ri Moisés
17 Riyix wech aj Israel can sibilaj yixquicot tek nibix israelitas chiwe, ruma ri 

Dios chiwe riyix xuyaꞌ wi ri ley. Y chukaꞌ sibilaj ninimirisaj iwiꞌ xa ruma nibij 
chi yix rutinamit ri Dios. o 18 Riyix nibij chi iwetaman achique ri nrajoꞌ ri Dios 
chi nikaben, y chukaꞌ iwetaman achique ri utz y ri ma utz ta p ruma queriꞌ nucꞌut 
ri ley chiwech. 19 Y riyix ninaꞌ chi can yix ucꞌuey quibey ri ye moyiꞌ, y yix sakil 
quiche (quixin) ri yecꞌo pa kꞌekuꞌm, 20 y riyix ninaꞌ chi yixcowin yeꞌitijoj ri winek 
ri majun quetaman, y yeꞌitijoj chukaꞌ ri acꞌalaꞌ. Ruma chiwe riyix yaꞌon wi ri 
ley ri cꞌo etamabel y cꞌo ronojel ri kitzij chupan. 21 Riyix yeꞌitijoj ri nicꞌaj chic 
winek. ¿Pero achique cꞌa ruma tek ma nitijoj ta ka iwiꞌ riyix? q Ruma riyix nibij 
chique ri nicꞌaj chi ma utz ta ri alekꞌ. Y riyix xa yixalekꞌ. 22 Riyix nibij chique ri 
achiꞌaꞌ ri cꞌo quixjayil chi ma tiquicanoj ta jun chic ixok, y nibij chique ri ixokiꞌ 
ri cꞌo cachijil chi ma tiquicꞌom ta ruwech jun chic achi. Y riyix xa queriꞌ yixtajin 
chubanic. Riyix ri nibij chique ri winek chi ma quecajoꞌ ta ri dios ri xa ye banon 
cuma winek, ¿achique cꞌa ruma tek riyix niwelekꞌaj pe ri cꞌo pa tak cachoch ri 
dioses riꞌ? 23 Riyix sibilaj ninimirisaj iwiꞌ ruma cꞌo ri ruley ri Dios iwuqꞌui. Pero 
xa ma ninimaj ta ri nubij ri ley riꞌ y rumariꞌ xa yixtajin nikasaj rukꞌij ri Dios. 
24 Achiꞌel ri tzꞌibatal ca chupan ri ruchꞌabel ri Dios, tek nubij: Imac riyix r tek 
niyokꞌotej rubiꞌ ri Dios cuma ri ma ye israelitas ta. Queriꞌ ri tzꞌibatal ca.

25 Ri can banon ri circuncisión chique, riꞌ sibilaj utz; pero wi niquiben ronojel s 
ri nubij chupan ri ley ri xuyaꞌ ri Dios. Y wi ma niquiben ta, majun nicꞌatzin wi 
chi xban ri circuncisión chique, xa junan riqꞌui chi ma banon ta ri circuncisión 
chique. 26 Wi cꞌo ta jun achi ri ma israelita ta y ma banon ta ri circuncisión 
chare, y nuben ri nubij chupan ri ley, chuwech ri Dios achiꞌel xa ta can banon 
ri circuncisión chare, astapeꞌ ma banon ta. 27 Y jun achi ri ma banon ta ri 
circuncisión chare, pero wi can nunimaj ri nubij ri ley, riqꞌui riꞌ nikꞌalajin chi 
riyix wech aj Israel xtika ri rucꞌayewal pan iwiꞌ, ruma ma niben ta ri nubij ri 
ley astapeꞌ can cꞌo wi ri ley riꞌ pan ikꞌaꞌ y banon ri circuncisión chiwe. t 28 Ruma 
ri kas kitzij chi ye israelitas ma xaxu (xaxe) ta wi ri banon circuncisión u chare 
ri quichꞌacul. 29 Ruma chuwech ri Dios ri kitzij ye israelitas, v ye ri winek ri cꞌo 
jun cánima chꞌajchꞌoj. Achiꞌel xa ta can banon ri circuncisión pa tak cánima. 

Ri circuncisión riꞌ niban ruma ri Lokꞌolaj Espíritu w y ma ya ta ri circuncisión ri 
tzꞌibatal chupan ri ley. Y can ye wi cꞌa ri winek ri banon ri circuncisión ri pa tak 
cánima, yeriꞌ ri yeka chuwech ri Dios y astapeꞌ ma yeka ta chiquiwech ri winek.

3  1 Y wi queriꞌ, ¿achique cꞌa nikachꞌec chi yoj israelitas? ¿Y achique 
nuyaꞌ chake ri circuncisión? 2  Riyin nbij chi can cꞌo qꞌuiy utzil ri 

nucꞌom pe chake chi yoj israelitas. Nabey, ri Dios can pa kakꞌaꞌ cꞌa riyoj 
xuxkanej wi ri ruchꞌabel. 3  ¿Y xtikabij ta cꞌa chi ruma ye qꞌuiy kech aj 
Israel ri ma xquinimaj ta, x ruma ta riꞌ ri Dios man ta xtuben ri rubin? y 
4 Ma que ta riꞌ. Ri Dios can kitzij wi nichꞌo, astapeꞌ quinojel ri winek ma 
que ta riꞌ niquiben. Achiꞌel ri tzꞌibatal ca tek nubij:

Xtikꞌalajin cꞌa chiquiwech ri winek chi can kitzij wi ri nabij.
Y wi yecꞌo winek ri itzel yechꞌo chawij, can yit cꞌa riyit ri xcachꞌacon 

y xtikꞌalajin chi riyeꞌ ma kitzij ta ri niquibij. z
Queriꞌ nubij chupan ri tzꞌibatal ca.
5 Y wi ruma ri etzelal ri yekabanalaꞌ rumariꞌ tek nikꞌalajin chi ri Dios can choj 
wi, ¿achique cꞌa nikabij tek nuyaꞌ rucꞌayewal pa kawiꞌ? ¿La ma choj ta cami ri 
Dios y rumariꞌ tek nuyaꞌ rucꞌayewal pa kawiꞌ? (Ya cꞌa re xinbij ka chiwe, reꞌ xa 
achiꞌel niquichꞌob ri winek.) 6 Majun modo chi ri Dios man ta choj, ruma wi ta 
ri Dios man ta choj, man ta nicowin nukꞌet tzij pa ruwiꞌ re ruwachꞌulef. a

7 Pero wi xa ta ruma ri ma kitzij ta ri nbij, xa ta rumariꞌ nbekꞌalajin pe ri kitzij 
riche (rixin) ri Dios y niyaꞌox (nyaꞌ) ta rukꞌij rucꞌojlen, ¿achique ta cꞌa ruma chi 
xtikꞌat tzij pa nuwiꞌ achiꞌel jun aj mac? 8 Ruma xa ta queriꞌ, riyoj cꞌo ta modo 
nikabij chi tikabanaꞌ ri etzelal riche (rixin) chi nipe qꞌuiy utzil pa kacꞌaslen. 
Achiꞌel ri tzij ri niquikꞌabaj ri winek chikij, ruma riyeꞌ niquibij chi queriꞌ nikacꞌut 
y xa ma que ta riꞌ. Ri yebin queriꞌ xa rucꞌamon chi nika ri rucꞌayewal pa quiwiꞌ. b

Can majun cꞌa nicowin nibin chi man ta jun rumac
9 ¿Y wacami achique nibij riyix? ¿La más ta cꞌa utz ri kacꞌaslen riyoj 

israelitas que chuwech ri quicꞌaslen ri ma ye israelitas ta? Ma que ta riꞌ. Xkabij 
yan ka, chi quinojel winek, chi israelitas y ma ye israelitas ta, quinojel ye 
kajnek chuxeꞌ ri mac. c 10 Queriꞌ chukaꞌ nubij ri ruchꞌabel ri Dios ri tzꞌibatal ca:

Majun winek ri can ta choj ri rucꞌaslen. Can ni xa ta jun. d
 11 Majun ri kꞌaxnek ta chuwech achique riꞌ ri utz

y majun chukaꞌ ri nicanon ta riche (rixin) ri Dios.
 12 Can quinojel cꞌa ma ya ta ri bey ri nika chuwech ri Dios ri xquichaꞌ. 

Majun utz ta ri quicꞌaslen.
Can ni jun cꞌa winek ri nibano ta ri utz. Can ni xa ta jun.

 13 Ri pa quichiꞌ yeꞌel pe tzij ri sibilaj ye itzel. Can achiꞌel jun jul ri jakel 
ri cꞌo caminek chupan, e sibilaj itzel ruxlaꞌ.

Can yekꞌolon riqꞌui ri quichꞌabel.
Ri chꞌabel ri niquibij xa nicamisan, achiꞌel niquiben ri cumatz tek 

yechꞌopon.
 14 Can ruyon itzel tak tzij niquibij f chiquij ri nicꞌaj chic; can qꞌuey ri 

chꞌabel ri niquibilaꞌ.
 15 Can majun cꞌa jubaꞌ tumacuj jun winek chiquiwech, can chanin yebe 

chucamisaxic. g
 16 Xabacuchi (xabachique) yebe wi, xa bis y kꞌaxon niquiyaꞌ ca.
 17 Ma quetaman ta achique rubanic ri cꞌaslen riche (rixin) uxlanibel cꞌuꞌx.
 18 Ma niquixibij ta quiꞌ chuwech ri Dios. h
Queriꞌ ri tzꞌibatal ca.

19 Y riyoj ketaman chi ri nubij ri ley ri tzꞌibatal ca, chique ri yecꞌo chuxeꞌ ri ley 
nichꞌo wi, riche (rixin) chi queriꞌ can majun cꞌa nicowin nibin chi majun rumac. 
Can quinojel cꞌa ri yecꞌo chuwech re ruwachꞌulef cꞌo chi yeꞌapon na chuwech 
ri Dios riche (rixin) chi nikꞌat tzij pa quiwiꞌ. 20 Majun jun winek ruma chi can 
rubanon ri nubij ri ley, ruma ta riꞌ nitzꞌetetej ruma ri Dios chi majun rumac. Ma 
que ta riꞌ. Ri ley xaxu (xaxe wi) nicowin nucꞌut chkawech chi yoj aj maquiꞌ. i

Ruma ri kacukbel cꞌuꞌx tek yojtzꞌetetej ruma ri Dios chi majun kamac
21 Y wacami ri Dios nucꞌut cꞌa chkawech achique rubaniquil nuben chake 

riche (rixin) chi yojtzꞌetetej ruma Riyaꞌ chi majun kamac. Nucꞌut chkawech chi 
ma ruma ta ri ley riche (rixin) ri Moisés tek yojtzꞌetetej ruma ri Dios chi majun 
kamac, can achiꞌel wi ri nubij chupan ri ley y chupan ri quitzꞌiban ca ri profetas 
ri xekꞌalajsan ruchꞌabel ri Dios ojer ca. 22 Ri Dios can nucꞌut cꞌa chkawech chi 
xabachique winek ri rucukuban rucꞌuꞌx riqꞌui ri Jesucristo y can runiman, 
majun cꞌa rumac nitzꞌetetej ruma ri Dios. j Y can junan cꞌa nuben chake konojel. 
23 Ruma konojel xojmacun k y rumariꞌ tek yoj elesan ca riqꞌui ri Dios ri can cꞌo 
rukꞌij rucꞌojlen. 24 Y ruma cꞌa rutzil ri Dios tek majun kamac yojtzꞌetetej ruma 
Riyaꞌ. Majun cꞌa rajel nucꞌutuj chake, l ruma ri Cristo Jesús xcom riche (rixin) 
chi xutoj ri kamac. 25 Ri Dios can xutek wi pe ri Cristo riche (rixin) chi xcom y 
xbiyin ri ruquiqꞌuel ruma quimac ri winek, riche (rixin) chi queriꞌ xabachique ri 
can nucukubaꞌ rucꞌuꞌx riqꞌui ri Cristo y can nunimaj, can nicuyutej ri rumac. Ri 
Dios queriꞌ xuben riche (rixin) chi nikꞌalajin chi Riyaꞌ can choj wi y can nukꞌet wi 
tzij pa ruwiꞌ ri mac. Rumariꞌ xutek pe ri Cristo riche (rixin) chi ya Riyaꞌ xejkalen 
quimac ri winek. Ruma chi queriꞌ ruchꞌobon ri Dios, rumariꞌ tek ma xuyaꞌ ta na 
rutojbalil ri mac ri xequibanalaꞌ ri winek ojer ca, xa sibilaj xerucochꞌ. 26 Y ruma 
chukaꞌ riꞌ nikꞌalajin chi ri Dios can choj wi nuben kiqꞌui riyoj chupan re tiempo 
reꞌ, riche (rixin) chi queriꞌ nikꞌalajin chi Riyaꞌ can choj wi y nuben chake chi 
yojtzꞌetetej ruma Riyaꞌ mismo chi majun kamac, ruma kaniman ri Jesús.

27 Rumacꞌariꞌ ma yojcowin ta nikanimirisaj kiꞌ m ni nikabij chi sibilaj utz 
ri kacꞌaslen. Ruma ma xojcolotej ta ruma sibilaj utz ri ye kabanalon, xa 
xojcolotej ruma xkanimaj ri Jesús. 28 Y queriꞌ, nikꞌalajin cꞌa chi xabachique 
winek ri rucukuban rucꞌuꞌx riqꞌui ri Jesús, nitzꞌetetej cꞌa ruma ri Dios chi 
majun rumac, n astapeꞌ rubanon o ma rubanon ta pe ri nubij ri ruley ri Moisés.

29 Ri Dios, ¿la xaxu (xaxe wi) cami ka-Dios riyoj yoj israelitas? Ma que 
ta riꞌ, ruma ri Dios kas kitzij wi chi qui-Dios chukaꞌ ri ma ye israelitas 
ta. 30 Ruma xaxu (xaxe) wi cꞌa jun Dios cꞌo, y quinojel ri niquicukubaꞌ 
quicꞌuꞌx riqꞌui, banon o ma banon ta ri circuncisión chique, o Riyaꞌ nuben 
chique chi majun quimac yerutzꞌet ruma xquicukubaꞌ quicꞌuꞌx riqꞌui. 
31 Riyoj ri kacukuban chic kacꞌuꞌx riqꞌui ri Jesús, ¿la nikaben cami chare 
ri ruley ri Moisés chi majun rukꞌij? Ma que ta riꞌ. Ruma riyoj ri kaniman 
chic ri Jesús, yoj cꞌa riyoj riꞌ ri can cꞌo rejkalen ri ley chkawech. p

Ri rucꞌaslen ri Abraham jun cꞌambel naꞌoj chake riyoj

4  1 ¿Achique cami nikabij chrij ri colotajic ri xril ri Abraham, ri katataꞌ riyoj 
israelitas? 2 Ri Abraham majun rumac xtzꞌetetej ruma ri Dios, pero ma 

ruma ta ri utzilaj tak banobel ri xerubanalaꞌ. Ruma wi xa ta queriꞌ, xcowin 
ta ri Abraham xunimirisaj riꞌ ruyon. Astapeꞌ ma rucꞌamon ta chi nunimirisaj 
riꞌ chuwech ri Dios. 3 Ruma chupan ri ruchꞌabel ri Dios ri tzꞌibatal ca, nubij: Ri 
Abraham xunimaj ri Dios, y rumariꞌ xtzꞌetetej ruma ri Dios chi majun rumac. q 
Queriꞌ nubij ri tzꞌibatal ca. 4 Ri jun winek ri nisamej, can nuchꞌec wi ri rurajil. Y 
tek nitoj ma nisipex ta el chare ruma xa can ruchꞌacon chic. 5 Yacꞌa ri colotajic 
xa nisipex, y majun winek ri xtril ta ri colotajic ruma xsamej. r Astapeꞌ jun winek 
can aj il aj mac, pero wi nunimaj ri Dios, ri Dios can nuben cꞌa chare ri winek 
riꞌ chi majun rumac ruma nucukubaꞌ rucꞌuꞌx riqꞌui ri Dios. 6 Queriꞌ chukaꞌ rubin 
ca ri David, chi jabel ruwaquikꞌij ri winek ri yetzꞌetetej ruma ri Dios chi majun 
quimac, ruma xquinimaj y ma ruma ta chi sibilaj xesamej. 7 Y chukaꞌ rubin ca:

Jabel ruwaquikꞌij ri winek ri can cuyutajnek chic ri etzelal ri 
yequibanalaꞌ; ri can cuchun chic rij ri quimac.

 8 Can jabel ruwaquikꞌij ri winek ri xquetzꞌetetej ruma ri Ajaf Dios chi 
majun quimac. s

Can queriꞌ cꞌa rubin ca ri David.
9 ¿Achique cꞌa ri nucꞌut re tzij reꞌ chkawech? Reꞌ nucꞌut chkawech chi ma xu (xe) 

ta wi riyoj israelitas ri banon ri circuncisión chake ri jabel ruwakakꞌij. Ma que ta 
riꞌ. Xa can queriꞌ chukaꞌ ri ma ye israelitas ta, ri ma banon ta ri circuncisión chique, 
riyeꞌ jabel chukaꞌ ruwaquikꞌij; ruma ri nicꞌatzin xaxu (xaxe) wi cꞌa tikanimaj ri Dios. 
Achiꞌel xuben ri Abraham. Riyaꞌ xucukubaꞌ rucꞌuꞌx chi can nibanatej wi ri xtzuj 
(xsuj) chare ruma ri Dios y rumariꞌ xtzꞌetetej ruma ri Dios chi majun rumac. 10 Y 

tek xtzꞌetetej ruma ri Dios chi majun rumac, ¿la banon chic cami ri circuncisión 
chare o ma banon ta? Ri Abraham ma jane banon ta ri circuncisión chare tek 
xtzꞌetetej ruma ri Dios chi majun rumac. 11 Y ri circuncisión t ri xban chare, retal 
chi xtzꞌetetej ruma ri Dios chi majun rumac ruma xucukubaꞌ rucꞌuꞌx riqꞌui ri Dios. 
Pero riyaꞌ xtzꞌetetej yan ruma ri Dios chi majun rumac tek cꞌa ma jane banon ta 
ri circuncisión chare, y rumariꞌ nibix chi riyaꞌ quitataꞌ quinojel ri niquicukubaꞌ 
quicꞌuꞌx riqꞌui ri Dios u y yetzꞌetetej ruma ri Dios chi majun quimac, astapeꞌ ma 
banon ta ri circuncisión chique. 12 Y ri Abraham quitataꞌ riyeꞌ y katataꞌ chukaꞌ riyoj 
israelitas ri banon ri circuncisión chake, wi can kacukuban chukaꞌ kacꞌuꞌx riqꞌui ri 
Dios achiꞌel ri xunimaj el ri Abraham tek ma jane banon ta ri circuncisión chare.

Ruma ri kacukbel cꞌuꞌx tek nikacꞌul ri nutzuj (nusuj) ri Dios chake
13 Ri Dios xubij chare ri Abraham chi xtuyaꞌ ri ruwachꞌulef chare, y chique 

ri ye riy rumam ca. v Ri Dios queriꞌ xubij chare ri Abraham pero ma ruma ta 
chi rubanon ri nubij ri ley riche (rixin) ri Moisés. Ma que ta riꞌ, xa ruma chi can 
xunimaj chi can xtiyatej wi chare ri xutzuj (xusuj) ri Dios chare y ruma chukaꞌ 
riꞌ tek xtzꞌetetej ruma ri Dios chi majun rumac. 14 Ruma wi xaxu (xaxe wi) ri 
winek ri yebano ri nubij ri ley ri yecꞌulu ri tzujun (sujun) ca ruma ri Dios, w man 
ta jun nicꞌatzin wi chi cukul kacꞌuꞌx riqꞌui ri Dios, ruma man ta jun nucꞌom 
pe chake ri rutzujun (rusujun) ca ri Dios. 15 Ri ruley ri Moisés nucꞌom pe ri 
royowal ri Dios pa quiwiꞌ x quinojel ri ma yeniman ta. Pero acuchi (achique) 
majun wi ri ley, chiriꞌ chukaꞌ majun xtibin ta chi ma ninimex ta ri nubij ri ley.

16 Ri Dios xaxu (xaxe) wi cꞌa chique ri niquicukubaꞌ quicꞌuꞌx riqꞌui ri nuyaꞌ 
wi ri rutzujun (rusujun). Nuyaꞌ chique riche (rixin) chi nikꞌalajin ri rutzil 
Riyaꞌ. Y can nuyaꞌ wi cꞌa chique quinojel ri niquicukubaꞌ quicꞌuꞌx riqꞌui, wi 
ye israelitas ri cꞌo ri ley quiqꞌui o wi ma ye israelitas ta ri man cꞌo ta ri ley riꞌ 
quiqꞌui. y Ri nicꞌatzin xaxu (xaxe wi) chi quinojel tiquicukubaꞌ quicꞌuꞌx riqꞌui, 
achiꞌel xucukubaꞌ rucꞌuꞌx ri Abraham. Ruma riyaꞌ yariꞌ ri katataꞌ konojel riyoj 
ri kacukuban kacꞌuꞌx riqꞌui ri Dios. 17 Achiꞌel nubij chupan ri tzꞌibatal ca tek ri 
Dios xubij cꞌa chare ri Abraham: Nubanon chawe chi yatoc quitataꞌ sibilaj ye 
qꞌuiy chi winek. Quecꞌariꞌ nubij ri tzꞌibatal ca. Rumariꞌ chuwech ri Dios ya ri 
Abraham ri katataꞌ konojel riyoj ri kacukuban kacꞌuꞌx riqꞌui ri Dios. Ruma ri 
Abraham can xunimaj ri Dios ri nicꞌason quiche (quixin) ri caminakiꞌ. z Ri Dios, 
cꞌo reꞌ ri cꞌa ma jane tibanatej, pero can retaman chic apo chi can nibanatej na 
wi, y rumariꞌ can nitzijon chic chrij, achiꞌel xa ta can banatajnek chic.

18 Ri Abraham xunimaj cꞌa chi can xtibanatej na wi ri xbix chare ruma ri Dios, 
astapeꞌ riyaꞌ can riꞌj chic. Pero riyaꞌ can xunimaj wi ri xubij ri Dios chare chi ntoc 
quitataꞌ sibilaj ye qꞌuiy chi winek y xquecꞌojeꞌ sibilaj ye qꞌuiy riy rumam. a 19 Ri 

Abraham xa jubaꞌ ma jun ciento chic rujunaꞌ. Y ruma riꞌj chic, riyaꞌ retaman chi 
can ma yecꞌojeꞌ ta chic ralcꞌual, y retaman chukaꞌ chi ri Sara xa can ma yecꞌojeꞌ ta 
wi ral. Pero ma riqꞌui wi riꞌ riyaꞌ ma xuben ta caꞌiꞌ rucꞌuꞌx, xa can xucukubaꞌ rucꞌuꞌx 
chi can nibanatej na wi ri xbix chare ruma ri Dios. 20 Y ri Abraham can royoben 
chi can nibanatej na wi ri xbix chare ruma ri Dios y ma xuben ta caꞌiꞌ rucꞌuꞌx riche 
(rixin) chi xroyobej, xa can xcukeꞌ wi más rucꞌuꞌx y xuyaꞌ rukꞌij rucꞌojlen ri Dios. 
21 Ri Abraham can jabel wi cꞌa retaman chi ri Dios can cꞌo uchukꞌaꞌ riqꞌui riche 
(rixin) chi nuben ri rubin. 22 Y ruma chi can xucukubaꞌ rucꞌuꞌx chi can nibanatej wi 
ri xbix chare ruma ri Dios, rumariꞌ xtzꞌetetej ruma ri Dios chi majun rumac.

23 Y ri nubij chupan ri ruchꞌabel ri Dios ri tzꞌibatal ca, b ma xu (xe) ta wi cꞌa 
riche (rixin) chi nikꞌalajin achique rubaniquil tek ri Abraham xtzꞌetetej ruma 
ri Dios chi majun rumac, 24 xa can riche (rixin) chukaꞌ chi nikꞌalajin chkawech 
riyoj achique rubaniquil tek yojtzꞌetetej ruma ri Dios chi majun kamac, c riyoj 
ri nikanimaj ri Dios ri xcꞌason pe riche (rixin) ri Kajaf Jesús chiquicojol ri 
caminakiꞌ. d 25 Ri Jesucristo can ruma cꞌa kamac riyoj tek xjach pa camic y 
cꞌacꞌariꞌ xban chare ruma ri Dios chi xcꞌastej pe chiquicojol ri caminakiꞌ, riche 
(rixin) chi xuben chake chi majun kamac yojtzꞌetetej ruma ri Dios. e

Ri niquicukubaꞌ quicꞌuꞌx riqꞌui ri Jesucristo 
majun quimac yetzꞌetetej ruma ri Dios

5  1 Can majun chic kamac yojtzꞌetetej ruma ri Dios ruma kacukuban 
kacꞌuꞌx riqꞌui ri Kajaf Jesucristo. Y matiox chare ri Jesucristo ruma 

xuben chake chi cꞌo chic uxlanibel cꞌuꞌx chkacojol riqꞌui ri Dios. f 2  Y ruma 
chi xkacukubaꞌ kacꞌuꞌx riqꞌui ri Jesucristo, rumariꞌ tek Riyaꞌ yoj rucusan apo 
chupan ri rutzil ri Dios y wacami cof yojcꞌo chupan. g Y can yojquicot ruma 
koyoben chic ri kꞌij tek junan xkojcꞌojeꞌ riqꞌui ri Dios ri cꞌo rukꞌij rucꞌojlen. 3 Y 
ma xu (xe) ta wi cꞌa yojquicot ruma koyoben ri kꞌij tek xkojbecꞌojeꞌ riqꞌui ri 
Dios, xa can yojquicot chukaꞌ tek nikakꞌaxaj tijoj pokonal, h ruma ketaman 
chi ri tijoj pokonal nuben chake chi más niketamaj yojcochꞌon. 4 Y wi 
nikacochꞌ nikakꞌaxaj tijoj pokonal, nikꞌalajin chi can cukul kacꞌuꞌx riqꞌui ri 
Dios i y cof yojcꞌo, y reꞌ nuben cꞌa chake chi can nikoyobej apo ri rutzil Riyaꞌ. 
5 Y ronojel ri koyoben chi nuyaꞌ ri Dios chake, can xtuyaꞌ na wi chake riche 
(rixin) chi ma xkojqꞌuixbitej ta. Riyoj ketaman chi can yojrajoꞌ wi ri Dios 
ruma ruyaꞌon chic ri Lokꞌolaj Espíritu pa tak kánima. j

6 Riyoj can ma yoj cowinek ta kacolon kiꞌ chupan ri kamac. Quecꞌariꞌ kabanon 
tek xorilaꞌ cꞌa ri kꞌij ri ruchꞌobon pe ri Dios chi ri Cristo xcom cꞌa kuma k riche 
(rixin) chi xojrucol ri yoj aj maquiꞌ. 7 Can kitzij na wi chi majun winek xtajowan ta 
chi nicom pa ruqꞌuexel jun chic winek, astapeꞌ retaman chi can pa ruqꞌuexel jun 

winek ri can choj ri rucꞌaslen. O riqꞌui cꞌa jubaꞌ cꞌo jun ri can ma nupokonaj ta chi 
nicom pa ruqꞌuexel jun chic winek ri can utz rucꞌaslen. 8 Pero ri Dios can xucꞌut 
cꞌa chkawech chi can yojrajoꞌ. l Ruma astapeꞌ can yoj aj maquiꞌ, can xutek wi cꞌa 
pe ri Cristo riche (rixin) chi xcom kuma riyoj. m 9 Wacami yojtzꞌetetej ruma ri Dios 
chi majun chic kamac ruma ri ruquiqꞌuel n ri Cristo ri xtix chuwech cruz tek xcom. 
Rumacꞌariꞌ tek yojcolotej chuwech ri rucꞌayewal ri xtuyaꞌ ri Dios ri chkawech apo. o 
10 Ruma tek rubanon ca, kacꞌuluꞌan ri Dios. Pero ruma chi xutek pe ri Rucꞌajol 
riche (rixin) chi xcom kuma riyoj, rumariꞌ junan chic kawech riqꞌui ri Dios. p Y 
wacami ruma chi xcꞌastej pe q ri Cristo, rumariꞌ tek junan chic kawech kabanon 
riqꞌui ri Dios. Wi queriꞌ kabanon, ¿cꞌa ta cꞌa chi man ta xtuyaꞌ ri colotajic chake? 
11 Pero ma xu (xe) ta wi cꞌa reꞌ, xa can yojquicot chukaꞌ riqꞌui ri Dios ruma ri Kajaf 
Jesucristo. Ruma chukaꞌ Riyaꞌ tek wacami junan chic kawech riqꞌui ri Dios.

Ri Adán y ri Jesucristo
12 Ri mac xaxu (xaxe) wi cꞌa ruma jun achi tek xoc chuwech re ruwachꞌulef. 

Ri achi riꞌ ya ri Adán. Y ri mac xa camic r xucꞌom pe pa ruwiꞌ ri ruwachꞌulef. 
Rumariꞌ tek quinojel winek yecom, ruma chi can quinojel ri winek xemacun 
chukaꞌ. 13 Tek ri Dios ma jane tuyaꞌ pe ri ley, xa can cꞌo chic ri mac chuwech re 
ruwachꞌulef, pero ruma cꞌa chi ma jane cꞌo ta ri ley ri tiempo riꞌ, rumariꞌ ma 
kꞌalajnek ta chi ri winek ye aj maquiꞌ. s 14 Pero ma riqꞌui wi riꞌ ri camic xa can 
xka wi pa quiwiꞌ ri winek ruma ri mac. Rumariꞌ xa can xuchop yecom ri winek; 
xuchop pe cꞌa riqꞌui ri Adán hasta cꞌa riqꞌui ri Moisés; ri winek xa can xecom wi, 
astapeꞌ ri quimac ma junan ta riqꞌui ri mac achiꞌel ri xuben ri Adán. Ri Adán xa 
jun cꞌambel naꞌoj chkawech chrij ri jun ri cꞌo chi xpe y riꞌ ya ri Cristo.

15 Ri mac ri xuben ri Adán ma junan ta riqꞌui ri colotajic ri xusipaj ri Dios chake. 
Ruma ri rumac ri Adán, rumariꞌ tek konojel riyoj winek xoj-oc chuxeꞌ ri camic. 
Yacꞌa ri Jesucristo, t can qꞌuiy utzil xucꞌom pe chake konojel ri kaniman chic. Ruma 
ri rutzil Riyaꞌ y ruma chukaꞌ ri rutzil ri Dios kacꞌulun ri colotajic. 16 Ri sipanic ri 
xuyaꞌ ri Dios, nim rejkalen y man achiꞌel ta ri mac ri xuben ri Adán chuwech ri 
Dios ri xa rucꞌayewal xucꞌom pe pa quiwiꞌ quinojel ri winek. Yacꞌa ri colotajic ri 
xucꞌom pe ri Jesucristo can más wi nim rejkalen, ruma ma xu (xe) ta chic ruma ri 
jun nabey mac; xa can riche (rixin) chi ye qꞌuiy winek ri yecolotej y ri colotajic ri 
nuyaꞌ xa nusipaj. Y reꞌ nuben cꞌa chake chi yojtzꞌetetej ruma ri Dios chi majun chic 
kamac. 17 Xaxu (xaxe) wi cꞌa ruma ri rumac ri Adán, rumariꞌ tek xpe ri camic pa 
quiwiꞌ quinojel ri winek. Y ketaman chi ri samaj ri xuben ri Jesucristo más nim ri 
ruchukꞌaꞌ y rumariꞌ can kꞌalaj wi chi ri yecꞌulu ri colotajic ri nusipaj Riyaꞌ, can cꞌo 
wi uchukꞌaꞌ pa quikꞌaꞌ riche (rixin) chi xquekꞌato tzij pa jun cꞌacꞌacꞌ cꞌaslen. Ruma 
can nuben wi cꞌa chique chi yetzꞌetetej ruma ri Dios chi majun quimac.

18 Ruma cꞌa ri mac ri xuben ri Adán, rumariꞌ tek nika ri rucꞌayewal pa quiwiꞌ 
quinojel ri winek. Pero ruma ri chojlaj samaj ri xuben ri Jesucristo, rumariꞌ 
tek quinojel winek ri yeniman riche (rixin) Riyaꞌ, majun quimac yetzꞌetetej 
ruma ri Dios y niquil ri cꞌaslen riche (rixin) xtibe kꞌij xtibe sek. 19 Ruma cꞌa 
chi ri Adán ma xunimaj ta ri xbix chare ruma ri Dios, rumariꞌ quinojel winek 
xeꞌoc aj maquiꞌ. Yacꞌa ri Jesucristo can xunimaj wi rutzij ri Dios, y rumariꞌ tek 
sibilaj ye qꞌuiy ri niban chique chi majun quimac yetzꞌetetej ruma ri Dios.

20 Tek ri Dios xuyaꞌ ri ley, xbekꞌalajin cꞌa pe más ri mac. Y tek can 
xbekꞌalajin cꞌa pe más ri mac, yacꞌariꞌ tek xbekꞌalajin pe chi más chic na 
nim ri rutzil ri Dios. u 21 Riche (rixin) chi queriꞌ, can achiꞌel xuben ri mac chi 
xcꞌojeꞌ ri ruchukꞌaꞌ pa quiwiꞌ ri winek riche (rixin) chi xerucꞌuaj pa camic, 
can quecꞌariꞌ chukaꞌ nuben ri rutzil ri Dios chake riyoj riche (rixin) chi 
yojtzꞌetetej ruma ri Dios chi majun kamac, riche (rixin) chi queriꞌ nikil ri 
cꞌaslen riche (rixin) xtibe kꞌij xtibe sek, cꞌaslen ri nuyaꞌ ri Kajaf Jesucristo.

Chuwech ri mac yoj caminek chic, y wacami 
cꞌo chic kacꞌaslen riqꞌui ri Cristo

6  1 ¿Achique xtikabij wacami? ¿La utz cami chi cꞌa yojmacun na v 
riche (rixin) chi nikꞌalajin más rutzil ri Dios kiqꞌui? w 2  Majun modo 

chi que ta riꞌ. Ruma riyoj ri xa can kayaꞌon chic ca ri mac, can achiꞌel 
xojcom yan, x y rumariꞌ ma rucꞌamon ta chic chi cꞌa nikaben na ri mac. 
3  ¿La ma iwetaman ta cꞌa chi ri bautismo yariꞌ jun retal chi riyoj junan 
kawech xkaben riqꞌui ri Cristo Jesús, y achiꞌel chi xa ta can junan xojcom 
riqꞌui? 4 Ruma tek xojban bautizar, achiꞌel can xojcom riqꞌui, y achiꞌel 
chukaꞌ can xojmuk riqꞌui tek Riyaꞌ xmuk. Y rumariꞌ, tek Riyaꞌ xcꞌastej pe 
chiquicojol ri caminakiꞌ ruma ri ruchukꞌaꞌ ri Tataꞌixel, riyoj chukaꞌ achiꞌel 
can xojcꞌastej pe riqꞌui, y rumariꞌ wacami can tikacꞌuaj jun cꞌacꞌacꞌ cꞌaslen.

5 Ruma wi can xa jun chic ri kabanon riqꞌui ri Jesucristo ruma ri rucamic, 
can yoj jun chukaꞌ kabanon riqꞌui z Riyaꞌ ruma ri rucꞌastajbel. 6 Ketaman tek 
rubanon ca, xkacꞌuaj jun itzel cꞌaslen. Yacꞌa ri itzel cꞌaslen riꞌ achiꞌel can 
xbajix riqꞌui ri Jesucristo tek xcom chuwech ri cruz, a y rumariꞌ ri itzel cꞌaslen 
riꞌ xqꞌuis ca y wacami xojcolotej yan riche (rixin) chi ma nikaben ta chic ri 
mac. b 7 Quinojel cꞌa ri achiꞌel can xecom riqꞌui ri Cristo, can majun cꞌa quimac 
yetzꞌetetej ruma ri Dios. 8 Y wi riyoj achiꞌel can xojcom riqꞌui ri Cristo tek Riyaꞌ 
xcom, chukaꞌ cukul kacꞌuꞌx chi xkojcꞌaseꞌ riqꞌui. c 9 Ruma ketaman chi ri Cristo 
xcꞌastej pe d chiquicojol ri caminakiꞌ, y wacami ma xticom ta chic, ruma ri 
camic majun bey chic xtichꞌacon ta chrij. 10 Tek Riyaꞌ xcom, xcom riche (rixin) 
chi xrelesaj jurayil ruchukꞌaꞌ ri mac y xaxu (xaxe wi) jun bey xcom e y xcꞌastej 
el chiquicojol ri caminakiꞌ, rumariꞌ qꞌues y riqꞌui ri rucꞌaslen nuyaꞌ rukꞌij ri 

Dios. 11 Quecꞌariꞌ riyoj, tikabanaꞌ chi can yoj caminek chic chuwech ri mac, chi 
ma ya ta chic riꞌ ri nikaben; y tikabanaꞌ chukaꞌ chi xojcꞌastej riche (rixin) chi 
nikayaꞌ rukꞌij ri Dios, f ruma xa jun chic kabanon riqꞌui ri Cristo Jesús g ri Kajaf.

12 Rumariꞌ man cꞌa tikayaꞌ ta kꞌij chare ri mac chi ya riyaꞌ ri nucꞌuan kiche 
(kixin), h riche (rixin) chi queriꞌ ma yekaben ta ri itzel tak raybel riche (rixin) ri 
chꞌaculaj. 13 Tek rubanon ca, yoj caminek chupan ri mac. Yacꞌa re wacami ma yoj 
que ta chic riꞌ, ruma kacꞌuan chic jun cꞌacꞌacꞌ kacꞌaslen. Rumariꞌ tikajachaꞌ cꞌa kiꞌ 
pa rukꞌaꞌ ri Dios riche (rixin) chi nikaben ri nrajoꞌ Riyaꞌ, riche (rixin) chi ri kakꞌaꞌ 
kaken yeꞌucusex ruma ri Dios chubanic ri ruchojmilal. Y ma tikayaꞌ ta kꞌij chi 
ntoc ri mac kiqꞌui, riche (rixin) chi ri kakꞌaꞌ kaken ma quekucusaj ta chubanic ri 
mac. 14 Ruma ri mac, can majun chic rukꞌaꞌ pa kawiꞌ, ruma xojcolotej yan. i Ma 
nikacukubaꞌ ta chic kacꞌuꞌx riqꞌui ri ruley j ri Moisés, xa riqꞌui chic cꞌa ri rutzil ri Dios.

Wacami yoj rusamajel chic ri Dios y kacꞌuan jun cꞌaslen choj
15 ¿Achique cami nikaben? ¿La utz cami yojmacun ruma majun ri ley pa 

kawiꞌ y ruma chi cꞌo chic rutzil k ri Dios pa kawiꞌ? Ma rucꞌamon ta chi que ta 
riꞌ nikaben. 16 ¿La ma iwetaman ta cꞌa chi xabachique winek ri can nujech 
riꞌ chi niximeꞌ pa rusamaj jun patrón, l can cꞌo wi chi nuben ri nibix chare? 
Rumacꞌariꞌ riyoj wi xtikayaꞌ kiꞌ chuxeꞌ rutzij ri mac, can xkoj-oc wi rusamajel ri 
mac y xkojrucꞌuaj pa camic. Yacꞌa wi xtikayaꞌ kiꞌ chuxeꞌ rutzij ri Dios, xkoj-oc 
rusamajel Riyaꞌ y xkojrucꞌuaj chupan jun cꞌaslen choj. 17 Pero matiox cꞌa chare 
ri Dios chi riyix riqꞌui ronojel iwánima ninimaj ri rubin ca Riyaꞌ. Can yixcꞌo 
wi chic pa ruchꞌabel ri Dios ri cꞌutun ca chiwech. Tek rubanon ca, xixcꞌojeꞌ cꞌa 
chuxeꞌ rutzij ri mac. 18 Yacꞌa re wacami ma yixcꞌo ta chic pa rukꞌaꞌ ri mac, xa 
can yix rusamajel chic ri Dios m y can icꞌuan chic jun cꞌaslen choj. 19 Y riche 
(rixin) chi nikꞌax chiwech ronojel reꞌ, riyin xincusaj ri cꞌambel tzij chrij ri winek 
ri nujech riꞌ pa rusamaj jun chic. Tek rubanon ca, riyix can xijech iwiꞌ pa rukꞌaꞌ 
ri mac, ri ikꞌaꞌ iwaken can xicusaj riche (rixin) chi xiben ri etzelal. Yacꞌa re 
wacami can nicꞌatzin chi ri ikꞌaꞌ iwaken queꞌicusaj riche (rixin) chi niben ri 
ruchojmilal; riche (rixin) chi queriꞌ can chꞌajchꞌoj ta ri icꞌaslen chuwech Riyaꞌ.

20 Tek riyix xixcꞌojeꞌ chuxeꞌ rutzij ri mac, riyix ma jubaꞌ xichꞌob ta chi can 
nicꞌatzin nicꞌuaj jun chojlaj cꞌaslen chuwech ri Dios. 21 ¿Y achique cami xucꞌom 
pe chiwe ri itzel cꞌaslen ri xicꞌuaj? Wacami xa yixqꞌuix chic tek ninatej chiwe ri 
itzel cꞌaslen riꞌ, ri xa camic nucꞌom pe pa ruqꞌuisbel. 22 Wacami banon chic chiwe 
chi majun chic rukꞌaꞌ ri mac pan iwiꞌ, xa can yixcꞌo chic cꞌa chuxeꞌ rutzij ri Dios, y 
rumariꞌ tek icꞌulun chic jun cꞌaslen chꞌajchꞌoj. Y pa ruqꞌuisbel nucꞌom pe ri cꞌaslen 
riche (rixin) xtibe kꞌij xtibe sek. 23 Ri rutojbalil ri mac xa camic nucꞌom pe pa kawiꞌ. 
Yacꞌa ri Dios nusipaj cꞌa chake ri cꞌaslen riche (rixin) xtibe kꞌij xtibe sek. Y Riyaꞌ 
nusipaj cꞌa ri cꞌaslen chake ruma xa jun chic kabanon riqꞌui ri Kajaf Cristo Jesús.

Jun cꞌambel naꞌoj elesan chrij ri cꞌulanen

7  1 Wachꞌalal, riyix can iwetaman achique nubij ri ley ri xuyaꞌ ri Dios, y 
chukaꞌ iwetaman chi jun winek xaxu (xaxe wi) tek cꞌa qꞌues na, cꞌo 

chuxeꞌ rutzij ri ley riꞌ. 2  Achiꞌel ri nubij chupan ri ley riꞌ, chi jun ixok can 
ximil wi riqꞌui ri rachijil y ma utz ta chi niquijech quiꞌ riqꞌui, tek xa cꞌa qꞌues 
na ri rachijil. Pero wi nicom el ri rachijil, ri ixok nicanaj ca libre chuwech ri 
ley riche (rixin) ri cꞌulanen. n 3 Pero wi nucꞌom ruwech jun chic achi tek xa 
cꞌa qꞌues na ri rachijil, nimacun. o Yacꞌa wi caminek chic ri rachijil, ri ley riꞌ 
nubij chi ma mac ta nuben ri ixok riꞌ tek nicꞌuleꞌ riqꞌui jun chic achi.

4 Wachꞌalal, can queriꞌ chukaꞌ kabanon riyoj. Riyoj can xojcom chuwech ri ley 
tek xcom ri Cristo. Y rumariꞌ ma yojcꞌo ta chic chuxeꞌ ri ley, p xa can yoj riche 
(rixin) chic ri Cristo, ri xcꞌastej pe chiquicojol ri caminakiꞌ. Y ruma yoj riche 
(rixin) chic ri Cristo, can tiwachin cꞌa ri kacꞌaslen; can achiꞌel ri nrajoꞌ ri Dios. q 
5 Tek rubanon ca, ya ri itzel tak karaybel ri xekabanalaꞌ, y ri nubij ri ley chi xa 
mac, xa ye mac riꞌ ri xeꞌucusan ri kakꞌaꞌ kaken chubanic ri itzel tak raynic, y ri 
mac riꞌ xa camic xucꞌom pe pa kawiꞌ. r 6 Tek rubanon ca, xojcꞌojeꞌ chuxeꞌ ri ruley 
ri Moisés; yacꞌa re wacami xojcolotej yan y xojcom chuwech ri nubij ri ley riꞌ. Y 
nikaben rusamaj ri Dios pero riqꞌui chic ri cꞌacꞌacꞌ cꞌaslen ri niyaꞌox (nyaꞌ) chake 
ruma ri Lokꞌolaj Espíritu. Y ma riqꞌui ta chic ri nubij ri ley ri tzꞌibatal ca.

Ri ruley ri Dios y ri mac
7 Y riqꞌui jubaꞌ nikꞌax chiwech chi ri ley xa itzel, pero ma que ta riꞌ. Ri ley 

nicꞌatzin riche (rixin) chi nukꞌalajsaj ri mac. s Wi man ta cꞌo ri ley, riyin man 
ta wetaman achique riꞌ ri mac. Achiꞌel tek nubij ri ley: Ma tarayij ta riyit ri cꞌo 
riqꞌui jun chic. t Y ruma queriꞌ nubij, wetaman chi wi xtinben queriꞌ, yimacun 
chuwech ri Dios. Man ta nubij queriꞌ, man ta wetaman chi mac. 8 Pero ruma 
chupan ri ley queriꞌ nubij, rumariꞌ xbecꞌulun pe ri mac ri cꞌo pa wánima. Xuben 
chuwe chi xbecꞌastej pe ronojel quiwech itzel tak raybel ri yecꞌo wuqꞌui. Man 
ta cꞌo ri ley, u caminek ta ri mac ri cꞌo pa wánima. 9 Ri ojer ca, tek ma jane 
kꞌaxnek ta chinuwech ri nubij ri ley, riyin xinchꞌob chi cꞌo nucꞌaslen. Yacꞌa ri 
kꞌij tek xkꞌax chinuwech ri nubij ri ley, yacꞌariꞌ tek xpe más ruchukꞌaꞌ ri mac ri 
xa can cꞌo wi pa wánima, y cꞌacꞌariꞌ xinnabej chi xa yin caminek ajcꞌa chuwech 
ri Dios. 10 Ri ley ri xuyaꞌ pe ri Dios, nucꞌut cꞌa achique rubanic riche (rixin) chi 
nilitej ri cꞌaslen. v Yacꞌa riyin xa camic ri xinwil, w ruma ma xicowin ta xinben ri 
nubij ri ley. 11 Ruma ri mac ya ri ley ri xucusaj riche (rixin) chi xirukꞌol, y riqꞌui 
riꞌ xa can xirucamisaj. 12 Ri ley can lokꞌolaj wi; can utz wi y choj ri nubij. x

13  ¿La nbij ta cami cꞌa chi ri utzilaj ley xucꞌom pe camic chuwe? Ma que 
ta riꞌ. Xa ya cꞌa ri mac ri xcꞌamo pe ri camic, ruma xuben chuwe chi ma 
xinnimaj ta ri nubij ri utzilaj ley. Y riqꞌui riꞌ ri ley xucꞌut cꞌa chinuwech 
achique riꞌ ri mac; y queriꞌ, nikꞌalajin chi ri mac can itzel wi.

14 Ketaman chi ri ley riqꞌui ri Dios petenak wi. Yacꞌa riyin xa yin jun winek ri 
yincꞌo pa rukꞌaꞌ ri mac. y 15 Ma nikꞌax ta cꞌa chinuwech achique ruma tek quereꞌ 
nben. Ruma astapeꞌ nwajoꞌ nben ri utz, xa yariꞌ ri ma nben ta y xa ya cꞌa ri itzel 
nnaꞌ chare, xa yeriꞌ ri yenbanalaꞌ. z 16 Y wi xa ya ri itzel nnaꞌ chare, xa yeriꞌ ri 
yenbanalaꞌ, riqꞌui reꞌ nikꞌax chinuwech chi ri ley can utz wi. 17 Y rumariꞌ yicowin 
nbij chi ma nuyon ta riyin ri yibano ri mac, xa can ya chic ri mac ri cꞌo pa wánima 
ri nibano chuwe chi nben ri mac. 18 Riyin xa can pa walaxic chi majun utz cꞌo pa 
nucꞌaslen. a Can nwajoꞌ wi nben ri utz, pero ma yicowin ta. 19 Astapeꞌ ya ri utz ri 
nwajoꞌ nben, xa ma nben ta. Y ri mac ri ma nwajoꞌ ta nben, xa yeriꞌ ri yenbanalaꞌ. 
20 Rumariꞌ xinbij yan chi ma nuyon ta riyin ri yibano ri mac, ruma can ma nwajoꞌ 
ta nben. Xa ya ri mac ri ucꞌuayon wuche (wixin), yariꞌ ri nibano chuwe.

21 Y riyin ntzꞌet chi can queriꞌ nibanatej. Xa can achiꞌel chic ley, ruma tek nwajoꞌ 
nben ri utz, chanin nbekꞌalajin pe ri mac ri ucꞌuayon wuche (wixin). 22 Ri wánima, 
can niquicot riqꞌui ri ruley ri Dios. b 23 Pero wetaman chi cꞌo jun chic ley ri ucꞌuayon 
wuche (wixin); ri can yerucusaj ri nukꞌaꞌ waken. Y re jun ley reꞌ, ley riche (rixin) ri 
mac y nuben chꞌaꞌoj riqꞌui ri utz ri nurayij ri wánima. c Y can yin ximil pa rukꞌaꞌ.

24 Juyiꞌ oc nuwech riqꞌui re ncꞌulwachin, ruma ri itzel tak raybel ri yecꞌo wuqꞌui 
xa camic niquicꞌom pe chuwe. ¿Achique cami ri yicolo pa rukꞌaꞌ reꞌ? d 25 Matiox 
chare ri Dios chi ri Kajaf Jesucristo xirucol. Ruma chi man ta ri Jesucristo, can ta 
cꞌa yin jun na rusamajel ri ruley ri mac, ruma ri itzel tak raybel ri yecꞌo wuqꞌui. Y riꞌ 
astapeꞌ can cꞌo ri raybel wuqꞌui riche (rixin) chi yin ta jun rusamajel ri ruley ri Dios.

Ri cꞌaslen ri can ucꞌuan ruma ri Lokꞌolaj Espíritu

8  1 Y rumacꞌariꞌ wacami man cꞌa xtika ta ri nimalaj rucꞌayewal pa quiwiꞌ ri 
xa can jun chic quibanon riqꞌui ri Cristo Jesús, ri ma ye ucꞌuan ta chic 

ruma ri itzel tak quiraybel, y xa can ya chic cꞌa ri Lokꞌolaj Espíritu ri ucꞌuayon 
quiche (quixin). e 2 Ruma ri cꞌacꞌacꞌ cꞌaslen ri nuyaꞌ ri Lokꞌolaj Espíritu chake 
riyoj ri xa jun chic kabanon riqꞌui ri Cristo Jesús, ya cꞌa riꞌ xicolo chuwech ri 
ruley ri mac y ri camic. f 3 Ri ley riche (rixin) ri Moisés ma xcowin ta xojrucol, g 
ruma riyoj ma xojcowin ta xkaben ri nubij. Yacꞌa riche (rixin) chi yojcolotej, 
ri Dios xutek pe ri Rucꞌajol chuwech re ruwachꞌulef, xoc winek can achiꞌel 
riyoj, xaxu (xaxe) na cꞌa chi Riyaꞌ ma aj mac ta. Xcom cꞌa ruma ri kamac, 
riche (rixin) chi queriꞌ ri Dios xojrucol chuwech ri ruchukꞌaꞌ ri mac. 4 Queriꞌ 
xuben riche (rixin) chi riyoj yojcowin nikacꞌuaj jun cꞌaslen choj achiꞌel ri nubij 

chupan ri ley riche (rixin) ri Moisés. Ma yoj ucꞌuan ta chic ruma ri itzel tak 
karaybel, xa can ya chic ri Lokꞌolaj Espíritu ri ucꞌuayon kiche (kixin).

5 Ri ye ucꞌuan ruma ri itzel tak quiraybel, can benak cꞌa cánima chrij ri 
itzel tak quiraybel riꞌ. Yecꞌa ri ye ucꞌuan ruma ri Lokꞌolaj Espíritu, can benak 
cꞌa cánima chrij ri nrajoꞌ ri Lokꞌolaj Espíritu. h 6 Ri ye ucꞌuan cꞌa ruma ri itzel 
tak quiraybel, xa camic cꞌa ri nucꞌom pe chique. i Yacꞌa ri ye ucꞌuan ruma ri 
Lokꞌolaj Espíritu, cꞌaslen y uxlanibel cꞌuꞌx ri nucꞌom pe chique. 7 Ri ye ucꞌuan 
ruma ri itzel tak quiraybel, niquetzelaj ri Dios, j ruma ma niquinimaj ta ri 
nubij ri ruley ri Dios. Y ni xa ta yecowin niquinimaj. 8 Ri ye ucꞌuan ruma ri 
itzel tak quiraybel, can ma yecowin ta niquiben ri nika chuwech ri Dios.

9 Yacꞌa riyoj ri cꞌo ri Lokꞌolaj Espíritu riche (rixin) ri Dios pa tak kánima, k 
ma yoj ucꞌuan ta chic ruma ri itzel tak karaybel, xa can ya chic ri Lokꞌolaj 
Espíritu ri ucꞌuayon kiche (kixin). Pero ri winek ri man cꞌo ta ri Lokꞌolaj 
Espíritu riche (rixin) ri Cristo quiqꞌui, ma ye riche (rixin) ta ri Cristo. 
10 Yacꞌa riyoj ri cꞌo ri Cristo pa tak kánima, cꞌo kacꞌaslen ri ma niqꞌuis ta. l Y 
can kitzij wi chi ruma ri mac tek yojcom el chuwech re ruwachꞌulef, yacꞌa 
riqꞌui ri Cristo cꞌo kacꞌaslen, ruma yojtzꞌetetej ruma ri Dios chi majun 
kamac. 11 Wi cꞌo pan iwánima ri Espíritu riche (rixin) ri Dios ri xcꞌason 
el riche (rixin) ri Jesús chiquicojol ri caminakiꞌ, ri Dios ri xcꞌason cꞌa el 
riche (rixin) ri Cristo Jesús, xquixrucꞌasoj chukaꞌ el riyix chiquicojol ri 
caminakiꞌ. m Ruma ri Espíritu riche (rixin) Riyaꞌ can cꞌo iwuqꞌui.

12  Wachꞌalal, riyoj can yoj aj cꞌas wi, pero ma riqꞌui ta ri itzel tak raybel 
ri nurayij ri kachꞌacul chi ya ta riꞌ ri nikaben. Ma que ta riꞌ. 13  Ruma wi 
riyix yixucꞌuex ruma ri itzel tak ruraybel ri ichꞌacul, xa camic nucꞌom pe 
chiwe. Rajawaxic cꞌa chi ya ri Lokꞌolaj Espíritu ri nucꞌuan iwuche (iwixin) 
riche (rixin) chi nicamisaj ri itzel tak ruraybel ri ichꞌacul y queriꞌ nicꞌojeꞌ 
icꞌaslen riche (rixin) xtibe kꞌij xtibe sek. n

14 Ruma quinojel ri ye ucꞌuan cꞌa ruma ri Lokꞌolaj Espíritu riche (rixin) 
ri Dios, yeriꞌ ri can ye ralcꞌual chic ri Dios. 15 Queriꞌ nikꞌalajin ruma ri 
Lokꞌolaj Espíritu ri xkacꞌul ma riche (rixin) ta chi nuben chake chi yoj-oc 
achiꞌel jun mozo ri can ximil pa samaj riche (rixin) chi nikaxibij ta chic 
kiꞌ o achiꞌel tek rubanon ca. Ma que ta riꞌ. Ri Lokꞌolaj Espíritu ri xkacꞌul 
xuben chake chi xoj-oc ralcꞌual ri Dios, y rumariꞌ cukul kacꞌuꞌx nikabij 
Katataꞌ chare ri Dios. 16  Ruma ya cꞌa ri Lokꞌolaj Espíritu ri nibano chake 
chi nikanaꞌ pa kánima chi can kitzij wi chi yoj ralcꞌual chic ri Dios. 
17 Y ruma yoj ralcꞌual chic ri Dios, riyoj can cꞌo chukaꞌ jun herencia p ri 
xtiyaꞌox (xtyaꞌ) chake. Can junan cꞌa xtiyaꞌox (xtyaꞌ) chake riqꞌui ri Cristo. 
Pero rajawaxic chi ma tikapokonaj ta nikatij pokonal, q achiꞌel xutij 
pokonal ri Cristo; y xticꞌojeꞌ kakꞌij achiꞌel ri Cristo can cꞌo rukꞌij.

18 Re yojcꞌo waweꞌ chuwech re ruwachꞌulef nikatij pokonal. Pero riyin wetaman 
chi xa ma junan ta riqꞌui ri nimalaj rukꞌij rucꞌojlen ri Dios ri xtikꞌalajin kiqꞌui riyoj 
ri chkawech apo. r 19 Y quinojel ri yeqꞌuiytisan ruma ri Dios, can sibilaj niquirayij 
niquitzꞌet yan ri kꞌij ri coyoben apo tek xquekꞌalajsex quinojel ri ye ralcꞌual ri Dios. 
20 Ruma ronojel ri qꞌuiytisan ruma ri Dios xuben cꞌa chique chi majun quejkalen y 
xka ri rucꞌayewal pa quiwiꞌ; s y queriꞌ xquicꞌulwachij pa rukꞌaꞌ ri Dios, pero ma ye 
ta riyeꞌ xeꞌajowan chi queriꞌ quicꞌulwachin. Y ma riche (rixin) ta xtibe kꞌij xtibe sek 
chi queriꞌ xquecꞌojeꞌ ca, ruma xa can coyoben cꞌa chi cꞌo jun kꞌij xquechojmirisex. 
21 Ri mac can xuben cꞌa chare ronojel ri yeqꞌuiytisan ruma ri Dios chi xa yeqꞌuis, y 
xtapon cꞌa jun kꞌij tek ri yoj ralcꞌual chic ri Dios xkojcolotej el chuwech ri ma utz 
ta, y can jabel chukaꞌ xtibekabanaꞌ riqꞌui ri Dios ri can cꞌo rukꞌij rucꞌojlen. Can ya 
cꞌa chukaꞌ kꞌij riꞌ tek quinojel ri yeqꞌuiytisan ruma ri Dios, xquecolotej chuwech 
ri rucꞌayewal ri kajnek pa quiwiꞌ ruma ri mac. 22 Can ronojel wi cꞌa ri cosas ri ye 
rubanon ri Dios, yekꞌaxo y yejilo achiꞌel jun ixok ri pa rukꞌijul chic ri alanen cꞌo 
wi. Queriꞌ quibanon pe cꞌa wacami. 23 Y can queriꞌ chukaꞌ riyoj. Ri kánima nikꞌaxo 
y nijilo. Can sibilaj cꞌa nikajoꞌ chi napon yan ta chanin ri kꞌij tek xtikꞌalajin chi 
ri Dios xuben chake chi xoj-oc ralcꞌual, y tek xtijalatej el ri kachꞌacul. Ketaman 
chi queriꞌ xtiban chake, ruma ri Dios ruyaꞌon chic ri Lokꞌolaj Espíritu pa tak 
kánima t y yareꞌ ri nabey utzil ri xuyaꞌ chake. 24 Xojcolotej pe chupan ri kamac, 
riche (rixin) chi nikoyobej na u nicꞌaj chic utzil, utzil ri ma jane nikatzꞌet ta, rumariꞌ 
koyoben. Ruma majun cꞌa winek ri nicꞌatzin chi nroyobej na jun cosa tek xa can 
cꞌo chic riqꞌui. 25 Y ruma chi ma jane yecꞌo ta kiqꞌui ronojel ri utzil riꞌ, rumariꞌ cꞌa 
kacochꞌon na chi koyoben. Ruma cukul kacꞌuꞌx chi can xquekacꞌul na wi ri utzil riꞌ.

26 Y queriꞌ chukaꞌ ri Lokꞌolaj Espíritu yojrutoꞌ riche (rixin) chi riyoj yojcowin 
nikoyobej riqꞌui cochꞌonic ri utzil riꞌ, ruma retaman chi majun kachukꞌaꞌ. Yojrutoꞌ 
chukaꞌ riqꞌui ri kaꞌoraciones, v ruma riyoj ma ketaman ta achique ri nicꞌatzin 
chi nikacꞌutuj chare ri Dios. Nuyaꞌ cꞌa pa tak kánima ri achique nicꞌatzin chi 
nikacꞌutuj chare ri Dios. Can nucꞌutuj wi cꞌa kuma riyoj, y nucꞌutuj riqꞌui jun 
nimalaj kꞌaxon, ri ma nikil ta rubixic riqꞌui chꞌabel. 27 Yacꞌa chuwech ri Dios, 
can nikꞌalajin wi ri cꞌo pa tak kánima w y chukaꞌ chuwech Riyaꞌ nikꞌalajin wi ri 
nuchꞌob ri Lokꞌolaj Espíritu; ruma ri Lokꞌolaj Espíritu can retaman wi ri ruraybel 
ri Dios y yariꞌ ri nucꞌutuj pa kawiꞌ riyoj ri yoj lokꞌolaj tak ralcꞌual ri Dios.

Majun achique ta xticowin chikij, ruma cꞌo ri Dios kiqꞌui
28 Can ketaman cꞌa chi konojel riyoj ri can nikajoꞌ ri Dios y ri can xojrusiqꞌuij 

(xojroyoj) riche (rixin) chi xoj-oc ralcꞌual, Riyaꞌ can yojrutoꞌ wi tek cꞌo tijoj 
pokonal, riche (rixin) chi cꞌo utz nucꞌom pe chake. x Queriꞌ nuben ruma chi can 
queriꞌ ruchꞌobon pe pa kawiꞌ. 29 Ruma ri Dios can retaman chic cꞌa kawech tek 
cꞌa ma jane kojalex, y y rumariꞌ tek can ruchꞌobon chic apo ri achique rubanic 

nuben chake chi yoj-oc can achiꞌel rubanic ri Rucꞌajol. z Y ri Dios nrajoꞌ cꞌa chi 
can yoj qꞌuiy ta ri yoj-oc ralcꞌual y ya ri Rucꞌajol ri nimalaxel chkacojol. a 30 Y 
riyoj cꞌa ri can ruchꞌobon chic cꞌa pa kawiꞌ chi yoj-oc ri can achiꞌel rubanic ri 
Rucꞌajol, can xojrusiqꞌuij (xojroyoj) wi. b Y ruma chi yoj rusiqꞌuin (royon) chic, 
xuben chake chi majun chic kamac yojrutzꞌet. c Y ruma chi majun chic kamac 
yojrutzꞌet, xuben cꞌa chake chi nicꞌojeꞌ kakꞌij kacꞌojlen.

31 ¿Achique chic cꞌa nikabij chrij reꞌ? Wi ya ri Dios ri yojtoꞌo riyoj, 
¿achique ta cꞌa jun ri nicowin chikij? Majun. 32  Ri Dios ma xupokonaj ta 
cꞌa xuyaꞌ pe ri Rucꞌajol, d riche (rixin) chi xcom kuma konojel riyoj. Y wi 
ma xupokonaj ta xuyaꞌ pe ri Rucꞌajol, ¿la man ta cꞌa xtuyaꞌ ronojel ruwech 
utzil chake nichꞌob riyix? Can xtuyaꞌ wi. 33 Ri Dios xojruchaꞌ y ya Riyaꞌ ri 
xbano chake chi majun chic kamac yojrutzꞌet. e Y wi queriꞌ chic rubanon 
chake, ¿la cꞌo ta cami jun ri yojtzujun (yojsujun) chuwech Riyaꞌ chi riyoj 
ma utz ta ri kacꞌaslen? f Majun. 34 Chukaꞌ ri Cristo xcom kuma riyoj, y 
xcꞌastej, y wacami cꞌo pa rajquikꞌaꞌ ri Dios y ntajin nucꞌutuj apo utzil 
chare ri Dios pa kawiꞌ riyoj. g Y wi ri Cristo quereꞌ nuben kuma riyoj, ¿la 
cꞌo ta cami jun ri xtibin chi tika rucꞌayewal pa kawiꞌ? Majun. 35 ¿La yecꞌo 
cami ri yecowin yojquelesaj el riqꞌui ri ajowabel riche (rixin) ri Cristo? 
¿Nicowin cami yojrelesaj el ri tijoj pokonal? ¿ri kꞌaxomal? ¿o ri yojetzelex 
ruma kaniman ri Cristo? ¿ri wayjal? ¿ri majun katziak? ¿o ri yojcꞌo pa 
rucꞌayewal? ¿o ri camic? 36 Achiꞌel ri tzꞌibatal ca chupan ri ruchꞌabel ri 
Dios, tek nubij:

Ruma yoj awalcꞌual, rumariꞌ tek ri winek ma yetaneꞌ ta chi nicajoꞌ 
yojquicamisaj;

ruma chiquiwech riyeꞌ xa yoj achiꞌel tak carneꞌl ri can ye riche 
(rixin) chi yecamisex. h

Queriꞌ nubij ri tzꞌibatal ca.
37 Pero xabachique ta na chi tijoj pokonal, can ma nicowin ta yojrelesaj 
el riqꞌui ri Cristo. Riyoj xa can yojchꞌacon wi chrij ronojel ruma ri Cristo i 
can yojrajoꞌ wi. 38  Y riyin cukul nucꞌuꞌx chi can majun yoj elesan el riqꞌui 
ri Dios. Ri camic ma nicowin ta. Ri nikacꞌulwachij tek cꞌa yoj qꞌues na, 
ma nicowin ta. Ri ángeles ma yecowin ta, ni ri itzel tak espíritu. Ri aj 
kꞌatbel tak tzij ma yecowin ta chukaꞌ. Majun ri cꞌo wacami, ni majun 
chukaꞌ ri xtipe chkawech apo ri nicowin ta yoj elesan el riqꞌui ri Dios. 
39 Can majun cꞌo chicaj o cꞌo chuxeꞌ ulef, y ni majun chique ri xa ye 
banon ri nicowin ta yoj elesan el j riqꞌui ri ajowabel riche (rixin) ri Dios. 
Ruma ri Dios can yojrajoꞌ wi, ruma xa jun chic kabanon riqꞌui ri Kajaf 
Cristo Jesús. k

Can ye ri israelitas ri xechaꞌox (xechaꞌ) ruma ri Dios chi xeꞌoc rutinamit

9  1 Ri nwajoꞌ nbij chiwe can kitzij wi, ruma nuniman ri Cristo y ma 
ntzꞌuc ta tzij. Ri wánima can nunaꞌ wi chi kitzij ri nbij, l ruma queriꞌ 

chukaꞌ nukꞌalajsaj ri Lokꞌolaj Espíritu chuwe. 2  Riyin sibilaj yibison. Can 
ronojel kꞌij cꞌo nimalaj kꞌaxon pa wánima cuma ri wech aj Israel. 3  Rumariꞌ 
riyin nbij, wi xa ta riqꞌui chi yinelesex el riyin riqꞌui ri Cristo m y nika 
rucꞌayewal pa nuwiꞌ y wi ta riqꞌui riꞌ yecolotej ri nicꞌaj chic wech aj Israel, 
riyin can nyaꞌ kꞌij chi que ta riꞌ niban chuwe. 4 Ri wech aj Israel, qꞌuiy cꞌa 
ri quicꞌulun, ruma ri Dios xuben chique chi xeꞌoc ralcꞌual. Y can xcꞌojeꞌ wi 
cꞌa rukꞌij rucꞌojlen ri Dios quiqꞌui. Ri Dios xuben chukaꞌ jun trato quiqꞌui. 
Ri Dios chique riyeꞌ xuyaꞌ wi ri ley, y xucꞌut chiquiwech achique rubanic 
riche (rixin) chi niquiyaꞌ rukꞌij. Y chukaꞌ xubij chi xtuyaꞌ qꞌuiy ruwech 
rutzil chique. 5 Y ri catiꞌt quimamaꞌ riyeꞌ ye ri Abraham, ri Isaac y ri 
Jacob. Y chiquicojol cꞌa ri wech aj Israel xalex wi ri Cristo tek xpe waweꞌ 
chuwech re ruwachꞌulef. Ri Cristo yariꞌ ri Dios n y ya Riyaꞌ ri cꞌo pa ruwiꞌ 
ronojel cosas. Can cꞌo rukꞌij riche (rixin) xtibe kꞌij xtibe sek. o Amén.

6  Man cꞌa tikachꞌob ta chi ri Dios man ta rubanon ri nubij chupan ri 
ruchꞌabel. Ruma ma quinojel ta ri ye riy rumam ri Israel ri can kitzij chi 
ye aj Israel chuwech ri Dios. 7 Y chukaꞌ ma quinojel ta ri ye riy rumam 
ca ri Abraham ye chaꞌon ruma ri Dios. Ruma ri Dios xubij cꞌa chare ri 
Abraham: Xaxu (xaxe wi) ri ye riy rumam ri acꞌajol Isaac ri xtiquibiniꞌaj 
chi kitzij chi ye awiy amam riyit, p xchaꞌ chare. 8  Y riqꞌui riꞌ nikatzꞌet 
chi ma quinojel ta ri ye riy rumam ca ri Abraham ye ralcꞌual ri Dios. 
Xaxu (xaxe wi) ri ye chaꞌon ruma ri Dios ri yecꞌulu ri utzil ri rutzujun 
(rusujun). q Xaxu (xaxe) wi cꞌa riyeꞌ ri nibix chique ruma ri Dios chi ye 
ralcꞌual chic Riyaꞌ. 9 Achiꞌel tek ri Dios xubij chare ri Abraham: Xquipe 
chic iwuqꞌui pa jun junaꞌ anej, ruma ri Sara ri awixjayil xticꞌojeꞌ jun ral, y 
ti cꞌajol (alaꞌ). r Queriꞌ xubij ri Dios chare ri Abraham.

10 Y can que wi riꞌ xbanatej. Can xalex na wi ri kamamaꞌ Isaac. Y tek ri 
Isaac cꞌulan chic, ri Rebeca ri rixjayil ri Isaac xeralaj ye caꞌiꞌ acꞌalaꞌ. s 11 Y 
ri Dios xuchaꞌ jun chique ri caꞌiꞌ acꞌalaꞌ riꞌ tek ma jane queꞌalex, y riqꞌui ri 
xquicꞌulwachij ri caꞌiꞌ acꞌalaꞌ riꞌ, can nikꞌalajin wi chi ri Dios ma yojruchaꞌ 
ta ruma ri yekabanalaꞌ. t Riyaꞌ yeruchaꞌ ri ruchꞌobon chi yeruchaꞌ. Ruma 
tek ma jane queꞌalex ri caꞌiꞌ acꞌalaꞌ riꞌ, y ma jane tikꞌalajin ri xtiquibanalaꞌ 
wi utz o ma utz ta, 12  ri Dios xubij yan chare ri teꞌej chi ya ri chakꞌlaxel ri 
xtitakanoj pa ruwiꞌ ri nimalaxel. u 13  Y chukaꞌ chupan ri ruchꞌabel ri Dios 
ri tzꞌibatal ca, nubij: Ri Jacob can xinwajoꞌ wi. Yacꞌa ri Esaú ma xinwajoꞌ 
ta. v Queriꞌ nubij ri tzꞌibatal ca.

14 ¿Achique nichꞌob riyix? ¿La ma choj ta cami xuben ri Dios, w tek queriꞌ 
xuben? Ri Dios can choj wi xuben. 15 Ruma Riyaꞌ xubij chukaꞌ chare ri 
Moisés: Achique winek ri nwajoꞌ njoyowaj ruwech, can njoyowaj wi cꞌa 
ruwech. Y achique winek ri nwajoꞌ ntoꞌ, can ntoꞌ wi. x Queriꞌ xubij ri Dios 
chare. 16  Y riqꞌui riꞌ nikꞌalajin chi ri Dios nuyaꞌ ri rutzil chake ruma chi 
Riyaꞌ nujoyowaj kawech, y ma ruma ta chi riyoj xkajoꞌ chi nijoyowex 
kawech, y ma ruma ta chi yoj-el yoj-oc chucanoxic ri utzil riꞌ. 17 Achiꞌel ri 
nubij chupan ri tzꞌibatal ca tek ri Dios xubij chare ri Faraón: Xatinyaꞌ pan 
Egipto riche (rixin) chi nikꞌalajin ri wuchukꞌaꞌ y y riche (rixin) chi nitzijox 
ri nubiꞌ pa ronojel ruwachꞌulef. Queriꞌ xubij ri Dios chare ri Faraón. 18  Y 
riqꞌui riꞌ nikatzꞌet chi ri Dios nujoyowaj quiwech ri nrajoꞌ chi nujoyowaj 
quiwech y nucowirisaj ri cánima ri nrajoꞌ chi nucowirisaj.

19 Pero ma ruma ta riꞌ chi riyix utz nichꞌob ka: Wi xa riqꞌui cꞌa ri Dios nipe 
wi chi nujoyowaj ruwech jun winek, y wi xa riqꞌui chukaꞌ Riyaꞌ nipe wi chi 
nucowirisaj ránima jun winek, y wi xa majun winek rucꞌamon ta chi nupabaꞌ 
riꞌ chuwech ri nrajoꞌ nuben ri Dios kiqꞌui, ¿achique cꞌa ruma tek nubij aj maquiꞌ 
chake? yixchaꞌ. 20 Yacꞌa riyin nbij chi riyoj winek, majun modo nikabij chare 
ri Dios chi ma utz ta ri nuben. ¿La utz cami chi jun bojoꞌy nubij ta chare ri aj 
banoy riche (rixin): Achique ruma tek ya nubaniquil reꞌ ri naben chuwe? z Can 
ma utz ta cꞌa chi nubij queriꞌ. 21 Ruma ya ri aj banoy bojoꞌy ri nichꞌobo achique 
ri nrajoꞌ nuben riqꞌui ri chꞌabek. Ruma riqꞌui ri mismo chꞌabek riꞌ nicowin 
nuben jun bojoꞌy ri nim rejkalen o nuben jun chic ri ma nim ta rejkalen. a

22 Ri Dios can rajowan wi chi nucꞌut ri ruchukꞌaꞌ y ri royowal pa quiwiꞌ ri 
winek ri yemacun. Pero Riyaꞌ sibilaj ye rucochꞌon ri winek ri can rumolon chic 
riꞌ ri quimac chuwech, astapeꞌ can utz wi chi xka yan ta ri royowal pa quiwiꞌ y 
xeqꞌuis yan ta ri pa rucꞌayewal. 23 Y chukaꞌ pa rukꞌaꞌ Riyaꞌ cꞌo wi riche (rixin) chi 
nukꞌalajsaj ri rutzil b pa kawiꞌ riyoj, ri xujoyowaj kawech. Ruchojmirisan chic ri 
kacꞌaslen riche (rixin) chi jabel xtibekabanaꞌ riqꞌui Riyaꞌ, ri cꞌo rukꞌij rucꞌojlen. 
24 Queriꞌ rubanon kiqꞌui riyoj ri xojrusiqꞌuij (xojroyoj) chi israelitas, y chi ma ye 
israelitas ta. c 25 Achiꞌel ri nubij ri Dios chupan ri wuj ri tzꞌiban ca ruma ri Oseas:

Ri winek ri ma ye nutinamit ta, xtinben chique chi xqueꞌoc nutinamit. d
Ma ye wajowan ta pe, pero xquenwajoꞌ cꞌa.

 26 Y chukaꞌ ri acuchi (achique) yecꞌo wi tek ri Dios xubij chique: Riyix 
ma yix nutinamit ta,

can chiriꞌ chukaꞌ xtibix wi chique: Riyix yix ralcꞌual chic ri cꞌaslic Dios. e
27 Ri Isaías cꞌo ri xubij ca chikij riyoj israelitas. Riyaꞌ can riqꞌui cꞌa ruchukꞌaꞌ 

xchꞌo y xubij: Riyoj ri riy rumam ca ri Israel, can sibilaj yoj qꞌuiy. Can yoj 
achiꞌel ri sanayiꞌ ri cꞌo chuchiꞌ ri mar, ruma can majun ri nicowin ta najlan 
kiche (kixin). Xa yacꞌa ri ma yoj qꞌuiy ta ri xkojcolotej. f 28 Ri Ajaf Dios can 

ROMANOS 9

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



413

 

g Is. 28.22; Dn. 9.26, 27; Mt. 24.21. h Is. 1.9; 13.19; Lm. 3.22. i Ro. 1.17. j Lc. 2.34; 1 Co. 
1.23. k Sal. 118.22; Is. 8.14; 28.16; Mt. 21.42; 1 P. 2.6, 8. l Ro. 9.2, 3. m Jn. 16.2; Fil. 3.6. 
n Ro. 1.17; 3.22, 26; Fil. 3.9. o Mt. 5.17. p Ga. 3.24. q Lv. 18.5; Lc. 10.25-28. 

rubin cꞌa chi xtuyaꞌ rucꞌayewal pa ruwiꞌ re ruwachꞌulef. g Y can chanin cꞌa 
xtibanatej, y can pa ruchojmil tek xtibanatej. 29 Ri Isaías can rubin cꞌa chukaꞌ:

Ri Dios ri Rajaf ronojel, wi ta xojruqꞌuis konojel,
xkacꞌulwachij ta achiꞌel ri xquicꞌulwachij ri tinamit Sodoma y 

Gomorra ojer ca. h
Queriꞌ xubij ri Isaías.

Ruma ri cukbel cꞌuꞌx tek yojtzꞌetetej chi majun kamac
30 ¿Achique cꞌa nikabij chrij reꞌ? Ri ma ye israelitas ta astapeꞌ ma 

quitijon ta quikꞌij riche (rixin) chi yetzꞌetetej ruma ri Dios chi majun 
quimac, xa yeriꞌ ri xquetzꞌetetej ruma ri Dios chi majun quimac ruma 
quicukuban quicꞌuꞌx riqꞌui. i 31 Yacꞌa ri kech aj Israel, can niquitij wi 
quikꞌij ruma nicajoꞌ yetzꞌetetej ruma ri Dios chi majun quimac. Can 
niquitij quikꞌij riche (rixin) chi niquiben ta ri nubij ri ruley ri Dios, pero 
ma yecowin ta. 32  ¿Y achique ruma? Ruma ma quicukuban ta quicꞌuꞌx 
riqꞌui ri Jesucristo. Xaxu (xaxe) wi ri nubij ri ley ri niquitij quikꞌij riche 
(rixin) chi niquiben y xa ma niquicukubaꞌ ta quicꞌuꞌx riqꞌui ri Jesucristo; 
rumariꞌ xquichakꞌij (xquitochꞌ) caken chuwech ri Abej. j Y ri Abej riꞌ ya ri 
Jesucristo. 33  Achiꞌel ri nubij ri Dios chupan ri tzꞌibatal ca:

Riyin xtinyaꞌ cꞌa jun ri achiꞌel Abej ri pa tinamit Sion, y yecꞌo winek 
ri xa xtiquichakꞌij (xtiquitochꞌ) caken chuwech ri achiꞌel Abej riꞌ y 
xquetzak.

Yacꞌa ri xqueniman riche (rixin), majun achique ruma xqueqꞌuixbitej. k
Queriꞌ nubij chupan ri tzꞌibatal ca.

10  1 Wachꞌalal, ri ncꞌutuj chare ri Dios y ri ruraybel chukaꞌ ri wánima, 
ya ta chi ri kech aj Israel yecolotej. l 2  Riyin wetaman chi riyeꞌ niquitij 

quikꞌij ruma nicajoꞌ niquitzekelbej ri Dios, m pero man achiꞌel ta ri rubanic 
ri rucꞌutun ca Riyaꞌ. 3 Ma xcajoꞌ ta xquetamaj achique rubanic nuben ri Dios 
chique riche (rixin) chi yetzꞌetetej ruma Riyaꞌ chi majun quimac. n Rumariꞌ 
tek xa quiyon niquitij quikꞌij riche (rixin) chi nicajoꞌ yetzꞌetetej ruma ri Dios 
chi majun quimac. Y xa ma quijachon ta quiꞌ pa rukꞌaꞌ ri Dios riche (rixin) 
chi nuben chique chi majun quimac. 4 Tek xoka ri Cristo yariꞌ tek xtzꞌaket 
rubanic ri nubij chupan ri ley, o ruma Riyaꞌ xuben ronojel ri nubij ri ley. 
Queriꞌ xbanatej riche (rixin) chi wacami xabachique winek ri xtiniman riche 
(rixin) ri Cristo p can xtitzꞌetetej ruma ri Dios chi majun rumac.

5 Ri Moisés rutzꞌiban ca achique rubanic tek jun winek nitzꞌetetej ruma ri 
Dios chi majun rumac. Ruma riyaꞌ rutzꞌiban ca: Ri winek ri nibano ronojel ri 
nubij chupan re ley reꞌ, can xtril wi rucꞌaslen q riqꞌui ri Dios. Queriꞌ ri rutzꞌiban 

ca. 6 Pero ri rubanic riche (rixin) chi yojtzꞌetetej ruma ri Dios chi majun kamac, 
ya ri nikacukubaꞌ kacꞌuꞌx riqꞌui ri Cristo. Y chrij reꞌ nibix cꞌa: Ma tikabij ta 
pa tak kánima: ¿Achique xtibe chilaꞌ chicaj riche (rixin) chi xterucꞌamaꞌ pe 
ri Cristo? r Ruma Riyaꞌ xka yan pe. 7 Y ma tikabij ta chukaꞌ: ¿Achique ta cꞌa 
xtibe chupan ri lugar ri acuchi (achique) yecꞌo wi ri caminakiꞌ, riche (rixin) 
chi xtiberuyacaꞌ pe ri Cristo? Riyaꞌ xa xcꞌastej yan el. s 8 Chupan ri ruchꞌabel ri 
Dios nubij: Ri chꞌabel riche (rixin) colotajic xa ma nej ta cꞌo wi, xa pan achiꞌ y 
xa pan awánima cꞌo wi. t Queriꞌ nubij chupan ri ruchꞌabel ri Dios. Y ya chꞌabel 
riꞌ ri nikatzijoj, y nubij chi rajawaxic nikanimaj ri Jesucristo. 9 Wi nakꞌalajsaj 
riqꞌui achiꞌ chiquiwech ri winek chi ri Jesús yariꞌ ri Ajaf, u y chukaꞌ nanimaj 
riqꞌui ronojel awánima chi ri Dios xucꞌasoj pe ri Jesús chiquicojol ri caminakiꞌ, 
yacolotej. 10 Ruma nicꞌatzin chi riqꞌui ronojel kánima tikanimaj ri Jesucristo 
riche (rixin) chi yojtzꞌetetej ruma ri Dios chi majun kamac. Y nicꞌatzin chi 
riqꞌui ri kachꞌabel tikabij chi kaniman ri Jesucristo riche (rixin) chi yojcolotej.

11 Y chupan ri ruchꞌabel ri Dios ri tzꞌibatal ca, nubij: Quinojel cꞌa ri winek 
ri xqueniman riche (rixin) ri Cristo majun achique ta ruma xqueqꞌuixbitej. v 
Queriꞌ nubij ri tzꞌibatal ca. 12 Junan nuben chake w wi yoj israelitas o ma yoj 
israelitas ta. Ri Ajaf, can Kajaf wi cꞌa konojel x y can cꞌo ronojel utzil riqꞌui y can 
nuyaꞌ chique ri yecꞌutun chare. 13 Achiꞌel ri nubij chupan ri ruchꞌabel ri Dios ri 
tzꞌibatal ca: Quinojel cꞌa ri xquecꞌutun quitoꞌic y chare ri Ajaf, can xquecolotej wi.

14 ¿Pero la nicowin cami jun winek nucꞌutuj ri colotajic chare ri Jesucristo, wi 
xa ma nunimaj ta chi ya Riyaꞌ ri nicolo quiche (quixin) ri winek? ¿O la nicowin 
cami chukaꞌ nunimaj, wi xa ma racꞌaxan ta chrij ri Colonel? ¿Y la nicowin cami 
nracꞌaxaj, wi xa majun nitzijon chare? z 15 ¿Y la cꞌo cami jun ri nicowin nitzijon ri 
ruchꞌabel ri Dios, wi xa majun nitako el riche (rixin)? Ruma chupan ri ruchꞌabel 
ri Dios ri tzꞌibatal ca, nikꞌalajin chi yecꞌo ri ye takon, ruma nubij: Sibilaj quicoten 
tek yeꞌapon ri yetzijon ri lokꞌolaj chꞌabel ri niyaꞌo colotajic; a niquitzijoj achique ri 
nicꞌamo pe uxlanibel cꞌuꞌx pa tak cánima. Queriꞌ nubij chupan ri tzꞌibatal ca.

16 Xa yacꞌa ma quinojel ta winek yeniman ri nubij ri lokꞌolaj chꞌabel ri niyaꞌo 
colotajic. Achiꞌel ri rutzꞌiban ca ri Isaías: Ajaf, ri achꞌabel ri xkatzijoj chique 
ri winek, b ¿la cꞌo cami jun ri xniman? Queriꞌ ri rutzꞌiban ca ri Isaías. 17 Ruma 
ri winek riche (rixin) chi nunimaj, rajawaxic chi nracꞌaxaj na ri chꞌabel. Y ri 
chꞌabel ri rajawaxic chi nracꞌaxaj ya ri ruchꞌabel ri Dios. 18 Y riyin nbij chi ri 
ruchꞌabel ri Dios acꞌaxan cuma ri israelitas, ruma chupan ri tzꞌibatal ca, nubij:

Can cꞌa pa ruqꞌuisbel chare re ruwachꞌulef ye aponak wi ri yetzijon 
riche (rixin) ri ruchꞌabel ri Dios. c

Xabacuchi (xabachique) cꞌa yecꞌo wi winek, chiriꞌ cꞌa niquitzijoj wi.
Queriꞌ nubij chupan ri tzꞌibatal ca.

19 Y riyin nbij cꞌa chukaꞌ chi ri kech aj Israel quetaman cꞌa ri nubij ri 
ruchꞌabel ri Dios. Tikatzꞌetaꞌ na peꞌ nabey ri nubij ri Dios chupan jun 
chique ri wuj ri ye rutzꞌiban ca ri Moisés:

Yecꞌo ri can ma ye nutinamit ta y majun etamabel ri cꞌo ta quiqꞌui.
Pero chique riyeꞌ xtinyaꞌ wi ri wutzil, y rumariꞌ riyix itzel xtinaꞌ chique. d

Queriꞌ ri tzꞌibatal ca.
20 Ri Isaías can kꞌalaj wi ri rutzꞌiban ca, ri nubij ri Dios:

Xinilitej cuma ri winek ri ma xinquicanoj ta.
Can xincꞌut cꞌa wiꞌ chiquiwech ri ma niquicꞌutuj ta acuchi (achique) 

yinilitej wi. e
21 Yacꞌa chiquij ri kech aj Israel ri Dios nubij cꞌa: Ma yitaneꞌ ta chi yensiqꞌuij 
(yenwoyoj) riche (rixin) chi yepe ta wuqꞌui, yacꞌa riyeꞌ xa niquipabaꞌ quiꞌ 
chinuwech y ma niquinimaj ta ri nutzij. f Queriꞌ ri tzꞌibatal ca ruma ri Isaías.

Yecꞌo nicꞌaj chique ri israelitas ri ye colotajnek chic

11  1 Y riyin ri Pablo nbij cꞌa chi ri Dios ma ye retzelan ta ca ri israelitas, g ri 
rutinamit. Ruma riyin yin jun israelita h y wilon rutzil ri Dios. Yin riy 

rumam ca ri Benjamín i y ri Benjamín jun chique ri ye riy rumam ca ri Abraham. 
2 Ri Dios ma retzelan ta ca ri rutinamit; ri Dios can pa rutiquiribel tek retaman pe 
ruwech. j ¿La ma iwetaman ta cꞌa ri nubij chupan ri ruchꞌabel ri Dios ri tzꞌibatal 
ca, chrij ri Elías? Ri Elías xchꞌo riqꞌui ri Dios chiquij ri wech aj Israel, y xubij: 
3 Ajaf, xequiwulaj ri altares ri awuche (awixin) riyit y xequicamisaj ri profetas ri 
xekꞌalajsan ri achꞌabel. Xa nuyon chic oc riyin yincꞌo ca, pero yinquicanoj chukaꞌ 
riche (rixin) chi yinquicamisaj. k Queriꞌ xubij ri Elías chare ri Dios. 4 ¿Y achique 
xubij ri Dios chare ri Elías? Ri Dios xubij: Ma ayon ta yitcꞌo wuqꞌui. Cꞌa yecꞌo na 
wukuꞌ mil ri yecꞌo wuqꞌui, ri majun bey ye xucul ta chuwech l ruwachbel ri Baal 
riche (rixin) chi niquiyaꞌ rukꞌij. Queriꞌ xubij ri Dios chare ri Elías. 5 Y queriꞌ chukaꞌ 
wacami cꞌa yecꞌo na kech aj Israel ri yoj chaꞌon quiqꞌui ruma ri rutzil ri Dios. m 
6 Ri xechaꞌox (xechaꞌ) ruma ri rutzil ri Dios, ma xechaꞌox (xechaꞌ) ta ruma cꞌo 
utzilaj samaj xquibanalaꞌ. Ruma wi ta xechaꞌox (xechaꞌ) ruma cꞌo utzilaj samaj 
xquibanalaꞌ, man ta nibix chi xechaꞌox (xechaꞌ) ruma ri rutzil ri Dios.

7 Y reꞌ nucꞌut cꞌa chkawech chi ri kech aj Israel astapeꞌ can quitijon quikꞌij 
achique rubanic yetzꞌetetej ruma ri Dios chi majun quimac, pero xa ma quilon ta. 
Xaxu (xaxe) wi ri can ye chaꞌon ruma ri Dios ri xquil achique rubanic chi yetzꞌetetej 
ruma ri Dios chi majun quimac. Y ri nicꞌaj chic kech aj Israel ri ma niquinimaj ta 
ri Dios, xa xcowirisex ri cánima. 8 Achiꞌel ri nubij chupan ri ruchꞌabel ri Dios ri 
tzꞌibatal ca: Ri Dios xuyaꞌ chique achiꞌel jun nimalaj waran y can achiꞌel majun 
nichꞌobotej ta chiquiwech. Can achiꞌel ta ye moyirnek y ma yeꞌacꞌaxan ta, n queriꞌ 
quibanon cꞌa wacami. Queriꞌ nubij ri tzꞌibatal ca. 9 Y ri David rubin ca chukaꞌ:

Ri nimaꞌk tak waꞌin ri niquiben tek niquibanalaꞌ ri quinimakꞌij, ya ta cꞌa 
riꞌ ri xtoc ta jun trampa y can xtoc ta jun chapabel quiche (quixin).

Ya ta cꞌa riꞌ ri xtoc ta cꞌa tzakbel quiche (quixin) y xtoc rutojbalil ri 
xa ma utz ta ri yequibanalaꞌ.

 10 Xtikꞌekumatej ta cꞌa ri runakꞌ tak quiwech, riche (rixin) chi ma 
xquetzuꞌun ta.

Xtalucubaꞌ ta cꞌa quij ronojel tiempo, ruma ri tijoj pokonal. o
Queriꞌ ri rubin ca ri David.

Ri Dios can xutzuj (xusuj) cꞌa ri colotajic 
chique ri winek ri ma ye israelitas ta

11 Riyin nbij chi ri kech aj Israel ma riche (rixin) ta xtibe kꞌij xtibe sek 
xetzak tek xquichakꞌij (xquitochꞌ) ri caken. Ma que ta riꞌ. Xa ruma ma 
xquinimaj ta ri rutzij ri Dios, rumariꞌ tek ri Dios xuyaꞌ ri colotajic chique 
ri ma ye israelitas ta, p riche (rixin) chi queriꞌ nucꞌasoj jun raybel quiqꞌui 
ri kech aj Israel riche (rixin) chi niquirayij niquinimaj q chic rutzij ri Dios. 
12  Ri kech aj Israel xquetzelaj cꞌa ri Dios, y rumariꞌ tek ri Dios xutzuj 
(xusuj) ronojel ri rutzil chique ri winek ri ma ye israelitas ta. Yacꞌa tek ri 
kech aj Israel xtiquinimaj ri Dios, más chic cꞌa ri rutzil ri xtipe.

13 Y cꞌo cꞌa chukaꞌ ri nwajoꞌ nbij chiwe riyix ri ma yix israelitas ta: Yin jun 
apóstol ri takon pe chiwe riyix ri ma yix israelitas ta. r Can nyaꞌ wi cꞌa rukꞌij ri 
nusamaj. 14 Queriꞌ nben ruma nwajoꞌ cꞌa ncꞌasoj jun raybel quiqꞌui ri wech aj 
Israel riche (rixin) chi yecꞌo ta chique riyeꞌ ri xquecolotej; s ruma can niquitzꞌet 
cꞌa ri nusamaj chicojol riyix ri ma yix israelitas ta. 15 Tek ri Dios ma xucꞌom ta 
chic quiwech ri wech aj Israel ruma ma xquinimaj ta chic ri rutzij, yacꞌariꞌ tek 
xucꞌom iwech riyix ri ma yix israelitas ta. Yacꞌa tek xticꞌamer chic quiwech jun 
bey ri wech aj Israel, yacꞌariꞌ tek xkojcꞌastej el y xtikachop el jun cꞌacꞌacꞌ cꞌaslen. 
16 Ruma wi ri rucꞌamal jun cheꞌ can ye lokꞌolaj wi, can queriꞌ chukaꞌ ri ye rukꞌaꞌ. 
Xa can achiꞌel ri nabey tak caxlan wey ri nisipex chare ri Dios t can lokꞌolaj wi, 
y can queriꞌ chukaꞌ ri quiꞌen ri xelesex wi pe ri caxlan wey, can lokꞌolaj wi.

17 Ri wech aj Israel can ye achiꞌel jun cheꞌ ri olivo rubiꞌ ri can ticon wi ka. 
Pero yecꞌo rukꞌaꞌ ri xejokꞌ el. u Y riyix ri ma yix israelitas ta, xa yix achiꞌel rukꞌaꞌ 
jun chic cheꞌ olivo chukaꞌ rubiꞌ ri xa ma ticon ta ka, ri xa ruyon tzꞌucnek pe. Y 
riyix xixtic ka pa ruwiꞌ ri cheꞌ ri can ticon wi ka, ri acuchi (achique) xejokꞌ wi 
el ri rukꞌaꞌ, y rumariꞌ riyix can xixoc cꞌa rutzꞌakat ri ruchiꞌel ri cheꞌ riꞌ y qꞌuiy 
utzil ri xticꞌul. 18 Xa yacꞌa ri ma utz ta chi ninimirisaj iwiꞌ v riyix y nikasaj ta 
quikꞌij ri wech aj Israel ri xeꞌelesex el. Ruma iwetaman chi ma ya ta ri rukꞌaꞌ 
ri cheꞌ ri ye chapayon riche (rixin) ri rucꞌamal, xa ya ri rucꞌamal ri chapayon 
quiche (quixin). Y riyix xa yix rukꞌaꞌ ri cheꞌ y ma yix rucꞌamal ta.

19 Y riqꞌui jubaꞌ riyix nichꞌob: Riyoj rucꞌamon chi nikanimirisaj kiꞌ, ruma yecꞌo 
rukꞌaꞌ ri cheꞌ ri xejokꞌ el, riche (rixin) chi riyoj xojtic ca pa quiqꞌuexel. 20 Can 
kitzij wi chi xeꞌelesex el, ruma riyeꞌ ma xquinimaj ta ri xutzuj (xusuj) ri Dios 
chique. Y riyix xaxu (xaxe wi) ruma ri iniman ri Dios tek yixcꞌo ca pa quiqꞌuexel. 
Rumacꞌariꞌ ma utz ta chi ninimirisaj iwiꞌ. w Xa tixibij iwiꞌ. x 21 Ruma iwetaman 
chi ri Dios ma xerupokonaj ta ri wech aj Israel. Xa xerelesaj el, astapeꞌ riyeꞌ can 
ye rukꞌaꞌ wi ri cheꞌ riꞌ. Wi queriꞌ xuben quiqꞌui riyeꞌ, cꞌa ta cꞌa riyix chi man ta 
xquixrelesaj el wi ma xtinimaj ta. 22 Can tiwetamaj wi chi ri Dios sibilaj utz 
runaꞌoj, pero can nipe chukaꞌ royowal. Riyaꞌ xuyaꞌ rucꞌayewal pa quiwiꞌ ruma 
ma xquinimaj ta. Yacꞌa riyix ruyaꞌon rutzil chiwe, pero riyix rajawaxic chi 
can quixcꞌojeꞌ chupan ri utzil riꞌ. y Ruma wi ma xquixcꞌojeꞌ ta chupan ri utzil riꞌ, 
riyix chukaꞌ yixelesex el. 23 Y wi ri wech aj Israel xtitzolin chic pe ri quicꞌuꞌx y 
xtiquinimaj chic ri Dios, xquetic chic ka jun bey pa ruwiꞌ ri cheꞌ. z Ruma ri Dios 
nicowin chi yerutic chic ka jun bey. 24 Riyix can yix achiꞌel cꞌa rukꞌaꞌ jun olivo 
ri ma xtic ta, ri xa ruyon tzꞌucnek pe, pero xixelesex pe riqꞌui ri cheꞌ riꞌ y xixtic 
ka pa ruwiꞌ ri olivo ri ticon, astapeꞌ ma yix riche (rixin) ta ri cheꞌ riꞌ. Y wi queriꞌ 
xban chiwe riyix, cꞌa ta cꞌa ri wech aj Israel chi man ta xquetic chic ka jun bey 
pa ruwiꞌ ri cheꞌ ticon; ruma riyeꞌ can ye riche (rixin) wi ri cheꞌ riꞌ.

Tek xquecolotej ri israelitas
25 Wachꞌalal, riyin nwajoꞌ chi riyix niwetamaj ri xa cꞌa ma jane qꞌuiy ta 

tiempo tukꞌalajsaj ri Dios, riche (rixin) chi riyix man xa tichꞌob ka chi qꞌuiy 
iwetaman y cꞌo más inaꞌoj que chiquiwech ri israelitas, ma que ta riꞌ. Y rumariꞌ 
nbij el chiwe ri xa cꞌareꞌ xukꞌalajsaj ri Dios, chi ri wech aj Israel ri cowirnek ri 
cánima y ma nicajoꞌ ta niquinimaj ri Dios, xquecꞌojeꞌ na pakeꞌ queriꞌ, cꞌa ya tek 
xquetzꞌaket na ri ma ye israelitas ta a ri cꞌo chi niquinimaj na ri Dios. 26 Yacꞌariꞌ 
tek xquecolotej ri aj Israel. b Achiꞌel nubij ri ruchꞌabel ri Dios ri tzꞌibatal ca:

Chi ri Colonel xtipe pa Sion,
y xtrelesaj el ronojel ri ma utz ta pa cánima ri ye riy rumam ca ri 

Jacob.
 27 Yacꞌareꞌ nicꞌachoj ri trato ri xinben quiqꞌui. c

Chi riyin xtincuy ri quimac,
Queriꞌ nubij ri Dios chupan ri tzꞌibatal ca.
28  Yecꞌo wech aj Israel ri xquetzelaj ri Dios, ruma ma xquinimaj ta ri 
lokꞌolaj chꞌabel ri niyaꞌo colotajic. Y ruma cꞌa ri ma xquinimaj ta, rumariꞌ 
ri Dios xuyaꞌ ri ruchꞌabel chiwe riyix ri ma yix israelitas ta. Pero ri Dios 
cꞌa yerajoꞌ na ri wech aj Israel, ruma ye ruchaꞌon y ruma chukaꞌ chi can 
rutzujun (rusujun) ri rutzil chique ri ojer tak katiꞌt kamamaꞌ. 29 Ruma tek 
ri Dios nuyaꞌ jun sipanic, can ma nrelesaj ta chic. Y tek nusiqꞌuij (nroyoj) 

ri rutinamit, can ma xtutzolij ta chic riꞌ chrij. d 30 Riyix ri ma yix israelitas 
ta, tek rubanon ca ma xinimaj ta ri Dios. e Pero ruma ri wech aj Israel ma 
xquinimaj ta chic rutzij ri Dios, rumariꞌ ri Dios xujoyowaj iwech riyix, y 
xuyaꞌ ri colotajic chiwe. 31 Ri wech aj Israel ma quiniman ta ri Dios wacami, 
pero xtapon ri kꞌij tek ri Dios xtujoyowaj chic quiwech jun bey, y xtiquicꞌul 
chic ri rutzil, can achiꞌel ri xiben riyix. 32  Ri Dios can rutzꞌeton wi pe y can 
rukꞌalajsan wi chi quinojel ri winek can ye aj maquiꞌ f wi. Ri Dios queriꞌ 
rubin ruma nrajoꞌ chi nujoyowaj kawech konojel y nrajoꞌ yojrucol.

33 Ri Dios can sibilaj qꞌuiy wi ri etamabel ri cꞌo riqꞌui can achiꞌel jun nimalaj 
beyomel. Can majun nikꞌiꞌo ri runaꞌoj, y ma janiꞌ ta chi nikꞌax chkawech ri 
yerubanalaꞌ g Riyaꞌ. 34 Achiꞌel ri tzꞌibatal ca chupan ri ruchꞌabel ri Dios: ¿la cꞌo 
cami jun winek ri kꞌaxnek chuwech achique ri nuchꞌob ri Ajaf Dios? ¿O la cꞌo 
ta cami jun winek ri cowinek rubin chare ri Dios ri achique ri utz chi nuben? h 
35 ¿O la cꞌo cami jun winek xsipan jun cosa nabey chare ri Dios, riche (rixin) 
chi queriꞌ ri Dios can cꞌo chi nuyaꞌ pe ri rajel ruqꞌuexel chare? Majun. Queriꞌ 
nubij ri tzꞌibatal ca. 36 Ruma ya Riyaꞌ ri xbano ronojel. Can riqꞌui wi cꞌa Riyaꞌ 
petenak wi ronojel. i Y ronojel xeruben, riche (rixin) chi niquiyaꞌ rukꞌij rucꞌojlen. 
Can tinimirisex cꞌa rukꞌij ri Dios riche (rixin) xtibe kꞌij xtibe sek. Amén.

Ri cꞌaslen ri rajawaxic chi niquicꞌuaj ri ye ralcꞌual chic ri Dios

12  1 Wachꞌalal, ri Dios can nujoyowaj cꞌa kawech. Rumariꞌ ncꞌutuj utzil 
chiwe chi can tijachaꞌ ri ikꞌaꞌ iwaken j pa rusamaj ri Dios. Can achiꞌel xban 

chique ri chicop ri yecamisex y yetzuj (yesuj) chuwech ri Dios, wacami riyix ya 
ri icꞌaslen tijachaꞌ chare ri Dios. Jun lokꞌolaj cꞌaslen ri nika chuwech ri Dios, yariꞌ 
tiyaꞌ chare, y queriꞌ nicꞌatzin chi niben riche (rixin) chi nikꞌalajin chi can kitzij niyaꞌ 
rukꞌij ri Dios. 2 Ma titzekelbej ta ri quicꞌaslen ri winek ri xa riqꞌui re ruwachꞌulef 
quicukuban wi quicꞌuꞌx. Xa can tiyaꞌ kꞌij chare ri Dios riche (rixin) chi nujel ri 
inaꞌoj k riche (rixin) chi queriꞌ can tijalatej cꞌa chukaꞌ rubanic ri icꞌaslen. Y queriꞌ 
xtiwetamaj ri achique ri nrajoꞌ ri Dios chi nikaben. Ri nrajoꞌ Riyaꞌ, ya ri utz, ri 
jabel y ri tzꞌakatinek.

3 Ri Dios ruyaꞌon ri rutzil chuwe y yin ruyaꞌon chupan ri rusamaj. Rumariꞌ 
nbij chiwe chiꞌiwonojel: Ma tichꞌob ta ka chi más nim ikꞌij que chuwech 
ri can yatajnek chiwe ruma ri Dios. Chiꞌijujunal xa tichꞌoboꞌ na ka iwiꞌ chi 
utz achique chi samaj l ri yatajnek chiwe ruma ri Dios, wi jun samaj nim o 
coꞌol, ri can cukul icꞌuꞌx chubanic. 4 Can achiꞌel rubanon ri kachꞌacul, cꞌo 
rukꞌaꞌ, cꞌo raken, cꞌo runakꞌ ruwech, m pero ma junan ta quisamaj. 5 Y queriꞌ 
chukaꞌ riyoj ri kaniman chic ri Cristo, yoj qꞌuiy y jalajoj ruwech kasamaj. 
Pero junan kawech y nikatolaꞌ kiꞌ ruma konojel xa jun chic kabanon riqꞌui 
ri Cristo.

6 Can kacꞌulun cꞌa rutzil ri Dios, n ruma can rubanon chake chikajujunal, chi cꞌo 
jun samaj yatajnek chake. Rumariꞌ, wi yatajnek chake chi nikakꞌalajsaj ri nibix 
chake ruma ri Dios, o can tikakꞌalajsaj cꞌa chique ri nicꞌaj chic. Y can tikakꞌalajsaj cꞌa 
janipeꞌ ri can cukul kacꞌuꞌx riqꞌui chi nikakꞌalajsaj. 7 Wi yatajnek chake chi yekatoꞌ 
ri nicꞌaj chic, can quekatoꞌ cꞌa. Wi yatajnek chake chi yekatijoj ri nicꞌaj chic, can 
quekatijoj cꞌa. 8 Wi can yatajnek chake chi nikacukubaꞌ quicꞌuꞌx ri nicꞌaj chic, p can 
tikabanaꞌ cꞌa. Wi can yatajnek chake chi yekatoꞌ riqꞌui ri karajil, can quekatoꞌ cꞌa 
riqꞌui ronojel kánima. Wi can yatajnek chake chi yoj cꞌa riyoj ri yojucꞌuan quiche 
(quixin) ri kachꞌalal, can tikatijaꞌ kakꞌij chi utz quicꞌuaxic nikaben. q Wi can yatajnek 
chake chi nikajoyowaj quiwech ri yecꞌo pa kꞌaxon, can quekatoꞌ cꞌa riqꞌui quicoten.

9 Can queꞌiwajoꞌ cꞌa quinojel riqꞌui ronojel iwánima y mani riqꞌui caꞌiꞌ 
ipalej. Tiwetzelaj ri ma utz ta y titzekelbej ri utz. r 10 Riyix can iwachꞌalal 
iwiꞌ ruma iniman ri Cristo. Rumacꞌariꞌ can tiwajoꞌ iwiꞌ riqꞌui ronojel 
iwánima y tiyalaꞌ ikꞌij chiꞌiwachibil iwiꞌ.

11 Ma quixkꞌoran ta, xa can riqꞌui ronojel iwánima tibanaꞌ ri rusamaj ri 
Ajaf s y can timekꞌeꞌ icꞌuꞌx chubanic.

12  Tiquicot ri iwánima ruma iwoyoben ri utzil ri xtuyaꞌ ri Dios. t Ticochꞌoꞌ 
ronojel ri tijoj pokonal ri nikꞌaxaj. u Ma quixtaneꞌ ta chi niben orar.

13  Tek yecꞌo nicꞌaj lokꞌolaj tak kachꞌalal ri cꞌo rajawaxic chi yeꞌitoꞌ, 
queꞌitoꞌ. Tiyaꞌ quiposada tek nicꞌatzin y can utz quicꞌulic tibanaꞌ. v

14 Ri winek ri yeꞌetzelan iwuche (iwixin) y niquiben chiwe chi nitij 
pokon, ticꞌutuj ri rutzil ri Dios pa quiwiꞌ, w y ma ticꞌutuj ta chi nika 
rucꞌayewal pa quiwiꞌ ruma ri itzel yequibanalaꞌ.

15 Quixquicot quiqꞌui ri yequicot, y quixokꞌ quiqꞌui ri yeꞌokꞌ. x
16 Junan iwech tibanaꞌ y chiꞌiwonojel. Ma tinimirisaj ta iwiꞌ. z Junan iwech 

tibanaꞌ quiqꞌui ri majun oc quikꞌij y ma tichꞌob ta chi qꞌuiy iwetaman.
17 Wi cꞌo cꞌa jun winek ri cꞌo pokon nuben chiwe, ma tiyaꞌ ta ruqꞌuexel chare. a 

Can titijaꞌ ikꞌij chi niben ri utz chiquiwech quinojel ri winek, riche (rixin) chi majun 
itzel nilitej ta chiwij. b 18 Man cꞌa tiben ta oyowal, xa titijaꞌ ikꞌij chi nicꞌojeꞌ uxlanibel 
cꞌuꞌx chicojol quiqꞌui quinojel ri winek. 19 Riyix ri sibilaj yixinwajoꞌ, nbij cꞌa chiwe: 
Wi yecꞌo ri yebano pokon chiwe, ma tiyaꞌ ta ruqꞌuexel chique. Xa tiyaꞌ pa rukꞌaꞌ ri 
Dios, ruma ya Riyaꞌ ri xtiyaꞌo rutojbalil ri pokon ri yequibanalaꞌ. Can achiꞌel ri nubij 
ri Dios chupan ri tzꞌibatal ca: Pa nukꞌaꞌ riyin cꞌo wi riche (rixin) chi nyaꞌ rutojbalil 
pa quiwiꞌ ri yemacun, c nichaꞌ ri Ajaf. 20 Y rumariꞌ ri ruchꞌabel ri Dios ri tzꞌibatal ca, 
nubij: Wi ninum ri netzelan awuche (awixin), riyit xa tayaꞌ cꞌa ruway. Y wi nichakiꞌj 
ruchiꞌ, tayaꞌ cꞌa ruyaꞌ. d Wi queriꞌ xtaben, riyaꞌ xa can xtiqꞌuixbitej ruma ri itzel ri 
ye rubanalon. Queriꞌ nubij ri tzꞌibatal ca. 21 Ma tiyaꞌ ta kꞌij chi yixchꞌacatej ruma ri 

pokon ri niban chiwe. e Riyix xa tibanaꞌ utzil chare ri nibano pokon chiwe, riche 
(rixin) chi queriꞌ ri utz ri niben riyix, yariꞌ ri xtichꞌacon chrij ri itzel.

13  1 Can nicꞌatzin cꞌa chi konojel riyoj yekanimaj ri aj kꞌatbel tak tzij. f Ruma 
quinojel ri ye aj kꞌatbel tak tzij ya ri Dios ye yayon, y ya Riyaꞌ ri niyaꞌo 

ri kꞌatbel tzij pa quikꞌaꞌ. g 2 Ruma wi nikapabaꞌ kiꞌ chuwech ri kꞌatbel tzij, yojtajin 
nikapabaꞌ kiꞌ chuwech ri rukꞌatbel tzij ri Dios, ruma ri aj kꞌatbel tak tzij ya ri 
Dios ye yayon. Rumariꞌ wi queriꞌ nikaben, kayon nikayaꞌ kiꞌ pa rucꞌayewal. 3 Jun 
aj kꞌatbel tzij ma nuyaꞌ ta rucꞌayewal pa quiwiꞌ ri yebano ri utz, h xaxu (xaxe wi) 
pa quiwiꞌ ri yebano ri etzelal. Wi nawajoꞌ chi ma naxibij ta awiꞌ chiquiwech 
ri aj kꞌatbel tak tzij, tabanaꞌ cꞌa ri utz. Y wi queriꞌ naben, utz yatzꞌetetej cuma. 
4 Ruma ri aj kꞌatbel tak tzij ye rusamajel ri Dios. Ri Dios ye ruyaꞌon riche (rixin) 
chi yojquichajij. Pero wi nikaben ri ma utz ta, tikaxibij cꞌa kiꞌ chiquiwech, ruma 
ye riyeꞌ ri xqueyaꞌo rucꞌayewal pa kawiꞌ. Ruma ma chak ta queriꞌ yecꞌo. Can ye 
yaꞌon wi ruma ri Dios riche (rixin) chi niquicꞌajsaj quiwech ri yebano etzelal. 
5 Rumariꞌ rajawaxic chi quekanimaj ri aj kꞌatbel tak tzij, i pero ma xu (xe) ta 
wi riche (rixin) chi majun rucꞌayewal nika pa kawiꞌ. Ma que ta riꞌ. Ruma chi 
ri kánima can nubij chake chi utz yekanimaj. 6 Ruma chukaꞌ riꞌ tek yekatoj ri 
alcawal; j ruma ri aj kꞌatbel tak tzij, ya ri Dios yayon ri samaj chique riche (rixin) 
chi niquichajij ri tinamit y yariꞌ yetajin chubanic ronojel kꞌij.

7 Can tikatojoꞌ cꞌa ri rucꞌamon chi nikatoj chique. Tikatojoꞌ ri alcawal 
tek cꞌo chi nitoj ri alcawal. Tikatojoꞌ ri impuestos tek cꞌo chi nitoj ri 
impuestos. Ri winek ri cꞌo quikꞌij, can tikayaꞌ cꞌa quikꞌij. k Ri ye nimaꞌk tak 
winek, can tikabanaꞌ cꞌa chique chi ye nimaꞌk tak winek.

8 Ma utz ta chi nicꞌojeꞌ kacꞌas riqꞌui jun chic, pero ri ajowanriꞌil achiꞌel jun cꞌas ri 
majun bey xtitojtej ta ruma chi can rajawaxic chi nikajoꞌ kiꞌ. Ruma wi can yekajoꞌ 
ri kucꞌ kachꞌalal, can nikaben cꞌa ronojel ri nubij chupan ri ruley ri Dios. 9 Ri ley 
riꞌ nubij: Riyit achi ri cꞌo awixjayil, man cꞌa tacanoj ta jun chic ixok. Y chukaꞌ riyit 
ixok ri cꞌo awachijil, man cꞌa tacꞌom ta ruwech jun chic achi. Man cꞌa quixcamisan 
ta. Ma quixelekꞌ ta. Ma titzꞌuc ta tzij chrij jun chic winek. Ma tirayij ta ri cꞌo 
riqꞌui jun chic. Y cꞌo nicꞌaj chic chukaꞌ ri nubij ri ley. Pero cꞌo jun chic tzij ri numej 
ronojel reꞌ. Y ri tzij riꞌ nubij: Achiꞌel nawajoꞌ ka awiꞌ riyit, queriꞌ chukaꞌ queꞌawajoꞌ 
ri awucꞌ awachꞌalal. l 10 Wi yekajoꞌ ri kucꞌ kachꞌalal, majun cꞌa itzel nikaben chique. 
Y rumariꞌ, wi yekajoꞌ quinojel, can nikaben cꞌa ronojel ri nubij chupan ri ley. m

11 Y ronojel re yitajin chubixic, can riche (rixin) chi kojcꞌastej n cꞌa riyoj ri can 
achiꞌel yoj warnek, ruma ketaman chi xtapon na ri kꞌij tek xkojcolotej el. Cꞌo 
yan cꞌa kꞌij kaniman pe, y rumariꞌ yojcowin nikabij chi wacami xa nakaj chic 
yojcꞌo wi chare ri kꞌij riꞌ. 12 Ri akꞌaꞌ ya xa nikꞌax yan, y ri kꞌij ya xa ntel yan pe. 
Rumariꞌ, tikayaꞌ ca rubanic ri itzel tak banobel riche (rixin) ri kꞌekuꞌm. Nicꞌatzin 

chi tikacꞌuaj jun cꞌaslen riche (rixin) ri sakil riche (rixin) chi nikatoꞌ kiꞌ o chuwech 
ri itzel. 13 Riyoj yojcꞌo chic chupan ri sakil y rumariꞌ utz chi nikacꞌuaj jun cꞌaslen 
choj. Ma utz ta chi yojkꞌaber, ni ma utz ta chi xaxu (xaxe wi) chrij ri waꞌin nibe 
wi ri kánima. Ma utz ta chi ri achiꞌaꞌ y ri ixokiꞌ niquicanolaꞌ quiꞌ riche (rixin) chi 
yemacun; majun cꞌa ruwech etzelal ri quereꞌ utz ta chi nikaben. Ma utz ta chi 
cꞌo oyowal chkacojol y ma utz ta chi itzel nikatzꞌet chare jun chic ruma utz cꞌo. p 
14 Rajawaxic cꞌa chi can tikacusaj ri Ajaf Jesucristo achiꞌel nikacusaj jun katziak, 
y ma tikachꞌob ta chi nikayaꞌ kꞌij chique ri itzel q tak cosas ri nurayij ri chꞌaculaj.

Quekatoꞌ ri ma can ta cukul quicꞌuꞌx riqꞌui ri Dios

14  1 Ri kachꞌalal ri ma can ta cukul quicꞌuꞌx jabel riqꞌui ri Cristo, r pero nicajoꞌ 
yeꞌoc kiqꞌui, nicꞌatzin chi yekacꞌul, pero ma quekacꞌul ta xaxu (xaxe) wi 

riche (rixin) chi nikaben oyowal quiqꞌui, ruma chi xa jun wi ri niquichꞌob. 2 Achiꞌel 
chrij ri tiꞌij, riyoj cukul kacꞌuꞌx chi utz nikatij ronojel, yacꞌa ri kachꞌalal ri ma can 
ta cukul quicꞌuꞌx riqꞌui ri Cristo, cukul quicꞌuꞌx chi xaxu (xaxe) wi ri ichaj ri utz 
yequitij. s 3 Riyoj ri nikatij ronojel, ma queketzelaj ta ri kachꞌalal ri ma niquitij ta 
ronojel. t Y ri kachꞌalal riꞌ ma tiquibij ta chi ma utz ta ri nikaben riyoj ruma nikatij 
ronojel. Ruma ri Dios yoj rucꞌulun konojel, wi nikatij o ma nikatij ta ronojel. 
4 ¿Achique cꞌa abanic riyit tek yachꞌo chrij jun mozo ri xa ma amozo ta riyit? Ri 
mozo riꞌ wi utz ntajin chubanic o ma utz ta, riꞌ ya ri rupatrón ri aj cuenta chrij. u 
Pero ma xtitzak ta, ruma ri Ajaf can nicowin nuben chare chi ma xtitzak ta.

5 Yecꞌo kachꞌalal ri niquibij chi yecꞌo na kꞌij ri cꞌo chi nichajix. v Y yecꞌo 
kachꞌalal chukaꞌ ri niquibij chi ronojel kꞌij xa ye junan. Y rumariꞌ utz chi 
tikachꞌoboꞌ na jabel chikajujunal achique ri nikaben. 6 Ruma yecꞌo kachꞌalal 
ri cꞌo na kꞌij niquichajij, riche (rixin) chi niquiyaꞌ rukꞌij ri Ajaf. Pero yecꞌo 
nicꞌaj chic kachꞌalal ri niquibij chi ronojel kꞌij xa utz chi niyaꞌox (nyaꞌ) rukꞌij ri 
Ajaf. Ri kachꞌalal ri niquitij ronojel, queriꞌ niquiben riche (rixin) chi niquiyaꞌ 
rukꞌij ri Ajaf; ruma can niquimatioxij chare ri Dios tek niquitij. w Y queriꞌ 
chukaꞌ niquiben ri kachꞌalal ri ma niquitij ta ronojel. Queriꞌ niquiben riche 
(rixin) chi niquiyaꞌ rukꞌij ri Ajaf. Y riyeꞌ chukaꞌ yematioxin chare ri Dios.

7 Majun ri qꞌues chuwech re ruwachꞌulef ri xa riche (rixin) chi nuben ri nurayij 
ka riyaꞌ. x Majun chukaꞌ ri nicom ruma nrajoꞌ chi nicom. 8 Ruma re cꞌa yoj qꞌues 
na chuwech re ruwachꞌulef, riche (rixin) chi nikayaꞌ rukꞌij ri Cristo. Y chukaꞌ tek 
yojcom, riche (rixin) chi nikayaꞌ rukꞌij. Tek cꞌa yoj qꞌues na, yoj riche (rixin) ri Cristo. 
Y queriꞌ chukaꞌ tek yojcom, yoj riche (rixin) Riyaꞌ. 9 Ri Cristo can xcom y xcꞌastej 
riche (rixin) chi xoc Kajaf y ri cꞌa yoj qꞌues na y Cajaf chukaꞌ ri ye caminek chic el.

10 Rumariꞌ ma utz ta chi nikabij chi ma utz ta ri yerubanalaꞌ jun 
kachꞌalal. Y ma utz ta chukaꞌ chi niketzelaj jun kachꞌalal. Ruma can 

konojel cꞌo chi yojapon na chuwech ri Cristo riche (rixin) chi nikꞌat tzij pa 
kawiꞌ. z 11 Achiꞌel ri nubij chupan ri ruchꞌabel ri Dios ri tzꞌibatal ca:

Ri Ajaf nubij: Yin cꞌa riyin ri cꞌaslic Dios y can kitzij wi ri nbij,
chi quinojel winek xquexuqueꞌ chinuwech riyin, y xtiquibij chi can 

kitzij wi chi yin cꞌa riyin ri Dios. a
Queriꞌ nubij chupan ri tzꞌibatal ca.
12  Y queriꞌ nikatzꞌet chi napon na wi ri kꞌij tek chikajujunal xtibekajachaꞌ 
na cuenta chuwech ri Dios. b

13 Rumariꞌ man chic tikabij ta chrij jun kachꞌalal chi ma utz ta yerubanalaꞌ. 
Ri rajawaxic chi nikaben ya ri tikatijaꞌ kakꞌij riche (rixin) chi ma nikaben ta 
chare jun kachꞌalal chi nitzak pa mac. c 14 Y ruma riyin nuniman ri Ajaf Jesús 
y cukul nucꞌuꞌx riqꞌui, rumariꞌ wetaman chi majun ri xajan chi nitij. d Yacꞌa 
wi chuwech jun kachꞌalal cꞌo ri cosas ri xajan chi yetij, riꞌ xaxu (xaxe wi) cꞌa 
chuwech riyaꞌ riꞌ. e 15 Pero wi xa ruma natij jun cosa, xa rumariꞌ nuben caꞌiꞌ 
rucꞌuꞌx jun kachꞌalal y nitzak, ntel chi tzij chi ma nawajoꞌ ta ri awachꞌalal. 
Rumariꞌ ma tikatij ta jun cosa ri xa nuben chare jun kachꞌalal chi xa rumariꞌ 
nuyaꞌ ca ri Cristo. Ruma ri Cristo xcom chukaꞌ ruma ri kachꞌalal riꞌ. f 16 Y riche 
(rixin) chi ma niyokꞌotej ta ri utzilaj cꞌaslen ri kilon chic, ma tikaben ta ri xa 
ma utz ta chuwech jun kachꞌalal, g astapeꞌ chkawech riyoj can utz. 17 Ruma 
riyoj ri yojcꞌo pa rajawaren ri Dios, ri más rajawaxic chi nikayaꞌ pa cuenta ya 
ri nikacꞌuaj jun cꞌaslen choj y cꞌo ta uxlanibel cꞌuꞌx y quicoten pa tak kánima 
ruma ri Lokꞌolaj Espíritu. Y ma rajawaxic ta chi nikayaꞌ más pa cuenta wi 
utz nikatij jun cosa o xa ma utz ta, wi utz nikakum jun cosa o xa ma utz ta. h 
18 Ruma wi riqꞌui jun cꞌaslen choj y riqꞌui uxlanibel cꞌuꞌx y quicoten tek nikaben 
rusamaj ri Cristo, yojka chuwech ri Dios y chiquiwech chukaꞌ ri winek. i

19 Rumariꞌ tikacanoj cꞌa achique ri nikaben riche (rixin) chi man ta 
jun oyowal chkacojol j y tikacukubaꞌ kacꞌuꞌx chikachibil kiꞌ riche (rixin) 
chi yojqꞌuiy chupan ri kacꞌaslen riqꞌui ri Dios. k 20 Ma tikayoj ta ri samaj 
ri rubanon ri Dios pa ránima jun kachꞌalal xa ruma ri yekatij. Can kitzij 
wi chi ronojel utz yetij, l yacꞌa wi cꞌo jun kachꞌalal ri nitzak ruma nikatij 
jun cosa, riyoj xa can ma utz ta cꞌa ri nikaben riꞌ. 21 Rumariꞌ más utz ma 
tikatij ta tiꞌij ni ma tikakum ta ruyaꞌal uva, ni ma tikaben ta xabachique 
wi xa nuben chare jun kachꞌalal chi nuben caꞌiꞌ rucꞌuꞌx, nimacun o 
nitzak. m 22  Riyoj, wi cukul kacꞌuꞌx chi chuwech ri Dios utz nikatij ronojel 
cosas, xa pa kánima cꞌa ticꞌojeꞌ wi. Ruma can jabel ruwarukꞌij ri winek 
ri nunaꞌ ka pa ránima chi ma mac ta ntajin chubanic chuwech ri Dios. 
23  Yacꞌa wi xa caꞌiꞌ kacꞌuꞌx nikaben tek nikatij jun cosa, yojmacun. Ruma 
xabachique cꞌa ri nikaben ri xa riqꞌui caꞌiꞌ kacꞌuꞌx tek nikaben, yojmacun. n

15  1 Riyoj ri can kacukuban chic kacꞌuꞌx riqꞌui ri Cristo, rajawaxic chi 
yekacochꞌ o ri kachꞌalal ri ma can ta cukul quicꞌuꞌx riqꞌui ri Cristo. Man cꞌa 

tikaben ta xaxu (xaxe) wi ri nika chkawech riyoj. 2 Xa rajawaxic chi tikabanaꞌ ri 
nika chiquiwech ri kachꞌalal, p riche (rixin) chi cꞌo utz nucꞌom pe chique riyeꞌ, riche 
(rixin) chi yeqꞌuiy chupan ri quicꞌaslen riqꞌui ri Dios. q 3 Hasta ri Cristo ma xuben 
ta ri xa ruraybel ka Riyaꞌ. Riyaꞌ xuben ri ruraybel ri Tataꞌixel. Achiꞌel ri nubij 
chupan ri ruchꞌabel ri Dios ri tzꞌibatal ca: Ri yokꞌonic ri niquiben ri winek chawij 
riyit, xa chuwe cꞌa riyin xquiben wi. r Queriꞌ nubij ri Cristo chare ri Dios. 4 Y ronojel 
ri ruchꞌabel ri Dios ri tzꞌiban ojer ca, riche (rixin) chi cꞌo nucꞌut chkawech s tek 
tzꞌibatal ca. Can nuben cꞌa chake chi yojcochꞌon y nucukubaꞌ kacꞌuꞌx chiroyobexic 
ri rutzil ri Dios. 5 Ri Dios nuben chake chi yojcochꞌon y nucukubaꞌ apo kacꞌuꞌx. Y ri 
nuraybel riyin chiwe riyix, chi ri Dios nuben ta chiwe chi can ta junan iwech, t can 
achiꞌel chukaꞌ ri xucꞌut ca ri Cristo Jesús. 6 Riche (rixin) chi queriꞌ, kas junan cꞌa 
iwech niyaꞌ rukꞌij rucꞌojlen ri Dios ri Rutataꞌ ri Kajaf Jesucristo.

Ri lokꞌolaj chꞌabel ri niyaꞌo colotajic nitzijox chique ri ma ye israelitas ta
7 Riyix tek napon jun kachꞌalal iwuqꞌui, can riqꞌui ajowabel ticꞌuluꞌ y 

queriꞌ chukaꞌ rucꞌamon chi nuben riyaꞌ iwuqꞌui riyix, can tibanaꞌ achiꞌel 
xuben ri Cristo; ruma Riyaꞌ can xojrucꞌul, riche (rixin) chi ri Dios xtucꞌul 
ta cꞌa rukꞌij rucꞌojlen. 8  Queriꞌ nbij chiwe, ruma ri Cristo xpe riche (rixin) 
chi xojrutoꞌ ri yoj israelitas ri banon ri circuncisión chake, riche (rixin) 
chi xucꞌut chkawech chi ri Dios can nuben wi ri nubij. u Can ya cꞌa ri 
Cristo ri xcꞌamo pe ri utzil ri rutzujun (rusujun) ca ri Dios chique ri ojer 
tak katiꞌt kamamaꞌ chi nuyaꞌ. 9 Y xpe chukaꞌ riche (rixin) chi ri ma ye 
israelitas ta v niquiyaꞌ chukaꞌ rukꞌij rucꞌojlen ri Dios, ruma Riyaꞌ xujoyowaj 
quiwech. Achiꞌel ri nubij chupan ri ruchꞌabel ri Dios ri tzꞌibatal ca:

Xcatinkꞌalajsaj cꞌa chiquicojol ri winek ri ma ye israelitas ta y xtinyaꞌ 
cꞌa akꞌij,

y xtinbixaj ri abiꞌ.
Queriꞌ ri tzꞌibatal ca.
10 Y ri ruchꞌabel ri Dios nubij chukaꞌ:

Riyix ri ma yix israelitas ta, quixquicot quiqꞌui ri ye israelitas, ri 
rutinamit ri Dios. w

Queriꞌ nubij chupan ri tzꞌibatal ca.
11 Y chukaꞌ nubij:

Tiyaꞌ rukꞌij ri Ajaf chiꞌiwonojel riyix ri ma yix israelitas ta.
Quinojel winek tiquiyaꞌ cꞌa rukꞌij ri Dios. x

Queriꞌ nubij chupan ri tzꞌibatal ca.
12  Y ri Isaías rutzꞌiban ca:

Cꞌo jun riy rumam ri Isaí xticꞌojeꞌ y
y xtoc jun aj kꞌatbel tzij pa quiwiꞌ ri ma ye israelitas ta,
y ri winek riꞌ can xticoyobej cꞌa chi niquil utzil riqꞌui. z

Quecꞌariꞌ ri rutzꞌiban ca.
13 Ri Dios ri nibano chake chi cukul apo kacꞌuꞌx chiroyobexic ri rutzujun 
(rusujun) ca chake, can xtunojsaj ta cꞌa ri iwánima riqꞌui ronojel quicoten y 
uxlanibel cꞌuꞌx ruma can iniman chic Riyaꞌ. Can queriꞌ ta cꞌa xtuben chiwe 
riche (rixin) chi can ta cukul apo icꞌuꞌx chiroyobexic ri rutzil ri Dios ri nuyaꞌ 
chiwe, ruma chi ri ruchukꞌaꞌ ri Lokꞌolaj Espíritu can nisamej pa tak iwánima.

14 Wachꞌalal, riyin jabel wetaman chi riyix can nojnek ri utzil pa tak 
iwánima. Wetaman chukaꞌ chi riyix cꞌo qꞌuiy iwetaman, a rumariꞌ tek 
yixcowin nipixabalaꞌ iwiꞌ chiꞌiwachibil iwiꞌ. b 15 Pero rajawaxic chi nnataj 
el chiwe riche (rixin) chi ma nimestaj ta, y rumariꞌ ma xinpokonaj ta 
xintzꞌibaj chic el chupan re wuj reꞌ. Xintzꞌibaj el chiwe, ruma ri rutzil 
ri Dios ri ruyaꞌon chuwe, 16  yariꞌ ri banayon chuwe chi xinoc rusamajel 
ri Jesucristo, riche (rixin) chi ntzijoj chique ri winek ri ma ye israelitas 
ta c ri lokꞌolaj ruchꞌabel ri Dios ri niyaꞌo colotajic. Y queriꞌ riyeꞌ niquijech 
ri quicꞌaslen chare ri Dios ruma ri nusamaj riyin. Riyeꞌ can yeka wi 
chuwech ri Dios, ruma ri Lokꞌolaj Espíritu nuchꞌajchꞌojsaj ri quicꞌaslen.

17 Ri Cristo Jesús cꞌo wuqꞌui, y rumariꞌ riyin sibilaj yiquicot riqꞌui ri samaj 
ri yaꞌon chuwe ruma ri Dios. 18 Riyin man ta jun tzij yicowin nbij wi man 
ta ri Cristo yin rucusan chubanic re samaj reꞌ, can ya wi cꞌa ri Cristo ri 
ucusayon wuche (wixin). d Y rumariꞌ tek ye qꞌuiy chique ri winek ri ma ye 
israelitas ta ri yeniman riche (rixin). e Niquinimaj ruma niquicꞌaxaj ri lokꞌolaj 
chꞌabel ri niyaꞌo colotajic ri ntzijoj chique y ruma chukaꞌ chi xquitzꞌet ri samaj 
ri xinben chiquicojol. 19 Y xequitzꞌet chukaꞌ ri milagros ri xenben. Ruma ri 
Lokꞌolaj Espíritu can nuyaꞌ wi uchukꞌaꞌ chuwe riche (rixin) chi yenben nimaꞌk 
tak milagros f riche (rixin) chi nikꞌalajin chi kas kitzij chi ya ri ruchꞌabel 
ri Dios ri ntzijoj. Riyin xintzijoj pa Jerusalem ri lokꞌolaj chꞌabel ri niyaꞌo 
colotajic, y pa tak nicꞌaj chic tinamit, y xintzijoj chukaꞌ cꞌa pa ruwachꞌulef 
Ilírico. Can ronojel cꞌa ri lugar riꞌ xinyaꞌ yan rutzijol ri lokꞌolaj ruchꞌabel ri 
Cristo. 20 Quereꞌ nben ruma sibilaj nwajoꞌ nkꞌalajsaj ri lokꞌolaj chꞌabel ri niyaꞌo 
colotajic pa tak lugar ri ma etaman ta chi rajawaxic chi ninimex ri Cristo, y 
ma ya ta ri acuchi (achique) ri xa chapon chic rutzijoxic g cuma nicꞌaj chic. 21 Y 
tek quereꞌ nben, can nibanatej cꞌa ri nubij chupan ri ruchꞌabel ri Dios:

Chi ri winek ri majun quicꞌaxan ta chrij Riyaꞌ, xtiquicꞌaxaj cꞌa;
y ri winek ri majun tzijon ta chique chrij Riyaꞌ, xtikꞌax chiquiwech. h

Queriꞌ nubij chupan ri tzꞌibatal ca.

i Ro. 1.13. j Hch. 19.21. k Hch. 24.17. l 1 Co. 16.1; 2 Co. 8.1; 9.2. m 1 Co. 9.11; Ga. 6.6. 

Ri Pablo nrajoꞌ nibe chiquitzꞌetic ri kachꞌalal ri yecꞌo pa Roma
22 Y ruma sibilaj nwajoꞌ ntzijoj ri ruchꞌabel ri Dios chique ri ma quicꞌaxan ta, 

rumariꞌ ma yin cowinek ta yin aponak iwuqꞌui. i Astapeꞌ can qꞌuiy mul nrayin 
chi yin aponak ta. 23 Yacꞌa re wacami xinqꞌuis yan ri nusamaj ri pa tak tinamit 
ri xinnataj yan ka chiwe. Y qꞌuiy yan cꞌa junaꞌ wajowan chi yinapon iwuqꞌui. j 
24 Nchꞌobon chi yikꞌax el iwuqꞌui tek xquibe pan España. Nwajoꞌ yicꞌojeꞌ el jun 
caꞌiꞌ oxiꞌ kꞌij iwuqꞌui riche (rixin) chi nikatzꞌet chic kawech, riche (rixin) chi riyix 
niyaꞌ quicoten pa wánima. Y chukaꞌ nwajoꞌ chi niyaꞌ ta el chuwe ri nicꞌatzin riche 
(rixin) ri nubey. 25 Yacꞌa wacami yibe na pa Jerusalem riche (rixin) chi nbenjachaꞌ 
ca jun ofrenda k chique ri lokꞌolaj tak kachꞌalal ri yecꞌo chiriꞌ. 26 Ruma ri lokꞌolaj 
tak kachꞌalal ri ma ye israelitas ta ri yecꞌo waweꞌ pa ruwachꞌulef Macedonia y 
pa ruwachꞌulef Acaya, xalex pa cánima chi niquitek el jun ofrenda chique ri 
pobres l ri yecꞌo chiquicojol ri lokꞌolaj tak kachꞌalal israelitas ri yecꞌo pa Jerusalem. 
27 Nicajoꞌ yequitoꞌ. Y utz chi niquiben queriꞌ, ruma cꞌo modo nikabij chi cꞌo jun 
quicꞌas quiqꞌui ri israelitas. Ruma ye ri israelitas ri xetzijon ri ruchꞌabel ri Dios 
chique, y rumariꞌ utz chi riyeꞌ yequitoꞌ m jubaꞌ ri israelitas chukaꞌ. 28 Y tek njachon 
chic cꞌa ca ri ofrenda riꞌ, yacꞌariꞌ tek xquibe pan España y yacꞌariꞌ tek xquikꞌax 
el iwuqꞌui riyix. 29 Y wetaman chi tek xquinapon iwuqꞌui, can nim wi ri utzil ri 
xticꞌul ruma ri lokꞌolaj ruchꞌabel n ri Cristo ri xtincꞌuaj chiwe.

30 Wachꞌalal, ruma ri Jesucristo ri Kajaf, y ruma chukaꞌ chi ri Lokꞌolaj 
Espíritu ruyaꞌon pa tak kánima chi nikajoꞌ kiꞌ, rumariꞌ ncꞌutuj jun utzil chiwe 
chi riqꞌui ronojel iwánima quinitoꞌ riqꞌui ri oración, o 31 riche (rixin) chi man 
ta xquika pa quikꞌaꞌ p ri winek ri ma quiniman ta ri Jesucristo ri chiriꞌ pa 
Judea. Y chukaꞌ xticꞌutuj ta chare ri Dios chi ri lokꞌolaj tak kachꞌalal ri pa 
tinamit Jerusalem chilaꞌ pa Judea, jabel ta rucꞌulic xtiquiben chare ri ofrenda 
ri xtinjech chique. 32  Y queriꞌ, xtiquicot ta ri wánima tek xquinapon iwuqꞌui 
wi queriꞌ ri ruraybel ri Dios, q y xquinuxlan ta el jubaꞌ iwuqꞌui. 33 Y can ya ta 
cꞌa ri Dios ri niyaꞌo ri uxlanibel cꞌuꞌx ri xticꞌojeꞌ iwuqꞌui r chiꞌiwonojel. Amén.

Ri Pablo nutek el rutzil quiwech ri kachꞌalal

16  1 Y nchilabej cꞌa el chiwe chi ticꞌuluꞌ ri kachꞌalal Febe. Ri ixok riꞌ jun 
diaconisa pan iglesia ri cꞌo pa tinamit Cencrea. s 2  Can ticꞌuluꞌ t jabel 

ruma queriꞌ utz chi niben riyix lokꞌolaj tak kachꞌalal, chique ri xa jun chukaꞌ 
quibanon riqꞌui ri Ajaf. Nwajoꞌ chi xtitoꞌ ta ri kachꞌalal Febe riqꞌui ri nicꞌatzin 
chare; ruma riyaꞌ ye rutoꞌon ye qꞌuiy y queriꞌ chukaꞌ rubanon wuqꞌui riyin.

3 Tiyaꞌ rutzil quiwech ri kachꞌalal Priscila y Aquila, u ri junan xojsamej quiqꞌui 
pa rusamaj ri Cristo Jesús. 4 Riyeꞌ jubaꞌ ma xecom chinucolic riyin, y riyin sibilaj 

v 1 Co. 16.19. w 1 Co. 16.15. x Jn. 13.18; 15.16; Ef. 1.4; 1 P. 1.2; 2 Jn. 1. y 1 P. 5.14. z 1 
Co. 5.11; 2 Ts. 3.6; Tit. 3.10; 2 Jn. 10. a Col. 2.4. b Mt. 10.16. c Gn. 3.15. 

nmatioxij chique. Y queriꞌ chukaꞌ quinojel ri kachꞌalal ri ma ye israelitas ta, can 
yematioxin chukaꞌ chique. 5 Y tiyaꞌ chukaꞌ rutzil quiwech ri quiniman chic ri 
Jesucristo, ri nibix iglesia chique, ri niquimol quiꞌ pa cachoch ri kachꞌalal Priscila 
y Aquila. v Y queriꞌ chukaꞌ tiyaꞌ rutzil ruwech ri kachꞌalal Epeneto, ri sibilaj nwajoꞌ. 
Ya riyaꞌ ri nabey ri xniman w riche (rixin) ri Cristo pa ruwachꞌulef Acaya. 6 Tiyaꞌ 
rutzil ruwech ri kachꞌalal María. Riyaꞌ sibilaj nisamej chicojol. 7 Tiyaꞌ chukaꞌ 
rutzil quiwech ri Andrónico y Junias, ri ye nuwinak, y junan chukaꞌ xojcꞌojeꞌ 
quiqꞌui pa cárcel. Riyeꞌ más nabey quiniman ri Cristo que chinuwech riyin. Y 
riyeꞌ can jabel wi chukaꞌ ye tzꞌeton cuma ri nicꞌaj chic apóstoles.

8 Tiyaꞌ rutzil ruwech ri kachꞌalal Amplias. Sibilaj nwajoꞌ ruma riyaꞌ chukaꞌ 
runiman ri Ajaf. 9 Tiyaꞌ rutzil ruwech ri kachꞌalal Urbano. Riyaꞌ junan 
xojsamej riqꞌui pa rusamaj ri Cristo Jesús. Y tiyaꞌ chukaꞌ rutzil ruwech ri 
kachꞌalal Staquis, ri sibilaj nwajoꞌ. 10 Tiyaꞌ rutzil ruwech ri kachꞌalal Apeles. 
Riyaꞌ can nikꞌalajin chi cukul rucꞌuꞌx riqꞌui ri Cristo. Tiyaꞌ rutzil quiwech ri 
kachꞌalal ri yecꞌo pa rachoch ri Aristóbulo. 11 Tiyaꞌ rutzil ruwech ri kachꞌalal 
Herodión, ri nuwinak. Tiyaꞌ rutzil quiwech ri kachꞌalal ri yecꞌo pa rachoch ri 
Narciso, ri xa jun quibanon riqꞌui ri Ajaf. 12  Tiyaꞌ rutzil quiwech ri kachꞌalal 
ixokiꞌ ri Trifena y Trifosa, ri ye rusamajel ri Ajaf. Tiyaꞌ rutzil ruwech ri 
kachꞌalal Pérsida, ri sibilaj nwajoꞌ. Riyaꞌ sibilaj samajnek pa rusamaj ri Ajaf. 
13 Tiyaꞌ rutzil ruwech ri kachꞌalal Rufo. Riyaꞌ can chaꞌon x wi ruma ri Ajaf. Y 
tiyaꞌ chukaꞌ rutzil ruwech ri ruteꞌ riyaꞌ, ri can achiꞌel chukaꞌ nteꞌ riyin. 14 Tiyaꞌ 
rutzil quiwech ri kachꞌalal Asíncrito, Flegonte, Hermas, Patrobas, Hermes 
y ri kachꞌalal ri yecꞌo quiqꞌui. 15 Tiyaꞌ rutzil quiwech ri kachꞌalal Filólogo, ri 
Julia, ri Nereo y ri ranaꞌ, ri Olimpas y ri lokꞌolaj tak kachꞌalal ri yecꞌo quiqꞌui.

16  Y chukaꞌ nbij chiwe chi tiyaꞌ rutzil iwech y chiꞌiwonojel riqꞌui jun 
lokꞌolaj tzꞌuban (tzꞌuman) chiꞌij. Y ticꞌuluꞌ cꞌa ri rutzil iwech ri niquitek el 
quinojel ri iglesias riche (rixin) ri Cristo.

17 Wachꞌalal, nchilabej cꞌa chiwe chi tichajij iwiꞌ chiquiwech ri winek ri xa 
yequijech ri kachꞌalal, niquiyoj quicꞌuꞌx y niquiben chique chi yetzak, ruma 
jun wi chic tijonic ri niquicꞌut y xa man achiꞌel ta ri tijonic ri icꞌuan riyix. Ri 
winek ri yebano queriꞌ ma queꞌitzekelbej ta, xa quixel quiqꞌui. z 18 Ruma ri 
winek riꞌ ma ya ta ri Kajaf Jesucristo ri niquinimaj, xa ya ri quiraybel ka riyeꞌ ri 
niquiben. Riyeꞌ xa caꞌiꞌ quipalej ruma jabel tak chꞌabel cꞌa ri yequibilaꞌ y rumariꞌ 
tek utz niquicꞌaxaj ri kachꞌalal ri ma nichꞌobotej ta jabel chiquiwech, y chanin 
yekꞌolotej pa quikꞌaꞌ. a 19 Yacꞌa riyix, quinojel quetaman chic chi can ninimaj wi 
rutzij ri Dios, y riyin sibilaj niquicot ri wánima rumariꞌ. Pero chukaꞌ nwajoꞌ chi 
tiwetamaj chi nicꞌojeꞌ inaꞌoj chubanic ri utz b y ma chubanic ta ri etzelal. 20 Ya 
ri Dios niyaꞌo uxlanibel cꞌuꞌx chiwe. Y Riyaꞌ chanin xtuben chiwe chi yixcowin 
xtipalbej chi aken ri Satanás. c Ri rutzil ri Kajaf Jesucristo xticꞌojeꞌ ta cꞌa iwuqꞌui.

d Hch. 16.1. e Hch. 13.1. f Hch. 17.5. g 1 Co. 16.21. h 1 Co. 1.14. i Hch. 19.22. j Col. 
1.26, 27. k 2 Ti. 1.10. 

21 Ri kachꞌalal Timoteo d nutek el rutzil iwech. Kachibilan kiꞌ pa 
rusamaj ri Dios. Niquitek el chukaꞌ rutzil iwech ri Lucio, e ri Jasón f y ri 
Sosípater; riyeꞌ ye nuwinak.

22  Y riyin ri Tercio, ri yitzꞌiban el g ri ruchꞌabel ri kachꞌalal Pablo, ntek 
cꞌa el rutzil iwech pa rubiꞌ ri Ajaf.

23  Ri kachꞌalal Gayo h nutek el rutzil iwech. Wacami ya ri pa rachoch 
riyaꞌ cꞌo wi nuposada, y waweꞌ chukaꞌ noquicꞌutuj wi quiposada quinojel 
ri quiniman chic ri Jesucristo, ri nibix iglesia chique. Ri kachꞌalal Erasto i 
nutek el rutzil iwech. Ya riyaꞌ ri yacol puek riche (rixin) ri tinamit. Y 
queriꞌ chukaꞌ nutek el rutzil iwech ri kachꞌalal Cuarto.

24 Ri rutzil ri Kajaf Jesucristo xticꞌojeꞌ ta cꞌa iwuqꞌui chiꞌiwonojel. Amén.

Konojel tikayaꞌ rukꞌij ri Dios
25 Tiyaꞌ cꞌa rukꞌij ri Dios. Ruma xaxu (xaxe wi) Riyaꞌ ri nicowin nibano 

chiwe chi can nicukubaꞌ icꞌuꞌx riqꞌui. Queriꞌ nubij ri lokꞌolaj chꞌabel ri 
niyaꞌo colotajic, ri ruchꞌabel ri Jesucristo ri ntzijoj riyin. Re chꞌabel reꞌ ma 
can ta kꞌalajsan pe ruma ri Dios, xa cꞌa ya re tiempo reꞌ xukꞌalajsaj jabel. j 
26  Wacami xkꞌalajsex yan k cꞌa chkawech, y rumariꞌ tek nikꞌax chkawech ri 
ye tzꞌiban ca cuma ri profetas ri xekꞌalajsan ri ruchꞌabel ri Dios ojer ca. Ri 
Dios ri majun bey xticom ta riche (rixin) xtibe kꞌij xtibe sek rubin ca chi 
titzijox chique quinojel winek, y yariꞌ ri ntajin wacami, riche (rixin) chi 
tiquicukubaꞌ quicꞌuꞌx riqꞌui Riyaꞌ y tiquinimaj ri rutzij.

27 Xaxu (xaxe wi) Riyaꞌ ri Dios cꞌo y majun chic jun. Riyaꞌ cꞌo ronojel 
etamabel riqꞌui. Tikayaꞌ cꞌa rukꞌij rucꞌojlen Riyaꞌ riche (rixin) xtibe kꞌij xtibe 
sek. Xaxu (xaxe wi) ruma ri Jesucristo yojcowin nikayaꞌ rukꞌij ri Dios. Amén. 

Ri nabey wuj ri xutzꞌibaj ri 
apóstol San Pablo chique ri 
kachꞌalal ri yecꞌo pa Corinto
Yareꞌ ri nabey wuj ri xutek ri apóstol San Pablo chique ri kachꞌalal ri yecꞌo pa 

tinamit Corinto.
Re wuj reꞌ tzꞌiban riche (rixin) chi niquichojmirisaj quicꞌaslen ri kachꞌalal ri yecꞌo 

chupan ri nimalaj tinamit riꞌ. Y chupan cꞌa ri tinamit riꞌ sibilaj qꞌuiy ruwech etzelal 
ri yebanatej, y riꞌ xuben cꞌa chique ri kachꞌalal chi xyacatej rucꞌayewal chiquicojol.

Chupan ri tanaj 1 mocaj 1 y napon cꞌa pa mocaj 9, ri Pablo nuyaꞌ rutzil quiwech 
y nimatioxin chare ri Dios ruma riyeꞌ quicꞌulun chic ri rutzil ri Dios.

Chupan ri tanaj 1 mocaj 10 y napon cꞌa pa mocaj 21 chare ri tanaj 4, ri 
Pablo nichapon chique ruma chi ma junan ta quiwech quibanon.

Chupan ri tanaj 5 y napon cꞌa pa ruqꞌuisbel chare ri tanaj 7, ri Pablo nubij 
chique chi ma utz ta chi ri achiꞌaꞌ y ri ixokiꞌ ri xa ma quicꞌulaj ta quiꞌ 
niquicanolaꞌ quiꞌ chi yemacun. Y nubij chukaꞌ chi ri kachꞌalal ma utz ta 
chi yebe chiquiwech ri kꞌatbel tak tzij riche (rixin) chi niquichojmirisaj jun 
oyowal ri niyacatej chiquicojol ka riyeꞌ. Chukaꞌ yerupixabaj chrij ri achique 
chi cꞌaslen ri utz chi niquicꞌuaj ri ye cꞌulan chic y ri nicajoꞌ chi yecꞌuleꞌ.

Chupan ri tanaj 8 y napon cꞌa pa mocaj 1 chare ri tanaj 11, ri Pablo 
yerupixabaj ri kachꞌalal ruma chi riyeꞌ xa cꞌa ye sachnek na riqꞌui ri 
yequibanalaꞌ chupan ri cꞌacꞌacꞌ cꞌaslen ri ruyaꞌon ri Dios chique.

Chupan ri tanaj 11 mocaj 2 y napon cꞌa pa ruqꞌuisbel chare ri tanaj 14, ri 
Pablo nukꞌalajsaj chiquiwech chi jalajoj rubanic ri samaj ri nuyaꞌ ri 
Lokꞌolaj Espíritu chique. Nubij chukaꞌ ri achique rubanic niquiben chi 
niquinatabej rucamic ri Ajaf Jesús. Y pa tanaj 13 nubij chique ri achique 
rubanic ri ajowabel, y achique nikaben riyoj chi nicꞌojeꞌ ri ajowabel riche 
(rixin) ri Dios chkacojol.

Chupan ri tanaj 15, ri Pablo nukꞌalajsaj chiquiwech chi ri Kajaf Jesucristo 
can kitzij wi chi xcꞌastej chiquicojol ri caminakiꞌ. Y queriꞌ chukaꞌ konojel 
ri kaniman y kacukuban chic kacꞌuꞌx riqꞌui ri Jesús, can xkojcꞌastej chukaꞌ 
el achiꞌel xcꞌastej Riyaꞌ chiquicojol ri caminakiꞌ.

Y chupan ri tanaj 16 ri Pablo nubij chique ri achique niquiben riche (rixin) 
chi yecowin yequitoꞌ ri kachꞌalal ri yecꞌo pa Judea. Y nubij chukaꞌ chi riyaꞌ 
ruchꞌobon chi napon quiqꞌui riyeꞌ.

 

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



429

Ri San Pablo nutek el rutzil quiwech ri kachꞌalal

1  1 Riyin ri Pablo, yin jun ruꞌapóstol ri Jesucristo; y ya ri Dios ri 
xisiqꞌuin (xinoyon) riche (rixin) chi xinoc apóstol, ruma queriꞌ ri 

nrajoꞌ Riyaꞌ. Riyin wachibil cꞌa ri kachꞌalal Sóstenes, a 2  tek ntzꞌibaj el 
re wuj reꞌ chiwe riyix, ri can yix ruꞌiglesia ri Dios ri yixcꞌo pa tinamit 
Corinto; ri can chꞌajchꞌojsan chic ri icꞌaslen ruma ri Cristo Jesús. Riyix 
wachꞌalal xixsiqꞌuix (xixoyox) ruma ri Dios riche (rixin) chi xixoc lokꞌolaj 
tak ralcꞌual, achiꞌel xuben quiqꞌui quinojel ri niquiyaꞌ rukꞌij ri Kajaf 
Jesucristo pa nicꞌaj chic tinamit. Can ya cꞌa ri Jesucristo ri Kajaf konojel 
riyoj ri kaniman chic. 3  Y ya ta cꞌa ri utzil y ri uxlanibel cꞌuꞌx ri nuyaꞌ ri 
Katataꞌ Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri Pablo numatioxij chare ri Dios ri utzil ri 
quicꞌulun ri kachꞌalal ri yecꞌo pa Corinto

4 Riyin can ma yitaneꞌ ta cꞌa chi nmatioxij chare ri Dios iwuma riyix; ruma ri 
rutzil ri ruyaꞌon chiwe. Xaxu (xaxe wi) cꞌa ruma ri Cristo Jesús tek nicꞌul ri utzil 
riꞌ. 5 Can ya wi cꞌa Riyaꞌ yayon ri achiꞌel jun nimalaj beyomel chiwe, ruma sibilaj 
qꞌuiy etamabel ri xicꞌul riqꞌui y xuben chiwe chi can jabel rubixic niben chare ri 
etamabel riꞌ. 6 Can achiꞌel wi ri xtzijox chiwe chi riyix can xticꞌul wi ri utzil ruma 
ri Cristo, can quecꞌariꞌ xbanatej; can queriꞌ nikꞌalajin ri pa tak icꞌaslen wacami. 
7 Rumacꞌariꞌ wacami majun chic jun sipanic ri man ta yatajnek chiwe ruma ri 
Dios, ruma can yatajnek chiwe chi yixcowin niben ri rusamaj Riyaꞌ ri chicojol, y 
xa can xu (xe wi) chic cꞌa iwoyoben ri kꞌij tek xtipe chic jun bey ri Kajaf Jesucristo. 
8 Y ri Kajaf Jesucristo can xquixrutoꞌ wi b riche (rixin) chi cof yixcꞌojeꞌ chupan ri 
icꞌaslen, riche (rixin) chi man ta jun mac nilitej pa tak icꞌaslen c tek xtapon ri kꞌij 
tek xtipe chic jun bey Riyaꞌ. 9 Ri Dios can choj wi y can yeruben wi ronojel ri ye 
rubin. d Rumariꞌ can xquixrutoꞌ wi. Ya cꞌa Riyaꞌ ri xsiqꞌuin (xoyon) iwuche (iwixin) 
riche (rixin) chi junan iwech nuben chiwe riqꞌui ri Kajaf Jesucristo ri Rucꞌajol. e

Tek ri Pablo nuchilabej chique ri kachꞌalal aj 
Corinto chi junan quiwech tiquibanaꞌ

10 Wachꞌalal, pa rubiꞌ cꞌa ri Kajaf Jesucristo ncꞌutuj jun utzil chiwe, chi junan 
iwech tibanaꞌ. Ma quepe ta itzel tak chꞌobonic pa tak iwánima riche (rixin) chi 
nijachalaꞌ iwiꞌ. Xa junan ichꞌobonic y junan inaꞌoj tibanaꞌ chiꞌiwonojel. 11 Ruma 
xtzijox ca chuwe cuma ri rufamilia ri ixok ri Cloé rubiꞌ, chi riyix wachꞌalal cꞌo 
oyowal chicojol. 12 Riyeꞌ xquitzijoj cꞌa chuwe chi riyix xa ma junan ta iwech 
ibanon, ruma yecꞌo chiwe riyix ri yebin chi ye riche (rixin) ri Pablo. Yecꞌo yebin 
chi ye riche (rixin) ri Apolos. f Yecꞌo yebin chi ye riche (rixin) ri Pedro. g Y yecꞌo ri 

h Ef. 4.4-6. i Hch. 18.8. j Ro. 16.23. k 1 Co. 16.15. l Is. 29.14. m Is. 44.24, 25. n Mt. 
12.38. o Is. 8.14. 

niquibij chi ye riche (rixin) ri Cristo. 13 ¿Achique ruma nibij queriꞌ? ¿La pa caꞌiꞌ 
oxiꞌ cami elenak wi ri Cristo? ¿La yin cami riyin ri Pablo ri xicamisex chuwech 
cruz iwuma riyix? ¿O xixban cami bautizar pa nubiꞌ riyin? Ma que ta riꞌ. h 14 Y 
matiox nyaꞌ chare ri Dios chi ri chicojol riyix xaxu (xaxe wi) ri kachꞌalal Crispo i 
y ri kachꞌalal Gayo j ri xenben bautizar. 15 Riche (rixin) chi queriꞌ majun xtibin 
ta chi pa nubiꞌ riyin xban wi bautizar. 16 Chukaꞌ xinben bautizar ri kachꞌalal 
Estéfanas k y ri rufamilia. Y ma ninatej ta chuwe wi yecꞌo nicꞌaj chic ri xenben 
bautizar. Xaxu (xaxe wi) riꞌ ri yenatej chuwe wacami. 17 Ri Cristo ma xirutek 
ta riche (rixin) chi yenben bautizar winek; Riyaꞌ xirutek riche (rixin) chi ntzijoj 
ri lokꞌolaj chꞌabel ri niyaꞌo colotajic. Y tek ntzijoj ri chꞌabel riꞌ, ma ncusaj ta cꞌa 
nimaꞌk tak naꞌoj. Ruma nwajoꞌ chi nikꞌalajin chiquiwech ri winek chi ya ri 
rucamic ri Cristo chuwech ri cruz ri cꞌo ruchukꞌaꞌ y ma ya ta ri nuchꞌabel riyin.

Ri runaꞌoj y ri ruchukꞌaꞌ ri Dios xkꞌalajin ruma ri Cristo
18 Y tek nitzijox ri camic ri xukꞌaxaj ri Cristo chuwech ri cruz, can nikꞌalajin 

wi chi cꞌo ruchukꞌaꞌ. Queriꞌ ri nikꞌalajin chkawech riyoj ri yojcolotej. Yacꞌa ri 
winek ri xa quichapon bey chi yeꞌapon pa rucꞌayewal, chiquiwech riyeꞌ tek 
nitzijox chi ri Cristo xcom chuwech ri cruz, xa can majun nicꞌatzin wi chique. 
19 Y chiquij cꞌa riyeꞌ, tzꞌibatal wi ca chupan ruchꞌabel ri Dios, tek nubij cꞌa:

Riyin xtinben cꞌa chique ri winek ri sibilaj qꞌuiy quinaꞌoj chuwech re 
ruwachꞌulef chi yesach riqꞌui ri quinaꞌoj.

Can xtinben chi majun nicꞌatzin wi ri etamabel ri cꞌo quiqꞌui. l
Queriꞌ ri tzꞌibatal ca.

20 ¿Acuchi (achique) cami cꞌo wi ri cꞌo runaꞌoj? ¿Acuchi (achique) cami 
cꞌo wi ri aj tzꞌib? ¿Acuchi (achique) cami cꞌo wi ri winek ri jabel rubixic 
niquiben chare ri nimaꞌk tak naꞌoj ri xa riche (rixin) re ruwachꞌulef? Majun. 
Ruma ri Dios rubanon chare ri naꞌoj ri xa riche (rixin) re ruwachꞌulef chi xa 
majun rejkalen. m 21 Ruma ri winek ri xa riqꞌui re ruwachꞌulef quicukuban 
wi quicꞌuꞌx ma xquetamaj ta ruwech ri Dios riqꞌui ri quinaꞌoj ka riyeꞌ. Yacꞌa 
ri Dios ruma can nim wi ri runaꞌoj cꞌo, rumariꞌ xrajoꞌ xerucol ri xqueniman 
riche (rixin), rumacꞌariꞌ xutek rutzijoxic ri lokꞌolaj chꞌabel ri niyaꞌo colotajic 
chique. Yecꞌa ri nicꞌaj chic, riyeꞌ xa majun xcꞌatzin wi chique.

22 Ruma ri wech aj Israel, riyeꞌ nicajoꞌ chi ri Dios can ta nuben milagros 
chiquiwech riche (rixin) chi niquinimaj. n Y ri ma ye israelitas ta, xa ya ri nimaꞌk 
tak naꞌoj ri xa riche (rixin) re ruwachꞌulef ri niquicanoj. 23 Yacꞌa riyoj can ya ri 
Cristo ri xcamisex chuwech cruz ri nikatzijoj. Y riꞌ xa nuben cꞌa chique ri wech 
aj Israel chi niyacatej coyowal ruma ma utz ta niquicꞌaxaj, y chiquiwech cꞌa ka 
ri ma ye israelitas ta xa majun nicꞌatzin wi. o 24 Yacꞌa riyoj ri xojsiqꞌuix (xojoyox) 
ruma ri Dios riche (rixin) chi xojrucol, chi israelitas y chi ma israelitas ta, can 

p Col. 2.3. q Ef. 1.19, 20. r 1 Co. 6.11. s Jer. 9.23, 24; 2 Co. 10.17. t 2 Co. 11.6. u Ga. 
6.14; Fil. 3.8. v Hch. 18.1. w 2 P. 1.16. x 2 Co. 4.7. 

ketaman wi chi riqꞌui ri Cristo nikil wi ri runaꞌoj p y ri ruchukꞌaꞌ q ri Dios. 25 Y 
can kitzij wi chi ri naꞌoj ri cꞌo riqꞌui ri Dios sibilaj nim, ruma jun naꞌoj ri xa coꞌol 
chuwech ri Dios, majun winek nikꞌiꞌo ta, astapeꞌ jun winek ri can qꞌuiy runaꞌoj 
cꞌo. Y queriꞌ chukaꞌ ri uchukꞌaꞌ ri xa coꞌol chuwech ri Dios, majun winek nikꞌiꞌo 
ta, ruma más nim que chuwech ri uchukꞌaꞌ riche (rixin) ri winek.

26 Titzuꞌ ka iwiꞌ riyix wachꞌalal ri xixsiqꞌuix (xixoyox) chukaꞌ ruma ri Dios riche 
(rixin) chi xixcolotej. Xa ma ye qꞌuiy ta cꞌa chiwe riyix ri cꞌo quinaꞌoj chiquiwech 
ri winek. Xa ma ye qꞌuiy ta cꞌa chiwe riyix ri cꞌo uchukꞌaꞌ pa quikꞌaꞌ. Y xa ma 
ye qꞌuiy ta chukaꞌ chiwe riyix ri can cꞌo quikꞌij. 27 Yacꞌa ri Dios xixruchaꞌ riyix ri 
nibix chiwe chi majun inaꞌoj, riche (rixin) chi nuyaꞌ (nutzek) quiqꞌuix ri winek ri 
niquinaꞌ chi qꞌuiy ri quetaman. Ri Dios can xixruchaꞌ wi riyix ri nibix chiwe chi 
majun iwuchukꞌaꞌ, riche (rixin) chi nuyaꞌ (nutzek) quiqꞌuix ri winek ri niquinaꞌ 
chi can cꞌo qꞌuiy quichukꞌaꞌ. Queriꞌ xuben ri Dios riche (rixin) chi nikꞌalajin chi ri 
uchukꞌaꞌ y ri naꞌoj ri xa riche (rixin) re ruwachꞌulef xa majun nicꞌatzin wi. 28 Y riyix 
ri majun ikꞌij y yixetzelex cuma ri winek ri xa riqꞌui re ruwachꞌulef quicukuban wi 
quicꞌuꞌx, riyix cꞌa riꞌ xixruchaꞌ ri Dios. Y queriꞌ chukaꞌ riyix ri niban chiwe chi can 
majun iwejkalen, ri Dios xixruchaꞌ. Queriꞌ xuben ri Dios riche (rixin) chi nikꞌalajin 
chi ri can cꞌo quikꞌij waweꞌ chuwech re ruwachꞌulef, xa xuben chique chi majun 
quejkalen. 29 Y queriꞌ xuben ri Dios riche (rixin) chi majun cꞌa winek ri nicowin ta 
nunimirisaj riꞌ chuwech Riyaꞌ. 30 Y can ya cꞌa ri Dios ri xbano chake riyoj chi xa jun 
chic kabanon riqꞌui ri Cristo Jesús. Ri Dios can xukꞌalajsaj cꞌa ri runaꞌoj chkawech 
riyoj ruma ri Cristo. Can xuben wi cꞌa chi ruma ri Cristo tek majun kamac 
yojtzꞌetetej r ruma ri Dios. Y ruma chukaꞌ ri Cristo tek xchꞌajchꞌojsex ri kacꞌaslen y 
xojcolotej. 31 Rumacꞌariꞌ ri ruchꞌabel ri Dios ri tzꞌibatal ca, nubij: Wi cꞌo jun ri nrajoꞌ 
nunimirisaj riꞌ, más utz chi ya ri Ajaf tunimirisaj rukꞌij. s Queriꞌ nubij ri tzꞌibatal ca.

Ri Pablo can xu (xe) wi ri Jesucristo ri xcom chuwech cruz ri xutzijoj pa Corinto

2  1 Y can queriꞌ wi xinben riyin wachꞌalal, tek xinapon iwuqꞌui. Ma riqꞌui 
ta naꞌoj riche (rixin) re ruwachꞌulef xintzijoj ri ruchꞌabel ri Dios chiwe, ni 

ma riqꞌui ta chukaꞌ chꞌabel ri achiꞌel niquicusaj ri nimaꞌk tak achiꞌaꞌ ri qꞌuiy 
quetaman. t 2 Ruma riyin can nbin wi pa wánima chi tek xquinapon iwuqꞌui, 
majun xabachique ta cꞌa ri xtintzijoj chiwe, xa can xu (xe) wi ri Jesucristo, ri 
xcom chuwech cruz ri xtintzijoj chiwe. u 3 Y tek xicꞌojeꞌ iwuqꞌui, v xinnaꞌ chi 
nuyonil ka riyin ma yicowin ta nben ri rusamaj ri Dios chicojol. Y rumariꞌ 
xinxibij wiꞌ y hasta xibarbot (xibaybot). 4 Y tek xintzijoj ri ruchꞌabel ri Dios chiwe, 
can man cꞌa xincusaj ta naꞌoj quiche (quixin) ri winek, ni ma xincusaj ta chukaꞌ 
chꞌabel ri can janipeꞌ na rubanic, xa can ya ri Lokꞌolaj Espíritu y ri ruchukꞌaꞌ ri 
Dios ri xtoꞌo wuche (wixin). w 5 Riche (rixin) chi queriꞌ ri icukbel cꞌuꞌx cof nicꞌojeꞌ 
chupan ri ruchukꞌaꞌ x ri Dios y ma chupan ta ri naꞌoj quiche (quixin) ri winek.

y Hch. 13.27. z Is. 64.4. a Ro. 11.34. b Ro. 8.5. 

Ri nukꞌalajsaj ri Lokꞌolaj Espíritu chkawech
6 Ma riqꞌui wi riꞌ, riyoj can cꞌo wi naꞌoj nikacꞌut chiquiwech ri kachꞌalal ri 

can ye qꞌuiyinek chic chupan ri ruchꞌabel ri Dios. Ri naꞌoj ri nikacꞌut riyoj ma 
riche (rixin) ta re ruwachꞌulef, ni ma quiche (quixin) ta chukaꞌ winek ri nimaꞌk 
quikꞌij chuwech re ruwachꞌulef; ri xa napon jun kꞌij tek xqueqꞌuis. 7 Yacꞌa ri 
naꞌoj ri nikacꞌut riyoj chiquiwech ri kachꞌalal, can riche (rixin) wi ri Dios, naꞌoj 
ri majun bey can ta kꞌalajsan pe jabel. Xa ma can ta kꞌalaj rubixic banon pe 
chare. Pero cꞌa chupan re katiempo riyoj, xkꞌalajsex wi ri ruchꞌobon pe ri Dios 
chi nuben. Can cꞌa ma jane cꞌo ta re ruwachꞌulef tek ri Dios xuchꞌob yan chi 
xtuben chake chi xticꞌojeꞌ kakꞌij kacꞌojlen. 8 Y re naꞌoj reꞌ can ma nikꞌax ta cꞌa 
chiquiwech ri winek ri nimaꞌk quikꞌij chuwech re ruwachꞌulef. Ruma wi ta 
xkꞌax chiquiwech, chanin ta xquitzꞌet y xquetamaj ta ruwech ri Cristo ri Ajaf, 
ri can cꞌo rukꞌij rucꞌojlen, y man ta xquitek rucamisaxic chuwech ri cruz. y 
9 Can achiꞌel ri nubij chupan ri ruchꞌabel ri Dios ri tzꞌibatal ca:

Majun cꞌa tzꞌeteyon ta
y chukaꞌ majun acꞌaxayon ta
ni majun chꞌoboyon ta,
ri ruchojmirisan ri Dios riche (rixin) chi nuyaꞌ chique ri winek ri 

yeꞌajowan riche (rixin). z
Queriꞌ nubij ri tzꞌibatal ca.
10 Yacꞌa ri Dios xukꞌalajsaj yan cꞌa chkawech riyoj ruma ri Lokꞌolaj 
Espíritu ri rutakon pe. Ruma ri Lokꞌolaj Espíritu can retaman wi ronojel; 
retaman hasta ronojel ri nuchꞌob ri Dios.

11 ¿La cꞌo cami jun winek ri netaman achique nuchꞌob jun chic winek? 
Majun chic. Xaxu (xaxe wi) ri ruꞌespíritu riyaꞌ mismo ri etamayon achique 
nuchꞌob ka. Y queriꞌ chukaꞌ majun etamayon ta ri ruchꞌobonic ri Dios, a xa can 
xu (xe wi) ri Espíritu riche (rixin) ri Dios. 12 Y riyoj ya ri Espíritu riꞌ kacꞌulun, 
ri petenak riqꞌui ri Dios, y ma ya ta ri espíritu riche (rixin) re ruwachꞌulef. 
Ri Dios ruyaꞌon cꞌa ri Lokꞌolaj Espíritu riꞌ chake, riche (rixin) chi niketamaj 
ronojel ri achique ri nuyaꞌ pe ri Dios chake. 13 Y tek nikabij ronojel reꞌ chique 
ri kachꞌalal ri can ye ucꞌuan wi ruma ri Lokꞌolaj Espíritu, ma yekacusaj ta 
chꞌabel ri xa riqꞌui jun winek petenak wi, riyoj yekacusaj chꞌabel ri ye petenak 
riqꞌui ri Lokꞌolaj Espíritu, riche (rixin) chi yekabij ri yerucꞌut Riyaꞌ chkawech.

14 Yacꞌa ri winek ri man cꞌo ta ri Lokꞌolaj Espíritu riche (rixin) ri Dios 
quiqꞌui, ma niquicꞌul ta ri nucꞌut ri Lokꞌolaj Espíritu. Ruma chiquiwech 
riyeꞌ xa can majun nicꞌatzin wi. b Y xa ma nikꞌax ta chiquiwech ruma xaxu 
(xaxe wi) ri cꞌo ri Lokꞌolaj Espíritu quiqꞌui, can nikꞌax chiquiwech achique 
ri nucꞌut ri Lokꞌolaj Espíritu. 15 Riyoj ri kayaꞌon kꞌij chi yoj ucꞌuan ruma ri 
Lokꞌolaj Espíritu yojcowin niketamaj ronojel achique ri kitzij y ri xa ma 

c Ef. 4.14. d He. 5.13. e 1 Co. 1.12. f Ro. 2.6. g Ef. 2.19, 20. 

kitzij ta. Y majun xtibin chi ma kitzij ta ri nikacꞌut. 16 Achiꞌel ri nubij chupan 
ri ruchꞌabel ri Dios ri tzꞌibatal ca: ¿La cꞌo cami jun winek ri retaman achique 
nuchꞌob ri Ajaf Dios? ¿O la cꞌo ta cami jun winek ri nicowin nubij chare ri 
Dios ri achique utz chi nuben? Majun. Queriꞌ ri tzꞌibatal ca. Yacꞌa riyoj ri yoj 
ucꞌuan ruma ri Lokꞌolaj Espíritu, cꞌo chic cꞌa achiꞌel runaꞌoj ri Cristo kiqꞌui.

Ri Pablo y ri Apolos cachibil cꞌa quiꞌ chubanic rusamaj ri Dios

3  1 Wachꞌalal, tek xicꞌojeꞌ iwuqꞌui majun modo xixintijoj ta achiꞌel 
xentijoj ri nicꞌaj chic kachꞌalal ri ye ucꞌuan ruma ri Lokꞌolaj Espíritu. 

Ruma riyix xa ya ri iraybel ri niben y ma can ta yix qꞌuiyinek chupan 
ri ruchꞌabel ri Cristo, xa cꞌa yix achiꞌel acꞌalaꞌ. c Y rumariꞌ cꞌo nicꞌaj 
chic tijonic ma xinyaꞌ ta chiwe. 2  Xaxu (xaxe wi) ri tijonic ri ma can ta 
rucꞌayewal chi nikꞌax chiwech ri xinyaꞌ chiwe, xinben chiwe achiꞌel tak 
acꞌalaꞌ ri xa cꞌa tzꞌumaj d na niquitij. Ruma xa cꞌa yix achiꞌel na acꞌalaꞌ y 
ma jane yixcowin ta nitij wey. Y cꞌa que na riꞌ ibanon wacami. 3  Riyix xa 
can cꞌa ya na ri iraybel ri niben. Can itzel ninaꞌ chare jun chic kachꞌalal ri 
utz cꞌo. Cꞌo oyowal chicojol. Ijachon iwiꞌ. ¿La ma nikꞌalajin ta cami riqꞌui 
ri yeꞌibanalaꞌ chi xa ya ri iraybel ri ucꞌuayon iwuche (iwixin)? Ri icꞌaslen 
xa can junan cꞌa riqꞌui ri quicꞌaslen ri winek ri majun ri Lokꞌolaj Espíritu 
quiqꞌui. 4 Riyix xa ijachon iwiꞌ. Ruma yecꞌo yebin chi ye riche (rixin) 
ri Pablo. Yecꞌo yebin chi ye riche (rixin) ri kachꞌalal Apolos. e ¿La ma 
nikꞌalajin ta cami chi cꞌa ya na ri iraybel ri ucꞌuayon iwuche (iwixin)?

5 ¿Achique cami ri kachꞌalal Apolos, y yin achique cami riyin ri Pablo? 
Riyoj ma yoj Dios ta, riyoj xa yoj rusamajel Riyaꞌ. Riyaꞌ ruyaꞌon jun kasamaj 
chikajujunal ruma ri Ajaf Dios xuchaꞌ ri Apolos y xiruchaꞌ chukaꞌ riyin ri Pablo, 
riche (rixin) chi xkatzijoj ri ruchꞌabel chiwe riyix y rumariꞌ tek xinimaj. 6 Riyin 
xintic ri ruchꞌabel ri Dios pa tak iwánima. Ri kachꞌalal Apolos xuben chi achiꞌel 
xuyiꞌaj ri chꞌabel riꞌ ruma xsamej chicojol. Pero ya ri Dios ri xbano chi xqꞌuiy 
pa tak icꞌaslen. 7 Rumariꞌ ya ri Dios ri cꞌo rejkalen, ruma ya Riyaꞌ ri xbano chi 
xqꞌuiy ri ruchꞌabel pa tak iwánima; y ma yoj ta riyoj ruma riyin xaxu (xaxe 
wi) xintic ri ruchꞌabel pa tak iwánima y majun chic xinben. Y queriꞌ chukaꞌ ri 
kachꞌalal ri achiꞌel xuyiꞌaj ri chꞌabel riꞌ, xa can xu (xe wi) cꞌa chukaꞌ riꞌ xuben. 
8 Riyin ri xitico ri ruchꞌabel ri Dios pa tak iwánima, y ri kachꞌalal ri achiꞌel 
xuyiꞌaj ri chꞌabel riꞌ ruma xsamej chicojol, xa yoj junan cꞌa riqꞌui, chi yoj caꞌiꞌ 
cꞌa xtikacꞌul ri rajel ruqꞌuexel f ri samaj ri xkaben chikajujunal. 9 Ruma riyoj 
kachibil kiꞌ pa rusamaj ri Dios, y riyix can yix achiꞌel jun ticoꞌn ri can nisamajix 
ruma ri Dios. Riyix chukaꞌ yix achiꞌel jun jay g ri ntajin rubanic ruma ri Dios.

10 Y can achiꞌel wi cꞌa ri rutzil ri Dios ri xuyaꞌ chuwe, can quecꞌariꞌ ri rusamaj 
ri nben. Rumariꞌ xinoc achiꞌel jun utzilaj aj banoy jay. Y tek xintzijoj ri ruchꞌabel 
ri Dios chiwe, yariꞌ tek achiꞌel xinben ri rucimiento ri jay. Pero ma yin ta cꞌa 

o Sal. 94.11. 

riyin yipaban anej ri jay. Xa yecꞌo nicꞌaj chic ri xquepaban anej ri jay. Y quinojel 
cꞌa ri xquepaban ri jay, can tiquitzꞌetaꞌ cꞌa chi jabel rupabaxic tiquibanaꞌ chare. 
11 Cꞌo chic ri rucimiento ri jay, y riꞌ ya ri Jesucristo. h Y can majun chic cꞌa 
xticowin ta xtiyaꞌo i jun chic rucimiento. 12 Yecꞌo ri can kꞌanapuek xtiquicusaj 
el pa ruwiꞌ ri rucimiento ri cꞌo chic, riche (rixin) chi niquiben ri jay; yecꞌo ri 
xtiquicusaj sakapuek; y yecꞌo ri xquequicusaj abej ri sibilaj jotol rajel. Y yecꞌo 
nicꞌaj chic ri xquequicusaj cheꞌ, patzꞌen y kꞌayis. 13 Y xtapon cꞌa jun kꞌij tek 
xtikꞌalajin j ri kasamaj ri xkaben chikajujunal ruma nikꞌaxex na pa kꞌakꞌ, y cꞌa 
chiriꞌ nitzꞌet wi, wi xtucochꞌ ri kꞌakꞌ o xa xtiqꞌuis, ruma xtitojtobex riqꞌui kꞌakꞌ. k 
14 Y wi ri jay ri xkapabaꞌ pa ruwiꞌ ri rucimiento nucochꞌ ri kꞌakꞌ y ma xticꞌat ta, 
riyoj xtikacꞌul jun utzilaj rajel ruqꞌuexel ruma ri samaj ri xkaben. 15 Pero wi xa 
xticꞌat ri samaj ri xkaben, majun rajel ruqꞌuexel xtikacꞌul ta, xa xtiqꞌuis chi queriꞌ. 
Yacꞌa riyoj xkojcolotej, achiꞌel ta kojcolotej pe pa jun kꞌakꞌ.

16  ¿La ma iwetaman ta cꞌa chi ri Lokꞌolaj Espíritu riche (rixin) ri 
Dios cꞌo pa tak iwánima? ¿La ma iwetaman ta cꞌa chukaꞌ riyix chi yix 
rachoch ri Dios? l 17 Wi cꞌo jun winek ri nuwulan ri rachoch ri Dios, ri 
Dios xtuwulaj chukaꞌ ri nibano queriꞌ riche (rixin) chi nberutijaꞌ pokonal. 
Ruma ri rachoch ri Dios can lokꞌolaj wi, y riꞌ yix cꞌa riyix.

18 Majun cꞌa tukꞌol ka riꞌ ruyon. Wi cꞌo jun chicojol ri nunaꞌ chi cꞌo qꞌuiy retaman 
chrij ri naꞌoj riche (rixin) re ruwachꞌulef, nicꞌatzin chi nuchꞌutinirisaj riꞌ y tujalaꞌ 
ri ruchꞌobonic. Tubanaꞌ achiꞌel chi xa majun naꞌoj riche (rixin) re ruwachꞌulef 
riqꞌui, m riche (rixin) chi riyaꞌ nril ri kitzij naꞌoj. 19 Ruma chuwech ri Dios, ri naꞌoj 
ri xa riche (rixin) re ruwachꞌulef xa can majun oc rejkalen, achiꞌel ri nubij chupan 
ri ruchꞌabel ri tzꞌibatal ca: Ri winek ri niquicukubaꞌ ka quicꞌuꞌx riqꞌui ri naꞌoj ri 
cꞌo quiqꞌui, qꞌuiy mul xa chubanic ri etzelal niquicusaj wi y chiriꞌ cꞌa yeruchop 
wi ri Dios. n Riqꞌui cꞌa ri naꞌoj ri cꞌo quiqꞌui yeruchop wi y yeka pa rukꞌaꞌ. 20 Y 
chukaꞌ nubij: Ri Ajaf retaman ri niquichꞌob ri winek ri niquinaꞌ chi cꞌo nimaꞌk tak 
naꞌoj quiqꞌui, y chukaꞌ retaman chi majun oc rejkalen ri chꞌobonic riꞌ. o Queriꞌ ri 
tzꞌibatal ca. 21 Rumacꞌariꞌ ma tiben ta chi xaxu (xaxe wi) jun kachꞌalal ri más cꞌo 
rukꞌij chiwech. Man cꞌa timestaj ta chi ronojel xa can ye iwuche (iwixin) wi riyix. 
22 Iwuche (iwixin) riyix ri Pablo, ri Apolos, ri Pedro, ri ruwachꞌulef, ri cꞌaslen, ri 
camic, ri nitzuꞌ wacami y ri xtitzuꞌ ri chkawech apo. Ronojel can iwuche (iwixin) 
wi riyix. 23 Y riyix can yix riche (rixin) ri Cristo, y ri Cristo can riche (rixin) ri Dios.

Ri samaj ri niquiben ri apóstoles

4  1 Rumariꞌ rajawaxic chi can tikꞌax chiquiwech ri winek chi riyoj can yoj 
rusamajel wi ri Cristo, y yaꞌon pa kakꞌaꞌ chi nikakꞌalajsaj ri ruchꞌobon pe ri 

Dios ri xa ma kꞌalajsan ta pe ojer. 2 Y quinojel cꞌa ri yatajnek jun samaj pa quikꞌaꞌ 
ruma ri Dios, can rajawaxic cꞌa chi tiquibanaꞌ ri samaj riꞌ, ri achiꞌel rucꞌamon chi 

niquiben riqꞌui. 3 Riyin ma nxibij ta wiꞌ chare ri nichꞌob chuwij, o ri nuchꞌob ri aj 
kꞌatbel tzij chuwij, chi utz o ma utz ta ri nusamaj. Ruma majun winek xticowin 
ta xtibin chi utz o ma utz ta yitajin chare ri nusamaj. p Y ni xa ta riyin yicowin ta 
nbij wi utz o ma utz ta yitajin chare ri nusamaj. 4 Riyin nunaꞌ q ri wánima chi utz 
ri yitajin chubanic. Pero ma riqꞌui ta riꞌ yicowin nbij chi can utz yitajin chubanic, 
ma que ta riꞌ, ya cꞌa ri Ajaf ri xtibin. 5 Rumacꞌariꞌ riyix ma tikꞌet ta apo tzij pa 
ruwiꞌ jun winek tek xa ma jane rukꞌijul ta. Ma tiben ta queriꞌ. Xa tiwoyobej na 
ri kꞌij tek xtipe chic jun bey ri Ajaf Jesús. r Riyaꞌ can xquerelesaj pe chuwasakil ri 
yebanalox ri ma yekꞌalajin ta y xquerukꞌalajsaj pe ri achique cꞌo pa tak kánima. s Y 
ri Dios yacꞌariꞌ tek xtuyaꞌ kakꞌij chikajujunal achiꞌel ri rucꞌamon chi nuyaꞌ chake.

6 Wachꞌalal, ronojel ri xinbij chiwe tek xichꞌo chrij ri kachꞌalal Apolos y tek 
xichꞌo chuwij ka riyin, riꞌ xa jun cꞌambel naꞌoj chiwe riyix. Y reꞌ xinbij ruma 
nwajoꞌ chi ma yixkꞌax ta pa ruwiꞌ ri ye tzꞌibatal ca chupan ri ruchꞌabel ri Dios. 
Riche (rixin) chi queriꞌ ma ninimirisaj ta iwiꞌ pa ruwiꞌ jun chic. t Ruma ri nibij 
chi cꞌo jun rusamajel ri Dios ri más niwajoꞌ que chuwech jun chic, xa yixtajin 
nikasaj rukꞌij ri jun chic. 7 Riyix ri ninaꞌ chi cꞌo ikꞌij, ¿achique cami xbin 
chiwe chi riyix cꞌo más ikꞌij que chiquiwech ri nicꞌaj chic? ¿Ruma achique ta 
cꞌa ri cꞌo iwuqꞌui riyix chi man ta ya ri Dios yayon pe chiwe? u ¿Achique ruma 
tek riyix ninimirisaj iwiꞌ? Ruma xa ta iyon riyix, man ta jun cꞌo iwuqꞌui.

8  Riyix ninaꞌ chi cꞌo chic ronojel iwuqꞌui y majun chic rajawaxic chiwe. 
Can yix beyomaꞌ chic ninaꞌ riyix. Can cꞌo chic kꞌatbel tzij pan ikꞌaꞌ ninaꞌ y 
riyoj ma yojcꞌatzin ta chic chiwe. Jabel ta riꞌ wi ta can cꞌo chic kꞌatbel tzij 
pan ikꞌaꞌ, riche (rixin) chi riyoj yoj-oc ta chukaꞌ aj kꞌatbel tak tzij iwuqꞌui 
riyix. 9 Riyin nbij chi ri Dios rubanon chake riyoj apóstoles chi majun oc 
kakꞌij chiquiwech quinojel ri winek. Yoj achiꞌel ri achiꞌaꞌ ri can kꞌaton chic 
tzij pa quiwiꞌ chi yecamisex, v y quinojel cꞌa ri winek y ri ángeles yojquitzuꞌ 
cꞌa pe achique niban chake. 10 Chiwech ka riyix, riyoj xa can yoj nacanek 
cꞌa chupan ri rusamaj ri Cristo, yacꞌa riyix nibij chi can cꞌo inaꞌoj icꞌulun 
riqꞌui ri Cristo. Chiwech riyix, riyoj xa majun oc kachukꞌaꞌ, yacꞌa riyix nibij 
chi can cꞌo iwuchukꞌaꞌ. Riyix nibij chi can cꞌo ikꞌij. Yacꞌa riyoj xa yojetzelex. 
11 Y kitzij chi queriꞌ quibanon pe chake y cꞌa que na riꞌ yetajin wacami. 
Ruma yojwayjan, nichakiꞌj kachiꞌ, lawaloꞌ ti katziak, nipakꞌilox kapalej chi 
kꞌaꞌ, y majun kachoch. 12  Riyoj can sibilaj yojcos chi samaj riche (rixin) chi 
nikachꞌec kaway. w Y astapeꞌ cꞌo ri yeyokꞌo kiche (kixin), riyoj xa nikacꞌutuj 
ri rutzil ri Dios pa quiwiꞌ. x Y astapeꞌ cꞌo pokon niquiben ri winek chake 
ruma ri rubiꞌ ri Cristo, riyoj can nikacochꞌ. 13 Y astapeꞌ itzel yechꞌo chikij, 
riyoj xa pan utzil nikabij chique chi xa ma utz ta ri yetajin chubanic. Y can 
quibanon chake chi majun oc kakꞌij y cꞌa que na riꞌ quibanon chake wacami. 
Xa yoj achiꞌel mes yojquitzꞌet y quibanon chake chi xa yoj achiꞌel quitzꞌilol.

14 Ronojel re xtintzꞌibaj el chiwe ma riche (rixin) ta cꞌa chi nyaꞌ (ntzek) 
iqꞌuix. Ma que ta riꞌ. Xaxu (xaxe wi) nwajoꞌ yixinpixabaj jubaꞌ, ruma can 
yix achiꞌel tak walcꞌual nnaꞌ riyin, y sibilaj yixinwajoꞌ. 15 Yin cꞌa riyin ri 
xitzijon nabey chiwe ri lokꞌolaj chꞌabel ri niyaꞌo colotajic. Riyix xinimaj ri 
Cristo Jesús ruma ri chꞌabel ri xintzijoj chiwe, y rumariꞌ riyin xinoc achiꞌel 
jun tataꞌaj chiwe riyix. Y astapeꞌ yecꞌo ta lajuj mil ri yetijon iwuche (iwixin) 
chrij ri Cristo, xaxu (xaxe wi) riyin ri achiꞌel itataꞌ. 16 Y rumariꞌ ncꞌutuj jun 
utzil chiwe chi ticꞌuaj jun cꞌaslen utz, can achiꞌel ri nucꞌaslen riyin.

17 Queriꞌ nwajoꞌ chiwe, y rumariꞌ xintek el ri kachꞌalal Timoteo iwuqꞌui, 
riche (rixin) chi nunataj chiwe ri achique rubanic ri cꞌaslen riqꞌui ri Cristo, ri 
xiwetamaj ca tek xicꞌojeꞌ chilaꞌ iwuqꞌui. Riyin sibilaj nwajoꞌ ri Timoteo. Riyaꞌ 
can achiꞌel walcꞌual; y can nuben wi achiꞌel nrajoꞌ ri Ajaf. Y achiꞌel xtubij riyaꞌ 
chiwe chi rajawaxic chi riyix nicꞌuaj jun cꞌaslen utz, can queriꞌ chukaꞌ ncꞌut riyin 
chiquiwech quinojel ri iglesias xabacuchi (xabachique) ta na yecꞌo wi. 18 Yecꞌo 
kachꞌalal chicojol ri can niquinaꞌ chi can cꞌo quikꞌij y niquibij chi riyin ma 
xquinapon ta chic iwuqꞌui. 19 Pero ri niquibij xa ye riyeꞌ yechꞌobo queriꞌ, ruma 
riyin xa xquinapon yan iwuqꞌui, wi queriꞌ xtrajoꞌ ri Ajaf. Y tek xquinapon, man 
ya ta ri quichꞌabel ri xtinwacꞌaxaj, xa xtinwetamaj cꞌa riyin wi can cꞌo ruchukꞌaꞌ 
ri Dios quiqꞌui ri kachꞌalal ri yebin chi can cꞌo quikꞌij. 20 Ruma jun winek ri cꞌo 
pa rajawaren ri Dios, nikꞌalajin ri ruchukꞌaꞌ ri Dios pa rucꞌaslen, y y ma xu (xe) ta 
wi nubij chi cꞌo pa rajawaren ri Dios. 21 Tek riyin xquinapon iwuqꞌui, ¿achique 
niwajoꞌ chi nben chiwe? ¿Riyix niwajoꞌ cami chi yibechapon chiwe ruma ma utz 
ta ri icꞌaslen icꞌuan, o niwajoꞌ chi yinapon iwuqꞌui riqꞌui ajowabel y chꞌuchꞌujil?

Ri Pablo nubij chique ri kachꞌalal aj Corinto ri achique 
rajawaxic chi niquiben, ruma ri mac ri xbanatej chiquicojol

5  1 Can elenak cꞌa rutzijol ri banatajnek chicojol riyix. Ruma chi cꞌo 
jun kachꞌalal ri can xquicꞌom ka quiꞌ riqꞌui ri ruyajteꞌ. Y hasta ri 

winek ri ma quetaman ta ruwech ri Dios majun bey niquiben ta queriꞌ. z 
2  ¿La ma utz ta cami chi yixbison y yixokꞌ ruma ri rubanon ri jun 
kachꞌalal riꞌ y niwelesaj ta el chicojol? Yacꞌa riyix can inimirisan iwiꞌ, xa 
can niben chi achiꞌel xa ta majun banatajnek chicojol.

3 Riyin ma yincꞌo ta apo iwuqꞌui, pero ri wánima cꞌo iwuqꞌui. Y rumariꞌ 
xinchꞌob yan ri achique nicꞌatzin chi nikaben chare ri kachꞌalal ri cꞌo chupan ri 
mac riꞌ. 4 Y pa rubiꞌ cꞌa ri Kajaf Jesucristo nbij cꞌa chiwe ri nicꞌatzin chi niban: Tek 
xtimol iwiꞌ riyix, y ri nuꞌespíritu can xticꞌojeꞌ wi apo iwuqꞌui, ri Kajaf Jesucristo 
can xtuyaꞌ uchukꞌaꞌ chiwe 5 riche (rixin) chi niwelesaj cꞌa el chicojol ri cꞌo chupan 
ri mac riꞌ y tijach pa rukꞌaꞌ ri Satanás riche (rixin) chi tek riyaꞌ cꞌo chic pa rukꞌaꞌ 
ri Satanás, xtutij pokonal. Queriꞌ tibanaꞌ riche (rixin) chi queriꞌ riyaꞌ xtuyaꞌ ca 

ri itzel ruraybel. Y xtitzolin ta pe rucꞌuꞌx riche (rixin) chi queriꞌ man ta xtibe pa 
kꞌakꞌ, xa xticolotej ta chupan ri kꞌij tek ri Ajaf Jesús xtipe chic jun bey.

6 Ma utz ta chi riyix ninimirisaj iwiꞌ y niben chi achiꞌel xa ta majun mac 
banatajnek chicojol. Ruma iwetaman chi tek niyaꞌ kꞌij chare ri mac, chanin 
ninimer. Can achiꞌel nuben ri chꞌom (levadura), xa riqꞌui ti jubaꞌ nika chupan 
ri qꞌuej (harina) muban ca, nuchꞌomirisaj ronojel. Y queriꞌ chukaꞌ nuben ri 
mac, xa riqꞌui wi riyix niyaꞌ kꞌij chare jun, xa can queriꞌ chukaꞌ niquichop 
rubanic quinojel. 7 Rumariꞌ tiwelesaj cꞌa el ronojel ri mac ri cꞌo chicojol, riche 
(rixin) chi yixoc achiꞌel jun cꞌacꞌacꞌ qꞌuej (harina) muban ri majun chꞌom 
(levadura) riqꞌui. Riyix can chꞌajchꞌojsan chic ri icꞌaslen ruma ri Cristo tek 
xcom chuwech ri cruz. Riyaꞌ xban cꞌa chare achiꞌel niban chique ri carneꞌl 
ri yecamisex pa tak kanimakꞌij riyoj israelitas, ri nibix pascua chare. 8 Can 
tikayaꞌ cꞌa ca ronojel ri mac y tikachajij kiꞌ jabel. Tikabanaꞌ cꞌa achiꞌel xquiben 
ri wech aj Israel. Riyeꞌ riche (rixin) ri nimakꞌij pascua, xquichajij quiꞌ jabel 
riche (rixin) chi ma xquitij ta ri caxlan wey ri cꞌo chꞌom (levadura) riqꞌui. a 
Quecꞌariꞌ chukaꞌ tikabanaꞌ riyoj wacami, tikachajij kiꞌ chuwech ri mac. Tikayaꞌ 
ca rubanic ronojel ri etzelal y man chic quepe ta chꞌoboj pa kajolon (kawiꞌ) 
ri xa ma ye utz ta. Koj-oc cꞌa achiꞌel ri caxlan wey ri majun chꞌom (levadura) 
riqꞌui. Can ta kitzij ronojel ri nikaben y nikabij, y man ta riqꞌui caꞌiꞌ kapalej.

9 Chupan ri jun chic wuj ri ntakon el iwuqꞌui, nbin el chiwe chi ma tiwachibilaj 
ta iwiꞌ quiqꞌui ri achiꞌaꞌ y ri ixokiꞌ ri niquicanolaꞌ quiꞌ riche (rixin) chi yemacun y 
xa ma quicꞌulaj ta quiꞌ. 10 Y tek riyin xinbij queriꞌ, ma xichꞌo ta chiquij ri winek ri 
ma quiniman ta ri Jesucristo. Winek ri can cꞌa yecꞌo na chupan ri mac. Ri achiꞌaꞌ 
y ri ixokiꞌ ri xa ma quicꞌulaj ta quiꞌ y niquicanolaꞌ quiꞌ riche (rixin) chi yemacun. 
Winek ri chak benak cánima chrij ronojel ri cosas; ri yeꞌelekꞌ, y cꞌa niquiyaꞌ na 
chukaꞌ quikꞌij dios ri xa ye banon cuma winek. Riyin, can ma chiquij ta cꞌa ri winek 
riꞌ xichꞌo wi, ruma wi xa ta queriꞌ, riyoj rajawaxic chi yoj-el el waweꞌ chuwech re 
ruwachꞌulef riche (rixin) chi nikachꞌer (nikajech) el kiꞌ quiqꞌui, pero ma que ta riꞌ. b 
11 Ri xinwajoꞌ xinbij chiwe riyix chupan ri wuj riꞌ ya ri ma tiwachibilaj ta iwiꞌ riqꞌui 
jun ri nubij chi kachꞌalal y xa nuben mac achiꞌel riꞌ. c Man cꞌa tiwachibilaj ta iwiꞌ 
riqꞌui jun achi ri nubij chi riyaꞌ kachꞌalal y xa nicꞌojeꞌ riqꞌui jun ixok ri xa ma rixjayil 
ta, y queriꞌ chukaꞌ ma tiwachibilaj ta iwiꞌ riqꞌui jun ixok ri nubij chi riyaꞌ kachꞌalal y 
xa nicꞌojeꞌ riqꞌui jun achi ri xa ma rachijil ta. Y queriꞌ chukaꞌ ri chak benak cánima 
chrij ronojel ri cosas. Ri yeyaꞌo quikꞌij dios ri xa ye banon cuma winek, ri yeyokꞌon, 
ri yekꞌaber, ri yequichop winek riche (rixin) chi niquimej ca cosas chique. Wi 
niquibij chi ye kachꞌalal y xa niquiben mac achiꞌel riꞌ man cꞌa queꞌiwachibilaj ta, y 
chukaꞌ nbij chi man cꞌa quixwaꞌ ta quiqꞌui. d 12 Yacꞌa ri winek ri ma quiniman ta 
ri Cristo, ma pa nukꞌaꞌ ta riyin cꞌo wi riche (rixin) chi nkꞌet tzij pa quiwiꞌ. Yecꞌa ri 
kachꞌalal ri yemacun ri nicꞌatzin chi nikakꞌet tzij pa quiwiꞌ, ruma riyeꞌ chkacojol 
yecꞌo wi. 13 Ri winek ri ma quiniman ta ri Jesucristo y ma chicojol ta riyix yecꞌo wi, 

ya na ri Dios ri xtikꞌato tzij pa quiwiꞌ. Yacꞌa ri kachꞌalal ri cꞌo chicojol ri cꞌo chupan 
ri il mac riꞌ, rajawaxic chi tiwelesaj el chicojol. e

Tek ri ye ralcꞌual ri Dios cꞌo jun chꞌaꞌoj chiquicojol, ma rucꞌamon 
ta chi yebetzujun (yebesujun) chiquiwech ri aj kꞌatbel tak tzij

6  1 Tek cꞌo jun chiwe riyix ri cꞌo jun pokon banon chare ruma jun chic, 
¿achique cꞌa ruma can ma nuxibij ta jubaꞌ riꞌ, xa can jic (choj) nibe cꞌa 

chiquiwech ri aj kꞌatbel tak tzij, winek ri xa ma quiniman ta ri Cristo, y xa 
ma chiquiwech ta ri lokꞌolaj tak kachꞌalal nibe wi riche (rixin) chi ye ta riyeꞌ ri 
yebano ruchojmil ri oyowal ri cꞌo chiquicojol? 2 ¿La ma yixcowin ta cami riyix 
nichojmirisaj ri chꞌitak chꞌaꞌoj ri yebanatej chicojol? ¿La ma iwetaman ta cꞌa chi 
xtapon na jun kꞌij tek konojel riyoj ri lokꞌolaj tak ralcꞌual ri Dios xtikakꞌet na tzij f 
pa ruwiꞌ re ruwachꞌulef? 3 ¿La ma iwetaman ta cꞌa chi xtapon na jun kꞌij tek riyoj 
xtikakꞌet tzij pa quiwiꞌ ri ángeles? Y wi queriꞌ, ¿achique ta cꞌa ruma ma yojcowin 
ta yojkꞌato tzij pa quiwiꞌ ri yebanatej chkacojol chupan re kacꞌaslen chuwech re 
ruwachꞌulef? 4 Y wi cꞌo chꞌaꞌoj nibanatej chiquicojol caꞌiꞌ kachꞌalal, chiwech cꞌa riyix 
ri iniman ri Jesucristo queꞌapon wi. Ruma hasta ri majun oc quikꞌij chicojol riyix 
hasta riꞌ yecowin yekꞌato tzij. 5 Nbij queriꞌ chiwe riche (rixin) chi quixqꞌuixbitej jubaꞌ. 
¿La majun cami jun kachꞌalal chicojol ri cꞌo runaꞌoj riche (rixin) chi nuchojmirisaj 
jun oyowal chiquicojol ri kachꞌalal? 6 Pero pa ruqꞌuexel chi que ta riꞌ ibanon, xa ma 
que ta riꞌ yixtajin, ruma jun kachꞌalal xa nberutzujuj (nberusujuj) jun chic kachꞌalal 
chiquiwech ri aj kꞌatbel tak tzij. Y ri aj kꞌatbel tak tzij riꞌ xa ma quiniman ta ri Cristo.

7 Ruma wi riyix xa nitzujuj (nisujuj) iwiꞌ chiquiwech ri aj kꞌatbel tak tzij, 
nikꞌalajin chi xa ma utz ta ri yixtajin chubanic. ¿La ma utz ta cami chi 
riyix nicochꞌ tek cꞌo jun pokon niban chiwe? ¿La ma utz ta cami chi riyix 
nicuy tek cꞌo ri nelekꞌex ca chiwe, que chuwech nichop oyowal chrij? g 
8  Yacꞌa riyix xa ma que ta riꞌ niben. Pa ruqꞌuexel chi que ta riꞌ, xa yix cꞌa 
riyix ri yixbano ri etzelal h y can nicanoj rubanic riche (rixin) chi niben 
alekꞌ y can chique ri kachꞌalal niben wi.

9 ¿La ma iwetaman ta cꞌa chi ri xa ma choj ta quicꞌaslen chuwech ri Dios 
ma xtiyatej ta chique riche (rixin) chi yeꞌoc pa rajawaren ri Dios? Rumariꞌ ma 
quixkꞌolotej ta. Ruma ri achiꞌaꞌ y ri ixokiꞌ ri niquicanolaꞌ quiꞌ riche (rixin) chi 
yemacun y xa ma quicꞌulaj ta quiꞌ, ma xtiyatej ta chique riche (rixin) chi yeꞌoc 
pa rajawaren ri Dios. Y queriꞌ chukaꞌ xtiquicꞌulwachij ri yeyaꞌo quikꞌij dios ri xa 
ye banon cuma winek, ri achiꞌaꞌ ri cꞌo quixjayil y niquicanoj jun chic ixok, ri 
ixokiꞌ ri cꞌo cachijil y niquicꞌom ruwech jun chic achi, y ri achiꞌaꞌ ri xa ma ixokiꞌ 
ta chic yequirayij, xa quiqꞌui chic quech tak achiꞌaꞌ yecꞌojeꞌ wi, ma xtiyatej ta 
chique chi yeꞌoc pa rajawaren ri Dios. 10 Y queriꞌ chukaꞌ ri yebano alekꞌ, ri chak 
benak cánima chrij ronojel cosas, ri yekꞌaber, ri yeyokꞌon, y ri can yequichop 

winek riche (rixin) chi niquimej ca cosas chique, ma xtiyatej ta chique riche 
(rixin) chi yeꞌoc pa rajawaren ri Dios. 11 Y tek rubanon ca, yecꞌo chiwe riyix ri 
xebano mac achiꞌel ri xinbij yan ka. Yacꞌa re wacami can chꞌajchꞌoj i chic banon 
chare ri iwánima, yix riche (rixin) chic ri Dios ruma can chꞌajchꞌojsan chic ri 
icꞌaslen, y majun chic imac ri yixtzꞌetetej ruma Riyaꞌ. Queriꞌ ri utzil ri xicꞌul 
ruma ri Ajaf Jesús y ri Lokꞌolaj Espíritu riche (rixin) ri ka-Dios.

Tikacusaj ri kakꞌaꞌ kaken riche (rixin) chi nikayaꞌ rukꞌij rucꞌojlen ri Dios
12  Ronojel xa can utz chi nben, j pero ma ronojel ta rucꞌamon chi nben. 

Ronojel xa can utz chi nben, xa yacꞌa ri ma rucꞌamon ta chi nibe ri 
wánima chrij ronojel ruma ma nwajoꞌ ta chi yichꞌacatej pa rukꞌaꞌ. 13 Y can 
kitzij wi ri nibix chi ri kaway riche (rixin) chi nunojsaj ri kapan y ri kapan 
riche (rixin) chi nucꞌul ri kaway. Pero xtapon na jun kꞌij tek ri cosas riꞌ xa 
xqueqꞌuis, ruma ri Dios can que wi riꞌ xtuben chique. Yacꞌa ri Ajaf Dios 
xuyaꞌ ri kachꞌacul riche (rixin) chi ntoc riche (rixin) Riyaꞌ y ri Ajaf ntoc 
kiche (kixin) riyoj. Y ma xuyaꞌ ta ri kachꞌacul riche (rixin) chi nikacusaj 
chubanic ri mac, ma que ta riꞌ. Ma nrajoꞌ ta chi ri achiꞌaꞌ y ri ixokiꞌ ri xa 
ma quicꞌulaj ta quiꞌ niquicanoj quiꞌ riche (rixin) chi yemacun. k 14 Y achiꞌel 
cꞌa xuben ri Dios chare ri Ajaf Jesús chi xucꞌasoj el chiquicojol ri caminakiꞌ, 
queriꞌ chukaꞌ xtuben chake riyoj. Xkojrucꞌasoj el riqꞌui ri ruchukꞌaꞌ. l

15 ¿La ma iwetaman ta cꞌa riyix chi can yix rukꞌaꞌ raken m ri Cristo? Y wi 
xa jun chic ibanon riqꞌui ri Cristo, ¿la utz cami chi yixel el riqꞌui Riyaꞌ y 
yixoc rukꞌaꞌ raken jun ixok ri xa ma utzilaj cꞌaslen ta rucꞌuan? Ma utz ta. 
16  ¿La ma iwetaman ta cꞌa chi tek riyix yixapon riqꞌui jun ixok achiꞌel riꞌ, 
xa jun niben riqꞌui? Achiꞌel ri nubij chupan ri ruchꞌabel ri Dios ri tzꞌibatal 
ca: Ri achi y ri ixok xa jun xtiquiben n chi ye caꞌiꞌ. Queriꞌ ri tzꞌibatal ca. 
17 Pero wi can yixcꞌo chic riqꞌui ri Ajaf, xa jun chic ibanon riqꞌui Riyaꞌ. o 
18  Rumariꞌ, can tikꞌilaꞌ cꞌa iwiꞌ riyix achiꞌaꞌ y riyix ixokiꞌ chi ma ticanolaꞌ 
ta iwiꞌ riche (rixin) chi yixmacun. Can sibilaj qꞌuiy cꞌa ruwech mac ri 
yecꞌo, pero ri mac tek jun achi y jun ixok yemacun y xa ma quicꞌulaj ta 
quiꞌ, xa can chrij ri quichꞌacul yemacun wi ka, p y majun chic jun mac 
ri más itzel nuben chare ri winek, achiꞌel nuben ri jun mac riꞌ. 19 ¿La 
ma iwetaman ta cꞌa chi ri ichꞌacul can rachoch wi ri Lokꞌolaj Espíritu? q 
Ri Lokꞌolaj Espíritu ri ruyaꞌon pe ri Dios chiwe y cꞌo pa tak iwánima. 
Rumariꞌ ri chꞌaculaj ri icꞌuan ma iwuche (iwixin) ta ka riyix. 20 Quecꞌariꞌ 
nbij chiwe; ruma ri Dios nim rajel ri xuyaꞌ ri xixrulokꞌbej. r Y rumariꞌ ri 
ichꞌacul y ri iwespíritu can ye riche (rixin) chic Riyaꞌ. Rumacꞌariꞌ can 
queꞌicusaj cꞌa riche (rixin) chi niyaꞌ rukꞌij rucꞌojlen.

Ri achique utz chi niquiben ri ye cꞌulan y ri 
achique utz niquiben ri ma ye cꞌulan ta

7  1 Wacami nwajoꞌ yichꞌo cꞌa jubaꞌ chrij ri itzꞌiban pe chupan ri wuj ri xitek 
pe chuwe. Can utz wi cꞌa riꞌ chi jun achi man ta nicꞌojeꞌ rixjayil. s 2 Pero 

ruma chi ri achiꞌaꞌ y ri ixokiꞌ niquicanolaꞌ quiꞌ riche (rixin) chi yemacun y xa 
ma quicꞌulaj ta quiꞌ, rumariꞌ más utz chi ri achi ticꞌojeꞌ jun rixjayil t y ri ixok 
ticꞌojeꞌ jun rachijil. 3 Y rajawaxic cꞌa chi ri achi cꞌo chi nuyaꞌ ri ruraybel u ri 
ixok y ri ixok cꞌo chi nuyaꞌ ri ruraybel ri achi. 4 Ri ixok ma rucꞌamon ta chi 
ri ruchꞌacul xaxu (xaxe wi) riche (rixin) ka riyaꞌ, ruma can riche (rixin) wi ri 
rachijil. Y queriꞌ chukaꞌ ri achi, ma rucꞌamon ta chi ri ruchꞌacul xaxu (xaxe 
wi) riche (rixin) ka riyaꞌ, xa can riche (rixin) wi ri rixjayil. 5 Rumariꞌ ri ixok ma 
tukꞌet ta ri ruraybel ri rachijil, y queriꞌ chukaꞌ ri achi ma tukꞌet ta ri ruraybel 
ri rixjayil. Pero wi riyeꞌ nicajoꞌ niquiben orar riche (rixin) caꞌiꞌ oxiꞌ kꞌij, utz chi 
niquiyaꞌ chiquiwech chi niquikꞌet quiꞌ chare ri quiraybel riche (rixin) jun caꞌiꞌ 
oxiꞌ kꞌij. Pero can ma utz ta chi riche (rixin) qꞌuiy kꞌij niquiben queriꞌ, ruma 
riqꞌui jubaꞌ ma niquicochꞌ ta ri quiraybel y ri Satanás nuben chare ri achi chi 
nucanoj jun chic ixok y nuben chare ri ixok chi nibe riqꞌui jun chic achi.

6  Y ri xinbij, xa riche (rixin) chi nyaꞌ jubaꞌ naꞌoj chiwe. Wacami yix cꞌa 
riyix quixchꞌoboꞌ wi niwajoꞌ niben queriꞌ o ma niwajoꞌ ta. Pero ma xinbij 
ta chiwe riche (rixin) chi can queriꞌ ri cꞌo chi niben. 7 Riyin nbij chi sibilaj 
ta utz, chi quinojel ri winek ye achiꞌel ta riyin, v chi niquicochꞌ man ta 
yecꞌuleꞌ. Xa yacꞌa chikajujunal ma junan ta yatajnek chake ruma ri Dios, w 
ruma jun wi yatajnek chare jun y jun wi chic yatajnek chare ri jun chic.

8  Riyin nbij cꞌa chique ri xa quiyon yecꞌo y nbij chukaꞌ chique ri 
malcaniꞌ tak ixokiꞌ, chi xa ta utz chi man ta yecꞌuleꞌ chic. Xa utz chi choj 
quecꞌojeꞌ chi queriꞌ, x achiꞌel nbanon riyin. 9 Pero wi ma niquicochꞌ ta, xa 
más utz chi quecꞌuleꞌ. y Ruma más utz chi yecꞌuleꞌ que chuwech nicꞌat ri 
cánima chare ri quiraybel.

10 Wacami cꞌo cꞌa ri nwajoꞌ nchilabej chique ri ye cꞌulan. Y ri nchilabej 
chique ma yin ta riyin yibin. Can ya ri Ajaf biyon: Chi ri ixokiꞌ ma 
tiquijech ta quiꞌ z quiqꞌui ri cachijlal. 11 Pero wi cꞌo jun ixok ri nujech riꞌ 
riqꞌui ri rachijil, man cꞌa tucꞌom ta ruwech jun chic achi. Wi ma nrajoꞌ ta 
nicꞌojeꞌ ruyon, xa tiquichojmij chic chiquiwech riqꞌui ri rachijil y titzolin 
riqꞌui. Y queriꞌ chukaꞌ ri achiꞌaꞌ, ma tiquijech ta quiꞌ quiqꞌui ri quixjaylal.

12 Y wacami cꞌo caꞌiꞌ oxiꞌ chꞌabel ri nwajoꞌ nbij chique ri nicꞌaj chic, y ri nbij 
chiwe ri Ajaf majun rubin ca chrij reꞌ achique ri utz chi niquiben, xa yin yibin: 
Wi jun achi xunimaj ri Cristo tek cꞌulan chic y ri ixok ma nunimaj ta ri Cristo, 
pero ri ixok nrajoꞌ nicꞌojeꞌ riqꞌui ri achi, ri kachꞌalal achi man cꞌa tiquijech ta quiꞌ 

1 CORINTIOS 7

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



441

 

a Ro. 12.18. b 1 P. 3.1. c Hch. 15; Ga. 5.2. d Col. 3.11. e Jn. 15.14; Ga. 6.15; 1 Jn. 2.3. 
f Is. 58.6; Ga. 3.28. g Jn. 8.36; Ga. 5.13. h Lv. 25.42. 

riqꞌui ri rixjayil. 13 Y wi ya ri ixok ri xunimaj ri Cristo y ri achi ma nunimaj ta ri 
Cristo, pero ri achi nrajoꞌ nicꞌojeꞌ riqꞌui ri ixok, ri kachꞌalal ixok man cꞌa tiquijech 
ta quiꞌ riqꞌui ri rachijil. 14 Ruma wi jun achi ri xa ma runiman ta ri Cristo y ri 
rixjayil runiman ri Cristo, y ri achi riꞌ nrajoꞌ nicꞌojeꞌ riqꞌui ri rixjayil, ri achi riꞌ 
ruchapon nril ri lokꞌolaj cꞌaslen ruma xa jun chic quibanon riqꞌui ri rixjayil. Y wi 
xa ya ri ixok ri ma runiman ta ri Cristo y ri rachijil runiman ri Cristo, y ri ixok 
riꞌ nrajoꞌ nicꞌojeꞌ riqꞌui ri rachijil, ri ixok riꞌ ruchapon nril ri lokꞌolaj cꞌaslen ruma 
xa jun chic quibanon riqꞌui ri rachijil. Y can kitzij wi chi queriꞌ, ruma xa ta man 
ta kitzij chi queriꞌ, ri ye calcꞌual ri winek riꞌ man ta ye chꞌajchꞌoj chuwech ri Dios. 
Pero ri calcꞌual ri winek riꞌ can chꞌajchꞌoj chic quicꞌaslen chuwech ri Dios. 15 Yacꞌa 
wi ri achi ri ma runiman ta ri Cristo, y nrajoꞌ nuyaꞌ ca ri rixjayil ruma chi ri ixok 
runiman ri Cristo, ri ixok tuyaꞌ cꞌa kꞌij chare ri rachijil chi tibe el. Y queriꞌ chukaꞌ 
wi ri ixok ri ma runiman ta ri Cristo, y nrajoꞌ nuyaꞌ ca ri rachijil ruma chi ri achi 
runiman ri Cristo, ri achi tuyaꞌ cꞌa kꞌij chare ri rixjayil chi tibe el. Ruma majun 
ximiyon ta quiche (quixin). Ruma ri Dios xojrusiqꞌuij (xojroyoj) riche (rixin) chi 
can cꞌo ta uxlanibel cꞌuꞌx chkacojol. a 16 Riyit ixok, ¿la ma awetaman ta chi riqꞌui 
jubaꞌ xa awuma riyit b nicolotej ri awachijil? Riyit achijlonel, ¿la ma awetaman ta 
chi riqꞌui jubaꞌ xa awuma riyit nicolotej ri awixjayil?

17 Pero chiꞌijujunal quixcanaj achiꞌel xuyaꞌ ri Dios chiwe. Y chiꞌijujunal quixcanaj 
achiꞌel ri ibanon tek ma jane quixsiqꞌuix (quixoyox) ruma ri Dios. Yacꞌareꞌ nchilabej 
chique quinojel ri iglesias ri yecꞌo xabachique lugar. 18 Rumariꞌ wi yecꞌo chiwe 
riyix ri banon ri circuncisión chique tek ri Dios xerusiqꞌuij (xeroyoj) riche (rixin) 
chi xeꞌoc ralcꞌual, queriꞌ quecꞌojeꞌ. Wi yecꞌo chukaꞌ chiwe riyix ri ma banon ta ri 
circuncisión chique tek ri Dios xerusiqꞌuij (xeroyoj) riche (rixin) chi xeꞌoc ralcꞌual, 
riyeꞌ chukaꞌ queriꞌ quecꞌojeꞌ. c 19 Ruma majun nuben wi banon ri circuncisión 
chake, o ma banon ta. d Ri rajawaxic ya ri can nikanimaj e ri rubin ca ri Dios. 
20 Chikajujunal kojcanaj cꞌa achiꞌel kabanon tek xojsiqꞌuix (xojoyox) ruma ri Dios. 
21 Wi yecꞌo chiwe riyix ri ye ximil pa samaj riqꞌui jun patrón tek ri Dios xerusiqꞌuij 
(xeroyoj) riche (rixin) chi xeꞌoc ralcꞌual, ma quebison ta. Pero wi yecowin niquicol 
pe quiꞌ, f can tiquitijaꞌ cꞌa quikꞌij riche (rixin) chi yeꞌel pe. 22 Jun ri ximil pa samaj 
riqꞌui jun patrón tek xsiqꞌuix (xoyox) ruma ri Ajaf riche (rixin) chi xunimaj, wacami 
xcolotej yan cꞌa ruma ri Ajaf. g Y queriꞌ chukaꞌ ri ma ximil ta pa samaj riqꞌui jun 
patrón tek xsiqꞌuix (xoyox) ruma ri Ajaf, wacami ya chic ri Cristo ri rupatrón. 
23 Riyix nim rajel xuyaꞌ ri Jesucristo riche (rixin) chi xixrulokꞌbej. Rumariꞌ wacami 
can yix riche (rixin) chic Riyaꞌ y man chic tiyaꞌ ta iwiꞌ chuxeꞌ h tijonic ri xa quiche 
(quixin) ri winek. 24 Wachꞌalal, chikajujunal achiꞌel kabanon tek xojsiqꞌuix (xojoyox) 
ruma ri Dios, can quecꞌariꞌ kojcanaj chupan ri cꞌacꞌacꞌ kacꞌaslen riqꞌui ri Dios.

25 Y wacami nwajoꞌ yichꞌo cꞌa jubaꞌ chrij ri icꞌutun pe chuwe, ri achique 
rajawaxic chi niben quiqꞌui ri kꞌopojiꞌ y ri cꞌa ye cꞌajolaꞌ na. Ri nwajoꞌ cꞌa nbij 

chique riyeꞌ, can pa wánima cꞌa nipe wi. Ruma ri Ajaf majun xukꞌalajsaj ta ca 
chiquij riyeꞌ, ri achique ri utz chi niquiben. Y ri xtinbij, can cꞌo cꞌa rejkalen 
y utz chi nicukubaꞌ icꞌuꞌx riqꞌui, ruma ri Ajaf ruyaꞌon ri rutzil chuwe i y yin 
ruyaꞌon pa rusamaj. j 26 Riyin nchꞌob ruma chi can cꞌo rucꞌayewal re tiempo 
re yojcꞌo wi, más ta utz chi ri winek quecꞌojeꞌ achiꞌel ri quibanon cꞌa wacami. 
27 Rumariꞌ ri kachꞌalal achi ri ruchojmirisan chic chi nicꞌuleꞌ, ma tutzolij ta 
riꞌ chrij. Y ri kachꞌalal ri ma ruchꞌobon ta chi nucanoj ixok, man cꞌa tucanoj 
ta, xa ticꞌojeꞌ chi queriꞌ. 28 Ruma ri yecꞌuleꞌ, niquikꞌaxaj tijoj pokonal pa 
quicꞌaslen, y riyin ma nwajoꞌ ta chi riyix nicꞌulwachij queriꞌ. Pero chukaꞌ wi 
cꞌo jun kachꞌalal achi ri nrajoꞌ nicꞌuleꞌ, ticꞌuleꞌ cꞌa, riꞌ ma mac ta nuben. Y 
queriꞌ chukaꞌ jun kꞌopoj, wi nrajoꞌ nicꞌuleꞌ, ticꞌuleꞌ cꞌa, riꞌ ma mac ta nuben.

29 Pero ma timestaj ta cꞌa wachꞌalal, chi xa ma qꞌuiy ta chic tiempo xkojcꞌojeꞌ 
el k waweꞌ chuwech re ruwachꞌulef. Rumariꞌ ri kachꞌalal ri cꞌo quixjaylal, ma 
ruma ta chi cꞌo quixjaylal, ma ruma ta riꞌ chi man ta niquiben ri nrajoꞌ ri Dios. 
30 Y ri yebison, ma ruma ta ri bis chi man ta niquiben ri nrajoꞌ ri Dios. Y queriꞌ 
chukaꞌ ri yequicot, ma ruma ta chi yequicot, ruma ta riꞌ chi man ta niquiben 
ri nrajoꞌ ri Dios. Y ri qꞌuiy yetajin chulokꞌic, ma ruma ta chi qꞌuiy yetajin 
chulokꞌic, ruma ta riꞌ chi man ta niquiben ri nrajoꞌ ri Dios. l 31 Y queriꞌ chukaꞌ 
ri yeꞌucusan ri cosas ri cꞌo chuwech re ruwachꞌulef, m ma tibe ta cánima chrij, 
man cꞌa tiquiyaꞌ ta kꞌij chi yariꞌ ri nibano n chique chi ma niquiben ta chic ri 
nrajoꞌ ri Dios. Ruma ronojel ri nikatzꞌet chuwech re ruwachꞌulef xa niqꞌuis. o

32 Riyin ma nwajoꞌ ta cꞌa chi riyix nichꞌujirisaj iwiꞌ chuchꞌobic cosas ri xa riche 
(rixin) re ruwachꞌulef, riche (rixin) chi queriꞌ yixcowin niben ri nrajoꞌ ri Dios. 
Ri achi ri majun rixjayil más nicowin nuchꞌob ri achique ri nrajoꞌ ri Ajaf, y can 
nutij wi rukꞌij riche (rixin) chi nuben p ri achique nika chuwech ri Ajaf. 33 Yacꞌa 
ri achi cꞌulan ma can ta nicowin nuchꞌob ri achique nrajoꞌ ri Ajaf, ruma ya ri 
rusamaj chuwech re ruwachꞌulef, yariꞌ nuchꞌob, y nutij rukꞌij riche (rixin) chi 
nuben achique ri nika chuwech ri rixjayil. 34 Y queriꞌ chukaꞌ ri kꞌopoj, can cꞌo 
rucojol riqꞌui jun ixok ri cꞌulan chic. Ri kꞌopoj más nicowin nuchꞌob ri achique 
ri nrajoꞌ ri Ajaf, can nujech wi riꞌ riche (rixin) chi nuyaꞌ ri ránima y ri ruchꞌacul 
pa rusamaj ri Ajaf. Yacꞌa ri ixok ri cꞌulan chic, ma can ta nicowin nuchꞌob ri 
achique ri nrajoꞌ ri Ajaf, ruma ya ri rusamaj chuwech re ruwachꞌulef ri nuchꞌob q 
y nutij rukꞌij riche (rixin) chi nuben achique ri nika chuwech ri rachijil.

35  Ri xinbij chiwe, riche (rixin) chi yixintoꞌ y ma riche (rixin) ta chi 
yixinkꞌet. Riyin nwajoꞌ chi riyix nicꞌuaj ta jun cꞌaslen utz y man ta jun ri 
ntoc chupan, riche (rixin) chi can ya ta ri nrajoꞌ ri Ajaf ri niben.

36 Pero wi xa cꞌo cꞌa jun tataꞌaj ri ma ruyaꞌon ta ri rumiꞌal riche (rixin) chi 
nicꞌuleꞌ, y ri kꞌopoj xa cꞌo chic rujunaꞌ, y ri tataꞌaj nuchꞌob chi ma utz ta rubanon 

r He. 13.4. s Ro. 7.2. t 2 Co. 6.14. u Hch. 15.20; Ro. 14.14. v Ga. 6.3; 1 Ti. 6.4. w Ex. 
33.12; Nah. 1.7; Mt. 7.33; Ga. 4.9; 2 Ti. 2.19. x Dt. 4.39; 6.4; Is. 37.16; 41.24; 44.8; 45.5; 
Jer. 10.10. y Jn. 10.34. z Mal. 2.10; Ef. 4.6. a Jn. 1.3; Hch. 2.36. b Ro. 11.36. 

chi ma ruyaꞌon ta kꞌij chare ri rumiꞌal riche (rixin) chi nicꞌuleꞌ, y nutzꞌet chi ri 
kꞌopoj xa nrajoꞌ nicꞌuleꞌ, tuyaꞌ cꞌa kꞌij chare riche (rixin) chi nicꞌuleꞌ, ruma ma 
mac ta ri nuben, wi nuyaꞌ el riche (rixin) chi nicꞌuleꞌ. 37 Pero wi ri tataꞌaj can 
cukul rucꞌuꞌx chi can utz ri nuben, y wi can majun rajawaxic chi ri rumiꞌal 
nicꞌuleꞌ, y wi can majun nikꞌato ruwech riqꞌui ri nuchꞌob, y wi xa can ruchꞌobon 
pa ránima chi ri rumiꞌal nicanaj chi kꞌopoj, can utz wi nuben ri tataꞌaj riꞌ. 38 Ri 
tataꞌaj ri nuyaꞌ ri rumiꞌal riche (rixin) chi nicꞌuleꞌ, utz ri nuben. r Yacꞌa ri tataꞌaj ri 
ma nuyaꞌ ta ri rumiꞌal riche (rixin) chi nicꞌuleꞌ, más na utz ri nuben.

39 Jun ixok ri cꞌulan, can ximil wi s riqꞌui ri rachijil tek cꞌa qꞌues na 
ri rachijil. Ruma queriꞌ nubij ri ley ri xuyaꞌ ri Dios. Pero wi nicom el ri 
rachijil, cꞌacꞌariꞌ utz chi nicꞌuleꞌ riqꞌui jun chic achi, wi queriꞌ nrajoꞌ riyaꞌ. 
Pero nicꞌatzin chi nicꞌuleꞌ riqꞌui jun achi ri runiman t chic ri Ajaf. 40 Yacꞌa 
riyin nbij chi jun ixok malcaꞌn xa más ta utz chi man ta nicꞌuleꞌ chic jun 
bey; ruma más quicoten chare riyaꞌ wi nicꞌojeꞌ ruyonil. Y riyin nchꞌob chi 
queriꞌ chukaꞌ nrajoꞌ ri Lokꞌolaj Espíritu riche (rixin) ri Dios ri cꞌo wuqꞌui.

Ri Pablo nichꞌo chrij ri tiꞌij ri xa tzujun (sujun) chic 
chiquiwech dios ri xa ye banon cuma winek

8  1 Y wacami nwajoꞌ nbij jubaꞌ chrij ri icꞌutun pe chuwe, chrij ri tiꞌij 
quiche (quixin) ri chicop ri yecamisex riche (rixin) chi nitzuj (nisuj) 

chiquiwech dios ri xa ye banon cuma winek. Riyoj y riyix ketaman ronojel 
riꞌ. Pero ri naꞌoj riꞌ xa nuben chiwe chi ninimirisaj iwiꞌ. Yacꞌa riyin nbij chi 
más utz chi tikajoꞌ kiꞌ, u ruma wi nikajoꞌ kiꞌ, nuben chake chi yojqꞌuiy chupan 
ri kacꞌaslen riqꞌui ri Dios. 2  Jun winek ri nuchꞌob chi cꞌo qꞌuiy retaman, v 
riꞌ xa sachnek chuwech. Ruma xa ma kꞌaxnek ta chuwech ri rajawaxic chi 
nretamaj. 3 Y wi kitzij chi nikajoꞌ ri Dios, can etamatel kawech w ruma ri Dios.

4 Rumariꞌ can nwajoꞌ nbij jubaꞌ chiwe chrij ri tiꞌij quiche (quixin) chicop 
ri yecamisex riche (rixin) chi yetzuj (yesuj) chiquiwech dios ri xa ye banon 
cuma winek. Ketaman chi xaxu (xaxe wi) jun Dios cꞌo, x y ketaman chi 
ri dios ri xa ye banon cuma winek, can majun quejkalen. 5 Y ketaman 
chukaꞌ chi yecꞌo winek ri yebin chi yecꞌo nicꞌaj chic dios. Yecꞌo dios waweꞌ 
chuwech re ruwachꞌulef, y yecꞌo dios chilaꞌ chicaj, yechaꞌ. Can ye qꞌuiy 
ri nibix dios y y ajaf chique. 6 Yacꞌa riyoj ketaman chi xaxu (xaxe wi) jun 
Dios cꞌo, z ri Tataꞌixel. Riqꞌui cꞌa Riyaꞌ petenak wi ronojel, y nrajoꞌ chi riyoj 
nikayaꞌ rukꞌij. Ketaman chi xaxu (xaxe wi) jun Ajaf a cꞌo, ri Jesucristo. Xaxu 
(xaxe wi) Riyaꞌ xbano ronojel. b Xaxu (xaxe wi) ruma Riyaꞌ tek cꞌo kacꞌaslen.

7 Pero ma quinojel ta kachꞌalal quetaman chi ri dios ri xa ye banon cuma ri 
winek, xa majun yecowin niquiben. Tek rubanon ca ri kachꞌalal riꞌ xquiyaꞌ quikꞌij 

c Ro. 14.14, 23. d Ro. 14.1, 13. e Mt. 25.40; Hch. 9.4. f Ro. 14.13, 21. g Hch. 9.15; 1 Ti. 
2.7; 2 Ti. 1.11. h 2 Co. 3.2. i 2 Ts. 3.9. j Mt. 8.14. k Mt. 13.55; Mr. 6.3. l 2 Ts. 3.8. 
m 2 Co. 10.4. 

dios ri xa ye banon cuma ri winek. Rumariꞌ wi riyeꞌ niquitij ri tiꞌij ri tzujun 
(sujun) chic chiquiwech dios ri xa ye banon cuma ri winek, ri cánima xa nubij c 
chique chi can mac wi niquiben. Ruma ma can ta cukul quicꞌuꞌx riqꞌui ri Dios. 
8 Kitzij na wi chi ma ya ta ri nikatij ri nibano chake chi utz yojtzꞌet ruma ri Dios. 
Wi nikatij ri tiꞌij ri tzujun (sujun) chiquiwech dios ri xa ye banon cuma winek, ma 
nuben ta chake chi más utz yojtzꞌet ruma ri Dios. Y wi ma nikatij ta, ma nuben 
ta chake chi ma utz ta yojtzꞌet ruma ri Dios. 9 Ma ruma ta chi yix libre, ruma ta 
riꞌ utz chi nitij ri tiꞌij riꞌ, ma que ta riꞌ. Ruma wi nitij, y yixrutzꞌet jun kachꞌalal ri 
xa ma can ta cukul rucꞌuꞌx riqꞌui ri Dios, man xa niben chare chi nitzak. d 10 Riyix 
iwetaman chi majun nuben ta chiwe wi nitij. Pero wi cꞌo jun kachꞌalal ri ma can 
ta cukul rucꞌuꞌx riqꞌui ri Dios, y yixrutzꞌet chi yixcꞌo pa rachoch jun dios ri xa 
banon cuma winek y yixrutzꞌet chi can nitij ri tiꞌij ri tzujun (sujun) chuwech jun 
dios ri xa banon cuma winek, can niben cꞌa chare ri kachꞌalal riꞌ chi nutij chukaꞌ 
riyaꞌ, astapeꞌ ri ránima nubij chi ma utz ta. 11 Y ruma chi riyix iwetaman chi 
majun nuben ta chiwe wi nitij ri tiꞌij riꞌ, can niben cꞌa chare jun kachꞌalal ri ma 
can ta cukul rucꞌuꞌx riqꞌui ri Dios chi nitzak. Y wi queriꞌ, ma utz ta, ruma chi ri 
Cristo xcom ruma chukaꞌ ri jun kachꞌalal riꞌ. 12 Y wi riyix queriꞌ niben, xa jun mac 
yixtajin niben chique ri kachꞌalal ri ma can ta cukul quicꞌuꞌx riqꞌui ri Dios y can 
nisoc ri cánima y yetzak. Wi queriꞌ niben, can chrij cꞌa ri Cristo yixyacatej wi e y 
yixmacun. 13 Rumariꞌ riyin ma ntij ta tiꞌij, wi ntzꞌet chi nuben chare jun kachꞌalal 
chi nitzak. f Ma nwajoꞌ ta chi wuma ta cꞌa riyin nitzak jun kachꞌalal.

Ri Pablo can rucꞌamon wi chi cꞌo ta ri xucꞌutuj 
chique ri kachꞌalal ruma can apóstol wi

9  1 ¿La ma yin libre ta cami? ¿La ma yin jun apóstol g ta chukaꞌ cami riyin? ¿La 
ma xintzꞌet ta cami ruwech ri Kajaf Jesús? ¿La ma ruma ta cami ri samaj ri 

xinben chicojol tek riyix xinimaj ri Ajaf? 2 Wi chiquiwech nicꞌaj chic riyin ma yin 
ta apóstol, chiwech riyix can yin wi. Ruma tek riyin xintzijoj ri ruchꞌabel chiwe, 
riyix can xinimaj ri Ajaf, h y reꞌ can jun retal chi yin jun apóstol riche (rixin) ri Ajaf.

3 Y riyin yacꞌareꞌ nbij riche (rixin) chi ntobej wiꞌ chiquiwech ri yebin chi 
ma yin ta apóstol: 4 Riyoj, ri can yoj rusamajel ri Dios, ¿la can ma rajawaxic 
ta cami chi yojtzuk? i 5 ¿La ma rucꞌamon ta cami chi nikaben riyoj achiꞌel 
ri kachꞌalal Pedro j y ri nicꞌaj chic apóstoles? Ruma riyeꞌ cꞌo quixjayil y 
yecachibilaj el tek yebe chubanic ri rusamaj ri Dios. Y queriꞌ chukaꞌ niquiben 
ri ye rachꞌalal k ri Kajaf Jesús. 6 ¿La ma rajawaxic ta cami chi riyin y ri Bernabé 
yojtzuk cuma ri kachꞌalal? ¿O xaxu (xaxe wi) cami re yoj caꞌiꞌ ri cꞌo chi 
yojsamej l riche (rixin) chi nikachꞌec ri kaway, tek ri nicꞌaj chic rusamajel ri Dios 
yetzuk? 7 ¿Achique nibij riyix? ¿Cꞌo cami jun soldado m ri xa ya ri rurajil riyaꞌ 

n Dt. 20.6. o Pr. 27.18. p Dt. 25.4. q 2 Ti. 2.6. r Mt. 10.10; Lc. 10.7; Hch. 20.31, 34; Ro. 
15.27; Ga. 6.6. s 2 Co. 11.7; 12.13, 14. t 1 Ts. 2.6, 9. u Lv. 6.16; 7.6, 8; Nm. 5.9; 18.8, 20. 
v Lc. 10.7; Ga. 6.6; 1 Ti. 5.17. w 2 Co. 11.10. x Ga. 2.7; Fil. 1.17; Col. 1.25. y 2 Co. 11.7. 

nucusaj riche (rixin) chi nutzukbej riꞌ tek cꞌo pa cuartel? ¿O cꞌo cami jun achi ri 
ruticon uva n y xa man ta nutij ruwech tek ntel pe? o ¿O cꞌo ta chukaꞌ cami jun aj 
yukꞌ quiche (quixin) chicop, ri ma nukum ta jubaꞌ ri leche ri niquiyaꞌ ri chicop?

8 ¿Achique cami ruma tek riyin nnataj reꞌ chiwe, nichꞌob riyix? ¿Xaxu (xaxe 
wi) cami ruma chi queriꞌ nibanatej chuwech re ruwachꞌulef tek queriꞌ nbij riyin 
chiwe? ¿Ma que ta cami chukaꞌ riꞌ nubij chupan ri ley riche (rixin) ri Moisés? 
9 Ruma ri ley riche (rixin) ri Moisés ri tzꞌibatal ca, nubij: Ri wáquix tek nichꞌayo 
trigo utz chi niyaꞌox (nyaꞌ) kꞌij chare chi niwaꞌ. Ma tixim ta p xerey. Queriꞌ nubij 
ri ley. Ri Dios xubij queriꞌ, ma ruma ta chi xaxu (xaxe wi) ri wáquix xujoyowaj 
quiwech. 10 Riyaꞌ xubij queriꞌ ruma nrajoꞌ chi ri yoj rusamajel yojtzuk. Achiꞌel 
nuben jun achi ri nusamajij ri ulef, riyaꞌ can royoben wi ri kꞌij tek cꞌo xtucꞌul q 
ruma ri rusamaj. Y queriꞌ chukaꞌ ri nichꞌayo rutrigo, can nroyobej cꞌa chi cꞌo 
ri nuyaꞌ chare. 11 Y wi riyoj xkatic pa tak iwánima ri ruchꞌabel ri Dios ri ma 
niqꞌuis ta, ¿La qꞌuixbel cami chi riyoj nikacꞌul r jun cosa ri xa niqꞌuis? 12 Y wi 
yecꞌo nicꞌaj chic ri ye rusamajel ri Dios ri cꞌo quicꞌulun chiwe, ¿cꞌa ta cꞌa riyoj 
chi ma rucꞌamon ta chi niyaꞌ s ri rajawaxic chake?

Yacꞌa riyoj majun kacꞌutun ta t chiwe, ruma ma nikajoꞌ ta chi ri lokꞌolaj 
ruchꞌabel ri Cristo ri niyaꞌo colotajic chi man ta chic nibiyin rutzijoxic. Y rumariꞌ 
riyoj kacochꞌon ronojel. 13 Yacꞌa riyoj, wi ta xkacꞌutuj kaway chiwe, man ta itzel 
chukaꞌ xkaben, ruma riyix jabel iwetaman chi queriꞌ xquiben ri xesamej pa 
rachoch ri Dios pa tinamit Jerusalem. Ri xesamej chiriꞌ xquitij cꞌa ri xquicꞌualaꞌ 
apo ri winek riche (rixin) pa rachoch ri Dios. Y queriꞌ chukaꞌ tek ri winek 
xquicꞌuaj apo jun chicop o jun chic cosa riche (rixin) chi ri sacerdotes xquiyaꞌ 
chare ri Dios pa ruwiꞌ ri altar, ri sacerdotes riꞌ can cꞌo chi xquicꞌom ca jubaꞌ riche 
(rixin) chi xquitij. u 14 Y queriꞌ chukaꞌ ri ruchilaben ca ri Ajaf, chi ri yetzijon ri 
lokꞌolaj chꞌabel ri niyaꞌo colotajic, ya cꞌa samaj riꞌ ri niquitzukbej quiꞌ. v

15 Yacꞌa riyin majun ri ncꞌutun ta chiwe, y chukaꞌ ma ntzꞌibaj ta el ronojel reꞌ 
chiwe riche (rixin) chi yinitzuk yiniwilij, ma que ta riꞌ. Más utz yicom el que 
chuwech ncꞌutuj jun cosa chiwe. Ruma riyin can yiquicot chi majun ri ncꞌutun 
ta chiwe, y ma nwajoꞌ ta cꞌa chi cꞌo ta jun ri nelesan w re raybel reꞌ chuwe.

16 Riyin wi ntzijoj ri lokꞌolaj chꞌabel ri niyaꞌo colotajic, majun achique ta ruma 
chi nnimirisaj wiꞌ. Ruma re samaj reꞌ can chilaben pe chuwe chi can rajawaxic 
chi ntzijoj. Juyiꞌ cꞌa oc nuwech riyin wi xa ma xtintzijoj ta re chꞌabel reꞌ.

17 Wi ta xa riyin xicanon re samaj reꞌ, can cꞌo ta wajel ncꞌutuj chiwe. Pero 
xa ma que ta riꞌ. Ri samaj ri nben, can ya wi ri Dios ri xyaꞌo chuwe. x 18 ¿Y 
achique nchꞌec riyin ruma nben ri samaj riꞌ? Ri nchꞌec riyin ya ri quicoten ri 
nunaꞌ ri wánima chi majun wajel ncꞌutuj ruma nkꞌalajsaj y ri lokꞌolaj ruchꞌabel 
ri Cristo ri niyaꞌo colotajic, astapeꞌ can rucꞌamon chi xincꞌutuj ta wajel chiwe.

z Ga. 5.13. a Hch. 16.3; 21.23-26. b 1 Co. 7.22; Ga. 3.2. c Ro. 2.12. d Ro. 15.1. e Ga. 
2.2; 5.7; Fil. 2.16; He. 12.1. f Nm. 23.19. g 1 Ti. 6.12; Stg. 1.12; Ap. 2.10. h Jer. 6.30; 2 
Co. 13.5. i Ex. 13.21. j Ex. 14.22. k Ex. 16.15. 

19 Rumariꞌ riyin ma yin ximil ta cꞌa chuxeꞌ z rutzij jun winek riche (rixin) chi ya ta 
riyaꞌ ri nibin pe chuwe achique ri cꞌo chi nben riqꞌui ri samaj. Riyin can pa wánima 
cꞌa xalex wi chi nben chi yin achiꞌel jun mozo quiche (quixin) quinojel riche (rixin) 
chi yecꞌo ta nicꞌaj chic ri yeniman riche (rixin) ri Cristo. 20 Tek yicꞌojeꞌ chiquicojol ri 
wech aj Israel, can nben achiꞌel niquiben riyeꞌ, ruma can nwajoꞌ chi niquinimaj ri 
Cristo. Riyeꞌ chuxeꞌ ri ley riche (rixin) ri Moisés yecꞌo wi, y riyin ma yincꞌo ta chic 
chuxeꞌ ri ley riꞌ. Yacꞌa tek yicꞌojeꞌ chiquicojol, can nben a achiꞌel can yincꞌo chuxeꞌ ri 
ley, ruma nwajoꞌ chi yenchꞌec riche (rixin) chi niquinimaj ri Cristo. 21 Y tek yicꞌojeꞌ 
chiquicojol ri winek ri ma ye israelitas ta, ri ma yecꞌo ta chuxeꞌ ri ruley ri Moisés, 
riyin can nben chi achiꞌel xa ma wetaman ta achique nubij ri ley. Queriꞌ nben ruma 
nwajoꞌ chi riyeꞌ niquinimaj ri Cristo. b Pero chukaꞌ ma nbij ta chi nmestaj ca ri ruley 
ri Dios, ma que ta riꞌ, riyin can nben wi c ri nubij ri ley ri xucꞌom pe ri Cristo. 22 Tek 
yicꞌojeꞌ chiquicojol ri kachꞌalal ri ma can ta cukul quicꞌuꞌx riqꞌui ri Dios, riyin nben 
achiꞌel niquiben d riyeꞌ riche (rixin) chi yenchꞌec riche (rixin) chi yecolotej. Y queriꞌ 
nben quiqꞌui quinojel riche (rixin) chi nwajoꞌ yecolotej jojun chique riyeꞌ. 23 Nben 
ronojel riꞌ ruma nwajoꞌ chi ye qꞌuiy ta yeniman ri lokꞌolaj chꞌabel ri niyaꞌo colotajic, 
y riche (rixin) chi junan nikacꞌul ri utzil ri yerucꞌom pe ri lokꞌolaj chꞌabel riꞌ.

24 Riyix jabel iwetaman chi pa jun etzꞌanen achiꞌel ri anin (anibel), quinojel 
niquitij quikꞌij, e pero xaxu (xaxe wi) jun ri nichꞌacon. Rumacꞌariꞌ riyix titijaꞌ cꞌa 
ikꞌij riche (rixin) chi nichꞌec ri utzilaj sipanic ri xtuyaꞌ ri Dios. 25 Ri yeꞌoc cꞌa pa 
jun etzꞌanen achiꞌel ri anin (anibel), can niquichajij wi quiꞌ chuwech ronojel, f y 
ma niquiben ta ri xa ma utz ta nuben chique. Queriꞌ niquiben y ri niquichꞌec 
xa niqꞌuis. Yacꞌa ri xtuyaꞌ ri Dios chake riyoj ma niqꞌuis ta. g 26 Rumariꞌ riyin ntij 
nukꞌij nchapon anin (anibel) y ma nben ta achiꞌel nuben jun ri xa ma retaman 
ta acuchi (achique) napon wi. Ni ma nben ta cꞌa achiꞌel nuben jun ri netzꞌeyaj 
chi yechꞌayo quiꞌ riqꞌui jun chic, y tek nuyaꞌ jun kꞌaꞌ chare, xa ma nukꞌiꞌ ta apo, 
xa pa cakꞌikꞌ nuyaꞌ wi. 27 Riyin ma nyaꞌ ta kꞌij chi ya ta ri nuchꞌacul ri nichꞌacon 
chuwij, xa can nben wi chare chi yin cꞌa riyin ri rajaf y tunimaj nutzij. Ruma 
sibilaj ta juyiꞌ oc nuwech, wi ta riyin ma yichꞌacon ta, h tek xa can yin cꞌa riyin 
ri xitzijon ri ruchꞌabel ri Dios chique sibilaj ye qꞌuiy winek.

Ma tikayaꞌ ta quikꞌij dios ri xa ye banon cuma winek

10  1 Rumacꞌariꞌ wachꞌalal, riyin nwajoꞌ chi riyix niwetamaj chrij ri xbanatej 
quiqꞌui ri kateꞌ katataꞌ ojer. Can cꞌo ri rutzil ri Dios quiqꞌui. Ruma can 

xuyaꞌ cꞌa pe jun sutzꞌ ri xucꞌuan quibey. i Xujech chukaꞌ ri mar chiquiwech riche 
(rixin) chi xekꞌax el. j 2 Y quinojel can achiꞌel xeban bautizar pa rubiꞌ ri Moisés 
pa sutzꞌ y pa mar. 3 Quinojel riyeꞌ xa jun ruwech ri xquitij ri xka pe chilaꞌ chicaj 
riqꞌui ri Dios. k 4 Y queriꞌ chukaꞌ quinojel xquikum ri yaꞌ ri xuyaꞌ pe ri Dios chique. 

l Ex. 17.6; Nm. 20.11; Dt. 8.15; Sal. 78.15; 105.41. m Nm. 14.29, 32, 35; 26.64, 65. n Ex. 
32.6. o Nm. 25.1. p Nm. 21.5, 6. q Nm. 14.2, 37. r Ro. 15.4. s He. 10.25. t Ex. 13.17; 
Jer. 29.11; 2 P. 2.9. u Hch. 27.44. v 1 Co. 8.1. w Mt. 26.26; Mr. 14.22-24; Lc. 22.19, 20; 
Hch. 2.42. x Ro. 12.5. 

Ri yaꞌ riꞌ xel cꞌa pe pa jun abej. l Y ri abej riꞌ ya ri Cristo; y Riyaꞌ can benak wi 
quiqꞌui. 5 Pero ma riqꞌui wi riꞌ ye qꞌuiy chique riyeꞌ ri ma xquinimaj ta rutzij, y 
rumariꞌ xecom ca m pa desierto; ruma ma xka ta chuwech ri Dios ri xequibanalaꞌ.

6 Ronojel cꞌa reꞌ xbanatej riche (rixin) chi jun cꞌambel naꞌoj chkawech, chi ma 
tikarayij ta riyoj achiꞌel ri xquirayij riyeꞌ. Ruma riyeꞌ xquirayij cosas ri ma ye utz 
ta. 7 Ma tiyaꞌ ta quikꞌij dios ri xa ye banon cuma winek, ma tiben ta achiꞌel ri 
xquiben riyeꞌ, ruma yecꞌo nicꞌaj chique riyeꞌ ri xquiyaꞌ rukꞌij jun dios ri xa ye riyeꞌ 
xebano, achiꞌel ri tzꞌibatal ca chupan ri ruchꞌabel ri Dios, tek nubij: Ri winek 
xetzꞌuyeꞌ chuwech ri wachbel riꞌ riche (rixin) chi xewaꞌ xeꞌucꞌyaꞌ, y tek xecꞌachoj 
chare ri waꞌin, xeyacatej el riche (rixin) chi xquichop jun itzel etzꞌanen. n Queriꞌ 
nubij ri tzꞌibatal ca. 8 Yecꞌo achiꞌaꞌ y yecꞌo ixokiꞌ ri xquicanolaꞌ quiꞌ riche (rixin) 
chi xemacun y xa ma quicꞌulaj ta quiꞌ o y rumariꞌ pa jun kꞌij xecom ye veintitrés 
mil winek. Man cꞌa tikaben ta riyoj achiꞌel ri xquiben riyeꞌ. 9 Ma tikatojtobej ta 
ri Ajaf achiꞌel ri xquiben riyeꞌ, ruma riyeꞌ xcajoꞌ xquitojtobej ri Ajaf wi can kitzij 
chi nuyaꞌ pe rucꞌayewal pa quiwiꞌ. Y rumariꞌ xecom cꞌa pa quikꞌaꞌ sibilaj ye qꞌuiy 
cumatz. p Y riyoj man cꞌa tikaben ta achiꞌel ri xquiben riyeꞌ. 10 Yecꞌo nicꞌaj ruma 
xexebexot (xexebeloj) chrij ri Dios, rumariꞌ cꞌo jun ri xtak pe pa quiwiꞌ riche 
(rixin) chi xerucamisaj. q Rumariꞌ man cꞌa tiben ta queriꞌ riyix.

11 Ronojel cꞌa ri xquicꞌulwachij riyeꞌ, jun cꞌambel naꞌoj chkawech riyoj. Ye 
tzꞌibatal cꞌa ca r riche (rixin) chi riyoj ri yojcꞌo chupan re ruqꞌuisbel tak tiempo 
riche (rixin) re ruwachꞌulef, can tikachajij kiꞌ riche (rixin) chi ma xtikacꞌulwachij 
ta chukaꞌ riyoj queriꞌ. s 12 Rumariꞌ, wi cꞌo jun kachꞌalal ri nuchꞌob ka chi cof cꞌo, 
can rajawaxic chi tuchajij riꞌ jabel riche (rixin) chi ma nitzak ta. 13 Y tek cꞌo jun 
tojtobenic nipe pan icꞌaslen, ma tibij ta chi xaxu (xaxe) wi riyix ri yixcꞌulwachin 
queriꞌ, ruma xa can yecꞌo chukaꞌ nicꞌaj ri queriꞌ niquicꞌulwachij. Y ri Dios can choj 
wi iwuqꞌui, ruma ma nuyaꞌ ta kꞌij chi can nikꞌax ruwiꞌ t ri tojtobenic ri nipe pan 
icꞌaslen. Y can nuyaꞌ chukaꞌ iwuchukꞌaꞌ riche (rixin) chi yixcowin yixkꞌax u chupan.

14 Rumacꞌariꞌ riyix wachꞌalal ri sibilaj yixinwajoꞌ, majun bey tiyaꞌ ta quikꞌij dios ri 
xa ye banon cuma winek. 15 Yichꞌo iwuqꞌui riyix ri cꞌo inaꞌoj, v tichꞌoboꞌ jabel ri xinbij, 
y cꞌacꞌariꞌ tibij chuwe wi kitzij o xa ma kitzij ta ri xinbij. 16 Tek nikanataj ri rucamic 
ri Cristo, nikamatioxij chare ri Dios ri ruyaꞌal uva ri nikakum y yariꞌ ruquiqꞌuel ri 
Cristo. Y tek nikakum, ¿la ma junan ta cami kawech nuben w chake riqꞌui ri Cristo? 
Y queriꞌ chukaꞌ ri caxlan wey ri nikawechꞌ, yariꞌ ruchꞌacul ri Cristo, y tek nikatij, 
¿la ma junan ta cami kawech nuben chake riqꞌui ri Cristo? 17 Y ruma chi ri caxlan 
wey xa jun, rumariꞌ junan kawech x kabanon konojel achiꞌel rubanon jun chꞌaculaj, 
astapeꞌ riyoj sibilaj yoj qꞌuiy. Ruma konojel yojtijo riche (rixin) ri caxlan wey riꞌ.

18 Titzuꞌ na peꞌ ri achique xquiben ri kech aj Israel. Tek riyeꞌ xquicꞌuaj apo 
jun chicop pa rachoch ri Dios riche (rixin) chi ri sacerdotes xquiyaꞌ chare ri 
Dios pa ruwiꞌ ri altar, y riyeꞌ can bin cꞌa chique chi niquicꞌom ca jubaꞌ riche 
(rixin) chi niquitij. Y tek xquitij, ¿la ma kꞌalaj ta cami chi riyeꞌ can junan 
quiwech xquiben riqꞌui ri Dios? Y wi queriꞌ, ¿achique cami nicꞌulun wi chi 
tzij tek riyix nitij ri tiꞌij tzujun (sujun) chiquiwech dios ri xa ye banon cuma 
winek? 19 ¿Achique nichꞌob riyix riqꞌui ri xinbij ka? ¿La can cꞌo cami rejkalen 
jun dios ri xa banon cuma winek? y rumariꞌ, ¿la can cꞌo cami rejkalen ri tiꞌij 
ri tzujun (sujun) chuwech? z Majun. 20 Rumariꞌ nbij cꞌa chiwe, chi ri winek ri 
ma quetaman ta ruwech ri Dios, tek niquitzuj (niquisuj) tiꞌij chuwech jun dios 
ri xa banon cuma winek, ma chare ta cꞌa ri Dios niquitzuj (niquisuj) wi, xa 
chique ri itzel tak espíritu, a rumariꞌ riyin ma nwajoꞌ ta chi riyix niben queriꞌ 
riche (rixin) chi ma niben ta junan iwech quiqꞌui ri itzel tak espíritu. 21 Ruma 
riyix ri can nikum cꞌa ri ruyaꞌal uva riche (rixin) chi ninataj ri rucamic ri Ajaf, 
can ma rucꞌamon ta chi nikum chukaꞌ jun cosa ri xa quiche (quixin) ri itzel 
tak espíritu. Riyix ri nitij ri caxlan wey riche (rixin) chi ninataj ri rucamic ri 
Ajaf, can ma rucꞌamon ta chi nitij chukaꞌ jun cosa ri xa quiche (quixin) b ri itzel 
tak espíritu. 22 Riche (rixin) chi ma nikayec ta royowal ri Ajaf. Riyix ma tinaꞌ 
ta chi cꞌo más iwuchukꞌaꞌ que chuwech Riyaꞌ, xa tixibij iwiꞌ chi niben queriꞌ. c

Tiyaꞌ rukꞌij rucꞌojlen ri Dios riqꞌui ronojel ri yeꞌibanalaꞌ
23 Ronojel xa can utz chi nben, pero ma ronojel ta rucꞌamon chi nben. Ronojel xa 

can utz chi nben, d pero ma ronojel ta nuben chique ri kachꞌalal chi yeqꞌuiy chupan 
ri quicꞌaslen riqꞌui ri Dios. 24 Man cꞌa tikaben ta xaxu (xaxe wi) ri cꞌo utz nucꞌom pe 
chake riyoj, e rajawaxic chi tikabanaꞌ ri cꞌo utz nucꞌom pe chique ri nicꞌaj chic.

25 Ri tiꞌij ri nicꞌayix pa tak cꞌaybel, riyix utz chi nilokꞌ y nitij. Ma rajawaxic ta na 
chi riyix nicꞌutuj, f wi tzujun (sujun) o ma tzujun (sujun) ta chiquiwech dios ri xa 
ye banon cuma winek. Riche (rixin) chi queriꞌ ma xtikꞌaxo ta ri iwánima. 26 Ruma 
can riche (rixin) ri Ajaf Dios re ruwachꞌulef y ronojel ri yeqꞌuiy chuwech. g

27 Wi cꞌo jun winek ri ma runiman ta ri Dios, y riyaꞌ yixrusiqꞌuij (yixroyoj) 
pa jun waꞌin, utz yixbe, wi niwajoꞌ. Y titijaꞌ h ri yeruyaꞌ chiwe, y ma rajawaxic ta 
na chi nicꞌutuj wi tzujun (sujun) o ma tzujun (sujun) ta chiquiwech dios ri xa ye 
banon cuma winek riche (rixin) chi ma xtikꞌaxo ta ri iwánima. 28 Pero wi cꞌo ta 
jun ri nibin chiwe: Re tiꞌij reꞌ ma utz ta chi nitij ruma xa tzujun (sujun) chiquiwech 
dios ri xa ye banon cuma winek, nichaꞌ ta chiwe, riyix can man cꞌa titij ta ri tiꞌij 
riꞌ, i riche (rixin) chi queriꞌ man ta jun nisocotej ránima. Ruma can riche (rixin) ri 
Ajaf Dios re ruwachꞌulef y ronojel ri yeqꞌuiy chuwech. j 29 Y tek riyin nbij chiwe chi 
man ta jun nisocotej ránima, ma yix ta riyix ri yixinataj, ma que ta riꞌ. Xa ruma 

ri jun chic, chi riqꞌui jubaꞌ nisocotej ri ránima. Pero riqꞌui jubaꞌ yecꞌo chiwe riyix 
ri niquichꞌob ka pa tak cánima: ¿Achique ruma nubij jun chuwe chi ma utz ta ntij 
tiꞌij, xa ruma chi chuwech riyaꞌ ma utz ta nitij ri tiꞌij k ri tzujun (sujun) chuwech jun 
dios ri xa banon cuma winek? 30 Y wi riyin can nmatioxij chare ri Dios ri tiꞌij ri 
ntij, l ¿achique cꞌa ruma tek cꞌo chꞌabel ri yebix chuwij ruma ri ntij?

31 Rumacꞌariꞌ riyin nbij chiwe chi tek riyix yixwaꞌ yixucꞌyaꞌ o 
xabachique ta na jun chic ri niben, can tibanaꞌ, pero riche (rixin) chi 
niyaꞌ m rukꞌij ri Dios. 32  Y ma tiben ta chique ri winek chi niquimalij 
quicꞌuꞌx y yetzak, n xa can tichajij cꞌa iwiꞌ chi ma niben ta queriꞌ. Majun 
achoj chare tiben wi queriꞌ, ni xa ta chique ri winek israelitas, ni xa ta 
chique ri winek ri ma ye israelitas ta, y ni xa ta chique chukaꞌ ri can ye 
riche (rixin) chic ri Dios. 33  Xa can tibanaꞌ achiꞌel ri nben riyin. Riyin 
nben ri nika chiquiwech quinojel y ma nben ta xaxu (xaxe wi) ri cꞌo utz 
nucꞌom pe chuwe. Riyin xa can ntij nukꞌij riche (rixin) chi nben ri cꞌo utz 
nucꞌom pe chique quinojel, o riche (rixin) chi yecolotej. p

11  1 Can tibanaꞌ cꞌa achiꞌel ri nben riyin, q ruma riyin can nben wi ri 
achiꞌel xuben ri Cristo.

Ri utz chi niquiben ri ixokiꞌ tek niquiben orar y 
tek niquibij ri rukꞌalajsan ri Dios chique

2  Wachꞌalal, riyin sibilaj yiquicot iwuma riyix, ruma can yinoka wi 
chiꞌicꞌuꞌx. r Y riyix can niben wi ri ncꞌutun ca chiwech. s 3 Yacꞌa riyin nwajoꞌ 
chukaꞌ chi riyix niwetamaj chi ri Cristo t yariꞌ ri jolomaj pa quiwiꞌ ri achiꞌaꞌ, 
y ri achi yariꞌ ri jolomaj pa ruwiꞌ ri ixok. Y ya ri Dios u ri jolomaj pa ruwiꞌ ri 
Cristo. 4 Tek riyoj achiꞌaꞌ nikaben cꞌa orar, y chukaꞌ tek nikabij ri rukꞌalajsan 
ri Dios chake, v ma tikacuch ta ri kajolon (kawiꞌ). Ruma wi queriꞌ nikaben, 
nikakasaj cꞌa rukꞌij ri jolomaj ri cꞌo pa kawiꞌ. 5 Yacꞌa ri ixokiꞌ w tek niquiben 
orar, y chukaꞌ tek niquibij ri rukꞌalajsan ri Dios chique, tiquicuchuꞌ ri quijolon 
(quiwiꞌ). Ruma wi xa ma niquiben ta queriꞌ, niquikasaj rukꞌij ri jolomaj ri 
cꞌo pa quiwiꞌ. Y chukaꞌ ri ma niquicuch ta ri quijolon (quiwiꞌ), can junan 
riqꞌui chi socan el ronojel ri rusmal quiwiꞌ. 6 Y wi yecꞌo ixokiꞌ ri ma nicajoꞌ ta 
niquicuch quijolon (quiwiꞌ), tiquisocaj el ri rusmal quiwiꞌ. x Pero wi yeqꞌuix 
niquisocaj el ri rusmal quiwiꞌ, tiquicuchuꞌ cꞌa ri quijolon (quiwiꞌ). 7 Riyoj 
achiꞌaꞌ ma utz ta chi nikacuch ri kajolon (kawiꞌ), ruma can yoj ruwachbel wi 
ri Dios y y nikacꞌut ri rukꞌij y rucꞌojlen Riyaꞌ, y ri ixokiꞌ niquicꞌut ri quikꞌij ri 
cachijlal. 8 Ruma ri nabey achi, can ya wi cꞌa ri Dios ri xbano riche (rixin), z 
y ma riqꞌui ta cꞌa jun ixok xalex wi. Yacꞌa tek xuben ri nabey ixok, ri Dios 
xucusaj cꞌa jun rubakil ri achi. 9 Ri Dios ma xuben ta ri achi ruma rajawaxic a 

chare ri ixok, yacꞌa ri ixok xban ruma can rajawaxic chare ri achi. 10 Rumariꞌ 
ri ixokiꞌ can tiquicuchuꞌ cꞌa quijolon (quiwiꞌ), riche (rixin) chi niquicꞌut chi 
can yeniman wi tzij. Rucꞌamon chi niquiben queriꞌ, ruma ri ángeles can ye 
quitzuliben wi pe. b 11 Yacꞌa chuwech ri Ajaf Dios chi achi chi ixok xa junan 
kakꞌij. c Ri ixok can rajawaxic wi cꞌa chare ri achi y queriꞌ chukaꞌ ri achi can 
rajawaxic wi chare ri ixok. 12  Y can kitzij na wi chi ri ixok xban riqꞌui jun 
rubakil ri achi, pero chukaꞌ ri achi nalex riqꞌui jun ixok. Can majun cꞌa ri más 
ta nim rukꞌij. Pero konojel riqꞌui ri Dios yoj petenak wi. d

13  Tichꞌoboꞌ cꞌa jabel. ¿La utz cami chi ri ixok ma nucuch ta rujolon 
(ruwiꞌ) tek nichꞌo riqꞌui ri Dios pan oración? 14 Riyix iwetaman chi can 
etamatel wi cuma quinojel ri winek chi jun achi wi nuyaꞌ kꞌij chi niqꞌuiy 
ri rusmal ruwiꞌ, riꞌ xa qꞌuixbel. 15 Pero chare jun ixok can rucꞌamon 
wi chi niqꞌuiy ri rusmal tak ruwiꞌ. Ruma ri rusmal ruwiꞌ can yaꞌon wi 
cꞌa chare riche (rixin) chi nucuch ri rujolon (ruwiꞌ). 16  Y riqꞌui cꞌa jubaꞌ 
yecꞌo kachꞌalal ri nicajoꞌ yechꞌojin chrij ri yitajin chubixic, e pero riyin 
nbij cꞌa chique chi riyoj majun chic jun costumbre chkacojol, y ni xa ta 
chiquicojol ri iglesias ri xabachique ta na lugar yecꞌo wi.

Ri kachꞌalal aj Corinto xa ma junan ta quiwech tek niquiben 
ri lokꞌolaj waꞌin, ri niquinatabej ri rucamic ri Jesús

17 Y ri nwajoꞌ nbij chiwe wacami, pokon jubaꞌ xtiwacꞌaxaj, ruma ma 
riche (rixin) ta chi nyaꞌ ikꞌij, ruma xa ma utz ta ri yixtajin chubanic. Ruma 
tek nimol iwiꞌ, pa ruqꞌuexel chi cꞌo utz nucꞌom pe chiwe, xa ruyon itzel 
ri nbeꞌicꞌuluꞌ pe. 18  Ri nabey ri nwajoꞌ nbij chiwe, ya ri wacꞌaxan chiwij 
chi tek riyix nimol iwiꞌ, xa ma junan ta iwech. f Riyix xa ijachalon iwiꞌ. Y 
riyin nbij chi riqꞌui jubaꞌ kitzij ri nibix chuwe. 19 Pero xa can queriꞌ cꞌo chi 
nibanatej, g riche (rixin) chi queriꞌ yekꞌalajin ri achique kachꞌalal ri can kitzij 
chi quiniman ri Cristo y ri xa ma kitzij ta chi quiniman. 20 Y tek riyix nimol 
iwiꞌ, riche (rixin) chi ninataj ri rucamic ri Ajaf Jesucristo, can niben wi cꞌa 
ri lokꞌolaj waꞌin, pero xa ma ya ta cꞌa rubanic niben. 21 Ruma tek nimol 
iwiꞌ, yecꞌo kachꞌalal ri xa niquitij yan ka ri quicꞌuan h apo y ma niquiyaꞌ ta 
ca jubaꞌ chique ri kachꞌalal ri majun cꞌo quiqꞌui. Y rumariꞌ, yecꞌo cꞌa ri xa 
majun niquitij ca, y yecꞌo nicꞌaj hasta yekꞌaber el. 22  ¿La can majun cami 
iwachoch riche (rixin) chi chiriꞌ ta yixwaꞌ yixucꞌyaꞌ wi? i ¿O chiwech riyix 
xa can majun oc quikꞌij ri nicꞌaj chic kachꞌalal ye riche (rixin) ri iglesia? j ¿Y 
achique chukaꞌ ruma tek can niyaꞌ (nitzek) quiqꞌuix ri kachꞌalal ri xa majun 
oc cꞌo quiqꞌui? k ¿Can niwajoꞌ cꞌa riyix chi riqꞌui ri yeꞌibanalaꞌ, riyin nyaꞌ ta 
ikꞌij? Riyin xa ma nyaꞌ ta ikꞌij ruma xa ma utz yixtajin chubanic.

Ri achique rubanic ri lokꞌolaj waꞌin, natabel riche (rixin) ri rucamic ri Jesús
23 Riyin can ya cꞌa ri Ajaf ri xkꞌalajsan chinuwech l ri xincꞌut chiwech. Chi 

ri Ajaf Jesús tek xa nijach yan el pa quikꞌaꞌ ri winek, chupan ri akꞌaꞌ riꞌ Riyaꞌ 
xberuliꞌej cꞌa pe jun caxlan wey. 24 Y tek rumatioxin chic chare ri Dios, xuwechꞌ 
ri caxlan wey, y xubij chique ri rudiscípulos: Ticꞌamaꞌ y titijaꞌ re caxlan wey reꞌ, 
ruma yacꞌareꞌ ri nuchꞌacul ri xtapon pa camic riche (rixin) chi yixcolotej. Can 
titijaꞌ cꞌa, riche (rixin) natabel wuche (wixin). 25 Y tek xecꞌachoj chare ri waꞌin, 
ri Jesús xuchop chukaꞌ ri vaso ri cꞌo ruyaꞌal uva chupan, y xubij: Re ruyaꞌal uva 
reꞌ, yacꞌareꞌ ri ruqꞌuexewach ri nuquiqꞌuel ri xtibiyin tek xquicom. Riqꞌui cꞌa ri 
xtibiyin ri nuquiqꞌuel, can yacꞌariꞌ tek xcꞌachoj m ri cꞌacꞌacꞌ trato ri rajowan pe ri 
Dios chi nuben quiqꞌui ri winek. Tikumuꞌ cꞌa re ruyaꞌal uva, riche (rixin) natabel 
wuche (wixin), y ronojel mul tek nikum, can tikumuꞌ cꞌa riche (rixin) natabel 
wuche (wixin), xchaꞌ ri Jesús. 26 Rumariꞌ ronojel mul tek riyix nitij cꞌa ri caxlan 
wey y nikum chukaꞌ ri ruyaꞌal uva, can ya wi cꞌa ri rucamic ri Ajaf ri nikꞌalajsaj, 
y queriꞌ tibanaꞌ apo, cꞌa ya tek xtapon ri kꞌij chi xtipe chic jun bey Riyaꞌ. n

Ri rajawaxic chi nikaben tek nikaben ri lokꞌolaj 
waꞌin, ri nikanatabej ri rucamic ri Jesús

27 Rumariꞌ xabachique cꞌa ri xtitijo ri caxlan wey y nukum ri ruyaꞌal uva ri 
natabel riche (rixin) ri rucamic ri Ajaf, wi xa majun rejkalen nuben chare ri 
rutijic ri caxlan wey y ri rukumic ri ruyaꞌal uva, ri winek riꞌ nimacun, o y can 
chrij ri ruchꞌacul y ri ruquiqꞌuel ri Ajaf nimacun wi. 28 Nabey, tukuꞌ na ka riꞌ, 
wi jabel kꞌaxnek chuwech p y cꞌacꞌariꞌ tutijaꞌ ri caxlan wey y tukumuꞌ ri ruyaꞌal 
uva. 29 Ruma wi xa majun rejkalen nuben chare ri rutijic ri caxlan wey y ri 
rukumic ri ruyaꞌal uva ri ninatabej ri rucamic ri Ajaf Jesucristo, can cꞌo wi 
rucꞌayewal nika pa ruwiꞌ. 30 Y rumariꞌ ye qꞌuiy chiwe riyix ri majun quichukꞌaꞌ, 
ye yawaꞌiꞌ, y hasta yecꞌo xecom yan el. 31 Xa ta riyoj nikꞌax chkawech ri 
yekabanalaꞌ y can nikatij kakꞌij riche (rixin) chi nikachojmirisaj ri kacꞌaslen 
chuwech q ri Dios, Riyaꞌ ma nuyaꞌ ta rucꞌayewal pa kawiꞌ. 32 Pero qꞌuiy mul 
ri Ajaf Dios yojruyaꞌ pa tijoj pokonal, r riche (rixin) chi nikachojmirisaj ri 
kacꞌaslen. Riche (rixin) chi man ta xtika ri nimalaj rucꞌayewal pa kawiꞌ, achiꞌel 
ri xtika pa quiwiꞌ ri winek ri can ma quiniman ta ri Dios.

33  Rumacꞌariꞌ wachꞌalal, can tiwoyobej na cꞌa iwiꞌ tek nimol iwiꞌ riche 
(rixin) chi niben ri waꞌin natabel riche (rixin) ri rucamic ri Ajaf Jesucristo. 
34 Pero wi can yixnum, más ta utz chi can quixwaꞌ pe ri pa tak iwachoch. 
Riyin nbij ronojel reꞌ riche (rixin) chi ma nipe ta rucꞌayewal pan iwiꞌ. Y 
cꞌo nicꞌaj chic tijonic ri cꞌo chi nyaꞌ chiwe, pero cꞌa ya tek xquinapon 
iwuqꞌui, cꞌacꞌariꞌ tek xtinyaꞌ ri tijonic riꞌ chiwe.

Jalajoj ruwech samaj nuyaꞌ ri Lokꞌolaj Espíritu

12  1 Wachꞌalal, wacami nwajoꞌ chi niwetamaj jubaꞌ chrij ri samaj ri 
yatajnek chake ruma ri Lokꞌolaj Espíritu s riyoj ri kaniman chic ri 

Jesucristo.
2  Riyix iwetaman ri achique rubanic ri icꞌaslen ri xicꞌuaj tek rubanon 

ca, tek cꞌa ma jane iwetaman ta ruwech ri Dios. t Riyix chak utz chiwe 
chi xabacuchi (xabachique) xixucꞌuex wi riche (rixin) chi xiyaꞌ quikꞌij 
dios ri ma yechꞌo ta, dios ri xa ye banon cuma winek. 3  Rumariꞌ can 
rajawaxic wi cꞌa chi riyin nyaꞌ re utzilaj tijonic reꞌ chiwe. Riyin nwajoꞌ 
cꞌa chi tiwetamaj chi jun winek ri ucꞌuan ruma ri ru-Espíritu u ri Dios 
ma xtiyokꞌon ta chrij ri Jesús. Y queriꞌ chukaꞌ jun winek ri ma ucꞌuan ta 
ruma ri Lokꞌolaj Espíritu ma nicowin ta nubij chi ri Jesús yariꞌ ri Ajaf.

4 Jalajoj cꞌa ruwech samaj yatajnek chake, v pero ri niyaꞌo, xa jun; y riꞌ 
ya ri Lokꞌolaj Espíritu. 5 Y jalajoj ruwech samaj w ri nikaben pa rusamaj 
ri Dios, pero xaxu (xaxe wi) jun Rajaf re samaj reꞌ; y riꞌ ya ri Ajaf. 6  Y 
jalajoj ruwech samaj ri yoj cowinek kabanon, pero xaxu (xaxe wi) jun ri 
niyaꞌo kachukꞌaꞌ x chikajujunal; y riꞌ ya ri mismo Dios. 7 Y riqꞌui ri samaj ri 
yatajnek chake chikajujunal, nikꞌalajin chi cꞌo ri Lokꞌolaj Espíritu kiqꞌui. y 
Y ri samaj riꞌ yatajnek chake, riche (rixin) chi cꞌo utz nucꞌom pe chake 
konojel. 8  Ruma ri Lokꞌolaj Espíritu riꞌ z ruyaꞌon chique nicꞌaj kachꞌalal chi 
yecowin niquibij chꞌabel riche (rixin) naꞌoj. Y chique nicꞌaj chic kachꞌalal 
ruyaꞌon etamabel chique chi yecowin niquiyaꞌ tijonic chique ri kachꞌalal. 
9 Y can ya chukaꞌ ri Lokꞌolaj Espíritu riꞌ ri nibano chique nicꞌaj chic chi 
can cꞌo jun nimalaj quicukbel cꞌuꞌx riqꞌui ri Dios, a y chique nicꞌaj chic 
nuyaꞌ chi yecowin yequicꞌachojsaj yawaꞌiꞌ. 10 Nicꞌaj chic kachꞌalal yatajnek 
chique ruma ri Lokꞌolaj Espíritu chi yecowin niquiben milagros. b Yecꞌo 
chukaꞌ kachꞌalal ri yatajnek chique chi yecowin niquikꞌalajsaj ri nubij ri 
Dios. c Y nicꞌaj chic kachꞌalal yatajnek chique chi chanin niquinabej, wi ri 
nubij jun winek can riqꞌui ri Lokꞌolaj Espíritu petenak wi d o xa riqꞌui jun 
itzel espíritu. Y chique nicꞌaj chic ri Lokꞌolaj Espíritu nuben chi yecowin 
yechꞌo pa nicꞌaj chic chꞌabel ri ma ye quichꞌabel ta. e Y chique nicꞌaj chic 
yatajnek chi yecowin niquikꞌaxaj ri chꞌabel ri yequibij ri kachꞌalal tek 
yechꞌo pa nicꞌaj chic chꞌabel ri ma ye quichꞌabel ta. 11 Y ronojel ri samaj riꞌ 
xa jun niyaꞌo y ri niyaꞌo ya ri Lokꞌolaj Espíritu. Y chikajujunal cꞌo cꞌa jun 
samaj nuyaꞌ chake, y can achiꞌel cꞌa ri nrajoꞌ Riyaꞌ ri nuyaꞌ chake. f

12 Can achiꞌel rubanon ri kachꞌacul, cꞌo rukꞌaꞌ, cꞌo raken, cꞌo runakꞌ ruwech, 
pero xaxu (xaxe wi) jun quibanon quinojel. Ye qꞌuiy pero xa jun chꞌaculaj. 

Quecꞌariꞌ chukaꞌ kabanon riqꞌui ri Cristo, g astapeꞌ yoj qꞌuiy ri cukul kacꞌuꞌx 
riqꞌui pero xa jun cꞌa kabanon riqꞌui. 13 Ruma konojel xa riqꞌui jun mismo 
Espíritu xojban wi bautizar, y xoj-oc ruchꞌacul ri Cristo. Xa jun cꞌa xuben 
chake. Queriꞌ xkaben konojel, chi israelitas y chi ma ye israelitas ta. Ri 
kachꞌalal ri ye ximil pa samaj riqꞌui jun patrón, xeban chukaꞌ bautizar y xeꞌoc 
ruchꞌacul ri Cristo. Y queriꞌ chukaꞌ ri kachꞌalal ri ma ye ximil ta pa samaj riqꞌui 
jun patrón. Konojel can ya cꞌa ri Lokꞌolaj Espíritu ri xkacꞌul pa tak kacꞌaslen. h

14 Achiꞌel rubanon ri kachꞌacul, cꞌo rukꞌaꞌ, cꞌo raken, cꞌo runakꞌ ruwech, 
pero xa jun chꞌaculaj rubanon ronojel. 15 Xa ta nubij ri kaken: Ri quisamaj 
ri kꞌaꞌaj sibilaj utz, yacꞌa ri nusamaj riyin ma can ta utz, y rumariꞌ ma yin 
riche (rixin) ta ri chꞌaculaj, nichaꞌ ta. ¿Achique cami nibij riyix? ¿Ma riche 
(rixin) ta cami ri chꞌaculaj ri kaken, ruma queriꞌ ri nubij? Ma que ta riꞌ. 
Xa can riche (rixin) wi ri chꞌaculaj. 16 O wi ta nubij jun chique ri kaxquin: 
¿achique ruma chi riyin ma xinoc ta wachaj? nichaꞌ ta. Ruma ri nubij 
queriꞌ, ¿la ma riche (rixin) ta cami ri chꞌaculaj ri kaxquin? Ma que ta riꞌ. Xa 
can riche (rixin) wi ri chꞌaculaj. 17 ¿La utz cami chi ri kachꞌacul xaxu (xaxe 
wi) ta oc runakꞌ ruwech cꞌo y majun ta ruxquin? Ma utz ta. Ruma wi ta 
queriꞌ, man ta yojacꞌaxan. ¿O la utz cami chi ri kachꞌacul xaxu (xaxe wi) ta 
oc ruxquin cꞌo y majun ta rutzaꞌn? Ma utz ta, ruma wi ta queriꞌ, man ta jun 
nikasek. 18  Yacꞌa ri Dios xuyaꞌ ronojel chare ri kachꞌacul; xuyaꞌ rukꞌaꞌ raken, 
y xuyaꞌ runakꞌ ruwech, xuyaꞌ ronojel, can achiꞌel ri xutzꞌet Riyaꞌ chi cꞌo 
rajawaxic. 19 Y wi ta Riyaꞌ ruyon ta jolomaj o ruyon ta akanaj xuben chare 
ri chꞌaculaj, ¿la nikꞌalajin cami chi jun chꞌaculaj? 20 Ma que ta riꞌ, ruma ri 
kachꞌacul can yecꞌo wi rukꞌaꞌ raken, pero xa jun chꞌaculaj rubanon ronojel.

21 Rumariꞌ ri runakꞌ kawech ma rucꞌamon ta nubij chare ri kakꞌaꞌ: Riyit 
ma yacꞌatzin ta chuwe. Y queriꞌ chukaꞌ ri jolomaj ma rucꞌamon ta nubij 
chare ri kaken: Riyit ma yacꞌatzin ta chuwe. 22  Ruma can quinojel cꞌo 
yecꞌatzin wi, chi cocoj chi nimaꞌk. Y ri nikꞌalajin chi xa majun quejkalen xa 
yeriꞌ ri más na ye cꞌatzinel. 23 Y riyoj xa can más jabel na yekawik ri achiꞌel 
chi xa majun quejkalen chkawech. Y ri xa qꞌuixbel chi yekacꞌut xa yeriꞌ ri 
más yekawik. 24 Pero ri jabel yetzꞌetetej chare ri kachꞌacul, ma rajawaxic 
ta chi yekawik. Ri Dios can utz wi xuben chare ronojel. Ruma hasta ri 
nikꞌalajin chi achiꞌel xa majun yecꞌatzin wi chare ri kachꞌacul, Riyaꞌ xuben 
chique chi can cꞌo wi quikꞌij. 25 Ri Dios queriꞌ ri xuben chique quinojel ri 
kakꞌaꞌ kaken, riche (rixin) chi quinojel tiquitoꞌ quiꞌ, y ma tiquetzelaj ta quiꞌ. 
26 Rumariꞌ wi cꞌo jun ri nikꞌaxo, can ronojel ri chꞌaculaj ninaꞌo ri kꞌaxon y 
wi cꞌo jun ri niyaꞌox (nyaꞌ) rukꞌij, can chi ronojel ri chꞌaculaj niquicot. i

27 Quecꞌariꞌ ri yoj oconek chic ruchꞌacul ri Cristo. Can yoj rutzꞌakat cꞌa chic ri 
chꞌaculaj riꞌ. j 28 Quecꞌariꞌ rubanon ri Dios chake konojel riyoj ri kaniman ri Cristo, ri 

nibix iglesia chake. Chikajujunal ruyaꞌon kasamaj, ruma cꞌo rajawaxic. Ri ye nabey 
ye ri apóstoles. Ri rucaꞌn ye ri profetas ri yekꞌalajsan ri nibix chique ruma ri Dios. 
Ri rox ye ri kachꞌalal ri yatajnek chique chi yequitijoj ri kachꞌalal riqꞌui ri ruchꞌabel 
ri Dios. Cꞌacꞌariꞌ yecꞌo ri kachꞌalal ri yatajnek chique chi yecowin niquiben milagros. 
Yecꞌo ri yecꞌachojsan quiche (quixin) yawaꞌiꞌ. Yecꞌo ri yetoꞌo quiche (quixin) ri nicꞌaj 
chic kachꞌalal. Yecꞌo ri yatajnek chique ruma ri Dios chi yecowin yequiyukꞌuj 
ri nicꞌaj chic kachꞌalal. Yecꞌo ri yecowin yechꞌo pa nicꞌaj chic chꞌabel ri ma ye 
quichꞌabel ta. Ri Dios can ruyaꞌon wi kasamaj chikajujunal. k 29 Ruma ma quinojel 
ta yatajnek chique chi ye apóstoles. Ma quinojel ta yatajnek chique chi ye profetas 
ri niquikꞌalajsaj ri nibix chique ruma ri Dios. Ma quinojel ta yatajnek chique 
chi yecowin yequitijoj ri kachꞌalal. Ma quinojel ta yatajnek chique chi yecowin 
niquiben milagros. 30 Ma quinojel ta yatajnek chique chi yecowin yequicꞌachojsaj 
yawaꞌiꞌ. Ma quinojel ta yatajnek chique chi yecowin yechꞌo pa nicꞌaj chic chꞌabel 
ri ma ye quichꞌabel ta. Ma quinojel ta yatajnek chique chi yecowin niquikꞌaxaj 
chꞌabel ri yequibij ri kachꞌalal tek yechꞌo pa nicꞌaj chic chꞌabel ri ma ye quichꞌabel 
ta. Can ma junan ta cꞌa samaj yatajnek chake chikajujunal. 31 Pero chukaꞌ can utz 
chi tirayij jun samaj ri más nim rejkalen. Titijaꞌ cꞌa ikꞌij chi iwuqꞌui ta riyix nicꞌojeꞌ 
wi ri utzil riꞌ. Y riyin nwajoꞌ chukaꞌ ncꞌut jun bey chiwech ri más chi na rejkalen. l

Ri ajowabel yariꞌ ri más nicꞌatzin

13  1 Wi riyin yichꞌo pa qꞌuiy chꞌabel re waweꞌ chuwech re ruwachꞌulef, 
o pa quichꞌabel ta ri ángeles, y xa majun ajowabel wuqꞌui, m xa 

yin junan riqꞌui jun chꞌichꞌ ri nitzinin o jun kꞌojon ri nikꞌajan. Ruma ri 
chꞌichꞌ riꞌ xa choj queriꞌ yekꞌajan y majun ajowabel quiqꞌui. 2  Y wi yatajnek 
chuwe chi nkꞌalajsaj ri nibix chuwe ruma ri Dios, y wi nikꞌax ta chinuwech 
ronojel runaꞌoj ri Dios ri ewatel riqꞌui, y wi nikꞌax ta chinuwech ronojel 
naꞌoj y wi ruma ta chi can cukul nucꞌuꞌx, n ruma ta riꞌ yicowin nben chique 
ri nimaꞌk tak juyuꞌ chi yeꞌel el ri acuchi (achique) yecꞌo wi; y astapeꞌ ta 
yicowin nben ronojel riꞌ, pero wi majun ajowabel wuqꞌui, majun yicꞌatzin 
wi. 3 Y chukaꞌ wi ta nyaꞌ ronojel ri cꞌo wuqꞌui riche (rixin) chi yewaꞌ ri 
pobres, o o hasta njech wiꞌ riche (rixin) chi yicamisex pa kꞌakꞌ, pero wi 
majun ajowabel wuqꞌui, ronojel riꞌ xa majun utzil nucꞌom pe chuwe.

4 Ruma wi cꞌo ajowabel kiqꞌui, can nuben chake chi yojcochꞌon, p chi utz 
kanaꞌoj nikaben quiqꞌui quinojel, chi ma itzel ta nikanaꞌ chare jun ri utz cꞌo, 
chi ma nikayaꞌ ta ka kakꞌij y chi ma nikanimirisaj ta kiꞌ. 5 Jun ri cꞌo ajowabel 
riqꞌui, ma chak xabachique ta yerubanalaꞌ, y chukaꞌ ma nucanoj ta ri xaxu 
(xaxe wi) ri nicꞌatzin chare ka riyaꞌ. q Y ma nipe ta royowal r chanin, ma 
nuyec ta pa ránima ri pokon ri niban o ri nibix chare. 6 Jun ri cꞌo ajowabel 

riqꞌui, ma xtiquicot ta tek xa ma choj ta ri nibanatej; riyaꞌ niquicot tek can 
ya ri utz nibanatej. s 7 Jun ri cꞌo ajowabel riqꞌui, jabel nicochꞌon, y ruma 
chukaꞌ ri ajowabel, nunimaj ri nubij ri jun chic. Chukaꞌ ri ajowabel nuben 
chare chi retaman nroyobej ronojel y yerukꞌaxaj t ronojel tijoj pokonal.

8  Ri ajowabel man cꞌa xtiqꞌuis ta, xa can ronojel kꞌij xticꞌatzin. Yacꞌa 
ri samaj ri niquiben ri kachꞌalal chi niquikꞌalajsaj ri nubij ri Dios 
chique,  u can xtapon na wi jun kꞌij tek xtiqꞌuis rubanic. Y queriꞌ chukaꞌ 
ri samaj ri niquiben ri kachꞌalal chi yechꞌo pa nicꞌaj chic chꞌabel ri 
ma ye quichꞌabel ta, xtapon jun kꞌij tek xtiqꞌuis rubanic. Y queriꞌ 
chukaꞌ ronojel ri naꞌoj ri nuyaꞌ pe ri Dios chique jojun kachꞌalal, xa 
xtikꞌax rukꞌijul. 9 Ruma ri naꞌoj ri yatajnek chake wacami xa ma ya ta 
riꞌ ronojel, v y queriꞌ chukaꞌ ri nibix chake ruma ri Dios riche (rixin) 
chi nikakꞌalajsaj, xa ma ya ta chukaꞌ riꞌ ronojel. 10  Pero tek xa can 
tzꞌaket chic ri naꞌoj cꞌo kiqꞌui, man chic xquecꞌatzin ta ri naꞌoj ri ye 
yatajnek chake wacami;  w ronojel riꞌ xa xquekꞌax rukꞌijul.

11 Achiꞌel riyin, tek xiqꞌuiy pe, xinben achiꞌel niquiben ri acꞌalaꞌ. Xichꞌo 
achiꞌel yechꞌo ri acꞌalaꞌ; xinchꞌob achiꞌel niquichꞌob ri acꞌalaꞌ; ri nunaꞌoj 
can achiꞌel quinaꞌoj ri tak acꞌalaꞌ. Yacꞌa tek xinoc anej achi, ma xinben 
ta chic achiꞌel niquiben ri acꞌalaꞌ. 12  Y queriꞌ nikaben konojel riyoj ri 
kaniman chic ri Cristo. Re waweꞌ chuwech re ruwachꞌulef ma jane ye 
tzꞌaket ta x ri naꞌoj ri yecꞌo kiqꞌui. Xa junan riqꞌui ri achiꞌel tek yojtzuꞌun 
pa jun espejo, y y ma can ta nikꞌalajin ri achique nikatzꞌet. z Pero xtapon 
jun kꞌij tek ma xtikaben ta chic queriꞌ, y xa can kꞌalaj wi ri xtikatzꞌet. 
Chupan ri kꞌij riꞌ can xtikꞌax wi chkawech ronojel. Y xtiketamaj jabel 
ruwech ri Dios, can achiꞌel Riyaꞌ retaman kawech riyoj wacami. a 13  Re 
tiempo wacami, ri ajowabel xa can ronojel kꞌij xticꞌatzin y man cꞌa 
xtiqꞌuis ta. Can queriꞌ chukaꞌ ri nikacukubaꞌ kacꞌuꞌx riqꞌui ri Dios. Y 
queriꞌ chukaꞌ ri nikoyobej apo ri rutzil ri Dios ri xtuyaꞌ chake, man cꞌa 
xtiqꞌuis ta. Pero ri más rejkalen chique ri ye oxiꞌ riꞌ, ya ri ajowabel.

Ri samaj ri yatajnek chique nicꞌaj kachꞌalal ruma ri 
Lokꞌolaj Espíritu chi yechꞌo pa nicꞌaj chic chꞌabel

14  1 Titijaꞌ ikꞌij chi can ticꞌojeꞌ ri ajowabel iwuqꞌui. b Y tirayij chi 
niyatej ta chiwe ri jalajoj ruwech chi samaj ri yeruyaꞌ ri Lokꞌolaj 

Espíritu. Pero más tirayij chi ri Lokꞌolaj Espíritu nuyaꞌ ta kꞌij chiwe riche 
(rixin) chi yixcowin nikꞌalajsaj c ri nibix chiwe ruma ri Dios. 2  Ruma ri 
kachꞌalal ri yechꞌo pa nicꞌaj chic chꞌabel d ri ma ye quichꞌabel ta, ma 

quiqꞌui ta cꞌa winek yechꞌo wi, can riqꞌui cꞌa ri Dios yechꞌo wi. Queriꞌ nbij 
chiwe ruma chi ri yeꞌacꞌaxan quiche (quixin) xa ma nikꞌax ta chiquiwech 
ri niquibij. Ruma can ya wi ri Lokꞌolaj Espíritu ri niyaꞌo ri chꞌabel chique 
ri niquibij, chꞌabel ri xa ewatel chkawech riyoj ri yoj winek. 3  Yacꞌa tek 
jun kachꞌalal nukꞌalajsaj ri nibix chare ruma ri Dios, can chique cꞌa ri 
yeꞌacꞌaxan riche (rixin) nichꞌo wi. Y nuben chique chi yeqꞌuiy chupan ri 
quicꞌaslen riqꞌui ri Dios. Y nucꞌom pe utzilaj pixabanic riche (rixin) chi 
nicukeꞌ quicꞌuꞌx. 4 Ri kachꞌalal ri yechꞌo pa nicꞌaj chic chꞌabel, xaxu (xaxe 
wi) riyeꞌ ri yeqꞌuiy chupan ri quicꞌaslen riqꞌui ri Dios. Yacꞌa ri kachꞌalal 
ri yekꞌalajsan ri nibix chique ruma ri Dios, más utz niquiben, ruma can 
niquiben chukaꞌ chi ri iglesia e yeqꞌuiy chupan ri quicꞌaslen riqꞌui ri Dios.

5 Ri nwajoꞌ cꞌa riyin, ya ta chi iwonojel riyix yixchꞌo ta pa nicꞌaj chic chꞌabel 
ri ma ye ichꞌabel ta, pero ri más nwajoꞌ ya ta chi ri Lokꞌolaj Espíritu nuyaꞌ ta 
chiwe chi yixcowin nikꞌalajsaj ri nibix chiwe ruma ri Dios. Ruma chi ri kachꞌalal 
ri yekꞌalajsan ri nibix chique ruma ri Dios, cꞌo más quejkalen que chiquiwech ri 
kachꞌalal ri yechꞌo pa nicꞌaj chic chꞌabel. Pero wi ri xubij ri kachꞌalal pa jun chic 
chꞌabel, can nikꞌaxex ca pa quichꞌabel ri kachꞌalal achique ri xubij, f jabel chukaꞌ, 
ruma can nicꞌatzin chi ri iglesia yeqꞌuiy chupan ri quicꞌaslen riqꞌui ri Dios. 6 Ruma 
xa ta riyin yinapon chilaꞌ iwuqꞌui riyix wachꞌalal, y pa jun chic chꞌabel yibechꞌo 
wi iwuqꞌui ri xa ma ichꞌabel ta, ¿la cꞌo ta cami utz ri nucꞌom pe chiwe? Majun, 
ruma ma nikꞌax ta chiwech. Pero wi pan ichꞌabel riyix yichꞌo wi y nkꞌalajsaj cꞌa 
ri nibix chuwe ruma ri Dios, can cꞌo wi utz ri nucꞌom pe chiwe. g Y queriꞌ chukaꞌ 
wi yixintijoj, riyix cꞌo niwetamaj; o wi nkꞌalajsaj ta chiwe ri xbix chuwe ruma ri 
Dios; o ncꞌut ri ruchꞌabel ri Dios chiwech, ronojel riꞌ can cꞌo nicꞌatzin wi chiwe.

7 Ri tzij ri nibix pa nicꞌaj chic chꞌabel, ri xa ma nikꞌalajsex ta ri niquibij, xa 
junan riqꞌui tek nikꞌojomex jun xul o jun arpa, y xa majun ruchojmil niban chare 
tek nikꞌojomex. ¿La kꞌalaj cami achique ri nikꞌojomex chupan? Ma kꞌalaj ta. 
Xaxu (xaxe wi) nacꞌaxex chi cꞌo nikꞌajan pero xa ma kꞌalaj ta achique chi bix ri 
nikꞌojomex. 8 O tek nixupux jun trompeta riche (rixin) chi yerumol el ri soldados 
riche (rixin) chi yebe pa chꞌaꞌoj, wi xa majun ruchojmil niban chare tek nixupux, 
¿la niquimol cami quiꞌ ri soldados? Riꞌ ma niquimol ta quiꞌ. 9 Wi riyix yixchꞌo pa 
jun chꞌabel ri xa ma nikꞌax ta chiquiwech ri winek ri yeꞌacꞌaxan iwuche (iwixin), 
¿la xtikꞌax cami chiquiwech ri nibij? Ma nikꞌax ta. Xa pa cakꞌikꞌ h cꞌa xquixchꞌo 
wi. 10 Y sibilaj qꞌuiy ruwech chꞌabel ri yeꞌucusex waweꞌ chuwech re ruwachꞌulef, 
y ronojel chꞌabel can cꞌo wi niquibij, pero xaxu (xaxe wi) chiquiwech ri winek ri 
yeꞌucusan riche (rixin) ri chꞌabel riꞌ. 11 Rumariꞌ, wi cꞌo jun winek ri nichꞌo wuqꞌui 
y xa ma wetaman ta ri ruchꞌabel, chuwech riyaꞌ xa yin jun winek ri xa cꞌa pa jun 
chic tinamit yipe wi, ruma ma nikꞌax ta chinuwech ri nubij. Y queriꞌ chukaꞌ riyaꞌ 
chinuwech riyin. 12 Y wi riyix can sibilaj yeꞌirayij ri yeruyaꞌ ri Lokꞌolaj Espíritu, 
riꞌ utz, pero ma xaxu (xaxe) ta wi chiwe riyix quecꞌatzin wi ka, i xa can tirayij chi 

ri yeruyaꞌ ri Lokꞌolaj Espíritu chiwe, can ta yecꞌatzin chukaꞌ riche (rixin) chi ri 
iglesia yeqꞌuiy chupan ri quicꞌaslen riqꞌui ri Dios.

13 Rumariꞌ wi cꞌo jun kachꞌalal ri yatajnek chare chi nichꞌo pa jun chic chꞌabel 
ri ma ruchꞌabel ta, tucꞌutuj cꞌa chare ri Dios riche (rixin) chi queriꞌ nicowin 
chukaꞌ nukꞌaxaj ca rubixic pa quichꞌabel ri yeꞌacꞌaxan riche (rixin). j 14 Ruma wi 
riyin nben orar pa jun chic chꞌabel ri xa ma nikꞌax ta chinuwech, ri nuꞌespíritu 
xuben orar, pero ri nunojibal majun xuchꞌec chare. 15 Y wi queriꞌ, ¿achique cami 
nben riyin? Riyin xtinben orar riqꞌui ri nuꞌespíritu y riqꞌui chukaꞌ ri nunojibal. Y 
queriꞌ chukaꞌ tek yibixan, k can xquibixan riqꞌui ri nuꞌespíritu y riqꞌui ri nunojibal. 
16 Ruma wi xaxu (xaxe wi) riqꞌui ri awespíritu yamatioxin l chare ri Dios, y wi 
xa ma xtikꞌax ta chiquiwech ri yeꞌacꞌaxan awuche (awixin), ¿la xtiquibij cami 
pe amén tek xa ma xkꞌax ta chiquiwech ri yatajin namatioxij chare ri Dios? 
17 Ri matioxinic cꞌa ri xaben pa jun chic chꞌabel, can sibilaj utz wi, xa yacꞌa 
ri xeꞌacꞌaxan awuche (awixin) majun cꞌa xquetamaj riche (rixin) chi yeqꞌuiy 
chupan ri quicꞌaslen riqꞌui ri Dios. 18 Riyin sibilaj yiquicot y yimatioxin chare ri 
Dios ruma yatajnek chuwe ruma ri Lokꞌolaj Espíritu, chi yicowin yichꞌo pa nicꞌaj 
chic chꞌabel, más que chiwech iwonojel riyix. 19 Yacꞌa tek riyin yinapon pa jun 
iglesia, can nwajoꞌ yichꞌo pa jun chꞌabel ri can nikꞌax wi chiquiwech ri kachꞌalal 
riche (rixin) chi queriꞌ cꞌo niquetamaj. Astapeꞌ xa ta wuꞌoꞌ chꞌabel ri nbij chique 
riche (rixin) chi yentijoj, pero más nwajoꞌ nben queriꞌ que chuwech nbij ta lajuj 
mil chꞌabel pa jun chic chꞌabel ri xa ma nikꞌax ta chiquiwech.

20 Wachꞌalal, man cꞌa quixchꞌobonaj ta achiꞌel yechꞌobonaj ri acꞌalaꞌ, xa 
quixchꞌobon achiꞌel yechꞌobon ri ye rijitaꞌk chic. Pero ri rucꞌamon chi niben, 
tibanaꞌ achiꞌel niquiben ri tak neꞌy, m ruma ri tak neꞌy ma quetaman ta yemacun. n 
21 Chupan ri ley riche (rixin) ri Ajaf Dios ri tzꞌibatal ca, nubij: Riyin xquencusaj 
cꞌa nicꞌaj chic winek ri ma junan ta yechꞌo o quiqꞌui ri israelitas, riche (rixin) chi 
xquichꞌo quiqꞌui ri israelitas. Pero ma riqꞌui wi riꞌ, riyeꞌ can ma xtiquiyaꞌ ta ri 
quixquin chare ri xtinbij chique. Queriꞌ nubij ri Ajaf. 22 Quecꞌariꞌ tek ri Dios nuben 
chake riyoj chi yojchꞌo pa nicꞌaj chic chꞌabel, reꞌ jun retal chiquiwech ri winek ri 
ma quiniman ta ri Dios, pero ma retal ta chkawech riyoj ri kaniman chic. Yacꞌa 
tek riyoj nikakꞌalajsaj ri nibix chake ruma ri Dios, riꞌ jun retal chkawech riyoj, 
pero ma chiquiwech ta ri ma quiniman ta ri Dios. 23 Xa ta riyix ri iniman chic ri 
Jesucristo, ri nibix iglesia chiwe, imolon ta iwiꞌ pa jun lugar y chiꞌiwonojel yixchꞌo 
ta pa nicꞌaj chic chꞌabel ri xa ma ye ichꞌabel ta y yeꞌapon ta winek iwuqꞌui ri xa 
ma qꞌuiy ta quetaman chrij ri ruchꞌabel ri Dios, o yeꞌapon ta ri ma quiniman ta, 
¿la ma niquibij ta cami chiwe chi xa yix chꞌujernek, p ruma majun chꞌabel nikꞌax 
chiquiwech? 24 Pero xa ta riyix yixtajin chubixic ri rukꞌalajsan chiwe tek ntoc 
apo jun iwuqꞌui ri xa ma runiman ta ri Cristo, o ntoc ta apo jun ri xa ma qꞌuiy 
ta retaman chrij ri ruchꞌabel ri Cristo, riyaꞌ xtunaꞌ ka pa ránima chi jun aj mac 

y rajawaxic chi nuchojmirisaj ri rucꞌaslen chuwech ri Dios. Queriꞌ xtunaꞌ ruma 
ri yixtajin chubixic can nikꞌax wi chuwech. 25 Yacꞌariꞌ tek yeꞌel pe chuwasakil ri 
yecꞌo pa ránima. Rumariꞌ riyaꞌ xa can yariꞌ xtixuqueꞌ xtimajeꞌ ka riche (rixin) chi 
nuyaꞌ rukꞌij ri Dios, y xtubij chi can kitzij wi chi cꞌo ri Dios chicojol. q

26 Rumacꞌariꞌ wachꞌalal, ri utz cꞌa chi niben riyix tek nimol iwiꞌ, ya ta chi niben 
ronojel ri nicꞌatzin riche (rixin) chi ri kachꞌalal yeqꞌuiy ta más chupan ri quicꞌaslen 
riqꞌui ri Dios. Ruma chiwe riyix yecꞌo ri yebixan, yecꞌo ri yecꞌutu ri ruchꞌabel ri 
Dios, yecꞌo ri yekꞌalajsan ri nibix chique ruma ri Dios, yecꞌo ri yechꞌo pa nicꞌaj 
chic chꞌabel ri ma ye quichꞌabel ta, yecꞌo ri yekꞌaxan ri yequibij ri kachꞌalal tek 
yechꞌo pa nicꞌaj chic chꞌabel ri ma ye quichꞌabel ta. r Can ta ronojel riꞌ nicꞌatzin 
chi yeqꞌuiy más s ri kachꞌalal chupan ri quicꞌaslen riqꞌui ri Dios. 27 Ri kachꞌalal ri 
yatajnek chique chi yechꞌo pa nicꞌaj chic chꞌabel ri ma ye quichꞌabel ta, utz chi xa 
ye caꞌiꞌ o kas más ye oxiꞌ yechꞌo tek nimol iwiꞌ. Y chukaꞌ nicꞌatzin chi xa chi jojun 
quechꞌo, y cꞌo rajawaxic chi jun kachꞌalal ri nikꞌaxan pa quichꞌabel ri yeꞌacꞌaxan 
quiche (quixin). 28 Pero wi xa majun kachꞌalal cꞌo ri nicowin ta nikꞌaxan achique ri 
niquibij ri kachꞌalal pa nicꞌaj chic chꞌabel, ma quechꞌo ta cꞌa pa nicꞌaj chic chꞌabel 
chiquiwech ri kachꞌalal ri quimolon quiꞌ. Xaxu (xaxe wi) cꞌa riyeꞌ quechꞌo ka pa 
cánima riqꞌui ri Dios. 29 Ri kachꞌalal ri yatajnek cꞌa chique chi niquikꞌalajsaj ri 
nibix chique ruma ri Dios, quechꞌo cꞌa caꞌiꞌ o ye oxiꞌ. t Y ri nicꞌaj chic tiquichꞌoboꞌ cꞌa 
rij jabel achique ri ntajin rubixic, wi riqꞌui ri Dios petenak wi o xa mani. 30 Y wi 
cꞌo ta jun kachꞌalal ri ntajin chukꞌalajsaxic chique ri kachꞌalal ri bin chare ruma 
ri Dios, y ya rato riꞌ tek ri Dios cꞌo chukaꞌ ri nukꞌalajsaj chare jun chic kachꞌalal 
ri tzꞌuyul apo chiriꞌ, ya chic cꞌa ri kachꞌalal riꞌ ri tichꞌo y ri jun ri ntajin nichꞌo xa 
titzꞌuyeꞌ cꞌa ka riche (rixin) chi nuyaꞌ kꞌij chare ri jun chic. u 31 Riche (rixin) chi 
queriꞌ can chiꞌiwonojel yixcowin nikꞌalajsaj ri nibix chiwe v ruma ri Dios. Pero chi 
jojun chi jojun quixchꞌo riche (rixin) chi queriꞌ quinojel cꞌo niquetamaj y quinojel 
niquicꞌul pixabanic. 32 Ruma ri yatajnek chique ruma ri Lokꞌolaj Espíritu w chi 
niquikꞌalajsaj ri nibix chique ruma ri Dios, rajawaxic chi quetaman nicoyobej quiꞌ 
chiquijujunal riche (rixin) chi nichꞌo ri jun chic. 33 Ruma ri Dios jun Dios ri can pa 
ruchojmil nuben ronojel, y jun Dios riche (rixin) uxlanibel cꞌuꞌx.

Rumacꞌariꞌ nicꞌatzin chi riyix tibanaꞌ cꞌa achiꞌel niquiben ri lokꞌolaj tak kachꞌalal 
ri ye riche (rixin) ri iglesias ri yecꞌo pa tak nicꞌaj chic tinamit. x 34 Tek nimol cꞌa iwiꞌ 
pa rubiꞌ ri Dios, ri ixokiꞌ ma quechꞌo ta apo, y ruma can rucꞌamon chi niquinimaj 
tzij achiꞌel nubij ri ley riche (rixin) ri Dios. 35 Ri ixokiꞌ ma rucꞌamon ta chi yechꞌo 
apo tek quimolon quiꞌ ri kachꞌalal. Rumariꞌ wi cꞌo jun tzij ri xa ma nikꞌax ta 
chiquiwech, tiquicꞌutuj cꞌa chique ri cachijlal tek yeꞌapon pa tak cachoch.

36 ¿La iwuqꞌui cami riyix xwinakir wi pe ri ruchꞌabel ri Dios? ¿O la xaxu 
(xaxe) cami iwuqꞌui riyix aponak wi ri ruchꞌabel ri Dios? z Ma que ta riꞌ. 37 Y 

wi cꞌo jun kachꞌalal ri nibin chi riyaꞌ can yatajnek wi chare chi nukꞌalajsaj ri 
nibix chare ruma ri Dios, y chukaꞌ nubij chi can ucꞌuan wi ruma ri Lokꞌolaj 
Espíritu, ri kachꞌalal riꞌ can xtubij chukaꞌ chi ri pixaꞌ ri xinbij a riyin chiwe, 
can riqꞌui wi ri Ajaf Dios xwinakir wi pe. 38  Y wi cꞌo jun kachꞌalal ri ma 
nrajoꞌ ta nunimaj ri kitzij ri nbij riyin, man cꞌa tinimex ta chukaꞌ riyaꞌ.

39 Rumariꞌ wachꞌalal, can riqꞌui cꞌa ronojel iwánima tirayij b chi ri Lokꞌolaj 
Espíritu nuyaꞌ ta chiwe chi nikꞌalajsaj ri nubij ri Dios. Pero chukaꞌ ri kachꞌalal 
ri yatajnek chique chi yechꞌo pa nicꞌaj chic chꞌabel ri ma ye quichꞌabel ta, ma 
queꞌikꞌet ta. c 40 Y chukaꞌ ronojel can ta pa rucholaj y pa ruchꞌajchꞌojil tibanaꞌ.

Ri cꞌastajbel quiche (quixin) ri caminakiꞌ

15  1 Wachꞌalal, wacami nwajoꞌ ntzijoj chic jun bey chiwe ri lokꞌolaj 
chꞌabel ri niyaꞌo colotajic ri xintzijoj chiwe tek xicꞌojeꞌ iwuqꞌui. Y 

riyix can xicꞌul wi ri chꞌabel ri xintzijoj chiwe, y can cof yixcꞌo chupan. d 
2  Y ruma ri chꞌabel riꞌ ntajin niwil ri colotajic. Pero rajawaxic chi riyix 
ma niyaꞌ ta ca riche (rixin) chi queriꞌ nikꞌalajin chi can cꞌo rejkalen chi 
xinimaj e ri lokꞌolaj chꞌabel ri xintzijoj chiwe.

3 Ruma ri chꞌabel ri xincꞌul riyin, can ya chukaꞌ chꞌabel riꞌ ri xincꞌut chiwech. Y ri 
rucꞌuꞌx ronojel ri xincꞌut chiwech, ya chi ri Cristo xcom ruma ri kamac, f can achiꞌel 
ri tzꞌibatal ca chupan ri ruchꞌabel ri Dios. 4 Chi ri Cristo xmuk y pa rox kꞌij xcꞌastej 
pe, g achiꞌel ri tzꞌibatal ca chupan ri ruchꞌabel ri Dios. 5 Y tek ri Cristo cꞌastajnek chic 
pe, xucꞌut riꞌ h chuwech ri Pedro, y cꞌacꞌariꞌ xucꞌut riꞌ chiquiwech chi ye cablajuj 
discípulos. 6 Cꞌacꞌariꞌ tek xucꞌut riꞌ chiquiwech más ye wuꞌoꞌ ciento kachꞌalal, tek 
quimolon quiꞌ. Ye qꞌuiy cꞌa chique riyeꞌ ri cꞌa ye qꞌues na, pero yecꞌo chukaꞌ ri ye 
caminek chic el. i 7 Y tek rucꞌutun chic cꞌa riꞌ chiquiwech ri pa ciento kachꞌalal riꞌ, 
yacꞌariꞌ tek xucꞌut chukaꞌ riꞌ chuwech ri Jacobo. Y ya tek rucꞌutun chic riꞌ chuwech 
ri kachꞌalal riꞌ, cꞌacꞌariꞌ tek xucꞌut riꞌ chiquiwech j quinojel ri ye ruꞌapóstoles.

8 Y pa ruqꞌuisbel xucꞌut cꞌa riꞌ chinuwech riyin k tek cꞌa ma jane yinoc ta 
apóstol, ruma ri kꞌij riꞌ riyin xincꞌulwachij cꞌa achiꞌel jun acꞌal ri xa ma jane 
rukꞌijul ta chi nalex. 9 Riyin can nnaꞌ wi cꞌa chi xa ma rucꞌamon ta (takal 
ta chuwij) chi nibix apóstol chuwe. Ruma riyin xa yin ti lawaloꞌ oc que 
chiquiwech ri nicꞌaj chic apóstoles, ruma riyin sibilaj cꞌa xenwokotalaꞌ ri 
iglesia ri riche (rixin) ri Dios, riche (rixin) chi xinben cꞌa qꞌuiy pokon chique. l 
10 Pero matiox chare ri Dios chi xuyaꞌ ri rutzil chuwe, m riche (rixin) chi xuben 
chuwe chi xinoc apóstol. Ri utzil riꞌ can xuben cꞌa chuwe chi sibilaj xisamej. 
Riyin más qꞌuiy cꞌa samaj xinben que chiquiwech ri nicꞌaj chic apóstoles. n Pero 
ma nbij ta cꞌa chi yin cꞌa riyin xibano ri samaj, ma que ta riꞌ, xa can ya ri rutzil 
ri Dios o ri xsamej pa nucꞌaslen. 11 Pero xabachique ta na ri nitzijon ri ruchꞌabel 

ri Dios, wi ye ri nicꞌaj chic apóstoles o wi yin cꞌa riyin, riꞌ majun rubanon. 
Ruma xa can junan ri nikatzijoj, y jabel chi riyix can xinimaj wi ri chꞌabel riꞌ.

12 Y wi ri ruchꞌabel ri Dios ri ntajin rutzijoxic nubij chi ri Cristo xcꞌastej el 
chiquicojol ri caminakiꞌ, ¿achique cꞌa ruma tek yecꞌo kachꞌalal chicojol ri yebin 
chi ri caminakiꞌ ma xquecꞌastej ta el? p 13 Ruma wi ta majun caminek xticꞌastej 
el, ri Cristo man ta xcꞌastej el q chukaꞌ. 14 Y wi ri Cristo xa man ta xcꞌastej el, juyiꞌ 
ta oc kawech kabanon, can man ta jun nicꞌatzin wi ri nikatzijoj y majun chukaꞌ 
nicꞌatzin wi chi riyix xinimaj. 15 Y riqꞌui riꞌ nikꞌalajin ta chi riyoj xa ma kitzij 
ta ri xkabij chrij ri Dios, tek xkabij chiwe chi Riyaꞌ xucꞌasoj el ri Cristo. Ruma 
xa ta kitzij chi majun cꞌastajbel quiche (quixin) ri caminakiꞌ, ri Cristo man ta 
chukaꞌ xcꞌastej el. r 16 Ri yebin cꞌa chi ri caminakiꞌ ma xquecꞌastej ta, xa ma kitzij 
ta ri niquibij ruma xa ta kitzij ri niquibij, ri Cristo man ta xcꞌastej el. 17 Y wi ri 
Cristo man ta xcꞌastej el, s xa man ta jun xcꞌatzin wi chi riyix xinimaj. Xa cꞌa 
yixcꞌo ta na chupan ri imac. 18 Y xa ta can kitzij chi queriꞌ, ri xeniman el riche 
(rixin) ri Cristo, tek xecom el, xa ta pa kꞌakꞌ xebeka wi. 19 Ruma wi xaxu (xaxe 
wi) ta oc chuwech re ruwachꞌulef koyoben chi ri Cristo cꞌo ri nuyaꞌ chake, xa ta 
can kitzij chi queriꞌ, juyiꞌ ta oc kawech que chiquiwech quinojel ri winek, ruma 
kacukuban apo kacꞌuꞌx riqꞌui chi cꞌo xtuyaꞌ chake y xa majun.

20 Yacꞌa ronojel riꞌ xa ma kitzij ta. Ruma ri Cristo can xcꞌastej wi el chiquicojol ri 
caminakiꞌ. t Ya cꞌa Riyaꞌ ri nabey ri xcꞌastej el y rumariꞌ can xquecꞌasox na wi el ri 
nicꞌaj chic caminakiꞌ. 21 Ruma cꞌa jun achi tek xpe ri camic chuwech re ruwachꞌulef, 
y riꞌ ya ri Adán. Y konojel cꞌo cꞌa ri camic pa kawiꞌ. u Queriꞌ chukaꞌ, ruma jun achi 
tek xquecꞌastej el v ri caminakiꞌ. Y ri jun achi riꞌ ya ri Cristo. 22 Riqꞌui cꞌa ri Adán 
xkil wi ri camic konojel. Y queriꞌ chukaꞌ riqꞌui cꞌa ri Cristo xtikil wi ri cꞌaslen w riche 
(rixin) xtibe kꞌij xtibe sek. 23 Y ya cꞌa ri Cristo ri nabey xcꞌastej el. Y yacꞌa tek xtipe 
chic jun bey, ya chic cꞌa riyoj ri yoj riche (rixin) chic Riyaꞌ ri xkojcꞌastej el. x Quecꞌariꞌ 
rucholajen ri nibanatej. 24 Y yacꞌariꞌ tek xtapon ri ruqꞌuisbel. Ri Cristo xtichꞌacon cꞌa 
chiquij quinojel ri itzel tak espíritu, ri kꞌatbel tak tzij, y ri cꞌo uchukꞌaꞌ pa quikꞌaꞌ. Y 
tek chꞌaconek chic chiquij quinojel, cꞌacꞌariꞌ tek ri Cristo xtujech chic ri rajawaren 
pa rukꞌaꞌ ri Dios Tataꞌixel. y 25 Ruma rajawaxic chi ya ri Cristo ri aj kꞌatbel tzij hasta 
que xtichꞌacon chiquij quinojel ri yeꞌetzelan riche (rixin), y xtuben chique chi 
xqueka pa rukꞌaꞌ pa raken. z 26 Y ri ruqꞌuisbel chique ri yeꞌetzelan riche (rixin) ri 
xtuchup ruwech, ya cꞌa ri camic. a 27 Ruma ri Dios ronojel xuyaꞌ pa rukꞌaꞌ ri Cristo. b 
Y tek nubij ri tzꞌibatal ca chi ri Dios ronojel xeruyaꞌ xerukꞌaꞌ xeraken ri Cristo, can 
kꞌalaj ri nubij chi ri Dios ma xoc ta pa rukꞌaꞌ ri Cristo. Ruma ya ri Dios ri xyaꞌo 
ronojel pa rukꞌaꞌ. 28 Yacꞌa tek ronojel jachon chic pa rukꞌaꞌ ri Cristo ri Cꞌajolaxel, c 

cꞌacꞌariꞌ ri Cristo xtujech chukaꞌ riꞌ pa rukꞌaꞌ ri Dios. Y riqꞌui riꞌ, nikꞌalajin chi ri Dios 
can nim wi y ya Riyaꞌ ri nicꞌojeꞌ pa ruwiꞌ ronojel. d

29 Wi xa man ta queriꞌ, wi man ta yecꞌastej pe ri caminakiꞌ, ¿la 
yecꞌo ta cami winek ri nicajoꞌ chi yeban bautizar pa quiqꞌuexel ri xa 
majun bey chic xquecꞌastej pe? ¿La cꞌo ta cami nicꞌatzin wi tek queriꞌ 
niquiben?

30 Wi xa man ta yecꞌastej ri caminakiꞌ, majun nicꞌatzin wi chi riyoj 
nikayaꞌ kiꞌ pa camic e ronojel kꞌij ruma nikatzijoj ri ruchꞌabel ri Cristo. 
31 Can kitzij wi chi can jubaꞌ ma yicamisex. f Pero riyin nbij el chiwe chi 
ri wánima niquicot iwuma riyix chi xinimaj ri Kajaf Jesucristo, y riyix 
iwetaman chi can kitzij wi ri nbij y ma ntzꞌuc ta el tzij. Kꞌij kꞌij jubaꞌ ma 
nikil kacamic. 32  Riyin tek xintij nukꞌij chi xisamej chiquicojol ri winek 
re waweꞌ pan Efeso, winek ri can ye achiꞌel itzel tak chicop, ma naꞌoj 
ta quiche (quixin) winek ri xincusaj. Xa ta queriꞌ xinben, ronojel ri tijoj 
pokonal ri xinkꞌaxaj pa quikꞌaꞌ ri winek tek xeyacatej pe chuwij, g man ta 
jun utz nucꞌom pe chuwe. Y xa ta kitzij chi ri caminakiꞌ man ta yecꞌastej 
el, juyiꞌ ta oc kawech kabanon, xa más ta utz chi nikaben achiꞌel ri nibix: 
Kojwaꞌ y kojucꞌuyaꞌ ruma xa chuaꞌk cabij yojcom el. h

33  Pero ma quixsach ta riqꞌui re naꞌoj reꞌ. Ma quixoc ta cachibil ri xa ma 
utz ta quinaꞌoj. Ruma wi xqueꞌiwachibilaj, xa can xtiyojtej i chukaꞌ inaꞌoj 
riyix y xqueꞌibanalaꞌ ri ma ye rucꞌamon ta chi yeꞌiben. 34 Tunaꞌ cꞌa iwech, j 
tibanaꞌ cꞌa ri utz chi niben, y ma quixmacun ta chic. k Queriꞌ nbij chiwe 
ruma yecꞌo chicojol ri ma quetaman ta ruwech ri Dios, y qꞌuiy ri ma ya ta 
rubixic niquiben chare. Rumariꞌ tek riyin nbij reꞌ chiwe, riche (rixin) chi 
yixqꞌuix l ta cꞌa jubaꞌ.

35 Pero riqꞌui jubaꞌ yecꞌo ri yebin: Wi ri caminakiꞌ xquecꞌastej chic el, 
¿achique cami rubaniquil riꞌ? ¿Achique cami rubanic nitzuꞌun ri quichꞌacul? 
36 Ri nichꞌobo cꞌa queriꞌ xa jun winek nacanic. Xa can majun runaꞌoj. Ruma 
jun ijaꞌtz cꞌo ri nucꞌut chkawech chrij riꞌ. Tek ri ijaꞌtz nbetic ca pan ulef, ri rij 
ri ijaꞌtz nikꞌey, m yacꞌariꞌ tek nitzꞌuc pe. Y queriꞌ riyoj. 37 Y chukaꞌ ri ijaꞌtz ri 
nitic ka, ma ijaꞌtz ta ri nbeꞌel pe, ma que ta riꞌ, ri nberuyaꞌ pe ri ijaꞌtz riꞌ jun 
ticoꞌn ri cꞌo raken, cꞌo ruxak. Y can que wi riꞌ ronojel ijaꞌtz ri yetic ka, wi trigo 
o jun chic ruwech ijaꞌtz. 38 Ya ri Dios ri nibano chi tek nitic ka jun ijaꞌtz riche 
(rixin) ri trigo pan ulef, trigo ntel pe. Y queriꞌ chukaꞌ ri nicꞌaj chic ijaꞌtz, tek 
yetic ka pan ulef, etaman achique riꞌ ri yebeꞌel pe, ruma ya ri Dios ri banayon 
ca chi queriꞌ. n 39 Y queriꞌ chukaꞌ qꞌuiy ruwech chꞌaculaj yecꞌo. Ri kachꞌacul 
riyoj winek ma junan ta riqꞌui ri quichꞌacul ri chicop, y ri quichꞌacul ri aj 
xicꞌ tak chicop ma junan ta riqꞌui ri quichꞌacul ri car y ri nicꞌaj chic chicop. 
40 Y queriꞌ chukaꞌ riyoj ri yojcꞌo waweꞌ chuwech re ruwachꞌulef, ma junan ta 

kachꞌacul quiqꞌui ri yecꞌo chilaꞌ chicaj. Ruma ri rukꞌij ri kachꞌacul riyoj ma 
junan ta rukꞌij riqꞌui ri yecꞌo chilaꞌ chicaj. 41 Y queriꞌ chukaꞌ ri kꞌij y ri icꞌ, ma 
junan ta ri quisakil, y ma junan ta chukaꞌ ri quisakil riyeꞌ riqꞌui ri quisakil ri 
chꞌumilaꞌ. Chukaꞌ jun chꞌumil can cꞌo rucojol rusakil riqꞌui jun chic chꞌumil.

42  Y quecꞌariꞌ, ri chꞌaculaj ri xtiquicꞌuaj ri caminakiꞌ tek xquecꞌastej el, o 
ma junan ta chic riqꞌui ri xquicꞌuaj waweꞌ chuwech re ruwachꞌulef. Ruma 
ri xquicꞌuaj waweꞌ chuwech re ruwachꞌulef xa nikꞌey. Yacꞌa ri chꞌaculaj ri 
xtiquicꞌuaj chilaꞌ chicaj ma xtikꞌey ta chic. 43 Ri quichꞌacul cꞌa ri xquicꞌuaj 
waweꞌ chuwech re ruwachꞌulef majun rukꞌij, yacꞌa ri quichꞌacul ri xtiquicꞌuaj 
tek xquecꞌastej el, can xticꞌojeꞌ wi rukꞌij. Ri quichꞌacul ri xquicꞌuaj waweꞌ, 
majun ruchukꞌaꞌ, yacꞌa ri quichꞌacul ri xtiquicꞌuaj tek xquecꞌastej el, can 
xticꞌojeꞌ ruchukꞌaꞌ. p 44 Re chꞌaculaj cꞌa re kacꞌuan wacami xaxu (xaxe wi) cꞌa 
chuwech re ruwachꞌulef nicꞌatzin wi chake, pero riche (rixin) chi yojbe chilaꞌ 
chicaj, nicꞌatzin jun chꞌaculaj riche (rixin) chilaꞌ chicaj chake. Ri chꞌaculaj 
caminek chic y nbemuk ca, jun chꞌaculaj ri cꞌa riche (rixin) na re ruwachꞌulef, 
pero tek xticꞌastej el, can jun chꞌaculaj ri can riche (rixin) chic chilaꞌ chicaj.

45 Y queriꞌ nikꞌalajin chupan ri ruchꞌabel ri Dios ri tzꞌibatal ca, chi ri 
nabey achi ri xubiniꞌaj Adán tek xwinakirisex ruma ri Dios, nabey xuben 
ri ruchꞌacul y cꞌacꞌariꞌ xuyaꞌ jun cꞌaslen q riche (rixin) re ruwachꞌulef chare. 
Queriꞌ ri tzꞌibatal ca chupan ri ruchꞌabel ri Dios. Yacꞌa ri jun chic Adán, r 
ri Cristo mismo, cꞌo más rejkalen ruma ma xu (xe) ta wi cꞌo rucꞌaslen, 
xa can nuyaꞌ cꞌaslen riche (rixin) chilaꞌ chicaj. s 46  Pero nabey nicꞌojeꞌ ri 
kachꞌacul riche (rixin) re ruwachꞌulef, cꞌacꞌariꞌ xticꞌojeꞌ ri kachꞌacul riche 
(rixin) chilaꞌ chicaj. Y ma ya ta cꞌa ri kachꞌacul riche (rixin) chilaꞌ chicaj ri 
nicꞌojeꞌ nabey. 47 Ri nabey achi, can riche (rixin) wi re ruwachꞌulef, ruma 
riqꞌui ulef xban wi. t Yacꞌa ri jun chic achi, can aj chilaꞌ chicaj wi. Y riꞌ ya 
ri Cristo ri Ajaf. u 48  Riyoj ri cꞌa yojcꞌo na waweꞌ chuwech re ruwachꞌulef, 
yoj junan cꞌa riqꞌui ri nabey achi ri xban riqꞌui ulef. Yacꞌa ri yecꞌo chic 
chilaꞌ chicaj, v can ye achiꞌel cꞌa ri Cristo ri can aj chilaꞌ chicaj. 49 Wacami 
riyoj xa junan cꞌa kabanic w riqꞌui ri nabey achi ri xban riqꞌui ulef, pero 
xtapon jun kꞌij tek xkoj-oc el x achiꞌel ri Cristo ri can aj chilaꞌ chicaj.

50 Riyin nwajoꞌ wachꞌalal, chi riyix niwetamaj chi re kachꞌacul re 
kacꞌuan wacami chuwech re ruwachꞌulef ma xticowin ta xtibecꞌojeꞌ pa 
rajawaren ri Dios, ruma ri kachꞌacul xa nikꞌey, y ri pa rajawaren ri Dios 
ma xticꞌojeꞌ ta jun cosa ri xa nikꞌey. y

51 Yacꞌa wacami nwajoꞌ cꞌa nbij jun tzij chiwe, ri xa cꞌa ma jane qꞌuiy ta kꞌij 
tikꞌalajsex ruma ri Dios. Ma konojel ta xkojcom el, pero konojel xtijalatej el ri 
kachꞌacul. z 52 Tek xtikꞌajan ri ruqꞌuisbel trompeta, a yariꞌ tek xtijalatej el ri kachꞌacul, 

y xa pa ti jumej xkojjalatej el achiꞌel tayup ka jubaꞌ runakꞌ awech. Tek xtikꞌajan cꞌa 
ri trompeta riꞌ, yacꞌariꞌ tek xquecꞌastej el ri caminakiꞌ ri xquinimaj el ri Cristo, pero 
riqꞌui chic quichꞌacul ri ma nikꞌey ta chic tek xquecꞌastej el. Y riyoj ri cꞌa yoj qꞌues 
na yacꞌariꞌ tek xtijalatej el ri kachꞌacul. 53 Ri chꞌaculaj ri kacꞌuan wacami, xa nikꞌey 
y nichuwir, y rumariꞌ rajawaxic chi nijalatej. Nicꞌatzin chi nikacꞌuaj jun chꞌaculaj 
ri ma nikꞌey ta ni ma nichuwir ta. Y queriꞌ chukaꞌ ri chꞌaculaj ri kacꞌuan wacami 
xa nicom, y rajawaxic chi nijalatej, riche (rixin) chi nikacꞌuaj ta jun chꞌaculaj ri ma 
nicom ta chic. b 54 Y yacꞌa tek xtibanatej ronojel riꞌ, tek ri kachꞌacul xtijalatej, y tek 
ma xtikꞌey ta chic, ma xtichuwir ta chic, y chukaꞌ ma xticom ta chic, yacꞌariꞌ tek 
nibanatej ri tzꞌibatal ca chupan ri ruchꞌabel ri Dios, tek nubij: Ri camic xchꞌacatej. c 
55 Y rumariꞌ riyit camic, ¿la cꞌa cꞌo na cami awuchukꞌaꞌ d riche (rixin) chi nayaꞌ 
kꞌaxomal chake? Majun chic. Riyit camic, ¿la cꞌa yachꞌacon na cami? Ya mani 
chic. Queriꞌ nubij ri tzꞌibatal ca. 56 Xa ruma ri mac tek nipe ri camic pa kawiꞌ. Y 
ruma chi riyoj can yojcꞌo pa rukꞌaꞌ ri mac, rumariꞌ ri ley riche (rixin) ri Dios, nuyaꞌ 
rucꞌayewal pa kawiꞌ. e 57 Pero matiox chare ri Dios chi Riyaꞌ xutek f pe ri Kajaf 
Jesucristo chkacolic y rumariꞌ tek nuben chake chi yojchꞌacon.

58  Y rumariꞌ, wachꞌalal ri sibilaj yixinwajoꞌ, nbij cꞌa chiwe: Can cof 
quixcꞌojeꞌ riqꞌui ri Dios, y ma tiyaꞌ ta ca ri kitzij. Can ma quixtaneꞌ ta chi 
niben ri rusamaj ri Ajaf, y jabel tibanaꞌ chare. Riyix iwetaman chi ronojel 
ri niben pa rusamaj ri Ajaf, can cꞌo rajel ruqꞌuexel g ri xtuyaꞌ chiwe.

Ri ofrenda ri nimol el riche (rixin) chi nitak chique ri 
lokꞌolaj tak kachꞌalal ri yecꞌo pa tinamit Jerusalem

16  1 Y wacami nwajoꞌ yichꞌo cꞌa jubaꞌ chrij ri puek h ri ntajin rumolic riche 
(rixin) chi nitek el chique ri lokꞌolaj tak kachꞌalal ri yecꞌo pa Jerusalem. Y 

can achiꞌel ri nbin chique ri iglesias ri yecꞌo pa ronojel Galacia, can queriꞌ chukaꞌ 
nwajoꞌ chi niben riyix. 2 Ri nabey kꞌij riche (rixin) ronojel semana i nwajoꞌ chi 
ijujunal riyix tiwelesaj ca ri niwajoꞌ niyaꞌ. j Ri kachꞌalal ri qꞌuiy xquichꞌec, qꞌuiy 
jubaꞌ ri tiquilesaj ca, y ri kachꞌalal ri ma qꞌuiy ta xquichꞌec, tiquilesaj ca janipeꞌ ri 
yecowin niquiyaꞌ. Can ronojel cꞌa semana tibanaꞌ queriꞌ, riche (rixin) chi cꞌo chic 
ronojel tek xquinapon riyin y ma rajawaxic ta chi cꞌariꞌ nimol. 3 Y tek xquinapon, 
yix cꞌa riyix ri xquixbin achique kachꞌalal xqueꞌucꞌuan ri ofrenda k riche (rixin) 
chi yeꞌitoꞌ ri kachꞌalal pa Jerusalem. Xtintzꞌibaj cꞌa el jun wuj y xtinyaꞌ el chique 
ri kachꞌalal riche (rixin) chi nikꞌalajin chi ye riyeꞌ ri xeꞌichaꞌ el ruma can cukul 
wi icꞌuꞌx quiqꞌui. Y yecꞌa kachꞌalal riꞌ ri xquentek el. 4 Y wi can rajawaxic chi yibe 
riyin, can yibe wi cꞌa riꞌ, y riyeꞌ xaxu (xaxe wi) cꞌa xquenwachibilaj el.

Ri Pablo nrajoꞌ nibe pa Corinto
5 Yinapon iwuqꞌui pero nabey nwajoꞌ yikꞌax na pa Macedonia l y cꞌacꞌariꞌ 

xquinapon iwuqꞌui riyix. 6 Nchꞌobon chi tek xquinapon, nwajoꞌ yiyaloj el jubaꞌ 
iwuqꞌui. O riqꞌui jubaꞌ xa can xtinkꞌaxaj na chukaꞌ el ri rukꞌijul ri job m chiriꞌ. Y 
tek xquinel el chiriꞌ iwuqꞌui, re wacami cꞌa ma jane kꞌalaj ta ri acuchi (achique) 
xquibe wi. Xaxu (xaxe wi) nwajoꞌ chi riyix yinitoꞌ ta el riqꞌui ri nicꞌatzin 
chuwe chupan ri nubey, ri acuchi (achique) xquibe wi. n 7 Re wacami, can cꞌa 
ma jane nwajoꞌ ta yinapon iwuqꞌui, ruma ma nwajoꞌ ta chi xaxu (xaxe wi) ta 
jun o caꞌiꞌ kꞌij ri yicꞌojeꞌ iwuqꞌui. Can nwajoꞌ cꞌa yiyaloj jubaꞌ iwuqꞌui, wi queriꞌ 
nrajoꞌ ri Ajaf. 8 Y chukaꞌ riyin cꞌa yicꞌojeꞌ na waweꞌ pan Efeso. o Tikꞌax na ca ri 
kanimakꞌij Pentecostés, cꞌacꞌariꞌ xquibe. 9 Ruma ri Dios rujakon jun nimalaj 
puerta p chinuwech re waweꞌ riche (rixin) chi ntzijoj ri ruchꞌabel y can cꞌo wi 
utz rucꞌamom pe re samaj reꞌ, astapeꞌ ye qꞌuiy cꞌa ri yeꞌetzelan riche (rixin). q

10 Tek ri Timoteo xtapon chilaꞌ iwuqꞌui, can ticꞌuluꞌ r cꞌa chi utzil riche 
(rixin) chi niquicot nicꞌojeꞌ chicojol. Ruma riyaꞌ can rusamaj wi ri Ajaf 
ri nuben, achiꞌel nben riyin. 11 Rumariꞌ majun tibano chare chi majun 
rukꞌij. s Y tek xtel pe chiriꞌ iwuqꞌui, xtiyaꞌ ta pe ri nicꞌatzin chare riche 
(rixin) ri rubey y can ta riqꞌui uxlanibel cꞌuꞌx nitzolin pe, ruma riyin can 
xtinwoyobej cꞌa apo quiqꞌui ri kachꞌalal.

12  Yacꞌa ri kachꞌalal Apolos t sibilaj xincꞌutuj utzil chare chi yerachibilaj 
ta el ri kachꞌalal ri yebe iwuqꞌui. Riyaꞌ xa ma xrajoꞌ ta na pakeꞌ xbe. Pero 
xtapon iwuqꞌui tek xtijameꞌ chuwech.

Ri ruqꞌuisbel tak chꞌabel chare re wuj reꞌ
13  Wachꞌalal, tichajij cꞌa ri icꞌaslen y chukaꞌ can cof quixcꞌojeꞌ chupan ri 

icukbel cꞌuꞌx riqꞌui ri Dios. u Riyix ma titzolij ta iwiꞌ chiwij, xa ticusaj cꞌa 
ri iwuchukꞌaꞌ ri ruyaꞌon ri Dios chiwe. 14 Y ronojel cꞌa ri niben, can riqꞌui 
cꞌa ajowabel v tibanaꞌ.

15 Wachꞌalal, riyix iwetaman chi ri ye rufamilia ri kachꞌalal Estéfanas w y riyaꞌ, 
yeriꞌ ri nabey xeniman ri Cristo chiriꞌ pa ruwachꞌulef Acaya, x y riyeꞌ can riqꞌui cꞌa 
ronojel cánima quichapon quitoꞌic ri lokꞌolaj tak kachꞌalal. Ruma ya samaj riꞌ ri 
xquichaꞌ chi niquiben. 16 Y nbij cꞌa chiwe chi tinimaj quitzij ri kachꞌalal riꞌ, y chukaꞌ 
chi tinimaj quitzij quinojel ri ye achiꞌel riyeꞌ, ri yetoꞌon y niquiben ri rusamaj ri 
Dios. y 17 Riyin sibilaj yiquicot ruma xeꞌitek pe ri oxiꞌ kachꞌalal wuqꞌui, ri Estéfanas, 
ri Fortunato y ri Acaico. Pa nabey mul can sibilaj wi xixinbisoj, ruma nwajoꞌ chi 
yixcꞌo ta pe wuqꞌui chiꞌiwonojel, pero riqꞌui ri xepe riyeꞌ, wacami sibilaj yiquicot. z 

a Pr. 25.13, 25; 2 Co. 7.6, 7. b Hch. 16.6; 19.10; Ap. 1.4, 11. c Ro. 16.5; Flm. 2. d Ro. 
16.16. e Col. 4.18; 2 Ts. 3.17. f Mt. 25.41, 46; Ga. 1.8, 9; Jud. 14, 15. g Ro. 16.20. 

18 Ruma can xoquicukubaꞌ nucꞌuꞌx riyin y can xquicukubaꞌ chukaꞌ icꞌuꞌx riyix. 
Rumacꞌariꞌ can queꞌilokꞌokꞌej a cꞌa ri kachꞌalal riꞌ y ri nicꞌaj chic ri can ye achiꞌel riyeꞌ.

19 Ri iglesias ri yecꞌo quereꞌ pa ruwachꞌulef Asia, b niquitek el rutzil 
iwech. Y queriꞌ chukaꞌ pa rubiꞌ ri Ajaf can ticꞌuluꞌ cꞌa ri rutzil iwech ri 
niquitek el ri kachꞌalal Aquila, ri Priscila, y quiche (quixin) ri kachꞌalal 
ri niquimol quiꞌ pa cachoch c riyeꞌ. 20 Quinojel cꞌa ri kachꞌalal niquitek el 
rutzil iwech. Y chukaꞌ nbij chiwe chi tiyalaꞌ rutzil iwech chiꞌijujunal riqꞌui 
jun lokꞌolaj tzꞌuban (tzꞌuman) chiꞌij. d

21 Riyin ri Pablo can yin cꞌa riyin yitzꞌiban el e riqꞌui nukꞌaꞌ ri rutzil 
iwech ri ntek el.

22  Y wi cꞌo cꞌa jun kachꞌalal ri ma najowan ta riche (rixin) ri Ajaf 
Jesucristo, xtika cꞌa rucꞌayewal pa ruwiꞌ. f Ri Ajaf xa nipe yan.

23  Ri rutzil ri Ajaf Jesucristo xticꞌojeꞌ ta cꞌa iwuqꞌui chiꞌiwonojel. g
24 Riyin can sibilaj wi yixinwajoꞌ chiꞌiwonojel riyix, ruma konojel xa 

jun chic kabanon riqꞌui ri Cristo Jesús. Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo, yin jun ruꞌapóstol ri Jesucristo ruma queriꞌ 
ri xrajoꞌ ri Dios. Riyin can wachibil cꞌa ri kachꞌalal Timoteo 

tek ntzꞌibaj el re wuj reꞌ chiwe riyix kachꞌalal ri yix iglesia riche 
(rixin) ri Dios ri yixcꞌo pa tinamit Corinto. Pero re wuj reꞌ ma xaxu 
(xaxe) ta wi cꞌa iwuche (iwixin) riyix, xa can quiche (quixin) chukaꞌ 
quinojel ri lokꞌolaj tak kachꞌalal ri yecꞌo pa nicꞌaj chic tinamit ri 
chiriꞌ pa rucuenta ri Acaya. 2  Y ya ta cꞌa ri utzil y ri uxlanibel cꞌuꞌx ri 
nuyaꞌ ri Katataꞌ Dios y ri Ajaf Jesucristo ri xticꞌojeꞌ pa tak iwánima 
chiꞌiwonojel.

Ri rucaꞌn wuj ri xutzꞌibaj ri 
apóstol San Pablo chique ri 
kachꞌalal ri yecꞌo pa Corinto
Yareꞌ ri rucaꞌn wuj ri xutek ri apóstol San Pablo chique ri quiniman chic 

ri Dios ri yecꞌo pa tinamit Corinto. Tek xutzꞌibaj re wuj chique, ri Pablo y ri 
kachꞌalal aj Corinto cꞌo jun rucꞌayewal ri oconek chiquicojol. Ruma yecꞌo jojun 
chique riyeꞌ ri itzel yetzijon chrij ri Pablo. Pero ri Pablo xutzꞌibaj re wuj reꞌ riche 
(rixin) chi niqꞌuis ta el ri rucꞌayewal riꞌ y nicꞌojeꞌ ta chic jun bey ri quicoten 
chiquicojol.

Chupan ri tanaj 1 y napon cꞌa pa mocaj 1 chare ri tanaj 7, ri Pablo nubij 
chique chi riyaꞌ can rusamajel wi ri Dios y ma junan ta oc quiqꞌui ri xa 
quipoꞌon anej quiꞌ chi ye apóstoles.

Chupan ri tanaj 7 mocaj 2 y napon cꞌa pa mocaj 16, ri Pablo nimatioxin chare 
ri Dios, ruma chi ri kachꞌalal aj Corinto xtzolin chic pe quicꞌuꞌx riqꞌui ri 
Dios y rumariꞌ wacami cꞌo quicoten chiquicojol. Y ruma ri quicoten riꞌ 
ri Pablo nubij chique chupan ri tanaj 8 y 9 chi wacami riyeꞌ xa utz chi 
yequitoꞌ ri kachꞌalal ri nicꞌatzin quitoꞌic ri yecꞌo pa tinamit Jerusalem (Ro. 
15.26).

Y chupan ri tanaj 10 napon cꞌa pa mocaj 10 chare ri tanaj 13, ri Pablo 
nubij chic jun bey chique ri aj Corinto chi riyaꞌ can jun rusamajel wi ri 
Dios.

 

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



467

 

a Ex. 34.6; Mi. 7.18. b 2 Ts. 2.16, 17. c Ro. 8.17; Col. 1.24. d 2 Co. 4.15. e Jer. 17.5, 7. 
f Ro. 4.17, 24; He. 11.9. g 1 S. 17.37; Job 5.17-22. h Fil. 1.19; Flm. 22. i 2 Co. 4.15. j 2 
Co. 2.17. k 1 Co. 2.4. 

Ri Pablo nubij chi qꞌuiy tijoj pokonal nukꞌaxaj
3 Tikayaꞌ cꞌa rukꞌij ri Dios, ri Rutataꞌ ri Kajaf Jesucristo. Riyaꞌ jun Tataꞌaj ri can 

nujoyowaj wi a quiwech ri ye ralcꞌual, y chukaꞌ can jun Dios ri can nucukubaꞌ 
quicꞌuꞌx ri ye riche (rixin) chic Riyaꞌ. 4 Y ya cꞌa Riyaꞌ ri nicukuban kacꞌuꞌx b tek 
yojcꞌo pa tak tijoj pokonal, riche (rixin) chi tek riyoj yekatzꞌet chi yecꞌo kachꞌalal 
ri yecꞌo pa tak tijoj pokonal, can yojcowin cꞌa yekatoꞌ. Can yojcowin wi cꞌa 
nikacukubaꞌ quicꞌuꞌx, achiꞌel rubanon ri Dios kiqꞌui riyoj. 5 Can sibilaj wi cꞌa 
tijoj pokonal ri nikakꞌaxaj riyoj, xa can achiꞌel wi ri tijoj pokonal ri xukꞌaxaj 
ri Cristo. c Pero ri Cristo xa can sibilaj chukaꞌ nucukubaꞌ kacꞌuꞌx chupan ri tijoj 
pokonal ri nikakꞌaxaj. 6 Y yacꞌa tek riyoj nikakꞌaxaj tijoj pokonal d pa rusamaj ri 
Cristo, riꞌ xa can riche (rixin) chi nucukubaꞌ icꞌuꞌx riyix y yixcolotej. Y tek riyoj 
nicukubex kacꞌuꞌx ruma ri Dios, xa can riche (rixin) chukaꞌ chi nucukubaꞌ icꞌuꞌx 
riyix y yixcolotej. Y riꞌ nuben chiwe riyix chi nicochꞌ nikꞌaxaj tijoj pokonal ri 
achiꞌel yojtajin chukꞌaxaxic riyoj. 7 Riyoj cukul kacꞌuꞌx chi riyix ma xtiyaꞌ ta ca ri 
Dios. Ruma ketaman chi yix kachibil chupan ri tijoj pokonal ri nikakꞌaxaj ruma 
ri rusamaj ri Cristo, rumariꞌ chi yix kachibil chukaꞌ tek nicukubex kacꞌuꞌx riyoj.

8 Ruma riyix wachꞌalal, xa can nikajoꞌ chi niwetamaj achique chi tijoj 
pokonal ri xkakꞌaxaj riyoj tek xojcꞌojeꞌ chilaꞌ pa rucuenta ri Asia. Ri kachukꞌaꞌ 
ri cꞌo, ma nicowin ta chic nucochꞌ ri tijoj pokonal ri xquiben ri winek chake. 
Can xkachꞌob cꞌa chi ma xkojcꞌaseꞌ ta chic, xaxu (xaxe wi) chic cꞌa ri kacamic 
koyoben. 9 Can xkachꞌob cꞌa chi ma yojcolotej ta chic chuwech ri camic, pero reꞌ 
xkacꞌulwachij riche (rixin) chi ma nikacukubaꞌ ta kacꞌuꞌx riqꞌui ri xa kachukꞌaꞌ 
ka riyoj. Xa riche (rixin) chi nikacukubaꞌ kacꞌuꞌx e riqꞌui ri Dios, chi Riyaꞌ can 
cꞌo ruchukꞌaꞌ, can yerucꞌasoj wi cꞌa ri caminakiꞌ. f 10 Ya cꞌa ri Dios ri xojcolo pe 
chuwech ri camic riꞌ, y re wacami can ntajin cꞌa chukaꞌ yojrucol. Pero chukaꞌ 
can kacukuban cꞌa kacꞌuꞌx riqꞌui chi re chkawech apo can xkojrucol wi cꞌa 
chuwech jun camic g ri sibilaj chi na pokon achiꞌel ri xojrucol yan wi pe jun 
bey. 11 Y can kojitoꞌ chukaꞌ riyix riqꞌui ri oración, h riche (rixin) chi queriꞌ can ye 
qꞌuiy cꞌa chukaꞌ ri yematioxin i chare ri Dios kuma riyoj, tek niquitzꞌet ri utzil ri 
nuben ri Dios chake riyoj ruma ri oraciones ri yeban pa kawiꞌ.

Cꞌo ruma tek ri Pablo ma benak ta chic pa Corinto
12 Sibilaj yojquicot riyoj wacami, ruma nikanaꞌ pa kánima chi ronojel ri 

yekabanalaꞌ can chꞌajchꞌoj y can choj wi chuwech ri Dios. j Y ma kanaꞌoj ta cꞌa 
riyoj ri nikacusaj. k Ri nikacusaj cꞌa riyoj ya ri utzil ri kacꞌulun chare ri Dios. Can 
que wi cꞌa riꞌ ri kacꞌaslen ri kacꞌutun chiquiwech ri winek ri yecꞌo chuwech re 
ruwachꞌulef, yacꞌa riyix kachꞌalal más itzꞌeton. Chukaꞌ iwetaman achique rubanic 

l 2 Co. 5.12. m Fil. 2.16; 4.1. n 1 Co. 4.19. o 1 Co. 16.5. p Hch. 18.5. q Mr. 1.1; Lc. 1.35. 
r 1 Jn. 2.20, 27. s Ef. 1.13; 4.30; 2 Ti. 2.19. t Ef. 1.14. u 1 Co. 4.21. v 1 Co. 15.1. w 2 
Co. 12.20. 

ri cꞌaslen ri kacꞌuan. 13 Rumariꞌ ri chꞌabel ri ntzꞌibaj el chiwe, majun wi ta chic ri 
nubij, xa can achiꞌel nikꞌax chiwech tek nisiqꞌuij, can que wi cꞌa riꞌ ri nrajoꞌ nubij. Y 
riyin nrayij chiwe riyix chi can ta nikꞌax chiwech jabel. 14 Y yecꞌo cꞌa chiwe riyix ri 
xkꞌax yan jubaꞌ chiquiwech chi chupan ri kꞌij tek xtipe ri Ajaf Jesús chikacꞌamaric, 
xquixquicot riyix kuma riyoj, l can achiꞌel chukaꞌ xkojquicot m riyoj iwuma riyix.

15 Riyin cukul nucꞌuꞌx chi can xquixquicot na wi kuma riyoj. Xa rumacꞌariꞌ 
tek riyin xinwajoꞌ cꞌa chi xikꞌax ta cꞌa iwuqꞌui n riyix nabey, riche (rixin) chi tek 
yitzolin pe, can yikꞌax chic cꞌa jun bey iwuqꞌui, riche (rixin) chi camul ta cꞌa 
nicꞌul ri utzil. 16 Can nchꞌobon wi cꞌa chi yikꞌax iwuqꞌui riyix chiriꞌ pa Corinto tek 
xquibe pa Macedonia, o y tek yitzolin pe pa Macedonia, chiriꞌ chic iwuqꞌui riyix 
yibecꞌojeꞌ wi, y yix ta cꞌa riyix ri yixyaꞌo el chuwe ri rajawaxic chuwe chupan 
ri nubey riche (rixin) chi yibe pa Judea. Pero xa ma que ta riꞌ xbanatej, xa ma 
xinapon ta chilaꞌ iwuqꞌui. 17 Tek riyin xinchꞌob chi yibe iwuqꞌui, ¿la ma xinchꞌob 
ta cami jabel nibij riyix? ¿La xa cꞌa yin junan na cami quiqꞌui ri nicꞌaj chic winek 
ri niquibij chi niquiben jun cosa y ri cánima xa ma que ta riꞌ nubij? Riyin ma yin 
que ta riꞌ. 18 Achiꞌel ri Dios tek nubij chi nuben jun cosa can nuben wi. Quecꞌariꞌ 
chukaꞌ riyoj, y Riyaꞌ can retaman wi cꞌa chi ri xkabij chiwe, can kitzij wi y ma 
xkatzꞌuc ta tzij. 19 Ri kachꞌalal Silvano, ri kachꞌalal Timoteo p y riyin ri yojtzijon 
ri Jesucristo ri Rucꞌajol ri Dios q chiwe, riyoj can kitzij wi ri nikabij chiwe y ma 
nikajalalaꞌ ta ri katzij. Ruma riqꞌui ri Jesucristo xa can xu (xe) wi cꞌa ri kitzij 
cꞌo. Tek Riyaꞌ nubij jun cosa chi kitzij, can kitzij wi y tek nubij chi majun, can 
majun wi cꞌa riꞌ. 20 Ruma can ronojel cꞌa ri rutzujun (rusujun) ri Dios, can riqꞌui 
cꞌa ri Cristo nikil wi, y rumariꞌ riyoj can pa rubiꞌ cꞌa ri Jesucristo nikabij wi amén. 
Riyoj queriꞌ nikabij tek nikayaꞌ rukꞌij rucꞌojlen ri Dios. 21 Ya ri Dios ri banayon 
chake chi cukul kacꞌuꞌx riqꞌui ri Cristo, y ya chukaꞌ Riyaꞌ ri xojchaꞌo riche (rixin) 
chi nikaben ri rusamaj. Queriꞌ ri rubanon iwuqꞌui riyix y queriꞌ chukaꞌ ri rubanon 
kiqꞌui riyoj. 22 Chukaꞌ ri Dios can ruyaꞌon wi cꞌa ketal, ruyaꞌon ri Lokꞌolaj Espíritu r 
ri pa tak kánima, retal s chi can kitzij chi niyatej t na chake ri rutzujun (rusujun) ca.

23  Riyin can chuwech wi cꞌa ri Dios nbij chiwe achique ri cꞌo pa wánima, 
y achique ruma ma yin aponak ta iwuqꞌui. Xa ruma chi sibilaj njoyowaj 
iwech y ruma chukaꞌ chi ma nwajoꞌ ta yibechapon chiwe, u rumariꞌ tek ma 
jane quinapon chic jun bey chilaꞌ pa Corinto iwuqꞌui riyix. 24 Yacꞌa riyix 
man xa tichꞌob chi riyin y ri ye wachibil nikaben mandar chiwe achique 
ri utz chi ninimaj. Ma que ta riꞌ. Ruma riyix can cof chic yixcꞌo chupan ri 
icukbel cꞌuꞌx riqꞌui ri Cristo. v Ri nikaben riyoj xaxu (xaxe wi) cꞌa nikajoꞌ 
yixkatoꞌ, riche (rixin) chi cꞌo ta más quicoten pa tak iwánima.

2  1 Y ruma chi can ya wi cꞌa ri quicoten nwajoꞌ chi nicꞌojeꞌ iwuqꞌui, w rumariꞌ 
can xinbij wi cꞌa pa wánima chi majun bey chic xquibe ta chilaꞌ iwuqꞌui 

2 CORINTIOS 1 ,  2

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



469

wi xa bis nbenyaꞌ pa tak iwánima. 2 Ruma wi yinapon riqꞌui chꞌabel ri xa nuyaꞌ 
bis x pa tak iwánima, ¿achique ta cami cꞌa ri xqueyaꞌo quicoten pa wánima 
riyin? Riꞌ xa can xu (xe) wi cꞌa riyix. Pero wi xa pa bis yixinyaꞌ wi riyix, can ma 
yixcowin ta cꞌa niyaꞌ quicoten pa wánima riyin. 3 Y can quecꞌariꞌ chukaꞌ nubij 
chupan ri xintzꞌibaj yan el chiwe nabey, riche (rixin) chi tek riyin xquinapon 
iwuqꞌui, man ta xquixinyaꞌ chic pa bis, xa can ta xtiwil ri quicoten quiqꞌui 
ri kachꞌalal ri can rucꞌamon chi niquiyaꞌ quicoten pa wánima. Y can cukul 
nucꞌuꞌx y chi tek riyin yiquicot, chiꞌiwonojel chukaꞌ riyix xquixquicot wuqꞌui. 4 Ri 
xintek cꞌa rubixic chiwe, can riqꞌui cꞌa okꞌej xinben el. Can riqꞌui cꞌa kꞌaxomal 
y pokonal, ruma sibilaj yixinchꞌob ruma ri icꞌulwachin. Ri xintek cꞌa el rubixic 
chiwe ma riche (rixin) ta cꞌa chi yixinyaꞌ pa bis z riyix, ma que ta riꞌ, xa riche 
(rixin) chi riyix niwetamaj y titzꞌetaꞌ chi riyin can sibilaj cꞌa yixinwajoꞌ.

Ri Pablo nubij chi xucuy rumac ri xmacun
5 Y ri jun ri xiyaꞌo pa bis riyin, ma xu (xe) ta cꞌa riyin ri xiruyaꞌ pa bis, xa can 

queriꞌ chukaꞌ xuben jubaꞌ chiwe riyix. Xa jubaꞌ yichaꞌ chiwe ruma ma nwajoꞌ ta 
chi nyaꞌ el ruwiꞌ ri xbanatej. 6 Chare cꞌa ri xbano queriꞌ chake, majun chic cꞌa 
chꞌabel tibij chare, ruma xpixabex a yan cuma quinojel ri kachꞌalal. 7 Rumariꞌ, pa 
ruqꞌuexel chi riyix can cꞌa nibij na más chꞌabel chare riche (rixin) chi nipixabaj, 
xa ticuyuꞌ rumac y ticukubaꞌ rucꞌuꞌx. b Riyix iwetaman chi wacami yariꞌ ri 
más utz chi niben riqꞌui riche (rixin) chi queriꞌ ri jun riꞌ ma nicom ta ruma bis. 
8 Rumariꞌ can ncꞌutuj wi cꞌa jun utzil chiwe riyix wachꞌalal, chi can ticꞌutuꞌ cꞌa 
chuwech ri jun riꞌ chi riyix can niwajoꞌ wi. 9 Xa can ruma cꞌa chukaꞌ riꞌ tek riyin 
xintzꞌibaj el ri wuj ri xintek el chiwe, riche (rixin) chi nikꞌalajin wi can yixniman 
tzij. c Riyin nwajoꞌ cꞌa nwetamaj wi riyix can ninimaj tzij, chare ronojel ri nbin 
chic el chiwe. 10 Ri can xticuy cꞌa rumac riyix, riyin chukaꞌ queriꞌ xtinben riqꞌui. 
Ruma chinuwech riyin xa can xcuyutej yan cꞌa rumac. Y ri rumac ri xincuy 
riyin, can iwuma cꞌa riyix tek xincuy rumac. Ri mac ri xincuy riyin, ma xu (xe) 
ta cꞌa chinuwech ka riyin, xa can chuwech cꞌa ri Cristo chukaꞌ. 11 Riche (rixin) 
chi queriꞌ ma tikayaꞌ ta kꞌij chare ri Satanás d chi nichꞌacon ta chikij riyoj. Ruma 
ketaman ri ruchꞌobonic chi riyaꞌ can nrajoꞌ chi yojka pa rukꞌaꞌ y yojruchꞌec.

Tek ri Pablo xcꞌojeꞌ pa Troas can xrajoꞌ cꞌa xretamaj 
achique quibanon ri kachꞌalal aj Corinto

12 Y yacꞌa tek riyin xinapon chilaꞌ pa tinamit Troas, e can xinapon wi cꞌa riche 
(rixin) chi nbentzijoj ri lokꞌolaj chꞌabel ri niyaꞌo colotajic; chꞌabel ri can riche (rixin) 
wi ri Cristo. Y ri chilaꞌ, ri Ajaf xujek cꞌa jun puerta chinuwech, ruma can xuyaꞌ wi 
cꞌa kꞌij chuwe riche (rixin) chi xintzijoj ri lokꞌolaj chꞌabel ri niyaꞌo colotajic. 13 Pero 
xa chanin cꞌa xinyaꞌ ca ri tinamit Troas y xipe pa Macedonia. Ruma can nikꞌaxo 

ri wánima ruma ma xkil ta kiꞌ riqꞌui ri Tito f chilaꞌ pa Troas. Y riyin xa can nwajoꞌ 
yan nwacꞌaxaj chare ri Tito achique ibanon riyix chiriꞌ. Rumariꞌ xenyaꞌ cꞌa ri 
kachꞌalal ri yecꞌo pa tinamit Troas y xipe waweꞌ pa Macedonia.

Ri xa jun quibanon riqꞌui ri Cristo, can yechꞌacon wi chrij ri itzel
14 Pero can sibilaj cꞌa nmatioxij chare ri Dios, g chi Riyaꞌ can nuben cꞌa chake chi 

ronojel tiempo yojchꞌacon ruma xa jun chic kabanon riqꞌui ri Cristo Jesús. Y ri 
Dios can yojrucusaj wi chukaꞌ riche (rixin) chi nikayaꞌ rutzijol pa ronojel lugar, ri 
rubanon ri Dios kiqꞌui. Y ri chꞌabel riꞌ can napon ta cꞌa rutzijol achiꞌel ruxlaꞌ jun 
akꞌom ri jubul ruxlaꞌ. 15 Y queriꞌ riyoj chukaꞌ can yojapon cꞌa chuwech ri Dios 
achiꞌel jun akꞌom ri jubul ruxlaꞌ, ruma can cꞌo ri Cristo kiqꞌui. Y can queriꞌ chukaꞌ 
napon quiqꞌui quinojel ri winek; quiqꞌui ri xquecolotej y quiqꞌui chukaꞌ ri ma 
xquecolotej ta. h 16 Chique cꞌa ri ma xquecolotej ta, xa achiꞌel ruxlaꞌ jun cosa ri xa 
nicamisan. Yacꞌa chique ri yecolotej, jun uxlaꞌ riche (rixin) cꞌaslen, i ruma nuyaꞌ 
quicꞌaslen riche (rixin) xtibe kꞌij xtibe sek. Xa yacꞌa riche (rixin) chi nibiyin rutzijol 
ri ruchꞌabel ri Dios ma xabachique ta winek ri nibano ri samaj riꞌ. j 17 Rumariꞌ 
riyoj riche (rixin) chi nikatzijoj ri ruchꞌabel ri Dios, nikatzijoj riqꞌui jun kánima 
chꞌajchꞌoj, y ma nikaben ta achiꞌel niquiben nicꞌaj chic, ruma yecꞌo qꞌuiy ri xa 
niquijel rubixic ri ruchꞌabel ri Dios, ruma nicajoꞌ yechꞌacon chrij. Yacꞌa riyoj can 
yoj rusamajel wi ri Dios ri yojrutek chubanic ri rusamaj, xa jun kabanon riqꞌui ri 
Cristo chubanic ri samaj, y chukaꞌ can chuwech ri Dios tek nikaben ri samaj riꞌ.

Ri Pablo nukꞌalajsaj ri cꞌacꞌacꞌ trato

3  1 Ri chꞌabel ri xkabij chiwe, ma riche (rixin) ta chi yojtajin chic chubixic 
chiwe jun bey chi can utz yojicꞌul. Ma que ta riꞌ. Riyoj ma rajawaxic ta 

chi nikaben achiꞌel niquiben ri nicꞌaj chic. Riyeꞌ quicꞌualon apo wuj ri nubij 
chupan chi utz yeꞌicꞌul k y chukaꞌ niquicꞌutuj chic el jun wuj chiwe riyix ri nubij 
chi quecꞌul cuma ri kachꞌalal ri yecꞌo pa nicꞌaj chic tinamit. Yacꞌa riyoj ma 
rajawaxic ta chi queriꞌ nikaben. 2 Ruma ri winek niquitzꞌet chi riyix xjalatej ri 
icꞌaslen ruma ri samaj ri xkaben chicojol. l Niquitzꞌet ri utzilaj icꞌaslen y yariꞌ ri 
nibin chi utz yojcꞌul cuma quinojel. Y riꞌ pa tak kánima riyoj tzꞌibatal wi y ma 
chuwech ta wuj. 3 Can nikꞌalajin chi yix achiꞌel jun wuj riche (rixin) ri Cristo 
ri tzꞌiban ruwech, ri jachon pa kakꞌaꞌ riyoj riche (rixin) chi nikataluj rubixic 
chique ri winek, ri ma tzꞌiban ta riqꞌui tinta. Ruma can riqꞌui ri ru-Espíritu 
ri cꞌaslic Dios tzꞌiban wi y ma chuwech ta chukaꞌ tzꞌalan tak abej m tzꞌiban 
wi, abej ri xa majun nunaꞌ ta. Xa can chuwech ri iwánima n tzꞌibatal wi riche 
(rixin) chi can ninaꞌ cꞌa ri nubij ri Espíritu riche (rixin) ri Dios.

4 Y riyoj can cukul wi kacꞌuꞌx chi can queriꞌ, ruma can kacukuban kacꞌuꞌx riqꞌui 
ri Dios. Ri Cristo can nuyaꞌ wi kachukꞌaꞌ chubanic ri samaj. o 5 Kayon riyoj majun 
yojcowin nikaben, astapeꞌ can cꞌo jubaꞌ samaj kabanon, pero majun modo nikabij 
chi can yoj cꞌa riyoj yojbano, ruma chi can ya ri Dios nibano chake chi yojcowin p 
nikaben ri samaj riꞌ. 6 Y ya cꞌa Riyaꞌ ri yojucusan pa rusamaj, y xuben cꞌa chake chi 
xoj-oc rusamajel riche (rixin) chi nikakꞌalajsaj ri cꞌacꞌacꞌ trato q chiquiwech ri winek. 
Y ya cꞌa chukaꞌ Riyaꞌ niyaꞌo chake ri rajawaxic, riche (rixin) chi can yojcowin 
nikaben ri samaj riꞌ. Y ma riche (rixin) ta cꞌa chi nikasamajij ri ojer trato ri tzꞌiban 
ca chuwech tzꞌalan tak abej, ma que ta riꞌ, can riche (rixin) cꞌa chi nikakꞌalajsaj 
ri cꞌacꞌacꞌ trato ri tzꞌiban riqꞌui ri Espíritu. r Ruma ri ojer trato ri tzꞌiban chuwech 
tzꞌalan tak abej ma nuyaꞌ ta cꞌaslen, xa nucꞌut chkawech chi nika ri camic pa kawiꞌ s 
ruma xa yoj aj maquiꞌ. t Pero ri tzꞌiban riqꞌui ri Espíritu, can nuyaꞌ wi cꞌaslen. u

7 Ri trato ri tzꞌiban chuwech tzꞌalan tak abej v ri xyaꞌox (xyaꞌ) chare ri Moisés xa 
camic xucꞌom pe pa kawiꞌ. Pero ma riqꞌui wi riꞌ can cꞌo rukꞌij. Ruma can xkꞌalajin 
ri nimalaj sakil riche (rixin) ri Dios chupalej ri Moisés tek xban ri trato riꞌ y rumariꞌ 
ri israelitas can ma xecowin ta xquitzuꞌ apo ri rupalej ruma can sibilaj nitzꞌitzꞌan w 
y ri sakil riꞌ xa niqꞌuis ka. Y wi nim rejkalen ri nabey trato riꞌ, 8 ¿la man cꞌo ta cami 
más rukꞌij ri samaj ri ntajin nuben ri Lokꞌolaj Espíritu x wacami? 9 Ruma wi cꞌo rukꞌij 
ri nabey trato ri xban ri xa camic xucꞌom pe pa kawiꞌ; wi queriꞌ, can más na wi 
nim rukꞌij ri trato ri nuben chake chi yojtzꞌetetej ruma ri Dios chi majun kamac. y 
10 Ri nabey trato, can xcꞌojeꞌ wi cꞌa rukꞌij, pero ma junan ta rukꞌij riqꞌui ri cꞌacꞌacꞌ 
trato, ruma ri cꞌacꞌacꞌ trato can más wi nim rukꞌij. 11 Ruma wi can xcꞌojeꞌ cꞌa rukꞌij 
ri nabey trato ri ma nucusex ta riche (rixin) ronojel tiempo, ri jun chic trato can cꞌo 
cꞌa más rukꞌij ruma yariꞌ ri can xtucusex cꞌa riche (rixin) xtibe kꞌij xtibe sek.

12 Can cukul wi cꞌa kacꞌuꞌx riqꞌui ri cꞌacꞌacꞌ trato chi ma xtiqꞌuis ta ka rukꞌij, y 
rumariꞌ can ma nikewaj ta rukꞌalajsaxic chique ri winek. 13 Tek nikatzijoj cꞌa chique 
ri winek, ma rajawaxic ta chi nikaben achiꞌel xuben ri Moisés. Riyaꞌ xcꞌatzin chi 
xutzꞌapij rupalej riqꞌui jun tziek, z riche (rixin) chi ri israelitas man cꞌa niquitzuꞌ ta 
tek niqꞌuis el ri sakil chupalej. 14 Pero chukaꞌ ri israelitas riꞌ xa xtzꞌapitej quiwech, 
y rumariꞌ ri quinojibal ma qꞌuiy ta cꞌa ri xkꞌax chuwech. Y cꞌa que na riꞌ quibanon 
ri israelitas wacami. Tek nisiqꞌuix ri nabey trato chiquiwech, ma nikꞌax ta jabel 
chiquiwech, ruma can cꞌa tzꞌapel na quiwech. a Y ri nelesan ri tzꞌapebel quiwech 
xaxu (xaxe) wi cꞌa ri Cristo. 15 Y riyeꞌ can cꞌa que na riꞌ quibanon re wacami. Ruma 
tek nisiqꞌuix ri wuj chiquiwech ri ye ruyaꞌon ca ri Moisés chique, xa ma napon ta 
pa tak cánima, xa can achiꞌel pisil rij ri cánima. 16 Pero tek ri israelitas riꞌ xtitzolin 
pe quicꞌuꞌx riqꞌui ri Ajaf Jesucristo, yacꞌariꞌ tek xtelesex el ri tzꞌapeyon b quiwech y 
ri pisiyon rij ri cánima. 17 Ruma tek niquicꞌul ri Ajaf Jesucristo, ya ri ru-Espíritu c 
Riyaꞌ ri niquicꞌul. Y ri acuchi (achique) nicꞌojeꞌ wi ri ru-Espíritu Riyaꞌ, can yecolotej d 

cꞌa pe chuxeꞌ ri ley. 18 Xa rumacꞌariꞌ tek konojel riyoj ri kaniman chic ri Jesucristo, 
ma tzꞌapel ta chic kapalej, xa can yoj achiꞌel jun espejo ri can nikꞌalajin chic rukꞌij 
rucꞌojlen ri Ajaf pa kacꞌaslen y ri rukꞌij rucꞌojlen e ri Ajaf ronojel kꞌij ruchapon nujel 
más ri kacꞌaslen riche (rixin) chi queriꞌ yoj-oc na achiꞌel rubanic Riyaꞌ. Y can 
xkojjalatej wi cꞌa, y reꞌ can ya cꞌa ri ru-Espíritu ri Ajaf nibano chake.

4  1 Rumariꞌ riyoj ma yojkꞌitej ta chubanic ri rusamaj ri Dios, ruma re samaj 
reꞌ ya Riyaꞌ ri xyaꞌo chake. Y xaxu (xaxe) wi cꞌa ruma ri rutzil Riyaꞌ tek yoj 

rucusan chupan re samaj reꞌ. f 2 Riyoj can ma nikaben ta chic achiꞌel ri niquiben 
ri nicꞌaj chic. Riyoj xa kayaꞌon chic ca rubanic ri ma pa sakil ta yeban wi y xa 
qꞌuixbel chi yeban. Majun kꞌoloj nikaben chique ri winek, y ma nikajel ta chukaꞌ 
rukꞌalajsaxic ri ruchꞌabel ri Dios g ri nikabij chique ri winek. Ma que ta riꞌ nikaben. 
Riyoj can ya wi cꞌa ri kas kitzij ri nikakꞌalajsaj chique ri winek, y ri winek can 
niquinaꞌ pa tak cánima chi can kitzij ri nikabij y nikaben chuwech ri Dios. 3 Pero 
wi ri lokꞌolaj chꞌabel ri niyaꞌo colotajic ri nikatzijoj riyoj, wi xa ma nikꞌax ta 
chiquiwech h ri winek, riꞌ xaxu (xaxe wi) chiquiwech ri winek ri yebeka chupan ri 
camic riche (rixin) xtibe kꞌij xtibe sek. 4 Ri winek cꞌa riꞌ, majun nikꞌax chiquiwech 
ruma ri Satanás ri rajawalul re tiempo reꞌ, i can ye rumoyirisan cꞌa riche (rixin) 
chi majun nikꞌax chiquiwech. j Riche (rixin) chi queriꞌ can ma yesakirisex ta cꞌa 
ruma ri sakil riche (rixin) ri lokꞌolaj chꞌabel ri niyaꞌo colotajic, ri nikꞌalajsan rukꞌij 
rucꞌojlen ri Cristo. Y ri Cristo can xorukꞌalajsaj wi cꞌa ri Dios chkawech, ruma 
Riyaꞌ can Dios wi. 5 Y riyoj can ya cꞌa ri Cristo ri nikakꞌalajsaj y ma yoj ta riyoj ri 
nikakꞌalajsaj kiꞌ. Can nikakꞌalajsaj cꞌa chi ri Jesucristo yariꞌ ri Ajaf pa kawiꞌ. Riyoj 
xa yoj jun rumozo ri Cristo, y yoj achiꞌel jun imozo chukaꞌ riyix; k y ruma Riyaꞌ tek 
nikaben queriꞌ. 6 Queriꞌ nikabij chiwe ruma can ya ri Dios ri xbin pa rutiquiribel 
chi tisakirisan cꞌa ri sakil l ri pa kꞌekuꞌm, y ya chukaꞌ Riyaꞌ ri nisakirisan m ri pa tak 
kánima wacami, riche (rixin) chi riyoj can tikasakirisaj y tikakꞌalajsaj cꞌa chique 
ri winek ri rukꞌij rucꞌojlen ri Dios, ri can nitzꞌetetej wi riqꞌui ri Jesucristo.

Ruma nikacukubaꞌ kacꞌuꞌx riqꞌui ri Dios tek nikil cꞌaslen
7 Ri sakil y ri uchukꞌaꞌ ri ruyaꞌon cꞌa pe ri Dios chake, can jun nimalaj beyomel 

wi, pero ri kachꞌacul ri kayacon wi ka ri beyomel riꞌ xa ma nim ta rejkalen. Xa 
junan cꞌa riqꞌui jun ulef lek, ruma xa can yoj ulef wi, n riche (rixin) chi nikꞌalajin 
chi ri uchukꞌaꞌ ri cꞌo kiqꞌui, riqꞌui ri Dios petenak wi y xa ma kiqꞌui ta riyoj nipe 
wi, ruma ri uchukꞌaꞌ riꞌ o can sibilaj wi nim. 8 Ruma riyoj xabacuchi (xabachique) 
ta na nipe wi tijoj pokonal chikij, p pero ma oconek ta chikacꞌuꞌx. Cꞌo jantek can 
ma nikil ta cꞌa achique nikaben ruma qꞌuiy ri rajawaxic chake, pero ma sachnek 
ta kacꞌuꞌx. 9 Xabacuchi (xabachique) cꞌa yojapon wi, ri winek can yojquetzelaj, q 
yacꞌa ri Dios can cꞌo kiqꞌui riyoj, y ma yoj ruyaꞌon ta ca. Can yoj quikasan pa tak 

ulef, pero ma ye cowinek ta yoj quicamisan. 10 Re chꞌaculaj re kacꞌuan wacami 
can ronojel kꞌij cꞌo chuwech ri camic, ruma xabacuchi (xabachique) yojapon wi 
can najowex yojcamisex. Can nikacꞌulwachij wi achiꞌel xucꞌulwachij ri Jesús, r 
riche (rixin) chi queriꞌ nikꞌalajin chi re chꞌaculaj re kacꞌuan wacami can nucꞌul 
chukaꞌ rucꞌaslen achiꞌel ri rucꞌaslen ri Jesús. 11 Ruma riyoj ri cꞌa yoj qꞌues na, can 
ronojel kꞌij cꞌa yojcꞌo chuwech ri camic, s ruma nikaben cꞌa rusamaj ri Ajaf Jesús. 
Riche (rixin) chi queriꞌ ri rucꞌaslen ri Jesús can nikꞌalajin ta cꞌa chukaꞌ ri pa tak 
kacꞌaslen riyoj, astapeꞌ xa yoj winek y xa yojcom. 12 Riyoj can qꞌuiy mul nikatzꞌet 
cꞌa ruwech ri kacamic ruma nikatzijoj ri ruchꞌabel ri Dios. Yacꞌa chiwe riyix xa 
nucꞌom pe ri utzilaj cꞌaslen.

13  Y riyoj can junan cukul kacꞌuꞌx riqꞌui ri Dios, ruma can cꞌo ri Espíritu 
riche (rixin) ri cukbel cꞌuꞌx kiqꞌui achiꞌel ri tzꞌibatal ca, tek nubij: Riyin 
xinnimaj y rumariꞌ tek ntzijoj ri nuniman, t nichaꞌ ri tzꞌibatal ca, y quecꞌariꞌ 
nikaben riyoj wacami nikatzijoj ri kaniman. 14 Queriꞌ nikaben ruma 
can cukul kacꞌuꞌx chi ri xcꞌason el riche (rixin) ri Ajaf Jesús chiquicojol 
ri caminakiꞌ, ya chukaꞌ riꞌ ri xkojcꞌason el u riyoj. Ruma riyoj xa jun 
chic kabanon riqꞌui ri Ajaf Jesús. Riyoj y riyix junan xkojberuyaꞌ chilaꞌ 
chicaj. v 15 Y ruma cꞌa nikajoꞌ chi riyix niwil ri utzil riꞌ, rumacꞌariꞌ tek riyoj 
kacochꞌon ri tijoj pokonal, w riche (rixin) chi queriꞌ can ye qꞌuiy ta cꞌa ri 
yecꞌulu ri utzil ri nuyaꞌ ri Dios y yecolotej ta. Y riqꞌui riꞌ can sibilaj ye 
qꞌuiy ta cꞌa ri yematioxin x chare ri Dios y niquiyaꞌ ta cꞌa rukꞌij rucꞌojlen.

16 Yacꞌariꞌ ri nibano chake riyoj chi can ma nikamalij ta kacꞌuꞌx chubanic 
ri samaj, y astapeꞌ ta cꞌo tijoj pokonal. Ri chꞌaculaj ri kacꞌuan riyoj can nunaꞌ 
wi ruma ruchapon ka ruqꞌuisen. Yacꞌa ri kaꞌespíritu z ma que ta riꞌ. Ruma ri 
espíritu ri cꞌo kiqꞌui pa ruqꞌuexel chi niqꞌuis ta ka ruchukꞌaꞌ, xa kꞌij kꞌij más 
ruchukꞌaꞌ nicꞌojeꞌ. 17 Ruma ri ti jubaꞌ tijoj pokonal a ri nikakꞌaxaj xa can ma 
niyaloj ta cꞌa chukaꞌ, xa kꞌaxel, y siempre más jabel cꞌa nuben chake. Ruma 
can nuben cꞌa chake chi nicꞌojeꞌ kakꞌij kacꞌojlen. Y ri kakꞌij kacꞌojlen ri 
xticꞌojeꞌ xa can más wi nim y riche (rixin) xtibe kꞌij xtibe sek. b 18 Riyoj can ma 
benak ta cꞌa kánima chiquij ri yekatzꞌet chuwech re ruwachꞌulef; riyoj can 
katzuliben cꞌa apo ri ma ye tzꞌetetel ta. c Ruma ri ye tzꞌetetel, xa ronojel ye 
kꞌaxel, yacꞌa ri xa ma ye tzꞌetetel ta, can ye riche (rixin) xtibe kꞌij xtibe sek.

5  1 Can ketaman chi ri kachꞌacul yariꞌ ri oconek rachoch ri kánima chuwech 
re ruwachꞌulef, astapeꞌ re kachꞌacul xa nicom, d pero ri kánima can xtucꞌul 

chic cꞌa jun rachoch riqꞌui ri Dios. Y ri jay riꞌ ma winek ta banayon ruma can ya 
wi ri Dios ri banayon; e ri jay riꞌ can riche (rixin) cꞌa xtibe kꞌij xtibe sek y ya ri chilaꞌ 
chicaj cꞌo wi. 2 Y kitzij na wi chi re wacami ri kánima can sibilaj nijilo f chupan ri 
chꞌaculaj ruma sibilaj cꞌa nrajoꞌ chi ntoc yan ta chupan ri jun chic rachoch ri cꞌo 

chilaꞌ chicaj, 3 riche (rixin) chi ri kánima can cꞌo ta cꞌa rutziak, y man ta chꞌanel. g 
4 Ri kachꞌacul ri kacꞌuan chuwech re ruwachꞌulef sibilaj yojkꞌaxo y yojjilo ruma. 
Pero riyoj ma nikajoꞌ ta chi nelesex ta el re chꞌaculaj reꞌ y man ta jun kachꞌacul 
kacꞌuan. Ri kas nikajoꞌ riyoj, nabey ta niyatej jun cꞌacꞌacꞌ kachꞌacul ri ntoc rachoch 
ri kánima riche (rixin) chi tek xticom y xtiqꞌuis re kachꞌacul re kacꞌuan re wacami, 
ya can cꞌo chic jun chꞌaculaj ri ma xticom ta chic ri xtoc rachoch ri kánima. h 5 Y 
can ya wi ri Dios chojmirisayon chi xtuyaꞌ na jun chic kachꞌacul ri ma xticom ta 
chic. Y chukaꞌ ruyaꞌon ri Lokꞌolaj Espíritu i chake riche (rixin) jun retal chi can 
kitzij chi can nbekilaꞌ na wi ri cꞌaslen riche (rixin) xtibe kꞌij xtibe sek.

6 Rumariꞌ riyoj can cukul kacꞌuꞌx, koyoben apo cꞌa ajan (jampeꞌ) xtikacꞌul 
ri jun chic rachoch ri kánima. Ruma ketaman chi tek can cꞌa kacꞌuan na re 
chꞌaculaj riche (rixin) re ruwachꞌulef, xa cꞌa ma jane yojcꞌo ta riqꞌui ri Ajaf Jesús 
chilaꞌ chicaj. 7 Riyoj ruma kacukuban kacꞌuꞌx j riqꞌui ri Ajaf Jesús, rumariꞌ tek 
kachapon bey k chi yojapon riqꞌui y astapeꞌ ma yojtajin ta nikatzꞌet ruwech l 
wacami. 8 Riyoj can kacukuban wi kacꞌuꞌx riqꞌui ri Dios, y nikajoꞌ chi man ta 
yojcꞌo chic chupan re chꞌaculaj re kacꞌuan, xa más ta utz chi can ta riqꞌui chic ri 
Ajaf yojcꞌo wi. m 9 Rumariꞌ can nikatij cꞌa kakꞌij chi nikaben ri nrajoꞌ ri Dios riche 
(rixin) chi utz yojrutzꞌet. Nikajoꞌ chi utz yojrutzꞌet tek cꞌa yoj qꞌues na chuwech 
re ruwachꞌulef y chukaꞌ tek ma yoj qꞌues ta chic chuwech re ruwachꞌulef. 
10 Ruma can konojel riyoj cꞌo chi yojapon na chuwech ri rukꞌatbel tzij n ri Cristo, 
riche (rixin) chi queriꞌ, can chikajujunal nikacꞌul na cꞌa rutojbalil o ri xekabanalaꞌ 
tek cꞌa yoj qꞌues na chuwech re ruwachꞌulef; wi utz o ma utz ta ri xekabanalaꞌ.

Ri Pablo nutzijoj achique rubanic tek ri winek 
junan quiwech niquiben riqꞌui ri Dios

11 Y ruma riyoj ketaman chi ri Ajaf can xtukꞌet na wi tzij pa kawiꞌ, rumariꞌ 
cꞌo xibinriꞌil p kiqꞌui y yojsamej cꞌa riche (rixin) chi yecꞌo ta qꞌuiy ri yeniman 
riche (rixin). Ri Dios can retaman wi cꞌa kawech yoj achique riyoj y retaman 
chi majun kꞌoloj pa tak kánima. Y nwoyobej chi que ta riꞌ nikꞌalajin chiwech 
riyix, y que ta chukaꞌ riꞌ ninaꞌ ri pa tak iwánima, chi riyoj majun kꞌoloj kiqꞌui. q 
12 Re chꞌabel re nikabij chiwe, man cꞌa tichꞌob ta chi yojtajin chic chubixic chiwe 
jun bey, chi can yoj cꞌa riyoj ri utz chi yojicꞌul, r ma que ta riꞌ. Re nikabij chiwe 
xa riche (rixin) chi riyix can ta yixquicot riqꞌui ri samaj ri nikaben riyoj, s riche 
(rixin) chi queriꞌ cꞌo achique yixcowin nibij chique ri yebin chi can ye rusamajel 
ri Dios y xa ma kitzij ta chi ye rusamajel ri Dios. Ruma riyeꞌ xaxu (xaxe wi) 
chiquiwech ri winek niquiben chi can sibilaj ye utz y ri pa cánima xa ma que 
ta riꞌ. 13 Ruma yecꞌo yebin chi riyoj xa yoj chꞌujernek, t yacꞌa ri niquibij xa ma 
kitzij ta. Riyoj yojchꞌujlan pero chubanic ri rusamaj ri Dios y riche (rixin) chi 

u Is. 53.6; Mt. 20.28; 1 Jn. 2.1, 2. v Ap. 21.5. w Ro. 5.10, 11. x Is. 43.25. y Mal. 2.7; Ef. 

ri Dios niyaꞌox (nyaꞌ) ta cꞌa rukꞌij rucꞌojlen. Y wi yecꞌo chiwe riyix yebin chi ma 
yoj chꞌujernek ta, can utz wi ri nubij ruma riyoj can pa ruchojmil wi nikaben ri 
rusamaj ri Dios, riche (rixin) chi cꞌo utz xtucꞌom pe chiwe riyix. 14 Ruma riyoj 
can ya cꞌa ri ajowabel riche (rixin) ri Cristo ri nibano chake chi queriꞌ nikaben, 
ruma ri ajowabel riche (rixin) ri Cristo sibilaj nim, rumariꞌ tek nikachꞌob: Ri 
Cristo, wi kuma riyoj ri yoj aj maquiꞌ tek xcom, reꞌ ntel chi tzij chi konojel ri yoj 
aj maquiꞌ can xojcom chukaꞌ riqꞌui Riyaꞌ. 15 Y Riyaꞌ kuma konojel riyoj tek xcom, u 
riche (rixin) chi ri kacꞌaslen ri cꞌo wacami ma riche (rixin) ta chic chi nikaben ri 
nikajoꞌ riyoj, xa can riche (rixin) chi nikaben ri nrajoꞌ ri xcom y xcꞌastej kuma.

16 Rumariꞌ riyoj re wacami y ri chkawech apo ma tikatzuꞌ ta achique rubanic jun 
winek, ma tikaben ta achiꞌel ri kabanon ca tek cꞌa ma jane jalatajnek ta ri kacꞌaslen. 
Ruma xa can queriꞌ wi chukaꞌ xkaben chare ri Cristo, y xkachꞌob chi Riyaꞌ xa 
achiꞌel xabachique winek. Pero wacami ma que ta chic riꞌ nikachꞌob chrij. Ruma 
wacami can ketaman chic cꞌa achique rubanic Riyaꞌ. 17 Y xabachique cꞌa winek ri 
xa jun chic rubanon riqꞌui ri Cristo, can xjalatej wi cꞌa ri rucꞌaslen. Can xban wi cꞌa 
jun cꞌacꞌacꞌ v winek chare. Ronojel ri itzel laj cꞌaslen ri xerubanalaꞌ pa nabey mul tek 
cꞌa ma jane tunimaj, xa can xecanaj wi cꞌa ca, y xuchop cꞌa el jun cꞌacꞌacꞌ cꞌaslen.

18 Y ronojel cꞌa reꞌ, can pa ránima cꞌa ri Dios xalex wi pe. Y riche (rixin) chi 
riyoj can junan kawech nikaben riqꞌui Riyaꞌ, w can ya ri Jesucristo ri xucusaj. Y ri 
Dios ruyaꞌon cꞌa ca ri samaj riꞌ chake riyoj riche (rixin) chi nikabij chique ri winek 
achique rubanic niquiben riche (rixin) chi junan quiwech niquiben riqꞌui Riyaꞌ. 
19 Ri Dios tek xuben ri samaj riche (rixin) chi ri winek xa jun quiwech niquiben 
riqꞌui Riyaꞌ, ya ri Cristo ri xucusaj. Ya cꞌa chꞌabel riꞌ ri xuchilabej chake riyoj chi 
nikakꞌalajsaj, chi ri Dios nrajoꞌ chi ma nuyaꞌ ta chic pa cuenta ri quimac ri ye 
quibanalon pe ri winek. Ri Dios nrajoꞌ chi ri winek xa jun ta quiwech niquiben x 
riqꞌui Riyaꞌ. 20 Rumacꞌariꞌ riyoj can yoj rutakoꞌn wi ri Cristo y yojrutek pa ruqꞌuexel 
riche (rixin) chi pa rubiꞌ Riyaꞌ yojchꞌo wi. y Pa rubiꞌ cꞌa ri Cristo nikacꞌutuj jun utzil 
chiwe chi can ta junan iwech niben riqꞌui ri Dios. Y ruma chi yoj ruqꞌuexel ri Cristo, 
rumariꞌ ri nikabij chiwe, achiꞌel chi can ya wi cꞌa ri Dios ri nichꞌo iwuqꞌui. 21 Queriꞌ 
nikabij, ruma ri Cristo can majun bey xuben ta jun mac, z pero xban chare chi ya 
Riyaꞌ ri xejkalen ri kamac konojel. Queriꞌ xban chare riche (rixin) chi konojel riyoj 
ri xa jun chic kabanon riqꞌui ri Cristo yojtzꞌetetej ruma ri Dios chi majun kamac. a

6  1 Riyoj ri can junan cꞌa yojsamej b riqꞌui ri Dios chubanic ri samaj 
chicojol riyix, can nikachilabej cꞌa chiwe chi can tikꞌalajin pan 

icꞌaslen ri rutzil ri Dios c ri icꞌulun y ma tiben ta chare chi xa majun 
rejkalen. 2  Ruma ri Dios rubin chupan ri ruchꞌabel ri tzꞌibatal ca:

Tek xberilaꞌ ri rukꞌijul riche (rixin) chi nben ri utzil, xatinwacꞌaxaj.
Y tek xberilaꞌ ri rukꞌijul ri colotajic, d xatintoꞌ.

Queriꞌ ri tzꞌibatal ca.

e 1 Co. 9.12. f 1 Co. 4.1. g 2 Co. 11.23, 24. h Mr. 16.20; Hch. 11.21; 1 Co. 2.4; Ef. 1.19, 

Wacami cꞌa riꞌ rukꞌijul riche (rixin) chi nuben ri utzil riꞌ. Y wacami cꞌa riꞌ 
rukꞌijul ri colotajic.

3 Riyoj can nikatij wi cꞌa kakꞌij riche (rixin) chi majun etzelal ri 
nitzꞌetetej ta chikij; ma nikajoꞌ ta cꞌa chi kuma ta riyoj yetzak ri winek 
y ma niquinimaj ta ri ruchꞌabel ri Dios. Riyoj ma nikajoꞌ ta cꞌa chi queriꞌ 
nibanatej, riche (rixin) chi ma tiyokꞌotej ta chukaꞌ ri samaj ri yojtajin 
chubanic. e 4 Riyoj can nikacꞌut wi cꞌa kiꞌ chi yoj rusamajel f ri Dios, y 
yariꞌ ri nibin chi can utz wi chi yojcꞌul ri acuchi (achique) yojapon 
wi. Can nikꞌalajin wi chi yoj rusamajel ri Dios ruma sibilaj kacochꞌon 
kawech chupan ri rusamaj, kakꞌaxan tijoj pokonal, kacochꞌon tek cꞌo 
qꞌuiy rajawaxic chake, kacochꞌon tek cꞌo kꞌaxon ri yepe chikij. 5 Riyoj 
yoj chꞌayon cuma ri winek, yoj yaꞌon pa tak cárcel, g ye yacatajnek 
winek chikij, sibilaj samaj kabanon, kacochꞌon waran, kacochꞌon wayjal. 
6 Kacꞌuan chukaꞌ jun cꞌaslen chꞌajchꞌoj, ketaman ri ruchꞌabel ri Dios, 
nikacochꞌ ronojel ri pokon ri niquiben ri winek chake, utz kanaꞌoj nikaben 
quiqꞌui ri winek, yekajoꞌ quinojel ri winek y ma riqꞌui ta caꞌiꞌ kapalej, y 
cꞌo chukaꞌ ri Lokꞌolaj Espíritu kiqꞌui. 7 Riyoj can ya ri kitzij nikatzijoj, y cꞌo 
chukaꞌ ri ruchukꞌaꞌ ri Dios h kiqꞌui. Can choj chukaꞌ ri kacꞌaslen ri kacꞌuan, 
yacꞌariꞌ ri nitoꞌo kiche (kixin) tek yecꞌo yeyacatej pe chikij. Xabacuchi 
(xabachique) yebeyacatej wi pe, wi yepe pa kajquikꞌaꞌ o yepe pa kajxocon. 
8 Riyoj yecꞌo chukaꞌ winek ri yeyaꞌo kakꞌij, pero chukaꞌ can ye qꞌuiy ri 
majun kakꞌij chiquiwech. Yecꞌo ri jabel yetzijon chikij, pero can yecꞌo 
chukaꞌ ri xa itzel yetzijon chikij. Y yecꞌo chukaꞌ ri yebin chi riyoj xa ma 
ya ta ri kitzij ri nikabij, astapeꞌ riyoj can ya ri kitzij ri nikabij. 9 Yecꞌo 
ri niquiben chake chi achiꞌel xa ma quetaman ta kawech, pero xa jabel 
etaman kawech. i Can yoj rutzekelben ri camic, j pero xa cꞌa yoj qꞌues na. k 
Yoj yaꞌon pa tijoj pokonal, pero ma yoj caminek ta. 10 Y astapeꞌ cꞌo bis, xa 
can yojquicot l chukaꞌ. Riyoj yojcꞌo pa mebaꞌil, m pero cꞌo nikayaꞌ chique 
nicꞌaj chic, riche (rixin) chi yebeyomer. Y astapeꞌ chukaꞌ chi xa majun cꞌo 
kiqꞌui, xa can yojcowin nikabij chi can ronojel cꞌo kiqꞌui. Y ronojel cꞌa reꞌ 
nucꞌut chi can yoj rusamajel wi ri Dios.

11 Riyoj can ronojel cꞌa ri cꞌo pa kánima ri nikabij chiwe riyix kachꞌalal 
ri yixcꞌo chiriꞌ pa Corinto. Y kas kitzij wi cꞌa chi yixkajoꞌ riqꞌui ronojel 
kánima. 12  Riyix can yixkajoꞌ wi riqꞌui ronojel kánima, yacꞌa riyix xa 
ma que ta riꞌ ri iwánima n kiqꞌui riyoj, ruma ma can ta yojiwajoꞌ. 13  Riyin 
yichꞌo cꞌa iwuqꞌui achiꞌel nuben jun tataꞌaj quiqꞌui ri ralcꞌual, o y nbij cꞌa 
chiwe chi can kojiwajoꞌ chukaꞌ riyoj, achiꞌel ri nikaben riyoj iwuqꞌui riyix, 
riche (rixin) chi queriꞌ junan nikajoꞌ kiꞌ.

p Dt. 7.2, 3; Ef. 5.7. q Lv. 26.12; Jer. 31.33; 32.38; Ez. 11.20; 36.28; 37.27; Zac. 8.8; 13.9; 1 
P. 2.5. r Is. 52.11; Ap. 18.4. s Jer. 31.1, 9; Ap. 21.7. t 1 Jn. 3.3. u 2 Co. 12.17. v 2 Co. 
6.11-13. w 1 Co. 1.4. x Ro. 5.3; Fil. 2.17. y 2 Co. 2.13. z 2 Co. 4.8. 

Riyoj ri kaniman ri Jesucristo can yoj rachoch cꞌa ri cꞌaslic Dios
14 Riyix man cꞌa titun ta iwiꞌ p quiqꞌui ri winek ri xa ma quiniman ta ri Cristo, 

ruma ma junan ta icꞌaslen quiqꞌui. Ruma, ¿la can jabel cami nucꞌuaj riꞌ jun 
cꞌaslen choj riqꞌui jun cꞌaslen ri xa ma choj ta? ¿La can junan ta cami cꞌa ri sakil 
riqꞌui ri kꞌekuꞌm riche (rixin) chi niquicꞌuaj quiꞌ? 15 ¿La can niquicꞌuaj cami 
quiꞌ ri Cristo riqꞌui ri Belial ri nibix chukaꞌ Satanás chare? ¿O can majun cami 
rucojol jun ri runiman ri Cristo riqꞌui jun ri xa ma runiman ta? 16 ¿La can jabel 
cami nucꞌuaj riꞌ ri rachoch ri Dios quiqꞌui ri dios ri xa ye banon cuma winek? 
Ruma riyix can yix rachoch wi ri cꞌaslic Dios. Ri Dios can queriꞌ wi cꞌa rubin:

Xquicꞌojeꞌ y xquibiyin cꞌa quiqꞌui.
Riyeꞌ can xqueꞌoc wi cꞌa nutinamit
y riyin xquinoc qui-Dios. q

17 Rumacꞌariꞌ riyix can nichꞌo wi cꞌa chukaꞌ ri Ajaf chiwe y nubij cꞌa:
Quixel cꞌa pe chiquicojol ri ma ye wuche (wixin) ta riyin.
Ma ticꞌuaj ta iwiꞌ quiqꞌui y ma tichop ta apo ri cꞌaslen ri xa tzꞌil, r
riche (rixin) chi queriꞌ riyin yixincꞌul.

 18 Riyin xquinoc cꞌa Tataꞌaj iwuche (iwixin) riyix
y riyix xquixoc numiꞌal walcꞌual. s

Quecꞌariꞌ nubij ri Ajaf ri nicowin nuben ronojel.

7  1 Riyix wachꞌalal ri sibilaj yixinwajoꞌ, re xinbij yan ka chiwe, ronojel riꞌ can 
tzujun (sujun) wi chake ruma ri Dios. Rumariꞌ can tikachꞌajchꞌojsaj cꞌa kiꞌ. t 

Can tikachajij cꞌa ri kachꞌacul y ri kánima chuwech ronojel ri xa ma chꞌajchꞌoj ta, 
ruma ri Dios can xojrelesaj yan cꞌa pe chupan ri ma chꞌajchꞌoj ta. Can tikaxibij cꞌa 
kiꞌ chuwech Riyaꞌ, riche (rixin) chi queriꞌ ronojel kꞌij nichꞌajchꞌojir más ri kacꞌaslen.

Ri Pablo niquicot ruma ri kachꞌalal aj Corinto xtzolin chic pe quicꞌuꞌx
2  Tijakaꞌ cꞌa ri iwánima riche (rixin) chi yojiwajoꞌ. Ruma riyoj xa majun cꞌa 

itzel ri kabanon ta chiwe, riyoj majun cꞌa winek kayojon ta runaꞌoj, majun 
ri kakꞌolon ta. u 3 Pero reꞌ xinbij ma ruma ta chi nyaꞌ imac riyix. Ma que ta 
riꞌ. Ruma riyin can nbin chic chiwe chi can yixkajoꞌ v riqꞌui ronojel kánima, 
rumariꞌ wi yojcom o yojcꞌaseꞌ na, can yixkajoꞌ wi. 4 Riyin can ronojel ri nnaꞌ 
pa wánima iwuma riyix, can nbij cꞌa chiwe, y rumariꞌ wacami nbij cꞌa chiwe 
chi riyin sibilaj yiquicot iwuma riyix. w Riyix can nicukubaꞌ wi nucꞌuꞌx, y yariꞌ 
ri nibano chuwe riyin chi sibilaj yiquicot chupan ronojel tijoj pokonal. x

5 Riyoj can cꞌo cꞌa tijoj pokonal nikakꞌaxaj y yariꞌ chukaꞌ ri xokakꞌaxaj tek xojoka 
waweꞌ pa Macedonia. y Xa can ma yojuxlan ta cꞌa jubaꞌ pa rukꞌaꞌ ri tijoj pokonal. z 
Can que wi cꞌa riꞌ nikacꞌulwachij riqꞌui ronojel. Ri pa tak kánima cꞌo kꞌaxon 

a Dt. 32.25. b 2 Ts. 2.16. c 2 Co. 2.4. d Is. 55.7. e Jer. 31.18-20; Ez. 18.27-30. f Mt. 

20. k 2 Co. 10.8. 

ruma majun ketaman ta achique ibanon riyix y rumariꞌ cꞌo xibinriꞌil kiqꞌui, y ri 
chikij el nikatij chukaꞌ pokonal ruma ri oyowal a ri niban chake. 6 Pero ri Dios xa 
can nucukubaꞌ wi quicꞌuꞌx b ri ye kajnek pa jun tijoj pokonal y rumariꞌ xucukubaꞌ 
kacꞌuꞌx riyoj, riqꞌui ri xoka ri Tito. 7 Ri Tito xorucukubaꞌ kacꞌuꞌx, ma xu (xe) ta wi 
cꞌa ruma ri xoka kiqꞌui y xkatzꞌet ruwech, ma que ta riꞌ. Riyaꞌ xa can xorucukubaꞌ 
chukaꞌ kacꞌuꞌx riyoj waweꞌ, ruma riyix can xicukubaꞌ wi cꞌa pe rucꞌuꞌx ri chilaꞌ. 
Xoruyaꞌ chukaꞌ rutzijol chake chi riyix xa can yojiwajoꞌ wi, chi riyix xa yixbison 
wacami ruma ma chanin ta xixcowin xichojmirisaj ri xbanatej chicojol. Y chukaꞌ 
xorutzijoj chake chi riyix sibilaj cꞌa nitij ikꞌij riche (rixin) chi niben ri nbin chiwe. 
Ronojel cꞌa riꞌ, can xuben cꞌa chuwe chi can sibilaj xquicot ri wánima.

8 Re wacami, riyin can ma nnaꞌ ta chic cꞌa ri ralal ri wuj ri xintek el chiwe 
nabey, astapeꞌ ri pa nabey mul can xinnaꞌ wi ralal, ruma xinchꞌob chi xixinyaꞌ 
pa bis c ruma ri xintzꞌibaj el chupan. Wacami, can ma yibison ta chic ruma ri 
wuj riꞌ, ruma xa ma qꞌuiy ta kꞌij ri xixruyaꞌ pa bis. 9 Wacami can yiquicot wi cꞌa, 
pero ma ruma ta cꞌa ri xixinyaꞌ pa bis, ma que ta riꞌ, yiquicot ruma ri bis xuben 
chiwe chi xtzolin pe icꞌuꞌx. d Can ruraybel wi cꞌa ri Dios chi xixcꞌojeꞌ pa bis, ruma 
cꞌo utzil xucꞌom pe chiwe, ruma wi xa man ta xixcꞌojeꞌ pa bis, man ta xtzolin pe 
icꞌuꞌx, y riꞌ kamac ta riyoj, wi xa man ta jun ri xkabij chiwe. 10 Ruma ri bis ri nuyaꞌ 
ri Dios can nuben chare ri winek chi nitzolin pe rucꞌuꞌx, y riqꞌui riꞌ nicolotej. e Y 
ri xtitzolin pe rucꞌuꞌx riqꞌui ri Dios majun bey cꞌa xtutzolij ta chic riꞌ chrij, ruma 
ruyon utz ri nucꞌom pe chare. Yacꞌa ri bis ri cꞌo quiqꞌui ri winek ri xa riqꞌui ri 
ruwachꞌulef quicukuban wi quicꞌuꞌx, xa camic cꞌa ri nucꞌom pe chique, ruma 
ma nuben ta chique chi nitzolin pe quicꞌuꞌx f riqꞌui ri Dios. 11 Xaxu (xaxe wi) titzuꞌ 
achique chi samaj xuben pa tak icꞌaslen ri bis g ri xuyaꞌ ri Dios chiwe. Can xuben 
chiwe chi chanin xichojmirisaj ronojel. Ma xka ta cꞌa chiwech ri rubanon ri jun 
kachꞌalal chi kajnek pa mac. Can xixibij iwiꞌ ruma xkꞌax chiwech ri achique 
banatajnek. Can niwajoꞌ chi nikatzꞌet chic kawech iwuqꞌui. Can nitij ikꞌij riche 
(rixin) chi niben ri ruraybel ri Dios, y rumariꞌ can xiyaꞌ pa disciplina ri xmacun. 
Ronojel cꞌa can chꞌajchꞌoj xiben chare. Y riqꞌui riꞌ can xkꞌalajin chi majun imac. 
12 Tek riyin xintzꞌibaj el ri wuj ri xintek el chiwe, ma xu (xe) ta wi cꞌa ruma ri jun 
kachꞌalal ri xbano ri mac. Y ma xu (xe) ta wi chukaꞌ ruma ri jun chic kachꞌalal ri 
achoj chare xban wi ri pokon. Ma que ta riꞌ. Xa can riche (rixin) cꞌa chi tiwetamaj 
y tikꞌalajin chiwech chi riyoj can sibilaj wi cꞌa nikajoꞌ yixkatoꞌ, riche (rixin) chi 
man ta nicꞌulwachitej h chic queriꞌ chicojol. Ri Dios can nutzꞌet wi cꞌa pe chi queriꞌ.

13 Y ruma cꞌa riyix can xcukeꞌ icꞌuꞌx tek xichojmirisaj ri banatajnek, ruma 
chukaꞌ riꞌ riyoj xcukeꞌ cꞌa kacꞌuꞌx. i Pero can más wi cꞌa xojquicot tek xkatzꞌet ri 
Tito chi sibilaj niquicot ránima tek xtzolin pe ri chiriꞌ iwuqꞌui riyix. Riyix can 
xiyaꞌ cꞌa pe ruchukꞌaꞌ ri ruꞌespíritu. j 14 Rumariꞌ can ma yiqꞌuix ta k chuwech ri Tito, 

ruma tek can cꞌa ma jane tibe ta chilaꞌ iwuqꞌui, riyin xintzijoj chare ri Tito chi 
riyix sibilaj yix jabel. l Y wacami xkꞌalajin chi man xa choj ta xinyaꞌ ikꞌij riqꞌui ri 
nuchꞌabel, xa can kitzij wi xel, can achiꞌel ri iwetaman riyix chi riyoj majun bey 
kabin ta chiwe jun tzij ri xa man ta kitzij. 15 Y ri Tito can sibilaj wi cꞌa yixrajoꞌ 
wacami, más que chuwech tek can cꞌa ma jane napon ta iwuqꞌui. Ruma noka cꞌa 
chucꞌuꞌx chi tek riyaꞌ xapon iwuqꞌui, ixibin iwiꞌ xicꞌul m y yixbarbot (yixbaybot) 
ruma riqꞌui jubaꞌ xa ma ibanon ta ri achique rucꞌamon chi niben. Can iwoyoben 
cꞌa ri achique chꞌabel rucꞌuan el riyaꞌ chiwe. Y chukaꞌ can noka wi cꞌa chucꞌuꞌx 
chi riyix can sibilaj yixniman tzij. n 16 Riyin can sibilaj wi cꞌa yiquicot, ruma can 
rucꞌamon chi can ncukubaꞌ nucꞌuꞌx iwuqꞌui chrij ronojel ri niben. o

Ri ofrenda ri niquitek ri aj Corinto chique ri lokꞌolaj tak kachꞌalal

8  1 Wachꞌalal, can nikajoꞌ chukaꞌ nikayaꞌ rutzijol chiwe chrij ri utzil ri ruyaꞌon 
ri Dios pa tak cánima quinojel ri iglesias ri yecꞌo waweꞌ pa ruwachꞌulef 

Macedonia. p 2 Ruma riyeꞌ qꞌuiy tijoj pokonal ri yequikꞌaxaj, pero ma riqꞌui wi riꞌ 
riyeꞌ can xquimol jun ofrenda ri xquitek chique ri kachꞌalal ri nicꞌatzin quitoꞌic. Y 
ruma chi can cꞌo cꞌa nimalaj quicoten pa tak cánima, y ruma chukaꞌ chi riyeꞌ can 
quetaman ri pobreꞌil, q rumariꞌ riyeꞌ can xquinaꞌ chi nicꞌatzin yequitoꞌ ri kachꞌalal 
ri nicꞌatzin quitoꞌic, y can xquiben chi achiꞌel xa ta can ye beyomaꞌ. r 3 Riyin can 
kitzij wi ri nbij chiwe chi riyeꞌ xquiyaꞌ ronojel ri yecowin niquiyaꞌ, y hasta xquiyaꞌ 
más chare ri janipeꞌ rucꞌamon chi niquiyaꞌ. Y can pa cánima wi cꞌa riyeꞌ xpe wi 
chi xquiben queriꞌ. 4 Can xquicꞌutulaꞌ cꞌa utzil chake chi nikayaꞌ kꞌij chique chi 
yetoꞌon chukaꞌ riyeꞌ, s tek nikamol el ofrenda riche (rixin) chi nikacꞌuaj t chique ri 
lokꞌolaj tak kachꞌalal ri nicꞌatzin quitoꞌic. 5 Riyoj majun bey cꞌa xkachꞌob ta chi 
queriꞌ niquiben, ruma riyeꞌ ma xu (xe) ta wi xquiyaꞌ u jun ofrenda riche (rixin) 
chi nucꞌuex chique ri kachꞌalal v ri nicꞌatzin quitoꞌic. Riyeꞌ xa can nabey xquijech 
quiꞌ pa rukꞌaꞌ ri Ajaf riche (rixin) chi niquiben ri nrajoꞌ Riyaꞌ, y can xquijech 
chukaꞌ quiꞌ chupan ri samaj ri kachapon rubanic riyoj, can achiꞌel ri nrajoꞌ ri Dios. 
6 Quecꞌariꞌ xquiben ri aj Macedonia, y rumariꞌ tek riyoj xkachilabej cꞌa chare ri 
kachꞌalal Tito w chi nibe chic jun bey iwuqꞌui riyix aj Corinto, riche (rixin) chi 
nberuqꞌuisaꞌ rumolic ri ofrenda ri xuchop ca rumolic chilaꞌ chicojol, ruma ri 
samaj riꞌ jun samaj riche (rixin) chi nibanbej utzil. 7 Riyix can sibilaj wi icukuban 
icꞌuꞌx riqꞌui ri Ajaf Jesucristo, can qꞌuiy wi cꞌa naꞌoj cꞌo iwuqꞌui; y tek riyix nibij 
ri naꞌoj riꞌ jabel cꞌa rubixic niben x chare, can nitij ikꞌij chi niben utzilaj samaj y 
queriꞌ chukaꞌ chi yojiwajoꞌ. Pero rajawaxic chi tiqꞌuiy y ri utzil iwuqꞌui riche (rixin) 
chi yeꞌitoꞌ ri nicꞌaj chic kachꞌalal ri can nicꞌatzin quitoꞌic.

8  Riyin ma nbij ta cꞌa chiwe chi can cꞌo chi queriꞌ tibanaꞌ. z Ma que ta 
riꞌ. Ri nwajoꞌ riyin chiwe ya ta chi riyix niben achiꞌel niquiben ri nicꞌaj 

chic kachꞌalal. Riyeꞌ can pa cánima cꞌa xpe wi riche (rixin) chi xquimol 
ri ofrenda. Yacꞌariꞌ nwajoꞌ riyin chi niben riyix riche (rixin) chi nikꞌalajin 
chi kitzij cꞌo ajowabel iwuqꞌui. 9 Can iwetaman chic cꞌa ri rutzil ri Kajaf 
Jesucristo; Riyaꞌ ruma can sibilaj yixrajoꞌ, rumariꞌ xuyaꞌ ca ri rubeyomal 
chilaꞌ chicaj y xorubanaꞌ ka achiꞌel jun pobre a chuwech re ruwachꞌulef. 
Riyaꞌ xuben queriꞌ riche (rixin) chi riyoj nikil ta cꞌa ri kitzij beyomel.

10 Y wacami riyin cꞌo cꞌa jun ri nwajoꞌ nbij chiwe y can utz wi nuben chiwe 
riyix. Y yacꞌareꞌ ri nwajoꞌ nnataj: Can junabir b ca xalex pan iwánima riche (rixin) 
chi xichop rumolic ri ofrenda quiche (quixin) ri nicꞌaj chic kachꞌalal. c 11 Wacami cꞌa, 
tiqꞌuisaꞌ pa ruwiꞌ rumolic ri ofrenda. Can achiꞌel cꞌa tek xpe ri raybel iwuqꞌui, cꞌa 
que ta na riꞌ yixtajin chubanic wacami. Y tiyaꞌ cꞌa janipeꞌ ri yixcowin niyaꞌ. 12 Ruma 
wi can pan iwánima xalex wi pe ri raybel riꞌ, d ri Dios can nucꞌul wi cꞌa chiwech ri 
janipeꞌ ri yixcowin niyaꞌ, e ruma Riyaꞌ ma nucꞌutuj ta chiwe ri xa man cꞌo ta iwuqꞌui.

13 Re nbij cꞌa chiwe ma riche (rixin) ta chi riyix yixoc ca pobre, y ma riche (rixin) 
ta chi ri yecꞌulu ri ofrenda ri niyaꞌ riyix yeꞌoc beyomaꞌ, ma que ta riꞌ. 14 Xaxu (xaxe 
wi) riche (rixin) chi junan ta iwech niben quiqꞌui ri yecꞌo pa tijoj pokonal. f Ruma 
re wacami riyix cꞌo jubaꞌ iwuqꞌui y rumariꞌ utz riche (rixin) chi yeꞌitoꞌ ri nicꞌaj chic 
kachꞌalal. Ruma xa majun etamayon ta achique ri nicꞌulwachitej, y riqꞌui jubaꞌ ri 
chkawech apo riyix nicꞌatzin chic itoꞌic y ri chiriꞌ xa ye chic riyeꞌ ri xquetoꞌo iwuche 
(iwixin) riyix. 15 Y xtibanatej cꞌa chicojol riyix achiꞌel nubij chupan ri ruchꞌabel ri 
Dios ri tzꞌibatal ca, tek nubij: Ri qꞌuiy xumol, chak ya xuben apo chuwech, y ri xa 
jubaꞌ oc xumol, can chak ya xuben apo chuwech. g Queriꞌ ri tzꞌibatal ca.

16  Y riyin sibilaj cꞌa yimatioxin chare ri Dios, ruma Riyaꞌ can xuyaꞌ 
wi cꞌa pa ránima ri kachꞌalal Tito riche (rixin) chi sibilaj nrajoꞌ yixrutoꞌ 
achiꞌel nben riyin. 17 Riyaꞌ can pa ránima cꞌa xpe wi riche (rixin) chi nibe 
chilaꞌ iwuqꞌui. Queriꞌ xuchꞌob ruma can sibilaj nrajoꞌ yixrutoꞌ y ma xu 
(xe) ta wi ruma chi xkabij chare chi utz nibe chilaꞌ iwuqꞌui. h

18 Y riche (rixin) cꞌa chi nrachibilaj el ri kachꞌalal Tito, tek xtibe iwuqꞌui, nikatek 
el jun kachꞌalal riqꞌui. i Ri kachꞌalal riꞌ ya cꞌa ri jabel etamatel ruwech cuma quinojel 
ri iglesias, ruma jabel samajnek chutzijoxic ri lokꞌolaj chꞌabel ri niyaꞌo colotajic. 
19 Y ri kachꞌalal riꞌ ma xu (xe) ta wi etamatel ruwech, xa can xchaꞌox (xchaꞌ) j 
chukaꞌ cuma ri iglesias riche (rixin) chi nikachibilaj chukaꞌ riyoj tek xtikacꞌuaj ri 
ofrenda chique ri kachꞌalal ri nicꞌatzin quitoꞌic pa Jerusalem. Re ofrenda reꞌ jachon 
cꞌa pa kakꞌaꞌ riyoj riche (rixin) chi nbekajachaꞌ chique ri kachꞌalal ri niquikꞌaxaj 
rucꞌayewal, y riqꞌui riꞌ ri Ajaf Dios can xtucꞌul cꞌa rukꞌij rucꞌojlen. k Y reꞌ xtucꞌut 
chukaꞌ chi riqꞌui ronojel iwánima niyaꞌ el ri ofrenda riꞌ. 20 Quecꞌariꞌ nikaben ruma 
ma nikajoꞌ ta cꞌa chi yepe tzij chikij, l rumacꞌariꞌ tek ma kayon ta riyoj ri yojmolo 
y yojbejacho riche (rixin) ri nimalaj ofrenda ri yojtajin chumolic. 21 Rumariꞌ riyoj 

2 CORINTIOS 8

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



481

 

m Fil. 4.8, 9. n Pr. 3.4; Mt. 5.16; 6.1, 4; 1 P. 2.12. o Fil. 2.25. p 2 Co. 8.7, 8. q 2 Co. 9.2. 
r 2 Co. 7.14. s Hch. 11.29. t Ro. 15.26; 1 Co. 16.1; Ga. 2.10. u 2 Co. 8.24. v 2 Co. 8.10. 
w 2 Co. 8.19. x 2 Co. 8.6, 17. y Hch. 20.4. z Gn. 33.11. a Pr. 11.24; 19.17; 22.9; Ga. 6.7, 
9. b Ex. 25.2; 35.5; Dt. 15.7; 2 Co. 8.12. c Ro. 12.8. 

can nikatij kakꞌij chi ma xu (xe) ta wi chuwech ri Ajaf Dios nikꞌalajin wi chi ronojel 
ri nikaben m can pa ruchojmil wi, xa can nikajoꞌ cꞌa chukaꞌ chi queriꞌ nikꞌalajin 
chiquiwech ri winek, n chi can pa ruchojmil wi nikaben ronojel.

22 Y quiqꞌui cꞌa ri caꞌiꞌ kachꞌalal ri yebe chilaꞌ iwuqꞌui, nikatek el jun chic 
kachꞌalal ri can katzꞌeton wi pe riyoj chi can nutij rukꞌij chubanic xabachique 
samaj riche (rixin) ri Dios. Y wacami can sibilaj nrajoꞌ chi napon chilaꞌ iwuqꞌui, 
ruma sibilaj rucukuban chic rucꞌuꞌx iwuqꞌui ruma racꞌaxan ri utzilaj tak tzij 
ri katzijon chiwij. 23 Ri kachꞌalal cꞌa ri xqueꞌapon chilaꞌ iwuqꞌui, can chi ye 
oxiꞌ sibilaj ye utz. Ruma ri kachꞌalal Tito can wachibil wi, o y can yirutoꞌ wi cꞌa 
chubanic ri samaj chicojol riyix. Y ri ye caꞌiꞌ chic kachꞌalal, riyeꞌ can ye takon cꞌa 
pe cuma ri iglesias y ruma ri quicꞌaslen riyeꞌ, ri Cristo can niyaꞌox (nyaꞌ) rukꞌij 
rucꞌojlen. 24 Wacami riyix can ticꞌutuꞌ cꞌa ri utzil ri cꞌo iwuqꞌui y can ta napon 
rutzijol cꞌa quiqꞌui ri iglesias chi riyix can yeꞌiwajoꞌ wi p ri kachꞌalal. Can achiꞌel 
ta cꞌa ri itzijol ri kelesan riyoj, q chi sibilaj yix jabel, r can que cꞌa riꞌ tibanaꞌ.

9  1 Ma rajawaxic ta cꞌa chi riyin cꞌo ta más ntzꞌibaj el chiwe chi tiyaꞌ ri 
ofrenda chique ri lokꞌolaj tak kachꞌalal s ri nicꞌatzin quitoꞌic. t 2 Ruma riyin 

wetaman cꞌa chi riyix can cꞌo raybel iwuqꞌui riche (rixin) chi niyaꞌ ri ofrenda riꞌ. Y 
ya cꞌa riꞌ ri ntzijoj u riyin chique ri kachꞌalal ri yecꞌo waweꞌ pa Macedonia, chi riyix 
kachꞌalal ri yixcꞌo chilaꞌ pa rucuenta ri Acaya, can junabir v riꞌ ichꞌobon chic chi 
nitek w jun ofrenda chique ri kachꞌalal ri nicꞌatzin quitoꞌic. Y ruma ri raybel ri cꞌo 
iwuqꞌui riyix, yariꞌ ri xbano chukaꞌ chique ye qꞌuiy kachꞌalal chi niquitek chukaꞌ 
ofrenda riyeꞌ. 3 Y yentek cꞌa el ri kachꞌalal chilaꞌ iwuqꞌui, riche (rixin) chi queriꞌ 
ronojel ri utz ntzijon chiwij can ta kitzij chi queriꞌ xtibanatej, can ta imolon x 
chic cꞌa ri ofrenda ri nitek el chique ri kachꞌalal, achiꞌel ri ntzijon chiwij chi riyix 
can nitek wi ri ofrenda chique ri kachꞌalal. 4 Y riqꞌui jubaꞌ xa yecꞌo kachꞌalal ri 
aj waweꞌ pa Macedonia ri yetzekeꞌ chuwij y cꞌa chilaꞌ iwuqꞌui, y wi riyix xa cꞌa 
ma jajun puek imolon ta tek xkojapon, xa xtiyaꞌ (xtitzek) cꞌa iqꞌuix riyix y xtiyaꞌ 
(xtitzek) chukaꞌ kaqꞌuix riyoj ri jabel yoj chꞌonak chiwij. 5 Rumariꞌ riyin can 
xinchꞌob wi cꞌa chi xincꞌutuj jun utzil chique ri kachꞌalal chi nabey yebe riyeꞌ cꞌa 
chilaꞌ iwuqꞌui y nbequiqꞌuisaꞌ rumolic ri ofrenda ri xalex pan iwánima ri niwajoꞌ 
niyaꞌ, riche (rixin) chi queriꞌ ri ofrenda ri niyaꞌ can ta xtikꞌalajin chi can pan 
iwánima xalex wi pe z chi niyaꞌ y ma rajawaxic ta chi xcꞌutux chiwe.

6 Y riyin nwajoꞌ cꞌa nnataj chiwe: Jun aj ticonel ri ma qꞌuiy ta oc ri nutic, ma 
qꞌuiy ta chukaꞌ cosecha nrelesaj. Yacꞌa ri aj ticonel ri qꞌuiy nutic, can qꞌuiy wi cꞌa 
ri cosecha nrelesaj. a 7 Chiꞌijujunal riyix tiyaꞌ cꞌa ri janipeꞌ ri yixcowin chi niyaꞌ, 
can achiꞌel ri nubij ri iwánima chiwe. b Man cꞌa tiyaꞌ ta ri ofrenda xa riqꞌui bis, c y 
ma rajawaxic ta chi nicꞌutux chiwe. Ruma ri Dios yerajoꞌ ri yeyaꞌo ofrenda riqꞌui 

quicoten. 8 Ri Dios can nicowin nuben chi niqꞌuiyer ronojel ruwech utzil iwuqꞌui, d 
riche (rixin) chi ronojel kꞌij cꞌo ri nicusaj y riche (rixin) chukaꞌ chi yeꞌibanalaꞌ utzil 
chique ri winek. e 9 Can achiꞌel wi ri nubij chupan ri ruchꞌabel ri Dios ri tzꞌibatal ca:

Ri can xerutoꞌ ri pobres,
ri utzil ri xuben can majun bey cꞌa xtiqꞌuis ta. f

Quecꞌariꞌ ri tzꞌibatal ca.
10 Ri Dios can nuyaꞌ wi ri ijaꞌtz g chare ri aj ticonel, riche (rixin) chi queriꞌ cꞌo ri 
nutic ka, y tek ri Dios nuben pe chi niwachin ri ticoꞌn riꞌ, ya cꞌa riꞌ ri ntoc ruway h 
ri ticonel. Y queriꞌ chukaꞌ xtuben ri Dios chiwe riyix, can xtuyaꞌ y xtuqꞌuiyirisaj 
cꞌa chiwech ri cꞌo iwuqꞌui, riche (rixin) chi qꞌuiy ta utzil ri xtiben. i Y ronojel cꞌa ri 
utzil ri xtiben riyix, ri Dios xtuben cꞌa chare chi cꞌo qꞌuiy utzil xtucꞌom pe chiwe. 
11 Queriꞌ xtuben ri Dios chiwe riche (rixin) chi can cꞌo cꞌa nicꞌojeꞌ iwuqꞌui, achiꞌel 
jun beyon, y can yixcowin cꞌa niyaꞌ achiꞌel ri nrajoꞌ ri iwánima. Y tek riyoj 
xtibekajachaꞌ ri ofrenda pa quikꞌaꞌ ri kachꞌalal, can sibilaj cꞌa matioxinic xtiyaꞌox 
(xtyaꞌ) chare ri Dios. j 12 Ruma ri samaj ri xtiben riyix tek xtiyaꞌ ri ofrenda quiche 
(quixin) ri kachꞌalal, ma xu (xe) ta wi xquerutoꞌ ri lokꞌolaj tak kachꞌalal chupan 
ri rucꞌayewal ri yetajin chukꞌaxaxic, k ma que ta riꞌ, xa can xtuben chukaꞌ chi 
xtiyaꞌox (xtyaꞌ) qꞌuiy matioxinic chare ri Dios. 13 Y ruma ri xtiyaꞌ riyix chique 
riyeꞌ, rumariꞌ riyeꞌ sibilaj xtiquiyaꞌ rukꞌij rucꞌojlen l ri Dios, ruma can xtiquinaꞌ 
wi chi can kitzij ri nibij riyix chi iniman ri nubij ri lokꞌolaj ruchꞌabel ri Cristo 
ri niyaꞌo colotajic. Chukaꞌ riyeꞌ can xtiquiyaꞌ rukꞌij ri Dios ruma xalex pe pan 
iwánima ri niyaꞌ chique riyeꞌ y ruma chukaꞌ can queriꞌ niben quiqꞌui quinojel ri 
kachꞌalal. m 14 Riyeꞌ can xtiquiben orar pan iwiꞌ. Y can xquixcajoꞌ ruma ri nimalaj 
rutzil ri Dios n cꞌo iwuqꞌui. 15 Matiox cꞌa chare ri Dios ruma ri jun nimalaj sipanic o 
ri ruyaꞌon chake. Jun sipanic ri ma nilitej ta rubixic riqꞌui chꞌabel.

Ri Pablo nubij chi can rusamajel wi ri Dios

10  1 Riyin ri Pablo can ye qꞌuiy wi cꞌa ri yetzijon chuwij y niquibij cꞌa: Tek ri 
Pablo cꞌo chkacojol sibilaj jabel, can nuchꞌutinirisaj riꞌ y riqꞌui chꞌuchꞌujil 

nichꞌo wi chake, p yacꞌa tek xa nej cꞌo wi, ma nupokonaj ta chic nubij pe cowilaj 
tak chꞌabel chake, yechaꞌ. Pero riyin xa ma que ta riꞌ nben. Riyin xa can riqꞌui 
chꞌuchꞌujil ncꞌutuj cꞌa jun utzil chiwe q y can nchꞌutinirisaj wiꞌ chucꞌutuxic can 
achiꞌel ri chꞌuchꞌujil riche (rixin) ri Cristo. r 2 Y ri utzil ri ncꞌutuj chiwe ya ta chi 
ichojmirisan ta chic ronojel; riche (rixin) chi tek riyin xquinapon chilaꞌ iwuqꞌui, s 
ma rajawaxic ta chi ncusaj ri uchukꞌaꞌ ri ruyaꞌon ri Dios pa nukꞌaꞌ. Can ma 
nwajoꞌ ta nbenbij cowilaj tak chꞌabel chiwe, achiꞌel ri nchꞌobon chi nbij chique ri 
yebin chuwij chi xa ya ri nrayij riyin ri nben y xa ma nben ta ri nrajoꞌ ri Ajaf. 3 Y 
astapeꞌ can kitzij wi chi riyoj xa yoj winek achiꞌel ri nibix chikij, pero riyoj ma 

ya ta ri kachukꞌaꞌ ka riyoj ri nikacusaj tek nikaben chꞌaꞌoj riqꞌui ri itzel winek. 
4 Ruma ri uchukꞌaꞌ ri nikacusaj riyoj riche (rixin) chi nikaben chꞌaꞌoj riqꞌui ri itzel, 
ma kachukꞌaꞌ ta riyoj, xa can riqꞌui ri Dios t petenak wi ri nimalaj uchukꞌaꞌ riꞌ ri 
can nicowin wi nukasaj ri nimaꞌk itzel tak naꞌoj ri yeruyaꞌ ri itzel pa quijolon ri 
winek. 5 Can yekakasaj wi cꞌa tijonic ri xa quiche (quixin) winek y can yekakasaj 
chukaꞌ ronojel ruwech naꞌoj ri yebeyacatej pe pa quijolon ri winek ri ma nuyaꞌ 
ta kꞌij chi netamex ruwech ri Dios. Y ronojel ri chꞌobonic ri xa quiche (quixin) 
winek can yekakasaj wi y nbekayaꞌ chuxeꞌ rukꞌaꞌ raken ri Cristo riche (rixin) 
chi niquinimaj y niquiben ri nrajoꞌ Riyaꞌ. 6 Riyix wacami ma jane ninimaj ta tzij, 
pero tek can xtinimaj tzij y xtiben ri achique nubij ri ruchꞌabel ri Dios chiwe, 
yacꞌariꞌ tek riyoj xtikacꞌajsaj quiwech u ri nicꞌaj chic ri xa ma xtiquichꞌutinirisaj ta 
quiꞌ riche (rixin) chi niquinimaj tzij.

7 Riyix xaxu (xaxe wi) nitzꞌet achique rubanic nitzuꞌun ri winek pero ma 
nitzꞌet ta cꞌa achique ri cꞌo pa ránima. v Y wi cꞌo cꞌa jun ri nichꞌobo ka chi 
riyaꞌ can riche (rixin) wi ri Cristo, xa can queriꞌ chukaꞌ tuchꞌoboꞌ chikij riyoj, 
chi riyoj chukaꞌ can yoj riche (rixin) wi ri Cristo. w 8 Riyoj can yoj rusamajel 
wi ri Ajaf Jesucristo ruma can ruyaꞌon wi kꞌatbel tzij pa kakꞌaꞌ. Y ma 
qꞌuixbel ta chi nyaꞌ jubaꞌ nukꞌij tek nbij ronojel riꞌ chiwe, ruma can que wi riꞌ. 
Pero riyoj ma yojcꞌo ta cꞌa riche (rixin) chi nitaluj iwiꞌ, riyoj yojcꞌo pero riche 
(rixin) chi yixkatoꞌ, riche (rixin) chi queriꞌ yixqꞌuiy ta cꞌa chupan ri icꞌaslen x 
riqꞌui ri Dios. 9 Man xa tikꞌax chiwech chi re wuj re yentek el iwuqꞌui xaxu 
(xaxe wi) riche (rixin) chi yixinxibij. 10 Ruma can yecꞌo chiwe riyix ri yebin, 
chi riyin tek cꞌo wuj yentek el chiwe, can ruyon cowilaj tak chꞌabel ri can 
ye pokon ri yentzꞌibaj el chupan. Yacꞌa tek yinapon cꞌa chilaꞌ iwuqꞌui y xa ma 
riqꞌui ta chic cowilaj tak chꞌabel ri yichꞌo wi iwuqꞌui, y ri nuchꞌabel xa majun 
rejkalen, yechaꞌ. 11 Pero ri yebin queriꞌ xaxu (xaxe) wi cꞌa nwajoꞌ nbij chique 
chi can achiꞌel wi rubanic ri chꞌabel ri ye katzꞌiban el chupan ri wuj ri ye 
katakon el, xa can queriꞌ chukaꞌ xtibekabanaꞌ tek xkojapon chilaꞌ iwuqꞌui.

12 Ruma riyoj ma jubaꞌ xtubij ta ri kánima chi yoj-oc cachibil, ni xa ta 
nikajunumaj kiꞌ quiqꞌui ri xa quiyon niquiyaꞌ ka quikꞌij. z Ruma xa pa quichꞌobonic 
ka riyeꞌ nipe wi tek niquibij chi can ye utz. a Y can niquijunumaj ka quiꞌ 
chiquiwech ka riyeꞌ chi achique ri más utz y xa majun quinaꞌoj chiquibanic. 
13 Riyoj ma nikaben ta cꞌa achiꞌel niquiben riyeꞌ. Ruma riyoj ma nikajoꞌ ta nikacꞌul 
kakꞌij ruma jun samaj ri xa ma yatajnek ta chake. Riyoj xaxu (xaxe wi) yojsamej 
ri acuchi (achique) nrajoꞌ ri Dios chi yojapon wi. Y ri Dios xuyaꞌ cꞌa kꞌij chake chi 
xojbesamej cꞌa iwuqꞌui riyix. 14 Y ma yoj kꞌaxnek ta el chare ri lugar ri nrajoꞌ ri 
Dios chi yojsamej wi. Queriꞌ nikabij chiwe ruma can yoj cꞌa riyoj ri xojapon nabey 
mul ri chilaꞌ iwuqꞌui; kacꞌuan apo ri lokꞌolaj ruchꞌabel ri Cristo b ri niyaꞌo colotajic. 
15 Riyoj ma nikayaꞌ ta kakꞌij ruma ri samaj ri xa banon cuma nicꞌaj chic. Ri 

koyoben cꞌa riyoj, ya ta chi riyix nicukeꞌ más icꞌuꞌx, y tek can cukul chic más icꞌuꞌx, 
iwuma ta riyix más nej napon wi ri ruchꞌabel ri Dios. Ruma ri Dios can que wi riꞌ 
nrajoꞌ chi nikacꞌuaj ri ruchꞌabel pa nicꞌaj chic lugar c ri acuchi (achique) nrajoꞌ wi 
Riyaꞌ. 16 Y riqꞌui ri queriꞌ, riyoj xtikatzijoj ta cꞌa ri lokꞌolaj chꞌabel ri niyaꞌo colotajic 
cꞌa más quelaꞌ chare ri itinamit riyix. Y riqꞌui ri queriꞌ, riyoj ma yojapon ta acuchi 
(achique) yecꞌo chic aj samajel, y cꞌo chic samaj quibanon. Riyoj ma rucꞌamon ta 
chi nikayaꞌ kakꞌij ruma ri samaj ri xa banon cuma nicꞌaj chic.

17 Y wi cꞌo jun ri nrajoꞌ nunimirisaj riꞌ, más utz chi ya ri Ajaf 
tunimirisaj rukꞌij. d 18  Ruma ri xa ruyon ka riyaꞌ nubij chi can cꞌo rukꞌij, 
ma ntel ta chi tzij chi can queriꞌ nitzꞌetetej ruma ri Dios. Cꞌa ya na cꞌa ri 
Ajaf Dios ri xtibin wi cꞌo rukꞌij ri winek riꞌ o xa majun. e

11  1 Riyin ncꞌutuj cꞌa utzil chiwe riyix chi quinicochꞌoꞌ jubaꞌ ruma cꞌo chꞌabel 
ri xquenbij f chiwe chi achiꞌel xa yin chꞌujernek. Ruma can queriꞌ nrajoꞌ 

ri wánima chi nbij chiwe, rumariꞌ can quinicochꞌoꞌ cꞌa jubaꞌ. 2 Queriꞌ nbij chiwe 
ruma ri wánima can achiꞌel ránima ri Dios chi nwajoꞌ nchajij ri icꞌaslen. Queriꞌ cꞌo 
pa wánima ruma riyix xinimaj cꞌa ri Cristo g tek riyin xintzijoj ri ruchꞌabel chiwe. Y 
chinuwech riyin can yix achiꞌel cꞌa jun numiꞌal ri nbecꞌuleꞌ yan, can chꞌajchꞌoj wi 
cꞌa nwajoꞌ njech el h chare ri jun ri xtoc rachijil. Can quecꞌariꞌ rubaniquil ri icꞌaslen 
nwajoꞌ riyin chi riyix icꞌuan tek xquixinjech el pa cꞌulanen riqꞌui ri Cristo. 3 Pero 
riyin nxibin wiꞌ, ruma man xa tibanatej achiꞌel xbanatej riqꞌui ri Eva ojer ca. Riyaꞌ 
xkꞌolotej cꞌa pa rukꞌaꞌ ri cumatz, riqꞌui ri jabel oc rubanic xchꞌo chare. i Riqꞌui jubaꞌ 
queriꞌ chukaꞌ xtiben riyix, xa riqꞌui jun niyaꞌo itzel naꞌoj chiwe, nijalatej ri nichꞌob 
y riꞌ nuben chiwe chi riyix can niwajoꞌ niyaꞌ ca ri Cristo y ma nicukubaꞌ ta chic 
icꞌuꞌx riqꞌui. 4 Ruma riyix chak utz chiwe chi napon jun winek iwuqꞌui y xa ma ya 
ta ri Jesús ri xkatzijoj riyoj chiwe riyix ri nutzijoj riyaꞌ. Y queriꞌ chukaꞌ chak utz 
chiwe tek nitzuj (nisuj) jun chic espíritu chiwe y xa ma ya ta riꞌ ri xicꞌul yan nabey. 
Chak utz chiwe tek nibix chiwe chi cꞌo jun chic chꞌabel ri niyaꞌo colotajic, j y xa ma 
kitzij ta ri nubij. 5 Wi yixquicot riqꞌui jun winek ri nibin queriꞌ chiwe, más ta utz 
chi wuqꞌui riyin yixquicot wi. Ruma riyin can cꞌo wi wejkalen que chiquiwech 
ri nicꞌaj ri xa quipoꞌon anej quiꞌ chi ye nimaꞌk tak apóstoles. k 6 Ruma astapeꞌ ri 
nuchꞌabel ma janipeꞌ ta oc rubanic tek yichꞌo, l pero can wetaman wi jabel ri 
achique ri yitajin chubixic tek yichꞌo. Y riꞌ can iwetaman m chukaꞌ riyix chi queriꞌ, 
ruma chi can itzꞌeton ronojel ri yekabanalaꞌ.

7 ¿Achique nibij riyix? ¿La xajan cami xinben chi xinchꞌutinirisaj wiꞌ riche 
(rixin) chi xinyaꞌ ikꞌij riyix? ¿La xajan cami xinben riyin chi majun wajel xincꞌutuj 
chiwe tek xinapon iwuqꞌui riche (rixin) chi xintzijoj ri lokꞌolaj ruchꞌabel ri Dios 
ri niyaꞌo colotajic? n Ma xajan ta. 8 Riyin riche (rixin) cꞌa chi xinben ri rusamaj ri 
Dios chilaꞌ iwuqꞌui, ri xcꞌatzin chuwe yecꞌa ri nicꞌaj chic iglesias ri yecꞌo pa nicꞌaj 

chic tinamit ri xeyaꞌo pe. 9 Y tek riyin xicꞌojeꞌ chilaꞌ iwuqꞌui, y tek cꞌo rajawaxic 
chuwe, majun chiwe riyix ri cꞌo ta xincꞌutuj chare, ruma ma xinwajoꞌ ta xinyaꞌ 
jun ejkaꞌn chiwij. o Ri xcꞌatzin chuwe chiriꞌ pan itinamit, xa ye ri kachꞌalal aj 
Macedonia ri xeꞌapon wuqꞌui chilaꞌ ri xetoꞌo ca wuche (wixin), riche (rixin) chi 
xikꞌax chupan ri kꞌij riꞌ. Can xintij cꞌa nukꞌij riche (rixin) chi majun ejkaꞌn xinyaꞌ 
ta chiwij. Y cꞌa que na riꞌ ri nchꞌob nben re chinuwech apo chi majun xtincꞌutuj 
ta chiwe. 10 Y re xtinbij chiwe can kitzij wi, ruma ri Cristo can cꞌo wuqꞌui: Can 
majun cꞌa chiwe riyix ri yixcꞌo pa ruwachꞌulef Acaya ri xtelesan ta ri quicoten 
wuqꞌui, ruma chuwe riyin can jun quicoten chi nben ri rusamaj ri Dios y nuyon 
cꞌa ntzuk wiꞌ. 11 ¿Achique cami ruma tek ma nwajoꞌ ta chi yinitzuk? ¿La ruma 
cami chi riyin ma yixinwajoꞌ ta? Ma que ta riꞌ. Ri Dios retaman chi riyin can 
yixinwajoꞌ wi, p y rumariꞌ tek ma nwajoꞌ ta nyaꞌ jun ejkaꞌn chiwij.

12 Y ri nbanon pe chi can nuyon ntzuk wiꞌ y majun wajel ncꞌutun q ta chiwe, 
can cꞌa que na riꞌ xtinben, ruma nwajoꞌ chi ri winek ri quipoꞌon anej quiꞌ chi 
ye rusamajel ri Dios ma xquecowin ta xtiquibij chi can ye junan wi kiqꞌui 
riyoj. 13 Ruma riyeꞌ can ye kitzij apóstoles niquinaꞌ, pero xa ma que ta riꞌ, xa 
ye samajel ri xa yekꞌolon. r Can quipoꞌon anej quiꞌ chi ye achiꞌel apóstoles riche 
(rixin) ri Cristo, pero xa ma kitzij ta. 14 Y riyeꞌ queriꞌ niquiben y reꞌ ma nusech 
ta kacꞌuꞌx ruma xa can queriꞌ chukaꞌ nuben ri Satanás; s riyaꞌ nuben chi jun 
utzilaj ángel t riche (rixin) ri sakil y xa ma que ta riꞌ. 15 Rumariꞌ xinbij chiwe 
chi ri quipoꞌon anej quiꞌ chi ye apóstoles, ma nusech ta kacꞌuꞌx. Ruma man cꞌa 
ye ta riyeꞌ ri nabey ri yebano queriꞌ, ruma ri ye rusamajel ri Satanás xa can 
niquipoꞌ wi quiꞌ chi ye samajel riche (rixin) ri chojmilal. Pero ri pa ruqꞌuisbel 
kꞌij xa xtiquicꞌul cꞌa rucꞌayewal, achiꞌel cꞌa ri nucꞌutuj ri itzel ri yequibanalaꞌ. u

Tek ri Pablo nutzijoj ri tijoj pokonal ye rukꞌaxan pa rusamaj ri Dios
16 Y riyin nbij chic cꞌa jun bey, chi astapeꞌ qꞌuiy chꞌabel ri ma yeka ta chinuwech 

ri yenbilaꞌ chiwe, majun cꞌa chiwe riyix tichꞌoboꞌ chi riyin xa yin chꞌujernek. Pero 
wi xa queriꞌ ri nichꞌob riyix, can quinicꞌuluꞌ cꞌa achiꞌel jun ri can chꞌujernek. Tiyaꞌ 
cꞌa kꞌij chuwe chi yichꞌo jubaꞌ riche (rixin) chi nyaꞌ jubaꞌ nukꞌij v achiꞌel niquiben 
ri nicꞌaj chic. 17 Re nbij chiwe, chi nwajoꞌ ncꞌul jubaꞌ nukꞌij, reꞌ ma ya ta ri Ajaf 
ri biyon chuwe chi nben queriꞌ. Riyin xa yin achiꞌel jun ri xa chꞌujernek, ruma 
nchapon nyaꞌ jubaꞌ nukꞌij. 18 Pero xa ruma chi ye qꞌuiy ri yebano chi can cꞌo 
quikꞌij, niquiben chi can cꞌo qꞌuiy quetaman, xa rumariꞌ tek riyin chukaꞌ nyaꞌ jubaꞌ 
nukꞌij. w 19 Ruma riyix xa can sibilaj yeka chiwech yeꞌicꞌul jabel ri xa majun oc 
quinaꞌoj, y riyix nibij chi can cꞌo inaꞌoj. 20 Riyix can jabel cꞌa inaꞌon y jabel chukaꞌ 
nitzꞌet chi cꞌo ri nibano chiwe chi yix achiꞌel jun mozo ri ximil pa samaj riqꞌui jun 
patrón. Can jabel chukaꞌ inaꞌon riyix chi cꞌo jun ri ntajin yixruqꞌuis y nrelesaj el 

chiwe ri cꞌo iwuqꞌui, chi cꞌo ri palbeyon iwuche (iwixin) y majun ikꞌij chuwech, y 
cꞌo chukaꞌ nipakꞌilon ipalej chi kꞌaꞌ. Riyix can jabel cꞌa itzꞌeton riꞌ. 21 Astapeꞌ jun 
qꞌuixbel chuwe riyin chi nbij reꞌ chiwe, pero xa can kitzij wi chi riyoj can majun 
wi kachukꞌaꞌ chi xkaben ta achiꞌel ri niquiben ri nicꞌaj chiwe.

Pero wi ri nicꞌaj can ma niquixibij ta quiꞌ yequibilaꞌ chꞌabel riche (rixin) chi 
niquiyaꞌ quikꞌij, riyin chukaꞌ yicowin nben achiꞌel ri niquiben riyeꞌ. Re tzij cꞌa 
re xquenbij chiwe achiꞌel xa yin chꞌujernek. 22 Can qꞌuiy cꞌa ri niquibilaꞌ riyeꞌ; 
niquibilaꞌ chi ye hebreos, pero riꞌ ma xu (xe) ta wi riyeꞌ, riyin chukaꞌ. ¿Ye winek 
israelitas riyeꞌ? Queriꞌ chukaꞌ riyin. ¿Ye riy rumam ca ri Abraham riyeꞌ? x Riyin 
chukaꞌ queriꞌ. 23 ¿Ye rusamajel ri Cristo riyeꞌ? Riyin chukaꞌ queriꞌ. Pero re wacami 
can yichꞌo cꞌa achiꞌel xa yin chꞌujernek y rumariꞌ achiꞌel xa chꞌobon ma chꞌobon 
ta ri yenbij, chi riyin más yisamej y que chiquiwech riyeꞌ. Riyin más yin chꞌayon 
cuma ri winek que chiquiwech riyeꞌ, ruma hasta ma noka ta chic chinucꞌuꞌx 
janipeꞌ mul yin chꞌayon. Riyin xiyaꞌox (xyaꞌ) pa cárcel más que chiquiwech 
riyeꞌ. Riyin can qꞌuiy cꞌa chukaꞌ mul yin aponak chuwech ri camic. z 24 Ri wech 
israelitas wuꞌoꞌ cꞌa mul yin quichꞌayon tzan tzꞌum, can treinta y nueve a jichꞌ cꞌa 
quiyaꞌon chuwe chi jojun bey. 25 Oxmul yin chꞌayon riqꞌui xcꞌaꞌy. b Jun bey xicꞌak 
chi abej. c Oxmul xa jubaꞌ ma yin caminek ca pa mar, ruma ri barco ri yin benak 
wi xa xuchop nibe chuxeꞌ yaꞌ. d Cꞌo jun bey xinkꞌaxaj jun kꞌij y junakꞌaꞌ cꞌa cꞌanej 
pa ruwiꞌ ri mar ruma xyojtej ri barco ri yin benak wi. 26 Qꞌuiy cꞌa rucꞌayewal ri 
ye nkꞌaxan pa tak bey chubanic ri rusamaj ri Dios. Ruma ri bey ri ye nkꞌaxan 
yecꞌo nimaꞌk tak raken yaꞌ, yecꞌo alekꞌomaꞌ, yecꞌo wech israelitas e ri yeꞌetzelan 
wuche (wixin) y queriꞌ chukaꞌ ri nicꞌaj chic winek ri xa ma ye israelitas ta, f 
nkꞌaxan rucꞌayewal pa tak tinamit, pa tak lugar ri acuchi (achique) majun winek 
yecꞌo, queriꞌ chukaꞌ ncꞌulwachin pa ruwiꞌ ri mar y pa quikꞌaꞌ ri ma ye kitzij ta 
chi ye kachꞌalal. Can qꞌuiy wi cꞌa ri nkꞌaxan. 27 Riyin sibilaj yin samajnek y qꞌuiy 
tijoj pokonal nkꞌaxan: Nkꞌaxan cosic, ncochꞌon waran, nkꞌaxan wayjal, nkꞌaxan 
chakiꞌj chiꞌ, ncochꞌon tef, xeqꞌuis ka ri nutziak g chuwij y majun ncꞌom wi, y chukaꞌ 
can qꞌuiy mul ma yiwaꞌ ta riche (rixin) chi queriꞌ cꞌo cꞌa más samaj nben.

28  Y ma xu (xe) ta wi cꞌa riꞌ ri numol riꞌ chuwij, xa can cꞌo chic nicꞌaj. 
Can kꞌij kꞌij nnaꞌ ri ralal ri samaj ruma sibilaj yenatej chuwe quinojel 
ri iglesias. 29 Wi cꞌo jun kachꞌalal ri majun ruchukꞌaꞌ h y nunaꞌ chi yawaꞌ, 
riyin chukaꞌ can queriꞌ nnaꞌ. Wi cꞌo jun kachꞌalal nitzak ca ruma jun chic, 
riyin can nnaꞌ kꞌaxon pa wánima ruma ri xban chare.

30 Ronojel ri xa cꞌa xinbij ka nucꞌut chi riyin xa yin winek y xa majun 
wuchukꞌaꞌ. i Y yariꞌ ri nbij xa ta cꞌo rajawaxic chi nyaꞌ nukꞌij. 31 Riyin kas kitzij 
wi ri nbij. Ri Dios ri cꞌo rukꞌij riche (rixin) xtibe kꞌij xtibe sek, j ri Rutataꞌ ri Kajaf 
Jesucristo, Riyaꞌ can retaman wi chi riyin ma ntzꞌuc ta tzij. 32 Riyin tek xicꞌojeꞌ pa 

tinamit Damasco, cꞌo ri xincꞌulwachij chiriꞌ. Ruma ri aj kꞌatbel tzij ri yaꞌon chiriꞌ 
ruma ri rey Aretas jabel xuchajij ri tinamit, xeruyaꞌ chajinel ri pa tak bey ri niban 
wi oquen chupan ri tinamit riche (rixin) chi yichapatej. k 33 Pero xicolotej el pa 
quikꞌaꞌ, ruma yecꞌo xeyaꞌo wuche (wixin) pa jun chaquech y cꞌacꞌariꞌ xinquikasaj 
el pa jun ventana ri cꞌo chuwech ri nimalaj tzꞌak ri rusutin rij ri tinamit.

Ri Pablo nutzijoj chi cꞌo jun kꞌaxon ntajin nukꞌaxaj

12  1 Y can kitzij wi chi ma rucꞌamon ta chi riyin nyaꞌ nukꞌij. Pero wacami 
riyin xaxu (xaxe wi) cꞌa nwajoꞌ ntzijoj jubaꞌ ri xucꞌut ri Ajaf chinuwech 

pa jun achiꞌel achicꞌ. Y nwajoꞌ chukaꞌ ntzijoj ri ye rukꞌalajsan chinuwech. l 2 Pa 
cajlajuj junaꞌ ca jun achi ri wetaman ruwech riyin, xucꞌuex cꞌa chilaꞌ chicaj, y 
can cꞌa pa rox caj xapon wi. Riyin wetaman cꞌa ruwech ri achi riꞌ, y wetaman chi 
runiman chic ri Cristo, m xa yacꞌa ri ma wetaman ta riyin achique rubanic xban 
chare tek xucꞌuex, wi can riqꞌui ri ruchꞌacul o xaxu (xaxe wi) ri ruꞌespíritu. Xaxu 
(xaxe wi) cꞌa ri Dios etamayon achique rubanic xban chare tek xucꞌuex chilaꞌ 
chicaj. 3 Riyin can wetaman cꞌa ruwech ri achi riꞌ, pero xaxu (xaxe wi) cꞌa ri Dios 
etamayon chi tek xucꞌuex chilaꞌ chicaj, wi can riqꞌui ri ruchꞌacul xbe o xaxu 
(xaxe wi) ri ruꞌespíritu. 4 Ri wetaman riyin xaxu (xaxe wi) cꞌa chi riyaꞌ xucꞌuex 
cꞌa chilaꞌ chupan ri lugar riche (rixin) quicoten, n ri acuchi (achique) xeracꞌaxaj 
chꞌabel ri majun winek nilo ta rubixic, chꞌabel ri ma yatel ta chare jun winek chi 
nubij. 5 Ri achi ri xucꞌuex cꞌa chilaꞌ chicaj can utz wi cꞌa chi niyaꞌox (nyaꞌ) rukꞌij. 
Yacꞌa riyin ma xtinyaꞌ ta nukꞌij. Pero xa ta rajawaxic chi nyaꞌ nukꞌij, ntzijoj ta ri ye 
ncꞌulwachin ri nucꞌut chi xa yin winek y majun wuchukꞌaꞌ. o 6 Rumariꞌ xa ta riyin 
nwajoꞌ nyaꞌ nukꞌij, p riꞌ ma yin sachnek ta riqꞌui ri nben, ruma ri nbij can kitzij wi, 
pero riyin ma nwajoꞌ ta nyaꞌ nukꞌij, ruma ma nwajoꞌ ta chi ri winek nikꞌax ruwiꞌ 
niquiyaꞌ nukꞌij, ruma ri winek ma xu (xe) ta wi ri niquitzꞌet o niquicꞌaxaj chawij ri 
niquiben, xa can nikꞌax chic jubaꞌ ruwiꞌ niquiyaꞌ akꞌij.

7 Riyin can nimaꞌk wi cꞌa ri ye rukꞌalajsan ri Dios chinuwech. Y riche (rixin) 
chi ma nnimirisaj ta wiꞌ ruma ronojel riꞌ, yaꞌon cꞌa jun kꞌaxon chare ri nuchꞌacul 
achiꞌel jun chꞌut laj qꞌuix. q Ri Dios xuyaꞌ cꞌa kꞌij chare ri Satanás r chi xuyaꞌ re 
kꞌaxomal reꞌ chuwe riche (rixin) chi ma nnimirisaj ta wiꞌ. 8 Y rumariꞌ tek riyin oxiꞌ 
yan mul s ncꞌutun utzil chare ri Ajaf Jesucristo chi trelesaj el ri kꞌaxon ri nibano 
chuwe chi ntij pokonal. 9 Pero ri Ajaf xubij t chuwe: Riyit xaxu (xaxe wi) cꞌa 
caquicot riqꞌui ri wutzil ri nuyaꞌon chawe y majun chic jun ri xticꞌatzin ta chawe. u 
Ruma tek yatajin chukꞌaxaxic jun tijoj pokonal y can nanaꞌ chi majun chic 
awuchukꞌaꞌ, yacꞌariꞌ tek xtikꞌalajin ri wuchukꞌaꞌ v riyin pan acꞌaslen, xchaꞌ chuwe. 
Rumariꞌ riyin sibilaj yiquicot tek cꞌo ri yencꞌulwachij ri xa niquicꞌut chinuwech 
chi majun wuchukꞌaꞌ, ruma can yariꞌ tek nika cꞌa pe ri ruchukꞌaꞌ ri Cristo pa 

nuwiꞌ. 10 Rumariꞌ sibilaj yiquicot tek can ruma ri Cristo cꞌo ri yencꞌulwachij ri xa 
niquicꞌut chinuwech chi majun wuchukꞌaꞌ. Yiquicot tek cꞌo niquiben ri winek 
chuwe riche (rixin) chi yinquiqꞌuixbisaj, yiquicot tek cꞌo rajawaxic chuwe y xa 
majun nipe wi, yiquicot tek yinetzelex y yiquicot chukaꞌ ri pa kꞌaxon. w Ruma 
yacꞌa tek riyin nnaꞌ chi majun chic wuchukꞌaꞌ yariꞌ tek nipe más wuchukꞌaꞌ. x

11 Riyin xinben chi achiꞌel xa majun nunaꞌoj ruma xa nuyon riyin xinyaꞌ ka 
nukꞌij. Pero xa imac riyix tek xinben queriꞌ, ruma can yix ta cꞌa riyix riꞌ ri xixyaꞌo 
nukꞌij. Ruma astapeꞌ riyin can majun oc nukꞌij, pero ma ntel ta chi tzij chi can yin 
más coꞌol que chiquiwech ri niquibij chi ye nimaꞌk tak apóstoles. y 12 Ruma ronojel 
ri samaj ri xinbanalaꞌ chicojol, reꞌ jun retal chi can yin apóstol wi. z Ruma can cꞌo 
xyatej chuwe chi xenbanalaꞌ a ri can ximey riyix tek xitzꞌet, y cꞌo chukaꞌ nimaꞌk tak 
milagros ri xenbanalaꞌ. Y riyin can xincochꞌ wi ronojel riche (rixin) chi xinben ri 
samaj chicojol. 13 ¿Achique ruma tek riyix nibij chi achiꞌel xa majun ikꞌij nbanon 
chiwe que chiquiwech ri nicꞌaj chic iglesias ri yecꞌo pa nicꞌaj chic tinamit? ¿O xa 
ruma chi majun xincꞌutuj ta b chiwe riche (rixin) chi ntzukbej wiꞌ rumariꞌ tek queriꞌ 
nibij? Wi xa rumariꞌ, ticuyuꞌ cꞌa jubaꞌ numac ruma ri nbanon chiwe.

Tek ri Pablo nubij chi nibe pa rox mul chiquitzꞌetic ri kachꞌalal aj Corinto
14 Y re wacami can nchojmirisan chic wiꞌ riche (rixin) chi yinapon chic jun bey 

iwuqꞌui. Yacꞌareꞌ ri rox mul c ri xquibe iwuqꞌui y tek xquinapon, man cꞌa tichꞌob 
ta chi cꞌo cosas nwajoꞌ chi niyaꞌ pe chuwe. Ma que ta riꞌ. Riyin ma ya ta cꞌa ri cꞌo 
iwuqꞌui ri nwajoꞌ, d riyin can yix cꞌa riyix ri yixinwajoꞌ. Y ma nwajoꞌ ta nyaꞌ jun 
ejkaꞌn chiwij, ruma re waweꞌ chuwech re ruwachꞌulef ma ye ta ri ye alcꞌualaxel 
ri yemolo beyomel riche (rixin) chi niquiyaꞌ chare ri tataꞌaj, e xa ye ri tataꞌaj ri 
yeyaꞌo chique ri calcꞌual. 15 Rumariꞌ riyin can riqꞌui cꞌa quicoten nsech ronojel ri 
cꞌo wuqꞌui iwuma riyix y hasta riyin nchapon yiqꞌuis ka chukaꞌ ruma can sibilaj 
yixinwajoꞌ riyix. Astapeꞌ riyix ma can ta yiniwajoꞌ achiꞌel ri yixinwajoꞌ riyin. f

16 Y yecꞌo cꞌa ri yebin chuwij chi riyin majun achique ta ncꞌutuj chiwe g y 
nben chi achiꞌel majun ejkaꞌn nyaꞌ chiwij, pero xa jabel yix nkꞌolon chaꞌ, can cꞌo 
nunaꞌoj chinubanic y xa yix kajnek pa nukꞌaꞌ riche (rixin) chi cꞌo puek nwelesaj 
chiwe, queriꞌ niquibij chuwij. 17 Pero riyix jabel iwetaman chi ma que ta riꞌ. ¿O 
la xixinkꞌol h cami riyin riqꞌui jun chique ri kachꞌalal ri xentek chilaꞌ iwuqꞌui? 
18 Ruma riche (rixin) chi xintek ri kachꞌalal Tito i ri chilaꞌ iwuqꞌui, nabey xincꞌutuj 
na sibilaj utzil chare, y cꞌacꞌariꞌ xbe iwuqꞌui, rachibilan el jun chic kachꞌalal. 
¿La xixrukꞌol cami ri kachꞌalal Tito? Ma que ta riꞌ. Riyaꞌ can ucꞌuan wi ruma ri 
Lokꞌolaj Espíritu, can achiꞌel ri nucꞌaslen riyin, can queriꞌ chukaꞌ ri rucꞌaslen riyaꞌ.

19 ¿Nichꞌob cami riyix chi ri chꞌabel ri yojtajin chutzꞌibaxic chiwe xa riche (rixin) 
chi nikatobej kiꞌ chiwech? Ma que ta riꞌ. Ruma can chuwech ri Dios chi riyin y 

ri ye wachibil queriꞌ nikabij chiwe ruma xa jun chic kabanon riqꞌui ri Cristo. Xa 
can riche (rixin) wi cꞌa chi yixkatoꞌ tek queriꞌ nikabij chiwe iwonojel riyix ri sibilaj 
yixkajoꞌ riche (rixin) chi can yixqꞌuiy ta cꞌa chupan ri icꞌaslen riqꞌui ri Dios. 20 Ruma 
riyin nxibij jubaꞌ wiꞌ yinapon chilaꞌ iwuqꞌui, ruma riqꞌui jubaꞌ xa ma choj ta benak 
ri icꞌaslen, j xa ma yixtajin ta chubanic achiꞌel ri nwajoꞌ riyin. Y wi ta queriꞌ ibanon 
tek yixinwil, riyin cꞌo chi xtinben ri nicꞌatzin chi nben, y xa ma ya ta chic ri 
achique iwoyoben chi nbenbanaꞌ iwuqꞌui, xa ma ya ta chic samaj riꞌ ri nbenbanaꞌ 
ca chicojol. Riyin nxibij jubaꞌ wiꞌ chi cꞌo oyowal chicojol, xa itzel ninaꞌ riyix chique 
ri nicꞌaj chic ruma ri utz yecꞌo, chukaꞌ yecꞌo ri nipe coyowal, xa ma junan ta iwech 
ibanon, cꞌo itzel tak tzij yeꞌibilaꞌ chiquij ri nicꞌaj chic, yixtzijon chiquij nicꞌaj chic 
winek, majun quikꞌij niben chique ri nicꞌaj chic kachꞌalal, y yecꞌo chukaꞌ ri xa ma 
pa rucholaj ta chic ri yixtajin, xa ya chic riꞌ ri xquenchojmirisaj. 21 Riyin nxibij 
wiꞌ yinapon chic iwuqꞌui, ruma man xa tukasaj nukꞌij ri Dios ruma chi riqꞌui jubaꞌ 
xquebenwilaꞌ chi cꞌa ye qꞌuiy na kachꞌalal ri cꞌa yecꞌo na pa mac y ma quiyaꞌon ta ca 
rubanic ri etzelal. Ri achiꞌaꞌ y ri ixokiꞌ ri xa ma quicꞌulaj ta quiꞌ cꞌa niquicanolaꞌ na 
quiꞌ riche (rixin) chi yemacun. k Can ma niquimestaj ta ca rubanic riꞌ, y ma yeqꞌuix 
ta chukaꞌ chubanic. Ronojel ri mac riꞌ can nucꞌom wi pe okꞌej l chuwe riyin.

13  1 Y yacꞌareꞌ ri rox mul m ri xquinapon chilaꞌ iwuqꞌui. Y tek yincꞌo chic chilaꞌ 
iwuqꞌui, wi xa can cꞌa yecꞌo na ri ye kajnek pa mac, xa riqꞌui ye caꞌiꞌ o ye 

oxiꞌ ri junan xtiquibij n chiquij chiquijujunal ri ye kajnek pa mac, chi can kitzij wi 
cꞌo quimac quibanon, riqꞌui riꞌ xtikachojmirisaj ronojel ri quibanon chiquijujunal. 
2 Can ma ncuy ta chic cꞌa quimac ri cꞌa yemacun na. Ruma tek xicꞌojeꞌ ri chilaꞌ 
iwuqꞌui ri pa rucamul can xinbij yan cꞌa ca chique chi wi cꞌa que na riꞌ o yetajin 
tek xquinapon chic jun bey, can man cꞌa xquecolotej ta chuwech ri rucꞌayewal ri 
xtikayaꞌ pa quiwiꞌ, p yacꞌareꞌ ri ntzꞌibaj chic el chiwe wacami, achiꞌel ta can yincꞌo 
apo iwuqꞌui. Y can chique quinojel nbij wi. 3 Riyix can irayin cꞌa chi niwetamaj, 
wi riyin can ya ri Cristo q ri nibin pe ri chꞌabel chuwe ri nbij chiwe. Wacami can 
xtitzꞌet wi cꞌa chi ri Cristo can xtucꞌut wi riꞌ chiwech riyix wuma riyin, chi Riyaꞌ 
can cꞌo wi ruchukꞌaꞌ riche (rixin) chi nuyaꞌ rucꞌayewal pa quiwiꞌ ri ye kajnek pa 
mac. 4 Ruma astapeꞌ ri Cristo xqꞌuis ruchukꞌaꞌ ri ruchꞌacul tek xcom chuwech 
ri cruz, r pero re wacami qꞌues ruma ri nimalaj ruchukꞌaꞌ ri Dios. Y quecꞌariꞌ 
kabanic riyoj, can majun wi kachukꞌaꞌ can achiꞌel xuben ri ruchꞌacul ri Cristo tek 
xcom, ruma xa jun chic kabanon riqꞌui Riyaꞌ. Pero wacami can yoj qꞌues ruma ri 
nimalaj ruchukꞌaꞌ ri Dios s y can cꞌo chic ri ruchukꞌaꞌ ri Dios kiqꞌui riche (rixin) chi 
xtikaben cꞌa achique ri rucꞌamon chi nikaben chicojol.

5 Yacꞌa re wacami can tinaꞌ cꞌa ka iwiꞌ riyix, t wi can kitzij chi cukul icꞌuꞌx riqꞌui 
ri Jesucristo. ¿O xa ma iwetaman ta chi ri Jesucristo cꞌo chic pa tak iwánima? u 
Cꞌo na cꞌa, wi kas kitzij chi iniman v chic ri Jesucristo. 6 Y riyin nwoyobej cꞌa chi 

riyix xtiwetamaj chi riyoj can yoj cꞌulun chic ruma ri Dios, y Riyaꞌ cꞌo kiqꞌui. 
7 Riyoj can nikacꞌutuj wi cꞌa chare ri Dios chi man ta jun etzelal ri niben. Riyoj 
nikacꞌutuj queriꞌ pan iwiꞌ riyix, pero ma ruma ta chi riyoj nikajoꞌ chi nikꞌalajin 
chiwech chi can yoj riche (rixin) wi ri Dios y can cꞌo ri ruchukꞌaꞌ pa kakꞌaꞌ. Ma 
que ta riꞌ. Ri nikajoꞌ riyoj ya ta chi riyix niben ri utz, astapeꞌ ma nikꞌalajin ta 
chiwech chi can yoj w riche (rixin) wi ri Dios. 8 Ruma ri uchukꞌaꞌ ri ruyaꞌon ri Dios 
chuwe riyin y chukaꞌ chique ri ye wachibil chupan ri samaj, ma riche (rixin) ta 
chi nikakꞌet ri kas kitzij, ma que ta riꞌ, xa riche (rixin) cꞌa chi nikatoꞌ ri kas kitzij. 
9 Y rumariꞌ riyoj can sibilaj yojquicot tek majun kachukꞌaꞌ y riyix xa utz benak ri 
icꞌaslen y can cꞌo iwuchukꞌaꞌ. x Y riyoj can nikacꞌutuj wi cꞌa chare ri Dios pa tak 
kaꞌoración chi nuben ta chiwe chi yix tzꞌaket ta y riqꞌui ri icꞌaslen. z 10 Rumacꞌariꞌ 
ntzꞌibaj el re wuj reꞌ chiwe, ya que ma jane yinapon ta iwuqꞌui, a riche (rixin) chi 
queriꞌ ma nicꞌatzin ta yichapon chiwe tek xquinapon iwuqꞌui, ma rajawaxic ta 
ncusaj ri kꞌatbel tzij ri ruyaꞌon ri Ajaf pa nukꞌaꞌ riche (rixin) chi yichapon chiwe. 
Ri kꞌatbel tzij riꞌ can ruyaꞌon ri Ajaf pa nukꞌaꞌ riche (rixin) chi yixintoꞌ chi yixqꞌuiy 
chupan ri icꞌaslen riqꞌui ri Dios, y ma riche (rixin) ta chi yixintzꞌilaꞌ.

Ri Pablo nuyaꞌ rutzil quiwech ri kachꞌalal y nuyaꞌ chukaꞌ rukꞌij ri Dios
11 Wachꞌalal, pa ruqꞌuisbel nwajoꞌ cꞌa nbij el chiwe chi can ticꞌojeꞌ ri 

quicoten pa tak iwánima, titijaꞌ ikꞌij chi nichojmirisaj ri icꞌaslen, titolaꞌ iwiꞌ 
y ticukubalaꞌ icꞌuꞌx chiꞌijujunal, xa jun iwech tibanaꞌ, b y man ta jun oyowal 
chicojol. Y wi queriꞌ niben, ri Dios can xticꞌojeꞌ iwuqꞌui, y xaxu (xaxe wi) cꞌa 
riqꞌui Riyaꞌ nipe wi ri ajowabel c y ri uxlanibel cꞌuꞌx. d 12  Can tiyalaꞌ cꞌa rutzil 
iwech chiꞌijujunal riqꞌui jun lokꞌolaj tzꞌuban (tzꞌuman) chiꞌij. e 13 Quinojel cꞌa 
ri lokꞌolaj tak kachꞌalal ri yecꞌo waweꞌ, niquitek cꞌa rutzil iwech riyix.

14 Wachꞌalal, ri nwajoꞌ riyin ya cꞌa chi ri rutzil ri Ajaf Jesucristo y ri ajowabel 
riche (rixin) ri Dios ri xticꞌojeꞌ ta iwuqꞌui. Y nraybej chukaꞌ chiwe chi ri Lokꞌolaj 
Espíritu cꞌo ta iwuqꞌui, y nuben ta chiwe chi junan iwech f iwonojel. Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo, yin jun ruꞌapóstol ri Jesucristo. Ma winek ta cꞌa xechaꞌo 
wuche (wixin) riche (rixin) chi queriꞌ xinoc apóstol. Ni ma winek ta 

chukaꞌ ri ye takayon pe wuche (wixin). Ri takayon pe wuche (wixin) ya ri Ajaf 

Ri wuj ri xutzꞌibaj ri 
apóstol San Pablo chique 

ri kachꞌalal ri yecꞌo pa 
ruwachꞌulef Galacia

Wuj ri xutzꞌibaj ri apóstol San Pablo chique ri quiniman chic ri Dios ri yecꞌo pa 
ruwachꞌulef Galacia. Xutek re wuj reꞌ ruma xracꞌaxaj chi yecꞌo achiꞌaꞌ ri xeꞌapon quiqꞌui 
y xquibij chique chi can rajawaxic wi chi niquiben ri achique nubij chupan ri ley riche 
(rixin) ri Moisés, y niquibij chukaꞌ chi ma tiquinimaj ta ri tijonic ri ye ruyaꞌon ca ri 
Pablo chique. Ri achiꞌaꞌ riꞌ xquibij cꞌa chi can rajawaxic wi chi niban ri circuncisión 
chique, riche (rixin) chi queriꞌ can nitzꞌaket wi ri colotajic ri nuyaꞌ ri Dios chique. Yacꞌa 
ri Pablo nubij chupan re wuj reꞌ chi ri niquicꞌut ri achiꞌaꞌ riꞌ xa ma kitzij ta. Y ri nutzijoj 
riyaꞌ can ya wi ri Dios ri xkꞌalajsan chuwech y yariꞌ ri kitzij chi nuyaꞌ colotajic chique.

Chupan ri tanaj 1 mocaj 11 y napon cꞌa pa mocaj 21 chare ri tanaj 2, ri Pablo 
nubij chique chi riyaꞌ can ya wi ri Dios ri xbin chare chi xoc apóstol y rumariꞌ 
chi can ya ri kitzij ri nutzijoj. Y nubij chukaꞌ chi ya ri Dios xbin chare chi 
nberutzijoj ri lokꞌolaj chꞌabel ri niyaꞌo colotajic chique ri ma ye israelitas ta.

Ri tanaj 3 mocaj 1 y napon cꞌa pa mocaj 31 chare ri tanaj 4, nubij chi xaxu 
(xaxe) wi ruma ri rutzil ri Dios y ruma chukaꞌ chi nikacukubaꞌ kacꞌuꞌx 
riqꞌui ri Jesús tek nikil ri colotajic.

Ri tanaj 5 mocaj 1 y napon cꞌa pa mocaj 10 chare ri tanaj 6, nubij chi ruma 
ri cꞌacꞌacꞌ cꞌaslen ri xuyaꞌ ri Dios chique, riyeꞌ ma nicꞌatzin ta chic chi cꞌa 
niban na ri circuncisión chique y ma rucꞌamon ta chukaꞌ chi cꞌa niquiben 
na ri nicꞌaj chic costumbres ri bin ca cuma ri catiꞌt quimamaꞌ. Ruma ri 
Cristo xerucol yan pe chuwech riꞌ y xuben chique chi majun chic quimac 
yetzꞌetetej ruma ri Dios. Y nubij chukaꞌ chi wi xtiquiyaꞌ kꞌij chi ya ri 
Lokꞌolaj Espíritu ri nucꞌuan ri quicꞌaslen, ri quicꞌaslen xtiwachin cꞌa jabel.

a 1 Ti. 1.1. b Hch. 2.24. c Fil. 4.21. d 1 Co. 1.3. e Mt. 20.28; Ro. 4.25; Ga. 2.20. f Ga. 
1.15; 5.8. g Hch. 15.1; 2 Co. 11.4; Tit. 1.10. h 2 Co. 11.14. i Dt. 4.2; 12.32. j 1 Ts. 2.4. 

Jesucristo y ri Dios ri Tataꞌixel; a ri Dios ri xbano chare ri Jesucristo chi xcꞌastej pe 
chiquicojol ri caminakiꞌ. b 2 Riyix kachꞌalal, ri yix riche (rixin) ri iglesias ri yecꞌo 
pa ruwachꞌulef Galacia, ticꞌuluꞌ cꞌa ri rutzil iwech ri ntek el riyin, y ri rutzil iwech 
ri niquitek el chukaꞌ ri kachꞌalal ri yecꞌo wuqꞌui. c 3 Y ya ta cꞌa ri uxlanibel cꞌuꞌx 
y ri utzil ri nuyaꞌ ri Katataꞌ Dios y ri Kajaf Jesucristo ri xticꞌojeꞌ pa tak iwánima d 
chiꞌiwonojel. 4 Ruma ri Jesucristo xuyaꞌ cꞌa riꞌ e riche (rixin) chi xcamisex ruma ri 
kamac, riche (rixin) chi queriꞌ yojrucol chuwech ri etzelal ri cꞌo waweꞌ chuwech 
re ruwachꞌulef re tiempo reꞌ. Ronojel riꞌ xuben ri Jesucristo kuma riyoj, ruma can 
queriꞌ wi xrajoꞌ ri Katataꞌ Dios chi xbanatej. 5 Rumariꞌ, ri Katataꞌ Dios can xtiyaꞌox 
(xtyaꞌ) ta cꞌa rukꞌij rucꞌojlen riche (rixin) xtibe kꞌij xtibe sek. Amén.

Xaxu (xaxe wi) jun rubanic ri lokꞌolaj chꞌabel ri niyaꞌo colotajic
6 Riyin can xinmey tek xinwacꞌaxaj chi riyix niwajoꞌ niyaꞌ yan ca ri 

Dios y chukaꞌ ri lokꞌolaj chꞌabel ri niyaꞌo colotajic. Riyix xa jun wi chic chi 
naꞌoj ri niwajoꞌ nichop el rutzekelbexic y nej yixbe wi ca chare ri Dios, ri 
Dios ri xsiqꞌuin (xoyon) iwuche (iwixin) f riche (rixin) chi xuyaꞌ ri rutzil ri 
Cristo pan iwiꞌ. 7 Yacꞌa riyin nbij chiwe chi majun chic jun lokꞌolaj chꞌabel 
ri niyaꞌo colotajic. Yecꞌo winek ri xa jun wi chic ri niquicꞌut, ri xa niquisech 
icꞌuꞌx. Ruma nicajoꞌ cꞌa niquijel rubixic ri lokꞌolaj ruchꞌabel ri Cristo g ri 
niyaꞌo colotajic. 8  Y ri lokꞌolaj chꞌabel riꞌ xa can xu (xe) wi jun rubanic. Y 
yariꞌ ri katzijon ca riyoj chiwe. Yacꞌa wi cꞌo jun ri nijalo rubixic ri lokꞌolaj 
chꞌabel ri niyaꞌo colotajic, can xtika ta cꞌa rucꞌayewal pa ruwiꞌ ruma ri 
Dios. Y riꞌ astapeꞌ ta na can yin cꞌa riyin o can jun ángel h ri petenak chilaꞌ 
chicaj. 9 Can achiꞌel cꞌa ri kabin ca chiwe, queriꞌ ncamuluj el rubixic chiwe 
wacami: Wi cꞌo jun nitzijon jun chic naꞌoj chiwe ri xa ma junan ta i riqꞌui 
ri lokꞌolaj chꞌabel ri niyaꞌo colotajic ri icꞌulun chic, ri nitzijon cꞌa ri naꞌoj riꞌ 
chiwe, can xtika ta cꞌa rucꞌayewal pa ruwiꞌ ruma ri Dios.

10 Y riqꞌui ri xinbij ka, ¿achique nibij riyix? ¿La ya cami ri nika 
chiquiwech ri winek ri ntzijoj riche (rixin) chi ncꞌul nukꞌij? Ma que ta 
riꞌ. Riyin can ya ri nika chuwech ri Dios ri ntzijoj. j Ruma xa ta ya ri nika 
chiquiwech ri winek ri nben, man ta yin rusamajel ri Cristo.

Ri Pablo nutzijoj achique rubanic tek xoc jun apóstol
11 Wachꞌalal, riyin nwajoꞌ chi riyix niwetamaj jabel chi ri lokꞌolaj 

chꞌabel ri niyaꞌo colotajic ri xintzijoj chiwe, ma runaꞌoj ta jun achi. 
12  Ruma riyin ma riqꞌui ta cꞌa jun winek xincꞌul wi pe, ni ma xitijox ta 
chukaꞌ ruma jun winek. Can ya ri Jesucristo ri xkꞌalajsan chinuwech.

13 Y riyix iwacꞌaxan ri achique chi cꞌaslen ri xincꞌuaj tek rubanon ca, tek cꞌa 
ntzekelben na ri quireligión ri wech aj Israel. Riyin can xkꞌax ruwiꞌ xinben 

k Hch. 8.3; 1 Ti. 1.13. l Fil. 3.4-6. m Jer. 1.5. n Hch. 9.15; Ga. 2.7, 8. o Mt. 13.55; Mr. 
6.3. p Hch. 15.2. 

chique ri quiniman ri Jesucristo. Ruma can riqꞌui ronojel woyowal xinchop 
quicanoxic k y xinwajoꞌ chi xeqꞌuis ta. 14 Y chupan ri quireligión ri wech aj Israel, 
yin cꞌa riyin ri más qꞌuiy xinwetamaj l que chiquiwech ri nicꞌaj chic wachibil 
ri junan xojqꞌuiy pe quiqꞌui. Ruma riyin can xinjech wánima chubanic ri 
quicostumbre ri katiꞌt kamamaꞌ. 15 Yacꞌa ri Dios, xa can cꞌa ma jane quinalex tek 
xiruchaꞌ. m Xa yacꞌa chi cꞌa ma janej ta ca tek xirusiqꞌuij (xiroyoj) ruma ri rutzil 
ránima. 16 Y can ruraybel wi cꞌa ri Dios chi xukꞌalajsaj ri Jesucristo ri Rucꞌajol 
chinuwech; riche (rixin) chi nbentzijoj ri Jesucristo chique ri nicꞌaj chic winek 
ri ma ye israelitas ta. n Y tek ri Dios rukꞌalajsan chic cꞌa ri Jesucristo chinuwech, 
ma xbenwacꞌaxaj ta rutzijol riqꞌui jun chic winek riche (rixin) chi xinwetamaj 
más chrij ri Cristo. 17 Ni ma xijoteꞌ ta anej quiqꞌui ri apóstoles ri yecꞌo pa 
tinamit Jerusalem, ri can cꞌo chic jubaꞌ kꞌij ye oconek apóstoles que chinuwech 
riyin. Yacꞌa riyin tek xinyaꞌ ca ri tinamit Damasco, xibe pa ruwachꞌulef Arabia. 
Y tek xinel cꞌa pe pan Arabia, xitzolin chic jun bey pa tinamit Damasco.

18 Y tek kꞌaxnek chic oxiꞌ junaꞌ, cꞌacꞌariꞌ tek xijoteꞌ pa tinamit Jerusalem 
riche (rixin) chi xinwetamaj ruwech ri apóstol Pedro, y xicꞌojeꞌ cꞌa pe caꞌiꞌ 
semanas riqꞌui. 19 Y chupan ri caꞌiꞌ semanas riꞌ, majun chic apóstol ri xintzꞌet 
ta ruwech, xaxu (xaxe wi) ri Jacobo ri rachꞌalal ri Ajaf Jesucristo. o 20 Y 
chuwech ri Dios nbij chiwe chi re ntzꞌibaj el, can kitzij wi. Ma ntzꞌuc ta tzij.

21 Y cꞌacꞌariꞌ xibecꞌojeꞌ cꞌa pa ruwachꞌulef Siria y pa ruwachꞌulef Cilicia. 
22 Ma can ta xicꞌojeꞌ ri pa tak tinamit riche (rixin) ri Judea, y rumariꞌ ri iglesias 
ri ye riche (rixin) ri Cristo ri yecꞌo chiriꞌ ma quetaman ta nuwech. 23 Xaxu 
(xaxe wi) cꞌa quicꞌaxan chuwij, chi riyin majun chic pokon nben chique ri 
quiniman chic ri Jesucristo, ri achiꞌel xinben tek rubanon ca. Xa can ntzijoj 
chic cꞌa chique ri winek chi tiquinimaj ri Jesucristo. Y ma nwajoꞌ ta chic chi 
yeqꞌuis ri ye nimayon riche (rixin) ri Jesucristo. 24 Y ri kachꞌalal riꞌ, can xquiyaꞌ 
cꞌa rukꞌij rucꞌojlen ri Dios ruma xquicꞌaxaj chi jalatajnek chic ri nucꞌaslen.

2  1 Tek kꞌaxnek chic cꞌa cajlajuj junaꞌ, cꞌacꞌariꞌ tek riyin xijoteꞌ chic jun bey 
ri pa tinamit Jerusalem, wachibilan el ri kachꞌalal Bernabé. p Y kacꞌuan 

cꞌa chukaꞌ el ri kachꞌalal Tito. 2 Y riyin xibe, ruma can ya ri Dios ri xkꞌalajsan 
chinuwech chi yibe. Y xaxu (xaxe wi) ri kachꞌalal ri cꞌo quikꞌij y riyin ri xkamol kiꞌ. 
Y xinbij cꞌa chique ri achique rubanic ri lokꞌolaj chꞌabel ri niyaꞌo colotajic ri ntzijoj 
chique ri winek ri ma ye israelitas ta. Queriꞌ xinben ruma nwajoꞌ chi man ta jun 
nibano chare ri samaj ri nbanon pe y ri yitajin chubanic chi xa majun nicꞌatzin 
wi. 3 Yacꞌa riyeꞌ ni xa ta xquibij chi tiban ri circuncisión chare ri kachꞌalal Tito ri 
benak wuqꞌui, astapeꞌ riyaꞌ aj Grecia y ma banon ta ri circuncisión chare. 4 Ri Tito 
can ma xban ta ri circuncisión chare, astapeꞌ ta na yecꞌo ri ma ye kitzij ta chi ye 
kachꞌalal ri xeꞌajowan chi xban ta ri circuncisión chare. Riyeꞌ quiyujun apo quiꞌ 
xaxu (xaxe wi) riche (rixin) chi niquinachaj ri achique rubanic ri kacꞌaslen riyoj 

q Ga. 3.24, 25. r Hch. 9.15; Ga. 1.16. s Ro. 1.5. t He. 13.16; 1 Jn. 3.17. u Hch. 11.29, 30; 
24.17. v 1 Ti. 5.20. 

ri yoj colotajnek chic ruma ri Cristo Jesús; wi can cꞌa nikaben na ronojel ri nubij 
chupan ri ley ri rutzꞌiban ca ri Moisés, q o xa ma nikaben ta chic. Riyeꞌ xcajoꞌ chi 
xojcꞌojeꞌ chic jun bey chuxeꞌ ri ley riche (rixin) ri Moisés. 5 Yacꞌa riyoj ni xa ta jubaꞌ 
xubij ri kánima chi xekanimaj ta; riche (rixin) chi queriꞌ ri kitzij rubaniquil ri 
lokꞌolaj chꞌabel ri niyaꞌo colotajic, ya ta riꞌ ri nicꞌojeꞌ iwuqꞌui riyix.

6 Y ri kachꞌalal ri cꞌo quikꞌij y cꞌo chukaꞌ qꞌuiy quetaman, majun chic cꞌa 
rubaniquil ri ruchꞌabel ri Dios ri xquicꞌut ta pe chinuwech. Y riyin, ma ya 
ta cꞌa wi cꞌo quikꞌij o majun quikꞌij ri xintzuꞌ. Ruma chuwech ri Dios xa yoj 
junan konojel. 7 Pa ruqꞌuexel cꞌa chi ri kachꞌalal xinquitijoj ta pe más chrij ri 
ruchꞌabel ri Dios, xa yariꞌ tek xquitzꞌet chi can chuwe wi riyin chilaben wi 
riche (rixin) chi ntzijoj ri lokꞌolaj chꞌabel ri niyaꞌo colotajic chique ri winek 
ri ma ye israelitas ta r ri ma banon ta ri circuncisión chique. Can achiꞌel tek 
xchilabex chare ri Pedro chi tutzijoj ri lokꞌolaj chꞌabel ri niyaꞌo colotajic 
chique ri kech aj Israel ri banon ri circuncisión chique. 8 Y can ya ri Dios ri 
nitoꞌo riche (rixin) ri Pedro chupan ri samaj ri can nuben wi jun apóstol, ri 
chiquicojol ri kech aj Israel ri banon ri circuncisión chique. Y queriꞌ chukaꞌ 
riyin, can ya Dios riꞌ ri nitoꞌo wuche (wixin), riche (rixin) chi yisamej 
chiquicojol ri winek ri ma ye israelitas ta ri ma banon ta ri circuncisión chique.

9 Y tek ri Jacobo, ri Pedro y ri Juan, ri can ye principaliꞌ chiquicojol ri kachꞌalal, 
xquinabej ri rutzil ri Dios ri yatajnek chuwe s riche (rixin) chi nben ri rusamaj ri 
Dios, riyeꞌ xquichop cꞌa kakꞌaꞌ riche (rixin) chi queriꞌ nikꞌalajin chi can kachibil 
kiꞌ chupan ri samaj. Xaxu (xaxe wi) cꞌa chi riyoj yojbesamej chiquicojol ri winek 
ri ma ye israelitas ta, y riyeꞌ yebesamej chiquicojol ri kech aj Israel ri banon ri 
circuncisión chique. 10 Xaxu (xaxe wi) cꞌa xquichilabej chake chi can queꞌoka cꞌa 
chikacꞌuꞌx chi yekatoꞌ t ri pobres. Y can yacꞌariꞌ ri ntijon pe nukꞌij chi nben. u

Tek ri Pablo xchapon chare ri Pedro pa tinamit Antioquía
11 Yacꞌa tek ri Pedro xbecꞌojeꞌ cꞌa ri pa tinamit Antioquía, xichapon chare, 

ruma ma choj ta ri ntajin chubanic chiriꞌ. 12 Ruma pa nabey mul, can niwaꞌ wi 
quiqꞌui ri kachꞌalal ri ma ye israelitas ta. Yacꞌa tek yecꞌo achiꞌaꞌ ri ye rachibil 
ri Jacobo xeꞌapon riqꞌui, yacꞌariꞌ tek ri Pedro ma xbewaꞌ ta chic quiqꞌui ri 
kachꞌalal ri ma ye israelitas ta, ruma xuxibij riꞌ chiquiwech ri achiꞌaꞌ ri xeꞌapon 
riqꞌui; ruma ye riyeꞌ ri yebin chi cꞌo chi tiban ri circuncisión chique ri kachꞌalal 
ri ma ye israelitas ta. 13 Y ri kachꞌalal ri can ye israelitas wi y chiriꞌ pan 
Antioquía yecꞌo wi, junan xquiben riqꞌui ri Pedro. Ma xeꞌapon ta chic quiqꞌui ri 
kachꞌalal ri ma ye israelitas ta. Can xkꞌalajin cꞌa chi xa caꞌiꞌ quipalej, ruma pa 
nabey mul xa can yeꞌapon wi. Y hasta ri Bernabé xuben achiꞌel ri xquiben riyeꞌ. 
14 Y tek xintzꞌet chi ma niquiben ta achiꞌel ri kas nubij chupan ri lokꞌolaj chꞌabel 
ri niyaꞌo colotajic, chiquiwech cꞌa quinojel xinbij chare v ri Pedro: Riyit can yit 

israelita, pero ma yatajin ta chubanic ri quicostumbre ri israelitas, xa acꞌuan 
jun cꞌaslen achiꞌel quicꞌaslen ri ma ye israelitas ta. Wi xa queriꞌ yatajin chubanic, 
¿achique cꞌa ruma tek wacami naben chique ri ma ye israelitas ta chi niquiben 
ri quicostumbre ri israelitas? 15 Riyit y riyin can yoj israelitas pa kalaxic, ma 
yoj aj maquiꞌ ta achiꞌel ri winek ri ma ye israelitas ta. 16 Pero ketaman chi can 
majun winek ri nitzꞌetetej ruma ri Dios chi majun rumac xaxu (xaxe wi) riqꞌui 
chi nuben ri nubij ri ley riche (rixin) ri Moisés. Xa can rajawaxic chi nikanimaj 
ri Jesucristo riche (rixin) chi queriꞌ yojtzꞌetetej ruma ri Dios chi majun kamac. w 
Rumariꞌ tek ma xu (xe) ta wi ri ma ye israelitas ta ri ye nimayon ri Jesucristo, 
xa can queriꞌ chukaꞌ riyoj israelitas, kaniman ri Jesucristo riche (rixin) chi 
yojtzꞌetetej ruma ri Dios chi majun kamac. Ma ya ta cꞌa chi nikaben ri nubij 
chupan ri ley x ri nibano chake chi yojtzꞌetetej ruma ri Dios chi majun kamac. y

17 Riyoj ri xkanimaj ri Cristo ruma nikajoꞌ chi yojtzꞌetetej ruma ri Dios chi 
majun kamac, z wi xa cꞌa nikaben na ri mac, ¿la ya cami ri Cristo xbano ka aj 
maquiꞌ chake? Ma que ta riꞌ. 18 Y wi xa nbenchapaꞌ chic pe ruyaꞌic rukꞌij ri xa 
nyaꞌon chic ca, can nikꞌalajin chi xa mac ri xinben. 19 Ruma riyin chare ri ley 
xicom yan, rumariꞌ ri ley ma nicꞌatzin ta chic chi nben. a Wacami ri nicꞌatzin 
chi nben ya ri nrajoꞌ ri Dios. b 20 Y tek ri Cristo xcamisex chuwech ri cruz, 
riyin achiꞌel xa ta can xicom chuwech ri cruz riqꞌui Riyaꞌ. c Y ma yin ta chic 
rajaf re nucꞌaslen re cꞌo wacami, xa can ya chic ri Cristo ri cꞌo pa wánima ri 
oconek rajaf re nucꞌaslen. Y janipeꞌ cꞌa ri xquicꞌaseꞌ el chuwech re ruwachꞌulef, 
can xtincukubaꞌ nucꞌuꞌx riqꞌui ri Cristo ri Rucꞌajol ri Dios ri xajowan wuche 
(wixin), y xuyaꞌ chukaꞌ riꞌ riche (rixin) chi xcamisex wuma. 21 Riyin ma 
nwetzelaj ta ri rutzil ránima ri Dios chi xutek pe ri Cristo riche (rixin) chi 
xcom kuma. Ruma xa ta riqꞌui chi nikaben ri nubij ri ley tek majun kamac 
yojtzꞌetetej ruma ri Dios, d ri Cristo man ta cꞌa jun xcꞌatzin wi chi xcom.

Can nacꞌul wi ri Espíritu pan awánima wi 
nacukubaꞌ acꞌuꞌx riqꞌui ri Jesucristo

3  1 Wachꞌalal aj Galacia, ¿achique cꞌa ruma ma yixchꞌobon ta jabel? ¿Y achique 
cꞌa xixkꞌolo rumariꞌ tek ma ninimaj ta ri kas kitzij? e Tek xa can kꞌalajsan chic 

jabel chiwech ri achique rubanic xban chare ri Jesucristo tek xcom chuwech ri 
cruz kuma. 2 Y riyin ncꞌutuj chiwe: ¿La ya cami ri nubij ri ley riche (rixin) ri Moisés 
ri xinimaj riche (rixin) chi xicꞌul ri Lokꞌolaj Espíritu f pa tak iwánima? Ma que ta riꞌ. 
Xa can ruma chi xinimaj ri Jesucristo ri xkatzijoj chiwe. 3 ¿La can ma nichꞌob ta 
cami jubaꞌ? Ruma tek xinimaj ri Jesucristo, riyix xiyaꞌ kꞌij chare ri Lokꞌolaj Espíritu 
chi ya Riyaꞌ ri nucꞌuan iwuche (iwixin). Yacꞌa re wacami xa iyon chic riyix niwajoꞌ 
nitij ikꞌij. 4 Y qꞌuiy chukaꞌ tijoj pokonal ikꞌaxan pe ruma chi iniman ri Jesucristo. 
¿Can majun cami xcꞌatzin wi ri tijoj pokonal riꞌ? Riyin nrayij chi man ta queriꞌ. 5 Ri 

g Gn. 15.6; Ro. 4.3, 9, 21, 22; Stg. 2.23. h Ro. 4.11. i Gn. 12.3. j Dt. 27.26; Jer. 11.3. 
k Hab. 2.4; He. 10.38. l Lv. 18.5. m Dt. 21.23. n Ro. 4.9-11. 

Dios nuyalaꞌ ri Lokꞌolaj Espíritu chiwe y nubanalaꞌ milagros chicojol. ¿La nuben 
cami queriꞌ ruma chi xinimaj ri nubij ri ley riche (rixin) ri Moisés? Ma que ta riꞌ. Xa 
can ruma chi xinimaj ri Jesucristo ri xkatzijoj chiwe.

Ri Pablo nutzijoj ri trato ri xuben ri Dios riqꞌui ri Abraham
6 Y can achiꞌel xuben ri Abraham, chi riyaꞌ can xunimaj wi ri xbix chare 

ruma ri Dios, y rumariꞌ xtzꞌetetej ruma ri Dios chi majun rumac, g 7 queriꞌ 
chukaꞌ tiwetamaj chi quinojel ri yeniman riche (rixin) ri Dios, achiꞌel xuben 
ri Abraham, can yeꞌoc achiꞌel ye ralcꞌual h ri Abraham. 8 Y chupan ri ruchꞌabel 
ri Dios ri tzꞌibatal ojer ca, nikꞌalajin cꞌa chi can nberilaꞌ na kꞌij tek ri Dios 
can xtuben wi cꞌa chique ri winek ri ma ye israelitas ta chi majun quimac 
xquetzꞌetetej ruma Riyaꞌ, ruma can niquinimaj. Queriꞌ nikꞌalajin chupan ri 
lokꞌolaj chꞌabel ri xbix chare ri Abraham tek ri Dios xubij: Awuma cꞌa riyit tek 
quinojel ri winek riche (rixin) ri ruwachꞌulef can xtiquicꞌul wi bendición, i xchaꞌ 
ri Dios chare ri Abraham. 9 Rumacꞌariꞌ tek nikabij chi achiꞌel xuben ri Abraham 
chi can xucꞌul ri bendición ruma can xucukubaꞌ rucꞌuꞌx riqꞌui ri Dios, can queriꞌ 
chukaꞌ quinojel ri yeniman riche (rixin) ri Dios, can niquicꞌul chukaꞌ bendición.

10 Yecꞌa ri winek ri nicajoꞌ chi niquicol quiꞌ ruma ri ley, y xa ma yecowin ta 
niquiben ronojel ri nubij chupan ri ley riꞌ, xa can xtika wi cꞌa rucꞌayewal pa quiwiꞌ. 
Achiꞌel ri nubij chupan ri ruchꞌabel ri Dios ri tzꞌibatal ca: Ri winek ri ma nuben ta 
cꞌa ronojel ri nubij chupan ri wuj riche (rixin) ri ruley ri Moisés, nika rucꞌayewal 
pa ruwiꞌ. j Quecꞌariꞌ nubij chupan ri tzꞌibatal ca. 11 Ri ruchꞌabel ri Dios jabel 
nukꞌalajsaj chkawech chi majun winek ruma chi xuben ri nubij ri ley, ruma ta riꞌ 
xtitzꞌetetej ruma ri Dios chi majun rumac, ma que ta riꞌ. Ruma chupan ri ruchꞌabel 
ri Dios ri tzꞌibatal ca, nubij: Ri winek ri rucukuban rucꞌuꞌx riqꞌui ri Dios, k nitzꞌetetej 
ruma ri Dios chi majun rumac y nril ri kitzij cꞌaslen. Queriꞌ nubij ri tzꞌibatal ca. 
12 Ri rucꞌuaxic ri ley, man achiꞌel ta nacukubaꞌ acꞌuꞌx riqꞌui ri Dios. Ma que ta riꞌ. 
Xa can cꞌo wi chi naben na ronojel ri nubij chupan. Y rumariꞌ tek ri ley nubij: Ri 
nibano ronojel ri nubij chupan re ley reꞌ, can xtril wi ri rucꞌaslen l riqꞌui ri Dios.

13 Y kas kitzij wi chi ri ma nicowin ta nuben ronojel ri nubij chupan ri ley, 
nika ri rucꞌayewal pa ruwiꞌ. Yacꞌa ri Cristo xojrucol chuwech ri rucꞌayewal 
riꞌ, tek xcom chuwech ri cruz; ruma pa ruwiꞌ Riyaꞌ xka wi ri rucꞌayewal ri xa 
pa kawiꞌ ta riyoj rucꞌamon chi xka ta wi. Can kꞌalaj wi chi xka rucꞌayewal pa 
ruwiꞌ Riyaꞌ, ruma ri ruchꞌabel ri Dios ri tzꞌibatal ca, nubij: Xabachique cꞌa ri 
nitzekebex chuwech jun crusin cheꞌ, nikꞌalajin cꞌa chi kajnek rucꞌayewal pa 
ruwiꞌ. m Queriꞌ nubij chupan ri tzꞌibatal ca. 14 Yacꞌa ri Cristo Jesús kuma konojel 
riyoj winek tek xcom, riche (rixin) chi queriꞌ ri winek ri ma ye israelitas ta n 
niquicꞌul chukaꞌ ri bendición ri xubij ri Dios ojer ca chare ri Abraham. Y ri 

o Hch. 2.33. p Ex. 12.40, 41. q Ro. 4.14. r Ro. 3.20. s Hch. 7.53; He. 2.2. t Sal. 14.1-3; 

Jesucristo xcom chukaꞌ riche (rixin) chi queriꞌ konojel ri yojniman riche (rixin), 
xticꞌojeꞌ ri Lokꞌolaj Espíritu kiqꞌui; ruma can queriꞌ chukaꞌ rubin ca ri Dios. o

15 Wachꞌalal, astapeꞌ xa jun cꞌambel tzij riche (rixin) re ruwachꞌulef re xtinbij 
chiwe, tiwacꞌaxaj na peꞌ: Tek cꞌo jun winek ri xuben jun trato riqꞌui jun chic winek, 
y tek quichojmirisan chic ri trato riꞌ, majun chic cꞌa nicowin niyojo. Ni majun cꞌa 
chukaꞌ ri nicowin nuyaꞌ ta chic más ruwiꞌ. 16 Y tek ri Dios xuben ri trato riqꞌui ri 
Abraham ojer ca, xutzuj (xusuj) cꞌa ri utzil chare ri Abraham y chare ri riy rumam 
ri xticꞌojeꞌ. Ri Dios ma xchꞌo ta cꞌa chiquij quinojel ri ye riy rumam ri Abraham 
ri xquecꞌojeꞌ. Ma que ta riꞌ. Xaxu (xaxe wi) chrij jun ri xchꞌo wi. Y ri jun riꞌ, ya ri 
Cristo. 17 Y nwajoꞌ nchojmirisaj chiwech ri rubanic ronojel reꞌ. Pa nabey mul ri Dios 
rubanon jun trato riqꞌui ri Abraham. Y tek kꞌaxnek chic cajiꞌ ciento riqꞌui juwinek 
lajuj junaꞌ p ri ruchojmirisan wi ca ri trato riqꞌui ri Abraham, yariꞌ tek ri Dios xuyaꞌ ri 
ley chare ri Moisés. Y ri ley riꞌ ma xuyoj ta ri trato ri rubanon pa nabey mul ni ma 
xuben ta chukaꞌ chi ri Dios man ta chic xuyaꞌ ri rutzil ri rutzujun (rusujun) ca chare 
ri Abraham. Y ri utzil riꞌ ya chi nipe ri Cristo. 18 Xa ta jun winek ruma chi nuben ri 
nubij ri ley riche (rixin) ri Moisés tek nucꞌul ri herencia ri nuyaꞌ ri Dios, wi ta queriꞌ, 
man ta jun rejkalen ri xutzuj (xusuj) ri Dios. q Pero ma que ta riꞌ. Ri Dios can xuyaꞌ 
wi ri herencia chare ri Abraham ruma chi can queriꞌ rutzujun (rusujun) chare.

Ri nicꞌatzin wi ri ley
19 ¿Y achique cami nicꞌatzin wi ri ley riche (rixin) ri Moisés? Ri Dios 

xuyaꞌ ri ley riꞌ xaxu (xaxe wi) riche (rixin) chi nukꞌalajsaj janipeꞌ chi mac r 
niquiben ri winek y xaxu (xaxe wi) xucusex tek cꞌa oyoben na ri Cristo ri 
riy rumam ri Abraham, ri tzujun (sujun) chare ri Abraham ruma rutzil ri 
Dios. Y tek ri Dios xuyaꞌ ri ley, xerucusaj kꞌaxey tak tzij. Nabey mul, xuyaꞌ 
chique ángeles, y ri ángeles riꞌ s xquiyaꞌ chare ri Moisés. Y pa ruqꞌuisbel, ri 
Moisés xuyaꞌ chique ri winek. 20 Y tek cꞌo jun nikꞌaxan tzij, can nikꞌalajin 
wi chi yecꞌo nikꞌaxex quitzij. Yacꞌa ri Dios tek xutzuj (xusuj) ri utzil chare 
ri Abraham ma xcꞌatzin ta chi cꞌo ta na jun xucusaj ri xkꞌaxan rutzij.

21 Ri ley ri xuyaꞌ ri Dios chare ri Moisés, ¿la riche (rixin) cami chi xuyoj 
ri rutzujun (rusujun) ca ri Dios? Ma que ta riꞌ. Y wi ta ri ley xcowin ta chi 
xuyaꞌ cꞌaslen, ya ta ri ley riꞌ ri nibano chake chi yojtzꞌetetej ruma ri Dios chi 
majun kamac. 22  Yacꞌa ri ruchꞌabel ri Dios ri tzꞌibatal ca nubij chi can konojel 
riyoj winek can yoj aj maquiꞌ wi; t y queriꞌ nubij riche (rixin) chi quinojel 
ri ye nimayon riche (rixin) ri Jesucristo, niyaꞌox (nyaꞌ) chique ri rutzujun 
(rusujun) ca ri Dios ruma chi can niquicukubaꞌ quicꞌuꞌx riqꞌui ri Jesucristo.

23 Y tek cꞌa ma jane tipe ri Jesucristo, can achiꞌel xa ta can pa jun cárcel 
xojtzꞌapeꞌ wi; ruma xojcꞌojeꞌ pa rukꞌaꞌ ri ley riche (rixin) ri Moisés. Y chiriꞌ xojtzꞌapeꞌ 
wi, koyoben riche (rixin) chi nbekꞌalajin pe ri cꞌo chi nikanimaj. 24 Ri ley yacꞌariꞌ ri 

u Jn. 1.12. v Ro. 6.3. w Jn. 10.16. x Jn. 17.21. y Ef. 3.6. z Gn. 3.15. a Mt. 5.17. b Ga. 
3.13. c Ro. 8.15, 16. d Ro. 8.17. e Ro. 1.25. f 1 Co. 8.3. 

xyukꞌun kiche (kixin), achiꞌel jun yukꞌuy acꞌal y xojrucꞌuaj cꞌa riqꞌui ri Cristo riche 
(rixin) chi xkanimaj; riche (rixin) chi queriꞌ yojtzꞌetetej ruma ri Dios chi majun 
kamac. 25 Yacꞌa re wacami ma ya ta chic ri ley riche (rixin) ri Moisés ri niyukꞌun 
kiche (kixin). Ruma wacami xpe yan ri Jesucristo, y ya Riyaꞌ ri nikanimaj.

26  Y chiꞌiwonojel riyix ri iniman chic ri Jesucristo, yix ralcꞌual chic cꞌa 
ri Dios. u 27 Chiꞌiwonojel ri can yix banon bautizar pa rubiꞌ ri Cristo, xa 
jun chic ibanon riqꞌui Riyaꞌ. v Can nikꞌalajin wi cꞌa chi ri Cristo cꞌo pa tak 
icꞌaslen; xuben chiwe chi achiꞌel xuyaꞌ jun itziak ri sibilaj jabel. 28  Can 
chiꞌiwonojel xa junan chic cꞌa iwech chi israelitas, o ma israelitas ta, w wi 
ximil pa samaj, o ma ximil ta pa samaj, wi achi o ixok. Junan cꞌa iwech 
iwonojel, x ruma xa jun chic ibanon riqꞌui ri Cristo Jesús. 29 Y ruma chi yix 
riche (rixin) chic ri Cristo, xixoc riy rumam ri Abraham. Y xtoc cꞌa chukaꞌ 
iwuche (iwixin) ri utzil ri xutzuj (xusuj) y ri Dios chare ri Abraham ojer ca.

4  1 Y nbij chukaꞌ chiwe: Jun alcꞌualaxel tek xa cꞌa coꞌol na, ma jane nijach 
ta ri herencia chare, xa junan cꞌa riqꞌui jun mozo, astapeꞌ ri acꞌal riꞌ ya 

riyaꞌ ri rajaf ca ronojel. 2 Ri acꞌal cꞌa riꞌ ye canon chajiy riche (rixin) y canon 
chukaꞌ ri nichajin riche (rixin) ri ruherencia. Y ri acꞌal cꞌo chi nicꞌojeꞌ na chuxeꞌ 
quitzij ri winek riꞌ, cꞌa ya tek napon na ri kꞌij ri bin ca ruma ri rutataꞌ. 3 Y 
quecꞌariꞌ kabanon riyoj tek rubanon ca, yoj achiꞌel cꞌa ri acꞌal ri ma jane nucꞌul 
ta ri herencia. Xojcꞌojeꞌ chuxeꞌ ri costumbres riche (rixin) re ruwachꞌulef ri xa 
ma niquicꞌom ta pe colotajic. 4 Y tek xapon cꞌa ri tiempo ri chaꞌon ruma ri Dios, 
ri Dios xutek cꞌa pe ri Rucꞌajol. Y xoꞌalex ka riqꞌui jun ixok. z Y ruma chkacojol 
riyoj israelitas xalex wi ri Rucꞌajol ri Dios, xcꞌojeꞌ cꞌa chuxeꞌ ri ley riche (rixin) 
ri Moisés. a 5 Y Riyaꞌ xpe riche (rixin) chi yojrucol b riyoj ri yojcꞌo chuxeꞌ ri ley, 
riche (rixin) chi queriꞌ nuben chake chi yoj-oc ralcꞌual ri Dios.

6 Y ruma ri yoj ralcꞌual chic ri Dios, ri Dios xutek cꞌa pe ri Lokꞌolaj Espíritu 
riche (rixin) ri Rucꞌajol pa tak kánima. Y ri Lokꞌolaj Espíritu ri cꞌo pa tak 
kánima, Nataꞌ, nichaꞌ cꞌa chare ri Dios. c 7 Riqꞌui cꞌa riꞌ nikꞌalajin chi ma yoj 
ximil ta chic pa rukꞌaꞌ ri ley riche (rixin) ri Moisés, xa can yoj ralcꞌual chic ri 
Dios. Y ruma chi can yoj ralcꞌual chic ri Dios, d can ntoc chukaꞌ kiche (kixin) 
ri herencia ri nuyaꞌ Riyaꞌ chake riyoj ri kaniman ri Cristo.

Ri Pablo nubij chique ri kachꞌalal aj Galacia chi ma quetzolin 
ta chic chuxeꞌ ri costumbres riche (rixin) re ruwachꞌulef

8 Y tek rubanon ca, tek cꞌa ma jane tiwetamaj ruwech ri Dios, riyix xiyaꞌ quikꞌij e 
nicꞌaj chic dioses ri xa ma kitzij ta chi ye dios. 9 Yacꞌa re wacami, can iwetaman 
chic ruwech ri Dios. O más utz nikabij chi ri Dios retaman chic iwech riyix. f 
¿Achique cꞌa ruma tek riyix niwajoꞌ yixtzolin chic jun bey chuxeꞌ ri costumbres 
riche (rixin) re ruwachꞌulef ri xa majun quejkalen y ma niquicꞌom ta pe colotajic 

chiwe? 10 Riyix xa cꞌo kꞌij ri yeꞌichajij, y chukaꞌ yeꞌichajij icꞌ, junaꞌ y nicꞌaj chic 
nimakꞌij g ri xa quiche (quixin) ri israelitas. 11 Y riqꞌui ri queriꞌ yixtajin chubanic, 
riyin nxibij wiꞌ chi riqꞌui jubaꞌ ri samaj ri xinben iwuqꞌui, xa majun xcꞌatzin wi.

12  Rumacꞌariꞌ wachꞌalal, ncꞌutuj cꞌa jun utzil chiwe chi tibanaꞌ achiꞌel 
xinben riyin, ruma riyin xinben chukaꞌ achiꞌel niben riyix. Tek xicꞌojeꞌ 
iwuqꞌui, riyix majun pokon xiben chuwe. 13 Y riyix jabel cꞌa iwetaman, chi 
pa nabey mul xa ruma jun nuyabil tek xicꞌojeꞌ iwuqꞌui y xintzijoj ri lokꞌolaj 
chꞌabel ri niyaꞌo colotajic chiwe. 14 Y sibilaj qꞌuiy ri tijoj pokonal ri xinkꞌaxaj 
ruma ri yabil. Pero ma riqꞌui ta chi yin yawaꞌ, riyix ma itzel ta xinitzꞌet, ni 
ma xiniwetzelaj ta. Xa can jabel nucꞌulic xiben. Achiꞌel xa ta jun ángel riche 
(rixin) ri Dios, o achiꞌel xa ta can yin cꞌa riyin ri Cristo Jesús ri xiben chuwe 
tek xinicꞌul. h 15 Y chiriꞌ sibilaj xquicot ri iwánima wuma riyin. Can xkꞌalajin 
cꞌa chi sibilaj xiniwajoꞌ. Y riyin wetaman chi wi xa ta can cꞌo xcꞌatzin wi 
riche (rixin) chi xiwelesaj ta ri runakꞌ tak iwech, riche (rixin) chi xiyaꞌ ta 
chuwe riyin, riyix can ta xiben. ¿Y acuchi (achique) cꞌa xbe wi ri quicoten riꞌ 
ri xcꞌojeꞌ iwuqꞌui pa nabey mul? 16 ¿La nichꞌob cami riyix chi riyin itzel nnaꞌ 
chiwe xa ruma chi xinbij ri kitzij chiwe? Ma que ta riꞌ.

17 Y yecꞌo cꞌa caꞌiꞌ oxiꞌ achiꞌaꞌ chicojol ri can niquitij quikꞌij riche (rixin) chi 
niquiben utzil chiwe, pero xa ma riche (rixin) ta chi cꞌo utz nucꞌom pe chiwe. 
Ruma riyeꞌ xa nicajoꞌ chi yixquelesaj el kiqꞌui riyoj, riche (rixin) chi xaxu (xaxe) 
wi riyeꞌ ri nicajoꞌ chi yeꞌitzekelbej. 18 Yacꞌa riyin can ronojel tiempo ntij nukꞌij chi 
nben utzil chiwe y can riqꞌui ronojel wánima nben ri utzil riꞌ ruma nwajoꞌ chi 
utz ta yixcꞌojeꞌ, y ma xu (xe) ta wi tek yincꞌo apo riyin iwuqꞌui. 19 Riyix ri can 
yix achiꞌel tak walcꞌual i nbanon chiwe, sibilaj cꞌa kꞌaxon ri niyaꞌ chic jun bey pa 
wánima, ruma ma jane ticukeꞌ icꞌuꞌx riqꞌui ri Cristo. Y ri nimalaj kꞌaxon ri niyaꞌ 
pa wánima, xa can achiꞌel ri kꞌaxon ri nukꞌaxaj jun ixok tek nralaj jun acꞌal. Y 
re kꞌaxon re nnaꞌ wacami iwuma riyix, xtiqꞌuis el, cꞌa ya tek xticukeꞌ icꞌuꞌx riyix 
riqꞌui ri Cristo. 20 Y riyin sibilaj cꞌa nwajoꞌ chi yincꞌo ta apo iwuqꞌui re wacami; 
riche (rixin) chi queriꞌ yichꞌo ta iwuqꞌui, y man ta xaxu (xaxe wi) ntzꞌibaj el reꞌ 
chiwe. Can ma nichꞌobotej ta cꞌa chinuwech achique ri utz chi nben iwuqꞌui.

Ri cꞌambel naꞌoj chiquij ri caꞌiꞌ ixokiꞌ, jun Agar rubiꞌ y Sara rubiꞌ ri jun chic
21 Riyix ri can niwajoꞌ yixcꞌojeꞌ chuxeꞌ ri ley riche (rixin) ri Moisés, tibij na cꞌa 

chuwe: ¿La ma kꞌaxnek ta cꞌa chiwech ri nubij ri ley riꞌ? 22 Ruma ri Moisés rutzꞌiban 
ca chi ri Abraham xecꞌojeꞌ ye caꞌiꞌ rucꞌajol. Jun rucꞌajol xalex riqꞌui ri raj icꞌ j ri 
rulokꞌon, ri can ximil wi pa samaj riqꞌui. Y ri jun chic rucꞌajol, xalex riqꞌui ri kas 
rixjayil wi. k 23 Ri rucꞌajol ri Abraham ri xalex riqꞌui ri raj icꞌ, xalex achiꞌel yeꞌalex 
xabachique acꞌalaꞌ. Yacꞌa ri jun chic rucꞌajol ri Abraham ri xalex riqꞌui ri kas kitzij 
chi rixjayil, xalex ruma can ya ri Dios ri tzujuyun (sujuyun) pe chare. l 24 Re tzij reꞌ 

jun cꞌambel naꞌoj. Ruma re caꞌiꞌ ixokiꞌ reꞌ, ruqꞌuexewach ri caꞌiꞌ tratos ri xuben ri 
Dios quiqꞌui ri winek. Ruma ri Agar ri raj icꞌ ri Abraham, ruqꞌuexewach ri jun trato 
ri xban acuchi (achique) cꞌo wi ri nimalaj juyuꞌ Sinaí, ruma quinojel cꞌa ri yeꞌoc 
chupan ri trato riꞌ, xa yeximeꞌ chuxeꞌ rutzij ri ley riche (rixin) ri Moisés. 25 Ri ixok 
Agar, can ruqꞌuexewach wi cꞌa ri trato ri xban acuchi (achique) cꞌo wi ri juyuꞌ Sinaí, 
ri cꞌo pan Arabia. Ri Agar can ximil wi pa samaj. Y reꞌ junan riqꞌui ri ye wech aj 
Israel ri yecꞌo pa Jerusalem wacami, can ye ximil chuxeꞌ rutzij ri ley riche (rixin) ri 
Moisés. Xa can ye achiꞌel ri ixok aj icꞌ ri Agar rubiꞌ. 26 Yacꞌa riyoj ri yoj ral ri jun chic 
tinamit Jerusalem riche (rixin) chicaj, m ma que ta riꞌ kabanon ruma yoj totajnek 
chic chuxeꞌ rutzij ri ley. 27 Y ri ruchꞌabel ri Dios ri tzꞌibatal ca nubij:

Riyit ri ma yit alanel ta, ma cabison ta ruma majun awal.
Xa can sibilaj cꞌa caquicot, astapeꞌ majun bey alaxnek ta jun awal.
Y astapeꞌ riyit xamalix ca ruma ri awachijil, riyin xtinben cꞌa chawe 

chi más ye qꞌuiy awal riyit ri xquecꞌojeꞌ,
que chuwech ri ixok ri can cꞌo wi ri rachijil. n

Queriꞌ ri tzꞌibatal ca.
28 Rumacꞌariꞌ wachꞌalal, ri Dios can riqꞌui cꞌa ri rutzil xutzuj (xusuj) chake chi 
yoj-oc ralcꞌual. Achiꞌel ri Isaac. Ruma ri Isaac yariꞌ ri tzujun (sujun) pe chare 
ri Abraham ruma ri rutzil ri Dios. 29 Ri ral ri Agar ma tzujun (sujun) ta pe 
ruma ri Dios. Xa xalex achiꞌel yeꞌalex xabachique acꞌalaꞌ. Y ri ral ri aj icꞌ riꞌ itzel 
xunaꞌ chare ri Isaac. o Y can queriꞌ chukaꞌ nicꞌulwachitej wacami. Riyoj ri can 
yoj ralcꞌual chic ri Dios ruma cꞌo ri Lokꞌolaj Espíritu kiqꞌui, yojetzelex cuma ri 
winek ri majun ri Lokꞌolaj Espíritu quiqꞌui. 30 Y ri ruchꞌabel ri Dios ri tzꞌibatal 
ca, nubij chi telesex el ri aj icꞌ lokꞌon, rachibilan ri ral. Ruma ri ral ri aj icꞌ riꞌ, 
majun ri rubeyomal ri tataꞌaj ri xtiyaꞌox (xtyaꞌ) chare. Xa can xu (xe) wi ri ral 
ri ixjaylonel ri rucꞌamon (takal chrij) chi niyaꞌox (nyaꞌ) ri rubeyomal ri tataꞌaj 
chare. p Queriꞌ nubij ri tzꞌibatal ca. 31 Rumacꞌariꞌ wachꞌalal, riyoj ri kaniman chic 
ri Jesucristo, yoj achiꞌel ri ral ri rixjayil ri Abraham, y ma yoj ral ta ri aj icꞌ.

Cof kojcꞌojeꞌ chupan ri colotajic

5  1 Ri Cristo xojrucol yan chuwech ri ley riche (rixin) ri Moisés. Rumacꞌariꞌ, cof 
quixcꞌojeꞌ chupan ri colotajic riꞌ. Y man cꞌa quixoc ta chic jun bey chuxeꞌ ri ley.

2 Y tiwacꞌaxaj na peꞌ, riyin ri Pablo nbij cꞌa chiwe: Wi riyix xtiyaꞌ kꞌij chi niban 
ri circuncisión chiwe ruma can nichꞌob chi riqꞌui ri queriꞌ yixcolotej, q riꞌ xa niben 
chare ri Cristo chi achiꞌel xa majun utzil xucꞌom pe chiwe. 3 Y nbij chic cꞌa jun bey 
chique ri achiꞌaꞌ ri can nicajoꞌ chi niban ri circuncisión chique: Wi can nicajoꞌ chi 
niban ri circuncisión chique, can nicꞌatzin chi niquiben cꞌa ronojel ri nubij chupan 
ri ley riche (rixin) ri Moisés r riche (rixin) chi queriꞌ yecolotej. 4 Y riyix ri can riqꞌui 
chi niben ri nubij ri ley niwajoꞌ chi yixtzꞌetetej ruma ri Dios chi majun imac, s wi 

queriꞌ, xa can yix elenak pe riqꞌui ri Cristo, y chukaꞌ iyaꞌon chic ca ri rutzil ri Dios. 
5 Yacꞌa riyoj can riqꞌui cꞌa ri Cristo cukul wi kacꞌuꞌx ruma ri Lokꞌolaj Espíritu, y 
rumariꞌ cukul apo kacꞌuꞌx koyoben chi yojtzꞌetetej ruma ri Dios chi majun kamac. 
6 Ruma riyoj ri xa jun chic kabanon riqꞌui ri Cristo Jesús, majun nuben wi niban ri 
circuncisión chake, t o ma niban ta. Ri cꞌo rejkalen ya ri cukbel cꞌuꞌx riqꞌui ri Cristo 
Jesús, ruma ri kacukbel cꞌuꞌx riqꞌui ri Cristo nuben chake chi cꞌo ajowabel kiqꞌui.

7 Ri pa nabey mul, can choj wi yix benak. Yacꞌa re wacami, ¿achique cꞌa 
xbano chiwe chi ma niwajoꞌ ta chic ninimaj ri kitzij? u 8 Xa ichapon yixkꞌolotej pa 
rukꞌaꞌ ri ntajin rucꞌutic chiwech wacami, y can kꞌalaj chi ma riqꞌui ta ri xsiqꞌuin 
(xoyon) iwuche (iwixin) v petenak wi ri tijonic riꞌ. 9 Ri chꞌom (levadura), xa riqꞌui 
ti jubaꞌ nika chupan ri qꞌuej (harina) ri muꞌul ca, nuchꞌomirisaj ronojel. w Can 
queriꞌ chukaꞌ niquiben ri tzij ri xa ma ye utz ta, xa riqꞌui jun, nuchop yeruyoj 
quinojel. 10 Y riyin can cukul nucꞌuꞌx riqꞌui ri Ajaf Jesucristo, chi riyix can xu 
(xe) wi ri kitzij ri xtinimaj. Y ri winek cꞌa ri niyojo ri ruchꞌabel ri Dios chiwech, x 
can cꞌo cꞌa chi xtika rucꞌayewal pa ruwiꞌ. Y xabachique ta cꞌa chi winek riꞌ.

11 Y riyin wachꞌalal, wi xa ta cꞌa ntzijoj na chi ri circuncisión nicꞌatzin 
na chi niban, ri wech aj Israel man ta yinquetzelaj, y man ta itzel chukaꞌ 
niquicꞌaxaj tek ntzijoj chi ri Cristo xcom chuwech ri cruz. 12  Can nrayij cꞌa 
chi ye elesan ta el ri winek ri yeyojo ruchꞌabel ri Dios chiwech. y

13 Ruma riyix wachꞌalal can ya ri Dios ri xixsiqꞌuin (xixoyon), riche (rixin) 
chi xixrucol pe chuxeꞌ ri ley. z Pero ma xixcolotej ta pe riche (rixin) chi niben ri 
xa ya ri nirayij ka riyix. a Ma que ta riꞌ. Riyix xixcolotej pe riche (rixin) chi can 
titolaꞌ iwiꞌ riqꞌui ajowabel. 14 Ruma chupan ri ley riche (rixin) ri Moisés, nubij: 
Can achiꞌel cꞌa ri nawajoꞌ ka awiꞌ riyit, can queriꞌ chukaꞌ queꞌawajoꞌ ri awucꞌ 
awachꞌalal. b Queriꞌ nubij ri tzꞌibatal ca. Y wi naben cꞌa re nubij re jun tzij reꞌ, 
can xaben yan cꞌa ronojel ri nubij chupan ri ley riꞌ. 15 Ma ticꞌux ta iwiꞌ y ma titij 
ta iwiꞌ chiꞌijujunal, xa tibanaꞌ cuenta iwiꞌ riche (rixin) chi ma yixqꞌuis ta ka.

Tiyaꞌ kꞌij chare ri Lokꞌolaj Espíritu chi ya Riyaꞌ ri nucꞌuan 
iwuche (iwixin) y ma tiben ta ri nirayij riyix

16 Y nbij cꞌa chukaꞌ chiwe: Tiyaꞌ kꞌij chi ya ri Lokꞌolaj Espíritu ri nucꞌuan 
iwuche (iwixin), y ma tiben ta ri xa iraybel ka riyix. c 17 Ruma ri raybel riche 
(rixin) ri chꞌaculaj ma nika ta chuwech ri Lokꞌolaj Espíritu, y ri raybel riche 
(rixin) ri Lokꞌolaj Espíritu ma nika ta chuwech ri chꞌaculaj. Chi ye caꞌiꞌ man cꞌa 
xtiquicꞌuaj ta quiꞌ. d Y rumariꞌ ma yixcowin ta niben ri niwajoꞌ chi niben. 18 Pero 
wi can ya ri Lokꞌolaj Espíritu ri nucꞌuan iwuche (iwixin) chupan ri icꞌaslen, 
nikꞌalajin chi ma chuxeꞌ ta chic rutzij ri ley riche (rixin) ri Moisés yixcꞌo wi.

19 Y can yekꞌalajin wi cꞌa ri banobel ri xa ruraybel ri chꞌaculaj, e ruma xa 
ruyon achiꞌel reꞌ: Ri ixok ri cꞌo rachijil y nucꞌom ruwech jun chic achi y ri 

achi ri cꞌo rixjayil y nucanoj jun chic ixok. Ri winek ri niquicanoj quiꞌ riche 
(rixin) chi yemacun y xa ma quicꞌulaj ta quiꞌ. Ri winek ri can sibilaj cꞌa etzelal 
niquiben y niquiben mac ri sibilaj qꞌuixbel. 20 Chukaꞌ ri niquiyalaꞌ quikꞌij 
dios ri xa ye banon cuma winek. Ri yebano itz. Ri yecꞌuluꞌan quiꞌ. Ri yebano 
oyowal. Ri itzel niquinaꞌ chique ri nicꞌaj chic ri utz yecꞌo. Ri nipe coyowal 
chanin. Ri nicajoꞌ chi xaxu (xaxe wi) ta riyeꞌ ri cꞌo utz niquicꞌom ca chare 
ronojel cosas. Ri niquijachalaꞌ quiꞌ ruma ma junan ta niquichꞌob. Ri nika 
chiquiwech ri chꞌabel ri xa ma ye kitzij ta. 21 Ri itzel niquinaꞌ chique ri nicꞌaj 
chic ri utz yecꞌo. Ri yecamisan. Ri yekꞌaber. Ri yebano ma utzilaj tak nimakꞌij 
ta. Y ri yequibanalaꞌ chukaꞌ nicꞌaj chic quiwech etzelal achiꞌel ri queriꞌ. Y can 
nbin chic cꞌa chiwe jun bey, y ncamuluj rubixic chiwe, chi ri winek ri yebano 
etzelal achiꞌel ri queriꞌ, ma xqueꞌoc ta cꞌa pa rajawaren ri Dios. f

22 Yacꞌa wi can niyaꞌ kꞌij chi ya ri Lokꞌolaj Espíritu ri nucꞌuan iwuche (iwixin), ri 
icꞌaslen can niwachin g jabel. Y xticꞌojeꞌ pa tak iwánima ri ajowabel, ri quicoten, ri 
uxlanibel cꞌuꞌx, ri cochꞌonic, ri utzilaj naꞌoj, ri raybel chi nibanalaꞌ utzil, ri cukbel 
cꞌuꞌx, 23 ri cꞌaslen chꞌuchꞌuj, y ri nikꞌil iwiꞌ chubanic ri mac. Y wi jun cꞌaslen queriꞌ 
ri nicꞌuaj, ri ley majun xtuben ta chiwe. h 24 Y konojel cꞌa ri yoj riche (rixin) chic ri 
Cristo, achiꞌel ta xa can xojbajix riqꞌui Riyaꞌ chuwech ri cruz, riche (rixin) chi riyoj 
xekayaꞌ ca ri itzel tak raybel. i 25 Ruma chi can ya cꞌa ri Lokꞌolaj Espíritu ri yayon ri 
cꞌacꞌacꞌ kacꞌaslen, rumariꞌ can tikayaꞌ cꞌa kꞌij chi ya Riyaꞌ ri nucꞌuan kiche (kixin).

26  Man cꞌa tikanimirisaj ta kiꞌ; j ma tikayacalaꞌ ta koyowal chikachibil 
kiꞌ. Ni man cꞌa chukaꞌ itzel ta tikanaꞌ chique nicꞌaj chic ri utz yecꞌo.

6  1 Wachꞌalal, nbij cꞌa chiwe riyix ri can icꞌuan jun cꞌaslen achiꞌel ri nrajoꞌ 
ri Lokꞌolaj Espíritu: Wi cꞌo cꞌa jun kachꞌalal ri nika pa mac, riqꞌui cꞌa 

chꞌuchꞌujil tibeyacaꞌ pe, k riche (rixin) chi queriꞌ nitzolij chic pe rucꞌuꞌx riqꞌui ri 
Dios. Y can tibanaꞌ cꞌa cuenta iwiꞌ riche (rixin) chi ma yixtzak ta chukaꞌ riyix. 
2  Y wi cꞌo ri nikacꞌulwachij, y can nikanaꞌ cꞌa chi achiꞌel jun ejkaꞌn ri nika 
chikij, can tikatolaꞌ cꞌa kiꞌ chucꞌuaxic ri ejkaꞌn riꞌ. Y riqꞌui riꞌ, can nikaben wi 
cꞌa ri nubij ri ley riche (rixin) ri Cristo. 3 Ruma wi cꞌo cꞌa jun ri nunaꞌ ka riꞌ 
chi can cꞌo rukꞌij, y xa majun achique ta rukꞌij cꞌo, xa ruyon cꞌa riyaꞌ nukꞌol 
ka riꞌ. l 4 Chikajujunal tikatzuꞌ ka kiꞌ m riqꞌui ri yekabanalaꞌ. Ruma wi can utz 
ri yekabanalaꞌ, can rucꞌamon cꞌa chi niquicot ri kánima riqꞌui ri yekabanalaꞌ. 
Y ma nicꞌatzin ta chi nikatzuꞌ ri yerubanalaꞌ jun chic kachꞌalal. 5 Ruma can 
chikajujunal cꞌo cꞌa chi nbekakꞌalajsaj na chuwech ri Dios ri xekabanalaꞌ. n

6  Y riyix ri yixtijox chare ri ruchꞌabel ri Dios, queꞌitoꞌ cꞌa ri yecꞌutu ri 
ruchꞌabel ri Dios chiwech. o Queꞌitoꞌ cꞌa riqꞌui ronojel ri utzil ri yixcowin 
chi niben chique riche (rixin) chi queriꞌ junan cꞌo utzil nicꞌul.

7 Man cꞌa tikꞌol ka iwiꞌ iyon riyix. p Ruma ri Dios majun xtikꞌolo ta riche 
(rixin). q Ruma xabachique nutic ka ri winek, can yariꞌ chukaꞌ xtuben 

cosechar. 8  Rumariꞌ, wi xa ya ri itzel tak karaybel ri xquekabanalaꞌ, xa 
jun cꞌaslen riche (rixin) camic ri xtikacꞌul. Yacꞌa wi nikacꞌuaj ri cꞌaslen 
ri nrajoꞌ ri Lokꞌolaj Espíritu, xtikacꞌul cꞌa ri cꞌaslen riche (rixin) xtibe 
kꞌij xtibe sek. 9 Rumacꞌariꞌ ma kojcos ta chi nikaben utzil. r Ruma wi ma 
xkojtaneꞌ ta cꞌa chi nikaben utzil, xtapon cꞌa ri kꞌij tek xtikacꞌul rajel 
ruqꞌuexel. 10 Y rumacꞌariꞌ, tek nikatzꞌet xabachique winek ri nicꞌatzin 
rutoꞌic, wi yojcowin, can tikatoꞌ cꞌa. Pero ri más nicꞌatzin chi yekatoꞌ, ye 
ri can kachꞌalal chic, ri junan chic kaniman ri Jesucristo quiqꞌui.

Ri Pablo xaxu (xaxe) ri Cristo ri xcom chuwech cruz ri nuyaꞌ rukꞌij
11 Re wuj reꞌ, can yin cꞌa riyin ri yitzꞌiban el. s Y titzꞌetaꞌ, can riqꞌui 

cꞌa nimaꞌk tak letras nben wi el. 12  Y quinojel cꞌa ri yebin chi tiban ri 
circuncisión chiwe, niquibij queriꞌ xaxu (xaxe wi) ruma nicajoꞌ chi yetzꞌet 
y yenimex chi can niquiben wi ri nubij chupan ri ley riche (rixin) ri 
Moisés. Y ma nicajoꞌ ta cꞌa niquitzijoj chi ri colotajic xbanatej xaxu (xaxe 
wi) ruma chi xcom ri Jesucristo chuwech cruz, ruma riyeꞌ ma nicajoꞌ ta 
niquikꞌaxaj tijoj pokonal pa quikꞌaꞌ ri winek. 13  Ruma ri yebin chiwe chi 
tiban ri circuncisión chiwe, riyeꞌ can banon wi ri circuncisión chique. 
Pero ma riqꞌui wi riꞌ riyeꞌ xa ma niquiben ta ronojel ri nubij chupan ri ley 
riche (rixin) ri Moisés. Riyeꞌ niquibij chi tiban ri circuncisión chiwe, pero 
xaxu (xaxe wi) nicajoꞌ chi ninimaj quitzij riche (rixin) chi queriꞌ nicꞌojeꞌ 
quikꞌij. 14 Yacꞌa riyin ma ncanoj ta nukꞌij achiꞌel ri niquiben riyeꞌ. Riyin xa 
can xu (xe) wi ri Kajaf Jesucristo ri xcom chuwech cruz ri nyaꞌ rukꞌij, y ya 
cꞌa chukaꞌ Riyaꞌ ri banayon chuwe chi achiꞌel xa xicom yan chiquiwech 
ri naꞌoj ri xa riche (rixin) re ruwachꞌulef. Y ronojel ri naꞌoj riche (rixin) re 
ruwachꞌulef, riꞌ xecom yan chinuwech riyin. 15 Ruma riyoj ri xa jun chic 
kabanon riqꞌui ri Cristo, majun cꞌa nuben wi banon ri circuncisión chake 
o ma banon ta. Ri nicꞌatzin, ya ri tikacꞌuaj ri cꞌacꞌacꞌ kacꞌaslen. t 16  Quinojel 
cꞌa ri niquicꞌuaj jun cꞌaslen achiꞌel nubij re chꞌabel reꞌ, xticꞌojeꞌ ta cꞌa 
uxlanibel cꞌuꞌx quiqꞌui. Y can xtijoyowex ta cꞌa chukaꞌ quiwech ruma ri 
Dios. Y que chukaꞌ riꞌ ri kitzij israelitas u ri can ye rutinamit wi ri Dios.

17 Y re xtibe apo, majun chic cꞌa tibin chꞌabel chuwij. Ruma riyin can 
yecꞌo wi retal ri socotajic ri ye rucꞌuan ri nuchꞌacul ruma ri tijoj pokonal 
ri xinkꞌaxaj; v y ronojel reꞌ niquicꞌut chi can yin jun chique ri ye rusamajel 
ri Ajaf Jesús.

Ri ruqꞌuisbel tak chꞌabel chare re wuj reꞌ
18  Wachꞌalal, ri rutzil ri Kajaf Jesucristo xticꞌojeꞌ ta cꞌa pa tak iwánima 

chiꞌiwonojel. Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo, yin jun ruꞌapóstol ri Jesucristo ruma yariꞌ ri 
ruraybel ri Dios. Y ntzꞌibaj cꞌa el re wuj reꞌ chiwe riyix lokꞌolaj 

tak wachꞌalal, ri yixcꞌo pa tinamit Efeso; riyix ri can cukul wi icꞌuꞌx a 
riqꞌui ri Cristo Jesús. 2  Y ya ta cꞌa ri utzil y ri uxlanibel cꞌuꞌx ri 
nuyaꞌ ri Katataꞌ Dios y ri Ajaf Jesucristo ri xticꞌojeꞌ pa tak iwánima 
chiꞌiwonojel.

Ri wuj ri xutzꞌibaj ri 
apóstol San Pablo chique ri 
kachꞌalal ri yecꞌo pan Efeso
Wuj ri xutek ri apóstol San Pablo chique ri quiniman chic ri Dios ri yecꞌo pa tinamit 

Efeso. Riyaꞌ nrajoꞌ chi ri kachꞌalal riꞌ tiquetamaj ri ruchꞌobon pe ri Dios chi xtapon na 
wi jun kꞌij tek ronojel ri ruqꞌuiytisan xa jun xtiquiben chuxeꞌ rukꞌaꞌ raken ri Cristo. Y reꞌ 
ma kꞌalajsan ta chiquiwech ri nicꞌaj chic. Yecꞌa ri ye rutinamit ri Dios can kꞌalajsan chic 
chiquiwech, chi ri Lokꞌolaj Espíritu xa jun rubanon chique quinojel ri ye ralcꞌual ri Dios, 
y rumariꞌ nicꞌatzin chi niquiben cuenta quiꞌ chi can ta junan quiwech ronojel tiempo.

Chupan ri tanaj 1 mocaj 1 y napon cꞌa pa mocaj 21 chare ri tanaj 3, nubij chi 
quinojel ri xa jun chic quibanon riqꞌui ri Cristo, can junan wi quiwech. Y 
nubij chukaꞌ chi ya ri Dios ri xchaꞌo quiche (quixin), xerelesaj yan pe chuxeꞌ 
ruchukꞌaꞌ ri mac y xerucuy yan ruma ri rucamic ri Cristo chuwech ri cruz. Y 
riqꞌui riꞌ xkꞌalajin cꞌa chi sibilaj nim ri ajowabel riche (rixin) ri Dios pa kawiꞌ.

Chupan ri tanaj 4 mocaj 1 y napon cꞌa pa mocaj 9 chare ri tanaj 6, ri Pablo nutij rukꞌij 
chi nubij chique chi tiquiyaꞌ kꞌij chare ri Lokꞌolaj Espíritu chi ya Riyaꞌ ri nucꞌuan ri 
quicꞌaslen, ruma wi queriꞌ xtiquiben can junan wi cꞌa quiwech xtiquiben. Chukaꞌ 
nubij chique ri achique chi cꞌaslen niquicꞌuaj ri quiniman chic ri Dios.

Y chupan ri tanaj 6 mocaj 10 y napon cꞌa pa mocaj 20, ri Pablo nubij chi ri 
quiniman chic ri Dios can yecꞌo pa jun chꞌaꞌoj espiritual. Rumariꞌ nubij 
chique chi tiquicanoj quichukꞌaꞌ riqꞌui ri Ajaf Jesús, riche (rixin) chi queriꞌ 
cof yepaꞌeꞌ chuwech ri itzel winek, y ma yetzak ta pa rukꞌaꞌ.

Qꞌuiy bendición nikacꞌul ruma ri Cristo
3  Tikayaꞌ cꞌa rukꞌij ri Dios ri Rutataꞌ ri Kajaf Jesucristo, ruma Riyaꞌ nuyaꞌ 

ronojel bendición riche (rixin) chilaꞌ chicaj chake riyoj ri xa jun chic 
kabanon riqꞌui ri Cristo. 4 Ruma tek can cꞌa ma jane cꞌo ta re ruwachꞌulef, 
yariꞌ tek xojruchaꞌ yan. b Xojruchaꞌ ruma ri Cristo; queriꞌ xuben ri Dios 
ruma nrajoꞌ chi riyoj yoj-oc lokꞌolaj tak ralcꞌual Riyaꞌ, c y man ta jun 
etzelal cꞌo pa tak kacꞌaslen. 5 Y ruma chi ri Dios sibilaj yojrajoꞌ rumariꞌ 
tek ruchꞌobon chic pe chi nuben chake chi yoj-oc ralcꞌual, d ruma can 
queriꞌ ri ruraybel pa kawiꞌ. 6  Queriꞌ xuben ri Dios riche (rixin) chi niyaꞌox 
(nyaꞌ) rukꞌij rucꞌojlen ruma ri nimalaj rutzil ránima pa kawiꞌ. e Y ruma 
cꞌa ri rutzil ri kacꞌulun, rumariꞌ tek xa jun chic kabanon riqꞌui ri lokꞌolaj 
Rucꞌajol. Y ri Dios, ruma chi can sibilaj nrajoꞌ ri Rucꞌajol, rumariꞌ can 
yojrucꞌul chukaꞌ riyoj. 7 Ri Rucꞌajol xcom kuma riyoj y xbiyin ri ruquiqꞌuel 
riche (rixin) chi xutoj y xucuy ri kamac. f Jabel cꞌa nikꞌalajin chi ri nimalaj 
rutzil ri Dios can achiꞌel jun nimalaj beyomel ri xkacꞌul, ruma xutek pe 
ri Cristo chkacolic. 8  Y ri rutzil ri Dios ri ruyaꞌon chake sibilaj nim, ruma 
nuyaꞌ qꞌuiy etamabel chake y nuyaꞌ chukaꞌ qꞌuiy kanaꞌoj. g 9 Ruma can 
xukꞌalajsaj wi cꞌa chkawech ri ruraybel Riyaꞌ ri majun bey kꞌalajsan ta; h 
y can pa ránima cꞌa Riyaꞌ xpe wi chi xukꞌalajsaj chkawech ri ruchꞌobon 
pe, 10 chi tek nberilaꞌ rukꞌijul, tek tzꞌaket chic ri tiempo, can pa rukꞌaꞌ ri 
Cristo i xtuyaꞌ wi ronojel ri cꞌo chilaꞌ chicaj y ri cꞌo waweꞌ chuwech re 
ruwachꞌulef. Y xa jun xtiquiben.

11 Can ruma chi xa jun chic kabanon riqꞌui ri Cristo tek cꞌo kaherencia j 
riyoj, ruma queriꞌ ruchꞌobon chic pe ri Dios chi nikacꞌul. Y can ronojel wi 
cꞌa ri ruchꞌobon chi nuben, can ya wi riꞌ ri ruraybel. k Ri Dios ruchꞌobon 
cꞌa pe chi nikacꞌul jun kaherencia 12  ruma nrajoꞌ chi kuma riyoj 
ninimirisex l ri rubiꞌ y nucꞌul rukꞌij rucꞌojlen. Queriꞌ nrajoꞌ chake riyoj ri 
can pa nabey koyoben pe ri utzil ri xtuyaꞌ ri Cristo chake. 13  Y riyix chukaꞌ 
xiwacꞌaxaj ri ruchꞌabel ri Dios. Can kitzij wi cꞌa ri chꞌabel ri xiwacꞌaxaj, 
y ya lokꞌolaj chꞌabel riꞌ ri xcꞌamo pe colotajic chiwe. Riyix can xinimaj 
cꞌa ri Cristo, y ri Dios xuyaꞌ ri Lokꞌolaj Espíritu chiwe, m can achiꞌel wi ri 
rutzujun (rusujun) pe chi nuyaꞌ. Y ri Lokꞌolaj Espíritu riꞌ yariꞌ retal chi 
yix riche (rixin) chic ri Dios. 14 Y ri Lokꞌolaj Espíritu ri cꞌo chic kiqꞌui, n 
reꞌ jun retal chi riyoj cꞌo jun kaherencia ri xtikacꞌul re chkawech apo. 
Reꞌ xtikacꞌul pero cꞌa ya tek xquecolotej el chuwech ri mac quinojel ri ye 
riche (rixin) chic ri Dios. Y ronojel reꞌ can riche (rixin) wi chi ninimirisex 
ri rubiꞌ ri Dios ruma chi can cꞌo nimalaj rukꞌij rucꞌojlen.

Tek ri Pablo xucꞌutuj chare ri Dios chi nuyaꞌ ta quinaꞌoj ri kachꞌalal aj Efeso
15 Rumariꞌ tek xinwacꞌaxaj chi riyix can cukul icꞌuꞌx riqꞌui ri Ajaf Jesús, y tek 

xinwacꞌaxaj chi sibilaj yeꞌiwajoꞌ quinojel ri nicꞌaj chic lokꞌolaj tak kachꞌalal, o 16 can 
ma yitaneꞌ ta chi yimatioxin chare ri Dios iwuma riyix, ruma binakil yixoka 
chuwe y nben orar pan iwiꞌ. 17 Ncꞌutuj chare ri Dios chi ri Lokꞌolaj Espíritu ri niyaꞌo 
ri naꞌoj, can ta xtuyaꞌ pa ruqꞌuiyal chiwe. p Ri Lokꞌolaj Espíritu qꞌuiy ta xtukꞌalajsaj 
chiwech, riche (rixin) chi niwetamaj ruwech ri Dios. Yareꞌ ri ncꞌutuj chare ri 
Tataꞌixel ri cꞌo rukꞌij rucꞌojlen; ri Dios ri riche (rixin) ri Kajaf Jesucristo. 18 Ncꞌutuj cꞌa 
chare ri Dios chi xtusakirisaj ta ri inaꞌoj, riche (rixin) chi nikꞌax ta chiwech ri utzil 
ri koyoben ri rutzujun (rusujun) ri Dios chake, ruma can riche (rixin) chi niwoyobej 
ri utzil riꞌ tek xixrusiqꞌuij (xixroyoj). Ncꞌutuj chukaꞌ chi nikꞌax ta chiwech chi ri 
herencia q riche (rixin) ri chilaꞌ chicaj can utz y jabel, jun herencia ri can achiꞌel 
jun nimalaj beyomel. Y can xtoc wi kiche (kixin) junan quiqꞌui quinojel ri lokꞌolaj 
tak kachꞌalal. 19 Ncꞌutuj cꞌa chukaꞌ ruma nwajoꞌ chi riyix xtikꞌax ta chiwech chi 
can sibilaj nim ri ruchukꞌaꞌ r ri Dios ri cꞌo kiqꞌui riyoj ri kaniman. Ri ruchukꞌaꞌ ri cꞌo 
kiqꞌui riyoj junan riqꞌui ri ruchukꞌaꞌ ri xucusaj 20 tek xucꞌasoj s ri Cristo chiquicojol ri 
caminakiꞌ y xuben chare chi xbetzꞌuyeꞌ chilaꞌ chicaj pa rajquikꞌaꞌ t Riyaꞌ. 21 Ri Cristo 
xban cꞌa chare ruma ri Dios chi ya Riyaꞌ ri can sibilaj nim rukꞌij que chiquiwech 
ri ángeles. u Y can sibilaj nim rukꞌij que chiquiwech ri aj kꞌatbel tak tzij, y ri nicꞌaj 
chic ri cꞌo uchukꞌaꞌ pa quikꞌaꞌ y ri can cꞌo quikꞌij. v Riyaꞌ sibilaj nim que chiquiwech 
quinojel; w ma xu (xaxe) ta chupan re tiempo reꞌ, xa can queriꞌ chukaꞌ ri chkawech 
apo. 22 Ri Dios xuyaꞌ ronojel pa rukꞌaꞌ ri Cristo, x y can xuben chukaꞌ chake chi ya 
Riyaꞌ ri jolomaj (wiꞌaj) ri cꞌo pa kawiꞌ konojel riyoj ri kaniman, ri nibix iglesia chake. 
23 Can yoj cꞌa riyoj ri iglesia ri yoj oconek ruchꞌacul ri Cristo, y rumariꞌ can tzꞌaket 
kabanon. Riyaꞌ can ronojel cꞌa lugar cꞌo wi, y runojsan ronojel.

Xojcolotej cꞌa pe chupan ri kamac ruma ri rutzil ri Dios

2  1 Y tek rubanon ca xa yix caminek chupan ri imac y chupan ri itzel ri 
xeꞌibanalaꞌ. Yacꞌa ri Dios xuyaꞌ jun cꞌacꞌacꞌ icꞌaslen. z 2 Itzel ri icꞌaslen ri 

xicꞌuaj tek rubanon ca. Junan rubaniquil ri icꞌaslen quiqꞌui ri nicꞌaj chic winek, 
ruma xitzekelbej ri etzelal ri niban chuwech re ruwachꞌulef. Xitzekelbej ri itzel 
winek ri cajawalul ri itzel tak espíritu ri yecꞌo pa cakꞌikꞌ. Ya cꞌa espíritu riꞌ ri 
nisamej pa tak cánima ri winek ri ma yeniman ta chare ri Dios. 3 Tek rubanon 
ca, queriꞌ chukaꞌ xkaben konojel riyoj. Xojucꞌuex ruma ri itzel tak karaybel. Ri 
etzelal ri xekachꞌobolaꞌ y xekarayij, a yeriꞌ ri xekaben. Can xkasiqꞌuij (xkoyoj) wi 
ri royowal ri Dios pa kawiꞌ, ruma riyoj can pa kalaxic pe majun utz ta chake; b 
can achiꞌel ri nicꞌaj chic winek. 4 Yacꞌa ri Dios sibilaj nim ri ajowabel ri cꞌo riqꞌui, 

sibilaj xojrajoꞌ y xujoyowaj kawech. 5 Astapeꞌ cꞌa yoj caminek na cꞌa chupan 
ri kamac, xojrajoꞌ c y xuyaꞌ kacꞌaslen achiꞌel rucꞌaslen ri Cristo, quecꞌariꞌ xuben 
ri Dios kiqꞌui, xuyaꞌ kacꞌaslen. Y can ruma cꞌa ri rutzil Riyaꞌ tek xojcolotej pe 
chupan ri kamac. 6 Y ruma chi ri Dios xucꞌasoj ri Cristo chiquicojol ri caminakiꞌ, 
queriꞌ chukaꞌ xuben kiqꞌui riyoj, xojrucꞌasoj. Y xuben chake chi xojtzꞌuyeꞌ chilaꞌ 
chicaj d riqꞌui ri Cristo Jesús. 7 Queriꞌ xuben ruma nrajoꞌ chi chupan re tiempo 
re petenak chkawech apo, can ta nitzꞌetetej chi sibilaj nim ri rutzil Riyaꞌ pa 
kawiꞌ, jun utzil ri can achiꞌel jun nimalaj beyomel. Can sibilaj wi utz ri nuben 
kiqꞌui riyoj ri xa jun chic kabanon riqꞌui ri Cristo Jesús. 8 Can ruma wi ri rutzil 
ri Dios tek xixcolotej ruma xicukubaꞌ icꞌuꞌx riqꞌui. Ruma iyon riyix ma yixcowin 
ta nicol iwiꞌ, e ri colotajic xa nisipex chake ruma ri Dios. 9 Y ma ruma ta chi cꞌo 
samaj ri xiben tek xiwil ri colotajic, f riche (rixin) chi queriꞌ majun ri xticowin 
ta xtunimirisaj riꞌ y xtubij ta chi riyin xicowin xincol wiꞌ. 10 Ruma ya ri Dios 
xbano chake chi nikacꞌuaj jun cꞌacꞌacꞌ cꞌaslen riyoj ri xa jun chic kabanon riqꞌui 
ri Cristo Jesús, riche (rixin) chi queriꞌ nikacꞌuaj jun cꞌaslen utz y nikaben utzilaj 
tak samaj; ruma yariꞌ ri ruchꞌobon pe ri Dios pa kawiꞌ ojer ca g chi nikaben.

Ruma chi xcom ri Cristo chuwech cruz tek junan chic kawech 
riqꞌui ri Dios, chi israelitas y chi ma israelitas ta

11 Y ruma ronojel ri xinbij yan, riyix ri ma yix israelitas ta, toka chiꞌicꞌuꞌx chi 
tek rubanon ca, can ya ri itzel tak iraybel ri xucꞌuan iwuche (iwixin), y rumariꞌ 
xbix chiwe cuma ri ye wech aj Israel, chi ma yix junan ta quiqꞌui riyeꞌ, ruma riyeꞌ 
can banon ri circuncisión chique, circuncisión ri xa ya ri quichꞌacul nucꞌuan h y 
winek ri nibano chique. 12 Toka chiꞌicꞌuꞌx chi chupan ri tiempo riꞌ i ma jane cꞌo 
ta ri Cristo iwuqꞌui. Cꞌa nej na yixcꞌo wi riche (rixin) chi yixoc rutinamit ri Dios. 
Ma jane iwuche (iwixin) ta riyix ri utzil ri rutzujun (rusujun) pe j ri Dios chupan 
ri trato ri xuben. Majun utzil iwoyoben ta ri yixcꞌo chuwech re ruwachꞌulef, ni 
majun chukaꞌ Dios iwuqꞌui. 13 Tek rubanon ca, nej cꞌa yixcꞌo wi chare ri Dios. 
Yacꞌa re wacami xa jun chic ibanon riqꞌui ri Cristo Jesús, k y rumariꞌ xixjel yan 
apo riqꞌui ri Dios. Xixcowin xixjel apo riqꞌui ruma ri ruquiqꞌuel ri Cristo ri xbiyin 
kuma konojel tek xcamisex. 14 Ri Cristo xuyaꞌ uxlanibel cꞌuꞌx chkacojol riyoj 
israelitas iwuqꞌui riyix ri ma yix israelitas ta y xa jun tinamit xuben chake, l ruma 
ri Cristo xuwulaj ri cꞌo chkacojol. 15 Queriꞌ xuben ri Cristo tek xcom chuwech 
ri cruz. Can ruma cꞌa ri rucamic tek xuben chare ri ley ri xuyaꞌ ri Moisés chake 
riyoj israelitas chi majun chic rejkalen. Y queriꞌ xuben riche (rixin) chi wacami 
cꞌo chic uxlanibel cꞌuꞌx chkacojol riyoj israelitas iwuqꞌui riyix ri ma yix israelitas 
ta; xa junan chic kawech. Xojjalatej yan cꞌa; can cꞌacꞌacꞌ m chic kacꞌaslen ruma xa 
jun chic kabanon riqꞌui ri Cristo. 16 Can ruma wi cꞌa chi xcom ri Cristo chuwech 

cruz tek junan kawech xuben riqꞌui ri Dios. Y junan kawech xuben chake riyoj 
israelitas iwuqꞌui riyix ri ma yix israelitas ta y xrelesaj ri oyowal chkacojol.

17 Tek xpe ri Cristo xoruyaꞌ ri utzilaj rutzijol ri uxlanibel cꞌuꞌx chique ri 
winek. Xubij chique ri nej yecꞌo wi el chare ri Dios, n y xubij chukaꞌ chique ri 
nakaj yecꞌo wi chare ri Dios. 18 Can ruma wi ri Cristo tek konojel yojcowin 
yojjel apo riqꞌui ri Tataꞌixel, o chi israelitas y chi ma israelitas ta. p Ruma xa jun 
ri Lokꞌolaj Espíritu ri nitoꞌo kiche (kixin) riche (rixin) chi junan kawech yojjel 
apo riqꞌui. 19 Rumariꞌ riyix ma yix achiꞌel ta chic winek ri yix riche (rixin) jun 
chic ruwachꞌulef. q Xa can yix junan chic quiqꞌui ri lokꞌolaj tak kachꞌalal ri ye 
rutinamit ri Dios y yix ralcꞌual chic Riyaꞌ. r 20 Can yix tiquil cꞌa pa ruwiꞌ jun 
cimiento, y ri cimiento riꞌ ya ri ruchꞌabel ri Dios ri nitzijox cuma ri apóstoles y 
ri profetas. s Y can ya cꞌa ri Jesucristo ri achiꞌel abej t ri nucusex chare ri xquina 
riche (rixin) ri jay riꞌ riche (rixin) chi ma nitzak ta. 21 Y quinojel ri xa jun chic 
quibanon riqꞌui ri Jesucristo yeꞌucusex chukaꞌ chare ri jay, y can jabel rubanic 
ntajin niban chare riche (rixin) chi ntoc jun lokꞌolaj rachoch ri Ajaf. u 22 Y queriꞌ 
chukaꞌ riyix ri xa jun chic ibanon riqꞌui ri Jesucristo, can yixucusex v chare ri 
rachoch ri Dios, ruma cꞌo chic ri Lokꞌolaj Espíritu pa tak iwánima.

Ri samaj ri yaꞌon chare ri Pablo, ya ri nutzijoj chique ri ma 
ye israelitas ta ri lokꞌolaj chꞌabel ri niyaꞌo colotajic

3  1 Rumacꞌariꞌ riyin ri Pablo, yin yaꞌon pa cárcel w ruma ntzijoj ri ruchꞌabel 
ri Cristo Jesús chiwe riyix ri ma yix israelitas ta. 2 Y riyin nbij chi riyix 

iwacꞌaxan chi ri Dios ruyaꞌon re samaj reꞌ chuwe, riche (rixin) chi nkꞌalajsaj x 
ri utzil ri ruyaꞌon chiwe riyix. 3 Ojer ca, pa quitiempo ri katiꞌt kamamaꞌ ma 
jane kꞌalajsan ta jabel ri ruchꞌobon pe ri Dios pan iwiꞌ. Yacꞌa re wacami ri Dios 
rukꞌalajsan chic chuwe riyin, can achiꞌel ri xintzꞌibaj yan jubaꞌ chiwe. 4 Y tek 
riyix xtisiqꞌuij re wuj reꞌ, xtiwetamaj cꞌa chi can kꞌalajsan chic y chinuwech ruma 
ri Dios ri ma can ta kꞌalajsan ojer ca chrij ri Cristo. 5 Reꞌ ma can ta kꞌalajsan pe 
chiquiwech ri winek ri xecꞌojeꞌ ojer ca. Xa cꞌa ya re wacami xkꞌalajsex ruma 
ri Lokꞌolaj Espíritu chiquiwech ri lokꞌolaj tak apóstoles riche (rixin) ri Cristo y 
chiquiwech ri profetas ri yekꞌalajsan ri ruchꞌabel ri Dios. 6 Cꞌa ya cꞌa re wacami 
xukꞌalajsaj chi riyix ri ma yix israelitas ta cꞌo chukaꞌ ri herencia xtiwil junan 
kiqꞌui riyoj israelitas. z Y junan chi yoj rukꞌaꞌ raken ri Cristo y kiche (kixin) 
konojel ri utzil ri rutzujun (rusujun) pe ri Dios. Y ronojel reꞌ ruma ri Cristo Jesús 
y ruma chukaꞌ kaniman ri lokꞌolaj chꞌabel ri niyaꞌo colotajic.

7 Y ruma ri rutzil ri Dios ri yatajnek chuwe tek riyin xinoc rusamajel 
riche (rixin) chi ntzijoj ri lokꞌolaj chꞌabel ri niyaꞌo colotajic. Ri Dios can 
riqꞌui cꞌa ri ruchukꞌaꞌ xsamej pa wánima rumariꞌ tek nben re samaj reꞌ. a

8  Riyin xa majun oc nukꞌij que chiquiwech quinojel ri lokꞌolaj tak 
kachꞌalal. Yacꞌa ri Dios xuyaꞌ ri rutzil b chuwe riche (rixin) chi ntzijoj 
chiwe riyix ri ma yix israelitas ta ronojel ri nimalaj utzil ri nuyaꞌ ri Cristo 
chiwe, c ri can achiꞌel jun nimalaj beyomel, ruma chi can sibilaj nim, y ri 
ti kachꞌobonic ma janipeꞌ ta chi nikꞌax chuwech. 9 Y ruyaꞌon chukaꞌ chuwe 
riche (rixin) chi nkꞌalajsaj chiquiwech ri winek ri can ojer chic ruchꞌobon 
pe ri Dios chi nuben. Tek ri Dios cꞌa ma jane tuben re ruwachꞌulef y ronojel 
ri yecꞌo, d can yariꞌ tek xuchꞌob yan ri achique nuben. Y xa cꞌa ma jane qꞌuiy 
ta tiempo tukꞌalajsaj. e 10 Ri Dios nrajoꞌ cꞌa chi ri cꞌo nimalaj tak uchukꞌaꞌ 
pa quikꞌaꞌ ri yecꞌo chilaꞌ chicaj niquitzꞌet ri utzil ri nuben chake riyoj ri 
kaniman chic Riyaꞌ ri nibix iglesia chake. Y queriꞌ tiquetamaj cꞌa chi ri 
Dios sibilaj qꞌuiy naꞌoj ri cꞌo riqꞌui. 11 Ri Dios can ruchꞌobon pe f chi queriꞌ 
nibanatej, chi tetamex ri utzil ri nucꞌom pe ri Kajaf Cristo Jesús. 12  Y riyoj 
ri xa jun chic kabanon riqꞌui ri Cristo, ma nikaxibij ta chic kiꞌ chi yojjel 
apo g riqꞌui ri Dios. Xa can cukul kacꞌuꞌx h yojjel apo riqꞌui ruma kaniman ri 
Cristo. 13 Rumariꞌ nchilabej cꞌa chiwe chi ma timalij ta icꞌuꞌx y ma tibison 
ta ri iwánima, tek yinitzꞌet chi riyin nkꞌaxaj tijoj pokonal i iwuma riyix. Xa 
quixquicot cꞌa ruma re nkꞌaxaj, ruma chi riqꞌui reꞌ nikꞌalajin chi can cꞌo ikꞌij.

Ri ajowabel riche (rixin) ri Cristo sibilaj nim 
que chuwech ri nikachꞌob riyoj

14 Rumariꞌ tek riyin yixuqueꞌ j chuwech ri Dios ri Rutataꞌ ri Kajaf Jesucristo. 
15 Ruma ri yecꞌo chic chilaꞌ chicaj y ri cꞌa yojcꞌo na waweꞌ chuwech re 
ruwachꞌulef can kacꞌuan chic cꞌa rubiꞌ ri Dios ruma can yoj rufamilia chic. 
16 Y Riyaꞌ can cꞌo wi nimalaj rukꞌij rucꞌojlen k ri can achiꞌel jun nimalaj 
beyomel. Y rumariꞌ riyin ncꞌutuj utzil chare pan iwiꞌ riyix riche (rixin) chi 
ri Lokꞌolaj Espíritu tuyaꞌ ruchukꞌaꞌ pa tak iwánima. l 17 Ncꞌutuj chukaꞌ chare 
chi xtuben ta chiwe chi can nicukubaꞌ icꞌuꞌx riqꞌui, riche (rixin) chi can 
ta nicꞌojeꞌ ri Cristo pa tak iwánima. Y riqꞌui riꞌ can ta xtibe ka rucꞌamal 
ri ajowabel m iwuqꞌui y nitiqueꞌ chiriꞌ pan iwánima. 18 Y rumariꞌ can ta 
yixcowin chi xtikꞌax jabel chiwech quiqꞌui quinojel ri lokꞌolaj tak kachꞌalal, 
ri janipeꞌ rubanic ri ajowabel ri cꞌo riqꞌui ri Cristo; janipeꞌ ruwech, janipeꞌ 
raken, janipeꞌ rujotolen y janipeꞌ ka rupan. 19 Can xtiwetamaj ta cꞌa chrij ri 
ajowabel ri cꞌo riqꞌui ri Cristo; jun ajowabel ri sibilaj nim que chuwech ri 
yojcowin nikachꞌob riyoj. Queriꞌ ncꞌutuj chare ri Dios pan iwiꞌ ruma nwajoꞌ 
chi can nojnek ta iwánima chiretamaxic kas achique rubanic ri Dios.

20 Tikayaꞌ cꞌa rukꞌij ri Dios. n Riyaꞌ can cꞌo ronojel uchukꞌaꞌ riqꞌui, uchukꞌaꞌ 
ri can nisamej pa tak kánima. Yacꞌa Riyaꞌ ma xu (xe) ta wi ri nikacꞌutuj 

o 1 Ti. 1.17. p Col. 1.10. q Ga. 5.22; Col. 3.14. r Ro. 12.5. s 1 Co. 8.6. t Ro. 12.6. u Sal. 
68.18. v Lc. 24.51; He. 4.14. w 1 Co. 12.28. x 1 Co. 14.26. 

chare ri nicowin nuben, xa can cꞌo cꞌa más ri nicowin nuben. Can ma 
yojcowin ta cꞌa nikachꞌob ronojel ri nicowin nuben Riyaꞌ. 21 Y kuma riyoj 
ri xa jun chic kabanon riqꞌui ri Cristo Jesús ri nibix iglesia chake, ri Dios 
nucꞌul ta cꞌa rukꞌij rucꞌojlen riche (rixin) xtibe kꞌij xtibe sek. o Amén.

Junan chic kawech ruma ri Jesucristo

4  1 Rumacꞌariꞌ, riyin ri Pablo ri yin yaꞌon pa cárcel ruma ri rubiꞌ ri Ajaf, can 
nchilabej cꞌa chiwe chi ticꞌuaj jun cꞌaslen achiꞌel ri rucꞌamon chi nicꞌuaj 

ruma ya ri Dios p ri xsiqꞌuin (xoyon) iwuche (iwixin) riche (rixin) chi xixoc 
ralcꞌual. 2 Tichꞌutinirisaj iwiꞌ. Y riqꞌui chꞌuchꞌujil tiwajoꞌ iwiꞌ chiꞌiwachibil iwiꞌ. 
Ruma wi can kitzij chi niwajoꞌ iwiꞌ, q can xticochꞌolaꞌ chukaꞌ iwiꞌ. 3 Titijaꞌ cꞌa ikꞌij 
chi can tibanaꞌ cuenta iwiꞌ chi can ta junan iwech y man ta jun oyowal chicojol. 
Y can ya ta cꞌa ri Lokꞌolaj Espíritu ri nibano chi can ta junan iwech. 4 Xa jun chic 
cꞌa ri kabanon r chikachꞌalal kiꞌ y jun ri Lokꞌolaj Espíritu ri cꞌo pa tak kánima. Y 
riyix can xixsiqꞌuix (xixoyox) chukaꞌ riche (rixin) chi junan nikoyobej iwuqꞌui ri 
utzil ri xtuben ri Dios kiqꞌui. 5 Xa jun cꞌa ri Kajaf, s xa jun cꞌa ri kaniman, y xa jun 
chukaꞌ bautismo banon chake konojel. 6 Xaxu (xaxe wi) jun Dios cꞌo. Y ya Riyaꞌ 
ri Tataꞌaj kiche (kixin) konojel. Riyaꞌ can cꞌo pa kawiꞌ konojel, y nisamej pa tak 
kacꞌaslen chikonojel, y can cꞌo chukaꞌ pa tak kánima.

7 Xa yacꞌa chikajujunal cꞌo cꞌa jojun samaj ri yatajnek chake t ruma 
rutzil ri Cristo y can ya cꞌa ri Cristo ri nibin ri achique chi samaj ri nuyaꞌ 
pe chake. 8  Rumacꞌariꞌ, chupan ri ruchꞌabel ri Dios nubij chrij ri Cristo:

Tek xtzolin el chilaꞌ chicaj, chꞌaconek chic cꞌa ca chrij ri itzel y 
xerucꞌuaj ri yecꞌo pa rukꞌaꞌ.

Y yacꞌariꞌ tek xuyaꞌ rutzil chique ri winek riche (rixin) chi yecowin 
niquiben jalajoj ruwech samaj. u

Queriꞌ nubij ri ruchꞌabel ri Dios.
9 Y ruma nubij chi xbe chic chilaꞌ chicaj, ntel chi tzij chi xpe chuwech re 
ruwachꞌulef. 10 Ri xpe cꞌa chuwech re ruwachꞌulef xa can ya chukaꞌ riꞌ ri xtzolin 
chic el chilaꞌ chicaj v ri acuchi (achique) xbecꞌojeꞌ pa ruwiꞌ ronojel. Queriꞌ xuben 
riche (rixin) chi queriꞌ can ronojel lugar cꞌo wi y runojsan ronojel. 11 Can ya wi cꞌa 
Riyaꞌ ri xyaꞌo ri samaj chique ri winek ri ye nimayon riche (rixin); xuben chique 
nicꞌaj chi xeꞌoc apóstoles; y xuyaꞌ chique nicꞌaj chi xeꞌoc profetas, y queriꞌ chukaꞌ 
yecꞌo nicꞌaj ri xyatej chique chi yebe chi nej chi nakaj chutzijoxic ri lokꞌolaj chꞌabel 
ri niyaꞌo colotajic, yecꞌo ri yeyukꞌun quiche (quixin) ri kachꞌalal y niquicꞌut w ri 
ruchꞌabel ri Dios. 12 Xeruyaꞌ cꞌa re aj samajel reꞌ riche (rixin) chi can yequitoꞌ ri 
lokꞌolaj tak kachꞌalal chuchojmirisaxic ri cꞌa nrajoꞌ na chare ri quicꞌaslen, riche 
(rixin) chi yecowin niquiben ri rusamaj ri Dios, riche (rixin) chi yeqꞌuiy x chupan 
ri quicꞌaslen riqꞌui ri Dios quinojel ri can ye achiꞌel chic ruchꞌacul ri Cristo. 13 Y 

y Col. 2.2. z Mt. 11.7. a 2 Co. 4.2. b Col. 2.19. c Ef. 2.2. d Ro. 1.21. e 1 Ts. 4.5. f Is. 
44.18. g 1 Ti. 4.2. h Ef. 1.13. i Ro. 6.6; Ef. 4.17; Col. 3.8. j Ro. 12.2. k Ef. 2.15. l Ef. 
4.15. m Ro. 12.5. 

konojel can junan ta cꞌa kawech xtikaben, y ruma kaniman y ketaman chic 
ruwech ri Rucꞌajol ri Dios. Y que ta cꞌa riꞌ xtibanatej apo cꞌa ya tek xtibekilaꞌ cꞌa 
jun cꞌaslen ri can tzꞌaket; can achiꞌel ri rucꞌaslen ri Cristo ruma Riyaꞌ can tzꞌaket 
wi ri rucꞌaslen. 14 Y tek tzꞌaket chic cꞌa ri kacꞌaslen, man chic xtikaben ta achiꞌel 
niquiben ri acꞌalaꞌ chi yebe quelaꞌ y yebe quelaꞌ. z Riyoj ma tikayaꞌ ta kꞌij chi 
yojucꞌuex ruma xabachique ruwech tijonic ri man achiꞌel ta nubij ri ruchꞌabel ri 
Dios; y ma kojtzak ta pa quikꞌaꞌ winek ri xa ma ya ta ri utz niquisamajij, winek ri 
can cꞌo quinaꞌoj chubanic riche (rixin) chi yojquikꞌol. 15 Xa nicꞌatzin chi kojbiyin 
chupan ri kitzij a pero riqꞌui ajowabel. Kojqꞌuiy riqꞌui ri kacꞌaslen riche (rixin) chi 
nbekilaꞌ jun cꞌaslen ri can tzꞌaket wi, achiꞌel ri rucꞌaslen ri Cristo. Y ya Riyaꞌ ri 
jolomaj (wiꞌaj) ri cꞌo pa kawiꞌ konojel ri kaniman chic. 16 Riqꞌui chukaꞌ Riyaꞌ nikil 
wi ri kachukꞌaꞌ riche (rixin) chi yojqꞌuiy. Xa can achiꞌel nuben ri ruchꞌacul ri winek, 
tek ronojel ri rukꞌaꞌ raken ye utz y niquitolaꞌ quiꞌ, can cꞌo cꞌa ruchukꞌaꞌ. Can queriꞌ 
wi cꞌa nikaben riyoj ri xa jun chic kabanon riqꞌui ri Cristo. Tek junan kawech 
konojel y nikaben ri samaj ri yaꞌon chake chikajujunal, can ntajin cꞌa yojqꞌuiy b 
chupan ri kacꞌaslen riqꞌui ri Dios. Queriꞌ nibanatej tek cꞌo ajowabel kiqꞌui.

Ri cꞌacꞌacꞌ cꞌaslen ri xuyaꞌ ri Cristo
17 Tek rubanon ca, riyix xicꞌuaj c jun cꞌaslen achiꞌel quicꞌaslen ri nicꞌaj chic 

winek ri can ma ye israelitas ta chukaꞌ achiꞌel riyix ri xa ruyon naꞌoj ri majun 
utz nucꞌom pe chique, xa yariꞌ ri yequibanalaꞌ. Y pa rubiꞌ cꞌa ri Ajaf nchilabej cꞌa 
chiwe chi ma tirayij ta chi niben queriꞌ. 18 Riyeꞌ can kꞌekumatajnek d ri quinaꞌoj. 
Can kꞌalaj chi ma quetaman ta ruwech ri Dios e ruma xa cowirnek ri cánima 
pa mac. f Rumariꞌ ma niquicꞌul ta ri cꞌaslen ri nipe riqꞌui ri Dios. 19 Man chic cꞌa 
niquinaꞌ ta chi mac ri yetajin chubanic; g y yariꞌ tek can riqꞌui ronojel cánima 
niquiben ri etzelal ri sibilaj yeyaꞌo qꞌuix. Can nicꞌat wi cꞌa ri cánima chubanic 
ronojel ruwech etzelal. 20 Yacꞌa riyix ma ya ta chi cꞌaslen riꞌ ri xiwetamaj riqꞌui 
ri Cristo, 21 wi kas kitzij chi xiwacꞌaxaj ri ruchꞌabel Riyaꞌ, y wi kas kitzij chi 
xixtijox riqꞌui ri kitzij h ri cꞌo riqꞌui ri Cristo. 22 Tiyaꞌ ca ri itzel cꞌaslen ri xicꞌuaj i tek 
rubanon ca, tek cꞌa ma jane jalatajnek ta ri icꞌaslen; tek xa cꞌa yix kꞌolotajnek na 
pa quikꞌaꞌ ri itzel tak iraybel. Ruma ri cꞌaslen riꞌ xa yixrutzꞌilaꞌ. 23 Y can tijalatej 
cꞌa ri iwánima y ri ichꞌobonic. j 24 Ticꞌuaj cꞌa ri cꞌacꞌacꞌ k cꞌaslen ri ruyaꞌon ri Dios 
chiwe; can achiꞌel tek niwik iwiꞌ riqꞌui cꞌacꞌacꞌ tak tziek; jun cꞌaslen ri can achiꞌel 
cꞌaslen riche (rixin) ri Dios, ri can kitzij chi choj y chꞌajchꞌoj.

25 Rumacꞌariꞌ tiyaꞌ ca ri tzꞌucuj tak tzij; y can xaxu (xaxe wi) ri kitzij l tibij 
tek yixtzijon chiꞌiwachibil iwiꞌ. Ruma xa jun chic kabanon riqꞌui ri Cristo. m

n Sal. 4.4. o Hch. 5.3; Ef. 6.11; Stg. 4.7. p 1 Ts. 4.11. q Ro. 12.13. r Mt. 12.34-37; Col. 
4.6. s Gn. 6.3, 6; Is. 63.10. t Col. 3.19. u Mt. 6.14; Col. 3.12, 13. v Jn. 13.34. w Gn. 
8.20; Lv. 1.9. x Col. 3.5. y Ro. 1.28. z Ap. 22.15. a Jer. 29.8; Mt. 24.4. 

26 Tek cꞌo jun ruma nipe iwoyowal, man cꞌa quixtzak ta pa mac. n Y ma tiyaꞌ 
ta kꞌij chi cꞌa cꞌo na ri iwoyowal tek nika ka ri kꞌij. Rajawaxic chi can chanin 
nichojmirisaj ri oyowal riꞌ. 27 Ma tiyaꞌ ta kꞌij chi yixtzak pa rukꞌaꞌ ri itzel winek. o

28 Wi cꞌo jun ri nibano alekꞌ tek rubanon ca; y wacami kachꞌalal chic, xa can 
tisamej y ma tuben ta chic alekꞌ. Xa can querucusaj ri rukꞌaꞌ riche (rixin) chi nuben 
jun samaj p utz riche (rixin) chi queriꞌ nicowin chukaꞌ yerutoꞌ ri nicꞌatzin quitoꞌic. q

29 Ma tibilaꞌ ta itzel tak tzij. Xa can xu (xe) wi cꞌa ri utz r ri tibij, chꞌabel ri nicꞌatzin 
riche (rixin) chi ri yeꞌacꞌaxan iwuche (iwixin) yeqꞌuiy chupan ri quicꞌaslen riqꞌui ri 
Dios, riche (rixin) chi queriꞌ can cꞌo utzil nucꞌom pe chique. 30 Y ma tiyaꞌ ta pa bis s ri 
Lokꞌolaj Espíritu riche (rixin) ri Dios. Riyaꞌ cꞌo chic pa tak kánima, y yariꞌ retal chi 
can xkojcolotej wi el chuwech ri mac tek xtapon ri rukꞌijul.

31 Tiqꞌuis ronojel ri nijaro pa tak iwánima. Ma itzel ta tinaꞌ chare jun chic. Ma 
ticꞌojeꞌ ta ri oyowal t pa tak iwánima, ni ma queꞌibanalaꞌ ta ri xa ma rucꞌamon 
ta ruma ri iwoyowal. Ma tirek ta ichiꞌ tek yixchꞌo. Tiqꞌuis chukaꞌ el pa tak 
iwánima ri raybel chi niben etzelal chique nicꞌaj chic. 32 Xa can utz inaꞌoj tibanalaꞌ 
chiꞌiwachibil iwiꞌ. Tijoyowaj iwech chiꞌiwachibil iwiꞌ, ticuyulaꞌ iwiꞌ, u can achiꞌel 
xuben ri Dios chi xucuy ri kamac riyoj ruma chi xa jun chic kabanon riqꞌui ri Cristo.

Ri utz chi niquiben ri ye ralcꞌual chic ri Dios

5  1 Ruma cꞌa chi yix ralcꞌual chic ri Dios y sibilaj chukaꞌ yixrajoꞌ, can tibanaꞌ 
cꞌa achiꞌel ri nuben Riyaꞌ. 2 Can queꞌiwajoꞌ cꞌa quinojel, v achiꞌel chukaꞌ 

xojrajoꞌ ri Cristo; Riyaꞌ ma xupokonaj ta cꞌa xuyaꞌ riꞌ pa camic kuma riyoj, riche 
(rixin) chi xutzuj (xusuj) riꞌ achiꞌel jun ofrenda ri jubul ruxlaꞌ chuwech ri Dios, 
achiꞌel xban chique ri chicop w ri xecamisex y xeporox chuwech ri Dios.

3 Y riyix can yix riche (rixin) chic ri Cristo, rumariꞌ ma tiben ta ri xa iraybel 
ka riyix. Ri winek ri xa ma quicꞌulaj ta quiꞌ ma tiquicanoj ta quiꞌ riche (rixin) 
chi yemacun. x Ni ma ticꞌuaj ta jun cꞌaslen tzꞌil. Ma tirayij ta apo ri cꞌo riqꞌui 
jun chic, ruma ronojel reꞌ ma rucꞌamon ta ni xa ta riche (rixin) chi yeꞌitzijoj 
riyix, ruma can yix lokꞌolaj tak ralcꞌual chic ri Dios. 4 Ma tibilaꞌ ta cꞌa chꞌabel ri 
sibilaj qꞌuixbel. Ma tibilaꞌ ta nacanek tak tzij. Ma tibilaꞌ ta tzij ri majun rejkalen. 
Ma tiben ta queriꞌ ruma ma rucꞌamon ta. y Ri rucꞌamon chi niben riyix ya ri 
tiyaꞌ matioxinic chare ri Dios. 5 Y riyix iwetaman chic ronojel reꞌ, chi majun 
achi y majun ixok ri xa ma quicꞌulaj ta quiꞌ y niquicanolaꞌ quiꞌ riche (rixin) 
chi yemacun, ni majun chique ri yebano etzelal ri xtoc ta quiche (quixin) ri 
rajawaren z ri Dios. Y queriꞌ chukaꞌ ri chak benak cánima chi niquirayij ri cosas 
ri cꞌo riqꞌui jun chic, majun quiherencia pa rajawaren ri Dios y ri Cristo, ruma 
ri yebano queriꞌ xa yetajin chubanic achiꞌel ri yeyaꞌo quikꞌij dios ri xa ye banon 
cuma winek. 6 Man cꞌa quixkꞌolotej a ta pa quikꞌaꞌ ri winek ri niquibij tzij ri xa 

b Is. 9.2; Jn. 8.12; 1 Jn. 2.9. c Ga. 5.22. d Ro. 12.2; Fil. 1.10. e Lv. 19.17; 1 Co. 5.9. f Ro. 
1.26. g He. 4.13. h Jn. 5.25. i Is. 60.1. j Col. 4.5. k Ro. 12.2. l Ro. 13.13. m Col. 
3.16; Stg. 5.13. n Sal. 34.1. o Gn. 3.16; Col. 3.18. p 1 Co. 11.3; Ef. 1.22, 23. 

majun rejkalen. Ruma quinojel ri yebano ri mac re xenbij ka, can kitzij na wi 
chi xtika ri royowal ri Dios pa quiwiꞌ ruma ma niquinimaj ta rutzij ri Dios. 
7 Rumariꞌ riyix ma quixoc ta cachibil, ma tiben ta achiꞌel niquiben riyeꞌ.

8 Ruma tek rubanon ca, ri icꞌaslen cꞌo pa kꞌekuꞌm. Yacꞌa re wacami yixcꞌo 
chic pa sakil ruma ri Ajaf. Rumariꞌ ticꞌuaj cꞌa ri cꞌaslen riche (rixin) sakil. b 
9 Ruma ri samaj riche (rixin) ri Lokꞌolaj Espíritu c can nuben cꞌa chiwe riyix chi 
niben ri utz, ri choj y nitzekelbej ri kitzij. 10 Y can titijaꞌ cꞌa ikꞌij chiretamaxic 
chi niben ri nika chuwech ri Ajaf. d 11 Man cꞌa tiben ta riyix achiꞌel niquiben 
ri ye riche (rixin) ri kꞌekuꞌm, e ruma wi xa queriꞌ niben majun utz nucꞌom 
pe chiwe. Pa ruqꞌuexel chi yixoc cachibil ri yebano queriꞌ, xa queꞌikꞌilaꞌ, 
tibij chique chi riyeꞌ xa ma utz ta ri yetajin chubanic. 12 Ruma ri mac ri 
yequibanalaꞌ riyeꞌ pan ewel, astapeꞌ xaxu (xaxe wi) chi nitzijox, riꞌ sibilaj 
qꞌuixbel. f 13 Y yacꞌa tek nikꞌalajsex g chiquiwech ruma ri sakil ri itzel ri yetajin 
chubanic, cꞌa yacꞌariꞌ tek nikꞌax chiquiwech chi can ma utz ta ri quibanon, 
ruma ri sakil nusakirisaj cꞌa ri quicꞌaslen. 14 Rumariꞌ cꞌo jun tzij ri nubij:

Cacꞌastej cꞌa riyit ri xa achapon waran,
catel cꞌa pe chiquicojol ri ye achiꞌel caminakiꞌ. h
Ma cacꞌojeꞌ ta chic pa kꞌekuꞌm, y ri Cristo can xtusakirisaj wi ri acꞌaslen. i

Queriꞌ nubij ri tzij riꞌ.
15  Rumacꞌariꞌ, can titijaꞌ cꞌa ikꞌij chi jabel rucꞌuaxic tibanaꞌ chare ri 

icꞌaslen. Man cꞌa tiben ta achiꞌel niquiben ri winek ri xa majun quinaꞌoj. 
Riyix tibanaꞌ achiꞌel ri can cꞌo quinaꞌoj. j 16  Can utz rucusaxic tibanaꞌ 
chare ri tiempo, ruma re kꞌij re yojcꞌo wi xa can itzel wi. 17 Rumariꞌ ma 
tiben ta achiꞌel ri niquiben ri nacanek tak winek. Xa can nicꞌatzin chi 
tikꞌax chiwech achique ri ruraybel k ri Ajaf. 18  Man cꞌa quixkꞌaber ta, l 
ruma ri kꞌabaric xa ruyon itzel nucꞌom pe chiwe. Pa ruqꞌuexel chi que 
ta riꞌ, xa tiyaꞌ kꞌij chare ri Lokꞌolaj Espíritu chi nunojsaj ri iwánima. 19 Y 
tipixabalaꞌ iwiꞌ riqꞌui ri chꞌabel ri nubij ri salmos, m ri himnos y nicꞌaj chic 
bix ri yeꞌalex pa tak iwánima ruma ri Lokꞌolaj Espíritu. Can quixbixan 
cꞌa riqꞌui ronojel iwánima y tiyaꞌ rukꞌij ri Ajaf. 20  Man cꞌa quixtaneꞌ ta chi 
nimatioxij n ronojel pa rubiꞌ ri Kajaf Jesucristo chare ri Dios Tataꞌixel.

Tinimaj titakej iwiꞌ chiꞌiwonojel
21 Tinimaj titakej cꞌa iwiꞌ chiꞌiwonojel, can achiꞌel ninimaj ri Dios.
22  Riyix ixokiꞌ ri cꞌo iwachijlal, can rucꞌamon wi chi queꞌinimaj queꞌitakej 

ri iwachijlal, o ruma iwetaman chi ri Ajaf yariꞌ ri nika chuwech chi niben. 
23 Ruma ye ri iwachijlal ri ye jolomaj (wiꞌaj) ri yecꞌo pan iwiꞌ, can achiꞌel 
rubanon ri Cristo p chi ya Riyaꞌ ri jolomaj (wiꞌaj) ri cꞌo pa kawiꞌ konojel riyoj 

q Col. 3.19. r Jn. 15.3; Tit. 3.5; He. 10.22. s 2 Co. 11.2. t Ro. 12.5; 1 Co. 6.15. u Gn. 
2.24. v Col. 3.19. w 1 P. 3.6. x Pr. 23.22. y Ex. 20.12; Dt. 5.16; 27.16; Mt. 15.4. z Col. 
3.21. a Col. 3.22. 

ri kaniman chic Riyaꞌ ri nibix iglesia chake. Ya cꞌa Riyaꞌ ri Kacolonel riyoj 
ri can yoj achiꞌel ruchꞌacul. 24 Riyoj cꞌa ri iglesia can nikanimaj nikatakej 
ri Cristo. Y quecꞌariꞌ rucꞌamon chi niben riyix ixokiꞌ ri cꞌo iwachijlal, can 
queꞌinimaj queꞌitakej ri iwachijlal riqꞌui ronojel ri yeꞌibanalaꞌ.

25 Y riyix achiꞌaꞌ can rucꞌamon wi cꞌa chi yeꞌiwajoꞌ q ri iwixjaylal, achiꞌel ri Cristo 
xojrajoꞌ riyoj ri nibix iglesia chake y ma xupokonaj ta xuyaꞌ riꞌ pa camic kuma 
riyoj. 26 Queriꞌ xuben ri Cristo riche (rixin) chi xoj-oc lokꞌolaj tak winek. Riyaꞌ 
can xuben wi cꞌa chꞌajchꞌoj chake, r xuben chꞌajchꞌoj chare ri kacꞌaslen riqꞌui ri 
ruchꞌabel y riqꞌui yaꞌ. 27 Queriꞌ xuben ruma can ruraybel wi cꞌa chi riyoj ri yoj 
iglesia can cꞌo cꞌa kakꞌij kacꞌojlen y can yoj chꞌajchꞌoj tek xkojrucꞌul. s Y ma nrajoꞌ 
ta chi cꞌo ta jun tzꞌil pa tak kacꞌaslen. Xa nrajoꞌ chi can yoj lokꞌolaj tak ralcꞌual, 
achiꞌel jun tziek ri chꞌajchꞌoj chic; banon chic ruchojmil, y ma kꞌochokꞌek ta. 28 Y 
can achiꞌel cꞌa ri ajowabel ri nucꞌut ri Cristo, queriꞌ chukaꞌ nicꞌatzin chi niben riyix 
achiꞌaꞌ quiqꞌui ri iwixjaylal. Can queꞌiwajoꞌ cꞌa, achiꞌel niwajoꞌ ka ri ichꞌacul. Ruma 
jun achi ri nrajoꞌ rixjayil, can ntel cꞌa chi tzij chi nrajoꞌ ka riꞌ riyaꞌ. 29 Ruma majun 
winek ri nretzelaj ta ka riꞌ. Konojel xa jabel nikatzuk y nikilij ri kachꞌacul. Y queriꞌ 
cꞌa tibanaꞌ quiqꞌui ri iwixjaylal. Achiꞌel nuben ri Cristo kiqꞌui riyoj ri kaniman 
Riyaꞌ ri nibix iglesia chake. 30 Ruma riyoj can yoj rukꞌaꞌ raken t ri ruchꞌacul y can 
yoj achiꞌel rutiojil y rubakil. 31 Y que cꞌa chukaꞌ riꞌ ri achi riqꞌui ri rixjayil. Achiꞌel ri 
nubij chupan ri ruchꞌabel ri Dios ri tzꞌibatal ca: Rumariꞌ ri achi ma xticꞌojeꞌ ta chic 
quiqꞌui ruteꞌ rutataꞌ, xa xtiquicꞌuaj quiꞌ riqꞌui ri rixjayil. Y chi ye caꞌiꞌ, xa jun cꞌa 
xtiquiben. u Queriꞌ ri tzꞌibatal ca. 32 Yacꞌa ri yitajin chubixic chiwe sibilaj nim rukꞌij, 
y xa ma kꞌalajsan ta pe ojer ca. Yacꞌa wacami riyin nbij reꞌ chiwe. Y reꞌ can chrij 
wi ri Cristo y chikij riyoj ri kaniman chic ri nibix iglesia chake nichꞌo wi. 33 Y nbij 
chic cꞌa jun bey chiwe chiꞌijujunal chi tiwajoꞌ ri iwixjayil, v can achiꞌel ri niwajoꞌ ka 
iwiꞌ riyix. Y ri ixok tubanaꞌ chare ri rachijil chi can cꞌo wi rukꞌij. w

6  1 Y riyix acꞌalaꞌ, x tinimaj cꞌa quitzij ri iteꞌ itataꞌ, riche (rixin) chi 
queriꞌ, ninimaj chukaꞌ rutzij ri Ajaf. Ruma queriꞌ utz chi niben. 

2  Achiꞌel ri nubij chupan ri ruchꞌabel ri Dios, chi tayaꞌ quikꞌij ri ateꞌ atataꞌ. 
Y yareꞌ ri nabey pixaꞌ ri nubij chi cꞌo utz ri xtikacꞌul, wi nikaben ri nubij. 
3  Ri pixaꞌ riꞌ nubij: Tayaꞌ quikꞌij ri ateꞌ atataꞌ, y riche (rixin) chi utz yacꞌojeꞌ 
y qꞌuiy junaꞌ xcacꞌaseꞌ el chuwech re ruwachꞌulef.

4 Y riyix teꞌej tataꞌaj, z ma tikꞌax ta ruwiꞌ ri niben chique ri iwalcꞌual. Ma 
utz ta cꞌa ri niben wi nikꞌax ruwiꞌ niben chique y rumariꞌ ri iwalcꞌual nipe 
coyowal chiwe. Xa can queꞌiqꞌuiytisaj cꞌa riqꞌui ri nubij ri ruchꞌabel ri Ajaf, 
y tek nicꞌatzin tiyaꞌ jun ti quixcꞌaꞌy.

5 Y riyix mozos, a tinimaj quitzij ri ipatrón. Riqꞌui ronojel iwánima 
tibanaꞌ ri samaj ri nicajoꞌ chi niben y riqꞌui xibinriꞌil, achiꞌel xa ta can 

b Col. 3.23, 24. c Ro. 2.6; 2 Co. 5.10. d Col. 4.1. e Lv. 25.43. f 1 P. 1.17. g 2 Ti. 2.1. 
h Ro. 13.12; 2 Co. 6.7. i Ro. 8.38. j Is. 11.5; 59.17. k Is. 52.7. 

rusamaj ri Cristo ri niben. 6  Ma tiben ta chi xaxu (xaxe wi) tek yecꞌo apo 
ri ipatrón iwuqꞌui tek yixsamej jabel, riche (rixin) chi niwajoꞌ yixtzꞌetetej 
chi can yix utzilaj tak mozos. Riyix yix rusamajel ri Cristo, y rumariꞌ 
nicꞌatzin chi riqꞌui ronojel iwánima tibanaꞌ rusamaj ri ipatrón, ruma yariꞌ 
ri ruraybel ri Dios. 7 Can riqꞌui cꞌa ronojel iwánima tibanaꞌ rusamaj ri 
ipatrón. Achiꞌel xa ta can ya ri rusamaj b ri Ajaf Jesucristo ri niben y ma 
tichꞌob ta chi xa riche (rixin) ri ipatrón ri niben. 8  Riyix can iwetaman cꞌa 
chi ri Ajaf xtuyaꞌ rajel ruqꞌuexel c chiwe chiꞌijujunal ronojel ri utz ri niben. 
Y majun rubanon, wi yix ximil o ma yix ximil ta pa samaj riqꞌui jun 
patrón; xaxu (xaxe wi) tibanaꞌ ri utz y xticꞌul jun utzilaj rajel ruqꞌuexel.

9 Y queriꞌ chukaꞌ riyix patrón, d ya ri utz ri tibanaꞌ quiqꞌui ri imozos 
y majun etzelal tibilaꞌ o tibanalaꞌ chique riche (rixin) chi yeꞌixibij. e Ma 
timestaj ta chi cꞌo jun Iwajaf chilaꞌ chicaj, y Riyaꞌ can Cajaf wi riyeꞌ 
chukaꞌ. Y Riyaꞌ junan nuben chique quinojel, f chi patrón y chi mozos.

Ri tobel kiche (kixin) ri ruyaꞌon ri Dios
10 Y ri ruqꞌuisbel cꞌa ri nbij el chiwe wachꞌalal, chi can ticꞌojeꞌ iwuchukꞌaꞌ g riqꞌui 

ri Ajaf, ruma riqꞌui Riyaꞌ can nim wi cꞌa ri uchukꞌaꞌ cꞌo. 11 Can tiwikaꞌ cꞌa iwiꞌ 
achiꞌel nuben jun soldado. Riyaꞌ can cꞌo chꞌichꞌ ri yerucusaj riche (rixin) chi nutoꞌ riꞌ 
chuwech ri rucꞌulel. Y riyix chukaꞌ, can ticusaj cꞌa ronojel ri ruyaꞌon ri Dios chiwe 
riche (rixin) chi nitoꞌ iwiꞌ h chuwech ri itzel winek. Queriꞌ tibanaꞌ riche (rixin) chi 
ma yixtzak ta pa rukꞌaꞌ, ruma riyaꞌ can cꞌo wi runaꞌoj chubanic. 12 Queriꞌ nbij chiwe 
ruma ma quiqꞌui ta cꞌa winek nikaben wi chꞌaꞌoj, riyoj can quiqꞌui cꞌa cajawalul 
ri itzel tak espíritu, i quiqꞌui espíritu ri cꞌo uchukꞌaꞌ pa quikꞌaꞌ, quiqꞌui ri espíritu 
ri ye riche (rixin) ri kꞌekuꞌm ri ucꞌuayon quiche (quixin) ri winek ri xa riqꞌui re 
ruwachꞌulef quicukuban wi quicꞌuꞌx, y quiqꞌui chukaꞌ itzel tak espíritu ri yecꞌo pa 
cakꞌikꞌ ri nikaben wi chꞌaꞌoj. 13 Rumacꞌariꞌ nbij chiwe chi ticusaj ronojel ri ruyaꞌon 
ri Dios chiwe riche (rixin) chi nitobej iwiꞌ riche (rixin) chi queriꞌ can yixcowin cꞌa 
nicochꞌ tek cꞌo kꞌij nikꞌaxaj ri rucꞌayewal. Y astapeꞌ qꞌuiy cꞌa pokonal ri nikꞌaxaj, 
ma yixtzak ta pa rukꞌaꞌ, xa cof yixpaꞌeꞌ ca. 14 Rumacꞌariꞌ cof cꞌa quixpaꞌeꞌ, tibatzꞌaꞌ 
jabel ri ipan riqꞌui ri kitzij. Achiꞌel nuben jun soldado, riyaꞌ nubetzꞌ rupan riqꞌui jun 
chꞌichꞌ achiꞌel cincho riche (rixin) chi nibe pa chꞌaꞌoj. Y nucusaj chukaꞌ jun rutziak 
can chꞌichꞌ riche (rixin) chi nutoꞌ riꞌ chuwech ri rucꞌulel. Y riyix riche (rixin) chi 
nitoꞌ iwiꞌ, ya cꞌa ri cꞌaslen choj ri ticꞌuaj. j 15 Jun soldado jabel chukaꞌ nuchojmij el ri 
ruxajab riche (rixin) chi nutoꞌ ri raken tek nibe pa chꞌaꞌoj. Que cꞌa chukaꞌ riꞌ riyix, 
can ya cꞌa ri lokꞌolaj chꞌabel ri niyaꞌo uxlanibel cꞌuꞌx k ri ticusaj el riche (rixin) chi 
nitobej iwiꞌ. 16 Jun soldado nucꞌuaj chukaꞌ jun perepic chꞌichꞌ ri achoj chrij nutoꞌ wi 
riꞌ chiquiwech ri chꞌab (flecha) ri cꞌo el kꞌakꞌ chutzaꞌn. Y riyix riche (rixin) chi nikꞌet 
ri itzel winek tek can nutij rukꞌij chiwij riche (rixin) chi nrajoꞌ yixmacun, nicꞌatzin 

l He. 4.12; Ap. 1.16. m Fil. 1.4. n Col. 4.3, 4. o Hch. 28.20. p 1 Ts. 2.2. 

chi can ticukubaꞌ icꞌuꞌx riqꞌui ri Dios ruma ri icukbel cꞌuꞌx can achiꞌel ri perepic 
chꞌichꞌ ri nucusaj ri soldado. 17 Riyaꞌ nucusaj chukaꞌ jun chꞌichꞌ pa rujolon (ruwiꞌ) 
riche (rixin) chi nutoꞌ riꞌ chuwech ri rucꞌulel, y quecꞌariꞌ rucusaxic tibanaꞌ chare ri 
colotajic. Y ticusaj chukaꞌ ri espada l ri nuyaꞌ ri Lokꞌolaj Espíritu pan ikꞌaꞌ y riꞌ ya ri 
ruchꞌabel ri Dios. 18 Y ma quixtaneꞌ ta chi niben orar, m can riqꞌui ronojel iwánima 
ticꞌutuj rutzil ri Dios, y tek niben orar can ya ta ri Lokꞌolaj Espíritu nitoꞌo iwuche 
(iwixin). Y man cꞌa timalij ta ri oración, xa can ronojel kꞌij ticꞌutuj rutzil ri Dios pa 
quiwiꞌ quinojel ri lokꞌolaj tak kachꞌalal. 19 Y can tibanaꞌ chukaꞌ orar pa nuwiꞌ riyin, 
riche (rixin) chi ri Dios xtuyaꞌ chꞌabel pa nuchiꞌ y man ta nxibij wiꞌ riche (rixin) 
chi ntzijoj n ri lokꞌolaj chꞌabel ri niyaꞌo colotajic, chꞌabel ri ma kꞌalajsan ta pe ojer 
ca, yacꞌa re wacami can kꞌalajsan chic chkawech ruma ri Dios. 20 Can yin jun cꞌa 
samajel riche (rixin) chi ntzijoj ri lokꞌolaj chꞌabel ri niyaꞌo colotajic, y rumariꞌ tek 
yin ximil pa cárcel. o Ticꞌutuj cꞌa chare ri Dios pa nuwiꞌ riche (rixin) chi man ta 
nxibij wiꞌ p ntzijoj ri chꞌabel riꞌ, can achiꞌel ri rucꞌamon chi ntzijoj.

Ri ruqꞌuisbel tak chꞌabel chare re wuj reꞌ
21 Y riche (rixin) chi niwetamaj chukaꞌ riyix ri achique nbanon, ntek 

cꞌa el ri kachꞌalal Tíquico iwuqꞌui. Riyaꞌ jun kachꞌalal ri sibilaj nwajoꞌ y 
can ma nitaneꞌ ta chi nuben ri rusamaj ri Ajaf. Riyaꞌ xtiberubij cꞌa ronojel 
chiwe ri achique nbanon waweꞌ. 22  Rumariꞌ ntek cꞌa el, riche (rixin) 
chi niwetamaj achique kabanon riyoj waweꞌ, y riche (rixin) chukaꞌ chi 
xtucukubaꞌ más icꞌuꞌx.

23 Ya ta cꞌa ri uxlanibel cꞌuꞌx ri nuyaꞌ ri Katataꞌ Dios y ri Kajaf Jesucristo ri 
xticꞌojeꞌ pa tak iwánima chiꞌiwonojel riyix kachꞌalal; xtiban ta cꞌa chiwe ruma 
ri Dios y ri Jesucristo chi xticꞌojeꞌ ta cꞌa jun icukbel cꞌuꞌx pero jun cukbel cꞌuꞌx 
rachibilan ri ajowabel. 24 Y ri rutzil ri Dios xticꞌojeꞌ ta cꞌa iwuqꞌui chiꞌiwonojel 
riyix, ri can riqꞌui ronojel icꞌuꞌx niwajoꞌ ri Kajaf Jesucristo. Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo wachibilan ri kachꞌalal Timoteo a yoj rusamajel ri Jesucristo. 
Nikatzꞌibaj cꞌa el re wuj reꞌ chiwe riyix lokꞌolaj tak kachꞌalal ri yixcꞌo pa 

tinamit Filipos; b riyix ri xa jun chic ibanon riqꞌui ri Cristo Jesús. Nikatzꞌibaj re 

Ri wuj ri xutzꞌibaj ri 
apóstol San Pablo chique ri 
kachꞌalal ri yecꞌo pa Filipos
Wuj ri xutek ri apóstol San Pablo chique ri quiniman chic ri Dios ri yecꞌo pa 

Filipos. Tek ri Pablo xutzꞌibaj re wuj reꞌ xa pa cárcel tzꞌapel wi. Pero riyaꞌ ma 
nibison ta, astapeꞌ chi xa pa tijoj pokonal cꞌo wi. Riyaꞌ nrajoꞌ chi ri quiniman chic 
ri Dios man ta nisach quicꞌuꞌx pa quikꞌaꞌ ri winek ri xa ma kitzij ta chi ruchꞌabel 
ri Dios ri niquitzijoj. Y can yequicot ta chukaꞌ chupan ri quicꞌaslen.

Chupan ri tanaj 1 mocaj 1 y napon cꞌa pa mocaj 21, ri Pablo nubij chique ri aj 
Filipos chi riqꞌui quicoten nuben orar pa quicuenta, ruma chi quiniman ri 
Dios y can quitoꞌon chukaꞌ chubanic ri samaj ri ruyaꞌon ri Dios chare. Nutzijoj 
chukaꞌ chique chi ntajin nukꞌaxaj tijoj pokonal, pero ma nibison ta, ruma 
ronojel ri rukꞌaxan can rubanon chi más nibiyin rutzijoxic ri ruchꞌabel ri Dios.

Chupan ri tanaj 1 mocaj 27 y napon cꞌa pa mocaj 18 chare ri tanaj 2, nubij 
chukaꞌ chique chi tiquitijaꞌ quikꞌij riche (rixin) chi queriꞌ niquicꞌuaj jun 
cꞌaslen ri achiꞌel nrajoꞌ ri Cristo. Ruma ri Cristo can chꞌuchꞌuj wi rucꞌaslen 
ri xucꞌuaj tek xcꞌojeꞌ chuwech re ruwachꞌulef.

Chupan ri tanaj 2 mocaj 19 y napon cꞌa pa mocaj 30, ri Pablo nubij chi nrajoꞌ 
yerutek ri Timoteo y ri Epafrodito quiqꞌui riche (rixin) chi nbequetamaj 
pe ri achique quibanon.

Chupan ri tanaj 3, ri Pablo nubij chique chi tek rubanon ca riyaꞌ can xutij rukꞌij chi 
xuben ri nubij chupan ri ley riche (rixin) ri Moisés, pero ma jubaꞌ xril ta ri kitzij 
cꞌaslen ri nuyaꞌ ri Dios. Ri Pablo nubij chi xril ri kitzij cꞌaslen tek xunimaj ri Cristo.

Y chupan ri tanaj 4, ri Pablo nubij chique chi quequicot ruma cꞌo chic cꞌacꞌacꞌ 
quicꞌaslen, junan quiwech tiquibanaꞌ y ronojel ri xutzijoj chique can ya ta 
cꞌa riꞌ ri xtiquiben y xtiquitzijoj.

 

 

a Hch. 16.1. b Hch. 16.12. 

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



518

 

c Ro. 1.8; Col. 1.3. d Fil. 4.15. e Col. 1.9. f Ro. 12.1; Ef. 5.3-20. g Jn. 15.5. 

wuj reꞌ chiwe riyix kachꞌalal ri yix ancianos riche (rixin) ri iglesia, chiwe riyix 
diáconos y chiwe chiꞌiwonojel. 2 Y ya ta cꞌa ri utzil y ri uxlanibel cꞌuꞌx ri nuyaꞌ ri 
Katataꞌ Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri ruꞌoración ri Pablo pa quiwiꞌ ri kachꞌalal aj Filipos
3 Can yixnatej wi chuwe, y nmatioxij chare ri Dios iwuma riyix. c 4 Y ronojel bey 

tek riyin nben orar, can riqꞌui cꞌa quicoten ncꞌutuj ri rutzil ri Dios pan iwiꞌ. 5 Ruma 
ninatej chuwe ri toꞌonic ri iyaꞌon riyix riche (rixin) chi nitzijox ri lokꞌolaj chꞌabel ri 
niyaꞌo colotajic. Chupan cꞌa ri kꞌij tek riyix xinimaj, can ya cꞌa kꞌij riꞌ tek ichapon 
yin itoꞌon pe. d 6 Ri Dios xuchop cꞌa jun utzilaj samaj pa tak icꞌaslen. Y riyin 
wetaman chi Riyaꞌ can xtuqꞌuis na wi pa ruwiꞌ y ma xtuyaꞌ ta ca rubanic ri samaj 
riꞌ pa tak icꞌaslen y xtitzꞌaket cꞌa rubanic ri samaj riꞌ tek xtapon ri kꞌij riche (rixin) 
chi xtipe chic ri Jesucristo. 7 Can rucꞌamon wi chi quereꞌ nchꞌob chiwij, ruma 
can ibanon utzil chuwe waweꞌ pa cárcel, yin itoꞌon chutzijoxic chique ri winek 
chi ri lokꞌolaj chꞌabel ri niyaꞌo colotajic can kitzij wi y can riqꞌui ri Dios petenak 
wi. Y can junan cꞌa kacꞌulun ri rutzil ri Dios iwuqꞌui, y rumariꞌ can yixcꞌo wi pa 
wánima. 8 Ruma ri Dios can retaman wi chi riyin sibilaj yixinwajoꞌ chiꞌiwonojel, 
can achiꞌel yojrajoꞌ ri Jesucristo. 9 Riyin ri Pablo can ncꞌutuj wi cꞌa chare ri Dios chi 
can niqꞌuiy ta más ri ajowabel iwuqꞌui riche (rixin) chi niwajoꞌ iwiꞌ, pero can riqꞌui 
naꞌoj y riqꞌui etamabel. e 10 Ya cꞌa riꞌ ri ncꞌutuj chare ri Dios, ruma nwajoꞌ chi nikꞌax 
ta chiwech achique ri utz chi niben. Riche (rixin) chi queriꞌ riyix kas ta xticꞌuaj 
jun cꞌaslen chꞌajchꞌoj f y man ta jun itzel nilitej chiwij tek xtoka ri kꞌij riche (rixin) 
chi xtipe ri Cristo. 11 Y ri Jesucristo can xquixrutoꞌ cꞌa riche (rixin) chi can choj ta 
ri icꞌaslen xticꞌuaj y niwachin ta jabel. g Riche (rixin) chi queriꞌ, ri Dios can xtiyaꞌox 
(xtyaꞌ) ta cꞌa rukꞌij rucꞌojlen y xtinimirisex ta ri rubiꞌ.

Ri Pablo nubij chi ya ri Cristo ri rucꞌaslen
12 Wachꞌalal, riyin nwajoꞌ chi riyix niwetamaj chi astapeꞌ yincꞌo pa cárcel, ma 

paꞌel ta rukꞌalajsaxic ri lokꞌolaj chꞌabel ri niyaꞌo colotajic, xa más benak rutzijol. 
13 Ruma quinojel ri winek y hasta ri yecꞌo pa cuartel quicꞌaxan chic chi yin yaꞌon 
pa cárcel ruma chi ntzijoj rubiꞌ ri Cristo. 14 Y jubaꞌ ma quinojel ri kachꞌalal ri xcꞌojeꞌ 
quichukꞌaꞌ riche (rixin) chi niquitzijoj ri ruchꞌabel ri Dios chique ri winek. Ruma re 
kachꞌalal reꞌ xquitzꞌet chi ri Dios can cꞌo wi wuqꞌui y majun xibinriꞌil wuqꞌui riche 
(rixin) chi ntzijoj ri ruchꞌabel waweꞌ pa cárcel. Rumariꞌ ri kachꞌalal can majun 
xibinriꞌil chiquiwech, xa más xquicukubaꞌ el quicꞌuꞌx chubanic ri rusamaj ri Ajaf.

15 Y yecꞌo nicꞌaj ri xa itzel niquinaꞌ chuwe; riyeꞌ niquitzijoj rubiꞌ ri Cristo pero 
xaxu (xaxe wi) riche (rixin) chi nicajoꞌ yetzꞌetetej chi riyeꞌ más yecowin niquiben 
ri samaj riꞌ. Pero yecꞌo chukaꞌ ri can riqꞌui ronojel cánima niquiben ri samaj. 16 Ri 
itzel niquinaꞌ chuwe, niquitzijoj cꞌa chukaꞌ rubiꞌ ri Cristo, pero xaxu (xaxe wi) 
riche (rixin) chi nicajoꞌ niquicꞌut quiꞌ chi riyeꞌ más yecowin niquiben ri samaj; 

pero riyeꞌ xa ma can ta chꞌajchꞌoj ri cánima. Xa nicajoꞌ cꞌa chi sibilaj ta nikꞌaxo 
ri wánima waweꞌ pa cárcel. 17 Yacꞌa ri nicꞌaj chic ri can yincajoꞌ wi, can riqꞌui cꞌa 
jun chꞌajchꞌoj cánima niquiben ri samaj, can yinquitoꞌ wi, ruma quetaman chi ri 
Dios can yin ruyaꞌon wi riche (rixin) chi ntoꞌ ri lokꞌolaj chꞌabel ri niyaꞌo colotajic 
y nkꞌalajsaj chi can kitzij wi. 18 Pero, ¿la rajawaxic cami chi nwetamaj na wi 
chꞌajchꞌoj cánima tek niquitzijoj ri Cristo o xa riqꞌui caꞌiꞌ quipalej? Ma que ta riꞌ. 
Ruma ri más rajawaxic chuwe riyin ya ri nitzijox rubiꞌ ri Cristo y yariꞌ ri niyaꞌo 
sibilaj quicoten chuwe y ri quicoten riꞌ majun bey xtiqꞌuis ta el wuqꞌui.

19 Ruma riyin wetaman chi riqꞌui ri oración ri niben pa nuwiꞌ h y chukaꞌ riqꞌui 
ri yirutoꞌ ri Lokꞌolaj Espíritu ri petenak riqꞌui ri Jesucristo, can xquitotej wi cꞌa 
chuwech ronojel. 20 Can nuraybel wi cꞌa y cukul nucꞌuꞌx chi xtinyaꞌ rukꞌij ri Cristo, 
achiꞌel ri nbanon pe. Y cukul nucꞌuꞌx chi ma xquiqꞌuix ta i y ma xtinxibij ta wiꞌ. Wi 
yicꞌaseꞌ o yicom, ri nuraybel riyin ya ri nyaꞌ rukꞌij ri Cristo. 21 Ruma chuwe riyin, 
wi cꞌa yicꞌaseꞌ na chuwech re ruwachꞌulef, can ya ri Cristo ri nucꞌaslen. j Y wi ta 
riyin yicom el, riꞌ xa jun chꞌacoj chuwe riyin. 22 Wi cꞌa xquicꞌaseꞌ na chuwech 
re ruwachꞌulef, ri samaj ri xtinben, cꞌo utz ri xtucꞌom pe. Y rumariꞌ riyin ma 
yicowin ta nchaꞌ achique ri más utz, la ya ri nwajoꞌ yicꞌaseꞌ na chuwech re 
ruwachꞌulef o la ya ri nwajoꞌ yicom. 23 Can ma nwil ta cꞌa achique nben, ruma 
pa nicꞌaj yincꞌo wi; chukaꞌ nchꞌob wi nyaꞌ ca re ruwachꞌulef y yibecꞌojeꞌ riqꞌui ri 
Cristo, k sibilaj jabel xtibenbanaꞌ chilaꞌ. 24 Pero chukaꞌ can wetaman chi iwuma 
riyix can nicꞌatzin chi cꞌa yicꞌojeꞌ na chuwech re ruwachꞌulef. 25 Y rumariꞌ cukul 
nucꞌuꞌx chi ma xquinel ta na el chuwech re ruwachꞌulef, xa can cꞌa xquicꞌojeꞌ na 
cꞌa iwuqꞌui, riche (rixin) chi xquixqꞌuiy riqꞌui ri icꞌaslen y xquixquicot chiꞌiwonojel 
riyix ri icukuban chic icꞌuꞌx riqꞌui ri Dios. 26 Riche (rixin) chi queriꞌ, riyix can 
sibilaj na wi xquixquicot y can xtiyaꞌ cꞌa rukꞌij rucꞌojlen ri Cristo Jesús tek 
xquinitzꞌet chi xquinapon chic jun bey iwuqꞌui.

27 Wacami cꞌa, ri rucꞌamon chi niben riyix ya ri ticꞌuaj jun cꞌaslen utz l can 
achiꞌel nubij ri lokꞌolaj ruchꞌabel ri Cristo. Wi xquinapon iwuqꞌui, que ta 
riꞌ yixtajin chubanic xquixbenwilaꞌ riqꞌui ri icꞌaslen, y wi ma xquinapon ta, 
xtinwacꞌaxaj ta cꞌa chiwij, chi can cof yix paꞌel m chupan ruchꞌabel ri Cristo, chi 
can ta junan iwech ibanon. Xtinwacꞌaxaj ta cꞌa chukaꞌ chiwij chi can itijon ikꞌij 
chi itoꞌon iwiꞌ chiꞌiwonojel chutzijoxic ri lokꞌolaj chꞌabel ri niyaꞌo colotajic. 28 Y 
chukaꞌ man ta ixibin iwiꞌ n chiquiwech ri yeꞌetzelan iwuche (iwixin). Ruma wi ma 
xtixibij ta iwiꞌ, xtikꞌalajin chiquiwech riyeꞌ chi riyix iwilon chic ri colotajic ri nuyaꞌ 
ri Dios. Y xtikꞌalajin chukaꞌ chiquiwech riyeꞌ chi xa pa kꞌakꞌ xquebeka wi. Ronojel 
reꞌ pa rukꞌaꞌ ri Dios cꞌo wi. 29 Riyix ma xu (xe) ta wi yatajnek chiwe chi ninimaj ri 
Cristo, xa can yatajnek chukaꞌ chiwe chi nikꞌaxaj tijoj pokonal o ruma rubiꞌ Riyaꞌ. 
30 Riyix can ikꞌaxan qꞌuiy tijoj pokonal achiꞌel ri itzꞌeton chi nkꞌaxan pe riyin 
ruma ri rubiꞌ ri Cristo. Y wacami tiwetamaj cꞌa chi cꞌa cꞌo na tijoj pokonal nkꞌaxaj.

Tikachꞌutinirisaj kiꞌ achiꞌel xuben ri Cristo

2  1 Wachꞌalal, riqꞌui ri Cristo can cꞌo wi cukbel cꞌuꞌx. Riyaꞌ chukaꞌ nuyaꞌ 
ajowabel chiquicojol ri yeniman riche (rixin), y ri Lokꞌolaj ru-Espíritu 

nuben chique chi can junan quiwech niquiben, chi nicajoꞌ quiꞌ y chi niquijoyowaj 
quiwech chicachibil quiꞌ. 2 Rumacꞌariꞌ xa jun iwech tibanaꞌ, p y can tiwajoꞌ iwiꞌ 
chiꞌiwachibil iwiꞌ. Y tek nichꞌob rij jun cosa can junan iwech tibanaꞌ, riche (rixin) 
chi queriꞌ nitzꞌakatisaj ri quicoten ri cꞌo chic pa wánima. 3 Ronojel cꞌa ri niben 
chiꞌijujunal, ma tiben ta xa riche (rixin) chi ninimirisaj iwiꞌ, q ni ma riche (rixin) 
ta chi xaxu (xaxe wi) chiwe riyix nucꞌom wi pe ri utz. Xa tichꞌutinirisaj iwiꞌ, y 
tibanaꞌ ka chi riyix xa majun ikꞌij que chiquiwech ri nicꞌaj chic. r 4 Ma xu (xe) ta cꞌa 
riyix ri nichꞌob ka iwiꞌ, xa can queꞌichꞌoboꞌ cꞌa chukaꞌ ri nicꞌaj chic. s

5 Can tibanaꞌ cꞌa riyix achiꞌel ruchꞌobonic ri Cristo Jesús. t 6 Ruma Riyaꞌ astapeꞌ 
can Dios wi, u pero ma xuben ta chi can junan rukꞌij riqꞌui ri Dios. 7 Riyaꞌ ma 
xupokonaj ta cꞌa xuyaꞌ ca ri rukꞌij rucꞌojlen, y xoꞌalex ka chuwech re ruwachꞌulef. 
Can xoc cꞌa winek achiꞌel riyoj; v xuben achiꞌel jun ti mozo. w 8 Riyaꞌ xoc cꞌa winek 
achiꞌel riyoj y xuchꞌutinirisaj riꞌ. Can xunimaj y xuben cꞌa ronojel ri xubij ri 
Dios Tataꞌixel chare; can xunimaj tzij chi xapon pa camic; ri camic chuwech ri 
cruz. x 9 Y rumariꞌ ri Dios xuben chare chi can cꞌo rukꞌij rucꞌojlen ri chilaꞌ chicaj 
y xoc nimalaj Ajaf pa ruwiꞌ ronojel. y Y chukaꞌ xuyaꞌ jun rubiꞌ ri más nim rukꞌij 
que chiquiwech quinojel biꞌaj. z 10 Riche (rixin) chi queriꞌ can pa rubiꞌ ri Jesús, 
quexuqueꞌ cꞌa quinojel ri yecꞌo chilaꞌ chicaj, ri yecꞌo chuwech re ruwachꞌulef, a y 
chukaꞌ ri yecꞌo chuxeꞌ ri ulef. 11 Y quinojel xtiquibij chi ri Jesucristo yariꞌ ri Ajaf, b 
riche (rixin) chi queriꞌ can xtiquiyaꞌ rukꞌij rucꞌojlen ri Katataꞌ Dios.

Riyoj ri kaniman chic ri Jesucristo yoj achiꞌel sakil chuwech re ruwachꞌulef
12  Rumacꞌariꞌ, riyix ri sibilaj yixinwajoꞌ, nbij cꞌa chiwe chi ma quixtaneꞌ 

ta chi ninimaj rutzij ri Dios. Queriꞌ xiben tek xicꞌojeꞌ iwuqꞌui y wacami re 
ma yincꞌo ta apo iwuqꞌui, xa can más chi na tinimaj rutzij ri Dios. Titijaꞌ 
ikꞌij chrij ri colotajic, y can tixibij cꞌa iwiꞌ chi yixmacun chuwech ri Dios. 
13  Ruma ri Dios yariꞌ ri nisamej pa tak iwánima, y Riyaꞌ nuyaꞌ ri raybel c 
chiwe riche (rixin) chi niben ri nika chuwech Riyaꞌ. Y chukaꞌ nuyaꞌ 
iwuchukꞌaꞌ d riche (rixin) chi yixcowin niben ri nrajoꞌ ri Dios.

14 Y ronojel ri niben, can riqꞌui cꞌa ronojel iwánima tibanaꞌ. Y ma riqꞌui ta caꞌiꞌ 
icꞌuꞌx, ni ma riqꞌui ta oyowal. 15 Queriꞌ tibanaꞌ riche (rixin) chi nicꞌuaj jun utzilaj 
cꞌaslen y man ta jun itzel nilitej chiwij. e Can tikꞌalajin cꞌa chi yix ralcꞌual ri Dios y 
chi man ta jun etzelal cꞌo pa tak icꞌaslen, astapeꞌ yixcꞌo chuwech re ruwachꞌulef 
chiquicojol ri winek ri ma choj ta quicꞌaslen; ri can ye sachnek riqꞌui ri quinaꞌoj. Yix 

cꞌa riyix ri yixsakirisan f quiche (quixin) ri winek riꞌ, 16 ruma nikꞌalajsaj ri chꞌabel 
riche (rixin) cꞌaslen chiquiwech. Y riyin can nwajoꞌ cꞌa chi iwuma riyix xtiquicot ta 
ri wánima chupan ri kꞌij tek xtipe ri Cristo, ruma xtikꞌalajin chi ma chak ta queriꞌ 
xintij nukꞌij chubanic ri samaj chicojol. 17 Y astapeꞌ ta can xquicamisex, g ruma ri 
samaj ri nben chicojol, pero riyin can yiquicot. Ruma riyix can cukul icꞌuꞌx riqꞌui ri 
Dios y ri cukbel cꞌuꞌx riꞌ can achiꞌel jun ofrenda ri niyaꞌ chare ri Dios, y ri nuquiqꞌuel 
ri xtitix can xtoc chukaꞌ jun ofrenda. Riche (rixin) chi queriꞌ, riyix y riyin junan ta 
cꞌa nikayaꞌ jun ofrenda chare ri Dios. Y queriꞌ riyin yiquicot iwuqꞌui chiꞌiwonojel. 
18 Y can queriꞌ chukaꞌ tibanaꞌ riyix, can quixquicot wuqꞌui.

Ri Pablo nrajoꞌ cꞌa yerutek ri Timoteo y ri Epafrodito cꞌa pa tinamit Filipos
19 Wi can ruraybel cꞌa ri Ajaf Jesús, ri kachꞌalal Timoteo xtapon iwuqꞌui. 

Xtintek yan cꞌa el chanin riche (rixin) chi nberacꞌaxaj pe achique ibanon. Y 
queriꞌ xticukeꞌ nucꞌuꞌx riyin. 20 Ri kachꞌalal ri yecꞌo wuqꞌui can majun chic 
jun ri can achiꞌel ri Timoteo, ri can junan kánima riqꞌui, ri can kitzij chi 
nuchꞌob ri achique ibanon. 21 Ri nicꞌaj chic ri yecꞌo wuqꞌui, xaxu (xaxe wi) ri 
nicꞌatzin ka chique riyeꞌ ri niquichꞌob, h y ma niquichꞌob ta achique ri nicꞌatzin 
pa rusamaj ri Cristo Jesús. 22  Yacꞌa ri kachꞌalal Timoteo iwetaman chi riyaꞌ 
sibilaj utz. Iwetaman chi riyaꞌ oconek achiꞌel jun walcꞌual, i chi can junan 
yoj samajnek riqꞌui. Riyaꞌ can rujachon riꞌ chupan ri samaj riche (rixin) chi 
kakꞌalajsan ri lokꞌolaj chꞌabel ri niyaꞌo colotajic. 23 Ya cꞌa riyaꞌ ri nchꞌobon chi 
ntek el iwuqꞌui, xa yacꞌa ri cꞌo chi nwetamaj na nabey achique xtibix chuwe 
pa kꞌatbel tzij; wi yinelesex el pa cárcel o cꞌo quichꞌobon ri niquiben chuwe. Y 
cꞌacꞌariꞌ tek xtintek el ri Timoteo iwuqꞌui. 24 Y cukul nucꞌuꞌx chi ri Ajaf xtuben 
chuwe chi riyin chukaꞌ xquicowin xquinapon iwuqꞌui pa jun caꞌiꞌ oxiꞌ kꞌij apo.

25 Riyin xinchꞌob cꞌa chi nicꞌatzin nitzolin yan el ri kachꞌalal Epafrodito j iwuqꞌui; 
ri xitek pe wuqꞌui riche (rixin) chi xinorutoꞌ riqꞌui ri nicꞌatzin chuwe. Can kachibil 
wi cꞌa kiꞌ riqꞌui riche (rixin) chi katijon kakꞌij chi yoj samajnek pa rusamaj ri Dios. 
26 Y riyaꞌ sibilaj nrajoꞌ chi yixrutzꞌet yan chanin, y can nibison, ruma retaman chi 
riyix can xiwacꞌaxaj yan chi riyaꞌ xyawej. 27 Y kas kitzij wi chi riyaꞌ sibilaj xyawej y 
xa jubaꞌ ma xcom. Yacꞌa ri Dios xujoyowaj ruwech riyaꞌ y xujoyowaj chukaꞌ nuwech 
riyin. Ruma wi ta xcom ri Epafrodito, xpe ta chic jun bis pa wánima ruma xa can 
yecꞌo wi bis wuqꞌui. 28 Rumariꞌ riyin nwajoꞌ chi ntek yan el chanin iwuqꞌui, riche 
(rixin) chi niquicot ri iwánima tek xtitzꞌet. Y tek cꞌo chic iwuqꞌui, riyin chukaꞌ 
xtiqꞌuis ka jubaꞌ ri bis wuqꞌui. 29 Can riqꞌui cꞌa quicoten ticꞌuluꞌ, ruma riyaꞌ xa jun 
chic rubanon riqꞌui ri Ajaf achiꞌel ibanon riyix. Can tiyaꞌ cꞌa k quikꞌij ri kachꞌalal ri ye 
achiꞌel chukaꞌ riyaꞌ. 30 Queriꞌ nbij chiwe ruma ri kachꞌalal Epafrodito xa jubaꞌ ma 
xcom ruma rusamaj ri Cristo. Ma xupokonaj ta xuyaꞌ riꞌ pa camic riche (rixin) chi 
xinorutoꞌ, ruma ya riyaꞌ ri xpe pan iqꞌuexel riyix riche (rixin) chi xinorutoꞌ.

Ri Pablo xaxu (xaxe wi) riqꞌui ri Cristo xucukubaꞌ wi rucꞌuꞌx

3  1 Wachꞌalal, wacami nbij cꞌa chukaꞌ el chiwe chi tiquicot l ri iwánima 
riqꞌui ri Ajaf. Riyin ma ncꞌayewaj ta ntzꞌibaj chic el jun bey chiwe 

chi tiquicot ri iwánima, ruma wetaman chi nicꞌatzin chiwe riyix.
2 Can tichajij cꞌa iwiꞌ chiquiwech ri winek ri niquiben achiꞌel niquiben ri itzel 

tak tzꞌiꞌ; m ruma niquibij chi ye rusamajel ri Dios y xa ya cꞌa ri itzel tak banobel 
ri niquiben; riyeꞌ niquibij chi jun winek riche (rixin) chi nicolotej, nicꞌatzin chi 
niban ri circuncisión n chare. 3 Yacꞌa chuwech ri Dios yoj cꞌa riyoj ri banon ri kitzij 
circuncisión chake, ruma cꞌo chic ri Lokꞌolaj Espíritu o pa tak kánima ri yojtoꞌo 
riche (rixin) chi nikayaꞌ rukꞌij ri Dios. Y riqꞌui quicoten nikabij chi xkanimaj yan 
ri Jesucristo y ma rajawaxic ta chi niban ri circuncisión chake p riche (rixin) chi 
yojcolotej. 4 Astapeꞌ riyin cꞌo ta modo chi xincukubaꞌ ta nucꞌuꞌx riqꞌui ronojel ri 
can cꞌo rejkalen chiquiwech ri wech aj Israel. Ruma wi cꞌo jun ri nichꞌobo chi 
nucukubaꞌ rucꞌuꞌx riqꞌui ronojel ri utzilaj tak rubanobal riche (rixin) chi nicowin 
nucol riꞌ, yin ta riyin riꞌ ri cꞌo ta modo chi xincukubaꞌ más nucꞌuꞌx riqꞌui ronojel 
riꞌ. 5 Ruma riyin wakxakiꞌ kꞌij quinalex wi tek xban ri circuncisión chuwe. Yin jun 
chukaꞌ israelita, yin riy rumam ca ri Benjamín. Riyin can yin jun hebreo ruma 
ri nteꞌ nataꞌ ye hebreo. Xinoc jun fariseo; q y rumariꞌ xintij nukꞌij riche (rixin) 
chi xinben ri nubij ri ley riche (rixin) ri Moisés. 6 Can riqꞌui cꞌa ronojel wánima 
xintzekelbej ri quicostumbre ri ye wech aj Israel, rumacꞌariꞌ tek xenwetzelaj 
ri quiniman chic ri Jesucristo ri nibix iglesia chique; xinben chique chi xquitij 
pokon, r ruma riyin xinchꞌob chi rusamaj ri Dios ri nben. Xinchꞌob chi can choj 
wi ri nucꞌaslen, ruma can xintij wi nukꞌij chi xinben ri nubij ri ley riche (rixin) 
ri Moisés. 7 Tek rubanon ca ronojel riꞌ nim rejkalen chinuwech riyin. Pero tek 
xkꞌax chinuwech chi xa ma nucꞌom ta pe colotajic chuwe, can xinyaꞌ ca ronojel 
riꞌ riche (rixin) chi xinnimaj ri Cristo. 8 Ronojel ri xincukubaꞌ nucꞌuꞌx riqꞌui tek 
rubanon ca, xinyaꞌ ca. Majun chic cꞌa quejkalen chinuwech riyin. Queriꞌ xinben 
ruma xinwetamaj ruwech ri Wajaf Cristo Jesús. s Ruma ri Cristo xinyaꞌ ca ronojel. 
Xinrokij ca, achiꞌel niban chare ri mes. Queriꞌ xinben ruma nwajoꞌ chi ri Cristo 
can ntoc Wajaf. 9 Y nwajoꞌ chi xa jun nben riqꞌui ri Cristo. Ruma ri utzilaj tak 
banobel ri nuchilabej ri ley, ri janipeꞌ ri nbanon pe, ma ncukubaꞌ ta chic nucꞌuꞌx 
riqꞌui. Ruma ma ya ta riꞌ ri nibano chuwe riche (rixin) chi yitzꞌetetej ruma ri 
Dios chi majun numac. Riyin riche (rixin) chi yitzꞌetetej ruma ri Dios chi majun 
numac, t ya ri ncukubaꞌ nucꞌuꞌx riqꞌui ri Cristo. Ruma ri winek ri nucukubaꞌ 
rucꞌuꞌx riqꞌui ri Cristo, nitzꞌetetej ruma ri Dios chi majun rumac. 10 Queriꞌ nwajoꞌ 
nben riyin ruma nwajoꞌ nwetamaj más ruwech ri Cristo y nisamej ta ri ruchukꞌaꞌ 
ri Dios pa nucꞌaslen riyin; can achiꞌel ri uchukꞌaꞌ ri xucusaj tek xucꞌasoj ri Cristo 
chiquicojol ri caminakiꞌ. u Nwajoꞌ ntij pokon ruma rubiꞌ ri Dios, can achiꞌel ri 

1.15-17. b Ro. 8.5. c Col. 3.1, 3. d 2 Ti. 4.8; Tit. 2.13. e Sal. 17.15; 1 Jn. 3.2. f Ef. 
1.18-23. 

pokon ri xutij ri Cristo. Nwajoꞌ cꞌa ncꞌut chi riyin can achiꞌel ta chi can xicom 
riqꞌui ri Cristo chuwech ri cruz. Y yacꞌariꞌ nwajoꞌ nben. 11 Can ntij cꞌa nukꞌij, ruma 
nwajoꞌ yicꞌastej el chiquicojol ri caminakiꞌ y yibecꞌojeꞌ chilaꞌ chicaj riqꞌui ri Dios.

12 Riyin ma nbij ta cꞌa chi can ta wilon chic ronojel ri cꞌo riqꞌui ri Cristo. Ni 
ma nbij ta chukaꞌ chi can ta tzꞌaket chic ri nucꞌaslen. Ma que ta riꞌ. Riyin ntij 
cꞌa nukꞌij v riche (rixin) chi yeꞌoc wuche (wixin) ronojel ri yecꞌo riqꞌui ri Cristo 
Jesús; yariꞌ ri xrajoꞌ chuwe tek xirusiqꞌuij (xiroyoj). 13 Wachꞌalal, can ma nbij ta 
cꞌa chi wuche (wixin) chic riyin ronojel ri yecꞌo riqꞌui ri Cristo, y rumariꞌ can 
yitajin ntij nukꞌij chrij. w Xaxu (xaxe wi) chic riꞌ ri nchꞌob re chinuwech apo y 
ma yecꞌatzin ta chic chi nchꞌob ri xekꞌax yan ca. 14 Can ntij wi nukꞌij chrij ri 
chinuwech apo ri acuchi (achique) cꞌo chi yinapon wi, ruma nwajoꞌ chi can 
ntoc wuche (wixin) riyin ri lokꞌolaj sipanic ri nuyaꞌ ri Dios. x Y ruma cꞌa ri 
Cristo Jesús tek ri Dios xirusiqꞌuij (xiroyoj) riyin; ruma nrajoꞌ chi yibe chilaꞌ 
chicaj y nrajoꞌ chi ntoc wuche (wixin) riyin ri lokꞌolaj sipanic ri nuyaꞌ Riyaꞌ.

15 Ronojel cꞌa ri xinbij chiwe, que ta cꞌa riꞌ ri nikachꞌob konojel ri can 
cukul chic kacꞌuꞌx riqꞌui ri Dios. Yacꞌa wi yecꞌo chiwe riyix ri ma que ta riꞌ 
niquichꞌob, ri Dios chukaꞌ xtukꞌalajsaj ta cꞌa chiquiwech. y 16  Pero xa janiꞌ 
ta na cꞌa ri etamabel ri ruyaꞌon ri Dios chake, can queriꞌ cꞌa rajawaxic chi 
nikaben pa kacꞌaslen, y can junan ta cꞌa nikachꞌob konojel.

17 Wachꞌalal, tibanaꞌ cꞌa ri achiꞌel ri nben riyin; y tibanaꞌ chukaꞌ achiꞌel 
niquiben ri nicꞌaj chic kachꞌalal, ri can niquiben chukaꞌ ri achiꞌel nben riyin y 
ya cꞌa riꞌ ri titzekelbej, achiꞌel nikaben riyoj. z 18 Ruma ye qꞌuiy ri yecꞌo chicojol 
ri yeꞌetzelan riche (rixin) ri Cristo. a Y reꞌ qꞌuiy cꞌa mul nbin chic chiwe. Y 
wacami can yinokꞌ re nbij chic el jun bey chiwe. Ruma riyeꞌ ma niquinimaj ta 
chi xaxu (xaxe wi) riqꞌui ri xuben ri Cristo chuwech ri cruz tek yojcolotej. 19 Y 
pa ruqꞌuisbel, riyeꞌ xa pa kꞌakꞌ cꞌa xquebeka wi. Xaxu (xaxe wi) ri ruraybel ri 
chꞌaculaj ri niquichꞌobolaꞌ y yariꞌ oconek qui-dios. Y can niquinimirisaj quiꞌ 
chubanic jun cosa ri xa sibilaj qꞌuixbel. Can benak cꞌa b ri cánima chrij ri cosas 
riche (rixin) re ruwachꞌulef. 20 Yacꞌa riyoj can yoj riche (rixin) chic chilaꞌ chicaj c 
ri acuchi (achique) nipe wi ri Kacolonel, y yariꞌ ri Ajaf Jesucristo, y xaxu (xaxe 
wi) chic koyoben ri kꞌij tek xtipe. d 21 Ri chꞌaculaj cꞌa ri kacꞌuan wacami, majun 
oc rucꞌojlen, pero xtapon na jun kꞌij tek Riyaꞌ xtujel el y xkoj-oc cꞌa achiꞌel Riyaꞌ 
ri cꞌo rukꞌij rucꞌojlen. e Queriꞌ xtuben kiqꞌui ruma can sibilaj nim ri uchukꞌaꞌ f ri 
cꞌo riqꞌui y ya uchukꞌaꞌ riꞌ ri nucusaj riche (rixin) chi nicꞌojeꞌ ronojel pa rukꞌaꞌ.

Can ronojel kꞌij cꞌa tiquicot ri iwánima

4  1 Rumacꞌariꞌ wachꞌalal, can ticukeꞌ cꞌa icꞌuꞌx riqꞌui ri Ajaf Jesucristo. 
Riyin sibilaj yixinwajoꞌ y nrayij chukaꞌ chi nikatzꞌet chic jun bey 

g 1 Ts. 2.19. h Fil. 2.2. i Ro. 12.12; 1 Ts. 5.16-18. j Stg. 5.8, 9. k Sal. 55.22; Pr. 16.3. 
l Is. 26.3; Jn. 14.27; Col. 3.15. m Fil. 3.17. n 1 Ti. 6.6; He. 13.5. 

kawech iwuqꞌui. Riyix sibilaj quicoten ri icꞌamom pe chuwe ruma riqꞌui ri 
icꞌaslen riyix nikꞌalajin chi cꞌo xucꞌom pe ri samaj ri xinben chicojol; can 
yix cꞌa riyix ri rajel ruqꞌuexel ri nusamaj. g

2 Ncꞌutuj cꞌa jun utzil chique ri kachꞌalal Evodia y ri kachꞌalal Síntique chi 
junan quiwech tiquibanaꞌ, h ruma can quiniman chic ri Ajaf. 3 Y riyit chukaꞌ yit 
jun wech aj samajel, ri can yitcꞌo wi chupan ri samaj riche (rixin) ri Dios, ncꞌutuj 
cꞌa jun utzil chawe riche (rixin) chi queꞌatoꞌ ri caꞌiꞌ kachꞌalal ixokiꞌ riꞌ, riche (rixin) 
chi junan chic quiwech tiquibanaꞌ, ruma riyeꞌ quitijon quikꞌij chukaꞌ chupan ri 
rusamaj ri Dios; can xenwachibilaj wi chukꞌalajsaxic ri lokꞌolaj chꞌabel ri niyaꞌo 
colotajic. Junan xesamej wuqꞌui, ye cachibilan ri kachꞌalal Clemente y nicꞌaj chic 
kachꞌalal, ri tzꞌiban chic quibiꞌ chilaꞌ chicaj chupan ri wuj riche (rixin) cꞌaslen.

4 Wachꞌalal, can ronojel kꞌij tiquicot cꞌa ri iwánima riqꞌui ri Ajaf; y nbij 
chic cꞌa jun bey chiwe chi can tiquicot cꞌa ri iwánima. i 5 Can utz inaꞌoj 
tibanaꞌ quiqꞌui ri winek y can queriꞌ ta cꞌa nikꞌalajin chiquiwech quinojel. 
Ruma ri Ajaf xa nakaj chic cꞌo wi pe. j

6 Ma tichꞌujirisaj ta iwiꞌ xabachique ta na ri nipe chiwij, xa tiyaꞌ pa rukꞌaꞌ ri Dios y 
ticꞌutuj chare ri nicꞌatzin chiwe, k y chukaꞌ ma quixtaneꞌ ta chi niyaꞌ matiox chare ri 
Dios. 7 Wi queriꞌ xtiben, ri uxlanibel cꞌuꞌx ri nuyaꞌ ri Dios xticꞌojeꞌ pa tak iwánima; l y 
ri uxlanibel cꞌuꞌx riꞌ can xtuchajij wi ri iwánima y xquixrutoꞌ riqꞌui ri nichꞌob. Queriꞌ 
xtuben chiwe ruma xa jun chic ibanon riqꞌui ri Cristo Jesús. Y ri uxlanibel cꞌuꞌx riꞌ 
can ma xkojcowin ta nikachꞌob, ruma can sibilaj nim ri samaj ri nuben.

Xaxu (xaxe wi) ri utz ri tikabanaꞌ y tikachꞌoboꞌ
8  Wachꞌalal, pa ruqꞌuisbel nwajoꞌ cꞌa nbij el chiwe ri rucꞌamon chi niben 

y nichꞌob, y riꞌ ya ri kas kitzij, ri cꞌo rukꞌij, ri choj, ri chꞌajchꞌoj, ri jabel, 
ri elenak rutzijol chi yariꞌ ri utz, ri can utz wi, y ronojel ri rucꞌamon chi 
niyaꞌox (nyaꞌ) rukꞌij. Can ya cꞌa riꞌ ri tibanaꞌ y tichꞌoboꞌ.

9 Can ya cꞌa ri xiwetamaj, ri xicꞌul, ri xiwacꞌaxaj y ri xitzꞌet wuqꞌui, m ya 
cꞌa riꞌ ri tibanaꞌ. Y ri Dios ri niyaꞌo ri uxlanibel cꞌuꞌx, can xticꞌojeꞌ wi iwuqꞌui.

Ri ofrenda ri xquitek ri kachꞌalal aj Filipos chare ri Pablo
10 Sibilaj cꞌa niquicot ri wánima y yimatioxin chare ri Ajaf iwuma, chi 

xinatej chic pe chiwe riche (rixin) chi yinitoꞌ, astapeꞌ cꞌo chic jubaꞌ kꞌij ri 
majun chic achique ta ri itakon pe chuwe. Pero riꞌ ma ruma ta chi xinimestaj, 
ma que ta riꞌ, xa ruma chi ma yix cowinek ta. 11 Y reꞌ ma nbij ta cꞌa ruma 
nwajoꞌ nutoꞌic. Ma que ta riꞌ. Riyin xa xucꞌuluj yan chuwe chi yiquicot 
ronojel kꞌij. Wi cꞌo ncusaj, utz, y wi majun ncusaj, utz chukaꞌ chuwe riyin. n 
12 Wetaman cꞌa yicꞌaseꞌ riqꞌui mebaꞌil y wetaman yicꞌaseꞌ riqꞌui beyomel. Qꞌuiy 
yan cꞌa ri xinwetamaj y yiquicot riqꞌui ri achique nwil, wi nwil qꞌuiy nuway 

o 1 Co. 4.11; 2 Co. 11.27. p Jn. 15.5; 2 Co. 12.9. q Fil. 1.7. r Jn. 15.8, 16. s Fil. 2.25. 
t 2 Co. 9.12; He. 13.16. u Sal. 23.1; Pr. 8.21; 2 Co. 9.8. v Fil. 1.13. w Ro. 16.20. 

o wi xa majun, wi cꞌo qꞌuiy wuqꞌui o xa cꞌo rajawaxic chuwe. o 13 Can ya cꞌa ri 
Cristo niyaꞌo wuchukꞌaꞌ riche (rixin) chi yicowin nkꞌaxaj ronojel. p 14 Y reꞌ ma 
ntel ta chi tzij chi riyix man ta utz ri xiben chi xitek pe jun ofrenda chuwe, 
ruma xijoyowaj pe nuwech q y xinaꞌ chukaꞌ riyix ri tijoj pokonal ri yincꞌo wi.

15 Riyin nchꞌob chi riyix aj Filipos cꞌa ninatej na chiwe, chi tek riyin 
xinchop rutzijoxic ri lokꞌolaj chꞌabel ri niyaꞌo colotajic, y tek xinel pe chiriꞌ pa 
Macedonia, majun chic jun iglesia ri xyaꞌo ta jun ofrenda chuwe, xa can xu 
(xe) wi cꞌa riyix. 16 Queriꞌ nbij chiwe, ruma cꞌa yincꞌo na pa tinamit Tesalónica 
tek riyix xitakalaꞌ yan ofrendas chuwe riche (rixin) chi xinitoꞌ riqꞌui ri nicꞌatzin 
chuwe. 17 Can niquicot wi ri wánima ruma xininataj chic pe, pero ma ruma 
ta cꞌa ri ofrenda ri xitek pe chuwe, ma que ta riꞌ. Ri wánima niquicot ruma 
wetaman chi ri ofrenda riꞌ cꞌo cꞌa chukaꞌ utz ri nucꞌom pe chiwe riyix. r 18 Can 
xincꞌul cꞌa ronojel ri xitek pe riyix chrij ri kachꞌalal Epafrodito riche (rixin) chi 
xoruyaꞌ chuwe. s Rumacꞌariꞌ can qꞌuiy chic cꞌo wuqꞌui nnaꞌ riyin riche (rixin) chi 
ncusaj. Re ofrenda reꞌ can jubul ruxlaꞌ nunaꞌ ri Dios y can nika wi chuwech, t y 
yojcowin nikabij chi can chare ri Dios xiyaꞌ wi, y Riyaꞌ xucꞌul. 19 Ri ka-Dios ri 
can cꞌo wi rukꞌij rucꞌojlen y sibilaj rubeyomal cꞌo, xtuyaꞌ cꞌa ronojel ri nicꞌatzin 
chiwe ruma xa jun chic ibanon riqꞌui ri Cristo Jesús. u 20 Y kas xtiyaꞌox (xtyaꞌ) ta 
cꞌa rukꞌij rucꞌojlen ri Katataꞌ Dios, riche (rixin) xtibe kꞌij xtibe sek. Amén.

Ri ruqꞌuisbel tak chꞌabel chare re wuj reꞌ
21 Y tiyaꞌ cꞌa rutzil quiwech quinojel ri lokꞌolaj tak kachꞌalal ri xa jun 

chic chukaꞌ quibanon riqꞌui ri Cristo Jesús. Y chukaꞌ ri kachꞌalal ri yecꞌo 
wuqꞌui niquitek el rutzil iwech riyix. 22  Can quinojel cꞌa ri lokꞌolaj tak 
kachꞌalal niquitek el rutzil iwech. Pero ri más yeꞌajowan chi niquitek el 
rutzil iwech ye ri yesamej pa rachoch ri César. v

23 Ri rutzil ri Kajaf Jesucristo xticꞌojeꞌ ta cꞌa iwuqꞌui chiꞌiwonojel. w Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo, yin jun ruꞌapóstol ri Jesucristo ruma yariꞌ ri ruraybel ri 
Dios. a Riyin wachibilan cꞌa ri kachꞌalal Timoteo, 2  ntzꞌibaj cꞌa el re wuj 

reꞌ chiwe riyix lokꞌolaj tak kachꞌalal ri yixcꞌo pa tinamit Colosas, riyix ri can 
cukul wi icꞌuꞌx riqꞌui ri Cristo. Y ya ta cꞌa ri utzil y ri uxlanibel cꞌuꞌx ri nuyaꞌ 
ri Katataꞌ Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri wuj ri xutzꞌibaj ri 
apóstol San Pablo chique ri 
kachꞌalal ri yecꞌo pa Colosas
Wuj ri xutek ri apóstol San Pablo chique ri quiniman chic ri Dios ri yecꞌo pa 

tinamit Colosas. Riyaꞌ nrajoꞌ chi riyeꞌ tiquicꞌuaj jun cꞌaslen choj y chꞌajchꞌoj ruma 
chi xa jun chic quibanon riqꞌui ri Cristo Jesús. Y ri Cristo riꞌ can yariꞌ ri cꞌo pa ruwiꞌ 
ronojel ri cosas ri ye tzꞌetetel y ri ma ye tzꞌetetel ta. Rumariꞌ ma rucꞌamon ta chic chi 
cꞌa niquinimaj na quitzij winek ri xa ma kitzij ta chi ruchꞌabel ri Dios ri niquitzijoj.

Chupan ri tanaj 1 mocaj 3 y napon cꞌa pa mocaj 14, ri Pablo nubij chique 
chi riyaꞌ ntajin nuben orar pa quiwiꞌ riche (rixin) chi can ta nikꞌax 
chiquiwech ri achique nrajoꞌ ri Dios chi niquiben, riche (rixin) chi queriꞌ 
niquicꞌuaj jun cꞌaslen utz.

Chupan ri tanaj 1 mocaj 15 y napon cꞌa pa mocaj 17 chare ri tanaj 3, ri 
Pablo nubij ri achique rucꞌamon chi niquiben chupan ri quicꞌaslen, ruma 
riyeꞌ xa jun chic quibanon riqꞌui ri Jesús y ma utz ta chi xa ya ri niquicꞌut 
ri winek ri niquiyaꞌ pa cuenta, ruma ri winek riꞌ xa naꞌoj riche (rixin) re 
ruwachꞌulef niquitzijoj. Y nubij chukaꞌ chique ri aj Colosas chi cꞌo chic jun 
quiherencia chilaꞌ chicaj y yariꞌ ri rucꞌamon chi niquichꞌob rij.

Y chupan ri tanaj 3 mocaj 18 y napon cꞌa pa mocaj 6 chare ri tanaj 4, ri Pablo 
nubij ri achique rucꞌamon chi niquiben pa cachoch ri quiniman chic ri Dios. 
Nubij chi tiquitijaꞌ quikꞌij chi niquiben orar riche (rixin) chi cof quecꞌojeꞌ 
chupan ri cꞌacꞌacꞌ cꞌaslen ri ruyaꞌon ri Dios chique. Y nubij chukaꞌ chi utz 
quechꞌo quiqꞌui ri cꞌa ma jane quiniman ta ri Dios, y can tiquicꞌutuꞌ cꞌa riqꞌui ri 
quicꞌaslen chi can quiniman wi ri Ajaf y can cꞌo wi rujalon chare ri quicꞌaslen.

Ri Pablo nucꞌutuj chare ri Dios chi nuyaꞌ ta 
etamabel chique ri kachꞌalal aj Colosas

3  Binakil nikaben orar pan iwiꞌ riyix, y nikamatioxij b chare ri Dios ri 
Rutataꞌ ri Kajaf Jesucristo. 4  Nikamatioxij iwuma riyix ruma kacꞌaxan 
chi can cukul wi icꞌuꞌx riqꞌui ri Cristo Jesús y can yeꞌiwajoꞌ c quinojel ri 
lokꞌolaj tak kachꞌalal. 5  Queriꞌ ri niben riyix, ruma iwoyoben ri utzil ri 
xtoc iwuche (iwixin), utzil ri yacon chilaꞌ chicaj. d Y ri utzil riꞌ xiwetamaj 
chi cꞌo, tek xiwacꞌaxaj ri lokꞌolaj chꞌabel ri niyaꞌo colotajic. Y can kitzij 
wi ri chꞌabel ri xiwetamaj. 6  Y tek xiwacꞌaxaj ri chꞌabel riꞌ y kas kitzij 
xkꞌax chiwech ri rutzil e ri Dios, yix qꞌuiy cꞌa ri xixniman. Y ri chꞌabel riꞌ 
aponak cꞌa pa ronojel tinamit. Can ye qꞌuiy wi cꞌa winek ri ye nimayon 
y niwachin ri quicꞌaslen, f achiꞌel riyix. 7 Y riqꞌui cꞌa ri kachꞌalal Epafras g 
xiwacꞌaxaj wi ri ruchꞌabel ri Dios. Riyaꞌ jun samajel ri kachibil riyoj, y 
sibilaj cꞌa nikajoꞌ. Riyaꞌ jun rusamajel ri Cristo ri can nuben wi ri samaj 
chiriꞌ chicojol riyix. 8  Y tek riyaꞌ xpe kiqꞌui, xutzijoj chake chi riyix can 
sibilaj niwajoꞌ iwiꞌ, h ruma cꞌo ri Lokꞌolaj Espíritu iwuqꞌui.

9 Y ruma ri xkacꞌaxaj chupan ri kꞌij tek xoka ri kachꞌalal, ma yoj tanel ta 
chi kabanon pe orar pan iwiꞌ. Nikacꞌutuj chare ri Dios chi xtuben ta chiwe 
chi can ta jabel xtiwetamaj ri ruraybel ri Dios, i y ri Lokꞌolaj Espíritu xtuyaꞌ 
ta chukaꞌ ronojel naꞌoj y etamabel j chiwe. 10 Riyoj queriꞌ nikacꞌutuj chare 
ri Dios, ruma nikajoꞌ chi riyix nicꞌuaj ta jun cꞌaslen k achiꞌel ri rucꞌamon 
chi nicꞌuaj chuwech ri Ajaf, chi ma yixtaneꞌ ta chi nicꞌuaj jun cꞌaslen 
ri nika chuwech. l Niwachin m ta ri icꞌaslen riqꞌui chi nibanalaꞌ utzil, y 
yixqꞌuiy ta chiretamaxic ri Dios. 11 Nikajoꞌ cꞌa chi ya ta cꞌa ri Dios niyaꞌo 
iwuchukꞌaꞌ, ruma ri rukꞌij rucꞌojlen Riyaꞌ can sibilaj nim ruchukꞌaꞌ. Ri 
uchukꞌaꞌ riꞌ xticꞌatzin chiwe riche (rixin) chi yixcowin nicochꞌ n ronojel. 
12  Y can riqꞌui quicoten quixmatioxin o chare ri Tataꞌixel, ruma rubanon 
chake konojel chi can rucꞌamon chi ntoc kiche (kixin) ri herencia p ri cꞌo 
chilaꞌ chicaj. Junan cꞌa xtoc kiche (kixin) quiqꞌui ri nicꞌaj chic lokꞌolaj tak 
ralcꞌual ri Dios, ri yecꞌo chiriꞌ chupan ri sakil. 13  Ri Tataꞌixel can xojrucol 
yan chukaꞌ pa rukꞌaꞌ ri rajawalul ri kꞌekuꞌm q y xojrukꞌaxaj pa rukꞌaꞌ Jun 
ri sibilaj nrajoꞌ. Y riꞌ, ya ri Rucꞌajol, 14 ri xcom kuma riyoj y xbiyin ri 
ruquiqꞌuel, y rumariꞌ tek yoj colotajnek chic y cuyutajnek chic ri kamac.

Junan chic kawech riqꞌui ri Dios ruma ri rucamic ri Cristo
15 Ri Dios ma tzꞌetetel ta, pero ruma ri Cꞌajolaxel xpe chuwech re ruwachꞌulef, 

rumariꞌ xtzꞌetetej achique rubanic ri Dios. r Ruma ri Cꞌajolaxel can ya wi cꞌa Riyaꞌ 

ri cꞌo nabey, y más nim rukꞌij que chiquiwech quinojel ri cosas ri cꞌo. 16 Ruma 
ya cꞌa Riyaꞌ xbano ronojel s ri cꞌo chilaꞌ chicaj y ri yecꞌo chuwech re ruwachꞌulef. 
Ruma cꞌa Riyaꞌ tek yecꞌo ri ye tzꞌetetel y ri ma ye tzꞌetetel ta. Ruma chukaꞌ Riyaꞌ 
tek yecꞌo ri ángeles, ri ye aj kꞌatbel tak tzij, ri nimaꞌk quikꞌij y ri cꞌo uchukꞌaꞌ pa 
quikꞌaꞌ; can quinojel cꞌa ruma Riyaꞌ tek yecꞌo, y can riche (rixin) chi niquiyaꞌ 
rukꞌij tek xeruben. 17 Y ri Cristo can cꞌo wi pe nabey t chuwech ronojel ri cosas, 
y ya Riyaꞌ ucꞌuayon quiche (quixin), rumariꞌ tek cꞌa yecꞌo na ronojel. 18 Ya Riyaꞌ 
achiꞌel ri jolomaj (wiꞌaj) ri cꞌo pa kawiꞌ riyoj ri kaniman, ri nibix iglesia chake y 
yoj oconek achiꞌel ruchꞌacul. Ya chukaꞌ Riyaꞌ ri niyaꞌo rucꞌaslen ri chꞌaculaj riꞌ. Y 
can ya chukaꞌ Riyaꞌ ri nabey ri xcꞌastej el chiquicojol ri caminakiꞌ. u Y rumariꞌ ya 
Riyaꞌ ri nabey chuwech ronojel. 19 Rumariꞌ can ruraybel wi ri Dios, chi ye junan 
riqꞌui ri Rucꞌajol. Y ri Rucꞌajol can Dios wi chukaꞌ. v 20 Y tek ri Rucꞌajol xcom 
chuwech ri cruz y xbiyin ri ruquiqꞌuel, Riyaꞌ xujek bey chiquiwech quinojel ri 
yecꞌo chuwech re ruwachꞌulef y chiquiwech chukaꞌ ri yecꞌo chicaj riche (rixin) 
chi queriꞌ yecowin chi junan quiwech w niquiben riqꞌui ri Dios, ruma xuben chi 
xcꞌojeꞌ uxlanibel cꞌuꞌx chiquicojol ruma ri Rucꞌajol xcom chuwech ri cruz.

21 Y riyix can nej cꞌa icojol riqꞌui ri Dios tek rubanon ca, can riqꞌui inaꞌoj 
xiwetzelaj ri Dios ruma xa ruyon itzel tak banobel ri xeꞌibanalaꞌ. Yacꞌa re 
wacami riyix junan chic iwech riqꞌui ri Dios, 22 ruma ya samaj riꞌ ri xuben ri 
Rucꞌajol ri Dios tek xpe chuwech re ruwachꞌulef. Can xoc wi cꞌa winek achiꞌel 
riyoj y xcom chuwech ri cruz x riche (rixin) chi queriꞌ chꞌajchꞌoj ta ri icꞌaslen, can 
majun imac y majun itzel nilitej ta chiwij tek xquixberuyaꞌ chuwech ri Dios. 
23 Quecꞌariꞌ xtuben chiwe wi kas kitzij chi cof yixcꞌojeꞌ chupan ri icukbel cꞌuꞌx 
riqꞌui ri Dios y majun bey yixsilon ta el. Y nicꞌatzin cꞌa chi can riqꞌui ronojel 
iwánima niwoyobej apo ri utzil ri nubij chupan ri lokꞌolaj chꞌabel ri niyaꞌo 
colotajic. Riyix can jabel wi iwetaman ri chꞌabel riꞌ, y ya chukaꞌ riꞌ ri aponak 
rutzijoxic chique quinojel ri winek ri yecꞌo chuwech re ruwachꞌulef. Y riche 
(rixin) chi nitzijox ri lokꞌolaj chꞌabel riꞌ, ri Dios xuben chuwe riyin ri Pablo chi 
xinoc jun rusamajel. y

Ri samaj ri xuyaꞌ ri Dios chare ri Pablo
24 Wacami riyin yiquicot ntij pokonal iwuma riyix. Ruma riyin cꞌo chi nkꞌaxaj 

na nicꞌaj chic tijoj pokonal, z riche (rixin) chi queriꞌ can xtinkꞌaxaj chukaꞌ riyin ri 
pokonal ri xukꞌaxaj ri Cristo. a Re pokonal reꞌ nkꞌaxaj ruma ri iglesia. b Y ri iglesia 
riꞌ yoj cꞌa riyoj ri kaniman chic y can yoj achiꞌel ruchꞌacul ri Cristo. 25 Y riyin xinoc 
cꞌa jun samajel riche (rixin) ri iglesia riꞌ, y ri samaj ri xuyaꞌ ri Dios chuwe can ya wi 
ri chicojol riyix ri ma yix israelitas ta. Y Riyaꞌ nrajoꞌ cꞌa chi can tzꞌaket ri ruchꞌabel 
ri nkꞌalajsaj chiwech. 26 Ri chꞌabel riꞌ ma kꞌalajsan ta pe c jabel chique ri winek 
chupan ri tiempo ri kꞌaxnek ca. Xa cꞌa ya re wacami ri xkꞌalajsex jabel chake riyoj 

ri lokꞌolaj tak ralcꞌual ri Dios. 27 Can chake riyoj xukꞌalajsaj wi d ri xa ma kꞌalajsan 
ta pe ojer ca. Y ri rukꞌalajsan ri Dios can achiꞌel jun nimalaj beyomel y can cꞌo wi 
rukꞌij rucꞌojlen, ruma wacami ri Cristo nicꞌojeꞌ chukaꞌ pa tak iwánima riyix ri ma 
yix israelitas ta y can rubanon chiwe chi riqꞌui ronojel iwánima iwoyoben ri kꞌij 
tek xquixbecꞌojeꞌ riqꞌui chupan ri nimalaj rukꞌij rucꞌojlen.

28  Can ya wi ri Cristo ri nikakꞌalajsaj riyoj. Nikabij chique quinojel winek 
chi tiquiyaꞌ ca ri mac, y riqꞌui ronojel etamabel yekatijoj quinojel. Queriꞌ 
nikaben ruma nikajoꞌ chi can tzꞌaket ta ri quicꞌaslen quinojel ri xa jun 
chic quibanon riqꞌui ri Cristo Jesús. 29 Riyin sibilaj cꞌa ntij nukꞌij chi can ta 
nitzꞌaket ri quicꞌaslen quinojel, y riche (rixin) chi nben ri samaj riꞌ, ncusaj 
ronojel ri uchukꞌaꞌ ri ruyaꞌon ri Cristo chuwe, uchukꞌaꞌ ri can sibilaj wi nim.

2  1 Ronojel riꞌ nbij cꞌa chiwe ruma nwajoꞌ chi riyix niwetamaj chi can 
yixcꞌo wi pa wánima y sibilaj cꞌa ntij nukꞌij chiꞌitoꞌic riyix. Y queriꞌ 

chukaꞌ nben cuma ri kachꞌalal ri yecꞌo pa tinamit Laodicea y cuma quinojel 
ri kachꞌalal ri majun bey quitzꞌeton ta nuwech. 2  Queriꞌ nben ruma nwajoꞌ 
cꞌa chi nicukeꞌ ta más icꞌuꞌx e chiꞌiwonojel y chi junan ta iwech niwajoꞌ 
iwiꞌ. Nwajoꞌ chi ri etamabel nicꞌojeꞌ iwuqꞌui can ta qꞌuiy, can ta achiꞌel jun 
beyomel, riche (rixin) chi niwetamaj ri xa ma kꞌalajsan ta pe ojer ca chrij 
ri Katataꞌ Dios y chrij ri Cristo. 3 Ruma riqꞌui ri Cristo nilitej wi ronojel ri 
utzilaj tak etamabel y naꞌoj f ri can achiꞌel jun beyomel. 4 Y ronojel riꞌ xinbij 
cꞌa chiwe ruma riyin nwajoꞌ chi ma yixkꞌolotej ta pa quikꞌaꞌ ri yeꞌucusan 
jabel tak chꞌabel xaxu (xaxe wi) riche (rixin) chi yixtzak pa quikꞌaꞌ. 5 Ruma 
astapeꞌ ma yincꞌo ta apo iwuqꞌui, chi can ta yin paꞌel apo pan inicꞌajal, ri 
wánima riyin can cꞌo wi iwuqꞌui. Sibilaj yiquicot ruma ntzꞌet chi can riqꞌui 
ruchojmilal yix benak y can cof yixcꞌo chupan ri icukbel cꞌuꞌx riqꞌui ri Cristo.

6  Y ruma icꞌulun chic ri Ajaf Jesucristo, rumariꞌ nicꞌatzin chi ticꞌuaj jun 
cꞌaslen utz achiꞌel ri rucꞌamon chi nicꞌuaj ruma xa can jun chic ibanon 
riqꞌui Riyaꞌ. 7 Can yix tiquil cꞌa riqꞌui ri Cristo, y chiriꞌ yix paban wi pe 
achiꞌel nipabex jun jay pa ruwiꞌ ri rucimiento. g Y can ta nicꞌojeꞌ ruchukꞌaꞌ 
ri icukbel cꞌuꞌx, achiꞌel cꞌa ri xiwetamaj tek xixtijox. Y can ta qꞌuiy chukaꞌ 
ri matioxinic ri niyaꞌ chare ri Dios.

Ri cꞌacꞌacꞌ cꞌaslen riqꞌui ri Cristo
8 Can tichajij cꞌa iwiꞌ riche (rixin) chi ma yixkꞌolotej ta h pa quikꞌaꞌ winek ri xa 

ya ri nimaꞌk tak naꞌoj riche (rixin) re ruwachꞌulef ri niquicꞌut, naꞌoj ri xa majun 
rejkalen. Ruma xa costumbre i y chꞌobonic quiche (quixin) winek, y xa ma riqꞌui 
ta ri Cristo petenak wi. 9 Ruma riqꞌui ri Cristo nikꞌalajin wi ronojel kas achique 
rubanic ri Dios. j 10 Y riyix can tzꞌaket chic ri icꞌaslen ruma xa jun chic ibanon riqꞌui 
ri Cristo. Y can ya wi Riyaꞌ ri cꞌo pa quiwiꞌ ri ángeles k y pa quiwiꞌ ri cꞌo kꞌatbel tzij 

pa quikꞌaꞌ. 11 Riyix ri cꞌo ri Cristo pa tak iwánima, can banon chic ri circuncisión 
chiwe, yacꞌa ri circuncisión riꞌ ma junan ta riqꞌui ri xa rukꞌaꞌ jun winek nibano. Ri 
circuncisión ri xuben ri Cristo chiwe ya cꞌa ri xrelesaj ri itzel tak raybel ri yecꞌo pa 
tak iwánima; l ri nibano chiwe chi yixmacun. 12 Y chukaꞌ tek xixban cꞌa bautizar, 
yacꞌariꞌ tek can achiꞌel xixmuk m junan riqꞌui ri Cristo, y yariꞌ chukaꞌ can achiꞌel cꞌa 
xixcꞌastej el junan riqꞌui. Queriꞌ xiben ruma chi can xicukubaꞌ wi cꞌa icꞌuꞌx riqꞌui 
ri nimalaj ruchukꞌaꞌ ri Dios, uchukꞌaꞌ ri xcꞌason riche (rixin) ri Cristo chiquicojol ri 
caminakiꞌ. Rumariꞌ xiwil cꞌa ri icꞌaslen riqꞌui. 13 Y tek rubanon ca, xa yix caminek 
chupan ri imac, n y xiben ri itzel tak iraybel. Can ma banon ta cꞌa ri circuncisión 
chiwe. Yacꞌa re wacami cuyutajnek chic ri imac y riqꞌui riꞌ ri Dios xuben chiwe chi 
junan xixcꞌastej riqꞌui ri Cristo. 14 Tek rubanon ca, konojel riyoj koyoben chic cꞌa chi 
nika ri rucꞌayewal pa kawiꞌ, ruma ma xojcowin ta xkaben ronojel ri nubij chupan 
ri ley riche (rixin) ri Dios. Can que wi cꞌa riꞌ nubij ri ley chikij. Yacꞌa ri Dios xojrucol 
chuwech ri rucꞌayewal riꞌ. Queriꞌ xuben ruma ri Cristo xbajix chuwech cruz o 
kuma riyoj. 15 Y ri Cristo xrelesaj ri uchukꞌaꞌ ri cꞌo pa quikꞌaꞌ ri cajawalul ri itzel 
tak espíritu y pa quikꞌaꞌ chukaꞌ ri cꞌo kꞌatbel tzij pa quikꞌaꞌ y xkꞌalajin chiquiwech 
quinojel chi xukasaj quikꞌij. Can xchꞌacon wi chiquij tek xcom chuwech ri cruz.

16 Rumacꞌariꞌ majun chic jun ri tucꞌusan tzij pan iwiꞌ ruma ri nitij p o ri nikum. 
Majun chic cꞌa tucꞌusan tzij pan iwiꞌ ruma ma nichajij ta ri kꞌij tek nalex ri icꞌ, y 
ri uxlanibel tak kꞌij y nicꞌaj chic nimakꞌij. 17 Ruma ronojel riꞌ xa rumachꞌachꞌil ri 
Jun ri bin ca chi nipe, y ri Jun riꞌ ya ri Cristo ri cꞌo kiqꞌui wacami. 18 Y majun cꞌa 
telesan chiwe ri lokꞌolaj sipanic ri cꞌo chi niyaꞌox (nyaꞌ) chiwe. Rumariꞌ man cꞌa 
quixkꞌolotej ta pa quikꞌaꞌ ri winek ri yebin chi can niquichꞌutinirisaj quiꞌ y niquiyaꞌ 
quikꞌij ri ángeles. Ri winek ri yebin queriꞌ, niquiben chi qꞌuiy quetaman chrij ri xa 
ma ye quitzꞌeton ta, y xa ma que ta riꞌ. Riyeꞌ astapeꞌ niquichꞌutinirisaj quiꞌ, yacꞌa ri 
pa cánima niquinaꞌ chi sibilaj ye nimaꞌk. Ya chꞌobonic riꞌ ri quicꞌuan ruma ri itzel 
tak raybel ri yecꞌo quiqꞌui. 19 Riyeꞌ xa quijachon el quiꞌ riqꞌui ri Cristo ri jolomaj 
(wiꞌaj) q pa kawiꞌ konojel ri kaniman chic. Ya Riyaꞌ nibano chake chi yojqꞌuiy riyoj 
ri yoj oconek achiꞌel ruchꞌacul. Nuben chake chi junan kawech konojel. Nuben 
chake chi yojqꞌuiy, can achiꞌel ri nrajoꞌ ri Dios. Can achiꞌel cꞌa rubanic ri ruchꞌacul 
jun winek, ri jabel quitunun quiꞌ y quichapon quiꞌ ruma ri rubochꞌil.

20 Wi riyix achiꞌel can xixcom riqꞌui ri Cristo tek Riyaꞌ xcom chuwech ri 
cruz, y wi riyix xixel yan pe chuxeꞌ ri costumbres r riche (rixin) re ruwachꞌulef 
ri xa majun rejkalen, ¿achique cꞌa ruma tek riyix cꞌa niben na ri naꞌoj riche 
(rixin) re ruwachꞌulef s ri xa quiche (quixin) winek? 21 Achiꞌel ri niquibij chiwe 
chi ma ticꞌom ta apo laꞌ, ma titij ta reꞌ, t ni ma tichop ta la jun chic laꞌ, yechaꞌ 
chiwe. 22 Ronojel ri tzij riꞌ xa naꞌoj y pixaꞌ quiche (quixin) winek. Ruma ri yetij, 
ketaman chi xa riche (rixin) chi yeqꞌuis tek yecꞌo ca. Ma xajan ta cꞌa chi nachop, 
nabecꞌamaꞌ pe o natij. 23 Ri yecꞌutu ronojel riꞌ nikꞌalajin chi achiꞌel cꞌo qꞌuiy 

naꞌoj quiqꞌui y xa ma que ta riꞌ, xa majun quetaman. Niquibij chi nicꞌatzin chi 
nikayaꞌ quikꞌij ángeles u y nicꞌaj chic cosas. Niquibij chi tikachꞌutinirisaj kiꞌ y 
tikayaꞌ ri kachꞌacul pa tijoj pokonal. Yacꞌa ronojel riꞌ xa majun utz nucꞌom pe, 
ruma ma nuyaꞌ ta kachukꞌaꞌ riche (rixin) chi yojchꞌacon chrij ri itzel tak raybel.

3  1 Rumariꞌ, wi riyix can xixcꞌastej riqꞌui ri Cristo tek Riyaꞌ xcꞌastej, v can tel cꞌa 
icꞌuꞌx chucanoxic ri cosas riche (rixin) ri chicaj, ri acuchi (achique) cꞌo wi ri 

Cristo, tzꞌuyul pa rajquikꞌaꞌ ri Dios. 2 Can ya wi cꞌa ri cꞌo chilaꞌ chicaj ri tichꞌoboꞌ y 
ma ya ta ri yecꞌo chuwech re ruwachꞌulef. 3 Queriꞌ nbij chiwe ruma achiꞌel can 
xixcom yan w chuwech ri naꞌoj riche (rixin) re ruwachꞌulef, y ri icꞌaslen can pa 
rukꞌaꞌ ri Cristo cꞌo wi; Cristo ri xa jun chic rubanon riqꞌui ri Dios. 4 Y can ya wi cꞌa 
ri Cristo ri icꞌaslen, y tek Riyaꞌ xtibekꞌalajin chic pe x jun bey, can riqꞌui nimalaj 
rukꞌij rucꞌojlen, y riyix chukaꞌ can xquixkꞌalajin riqꞌui Riyaꞌ chi can cꞌo ikꞌij icꞌojlen.

Ri kacꞌaslen ojer ma junan ta chic riqꞌui ri kacꞌaslen wacami
5 Rumariꞌ, man cꞌa tiben ta chic ri etzelal riche (rixin) re ruwachꞌulef; xa 

ticamisaj y ri itzel tak raybel z riꞌ. Ri achiꞌaꞌ y ri ixokiꞌ ri xa ma quicꞌulaj ta quiꞌ, ma 
tiquicanolaꞌ ta quiꞌ riche (rixin) chi yemacun. Can man cꞌa titzꞌilobisaj ta iwiꞌ pa 
tak mac. Ma tiyaꞌ ta kꞌij chare ri itzel tak iraybel. Xa tiyaꞌ ca ri raybel riꞌ. Ma 
chak tibe iwánima chrij ri puek y ri cosas ri cꞌo riqꞌui jun chic winek. Ruma wi 
queriꞌ niben, can itzel wi. Can junan riqꞌui ri niyaꞌ quikꞌij ri dios ri xa ye banon 
cuma winek. 6 Y xa ruma cꞌa ri queriꞌ yequibanalaꞌ ri winek ri ma niquinimaj 
ta rutzij ri Dios, rumariꞌ tek nipe royowal a ri Dios pa quiwiꞌ. 7 Tek rubanon ca, 
can que wi cꞌa riꞌ ri xeꞌibanalaꞌ riyix; tek can cꞌa yixcꞌo na chupan ri itzel cꞌaslen. 
8 Yacꞌa re wacami xcanaj yan ca b ronojel. Ma ticꞌojeꞌ ta ri oyowal pa tak iwánima, 
ni ma queꞌibanalaꞌ ta ri xa ma rucꞌamon ta ruma ri iwoyowal. Man cꞌa tirayij ta 
chic niben etzelal chique ri nicꞌaj chic, y man cꞌa quixyokꞌon ta chic. Man chic 
tibij ta tzij ri xa ma ye rucꞌamon ta. 9 Ma titzꞌuculaꞌ ta chic tzij c chicojol ka riyix. 
Ruma iyaꞌon chic ca ri itzel cꞌaslen ri xicꞌuaj. 10 Y wacami icꞌuan chic jun cꞌacꞌacꞌ 
cꞌaslen ri ruyaꞌon d ri Dios chiwe. Y kꞌij kꞌij ri cꞌacꞌacꞌ cꞌaslen riꞌ niqꞌuiy y yixoc can 
achiꞌel rubanic Riyaꞌ. Y reꞌ nuben chiwe chi can jabel niwetamaj ruwech. 11 Y 
riqꞌui chi kacꞌuan ri cꞌacꞌacꞌ kacꞌaslen, majun nuben wi yoj israelitas o ma yoj 
israelitas ta, wi banon ri circuncisión chake o xa ma banon ta, wi cꞌo jubaꞌ kakꞌij 
o xa can majun, wi yoj ximil pa samaj o ma yoj ximil ta. e Xa can junan nuben 
chake. Ri nicꞌatzin ya ri cꞌo ri Cristo pa tak kánima. f

12 Rumacꞌariꞌ tek riyin nbij chiwe riyix ri yix ruchaꞌon g ri Dios, ri yix lokꞌolaj tak 
ralcꞌual, y sibilaj yixrajoꞌ: Can tiwikaꞌ cꞌa iwiꞌ riqꞌui ri nucꞌom pe ri cꞌacꞌacꞌ cꞌaslen. 
Nicꞌatzin chi tijoyowaj iwech h chiꞌiwachibil iwiꞌ. Nicꞌatzin chi utz inaꞌoj quiqꞌui 
quinojel, ma ninimirisaj ta iwiꞌ, yix chꞌuchꞌuj y cꞌo cochꞌonic i iwuqꞌui. 13 Tek cꞌo jun 

ri nibano pokon chiwe, ticochꞌoꞌ y ticuyuꞌ. Can achiꞌel xuben ri Cristo chi xucuy ri 
imac riyix, queriꞌ chukaꞌ nicꞌatzin chi niben riyix quiqꞌui ri nicꞌaj chic. Ticochꞌolaꞌ 
y ticuyulaꞌ cꞌa iwiꞌ. j 14 Y pa ruwiꞌ ronojel reꞌ cꞌo chic na jun ri más nicꞌatzin y riꞌ 
ya chi nicꞌojeꞌ ri ajowabel iwuqꞌui. Ruma wi yeꞌiwajoꞌ ri nicꞌaj chic, k can nuben 
chiwe chi junan iwech chiꞌiwachibil iwiꞌ. 15 Y ri pa tak iwánima can nicꞌatzin 
cꞌa chukaꞌ chi ticꞌojeꞌ ri uxlanibel cꞌuꞌx l riche (rixin) ri Dios, y ya ta riꞌ ri nucꞌuan 
iwuche (iwixin). Can riche (rixin) wi chi nicꞌojeꞌ uxlanibel cꞌuꞌx chicojol tek ri 
Dios xixrusiqꞌuij (xixroyoj) riyix ri xa jun m chꞌaculaj ibanon quiqꞌui quinojel ri 
quiniman chic ri Dios. Y nicꞌatzin cꞌa chukaꞌ chi ticꞌojeꞌ matioxinic pa tak iwánima.

16 Can nicꞌatzin chukaꞌ chi ri iwánima nojnek riqꞌui ri ruchꞌabel ri Cristo. 
Can riqꞌui ronojel etamabel titijolaꞌ iwiꞌ y tipixabalaꞌ iwiꞌ n chiꞌiwachibil iwiꞌ. Y 
tibixaj rubiꞌ ri Ajaf ruma ri matioxinic ri cꞌo pa tak iwánima. Queꞌibixaj salmos, o 
queꞌibixaj himnos y queꞌibixaj nicꞌaj chic bix ri yeꞌalex pa tak iwánima ruma ri 
Lokꞌolaj Espíritu. 17 Ronojel cꞌa ri niben, p tibanaꞌ pa rubiꞌ ri Ajaf Jesús. Y ronojel 
ri nibij, tibij pa rubiꞌ Riyaꞌ. Y ma quixtaneꞌ ta chi yixmatioxin chare ri Katataꞌ 
Dios. Xaxu (xaxe wi) ruma ri Jesús tek yixcowin yixmatioxin chare ri Dios.

Ri utz chi nuben jun ralcꞌual ri Dios
18 Riyix ixokiꞌ, q queꞌinimaj ri iwachijlal, ruma queriꞌ rucꞌamon chi niben ruma 

iniman chic ri Ajaf. 19 Y riyix achiꞌaꞌ, r queꞌiwajoꞌ ri iwaxjaylal, y man cꞌa tibilaꞌ ta 
pokon tak chꞌabel chique, xa can utz inaꞌoj tibanaꞌ quiqꞌui. 20 Riyix acꞌalaꞌ, s can 
queꞌinimaj ri iteꞌ itataꞌ riqꞌui ronojel ri niquibij chiwe, ruma yariꞌ ri nika chuwech 
ri Ajaf chi niben. 21 Y riyix teꞌej tataꞌaj, t ma tiyec ta coyowal ri iwalcꞌual. Ma utz 
ta cꞌa ri niben wi nikꞌax ruwiꞌ niben chique, y rumariꞌ nisech quicꞌuꞌx. 22 Riyix 
mozos, u can tinimaj quitzij ri ipatrón. Ma tiben ta chi xaxu (xaxe wi) tek yecꞌo 
apo ri ipatrón iwuqꞌui tek yixsamej jabel riche (rixin) chi niwajoꞌ yixtzꞌetetej chi 
can yix utzilaj tak mozos, ma que ta riꞌ. Riyix nicꞌatzin chi riqꞌui ronojel iwánima 
tibanaꞌ ri quisamaj, ruma ri Dios can yix rutzuliben wi pe chilaꞌ chicaj. 23 Ronojel 
cꞌa ri niben, can riqꞌui cꞌa ronojel iwánima v tibanaꞌ. Achiꞌel xa ta can ya ri rusamaj 
ri Ajaf ri niben y ma quiche (quixin) ta ri winek. 24 Queriꞌ nbij chiwe ruma 
iwetaman chi ri Ajaf xtuyaꞌ jun herencia chiwe, rutojbalil ri samaj ri niben. w Ruma 
can ya wi rusamaj ri Ajaf Jesucristo ri yixtajin chubanic. 25 Yacꞌa ri yebano etzelal, 
xtiquicꞌul cꞌa rutojbalil ri etzelal ri niquiben. Ruma ri Dios ma ya ta achique 
rubanic ri winek ri nutzuꞌ, x wi cꞌo rukꞌij o majun, ri nutzuꞌ Riyaꞌ ya ri achique ri 
yequibanalaꞌ.

4  1 Riyix patrón, can xu (xe wi) cꞌa ri utz y ri choj tibanaꞌ y quiqꞌui ri 
imozos ruma toka chiꞌicꞌuꞌx chi riyix chukaꞌ cꞌo jun Iwajaf chilaꞌ 

chicaj.

z Lc. 18.1; Ro. 12.12; Ef. 6.18; 1 Ts. 5.17. a Ef. 6.19; 2 Ts. 3.1. b 1 Co. 16.9; 2 Co. 2.12. 

Ti. 4.11. n Col. 1.7. o Col. 2.1. p Flm. 24. 

2  Can ma quixtaneꞌ ta chi niben orar, z y kas qꞌues ta jabel ri inaꞌoj tek 
niben orar, y quixmatioxin chare ri Dios. 3  Y tibanaꞌ orar kuma riyoj a 
chukaꞌ, chi ri Dios nujek ta puerta b chkawech riche (rixin) chi nikatzijoj 
ri ma can ta kꞌalajsan pe c ojer ca, chi ruma ri Cristo tek yojcolotej. Y 
chutzijoxic cꞌa riꞌ tek yin yaꞌon pa cárcel. d 4 Ticꞌutuj cꞌa chare ri Dios chi 
can yicowin nkꞌalajsaj ri ruchꞌabel, can achiꞌel ri rucꞌamon chi nbij.

5 Y riyix tiwetamaj cꞌa jabel achique rubanic yixbiyin chiquicojol ri winek 
ri ma quiniman ta ri Cristo, e y can ya ri utz tibanaꞌ quiqꞌui. Can utz rucusaxic 
tibanaꞌ chare ri tiempo. f 6 Can ta ronojel ri nibij cꞌo ta rutzil. Can ta achiꞌel cꞌo 
atzꞌan g riqꞌui ri ichꞌabel riche (rixin) chi cꞌo ruquiꞌil, h riche (rixin) chi queriꞌ 
tek cꞌo nicꞌutux chiwe, iwetaman achique nibij chique quinojel. i

Ri ruqꞌuisbel tak chꞌabel chare re wuj reꞌ
7 Ri kachꞌalal Tíquico xtiberutzijoj cꞌa chiwe ronojel ri achique nbanon. j 

Riyaꞌ jun kachꞌalal ri sibilaj nwajoꞌ, y can ma nitaneꞌ ta chi nuben ri 
rusamaj ri Ajaf. Can wachibil wi cꞌa chupan ri samaj. 8  Y ya riyaꞌ ri ntek 
el chilaꞌ iwuqꞌui riche (rixin) chi nretamaj achique ibanon y riche (rixin) 
chi nucukubaꞌ icꞌuꞌx. 9 Y riyaꞌ nrachibilaj el chukaꞌ ri kachꞌalal Onésimo, k 
ri iwinak. Ri Onésimo can cukul cꞌa rucꞌuꞌx riqꞌui ri Dios, y sibilaj nwajoꞌ. 
Re caꞌiꞌ kachꞌalal reꞌ xtibequitzijoj cꞌa chiwe ronojel ri banatajnek waweꞌ.

10 Ri kachꞌalal Aristarco, l ri cꞌo wuqꞌui waweꞌ pa cárcel, nutek cꞌa el rutzil 
iwech. Y queriꞌ chukaꞌ ri kachꞌalal Marcos nutek chukaꞌ el rutzil iwech. Ya 
riyaꞌ ri ruchꞌiticꞌajol ri kachꞌalal Bernabé. Y xinbij yan cꞌa chiwe chi wi 
napon ri Marcos m chilaꞌ iwuqꞌui, can utz cꞌa rucꞌulic tibanaꞌ. 11 Chukaꞌ nutek 
el rutzil iwech ri kachꞌalal Jesús, ri nibix chukaꞌ Justo chare. Y chiquicojol 
ri wech aj Israel xaxu (xaxe wi) re ye oxiꞌ kachꞌalal reꞌ ri yin quitoꞌon 
chutzijoxic ri rajawaren ri Dios. Y riyeꞌ can niquicukubaꞌ chukaꞌ nucꞌuꞌx. 12  Ri 
kachꞌalal Epafras n nutek el rutzil iwech. Y riyix jabel iwetaman ruwech riyaꞌ 
ruma chilaꞌ iwuqꞌui riyix petenak wi, y jun rusamajel ri Cristo. Riyaꞌ riqꞌui 
ronojel ránima nuben orar pan iwiꞌ. Can ma nitaneꞌ ta chi nucꞌutuj chare ri 
Dios chi riyix can ta cof yixcꞌojeꞌ chupan ri icukbel cꞌuꞌx riqꞌui ri Dios, can ta 
xtiben ronojel ri nrajoꞌ ri Dios chi niben, y can ta xtitzꞌaket ri icꞌaslen riqꞌui 
ri Dios. 13 Riyin wetaman y ntzꞌet cꞌa chi ri kachꞌalal Epafras sibilaj yixoka 
chucꞌuꞌx, ruma can nuben orar pan iwiꞌ riyix y pa quiwiꞌ chukaꞌ ri kachꞌalal 
ri yecꞌo pa tinamit Laodicea o y ri yecꞌo pa tinamit Hierápolis. 14 Y chukaꞌ ri 
kachꞌalal Lucas nutek el rutzil iwech. Riyaꞌ jun cꞌa ajkꞌomanel y riyin sibilaj 
nwajoꞌ. Ri kachꞌalal Demas p nutek chukaꞌ el rutzil iwech.

q Ro. 16.5. r 1 Ts. 5.27. s Flm. 22. t Hch. 14.23; 1 Co. 4.1; Ef. 4.11; 2 Ti. 1.6. u 2 Ti. 1.8; 
He. 13.3. 

15 Y riyix tibanaꞌ utzil tiyaꞌ rutzil quiwech ri kachꞌalal ri yecꞌo pa tinamit 
Laodicea. Y tiyaꞌ chukaꞌ rutzil ruwech ri kachꞌalal Ninfas y quinojel ri 
quiniman chic ri Jesucristo ri nibix iglesia chique ri niquimol quiꞌ pa rachoch q 
riyaꞌ. 16 Y tek riyix isiqꞌuin chic re wuj reꞌ chiquiwech ri kachꞌalal, can tibanaꞌ 
cꞌa chi tisiqꞌuix chukaꞌ chiquiwech ri quiniman chic ri Jesucristo ri nibix iglesia 
chique ri yecꞌo pa tinamit Laodicea. Y queriꞌ chukaꞌ ri jun chic wuj ri nben el 
chique riyeꞌ, nwajoꞌ chi nisiqꞌuij r chukaꞌ riyix. 17 Y tibanaꞌ utzil tibij chare ri 
kachꞌalal Arquipo s chi can tubanaꞌ ri samaj t ri yatajnek chare ruma ri Ajaf.

18  Riyin ri Pablo ntek cꞌa el rutzil iwech. Y titzꞌetaꞌ cꞌa chi can riqꞌui cꞌa 
nukꞌaꞌ riyin xintzꞌibaj wi el. Y ma timestaj ta chi yin yaꞌon pa cárcel. u Ri 
rutzil ri Dios xticꞌojeꞌ ta cꞌa iwuqꞌui chiꞌiwonojel. Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo ye wachibilan ri kachꞌalal Silvano y ri Timoteo, a 
nikatzꞌibaj cꞌa el re wuj reꞌ chiwe riyix kachꞌalal ri yix riche (rixin) 

ri iglesia pa Tesalónica. b Riyix ri xa jun chic ibanon riqꞌui ri Katataꞌ Dios 

Ri nabey wuj ri xutzꞌibaj 
ri apóstol San Pablo 
chique ri kachꞌalal ri 
yecꞌo pa Tesalónica

Yareꞌ ri nabey wuj ri xutek ri apóstol San Pablo chique ri quiniman chic ri Dios 
ri yecꞌo pa tinamit Tesalónica. Tek riyaꞌ xracꞌaxaj chi ri kachꞌalal ma rubanon ta caꞌiꞌ 
quicꞌuꞌx, astapeꞌ can cꞌo rucꞌayewal ri ntajin niquikꞌaxaj, rumariꞌ tek xutek re nabey wuj 
reꞌ chique. Y nubij chi ri Pablo can sibilaj niquicot y nimatioxin chare ri Dios cuma riyeꞌ, 
ruma can xracꞌaxaj wi chi ma quiyaꞌon ta ca ri tijonic ri xucꞌut ca chiquiwech. Y nubij 
chukaꞌ chi can tiquitijaꞌ quikꞌij chupan ri cꞌacꞌacꞌ cꞌaslen ri xuyaꞌ ri Dios chique.

Chupan ri tanaj 1 mocaj 1 y napon cꞌa pa mocaj 13 chare ri tanaj 3, ri Pablo nubij 
chi cꞌo quicoten pa ránima y nimatioxin chare ri Dios cuma ri kachꞌalal riꞌ chi 
can quicꞌuan jun cꞌaslen ri nuyaꞌ rukꞌij rucꞌojlen ri Dios. Y nubij chukaꞌ chique 
chi can sibilaj yenatej chare y cꞌo ruraybel chi napon chic jun bey quiqꞌui.

Chupan ri tanaj 4 mocaj 1 y napon cꞌa pa mocaj 12, nubij chukaꞌ chique chi 
can tiquitijaꞌ quikꞌij chi yeqꞌuiy riqꞌui ri quicꞌaslen, y tiquicꞌuaj jun cꞌaslen 
ri nika chuwech ri Dios.

Chupan ri tanaj 4 mocaj 13 y napon cꞌa pa mocaj 11 chare ri tanaj 5, ri Pablo 
nukꞌalajsaj chiquiwech ri kachꞌalal ri achique rubanic tek xtitzolin chic pe jun 
bey ri Kajaf Jesucristo. Nubij chi ri ye caminek chic el can xquecꞌastej wi y ri 
cꞌa ye qꞌues tek xtipe ri Ajaf can xqueꞌucꞌuex chukaꞌ el junan quiqꞌui. Y nubij 
chukaꞌ chi nicꞌatzin chi niquicukubalaꞌ quicꞌuꞌx, y tiquitolaꞌ quiꞌ riche (rixin) 
chi nicukeꞌ más quicꞌuꞌx chupan ri cꞌacꞌacꞌ cꞌaslen ri xuyaꞌ ri Dios chique.

Y chupan ri tanaj 5 mocaj 12 y napon cꞌa pa mocaj 24, ri Pablo yerupixabaj 
ri kachꞌalal riqꞌui ri achique rajawaxic chi niquiben chupan ri quicꞌaslen.

 

 

a 1 Ts. 3.6. b Hch. 17.1-9. 

y ri Ajaf Jesucristo. Y ya ta cꞌa ri utzil y ri uxlanibel cꞌuꞌx ri nuyaꞌ ri 
Katataꞌ Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri utzilaj quicꞌaslen ri kachꞌalal aj Tesalónica
2  Riyoj binakil yixkanataj ri pa tak kaꞌoración. Can nikamatioxij chare 

ri Katataꞌ Dios iwuma c riyix. 3  Ruma binakil noka chikacꞌuꞌx ri samaj ri 
niben riyix, ruma icukuban icꞌuꞌx riqꞌui ri Jesucristo. Noka chikacꞌuꞌx chi 
sibilaj yixsamej ruma niwajoꞌ ri Jesucristo. Y riqꞌui cochꞌonic iwoyoben 
apo d ri kꞌij tek xtipe chic ri Kajaf Jesucristo. 4 Kachꞌalal, riyoj ketaman 
chi ri Dios can yixrajoꞌ wi, y ketaman chukaꞌ chi ri Dios can yix ruchaꞌon 
chic. 5 Ruma tek xkatzijoj chiwe ri lokꞌolaj chꞌabel ri niyaꞌo colotajic, ma 
kayon ta riyoj ri xojtzijon. Xa can ya ruchukꞌaꞌ ri Lokꞌolaj Espíritu ri 
xojtoꞌo chutzijoxic. e Y xkꞌalajin chi ri xkatzijoj chiwe, can ruchꞌabel wi 
ri Dios. Y chukaꞌ tek xojcꞌojeꞌ chicojol, riyix xitzꞌet ri utzilaj cꞌaslen ri 
xkacꞌuaj. f Ruma xkajoꞌ chi xinimaj ri lokꞌolaj chꞌabel ri niyaꞌo colotajic.

6 Y riyix can xitzekelbej chukaꞌ achiꞌel ri cꞌaslen ri kacꞌuan riyoj y 
xitzekelbej chukaꞌ achiꞌel ri cꞌaslen ri xucꞌuaj ri Ajaf. Ruma tek xinimaj 
ri ruchꞌabel ri Dios, sibilaj xixetzelex cuma ri winek ri ma quiniman ta 
ri ruchꞌabel ri Dios. Pero ma riqꞌui wi chi cꞌo tijoj pokonal ri nikꞌaxaj, 
riyix ma xixbison ta. Ruma ya ri Lokꞌolaj Espíritu xyaꞌo quicoten pa tak 
iwánima. 7 Y quecꞌariꞌ tek riyix xixoc cꞌambel quinaꞌoj quinojel ri quiniman 
chic ri Jesucristo ri yecꞌo pa tak nicꞌaj chic tinamit ri chiriꞌ pa ruwachꞌulef 
Macedonia, y chukaꞌ pa tak tinamit ri yecꞌo pa ruwachꞌulef Acaya. Riyeꞌ 
quicꞌaxan chi riyix aj Tesalónica can riqꞌui ronojel iwánima iniman ri 
Jesucristo. 8  Y rumariꞌ xbe cꞌa rutzijoxic ri ruchꞌabel ri Ajaf pa ronojel lugar 
y ma xu (xe) ta cꞌa ri pa Macedonia y Acaya ri xetamex wi, xa can xetamex 
chukaꞌ cuma ri winek pa ronojel lugar chi riyix can iniman ri Dios riqꞌui 
ronojel iwánima y ma rajawaxic ta chi nikatzijoj riyoj. 9 Ruma riyeꞌ 
niquitzijoj chi tek xojapon iwuqꞌui riyix, can xojicꞌul jabel. Niquitzijolaꞌ 
chukaꞌ chi riyix xinimaj ri cꞌaslic Dios, y ma xiyaꞌ ta chic quikꞌij dios ri xa 
ye banon cuma winek riche (rixin) chi queriꞌ xichop rubanic ri nrajoꞌ ri 
kitzij Dios. 10 Y chukaꞌ niquitzijolaꞌ chi iwoyoben ri kꞌij tek ri Jesucristo 
ri Rucꞌajol ri Dios, xtipe chic jun bey g chilaꞌ chicaj. Riyix iwetaman chi 
Riyaꞌ xcꞌastej el chiquicojol ri caminakiꞌ ruma ri ruchukꞌaꞌ ri Dios. Y chukaꞌ 
iwetaman chi ya Riyaꞌ ri xkojcolo chuwech ri rucꞌayewal ri xtipe.

Ri rusamaj ri Pablo quiqꞌui ri kachꞌalal aj Tesalónica

2  1 Kachꞌalal, riyix jabel iwetaman chi can cꞌo xcꞌatzin wi ri xojapon iwuqꞌui, h 
y xkabij ri ruchꞌabel ri Dios chiwe. 2 Y chukaꞌ riyix iwetaman chi tek cꞌa 

ma jane kojapon ri chilaꞌ iwuqꞌui, riyoj xa can xkatij yan cꞌa pokon y qꞌuiy yan 
ri xban chake ri pa tinamit Filipos, i pero ri xkacꞌulwachij chiriꞌ, ma xuben ta 
chake chi xkaxibij ta kiꞌ riche (rixin) chi xojapon chilaꞌ iwuqꞌui riyix j chutzijoxic 
ri lokꞌolaj ruchꞌabel ri Dios ri niyaꞌo colotajic. Y astapeꞌ chukaꞌ can sibilaj 
xojetzelex ri pan itinamit riyix, pero ri Dios can xuben cꞌa chake chi ma xkaxibij 
ta kiꞌ. 3 Ruma can pa ruchojmil wi xkabilaꞌ ri ruchꞌabel ri Dios chiwe riche 
(rixin) chi xixkapixabaj. Y ma xixkakꞌol ta. Y ma xkabilaꞌ ta chukaꞌ ri ruchꞌabel 
ri Dios chiwe, ruma chi cꞌo ta jun achique ri nikajoꞌ chiwe, ma que ta riꞌ. 4 Riyoj 
xkabij reꞌ chiwe, ruma chi ri Dios utz xojrutzꞌet y xuchilabej k chake chi xkatzijoj 
ri lokꞌolaj ruchꞌabel ri niyaꞌo colotajic. Y riyoj nikaben re samaj reꞌ, ruma nikajoꞌ 
nikaben ri nika chuwech Riyaꞌ, astapeꞌ ma nika ta chiquiwech ri winek. Ri Dios 
can retaman wi ri kánima. l 5 Y Riyaꞌ retaman chi tek xkabij ri ruchꞌabel chiwe, 
ma riche (rixin) ta chi xkachꞌec puek. Y riyix chukaꞌ iwetaman chi ma xkacanoj 
ta chꞌabel ri nika chiwech riyix riche (rixin) chi xixkakꞌol. 6 Chukaꞌ ma xkajoꞌ ta 
chi riyix y nicꞌaj chic winek xiyaꞌ ta kakꞌij riyoj, astapeꞌ xa can utz wi chi riyix 
xiyaꞌ ta kakꞌij, ruma can yoj apóstoles m riche (rixin) ri Jesucristo. Pero ma que 
ta riꞌ xkaben. 7 Riyoj can sibilaj xixkalokꞌokꞌej, achiꞌel nuben jun teꞌej quiqꞌui ri 
tak ral, can cꞌo quiqꞌui, yerajoꞌ y jabel yeruqꞌuiytisaj. 8 Y queriꞌ chukaꞌ xkaben 
chiwe riyix. Can sibilaj xixkajoꞌ. Rumacꞌariꞌ xkabilaꞌ chiwe ri lokꞌolaj ruchꞌabel 
ri Dios ri niyaꞌo colotajic. Y ma xu (xe) ta riꞌ. Ruma wi ta xcꞌatzin chi xojapon ta 
chuwech ri camic chiꞌitoꞌic, can xkaben ta. Ruma sibilaj yixkajoꞌ. 9 Queriꞌ nikabij 
chiwe riyix kachꞌalal, ruma ninatej chiwe chi majun bey cꞌo ta ri xkacꞌutuj n 
chiwe. Riyoj xa can xojsamej chi pakꞌij chi chakꞌaꞌ riche (rixin) chi xkachꞌec ri 
nicꞌatzin chake. Ruma ma xkajoꞌ ta xkayaꞌ jun ejkaꞌn chiwij tek xojcꞌojeꞌ iwuqꞌui 
chutzijoxic ri lokꞌolaj ruchꞌabel ri Dios ri niyaꞌo colotajic.

10 Ri Dios can retaman wi y riyix chukaꞌ can yixcowin nikꞌalajsaj chi tek riyoj 
xojcꞌojeꞌ iwuqꞌui, ri kacꞌaslen can utz wi chuwech ri Dios. Y can chꞌajchꞌoj chukaꞌ 
chi cꞌaslen ri xkacꞌuaj chiwech riyix. Can majun itzel xilitej ta pa kacꞌaslen. 
11 Riyix chukaꞌ iwetaman chi riyoj xkaben chiwe achiꞌel nuben jun tataꞌaj chique 
ri ralcꞌual. Xkacukubaꞌ icꞌuꞌx chiꞌiwonojel. Y xixkapixabaj chi ma tiyaꞌ ta ca ri 
Dios. 12 Y xkabij cꞌa chiwe chi choj ticꞌuaj ri icꞌaslen, ruma queriꞌ rucꞌamon chi 
nikaben riyoj ri yoj riche (rixin) chic ri Dios. Ruma ri Dios xojrusiqꞌuij (xojroyoj) o 
riche (rixin) chi yoj-oc pa rajawaren, ri acuchi (achique) cꞌo wi ri rukꞌij rucꞌojlen.

13 Rumacꞌariꞌ riyoj can ma yojtaneꞌ ta chi nikamatioxij chare ri Dios iwuma 
riyix kachꞌalal. Ruma tek xkatzijoj ri ruchꞌabel ri Dios chiwe, can xicꞌul wi. Y ma 
xibij ta ka chi xa ruchꞌabel winek. Xa can xibij chi can ruchꞌabel wi ri Dios. Y 
can kitzij wi chi queriꞌ, y wacami ya cꞌa chꞌabel riꞌ ri nisamej pan icꞌaslen riyix 
ri iniman chic ri Jesucristo. 14 Kachꞌalal, tek riyix xban pokon chiwe cuma ri 
iwinak, ruma iniman ri Cristo Jesús, xicꞌulwachij achiꞌel xban chique ri israelitas 

p Mt. 5.12; Hch. 7.52. q Lc. 11.52. r Col. 2.5. s Fil. 4.1. t 1 Co. 16.10. u Hch. 20.23, 24. 
v 1 Ts. 2.14. w 2 Co. 11.3. x Fil. 2.16. 

ri quiniman ri Cristo Jesús, ri niquimol quiꞌ pa rubiꞌ ri Dios pa tak tinamit riche 
(rixin) ri Judea. Ruma ri kachꞌalal israelitas riꞌ xban pokon chique cuma ri quech 
aj Israel, ruma quiniman ri Cristo Jesús. 15 Y ye israelitas chukaꞌ ri xebin chi 
ticamisex ri Ajaf Jesucristo y ri israelitas ri xecꞌojeꞌ ojer ca xequicamisalaꞌ chukaꞌ 
ye qꞌuiy chique ri profetas p ri xetak quiqꞌui. Y chukaꞌ israelitas ri xeꞌokotan pe 
kiche (kixin) riyoj wacami. Riyeꞌ can ma niquiben ta ri nika chuwech ri Dios y 
xa yequetzelaj quinojel ri winek. 16 Ruma tek riyoj xkajoꞌ xkatzijoj ri ruchꞌabel ri 
Dios chique ri winek ri ma ye israelitas ta riche (rixin) chi xecolotej ta pe chupan 
ri quimac, ri israelitas xa xojquikꞌet chutzijoxic ri ruchꞌabel ri Dios. q Y rumariꞌ ri 
quimac ri israelitas xa benak chic pa nim chuwech ri Dios. Y wacami ri Dios xa 
ruyaꞌon chic ri nimalaj rucꞌayewal pa quiwiꞌ.

Ri Pablo nurayij nibe chic chiquitzꞌetic ri kachꞌalal aj Tesalónica
17 Kachꞌalal, riyoj can yixkakuꞌ, ruma cꞌo chic jubaꞌ tiempo koj-el pe iwuqꞌui. 

Pero astapeꞌ ma yojcꞌo ta apo iwuqꞌui, r binakil yixnatej chake, y can kajowan 
chi yoj aponak ta iwuqꞌui riche (rixin) chi nikatzꞌet chic kawech. 18 Y rumariꞌ 
hasta kachꞌobon chic chi yojapon ta iwuqꞌui. Riyin ri Pablo caꞌiꞌ oxiꞌ yan mul 
xinben chi xojbe, pero ri Satanás xojrukꞌet. 19 Riyoj can nikajoꞌ wi chi yojapon 
iwuqꞌui, ruma xa can iwuma riyix tek niquicot ri kánima, ruma riyix can iniman 
ri Jesucristo riqꞌui ronojel iwánima. Y rumariꞌ riqꞌui quicoten koyoben ri kꞌij tek 
xtipe ri Kajaf Jesucristo. Ruma chupan ri kꞌij riꞌ xtiquicot ránima ri Jesucristo 
kiqꞌui riyoj iwuma riyix, chi cꞌo xcꞌatzin wi ri xkatzijoj ri ruchꞌabel ri Dios chiwe. s 
20 Can iwuma wi riyix tek riyoj cꞌo kakꞌij y cꞌo quicoten pa tak kánima.

3  1 Kachꞌalal, ruma sibilaj xixkajoꞌ, rumacꞌariꞌ can xapon na wi jun kꞌij 
tek ma xkacochꞌ ta chic riche (rixin) chi niketamaj ri achique ibanon. Y 

rumariꞌ xkabij chi utz yojcanaj ca kayon pa tinamit Atenas. 2 Y xkatek cꞌa el ri 
kachꞌalal Timoteo riche (rixin) chi xixberutzꞌetaꞌ ca. Ruma riyaꞌ jun rusamajel 
chukaꞌ ri Dios t y can kachibil kiꞌ riqꞌui chutzijoxic ri lokꞌolaj ruchꞌabel ri Cristo 
ri niyaꞌo colotajic. Y xkatek cꞌa el ri kachꞌalal Timoteo riche (rixin) chi can 
nberuyaꞌ iwuchukꞌaꞌ y yixrupixabaj chukaꞌ riche (rixin) chi más nicukubaꞌ icꞌuꞌx 
riqꞌui ri Jesucristo. 3 Riche (rixin) chi queriꞌ man ta jun nisach rucꞌuꞌx chupan 
ri tijoj pokonal u ri yixtajin nikꞌaxaj, ruma riyix iwetaman chi pa kacꞌaslen riyoj 
ri kaniman ri Jesucristo, can cꞌo chi nikakꞌaxaj tijoj pokonal. 4 Tek xojcꞌojeꞌ 
iwuqꞌui, xkabij chiwe chi nipe tijoj pokonal pa kacꞌaslen. Y jabel iwetaman chi 
achiꞌel ri xkabij ca chiwe, can que wi riꞌ ri banatajnek. v 5 Y ruma ri ma xincochꞌ 
ta chic riche (rixin) chi nwetamaj ri achique ibanon riyix, rumariꞌ xintek el ri 
Timoteo iwuqꞌui, riche (rixin) chi xberetamaj pe wi cꞌa icukuban na icꞌuꞌx riqꞌui 
ri Jesucristo. Ruma xinbij chi riqꞌui jubaꞌ ri itzel winek xuben chiwe chi xiyaꞌ ca 
ri Jesucristo, w y xa majun cꞌa xtrejkalej ri samaj x ri xkaben chicojol.

y Fil. 4.1. z 1 Ts. 2.17. a 1 Ts. 4.10. b Col. 1.10. c Ro. 6.19, 22; 1 Ts. 4.7. d 1 Co. 6.18; 
Ef. 5.3. e Ro. 6.19. f Col. 3.5. 

6 Pero wacami niquicot ri kánima ruma xkacꞌaxaj yan ri achique ibanon. Ruma 
xtzolin yan pe ri Timoteo. Riyaꞌ xubij chake chi can icukuban icꞌuꞌx riqꞌui ri 
Jesucristo, y chi yeꞌiwajoꞌ quinojel. Chukaꞌ xorubij chake chi binakil yojnatej chiwe 
y can niquicot ri iwánima tek yojnatej chiwe. Y xorubij chukaꞌ chi ma xu (xe) ta wi 
riyoj ri yojajowan chi yixkatzꞌet. Xa can queriꞌ chukaꞌ ri iraybel riyix. 7 Y rumariꞌ, 
kachꞌalal, sibilaj quicoten xkanaꞌ pa kánima ruma xkacꞌaxaj chi riyix can icukuban 
icꞌuꞌx riqꞌui ri Jesucristo. Reꞌ sibilaj quicoten xuyaꞌ chake riyoj. Astapeꞌ yojtajin 
chukꞌaxaxic tijoj pokonal, y astapeꞌ nikatij sibilaj pokon, ri kánima niquicot ka 
iwuma. 8 Ruma riyoj can xcukeꞌ kacꞌuꞌx tek xkacꞌaxaj chi riyix can cof yixcꞌo riqꞌui 
ri Ajaf Jesucristo. Y can achiꞌel xkil jun cꞌacꞌacꞌ cꞌaslen xkanaꞌ riyoj. y 9 Y ruma cꞌa ri 
quicoten ri niyaꞌ riyix pa kánima, ¿achique ta cami chi matioxinic ri utz chi nikayaꞌ 
chare ri Dios iwuma riyix? Ruma can sibilaj quicoten ri cꞌo pa kánima riqꞌui ri Dios 
iwuma riyix. 10 Y can nikatij kakꞌij chi pakꞌij chi chakꞌaꞌ nikacꞌutuj chare ri Dios, chi 
xkojcowin ta xkojapon iwuqꞌui, z riche (rixin) chi queriꞌ xtikacꞌut más ri ruchꞌabel ri 
Dios chiwech ri nicꞌatzin riche (rixin) chi nitzꞌaket ri icukbel cꞌuꞌx riqꞌui ri Jesucristo.

11 Rumariꞌ nikajoꞌ chi xtuben ta ri Katataꞌ Dios y ri Kajaf Jesucristo chake 
chi xkojcowin ta xkojapon iwuqꞌui. 12 Kachꞌalal, riyoj nikajoꞌ chi ri Ajaf xtuben 
ta chiwe chi can niwajoꞌ más iwiꞌ. a Y queriꞌ chukaꞌ queꞌiwajoꞌ quinojel ri winek 
ri ma quiniman ta ri Jesucristo. Can tiwajoꞌ iwiꞌ achiꞌel kabanon riyoj iwuqꞌui 
riyix. 13 Riche (rixin) chi queriꞌ can xticukeꞌ icꞌuꞌx riqꞌui ri Jesucristo, chi 
chꞌajchꞌoj ta ri icꞌaslen chuwech ri Katataꞌ Dios ronojel kꞌij, riche (rixin) chi queriꞌ 
man ta jun itzel yixtajin chubanic tek xtipe chic jun bey ri Kajaf Jesucristo, ye 
rachibilan pe quinojel ri lokꞌolaj tak ralcꞌual ri Dios ri yecꞌo chic riqꞌui Riyaꞌ.

Ya ri cꞌaslen choj ri nika chuwech ri Dios

4  1 Y wacami kachꞌalal, pa rubiꞌ ri Ajaf Jesús nikacꞌutuj jun utzil chiwe y 
yixkapixabaj chi can ticꞌuaj jun cꞌaslen ri can nika chuwech ri Ajaf, achiꞌel 

ri cꞌaslen ri xkacꞌut chiwech tek xojcꞌojeꞌ iwuqꞌui. Y quecꞌariꞌ tibanaꞌ riche (rixin) 
chi niben ri nika chuwech ri Dios b y queriꞌ yixqꞌuiy más y más, chubanic ri nrajoꞌ 
ri Dios. 2 Ruma riyix jabel iwetaman achique chi pixaꞌ ri xkabij chiwe ri cꞌo chi 
niben. Ruma can queriꞌ bin ca ruma ri Ajaf Jesucristo. 3 Kachꞌalal, ri Dios nrajoꞌ cꞌa 
chi riyix nichꞌajchꞌojsaj c iwiꞌ chare ronojel ri xa ma utz ta, tiyaꞌ ca rubanic ri mac, 
achiꞌel ri mac ri niquiben ri achiꞌaꞌ y ri ixokiꞌ ri niquicanoj quiꞌ riche (rixin) chi 
yemacun d y xa ma quicꞌulaj ta quiꞌ. 4 Riyix achiꞌaꞌ chiꞌijujunal tiwetamaj achique 
rubanic yixcꞌojeꞌ quiqꞌui ri iwixjaylal. Ruma ri Dios nrajoꞌ chi xaxu (xaxe) wi 
quiqꞌui ri iwixjaylal quixcꞌojeꞌ wi. Riche (rixin) chi queriꞌ chꞌajchꞌoj ta ri icꞌaslen, e 
ruma queriꞌ rucꞌamon chi niben. 5 Pero ma tiben cꞌa achiꞌel niquiben ri winek ri 
ma quetaman ta ruwech ri Dios. Ruma riyeꞌ xaxu (xaxe) wi ri ruraybel ri chꞌaculaj 
niquiben. f 6 Man ta cꞌo jun ri nibano jun kꞌoloj chare jun kachꞌalal riche (rixin) chi 

g Jn. 13.34. h Ef. 4.28; 2 Ts. 3.12. i Lv. 19.28; Dt. 14.1, 2. j 1 Co. 15.51, 52. k Hch. 1.11. 
l Jn. 14.3. 

nicꞌojeꞌ riqꞌui ri rixjayil. Ruma wi nibanatej jun mac quereꞌ, ri Ajaf can xtuyaꞌ wi 
rutojbalil. Queriꞌ xkabij chiwe tek xojcꞌojeꞌ iwuqꞌui. 7 Ruma ri Dios ma xojrusiqꞌuij 
(xojroyoj) ta riche (rixin) chi nikacꞌuaj jun itzel cꞌaslen. Ma que ta riꞌ. Riyaꞌ 
xojrusiqꞌuij (xojroyoj) riche (rixin) chi nikacꞌuaj jun cꞌaslen chꞌajchꞌoj. 8 Y wi cꞌo jun 
chicojol ri xa ma nrajoꞌ ta nracꞌaxaj ronojel ri xkabij yan ka chiwe, y xa cꞌa nrajoꞌ 
na nucꞌuaj jun itzel cꞌaslen, ma yoj ta cꞌa riyoj o jun ta chic winek ri nretzelaj. Xa 
can ya ri Dios ri yayon pe ri Lokꞌolaj Espíritu chake ri nretzelaj.

9 Yacꞌa chrij ri ajowabel, ri Dios can rucꞌutun chic chiwech chi 
niwajoꞌ iwiꞌ chiꞌiwachꞌalal iwiꞌ, g y rumariꞌ ma nicꞌatzin ta chic chi 
ntzꞌibaj el rubixic chiwe. 10  Quecꞌariꞌ chukaꞌ yixtajin chubanic, yeꞌiwajoꞌ 
quinojel ri kachꞌalal ri yecꞌo pa ruwachꞌulef riche (rixin) ri Macedonia. 
Pero chukaꞌ nikabij chiwe chi can ta sibilaj niqꞌuiy ri ajowabel iwuqꞌui. 
11 Y ma tichꞌujirisaj ta iwiꞌ chupan ri icꞌaslen, y chukaꞌ xa ekal ticanoj 
xabachique ri nicꞌatzin ka chiwe riyix. Can quixsamej h riche (rixin) 
chi nichꞌec iway, achiꞌel ri xkabij chiwe tek xojcꞌojeꞌ iwuqꞌui. 12  Riche 
(rixin) chi nicꞌuaj jun cꞌaslen utz chiquiwech ri winek ri xa ma jane 
quiniman ta ri Jesucristo, y riche (rixin) chukaꞌ chi ma nicꞌatzin ta chi 
riyix niwajoꞌ chi ye ta ri winek ri cꞌo niquiyaꞌ pe chiwe.

Tek ri Jesucristo xtipe chic jun bey
13 Kachꞌalal, riyoj nikajoꞌ chi riyix niwetamaj ri achique xtiban chique ri 

ye caminek chic el, riche (rixin) chi queriꞌ ma yixbison ta, i achiꞌel yebison 
ri winek ri majun coyoben ta riqꞌui ri Jesucristo. 14 Ruma riyoj ri nikanimaj 
chi ri Jesucristo xcom y xcꞌastej el, can nikanimaj chukaꞌ chi queriꞌ xtuben 
ri Dios quiqꞌui ri ye caminek chic el, ri xquinimaj el ri Jesucristo tek 
xecꞌaseꞌ el chuwech re ruwachꞌulef. Ri Dios can xquerucꞌasoj wi el.

15 Y reꞌ nikabij chiwe ruma queriꞌ xubij ri Ajaf, chikonojel riyoj ri cꞌa 
yoj qꞌues na o cꞌa yojcꞌo na chuwech re ruwachꞌulef tek xtipe chic jun 
bey ri Ajaf, ma yoj ta cꞌa ri xkojnabeyej el chiquiwech ri ye caminek 
chic el. j 16  Ruma ri Ajaf tek xtipe chic chilaꞌ chicaj, k can xtichꞌo pe riqꞌui 
chꞌabel ri can cꞌo chi ninimex ri nubij, y riqꞌui ruchꞌabel nimalaj ángel. Y 
xtikꞌajan pe ri trompeta riche (rixin) ri Dios. Y yariꞌ tek xquecꞌastej el ri 
caminakiꞌ ri xquinimaj el ri Jesucristo. 17 Y cꞌacꞌariꞌ, ri cꞌa yoj qꞌues na ca, 
ri cꞌa yojcꞌo na chuwech re ruwachꞌulef, yariꞌ tek junan xkojjicꞌ el quiqꞌui 
riyeꞌ pa sutzꞌ chicaj, riche (rixin) chi nbekacꞌuluꞌ ri Ajaf. Y xkojcꞌojeꞌ riqꞌui 
Riyaꞌ l xtibe kꞌij xtibe sek. 18  Rumacꞌariꞌ ticukubalaꞌ icꞌuꞌx chiꞌiwachibil iwiꞌ, 
riqꞌui re chꞌabel reꞌ.

5  1 Kachꞌalal, ma nicꞌatzin ta ntzꞌibaj chiwe ri achique tiempo y achique kꞌij 
tek xtipe ri Jesucristo. 2 Ruma riyix jabel iwetaman chi majun etamayon 

ta achique kꞌij tek xtipe chic ri Ajaf. m Xa cꞌa tek xtinaꞌ, ya xoka. Ruma Riyaꞌ tek 
xtipe chic, xtuben achiꞌel nuben jun alekꞌom n tek nuben alekꞌ chakꞌaꞌ. 3 Y yacꞌa 
tek ri nicꞌaj chic winek xtiquibij chi wacami sibilaj jabel kabanon, ruma majun 
chꞌaꞌoj, can utz yojcꞌo ka, xquechaꞌ; xa yacꞌariꞌ tek xtoka ri rucꞌayewal pa quiwiꞌ. 
Xa xtiquicꞌulwachij achiꞌel ri nucꞌulwachij jun ixok ri petenak alanic chrij. Xa cꞌa 
tek xtunaꞌ, ya xpe ri kꞌaxomal chare y can man xtutoꞌ ta riꞌ chuwech. Y quecꞌariꞌ 
ri xtiquicꞌulwachij ri winek riꞌ, ma xtiquitoꞌ ta quiꞌ chuwech ri rucꞌayewal. 4 Yacꞌa 
riyix kachꞌalal, ma yixcꞌo ta chic pa kꞌekuꞌm. o Y rumariꞌ, tek xtoka ri Jesucristo, 
chiwe riyix, ma xtoka ta achiꞌel noka jun alekꞌom, ruma can iwoyoben chic ri 
kꞌij tek xtipe. 5 Ruma konojel ri kaniman chic ri Jesucristo, ma yoj riche (rixin) ta 
chic ri kꞌekuꞌm, yoj riche (rixin) chic ri sakil. p 6 Rumacꞌariꞌ ma tikaben ta achiꞌel 
niquiben ri nicꞌaj chic winek ri ma yecꞌo ta pa sakil. Ruma riyeꞌ ma niquichꞌob ta 
jabel ri achique yequibanalaꞌ. q Xa achiꞌel ye warnek. Yacꞌa riyoj kojcꞌaseꞌ cꞌa jabel 
y tikachꞌoboꞌ jabel ri yekabanalaꞌ. 7 Ruma ri waran riche (rixin) chakꞌaꞌ, y chukaꞌ 
ri yekꞌaber riche (rixin) chakꞌaꞌ yekꞌaber. r 8 Yacꞌa riyoj ri yoj riche (rixin) ri sakil 
ruma kaniman chic ri Jesucristo, tikachꞌoboꞌ cꞌa jabel ri achique yekabanalaꞌ. 
Can tikacukubaꞌ kacꞌuꞌx riqꞌui ri Jesucristo, y quekajoꞌ quinojel. Ruma queriꞌ 
rubanic riche (rixin) chi nikatoꞌ kiꞌ chuwech ri kacꞌulel. Achiꞌel nuben jun 
soldado, nucusaj jun chꞌichꞌ chuwarucꞌuꞌx riche (rixin) chi nutoꞌ riꞌ chuwech ri 
rucꞌulel. Quecꞌariꞌ tikabanaꞌ riyoj achiꞌel nuben ri soldado, nucusaj jun chꞌichꞌ pa 
rujolon (ruwiꞌ) riche (rixin) chi nicolotej chuwech ri rucꞌulel. s Can tikacukubaꞌ 
cꞌa apo kacꞌuꞌx chi xojcolotej yan. 9 Ruma ri Dios ma xojruchaꞌ ta riche (rixin) 
chi yojrutek pa rucꞌayewal, t ma que ta riꞌ. Riyaꞌ xojruchaꞌ riche (rixin) chi nikil ri 
colotajic ruma nikanimaj ri Kajaf Jesucristo. 10 Y riyix iwetaman chi ri Jesucristo 
xcom kuma riyoj riche (rixin) chi xuyaꞌ kacꞌaslen. Riche (rixin) chi queriꞌ wi cꞌa 
yoj qꞌues na waweꞌ chuwech re ruwachꞌulef, o yoj caminek chic el, cꞌo kacꞌaslen 
riqꞌui Riyaꞌ. 11 Rumacꞌariꞌ ticukubalaꞌ icꞌuꞌx chiꞌiwachibil iwiꞌ. Y chukaꞌ titolaꞌ iwiꞌ 
riche (rixin) chi yixqꞌuiy chupan ri icꞌaslen riqꞌui ri Dios, can achiꞌel ri ibanon pe.

Ri Pablo yerupixabaj ri kachꞌalal aj Tesalónica
12  Kachꞌalal, nikacꞌutuj jun utzil chiwe chi tiyalaꞌ quikꞌij ri can 

niquitij quikꞌij yesamej chicojol pa rusamaj ri Dios, ruma yecꞌa riyeꞌ ri 
ye ucꞌuayon iwuche (iwixin) pa rubiꞌ ri Ajaf y yixquipixabalaꞌ chukaꞌ. 
13  Rumacꞌariꞌ tiyalaꞌ quikꞌij y can sibilaj queꞌiwajoꞌ ruma ri samaj ri 
niquiben. Y chukaꞌ jabel ticꞌuaj iwiꞌ y cꞌo ta uxlanibel cꞌuꞌx chicojol. u

14 Chukaꞌ kachꞌalal, nikabij chiwe chi queꞌipixabaj ri kachꞌalal ri ye kꞌoraꞌ. Tibij 
chique chi quesamej. Y ri kachꞌalal ri xa caꞌiꞌ quicꞌuꞌx quibanon, ticukubalaꞌ 
quicꞌuꞌx. Y ri ma jane cꞌo ta quichukꞌaꞌ jabel chupan ri quicꞌaslen riqꞌui ri 
Jesucristo, v ma queꞌiyaꞌ ta ca. Xa can queꞌitolaꞌ. Y chukaꞌ queꞌicochꞌolaꞌ quinojel. w

x Lv. 19.18; Pr. 20.22. y Ga. 6.10. z Ro. 12.12; Fil. 3.1. a Lc. 18.1. b Ef. 5.20; Col. 4.2. 
c Ef. 4.30. d 1 Co. 14.1. e 1 Jn. 4.1. f 1 Co. 1.8. g 2 Ts. 3.1. h Ro. 16.16. 

15 Y wi cꞌo ri xquebano pokon chiwe, ma tiyaꞌ ta cꞌa ruqꞌuexel chique. x 
Xa titijaꞌ ikꞌij chi niben ri utz chique quinojel ri winek, chiwe ka riyix 
chiꞌiwachibil iwiꞌ ri iniman chic ri Jesucristo, y y chique chukaꞌ ri winek ri 
ma quiniman ta.

16  Ronojel kꞌij tiquicot ri iwánima. z 17 Ma quixtaneꞌ ta chi niben orar. a 
18  Can timatioxij ronojel chare ri Dios. b Timatioxij tek utz yixcꞌo, y 
timatioxij chukaꞌ tek yixcꞌo pa jun rucꞌayewal. Ruma queriꞌ nrajoꞌ ri Dios 
chi niben riyix ri xa jun chic ibanon riqꞌui ri Cristo Jesús.

19 Ma tikꞌet ta chi nisamej ri Lokꞌolaj Espíritu. c 20 Ma tiwetzelaj ta ri 
nubij jun kachꞌalal chi xkꞌalajsex chare ruma ri Dios. d 21 Xa tiwacꞌaxaj na 
jabel ri nubij, riche (rixin) chi queriꞌ riyix niwetamaj wi kitzij o ma kitzij 
ta ri nubij. e Y ya ri kas kitzij tiyacaꞌ ka pan iwánima. 22  Tiyaꞌ ca rubanic 
ronojel ruwech etzelal.

23 Can ya cꞌa ri Dios ri niyaꞌo ri uxlanibel cꞌuꞌx ri xtibano ta chiwe chi 
ronojel kꞌij nicꞌuaj jun cꞌaslen chꞌajchꞌoj. Chukaꞌ nwajoꞌ chi ri Dios xtuchajij ta 
ri iwespíritu, ri iwánima y ri ichꞌacul, riche (rixin) chi queriꞌ majun itzel nilitej 
pan icꞌaslen tek xtipe chic jun bey ri Kajaf Jesucristo. f 24 Y ri Dios ri xojsiqꞌuin 
(xojoyon), can kitzij wi nitzijon, y Riyaꞌ can xtuben wi kiqꞌui achiꞌel ri nubij.

Ri ruqꞌuisbel tak chꞌabel chare re wuj reꞌ
25 Kachꞌalal, tibanaꞌ orar pa kawiꞌ. g
26  Y tiyaꞌ rutzil quiwech quinojel ri kachꞌalal riqꞌui jun lokꞌolaj tzꞌuban 

(tzꞌuman) chiꞌij. h
27 Y pa rubiꞌ ri Ajaf nbij cꞌa chiwe, chi tisiqꞌuij re wuj reꞌ chiquiwech 

quinojel ri lokꞌolaj tak kachꞌalal.
28  Y ri rutzil ri Kajaf Jesucristo xticꞌojeꞌ ta cꞌa iwuqꞌui chiꞌiwonojel. Amén. 

Ri San Pablo nutek el rutzil quiwech ri kachꞌalal

1  1 Riyin ri Pablo ye wachibilan ri kachꞌalal Silvano y ri Timoteo, 

nikatzꞌibaj cꞌa el re wuj reꞌ chiwe riyix kachꞌalal ri yix riche (rixin) ri 

iglesia pa Tesalónica. Riyix ri xa jun chic ibanon riqꞌui ri Katataꞌ Dios y ri 

Ri rucaꞌn wuj ri xutzꞌibaj 
ri apóstol San Pablo 
chique ri kachꞌalal ri 
yecꞌo pa Tesalónica

Yareꞌ ri rucaꞌn wuj ri xutek ri apóstol San Pablo chique ri quiniman chic ri Dios 
ri yecꞌo pa tinamit Tesalónica. Riyaꞌ xracꞌaxaj chi yecꞌo jojun chique ri kachꞌalal 
xa can ma yesamej ta chic ruma xuxu (xaxe wi) chic coyoben apo ri kꞌij chi 
nipe ri Ajaf. Y ri Pablo nubij chi ma rucꞌamon ta chi yekꞌoran. Chukaꞌ re wuj reꞌ 
nukꞌalajsaj chic jubaꞌ chiquiwech ri achique rubanic tek xtipe chic jun bey ri Ajaf.

Chupan ri tanaj 1 mocaj 1 y napon cꞌa pa mocaj 12, ri Pablo nimatioxin chare 
ri Dios ruma chi ri kachꞌalal riꞌ can cukul wi quicꞌuꞌx. Y nubij chukaꞌ chi ma 
tuben ta caꞌiꞌ quicꞌuꞌx ruma ri tijoj pokonal, ruma tek xtipe chic jun bey ri 
Kajaf Jesús can xtoruyaꞌ rutojbalil chique ri winek ri xquebano pokon chique 
ri kachꞌalal.

Ri tanaj 2 mocaj 1 y napon cꞌa pa mocaj 12, nubij cꞌa chique chi kitzij 
wi chi ri Dios can xtukꞌet na wi tzij pa ruwiꞌ re ruwachꞌulef, y ri Kajaf 
Jesucristo can xtipe na wi chukaꞌ. Y ri kꞌij tek xtipe ri Ajaf ma kꞌalaj 
ta, pero nubij chi ma tisach ta quicꞌuꞌx, ruma cꞌa cꞌo na qꞌuiy retal ri 
xquebanatej.

Ri tanaj 2 mocaj 13 y napon cꞌa pa mocaj 5 chare ri tanaj 3, nubij chique 
chi tiquicꞌuaj jun cꞌaslen achiꞌel nrajoꞌ ri Dios, ruma riyeꞌ can ye chaꞌon wi 
ruma ri Dios. Y nubij chukaꞌ chi tiquibanaꞌ orar pa ruwiꞌ ri Pablo y ri ye 
rachibil.

Y ri tanaj 3 mocaj 6 y napon cꞌa pa mocaj 13, nubij chique chi can quesamej, 
ruma yariꞌ ri rucꞌamon chi niquiben ri ye ralcꞌual chic ri Dios.

a Sal. 84.7. b 1 Ts. 1.3; 2.14. c Fil. 1.28. d Ap. 3.4. e Ap. 6.10. f Ap. 14.13. g Sal. 79.6; 
He. 10.27; Ap. 21.8. h Is. 2.19. i Sal. 89.7. j 1 Ts. 1.3. k 1 P. 1.7. 

Ajaf Jesucristo. 2  Y ya ta cꞌa ri utzil y ri uxlanibel cꞌuꞌx ri nuyaꞌ ri Katataꞌ 
Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri Dios xtukꞌet tzij pa quiwiꞌ ri aj maquiꞌ tek 
xtipe chic jun bey ri Jesucristo

3  Kachꞌalal, riyoj nicꞌatzin chi ma yojtaneꞌ ta chi nikamatioxij chare ri 
Dios iwuma riyix. Y riyoj can rucꞌamon cꞌa chi nikamatioxij, ruma kꞌij kꞌij 
icukuban pe más icꞌuꞌx riqꞌui ri Dios, a y kꞌij kꞌij más niwajowalaꞌ iwiꞌ. 4 Y 
tek riyoj yojapon quiqꞌui nicꞌaj chic kachꞌalal ri quiniman chic ri Jesucristo 
ri niquimol quiꞌ pa rubiꞌ ri Dios, nikatzijoj chique chi riyoj sibilaj yojquicot 
iwuma riyix, ruma icochꞌon ri tijoj pokonal ri yixtajin nikꞌaxaj. b Y astapeꞌ 
ikꞌaxan chic qꞌuiy tijoj pokonal, cꞌa icukuban na icꞌuꞌx riqꞌui ri Dios. 5 Y 
riqꞌui cꞌa reꞌ nikꞌalajin wi chi ri Dios can pa ruchojmilal wi nukꞌet tzij. Y 
rumariꞌ ruyaꞌon iwuchukꞌaꞌ riche (rixin) chi riyix yix cowinek icochꞌon c 
ri tijoj pokonal riꞌ, riche (rixin) chi queriꞌ can rucꞌamon d chi yixoc pa 
rajawaren ri Dios ri achoj ruma nikꞌaxaj tijoj pokonal re wacami.

6 Y can choj nuben ri Dios. Ruma can xtuyaꞌ chukaꞌ tijoj pokonal pa quiwiꞌ 
ri winek ri yebano chiwe chi nitij pokon e pa quikꞌaꞌ. 7 Y xtuyaꞌ uxlanen f 
chiwe riyix ri yixtajin nikꞌaxaj tijoj pokonal. Y xtuyaꞌ chukaꞌ uxlanen chake 
riyoj. Queriꞌ xtibanatej chupan ri kꞌij tek xtucꞌut pe riꞌ chilaꞌ chicaj ri Ajaf 
Jesús ye rachibilan pe ri ángeles ri yaꞌon chic pe uchukꞌaꞌ chique. 8 Y pa 
ruxak kꞌakꞌ g xtuyaꞌ wi rutojbalil chique ri ma xquetamaj ta el ruwech ri 
Dios y ma xquinimaj ta el ri lokꞌolaj ruchꞌabel ri Kajaf Jesucristo, ri niyaꞌo 
colotajic. 9 Y ri rutojbalil cꞌa ri xtiyaꞌox (xtyaꞌ) chique, can sibilaj rucꞌayewal 
y can riche (rixin) xtibe kꞌij xtibe sek. h Y xqueꞌelesex cꞌa el y man cꞌa 
xquecꞌojeꞌ ta apo riqꞌui ri Ajaf ri cꞌo rukꞌij rucꞌojlen y cꞌo ruchukꞌaꞌ. 10 Ronojel 
riꞌ xtibanatej chupan ri kꞌij tek xtipe ri Ajaf. Riyaꞌ tek xtipe can xtucꞌul rukꞌij 
rucꞌojlen i ruma ri utzil ri xuben pa tak quicꞌaslen ri lokꞌolaj tak ralcꞌual. Y 
jabel xtitzꞌetetej cuma ri ye nimayon riche (rixin) y xtitzꞌetetej chukaꞌ iwuma 
riyix ruma can xinimaj ri ruchꞌabel ri Dios ri xkabij chiwe.

11 Rumariꞌ ma yojtaneꞌ ta chi nikaben orar pan iwiꞌ, chi ri ka-Dios xtuben ta 
chiwe chi yixcowin nicꞌuaj jun utzilaj cꞌaslen. Ruma yariꞌ ri rucꞌamon chake 
konojel ri xojsiqꞌuix (xojoyox) ruma ri Dios riche (rixin) chi xoj-oc riche (rixin) 
Riyaꞌ. Chukaꞌ nikacꞌutuj chare ri Dios chi riqꞌui ri ruchukꞌaꞌ xtuben chiwe chi 
yixcowin ta xtiben ronojel ri utz ri nirayij, y chi xquixcowin ta xtiqꞌuis ronojel 
ri samaj ri ichapon riqꞌui icukbel cꞌuꞌx. j 12 Queriꞌ nikacꞌutuj chare ri Dios, ruma 
nikajoꞌ chi riqꞌui ta ri utzilaj cꞌaslen ri nicꞌuaj riyix, ri Kajaf Jesucristo xtiyaꞌox 
(xtyaꞌ) ta rukꞌij rucꞌojlen, k y Riyaꞌ xtuben ta chukaꞌ chiwe riyix chi xticꞌojeꞌ ikꞌij, 
ruma riqꞌui ri ka-Dios y ri Ajaf Jesucristo, can cꞌo wi sibilaj utzil.

l Mt. 24.31; Mr. 13.27; 1 Ts. 4.17. m 1 Jn. 4.1. n Dn. 7.25; 1 Ti. 4.1; Ap. 13.11. o Is. 14.12, 
13. p Job 4.8, 9. q Dt. 13.1; Ef. 2.2. r Mt. 24.24. s 2 Co. 2.15, 16. t Mt. 24.5; 1 Ti. 4.1. 
u Ro. 1.32; 2.7, 8. 

Xtibecꞌulun na cꞌa pe jun itzel achi ri can ucꞌuan ruma ri etzelal

2  1 Y wacami cꞌo nikajoꞌ nikabij chiwe chrij ri kꞌij tek xtipe chic jun 
bey ri Kajaf Jesucristo riche (rixin) chi yojorucꞌamaꞌ ka. l Nikacꞌutuj 

jun utzil chiwe riyix kachꞌalal, chi 2  man cꞌa tijel ta ri ichꞌobonic chanin, 
man cꞌa quixka ta pa quikꞌaꞌ ri yebin chi ri kꞌij riche (rixin) chi nipe ri 
Ajaf Jesucristo xoka yan. Y man cꞌa tisach ta icꞌuꞌx astapeꞌ can cꞌo jun 
nibin chiwe chi espíritu kꞌalajsayon chare, o cꞌo jun nitzijon chiwe chi 
ri kꞌij riche (rixin) chi nipe ri Jesucristo xoka yan, o cꞌo ta jun wuj ri 
nicꞌul astapeꞌ can pa kabiꞌ riyoj banon wi el y nubij chi ri kꞌij riche (rixin) 
chi nipe ri Jesucristo xoka yan, man cꞌa tinimaj ta. m 3  Majun bey cꞌa 
quixkꞌolotej ta pa quikꞌaꞌ ri winek ri yebin queriꞌ. Ruma tek xa napon ri 
kꞌij riche (rixin) chi nipe ri Jesucristo, sibilaj ye qꞌuiy cꞌa ri xqueyaꞌo ca 
riche (rixin) ri Dios. Y xtoka chukaꞌ jun itzel achi ri can ucꞌuan wi ruma 
ri etzelal, n ri can cꞌo chi xtika ri rucꞌayewal pa ruwiꞌ. 4 Pero tek can cꞌa 
ma jane tika ta ri nimalaj rucꞌayewal pa ruwiꞌ, ri itzel achi riꞌ ma xtuyaꞌ 
ta cꞌa kꞌij chique ri winek chi xtiquiyaꞌ ta rukꞌij ni jun chic ri nibix dios 
chique y ni xa ta nicꞌaj chic cosas ri niyaꞌox (nyaꞌ) quikꞌij cuma ri winek. 
Riyaꞌ xtibetzꞌuyeꞌ pa rachoch ri Dios, y can xtuben chi ya riyaꞌ ri Dios. o

5 ¿La ma noka ta cami chiꞌicꞌuꞌx chi xinbij ronojel reꞌ chiwe tek xicꞌojeꞌ 
iwuqꞌui? 6 Y wacami riyix iwetaman ri achique banayon chi ma jane tibanatej 
ta ronojel riꞌ. Y cꞌa que na riꞌ rubanon riche (rixin) chi queriꞌ, cꞌa ya tek xtapon 
na ri tiempo, cꞌa yacꞌariꞌ tek xtibecꞌulun pe ri itzel achi riꞌ. 7 Kas kitzij na wi chi 
qꞌuiy chic etzelal ntajin wacami. Y re etzelal reꞌ ma can ta nikꞌalajin pe ruma 
cꞌo jun ri kꞌatayon riche (rixin). Pero tek ri jun ri kꞌatayon riche (rixin) elenak 
chic el, 8 yacꞌariꞌ tek xtibecꞌulun pe ri itzel achi ri can ucꞌuan wi ruma ri etzelal. 
Yacꞌa tek xtipe chic ri Ajaf Jesucristo, xtucamisaj cꞌa ri itzel achi riꞌ xaxu (xaxe 
wi) riqꞌui ri xtuxupuj el. p Y riqꞌui chukaꞌ ri nimalaj sakil ri rucꞌamom pe ri 
Ajaf, xtuqꞌuis rukꞌij ri itzel achi riꞌ. 9 Pero tek xtipe ri itzel achi riꞌ, can ya cꞌa ri 
ruchukꞌaꞌ ri Satanás q ri nucusan riche (rixin), rumariꞌ qꞌuiy ri xquerubanalaꞌ; y 
chukaꞌ xquerubanalaꞌ milagros riche (rixin) chi xtinimex. Y ri xquerubanalaꞌ 
xaxu (xaxe) wi cꞌa riche (rixin) chi yerukꞌol r ri winek. 10 Y quinojel ri winek ri 
xquerukꞌol riqꞌui ri etzelal ri xqueruben, ye winek riꞌ ri xquebe pa kꞌakꞌ s ruma 
ma xcajoꞌ ta xquinimaj ri kas kitzij riche (rixin) chi xecolotej ta pe chupan 
ri quimac. 11 Rumariꞌ ri Dios xtutek cꞌa pe rajawalul ri kꞌoloj riche (rixin) chi 
yekꞌolotej t ri winek riꞌ y tiquinimaj na cꞌa ri xa ma kitzij ta, 12 riche (rixin) chi 
queriꞌ xtika ri rucꞌayewal pa quiwiꞌ quinojel ri ma xquinimaj ta ri kas kitzij, 
ruma riyeꞌ xa más xka chiquiwech xquicꞌuaj ri itzel cꞌaslen. u

v Ef. 1.4. w 2 Ts. 1.3. x 1 P. 1.2. y 1 Ts. 2.12. z 1 Co. 11.2; 2 Ts. 3.6. a Jn. 3.16; 13.1; 
15.9; Ro. 5.8; Ef. 2.4; 1 Jn. 4.10; Ap. 1.5. b Col. 2.2. c 1 Ts. 3.13. d 1 Ts. 5.25. e Ro. 
10.16. f Jn. 17.15; 2 P. 2.9. g 1 Cr. 29.18; Mt. 22.37; 1 Jn. 4.16. h Ro. 16.17; 1 Co. 5.11; 2 
Jn. 10. 

Ri kachꞌalal aj Tesalónica ye chaꞌon ruma 
ri Dios riche (rixin) chi yecolotej

13  Riyoj nicꞌatzin chi ma yojtaneꞌ ta chi nikamatioxij chare ri Dios 
iwuma riyix kachꞌalal ri sibilaj yixajowex ruma ri Ajaf, ruma tek cꞌa ma 
jane cꞌo ta re ruwachꞌulef, yariꞌ tek xixruchaꞌ yan v ri Dios riche (rixin) 
chi yixcolotej chupan ri imac. Y xixcolotej ruma xicukubaꞌ icꞌuꞌx w riqꞌui 
ri kas kitzij, y ruma chukaꞌ chi ri Lokꞌolaj Espíritu ntajin nuchꞌajchꞌojsaj x 
ri icꞌaslen. 14 Ri Dios tek xixrusiqꞌuij (xixroyoj), can riche (rixin) wi chi 
xixcolotej. Y tek riyoj xkatzijoj chiwe ri lokꞌolaj chꞌabel ri niyaꞌo colotajic, 
yariꞌ tek xixcolotej. Ruma ri Dios can nrajoꞌ cꞌa chi nicꞌojeꞌ icꞌojlen y can 
achiꞌel ri rucꞌojlen ri Kajaf Jesucristo.

15 Rumacꞌariꞌ kachꞌalal, can cof cꞌa quixcꞌojeꞌ y ma timestaj ta ri lokꞌolaj 
chꞌabel ri xkacꞌut z chiwech tek xojcꞌojeꞌ iwuqꞌui. Ni ma timestaj ta chukaꞌ 
ri xkabij el chupan ri wuj ri xkatek iwuqꞌui. Xa can tinimaj cꞌa.

16  Ri Kajaf Jesucristo y ri Katataꞌ Dios ri sibilaj xojrajoꞌ riyoj a y can 
nucukubaꞌ kacꞌuꞌx riche (rixin) xtibe kꞌij xtibe sek, y nuben chukaꞌ chake 
chi can koyoben ri kꞌij tek xkojbe chilaꞌ chicaj ruma ri rutzil, 17 Riyaꞌ 
xtucukubaꞌ ta b cꞌa icꞌuꞌx riyix y xtuyaꞌ ta cꞌa iwuchukꞌaꞌ riche (rixin) chi 
queriꞌ can ruyon ta cꞌa ri utz c xtiben y xtibij.

Ri Pablo nucꞌutuj oración

3  1 Kachꞌalal, tibanaꞌ cꞌa orar d pa kawiꞌ riyoj y ticꞌutuj chare ri Dios chi 
chanin ta xtibiyin rutzijoxic ri ruchꞌabel ri Ajaf, y can xtinimex ta 

chukaꞌ cuma ri nicꞌaj chic achiꞌel xinimaj riyix. 2  Ticꞌutuj cꞌa chukaꞌ chare 
ri Dios chi ma yojka ta pa quikꞌaꞌ ri itzel tak achiꞌaꞌ, ruma xa ma quinojel 
ta ri winek quiniman e ri Jesucristo. 3  Yacꞌa ri Ajaf majun bey xquixruyaꞌ 
ta ca, f xa can xtuyaꞌ iwuchukꞌaꞌ y xquixruchajij chuwech ri itzel winek. 4 Y 
riyoj can kacukuban kacꞌuꞌx riqꞌui ri Ajaf chi riyix yixtajin chic chubanic 
ri xkabij chiwe. Y can kacukuban kacꞌuꞌx chukaꞌ chi can ma xtiyaꞌ ta ca. 
5 Ri Ajaf xtuben ta cꞌa chiwe chi riyix can ninaꞌ ta ri pa tak iwánima chi 
yixrajoꞌ g ri Dios, y chi yixcochꞌon ta achiꞌel xcochꞌon ri Cristo.

Cꞌo chi yojsamej
6 Kachꞌalal, nikabij cꞌa chiwe pa rubiꞌ ri Kajaf Jesucristo chi wi cꞌo jun chicojol 

ri ma nuben ta achiꞌel ri xkabij chiwe, y ma nucꞌuaj ta pa ruchojmil ri rucꞌaslen, 
ma ticꞌuaj ta iwiꞌ h riqꞌui. 7 Ruma riyix jabel iwetaman achique xkaben tek 

i 1 Ts. 1.5. j Hch. 18.3; 20.34; 1 Co. 4.12. k Mt. 10.10; 1 Co. 9.6; 1 Ts. 2.6; 1 Ti. 5.17. l 1 
P. 5.3. m Gn. 3.19; Pr. 13.4; 1 Ts. 4.11. n Is. 56.10. o Ro. 12.11; Ef. 4.28. p 1 Co. 5.11; 2 
Ts. 3.6. q Lv. 19.17; Ga. 6.1; 1 Ts. 5.14. r Ro. 15.33. s 1 Co. 16.21. 

xojcꞌojeꞌ i iwuqꞌui. Riyoj can pa ruchojmil xkacꞌuaj ri kacꞌaslen chicojol. Y achiꞌel 
ri xkaben riyoj, can quecꞌariꞌ cꞌo chi niben riyix chukaꞌ. 8 Ruma riyoj majun ri 
chak ta queriꞌ xkatij. Xa can sibilaj xojsamej j chi pa kꞌij chi chakꞌaꞌ riche (rixin) 
chi xkachꞌec ri xkatij. Queriꞌ xkaben, ruma ma xkajoꞌ ta xkayaꞌ jun ejkaꞌn chiwij. 
9 Wi ta xkacꞌutuj kaway chiwe, utz ta chukaꞌ, k ruma can xkaben wi ri rusamaj ri 
Dios chicojol. Pero ma xkacꞌutuj ta. Xa xojsamej riche (rixin) chi xkachꞌec kaway, 
riche (rixin) chi queriꞌ xkacꞌut chiwech chi can queriꞌ chukaꞌ tibanaꞌ l riyix. 10 Y 
tek xojcꞌojeꞌ iwuqꞌui, can queriꞌ chukaꞌ xkabij chiwe, chi wi cꞌo jun ri ma nrajoꞌ 
ta nisamej, m chukaꞌ ma rucꞌamon ta chi niwaꞌ, xojchaꞌ chiwe. 11 Y wacami 
kacꞌaxan chi yecꞌo jojun chicojol ri ma niquicꞌuaj ta pa ruchojmil ri quicꞌaslen, 
xa yekꞌoran n y ma nicajoꞌ ta yesamej, y niquinimilaꞌ apo quiꞌ pa tak mololen tzij 
ri xa ma nicꞌatzin ta. 12 Yecꞌa riyeꞌ riꞌ ri yekapixabaj pa rubiꞌ ri Ajaf Jesucristo y 
nikabij cꞌa chique chi xa can quesamej cꞌa. o Pero ma tiquichꞌujirisaj ta quiꞌ. Xa 
ekal tiquicanoj ri nicꞌatzin chique. Pero can cꞌo chi yesamej riche (rixin) chi 
niquichꞌec quiway. 13 Kachꞌalal, ma quixcos ta chubanic ri utz.

14 Wi cꞌo jun ri ma nrajoꞌ ta nuben ri xkabij yan ka chupan re wuj reꞌ, 
can tiyaꞌ cꞌa rubixic achique chi winek riꞌ, y chukaꞌ ma ticꞌuaj ta iwiꞌ p 
riqꞌui, riche (rixin) chi queriꞌ ruyonil riyaꞌ niqꞌuix ka. 15 Pero ma ticꞌuluꞌaj 
ta. Xa tipixabaj, q achiꞌel ta niben chare jun iwachꞌalal.

Ri ruqꞌuisbel tak chꞌabel chare re wuj reꞌ
16  Kachꞌalal, ri Ajaf ri niyaꞌo ri uxlanibel cꞌuꞌx, can ya ta cꞌa Riyaꞌ 

ri xtiyaꞌo ri uxlanibel cꞌuꞌx riꞌ chiwe chupan xabachique ta na ri 
nicꞌulwachij. Y ri Ajaf xticꞌojeꞌ cꞌa iwuqꞌui chiꞌiwonojel. r

17 Y riyin ri Pablo, re rutzil iwech ri ntek el, can riqꞌui nukꞌaꞌ riyin ntzꞌiban 
wi el. s Y tiwetamaj chi can kitzij chi yin cꞌa riyin ri yitako el re wuj reꞌ chiwe, 
ruma can quereꞌ wi ri yitzꞌiban y yareꞌ ri retal ronojel wuj ri ntek el riyin. 
18 Ri rutzil ri Kajaf Jesucristo xticꞌojeꞌ ta cꞌa iwuqꞌui chiꞌiwonojel. Amén. 

Ri San Pablo nutek el rutzil ruwech ri Timoteo

1  1 Riyin ri Pablo, yin jun ruꞌapóstol ri Jesucristo ruma queriꞌ xubij ri 
Dios Kacolonel y queriꞌ chukaꞌ xubij ri Kajaf Jesucristo. Y can chrij 

wi cꞌa ri Ajaf Jesucristo cukul wi apo kacꞌuꞌx. 2  Ntzꞌibaj cꞌa el re wuj reꞌ 
chawe riyit Timoteo a ri can yit achiꞌel nucꞌajol, ruma can animan wi ri 
Jesucristo. Ri utzil, ri joyowanic y ri uxlanibel cꞌuꞌx ri nuyaꞌ ri Katataꞌ 
Dios y ri Kajaf Cristo Jesús xticꞌojeꞌ ta cꞌa pan awánima.

Ri Pablo nubij chare ri Timoteo chi tuchajij 
riꞌ chuwech ri tijonic ri xa ma ye kitzij ta

3 Y achiꞌel ri xinbij ca chawe tek riyin xipe waweꞌ pa Macedonia, b queriꞌ 
chukaꞌ nbij chawe wacami, chi cacꞌojeꞌ na pa tinamit Efeso, ruma chiriꞌ yecꞌo 
cꞌa ri niquicꞌut chꞌabel ri xa man achiꞌel ta nubij ri ruchꞌabel ri Dios. c Y nicꞌatzin 

Ri nabey wuj ri xutzꞌibaj 
ri apóstol San Pablo 

chare ri Timoteo
Yareꞌ ri nabey wuj ri xutek ri apóstol San Pablo chare ri Timoteo. Ri Timoteo jun cꞌajol 

achi pastor riche (rixin) ri iglesia ri cꞌo pa tinamit Efeso. Riyaꞌ cꞌa ma jane cꞌo ta qꞌuiy 
runaꞌoj chi yerucꞌuaj ri quiniman chic ri Dios, rumariꞌ tek ri Pablo nutek re wuj reꞌ riche 
(rixin) chi nupixabaj ri Timoteo chrij ri achique quicꞌuaxic nuben chique ri kachꞌalal, 
y nuyaꞌ chukaꞌ naꞌoj chare ri achique nuben quiqꞌui ri xa ma ya ta ri ruchꞌabel ri Dios 
niquitzijoj chiquicojol ri quiniman chic ri Dios. Y nucukubaꞌ chukaꞌ rucꞌuꞌx chupan ri 
rusamaj ri Dios, riche (rixin) chi queriꞌ ri Timoteo ntoc jun utzilaj rusamajel ri Dios.

Chupan ri tanaj 1 y napon cꞌa pa ruqꞌuisbel chare ri tanaj 3, ri Pablo nukꞌalajsaj chare 
ri Timoteo ri achique nuben chi utz rucꞌuaxic nuben chare ri iglesia. Y queriꞌ chukaꞌ 
quinojel ri yesamej pan iglesia, can pa ruchojmil tiquibanaꞌ chare ri rusamaj ri Dios.

Y chupan ri tanaj 4 y napon cꞌa pa ruqꞌuisbel chare ri tanaj 6, ri Pablo nukꞌalajsaj más 
chare ri Timoteo ri achique utz chi nuben chiquicojol ri kachꞌalal, y ri achique chi 
naꞌoj ri utz chi nuyaꞌ chique chupan ri quicꞌaslen ri ruyaꞌon ri Dios chique.

 

 

a Hch. 16.1. b Hch. 20.1, 3. c Ga. 1.6, 7. 

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



549

 

d 1 Ti. 4.7; 2 Ti. 2.23; 4.4; Tit. 1.14. e Ro. 13.8; Ga. 5.14. f Sal. 51.10; 2 Ti. 2.22. g Neh. 
9.13; Ro. 7.12. h Ga. 3.19. i Ap. 21.8. j He. 13.4. k 1 Co. 6.9. l Ex. 21.16. m Mt. 5.33. 
n 2 Ti. 4.3. o 1 Ti. 2.7. p Col. 1.25. q Hch. 8.3; 9.1. r Lc. 23.34. s Lc. 7.47; 1 Co. 15.10. 

chi nabij chique chi ma tiquicꞌut ta chꞌabel ri xa ma ye kitzij ta. 4 Chukaꞌ tabij 
chique chi ma tiquiyaꞌ ta quixquin chare ri nitzijox chiquij ri winek ri xecꞌojeꞌ 
ojer ca y ri nicꞌaj chic tzij ri xa choj ye tzꞌucutajnek pe. d Tzij achiꞌel riꞌ can yecꞌo 
pe y majun bey xqueqꞌuis ta. Yetzijolox, pero xa niquisukꞌ kanaꞌoj. Y xa ma 
yojquitoꞌ ta riche (rixin) chi yojqꞌuiy chupan ri kacꞌaslen riqꞌui ri Dios, cꞌaslen 
riche (rixin) ri kacukbel cꞌuꞌx riqꞌui Riyaꞌ. Yacꞌareꞌ nbij chawe.

5 Ronojel re nbij chawe, reꞌ can ruma chi nwajoꞌ chi can ta quinojel ri 
kachꞌalal nicajoꞌ quiꞌ e riqꞌui jun cánima chꞌajchꞌoj, f jun cánima ri nunaꞌ chi 
utz cꞌo chuwech ri Dios, y riqꞌui chukaꞌ jun kitzij cukbel cꞌuꞌx. 6 Ruma yecꞌo 
nicꞌaj ri xa xquiyaꞌ ca rubanic ronojel reꞌ. Xaxu (xaxe) wi chic tzij ri majun 
rejkalen ri yequibilaꞌ. 7 Riyeꞌ nicajoꞌ yequitijoj ri winek chare ri ruley ri 
Dios ri rutzꞌiban ca ri Moisés. Pero xa ma nikꞌax ta chiquiwech ri nubij ri 
ley riꞌ. Ni ma quetaman ta chukaꞌ ri achique yequibilaꞌ chrij ri nubij ri ley.

8 Riyoj ketaman chi ri ley riꞌ can utz wi. g Pero nicꞌatzin chi nucusex pa 
ruchojmil. 9 Y ketaman chukaꞌ chi ri ley ma xyaꞌox (xyaꞌ) ta pa quiwiꞌ ri winek 
ri choj quicꞌaslen. Ri ley xa xyaꞌox (xyaꞌ) pa quiwiꞌ ri winek ri ma yeniman ta 
tzij, h pa quiwiꞌ ri ma utz ta quicꞌaslen chuwech ri Dios, ri aj maquiꞌ, ri cꞌo itzel pa 
tak cánima, ri niquixolkꞌotij ri rubiꞌ ri Dios, ri yequicamisalaꞌ quiteꞌ quitataꞌ, ri 
yequicamisalaꞌ xabachique winek. i 10 Chukaꞌ ri ley cꞌo pa quiwiꞌ ri achiꞌaꞌ y ri ixokiꞌ 
ri niquicanoj quiꞌ riche (rixin) chi yemacun y xa ma quicꞌulaj ta quiꞌ, j y pa quiwiꞌ ri 
achiꞌaꞌ ri xa quiqꞌui quech achiꞌaꞌ k yemacun wi. Cꞌo chukaꞌ pa quiwiꞌ ri yeꞌelekꞌan 
winek, l pa quiwiꞌ ri yebin chꞌabel ri ma kitzij ta, pa quiwiꞌ ri can niquinataj wi rubiꞌ 
ri Dios tek yetzijon riche (rixin) chi ninimex ri niquibij, m pero xa ma kitzij ta ri 
niquibij. Y cꞌo chukaꞌ pa quiwiꞌ ri winek ri yeꞌetzelan n ri ruchꞌabel ri Dios. 11 Queriꞌ 
nubij ri lokꞌolaj chꞌabel ri niyaꞌo colotajic, ruchꞌabel ri nimalaj Dios ri nikayaꞌ rukꞌij 
rucꞌojlen. Y ya cꞌa chꞌabel reꞌ ri chilaben chuwe riyin chi ntzijoj. o

Ri samaj ri chilaben chare ri Pablo ruma ri Dios
12 Sibilaj cꞌa yimatioxin chare ri Kajaf Cristo Jesús, ri can ruyaꞌon wuchukꞌaꞌ 

y rucukuban rucꞌuꞌx chuwij chi can nben wi ri rusamaj. Rumariꞌ xuben 
chuwe chi xinoc rusamajel. p 13 Queriꞌ xuben chuwe, astapeꞌ tek rubanon ca xa 
xiyokꞌon chrij, y xenyaꞌ pa tijoj pokonal q ri winek ri quiniman Riyaꞌ; y qꞌuiy 
pokon ri xinbanalaꞌ chique. Pero ri Ajaf xujoyowaj nuwech, ruma ri tiempo 
riꞌ riyin ma wetaman ta ri xenbanalaꞌ r ruma ma jane nuniman ta ri Jesucristo. 
14 Yacꞌa ri Kajaf Dios sibilaj nim rutzil s ri xuyaꞌ pa nuwiꞌ. Ruma xuben chuwe 
chi xincukubaꞌ nucꞌuꞌx riqꞌui y xuyaꞌ chukaꞌ ajowabel pa wánima can achiꞌel ri 
yatajnek chique ri xa jun chic quibanon riqꞌui ri Cristo Jesús.

1 TIMOTEO 1

t Mt. 9.13; 1 Jn. 3.5. u Sal. 10.16; 45.1, 6. v Sal. 145.13; Dn. 2.44; 7.14; Mi. 5.2. w Mt. 
6.13. x 1 Ti. 4.14. y 1 Ti. 3.9. z 2 Ti. 2.17. a 2 Ti. 4.14. b Ef. 6.18. c Ro. 12.2. d Jn. 
3.16, 17. e Ro. 3.30. f Ef. 1.7. g Ga. 4.4. h Hch. 9.15; 13.2. 

15 Y re chꞌabel re nbij chawe wacami, can kitzij wi, y rucꞌamon chi 
ninimex cuma quinojel: Chi ri Jesucristo xpe chuwech re ruwachꞌulef 
chiquicolic ri aj maquiꞌ, t y yin cꞌa riyin ri más yin aj mac que chiquiwech 
ri nicꞌaj chic aj maquiꞌ. 16 Pero astapeꞌ ta na chi qꞌuiy ri numac riyin, ri 
Jesucristo xujoyowaj nuwech y xucuy numac riche (rixin) chi xucꞌut 
chiquiwech ri winek chi Riyaꞌ sibilaj nicochꞌon. Xucuy numac riyin riche 
(rixin) chi xinoc jun cꞌambel naꞌoj chiquiwech ri winek ri xqueniman riche 
(rixin), chi xabachique ta na rubanic ri quimac, xquerucuy riche (rixin) 
chi niquil ri cꞌaslen riche (rixin) xtibe kꞌij xtibe sek. 17 Ri Dios can ya Riyaꞌ 
ri Rey u riche (rixin) ronojel tiempo re benak, v Riyaꞌ ma camel ta, ni ma 
tzꞌetetel ta, y xaxu (xaxe) wi Riyaꞌ ri Dios y nimalaj etamanel. Can ta 
xtiyaꞌox (xtyaꞌ) rukꞌij rucꞌojlen Riyaꞌ riche (rixin) xtibe kꞌij xtibe sek. w Amén.

18  Y riyit Timoteo ri can yit achiꞌel nucꞌajol, nbij cꞌa chawe chi man cꞌa 
tamestaj ta ri bin ca cuma ri kachꞌalal chi xatoc jun rusamajel ri Dios. 
Y riꞌ can ya wi ri Dios ri xkꞌalajsan chiquiwech riyeꞌ. x Man cꞌa tamestaj 
ta. Xa can tatijaꞌ akꞌij chi naben ri samaj ri bin ca chawe chi naben, can 
achiꞌel nuben jun utzilaj soldado. 19 Riyit cukul chic acꞌuꞌx riqꞌui ri Dios, 
y ri awánima nunaꞌ chi utz cꞌo chuwech ri Dios, y y can quecꞌariꞌ tabanaꞌ. 
Ruma yecꞌo kachꞌalal ri ma que ta riꞌ xquiben, y rumariꞌ xsach quicꞌuꞌx. 
20 Queriꞌ xquiben ri Himeneo z y ri Alejandro, a y rumariꞌ xenjech pa rukꞌaꞌ 
ri Satanás, riche (rixin) chi queriꞌ tiquetamaj chi ma tiquiyokꞌ ta ri Dios.

Ri oración can nicꞌatzin wi

2  1 Wacami cꞌa nbij chawe: Can nicꞌatzin chi nikaben orar, b tikatijaꞌ rukꞌijul 
chi nikacꞌutuj utzil chare ri Dios, can tikacꞌutuj achique ri nicꞌatzin y 

kojmatioxin chukaꞌ chare ri Dios. Quecꞌariꞌ tikabanaꞌ pa quiwiꞌ quinojel ri winek. 
2 Tikacꞌutuj cꞌa chare ri Dios chi querutoꞌ ri ye aj kꞌatbel tak tzij ri nibix reyes 
chique. Tikacꞌutuj chukaꞌ chare chi querutoꞌ ri nicꞌaj chic aj kꞌatbel tak tzij, riche 
(rixin) chi queriꞌ xtucꞌuex ta jun cꞌaslen chꞌuchꞌuj kuma konojel, y man ta cꞌo 
chꞌaꞌoj chkacojol. Y chukaꞌ xtikacꞌuaj ta cꞌa jun utzilaj cꞌaslen chuwech ri Dios 
y chiquiwech ri winek. 3 Ruma yareꞌ ri utz y ya chukaꞌ reꞌ ri nika chuwech c ri 
Dios ri Kacolonel chi nikaben. 4 Ruma Riyaꞌ nrajoꞌ chi can ta quinojel ri winek 
niquetamaj ta ri kas kitzij y yecolotej ta pe chupan ri quimac. d 5 Ruma xaxu (xaxe) 
wi cꞌa jun Dios cꞌo. e Y xaxu (xaxe) wi jun kꞌaxanel cꞌo pa nicꞌaj ri nibano chi junan 
kawech riqꞌui ri Dios. Ri nibano ri samaj riꞌ ya ri Jesucristo ri xoc winek achiꞌel 
riyoj. 6 Riyaꞌ ma xupokonaj ta xuyaꞌ riꞌ pa camic riche (rixin) chi xutoj ri kamac 
konojel. f Y ronojel cꞌa ri xuben ri Jesús xchap rutzijoxic tek xapon ri tiempo. g 7 Y 
rumariꞌ tek ri Dios xiruchaꞌ h riyin riche (rixin) chi xinoc jun apóstol riche (rixin) 

i Mal. 1.11. j 1 P. 3.3. k 1 P. 3.4. l 1 Co. 14.34. m Gn. 1.27. n 2 Co. 11.3. o Hch. 
20.28; Tit. 1.7. p Tit. 1.6. 

chi ntzijoj ri ruchꞌabel chique ri winek ri ma ye israelitas ta. Y ronojel re nbij 
wacami can kitzij wi. Ri Cristo can nutzꞌet wi ri wánima chi can kitzij wi ri nbij 
y ma ntzꞌuc ta tzij. Y ncꞌut ri ruchꞌabel chiquiwech ri winek ri ma ye israelitas ta, 
riche (rixin) chi ticukeꞌ quicꞌuꞌx riqꞌui ri Jesucristo y tiquetamaj ri kitzij.

8 Y nwajoꞌ cꞌa chi ri achiꞌaꞌ tiquibanaꞌ orar pa ronojel lugar i pa rubiꞌ ri Dios. 
Y tek niquiben orar y niquiyec ri quikꞌaꞌ chicaj, can riqꞌui chꞌajchꞌojil, y man 
ta riqꞌui coyowal y man ta cꞌo chꞌaꞌoj chiquicojol. 9 Y queriꞌ chukaꞌ ri ixokiꞌ, 
quequicusaj quitziak ri ma nikꞌax ta ruwiꞌ. Tiquichꞌoboꞌ na jabel ri achique 
yequicusaj. Ma rajawaxic ta chi nikꞌax ruwiꞌ niquibanalaꞌ ruchojmil ri rusmal 
tak quiwiꞌ j y chi nikꞌax ruwiꞌ yequicusalaꞌ cosas ri ye banon riqꞌui kꞌanapuek, 
o cosas ri ye banon riqꞌui ri tak abej ri nibix perla chique, o yequicusalaꞌ ta 
tziek ri sibilaj jotol cajel. 10 Ri más rajawaxic chi niquiben ri ixokiꞌ ri can 
quiniman chic ri Dios, ya ri tiquibanaꞌ utzil chique nicꞌaj chic, can achiꞌel 
rucꞌamon chi niquiben ri niquibij chi quicꞌuan jun cꞌaslen ri nika chuwech ri 
Dios. k 11 Y nbij chukaꞌ chi tek nitzijox ri ruchꞌabel ri Dios, ri ixokiꞌ nicꞌatzin chi 
cꞌo niquetamaj y rumariꞌ xaxu (xaxe wi) tiquicꞌaxaj y tiquinimaj ri nibix. 12 Y 
ma nyaꞌ ta kꞌij chique ri ixokiꞌ riche (rixin) chi yequitijoj ri kachꞌalal, y ma nyaꞌ 
ta kꞌij chi nikꞌax ri quitzij pa quiwiꞌ ri achiꞌaꞌ y tek nitzijox ri ruchꞌabel ri Dios, 
xaxu (xaxe) wi tiquicꞌaxaj. l 13 Ruma tek ri Dios xuben ri winek, nabey xuben 
ri achi ri xubiniꞌaj Adán, m y cꞌacꞌariꞌ xuben ri ixok ri xubiniꞌaj Eva. Rumacꞌariꞌ 
ma rucꞌamon ta chi ri ixok nikꞌax rutzij pa ruwiꞌ ri achi. 14 Y chukaꞌ ma ya ta 
ri Adán ri xkꞌolotej, xa ya ri Eva ri xkꞌolotej n y chiriꞌ xpe wi ri mac. 15 Y ri ixokiꞌ 
yecolotej ruma yequiqꞌuiytisaj ri cal, wi can jurayil quicukuban quicꞌuꞌx riqꞌui 
ri Dios, wi can cꞌo ri ajowabel pa tak cánima, wi can niquicꞌuaj jun cꞌaslen 
chꞌajchꞌoj, y wi can niquichꞌob chi utz ri achique niquiben.

Ri utz chi yeꞌoc ancianos riche (rixin) ri iglesia

3  1 Wachꞌalal, re chꞌabel re nbij chawe wacami can kitzij wi: Wi cꞌo jun 
kachꞌalal ri nurayij chi ntoc anciano o riche (rixin) ri iglesia, can utz wi ri 

samaj ri nurayij. 2 Pero jun anciano riche (rixin) ri iglesia cꞌo chi rucꞌuan jun 
utzilaj cꞌaslen, riche (rixin) chi queriꞌ majun tzij nibix ta chrij. Cꞌo chi jun achi 
ri xaxu (xaxe wi) jun rixjayil cꞌo, nuchꞌob jabel ri yerubanalaꞌ, retaman nukꞌil riꞌ 
chare ri mac, y rucꞌamon chi nikayaꞌ rukꞌij, jun achi ri can jabel yerucꞌul apo ri 
kachꞌalal pa rachoch ri xa cꞌa jun chic tinamit yepe wi, y can jabel nicowin nucꞌut 
ri ruchꞌabel ri Dios, 3 jun achi ri ma nikꞌaber ta, ni ma nuben ta oyowal, ni ma 
nubanalaꞌ ta chukaꞌ itzel tak banobel chuchꞌaquic ri rurajil, xa nicꞌatzin cꞌa chi utz 
runaꞌoj quiqꞌui quinojel ri winek, chꞌuchꞌuj ránima, y man ta nibe ránima chrij ri 
puek. 4 Y chukaꞌ jabel ta quicꞌuaxic rubanon chique ri ye aj pa rachoch. Ri ralcꞌual 
jabel ta rucꞌutun chiquiwech chi niquinimaj rutzij p y niquiyaꞌ ta chukaꞌ rukꞌij. 

q 2 P. 2.4. r Hch. 6.3. s 2 Ti. 1.3. t 1 Co. 1.8; Col. 1.22; Tit. 1.6, 7. u Sal. 15.3; Pr. 10.18; 
Jer. 9.4. 

5 Ruma wi jun achi ma retaman ta quicꞌuaxic nuben chique ri ralcꞌual pa rachoch 
ka riyaꞌ, ¿la nicowin ta cami yerucꞌuaj chi utz ri kachꞌalal pa rachoch ri Dios? 
6 Y wi jun kachꞌalal xa cꞌa jubaꞌ tunimaj ri Dios, ma utz ta chi riyaꞌ ntoc anciano 
riche (rixin) ri iglesia. Ruma wi ta ntoc anciano riche (rixin) ri iglesia, riqꞌui jubaꞌ 
nunimirisaj riꞌ, y riqꞌui riꞌ xtucꞌulwachij achiꞌel ri xucꞌulwachij ri itzel winek, y 
xtika ri nimalaj rucꞌayewal q pa ruwiꞌ. 7 Y chukaꞌ jun anciano pan iglesia nicꞌatzin 
chi utz nitzꞌetetej ri rucꞌaslen r cuma ri winek ri ma quiniman ta ri Jesucristo, riche 
(rixin) chi majun itzel nilitej ta chrij, y queriꞌ ma nitzak ta pa rukꞌaꞌ ri itzel winek.

Ri utz chi yeꞌoc diáconos
8 Y queriꞌ chukaꞌ ri diáconos nicꞌatzin chi niquicꞌuaj jun utzilaj cꞌaslen 

chiquiwech ri winek, chukaꞌ nicꞌatzin chi can choj yetzijon, ma yekꞌaber ta, y 
ma yequibanalaꞌ ta chukaꞌ itzel tak banobel chuchꞌaquic ri quirajil. 9 Y nicꞌatzin 
chi can ticꞌojeꞌ pa tak cánima ri rukꞌalajsan chic ri Dios chkawech re wacami, 
ri nichꞌo chrij ri kacukbel cꞌuꞌx riqꞌui ri Jesucristo, y chukaꞌ can ta nunaꞌ ri 
ránima chi chꞌajchꞌoj cꞌo chuwech ri Dios. s 10 Y chukaꞌ ma utz ta chi choj yeꞌoc ca 
diáconos. Nabey cꞌo chi nitzꞌetetej wi utz ri quicꞌaslen. Y wi majun tzij nibix ta 
chiquij, t cꞌacꞌariꞌ queꞌoc cꞌa chupan ri samaj riꞌ. 11 Y queriꞌ chukaꞌ ri ixokiꞌ nicꞌatzin 
chi niquicꞌuaj jun utzilaj cꞌaslen chiquiwech ri winek. Y chukaꞌ man ta yekꞌaban 
tzij. u Ixokiꞌ ri can ta ye choj riqꞌui ri quicꞌaslen, ri can niquichꞌob jabel ri niquiben, 
y can niquiben ta ri samaj ri nibix chique ri cꞌo chi niquiben. 12 Ri diácono can 
nicꞌatzin wi chi can xu (xe) wi jun rixjayil cꞌo. Y chukaꞌ nicꞌatzin chi jabel ta 
quicꞌuaxic rubanon chique ri ralcꞌual y ri pa rachoch. 13 Ruma ri diácono, wi utz 
nuben chare ri rusamaj, xtitzꞌetetej cuma ri kachꞌalal chi cꞌo rukꞌij, y chukaꞌ más 
xticukeꞌ rucꞌuꞌx chi nutzijoj chique ri winek chi tiquinimaj ri Cristo Jesús.

Wacami ri Dios xucꞌut yan chkawech ri achique 
rubanic jun cꞌaslen ri nika chuwech Riyaꞌ

14 Y ntzꞌibaj cꞌa el re wuj reꞌ chawe riyit Timoteo. Y chukaꞌ nwajoꞌ chi 
yinapon awuqꞌui chanin. Pero ntek cꞌa el re wuj reꞌ chawe, 15 ruma ma jane 
wetaman ta wi xquicowin xquinapon yan chanin. Y nwajoꞌ chi nawetamaj 
ri achique ri cꞌo chi naben chiquicojol ri ye ralcꞌual chic ri cꞌaslic Dios, ri 
nibix iglesia chique, iglesia ri chapayon y chajiyon ri kitzij ruchꞌabel ri 
Dios. 16 Y can kitzij wi chi sibilaj nim rucꞌojlen ri rukꞌalajsan chic ri Dios 
chkawech re wacami, ri nichꞌo chrij ri achique rubanic ri cꞌaslen ri nika 
chuwech. Ruma chupan ri ruchꞌabel ri Dios ri tzꞌibatal ca, nubij:

Ri Dios xcꞌojeꞌ waweꞌ chuwech re ruwachꞌulef, y xoc winek.
Xcꞌut chkawech ruma ri Lokꞌolaj Espíritu chi can choj wi ri rucꞌaslen.
Chukaꞌ xtzꞌetetej cuma ri ángeles.

Xtzijox chique ri winek ri ma ye israelitas ta,
xnimex cuma ye qꞌuiy chuwech re ruwachꞌulef.
Y xcꞌul chilaꞌ chicaj riqꞌui rukꞌij rucꞌojlen.

Chupan ri ruqꞌuisbel tak kꞌij ye qꞌuiy ri xa xtiquiyaꞌ ca ri ruchꞌabel ri Dios

4  1 Y can jabel wi nikꞌalajin ri nubij ri Lokꞌolaj Espíritu, chi chupan 
ri ruqꞌuisbel tak kꞌij yecꞌo winek ri xtiquiyaꞌ ca ri ruchꞌabel ri Dios 

y ma xtiquinimaj ta chic. v Xa ya chic ri chꞌabel ri xa ma kitzij ta ri 
xtiquiyaꞌ quixquin chare, ri xa tijonic quiche (quixin) ri itzel tak espíritu, 
espíritu ri xa yekꞌolon. 2  Xtiquicꞌaxaj cꞌa ri chꞌabel ri yecꞌut chiquiwech 
ri xa quiche (quixin) winek ri xa caꞌiꞌ quipalej y ma kitzij ta ri niquibij, 
winek ri majun kꞌaxon niquinaꞌ pa cánima tek niquiben ri etzelal. w 
3  Riyeꞌ xquequikꞌet ri winek chi ma quecꞌuleꞌ ta, y xtiquibij chukaꞌ chi 
yecꞌo cosas ri ma utz ta chi yetij, cosas ri can ya wi ri Dios qꞌuiytisayon 
ca riche (rixin) chi yetij x cuma ri quiniman chic ri Dios y cuma chukaꞌ 
ri quetaman chic ri kitzij, y quematioxin tek niquitij ka. 4 Ruma ronojel 
ri ruqꞌuiytisan ri Dios, utz. y Y rumariꞌ ma tibix ta chi ma utz ta chi nitij. 
Pero nicꞌatzin chi nimatioxix chare ri Dios. 5 Ruma riqꞌui ri ruchꞌabel ri 
Dios y ri oración, ri Dios can nuben utz chare ronojel ri nitij.

Jun utzilaj rusamajel ri Jesucristo
6 Y riyit Timoteo, wi xqueꞌatijoj ri kachꞌalal chare ri xinbij yan ka chawe 

chupan re wuj reꞌ, can yatoc jun utzilaj rusamajel ri Jesucristo ri nikꞌalajin 
chi can ntajin niqꞌuiy ri acꞌaslen riqꞌui ri utzilaj chꞌabel riche (rixin) ri 
cukbel cꞌuꞌx y riqꞌui chukaꞌ ri utzilaj tijonic ri animan. 7 Ma queꞌacꞌul 
ta tzij z ri xa ma riqꞌui ta ri Dios ye petenak wi, tzij ri xa ye ri rijitaꞌk 
tak ixokiꞌ ye tzꞌucuyun pe, tzij ri xa quiche (quixin) ri majun quinaꞌoj. a 
Riyit xa can tatijaꞌ akꞌij chi nacꞌuaj jun utzilaj cꞌaslen ri nika chuwech ri 
Dios. 8  Ri etzꞌanen utz chi naben jubaꞌ ruma nicꞌatzin chi nasiloj jubaꞌ ri 
achꞌacul. Yacꞌa ri más nicꞌatzin chi naben, ya chi nacꞌuaj jun utzilaj cꞌaslen 
ri nika chuwech ri Dios. Ruma cꞌo utz nucꞌom pe chawe chupan ri acꞌaslen 
waweꞌ chuwech re ruwachꞌulef b y chupan chukaꞌ ri acꞌaslen riche (rixin) ri 
chkawech apo. 9 Re chꞌabel reꞌ can kitzij wi, y rucꞌamon chi ninimex cuma 
quinojel. c 10 Rumacꞌariꞌ nikaben ri rusamaj ri Dios y nikatij pokon. Can 
kacukuban wi apo kacꞌuꞌx riqꞌui ri cꞌaslic Dios. d Ya Riyaꞌ ri Colonel quiche 
(quixin) quinojel winek, pero más quiche (quixin) ri yeniman riche (rixin).

11 Y riyit Timoteo, queꞌatijoj ri kachꞌalal riqꞌui ronojel ri xa cꞌariꞌ nbij ka chawe 
y tabij chique chi yariꞌ ri tiquibanaꞌ. 12 Y majun cꞌa tibano chawe chi majun 
awejkalen e ruma chi cꞌa yit cꞌajol na. Pero catoc cꞌambel naꞌoj chiquiwech ri 

kachꞌalal riqꞌui ri achꞌabel, riqꞌui chi utz rucꞌuaxic abanon chare ri acꞌaslen, riqꞌui 
chi yeꞌawajoꞌ quinojel, riqꞌui chi ucꞌuan ri acꞌaslen ruma ri Lokꞌolaj Espíritu, 
riqꞌui chi acukuban acꞌuꞌx riqꞌui ri Dios, y riqꞌui chi acꞌuan jun cꞌaslen chꞌajchꞌoj. 
13 Ruloman chi riyin yinapon, riyit can ma cataneꞌ ta chi nasiqꞌuij ri ruchꞌabel ri 
Dios chiquiwech ri kachꞌalal. Nwajoꞌ chukaꞌ chi queꞌapixabaj, y queꞌatijoj. f 14 Man 
cꞌa tayaꞌ ta ca rubanic ri samaj ri yatajnek chawe ruma ri Dios, g samaj ri xacꞌul tek 
ri kachꞌalal achiꞌaꞌ ri cꞌo quikꞌij chupan ri iglesia xquiyaꞌ quikꞌaꞌ pan awiꞌ y xquibij 
chi xatoc jun rusamajel ri Dios. Y riꞌ can xkꞌalajsex h chique riyeꞌ ruma ri Dios. 15 Y 
can yacꞌariꞌ tabanaꞌ riqꞌui ronojel awánima. Y riqꞌui riꞌ yatzꞌetetej cuma quinojel 
chi yatajin yaqꞌuiy chupan ri samaj ri yatajnek chawe ruma ri Dios. 16 Tachajij cꞌa 
jabel ri acꞌaslen y queriꞌ chukaꞌ tabanaꞌ riqꞌui ri utzilaj tijonic ri nacꞌut chiquiwech 
ri kachꞌalal. Y man tayaꞌ ta ca rubanic re nchilabej chawe, ruma wi naben ronojel 
reꞌ, xtacol awiꞌ riyit i y xqueꞌacol chukaꞌ ri yeꞌacꞌaxan awuche (awixin).

Ri utz chi naben quiqꞌui chiquijujunal ri kachꞌalal

5  1 Wi cꞌo jun kachꞌalal achi ti riꞌj chic j ri nimacun, man cꞌa tabij ta 
chare riqꞌui cowilaj tak chꞌabel. Xa tabij chare riqꞌui utzilaj tak 

chꞌabel. Tabanaꞌ chare chi achiꞌel ta xa can atataꞌ. Y queriꞌ chukaꞌ tabanaꞌ 
quiqꞌui ri cꞌa ye cꞌajolaꞌ na, tabanaꞌ chique chi can ye achiꞌel awachꞌalal. 2  Y 
chukaꞌ ri ixokiꞌ ri ye rijitaꞌk chic, tabanaꞌ chique chi can ye achiꞌel ateꞌ. Y ri 
kꞌopojiꞌ, tabanaꞌ chique chi can ye achiꞌel awanaꞌ, y riqꞌui ronojel chꞌajchꞌojil.

3 Y wi yecꞌo malcaniꞌ tak ixokiꞌ ri can quiyon chic y can majun chic nilin 
quiche (quixin), queꞌatoꞌ. 4 Pero wi cꞌo malcaniꞌ tak ixokiꞌ ri xa yecꞌo cal o yecꞌo 
quiy quimam, ye ri cal o ri quiy quimam ri queꞌilin quiche (quixin). Ruma 
nicꞌatzin chi ri cal y ri quiy quimam tiquetamaj chi nabey pa cachoch tiquicꞌutuꞌ 
wi jun cꞌaslen ri nika chuwech ri Dios. Tiquiyaꞌ cꞌa rajel ruqꞌuexel ri utzil ri banon 
chique cuma ri quiteꞌ quitataꞌ, k ruma yariꞌ ri utz chi niban y can nika chuwech ri 
Dios. 5 Ri kas kitzij chi malcaꞌn ixok, ri can ruyon chic cꞌo ca, riyaꞌ can rucukuban 
rucꞌuꞌx riqꞌui ri Dios, y can ma nitaneꞌ ta chi nucꞌutuj utzil y nuben orar chi 
pakꞌij chi chakꞌaꞌ. l 6 Yacꞌa ri ixok ri xaxu (xaxe) chic ri quicoten riche (rixin) re 
ruwachꞌulef ri nuchꞌob, astapeꞌ cꞌa qꞌues na, xa caminek chuwech ri Dios. m 7 Tabij 
chique ri kachꞌalal chi tiquinimaj ronojel reꞌ, riche (rixin) chi niquicꞌuaj jun utzilaj 
cꞌaslen, y riqꞌui riꞌ majun tzij ri nibix ta chiquij. 8 Y nicꞌatzin chi quequitoꞌ ri ye 
cachꞌalal, yacꞌa ri más nicꞌatzin chi yequilij ka, ye ri yecꞌo pa cachoch. Ruma wi 
cꞌo jun ri xa ma nuben ta queriꞌ, nikꞌalajin chi achiꞌel xa ma runiman ta ri Dios y 
xa más itzel ri rucꞌaslen que chiquiwech ri winek ri ma quiniman ta ri Jesucristo.

9 Ri malcaꞌn ixok ri utz chi nitzꞌibex rubiꞌ ri can nicꞌatzin chi nilix 
cuma ri kachꞌalal, n ya ri ixok ri cꞌo chic más sesenta rujunaꞌ y rixjayil ca 
xaxu (xaxe wi) jun achi. 10 Chukaꞌ wi etaman chi cꞌo utzil rubanon, wi ye 

ruqꞌuiytisan jabel ri ral, wi jabel xyaꞌo posada chique ri winek, o wi ma 
xupokonaj ta ruchꞌajlon caken p ri lokꞌolaj tak kachꞌalal, wi ye rutoꞌon ri 
niquitij pokon, q y wi ronojel ruwech utzil ye rubanalon.

11 Yacꞌa ri malcaniꞌ tak ixokiꞌ ri cꞌa ye kꞌopojiꞌ na, ma titzꞌibex ta ka quibiꞌ chi 
yeꞌilix cuma ri kachꞌalal. Ruma riyeꞌ yecowin niquibij chi ma xquecꞌuleꞌ ta chic 
y niquijech quiꞌ chubanic ri rusamaj ri Cristo. Pero xa cꞌa jubaꞌ tiquibij queriꞌ, 
ya xa niquimalij ca ri samaj ruma niquirayij chi yecꞌuleꞌ chic jun bey. 12 Y ruma 
ma xquiben ta ri xquibij nabey, xa xquikꞌej ri quitzij, y riꞌ can cꞌo rucꞌayewal 
nucꞌom pe pa quiwiꞌ. r 13 Y chukaꞌ wi ma yecꞌuleꞌ ta, niquichop yekꞌoran, 
yebe chiꞌ tak jay. Y chukaꞌ ma xu (xe) ta wi chic ri yekꞌoran, xa niquichop 
niquicamululaꞌ tzij, niquinimilaꞌ apo quiꞌ ri acuchi (achique) ma rucꞌamon ta, s 
y niquibilaꞌ tzij ri ma utz ta chi nibix. 14 Rumacꞌariꞌ nbij chique ri malcaniꞌ tak 
ixokiꞌ ri cꞌa ye kꞌopojiꞌ na chi quecꞌuleꞌ chic jun bey, t chi quequiqꞌuiytisaj cal. Y 
tiquicꞌuaj jabel rupan ri cachoch. Riche (rixin) chi ri winek ri yeꞌetzelan kiche 
(kixin) ma yecowin ta niquibij jun tzij chikij. u 15 Ruma yecꞌo chic cꞌa malcaniꞌ 
tak ixokiꞌ ri quiyaꞌon chic ca ri utzilaj cꞌaslen y xetzekeꞌ el chrij ri Satanás.

16  Yacꞌa wi cꞌo jun kachꞌalal achi o ixok ri yecꞌo rachꞌalal malcaniꞌ tak 
ixokiꞌ quiqꞌui, yecꞌa riyeꞌ ri cꞌo chi yeꞌilin quiche (quixin), y ma ye ta ri 
kachꞌalal. Riche (rixin) chi queriꞌ ri kachꞌalal yecowin yequitoꞌ más ri 
malcaniꞌ tak ixokiꞌ ri can quiyon yecꞌo y majun nilin quiche (quixin).

17 Ri ancianos riche (rixin) ri iglesia ri can jabel quicꞌuaxic niquiben chique 
ri kachꞌalal, v can utz wi chi niyaꞌox (nyaꞌ) quikꞌij y niyaꞌox (nyaꞌ) ri nicꞌatzin 
chique w cuma ri kachꞌalal. Pero reꞌ, más niyaꞌox (nyaꞌ) chique ri yecowin 
chukaꞌ niquitzijoj y niquicꞌut ri ruchꞌabel ri Dios. 18 Ruma queriꞌ ntel wi chi tzij 
ri nubij chupan ri ruchꞌabel ri Dios ri tzꞌibatal ca: Ri wáquix tek nichꞌayo trigo 
utz chi niyaꞌox (nyaꞌ) kꞌij chare chi nutij ruway. Ma tixim ta xerey. x Y chukaꞌ 
nubij: Ri samajel cꞌo chi nitoj ruma ri samaj ri nuben. y Queriꞌ ri tzꞌibatal ca.

19 Y chukaꞌ nbij chawe, wi cꞌo jun anciano riche (rixin) ri iglesia ri nibix chi cꞌo 
rumac xuben y cꞌo jun ri nitzujun (nisujun) chrij, ma tanimaj ta chanin. Rajawaxic 
chi yecꞌo caꞌiꞌ o ye oxiꞌ ri junan niquibij chrij chi cꞌo mac rubanon, cꞌacꞌariꞌ tanimaj. z 
20 Yacꞌa wi cꞌo jun anciano riche (rixin) ri iglesia nimacun y ma nuyaꞌ ta ca 
rubanic ri mac, tabij cꞌa chare chi ma utz ta ri ntajin chubanic. a Pero chiquiwech 
ri kachꞌalal nabij wi chare. Riche (rixin) chi queriꞌ ri nicꞌaj chic niquixibij quiꞌ 
yemacun. b 21 Y chuwech ri Dios y chuwech ri Ajaf Jesucristo y chiquiwech ri 
ángeles ri ye chaꞌon ruma ri Dios, nchilabej cꞌa chawe riyit Timoteo, chi tanimaj 
tatakej re tzij reꞌ, can junan y pa ruchojmil tabanaꞌ quiqꞌui quinojel ri cꞌo mac 
quibanon. 22 Ma chanin ta tayaꞌ ri akꞌaꞌ pa ruwiꞌ jun kachꞌalal riche (rixin) chi ntoc 

pa rusamaj ri Dios, wi xa ma awetaman ta achique chi cꞌaslen rucꞌuan, riche (rixin) 
chi queriꞌ majun nawejkalej, wi cꞌo mac rubanon. c Riyit xa can tachajij awiꞌ jabel.

23  Y riyit chak benak ruwech yit yawaꞌ. Rumacꞌariꞌ ma utz ta chi ruyon 
relic yaꞌ ri nakum. Xa takumuꞌ chukaꞌ jubaꞌ ruyaꞌal uva riche (rixin) chi 
queriꞌ utz nuben chare ri apan.

24 Yecꞌo winek ri can nitzꞌetetej wi chi cꞌo quimac tek ma jane nikꞌat ta tzij pa 
quiwiꞌ, d y yecꞌo chukaꞌ nicꞌaj ri netamex chi cꞌo quimac tek ya kꞌaton chic tzij pa 
quiwiꞌ. 25 Y queriꞌ chukaꞌ ri utzil ri yetajin chubanic ri winek, cꞌo chi nbekꞌalajin na 
pe. Astapeꞌ cꞌo nicꞌaj chic utzil ri ma ye kꞌalaj ta, pero cꞌo chi yebekꞌalajin na pe.

6  1 Quinojel cꞌa ri kachꞌalal ri cꞌo quipatrón, e can rucꞌamon cꞌa chi niquiyaꞌ 
rukꞌij ri quipatrón, riche (rixin) chi queriꞌ ma niyokꞌotej ta f ri rubiꞌ ri 

Dios y ri ruchꞌabel. 2  Y wi cꞌo quipatrón ri can runiman chic ri Dios, man cꞌa 
tiquiben ta chare chi majun rukꞌij, ruma cachꞌalal chic quiꞌ, ma que ta riꞌ. Xa 
can tiquinimaj tiquitakej chi utz, g ruma can yetajin niquiben jun utzilaj samaj 
chare jun ri can runiman chic ri Dios y can najowex wi. Y riyit Timoteo, nbij 
cꞌa chawe chi queꞌatijoj y queꞌapixabaj ri kachꞌalal chi tiquibanaꞌ ronojel reꞌ.

Riqꞌui quicoten tikacꞌuaj jun cꞌaslen ri nika chuwech ri Dios
3 Y wi cꞌo jun ri jun wi chic chi chꞌabel nucꞌut chiquiwech ri kachꞌalal, y ri 

chꞌabel ri nucꞌut ma junan ta h riqꞌui ri utzilaj chꞌabel ri rucꞌamom pe ri Kajaf 
Jesucristo, y ma junan ta riqꞌui ri chꞌabel ri nucꞌom pe ri utzilaj cꞌaslen chuwech 
ri Dios, 4 ri winek riꞌ can nikꞌalajin wi chi sibilaj nunimirisaj riꞌ. Y xa majun 
retaman. i Xa sibilaj nika chuwech ri tzij ri majun utz niquicꞌom pe chare. Tzij ri 
xa niquiben chare chi itzel nunaꞌ chare jun chic ri utz cꞌo, xa niquiyec royowal, 
xa niquiben chare chi niyokꞌon chiquij ri nicꞌaj chic, niquiben chukaꞌ chare chi 
nipe itzel tak chꞌobonic pa ránima chrij jun chic winek, 5 y niquiben chukaꞌ chi 
yejalajoꞌ chiquiwech chiquij chꞌabel ri xa majun quejkalen. Tzij ri achiꞌel riꞌ xa 
quiche (quixin) winek ri xa yojtajnek ri quinaꞌoj, j y xa majun ri kas kitzij quiqꞌui, 
ruma niquichꞌob chi ri nacꞌuaj jun cꞌaslen ri nika chuwech ri Dios xa riche (rixin) 
chi nicꞌojeꞌ arajil. Riyit ma tayuj ta awiꞌ quiqꞌui ri yebano queriꞌ. 6 Yacꞌa ri más 
nim chꞌacoj, ya ri can riqꞌui quicoten nacꞌuaj jun cꞌaslen ri nika chuwech ri Dios. k 
7 Ruma tek xojalex, majun kacꞌamom pe. Y queriꞌ chukaꞌ tek xkojcom, majun 
chukaꞌ xtikacꞌuaj el. l 8 Xa riqꞌui chi cꞌo nikatij y cꞌo ri katziak, m can kojquicot cꞌa. 
9 Ruma ri winek ri niquirayij yeꞌoc beyomaꞌ, n ri quiraybel xa nuben chique chi 
yetzak pa mac can achiꞌel quetzak pa jun trampa. Y nuben chukaꞌ chique chi 
yebetzak chupan qꞌuiy ruwech itzel tak raynic ri xa rucꞌayewal nucꞌom pe chique, 
ruma yebesach chupan ri quimac. Y ri quimac xa yerucꞌuaj chupan jun camic 
riche (rixin) xtibe kꞌij xtibe sek. 10 Ruma ri nibe awánima chrij ri puek, chiriꞌ nipe 

1 TIMOTEO 5 ,  6

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



557

 

o 2 Ti. 4.7. p Fil. 3.12. q 1 Ti. 5.21. r 1 Ts. 3.13. s Ap. 17.14. t Ex. 33.20; Dt. 4.12; Jn. 
1.18. u Ro. 11.20. 

wi ronojel ruwech etzelal. Y can yecꞌo kachꞌalal ri xquiyaꞌ yan ca ri Dios ruma 
xbe cánima chrij ri puek, y ri puek riꞌ xa qꞌuiy kꞌaxon xucꞌom pe chique.

Can tatijaꞌ akꞌij chucꞌuaxic jun utzilaj cꞌaslen ruma 
chi cꞌo chic acukbel cꞌuꞌx riqꞌui ri Dios

11 Yacꞌa riyit Timoteo yit rusamajel ri Dios, ma taben ta queriꞌ. Xa can 
tatijaꞌ akꞌij chi nacꞌuaj jun cꞌaslen choj. Can tabanaꞌ ri nika chuwech ri 
Dios. Can tacukubaꞌ acꞌuꞌx riqꞌui ri Dios. Queꞌawajoꞌ quinojel. Cacochꞌon. 
Y can chꞌuchꞌuj ta ri awánima. 12  Can tatijaꞌ akꞌij chucꞌuaxic o jun utzilaj 
cꞌaslen ruma chi cꞌo chic ri acukbel cꞌuꞌx riqꞌui ri Dios. Tatijaꞌ akꞌij chi ntoc 
awuche (awixin) riyit p ri cꞌaslen riche (rixin) xtibe kꞌij xtibe sek, ruma 
can riche (rixin) wi chi nacꞌul ri cꞌaslen riꞌ tek xasiqꞌuix (xatoyox) ruma ri 
Dios. Ruma can chiquiwech ye qꞌuiy winek xabij wi chi xacukubaꞌ acꞌuꞌx 
riqꞌui ri Dios. 13 Y cꞌo chic jun ri nwajoꞌ nbij chawe. Y chuwech ri Dios q 
nbij wi, Dios ri niyaꞌo quicꞌaslen quinojel ri yecꞌo. Y chukaꞌ chuwech ri 
Jesucristo nbij wi, ri Jesucristo ri ma xuxibij ta riꞌ chi xukꞌalajsaj ri kas 
kitzij chuwech ri aj kꞌatbel tzij ri xubiniꞌaj Poncio Pilato. Y yacꞌareꞌ ri 
nwajoꞌ nbij chawe: 14 Tabanaꞌ ronojel ri nubij ri rupixaꞌ ri Dios y ma tajel ta 
rubixic. Tacꞌuaj jun cꞌaslen utz riche (rixin) chi queriꞌ majun mac nilitej ta 
chawij. r Y que ta cꞌa riꞌ yatajin chubanic tek xtipe ri Kajaf Jesucristo, 15 ri 
xtitak pe ruma ri Dios tek xtapon ri tiempo, y xtorukꞌalajsaj ri Dios chi can 
nim wi ruwarukꞌij, Dios ri cꞌo pa ruwiꞌ ronojel, y can nimalaj Rey pa quiwiꞌ 
quinojel reyes y nimalaj Ajaf pa quiwiꞌ quinojel ajaf. s 16 Y can xu (xe) wi 
Riyaꞌ ri ma camel ta. Riyaꞌ can pa jun nimalaj sakil cꞌo wi, rumariꞌ majun 
nicowin ntoc riqꞌui. Ni majun achique winek ri tzꞌeteyon ta t riche (rixin), 
ni majun chukaꞌ nicowin nitzꞌeto. Riyaꞌ cꞌo pa kawiꞌ konojel chi pakꞌij chi 
chakꞌaꞌ y can xtiyaꞌox (xtyaꞌ) ta cꞌa rukꞌij rucꞌojlen, riche (rixin) xtibe kꞌij 
xtibe sek. Amén.

17 Y riyit Timoteo, nwajoꞌ chi nabij chique ri kachꞌalal ri ye beyomaꞌ chi 
ma tiquinimirisaj ta quiꞌ. u Y tabij chukaꞌ chique chi ma ticoyobej ta chi 
ri beyomel ronojel utz nucꞌom pe chique, ruma ri beyomel xa niqꞌuis. Xa 
can tiquicukubaꞌ quicꞌuꞌx riqꞌui ri cꞌaslic Dios ri niyaꞌo pe chake ronojel 
ri utz. Ruma Riyaꞌ nrajoꞌ chi niquicot ri kánima riqꞌui ri sibilaj qꞌuiy 
ruyaꞌon chake. 18  Tabij chique ri beyomaꞌ chi quequibanalaꞌ qꞌuiy utzil, y 
ye beyomaꞌ ta chubanic ri utz chique nicꞌaj chic. Chi ma tiquiqꞌueqꞌuej ta 
yequitoꞌ nicꞌaj chic ri nicꞌatzin quitoꞌic. Xa can quequitoꞌ jabel. 19 Riche 
(rixin) chi queriꞌ niquiyec ta apo ri quibeyomal riche (rixin) chicaj ri 
xticꞌatzin chique achiꞌel jun cimiento, riche (rixin) chi queriꞌ ntoc quiche 
(quixin) ri cꞌaslen riche (rixin) xtibe kꞌij xtibe sek.

v Ro. 1.22; 1 Co. 3.19. 

Ri ruqꞌuisbel tak chꞌabel chare re wuj reꞌ
20 Y riyit Timoteo, can tachajij cꞌa ri tijonic ri yaꞌon ca chawe. Ma queꞌacꞌul ta 

tzij ri xa ma riqꞌui ta ri Dios ye petenak wi, ri xa majun utz nucꞌom pe chawe. 
Ma queꞌacꞌul ta chukaꞌ tzij ri xa itzel yechꞌo chrij ri ruchꞌabel ri Dios, tzij ri nibix 
chi nim etamabel quicꞌamom pe, y xa ma kitzij ta chi queriꞌ. v 21 Yecꞌo xeniman 
ri tzij riꞌ. Y rumariꞌ xesach, y xeꞌel el chupan ri kas kitzij ruchꞌabel ri Dios ri 
quiniman chic. Ya ta cꞌa ri rutzil ri Dios xticꞌojeꞌ awuqꞌui riyit Timoteo. Amén. 

Ri San Pablo nutek el rutzil ruwech ri Timoteo

1  1 Riyin ri Pablo, yin ruꞌapóstol ri Jesucristo ruma queriꞌ ri xrajoꞌ ri 
Dios riche (rixin) chi ntzijoj ri nutzuj (nusuj) chique ri winek. Y riꞌ ya 

ri cꞌaslen a ri nuyaꞌ chique ri winek ri xa jun chic quibanon riqꞌui ri Cristo 
Jesús. 2  Y ntzꞌibaj cꞌa el re wuj reꞌ chawe riyit Timoteo, ri can yit achiꞌel 
nucꞌajol b y sibilaj yatinwajoꞌ. Y ri utzil, ri joyowanic y ri uxlanibel cꞌuꞌx ri 
nuyaꞌ ri Katataꞌ Dios y ri Kajaf Jesucristo xticꞌojeꞌ ta cꞌa pan awánima.

Ri rucaꞌn wuj ri xutzꞌibaj 
ri apóstol San Pablo 

chare ri Timoteo
Yareꞌ ri rucaꞌn wuj ri xutek ri apóstol San Pablo chare ri Timoteo. Ri Pablo nubij chare 

ri Timoteo chi ma tisach ta rucꞌuꞌx chupan ri tijoj pokonal ri ye oconek pa rucꞌaslen. 
Nubij cꞌa chare chi tutijaꞌ rukꞌij chi nuben ri nrajoꞌ ri Dios y queriꞌ riyaꞌ can ntoc cꞌa jun 
utzilaj rusamajel ri Dios. Y nimatioxin chukaꞌ chare ri Dios ruma ri Timoteo can jabel 
ruchajin rucꞌaslen, can jun utzilaj samajel y cukul chukaꞌ rucꞌuꞌx riqꞌui ri Dios.

Chupan ri tanaj 1 y napon cꞌa pa mocaj 13 chare ri tanaj 2, ri Pablo nubij 
chare ri Timoteo chi tucukubaꞌ rucꞌuꞌx y ma tuxibij ta riꞌ chuwech ri tijoj 
pokonal ri xquepe pa rucꞌaslen, xa jabel tuchojmirisaj riꞌ riche (rixin) chi 
ntoc jun utzilaj rusoldado ri Cristo Jesús.

Chupan ri tanaj 2 mocaj 14 y napon cꞌa pa mocaj 5 chare ri tanaj 4, ri Pablo 
nubij chare ri Timoteo chi ma chak tunim ta riꞌ chupan tzij ri xa majun 
quejkalen, ruma wi queriꞌ xtuben, xa cꞌo oyowal ri xtucꞌom pe chiquicojol. 
Y nubij chukaꞌ chare chi tuchajij riꞌ y can tutzekelbej ri utzilaj tijonic can 
achiꞌel ri racꞌaxan pe tek cꞌa coꞌol na.

Y chupan ri tanaj 4 mocaj 6 y napon cꞌa pa mocaj 22, ri Pablo nutzijoj chare 
ri Timoteo ronojel ri achique rucꞌulwachin ruma ri rusamaj ri Dios. Ri 
Pablo nubij chukaꞌ chi nibison jubaꞌ ruma nikꞌat tzij pa ruwiꞌ cuma ri aj 
kꞌatbel tak tzij, pero niquicot chukaꞌ ruma retaman chi xa nakaj chic cꞌo 
wi chi nberutzꞌetaꞌ ruwech ri Dios.

 

 

a Jn. 5.24, 39, 40; 6.40, 54; 10.28; 17.2; Ro. 5.21; Tit. 1.2. b 1 Co. 4.17; 1 Ti. 1.2. 

Can nicꞌatzin chi nakꞌalajsaj ri Cristo
3 Riyin ri Pablo, nmatioxij cꞌa chare ri Dios awuma riyit Timoteo, chare ri 

Dios ri nben ri rusamaj riqꞌui jun chꞌajchꞌojlaj wánima c achiꞌel xquiben ri katiꞌt 
kamamaꞌ ri ojer ca. Y can yanatej cꞌa chuwe y rumariꞌ ma yitaneꞌ ta chi nben orar 
pan awiꞌ chi pakꞌij chi chakꞌaꞌ. 4 Y nbij chukaꞌ chawe riyit Timoteo chi más yatoka 
chinucꞌuꞌx chi xinawokꞌej tek xinel pe awuqꞌui. Y can nwajoꞌ yinapon chic jun bey 
awuqꞌui riche (rixin) chi queriꞌ xtinoj ri wánima riqꞌui quicoten. 5 Y chukaꞌ yatoka 
chinucꞌuꞌx chi can kitzij acukuban acꞌuꞌx riqꞌui ri Dios, achiꞌel ri xquiben ri awatiꞌt 
Loida y ri ateꞌ d Eunice. Riyeꞌ ri nabey ri xquicukubaꞌ quicꞌuꞌx riqꞌui ri Dios. Y riyin 
wetaman chi riyit chukaꞌ can kitzij chi acukuban acꞌuꞌx riqꞌui ri Dios.

6 Y rumariꞌ nbij chawe chi ri uchukꞌaꞌ ri xyatej e chawe ruma ri Dios tek xinyaꞌ 
ri nukꞌaꞌ pan awiꞌ, ma tayaꞌ ta kꞌij chi nichuptej ka; xa can tacusaj cꞌa ri uchukꞌaꞌ 
riꞌ chubanic ri rusamaj ri Dios. 7 Ruma ri Espíritu ri ruyaꞌon ri Dios chake riyoj 
ri kaniman chic Riyaꞌ, ma riche (rixin) ta chi nikaxibij kiꞌ. f Ri Espíritu riꞌ can 
nuyaꞌ wi kachukꞌaꞌ, g y nuben chake chi yekajoꞌ quinojel y nuben chukaꞌ chake 
chi yojcowin nikakꞌil ka kiꞌ riche (rixin) chi ma nikaben ta ri mac.

8 Rumacꞌariꞌ ma caqꞌuix ta chi nakꞌalajsaj ri ruchꞌabel ri Kajaf. h Ni ma caqꞌuix 
ta chukaꞌ nabij chi awetaman nuwech riyin, astapeꞌ riyin yin yaꞌon pa cárcel 
ruma ri rubiꞌ Riyaꞌ. Y ma tapokonaj ta nakꞌaxaj tijoj pokonal ruma natzijoj ri 
lokꞌolaj chꞌabel ri niyaꞌo colotajic. Xa can tacochꞌoꞌ cꞌa ronojel riqꞌui ri uchukꞌaꞌ 
ri niyaꞌox (nyaꞌ) chawe ruma ri Dios. 9 Ri Dios xojrucol chupan ri kamac, y 
xojrusiqꞌuij (xojroyoj) riche (rixin) chi nikacꞌuaj jun lokꞌolaj cꞌaslen. i Y ronojel 
reꞌ xuben, ma ruma ta chi cꞌo utz ri kabanon riyoj, j xa can ruma ri rutzil Riyaꞌ 
y ruma chukaꞌ can queriꞌ ruchꞌobon pe chikij. k Ojer ca tek cꞌa ma jane cꞌo ta 
re ruwachꞌulef, l ri Dios xuchꞌob yan chi nuyaꞌ ri rutzil chake riyoj ri xa jun 
chic kabanon riqꞌui ri Cristo. 10 Y wacami ri utzil riꞌ kꞌalajsan chic chkawech. 
Ruma xpe ri kacolonel Jesucristo riche (rixin) chi xorelesaj ruchukꞌaꞌ ri camic m 
y xutzijoj ri lokꞌolaj chꞌabel ri niyaꞌo colotajic riche (rixin) chi xukꞌalajsaj 
chkawech achique rubanic ri cꞌaslen riche (rixin) xtibe kꞌij xtibe sek.

11 Ri Dios xiruchaꞌ riche (rixin) chi ntzijoj ri lokꞌolaj chꞌabel riꞌ, y xuben chukaꞌ 
chuwe chi xinoc apóstol y jun tijonel quiche (quixin) ri winek ri ma ye israelitas 
ta. n 12 Y rumariꞌ ntij re pokonal reꞌ. o Pero ma yiqꞌuix ta. Ruma can wetaman wi 
achique ri nuniman y can cukul wi nucꞌuꞌx riqꞌui Riyaꞌ chi nuchajij ri wánima ri 
njachon pa rukꞌaꞌ. Y wetaman chukaꞌ chi can xtuchajij wi apo, y can cꞌa que na 
riꞌ rubanon chare tek xtapon ri kꞌij tek xtipe chic jun bey Riyaꞌ.

13  Y riyit Timoteo, nbij cꞌa chawe chi ma tayaꞌ ta ca ri utzilaj tak chꞌabel 
achiꞌel ri awacꞌaxan wuqꞌui. p Can tikꞌalajin cꞌa chi can acukuban wi 

acꞌuꞌx y yeꞌawajoꞌ quinojel ruma xa jun chic abanon riqꞌui ri Jesucristo. 
14 Can tachajij cꞌa ronojel ri yatajnek chawe ruma ri Dios. Y ya ri Lokꞌolaj 
Espíritu ri cꞌo pa tak kánima q ri xtitoꞌo awuche (awixin).

15 Riyit awetaman chi quinojel ri kachꞌalal ri yecꞌo pa tak tinamit riche (rixin) ri 
Asia yin quiyaꞌon chic ca. Can achiꞌel xquiben ri kachꞌalal Figelo y ri Hermógenes, 
can queriꞌ chukaꞌ xquiben riyeꞌ. 16 Pero ri kachꞌalal Onesíforo ma que ta riꞌ xuben. 
Ri Ajaf xtujoyowaj ta cꞌa quiwech ri yecꞌo pa rachoch, ruma riyaꞌ ma xqꞌuix ta 
xinorutzꞌetaꞌ waweꞌ pa cárcel. Xa qꞌuiy mul xorucukubaꞌ nucꞌuꞌx. 17 Pero tek ri 
kachꞌalal Onesíforo xoka waweꞌ pa tinamit Roma, sibilaj cꞌa xirucanoj y cꞌarunaj 
xiril. 18 Y riyit jabel awetaman chukaꞌ chi riyaꞌ sibilaj xojrutoꞌ tek xojcꞌojeꞌ pa 
tinamit Efeso. Ri Ajaf xtujoyowaj ta cꞌa ruwech r chupan ri ruqꞌuisbel kꞌij.

Jun utzilaj rusamajel ri Cristo

2  1 Nbij cꞌa chawe riyit Timoteo ri can yit achiꞌel nucꞌajol: Can ticꞌojeꞌ 
cꞌa awuchukꞌaꞌ s riqꞌui ri utzil ri nacꞌul riqꞌui ri Cristo Jesús. 2  Y ri 

xinbij chawe chiquiwech ye qꞌuiy kachꞌalal, can ya cꞌa chukaꞌ riꞌ tacꞌutuꞌ 
chiquiwech ri nicꞌaj chic kachꞌalal achiꞌaꞌ ri can cukul wi acꞌuꞌx quiqꞌui 
chi yecowin yequitijoj jabel ri nicꞌaj chic.

3 Y ma tapokonaj ta natij pokon ruma naben ri samaj ri nrajoꞌ ri Jesucristo. 
Xa tacochꞌoꞌ ronojel, t achiꞌel nuben jun utzilaj soldado. u 4 Jun soldado tek cꞌo 
pa cuartel, riyaꞌ ma ntel ta el riche (rixin) chi nberubanaꞌ jun chic rusamaj, 
ruma nicꞌatzin chi nicꞌojeꞌ chiriꞌ riche (rixin) chi nuben ri bin chare, y can 
cꞌo chi nunimaj rutzij ri ucꞌuayon quiche (quixin). 5 Y que chukaꞌ riꞌ jun ri 
oconek pa jun etzꞌanen. v Wi xa ma nutij ta rukꞌij chi pa ruchojmilal nuben ri 
etzꞌanen, ma nichꞌacon ta. 6 Achiꞌel chukaꞌ nuben jun samajel pa juyuꞌ. Riyaꞌ 
riche (rixin) chi nril jun utzilaj cosecha cꞌo chi nisamej nabey. 7 Tachꞌoboꞌ cꞌa 
jabel ronojel reꞌ, y ri Ajaf xtuben ta cꞌa chawe chi xtikꞌax chawech jabel.

8 Toka chacꞌuꞌx chi ri Jesucristo xcꞌastej pe chiquicojol ri caminakiꞌ, Riyaꞌ 
jun chique ri ye riy rumam ca ri rey David. w Y yariꞌ ri nbij tek ntzijoj ri lokꞌolaj 
chꞌabel ri niyaꞌo colotajic. 9 Y ruma ntzijoj ri lokꞌolaj chꞌabel riꞌ, x ntij pokon, 
y hasta xixim re pa tak cárcel. Y xban chuwe achiꞌel jun itzel achi. Yacꞌa ri 
ruchꞌabel ri Dios ma ximil ta. 10 Y ruma can yenwajoꞌ ri ye chaꞌon chic ruma ri 
Dios chi yecolotej, rumariꞌ tek riyin ncochꞌ ronojel tijoj pokonal. y Riche (rixin) 
chi queriꞌ can niquil wi ri colotajic ri nuyaꞌ ri Cristo Jesús. Y riyeꞌ xquebe chilaꞌ 
chicaj y can xticꞌojeꞌ quikꞌij quicꞌojlen riche (rixin) xtibe kꞌij xtibe sek.

11 Kas kitzij wi cꞌa ri nibix:
Wi riyoj ri kaniman chic ri Jesucristo can xojcom yan riqꞌui Riyaꞌ tek 

xcom chuwech cruz,
can xkojbecꞌaseꞌ chukaꞌ riqꞌui Riyaꞌ, z ruma Riyaꞌ can qꞌues wi.

 12 Wi xtikacochꞌ ri tijoj pokonal ruma kaniman Riyaꞌ, napon na jun kꞌij 
tek junan xkojkꞌato tzij riqꞌui.

Y wi xa xtikapokonaj nikabij chi yoj riche (rixin) chic Riyaꞌ, chukaꞌ 
Riyaꞌ xtubij chi ma yoj riche (rixin) ta. a

 13 Astapeꞌ riyoj ma yoj choj ta riqꞌui Riyaꞌ, Riyaꞌ can choj wi kiqꞌui riyoj.
Ruma Riyaꞌ can ma nujel ta ri ruchꞌabel. b

Tatijaꞌ cꞌa akꞌij riche (rixin) chi yatoc jun utzilaj samajel chuwech ri Dios
14 Tanataj ronojel reꞌ chique ri kachꞌalal, y tabij chukaꞌ chique pa rubiꞌ 

ri Ajaf Dios chi ma tiquiben ta oyowal chrij chꞌabel ri xa ma yecꞌatzin 
ta, ruma xa majun utz nucꞌom pe chique. c Xa nuyoj quicꞌuꞌx ri yeꞌacꞌaxan. 
15 Can tatijaꞌ cꞌa akꞌij riche (rixin) chi yatoc jun utzilaj samajel chuwech ri 
Dios, y majun achique ruma chi yaqꞌuix, ruma can pa ruchojmil natzijoj 
ri kas kitzij ruchꞌabel ri Dios. 16 Y man cꞌa queꞌacꞌul ta chꞌabel ri ma riqꞌui 
ta ri Dios ye petenak wi, ri xa ye riche (rixin) re ruwachꞌulef y majun utz 
niquicꞌom pe. d Ruma ri winek ri jabel yequicꞌul chꞌabel ri achiꞌel riꞌ, xa 
yebe más chupan ri itzel cꞌaslen. 17 Ri tijonic riꞌ can nuben achiꞌel nuben ri 
itzel yabil chi nikꞌey ri chꞌaculaj ruma. Y jojun chique ri yeyaꞌo ri tijonic 
riꞌ ye ri Himeneo y ri Fileto. 18  Riyeꞌ can ye elenak chic el chupan ri kitzij, 
ruma niquibij chi xecꞌastej yan el ri caminakiꞌ, y xa ma que ta riꞌ. Y rumariꞌ 
xquiben chique nicꞌaj chic chi xa xuben caꞌiꞌ quicꞌuꞌx chupan ri ruchꞌabel 
ri Dios. 19 Yacꞌa ri Dios rubanon cꞌa chake riyoj ri kacukuban kacꞌuꞌx riqꞌui 
ri Jesucristo achiꞌel jun cimiento ri cof cꞌo, y tzꞌibatajnek jun tzij chuwech 
ri nubij: Ri Ajaf retaman quiwech e ri ye riche (rixin) chic Riyaꞌ. Y chukaꞌ 
nubij chi queꞌel pe chupan ri etzelal quinojel ri yeyaꞌo rukꞌij ri rubiꞌ ri Ajaf.

20 Chupan cꞌa jun nimalaj jay qꞌuiy ruwech lek y bojoꞌy yecꞌo. Yecꞌo ri ye banon 
riqꞌui kꞌanapuek, yecꞌo ri ye banon riqꞌui sakapuek, yecꞌo ri ye banon riqꞌui cheꞌ, 
y yecꞌo ri ye banon riqꞌui ulef. Yecꞌo ri yeꞌucusex chare ri cosas nimaꞌk quejkalen, 
y yecꞌo chukaꞌ ri yeꞌucusex chare ri ma can ta cꞌo quejkalen. 21 Y wi riyoj yoj-el 
pe chupan ronojel ri etzelal, can yoj achiꞌel ri cosas ri yeꞌucusex chare ri nimaꞌk 
quejkalen, yoj chꞌajchꞌojsan chic ruma ri Ajaf, y yojcꞌatzin chare riche (rixin) chi 
nikaben ronojel ruwech utzilaj tak samaj. 22 Rumariꞌ riyit catanmej chuwech ri 
itzel tak raynic ri nipe pa quicꞌaslen ri cꞌa ye cꞌajolaꞌ na. Riyit xa can tatijaꞌ akꞌij chi 
nacꞌuaj ri cꞌaslen choj. Can tacukubaꞌ acꞌuꞌx riqꞌui ri Dios. Queꞌawajoꞌ f quinojel. Y 
can ticꞌojeꞌ uxlanibel cꞌuꞌx chicojol quiqꞌui ri nicꞌaj chic ri can riqꞌui jun chꞌajchꞌojlaj 
cánima niquiyaꞌ rukꞌij ri Ajaf. 23 Man cꞌa queꞌacꞌul ta chꞌabel ri majun quejkalen y 
xa majun utz niquicꞌom pe chawe, g ruma ya tzij ri achiꞌel riꞌ ri yecꞌamo pe oyowal. 
24 Ruma jun rusamajel ri Ajaf Dios, h ma utz ta chi nuben oyowal. Can nicꞌatzin 
chi utz runaꞌoj quiqꞌui quinojel. Y nicꞌatzin chukaꞌ chi nicowin yerutijoj jabel ri 

kachꞌalal, y nicochꞌon. 25 Y nicꞌatzin chi riqꞌui chꞌuchꞌujil tubij chique ri winek ri 
xa itzel yechꞌo chrij ri ruchꞌabel ri Dios chi tiquijalaꞌ ri quinaꞌoj. Riqꞌui cꞌa jubaꞌ ri 
Dios xa xtuben na chique ri winek riꞌ chi xtitzolin pe quicꞌuꞌx y xtiquetamaj ri kitzij. 
26 Riche (rixin) chi xquecolotej pe pa rukꞌaꞌ ri itzel winek. Ruma xa can yecꞌo wi 
chic pa rukꞌaꞌ, y riyaꞌ can nuben chique chi niquiben xabachique ri nrajoꞌ.

Ri xquebanalox cuma ri winek chupan ri 
ruqꞌuisbel tak kꞌij chare re ruwachꞌulef

3  1 Nicꞌatzin cꞌa chi ma tamestaj ta, chi chupan ri ruqꞌuisbel tak kꞌij chare re 
ruwachꞌulef xtipe qꞌuiy rucꞌayewal. i 2 Ruma chupan ri ruqꞌuisbel tak kꞌij riꞌ 

ye qꞌuiy chique ri winek ri xaxu (xaxe) wi riyeꞌ xticajoꞌ ka quiꞌ y ma xqueꞌoka ta 
chiquicꞌuꞌx ri nicꞌaj chic. Can xtibe cánima chrij ri puek. Sibilaj xtiquinimirisaj 
quiꞌ. Xtiquiben chi cꞌo quikꞌij. Can xqueyokꞌon. Ma xtiquinimaj ta quitzij ri quiteꞌ 
quitataꞌ. j Ma xtiquimatioxij ta ri utzil ri niban chique. Qꞌuiy etzelal ri xticꞌojeꞌ ri 
pa tak quicꞌaslen. 3 Riyeꞌ ma xtiquijoyowaj ta quiwech ri nicꞌaj chic winek, ni 
ma xquecuyun ta. Xa xtiquikꞌabaj tzij chiquij ri nicꞌaj chic. Ma niquikꞌil ta quiꞌ 
chubanic ri mac, nikꞌax ruwiꞌ ri etzelal xtiquiben chique xabachique winek. 
Can xtiquetzelaj wi ri utz. 4 Riyeꞌ xquequitzujuj (xquequisujuj) ri cachibil. Ma 
xtiquichꞌob ta jubaꞌ achique ri niquiben. Sibilaj nimaꞌk niquinaꞌ ka quiꞌ. Más 
xticajoꞌ ri quicoten riche (rixin) re ruwachꞌulef, que chuwech chi xticajoꞌ ta ri 
Dios. 5 Riyeꞌ xtiquiben achiꞌel chi quiniman chic ri Dios; k pero xa ma que ta 
riꞌ, ruma ma quiyaꞌon ta kꞌij chare ri Dios chi rujalon ta ri quicꞌaslen. Man cꞌa 
tayuj ta awiꞌ quiqꞌui ri winek ri yebano queriꞌ. 6 Ruma chiquicojol cꞌa riyeꞌ yepe 
wi ri yeꞌapon pa tak jay y niquitzijoj chꞌabel ri xa ma ye kitzij ta. Y ya ri ixokiꞌ 
ye nacanek ri yeka pa quikꞌaꞌ, ixokiꞌ ri can quijachon quiꞌ chupan ri mac y ye 
ucꞌuan ruma ri itzel tak quiraybel. 7 Ri ixokiꞌ riꞌ can ma yetaneꞌ ta chiretamaxic 
cꞌacꞌacꞌ tak naꞌoj, pero ri kas kitzij xa majun bey xtiquetamaj ta. l 8 Y can achiꞌel 
xquiben ri Janes y ri Jambres ri ojer ca, m chi xquetzelaj ri xubij ri Moisés, can 
que wi chukaꞌ riꞌ niquiben ri achiꞌaꞌ riꞌ, niquetzelaj ri kas kitzij. Yojtajnek ri 
quinaꞌoj ruma ri etzelal. n Can kꞌalaj chi ma cukul ta quicꞌuꞌx riqꞌui ri Dios. 9 Pero 
chukaꞌ ma can ta xquenimex, ruma chanin xtibekꞌalajin pe chiquiwech quinojel, 
chi riyeꞌ xa ye nacanek riqꞌui ri quichꞌobonic, can achiꞌel xbanatej quiqꞌui ri 
Janes y ri Jambres ri ojer ca, chi xkꞌalajin pe chi riyeꞌ xa ye nacanek. o

10 Yacꞌa riyit Timoteo, animan ri utzilaj chꞌabel ri ncꞌut riyin. p Awetaman chukaꞌ 
chi xincꞌuaj jun utzilaj cꞌaslen y can nwajoꞌ nben ronojel ri chilaben chuwe ruma 
ri Dios. Awetaman chi can nucukuban wi nucꞌuꞌx riqꞌui ri Dios, yicochꞌon, q y 
yenwajoꞌ quinojel. 11 Nkꞌaxan pe tijoj pokonal r pa quikꞌaꞌ ri winek, y cꞌa yitajin na 
chukꞌaxaxic cꞌa wacami. Y chukaꞌ riyit awetaman ronojel ri xban chuwe chupan 
ri oxiꞌ tinamit, ri Antioquía, ri Iconio y ri Listra. Ronojel cꞌa riꞌ ncochꞌon pe. Y 

chupan ronojel riꞌ ri Ajaf can yin rucolon wi pe. s 12 Y kas kitzij na wi, quinojel 
cꞌa ri yeꞌajowan niquicꞌuaj jun utzilaj cꞌaslen ri nika chuwech ri Cristo Jesús, can 
xtiquikꞌaxaj qꞌuiy tijoj pokonal t pa quikꞌaꞌ ri winek. 13 Yacꞌa ri winek ri quicꞌuan 
jun itzel cꞌaslen, xa ma ya ta ri kas kitzij ri niquitzijoj, y xa más cꞌa yeꞌoc itzel tak 
winek. Riyeꞌ yequikꞌol ri winek y xa queriꞌ chukaꞌ niban chique riyeꞌ.

14 Yacꞌa riyit Timoteo, ma tayaꞌ ta ca u ronojel ri utz ri awetaman 
y acukuban acꞌuꞌx riqꞌui. Ruma riyit jabel awetaman ri achoj riqꞌui 
xawetamaj wi reꞌ. 15 Y awetaman chukaꞌ chi can cꞌa yit coꞌol na tek 
xawetamaj pe ri tzꞌibatal ca chupan ri lokꞌolaj ruchꞌabel ri Dios. Y ri 
chꞌabel riꞌ xucꞌut chawech chi cꞌo chi xanimaj v ri Cristo Jesús riche (rixin) 
chi xacolotej chupan ri amac. 16 Ronojel cꞌa ri tzꞌibatal ca chupan ri 
ruchꞌabel ri Dios, can ya wi cꞌa ri Dios w ri xucusan quiche (quixin) ri winek 
chutzꞌibaxic. Y rumariꞌ nicꞌatzin riche (rixin) chi yetijox ri quiniman chic 
y ri ma jane quiniman ta ri Dios. Nicꞌatzin nucusex riche (rixin) chi yekꞌil 
ri winek chi ma tiquiben ta ri xa ma utz ta. Nicꞌatzin riche (rixin) chi nibix 
chique ri winek achique rubanic niquichojmirisaj ri quicꞌaslen, y utz chukaꞌ 
nucusex riche (rixin) chi nicꞌut achique rucꞌuaxic jun cꞌaslen choj chuwech 
ri Dios. 17 Rumariꞌ ri tzꞌibatal ca nicꞌatzin chi netamex cuma quinojel ri ye 
rusamajel x ri Dios riche (rixin) chi queriꞌ nicꞌojeꞌ jun naꞌoj tzꞌaket quiqꞌui 
riche (rixin) chi yecowin niquiben ronojel ruwech utzil. y

Ri Pablo nubij chare ri Timoteo chi tutzijoj ri ruchꞌabel ri Dios

4  1 Y chuwech ri Dios z y ri Ajaf Jesucristo ri xtipe chic jun bey, ri 
xtikꞌalajin chi can cꞌo wi rajawaren, y xtorukꞌataꞌ ka tzij pa quiwiꞌ 

ri ye qꞌues, y pa quiwiꞌ chukaꞌ ri ye caminek chic el, nbij cꞌa chawe riyit 
Timoteo: 2  Can ma cataneꞌ ta riche (rixin) chi natzijoj ri ruchꞌabel ri Dios, 
chique ri yeꞌajowan niquicꞌaxaj y chique ri ma nicajoꞌ ta chukaꞌ. Tabij 
chique a ri winek chi tiquikꞌilaꞌ quiꞌ chi ma tiquiben ta chic achique ri xa ma 
utz ta. Tabij chique ri quicꞌuan jun itzel cꞌaslen, chi tiquijalaꞌ quicꞌaslen. Y 
queꞌapixabaj quinojel riqꞌui jun cochꞌonic y riqꞌui ri utzilaj tijonic. 3 Ruma 
xtapon na wi jun kꞌij tek ri winek xa ma xticajoꞌ ta chic chi yetijox riqꞌui ri 
utzilaj tak chꞌabel. b Xa can xtibe cánima chrij ri xa ma ye kitzij ta ri yecꞌut 
chiquiwech, y xquequicanoj cꞌa ye qꞌuiy ri yetijon quiche (quixin) riqꞌui ri 
achiꞌel ri nicajoꞌ ka riyeꞌ chi niquicꞌaxaj. 4 Xa ma xticajoꞌ ta chic xtiquicꞌaxaj 
ri kitzij chi ruchꞌabel ri Dios, ruma xa nibe cánima chrij chꞌabel ri yetzijox 
ri xa majun quejkalen. c 5 Yacꞌa riyit tachꞌoboꞌ jabel ronojel ri naben. 
Tacochꞌoꞌ ri tijoj pokonal ri nipe chawij. Ma cataneꞌ ta chutzijoxic ri lokꞌolaj 
chꞌabel ri niyaꞌo colotajic. Tabanaꞌ cꞌa ronojel ri samaj ri yaꞌon chawe ruma 
ri Dios.

6  Ruma riyin xa can xu (xe wi) chic cꞌa woyoben ri kꞌij chi yicamisex. d 
Ri kꞌij riche (rixin) chi yibe e y nyaꞌ ca re ruwachꞌulef, xa nakaj chic cꞌo 
wi. 7 Sibilaj ntijon nukꞌij f chubanic ri nrajoꞌ ri Dios, y nbanon ronojel ri 
samaj ri yaꞌon chuwe ruma ri Dios. g Y can ma nyaꞌon ta ca ri cukbel cꞌuꞌx. 
8  Rumariꞌ, ri más chkawech apo can cꞌo jun lokꞌolaj sipanic h ri xtincꞌul 
ruma xincꞌuaj jun cꞌaslen choj, y ya ri Ajaf, ri utzilaj aj kꞌatbel tzij, ri 
xtiyaꞌo ri sipanic riꞌ chuwe chupan ri kꞌij tek xtipe chic jun bey. Y ma xu 
(xe) ta wi chuwe riyin xtuyaꞌ wi ri lokꞌolaj sipanic riꞌ, xa can xtuyaꞌ chukaꞌ 
chique quinojel ri yeꞌajowan y coyoben i chi nipe chic jun bey.

Ri pixaꞌ ri xubij ca ri Pablo chare ri Timoteo
9 Riyit Timoteo, can tatijaꞌ akꞌij chi yape wuqꞌui chanin, riche (rixin) 

chi yinoꞌatzꞌetaꞌ jubaꞌ. 10 Ruma chi ri Demas j xa xbe pa tinamit Tesalónica. 
Xiruyaꞌ ca, ruma xa xbe ránima k chrij ri nutzuj (nusuj) re ruwachꞌulef. Ri 
kachꞌalal Crescente benak ri pa tak tinamit ri yecꞌo pa rucuenta ri Galacia. Y 
ri kachꞌalal Tito chukaꞌ benak pa tak tinamit ri yecꞌo pa rucuenta ri Dalmacia. 
11 Re wacami xa can xu (xe) wi chic ri kachꞌalal Lucas ri cꞌo ca wuqꞌui. 
Tacꞌamaꞌ cꞌa pe ri kachꞌalal Marcos l tek xcape, ruma riyaꞌ nicꞌatzin chuwe 
riche (rixin) chi yirutoꞌ chupan ri samaj. 12  Ri kachꞌalal Tíquico m xintek el pa 
tinamit Efeso. 13 Tek xcape, tacꞌamaꞌ pe ri nuchaqueta ri xinyaꞌ ca riqꞌui ri 
kachꞌalal Carpo pa tinamit Troas. Y queꞌacꞌamaꞌ pe chukaꞌ ri nuwuj. Pero ri 
más nicꞌatzin chuwe chi nacꞌom pe ye ri tzꞌum ri ye tzꞌiban ruwech.

14 Ri Alejandro n ri aj chꞌayol chꞌichꞌ, qꞌuiy cꞌa etzelal ri rubanon chuwe. 
Y ya cꞌa ri Ajaf ri xtiyaꞌo ri rutojbalil o chare, can achiꞌel ri yerubanalaꞌ. 
15 Rumariꞌ riyit, can tachajij cꞌa awiꞌ jabel chuwech, ruma riyaꞌ sibilaj 
nretzelaj ri ruchꞌabel ri Dios ri nikatzijoj riyoj.

16  Ri nabey mul tek xintoꞌ pe wiꞌ chuwech ri aj kꞌatbel tzij, can majun 
chic jun ri xchꞌo ta pa nucuenta, xa xinquiyaꞌ ca nuyonil. Yacꞌa riyin 
nwajoꞌ chi ri Dios man ta xtuyaꞌ ruqꞌuexel p chique ri xa ma xinquitoꞌ ta. 
17 Pero ri Ajaf can xirutoꞌ wi. q Xuyaꞌ wuchukꞌaꞌ. Y rumariꞌ xicowin xinqꞌuis 
rukꞌalajsaxic ri ruchꞌabel ri Dios chique quinojel ri winek ri ma ye 
israelitas ta y ruma chi xirutoꞌ ri Ajaf, rumariꞌ tek xicolotej pe ri pa ruchiꞌ 
ri jun achiꞌel coj. 18  Y riyin wetaman chi ri Ajaf xticolo wuche (wixin) 
chuwech ronojel etzelal ri nipe chuwij. Wetaman chi xquiruchajij r riche 
(rixin) chi queriꞌ xquinoc pa rajawaren chilaꞌ chicaj. Ri Ajaf can xtiyaꞌox 
(xtyaꞌ) ta cꞌa rukꞌij rucꞌojlen riche (rixin) xtibe kꞌij xtibe sek. Amén.

s Hch. 18.2. t 2 Ti. 1.16. u Hch. 19.22. v Hch. 20.4. w 2 Ti. 4.9. x Quelaꞌ pa Roma, ri 
acuchi (achique) xcꞌojeꞌ wi ri Pablo pa cárcel, ri “invierno” ma rukꞌijul ta ri job, xa rukꞌijul 
ri tef. y Ga. 6.18. 

Ri ruqꞌuisbel tak chꞌabel chare re wuj reꞌ
19 Tayaꞌ rutzil quiwech ri kachꞌalal Prisca y Aquila, s y chukaꞌ quinojel ri yecꞌo 

pa rachoch ri kachꞌalal Onesíforo. t 20 Ri kachꞌalal Erasto u xcꞌojeꞌ ca pa tinamit 
Corinto, y ri kachꞌalal Trófimo v xinyaꞌ ca pa tinamit Mileto ruma yawaꞌ. 21 Y 
riyit Timoteo, tatijaꞌ cꞌa akꞌij chi yape wuqꞌui w tek cꞌa ma jane rukꞌijul ta ri job. x 
Ri kachꞌalal Eubulo nutek el rutzil awech. Y chukaꞌ ri kachꞌalal Pudente, ri Lino, 
ri Claudia, y quinojel ri kachꞌalal waweꞌ niquitek el rutzil awech.

22  Ri Ajaf Jesucristo xticꞌojeꞌ y ta cꞌa pan awánima riyit. Y chiꞌiwonojel ri 
yixcꞌo chiriꞌ xticꞌojeꞌ ta cꞌa ri rutzil ri Dios iwuqꞌui. Amén. 

Ri San Pablo nutek el rutzil ruwech ri Tito

1  1 Riyin ri Pablo, yin jun rusamajel ri Dios y jun ruꞌapóstol ri 
Jesucristo. Riyaꞌ xirutek cꞌa chiquitoꞌic ri ye chaꞌon ruma ri Dios, 

riche (rixin) chi queriꞌ niquicukubaꞌ más quicꞌuꞌx riqꞌui. Y xirutek quiqꞌui 
chukaꞌ riche (rixin) chi niquetamaj jabel ri kitzij, a ri yarucꞌuaj chupan 
ri utzilaj cꞌaslen ri nrajoꞌ ri Dios. b 2  Y riqꞌui riꞌ can coyoben cꞌa ri utzilaj 
cꞌaslen riche (rixin) xtibe kꞌij xtibe sek, y ya cꞌaslen riꞌ ri tzujun (sujun) pe 
ruma ri Dios ojer ca, tek cꞌa ma jane cꞌo ta re ruwachꞌulef. c Y can nuyaꞌ 
wi, ruma ri Dios can nuben wi ri rubin. 3  Y xapon cꞌa ri kꞌij ri ruchꞌobon 
pe ri Dios Kacolonel chi xukꞌalajsaj ri ruchꞌabel y can xkꞌalajin wi cꞌa ri 
ruchꞌabel ruma ri samaj ri nben riyin tek ntzijoj d ri chꞌabel ri xuchilabej 
chuwe chi ntzijoj. 4 Y ntzꞌibaj cꞌa el re wuj reꞌ chawe riyit Tito, e ri can 
kitzij chi yit achiꞌel nucꞌajol ruma can junan chi kacukuban kacꞌuꞌx riqꞌui 
ri Jesucristo. Ri utzil, ri joyowanic y ri uxlanibel cꞌuꞌx ri nuyaꞌ ri Katataꞌ 
Dios y ri Kajaf y Kacolonel Jesucristo xticꞌojeꞌ ta cꞌa pan awánima.

Ri wuj ri xutzꞌibaj ri apóstol 
San Pablo chare ri Tito

Wuj ri xutek ri apóstol San Pablo chare ri Tito. Ri Tito jun pastor pa jun iglesia 
ri cꞌo pa jun ti ruwachꞌulef ri cꞌo pa yaꞌ ri Creta rubiꞌ. Tek ri Pablo xutzijoj ri 
lokꞌolaj chꞌabel ri niyaꞌo colotajic chupan ri ti ruwachꞌulef riꞌ, benak chukaꞌ ri 
Tito riqꞌui y tek ri Pablo xel el chiriꞌ, xuyaꞌ cꞌa ca ri Tito riche (rixin) chi yerutijoj 
y yerupixabaj ri quiniman chic ri Dios. Chupan ri ti ruwachꞌulef riꞌ yecꞌo caꞌiꞌ 
oxiꞌ iglesias, pero xa majun utz quibanon, ruma xa xquichop niquixolkꞌotij ri 
ruchꞌabel ri Dios. Rumariꞌ tek ri Pablo xutek re wuj reꞌ chare ri Tito riche (rixin) 
chi nunataj chare ri achique rusamaj tek cꞌo ca chiriꞌ pa Creta.

Chupan ri tanaj 1 mocaj 5 y napon cꞌa pa mocaj 15 chare ri tanaj 3, ri 
Pablo nubij chare ri Tito ri achique rubanic quicꞌaslen ri nicajoꞌ yeꞌoc ucꞌuey 
bey chupan ri iglesias ri yecꞌo chiriꞌ pa Creta. Nubij chukaꞌ chi ma tiquiyaꞌ ta 
quixquin chare ri xa ma ruchꞌabel ta ri Dios. Y nubij chukaꞌ chare ri Tito chi 
querupixabaj ri xa nicajoꞌ niquiyaꞌ ca ri kitzij chi ruchꞌabel ri Dios.
 

 

a 2 Ti. 2.25. b 1 Ti. 6.3. c 2 Ti. 1.9; Ap. 17.8. d Hch. 9.15. e 2 Co. 2.13; Ga. 2.3. 

f Hch. 14.23. g 1 Ti. 3.2-7. h Mt. 24.45; 1 Co. 4.1, 2. i Lv. 10.9; Pr. 31.4, 5. j 1 Ti. 1.10. 
k Hch. 15.1. l 1 Ti. 5.20. m Tit. 2.2. n Is. 29.13. 

Ri utz chi yeꞌoc ancianos y diáconos riche (rixin) ri iglesia
5 Y xatinyaꞌ cꞌa ca pa Creta ruma xinwajoꞌ chi nachojmirisaj ri nicꞌatzin chi 

nichojmirisex. Y chukaꞌ xinbij chawe: Ronojel tinamit ri can yecꞌo kachꞌalal, 
queꞌachaꞌ cꞌa achiꞌaꞌ chiquicojol ri yeꞌoc ancianos, riche (rixin) chi ye riyeꞌ ri 
yeꞌucꞌuan quiche (quixin) f ri kachꞌalal. 6 Y jun anciano g riche (rixin) ri iglesia 
nicꞌatzin chi rucꞌuan jun utzilaj cꞌaslen, riche (rixin) chi queriꞌ majun tzij nibix 
ta chrij. Y chukaꞌ nicꞌatzin chi xaxu (xaxe wi) jun rixjayil cꞌo y ri ralcꞌual can 
quiniman ta ri Jesucristo. Y man ta quicꞌuan jun itzel cꞌaslen y can yeniman 
ta tzij. 7 Ruma jun anciano riche (rixin) ri iglesia jun rusamajel ri Dios, y can 
yatajnek pa rukꞌaꞌ chi nuben cuenta h ri iglesia, rumariꞌ can nicꞌatzin chi rucꞌuan 
jun utzilaj cꞌaslen riche (rixin) chi queriꞌ majun tzij nibix ta chrij. Chukaꞌ nicꞌatzin 
chi ma nunimirisaj ta riꞌ, chi man ta chanin nipe royowal, jun ri ma nikꞌaber ta, i 
ma banoy ta chꞌaꞌoj, y chꞌajchꞌoj ta ruchꞌaquic rurajil nuben. 8 Y nicꞌatzin chukaꞌ 
chi can jabel yerucꞌul apo ri kachꞌalal pa rachoch, ri xa cꞌa pa jun chic tinamit 
yepe wi. Nicꞌatzin chi xaxu (xaxe wi) ri utz nurayij chi nuben. Y nicꞌatzin chi 
nuchꞌob jabel ri yerubanalaꞌ. Nicꞌatzin chi rucꞌuan jun cꞌaslen choj chiquiwech 
ri winek, y jun chꞌajchꞌojlaj cꞌaslen chuwech ri Dios y ma tuyaꞌ ta kꞌij chare ri 
mac. 9 Y ri anciano riche (rixin) ri iglesia, nicꞌatzin chi can cukul rucꞌuꞌx riqꞌui 
ri kas kitzij utzilaj chꞌabel ri cꞌutun chuwech. Y riqꞌui riꞌ nicowin yerupixabaj ri 
kachꞌalal chupan ri utzilaj tijonic, j y nicowin chukaꞌ nubij pa ruchojmil chique ri 
winek chi tiquiyaꞌ ca ri chꞌabel ri yecꞌut chiquiwech ri xa ma ye kitzij ta.

10 Ruma yecꞌo ye qꞌuiy ri ma yeniman ta tzij. Ri winek riꞌ niquitzijoj 
chꞌabel ri majun rejkalen y can yequikꞌol wi ri winek. Y ri más yebano 
queriꞌ, xa ye ri nuwinak aj Israel ri yebin chi ri kachꞌalal achiꞌaꞌ can 
rajawaxic chi niban ri circuncisión k chique riche (rixin) chi yecolotej. 11 Y 
yecꞌariꞌ ri utz chi nikatzꞌapij xequey ruma ye qꞌuiy ri yequikꞌol. Y hasta cꞌo 
jantek can quinojel ri yecꞌo pa jun jay ri yekꞌolotej pa quikꞌaꞌ ruma niquicꞌut 
chꞌabel chiquiwech ri xa ma rucꞌamon ta chi niquicꞌut. Queriꞌ niquiben xa 
riche (rixin) chi niquichꞌec quirajil. Pero xa ma utz ta ruchꞌaquic niquiben.

12 Xcꞌojeꞌ cꞌa jun quiwinak ri aj Creta ri ojer ca, ri can quiprofeta ka riyeꞌ. Ri achi 
cꞌa riꞌ quereꞌ xubij ca: Ri nuwinak aj Creta majun bey kas kitzij ta yechꞌo. Xa can 
ye achiꞌel itzel tak chicop. Can más yewaꞌ nicajoꞌ, y xa ma nicajoꞌ ta yesamej. Queriꞌ 
xubij ri jun achi riꞌ. 13 Y can kitzij wi ri xubij ca. Rumacꞌariꞌ nbij chawe riyit Tito, chi 
queꞌapixabaj ri winek riꞌ riqꞌui cowilaj tak chꞌabel, l riche (rixin) chi choj quecꞌojeꞌ 
chupan ri quicukbel cꞌuꞌx. m 14 Chukaꞌ tabij chique chi ma tiquiyaꞌ ta quixquin chare 
ri chꞌabel ri nicꞌut chiquiwech ri xa majun rejkalen, achiꞌel ri niquibij n ri israelitas 
chi cꞌo chi niban ri circuncisión chique riche (rixin) chi yecolotej. Y chukaꞌ ma 
tiquinimaj ta quitzij nicꞌaj chic winek ri xa niquetzelaj ri kas kitzij.

o Lc. 11.39. p Ez. 33.31; 1 Ti. 5.8. q 1 Ti. 1.10; 6.3. r 2 Ti. 3.10. s 1 Ti. 2.9, 10; 1 P. 
3.1-6. t 1 Ti. 5.14. u Col. 3.18. v 1 Jn. 2.13, 14. w 1 Ti. 6.3. x Ef. 6.5; 1 Ti. 6.1, 2. y 1 
Ti. 6.1. z Jn. 1.9. 

15 Ri winek ri chꞌajchꞌoj ri quicꞌaslen, utz niquitzꞌet ronojel ri utz. Yacꞌa 
ri winek ri ma chꞌajchꞌoj ta ri quicꞌaslen y ma quiniman ta chukaꞌ ri Dios, 
ronojel ri utz xa itzel niquitzꞌet chare, ruma xa yojtajnek ri quinaꞌoj y 
ma niquinaꞌ ta pa cánima chi ma utz ta ri quicꞌaslen chuwech ri Dios. o 
16  Niquibij chi quetaman ruwech ri Dios, pero can nikꞌalajin chi ma kitzij 
ta, ruma xa itzel ri niquibanalaꞌ. p Ma utz ta yetzꞌetetej. Ma yeniman ta 
tzij. Y majun utzil ri niquiben ta.

Ri utzilaj tijonic ri nicꞌatzin chi niquetamaj ri kachꞌalal

2  1 Yacꞌa riyit Tito, can tacꞌutuꞌ ri utzilaj tak chꞌabel q chiquiwech ri kachꞌalal. 2 Ri 
rijitaꞌk tak achiꞌaꞌ can tiquichꞌoboꞌ jabel ri yequiben, nicꞌatzin chi niquicꞌuaj 

jun utzilaj cꞌaslen chiquiwech ri winek, y can tiquikꞌilaꞌ quiꞌ chare ri mac, can 
choj quecꞌojeꞌ chupan ri quicukbel cꞌuꞌx, can ticꞌojeꞌ ri ajowabel r quiqꞌui, y can 
quecochꞌon. 3 Queriꞌ chukaꞌ ri rijitaꞌk tak ixokiꞌ, yekꞌalajin ta chi can quicꞌuan jun 
utzilaj cꞌaslen chuwech ri Dios, man ta yekꞌaban tzij chiquij winek, man ta yekꞌaber, 
y niquicꞌut ta jun chꞌajchꞌojlaj cꞌaslen s chiquiwech ri winek. 4 Y chukaꞌ tiquicꞌutuꞌ 
chiquiwech ri ixokiꞌ ri cꞌa ye kꞌopojiꞌ na chi quecajoꞌ ri cachijlal y quecajoꞌ ri cal, t 
5 chi can tiquikꞌilaꞌ quiꞌ chare ri mac, tiquicꞌuaj jun cꞌaslen chꞌajchꞌoj, can tiquibanaꞌ 
cuenta rupan ri cachoch, utz quinaꞌoj tiquibanaꞌ quiqꞌui quinojel, y quequinimaj ri 
cachijlal, u riche (rixin) chi man ta niyokꞌotej ri ruchꞌabel ri Dios.

6  Queꞌapixabaj chukaꞌ ri ye cꞌajolaꞌ, v chi can tiquikꞌilaꞌ quiꞌ chare ri 
mac. 7 Y riyit Tito, rajawaxic chukaꞌ chi can tacꞌuaj jun utzilaj cꞌaslen 
riqꞌui ronojel ri yeꞌabanalaꞌ, riche (rixin) chi queriꞌ yatoc cꞌambel naꞌoj 
chiquiwech. Can queꞌabanalaꞌ cꞌa utzil, y tek yeꞌatijoj chare ri ruchꞌabel 
ri Dios, can pa ruchojmil tabanaꞌ chare. Y tikꞌalajin chi can cꞌo rejkalen 
ri nabij. 8  Can tanaꞌ na cꞌa awiꞌ riqꞌui ri nabij tek yeꞌatijoj, w y ronojel ri 
nabij can pa ruchojmil tabanaꞌ chare, riche (rixin) chi majun itzel nibix 
ta chrij. Y ri yeꞌetzelan riche (rixin) ri ruchꞌabel ri Dios xa xqueqꞌuixbitej, 
ruma majun itzel niquil ta ri xtiquibij chiwij riyix kachꞌalal.

9 Y ri kachꞌalal ri ye oconek mozo, queꞌapixabaj chi tiquinimaj quitzij 
ri quipatrón. x Y jabel tiquibanaꞌ chare ronojel ri samaj ri nibix chique. 
Y ma tiquitzolij ta ruwech ri quitzij ri quipatrón. 10 Ni majun tiquilekꞌaj 
el riqꞌui ri quipatrón, xa can tiquitijaꞌ quikꞌij chi yeꞌoc utzilaj tak mozos 
riche (rixin) chi queriꞌ ri quipatrón can xtucukubaꞌ rucꞌuꞌx quiqꞌui. Queriꞌ 
tiquibanaꞌ riche (rixin) chi queriꞌ ri winek can xtiquiyaꞌ cꞌa rukꞌij y ri 
ruchꞌabel ri Dios ri Kacolonel.

11 Ruma ri rutzil ri Dios xokꞌalajin waweꞌ chuwech re ruwachꞌulef z riche (rixin) 
chi yojcolotej konojel riyoj ri yoj winek. 12 Y riꞌ nucꞌut chukaꞌ chkawech chi tikayaꞌ 

a Lc. 1.75. b Col. 1.5, 23; 3.4. c Mal. 3.3; Mt. 3.12; Hch. 15.9; He. 9.14; Stg. 4.8. d Dt. 
7.6; 14.2. e 1 Ti. 4.12. f Ro. 13.1; 1 Ti. 2.2. g Ex. 20.16. h Ef. 4.31. i Ef. 5.8. j Ef. 2.7. 
k Ro. 3.20; Ga. 2.16. l Jn. 3.3, 5. m Jl. 2.28. n Jn. 1.16. o Ro. 3.24. p Ro. 8.17. q Tit. 
1.2. r 1 Ti. 1.15; Tit. 1.9. 

ca rubanic ronojel ri ma nika ta chuwech ri Dios y ronojel ri itzel tak raynic 
riche (rixin) re ruwachꞌulef. Re cꞌa yojcꞌo na re waweꞌ chuwech re ruwachꞌulef, 
ma tikayaꞌ ta kꞌij chare ri mac, xa tikacꞌuaj jun cꞌaslen choj; a jun cꞌaslen ri 
nika chuwech ri Dios. 13 Ruma can koyoben ri utzil b ri rutzujun (rusujun) ca ri 
Dios chi nuyaꞌ chake chupan ri kꞌij tek xtipe chic jun bey ri nimalaj ka-Dios y 
Kacolonel Jesucristo, ri can petenak riqꞌui nimalaj rukꞌij rucꞌojlen. 14 Riyaꞌ can ma 
xupokonaj ta xuyaꞌ riꞌ pa camic kuma riyoj, riche (rixin) chi xojrucol chuwech 
ronojel ruwech mac y riche (rixin) chukaꞌ chi xuchꞌajchꞌojsaj ri kacꞌaslen. c Queriꞌ 
xuben chake riche (rixin) chi xoj-oc jun tinamit riche (rixin) Riyaꞌ, d jun tinamit ri 
can riqꞌui ronojel kánima nikarayij nikaben ri utz.

15 Ya cꞌa ronojel reꞌ ri cꞌo chi nabij chique; queꞌapixabaj chi ma tiquiyaꞌ ta ca ri 
utzilaj cꞌaslen y queꞌapixabaj chi tiquiyaꞌ ca ri itzel cꞌaslen. Man cꞌa taxibij ta awiꞌ 
nabij pa ruchojmil chique riche (rixin) chi queriꞌ majun xtetzelan ta ri nabij. e

Ruma ri rutzil ri Dios tek majun chic kamac yojrutzꞌet

3  1 Can tabij cꞌa chique ri kachꞌalal chi can quequinimaj ri aj kꞌatbel tak 
tzij. f Can tiquinimaj cꞌa ri nibix chique, y riqꞌui ronojel cánima tiquibanaꞌ 

ronojel utzilaj tak samaj. 2 Y tabij chukaꞌ chique chi ma tiquibij ta itzel tak tzij 
chrij jun chic winek, g y chi ma tiquiben ta oyowal, h xa can utz quinaꞌoj tiquibanaꞌ 
quiqꞌui quinojel, y xa can tiquicꞌutuꞌ chꞌuchꞌujil quiqꞌui quinojel ri winek. 3 Ruma 
tek rubanon ca, i riyoj chukaꞌ yoj nacanek riqꞌui ri kanaꞌoj. Ma xojniman ta tzij. 
Sibilaj yoj sachnek. Xa can yoj ximil pa rukꞌaꞌ ri itzel raybel; y xbe kánima chrij 
ri quicoten riche (rixin) re ruwachꞌulef. Sibilaj itzel ri kacꞌaslen xkacꞌuaj. Itzel 
xkanaꞌ chique nicꞌaj chic ruma chi utz yecꞌo. Chikachibil kiꞌ xketzelaj kiꞌ, y ruma 
chi ma utz ta ri kacꞌaslen, xojetzelex cuma ri winek. 4 Yacꞌa ri Dios ri Kacolonel 
xucꞌut ri rutzil chkawech, y xketamaj cꞌa chi Riyaꞌ quinojel ri winek yerajoꞌ, j 
5 tek xojrucol pe chupan ri kamac. Ma ruma ta chi cꞌo utz kabanon. k Ma que 
ta riꞌ. Xa ruma xujoyowaj kawech. Y riche (rixin) chi xojrucol can xuben chake 
chi achiꞌel xojalex chic jun bey ruma chꞌajchꞌoj xuben chare ri kánima. Y xuben 
chukaꞌ cꞌacꞌacꞌ chare ri kacꞌaslen, ruma ri Lokꞌolaj Espíritu l xoc pa tak kánima. 
6 Ri Dios xuyaꞌ ri Lokꞌolaj Espíritu chake, m y can pa ruqꞌuiyal n xuyaꞌ chake y ya 
ri Kacolonel Jesucristo ri xucusaj riche (rixin) chi xuyaꞌ pe ri Lokꞌolaj Espíritu 
chake. 7 Riche (rixin) chi queriꞌ tek kacꞌulun chic ri rutzil ri Dios, Riyaꞌ yojrutzꞌet 
chi majun chic kamac. o Y queriꞌ xuben chake riche (rixin) chi ntoc kiche (kixin) p 
ri cꞌaslen riche (rixin) xtibe kꞌij xtibe sek, can achiꞌel wi ri koyoben. q

8  Ronojel re chꞌabel reꞌ can kitzij wi, r y yecꞌareꞌ ri nwajoꞌ chi can 
cukul acꞌuꞌx chubixic chi can kitzij wi ri nabij riche (rixin) chi queriꞌ ri 

TITO 2 ,  3

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



571

 

s 1 Ti. 1.4. t 2 Ti. 2.23. u Mt. 18.17; 2 Co. 13.2; 2 Ti. 3.5; 2 Jn. 10. v 1 Ti. 5.24. w Hch. 
20.4; 2 Ti. 4.12. x Quelaꞌ chupan ri lugar ri cꞌo wi ri Pablo, ri “invierno” ma rukꞌijul ta ri 
job, xa rukꞌijul ri tef. y Hch. 18.24. z Ef. 4.28. a Fil. 1.11; Col. 1.10. 

quiniman ri Dios can niquitij ta quikꞌij chi niquiben utzilaj tak samaj, 
ruma reꞌ utz y nicꞌatzin chique quinojel ri winek. 9 Yacꞌa ri tzij ri xa majun 
quejkalen, achiꞌel ri tzij ri nitzijox chiquij ri winek ri xecꞌojeꞌ ojer ca, s ma 
queꞌawacꞌaxaj ta. Y chukaꞌ ri oyowal ri yequiben ri winek ri xa ma junan 
ta niquichꞌob chrij ri nubij ri ley riche (rixin) ri Moisés, ma queꞌawacꞌaxaj 
ta chukaꞌ, ruma ronojel ri tzij ri achiꞌel riꞌ xa majun utz nucꞌom pe. t

10 Y wi cꞌo jun ri nucꞌut chꞌabel ri xa nuyoj quicꞌuꞌx ri kachꞌalal, y rumariꞌ 
ri kachꞌalal niquichop niquitaluj el quiꞌ, tapixabaj y tabij chare chi ma tuben 
ta chic queriꞌ. Y wi abin chic jun bey chare y ma yarunimaj ta, tabij chic jun 
bey chare. Y wi can ma niniman ta, man chic tacꞌom (tacꞌul) ta ruwech. u 
11 Ruma ri nibano queriꞌ, nimacun; can nikꞌalajin wi v chi xa sachnek riqꞌui ri 
ruchꞌobonic, y xa ruyon riyaꞌ nusiqꞌuij (nroyoj) ka rucꞌayewal pa ruwiꞌ.

Ri nrajoꞌ ri Pablo
12 Y riyin xtintek el ri kachꞌalal Artemas awuqꞌui o ri kachꞌalal Tíquico. w Y 

tek xtapon awuqꞌui jun chique riyeꞌ, chanin yape pa tinamit Nicópolis. Ruma 
nchꞌobon chi yibecꞌojeꞌ chiriꞌ pa rukꞌijul ri job. x 13 Y ri kachꞌalal Zenas ri nikꞌaxan 
rubixic ri nubij ri ley y ri kachꞌalal Apolos, y can tatijaꞌ akꞌij chi nayaꞌ el ronojel 
ri nicꞌatzin chique riche (rixin) ri quibey, riche (rixin) chi queriꞌ cꞌo ronojel 
ri nicꞌatzin chique. 14 Y ri kachꞌalal tiquetamaj cꞌa niquiben utzilaj tak samaj. 
Quequitoꞌ cꞌa ri nicꞌatzin quitoꞌic, z riche (rixin) chi niwachin a jabel ri quicꞌaslen.

Ri ruqꞌuisbel tak chꞌabel chare re wuj reꞌ
15 Quinojel cꞌa ri kachꞌalal ri yecꞌo wuqꞌui niquitek el rutzil awech. 

Y tayaꞌ cꞌa chukaꞌ rutzil quiwech ri can yojcajoꞌ, ri can junan kawech 
quiqꞌui ruma kacukuban kacꞌuꞌx riqꞌui ri Jesucristo.

Ri rutzil ri Dios xticꞌojeꞌ ta cꞌa iwuqꞌui chiꞌiwonojel. Amén. 

Ri San Pablo nutek el rutzil ruwech ri Filemón
1 Riyin ri Pablo, yin yaꞌon cꞌa waweꞌ pa cárcel ruma ri rubiꞌ ri Jesucristo. a 

Y wachibilan cꞌa ri kachꞌalal Timoteo tek ntzꞌibaj el re wuj reꞌ chawe riyit 
Filemón. Y sibilaj yitkajoꞌ ruma kachibil kiꞌ b chupan ri samaj. 2 Nikatek el 
rutzil ruwech ri kachꞌalal Apia. Y chukaꞌ nikatek el rutzil ruwech ri kachꞌalal 
Arquipo c kachibil chupan ri samaj, y chukaꞌ chique ri quiniman ri Jesucristo 
ri niquimol quiꞌ d pan awachoch. 3 Y ya ta cꞌa ri utzil y ri uxlanibel cꞌuꞌx ri nuyaꞌ 
ri Katataꞌ Dios y ri Ajaf Jesucristo xticꞌojeꞌ ta pa tak iwánima e chiꞌiwonojel.

Ri Filemón can cukul rucꞌuꞌx riqꞌui ri 
Jesucristo, y yerajoꞌ ri kachꞌalal chukaꞌ

4 Riyin ri Pablo ma yitaneꞌ ta chi nmatioxij f chare ri nu-Dios awuma 
riyit Filemón. Y chukaꞌ binakil yatoka chuwe y nben orar pan awiꞌ. 

Ri wuj ri xutzꞌibaj ri apóstol 
San Pablo chare ri Filemón

Wuj ri xutek ri apóstol San Pablo chare ri Filemón. Tek ri Pablo tek xutzꞌibaj re wuj 
reꞌ, riyaꞌ yaꞌon pa cárcel ri pa tinamit Roma, y cꞌo cꞌa jun achi ri rubiniꞌan Onésimo ri 
xapon chupan tinamit riꞌ y xretamaj ruwech ri Pablo ri chiriꞌ pa cárcel. Ri Pablo xutzijoj 
ri ruchꞌabel ri Dios chare ri achi riꞌ y riyaꞌ xunimaj ri Dios y xoc jun kachꞌalal. Y ya riyaꞌ 
ri xoc rutakoꞌn ri Pablo ri chiriꞌ pa cárcel. Pero ri Pablo xunabej chi ri Onésimo xa jun 
chique ri ye rumozos ri Filemón y xa animajnek pe, ruma nibix chi cꞌo jun alekꞌ rubanon 
riqꞌui ri rupatrón. Y ri Filemón jun achi ri can runiman wi ri Dios, y cachibil ri kachꞌalal 
ri niquimol quiꞌ pa tinamit Colosas. Ri Pablo xa jabel retaman ruwech ri Filemón, ruma 
tek ri Pablo xutzijoj ri ruchꞌabel ri Dios chupan ri tinamit riꞌ, ri achi riꞌ xunimaj ri Dios.

Y ri Pablo xubij cꞌa chare ri Onésimo chi titzolin chic riqꞌui ri rupatrón, y 
xutzꞌibaj el jun wuj chare ri Filemón chi jabel cꞌa rucꞌulic tubanaꞌ chare ri Onésimo. 
Ruma wacami can xoc chukaꞌ jun ralcꞌual ri Dios y xtzolin pe rucꞌuꞌx y ma nuben 
ta chic achiꞌel ri rubanon ca. Rumariꞌ ri Pablo nubij cꞌa chare ri Filemón: Wi xa cꞌa 
cꞌo rucꞌas ri Onésimo awuqꞌui, riyin ri Pablo xquitojo chawe, pero wacami jabel cꞌa 
tacꞌuluꞌ, tabanaꞌ achiꞌel chi can ta yin cꞌa riyin ri yinapon awuqꞌui.
 

 

a Ef. 4.1; 2 Ti. 1.8. b Fil. 2.25; 4.3. c Col. 4.17. d Ro. 16.5; 1 Co. 16.19. e Ef. 1.2. f Col. 
1.3; 1 Ts. 1.2; 2 Ts. 1.3. 

g Ef. 1.15; 1 Jn. 3.23. h Fil. 1.9. i 2 Co. 7.13; 2 Ti. 1.16. j 1 Ts. 2.6. k Ef. 3.1. l Col. 4.9. 
m 1 Co. 4.15; Ga. 4.19. n Fil. 2.30. o 1 Co. 16.17. p 1 Cr. 29.17; Sal. 110.3; 2 Co. 8.12; 9.7; 
1 P. 5.2. q Gn. 45.5, 8; Ro. 8.28. r Mt. 23.8; 1 Ti. 6.2. s Ef. 6.5-7; Col. 3.22. t 2 Co. 
8.24. 

5 Ruma riyin can nwacꞌaxaj wi chi riyit can nawajoꞌ ri Ajaf Jesús 
y acukuban acꞌuꞌx jabel riqꞌui y can yeꞌawajoꞌ chukaꞌ ri lokꞌolaj tak 
kachꞌalal. g 6 Riyin ncꞌutuj cꞌa chare ri Dios, h ruma chi riyit acukuban 
acꞌuꞌx riqꞌui ri Jesucristo, ruma ta cꞌa riꞌ xtetamex ri utzil ri quicꞌulun 
chic quinojel ri cꞌo ri Cristo Jesús pa tak cánima. Can ta nibanatej 
jun utzilaj samaj ruma ri acukuban acꞌuꞌx. 7 Wachꞌalal Filemón, sibilaj 
quicoten cꞌo pa kánima y can nacukubaꞌ kacꞌuꞌx ruma kacꞌaxan chi 
yeꞌawajoꞌ quinojel ri lokꞌolaj tak kachꞌalal y can acukuban quicꞌuꞌx. i

Ri Pablo nucꞌutuj jun utzil pa rucuenta ri Onésimo
8 Rumariꞌ riyin, astapeꞌ can cꞌo uchukꞌaꞌ yaꞌon pa nukꞌaꞌ j ruma ri Cristo, 

riche (rixin) chi nbij chawe ri achique rucꞌamon chi naben, 9 pero riyin xa ma 
ncusaj ta cꞌa re wacami. Riyin xa jun utzil ncꞌutuj chawe ruma ri ajowabel 
cꞌo kiqꞌui. Riyit awetaman chi riyin xa yin riꞌj chic, y ma xu (xe) ta wi chukaꞌ 
riꞌ, xa can awetaman chukaꞌ chi wacami yin yaꞌon pa cárcel k ruma ri rubiꞌ ri 
Jesucristo. 10 Riyin ncꞌutuj cꞌa jun utzil chawe ruma ri Onésimo. l Ruma astapeꞌ 
pa cárcel yincꞌo wi, can xintzijoj ri ruchꞌabel ri Dios chare y riyaꞌ xucukubaꞌ 
rucꞌuꞌx riqꞌui ri Jesucristo, y rumariꞌ xoc achiꞌel jun walcꞌual. m

11 Y tek rubanon ca, riyaꞌ jun amozo ri majun utz xucꞌom pe chawe. Yacꞌa 
re wacami jun mozo ri can cꞌo utz nucꞌom pe chuwe riyin y chawe riyit. 12  Y 
ntek cꞌa el awuqꞌui. Y ncꞌutuj jun utzil chawe chi jabel tacꞌuluꞌ, achiꞌel can 
ta yin cꞌa riyin ri yinapon awuqꞌui. 13 Riyin nwajoꞌ chi ri Onésimo nicꞌojeꞌ 
ta wuqꞌui riche (rixin) chi yirunimaj yirilij n waweꞌ pa cárcel, achiꞌel jun 
aqꞌuexel. o Riyit can awetaman cꞌa chi yin yaꞌon pa cárcel xa ruma ntzijoj 
ri lokꞌolaj chꞌabel ri niyaꞌo colotajic. 14 Pero ma nwajoꞌ ta cꞌa nbij chare chi 
can ticꞌojeꞌ waweꞌ wuqꞌui, ruma riyaꞌ can amozo wi riyit. Y cꞌa yit na riyit 
xcabin, wi nicꞌojeꞌ ca waweꞌ wuqꞌui. Ruma can cꞌa ya na ri pan awánima 
riyit xtalex wi, p y ma ruma ta chi can yin cꞌa riyin ri yicꞌutun chawe.

15 Ri Onésimo xel cꞌa pe jun caꞌiꞌ oxiꞌ kꞌij awuqꞌui. Pero ma xu (xe) ta wi 
kꞌaxon xucꞌom pe chawe; riqꞌui jubaꞌ xa cꞌo utz ri xucꞌom pe chawe, q ruma re 
wacami xtitzolin chic jun bey awuqꞌui y majun bey chic xtanmej ta pe. 16 Tek 
xanmej pe awuqꞌui, can cꞌa ma jane kachꞌalal ta, xa jun mozo ri can ximil pa 
samaj awuqꞌui. Yacꞌa re wacami can kachꞌalal chic. r Riyin sibilaj nwajoꞌ riyaꞌ, 
yacꞌa riyit can sibilaj cꞌa chukaꞌ xtawajoꞌ, ma xaxu (xaxe) ta wi ruma chi can 
amozo, s ma que ta riꞌ, riyit can xtawajoꞌ chukaꞌ ruma can runiman chic ri Ajaf.

17 Wi junan cꞌa kawech awuqꞌui, tacꞌuluꞌ cꞌa jabel t ri Onésimo, can 
achiꞌel ta yinacꞌul riyin. 18  Y wi cꞌo pokon rubanon ca chawe, o wi cꞌo 

u Flm. 7. v 2 Co. 2.3; 7.16; 8.22. w 2 Co. 1.11. x Col. 1.7. y Hch. 12.12. z Hch. 19.29. 
a Col. 4.14. b 2 Ti. 4.11. c Ga. 6.18. 

rucꞌas awuqꞌui, tabij cꞌa chuwe, y riyin xtintoj. 19 Riyin ri Pablo can riqꞌui 
cꞌa nukꞌaꞌ ntzꞌibaj el chawe chi can xtintoj wi ri rucꞌas, astapeꞌ wetaman 
chi riyit achiꞌel yit jun aj cꞌas wuqꞌui, ruma chi can wuma riyin tek 
xawil ri utzilaj cꞌaslen riqꞌui ri Jesucristo. 20 Queriꞌ wachꞌalal, ruma chi 
kachꞌalal kiꞌ pa rubiꞌ ri Ajaf, rumacꞌariꞌ nwajoꞌ chi naben ri utzil ri ncꞌutuj 
chawe, chi tacꞌuluꞌ cꞌa jabel ri Onésimo. Y riqꞌui riꞌ xtayaꞌ quicoten pa 
wánima u y chukaꞌ can xtikꞌalajin chi xa jun chic kabanon riqꞌui ri Cristo.

21 Riyin xintzꞌibaj re wuj reꞌ chawe ruma can cukul wi nucꞌuꞌx awuqꞌui 
chi can xtaben wi ri xincꞌutuj chawe. v Y ma xu (xe) ta wi ri utzil riꞌ xtaben, 
xa can wetaman wi chi cꞌo chic nicꞌaj utzil ri xtaben. 22  Can tachojmirisaj 
yan cꞌa apo ri acuchi (achique) xquibecꞌojeꞌ wi, riche (rixin) chi tek xquinel 
el waweꞌ pa cárcel, yinapon chilaꞌ awuqꞌui. Ruma riyin can woyoben chic 
chi ri Dios can xtuben wi achiꞌel ri icꞌutun chare pan oración. w

Ri ruqꞌuisbel tak chꞌabel chare re wuj reꞌ
23 Ri kachꞌalal Epafras x ri cꞌo wuqꞌui waweꞌ pa cárcel ruma ri rubiꞌ ri Cristo 

Jesús, nutek el rutzil awech. 24 Y queriꞌ chukaꞌ ri kachꞌalal Marcos, y ri Aristarco, z 
ri Demas a y ri Lucas b ri ye wachibil pa samaj, niquitek chukaꞌ el rutzil awech.

25 Y ri rutzil ri Kajaf Jesucristo xticꞌojeꞌ ta cꞌa pa tak iwánima 
chiꞌiwonojel. c Amén. 

Ri Dios ya ri Rucꞌajol ri xucusaj riche (rixin) chi xukꞌalajsaj ri ruchꞌabel

1  1 Ri ojer ca, ri Dios qꞌuiy cꞌa mul xchꞌo quiqꞌui ri ye katiꞌt kamamaꞌ. Y tek 
xchꞌo quiqꞌui, xerucusaj cꞌa profetas, achiꞌaꞌ ri xekꞌalajsan ri ruchꞌabel, 

y qꞌuiy cꞌa rubanic xerucusaj wi ri achiꞌaꞌ riꞌ riche (rixin) chi xukꞌalajsaj ri 
ruchꞌabel chique ri katiꞌt kamamaꞌ. b 2  Yacꞌa chupan re ruqꞌuisbel tak kꞌij chare 
re tiempo c re yojcꞌo wi, ri Dios can ya cꞌa ri Rucꞌajol ri xucusaj riche (rixin) 

Ri wuj ri tzꞌiban ca chique 
ri kachꞌalal ri ye Hebreos

Ri hebreos yeriꞌ ri winek ri quibiniꞌan chukaꞌ israelitas ri ye rutinamit ri Dios. 
Y xtak re wuj reꞌ chique jumoc ri quiniman chic ri Jesús y quiniman chic chukaꞌ 
chi ya Riyaꞌ ri tzujun (sujun) pe ruma ri Dios. Tek xtzꞌibex re wuj reꞌ, riyeꞌ xa 
jubaꞌ ma niquiyaꞌ ca ri quicukbel cꞌuꞌx riqꞌui ri Jesús y xa nicajoꞌ yetzolin chic 
chubanic ri nubij ri ley riche (rixin) ri Moisés.

Pero ri xtzꞌiban re wuj reꞌ a nubij chique ri quiniman chic ri Jesús, chi ri Jesús 
cꞌo más rejkalen que chuwech ri ley riche (rixin) ri Moisés, cꞌo más rejkalen que 
chiquiwech ri ángeles, y cꞌo chukaꞌ más rejkalen que chuwech ri Abraham y ri Moisés.

Y chupan ri tanaj 4 mocaj 14 y napon cꞌa pa mocaj 18 chare ri tanaj 10, nubij 
chi ri hebreos, can kꞌalaj chi cꞌa ma jane quicukuban ta quicꞌuꞌx riqꞌui ri Jesús, 
ruma xa nicajoꞌ yetzolin chubanic ri nubij ruley ri Moisés. Y nubij chukaꞌ chique 
chi cꞌo más rejkalen ri samaj ri xuben ri Jesús que chuwech ri quisamaj ri 
nimalaj tak sacerdotes ri ye tiquirnek pe cꞌa riqꞌui ri Aarón.

Y pa tanaj 10 mocaj 19 y napon cꞌa pa mocaj 18 chare ri tanaj 13, nubij chi 
wacami jakel chic ri bey chiquiwech riche (rixin) chi yejel apo riqꞌui ri Dios, ruma 
quicukuban chic quicꞌuꞌx riqꞌui ri Ajaf Jesús. Chupan ri tanaj 11, nukꞌalajsaj chukaꞌ 
chi ri ojer, can ye qꞌuiy chique ri ye catiꞌt quimamaꞌ ri xquicukubaꞌ quicꞌuꞌx riqꞌui ri 
Dios y ruma ri quicukbel cꞌuꞌx tek utz xetzꞌetetej ruma ri Dios. Chupan ri tanaj 12, 
nukꞌalajsaj chi rajawaxic niquicukubaꞌ quicꞌuꞌx riqꞌui ri Dios y riqꞌui ri Ajaf Jesús, 
astapeꞌ ta chi cꞌo tijoj pokonal ri nicajoꞌ yeꞌoc pa quicꞌaslen. Ruma wi ma cukul ta 
quicꞌuꞌx, xa xtika ri rucꞌayewal pa quiwiꞌ. Y chupan ri tanaj 13, nukꞌalajsaj ri achique 
nika chuwech ri Dios chi nuben chupan rucꞌaslen jun winek ri runiman chic ri Dios.
 

 

a Ma nilitej ta achique xtzꞌiban re wuj reꞌ. Yecꞌo yebin chi ya ri Pablo ri xtzꞌiban ca, pero 
yecꞌo chukaꞌ yebin chi nicꞌaj chic achiꞌaꞌ ri xetzꞌiban ca. b Nm. 12.6. c Ga. 4.4. 

d Sal. 2.8. e Sal. 110.1. f Fil. 2.9. g Sal. 2.7. h 2 S. 7.14. i Sal. 97.7. j Sal. 104.4. k Sal. 
45.6, 7. l Is. 61.1, 3. m Sal. 102.25. 

chi xukꞌalajsaj ri ruchꞌabel chkawech. Y pa rukꞌaꞌ cꞌa ri Rucꞌajol xujech wi 
ronojel d y can majun ri man ta xujech pa rukꞌaꞌ. Y pa rukꞌaꞌ chukaꞌ ri Rucꞌajol 
xuyaꞌ wi riche (rixin) chi xuben re ruwachꞌulef y ri caj. 3 Riqꞌui ri Rucꞌajol 
nikꞌalajin wi rukꞌij rucꞌojlen ri Dios. Ri Rucꞌajol can junan wi cꞌa riqꞌui Riyaꞌ. 
Y ya cꞌa ri Cꞌajolaxel ri ucꞌuayon riche (rixin) ronojel ri cosas ri yecꞌo; riqꞌui ri 
ruchukꞌaꞌ ri ruchꞌabel ruchapon wi. Y Riyaꞌ xcom riche (rixin) chi xrelesaj ri 
kamac; y xcꞌastej. Y xbetzꞌuyeꞌ chilaꞌ chicaj pa rajquikꞌaꞌ e ri nimalaj Dios. 4 Ri 
Rucꞌajol ri Dios sibilaj xnimirisex rukꞌij que chiquiwech ri ángeles, y chukaꞌ ri 
rubiꞌ f Riyaꞌ can más wi nim rejkalen que chuwech ri quibiꞌ ri ángeles.

Ri Rucꞌajol ri Dios más nim rukꞌij que chiquiwech ri ángeles
5 Can ketaman wi chi sibilaj nim rukꞌij, ruma ri Dios majun bey rubin 

ta chare jun ángel:
Yit cꞌa riyit ri Nucꞌajol. g
Rumariꞌ wacami nyaꞌ acꞌaslen.

Y chukaꞌ majun bey rubin ta:
Yin cꞌa riyin ri Rutataꞌ, h
y ya Riyaꞌ ri Nucꞌajol.

Majun bey rubin ta queriꞌ chare jun ángel.
6  Y tek ri Dios xutek pe ri Rucꞌajol chuwech re ruwachꞌulef, xubij chi 
quinojel ri ruꞌángeles tiquiyaꞌ rukꞌij i ri Rucꞌajol. 7 Chiquij cꞌa ri ángeles, ri 
tzꞌibatal ca xaxu (xaxe) wi nubij:

Ri ruꞌángeles ri Dios sibilaj yebiyin chubanic ri rusamaj, j
ruma nuben chique chi ye achiꞌel ri cakꞌikꞌ y nuben chique ri 

rusamajelaꞌ chi ye achiꞌel ri ruxak kꞌakꞌ.
8  Yacꞌa chare ri Cꞌajolaxel, ri Dios nubij:

Riyit can yit Dios riche (rixin) xtibe kꞌij xtibe sek
y can choj wi yakꞌato tzij. k

 9 Awajowan cꞌa ri chojmilal y awetzelan ri etzelal.
Y rumariꞌ riyin ri a-Dios nyaꞌon quicoten l pan awánima.
Más quicoten nyaꞌon chawe riyit que chuwech ri quicoten ri nyaꞌon 

chique ri nicꞌaj chic.
10 Y chukaꞌ ri Dios xubij chare ri Rucꞌajol:

Ajaf, riyit pa rutiquiribel pe xaben ri ruwachꞌulef,
y akꞌaꞌ chukaꞌ riyit xbano ri caj. m

 11 Ri ruwachꞌulef y ri caj xqueqꞌuis,
yacꞌa riyit majun bey xcaqꞌuis ta.
Ri ruwachꞌulef y ri caj xa can xquerijix wi, achiꞌel nirijix jun tziek.

 12 Ri ruwachꞌulef y ri caj can xqueꞌajel cꞌa,

n Lc. 20.42. o Sal. 110.1; Mt. 22.44; Mr. 12.36; Hch. 2.34, 35. p Gn. 28.12; 32.1, 2; Sal. 
103.20, 21; Lc. 1.19, 26; 2.9, 13; Hch. 12.7. q He. 1.6. r Hch. 7.53. s Is. 45.17; Lc. 1.69. 
t 1 Co. 12.4, 11; Ef. 4.8, 11. u He. 1.2, 4, 8. v Job 7.17, 18; 15.14; Sal. 8.4. 

achiꞌel niban chare jun tziek ri xa ma utz ta chic.
Y can xqueꞌabot wi cꞌa el;
yacꞌa riyit majun bey xcajalatej ta.
Majun bey xtiqꞌuis ta ri acꞌaslen.

Queriꞌ xubij ri Dios.
13  Y ri Dios majun bey xubij ta chare jun ángel:

Catzꞌuyeꞌ pa wajquikꞌaꞌ, n
cꞌa ya tek xquenyaꞌ na pan akꞌaꞌ pan awaken ri yeꞌetzelan awuche (awixin). o

Ri Dios ma xubij ta queriꞌ chare jun ángel.
14 Ri ángeles p can ye espíritu y ye rusamajel ri Dios. Y can yetak wi ruma ri Dios 
riche (rixin) chi yequitoꞌ ri winek ri yatajnek chique chi xtiquil na ri colotajic.

Jun nimalaj colotajic

2  1 Ruma chi ri Rucꞌajol ri Dios más nim rukꞌij q que chiquiwech ri ángeles, 
rumacꞌariꞌ rajawaxic chi nikatzekelbej ri ruchꞌabel ri kacꞌaxan riche (rixin) 

chi ma yoj-el ta el chupan ri kabey. 2 Ruma ri chꞌabel ri xtzijox cuma ri ángeles r 
can kitzij xkꞌalajin chi cꞌo rejkalen, y ri winek ri ma xquinimaj ta, y xa xquikꞌej 
ri ley riꞌ, can xka cꞌa ri rucꞌayewal pa quiwiꞌ. Chiquijujunal xquicꞌul ri rutojbalil 
ri quimac. 3 Queriꞌ cꞌa chukaꞌ riyoj, ¿achique ta cami rubanic xtikaben chi 
yojcolotej, wi xa ma nikayaꞌ ta rejkalen ri nimalaj colotajic s ri xtzijox ca nabey 
ruma ri Ajaf, y xtzijox chukaꞌ chake cuma ri xeꞌacꞌaxan riche (rixin)? 4 Ri Dios 
can xucꞌut cꞌa chkawech chi kas kitzij wi ri xquibij ri xetzijon ri ruchꞌabel chake. 
Ruma Riyaꞌ xuben chique chi xecowin xquiben milagros ri xkꞌalajsan ri nimalaj 
ruchukꞌaꞌ ri Dios. Y xuben chique chi xecowin xquiben nicꞌaj chic samaj riqꞌui 
ri ruchukꞌaꞌ ri Lokꞌolaj Espíritu. t Queriꞌ xuben chique chiquijujunal, riche (rixin) 
chi xecowin xquiben ri samaj ri nrajoꞌ Riyaꞌ chi xquiben.

Ri Jesucristo xoc winek achiꞌel riyoj y xoc Kacolonel
5 Ruma ri ruwachꞌulef ri xticꞌojeꞌ re chkawech apo ri yojtajin chutzijoxic 

chiwe; ri Dios ma rubin ta chi pa quikꞌaꞌ ángeles xtuyaꞌ wi, riche (rixin) 
chi niquikꞌet tzij pa ruwiꞌ, u ma que ta riꞌ. 6  Ruma chupan ri ruchꞌabel ri 
Dios ri tzꞌibatal ca, cꞌo cꞌa jun achi ri biyon ca:

Ajaf Dios, ¿achique ta cꞌa rucꞌojlen ri winek riche (rixin) chi can 
noka chacꞌuꞌx?

¿Y achique ta cꞌa chukaꞌ rukꞌij ri xa riqꞌui winek alaxnek wi, riche 
(rixin) chi can nanataj pe? v

 7 Ri winek xa akasan jubaꞌ rukꞌij que chiquiwech ri ángeles.
Pero ma riqꞌui wi riꞌ can xaben chare ri winek chi can cꞌo rukꞌij rucꞌojlen,

HEBREOS 1 ,  2

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



578

ruma pa rukꞌaꞌ riyaꞌ ayaꞌon wi ronojel ri cosas ri abanon.
 8 Ronojel ri cosas abanon xayaꞌ pa rukꞌaꞌ pa raken.
Queriꞌ nubij chupan ri tzꞌibatal ca.
Y tek nubij chi ri Dios ronojel xuyaꞌ pa rukꞌaꞌ ri winek, ntel chi tzij chi can ronojel 
ruyaꞌon chic pa rukꞌaꞌ. w Pero wacami ma jane nikatzꞌet ta chi ronojel cꞌo chic pa 
rukꞌaꞌ. 9 Pero nikatzꞌet chukaꞌ chi ri Jesús xa majun más rukꞌij xban chare que 
chiquiwech ri ángeles. Pero xa ma qꞌuiy ta kꞌij ri xban queriꞌ chare, y wacami 
yaꞌon chic rukꞌij rucꞌojlen x ruma chi xutij pokonal y ruma chukaꞌ chi xcom. y Y 
ruma cꞌa ri rutzil ránima ri Dios pa kawiꞌ tek ri Jesús xcom kuma konojel.

10 Yacꞌa ri Dios ri xbano ronojel. Y ronojel ri xuben Riyaꞌ, can riche (rixin) chi 
niquiyaꞌ rukꞌij. z Y ruma chi ri Dios nrajoꞌ chi can ta ye qꞌuiy ralcꞌual yebe chilaꞌ 
chicaj riqꞌui Riyaꞌ y nicꞌojeꞌ cꞌa quikꞌij quicꞌojlen, rumariꞌ can rucꞌamon cꞌa chi 
ri xcꞌamo pe ri colotajic xukꞌaxaj tijoj pokonal a riche (rixin) chi queriꞌ tzꞌaket 
xuben ri rucꞌaslen ri xucꞌuaj re waweꞌ chochꞌulef y queriꞌ xkꞌalajin chi can kitzij 
chi Colonel. 11 Ruma ri nibano chꞌajchꞌoj chare ri kacꞌaslen, can Rucꞌajol wi 
ri Dios. Y riyoj ri banon chic chꞌajchꞌoj chare ri kacꞌaslen, yoj ralcꞌual chic ri 
Dios. b Rumariꞌ ri Jesús ma niqꞌuix ta nubij wachꞌalal c chake. 12 Can achiꞌel nubij 
chupan ri ruchꞌabel ri Dios ri tzꞌibatal ca, tek ri Jesús xubij chare ri Dios:

Ajaf Dios, riyin xtintzijoj cꞌa ri abiꞌ chique ri wachꞌalal.
Xtinbixaj ri abiꞌ quiqꞌui ri niquimol quiꞌ riche (rixin) chi niquiyaꞌ akꞌij. d

13 Y nubij chukaꞌ:
Riyin cukul nucꞌuꞌx riqꞌui ri Dios. e

Y nubij chukaꞌ:
Waweꞌ yincꞌo wi, ye wachibilan ri ye ralcꞌual ri Dios ri ye ruyaꞌon ri 

Dios chuwe, f nichaꞌ.
14 Y ruma chi riyoj ri yoj ralcꞌual chic ri Dios xa yoj winek, cꞌo kabakil y cꞌo 

kaquiqꞌuel; rumariꞌ ri Jesús xoc chukaꞌ winek achiꞌel riyoj y xcom riche (rixin) 
chi xchꞌacon g chrij ri itzel winek, ri rajawalul ri camic. 15 Ri Jesús xcom chukaꞌ 
riche (rixin) chi yerucol ri winek ri can ronojel kꞌij yecꞌo pa rukꞌaꞌ ri xibinriꞌil h 
ruma niquixibij quiꞌ chuwech ri camic. i 16 Y kas kitzij wi chi ri Jesús ma xpe ta 
chiquicolic ri ángeles. Riyaꞌ xa can xpe chkacolic riyoj ri yoj riy rumam ca ri 
Abraham. 17 Rumariꞌ cꞌo chi xoc winek can achiꞌel wi riyoj, y can rucꞌamon wi 
chi xoc Nimalaj Sacerdote riche (rixin) chi queriꞌ nujoyowaj kawech. j Riyaꞌ can 
nuben wi ri samaj riꞌ chuwech ri Dios riche (rixin) chi nicuyutej y nisachatej ri 
kil kamac. 18 Queriꞌ nbij chiwe ruma Riyaꞌ tek xutij pokonal, y tek xban chare chi 
xtzak ta pa mac, k can ma xchꞌacatej ta. Y rumariꞌ Riyaꞌ can nicowin wi yojrutoꞌ 
riyoj tek najowex niban chake chi yojtzak pa mac.

l Mt. 15.24. m Nm. 12.7; 1 S. 12.6. n Zac. 6.12; Mt. 16.18. o Ef. 2.10. p Dt. 18.15, 18, 19. 
q Mt. 10.22. r 2 S. 23.2; Mt. 22.43; Mr. 12.36; Hch. 1.16; 28.25. s Sal. 81.11; 95.8, 9; Is. 
55.2, 3. 

Ri Jesús más nim rukꞌij que chuwech ri Moisés

3  1 Rumariꞌ, riyix lokꞌolaj tak wachꞌalal ri yix siqꞌuin (oyon) chukaꞌ ruma 
ri Dios riche (rixin) chi yixbecꞌojeꞌ riqꞌui chilaꞌ chicaj, can tichꞌobotej 

cꞌa chiwech chi ya cꞌa ri Cristo Jesús ri rutakoꞌn l ri Dios y ya chukaꞌ Riyaꞌ ri 
Kanimalaj Sacerdote riyoj ri kaniman. 2 Ri Cristo Jesús can xuben wi ri samaj 
ri xyaꞌox (xyaꞌ) pe chare ruma ri Dios, achiꞌel xuben ri Moisés. m Ri Moisés can 
utz quicꞌuaxic xuben chique ri ye ralcꞌual ri Dios. 3 Y rumariꞌ ri Moisés cꞌo rukꞌij. 
Pero ri Jesús yariꞌ ri cꞌo más rukꞌij rucꞌojlen, ruma Riyaꞌ can achiꞌel jun aj banoy 
jay. n Y ketaman wi chi ya ri aj banoy jay ri más cꞌo rukꞌij, que chuwech ri jay ri 
nuben. 4 Ruma ronojel jay xa winek ri nibano, yacꞌa ronojel ri yekatzꞌet, ya ri 
Dios ri banayon. o 5 Ri Moisés jun utzilaj rusamajel ri Dios, can utz quicꞌuaxic 
xuben chique ri ye ralcꞌual ri Dios. Ri Moisés xerukꞌalajsaj p yan cꞌa ri cꞌa ma jane 
yebanatej ta chupan ri tiempo riꞌ. 6 Ri Cristo chukaꞌ can utz quicꞌuaxic nuben 
chique ri ye ralcꞌual ri Dios. Pero Riyaꞌ ma xu (xe) ta cꞌa rusamajel ri Dios, achiꞌel 
ri Moisés. Ri Cristo can Rucꞌajol wi ri Dios. Riyoj chukaꞌ yoj ralcꞌual chic ri Dios, 
pero wi cof xkojcꞌojeꞌ chupan ri kacukbel cꞌuꞌx q y nbekaqꞌuisaꞌ cꞌa pa ruwiꞌ, y wi 
riqꞌui quicoten nikoyobej apo ri kꞌij tek xtibekilaꞌ ronojel ri utzil ri koyoben.

Ri uxlanen riche (rixin) ri rutinamit ri Dios
7 Ruma chupan ri ruchꞌabel ri Dios ri tzꞌibatal ca, ri Lokꞌolaj Espíritu r 

nubij cꞌa:
Wi xtiwacꞌaxaj ri ruchꞌabel ri Dios wacami,

 8 man cꞌa ticowirisaj s ta ri iwánima, ma tiben ta achiꞌel xquiben ri 
iwatiꞌt imamaꞌ ojer ca, tek xquiyec woyowal ri pa desierto.

Xcajoꞌ xquitzꞌet, wi kas kitzij chi nika rucꞌayewal pa quiwiꞌ.
 9 Ruma, cawinek junaꞌ xquitzꞌet ri milagros ri xenbanalaꞌ chiquiwech.

Ma riqꞌui wi riꞌ xa xinquitojtobej, ruma qꞌuiy etzelal xquiben riche (rixin) 
chi nicajoꞌ niquetamaj wi kas kitzij chi xtinyaꞌ rucꞌayewal pa quiwiꞌ.

 10 Rumariꞌ xpe woyowal chique ri winek ri xebano queriꞌ.
Y riyin xinbij cꞌa: Ri cánima re winek reꞌ xa ma wuqꞌui ta riyin cꞌo 

wi, xa chiquij nicꞌaj chic benak wi.
Can niquiben chi ma quetaman ta ri utzilaj bey ri ncꞌutun chiquiwech.

 11 Y xinben jurar ruma ri woyowal y xinbij:
Kas kitzij chi ma xqueꞌoc ta chupan ri uxlanen ri nyaꞌ riyin.

Queriꞌ nubij ri tzꞌibatal ca.
12 Wachꞌalal, tichajij cꞌa ri icꞌaslen chiꞌiwachibil iwiꞌ, riche (rixin) chi can ta cukul 
icꞌuꞌx riqꞌui ri Dios, y chi man ta cꞌo etzelal ri pa tak iwánima, riche (rixin) chi 

t He. 10.24, 25. u He. 3.6. v He. 3.7. w Nm. 14.2, 4, 11, 23, 30; Dt. 1.34, 35. x Nm. 
26.65. y He. 4.5, 6, 11. z He. 12.15. a He. 3.18. b Sal. 95.11; He. 3.11. c Gn. 2.2; Ex. 
20.11. d He. 3.19. 

queriꞌ ma xtiyaꞌ ta ca ri cꞌaslic Dios. 13 Rajawaxic chi kꞌij kꞌij nipixabalaꞌ iwiꞌ 
chiꞌiwachibil iwiꞌ, t ruloman chi wacami cꞌa yaꞌon na tiempo chake. Queriꞌ tibanaꞌ 
riche (rixin) chi majun xticowir ta ri ránima chupan ri kꞌoloj riche (rixin) ri mac. 
14 Riyoj xa can jun chic cꞌa kabanon riqꞌui ri Cristo, ruma xkacukubaꞌ kacꞌuꞌx 
riqꞌui tek xkanimaj. Pero rajawaxic chi cof yojcꞌojeꞌ chupan ri kacukbel cꞌuꞌx y 
nbekaqꞌuisaꞌ cꞌa pa ruwiꞌ. u 15 Ruma chupan ri ruchꞌabel ri Dios nubij:

Wi xtiwacꞌaxaj ri ruchꞌabel ri Dios wacami, v
man cꞌa ticowirisaj ta ri iwánima, ma tiben ta achiꞌel xquiben ri 

iwatiꞌt imamaꞌ tek xquiyec woyowal,
nichaꞌ ri Dios.
16 ¿Achique cꞌa ri xeyaco royowal ri Dios w astapeꞌ can quicꞌaxan chic ri ruchꞌabel? 
Ri xebano queriꞌ, quinojel ri xeꞌel pe ri pa ruwachꞌulef Egipto, ri xecolotej pe 
ruma ri Moisés. 17 ¿Achique cami winek ri can cawinek junaꞌ xpe royowal ri 
Dios chique? Riꞌ chique ri xemacun y xecom ca ri pa desierto, x y ri quichꞌacul 
xabacuchi (xabachique) xecanaj wi ca. 18 ¿Achique cami winek ri can xban jurar 
chique ruma ri Dios chi can ma xqueꞌoc ta chupan ri uxlanen ri nuyaꞌ Riyaꞌ? Riꞌ 
chique ri winek ri xa ma xeniman ta tzij. 19 Y riqꞌui riꞌ, riyoj nikatzꞌet chi riyeꞌ ma 
xecowin ta xeꞌoc chupan ri uxlanen riꞌ y ruma ma xquinimaj ta ri Dios.

4  1 Y wacami ri Dios cꞌa ntajin na nutzuj (nusuj) chake riyoj chi yoj-oc 
chupan ri uxlanen ri ruchojmirisan Riyaꞌ. Rumacꞌariꞌ tikaxibij cꞌa 

kiꞌ, man xa tibanatej chi cꞌo jun chiwe riyix ri xa ma xtoc ta z chupan 
ri uxlanen riꞌ. 2  Ruma ri utzilaj ruchꞌabel ri Dios tzijon chake riyoj, can 
xtzijox chukaꞌ chique ri katiꞌt kamamaꞌ ri ojer ca. Xa yacꞌa chi riyeꞌ xa ma 
xquinimaj ta a ri utzilaj ruchꞌabel ri Dios, y rumariꞌ majun utz xucꞌom pe 
chique. 3  Y ri Dios xubij cꞌa chiquij ri ma xeniman ta riche (rixin):

Riyin xinben jurar ruma ri woyowal y xinbij:
Kas kitzij chi ma xqueꞌoc ta chupan ri uxlanen ri nyaꞌ b riyin.

Queriꞌ xubij ri Dios.
Riqꞌui riꞌ nikꞌalajin chi riyoj ri kaniman, yoj-oc chupan ri uxlanen ri nuyaꞌ ri Dios. 
Y ri uxlanen riꞌ xuchop pe tek ri Dios xuqꞌuis rubanic re ruwachꞌulef. 4 Y chupan ri 
ruchꞌabel ri Dios tzꞌibatal ca, chrij ri ruwuk kꞌij nichꞌo wi tek nubij: Ri Dios xuxlan c 
chupan ri ruwuk kꞌij, tek xcꞌachoj ronojel re ruwachꞌulef y ri caj. 5 Y chukaꞌ ri Dios 
cꞌo nubij chupan ri ruchꞌabel ri tzꞌibatal ca, chiquij ri katiꞌt kamamaꞌ: Ma xqueꞌoc 
ta chupan ri uxlanen ri nyaꞌ riyin, nichaꞌ. 6 Pero wacami cꞌa yaꞌon na kꞌij chi yecꞌo 
yeꞌoc chupan ri uxlanen riꞌ. Ri katiꞌt kamamaꞌ xquicꞌaxaj ri utzilaj ruchꞌabel ri Dios, 
pero riyeꞌ ma xquiben ta ri xquicꞌaxaj, rumariꞌ ma xeꞌoc ta chupan ri uxlanen riꞌ. d 
7 Y qꞌuiy chic tiempo quekꞌax wi el ri katiꞌt kamamaꞌ chuwech re ruwachꞌulef, tek 

e Sal. 95.7. f Hch. 7.45. g Is. 11.10; 60.14, 18. h He. 3.12, 18, 19. i Jer. 23.29. j Ap. 
1.16; 2.16. k 1 Co. 14.24, 25; Ef. 5.13. l He. 3.1; 7.26. m Is. 53.3; Lc. 22.28. n 2 Co. 
5.21; 1 P. 2.22. o He. 10.19, 22. 

ri Dios xutzuj (xusuj) chic jun bey ri uxlanen chique ri winek. Y xuyaꞌ pa ránima 
ri rey David ri tzij ri xkatzꞌet yan ka, ri nubij:

Wi xtiwacꞌaxaj ri ruchꞌabel ri Dios wacami, e
man cꞌa ticowirisaj ta ri iwánima.

Quecꞌariꞌ ri chꞌabel ri xuyaꞌ ri Dios pa ránima ri David.
8  Y ri uxlanen ri kanatan pe, ma nichꞌo ta chrij ri uxlanen ri xquil 
waweꞌ ri katiꞌt kamamaꞌ tek ye cꞌamom pe ruma ri Josué. f Ma ya ta 
riꞌ. Ruma xa ye chic ri ye quiy quimam ca riyeꞌ ri yecꞌo re waweꞌ tek ri 
Dios xutzuj (xusuj) chic jun bey ri uxlanen. 9 Y rumariꞌ ketaman chi cꞌa 
cꞌo na jun uxlanen quiche (quixin) ri ye rutinamit ri Dios. g 10 Y tek jun 
winek oconek chic cꞌa chupan ri uxlanen ri nuyaꞌ ri Dios, nuxlan chukaꞌ 
chare ri rusamaj, achiꞌel xuben ri Dios, tek cꞌachojnek chic chubanic re 
ruwachꞌulef y ri caj, Riyaꞌ xuxlan.

11 Rumariꞌ can tikatijaꞌ cꞌa kakꞌij riche (rixin) chi yoj-oc chupan ri 
uxlanen riꞌ riche (rixin) chi queriꞌ ma xtikaben ta achiꞌel xquiben ri katiꞌt 
kamamaꞌ ojer ca; riyeꞌ ma xquinimaj ta ri rutzij ri Dios, y rumariꞌ ma xeꞌoc 
ta h chupan ri uxlanen riꞌ. 12  Ruma ri ruchꞌabel ri Dios can cꞌo rucꞌaslen, y 
cꞌo ruchukꞌaꞌ. i Can sibilaj qꞌuiy ri nicowin nuben, que chuwech jun espada j 
ri can pa caꞌiꞌ cꞌo wi rey. Ruma ri ruchꞌabel ri Dios napon cꞌa pa ránima k y 
pa ruꞌespíritu ri winek y nunicꞌoj ronojel ri nuchꞌob y ri nurayij. Y napon 
cꞌa chupan ri bak y ri acuchi (achique) quitunun wi quiꞌ. Can más wi 
ruchukꞌaꞌ que chuwech ronojel espada ri can pa caꞌiꞌ cꞌo wi rey. 13 Can 
majun cꞌa jun ri winakirsan ri xticowin ta chi nrewaj riꞌ chuwech ri Dios, 
ni majun chukaꞌ ri man ta nutzꞌet Riyaꞌ. Ruma Riyaꞌ can ronojel nutzꞌet. Y 
chuwech Riyaꞌ cꞌo chi nikajech na cuenta.

Ri Jesús ri Rucꞌajol ri Dios, yariꞌ ri Kanimalaj Sacerdote
14 Riyoj can cꞌo cꞌa jun Kanimalaj Sacerdote l ri aponak chilaꞌ chicaj, y riꞌ ya 

ri Jesús ri Rucꞌajol ri Dios. Rumacꞌariꞌ ma tikayaꞌ ta ca, xa can cof kojcꞌojeꞌ 
chupan ri kanimabel cꞌuꞌx. 15 Ruma riyoj cꞌo jun Kanimalaj Sacerdote ri can 
nicowin nujoyowaj kawech, ruma Riyaꞌ retaman ri acuchi (achique) oc napon 
wi ri kachukꞌaꞌ riyoj winek. Y Riyaꞌ jabel retaman, ruma tek xocꞌojeꞌ ka waweꞌ 
chuwech re ruwachꞌulef, can xajowex chi xka ta pa mac. Xa can ronojel 
ruwech tojtobenic ri nikakꞌaxaj riyoj, m can xukꞌaxaj chukaꞌ Riyaꞌ, xaxu (xaxe 
wi) cꞌa chi Riyaꞌ ma xmacun ta. n 16 Rumariꞌ man cꞌa tikaxibij ta kiꞌ yojjel apo 
riqꞌui ri Dios, o riche (rixin) chi queriꞌ nujoyowaj kawech y riche (rixin) chukaꞌ 
chi xtuyaꞌ pe ri rutzil ránima pa kawiꞌ riche (rixin) chi queriꞌ tek cꞌo jun 
xtikacꞌulwachij, Riyaꞌ can yariꞌ cꞌo pe kiqꞌui riche (rixin) chi yojrutoꞌ.

p He. 8.3, 4. q He. 2.17; 4.15. r Lv. 4.3. s Ex. 28.1; 1 S. 13.9-14. t Jn. 8.54. u Sal. 2.7; 
Hch. 13.33. v Sal. 110.4. w Sal. 22.1; Mt. 26.53; Jn. 17.1. x Fil. 2.8. y He. 2.10. z He. 
6.20. a 2 P. 3.16. b He. 6.1. 

5  1 Quinojel ri yeꞌoc nimalaj tak sacerdotes chiquicojol ri israelitas, can 
ye chaꞌon wi riche (rixin) chi yechꞌo riqꞌui ri Dios pa quicuenta ri winek. 

Yequicamisaj chicop riche (rixin) chi yequitzuj (yequisuj) chuwech ri Dios, p 
chicop ri niquiyaꞌ ri winek ruma ri quimac. Y yequitzuj (yequisuj) chukaꞌ 
nicꞌaj chic cosas chare ri Dios, ri niquiyaꞌ ri winek. 2  Ri nimalaj sacerdote 
riꞌ chukaꞌ xa jun relic winek; xa can rusutin chukaꞌ riꞌ ri mac chrij riyaꞌ, y 
rumariꞌ tek retaman nujoyowaj q quiwech ri winek ri xa ma quetaman ta 
achique ri ruraybel ri Dios, ri xa ye sachnek riqꞌui ri quinaꞌoj. 3 Y ruma chi ri 
nimalaj sacerdote xa jun relic winek, rumariꞌ riyaꞌ rajawaxic chi yerucamisaj 
chicop riche (rixin) chi yerutzuj (yerusuj) chuwech ri Dios, y ma xu (xe) ta wi 
ruma ri quimac ri winek, xa can ruma chukaꞌ ri rumac riyaꞌ. r

4 Majun cꞌa winek ri chak ta queriꞌ ntoc nimalaj sacerdote y nicꞌojeꞌ anej rukꞌij, 
xa can cꞌo chi ya ri Dios nichaꞌo riche (rixin) s achiꞌel xban chare ri Aarón ojer ca. 
5 Queriꞌ chukaꞌ ri Cristo, ma chak ta queriꞌ xoc Nimalaj Sacerdote y xcꞌojeꞌ rukꞌij, t 
can ya cꞌa ri Dios ri xchaꞌo riche (rixin). Ruma ri Dios xubij cꞌa chare:

Yit cꞌa riyit ri nucꞌajol. u
Rumariꞌ wacami nyaꞌ acꞌaslen.

6  Y cꞌo chukaꞌ jun chic tzij chupan ri ruchꞌabel ri Dios ri nubij:
Yit cꞌa riyit ri Sacerdote v ri majun bey xcajalatej ta,
can achiꞌel ri sacerdoteꞌil riche (rixin) ri Melquisedec ri xcꞌojeꞌ ojer ca.

Queriꞌ ri xubij ri Dios chare ri Cristo.
7 Y tek ri Cristo xcꞌojeꞌ waweꞌ chuwech re ruwachꞌulef can xubanalaꞌ wi 

orar w y xucꞌutuj rutoꞌic chare ri Dios. Retaman cꞌa chi ri Dios can nicowin 
wi nutoꞌ chuwech ri camic. Riyaꞌ can riqꞌui cꞌa ronojel ruchukꞌaꞌ xchꞌo 
riche (rixin) chi xuben orar, y chukaꞌ xokꞌ. Y ri Dios can xracꞌaxaj wi ri 
Cristo, ruma ri Cristo can ruyaꞌon wi rukꞌij ri Dios, ri Rutataꞌ. 8  Y astapeꞌ ri 
Cristo can Rucꞌajol wi ri Dios, pero xretamaj xunimaj rutzij ri Dios, x hasta 
chupan chukaꞌ ri tijoj pokonal ri xukꞌaxaj. 9 Y tek can runiman chic cꞌa 
rutzij ri Dios chupan ronojel, y Riyaꞌ xoc kitzij chi Colonel ri can nicowin wi 
nuyaꞌ colotajic riche (rixin) xtibe kꞌij xtibe sek chique quinojel ri yeniman 
rutzij. 10 Ri Dios can xuben wi cꞌa chare chi xoc Nimalaj Sacerdote; z can 
achiꞌel ri sacerdoteꞌil riche (rixin) ri Melquisedec ri xcꞌojeꞌ ojer ca.

Ma tikayaꞌ ta ca ri Cristo
11 Cꞌo más nikajoꞌ nikabij chiwe chrij ri rusamaj ri Cristo, ri Nimalaj Sacerdote, 

pero cꞌayef (cuesta) chi nikil rubixic chiwe, ruma xa ma yix qꞌuiyinek ta chupan 
ri ruchꞌabel ri Dios ri iwacꞌaxan pe. a 12 Y xa utz ta chic, chi yix ta riyix ri yixtijon 
quiche (quixin) ri nicꞌaj chic riqꞌui ri ruchꞌabel ri Dios. Ruma qꞌuiy yan chic tiempo b 

yixcꞌo pa ruchꞌabel, pero riyix xa cꞌa nicꞌatzin na itijoxic chupan ri nabey tak tijonic 
chare ri ruchꞌabel ri Dios. Ruma ri ibanon wacami xa cꞌa yix achiꞌel na jun acꞌal c ri 
xa cꞌariꞌ nalex, ri xa cꞌa xu (xe wi) tzꞌumaj nrajoꞌ y cꞌa ma jane nutij ta wey. 13 Jun 
acꞌal ri cꞌa nitzꞌuman na, ma jane nikꞌax ta chuwech ri nubij ri ruchꞌabel ri Dios. d 
Ma retaman ta achique riꞌ ri choj y achique riꞌ ri ma choj ta. Rumariꞌ nbij chiwe chi 
riyix cꞌa yix achiꞌel na jun acꞌal. 14 Yacꞌa ri can jabel nikꞌax chiquiwech ri ruchꞌabel 
ri Dios, can ye achiꞌel cꞌa jun winek ri can nicowin chic nutij wey. Riyeꞌ quitijon quiꞌ 
riche (rixin) chi can quetaman chic achique ri utz y achique ri ma utz ta. e

6  1 Rumariꞌ ri nabey tak tijonic chare ri ruchꞌabel ri Dios ri xkacꞌul 
tek xkanimaj ri Cristo, riꞌ xketamaj yan. Wacami tikatijaꞌ kakꞌij chi 

niketamaj más chrij ri Cristo riche (rixin) chi can nitzꞌaket ri naꞌoj kiqꞌui, y 
mani chi xaxu (xaxe wi) chupan ri nabey tak tijonic yojcanaj wi ka, achiꞌel 
tek xbix chake chi rajawaxic chi nitzolin pe kacꞌuꞌx chupan ri itzel tak 
banobel ri xa camic nucꞌom pe chake, f y achiꞌel chukaꞌ ri tijonic chrij ri 
cukbel cꞌuꞌx riqꞌui ri Dios, 2  y achiꞌel chukaꞌ ri tijonic chrij ri bautismo, g y ri 
achique nicꞌatzin wi tek ri ancianos riche (rixin) ri iglesia niquiyaꞌ quikꞌaꞌ pa 
kawiꞌ, h y ri cꞌastajbel quiche (quixin) ri caminakiꞌ, y ri rucꞌayewal riche (rixin) 
xtibe kꞌij xtibe sek ri xtuyaꞌ ri Dios pa quiwiꞌ ri winek ri ma quiniman ta Riyaꞌ. 
Ronojel reꞌ xa ketaman chic. 3 Y reꞌ can xtikaben, wi ri Dios nuyaꞌ kꞌij chake.

4 Ri winek ri sakirisan chic ri quicꞌaslen, ri quicꞌulun chic ri utzil riche (rixin) 
chilaꞌ chicaj y cꞌo chic ri Lokꞌolaj Espíritu quiqꞌui, i 5 y quinaꞌon chic chi sibilaj utz 
ri ruchꞌabel ri Dios, y chukaꞌ quinaꞌon chic chi sibilaj nim ruchukꞌaꞌ ri tiempo 
petenak chkawech apo, j 6 wi niquetzelaj k ca jurayil ri Cristo, can majun cꞌa ri 
nicowin nibano ta chique chi nitzolin chic pe quicꞌuꞌx riqꞌui ri Dios, ruma xa 
can achiꞌel yetajin niquicamisaj l chic jun bey ri Rucꞌajol ri Dios chuwech cruz, y 
niquiyaꞌ (niquitzek) ruqꞌuix chiquiwech ri winek. 7 Ketaman cꞌa chi wi jun ulef 
qꞌuiy job nika pa ruwiꞌ m y can nuyaꞌ jun utzilaj ticoꞌn ri can cꞌo wi utz nucꞌom pe 
chare ri rajaf ri ulef, ri ulef riꞌ can rucꞌulun wi rutzil ri Dios. 8 Pero jun ulef ri can 
xu (xe) wi itzel tak kꞌayis y qꞌuix nipe chuwech, n can majun nicꞌatzin wi. Xa jubaꞌ 
chic nrajoꞌ chi nimalix ca ruma ri Dios y xa xtiporox ca ruwech.

9 Yacꞌa riyix kachꞌalal ri sibilaj yixkajoꞌ, astapeꞌ cꞌo chꞌabel ri xkabij yan ka 
chiwe, riyoj can kacukuban kacꞌuꞌx iwuqꞌui chi riyix ma xtiben ta queriꞌ, xa 
can kacukuban kacꞌuꞌx iwuqꞌui chi ri icꞌaslen niwachin jabel o chuwech ri Dios y 
riqꞌui riꞌ nikꞌalajin chi yix colotajnek chic pe chupan ri imac. 10 Ri Dios can choj 
wi, y rumariꞌ ma xtumestaj ta ri samaj ri ibanon. Ri Dios retaman chi riyix 
niwajoꞌ Riyaꞌ. Y can queriꞌ nikꞌalajin ruma ye itoꞌon pe ri lokꞌolaj tak ralcꞌual 
ri Dios, y cꞌa yixtajin na yeꞌitoꞌ wacami. 11 Y nikarayij chiwe chiꞌijujunal chi 
can achiꞌel ye itoꞌon pe ri kachꞌalal, can que ta cꞌa riꞌ xtiben cꞌa pa ruqꞌuisbel, 

riche (rixin) chi queriꞌ chiꞌiwonojel cukul icꞌuꞌx xtiwoyobej ri utzil ri xtibewilaꞌ 
chilaꞌ chicaj. 12 Rajawaxic chi riyix niben queriꞌ riche (rixin) chi ma nipe ta 
ikꞌoral. Riyix xa can titzekelbej quicꞌaslen ri can ruma chi quiniman ri Dios y 
yecochꞌon, p rumariꞌ tek niquicꞌul ri rubin ri Dios chi yeruyaꞌ.

13 Queriꞌ tibanaꞌ, ruma tek ri Dios xutzuj (xusuj) ri utzil chare ri Abraham ri ojer 
ca, Riyaꞌ majun chic achoj pa rubiꞌ xuben wi jurar, ruma majun chic ri más ta nim 
que chuwech ri Dios. Rumariꞌ can pa rubiꞌ ka Riyaꞌ mismo xuben wi jurar q chi can 
nuyaꞌ wi ri rutzil chare ri Abraham. 14 Y ri Dios xubij cꞌa chare ri Abraham: Kas 
kitzij ri nbij chawe chi xtinyaꞌ ri wutzil pan awiꞌ y can pa ruqꞌuiyal xtinyaꞌ chawe 
y xquecꞌojeꞌ qꞌuiy awiy amam, r xchaꞌ ri Dios chare ri Abraham. 15 Y ri Abraham 
can xroyobej cꞌa riqꞌui cochꞌonic, y xucꞌul na wi ri utzil ri rutzujun (rusujun) ri 
Dios chi nuyaꞌ chare. 16 Ri winek ya cꞌa ri rubiꞌ ri Dios ri niquinataj riche (rixin) 
chi niquiben jurar. Niquinataj ri rubiꞌ ri Dios ruma yariꞌ ri más nim rukꞌij, y riqꞌui 
ri queriꞌ niquiben, can yenimex y majun chic nibix ta chique. 17 Y que chukaꞌ riꞌ 
ri Dios xuben cꞌa jurar chare ri Abraham chi nuyaꞌ ri rutzil chare. Queriꞌ xuben 
ruma nrajoꞌ chi can más kꞌalaj nuben chiquiwech quinojel ri xquecꞌulu chukaꞌ ri 
utzil riꞌ, s chi Riyaꞌ ma nujel ta ri achique ri ruchꞌobon t pe pa quiwiꞌ. Can nuben 
wi cꞌa ri nubij. 18 Y can cꞌo caꞌiꞌ rubanic xuben ri Dios ri nikꞌalajsan chkawech chi 
Riyaꞌ ma nujel ta ri rutzij. Jun, can cꞌo ri xutzuj (xusuj) chake, y jun chic, Riyaꞌ can 
xuben wi jurar chi nuyaꞌ ri rutzujun (rusujun) chake. Y ruma chi ri Dios majun 
bey nutzꞌuc ta tzij, rumariꞌ cukul kacꞌuꞌx chi nikoyobej apo ri kꞌij tek xtikacꞌul 
ronojel ri rubin chi nuyaꞌ chake. 19 Y ri oyobenic riꞌ nuben chare ri kánima chi can 
cof yukul riqꞌui ri Dios. Achiꞌel niban chare jun lancha ri niyukbex riqꞌui jun ancla 
ri nicꞌak ka chuxeꞌ yaꞌ riche (rixin) chi cof nicꞌojeꞌ ri lancha. Quecꞌariꞌ riyoj ronojel 
ri koyoben nuben chake chi can chupan ri nimalaj Lokꞌolaj lugar riqꞌui ri Dios u 
ri yukul wi apo kacꞌuꞌx. 20 Y chiriꞌ oconek wi ri Jesús riche (rixin) chi nucꞌutuj 
utzil chare ri Dios pa kawiꞌ riyoj, ruma ya Riyaꞌ ri Nimalaj Sacerdote v ri majun 
bey xtijalatej ta, can achiꞌel ri sacerdoteꞌil riche (rixin) ri Melquisedec. Ri Jesús 
xunabeysaj yan el riꞌ, w riche (rixin) chi riyoj yojcowin chukaꞌ yojapon riqꞌui ri Dios.

Ya ri Jesucristo ri Kanimalaj Sacerdote

7  1 Ri Melquisedec ri yitajin ntzijoj chiwe yariꞌ ri rey riche (rixin) ri tinamit 
Salem, y chukaꞌ sacerdote riche (rixin) ri nimalaj Dios. x Ri Melquisedec 

riꞌ, xbe cꞌa chucꞌulic ri kamamaꞌ Abraham y xuben chukaꞌ bendecir, tek ri 
Abraham tzolijnek pe chubanic ri chꞌaꞌoj ri xuben quiqꞌui ri reyes y xchꞌacon 
ca chiquij. 2 Y ri Abraham ronojel ri cosas ri relesan pe chique ri reyes ri 
xeruchꞌec, riyaꞌ xrelesaj cꞌa ri rudiezmo chare ronojel ri cosas riꞌ y yacꞌariꞌ ri 
xuyaꞌ chare ri Melquisedec. Y ri biꞌaj Melquisedec ntel cꞌa chi tzij chi rey ri 

choj nikꞌato tzij. Y ruma riyaꞌ rey riche (rixin) ri tinamit Salem, ntel cꞌa chi tzij 
chi riyaꞌ rey riche (rixin) ri uxlanibel cꞌuꞌx. 3 Ri Melquisedec ma tzꞌibatajnek 
ta ca wi xecꞌojeꞌ ruteꞌ rutataꞌ, ni ma tzꞌibatajnek ta ca chukaꞌ wi xecꞌojeꞌ ratiꞌt 
rumamaꞌ. Ma nikꞌalajin ta wi xalex y wi xcom. Rumariꞌ tek nikꞌalajin chi riyaꞌ 
jun sacerdote ri majun bey xtijalatej ta, y can achiꞌel ri Rucꞌajol ri Dios.

4 Tichꞌoboꞌ na peꞌ jabel, chi ri Melquisedec can más wi nim rukꞌij que chuwech 
ri kamamaꞌ Abraham. Rumariꞌ ri kamamaꞌ Abraham can lajuj cꞌa xuben chare 
ronojel ri relesan pe chique ri reyes, y jun cꞌa chique ri lajuj riꞌ xuyaꞌ chare ri 
Melquisedec. z 5 Y ri ley riche (rixin) ri Moisés nubij chi ri ye riy rumam ca ri Leví, 
yeriꞌ ri yeꞌoc sacerdotes, y can yaꞌon ca ri pixaꞌ chique chi ye riyeꞌ ri yecꞌulu ri 
diezmo ri niquiyaꞌ ri quiwinak; a astapeꞌ ri quiwinak riꞌ can ye riy rumam wi ca 
chukaꞌ ri Abraham. 6 Pero ri Melquisedec, astapeꞌ ma riy rumam ta ca ri Leví, 
xucꞌul ri diezmo chuwirukꞌaꞌ ri Abraham. Y riyaꞌ xuben bendecir ri Abraham, 
Abraham ri can cꞌo wi tzujun (sujun) chare ruma ri Dios. b 7 Ri Melquisedec 
can sibilaj nim rukꞌij. Ruma ketaman chi ri niyaꞌo ri bendición más nim rukꞌij 
que chuwech ri nicꞌulu ri bendición. 8 Y ri ye riy rumam ca ri Leví ri niquicꞌul 
ri diezmo, xa yecom. Yacꞌa ri Melquisedec ri xcꞌulu ri diezmo chuwirukꞌaꞌ ri 
Abraham, nibix chrij chi riyaꞌ ma nicom ta. c 9 Tek ri Abraham xuyaꞌ ri diezmo 
chare ri Melquisedec, ntel chi tzij chi xuyaꞌ yan pa quiqꞌuexel ri ye riy rumam 
ri Leví, ri xqueꞌoc sacerdotes, y chique cꞌa riyeꞌ riꞌ niyaꞌox (nyaꞌ) wi ri diezmo, 
10 astapeꞌ ma jane talex ri Leví tek ri Melquisedec xbe chucꞌulic ri Abraham.

11 Ri ley riche (rixin) ri Moisés xjach chique ri katiꞌt kamamaꞌ pa quitiempo 
ri sacerdotes ri ye riy rumam ca ri Leví. Pero ri quisamaj ri sacerdotes riꞌ, ma 
xcowin ta xuben chique ri katiꞌt kamamaꞌ chi xetzꞌetetej ta ruma ri Dios chi 
majun quimac, d y rumariꞌ xcꞌatzin cꞌa chi xpe jun chic Sacerdote can achiꞌel ri 
sacerdoteꞌil riche (rixin) ri Melquisedec, y man achiꞌel ta ri Aarón y man achiꞌel 
ta ri nicꞌaj chic sacerdotes ri ye riy rumam ca ri Leví. 12 Ruma wi yejalatej el 
ri sacerdotes, nicꞌatzin chukaꞌ chi nijalatej ri ley. 13 Ruma ri Jesucristo ma riy 
rumam ta ca ri Leví, Riyaꞌ can riy rumam ca jun chic achi. Y ri ye riy rumam 
ca ri achi riꞌ majun bey ye oconek ta sacerdotes. 14 Y ri Sacerdote ri xpe, ya 
ri Kajaf Jesucristo, y nikꞌalajin chi Riyaꞌ riy rumam ca ri Judá. e Y ri ley riche 
(rixin) ri Moisés ma nubij ta chi yeꞌoc sacerdotes ri ye riy rumam ca ri Judá.

15 Y riqꞌui cꞌa chi ri Jesucristo xoc Sacerdote, ri can achiꞌel ri Melquisedec, can 
xkꞌalajin cꞌa chi ri quisacerdoteꞌil ri ye riy rumam ca ri Leví xa xtibeqꞌuis na. 
16 Ri ley riche (rixin) ri Moisés rubin pe chi can xu (xe) wi ri ye riy rumam ca ri 
Leví ri yeꞌoc sacerdotes, y ri Jesucristo xa ma riy rumam ta ca ri Leví. Pero Riyaꞌ 
xoc Sacerdote, ruma cꞌo rucꞌaslen ri can cꞌo ruchukꞌaꞌ, jun cꞌaslen ri majun bey 
xtiqꞌuis ta. 17 Achiꞌel ri rukꞌalajsan ca ri Dios chrij Riyaꞌ tek xubij chare:

Yit cꞌa riyit ri Sacerdote ri majun bey xcajalatej ta, f
can achiꞌel ri sacerdoteꞌil riche (rixin) ri Melquisedec ri xcꞌojeꞌ ojer ca.

Queriꞌ ri rukꞌalajsan ca ri Dios.
18 Y majun chic rejkalen ri nubij chupan ri ley chrij ri sacerdoteꞌil ruma 
majun ruchukꞌaꞌ y ma xcowin ta xerucol ri winek chupan ri quimac. g 19 Ruma 
ri ley riꞌ xa can ma xcowin ta xuben chique ri winek chi yetzꞌetetej ruma ri 
Dios chi majun quimac. h Yacꞌa re wacami xa yoj royoben jun utzil ri can más 
jabel. i Y ri utzil riꞌ nuben chake chi yojcowin yojjel apo riqꞌui ri Dios.

20 Ri Dios xuben jurar riche (rixin) chi xkꞌalajin chi kas kitzij chi ri Jesús 
xoc Sacerdote. 21 Yacꞌa tek ri ye riy rumam ca ri Leví xeꞌoc sacerdotes, ri 
Dios majun ri xuben ta jurar. Pero tek ri Jesús xoc Sacerdote, yariꞌ tek ri 
Dios xuben jurar. Achiꞌel ri nubij chupan ri ruchꞌabel ri tzꞌibatal ca:

Ri Ajaf Dios xuben jurar y ma xtujel ta ri ruchꞌobonic. j
Riyaꞌ xubij cꞌa: Yit cꞌa riyit ri Sacerdote ri majun bey xcajalatej ta,
can achiꞌel ri sacerdoteꞌil riche (rixin) ri Melquisedec ri xcꞌojeꞌ ojer ca.

Queriꞌ xubij ri Dios chare ri Jesús.
22  Rumariꞌ tek ya ri Jesús ri xpaꞌeꞌ chuwech ri trato ri xuben ri Dios kiqꞌui. 
Y re trato reꞌ más utz k que chuwech ri xuben quiqꞌui ri katiꞌt kamamaꞌ.

23 Yacꞌa ri nicꞌaj chic sacerdotes ri ye riy rumam ca ri Leví, can ye qꞌuiy 
wi ri xeꞌoc sacerdotes ruma ma xecowin ta xecꞌojeꞌ jurayil, xa xecom el. 
24 Yacꞌa ri Jesús can jun Sacerdote ri majun bey xtijalatej ta ruma Riyaꞌ can 
jurayil chi cꞌo rucꞌaslen. 25 Y rumariꞌ Riyaꞌ can benak ruwech chi nicowin 
yerucol ri yejel apo riqꞌui chucanoxic ri Dios. Ruma Riyaꞌ jurayil chi cꞌo 
rucꞌaslen riche (rixin) chi ma nitaneꞌ ta chi nucꞌutuj rutzil l ri Dios pa quiwiꞌ.

26 Y ya cꞌa ri Jesús ri can rucꞌamon (takal chrij) chi xoc Kanimalaj Sacerdote, m 
ruma Riyaꞌ can lokꞌolaj wi. n Majun bey xuben ta jun mac. o Majun etzelal cꞌo pa 
rucꞌaslen y ma junan ta quiqꞌui ri aj maquiꞌ, y can yaꞌon wi más rukꞌij chilaꞌ chicaj. p 
27 Riyaꞌ ma nuben ta achiꞌel niquiben ri nimalaj tak sacerdotes ri ye riy rumam ca 
ri Leví. Riyeꞌ ronojel kꞌij yequicamisaj chicop riche (rixin) chi yequitzuj (yequisuj) 
chuwech ri Dios. q Queriꞌ niquiben ruma ri quimac riyeꞌ y ruma chukaꞌ ri quimac 
ri quiwinak. Yacꞌa ri Jesús ma rajawaxic ta chi qꞌuiy mul cꞌo ta ri nutzuj (nusuj) 
chuwech ri Dios. r Ruma Riyaꞌ xa jun bey cꞌa ri cꞌo chi xcom chuwech ri cruz y 
can riche (rixin) ronojel tiempo nicꞌatzin. 28 Ri Jesús man achiꞌel ta cꞌa ri nimalaj 
tak sacerdotes ri ye riy rumam ca ri Leví. Ruma riyeꞌ xa ye winek y ma can ta 
cꞌo quichukꞌaꞌ. Pero ma riqꞌui wi riꞌ, ri ley riche (rixin) ri Moisés nubij chi yeꞌoc 
nimalaj tak sacerdotes. s Yacꞌa ri Jesús can Rucꞌajol wi ri Dios. Y astapeꞌ can cꞌo 
chic ri ley, ri Dios can xuben jurar chi ri Jesús xoc Nimalaj Sacerdote. Ruma ri 
Jesús can tzꞌaket t wi riqꞌui ronojel riche (rixin) xtibe kꞌij xtibe sek.

Ri Dios ya ri Jesucristo ri xucusaj riche (rixin) chi 
xuben jun cꞌacꞌacꞌ trato quiqꞌui ri winek

8  1 Riqꞌui ronojel ri kachapon pe rubixic chiwe, rajawaxic chi nikꞌax chiwech 
chi can cꞌo jun Kanimalaj Sacerdote riyoj, y Riyaꞌ xtzꞌuyeꞌ chilaꞌ chicaj pa 

rajquikꞌaꞌ ri lokꞌolaj chꞌaquet ri acuchi (achique) tzꞌuyul wi ri Dios. u 2 Y nisamej 
chilaꞌ chicaj, chupan ri kitzij rachoch ri Dios, ri banon ruma ri Ajaf Dios y ma 
winek ta ye banayon. v 3 Waweꞌ chuwech re ruwachꞌulef ri nimalaj tak sacerdotes 
quiche (quixin) ri israelitas yequicamisaj chicop y cꞌo nicꞌaj chic cosas ri yequitzuj 
(yequisuj) chuwech ri Dios. w Ya samaj riꞌ ri yaꞌon chique riche (rixin) chi niquiben. 
Y rumariꞌ ri Jesús chukaꞌ rajawaxic chi cꞌo xutzuj (xusuj) x chare ri Dios, ruma Riyaꞌ 
jun Nimalaj Sacerdote. 4 Y wi ta ri Jesucristo cꞌa cꞌo ta na chuwech re ruwachꞌulef, 
ma niyatej ta chare chi ntoc jun sacerdote, ruma can cꞌa yecꞌo na sacerdotes ri ye 
riy rumam ca ri Leví ri yequicamisaj chicop riche (rixin) chi yequitzuj (yequisuj) 
chuwech ri Dios, ri can achiꞌel nubij chupan ri ley riche (rixin) ri Moisés. 5 Ri jay ri 
yesamej wi ri sacerdotes riꞌ y ronojel ri cꞌo chupan ri jay, xa achiꞌel jun ruwachbel 
o xa achiꞌel rumachꞌachꞌil ri rachoch ri Dios ri cꞌo chilaꞌ chicaj. y Y rumariꞌ, tek ya 
xa niban ri jay, ri Dios xubij chare ri Moisés: Tawacꞌaxaj cꞌa. Can rajawaxic chi 
niban z achiꞌel rubanic ronojel ri wachbel ri xincꞌut chawech pa ruwiꞌ ri juyuꞌ, xchaꞌ 
ri Dios chare ri Moisés. 6 Y riqꞌui ronojel riꞌ can nikatzꞌet cꞌa chi ri rusamaj ri Jesús 
más nim rukꞌij que chuwech ri quisamaj ri sacerdotes quiche (quixin) ri israelitas. 
Y queriꞌ chukaꞌ ri trato ri xuben ri Dios quiqꞌui ri winek a can más chi na nim rukꞌij, 
que chuwech ri cꞌo nabey, ruma can ya ri Jesús ri xucusaj riche (rixin) chi xuben 
ri trato riꞌ y ri cꞌacꞌacꞌ trato riꞌ can más wi utz ri yerutzuj (yerusuj) chake. 7 Y wi ta 
ri nabey trato utz ta xel, man ta rajawaxic chi xban chic jun rucaꞌn trato. b

8  Pero xa ruma cꞌa chi ri Dios ma xka ta chuwech ri xquiben ri katiꞌt 
kamamaꞌ, ruma ma xquiben ta ronojel ri xubij chupan ri nabey trato, 
rumariꞌ tek ri tzꞌibatal ca nubij:

Xtapon na jun kꞌij, xchaꞌ ri Ajaf,
tek xtinben jun cꞌacꞌacꞌ trato quiqꞌui ri aj Israel y ri aj Judá. c

 9 Y ri cꞌacꞌacꞌ trato ri xtinben quiqꞌui, ma junan ta riqꞌui ri trato ri 
xinben quiqꞌui ri catiꞌt quimamaꞌ,

tek achiꞌel xenyukej chi quikꞌaꞌ riche (rixin) chi xencol pe pa 
ruwachꞌulef Egipto;

ruma riyeꞌ xa ma xquiben ta achiꞌel ri trato ri xinben quiqꞌui,
y rumariꞌ tek riyin xenmalij ca, xchaꞌ ri Ajaf.

 10 Xa rumacꞌariꞌ, quecꞌareꞌ rubanic ri cꞌacꞌacꞌ trato ri xtinben chic 
quiqꞌui ri israelitas, tek xtapon ri rukꞌijul:

d Gn. 17.7, 8; Jer. 24.7; Ez. 37.27; Zac. 8.8. e Is. 54.13; Jn. 6.45; 1 Jn. 2.27. f 2 Co. 5.17. 
g Ex. 25.8. h Lv. 24.5, 6. i Ex. 16.33. j Nm. 17.10. k Ex. 25.16. l Lv. 16.2. m Nm. 28.3. 

Xtinyaꞌ ri nuley pa tak quichꞌobonic,
y xtintzꞌibaj chukaꞌ pa tak cánima.
Xquinoc qui-Dios,
y riyeꞌ xqueꞌoc nutinamit.
Yariꞌ ri trato ri xtinben quiqꞌui. d

 11 Y ri kꞌij riꞌ majun cꞌa jun ri xtutijoj e ta jun rucꞌ rachꞌalal,
ni majun ri quecꞌareꞌ xtubij ta chare ri rachꞌalal: Tawetamaj cꞌa 

ruwech ri Ajaf, ma xtichaꞌ ta chare.
Ruma chupan ri kꞌij riꞌ can quinojel chic ye etamayon nuwech.
Can chi chꞌutiꞌk chi nimaꞌk quetaman chic cꞌa nuwech.

 12 Ruma riyin can xtinjoyowaj quiwech y xtincuy ri yequibanalaꞌ ri ma 
choj ta,

y ma xtoka ta chic chinucꞌuꞌx ri quimac y ri itzel ri yequibanalaꞌ.
Queriꞌ ri rubin ri Dios.
13  Y tek ri Dios xunataj ri cꞌacꞌacꞌ trato, riqꞌui riꞌ xkꞌalajin chi Riyaꞌ nubij 
chi ri nabey trato xa majun chic rejkalen. f Y jun cosa ri xa majun chic 
rejkalen y ma nicꞌatzin ta chic, xa napon yan cꞌa ri kꞌij tek niqꞌuis.

9  1 Ri nabey trato ri xuben ri Dios quiqꞌui ri katiꞌt kamamaꞌ xubij chique 
ri achique rubanic cꞌo chi niquiben riche (rixin) chi niquiyaꞌ rukꞌij 

ri Dios, y xubij chukaꞌ chi tiban jun rachoch ri Dios re waweꞌ chuwech re 
ruwachꞌulef. g 2  Y ri rachoch ri Dios riꞌ, caꞌiꞌ cꞌa rupan xban chare. Chupan cꞌa 
ri nabey rupan jay chiriꞌ cꞌo wi ri lámpara y cꞌo chukaꞌ jun mesa. Y pa ruwiꞌ 
ri mesa riꞌ yecꞌo wi ri lokꞌolaj tak caxlan wey. h Y ri nabey rupan jay riꞌ nibix 
cꞌa Lokꞌolaj lugar chare. 3 Y ri rucaꞌn rupan jay ri cꞌo apo chrij ri tziek ri achoj 
riqꞌui jachon wi ri rupan rachoch ri Dios, yacꞌariꞌ ri nibix ri nimalaj Lokꞌolaj 
lugar chare, ruma ya lugar riꞌ ri más nim rukꞌij. 4 Y chupan ri nimalaj Lokꞌolaj 
lugar riꞌ cꞌo jun altar riche (rixin) chi niporox pon pa ruwiꞌ, y kꞌanapuek 
ronojel rij. Cꞌo cꞌa chukaꞌ ri cáxa riche (rixin) ri rutrato ri Dios. Y ri cáxa riꞌ 
kꞌanapuek ronojel rij y queriꞌ chukaꞌ ri rupan. Chupan cꞌa ri cáxa cꞌo jun lek 
banon riqꞌui kꞌanapuek y chupan ri lek cꞌo jubaꞌ maná, i ri wey ri xka pe chilaꞌ 
chicaj. Y chupan ri cáxa riꞌ cꞌo chukaꞌ ri ruchꞌameꞌy ri Aarón, j ri xjotayin chic 
pe. Y chukaꞌ cꞌo ri tzꞌalan tak abej k ri tzꞌibatal wi ca ri trato ri xuben ri Dios 
quiqꞌui ri katiꞌt kamamaꞌ. 5 Y cꞌo cꞌa caꞌiꞌ quiwachbel ángeles ri nibix querubín 
chique quiricꞌon cꞌa quixicꞌ pa ruwiꞌ ri cáxa. l Ri ángeles riꞌ niquikꞌalajsaj cꞌa 
chi chiriꞌ cꞌo wi rukꞌij rucꞌojlen ri Dios y chiriꞌ chukaꞌ nicuyutej wi quimac ri 
winek ruma ri Dios. Pero wacami ma xtikabij ta cꞌa más chrij ronojel reꞌ.

6 Tek chojmirisan chic ronojel riꞌ chupan ri rachoch ri Dios, ri sacerdotes 
can kꞌij kꞌij cꞌa yeꞌoc chupan ri nabey cuarto chare ri jay riꞌ, riche (rixin) chi 
niquiben ri samaj riche (rixin) chi niquiyaꞌ rukꞌij m ri Dios. 7 Yacꞌa chupan apo 

n Ex. 30.10. o Jn. 14.6; He. 4.15, 16; 10.19, 20. p Ga. 3.21. q Ro. 14.17. r Nm. 19.7. 
s He. 10.1. t He. 8.2. u Ap. 1.5. v Dn. 9.24; Zac. 3.9. w Lv. 16.14; Nm. 19.2, 17, 18. x 1 
Jn. 1.7. y Ro. 3.25. z He. 3.1. 

ri rucaꞌn rupan ri jay, can xu (xe) wi ri nimalaj sacerdote ri ntoc apo, y xaxu 
(xaxe) wi jun bey ntoc chiriꞌ n pa jun junaꞌ. Y tek ntoc apo, nucꞌuaj quiquiqꞌuel 
chicop y nutzuj (nusuj) chuwech ri Dios ruma ri rumac riyaꞌ y ruma chukaꞌ 
quimac ri winek ri xa ma kꞌaxnek ta chiquiwech chi xa mac yetajin chubanic. 
8 Tek cꞌa nucusex na ri jun jay riꞌ, ma xabachique ta winek ri nicowin chi 
ntoc ta apo chupan ri rucaꞌn rupan jay ri nibix nimalaj Lokꞌolaj lugar chare. 
Y riqꞌui riꞌ ri Lokꞌolaj Espíritu nukꞌalajsaj chkawech chi ma jane nikꞌalajin 
ta ri achique rubanic ri bey riche (rixin) chi yeꞌapon o ri winek cꞌa riqꞌui ri 
Dios. 9 Y ronojel riꞌ cꞌo ri nucꞌut chkawech chrij re tiempo reꞌ. Ri chicop y ri 
nicꞌaj chic cosas ri xequitzuj (xequisuj) ri winek chuwech ri Dios, ma xecowin 
ta p xuben chꞌajchꞌoj chare ri cánima ri winek ri xetzuju (xesuju) ri cosas 
riꞌ. 10 Y ronojel ri xbix chique xa más chrij ri chꞌaculaj nichꞌo wi, achiꞌel tek 
nichꞌo chrij ri achique niquitij, q ri achique niquikum y ri achique rubanic 
chi niquichꞌajchꞌojsaj quiꞌ. r Ronojel cꞌa riꞌ chilaben chique riche (rixin) chi 
niquiben, cꞌa ya tek xapon jun kꞌij tek cꞌo chi xjalatej ronojel riꞌ.

11 Yacꞌa re wacami ya chic ri Cristo ri Nimalaj Sacerdote riche (rixin) ri cꞌacꞌacꞌ 
trato ri cꞌamayon pe ri utzil s ri tzujun (sujun) ojer ca. Y ri rachoch ri Dios ri 
nisamej wi ri Cristo wacami más nim y más jabel t que chuwech ri rachoch ri Dios 
chochꞌulef. Ruma ri jay riꞌ ma banon ta cuma winek y reꞌ ntel chi tzij chi xa ma 
riche (rixin) ta re ruwachꞌulef. 12 Ri Cristo xbeꞌoc cꞌa chupan ri nimalaj Lokꞌolaj 
lugar chilaꞌ chicaj. Y Riyaꞌ ma xutzuj (xusuj) ta quiquiqꞌuel qꞌuisicꞌ (cabras), ni xa 
ta quiquiqꞌuel ri alaj tak wáquix chuwech ri Dios. Ri Cristo can ya wi ri ruquiqꞌuel u 
Riyaꞌ ri xutzuj (xusuj) chuwech ri Dios y xa jun bey xuben queriꞌ riche (rixin) chi 
xcuyutej ri kamac y v riqꞌui riꞌ xuyaꞌ ri colotajic chake riche (rixin) xtibe kꞌij xtibe 
sek. 13 Chupan ri nabey trato, wi cꞌo jun winek ri ma chꞌajchꞌoj ta chuwech ri Dios, 
cꞌo chi nicamisex jun achij wáquix o jun achij qꞌuisicꞌ (cabra) o cꞌo chi niporox jun 
alaj vaca. Y riqꞌui ri ruquiqꞌuel ri achij wáquix o ri achij qꞌuisicꞌ (cabra) o riqꞌui 
ri chaj riche (rixin) ri alaj vaca ri nichiquex w chrij ri winek riꞌ, nichꞌajchꞌojsex ri 
ruchꞌacul ri winek riꞌ. 14 Y wi cꞌo xcꞌatzin wi ri quiquiqꞌuel y ri chaj quiche (quixin) 
ri chicop, ¿cꞌa ta cꞌa ri ruquiqꞌuel ri Cristo x chi man ta jun nicꞌatzin wi? Ruma ri 
Jesucristo majun bey xuben ta mac. Y Riyaꞌ can riqꞌui ruchukꞌaꞌ ri Lokꞌolaj Espíritu 
ri can cꞌo riche (rixin) xtibe kꞌij xtibe sek, xutzuj (xusuj) riꞌ pa camic chuwech ri 
Dios riche (rixin) chi nuchꞌajchꞌojsaj ri kánima chare ri mac ri xa camic nucꞌom pe 
chake, riche (rixin) chi queriꞌ yojcowin nikaben ri rusamaj ri cꞌaslic Dios.

15 Rumacꞌariꞌ tek yatajnek chare ri Cristo chi ya Riyaꞌ nichojmirisan ri cꞌacꞌacꞌ 
trato ri nuben ri Dios quiqꞌui ri winek. Y ruma chi xcom ri Cristo tek nicuyutej 
ri mac ri xbanatej chupan ri nabey trato. y Y riyoj ri yoj siqꞌuin (oyon) z ruma ri 
Dios wacami can nikil chukaꞌ ri utzil ri tzujun (sujun) ruma Riyaꞌ ojer ca; y riꞌ jun 

a Ex. 24.6. b Ex. 24.5-8. c Lv. 14.4; 16.14, 15, 18. d Ex. 24.8; Mt. 26.28. e Ex. 29.12; Lv. 
8.15. f Lv. 17.11. g He. 8.5. h Ro. 8.34; He. 6.20; 7.25; 1 Jn. 2.1. i Lv. 16.34. j He. 
7.27; 10.10; 1 P. 3.18. k 1 Co. 10.11; Ga. 4.4; Ef. 1.10. 

herencia ri nuyaꞌ ri Dios riche (rixin) xtibe kꞌij xtibe sek. 16 Y can rajawaxic chi 
xcom ri Cristo riche (rixin) chi xkacꞌul ri herencia riꞌ. Achiꞌel tek jun winek rubanon 
jun wuj y rubin chupan chi tek xticom el, ronojel ri rubeyomal ntoc ca riche (rixin) 
jun chic winek. Pero ri winek riꞌ ma nijach ta na ri herencia chare, nicꞌatzin chi 
nroyobej na, cꞌa ya tek nicom na el ri banayon ca ri wuj, cꞌacꞌariꞌ nijach ri herencia 
pa rukꞌaꞌ. 17 Ruma tek cꞌa qꞌues na ri winek ri banayon ri wuj, majun rejkalen ri 
wuj, pero tek caminek chic el, cꞌacꞌariꞌ cꞌo rejkalen ri wuj riꞌ. 18 Y queriꞌ chukaꞌ tek 
ri Dios xuben ri nabey trato quiqꞌui ri katiꞌt kamamaꞌ, can xucusex wi ri quicꞌ. a 
19 Ruma tek ri Moisés rubin chic chique ri winek ronojel ri nubij chupan ri ley ri cꞌo 
chi niquiben, b xberucꞌamaꞌ cꞌa pe quiquiqꞌuel ri alaj tak wáquix, quiquiqꞌuel ri achij 
tak qꞌuisicꞌ (cabras), y xuxol jubaꞌ yaꞌ riqꞌui, cꞌacꞌariꞌ xberucꞌamaꞌ pe jubaꞌ rusmal 
carneꞌl ri quek banon chare y jubaꞌ kꞌayis ri hisopo rubiꞌ, y cꞌacꞌariꞌ xuchicaj pa ruwiꞌ 
ri wuj ri tzꞌibatal wi ri ley c y xuchicaj pa quiwiꞌ quinojel ri winek chukaꞌ. 20 Y xubij 
chique: Riqꞌui cꞌa re quicꞌ reꞌ can nikꞌalajin wi chi yareꞌ xuchop ri trato d ri xubij ri 
Dios chi nikaben, xchaꞌ ri Moisés chique ri winek. 21 Y ri Moisés xuchicaj chukaꞌ ri 
quicꞌ chrij ri rachoch ri Dios y chrij ronojel ri cosas ri nucusex pa rusamaj ri Dios. e 
22 Y can achiꞌel nubij chupan ri ley, chi xa jubaꞌ ma ronojel xchꞌajchꞌojsex riqꞌui quicꞌ. 
Y kas kitzij wi, chi man ta nitix quicꞌ, f man ta nicuyutej ri mac.

Ruma rucamic ri Jesucristo tek nicuyutej ri mac
23 Achiꞌel xkabij yan ka, ri rachoch ri Dios ri xquiben ri katiꞌt kamamaꞌ, xa 

achiꞌel jun ruwachbel ri rachoch ri Dios ri cꞌo chilaꞌ chicaj. Y ri rachoch ri Dios ri 
xquiben riyeꞌ y ronojel ri cꞌo chupan, xchiquex na cꞌa quiquiqꞌuel chicop chiquij 
riche (rixin) chi xechꞌajchꞌojsex y cꞌacꞌariꞌ xeꞌucusex pa rusamaj ri Dios. Pero ruma 
ri rachoch ri Dios ri cꞌo chilaꞌ chicaj g más nim rukꞌij, rumariꞌ nicꞌatzin quicꞌ riche 
(rixin) Jun ri can más nim rejkalen que chiquiwech ri chicop. 24 Ri oconek wi ri 
Cristo wacami ma chupan ta ri rachoch ri Dios ri xa banon cuma winek, jay ri xa 
ruwachbel ri kas kitzij chi rachoch ri Dios ri cꞌo chilaꞌ chicaj. Riyaꞌ can cꞌa chilaꞌ 
chicaj xbeꞌoc wi, y can riqꞌui cꞌa apo ri Dios cꞌo wi y nichꞌo apo pa kacuenta riyoj. h 
25 Y ri chilaꞌ chicaj ri Cristo ma nuben ta achiꞌel nuben ri nimalaj sacerdote quiche 
(quixin) ri israelitas re waweꞌ chochꞌulef. Ruma ri nimalaj sacerdote riꞌ ronojel 
junaꞌ ntoc chupan ri nimalaj Lokꞌolaj lugar ri cꞌo chiriꞌ pa rachoch ri Dios y nutzuj 
(nusuj) quicꞌ, i pero ma ruquiqꞌuel ta riyaꞌ ri nutzuj (nusuj). Yacꞌa ri Cristo xa jun 
bey xutzuj (xusuj) quicꞌ y can ruquiqꞌuel wi Riyaꞌ ri xutzuj (xusuj). 26 Xa ta xcꞌatzin 
chi qꞌuiy mul xukꞌaxaj tijoj pokonal, qꞌuiy ta mul xcom, rutiquiriban ta pe tek 
xban re ruwachꞌulef. Pero ma que ta riꞌ. Ruma Riyaꞌ xa jun bey xutzuj (xusuj) ri 
ruquiqꞌuel j riche (rixin) chi nicꞌatzin ronojel tiempo. Y xa cꞌa chupan re ruqꞌuisbel 
tiempo k riche (rixin) re ruwachꞌulef, tek xpe y xcom riche (rixin) chi nrelesaj ri 

l Ro. 6.10; 1 P. 2.24. m He. 9.7. n Lv. 16.21. o Mi. 6.6. p Sal. 40.6. q Jn. 19.30. r Zac. 
13.1; Jn. 17.19; He. 13.12. s Nm. 28.3; He. 7.27. t Col. 3.1; He. 1.3. 

kamac. 27 Riyoj winek yaꞌon cꞌa pa kawiꞌ chi xaxu (xaxe wi) jun bey yojcom, y 
cꞌacꞌariꞌ xtikꞌat tzij pa kawiꞌ. 28 Y queriꞌ chukaꞌ ri Cristo, xaxu (xaxe wi) jun bey 
cꞌo chi xcom riche (rixin) chi xrejkalej ri kamac. l Y xtapon na wi jun kꞌij tek Riyaꞌ 
xtipe chic jun bey. Pero ma riche (rixin) ta xticom chic jun bey ruma ri kamac, ma 
que ta riꞌ, xa can riche (rixin) chi yojrucol el riyoj ri koyoben apo Riyaꞌ.

10  1 Ri ley riche (rixin) ri Moisés xa achiꞌel jun rumachꞌachꞌil ri utzil ri xquepe 
chkawech apo. Ruma ma xucꞌom ta pe ri utzil achiꞌel ri kas kitzij chi utzil 

ri nucꞌom pe ri Cristo. Y xa rumariꞌ ri chicop ri xetzuj (xesuj) chuwech ri Dios 
ronojel junaꞌ, ma xecowin ta xuben chique ri winek chi xeꞌapon ta riqꞌui ri Dios, chi 
man ta jun quimac xetzꞌet ruma ri Dios. 2 Wi ta can xchꞌajchꞌojir ri cánima cuma ri 
chicop ri xequitzuj (xequisuj), man ta cꞌa yetajin na chi yequitzuj (yequisuj), ruma 
niquinaꞌ chi majun chic quimac. 3 Pero xa ronojel junaꞌ m yequitzuj (yequisuj), y 
riqꞌui riꞌ, noka cꞌa chiquicꞌuꞌx chi cꞌa cꞌo na ri quimac. n 4 Ruma ri quiquiqꞌuel ri achij 
tak wáquix y ri achij tak qꞌuisicꞌ (cabras) o can ma nicowin ta niquelesaj ri mac.

5 Rumariꞌ, tek ri Cristo xpe waweꞌ chuwech re ruwachꞌulef, xubij chare ri Dios:
Riyit man chic cꞌa nawajoꞌ ta chi yetzuj (yesuj) chicop y nicꞌaj chic 

cosas chawe, p
rumariꞌ tek xayaꞌ jun nuchꞌacul achiꞌel ruchꞌacul ri winek.

 6 Ri chicop ri yeporox chawech, y chukaꞌ ri chicop ri yetzuj (yesuj) 
chawe ruma quimac ri winek, ma xeka ta chawech.

 7 Rumariꞌ xinbij: Ajaf Dios, riyin xipe riche (rixin) chi nben ri araybel riyit,
can achiꞌel ri tzꞌibatal ca chuwij chupan ri boron wuj,

xchaꞌ ri Cristo.
8 Achiꞌel ri xkabij yan ka, ri Cristo xubij chare ri Dios: Riyit man chic cꞌa 
nawajoꞌ ta chi yetzuj (yesuj) chicop y nicꞌaj chic cosas chawe. Ri chicop ri 
yeporox chawech, y chukaꞌ ri chicop ri yetzuj (yesuj) chawe ruma quimac ri 
winek, ri can achiꞌel ri ye chilaben chupan ri ley ri yaꞌon chare ri Moisés, ma 
xeka ta chawech, xchaꞌ ri Cristo. 9 Y chukaꞌ can yariꞌ tek ri Cristo xubij: Ajaf 
Dios, riyin xipe riche (rixin) chi nben ri araybel riyit, xchaꞌ. Reꞌ ntel chi tzij chi 
ri Dios nrelesaj el ri nabey trato. Y ri cꞌacꞌacꞌ trato xticꞌojeꞌ pa ruqꞌuexel ri nabey. 
10 Can ruraybel wi cꞌa ri Dios chi ri Jesucristo xcom q kuma riyoj, y ruma cꞌa ri 
raybel riꞌ tek xchꞌajchꞌojir ri kánima chupan ri mac. r Y ri Jesucristo xa jun bey 
cꞌa xuyaꞌ ri ruchꞌacul pa camic riche (rixin) chi nicꞌatzin ronojel tiempo.

11 Ri sacerdotes quiche (quixin) ri israelitas, kꞌij kꞌij yequicamisaj chicop riche 
(rixin) chi yequitzuj (yequisuj) chuwech ri Dios s ruma quimac ri winek. Pero ri 
niquiben ma nicowin ta nrelesaj el ri quimac ri winek. 12 Yacꞌa ri Cristo xaxu 
(xaxe wi) jun bey xuyaꞌ riꞌ pa camic, y riꞌ nicꞌatzin chi ronojel tiempo riche 
(rixin) chi nicuyutej quimac ri winek. Y tek xcꞌastej el, xbetzꞌuyeꞌ pa rajquikꞌaꞌ 
ri Dios chilaꞌ chicaj. t 13 Y chilaꞌ cꞌo wi, royoben ri kꞌij riche (rixin) chi yejach pa 

u Sal. 110.1; Hch. 2.35; 1 Co. 15.25; He. 1.13. v He. 10.1, 10. w 2 P. 1.21. x Jer. 31.33. 
y Ro. 5.2; He. 4.16. z Jn. 10.9; 14.16; He. 9.8. a Stg. 1.6. b Ez. 36.25; 2 Co. 7.1. c 1 Co. 
1.9. d Hch. 2.42. e Ro. 13.11; 2 P. 3.9. 

rukꞌaꞌ pa raken, u quinojel ri yeꞌetzelan riche (rixin). 14 Ruma ri Cristo xaxu (xaxe) 
wi jun bey xutzuj (xusuj) riꞌ pa camic, y riqꞌui riꞌ xuben chique quinojel ri ye 
ruchꞌajchꞌojsan chic v chi majun quimac yetzꞌetetej ruma ri Dios riche (rixin) xtibe 
kꞌij xtibe sek. 15 Y queriꞌ chukaꞌ nukꞌalajsaj ri Lokꞌolaj Espíritu chake, w tek nubij:
 16 Xtapon na wi jun kꞌij tek xtinben jun cꞌacꞌacꞌ trato quiqꞌui ri winek, y 

ri trato riꞌ quecꞌareꞌ rubanic:
Xtintzꞌibaj ri nuley pa tak cánima, x
y chukaꞌ xtinyaꞌ pa tak quichꞌobonic, nichaꞌ ri Ajaf.

17 Y xubij chukaꞌ:
Xtincuy ri quimac y ma xtoka ta chic chinucꞌuꞌx ri itzel ri 

yequibanalaꞌ.
Queriꞌ rubin ri Dios, ri nukꞌalajsaj ri Lokꞌolaj Espíritu.
18  Y rumacꞌariꞌ can nikꞌalajin wi chi ma nicꞌatzin ta chic chi yekatzuj 
(yekasuj) chicop chuwech ri Dios ruma ri kamac. Ri kamac xa cuyutajnek 
chic.

19 Kachꞌalal, ri Jesús can xcom y xbiyin ri ruquiqꞌuel kuma riyoj, y rumariꞌ 
tek cukul kacꞌuꞌx yojjel apo chupan ri nimalaj Lokꞌolaj lugar ri acuchi 
(achique) cꞌo wi ri Dios. y 20 Can xujek wi cꞌa jun cꞌacꞌacꞌ bey chkawech, z bey 
ri riche (rixin) cꞌaslen; tek Riyaꞌ xcom chuwech ri cruz. Xretzetej (xtzeretej) 
cꞌa pa caꞌiꞌ ri tziek ri achoj riqꞌui jachon wi ri nimalaj Lokꞌolaj lugar chiriꞌ 
pa rachoch ri Dios. Y riꞌ nukꞌalajsaj chkawech chi wacami majun nikꞌato 
kiche (kixin) riche (rixin) chi yojjel apo cꞌa riqꞌui ri Dios. 21 Y chukaꞌ ri 
Jesús yariꞌ ri Nimalaj Sacerdote ri cꞌo pa kawiꞌ riyoj ri yoj ralcꞌual chic ri 
Dios. 22  Y rumacꞌariꞌ riyoj ri kaniman chic, ma tuben ta caꞌiꞌ kacꞌuꞌx chi 
yojjel apo cꞌa riqꞌui ri Dios, riyoj xa can ta riqꞌui ronojel kacꞌuꞌx yojjel apo 
riqꞌui. a Y can ta yojjel apo riqꞌui jun kánima chꞌajchꞌojsan b chic chare ri 
etzelal, y can chꞌajchꞌojsan ta chukaꞌ ri kachꞌacul riqꞌui jun chꞌajchꞌojlaj yaꞌ. 
23 Y riyoj ri yojbin chique ri winek chi koyoben ri nimalaj utzil ri xtuyaꞌ 
ri Dios pa kawiꞌ, cof kojcꞌojeꞌ chupan ri kacukbel cꞌuꞌx y ma tuben ta caꞌiꞌ 
kacꞌuꞌx chiroyobexic ri koyoben. Ruma ri Dios rubin chi xtuyaꞌ ri nimalaj 
utzil pa kawiꞌ. Riyaꞌ can nuyaꞌ wi ri nutzuj (nusuj). c 24 Y chikajujunal 
tikacanoj cꞌa achique rubanic nikaben riche (rixin) chi nikatolaꞌ kiꞌ konojel, 
riche (rixin) chi más ta nalex pa tak kánima chi yojajowan, y riche (rixin) 
chukaꞌ chi más ta na nikaben ri utzil. 25 Ma tikamalij ta kacꞌuꞌx chi nikamol 
kiꞌ, ma tikaben ta achiꞌel niquiben nicꞌaj chic ri xa xcꞌuluj chique chi ma 
yeꞌapon ta iwuqꞌui tek nimol iwiꞌ. d Pa ruqꞌuexel chi queriꞌ niben, xa can 
tipixabalaꞌ iwiꞌ chiꞌiwachibil iwiꞌ. Y más rajawaxic chi niben queriꞌ ruma 
iwetaman chi xa napon yan ri kꞌij e tek xtipe chic jun bey ri Ajaf.

f Nm. 15.30. g 2 P. 2.20. h Ez. 36.5. i Dt. 17.2, 6. j Mt. 12.31. k 1 Co. 11.29. l Dt. 
32.35; Sal. 94.1; 96.13. m Dt. 32.36; Sal. 50.4; 96.13. n Is. 33.14; Lc. 12.5; 21.11. o Ga. 
3.4. p Hch. 5.41. q Mt. 5.12. r Lc. 21.19. s Col. 3.24. t Hab. 2.3, 4. u Ro. 1.17. 

Ri quiniman chic ri Dios, wi cꞌa riqꞌui na quiraybel 
yemacun, can cꞌo rucꞌayewal xtipe pa quiwiꞌ

26 Ruma riyoj ri ketaman chic ri kas kitzij y can kacꞌulun chic pa tak kánima, 
wi xa can riqꞌui chic karaybel yojmacun f y ma nikayaꞌ ta ca rubanic, xa can majun 
chic cꞌa xticom ta riche (rixin) chi xkojrucol pe chupan ri kamac. g 27 Xaxu (xaxe 
wi) chic cꞌa koyoben apo ri nimalaj rucꞌayewal ri xtuyaꞌ ri Dios pa kawiꞌ ri petenak 
chkawech apo, y chukaꞌ can koyoben chic apo tek xkojapon chupan ri nimalaj 
kꞌakꞌ, ri cꞌa acuchi (achique) xquebeka wi ri yeꞌetzelan riche (rixin) ri Dios. h 28 Ri 
winek ri ma nunimaj ta ri ley riche (rixin) ri Moisés, can ma nijoyowex ta ruwech, 
xa can nicamisex i tek yecꞌo caꞌiꞌ o ye oxiꞌ yebin chi ma nunimaj ta ri ley. 29 Y wi 
queriꞌ nibanatej, ¿la ma nichꞌob ta cami riyix chi más rucꞌayewal nika pa ruwiꞌ ri 
winek ri nuxolkꞌotij ri rubiꞌ ri Rucꞌajol ri Dios, y can nretzelaj chukaꞌ ri Lokꞌolaj 
Espíritu j ri niyaꞌo utzil pa kawiꞌ, y nuben chukaꞌ chi achiꞌel xa majun rejkalen 
ri ruquiqꞌuel k ri Cristo ri xtix tek xcꞌachoj ri cꞌacꞌacꞌ trato, quicꞌ ri xchꞌajchꞌojsan 
ri rucꞌaslen ri winek riꞌ? 30 Queriꞌ nbij chiwe ruma riyoj ketaman achique riꞌ ri 
biyon re chꞌabel reꞌ: Pa nukꞌaꞌ riyin cꞌo wi riche (rixin) chi nyaꞌ rutojbalil l chique 
ri yemacun. Y cꞌo chic jun ri tzꞌibatal ca, ri nubij: Ri Ajaf xtukꞌet tzij m pa ruwiꞌ ri 
rutinamit. Queriꞌ ri tzꞌibatal ca. 31 Juyiꞌ oc ruwech n ri winek ri nika pa rukꞌaꞌ pa 
raken ri cꞌaslic Dios, ruma sibilaj rucꞌayewal ri xtucꞌulwachij.

32 Tinatej cꞌa chiwe ri kꞌij ri xekꞌax yan ca, tek riyix xa cꞌa jubaꞌ tisakirisex ri 
icꞌaslen. Can xkꞌax cꞌa ruwiꞌ ri pokonal ri xitij o chiriꞌ. Pero can xicochꞌ. 33 Ruma 
riyix can kitzij wi chi xicochꞌ ronojel ri pokon ri xban y ri xbix chiwe, y ri 
winek xa can jabel xecayen pe chiwij. Pero ma xu (xe) ta wi riꞌ xiben, riyix 
xa can xixoc chukaꞌ cachibil nicꞌaj chic ri yetajin niquikꞌaxaj tijoj pokonal. 
34 Queriꞌ nbij chiwe ruma xijoyowaj quiwech ri ye tzꞌapel pa cárcel ruma rubiꞌ 
ri Dios. Y tek ri icosas xeꞌelesex chiwe, ma xipokonaj ta xiyaꞌ el. Xa can riqꞌui 
quicoten xiyaꞌ el. p Ruma iwetaman chi xtiyaꞌox (xtyaꞌ) jun iwerencia chilaꞌ 
chicaj, q y riꞌ más utz que chuwech ri beyomel riche (rixin) re ruwachꞌulef, y 
chukaꞌ majun xtelesan ta chiwe. 35 Rumacꞌariꞌ man cꞌa tiyaꞌ ta ca ri icukbel 
cꞌuꞌx riqꞌui ri Dios, ruma can cꞌo jun nimalaj rajel ruqꞌuexel ri xticꞌul. 36 Ruma 
can rajawaxic cꞌa chi yixcochꞌon, r riche (rixin) chi queriꞌ riyix yixcowin niben 
ri nrajoꞌ ri Dios, y tek ibanon chic ri nrajoꞌ ri Dios xticꞌul s ri utzil ri tzujun 
(sujun) chiwe. 37 Ruma chupan ri ruchꞌabel ri Dios ri tzꞌibatal ca, nubij:

Ri Jun ri xtipe, chanin xtoka. t
Xa nakaj chic cꞌo pe ri kꞌij riche (rixin) chi nipe.

 38 Y ri winek ri rucukuban rucꞌuꞌx wuqꞌui, u can majun rumac xtintzꞌet 
chare, y can xtril ri kitzij cꞌaslen.

v 2 Co. 4.18. w He. 11.4, 5, 39. x Jn. 1.3. y Gn. 4.4; Mt. 23.35; 1 Jn. 3.11, 12. z Lc. 3.37; 
Jud. 14. a Gn. 5.22, 24. b Nm. 14.11; 20.12; Sal. 78.22, 32; 106.21. c Jn. 3.18, 36. d Gn. 
6.13. e Ro. 3.22; Fil. 3.9. 

Pero wi yiruyaꞌ ca, ma xtiquicot ta wánima riqꞌui,
nichaꞌ ri Dios.
39 Yacꞌa riyoj ma yoj cachibil ta ri yeyaꞌo ca ri Dios ri xa pa rucꞌayewal xquebeka wi. 
Riyoj yoj cachibil ri quicukuban quicꞌuꞌx riqꞌui ri Dios riche (rixin) chi yojcolotej.

Ri cukbel cꞌuꞌx riqꞌui ri Dios

11  1 Ri cukbel cꞌuꞌx quecꞌareꞌ rubanic: Jun ri can rucukuban rucꞌuꞌx riqꞌui 
ri Dios, can riqꞌui ronojel ránima nroyobej ri tzujun (sujun) chare, y 

can retaman chi can xtucꞌul wi ri royoben, astapeꞌ ma nutzꞌet ta v riqꞌui runakꞌ 
ruwech. 2 Quecꞌariꞌ xquiben ye qꞌuiy chique ri ye katiꞌt kamamaꞌ ri xecꞌojeꞌ ojer ca. 
Xquicukubaꞌ quicꞌuꞌx riqꞌui ri Dios, w y ri Dios utz xerutzꞌet ruma queriꞌ xquiben.

3  Y riyoj ruma chi kacukuban kacꞌuꞌx riqꞌui ri Dios, rumariꞌ tek nikꞌax 
chkawech chi can ya wi ri Dios ri xbano x re ruwachꞌulef y ronojel ri cꞌo 
chicaj. Y riche (rixin) chi xuben ronojel reꞌ ma xucusaj ta ni jun cosa 
tzꞌetetel. Xaxu (xaxe wi) xubij chi quecꞌojeꞌ y can yariꞌ tek xecꞌojeꞌ.

4 Y queriꞌ chukaꞌ ri Abel ruma chi rucukuban rucꞌuꞌx riqꞌui ri Dios, y rumariꞌ 
riyaꞌ xutzuj (xusuj) jun ofrenda chare ri Dios ri más utz xtzꞌet ruma ri Dios 
que chuwech ri ruꞌofrenda ri Caín. Y ri Dios can xukꞌalajsaj wi cꞌa chi ri 
ofrenda ri xuyaꞌ sibilaj utz, y riqꞌui riꞌ can xkꞌalajin chi ri Abel xtzꞌetetej 
ruma ri Dios chi majun rumac. Y astapeꞌ ri Abel caminek chic, achiꞌel chi xa 
can nitzijon na pe kiqꞌui wacami ruma xucukubaꞌ rucꞌuꞌx riqꞌui ri Dios.

5 Y queriꞌ chukaꞌ ri Enoc z ruma chi rucukuban rucꞌuꞌx riqꞌui ri Dios, rumariꞌ 
tek ma xcom ta, xa can qꞌues xucꞌuex el chilaꞌ chicaj a ruma ri Dios. Y ma xilitej 
ta chic chuwech re ruwachꞌulef, ruma qꞌues xucꞌuex el, pero tek cꞌa cꞌo na waweꞌ 
chochꞌulef, ri Dios xukꞌalajsaj chi can niquicot ránima riqꞌui ri Enoc riꞌ. 6 Can 
rajawaxic wi chi nikacukubaꞌ kacꞌuꞌx riqꞌui ri Dios. Ruma wi ma xtikacukubaꞌ ta 
kacꞌuꞌx riqꞌui, b majun bey yojcowin ta nikaben ri nika chuwech. Ruma ri winek 
ri nrajoꞌ nijel apo riqꞌui ri Dios, cꞌo chi nunimaj chi ri Dios can cꞌo wi, c y cꞌo chi 
nunimaj chukaꞌ chi nuyaꞌ utzilaj rajel ruqꞌuexel chique ri yecanon riche (rixin).

7 Y queriꞌ chukaꞌ ri Noé ruma chi can rucukuban rucꞌuꞌx riqꞌui ri Dios, 
rumariꞌ tek xunimaj ri xubij ri Dios chare chi xtuyaꞌ pe jun nimalaj kꞌekal job 
chuwech re ruwachꞌulef, d y riꞌ astapeꞌ cꞌa ma jane ntajin ta ri job. Y can riqꞌui 
xibinriꞌil xuben jun nimalaj barco riche (rixin) chi xerucol ri ye aj pa rachoch. 
Y ruma ri cukbel cꞌuꞌx riche (rixin) ri Noé, can xbekꞌalajin pe chi ri nicꞌaj chic 
winek xa ma quicukuban ta quicꞌuꞌx riqꞌui ri Dios, y ya chukaꞌ ri cukbel cꞌuꞌx 
riꞌ ri xbano chare ri Noé chi majun rumac xtzꞌetetej e ruma ri Dios.

8 Queriꞌ chukaꞌ ri Abraham can xucukubaꞌ rucꞌuꞌx riqꞌui ri Dios, y rumariꞌ riyaꞌ, 
tek xsiqꞌuix (xoyox) ruma ri Dios riche (rixin) chi nibe cꞌa pa jun chic ruwachꞌulef 

f Gn. 12.1, 4. g Gn. 12.8. h Ap. 21.2. i Is. 14.32; 2 Co. 5.1. j Gn. 17.19. k Lc. 1.36. 
l Ro. 4.19. m Gn. 47.9. n He. 13.14. o Fil. 3.20. p Ex. 3.6, 15. q Gn. 22.1, 2; Stg. 2.21. 
r Gn. 21.12. 

ri xtisipex chare, can xunimaj tzij y xbe, astapeꞌ ma retaman ta achique 
ruwachꞌulef ri xtapon wi. f 9 Y ruma chukaꞌ chi can rucukuban rucꞌuꞌx riqꞌui ri 
Dios, rumariꞌ xcꞌojeꞌ chupan ri ruwachꞌulef ri tzujun (sujun) chare ruma ri Dios; 
pero riyaꞌ xuben chi achiꞌel xa ma riche (rixin) ta ri ruwachꞌulef riꞌ. Y rumariꞌ xa 
pa tak manteada xcꞌojeꞌ wi. g Queriꞌ chukaꞌ xquiben ri Isaac ri rucꞌajol y ri Jacob 
ri rumam; astapeꞌ can tzujun (sujun) chukaꞌ chique riyeꞌ chi ntoc quiche (quixin) 
ri ruwachꞌulef riꞌ. 10 Ri Abraham queriꞌ xuben, ruma can royoben ri jun tinamit 
ri can cof cꞌo ri rucimiento y majun bey xtiqꞌuis ta, tinamit h ri can ya wi ri Dios 
xchꞌobo achique rubanic nuben chare y can ya chukaꞌ Riyaꞌ banayon. i

11 Ri Sara j ri rixjayil ri Abraham, ruma chi can rucukuban chukaꞌ rucꞌuꞌx 
riqꞌui ri Dios, rumariꞌ tek can xunimaj wi chi can kitzij ri xubij ri Dios chi 
riyaꞌ xticꞌojeꞌ jun ral, y rumariꞌ xucꞌul uchukꞌaꞌ riche (rixin) chi xpe alanic 
chrij. Y can xalex na wi ri acꞌal riqꞌui ri Sara, astapeꞌ riyaꞌ can ti riꞌj chic y 
ma alanel ta. k 12  Y rumariꞌ ri Abraham ye qꞌuiy riy rumam ri xecꞌojeꞌ ca. Can 
sibilaj ye qꞌuiy, achiꞌel ri chꞌumilaꞌ ri yecꞌo chicaj, y achiꞌel chukaꞌ ri sanayiꞌ 
ri cꞌo chuchiꞌ ri mar ri majun ri nicowin najlan ta quiche (quixin). Sibilaj ye 
qꞌuiy ri riy rumam ca ri Abraham astapeꞌ riyaꞌ riꞌj chic tek xcꞌojeꞌ ri ralcꞌual. l

13 Quinojel cꞌa riyeꞌ cꞌa cukul na quicꞌuꞌx riqꞌui ri Dios tek xecom el, astapeꞌ cꞌa 
ma jane cꞌa tiquicꞌul ri rutzujun (rusujun) ri Dios chique. Xa cꞌanej cꞌa xquitzuꞌ wi 
apo. Pero xa can niquicot ri cánima ruma xquinimaj el chi kas kitzij wi ri xutzuj 
(xusuj) ri Dios chique chi can xtuyaꞌ na wi. Riyeꞌ can xquikꞌalajsaj wi cꞌa chi ma 
ye riche (rixin) ta re ruwachꞌulef, xa xquibij chi xa ye kꞌaxel el m chuwech. 14 Y 
riqꞌui ri queriꞌ xquibij, xkꞌalajin chi coyoben ri kas kitzij chi xtoc quitinamit. n 15 Xa 
ta cꞌa niquichꞌob na chi ri ye elenak wi pe, yariꞌ ri quitinamit, can xecowin ta 
xetzolin chic jun bey. 16 Pero riyeꞌ coyoben jun chic quitinamit ri más utz, y riꞌ ya 
ri cꞌo chilaꞌ chicaj, o y rumariꞌ ri Dios ma niqꞌuix ta nubij chi ya Riyaꞌ ri qui-Dios; p 
ruma rubanon chic ruchojmil ri quitinamit ri acuchi (achique) xquecꞌojeꞌ wi.

17 Ri Abraham ruma chi can rucukuban rucꞌuꞌx riqꞌui ri Dios, rumariꞌ tek 
can xunimaj ri xbix chare ruma ri Dios chi tucamisaj ri Isaac, riche (rixin) chi 
nutzuj (nusuj) chare ri Dios. q Ri Dios queriꞌ xubij chare ruma xrajoꞌ xutzꞌet 
wi ri Abraham kas kitzij chi rucukuban rucꞌuꞌx riqꞌui. Y ri Abraham can 
xuchojmirisaj wi riꞌ riche (rixin) chi nucamisaj ri Isaac riche (rixin) chi nutzuj 
(nusuj) chare ri Dios, astapeꞌ xa can xu (xe) oc ri jun rucꞌajol riꞌ cꞌo, ri bin chrij 
ruma ri Dios chi ruma riyaꞌ tek xquecꞌojeꞌ riy rumam ri Abraham. 18 Ri Dios 
can xubij cꞌa chare ri Abraham: Ri ye awiy amam ri xquepe ruma ri Isaac, ye 
riyeꞌ ri xquecꞌulu ri utzil ri xtinyaꞌ, r xchaꞌ ri Dios chare ri Abraham. 19 Rumariꞌ 
ri Abraham can xchꞌobotej chuwech chi ri Dios can cꞌo ruchukꞌaꞌ riche (rixin) 

s Ro. 4.17, 19, 21. t Gn. 27.27-29, 39, 40. u Gn. 48.5. v Gn. 47.31. w Gn. 50.24. x Ex. 
13.19. y Sal. 56.4; 118.6; Is. 8.12, 13. z Ex. 2.2. a Hch. 7.20. b Ex. 1.16. c Ex. 2.10, 11. 
d Sal. 84.10; Mt. 5.10-12. e 2 Co. 4.17. f He. 13.13. g Ex. 10.29; 12.37. h Ex. 12.21. 
i Ex. 14.22-29. j Jos. 6.20. 

chi nucꞌasoj s pe ri Isaac chiquicojol ri caminakiꞌ, y yojcowin nikabij chi ri Isaac 
xcom y xcꞌastej pe, ruma ri Abraham xucꞌom chic pe ri rucꞌajol.

20 Ri Isaac ruma chi can rucukuban rucꞌuꞌx riqꞌui ri Dios, rumariꞌ, tek riꞌj 
chic, xubij ca chique ri Jacob y ri Esaú, ri ye rucꞌajol, achique chi utzil ri petenak 
chiquiwech apo. t 21 Ri Jacob chukaꞌ can rucukuban rucꞌuꞌx riqꞌui ri Dios, y rumariꞌ 
riyaꞌ tek ya xa nicom yan ka, can xeruben bendecir chiquijujunal ri ye rucꞌajol 
ri José. u Y lucul pa ruwiꞌ ri ruchꞌameꞌy v xuyaꞌ rukꞌij ri Dios. 22 Ri José chukaꞌ can 
rucukuban rucꞌuꞌx riqꞌui ri Dios, y rumariꞌ riyaꞌ tek ya xa nicom yan ka, xunataj 
cꞌa chique ri ye rech israelitas chi xtapon na wi jun kꞌij tek ri quiy quimam xqueꞌel 
el pan Egipto. w Y xuchilabej ca chique chi tiquicꞌuaj el ri rubakil tek xquebe. x

23 Ri ruteꞌ rutataꞌ ri Moisés ruma chi can quicukuban chukaꞌ quicꞌuꞌx riqꞌui ri 
Dios, y rumariꞌ xquewaj ri Moisés oxiꞌ icꞌ z tek xalex. Queriꞌ xquiben ruma ri Moisés 
jun ti acꞌal ri jabel oc. a Y riyeꞌ ma xquixibij ta quiꞌ chuwech ri rey Faraón ri biyon 
chi quecamisex b quinojel ri tak cꞌajolaꞌ (alaboniꞌ) ri xa cꞌa calaxic. 24 Y ri rumiꞌal 
ri rey Faraón xuben achiꞌel ral chare ri Moisés. c Pero ri Moisés ruma chi can 
rucukuban rucꞌuꞌx riqꞌui ri Dios, rumariꞌ tek ya intera achi chic ma xrajoꞌ ta chic 
chi xbix ral ri rumiꞌal ri Faraón chare. 25 Queriꞌ xuben ruma riyaꞌ can xuchꞌob chi 
más utz d chi nberutijaꞌ pokonal quiqꞌui ri ruwinak, ri can rutinamit wi ri Dios, que 
chuwech chi niquicot ka chupan ri quicoten ri nucꞌom pe ri mac, jun quicoten 
ri xa kꞌaxel. e 26 Queriꞌ xuben ri Moisés, ruma riyaꞌ xchꞌobotej chuwech chi más 
nim rejkalen ri pokonal f ri xtukꞌaxaj ruma nucukubaꞌ rucꞌuꞌx riqꞌui ri Cristo, que 
chuwech ri beyomel ri xtucꞌul chiriꞌ pa ruwachꞌulef Egipto. Ruma riyaꞌ can ya wi 
ri nimalaj rajel ruqꞌuexel ri xtucꞌul ri rutzuliben chic apo. 27 Y ruma chukaꞌ chi can 
rucukuban rucꞌuꞌx riqꞌui ri Dios, rumariꞌ xel pe pan Egipto, g y xbe. Y astapeꞌ ri rey 
yacatajnek royowal chrij, riyaꞌ ma xuxibij ta riꞌ chuwech. Ri Moisés can cukul wi 
cꞌa rucꞌuꞌx riqꞌui ri Dios; can achiꞌel xa ta can nutzꞌet, astapeꞌ ri Dios ma tzꞌetetel ta.

28  Ri Moisés ruma chukaꞌ chi can rucukuban rucꞌuꞌx riqꞌui ri Dios, 
rumariꞌ can xutiquiribaꞌ ca rubanic ri nimakꞌij Pascua h y xubij cꞌa chique 
ri rech israelitas chi quequicamisaj carneꞌl riche (rixin) chi tiquiquichaꞌ ri 
quiquiqꞌuel ri chicop riꞌ chiꞌ tak cachoch, riche (rixin) chi ma yecamisex 
ta ri ye nimalaxel tak cꞌajolaꞌ (alaboniꞌ) tek xtipe ri jun chiquicamisaxic.

29 Y ri winek israelitas ruma chi can quicukuban quicꞌuꞌx riqꞌui ri Dios, 
rumariꞌ xecowin xekꞌax chupan ri Mar Rojo. Ri winek choj cꞌa xekꞌax 
chucojol ri yaꞌ, achiꞌel xa ta can pa chakiꞌj ulef yebiyin wi. i Y ri winek aj 
Egipto xcajoꞌ chukaꞌ xquiben ta queriꞌ, pero riyeꞌ xa xejikꞌ.

30 Y tek ri winek israelitas xeꞌapon pa tinamit Jericó, wukuꞌ kꞌij xesutin 
chrij ri tinamit, y pa ruwuk kꞌij xtzak ri nimalaj tzꞌak j ri rusutin riꞌ chrij ri 

tinamit. Queriꞌ xbanatej ruma chi ri israelitas can quicukuban quicꞌuꞌx riqꞌui ri 
Dios. 31 Chupan ri tinamit riꞌ, xcꞌojeꞌ jun ixok ri Rahab rubiꞌ. Ri jun ixok riꞌ tek 
rubanon ca ma utz ta chi cꞌaslen rucꞌuan. Pero riyaꞌ jabel xerucꞌul pa rachoch ri 
caꞌiꞌ israelitas ri xeꞌapon pa tinamit pan ewel riche (rixin) chi xebenachan ca. k 
Queriꞌ xuben ruma chi can xucukubaꞌ wi rucꞌuꞌx riqꞌui ri Dios, y rumariꞌ ma 
xcamisex ta tek xecamisex quinojel ri winek ri xa ma xeniman ta chare ri Dios.

32 Y cꞌa yecꞌo na más ri quiyaꞌon ca jun utzilaj cꞌambel naꞌoj chkawech chrij 
ri cukbel cꞌuꞌx riqꞌui ri Dios. Pero ma nuyaꞌ ta tiempo riche (rixin) chi yentzijoj 
chiwe, achiꞌel chrij ri Gedeón, l ri Barac, m ri Sansón, n ri Jefté, o ri David, p ri Samuel q 
y queriꞌ chukaꞌ ri profetas ri xekꞌalajsan ri ruchꞌabel ri Dios ojer ca. 33 Riyeꞌ ruma 
chi can quicukuban quicꞌuꞌx riqꞌui ri Dios, rumariꞌ xechꞌacon chiquij nicꞌaj chic 
tinamit. Pa ruchojmil xekꞌato tzij. Xquicꞌul ri xetzuj (xesuj) chique ruma ri Dios. 
Xquitzꞌapij xequey ri coj. r 34 Tek xecꞌak pa tak kꞌakꞌ, s ma xecꞌat ta. Xecolotej 
pa quikꞌaꞌ ri xeꞌajowan xecamisan quiche (quixin) tzan espada, t xyaꞌox (xyaꞌ) 
quichukꞌaꞌ tek xecꞌojeꞌ pa tak rucꞌayewal. u Xechꞌacon chiquij nicꞌaj chic tinamit 
ri xebano chꞌaꞌoj quiqꞌui, y xecokotaj el. v 35 Yecꞌo chukaꞌ ixokiꞌ ruma chi can 
quicukuban quicꞌuꞌx riqꞌui ri Dios, rumariꞌ xecꞌasox ri quicaminak w ruma ri Dios.

Pero yecꞌo chukaꞌ nicꞌaj chic winek, ruma chi can quicukuban quicꞌuꞌx 
riqꞌui ri Dios, rumariꞌ xeyaꞌox (xeyaꞌ) pa tijoj pokonal. Pero ma xquipokonaj 
ta xeꞌapon pa camic, ruma quetaman chi xtibequilaꞌ jun cꞌaslen más utz. Ma 
xquiyaꞌ ta ca ri Dios, riche (rixin) chi xquitoꞌ ta quiꞌ chuwech ri camic. 36 Yecꞌo 
cꞌa nicꞌaj chic, ruma chi can quicukuban quicꞌuꞌx riqꞌui ri Dios rumariꞌ tek qꞌuiy 
xquicꞌulwachij, ruma yecꞌo ri xetzeꞌex y xechꞌay, y ma xu (xe) ta wi riꞌ, yecꞌo 
chukaꞌ xexim riqꞌui cadena, y yecꞌo xetzꞌapix pa tak cárcel. 37 Yecꞌo nicꞌaj ri 
xecamisex chi abej, x y nicꞌaj chic xekupix riqꞌui sierra. Yecꞌo ri xban chique chi 
xquiyaꞌ ta ca ri Dios, pero ma xquiyaꞌ ta ca. Yecꞌo xecamisex tzan espada. Yecꞌo 
ri xeꞌokotex el pa tak cachoch y xebe quelaꞌ xebe quelaꞌ, xaxu (xaxe wi) chic 
quisaleꞌy carneꞌl y quisaleꞌy qꞌuisicꞌ (cabras) ri xquicusaj riche (rixin) chi xoc 
quitziak. y Can majun cꞌo quiqꞌui. Qꞌuiy pokonal xquitij. Y qꞌuiy etzelal ri xban 
chique. 38 Ri winek ri xa riqꞌui re ruwachꞌulef quicukuban wi quicꞌuꞌx, xa ma 
ye rucꞌamon ta (takal ta chiquij) chi yecꞌojeꞌ ri utzilaj tak winek chiquicojol. 
Rumariꞌ ri quicukuban quicꞌuꞌx riqꞌui ri Dios xebe quelaꞌ xebe quelaꞌ ri pa tak 
desierto, z ri pa tak juyuꞌ, y ri pa tak jul, a ruma ri rucꞌayewal ri xquil. b

39 Quinojel cꞌa riyeꞌ can xquicukubaꞌ wi quicꞌuꞌx riqꞌui ri Dios, c y rumariꞌ tzꞌibatal 
ca chi xquicot ránima ri Dios quiqꞌui. Pero tek xecom, can cꞌa ma jane cꞌa tiquicꞌul 
ri rutzujun (rusujun) ri Dios chique. 40 Ruma ri Dios ruchꞌobon chi nuyaꞌ jun utzil 
ri más utz chupan re katiempo riyoj riche (rixin) chi queriꞌ junan cꞌa xtikacꞌul ri 

utzil riꞌ quiqꞌui ri katiꞌt kamamaꞌ, ri can xquicukubaꞌ chukaꞌ quicꞌuꞌx riqꞌui ri Dios. Y 
queriꞌ nitzꞌaket ronojel ri rutzujun (rusujun) ri Dios chi nuyaꞌ chake.

Ya ri Jesús tikatzuꞌ

12  1 Y ruma chi can ye qꞌuiy ri achiꞌel quisutin quiꞌ chikij ri niquicꞌut 
chkawech chi can xquicukubaꞌ quicꞌuꞌx riqꞌui ri Dios, quecꞌariꞌ tikabanaꞌ 

riyoj, tikayaꞌ ca ri mac y xabachique ri yojkꞌato, ri nuben chake chi ma yojbiyin 
ta jabel riqꞌui ri Dios. Y xa tikatijaꞌ kakꞌij d yojbiyin riqꞌui cochꞌonic, riche (rixin) 
chi queriꞌ yojcowin nbekaqꞌuisaꞌ ri bey ri cꞌa cꞌo na chkawech. 2 Yacꞌa ri Jesús 
ri tikatzuꞌ e ronojel kꞌij. Ruma ya Riyaꞌ ri nibano f chake chi nikacukubaꞌ kacꞌuꞌx 
riqꞌui ri Dios. Y ya Riyaꞌ ri nibano chake chi nitzꞌaket ri kacukbel cꞌuꞌx riqꞌui ri 
Dios. Riyaꞌ ma xupokonaj ta xcom chuwech cruz, g astapeꞌ ri camic chuwech cruz 
qꞌuixbel, ruma Riyaꞌ retaman chi sibilaj quicoten xtril. Can xucochꞌ cꞌa ronojel. Y 
xbetzꞌuyeꞌ h chilaꞌ chicaj pa rajquikꞌaꞌ ri Dios ri cꞌo ronojel uchukꞌaꞌ riqꞌui.

3 Tichꞌoboꞌ na peꞌ chi utz ri achique ri xuben ri Jesús tek cꞌo ri xucꞌulwachij 
pa quikꞌaꞌ ri aj maquiꞌ. Riyaꞌ xucochꞌ ronojel. i Quecꞌariꞌ tibanaꞌ riyix. Ticochꞌoꞌ 
ronojel. Man cꞌa quixcos ta, j ni ma timalij ta icꞌuꞌx. 4 Kitzij wi chi itijon ikꞌij chrij ri 
mac, pero cꞌa ma jane ikꞌaxan ta jun tijoj pokonal k ri can ta yix rucꞌuan pa camic. 
5 Riyix xa imestan ca ri pixaꞌ ri nubij chupan ri ruchꞌabel ri Dios ri tzꞌibatal ca. Ri 
ruchꞌabel can yojrupixabaj cꞌa achiꞌel jun tataꞌaj nupixabaj ri ralcꞌual. Ruma nubij:

Ma itzel ta tanaꞌ tek ri Ajaf Dios yaruyaꞌ pa jun tijoj pokonal l riche 
(rixin) chi yarupixabaj.

Ma tamalij ta acꞌuꞌx tek ri Ajaf can nucꞌut chawech chi ma ya ta ri 
yatajin chubanic.

 6 Ruma ri Ajaf yeruyaꞌ pa tijoj pokonal ri yerajoꞌ, m riche (rixin) chi yerupixabaj.
Can quecꞌariꞌ nuben quiqꞌui ri ye ralcꞌual chic.

Quecꞌariꞌ ri tzꞌibatal ca.
7 Ticochꞌoꞌ cꞌa ronojel ri tijoj pokonal ri nuyaꞌ ri Dios chiwe, ruma Riyaꞌ nuben 
cꞌa chiwe achiꞌel nuben jun tataꞌaj. n Ruma, ¿la cꞌo cami jun tataꞌaj ri man ta 
nuyaꞌ xcꞌaꞌy chique ri ralcꞌual? 8 Y rumariꞌ, wi ri Dios ma yixruyaꞌ ta pa tijoj 
pokonal riche (rixin) chi yixrupixabaj, xa can nikꞌalajin chi ma yix ta ralcꞌual, 
ni majun itataꞌ ri nitijon iwuche (iwixin). 9 Tek riyoj cꞌa yoj cocoj na, ri katataꞌ 
xquiyalaꞌ xcꞌaꞌy chake, y ma xeketzelaj ta. Xa can xkayaꞌ quikꞌij. ¿Y la ma más ta 
cami utz chi nikanimaj rutzij ri Katataꞌ Dios, ri achoj riqꞌui petenak wi ri cꞌaslen 
riche (rixin) ri kánima? Rucꞌamon chi nikanimaj rutzij, y queriꞌ can xtikil wi ri 
cꞌaslen. 10 Ri katataꞌ xquiyaꞌ xcꞌaꞌy chake riche (rixin) jun caꞌiꞌ oxiꞌ kꞌij, y can ya 
cꞌa ri xcajoꞌ riyeꞌ, yariꞌ ri xquiben chake. Yacꞌa ri Katataꞌ Dios yojruyaꞌ pa tijoj 

pokonal, riche (rixin) chi cꞌo utzil nucꞌom pe ri pa kacꞌaslen; riche (rixin) chi yoj-
oc lokꞌolaj o tak winek, y yoj-oc ta achiꞌel Riyaꞌ, ri can Lokꞌolaj wi. 11 Kas kitzij wi 
chi tek yojcꞌo pa jun tijoj pokonal, ma nuyaꞌ ta quicoten chake, xa yoj-okꞌ ruma. 
Pero can cꞌo utz ri nucꞌut ca chkawech, ruma nuben más choj chake y nuyaꞌ ri 
uxlanibel cꞌuꞌx p chake riyoj ri can nikacochꞌ ri tijoj pokonal riꞌ.

Ri yeꞌetzelan ri rutzil ri Dios
12  Rumacꞌariꞌ, ticukubaꞌ icꞌuꞌx riqꞌui ri Dios, riche (rixin) chi nicꞌojeꞌ chic 

el iwuchukꞌaꞌ; riche (rixin) chi ri ikꞌaꞌ iwaken nicꞌojeꞌ chic el quichukꞌaꞌ. q 
13  Nicꞌatzin cꞌa chi ticꞌuaj jun bey choj, riche (rixin) chi queriꞌ ri kachꞌalal 
ri xa caꞌiꞌ quicꞌuꞌx quibanon riqꞌui ri Dios, riqꞌui chi niquitzꞌet ri icꞌaslen r 
riyix, xquecꞌachoj, y ma xqueꞌel ta el chupan ri bey riche (rixin) ri Dios, 
xa xtiquichop chic jun bey niquicꞌuaj jun cꞌaslen choj.

14 Titijaꞌ ikꞌij chi nicꞌojeꞌ ta ri uxlanibel cꞌuꞌx chicojol, s y chi nichꞌajchꞌojir ta apo 
ri icꞌaslen. t Ruma xabachique winek ri ma xtichꞌajchꞌojir ta ri rucꞌaslen, ma xtutzꞌet 
ta ruwech ri Ajaf Dios. 15 Can tibanaꞌ cꞌa cuenta chiꞌiwachꞌalal iwiꞌ riche (rixin) 
chi queriꞌ chiꞌiwonojel niwil ri rutzil ri Dios. Ma tiyaꞌ ta kꞌij chi ntoc ri etzelal pan 
icꞌaslen, ri xa achiꞌel jun cꞌayilaj kꞌayis ri xa nuben qꞌuey chare ronojel. 16 Man xa 
tibanatej chi yecꞌo kachꞌalal achiꞌaꞌ y kachꞌalal ixokiꞌ niquicanoj quiꞌ riche (rixin) 
chi yemacun y xa ma quicꞌulaj ta quiꞌ. Y can majun bey tikaben chare ri nusipaj ri 
Dios chake chi majun rejkalen achiꞌel xuben ri Esaú ri ojer ca. Riyaꞌ can cꞌo ta wi 
jun bendición nim ri xucꞌul, ruma ya riyaꞌ ri nimalaxel, pero xa majun bendición 
ri xucꞌul, ruma yariꞌ ri xuyaꞌ chuwech ri jun waꞌin. u Can majun cꞌa rejkalen xuben 
chare chi ya riyaꞌ ri nimalaxel. 17 Y can iwetaman cꞌa chi tek riyaꞌ xrajoꞌ chi 
xyaꞌox (xyaꞌ) ta ri bendición pa ruwiꞌ ruma ri rutataꞌ; xa xbix chare chi majun chic 
bendición riche (rixin) riyaꞌ; y astapeꞌ can xokꞌ chucꞌutuxic, v pero majun ri xcowin 
ta ri xuben riche (rixin) chi xucꞌul ta chic ri bendición riꞌ.

18 Riyix ri iniman chic ri Jesucristo, ma chuxeꞌ ta ri juyuꞌ Sinaí rubiꞌ yixcꞌo 
wi apo. w Man achiꞌel ta xquiben ri katiꞌt kamamaꞌ ojer ca. Riyeꞌ xecꞌojeꞌ chiriꞌ 
y cꞌo cꞌa jun kꞌij tek xquitzꞌet chi ruwiꞌ ri juyuꞌ riꞌ nijino pa kꞌakꞌ. Y xquitzꞌet 
chukaꞌ chi pa ruwiꞌ ri juyuꞌ xoc kꞌekuꞌm y cꞌo jun nimalaj cakꞌikꞌ rachibilan 
coklajay. x 19 Xquicꞌaxaj cꞌa chi xkꞌajan trompeta, y xquicꞌaxaj chukaꞌ tek xchꞌo 
pe ri Dios quiqꞌui. Pero riyeꞌ xquicꞌutuj utzil chi man chic tichꞌo ta pe quiqꞌui, y 
20 ruma ma niquicochꞌ ta chic ri xibinriꞌil, ruma xbix chique chi xabachique ri 
xtipalben ri juyuꞌ riꞌ, wi jun z winek o jun chicop, can xticamisex wi chi abej 
o chi lanza. Queriꞌ ri bin chique. 21 Ri xtzꞌetetej cꞌa pa ruwiꞌ ri juyuꞌ, can nuyaꞌ 
wi xibinriꞌil. a Rumariꞌ hasta ri Moisés, ri ucꞌuayon quiche (quixin) ri katiꞌt 
kamamaꞌ, xubij: Yibarbot (yibaybot) ruma nxibin wiꞌ, xchaꞌ.

22  Yacꞌa riyix ri iniman chic ri Jesucristo, chuxeꞌ ri juyuꞌ Sion rubiꞌ yixcꞌo 
wi apo. Yixcꞌo chic nakaj chare ri tinamit riche (rixin) ri cꞌaslic Dios, ri nibix 
Jerusalem chare, y chilaꞌ chicaj cꞌo wi, b ri acuchi (achique) quimolon wi quiꞌ 
pa tak mil chi ángeles. 23 Riyix yixcꞌo chic chukaꞌ apo quiqꞌui ri nabey tak 
ralcꞌual c ri Dios ri tzꞌibatajnek chic quibiꞌ d chilaꞌ chicaj. Yixcꞌo chic apo riqꞌui 
ri Dios ri nikꞌato tzij pa quiwiꞌ quinojel. Y yixcꞌo chic chukaꞌ apo quiqꞌui ri 
cánima ri majun quimac yetzꞌetetej ruma ri Dios ri ye caminek chic el y can 
choj chic banon chare ri quicꞌaslen. 24 Riyix yixcꞌo chic apo riqꞌui ri Jesús ri 
chojmirisayon ri cꞌacꞌacꞌ trato ri xuben ri Dios quiqꞌui ri winek. Riyaꞌ xcom y 
ri ruquiqꞌuel e ri xbiyin, yariꞌ ri nichꞌajchꞌojsan ri kánima, y ri ruquiqꞌuel Riyaꞌ 
más rejkalen f que chuwech ri ruquiqꞌuel ri Abel.

25 Tikachajij kiꞌ riche (rixin) chi man ta niketzelaj ri nubij ri Dios chake. Ma 
tikaben ta achiꞌel xquiben ri katiꞌt kamamaꞌ ojer ca. Riyeꞌ xquetzelaj ri pixaꞌ ri 
xbix chique chuwech re ruwachꞌulef, rumariꞌ xka ri rucꞌayewal pa quiwiꞌ. g Y 
wi riyoj xtiketzelaj ri pixaꞌ ri petenak cꞌa chilaꞌ chicaj, más nim ri rucꞌayewal 
ri xtika pa kawiꞌ. 26 Tek ri Dios xchꞌo pa ruwiꞌ ri juyuꞌ, ri juyuꞌ xsilon. h Yacꞌa re 
wacami nubij: Xtapon cꞌa jun kꞌij tek ma xu (xe) ta chic ri ruwachꞌulef ri xtinsiloj, 
xa can xtinsiloj chukaꞌ ri caj, i xchaꞌ. 27 Y ri nubij chi xa yesilon, riꞌ ntel chi tzij 
chi xquejalatej j cꞌa el ronojel ri xa ye kꞌaxel y ri xa ye banon. Riche (rixin) chi 
queriꞌ xa can xu (xe wi) xquecanaj ca ri majun bey xquejalatej ta. 28 Y rumariꞌ 
tikamatioxij chi kiche (kixin) chic riyoj ri kꞌatbel tzij ri can majun nisilon ta riche 
(rixin). Y riche (rixin) chi yojmatioxin chare ri Dios, tikabanaꞌ cꞌa ri rusamaj, can 
achiꞌel ri nika chuwech Riyaꞌ. Tikaxibij cꞌa kiꞌ chuwech y tikayaꞌ chukaꞌ rukꞌij. 
29 Ruma ri ka-Dios can achiꞌel jun kꞌakꞌ ri yeruqꞌuis k ronojel ri ma ye utz ta.

Ri nika chuwech ri Dios chi nikaben

13  1 Wachꞌalal, sibilaj utz ri ibanon pe, chi iwajowan pe iwiꞌ. l Man cꞌa tiyaꞌ 
ta ca ri ajowabel riꞌ. 2 Y can nchilabej cꞌa chiwe chi tek yecꞌo ri yeꞌapon 

chiꞌiwachoch, ma tipokonaj ta chi niyaꞌ quiposada, m xa can jabel cꞌa quicꞌulic 
tibanaꞌ. Ruma cꞌo jantek banatajnek chi yecꞌo ángeles n ri ye aponak pa tak jay, 
y ri xecꞌulu quiche (quixin) ma xquinabej ta wi ye ángeles ri xquiyaꞌ quiposada.

3  Y ma queꞌimestaj ta ri ye tzꞌapel pa tak cárcel. o Tinaꞌ kꞌaxon pa tak 
iwánima, p achiꞌel ta xa can yix tzꞌapel chukaꞌ riyix pa cárcel. Y chukaꞌ 
ma queꞌimestaj ta ri banon chique chi yecꞌo pa tijoj pokonal. Ruma riyix 
iwetaman achique riꞌ ri tijoj pokonal.

4 Tiyaꞌ cꞌa rukꞌij ri cꞌulanen q chiꞌiwonojel. Ri achi y ri ixok ma rucꞌamon 
ta chi nicꞌojeꞌ jun ruchꞌajmac (rech aj mac). Ruma ri achiꞌaꞌ y ri ixokiꞌ ri 

r 1 Co. 5.9-11. s Gn. 28.15. t Sal. 37.25. u Sal. 27.1; 118.6. v Tek nubij “pastores”, nichꞌo 
chiquij ri apóstoles y ri nicꞌaj chic ri xetzijon ri ruchꞌabel ri Dios chiquicojol ri kachꞌalal. 
w Jn. 8.58; He. 1.12; Ap. 1.4. x Ro. 14.17; Ef. 4.14. y 1 Co. 9.13; 10.18. z Ex. 29.14; Lv. 
4.11, 12; 6.30; 9.11. a Jn. 19.17. b He. 11.26. c Mi. 2.10. 

niquicanoj quiꞌ riche (rixin) chi yemacun r y xa ma quicꞌulaj ta quiꞌ, y queriꞌ 
chukaꞌ ri achi ri cꞌo chic rixjayil y nucanoj jun chic ixok, y ri ixok ri nucꞌom 
ruwech jun chic achi, ri Dios can xtukꞌet cꞌa tzij pa quiwiꞌ ri yebano queriꞌ.

5 Ma tibe ta iwánima chrij ri puek, xa can tiquicot ri iwánima riqꞌui ri 
cꞌo iwuqꞌui. Ruma ri Dios rubin: Can ronojel kꞌij yincꞌo iwuqꞌui s y majun 
bey xquixinyaꞌ ta ca. t Queriꞌ rubin ri Dios. 6  Y rumariꞌ can riqꞌui cꞌa 
ronojel icꞌuꞌx yixcowin nibij:

Riyin ya ri Ajaf ri nitoꞌo wuche (wixin).
Rumariꞌ ma nxibij ta wiꞌ chiquiwech ri winek ri nicajoꞌ niquiben 

xabachique pokon chuwe. u
7 Quenatej cꞌa chiwe ri pastores v ri can xquitzijoj ri ruchꞌabel ri Dios 

chiwe. Tichꞌoboꞌ cꞌa rij achique rubanic ri cꞌaslen ri xquicꞌuaj riyeꞌ, ruma 
can xcukeꞌ wi quicꞌuꞌx riqꞌui ri Dios. Can tibanaꞌ cꞌa achiꞌel ri xquiben riyeꞌ.

8  Ri Jesucristo majun bey nijalatej ta. Riyaꞌ can achiꞌel ri iwir, can 
queriꞌ chukaꞌ wacami y queriꞌ chukaꞌ riche (rixin) xtibe kꞌij xtibe sek. w 
9 Ma tiyaꞌ ta kꞌij chi yixucꞌuex ruma chꞌabel ri yecꞌut cuma ri winek, ri 
man achiꞌel ta nubij ri ruchꞌabel ri Dios. Más utz chi riyix ticukubaꞌ icꞌuꞌx 
riqꞌui ri chꞌabel ri nichꞌo chrij ri rutzil ri Dios, y ma riqꞌui ta ri chꞌabel ri 
niquicꞌut ri winek ri nichꞌo chrij ri yetij. x Ruma yecꞌo winek ri ye ucꞌuan 
ruma ri chꞌabel ri nichꞌo chrij ri yetij y xa majun utz nucꞌom pe chique.

10 Riyoj cꞌo cꞌa jun kaꞌaltar, pero ma junan ta riqꞌui ri altar ri yetzuj (yesuj) chicop 
pa ruwiꞌ chiriꞌ pa rachoch ri Dios. Riyoj can ya ri Cristo ri xcom kuma riche (rixin) 
chi xcuyutej kamac. Rumariꞌ ri yesamej pa rachoch ri Dios, ma yatajnek ta chique 
chi niquitij ri nitzuj (nisuj) pa ruwiꞌ ri kaꞌaltar riyoj. y 11 Queriꞌ nbij chiwe ruma ri 
nimalaj sacerdote nucꞌuaj apo quiquiqꞌuel ri chicop y ntoc cꞌa chupan ri nimalaj 
Lokꞌolaj lugar ri cꞌo chupan ri rachoch ri Dios y chiriꞌ nutzuj (nusuj) wi ri quicꞌ 
chuwech ri Dios riche (rixin) chi nicuyutej quimac ri winek. Pero ri quichꞌacul 
chicop ma chak ta queriꞌ nicanaj ca, xa yeꞌelesex el cꞌa chuchiꞌ el ri tinamit y 
yeporox. z 12 Y rumariꞌ ri Jesús cꞌo chi queriꞌ ri xucꞌulwachij. Riyaꞌ can xucꞌuex wi 
cꞌa el a cꞌa chuchiꞌ el ri tinamit, xapon chupan ri rupokonal y xcom. Can xbiyin wi 
ri ruquiqꞌuel kuma riyoj, riche (rixin) chi xuchꞌajchꞌojsaj ri kánima. 13 Rumacꞌariꞌ 
can koj-el cꞌa el chupan ri tinamit y joꞌ cꞌa chuchiꞌ el ri tinamit ri acuchi (achique) 
cꞌo wi Riyaꞌ. Y ma tikapokonaj ta nikakꞌaxaj tijoj pokonal b ruma chi ya Riyaꞌ ri 
katzekelben. 14 Ruma ri katinamit chuwech re ruwachꞌulef xa ma riche (rixin) 
ta xtibe kꞌij xtibe sek. c Yacꞌa ri tinamit ri koyoben apo can riche (rixin) xtibe kꞌij 
xtibe sek y chiriꞌ xkojcꞌojeꞌ wi. 15 Y ruma ya ri Jesús xcom kuma riyoj, ma yekatzuj 
(yekasuj) ta chic cꞌa chicop chuwech ri Dios. Ri nikaben wacami ya ri nikayaꞌ 

d Sal. 50.14; Ef. 5.19. e 1 Ti. 6.18. f Ez. 3.17; 33.2, 7. g 1 Ts. 5.25; 2 Ts. 3.1. h Is. 40.11; 
Ez. 34.23; 37.24; Jn. 10.11. i Zac. 9.11; Mt. 26.28; Lc. 22.20. j Ga. 1.5. k Hch. 16.1-3; 1 
Ts. 3.2; Flm. 1. l He. 13.7. m Fil. 4.21, 22. 

rukꞌij. d Can ma kojtaneꞌ ta chi nikayaꞌ rukꞌij, tikabixaj ri rubiꞌ y tikakꞌalajsaj riqꞌui 
ri kachiꞌ chi ya Riyaꞌ ri kaniman. 16 Y ma tikamestaj ta chi nikaben ri utz y ma 
tikamalij ta chukaꞌ quitoꞌic ri cꞌo rajawaxic chi yekatoꞌ. e Ruma yariꞌ ri más nika 
chuwech ri Dios chi nikaben, que chuwech yekatzuj (yekasuj) chicop chuwech.

17 Can queꞌinimaj ri kachꞌalal pastores. f Can tinimaj titakej ri quitzij ruma 
ye riyeꞌ ri yechajin ri iwánima, y quetaman chi cꞌo chi nbequijachaꞌ na 
cuenta chuwech ri Dios. Tinimaj cꞌa quitzij ri kachꞌalal riꞌ, riche (rixin) chi 
queriꞌ can riqꞌui quicoten nbequijachaꞌ cuenta chuwech ri Dios. Ruma wi xa 
riqꞌui bis nbequijachaꞌ cuenta, riꞌ xa rucꞌayewal nucꞌom pe chiwe riyix.

18  Kachꞌalal, tibanaꞌ cꞌa orar pa kawiꞌ, g ruma can nikanaꞌ chi ri kánima 
utz rubanon chuwech ri Dios y can cꞌo karaybel chi ya ta ri utz ri 
nikaben ronojel mul. 19 Y ya cꞌa ri oración pa nuwiꞌ riyin ri más nchilabej 
chiwe, riche (rixin) chi queriꞌ yicowin yinapon yan chic iwuqꞌui.

Ri ruqꞌuisbel tak chꞌabel chare re wuj reꞌ
20 Ri Dios cꞌa ri niyaꞌo uxlanibel cꞌuꞌx chiwe, ya chukaꞌ Riyaꞌ ri xcꞌason el 

chiquicojol ri caminakiꞌ ri Nimalaj Kaj Yukꞌ h ri Kajaf Jesús. Queriꞌ xuben ruma 
ri Jesús xcom y xbiyin ri ruquiqꞌuel riche (rixin) chi xcꞌachoj ri cꞌacꞌacꞌ trato 
ri xuben ri Dios kiqꞌui, i trato ri can riche (rixin) xtibe kꞌij xtibe sek. 21 Ri Dios 
xtuyaꞌ ta cꞌa ronojel rutzil chiwe, riche (rixin) chi xquixcowin ta xtiben ri 
ruraybel Riyaꞌ. Y riqꞌui ri rusamaj ri Jesucristo ri nuben pa tak iwánima, ri Dios 
xtuben ta cꞌa chukaꞌ chiwe chi riyix can niwajoꞌ niben ri nika chuwech Riyaꞌ. Y 
can xtiyaꞌox (xtyaꞌ) ta cꞌa rukꞌij rucꞌojlen riche (rixin) xtibe kꞌij xtibe sek. j Amén.

22  Wachꞌalal, riyin ncꞌutuj cꞌa utzil chiwe chi can ticꞌuluꞌ cꞌa chi utzil re 
chꞌabel riche (rixin) pixabanic re ntek el rubixic chiwe chupan re wuj reꞌ. 
Ruma xa ma nim ta cꞌa rubanic xinben el chare. 23  Riyin nyaꞌ cꞌa rutzijol 
chiwe chi ri kachꞌalal Timoteo k elenak chic pa cárcel; y wi xtipe yan 
chanin, nwachibilaj el tek xquibe chiꞌitzꞌetic.

24 Tiyaꞌ rutzil quiwech quinojel ri kachꞌalal pastores l y ri nicꞌaj chic 
lokꞌolaj tak kachꞌalal. Ri kachꞌalal aj Italia m niquitek chukaꞌ el rutzil iwech.

25 Ri rutzil ri Dios xticꞌojeꞌ ta cꞌa iwuqꞌui chiꞌiwonojel. Amén. 

Ri Santiago nutek el rutzil quiwech ri kachꞌalal

1  1 Riyin ri Santiago, yin jun rusamajel ri Dios y ri Ajaf Jesucristo. Y 
riyin ntzꞌibaj cꞌa el re wuj reꞌ chiwe riyix ri yix quiy quimam ca ri 

cablajuj b rucꞌajol ri Israel ri xecꞌojeꞌ ojer ca, ri ma yixcꞌo ta chic chupan 
ri ruwachꞌulef ri can iwuche (iwixin) wi riyix, xa pa tak quiruwachꞌulef 
nicꞌaj chic winek yixcꞌo wi. Ticꞌuluꞌ cꞌa ri rutzil iwech ri ntek el riyin.

Ri rejkalen ri tijoj pokonal
2  Wachꞌalal, xa sibilaj tiquicot cꞌa ri iwánima tek yixtojtobex riqꞌui qꞌuiy 

ruwech tijoj pokonal. 3 Ruma can iwetaman chi ri tijoj pokonal c ri nipe pa tak 
icꞌaslen, can riche (rixin) wi chi yixtzꞌetetej, wi can cukul icꞌuꞌx riqꞌui ri Dios. 
Y ri tijoj pokonal riꞌ nucꞌom pe cochꞌonic d chiwe. 4 Y majun bey tiqꞌuis ta ri 

Ri wuj ri xutzꞌibaj 
ca ri Santiago

Wuj ri xutek ri Santiago a chique ri quiniman chic ri Dios ri quiquiran quiꞌ chuwech re 
ruwachꞌulef. Riyaꞌ nichꞌo chrij ri achique rubanic chi nicꞌojeꞌ jun naꞌoj ri can tzꞌaket kiqꞌui. 
Y nubij chukaꞌ chi tek kas kitzij chi kaniman chic ri Dios, can cꞌo rujalon riꞌ pa kacꞌaslen.

Chupan ri tanaj 1, nukꞌalajsaj chkawech ri achique rucꞌuaxic nikaben 
chare ri cꞌacꞌacꞌ kacꞌaslen ri ruyaꞌon ri Dios chake. Nubij chi ya ri naꞌoj ri 
nipe riqꞌui ri Dios tikacanoj, ma tikanimirisaj ta kiꞌ, tikacochꞌoꞌ kawech 
tek nipe tojtobenic pa tak kacꞌaslen, tikayaꞌ kaxquin chare ri kitzij chi 
ruchꞌabel ri Dios y can tikasamajij ri nubij ri Dios chake.

Ri tanaj 2 mocaj 1 y napon cꞌa pa mocaj 17 chare ri tanaj 4, nichꞌo chrij ri 
achique ri utz y ri ma utz ta chi nuben jun winek ri can runiman chic ri Dios. 
Achiꞌel tek nubij: Ma rucꞌamon ta chi nikatzuꞌ ri achique rubanic jun winek, 
chukaꞌ nubij chi ma rucꞌamon ta chi nibe kánima chrij ri raybel riche (rixin) 
re ruwachꞌulef. Yacꞌa tek nikabij chi kaniman ri Dios, can tikacꞌutuꞌ riqꞌui ri 
kacꞌaslen, y rajawaxic chi nikakꞌil kiꞌ riqꞌui ri kachꞌabel tek yojtzijon.

Y ri tanaj 5, nubij chi ri yoj ralcꞌual ri Dios can jabel ticꞌojeꞌ ri cochꞌonic pa tak 
kánima y can tikoyobej riqꞌui quicoten ri kꞌij tek xtipe chic jun bey ri Kajaf Jesús.

 

 

a Re Santiago reꞌ yecꞌo yebin chi rachꞌalal ri Kajaf Jesús. b Hch. 26.7. c 1 P. 1.7. d Ro. 
5.3. 

e Mt. 5.48. f 1 R. 3.9; Pr. 2.3; Jn. 15.7. g Mt. 21.21. h Stg. 4.8. i Mt. 23.12. j Is. 40.6; 1 
P. 1.24. k Is. 40.7. l Mt. 5.11, 12; He. 10.32-34. m 2 Ti. 4.8; 1 P. 5.4; Ap. 2.10. n Mt. 
5.28. o Sal. 7.14. p Ro. 5.12. q Nm. 23.19; Mal. 3.6. r Jn. 1.13; 3.3, 5. s Jer. 2.3; Ap. 
14.4. 

cochꞌonic pa tak iwánima riche (rixin) chi can nuben jun samaj tzꞌaket, e riche 
(rixin) chi queriꞌ ri icꞌaslen niqꞌuiy, nitzꞌaket y man ta cꞌa nrajoꞌ na jubaꞌ.

5 Y wi cꞌo jun kachꞌalal chicojol ri nunaꞌ chi cꞌa cꞌo na naꞌoj ri nicꞌatzin 
chare, tucꞌutuj f cꞌa chare ri Dios. Y Riyaꞌ can ma xtupokonaj ta xtuyaꞌ pe 
qꞌuiy. Queriꞌ nuben quiqꞌui quinojel ri yecꞌutun, y majun achique ta xtubij 
chique. 6 Pero rajawaxic chi can cukul rucꞌuꞌx riqꞌui ri Dios tek nucꞌutuj, y 
ma riqꞌui ta cꞌa caꞌiꞌ rucꞌuꞌx. g Ruma wi xa riqꞌui caꞌiꞌ rucꞌuꞌx tek nucꞌutuj, xa 
nuben cꞌa achiꞌel nuben ri ruwiꞌ ri mar pa rukꞌaꞌ ri cakꞌikꞌ, nibe quelaꞌ y nibe 
quelaꞌ. 7 Y ri winek ri xa queriꞌ nuben, man cꞌa tuchꞌob ta chi ri Ajaf Dios 
xtuyaꞌ pe chare ri nucꞌutuj. 8 Ruma jun winek wi xa caꞌiꞌ rucꞌuꞌx h tek nucꞌutuj 
chare ri Dios, nikꞌalajin chi ma cukul ta rucꞌuꞌx riqꞌui ri ntajin chubanic.

9 Y ri kachꞌalal ri majun quikꞌij chuwech re ruwachꞌulef, xa tiquicot cꞌa ri 
cánima ruma can cꞌo wi quikꞌij i chuwech ri Dios ruma can quiniman chic Riyaꞌ. 
10 Y queriꞌ chukaꞌ ri kachꞌalal beyomaꞌ, xa tiquicot cꞌa ri cánima ruma kꞌaxnek 
chiquiwech chi xa majun quikꞌij y rajawaxic chi niquikasaj quiꞌ chuwech ri Dios 
ruma xa ma yeyaloj ta el chuwech re ruwachꞌulef, xa ye achiꞌel jun rusiꞌj kꞌayis. j 
11 Ruma ya tek nipe ruchukꞌaꞌ ri kꞌij, yacꞌariꞌ tek ri kꞌayis nichakiꞌj y niqꞌuis ka. k Xa 
nitzak cꞌa el ri rusiꞌj y niqꞌuis, astapeꞌ can jabel nitzuꞌun ri pa nabey mul. Can que 
wi cꞌa riꞌ jun beyon. Riyaꞌ xa chanin nicom el y nuyaꞌ ca rumolic ri rubeyomal.

Ticochꞌoꞌ ri tojtobenic
12 Jabel cꞌa ruwarukꞌij ri winek ri can rucukuban rucꞌuꞌx riqꞌui ri Dios y nucochꞌ 

ri tijoj pokonal l ri nipe chrij. Ruma tek rucochꞌon chic ronojel, ri Dios xtuyaꞌ ri 
lokꞌolaj sipanic m chare, ri utzilaj cꞌaslen ri majun bey xtiqꞌuis ta. Ya lokꞌolaj sipanic 
riꞌ ri rubin ca ri Dios chi xtuyaꞌ chake ri yojajowan riche (rixin). 13 Yacꞌa wi cꞌo jun 
ri nrajoꞌ nuben chawe chi yaka pa mac, man cꞌa tabij ta chi ya ri Dios ri nibano 
queriꞌ chawe. Ruma ri Dios can ma nuben ta chare jun winek chi nika pa mac, y 
chukaꞌ majun nicowin nibano ta chare ri Dios chi nika ta pa mac. 14 Ruma wi riyit 
nanaꞌ raybel chi naben jun mac, riꞌ xa awuqꞌui cꞌa riyit nipe wi. Xa ya ri itzel tak 
raybel n ri yecꞌo awuqꞌui ri yebano queriꞌ chawe. 15 Y wi nayaꞌ kꞌij chare ri itzel tak 
raybel, chiriꞌ nipe wi ri mac. o Y pa ruqꞌuisbel nucꞌom pe ri camic. p

16 Wachꞌalal ri sibilaj yixinwajoꞌ, man cꞌa quixkꞌolotej ta. 17 Ruma chilaꞌ 
chicaj riqꞌui ri Katataꞌ Dios nika wi pe ronojel ri jabel tak sipanic. Riqꞌui Riyaꞌ 
petenak wi ronojel ri sakil. Achiꞌel ri kꞌij, ri icꞌ y ri chꞌumilaꞌ, ri niquijalalaꞌ 
quiꞌ. Y xa can xu (xe) wi cꞌa ri Dios ri ma nijalatej ta. q 18 Y riqꞌui ri ruraybel 
Riyaꞌ xuyaꞌ jun cꞌacꞌacꞌ r kacꞌaslen tek xkanimaj ri kas kitzij ruchꞌabel, y xoj-oc 
achiꞌel ri nabey s tak cosecha chare ronojel ri ruqꞌuiytisan ca ri Dios.

t Ec. 5.1. u Pr. 14.29. v Hch. 13.26; Ro. 1.16; Ef. 1.13; He. 2.3. w Ro. 2.13. x Ez. 33.31. 
y Mt. 7.26. z Jn. 13.17. a Stg. 3.2, 3. b Is. 1.16. c Hch. 7.2; 1 Co. 2.8; Fil. 2.9. d Lv. 
19.15; Dt. 1.17; 16.19. 

Quixoc banoy ri utz
19 Rumariꞌ, wachꞌalal ri sibilaj yixinwajoꞌ, riyin nbij cꞌa chiwe 

chiꞌijujunal chi riqꞌui ronojel iwánima tiwacꞌaxaj ri ruchꞌabel ri Dios. t Can 
jabel tichꞌoboꞌ achique ri nubij. Ruma riyix nicꞌatzin chi jabel iwetaman 
el nabey, cꞌacꞌariꞌ nitzijoj. Y chukaꞌ nbij chiwe chi man ta xtipe iwoyowal 
chanin. u 20 Ruma ri coyowal ri winek xa ma nucꞌom ta pe jun cꞌaslen choj 
achiꞌel ri nrajoꞌ ri Dios. 21 Rumacꞌariꞌ tiyaꞌ ca ronojel ri ma chꞌajchꞌoj ta y 
ronojel ri etzelal. Y can tikasaj iwiꞌ chi ninimaj ri ruchꞌabel ri Dios ri cꞌo 
chic pa tak iwánima. Ruma ya chꞌabel riꞌ ri nicolo v iwuche (iwixin).

22  Y ma xu (xe) ta cꞌa tiwacꞌaxaj ri ruchꞌabel ri Dios, xa can tibanaꞌ w chukaꞌ 
ri nubij. Ruma wi xa can xu (xe wi) niwacꞌaxaj ri ruchꞌabel ri Dios y ma 
niben ta ri nubij, xa iyon riyix nikꞌol ka iwiꞌ. 23 Ruma wi cꞌo jun ri nracꞌaxaj ri 
ruchꞌabel ri Dios, y xa ma nuben ta x ri nubij, xa junan y cꞌa riqꞌui jun winek ri 
nutzuꞌ riꞌ pa jun espejo, can nutzuꞌ wi riꞌ achique rubanic. 24 Pero tek xa cꞌa 
jubaꞌ tutzuꞌ ca riꞌ pan espejo, xa ma noka ta chic chucꞌuꞌx ri achique rubanic 
nitzuꞌun. 25 Yacꞌa ri nacꞌaxan ri ruchꞌabel ri Dios, y ma xu (xe) ta wi nracꞌaxaj, 
xa can nunimaj y nuben z ri nubij ri chꞌabel riꞌ, y can ma nuyaꞌ ta ca, can jabel 
cꞌa ruwarukꞌij. Ruma ri ruchꞌabel ri Dios can tzꞌaket wi. Y can nuben chake 
chi yojcolotej riche (rixin) chi yojcowin nikaben ri nrajoꞌ ri Dios.

26 Wi cꞌo jun nibin chi nuyaꞌ rukꞌij ri Dios y xa ma nukꞌil ta riꞌ riqꞌui ri itzel 
tak chꞌabel, a ruyon riyaꞌ nukꞌol ka riꞌ. Y xa majun utz nucꞌom pe chare tek 
nubij chi riyaꞌ can nuyaꞌ wi rukꞌij ri Dios. 27 Ruma ri winek ri can kitzij nuyaꞌ 
rukꞌij ri Dios, yerutolaꞌ ri malcaniꞌ tak ixokiꞌ y ri acꞌalaꞌ ri xa majun chic 
quiteꞌ quitataꞌ ri yetajin niquikꞌaxaj tijoj pokonal, y chukaꞌ ma nutzꞌilobisaj b 
ta chic riꞌ chupan ri etzelal riche (rixin) re ruwachꞌulef. Chuwech ri Dios ri 
yebano queriꞌ, yeriꞌ ri can kitzij y pa ruchꞌajchꞌojil chi niquiyaꞌ rukꞌij.

Ma rucꞌamon ta chi nikatzuꞌ achique rubanic jun winek

2  1 Wachꞌalal ri iniman chic ri Kajaf Jesucristo ri sibilaj nim rukꞌij rucꞌojlen, c 
riyin nbij cꞌa chiwe chi ma titzuꞌ d ta achique rubanic jun winek. Xa tikanaꞌ 

cꞌa kiꞌ chi xa yoj junan konojel. 2 ¿Achique ta niben riyix xa ta cꞌo jun achi beyon ri 
napon iwuqꞌui tek imolon iwiꞌ pa rubiꞌ ri Dios, y ri achi beyon riꞌ rucusan el pukꞌaꞌ 
(napakꞌeꞌ) banon riqꞌui kꞌanapuek, chukaꞌ ye rucusan ta el jabel tak tziek? ¿Y que 
ta chukaꞌ riꞌ ntoc ta apo jun achi ri can nikꞌalajin chi xa pobre y xa can ti lawaloꞌ 
chic ri rutziak? 3 Riyix xa ya ri achi beyon ri nitzuꞌ nabey, nilokꞌokꞌej, y niyaꞌ jabel 
ruchꞌacat. Yacꞌa chare ri achi ri xa pobre, riyix majun ruchꞌacat niyaꞌ y xa nibij 
chare: Capaꞌeꞌ chiriꞌ, o xa nibij chukaꞌ chare: Catzꞌuyeꞌ re chikaken. 4 Wi queriꞌ 

niben, can nikꞌalajin wi chi riyix xa nitzuꞌ achique rubanic jun winek, y yixoc cꞌa 
achiꞌel jun itzel aj kꞌatbel tzij y ma ninaꞌ ta ka iwiꞌ chi xa yix junan chiꞌiwonojel. Xa 
can niben chi jun winek más rejkalen que chuwech jun chic, y riꞌ xa jun itzel naꞌoj.

5 Wachꞌalal ri sibilaj yixinwajoꞌ, tichꞌoboꞌ cꞌa jabel re xtinbij chiwe. Ri 
Dios ye ri pobres e ri ye ruchaꞌon riche (rixin) chi ye riyeꞌ riꞌ ri can nicꞌojeꞌ 
jun quicukbel cꞌuꞌx riqꞌui ri Dios ri can achiꞌel jun nimalaj beyomel. Y ye 
chukaꞌ ri pobres ri ye ruchaꞌon ri Dios riche (rixin) chi niquicꞌul ri herencia 
pa rajawaren ri Dios can achiꞌel ri rutzujun (rusujun) chique ri yeꞌajowan 
riche (rixin). 6 Pero riyix xa ikasan quikꞌij f ri pobres, y ye ri beyomaꞌ ri iyaꞌon 
quikꞌij. ¿Can ma noka ta cami chiꞌicꞌuꞌx chi xa ye ri beyomaꞌ ri ye banayon 
chiwe chi yixcꞌo pa rucꞌayewal? ¿La ma noka ta chiꞌicꞌuꞌx chi xa ye chukaꞌ 
riyeꞌ ri yixkiriren apo pa tak kꞌatbel tzij? g 7 ¿La ma noka ta cꞌa chiꞌicꞌuꞌx chi 
xa ye chukaꞌ riyeꞌ ri yeyokꞌo h ri utzilaj rubiꞌ ri Jesucristo, ri natan pan iwiꞌ?

8 Chupan cꞌa ri ley ri xuyaꞌ ri Dios ri ka-Rey, tzꞌibatal cꞌa ca jun tzij ri nim 
rejkalen, y nubij: Can achiꞌel nawajoꞌ ka awiꞌ riyit, i queriꞌ chukaꞌ queꞌawajoꞌ 
ri awucꞌ awachꞌalal. Queriꞌ nubij chupan ri ley. Y wi can niben cꞌa riꞌ, can 
utz. 9 Yacꞌa wi xa xtitzuꞌ achique rubanic jun winek, yixmacun y xaxu (xaxe 
wi) chic tiwoyobej chi nika rucꞌayewal pan iwiꞌ, ruma riyix xa ma niben ta ri 
nubij chupan ri ley riche (rixin) ri Dios. 10 Ruma wi cꞌo jun nubij chi can nuben 
ronojel ri nubij ri ley, pero xa cꞌa cꞌo na jun tzij ri ma nuben ta chare ri nubij ri 
ley, nikꞌalajin chi ma ronojel ta nunimaj chare ri ley. Xa can jun aj mac wi j cꞌa 
nbecꞌulun chuwech ri ley. 11 Ruma tek ri Dios xuyaꞌ ri ley, xubij: Riyit achi ri cꞌo 
awixjayil, man cꞌa tacanoj ta jun chic ixok. Y chukaꞌ riyit ixok ri cꞌo awachijil, 
man cꞌa tacꞌom ta ruwech jun chic achi. Y ri Dios mismo xubij: Ma cacamisan 
ta. k Y wi riyit ma nacanoj ta jun chic ixok, l pero xa nacamisaj jun winek, 
nikꞌalajin chi can ma nanimaj ta ri ley ri ruyaꞌon ca ri Dios. 12 Rumacꞌariꞌ, can 
tibanaꞌ y tibij achiꞌel ri nubij chupan ri ley ri xuyaꞌ ri Jesucristo. Ruma ri ley 
riꞌ xuben chiwe chi yix colotajnek chic riche (rixin) chi yixcowin niben ri 
nrajoꞌ ri Dios y ya chukaꞌ ley riꞌ xtikꞌato tzij pan iwiꞌ. 13 Ruma wi ma xtijoyowaj 
ta quiwech ri nicꞌaj chic winek, m ri Dios ma xtujoyowaj ta chukaꞌ iwech 
riyix chupan ri kꞌij tek xtukꞌet tzij. Yacꞌa wi xtijoyowaj quiwech ri nicꞌaj chic, 
xquixchꞌacon, ruma ri Dios chukaꞌ xtujoyowaj iwech riyix chupan ri kꞌij riꞌ.

Ri nubij chi runiman ri Dios y xa majun utzil nuben, xa achiꞌel jun caminek
14 Wachꞌalal, wi cꞌo cꞌa jun ri nibin chi runiman chic ri Dios, y xa majun 

utzil nuben ta, xa majun cꞌa nicꞌatzin wi ri nubij chi runiman. Ruma xa ma 
xtril ta cꞌa rucolotajic xaxu (xaxe wi) riqꞌui ri nubij chi runiman chic ri Dios. 
15 Achiꞌel ta jun kachꞌalal ri nicꞌatzin rutziak y nicꞌatzin ruway. 16 Y riyit xa 
nabij el chare: Cabiyin. Ma tachajij ta pena chare ri atziak y ri away. Xa 

tacusaj atziak y cawaꞌ jabel, yachaꞌ n el chare. Y xa ma nayaꞌ ta el ri nicꞌatzin 
chare, xa majun nicꞌatzin wi ri xabij el chare. 17 Y queriꞌ chukaꞌ wi nabij chi 
animan chic ri Dios, y xa majun utzil naben ta, majun nicꞌatzin wi ri nabij 
chi animan chic. Xa yit achiꞌel jun caminek ri xa majun nicowin nuben.

18 Riqꞌui jubaꞌ cꞌo jun ri xtibin chuwe: Riyit Santiago, nabij chi ma xu (xe) ta 
wi nicꞌatzin chi nanimaj ri Dios, xa can rajawaxic chi nabanalaꞌ chukaꞌ ri utzil. 
Yacꞌa riyin, xtichaꞌ ri jun, riqꞌui ri nuniman chic ri Dios, majun chic nicꞌatzin 
chi nben. Yacꞌa riyin ri Santiago nbij cꞌa chare ri jun ri nibin queriꞌ; riyin, riqꞌui 
ri utzil ri nben, yicowin ncꞌut chawech o chi kitzij nuniman ri Dios. Y riyit 
¿achique cꞌa rubanic naben chi nacꞌut chinuwech chi animan chic ri Dios, wi xa 
majun utzil naben ta? 19 Riyit nanimaj chi can xu (xe wi) jun Dios cꞌo. Riꞌ can 
utz wi. Pero ma xu (xe) ta wi riꞌ ri rajawaxic. Ruma ri itzel tak espíritu chukaꞌ 
can niquinimaj p chi can xu (xe wi) jun Dios cꞌo y chukaꞌ yebarbot (yebaybot) 
chuwech ruma xibinriꞌil. 20 Sibilaj yit nacanic riqꞌui ri anaꞌoj. Xtincꞌut na peꞌ 
chawech wacami. Wi riyit nabij chi animan chic ri Dios y xa majun utzil q naben 
ta, can majun nicꞌatzin wi tek xabij chi xanimaj. Xa yit achiꞌel jun caminek ri 
majun nicowin nuben. 21 Ri kamamaꞌ Abraham r ri xcꞌojeꞌ ojer ca, can xuben 
wi ri xubij ri Dios chare. Y ma xupokonaj ta xuyaꞌ ri Isaac ri rucꞌajol pa ruwiꞌ ri 
altar riche (rixin) chi nuyaꞌ chare ri Dios. Y rumariꞌ ri Abraham xtzꞌetetej ruma 
ri Dios chi majun rumac. 22 Chukaꞌ ri Abraham ma xu (xe) ta wi xunimaj ri Dios, 
xa can xuben s chukaꞌ ri xbix chare ruma ri Dios. Y riqꞌui riꞌ can xutzꞌakatisaj ri 
rucukbel cꞌuꞌx ri cꞌo riqꞌui ri Dios. 23 Y riqꞌui riꞌ chukaꞌ xbanatej ri nubij chupan 
ri ruchꞌabel ri Dios ri tzꞌibatal ca, tek nubij: Ri Abraham can xunimaj ri Dios y 
rumariꞌ xtzꞌetetej ruma ri Dios chi majun rumac. t Queriꞌ nubij chupan ri tzꞌibatal 
ca. Y ri Abraham xbix chare chi kas junan quiwech riqꞌui ri Dios. u

24 Can nikꞌalajin cꞌa chi riche (rixin) chi yatzꞌetetej ruma ri Dios chi 
majun amac, cꞌo chi naben ri nrajoꞌ Riyaꞌ, y ma xu (xe) ta wi nabij chi 
animan. 25 Y chukaꞌ ri ixok ri Rahab v rubiꞌ ri xcꞌojeꞌ ojer ca, astapeꞌ ma 
utz ta rucꞌaslen xucꞌuaj, pero xtzꞌetetej ruma ri Dios chi majun rumac 
ruma ri xuben. Ruma riyaꞌ xerewaj ri caꞌiꞌ achiꞌaꞌ israelitas ri ye takon 
el ruma ri Josué, y xerutek el pa jun chic bey riche (rixin) chi majun 
xquicꞌulwachij. 26  Rumariꞌ riyoj ri kaniman chic ri Dios, wi xa majun utzil 
nikaben ta, xa yoj achiꞌel jun caminek y majun nicꞌatzin wi nikabij chi 
kaniman. Xa yoj achiꞌel jun chꞌaculaj ri man cꞌo ta chic ri ránima riqꞌui.

Tichajij iwiꞌ riqꞌui ri chꞌabel ri nibij

3  1 Wachꞌalal, ma chak tirayij chi qꞌuiy chiwe riyix yixoc tijonel w quiche 
(quixin) ri nicꞌaj chic kachꞌalal. Ruma chi riyoj ri yojtijon, ketaman wi xa ma 

nikaben ta ri yecꞌo chupan ri tijonic ri yekayaꞌ, can más na rucꞌayewal ri xtikacꞌul. 
2 Konojel, qꞌuiy mul ma ya ta ri yekaben. x Y wi ta cꞌo jun ri majun bey nimacun y 
riqꞌui ri ruchꞌabel, ri jun riꞌ can tzꞌaket ri rucꞌaslen. Ruma wi nicowin nuben chi 
ma nimacun ta riqꞌui ri ruchꞌabel, can nicowin chukaꞌ nuben queriꞌ riqꞌui ronojel 
ri ruchꞌacul. 3 Y tikayaꞌ na peꞌ pa cuenta chi queriꞌ chukaꞌ nikaben quiqꞌui ri quiej 
chi nikayaꞌ chꞌichꞌ pa quichiꞌ riche (rixin) chi yekakꞌet. Ruma xaxu (xaxe wi) riqꞌui 
ri chꞌichꞌ riꞌ, ri quiej yojquinimaj y yojquicꞌuaj acuchi (achique) ri nikajoꞌ yojbe wi. 
4 Achiꞌel chukaꞌ ri barcos ri yebiyin pa ruwiꞌ ri yaꞌ. Sibilaj ye nimaꞌk y ye ucꞌuan 
ruma cakꞌikꞌ ri sibilaj ruchukꞌaꞌ. Pero xaxu (xaxe wi) riqꞌui ri ti timón, ri ye ucꞌuan 
ri barcos yecowin yequicꞌuaj achique lugar ri nicajoꞌ yebe wi riyeꞌ. 5 Achiꞌel chukaꞌ 
jun ti kꞌakꞌ, astapeꞌ sibilaj coꞌol oc, can nicowin nuqꞌuis jun qꞌuechelaj. Y queriꞌ 
chukaꞌ ri awakꞌ. z Ma nim ta, pero riqꞌui ri chꞌabel ri nubij qꞌuiy nicowin nuben. 6 Ri 
kakꞌ achiꞌel jun kꞌakꞌ, y nubij ronojel ruwech itzel tak chꞌabel. Ri kakꞌ jun chique 
ri rukꞌaꞌ raken ri kachꞌacul ri yaꞌon pe chake, xa yacꞌa chi xa nutzꞌilobisaj a ronojel 
ri kachꞌacul, y xa nuyaꞌ ri kacꞌaslen pa rucꞌayewal. Y ronojel riꞌ xa ruma chi ri itzel 
winek ri rajawalul ri kꞌakꞌ ri nucusan riche (rixin). 7 Ri yoj winek can cꞌo kachukꞌaꞌ 
pa quiwiꞌ quinojel ri chicop ri yecꞌo chuwech re ruwachꞌulef, ri aj xicꞌ tak chicop, 
ri cumatz, y chukaꞌ pa quiwiꞌ ri nicꞌaj chic chicop ri yecꞌo chupan ri mar. 8 Pero ri 
kakꞌ ma yojcowin ta nikakꞌil. Xa achiꞌel jun itzel cumatz ri rucꞌuan veneno riche 
(rixin) chi nicamisan. 9 Cꞌo jantek nikayaꞌ rukꞌij ri Katataꞌ Dios riqꞌui ri kakꞌ. Y cꞌo 
jantek xa nikacusaj riche (rixin) chi nikabij itzel tak chꞌabel chique ri winek. Y 
riyeꞌ can ye ruwachbel ri Dios. b 10 Can pa kachiꞌ cꞌa yeꞌel wi utzilaj tak tzij, y pa 
kachiꞌ chukaꞌ yeꞌel wi itzel tak tzij. Wachꞌalal, ma rucꞌamon ta chi queriꞌ nikaben. 
11 Ruma riyix iwetaman chi chupan jun ralaxbel (rutzꞌucbel) yaꞌ, xa jun ruwech yaꞌ 
ntel pe, ma xtel ta pe utzilaj yaꞌ y chukaꞌ cꞌayilaj yaꞌ. 12 Wachꞌalal, queriꞌ chukaꞌ ri 
cheꞌ higo rubiꞌ, ma xtuyaꞌ ta aceituna. Ni ri uva ma xtuyaꞌ ta higo, chukaꞌ pa jun 
ralaxbel (rutzꞌucbel) yaꞌ ma xtel ta pe tzaylaj yaꞌ y utzilaj yaꞌ.

Ri naꞌoj ri nipe riqꞌui ri Dios
13 Wachꞌalal, ri chicojol riyix, ¿yecꞌo cami ri can cꞌo quinaꞌoj y cꞌo etamabel 

quiqꞌui? Wi queriꞌ, sibilaj utz. Pero can tiquicꞌutuꞌ cꞌa chi cꞌo utzil yetajin chubanic 
ruma quicꞌuan jun utzilaj cꞌaslen. Y ronojel ri utzil ri niquibanalaꞌ c can tiquibanaꞌ 
riqꞌui chꞌuchꞌujil, y riqꞌui riꞌ nikꞌalajin chi cꞌo quinaꞌoj. 14 Yacꞌa riyix wi xa janiꞌ na 
itzel nunaꞌ ri iwánima chare jun chic winek ruma chi utz cꞌo, d y niwajoꞌ chi can xu 
(xe) ta wi riyix ri cꞌo utz nicꞌom ca chare ronojel cosa; wi xa queriꞌ niben, man cꞌa 
tibij ta chi cꞌo utzilaj naꞌoj iwuqꞌui. Ruma riqꞌui jun ibanobal queriꞌ, can nikꞌalajin 
wi chi xa ma kitzij ta ri naꞌoj ri cꞌo iwuqꞌui. 15 Ruma re naꞌoj reꞌ, ma petenak ta 
chilaꞌ chicaj riqꞌui ri Dios. Xa can riche (rixin) re ruwachꞌulef. Xa quiche (quixin) 
winek. Xa riche (rixin) ri itzel winek. 16 Ruma wi riyix xa itzel ninaꞌ chare jun chic 

ruma chi utz cꞌo, y niwajoꞌ chi can xu (xe) ta wi riyix ri cꞌo utz nicꞌom ca chare 
ronojel cosa, nikꞌalajin chi ma xu (xe) ta wi riꞌ ri niben. Xa can niyec oyowal, e y 
yix banoy cꞌa ronojel ruwech etzelal. 17 Pero wi ya ri naꞌoj ri petenak f chilaꞌ chicaj 
riqꞌui ri Dios ri cꞌo iwuqꞌui, nabey nuben cꞌa chiwe chi nicꞌojeꞌ jun iwánima 
chꞌajchꞌoj, cꞌacꞌariꞌ nuben chiwe chi ma niben ta oyowal, utz inaꞌoj niben quiqꞌui 
quinojel, yeꞌicꞌul y yeꞌiwacꞌaxaj jabel ri winek, y nijoyowaj quiwech quinojel. 
Can nuben chi niwachin jabel ri icꞌaslen, ma caꞌiꞌ ta icꞌuꞌx, ni ma caꞌiꞌ ta ipalej g 
chukaꞌ. 18 Ri winek ri riqꞌui uxlanibel cꞌuꞌx niquitij quikꞌij chi man ta jun oyowal 
chiquicojol ri winek, h riyeꞌ can achiꞌel yetajin chutiquic jun utzilaj ijaꞌtz ri nucꞌom 
pe jun cꞌaslen choj, ruma chi can niquitij quikꞌij chi nicajoꞌ nicꞌojeꞌ uxlanibel cꞌuꞌx 
chiquicojol ri winek.

Ri itzel tak raybel y ri itzel tak banobel

4  1 ¿Achique ta cꞌa nibano chiwe tek yeꞌibanalaꞌ chꞌaꞌoj y oyowal? Ri nibano 
cꞌa chiwe tek cꞌo chꞌaꞌoj y oyowal chicojol ya ri itzel tak raybel i ri yecꞌo 

iwuqꞌui y nicajoꞌ yixquichꞌec. 2 Riyix xa can nirayij chi iwuqꞌui ta riyix cꞌo wi 
ronojel cosas, y rumariꞌ hasta yixcamisan. Pero xa ma niwil ta. Niben chꞌaꞌoj y 
oyowal. Y can qꞌuiy oyowal niben. Pero ma niwil ta ri achique nirayij, ruma ma 
nicꞌutuj ta chare ri Dios. j 3 O nicꞌutuj chare ri Dios, pero ma nuyaꞌ ta chiwe, k ruma 
riyix ma utz ta ri nicꞌutuj. Ruma ri nicꞌutuj, ma utz ta rucusaxic niben, ruma 
xa nicusaj riche (rixin) chi niben ri itzel tak iraybel. 4 Riyix ri xinimaj ri Dios 
y wacami ichapon chic niyaꞌ ca, ¿la ma iwetaman ta cꞌa chi tek nibe iwánima 
chrij ri raybel riche (rixin) re ruwachꞌulef, l nikꞌalajin chi niwetzelaj ri Dios? 
Rumariꞌ, riyix ri benak chic iwánima chrij ri raybel riche (rixin) re ruwachꞌulef, 
can nikꞌalajin cꞌa chi riyix ntoc icꞌulel ri Dios, ruma xa niwetzelaj ca. 5 Y man xa 
tichꞌob chi man ta kitzij ri tzꞌibatal ca chupan ri ruchꞌabel ri Dios, tek nubij chi 
ri Lokꞌolaj Espíritu ri rutakon pe ri Dios riche (rixin) chi nicꞌojeꞌ pa tak kánima 
sibilaj yojrajoꞌ, y can ruraybel chi xaxu (xaxe) ta wi ri Dios ri nikajoꞌ. Queriꞌ nubij 
ri tzꞌibatal ca. 6 Y ri Dios sibilaj qꞌuiy rutzil nuyaꞌ pa kawiꞌ. Achiꞌel nubij chupan ri 
ruchꞌabel ri tzꞌibatal ca, chi ri Dios nupabaꞌ riꞌ chiquiwech ri niquinimirisaj quiꞌ. 
Yacꞌa ri niquichꞌutinirisaj quiꞌ, Riyaꞌ nuyaꞌ ri rutzil pa quiwiꞌ. m Queriꞌ ri tzꞌibatal ca. 
7 Rumariꞌ tiyaꞌ iwiꞌ chuxeꞌ rutzij ri Dios, y tipabaꞌ iwiꞌ chuwech ri itzel winek. n Y 
ri itzel winek xtanmej cꞌa el chiwech. 8 Quixjel apo riqꞌui ri Dios, o y Riyaꞌ chukaꞌ 
xtijel pe iwuqꞌui. p Riyix ri xixmacun chuwech ri Dios, tichꞌajchꞌojsaj cꞌa ri icꞌaslen 
achiꞌel nichꞌajchꞌojsaj ikꞌaꞌ. Riyix ri caꞌiꞌ icꞌuꞌx riqꞌui ri Dios, tichꞌajchꞌojsaj cꞌa ri 
iwánima. 9 Tinaꞌ cꞌa kꞌaxon pa tak iwánima, quixbison y quixokꞌ ruma ri imac. 
Riyix ri yixtzeꞌen ruma ri quicoten riche (rixin) re ruwachꞌulef, ma quixtzeꞌen 
ta chic. Xa quixokꞌ. Riyix ri sibilaj quicoten inaꞌon chuwech re ruwachꞌulef, 

xa quixbison pa tak iwánima. 10 Tichꞌutinirisaj iwiꞌ chuwech ri Ajaf, y Riyaꞌ 
xtunimirisaj ikꞌij. q

Ma itzel ta quixchꞌo chrij jun iwachꞌalal
11 Wachꞌalal, ma itzel ta quixchꞌo chrij jun chic kachꞌalal. r Ruma wi xtibij itzel 

chrij jun chic kachꞌalal, can chrij ri ley riche (rixin) ri Dios yixchꞌo wi. Wi xtibij 
chi jun kachꞌalal ma utz ta ri rucꞌaslen chuwech ri Dios, niben cꞌa chare ri ruley 
ri Dios chi ma utz ta. Y riqꞌui riꞌ ma niben ta ri nubij ri ley. Xa niben achiꞌel yix aj 
kꞌatbel tzij chrij ri ley. 12 Y ri ley riꞌ xaxu (xaxe wi) jun ri yayon pe y xaxu (xaxe) 
chukaꞌ Riyaꞌ ri nicowin yojcolo y xaxu (xaxe wi) chukaꞌ Riyaꞌ ri nicowin yojtako 
pa kꞌakꞌ. s Yacꞌa riyit, ¿achique ta cꞌa abanic chi nakꞌet tzij pa ruwiꞌ jun winek?

Majun winek ri etamayon ta ri chuaꞌk cabij
13 Y wacami tiwacꞌaxaj cꞌa riyix ri yixbin: t Wacami o chuaꞌk yojbe pa jun chic 

tinamit y yojcꞌojeꞌ chiriꞌ jun junaꞌ, y yojlokꞌon y yojcꞌayin y nikachꞌec karajil. 
14 Chiwech riyix jabel ri nichꞌob, pero xa ma iwetaman ta achique xticꞌulwachij 
ri chuaꞌk cabij. Ruma ri kacꞌaslen u xa achiꞌel ri moyef ri nika pe. Nicꞌojeꞌ el jubaꞌ, y 
chanin niqꞌuis el. 15 Rumacꞌariꞌ tek riyix cꞌo ri niwajoꞌ niben, más utz tibij: Wi ri Ajaf 
xtuyaꞌ kꞌij y wi cꞌa nuyaꞌ na kacꞌaslen, can yekabanalaꞌ wi cꞌa riꞌ, quixchaꞌ. 16 Yacꞌa 
riyix xa ma que ta riꞌ nibij. Xa can nibij chi riyoj nikaben riꞌ. Xa can ninimirisaj 
iwiꞌ chuwech ri Dios. Y ri queriꞌ niben ma utz ta chuwech ri Dios. 17 Ruma wi 
awetaman achique ri utz, y xa ma naben ta, yamacun chuwech ri Dios. v

Ri nipe chiquij ri beyomaꞌ ri ma utz ta niquiben

5  1 Wacami tiwacꞌaxaj na cꞌa riyix beyomaꞌ w chi can rucꞌamon chi yixokꞌ, 
can tirakaꞌ ichiꞌ chi okꞌej, ruma sibilaj qꞌuiy ri tijoj pokonal ri xtipe pan 

iwiꞌ. 2 Ri ibeyomal kꞌayinak chic, x y ri itziak chicopirnek chic. 3 Ri irajil pusirnek 
chic. Y riqꞌui riꞌ can nikꞌalajin chi ma xeꞌitoꞌ ta ri winek. Xa choj ximol. Y ri pus 
ri riche (rixin) ri irajil xquixruporoj. Qꞌuiy irajil imolon, y xa yojcꞌo chic chupan 
ri ruqꞌuisbel tak kꞌij. y 4 Y qꞌuiy irajil imolon ruma ma ye itojon ta z chi utz ri 
imozos ri xesamej riche (rixin) chi xquimol ri icosecha. Y ri Ajaf xixrutzꞌet riqꞌui 
ri ikꞌoloj chi ma ye itojon ta chi utz ri imozos. Ri nimalaj Ajaf, ri Rajaf ronojel, 
can xeracꞌaxaj cꞌa ri mozos chi yeꞌokꞌ a ruma ma ye tojon ta chi utz. 5 Riyix 
beyomaꞌ, can jabel benak ri iwánima riqꞌui re ruwachꞌulef. Can yixtajin nicꞌusaj 
icꞌuꞌx riqꞌui ri itzel tak iraybel. Jabel xixtiojir, ruma nitij ri nurayij ri iwánima, 
xa yacꞌa chi ri camic xa nipe yan chiwij. b 6 Riyix beyomaꞌ nikꞌabaj tzij chiquij 
ri winek ri choj quicꞌaslen, y can yecom pan ikꞌaꞌ. Y ri choj quicꞌaslen majun 
niquiben riche (rixin) chi niquitoꞌ ta quiꞌ, xa choj niquiyaꞌ quiꞌ pan ikꞌaꞌ.

c Dt. 11.14. d Fil. 4.5. e Mt. 24.33. f Mt. 5.12. g Job 1.21, 22. h Ex. 34.6; Nm. 14.18; 1 
Cr. 21.13; Job 42.10; Sal. 25.6, 7; Dn. 9.9; Lc. 6.36. i Mt. 5.34. j Ef. 5.19. k 1 Ti. 5.17; 1 
P. 5.1. l Mr. 6.13. m Is. 33.24; Mt. 9.2. n Gn. 20.17; Nm. 11.2; Dt. 9.18. o 1 R. 17.1. p 1 
R. 18.42, 45. 

Quixcochꞌon y chukaꞌ tibanaꞌ orar
7 Wachꞌalal, nbij cꞌa chiwe chi quixcochꞌon, y ma tiyaꞌ ta ca ri cochꞌonic riꞌ, 

cꞌa ya tek xtapon ri kꞌij tek xtipe chic jun bey ri Ajaf. Achiꞌel nuben ri jun aj 
ticonel pa juyuꞌ, nicochꞌon y nroyobej ri nabey y ruqꞌuisbel tak job, cꞌacꞌariꞌ 
nuben cosechar ri lokꞌolaj ticoꞌn. c 8 Y queriꞌ chukaꞌ tibanaꞌ riyix. Quixcochꞌon. 
Can ticukubaꞌ icꞌuꞌx riqꞌui ri Dios, ruma chanin xtapon ri kꞌij tek xtipe 
chic jun bey ri Ajaf. d 9 Wachꞌalal, man chic cꞌa titzujulaꞌ (tisujulaꞌ) ta iwiꞌ 
chiꞌiwachibil iwiꞌ riche (rixin) chi queriꞌ man ta xtiwil rucꞌayewal tek xtapon 
ri kꞌij tek ri Ajaf xtukꞌet tzij. Ruma nakaj chic cꞌo pe ri kꞌij e tek ri nikꞌato tzij 
xtucꞌut pe riꞌ. 10 Can quixcochꞌon cꞌa. Achiꞌel xquiben ri profetas ri xecꞌojeꞌ 
ojer ca, ri xerutek pe ri Ajaf ri xekꞌalajsan ri ruchꞌabel, can xquicochꞌolaꞌ cꞌa 
ri tijoj pokonal. f Y queriꞌ chukaꞌ tibanaꞌ riyix wachꞌalal. 11 Ruma ketaman chi 
ri yekꞌaxan tijoj pokonal jabel ruwaquikꞌij. Achiꞌel ri Job, ri jun achi ri xcꞌojeꞌ 
ojer ca, riyix iwacꞌaxan chi Riyaꞌ can xucochꞌ wi ri sibilaj tijoj pokonal 
ri xukꞌaxaj. g Y can iwetaman chukaꞌ ri xuben el ri Ajaf riqꞌui ri Job ri pa 
ruqꞌuisbel. Rumariꞌ ketaman chi ri Ajaf sibilaj utz y can nujoyowaj kawech. h

12  Pero ri más nicꞌatzin wachꞌalal, nbij cꞌa chiwe wacami chi tek riyix 
cꞌo jun ri niwajoꞌ nibij, choj tibij, wi kas kitzij o xa ma kitzij ta. Pero 
majun bey tinataj ta ri caj, re ruwachꞌulef y nicꞌaj chic cosas riche (rixin) 
chi niben jurar i chi can kitzij ri nibij. Riche (rixin) chi queriꞌ majun 
rucꞌayewal xtika pan iwiꞌ tek xtapon ri kꞌij tek ri Dios xtukꞌet tzij.

13 Y wi cꞌo jun chicojol ri cꞌo pa tijoj pokonal, tubanaꞌ cꞌa orar. Wi cꞌo 
jun niquicot ri ránima, tubixaj rubiꞌ ri Dios. j 14 Wi cꞌo jun yawaꞌ chicojol, 
querusiqꞌuij (queroyoj) cꞌa ri ancianos k riche (rixin) ri iglesia y ri ancianos 
tiquibanaꞌ oración pa ruwiꞌ ri yawaꞌ, l y pa rubiꞌ ri Ajaf tiquijicaꞌ pan aceite olivo. 
15 Y wi riqꞌui ronojel quicukbel cꞌuꞌx niquiben orar, ri yawaꞌ nicꞌachoj. Ri Ajaf 
can nucꞌachojsaj. Y wi cꞌo mac rubanon ri yawaꞌ riꞌ, xa can nicuyutej m chukaꞌ ri 
rumac. 16 Y riyix man cꞌa tiwewaj ta pa tak iwánima wi cꞌo mac ri ibanon. Xa 
tikꞌalajsalaꞌ chiwech, y titolaꞌ iwiꞌ riqꞌui oración, n riche (rixin) chi yixchojmir. 
Ruma jun winek ri can choj rucꞌaslen chuwech ri Dios, tek nuben orar riqꞌui 
ronojel ránima, can qꞌuiy ri xticꞌul chare ri Dios. 17 Achiꞌel xuben ri Elías, 
riyaꞌ jun winek ri can achiꞌel wi riyoj. Pero riqꞌui ronojel ránima xuben orar. 
Xucꞌutuj chare ri Dios chi ma tuben ta job, y can queriꞌ wi xbanatej. Oxiꞌ junaꞌ 
riqꞌui wakiꞌ icꞌ ri ma xuben ta job o pa ruwiꞌ re ruwachꞌulef. 18 Y cꞌacꞌariꞌ tek ri 
Elías xuben chic orar jun bey y xucꞌutuj chare ri Dios chi tubanaꞌ chic job p pa 
ruwiꞌ re ruwachꞌulef y can queriꞌ wi xbanatej. Y ri ticoꞌn xewachin chic jun bey.

q Mt. 18.15. r Sal. 32.1; 51.9; Pr. 10.12. 

19 Wachꞌalal, wi cꞌo jun chiwe ri sachnek y xa ma rutzekelben ta chic ri 
kitzij chi ruchꞌabel ri Dios y wi riyix nibeyacaꞌ pe, riꞌ sibilaj utz. q 20 Can 
tiwetamaj cꞌa, chi wi nitzolij chic pe rucꞌuꞌx ri jun aj mac riꞌ, y riyaꞌ 
nuchop jun cꞌaslen utz, can xiben cꞌa chare chi nicuyutej ri janipeꞌ chi 
mac ri ye rubanon, r y nicolotej chuwech ri camic ri rucꞌamom pe ri mac. 

Ri San Pedro nutek el rutzil quiwech ri kachꞌalal

1  1 Riyin ri Pedro, yin ruꞌapóstol ri Jesucristo. Y ntzꞌibaj cꞌa el re wuj reꞌ 
chiwe riyix ri ma yixcꞌo ta chic chupan re ruwachꞌulef ri can iwuche 

(iwixin) wi riyix, xa yixcꞌo ri pa tak tinamit ri yecꞌo chiriꞌ pa rucuenta ri Ponto, 
ri yecꞌo pa rucuenta ri Galacia, ri yecꞌo pa rucuenta ri Capadocia, ri yecꞌo 
pa rucuenta ri Asia a y ri yecꞌo chiriꞌ pa rucuenta ri Bitinia. 2 Ri Katataꞌ Dios 
xixruchaꞌ b cꞌa riyix, ruma can queriꞌ wi ri ruchꞌobon pe chiwij. Y can ya ri 
Lokꞌolaj Espíritu ri nelesan el ri itzel ri cꞌo pa tak icꞌaslen. Xixruchaꞌ riche (rixin) 

Ri nabey wuj ri xutzꞌibaj 
ca ri apóstol San Pedro

Yareꞌ ri nabey wuj ri xutek ri apóstol San Pedro chique ri quiniman chic 
ri Dios ri yecꞌo pa Galacia, pa Ponto, pa Capadocia, pan Asia y pa nicꞌaj chic 
lugar. Tek xutek re wuj reꞌ, ri kachꞌalal can yetajin niquikꞌaxaj tijoj pokonal 
ruma chi quicukuban quicꞌuꞌx riqꞌui ri Dios. Y nubij cꞌa chique chi tiquicukubaꞌ 
más quicꞌuꞌx riqꞌui ri Dios, ruma ri Dios can xerucol yan pe pa rukꞌaꞌ ri mac. Y 
nubij chukaꞌ chi ma tisach ta quicꞌuꞌx, ruma ri Dios can ronojel kꞌij yeruchajij ri 
niquinimaj y niquiben ri nika chuwech Riyaꞌ.

Chupan ri tanaj 1 mocaj 3 y napon cꞌa pa mocaj 10 chare ri tanaj 2, ri Pedro 
nichꞌo chrij ronojel ri utzil ri ruyaꞌon ri Dios chique y rumariꞌ nicꞌatzin chi 
can riqꞌui quicoten nicoyobej ri nutzuj (nusuj) chique. Nubij chukaꞌ chi ri Dios 
nrajoꞌ chi ri ye ralcꞌual chic niquicꞌuaj ta jun cꞌaslen ri can choj y chꞌajchꞌoj.

Chupan ri tanaj 2 mocaj 11 y napon cꞌa pa mocaj 19 chare ri tanaj 4, ri 
Pedro nukꞌalajsaj chiquiwech chi ri tijoj pokonal ri xukꞌaxaj ri Ajaf 
Jesucristo, yariꞌ jun cꞌambel naꞌoj chi tiquicochꞌoꞌ quiwech chupan ri 
tijoj pokonal ri ntajin niquikꞌaxaj. Yerupixabaj ri patrones y ri mozos. 
Yerupixabaj ri ye cꞌulan chi tiquicꞌuaj jun utzilaj cꞌaslen pa cachoch. Nubij 
chukaꞌ chi rajawaxic chi ticajoꞌ quiꞌ, ruma quiniman chic ri Dios.

Y chupan ri tanaj 5, ri Pedro nipixaban chique ri ancianos quiche (quixin) ri 
iglesias y chique chukaꞌ ri cꞌa ye cꞌajolaꞌ na y nubij chi tiquicukubaꞌ quicꞌuꞌx 
riqꞌui ri Dios, ruma xtapon na jun kꞌij tek ri Dios xtrelesaj el ri tijoj pokonal, 
xtuyaꞌ ri rutzil pa quiwiꞌ y xtuben chꞌajchꞌoj chare ri quicꞌaslen.

 

 

a Hch. 2.9. b 2 Ts. 2.13. 

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



614

 

c He. 12.24. d 1 Ts. 4.14. e Stg. 1.18. f Mt. 6.20. g Jn. 10.28. h Mt. 5.12; Ro. 12.12. 
i Sal. 66.10. j Is. 48.10. k Jn. 20.29; 2 Co. 5.7; 1 Jn. 4.20. l Gn. 49.10; Dn. 2.44; Hag. 2.7. 
m Ro. 8.9; Ga. 4.6. n Sal. 22.6; Is. 53.3; Dn. 9.26. 

chi queriꞌ yixniman tzij, y riche (rixin) chukaꞌ chi nuchop nichꞌajchꞌojir el ri 
icꞌaslen. Ruma ri ruquiqꞌuel ri Jesucristo ri xbiyin tek xcom, c yariꞌ ri nichꞌajo el ri 
imac. Y ri Dios can pa ruqꞌuiyal ta cꞌa ri utzil y ri uxlanibel cꞌuꞌx xtuyaꞌ chiwe.

Ri cꞌacꞌacꞌ kacꞌaslen nuben cꞌa chake chi can nikacukubaꞌ apo kacꞌuꞌx
3 Nikayaꞌ cꞌa chukaꞌ rukꞌij ri Dios ri Rutataꞌ ri Kajaf Jesucristo. Riyaꞌ can 

sibilaj xujoyowaj kawech, y rumariꞌ tek xutek pe ri Jesucristo riche (rixin) 
chi xcom y xcꞌastej d pe chiquicojol ri caminakiꞌ, riche (rixin) chi xuyaꞌ jun 
cꞌacꞌacꞌ kacꞌaslen. Y re cꞌacꞌacꞌ kacꞌaslen e reꞌ can nuben cꞌa chake chi can qꞌues 
chikacꞌuꞌx chi koyoben jun nimalaj utzil ri xtikacꞌul ri chkawech apo. 4 Y nuben 
chukaꞌ chake chi ri chilaꞌ chicaj xtikacꞌul jun kaherencia ri ma xtikꞌey ta, f 
ma xtitzꞌilob ta, ni ma xtucꞌulwachij ta achiꞌel ri cotzꞌiꞌj ri xa nichakiꞌj ka. Ri 
herencia riꞌ can iwuche (iwixin) riyix tek yacon chilaꞌ chicaj. 5 Y riyix can yix 
chajin ruma ri ruchukꞌaꞌ g ri Dios ruma can icukuban icꞌuꞌx riqꞌui Riyaꞌ. Queriꞌ 
rubanon ri Dios chiwe ruma nrajoꞌ chi ntoc iwuche (iwixin) ri colotajic ri can 
ruchojmirisan chic Riyaꞌ. Y reꞌ can xtikꞌalajin na wi tek xtapon ri ruqꞌuisbel kꞌij. 
6 Y yareꞌ ri nibano chi niquicot ri iwánima, h astapeꞌ cꞌo cꞌa jun caꞌiꞌ oxiꞌ kꞌij ri 
nikꞌaxaj tijoj pokonal ruma yixapon chupan qꞌuiy ruwech tojtobenic, wi queriꞌ 
nrajoꞌ ri Dios. 7 Y reꞌ can nicꞌatzin wi riche (rixin) chi queriꞌ nikꞌalajin chi cꞌo 
icukbel cꞌuꞌx riqꞌui ri Dios. Nicꞌatzin chi yixtojtobex, i achiꞌel nitojtobex ri chꞌichꞌ 
rubiniꞌan kꞌanapuek. j Ri chꞌichꞌ riꞌ nikꞌaxex pa kꞌakꞌ riche (rixin) chi queriꞌ 
nikꞌalajin pe wi kas kitzij kꞌanapuek y nelesex ca ri xa ma kꞌanapuek ta. Y riyix 
yixtojtobex chupan ri tijoj pokonal, riche (rixin) chi queriꞌ nikꞌalajin ri icukbel 
cꞌuꞌx riqꞌui ri Dios ri can más wi nim rejkalen que chuwech ri kꞌanapuek, ri 
xa niqꞌuis. Y tek xixtojtobex yan y xicochꞌ ronojel, xtibix cꞌa chiwe chi utz ri 
cukbel cꞌuꞌx cꞌo iwuqꞌui. Y xticꞌojeꞌ cꞌa chukaꞌ ikꞌij, tek xtipe chic ri Jesucristo.

8 Y astapeꞌ majun bey itzꞌeton ta k ri Jesucristo, can niwajoꞌ wi, y astapeꞌ chukaꞌ 
ma nitzꞌet ta re wacami, can icukuban wi icꞌuꞌx riqꞌui. Y can yixquicot wi pa tak 
iwánima riqꞌui jun nimalaj quicoten ri ma niwil ta chukaꞌ rubixic. 9 Y ruma can 
icukuban icꞌuꞌx riqꞌui, can nicꞌul na wi ri colotajic riche (rixin) ri iwánima.

10 Ri profetas ri xekꞌalajsan ri ruchꞌabel ri Dios ojer ca, can cꞌo xquibij ca chrij ri 
utzil ri xtuyaꞌ ri Dios chiwe riyix ri yixcꞌo chupan re tiempo reꞌ. l Riyeꞌ can xquitij 
quikꞌij chi xcajoꞌ chi xquetamaj ta más chrij ri colotajic re nikatzijoj wacami. 
11 Sibilaj cꞌa xcajoꞌ chi xquetamaj ta más chrij ri xubij ri Lokꞌolaj Espíritu riche 
(rixin) ri Cristo chique. Ruma ri Lokꞌolaj Espíritu riꞌ, ri cꞌo pa tak cánima, m xubij 
yan cꞌa chique chi ri Cristo can xtutij wi pokon n y tek rukꞌaxan chic ri tijoj pokonal, 
xticꞌojeꞌ rukꞌij rucꞌojlen. Xa yacꞌa ri ma xkꞌalajin ta achique tiempo y achique 
winek riꞌ, y riyeꞌ yariꞌ ri sibilaj xcajoꞌ chi xquetamaj ta. 12 Pero can xkꞌalajsex 

o Dn. 12.9; He. 11.39. p Lc. 17.30. q Ef. 4.18; 1 P. 4.2-4. r 2 Co. 7.1; 1 Ts. 4.7; 2 P. 3.11. 
s Lv. 11.44. t Stg. 2.1. u Ez. 20.18; 1 P. 4.3. v Ap. 5.9. w Jn. 1.29. x 2 Ti. 1.9; Tit. 1.2, 3; 
Ap. 13.8. y Ga. 4.4. z Hch. 15.9; Stg. 4.8. a He. 13.1; 1 P. 3.8. 

chique ri achiꞌaꞌ riꞌ chi ronojel ri xquibij ri xtucꞌulwachij ri Cristo, ma ya ta chupan 
ri quitiempo riyeꞌ o ri xtibanatej wi. Xa cꞌa ya re pa katiempo riyoj xbanatej wi. Y 
yacꞌa chꞌabel riꞌ ri nitzijox chiwe riyix wacami cuma ri achiꞌaꞌ ri can ye toꞌon ruma 
ri Lokꞌolaj Espíritu ri takon pe chilaꞌ chicaj, tek niquitzijoj ri lokꞌolaj chꞌabel ri 
niyaꞌo colotajic. Y ronojel cꞌa reꞌ hasta ri ángeles sibilaj nicajoꞌ niquetamaj.

Ri Dios yojrusiqꞌuij (yojroyoj) riche (rixin) chi yoj-
oc lokꞌolaj tak winek riqꞌui ri kacꞌaslen

13 Rumacꞌariꞌ riyix, can ticusaj ri etamabel ri cꞌo iwuqꞌui riche (rixin) chi 
nichꞌob jabel ri achique niben riche (rixin) chi nichajij jabel ri icꞌaslen. Y can 
riqꞌui cꞌa chukaꞌ ronojel iwánima tiwoyobej ri utzil ri xticꞌamer pe chiwe tek 
xtipe chic ri Jesucristo. p 14 Y ruma yix ralcꞌual chic ri Dios, can rucꞌamon cꞌa 
chi tinimaj rutzij. Man cꞌa tiben ta chic achiꞌel ri xirayij riyix q tek cꞌa ma jajun 
iwetaman ta chrij ri Jesucristo. 15 Xa can quixoc cꞌa achiꞌel ri xsiqꞌuin (xoyon) 
iwuche (iwixin), ruma ri xsiqꞌuin (xoyon) iwuche (iwixin) can lokꞌolaj wi. 
Riyix can quixoc cꞌa chukaꞌ lokꞌolaj tak winek riqꞌui ronojel ri icꞌaslen. r 16 Can 
tibanaꞌ cꞌa achiꞌel ri nubij ri ruchꞌabel ri Dios ri tzꞌibatal ca: Chi quixoc lokꞌolaj 
tak winek riqꞌui ri icꞌaslen, s ruma riyin can yin lokꞌolaj wi, nichaꞌ cꞌa ri Dios.

17 Y wi riyix ya ri Dios Tataꞌixel ri nisiqꞌuij (niwoyoj) riche (rixin) chi yixrutoꞌ, 
can tixibij cꞌa iwiꞌ yixmacun chuwech Riyaꞌ ronojel kꞌij re xquixcꞌojeꞌ el chuwech 
re ruwachꞌulef, ruma Riyaꞌ ma ya ta ri achique rubanic ri winek ri nutzuꞌ t riche 
(rixin) chi nukꞌet tzij pa ruwiꞌ. Ruma wi utz yequibanalaꞌ ri winek, utz ruqꞌuexel 
nuyaꞌ chique, wi ma utz ta yequibanalaꞌ, ma utz ta ruqꞌuexel nuyaꞌ chique. 18 Y 
riyix iwetaman chi xixcol pe chupan ri jun cꞌaslen ri xa majun rejkalen, u ri cꞌutun 
ca chiwech cuma ri iwatiꞌt imamaꞌ ri xecꞌojeꞌ ojer ca. Y tek xixcol pe chupan ri 
itzel cꞌaslen ri xicꞌuaj, ma xixcol ta cꞌa pe riqꞌui jun cosa ri xa niqꞌuis achiꞌel ri 
kꞌanapuek o sakapuek. 19 Xa can riqꞌui cꞌa ri lokꞌolaj ruquiqꞌuel ri Cristo xixcol 
wi pe. v Riyaꞌ can achiꞌel jun alaj carneꞌl ri nicamisex chuwech ri Dios; w carneꞌl ri 
majun ruyabil y jabel chꞌajchꞌoj. 20 Y can cꞌa ma jane cꞌo ta re ruwachꞌulef, tek ri 
Dios ruchꞌobon chic pe chi nutek pe ri Cristo. x Pero xa cꞌa ya re ruqꞌuisbel tak kꞌij 
riche (rixin) re tiempo reꞌ xoka ri Cristo, xpe cꞌa chuwech re ruwachꞌulef y ruma 
sibilaj yixrajoꞌ. 21 Y ruma iniman ri Cristo, rumariꞌ can iniman chukaꞌ ri Dios ri 
xbano chare ri Cristo chi xcꞌastej pe chiquicojol ri caminakiꞌ. Y ya chukaꞌ Riyaꞌ ri 
xbano chi cꞌo rukꞌij rucꞌojlen ri Cristo. Queriꞌ xuben ruma xrajoꞌ chi can nicukubaꞌ 
icꞌuꞌx riqꞌui Riyaꞌ y niwoyobej ri utzil ri xtuyaꞌ pan iwiꞌ.

22 Y tek xinimaj ri nubij ri kitzij, ri iwánima xchꞌajchꞌojir z ruma ri rusamaj 
ri Lokꞌolaj Espíritu, riche (rixin) chi queriꞌ ma riqꞌui ta caꞌiꞌ ipalej yeꞌiwajoꞌ ri 
nicꞌaj chic kachꞌalal. Y can tiwajoꞌ iwiꞌ riqꞌui ronojel iwánima, a y riqꞌui chukaꞌ 

chꞌajchꞌojlaj iwánima. 23 Ruma riyix cꞌo jun cꞌacꞌacꞌ icꞌaslen. b Y ri cꞌaslen riꞌ ma ya 
ta ri jun cꞌaslen ri xa niqꞌuis, ri xicꞌul tek xixalex, ma que ta riꞌ. Ri cꞌacꞌacꞌ icꞌaslen, 
yariꞌ ri xicꞌul tek xinimaj ri ruchꞌabel ri Dios, chꞌabel ri majun bey xtiqꞌuis ta, y 
can cꞌo wi cꞌaslen riqꞌui. 24 Y chupan cꞌa ri ruchꞌabel ri Dios ri tzꞌibatal ca, nubij:

Ri rucꞌaslen ri winek chuwech re ruwachꞌulef, xa achiꞌel ri kꞌayis.
Ruma ri kꞌayis nichakiꞌj y niqꞌuis ka.
Y ri rukꞌij jun winek, xa xtuben achiꞌel nuben rusiꞌj jun kꞌayis.
Ruma ri rusiꞌj jun kꞌayis xa nitzak el. c

 25 Yacꞌa ri ruchꞌabel ri Ajaf Dios majun bey xtiqꞌuis ta, xa can cꞌo riche 
(rixin) xtibe kꞌij xtibe sek. d

Y riꞌ ya ri Lokꞌolaj chꞌabel ri niyaꞌo colotajic ri xtzijox chiwe.

2  1 Y ruma chi riyix ichapon el ri cꞌacꞌacꞌ cꞌaslen, rumariꞌ tiyaꞌ cꞌa ca ronojel 
ruwech etzelal. e Ma queꞌikꞌol ta chic ri winek. Y wi caꞌiꞌ ipalej xiben tek 

rubanon ca, tiyaꞌ cꞌa ca rubanic. Man cꞌa itzel ta tinaꞌ chare jun winek ri utz cꞌo. 
Ni man cꞌa queꞌibilaꞌ ta tzij chiquij f nicꞌaj chic winek xaxu (xaxe wi) riche (rixin) 
chi nikasaj quikꞌij. 2 Riyix can tibanaꞌ cꞌa achiꞌel niquiben ri tak acꞌalaꞌ g ri cꞌa 
calaxic, can niquirayij ri quitzꞌun, y riqꞌui riꞌ yeqꞌuiy. Y queriꞌ chukaꞌ riyix, can 
tirayij niwacꞌaxaj y nisiqꞌuij ri kitzij ruchꞌabel ri Dios ri majun kꞌoloj rucꞌuan riche 
(rixin) chi queriꞌ yixqꞌuiy y niwil colotajic. 3 Ruma riyix can iwetaman chic cꞌa chi 
sibilaj utz ránima ri Ajaf. h

Ri Cristo achiꞌel jun abej pero cꞌo rucꞌaslen
4 Y rumacꞌariꞌ can quixjel apo riqꞌui ri Jesucristo, ri can achiꞌel jun abej pero cꞌo 

rucꞌaslen. Riyaꞌ ma xucusex ta cuma ri achiꞌaꞌ, ruma xa xquetzelaj. Xa xquiben 
achiꞌel ri niquiben ri achiꞌaꞌ ri ye aj banoy tak jay, tek ma utz ta niquitzꞌet chare jun 
abej, niquiyaꞌ ca. Y queriꞌ xquiben riqꞌui Riyaꞌ. Yacꞌa chuwech ri Dios, ri Jesucristo 
can chaꞌon wi, y cꞌo rejkalen. 5 Y ruma yixcꞌo chic riqꞌui ri Jesucristo, riyix chukaꞌ 
yix achiꞌel abej pero cꞌo icꞌaslen, ri yixucusex riche (rixin) chi yixoc rachoch i ri 
Lokꞌolaj Espíritu. Y can yix lokꞌolaj tak sacerdotes, j riche (rixin) chi nitzuj (nisuj) ri 
icꞌaslen k riyix mismo chare ri Dios. Y Riyaꞌ can xquixrucꞌul cꞌa ruma can yix riche 
(rixin) chic ri Jesucristo. 6 Ruma chupan ri ruchꞌabel ri Dios ri tzꞌiban ca, nubij:

Riyin xtinyaꞌ cꞌa jun achiꞌel Abej ri pa tinamit Sion. Y re achiꞌel Abej 
reꞌ can chaꞌon wi. Can cꞌo wi rejkalen, y can xticꞌatzin wi chare ri 
xquina riche (rixin) ri jay, riche (rixin) chi ma nitzak ta. l

Y ri winek ri xqueniman riche (rixin) Riyaꞌ, majun achique ruma 
xqueqꞌuixbitej.

Queriꞌ nubij chupan ri tzꞌibatal ca.

7 Rumariꞌ riyix ri ninimaj Riyaꞌ, can cꞌo wi rejkalen chiwech. Yacꞌa ri 
winek ri ma niquinimaj ta, niquiben cꞌa achiꞌel ri tzꞌibatal chupan ri 
ruchꞌabel ri Dios, tek nubij:

Cꞌo cꞌa jun abej ri ma xka ta chiquiwech chi xquicusaj ri nicꞌaj aj 
banoy tak jay.

Pero re abej reꞌ can cꞌo wi xucusan chare ri xquina riche (rixin) ri 
jay, riche (rixin) chi ri jay riꞌ ma nitzak ta. m

8  Y chupan ri ruchꞌabel ri Dios, ri tzꞌibatal ca, nubij chukaꞌ:
Yecꞌo cꞌa qꞌuiy winek ri xa xtiquipaxij quiꞌ chuwech ri achiꞌel Abej riꞌ 

y xquetzak. n
Queriꞌ nubij ri tzꞌibatal ca.
Quecꞌariꞌ xtiquicꞌulwachij ri winek riꞌ, ruma can ma niquinimaj ta ri nubij 
ri ruchꞌabel ri Dios. Y chukaꞌ can queriꞌ rubin ri Dios chi xtiquicꞌulwachij.

Ri can ye riche (rixin) wi ri Dios
9 Yacꞌa riyix can yix jumoc winek ri can riy chaꞌon o chic, y yix sacerdotes 

riche (rixin) ri nimalaj Dios. Y riyix chukaꞌ can yix jun lokꞌolaj tinamit, y 
can banon chiwe chi yix oconek rutinamit ri Dios. Queriꞌ rubanon ri Dios 
chiwe ruma nrajoꞌ chi nitzijoj chi Riyaꞌ sibilaj utz iwuqꞌui. Y ya Riyaꞌ ri 
xelesan pe iwuche (iwixin) chupan ri kꞌekuꞌm y xixruyaꞌ chupan ri lokꞌolaj 
sakil ri cꞌo riqꞌui Riyaꞌ. 10 Y tek rubanon ca, ma yix ta rutinamit ri Dios. 
Yacꞌa re wacami, can yix rutinamit chic. p Y tek rubanon ca chukaꞌ, majun 
ri xjoyowan ta iwech. Yacꞌa re wacami ri Dios can rujoyowan chic iwech.

Tibanaꞌ cꞌa achiꞌel ri nrajoꞌ ri Dios
11 Riyix wachꞌalal ri sibilaj yixinwajoꞌ, ncꞌutuj cꞌa jun utzil chiwe. Riyix, ruma 

chi ma yix riche (rixin) ta re ruwachꞌulef y xa yix kꞌaxel el chuwech, rumariꞌ ma 
tiyaꞌ ta kꞌij chi niben ri itzel ri nurayij q ri ichꞌacul. Ruma xa ya ri itzel ri nurayij 
ri ichꞌacul, xa yariꞌ ri nutij rukꞌij riche (rixin) chi nrajoꞌ nuchꞌec ri iwánima. 12 Y 
can ticꞌuaj jun cꞌaslen utz r chiquicojol ri winek ri ma quetaman ta ruwech ri Dios. 
Riche (rixin) chi queriꞌ astapeꞌ niquimol pe tzij chiwij y niquibij chi ma utz ta ri 
icꞌaslen, pero tek ri winek riꞌ xtiquitzꞌet chi xa utz ri yeꞌibanalaꞌ, s xtiquiyaꞌ cꞌa rukꞌij 
rucꞌojlen ri Dios, tek xtapon ri kꞌij tek ri Dios xtorubij chake ronojel ri ye kabanon.

13 Y chiꞌiwonojel tinimaj cꞌa quitzij quinojel ri aj kꞌatbel tak tzij ri yecꞌo, t 
ruma ri Ajaf queriꞌ nrajoꞌ chi niben. Tinimaj cꞌa rutzij ri aj kꞌatbel tzij ri 
nibix rey chare, ruma ya riyaꞌ ri aj kꞌatbel tzij ri cꞌo más rukꞌij. 14 Y tinimaj 
cꞌa chukaꞌ quitzij ri nicꞌaj chic aj kꞌatbel tak tzij ri ye yaꞌon chicojol ruma ri 
rey. Ruma ye riyeꞌ ri ye yaꞌon riche (rixin) chi niquicꞌajsaj quiwech ri winek 
ri ye banoy riche (rixin) ri etzelal u y riche (rixin) chukaꞌ chi niquiyaꞌ quikꞌij ri 

winek ri yebano ri utz. 15 Quecꞌariꞌ tibanaꞌ ruma can ruraybel ri Dios chi riyix 
ya ta ri utz ri nibanalaꞌ, y riqꞌui riꞌ, niben chique ri winek ri majun quetaman 
chrij ri Dios y ma yechꞌobon ta jabel, chi majun yecowin niquibij chiwij.

16  Riyix yix totajnek chic, v pero ma riche (rixin) ta chi niben ri etzelal, 
ma que ta riꞌ. Ruma xa can yix rusamajel chic ri Dios, riche (rixin) chi 
niben ri nrajoꞌ Riyaꞌ. 17 Tiyaꞌ quikꞌij quinojel ri winek. Tiwajowalaꞌ iwiꞌ 
chiꞌiwonojel riyix ri iniman chic ri Jesucristo. Tixibij cꞌa iwiꞌ yixmacun 
chuwech ri Dios. Tiyaꞌ cꞌa rukꞌij ri aj kꞌatbel tzij ri nibix rey chare.

18 Y riyix mozos, can tichꞌutinirisaj cꞌa iwiꞌ y tinimaj quitzij ri ipatrón. w Y wi 
jabel quinaꞌoj iwuqꞌui, can tinimaj cꞌa quitzij. Y wi xa itzel quinaꞌoj iwuqꞌui, 
chukaꞌ can tinimaj cꞌa quitzij. 19 Ruma wi riyix yixka pa jun tijoj pokonal x y 
xa majun imac ibanon, y wi ruma chi iyaꞌon ri Dios pan iwánima tek nicochꞌ 
runojel riꞌ, riꞌ can nika wi chuwech ri Dios. 20 Pero wi yixchꞌay xa ruma can cꞌo 
imac xiben, majun ikꞌij xticꞌul astapeꞌ can xticochꞌ. Pero wi riyix nicꞌulwachij 
jun tijoj pokonal ruma jun utz ri xiben, y y nicochꞌ, riꞌ can nika wi chuwech 
ri Dios. 21 Ruma can riche (rixin) wi chi niben queriꞌ tek xixsiqꞌuix (xixoyox) 
ruma ri Dios. Ruma ri Cristo xutij chukaꞌ pokon kuma riyoj. z Y riqꞌui riꞌ xucꞌut 
ca chkawech chi tikacochꞌoꞌ ri tijoj pokonal a achiꞌel ri xuben Riyaꞌ. 22 Ri Cristo 
can majun bey xuben ta jun mac. b Y chukaꞌ majun bey xucusaj ta jun tzij riche 
(rixin) chi xukꞌol jun winek. 23 Riyaꞌ tek xebix pokon tak chꞌabel chare cuma ri 
winek, c ma xutzolij ta ruqꞌuexel riqꞌui pokon tak chꞌabel. Y tek cꞌo xban chare, 
majun xubij ta ránima chi nuyaꞌ ruqꞌuexel chique. Xa pa rukꞌaꞌ ri Dios xuyaꞌ 
wi ronojel ri xquiben ri winek chare. Ruma ri Dios choj nikꞌato tzij. 24 Y ya cꞌa 
ri Cristo xucꞌuan ri kamac d tek xcom chuwech ri crusin cheꞌ, riche (rixin) chi 
xuben chake riyoj chi xojcom yan chuwech ri mac, riche (rixin) chi nikacꞌuaj 
jun cꞌaslen choj. Ruma yacꞌa Riyaꞌ ri xcom y xsocotej riche (rixin) chi xchojmir ri 
kacꞌaslen. 25 Ruma riyix tek rubanon ca, yix achiꞌel tak carneꞌl, ri ye sachnek ca. e 
Yacꞌa re wacami tzolijnek chic pe icꞌuꞌx riqꞌui ri Cristo. Y ya Riyaꞌ ri Kaj Yukꞌ y 
nuchajij ri kánima. f

Ri nicꞌatzin chi niquiben ri ye cꞌulan

3  1 Y queriꞌ chukaꞌ riyix ixokiꞌ ri iniman ri Dios, can tinimaj cꞌa quitzij ri 
iwachijlal. Riche (rixin) chi queriꞌ, wi ri iwachijlal ma quiniman ta ri 

ruchꞌabel ri Dios, ruma ta jun utzilaj cꞌaslen ri icꞌuan riyix, riyeꞌ xtiquinimaj ta g 
chukaꞌ ri ruchꞌabel ri Dios. Y ma rajawaxic ta na chi nitzijox chique. 2 Xaxu (xaxe 
wi) riqꞌui ri niquitzꞌet chi icꞌuan jun chꞌajchꞌojlaj cꞌaslen y yixniman tzij, riyeꞌ 
xtiquinimaj ri Jesucristo. 3 Y riyix ixokiꞌ, can utz wi chi niwik iwiꞌ, pero ma riqꞌui ta 
cosas ri ye banon riqꞌui kꞌanapuek, ni ma rajawaxic ta nicusaj tziek ri sibilaj jabel 
nitzuꞌun, ni ma rajawaxic ta chi sibilaj ruchojmirisaxic ri rusmal tak iwiꞌ niben. 

4 Xa titijaꞌ ikꞌij riche (rixin) chi ya ta ri iwánima jabel wikil chuwech ri Dios. h Tiwikaꞌ 
iwiꞌ riqꞌui jun cꞌaslen chꞌuchꞌuj y riqꞌui jun cꞌaslen ri nucꞌut chi jabel inaꞌoj. Ruma ri 
wikbel riꞌ ma xtiqꞌuis ta, y yariꞌ ri más rejkalen chuwech ri Dios. 5 Ruma ri ojer ca, 
queriꞌ chukaꞌ xquiwik quiꞌ ri lokꞌolaj tak ixokiꞌ ri xcoyobej ri rutzil ri Dios. Xquiwik 
jabel ri cánima y xquinimaj chukaꞌ quitzij ri cachijlal. i 6 Achiꞌel xuben ri Sara; 
riyaꞌ can xunimaj rutzij ri Abraham ri rachijil, y wajaf chukaꞌ xchaꞌ chare. j Y riyix 
kachꞌalal ixokiꞌ rucꞌamon chi nibix riy rumam ca ri Sara chiwe, pero wi can nicꞌuaj 
jun utzilaj cꞌaslen y ma nixibij ta iwiꞌ xabachique ri nipe chiwij.

7 Y queriꞌ cꞌa chukaꞌ riyix achiꞌaꞌ, can riqꞌui cꞌa naꞌoj ticꞌuaj iwiꞌ quiqꞌui 
ri iwixjaylal. k Tiyaꞌ quikꞌij achiꞌel ri rucꞌamon chi niben quiqꞌui, ruma riyeꞌ 
ma junan ta quichukꞌaꞌ iwuqꞌui riyix y ruma chukaꞌ chi junan xtoc iwuche 
(iwixin) ri utzilaj cꞌaslen ri nuyaꞌ ri rutzil ri Dios chiwe. Queriꞌ tibanaꞌ 
quiqꞌui riyeꞌ riche (rixin) chi queriꞌ ri iꞌoraciones choj napon riqꞌui ri Dios.

Ri niquitij pokon ruma chi niquiben ri utz
8 Pa ruqꞌuisbel nbij cꞌa chiwe chiꞌiwonojel chi can junan iwech tibanaꞌ. l Wi 

cꞌo jun chiwe ri cꞌo nucꞌulwachij, can tinaꞌ cꞌa chukaꞌ riyix ri kꞌaxon ri nunaꞌ 
riyaꞌ pa ránima. Tiwajoꞌ iwiꞌ m chiꞌiwachꞌalal iwiꞌ. Tijoyowalaꞌ iwech. n Utz 
inaꞌoj tibanaꞌ quiqꞌui quinojel. 9 Y tek niban jun pokon chiwe, man cꞌa titzolij 
ta ruqꞌuexel. Y tek nibix chꞌabel ri sibilaj ye pokon chiwe, man cꞌa chukaꞌ 
titzolij ta ruqꞌuexel, xa ticꞌutuj chare ri Dios chi tutoꞌ o ri winek ri nibano 
queriꞌ chiwe. Ruma ri Dios can yix rusiqꞌuin (royon) wi riche (rixin) chi 
nicꞌul bendición. p 10 Ruma quecꞌareꞌ nubij ri ruchꞌabel ri Dios ri tzꞌibatal ca:

Wi cꞌo jun winek nrajoꞌ jun cꞌaslen riche (rixin) quicoten,
y wi nrajoꞌ chukaꞌ nberilaꞌ kꞌij ri sibilaj jabel,
tukꞌilaꞌ ri rakꞌ riche (rixin) chi ma nubij ta chꞌabel ri xa ma ye utz ta,
ni ma tucusaj ta chukaꞌ ri ruchiꞌ riche (rixin) chi nubij tzij riche 

(rixin) chi nikꞌolon.
 11 Tuyaꞌ cꞌa ca rubanic ri etzelal, y ya ri utz ri tubanaꞌ.

Tucanoj ri cꞌaslen riche (rixin) uxlanibel cꞌuꞌx y yariꞌ tutzekelbej.
 12 Ruma ri Ajaf can yerutzuꞌ ri winek choj quicꞌaslen.

Y can nracꞌaxaj q ri quiꞌoración.
Yacꞌa ri yebano etzelal, ma utz ta nutzꞌet chique. r

Queriꞌ nubij ri ruchꞌabel ri Dios ri tzꞌibatal ca.
13 Majun xtibano pokon chiwe, tek riyix xa can ya ri utz ri yixtajin 

chubanic. s 14 Pero wi ruma ri chojmilaj icꞌaslen, riyix niwil pokonal, jabel 
ruwaꞌikꞌij. t Y rumacꞌariꞌ ma tixibij ta iwiꞌ u chiquiwech ri yebano queriꞌ chiwe. 
Ni ma tisach ta chukaꞌ icꞌuꞌx. 15 Can tiyaꞌ rukꞌij ri Dios ri Iwajaf pa tak iwánima, 

1 PEDRO 3

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



620

 

v Col. 4.6; 2 Ti. 2.25. w Mt. 5.44; 1 P. 2.12. x 2 Ti. 3.12. y Col. 1.21. z Is. 42.7. a He. 
11.7. b 1 P. 1.3. c Ef. 5.26; Tit. 3.5. d Sal. 110.1; Ro. 8.34; Ef. 1.20; Col. 3.1; He. 1.3. 
e Ro. 6.2, 7; Ga. 5.24; Col. 3.5. f Ro. 6.11-13; Tit. 2.12. g Ef. 4.17-19. 

ruma Riyaꞌ can lokꞌolaj wi. Y can tichojmirisaj iwiꞌ riche (rixin) chi nitzijoj ri 
achique ruma tek iwoyoben ri rutzil ri Dios, tek cꞌo jun ri nicꞌutun chiwe. Y 
xabachique cꞌa ri nicꞌutun chiwe, riqꞌui chꞌuchꞌujil v y riqꞌui ronojel iwánima 
tibij chare achique ruma tek can cukul icꞌuꞌx iwoyoben ri nutzuj (nusuj) ri 
Dios. 16 Y tek niben queriꞌ can ta yix chꞌajchꞌoj, man ta jun etzelal iwuqꞌui ri xa 
nuben chi nikꞌaxo ri iwánima. Riche (rixin) chi queriꞌ, wi cꞌo jun winek itzel 
nichꞌo chiwij ruma iniman ri Cristo y nubij chi ma utz ta ri icꞌaslen, ri itzel 
nichꞌo chiwij, xa xtiqꞌuix ka ruma ri icꞌaslen xa utz. w 17 Ruma wi ruraybel ri 
Dios riche (rixin) chi riyix nitij pokonal x astapeꞌ ya ri utz ri yixtajin chubanic, 
riꞌ sibilaj jabel, que chuwech nitij pokonal xa ruma cꞌo etzelal ibanalon.

18 Toka chiꞌicꞌuꞌx chi ri Cristo xutij chukaꞌ pokon astapeꞌ ri rucꞌaslen Riyaꞌ can 
choj wi. Riyaꞌ xcom cꞌa kuma riyoj ri ma choj ta kacꞌaslen. Riyaꞌ xaxu (xaxe 
wi) jun bey xcom ruma ri kamac, riche (rixin) chi queriꞌ yoj-oc riche (rixin) ri 
Dios. y Riyaꞌ kitzij wi chi xcom ri ruchꞌacul, pero ri ruꞌespíritu ma xcom ta. 19 Y 
ri ruꞌespíritu xapon quiqꞌui ri nicꞌaj chic ánima ri ye tzꞌapin z y cꞌo ri xberutzijoj 
chique. 20 Ri ánima ri ye tzꞌapin, ri ma xquinimaj ta el rutzij ri Dios ojer ca, ri 
xecꞌojeꞌ pa rutiempo ri Noé, a tek xban ri nimalaj barco, ri Dios sibilaj qꞌuiy 
tiempo xuyaꞌ chique riche (rixin) chi xeroyobej. Pero ma xtzolin ta pe quicꞌuꞌx. 
Y ri xeꞌoc chupan ri barco, ye ri winek ri xeniman y xa ma ye qꞌuiy ta, xa can 
xu (xe) wi ri ye wakxakiꞌ ri xecolotej. Ri Dios yaꞌ cꞌa ri xucusaj riche (rixin) chi 
xecolotej ri winek riꞌ ruma ri barco xliꞌeꞌ pa ruwiꞌ yaꞌ. 21 Y quecꞌariꞌ nicꞌatzin wi 
ri yaꞌ chake riyoj wacami. Tek yojban bautizar yojcolotej ruma ri rucꞌastajbel 
ri Jesucristo. b Pero tek yojban bautizar, ma riche (rixin) ta chi nuchꞌej el ri tzꞌil 
riche (rixin) ri kachꞌacul, ma que ta riꞌ, xa riche (rixin) chi nucꞌut cꞌa chi riyoj 
nikajoꞌ nikaben ri utz, nikajoꞌ chi chꞌajchꞌoj c ri kánima chuwech ri Dios. 22 Ri 
Jesucristo xbe chilaꞌ chicaj, y wacami cꞌo pa rajquikꞌaꞌ ri Dios. d Can pa rukꞌaꞌ cꞌa 
Riyaꞌ yecꞌo wi ri ángeles, y pa rukꞌaꞌ cꞌa Riyaꞌ yecꞌo wi ri aj kꞌatbel tak tzij, y pa 
rukꞌaꞌ chukaꞌ Riyaꞌ yecꞌo wi ri cꞌo nimaꞌk tak uchukꞌaꞌ pa quikꞌaꞌ.

Koj-oc cꞌa utzilaj tak rusamajel ri Dios

4  1 Tek ri Cristo xcꞌojeꞌ chuwech re ruwachꞌulef, xutij pokon ruma ri kamac 
riyoj. Y can ya chukaꞌ naꞌoj riꞌ ticꞌojeꞌ iwuqꞌui riyix, ma tipokonaj ta nikꞌaxaj 

tijoj pokonal. Ruma wi nikꞌaxaj tijoj pokonal ruma iniman ri Cristo, can nikꞌalajin 
wi chi iyaꞌon chic ca ri mac. e 2 Que ta cꞌa riꞌ ri naꞌoj nicꞌojeꞌ iwuqꞌui riche (rixin) chi 
queriꞌ ronojel kꞌij ri xquixcꞌaseꞌ el, ya ta cꞌa ri ruraybel ri Dios ri niben el y man ta 
ya ri nirayij riyix. f 3 Ma tiben ta chic ri yeka chiquiwech ri winek ri ma quetaman 
ta ruwech ri Dios. g Ruma ri tiempo riꞌ xekꞌax yan ca chiwe riyix. Tek ma xixqꞌuix 
ta xibanalaꞌ ronojel ruwech etzelal. Can xeꞌibanalaꞌ ronojel ri xirayij. Xixkꞌaber. 

h Ga. 5.20. i 1 P. 3.16. j Hch. 10.42; 17.31; Ro. 14.10. k 1 P. 3.19. l Ro. 13.12; Fil. 4.5; 
He. 10.25. m Pr. 10.12; 1 Co. 13.7; Stg. 5.20. n 1 Ti. 3.2. o Jer. 23.28. p 1 Ti. 6.16; 1 P. 
5.11; Ap. 1.6. q 1 P. 1.7. r Ro. 8.17; 2 Co. 1.7; Ap. 1.9. s Mt. 5.11; 2 Co. 12.10; Stg. 1.12; 1 
P. 2.19, 20. 

Xeꞌibanalaꞌ ma utzilaj tak nimakꞌij ta. Ximololaꞌ iwiꞌ riche (rixin) chi xitij yaꞌ. Xiyalaꞌ 
quikꞌij h dios ri xa ye banon cuma winek, y yacꞌareꞌ ri xa ma rucꞌamon ta chi niben 
chic riyix wacami. 4 Y rumariꞌ ri winek ri ma quetaman ta ruwech ri Dios, xa can 
achique chic na chi winek yixquitzꞌet, ruma riyix ma nibanalaꞌ ta chic ri itzel ri cꞌa 
niquibanalaꞌ na riyeꞌ. Y rumariꞌ tek ri winek riꞌ itzel yechꞌo chiwij. i 5 Pero ri winek 
riꞌ cꞌo chi xtiquijech na cuenta chuwech ri Dios ri can ruchojmirisan chic riꞌ riche 
(rixin) chi nukꞌet tzij pa quiwiꞌ. j Ri Dios can xtukꞌet na wi tzij pa quiwiꞌ ri winek 
ri ye qꞌues, y pa quiwiꞌ chukaꞌ ri ye caminek chic el, tek xtapon ri kꞌij. 6 Ruma can 
xtzijox ri lokꞌolaj chꞌabel ri niyaꞌo colotajic chique ri ye caminek chic el, k riche 
(rixin) chi queriꞌ nikꞌatatej tzij pa quiwiꞌ can achiꞌel nikꞌatatej tzij pa quiwiꞌ quinojel 
winek, pero xtzijox chukaꞌ riche (rixin) chi xquil ta cꞌa ri cꞌaslen riqꞌui ri Dios.

7 Y can chanin cꞌa chukaꞌ xtapon ri ruqꞌuisbel l tak kꞌij riche (rixin) re 
ruwachꞌulef. Rumacꞌariꞌ riyix, can tichꞌoboꞌ cꞌa jabel ri achique yeꞌibanalaꞌ y 
ma quixtaneꞌ ta cꞌa chi niben orar. 8 Y riyix nicꞌatzin chi can sibilaj tiwajoꞌ iwiꞌ. 
Ruma tek niwajoꞌ iwiꞌ, can qꞌuiy mac ri yixcowin nicuy. m 9 Wi cꞌo jun chiwe 
riyix ri napon pa jun chic tinamit o cꞌo jun ri petenak pa jun chic tinamit, 
tiyalaꞌ cꞌa iposada n riqꞌui ronojel iwánima. 10 Can chiꞌijujunal cꞌo cꞌa jun samaj 
ri yatajnek pe chiwe, ruma ri nimalaj rutzil ri Dios. Rumariꞌ can tikabanaꞌ cꞌa 
ri samaj ri yatajnek pe chake ruma ri Dios, riche (rixin) chi yekatoꞌ ri nicꞌaj 
chic ri quiniman ri Dios. Koj-oc cꞌa utzilaj tak samajel riche (rixin) chi nikaben 
ri qꞌuiy ruwech chi samaj ri ruyaꞌon pe ri Dios chake. 11 Y wi can yatajnek 
chawe ruma ri Dios chi natzijoj ri ruchꞌabel, can ruchꞌabel cꞌa Riyaꞌ ri tatzijoj. o 
Wi yatajnek chawe chi yacowin yeꞌatoꞌ ri nicꞌatzin quitoꞌic, can tabanaꞌ cꞌa 
riqꞌui ri uchukꞌaꞌ ri yaꞌon chawe ruma ri Dios. Riqꞌui ronojel ri naben can ta 
xtiyaꞌox (xtyaꞌ) rukꞌij rucꞌojlen ri Dios, p ruma ri Jesucristo. Ruma ri Dios can 
cꞌo wi rukꞌij rucꞌojlen ri rukꞌatbel tzij riche (rixin) xtibe kꞌij xtibe sek. Amén.

Ticochꞌoꞌ cꞌa ri pokonal, ruma can iniman wi ri Cristo
12 Wachꞌalal ri sibilaj yixinwajoꞌ, man cꞌa tisach ta icꞌuꞌx chupan ri tijoj 

pokonal ri yixcꞌo wi ri can achiꞌel xa ta yixkꞌaxex pa jun kꞌakꞌ riche (rixin) chi 
yixtojtobex. q Ruma ri tojtobenic riꞌ man cꞌa yix ta riyix ri yixcꞌulwachin nabey 
quereꞌ. 13 Rumariꞌ riyix xa quixquicot chupan ri kꞌaxomal ri yixcꞌo wi, r ri can 
achiꞌel ri kꞌaxomal ri xukꞌaxaj ri Cristo. Riche (rixin) chi queriꞌ tek xtapon cꞌa 
ri kꞌij tek xtikꞌalajin chi ri Cristo can cꞌo wi rukꞌij rucꞌojlen, riyix can sibilaj cꞌa 
xtiquicot ri iwánima. 14 Y wi ruma iniman ri Cristo, rumariꞌ nibix pokon tak tzij 
chiwe, jabel ruwaꞌikꞌij, s ruma ri Lokꞌolaj Espíritu riche (rixin) ri Dios can cꞌo pan 
iwiꞌ. Lokꞌolaj Espíritu ri cꞌo rukꞌij rucꞌojlen. Riyix can niyaꞌ wi rukꞌij re Lokꞌolaj 

t 2 Ts. 3.11. u Hch. 5.41. v Is. 10.12; Lc. 10.12. w Pr. 11.31. x Lc. 24.48. y Ro. 8.17. 
z Jn. 21.16. a 1 Ti. 3.3, 8. b Ez. 34.4; Mt. 20.25. c He. 13.20. d Ef. 5.21. 

Espíritu reꞌ, yecꞌa ri yeyokꞌon chiwij riyix xa can chrij chukaꞌ ri Lokꞌolaj Espíritu 
yeyokꞌon wi. 15 Tichajij cꞌa iwiꞌ chiꞌijujunal ruma ma utz ta chi riyix nikꞌaxaj tijoj 
pokonal xa ruma yixcamisan o yixelekꞌ, o xa ruma niyuj apo iwiꞌ t quiqꞌui nicꞌaj 
chic winek. Y ma tiben ta ni jun ruwech etzelal. Ruma wi nitij pokon xa ruma 
niben jun mac, ma utz ta. 16 Pero wi nitij pokon ruma iniman ri Cristo, man cꞌa 
quixqꞌuix ta. Xa tiyaꞌ rukꞌij rucꞌojlen ri Dios ruma can yix riche (rixin) wi chic 
ri Cristo. u 17 Ruma xoka ri tiempo riche (rixin) chi nikakꞌaxaj tijoj pokonal pa 
kacꞌaslen riyoj ri yoj ralcꞌual chic ri Dios, riche (rixin) chi nikachojmirisaj kiꞌ y 
wi ri Dios nuyaꞌ kꞌij riche (rixin) chi nikakꞌaxaj tijoj pokonal pa kacꞌaslen riyoj, 
¿achique ta cami ri man ta xtiban chique ri ma xquinimaj ta ri lokꞌolaj chꞌabel ri 
niyaꞌo colotajic? Can xtikꞌax wi ruwiꞌ ri tijoj pokonal ri xtika pa quiwiꞌ. v 18 Y:

Riyoj ri yojniman riche (rixin) ri Cristo, ri can nikajoꞌ nikacꞌuaj jun 
cꞌaslen choj, riqꞌui rucꞌayewal yojcolotej.

Cꞌa ta cꞌa ri aj maquiꞌ, ri can ma quicꞌuan ta jun utzilaj cꞌaslen 
chuwech ri Dios, can xtika wi ri nimalaj rucꞌayewal pa quiwiꞌ. w

19 Y riyoj ri kaniman chic ri Dios y nikatij pokon ruma can queriꞌ ri nrajoꞌ 
Riyaꞌ, xa can tikajachaꞌ cꞌa kiꞌ pa rukꞌaꞌ ri Dios ri qꞌuiytisanel riche (rixin) 
ronojel ri majun bey yojruyaꞌ ta ca, y can tikabanaꞌ cꞌa ri utz.

Ri yix ancianos quiche (quixin) ri iglesias, can 
rucꞌamon chi yeꞌichajij ri kachꞌalal

5  1 Wacami cꞌo cꞌa nwajoꞌ nchilabej chique ri ancianos quiche (quixin) ri 
iglesias. Y riyin, yin jun chukaꞌ chique riyeꞌ. Y riyin can xintzꞌet x tek 

xutij pokon y ri Cristo. Y yin jun chukaꞌ chique ri xquetzꞌeto ri rukꞌij rucꞌojlen 
ri Cristo tek xtikꞌalajin pe. 2 Riyix cꞌa ri yix ancianos quiche (quixin) ri iglesias, 
can queꞌichajij cꞌa ri kachꞌalal. Ruma riyeꞌ ye riche (rixin) chic ri Dios, y ya 
ri Dios ri yayon re samaj reꞌ chiwe. Queꞌichajij cꞌa, can achiꞌel nuben jun aj 
yukꞌ quiqꞌui ri tak rucarneꞌl. z Y can riqꞌui cꞌa chukaꞌ ronojel iwánima tibanaꞌ. 
Y ma xaxu (xaxe) ta wi ruma cꞌo chi niben queriꞌ. Ni ma riche (rixin) ta chi 
nirayij nichꞌec qꞌuiy irajil. a Xa can queꞌichajij ri kachꞌalal riqꞌui ronojel iraybel. 
3 Pero ma ruma ta chukaꞌ chi yix cꞌa riyix ri yixchajin quiche (quixin), ruma 
ta riꞌ nikꞌax ruwiꞌ ri niben chique. b Ma que ta riꞌ. Xa can ticꞌuaj jun chojmilaj 
cꞌaslen chiquiwech, riche (rixin) chi queriꞌ riyeꞌ niquetamaj niquicꞌuaj chukaꞌ 
jun chojmilaj cꞌaslen. 4 Y wi choj cꞌa xtiben riyix chiquiwech y jabel yeꞌichajij, 
xticꞌul cꞌa jun lokꞌolaj sipanic ri majun bey xtiqꞌuis ta, y rumariꞌ riyix xtiyaꞌox 
(xtyaꞌ) cꞌa ikꞌij tek xtocꞌulun chic ka ri Cristo, ri cajawalul ri pastores. c

5 Y queriꞌ chukaꞌ riyix cꞌajolaꞌ, tinimaj titakej cꞌa quitzij ri ancianos riche 
(rixin) ri iglesia. Y chi cꞌajolaꞌ y chi rijitaꞌk chiꞌiwonojel tinimaj titakej cꞌa iwiꞌ. d 
Ma tinimirisaj ta iwiꞌ. Ruma chupan ri ruchꞌabel ri Dios ri tzꞌiban ca, nubij:

e Mt. 23.12; Stg. 4.10. f Sal. 55.22; Mt. 6.25; Fil. 4.6. g Mt. 4.1-11; Jn. 8.44; Ef. 4.27; 6.11; 
Stg. 4.7. h Hch. 14.22. i 1 P. 4.11. j 2 Co. 1.19; 2 Ts. 1.1. k He. 13.22. l Ap. 17.15; 
18.10, 21. m Hch. 12.12. 

Ri Dios nupabaꞌ riꞌ chiquiwech ri niquinimirisaj quiꞌ.
Yacꞌa ri niquichꞌutinirisaj quiꞌ, Riyaꞌ nuyaꞌ ri rutzil pa quiwiꞌ.

6  Rumacꞌariꞌ, can tichꞌutinirisaj iwiꞌ e xerukꞌaꞌ xeraken ri Dios, ruma 
Riyaꞌ can cꞌo wi ruchukꞌaꞌ. Tichꞌutinirisaj cꞌa iwiꞌ chuwech, riche (rixin) 
chi queriꞌ tek xtapon ri kꞌij Riyaꞌ xtunimirisaj ikꞌij. 7 Y ronojel ri kꞌaxon ri 
cꞌo pa tak iwánima, f tiyaꞌ pa rukꞌaꞌ ri Dios, ruma Riyaꞌ can yixruchajij wi.

8 Can tichꞌoboꞌ cꞌa jabel ri achique niben. Y can tichajij chukaꞌ ri icꞌaslen y 
ma quixwer ta ka. Ruma ri itzel winek, ri kacꞌulel can nisutin pe chikij. Can 
achiꞌel nuben jun coj ri nurek pe ruchiꞌ queriꞌ, tek nucanoj achique ri nutij. 
Can queriꞌ nuben ri itzel winek g chake riyoj. 9 Y can tipabaꞌ iwiꞌ chuwech 
ri itzel winek riche (rixin) chi ma nichꞌacon ta chiwij, y can cof quixcꞌojeꞌ 
chupan ri icukbel cꞌuꞌx. Ruma can iwetaman chi ma xu (xe) ta wi riyix 
ri yixkꞌaxan tijoj pokonal, h xa can queriꞌ chukaꞌ ri nicꞌaj chic kachꞌalal ri 
quiquiran quiꞌ chuwech re ruwachꞌulef. 10 Y tek riyix ikꞌaxan chic ri caꞌiꞌ oxiꞌ 
kꞌij chupan ri tijoj pokonal ri yixcꞌo wi, ri Dios ri cꞌo ronojel ruwech utzil 
riqꞌui y ri can yoj rusiqꞌuin (royon) konojel ri xa jun chic kabanon riqꞌui ri 
Jesucristo riche (rixin) chi yojbecꞌojeꞌ chupan ri nimalaj rukꞌij rucꞌojlen riche 
(rixin) xtibe kꞌij xtibe sek, Riyaꞌ mismo xtuchojmirisaj ta cꞌa icꞌaslen, xtuben 
ta cꞌa chiwe chi qꞌuiy ri yixcowin nicochꞌ, xtuyaꞌ ta cꞌa iwuchukꞌaꞌ y xtuben 
ta cꞌa chi cof yix paꞌel chupan ri icukbel cꞌuꞌx. 11 Y Riyaꞌ can ta xtinimirisex 
rukꞌij rucꞌojlen ri rukꞌatbel tzij riche (rixin) xtibe kꞌij xtibe sek. i Amén.

Ri ruqꞌuisbel tak chꞌabel chare re wuj reꞌ
12  Riyin cukul cꞌa nucꞌuꞌx riqꞌui ri kachꞌalal Silvano, j ruma riyaꞌ can 

riqꞌui ronojel ránima nuben ri rusamaj ri Dios. Rumariꞌ riyin xincꞌutuj cꞌa 
utzil chare riyaꞌ chi tucꞌuaj el chiwe re wuj reꞌ, ri xa ma nim ta xinben el 
chare, k riche (rixin) chi nbij el chupan chi can kitzij wi ri rutzil ri Dios ri 
achoj riqꞌui icukuban wi icꞌuꞌx. Y rumariꞌ majun bey tiyaꞌ ca.

13  Y wacami cꞌa, ri yixcꞌo chiriꞌ, ticꞌuluꞌ ri rutzil iwech ri niquitek el ri 
kachꞌalal ri yecꞌo waweꞌ pa tinamit ri nibix Babilonia chare, l kachꞌalal 
ri can ye chaꞌon wi ruma ri Dios, can achiꞌel ri xixruchaꞌ riyix ri chiriꞌ. 
Chukaꞌ ticꞌuluꞌ ri rutzil iwech ri nutek el ri jun ri can achiꞌel nucꞌajol, ri 
Marcos m rubiꞌ. 14 Chiꞌijujunal tiyalaꞌ rutzil iwech riqꞌui jun lokꞌolaj tzꞌuban 
(tzꞌuman) chiꞌij, riche (rixin) chi queriꞌ nikꞌalajin chi can niwajoꞌ iwiꞌ. Y 
xticꞌojeꞌ ta cꞌa uxlanibel cꞌuꞌx ri pa tak iwánima chiꞌiwonojel riyix ri xa 
jun chic ibanon riqꞌui ri Jesucristo. Amén. 

Ri San Pedro nutek el rutzil quiwech ri kachꞌalal

1  1 Riyin ri Simón Pedro, yin jun rusamajel ri Jesucristo, y yin jun chukaꞌ 
ruꞌapóstol Riyaꞌ. Ticꞌuluꞌ cꞌa re wuj re ntzꞌibaj el chiwe riyix ri can 

yatajnek a chiwe chi xcꞌojeꞌ jun lokꞌolaj icukbel cꞌuꞌx b riqꞌui ri Jesucristo achiꞌel 
kabanon riyoj. Quecꞌariꞌ rubanon ri Dios ri Kacolonel Jesucristo chake ruma 
Riyaꞌ can choj wi nuben. 2  Can pa ruqꞌuiyal ta cꞌa ri utzil y ri uxlanibel cꞌuꞌx 
ri xticꞌul, ruma jabel iwetaman ruwech ri Dios y ri Kajaf Jesús.

Ri rubanic quicꞌaslen ri quiniman chic ri Cristo
3 Ri Dios riqꞌui cꞌa ri ruchukꞌaꞌ ruyaꞌon pe chake ronojel ri nicꞌatzin riche 

(rixin) chi nikacꞌuaj jun utzilaj cꞌaslen chuwech Riyaꞌ. Ruyaꞌon cꞌa pe ri 
nicꞌatzin chake ruma ketaman chic ruwech c Riyaꞌ ri can xojrusiqꞌuij (xojroyoj) 

Ri rucaꞌn wuj ri xutzꞌibaj 
ca ri apóstol San Pedro

Yareꞌ ri rucaꞌn wuj ri xutek ri apóstol San Pedro chique quinojel ri quiniman chic ri 
Dios, ri niquimol quiꞌ xabachique ta na lugar. Chupan ri tiempo riꞌ can pa ronojel ri iglesias 
xeyacatej achiꞌaꞌ ri xa ma ya ta chic ruchꞌabel ri Dios niquicꞌut, rumariꞌ yecꞌo ri xa ntajin 
niquiyaꞌ ca ri utzilaj ruchꞌabel ri Dios. Ri Pedro nrajoꞌ chi tiquicukubaꞌ quicꞌuꞌx riqꞌui ri 
tijonic ri quicꞌutun ca ri apóstoles. Ruma ri apóstoles can xquetamaj wi ruwech ri Ajaf Jesús, 
rumariꞌ tek can quetaman chi ri Ajaf xtipe na chic jun bey waweꞌ chuwech re ruwachꞌulef. 
Ri nicꞌaj chic achiꞌaꞌ ri xa ma ye kitzij ta chi ye rusamajel ri Dios, niquibij chi ri Jesucristo 
ma nipe ta chic, ruma ri tiempo xa ntajin nikꞌax y majun bey nipe ta ri Jesucristo.

Chupan ri nabey tanaj nubij chi ri ralcꞌual ri Dios rajawaxic chi nucukubaꞌ 
rucꞌuꞌx, nucꞌuaj jun cꞌaslen ri can achiꞌel nrajoꞌ ri Dios, cꞌo runaꞌoj, 
nicowin nukꞌil riꞌ chuwech ri etzelal, cꞌo cochꞌonic pa ránima, can nuyaꞌ 
rukꞌij rucꞌojlen ri Dios, chꞌuchꞌuj ránima y can najowan.

Chupan ri rucaꞌn tanaj nubij chi ma tiquiyaꞌ ta quixquin chique ri xa ma kitzij ta chi 
ye rusamajel ri Dios. Ruma ri winek riꞌ xa xtika ri nimalaj rucꞌayewal pa quiwiꞌ.

Y chupan ri rox tanaj nukꞌalajsaj chi can nipe na wi ri Kajaf Jesucristo, y nubij 
chukaꞌ ri achique ruma chi cꞌa ma jane nipe ta ri Ajaf. Ruma ri Dios nrajoꞌ 
chi quinojel ta ri winek nitzolin ta pe quicꞌuꞌx riche (rixin) chi yecolotej.

 

 

a Hch. 11.17. b Ef. 4.5. c Jn. 17.3. 

d 2 Co. 3.18. e 2 P. 3.18. f Hch. 24.25. g Stg. 1.3. h 2 P. 3.11. i Ga. 6.10; 1 Jn. 4.21. 
j He. 9.14; Ef. 5.26. k He. 3.1. l 2 Ti. 4.8. m 1 P. 5.12. n Dt. 4.21, 22; 31.14; 1 R. 2.2. 
o Hch. 20.23. p Mr. 9.2; Lc. 9.32. 

riqꞌui ri rukꞌij rucꞌojlen y riqꞌui ri ruchukꞌaꞌ. 4 Y ruma ronojel riꞌ tek can cꞌo 
chukaꞌ ri xutzuj (xusuj) chake ri sibilaj jabel y nim rejkalen. Y ruma cꞌa ri 
xutzuj (xusuj) chake tek yojcolotej pe chuwech ri etzelal ri cꞌo waweꞌ chuwech 
re ruwachꞌulef, etzelal ri nibanatej ruma ri itzel tak raynic. Y xutzuj (xusuj) 
chukaꞌ chake chi nujel ri kacꞌaslen d y can yoj-oc cꞌa achiꞌel Riyaꞌ. 5 Rumacꞌariꞌ 
nbij cꞌa chiwe chi can titijaꞌ ikꞌij chubanic ri xtinbij chiwe wacami riche (rixin) 
chi niben chare ri icꞌaslen riqꞌui ri Dios chi niqꞌuiy e y niwachin. Riyix can 
cꞌo icukbel cꞌuꞌx riqꞌui ri Dios pero wacami titijaꞌ ikꞌij chi nikꞌalajin chukaꞌ ri 
ruchukꞌaꞌ ri Dios pa tak icꞌaslen. Tiwetamaj chukaꞌ ri kas nika chuwech ri 
Dios. 6 Tikꞌilaꞌ iwiꞌ chuwech ri mac. f Ticꞌojeꞌ cochꞌonic g pa tak iwánima. Ticꞌuaj 
ri icꞌaslen achiꞌel ri nrajoꞌ ri Dios. h 7 Queꞌiwajoꞌ ri kachꞌalal kiꞌ quiqꞌui ruma 
kaniman ri Dios. i Y can riqꞌui ronojel iwánima queꞌiwajoꞌ quinojel ri winek.

8 Y wi ronojel cꞌa reꞌ cꞌo iwuqꞌui, y ruchapon qꞌuiyen, riyix niwetamaj más 
ruwech ri Kajaf Jesucristo. Y ri icꞌaslen niwachin y cꞌo rejkalen. 9 Pero wi 
cꞌo jun ri xa man cꞌo ta ronojel reꞌ riqꞌui, ri winek riꞌ xa achiꞌel jun moy o xa 
achiꞌel jun ri ma nej ta nitzuꞌun wi. Ruma ri winek riꞌ xa ma ninatej ta chic 
chare chi ye chꞌajchꞌojsan chic el j ronojel ri rumac ri ye rubanon pe ojer ca. 
10 Y rumacꞌariꞌ wachꞌalal, can titijaꞌ ikꞌij riche (rixin) chi can nikꞌalajin chi 
kitzij yix siqꞌuin (oyon) k y yix chaꞌon ruma ri Dios. Ruma wi niben achiꞌel re 
ntzꞌibaj chiwe, majun bey xquixtzak ta. 11 Wi queriꞌ niben, can jabel icꞌulic 
xtiban chilaꞌ chicaj, ri acuchi (achique) can ya ri Kajaf y Kacolonel Jesucristo 
ri aj kꞌatbel tzij. l Y ri kꞌatbel tzij riꞌ can riche (rixin) xtibe kꞌij xtibe sek.

12  Rumariꞌ riyin can majun bey xquitaneꞌ ta chi nnataj m quereꞌ chiwe, 
astapeꞌ ta na riyix can iwetaman wi y chukaꞌ can cukul wi icꞌuꞌx riqꞌui re 
kitzij chꞌabel re ntzꞌibaj chiwe. 13 Chinuwech riyin, ruloman chi cꞌa yin 
qꞌues na, can utz wi chi nnataj ca qꞌuiy pixabanic chiwe. 14 Ruma riyin can 
wetaman chic cꞌa chi xaxu (xaxe wi) chic caꞌiꞌ oxiꞌ kꞌij ri nucꞌaslen cꞌo, n ruma 
queriꞌ xkꞌalajsex chinuwech o ruma ri Kajaf Jesucristo. 15 Riyin can cꞌo cꞌa 
ri nwajoꞌ nben ca, riche (rixin) chi queriꞌ astapeꞌ riyin xa ma yincꞌo ta chic 
iwuqꞌui ruma xa yibe yan, riyix can xtinatej chiwe ronojel re nbij el chiwe.

Ri xetzꞌeto rukꞌij ri Cristo
16 Y ma tzꞌucun tak naꞌoj ta ri xkatzijoj chiwe chrij ri ruchukꞌaꞌ ri Kajaf 

Jesucristo. Y chukaꞌ ma tzꞌucun tak tzij ta ri xkabij chiwe chi ri Jesucristo 
xtipe chic jun bey. Ruma riyin y ri ye wachibil can xkatzꞌet wi p chi ri 
Jesucristo sibilaj nim rukꞌij. 17 Ruma tek xyaꞌox (xyaꞌ) rukꞌij rucꞌojlen ruma ri 
Dios Tataꞌixel, cꞌo cꞌa jun chꞌabel ri xbix pe acuchi (achique) cꞌo wi ri lokꞌolaj 
rukꞌij rucꞌojlen ri nimalaj Dios y xubij: Yareꞌ ri Nucꞌajol ri sibilaj nwajoꞌ y 

q Mt. 3.17; 17.5. r Ex. 3.5; Jos. 5.15. s 2 Co. 4.4. t Ro. 12.6. u 2 Ti. 3.16. v Dt. 13.1; Mt. 
24.11. w Hch. 19.9. x 1 Ti. 6.5; Tit. 1.11. y Job 4.18; Jud. 6. z Ap. 20.3. a Gn. 7.1. 
b Gn. 19.24. 

nucukuban nucꞌuꞌx riqꞌui, xchaꞌ. q 18 Y riyoj can xkacꞌaxaj ri chꞌabel ri xbix pe 
chilaꞌ chicaj tek xojcꞌojeꞌ riqꞌui ri Jesucristo ri chiriꞌ pa ruwiꞌ ri lokꞌolaj r juyuꞌ.

19 Cꞌo chukaꞌ kiqꞌui ri chꞌabel ri tzꞌibatal ca cuma ri profetas ri xekꞌalajsan 
ri ruchꞌabel ri Dios ojer ca, ri can nucukubaꞌ kacꞌuꞌx. Y yariꞌ ri can tiyaꞌ 
ixquin chare ruma can nuben achiꞌel jun kꞌakꞌ ri nisakirisan s pa jun kꞌekuꞌm 
cꞌa ya tek xtisaker chkawech, achiꞌel tek ntel pe ri nimachꞌumil riche (rixin) 
rusekeric, queriꞌ xtuben ri sakil pa tak kánima. 20 Y riyix nabey cꞌo chi 
niwetamaj chi majun winek ri nicowin ta nikꞌalajsan t ri achique nubij ri 
ruchꞌabel ri Dios, wi xa man cꞌo ta ri Lokꞌolaj Espíritu riqꞌui ri nitoꞌo riche 
(rixin). 21 Ruma can ya cꞌa ri Lokꞌolaj Espíritu ri xucusan u quiche (quixin) 
ri lokꞌolaj tak achiꞌaꞌ ri ye riche (rixin) ri Dios, chukꞌalajsaxic ri ruchꞌabel ri 
Dios ojer ca. Y ma quiyon ta riyeꞌ xquitzꞌuc anej ri xquibij.

Ri winek ri xa ma ya ta ri kitzij niquicꞌut

2  1 Ri ojer ca, chiquicojol ri nuwinak israelitas xecꞌojeꞌ achiꞌaꞌ ri xquibij chi can 
ye takon pe ruma ri Dios riche (rixin) chi niquikꞌalajsaj ri ruchꞌabel. Pero xa 

ma que ta riꞌ. Y queriꞌ chukaꞌ chicojol riyix wacami. Yecꞌo cꞌa winek ri xquebecꞌulun 
pe, v y xtiquibij chi ya ri ruchꞌabel ri Dios ri niquicꞌut, y xa ma kitzij ta. Ruma xa 
naꞌoj quiche (quixin) winek ri niquicꞌut chiwech y majun ninaben ta tek yequiyalaꞌ 
apo chicojol. Y ri winek riꞌ xa can ma xtiquinimaj ta chic chi ri Ajaf xcom riche 
(rixin) chi xutoj ri quimac. Xa quiyon cꞌa riyeꞌ niquisiqꞌuij (nicoyoj) rucꞌayewal pa 
quiwiꞌ. Ma niquinabej ta cꞌa tek noka. Tek cꞌa xtiquinaꞌ xa pa kꞌakꞌ chic yecꞌo wi. 
2 Y ye qꞌuiy cꞌa ri xquetzekelben ri itzel cꞌaslen ri quicꞌuan ri achiꞌaꞌ riꞌ. Y cuma cꞌa 
riyeꞌ tek xtiyokꞌotej ri kitzij bey. w 3 Y ri winek riꞌ ruma chi can benak cánima chrij 
ri puek, x xtiquibij cꞌa chi can riche (rixin) wi ri Dios ri chꞌabel ri niquicꞌut. Y xa ma 
que ta riꞌ. Y riqꞌui chi queriꞌ niquiben can xtiquelesaj el puek chiwe. Y ri winek cꞌa 
ri yebano queriꞌ, can yecꞌo chic cꞌa chi xqueqꞌuis, ruma can ojer ojer riꞌ rubin pe ri 
Dios chi xtuyaꞌ rucꞌayewal pa quiwiꞌ. Ri rucꞌayewal riꞌ can nipe wi.

4 Ruma ri Dios, ni xa ta ri ángeles y xucuy quimac tek xemacun. Xa xeruqꞌuek 
chupan ri lugar riche (rixin) tijoj pokonal. Xeruqꞌuek cꞌa chupan ri lugar riche 
(rixin) kꞌekuꞌm. z Chiriꞌ ye yacon wi, coyoben ri kꞌij tek xtikꞌat tzij pa quiwiꞌ. 5 Y 
chukaꞌ ma xucuy ta chic quimac ri winek ri xemacun ri ojer ca. Xa xutek pe jun 
nimalaj kꞌekal job pa quiwiꞌ quinojel ri ma utz ta quicꞌaslen xquicꞌuaj chuwech 
Riyaꞌ. Pero xucol ri Noé a y ri wukuꞌ chic winek. Y ya ri Noé ri xyaꞌo rubixic chique 
ri winek achique rucꞌuaxic jun cꞌaslen choj chuwech ri Dios. 6 Y ri Dios can xukꞌet 
chukaꞌ tzij pa quiwiꞌ ri ye aj pa tinamit Sodoma y Gomorra. Xa xubij chi cꞌo chi 
yeqꞌuis. Y can queriꞌ wi xbanatej. Riyaꞌ xeruqꞌuis ri caꞌiꞌ tinamit riꞌ riqꞌui kꞌakꞌ; b chaj 
xuben chique. Ri xbanatej quiqꞌui ri winek riꞌ can jun cꞌambel naꞌoj chiquiwech 

c Gn. 19.16. d Sal. 119.53, 136, 158. e Sal. 34.17; 1 Co. 10.13. f 2 P. 3.3. g Jud. 9. 
h Jud. 10. i Is. 3.11; Ro. 2.8, 9; 2 Ti. 4.14. j Nm. 22; Ap. 2.14. 

ri winek ri xquecꞌojeꞌ chiquij ca riyeꞌ; wi ma utz ta cꞌaslen xtiquicꞌuaj chuwech ri 
Dios, xtika chukaꞌ jun nimalaj rucꞌayewal pa quiwiꞌ riyeꞌ. 7 Ri Dios can xeruqꞌuis wi 
ri aj Sodoma y ri aj Gomorra. Pero xucol pe c ri jun achi ri choj rucꞌaslen ri xubiniꞌaj 
Lot chuwech ri rucꞌayewal riꞌ. Ri Lot xkꞌaxo cꞌa ri ránima tek xcꞌojeꞌ chiquicojol 
ri winek riꞌ ruma xerutzꞌet chi xquicꞌuaj jun itzel cꞌaslen. 8 Y ri chojlaj achi riꞌ 
xcꞌojeꞌ cꞌa chiquicojol ri winek riꞌ. Y ruma chi kꞌij kꞌij xracꞌaxaj y xutzꞌet ri etzelal ri 
xequibanalaꞌ ri winek, sibilaj cꞌa xkꞌaxo d ri ránima, ruma ri ránima Riyaꞌ can choj 
wi. 9 Y riqꞌui cꞌa ronojel reꞌ nikꞌalajin chi ri Ajaf can retaman yerucol e ri ye ucꞌuayon 
jun cꞌaslen achiꞌel ri nrajoꞌ Riyaꞌ, tek yetojtobex pa jun tijoj pokonal. Yacꞌa ri winek 
ri ma quicꞌuan ta jun cꞌaslen choj, ri Ajaf xa yeruyec cꞌa apo riche (rixin) ri kꞌij tek 
xtikꞌat tzij pa quiwiꞌ. 10 Y más chi na rucꞌayewal nika pa quiwiꞌ ri winek ri yebano ri 
itzel tak raybel f riche (rixin) ri chꞌaculaj, y ri yequetzelaj xabachique chi kꞌatbel tzij. 
Can ye yaquel apo riche (rixin) chi nikꞌat tzij pa quiwiꞌ ruma ri Dios.

Ma yeqꞌuix ta niquiben ri etzelal y ma niquixibij ta chukaꞌ quiꞌ 
niquiben xabachique ri nicajoꞌ niquiben. Y ma niquixibij ta quiꞌ chi 
niquibij tzij chiquij ri nimaꞌk quikꞌij. 11 Y astapeꞌ ri ángeles can más wi 
qꞌuiy quichukꞌaꞌ y más qꞌuiy ri yecowin niquiben, majun bey niquibij ta 
chare ri Dios chi tuyaꞌ rucꞌayewal g pa quiwiꞌ ri yebano etzelal, y majun 
bey niquibij ta apo itzel tzij chuwech ri Ajaf Dios chiquij ri yebano etzelal.

12  Pero ri winek ri ma niquixibij ta quiꞌ yechꞌo chiquij ri nimaꞌk quikꞌij, can 
ye achiꞌel cꞌa chicop h ruma ma yechꞌobon ta jabel. Y astapeꞌ jun cosa ri xa 
ma kꞌaxnek ta chiquiwech, itzel yechꞌo chrij. Y riqꞌui riꞌ niquisiqꞌuij (nicoyoj) 
rucꞌayewal pa quiwiꞌ y cꞌa chupan ri rucꞌayewal riꞌ xquebeka wi. Achiꞌel 
niquicꞌulwachij ri chicop tek yechapatej pe y yecamisex. Ruma can queriꞌ ri 
quicꞌaslen. 13 Ri winek riꞌ xtiquicꞌul cꞌa rutojbalil i ri itzel yequibanalaꞌ ruma 
can jabel niquinaꞌ chi kꞌij kꞌij niquiben ri itzel tak raybel ri nurayij ri cánima. 
Ri winek cꞌa riꞌ can ye achiꞌel ri tzꞌil ri cꞌo chrij jun tziek, y can qꞌuixbel ri 
yequibanalaꞌ. Ruma riyeꞌ tek niquimol quiꞌ iwuqꞌui ri pa tak waꞌin, xa riche 
(rixin) chi yixquikꞌol. Y jabel niquinaꞌ tek niquiben queriꞌ.

14 Y xabachique ixok ri niquitzꞌet, can niquirayij chi yecꞌojeꞌ ta riqꞌui. Ma 
nicꞌo ta quicꞌuꞌx chubanic ri mac. Niquiben cꞌa chukaꞌ chique ri cꞌa ma jane 
cukul ta jabel quicꞌuꞌx riqꞌui ri Dios chi yemacun. Can cꞌo quinaꞌoj chiquibanic 
chi niquiben ronojel ruwech kꞌoloj, riche (rixin) chi niquimol qꞌuiy puek. Riyeꞌ 
can ye riche (rixin) chic chi xtika ri rucꞌayewal pa quiwiꞌ. 15 Y quiyaꞌon chic cꞌa 
ca ri bey riche (rixin) ri chojlaj cꞌaslen. Can ye sachnek wi ca. Y can quicꞌuan 
cꞌa jun cꞌaslen achiꞌel xucꞌuaj ri jun achi ri xcꞌojeꞌ ojer ca, ri xubiniꞌaj Balaam, j 
rucꞌajol ri Beor. Ri Balaam hasta xubanalaꞌ ri ma utz ta ruma sibilaj xurayij chi 
xuchꞌec ta ri puek. 16 Y ruma cꞌa ri etzelal ri xuben ri Balaam, xbix chare chi 
ma utz ta ri xuben. Y can ya ri ruquiej ri xchꞌo chare. Y astapeꞌ jun quiej ma 

k Nm. 22.28. l Jud. 12. m Jud. 13. n Hch. 2.40. o Jn. 8.34; Ro. 6.16. p Mt. 12.45; Lc. 
11.26; He. 10.26, 27. q Lc. 12.47; Jn. 9.41. r Pr. 26.11. s 2 P. 1.13-15. t Jud. 17. u 1 Ti. 
4.1, 2. v 2 P. 2.10. w Jer. 17.15; Ez. 12.22. 

nicowin ta nichꞌo, pero xchꞌo pe k chare achiꞌel nichꞌo jun winek, riche (rixin) 
chi queriꞌ xukꞌet ta ri profeta riꞌ chi ma tuben ta ri itzel ri xuchꞌob chi nuben.

17 Y ri winek ri ye sachnek, can ye achiꞌel jun ralaxbel (rutzꞌucbel) yaꞌ ri xa 
chakiꞌj chic. Chukaꞌ can ye achiꞌel sutzꞌ l ri ye rucꞌamom pe cakꞌikꞌ. Ri winek cꞌa 
riꞌ, can ye oyoben wi m ruma ri lugar ri sibilaj kꞌekuꞌm kꞌekuꞌm rupan riche (rixin) 
tijoj pokonal. Y xquebe chiriꞌ riche (rixin) xtibe kꞌij xtibe sek. 18 Y niquibanalaꞌ 
chi cꞌo quinaꞌoj pero xa chꞌabel ri majun quejkalen ri yequibilaꞌ. Y riche (rixin) 
chi yequikꞌol ri xa cꞌa jubaꞌ quecolotej pe n chiquicojol ri ye ucꞌuayon jun itzel 
cꞌaslen, niquibilaꞌ cꞌa chique chi cꞌo modo yequibanalaꞌ xabachique ri niquirayij 
riyeꞌ. 19 Riyeꞌ niquibij chi yecowin yequicol ri winek chiquiwech ri yetakanoj pa 
quiwiꞌ, pero riyeꞌ xa ma ye colotajnek ta, ruma xa ye kajnek pa rukꞌaꞌ ri etzelal. o 
Y ketaman wi cꞌa jabel chi ri ye chꞌacatajnek, xa can ye kajnek wi cꞌa pa rukꞌaꞌ 
ri xchꞌaco quiche (quixin). 20 Y can kitzij cꞌa ri nbij chiwe chi ri winek riꞌ, wi 
quetaman chic ruwech ri Kajaf y Kacolonel Jesucristo, y ye colotajnek chic cꞌa 
pe chupan ri etzelal riche (rixin) ri ruwachꞌulef y wi niquisukꞌ chic quiꞌ jun bey 
chupan ri cꞌaslen ri ye elenak wi pe, y wi yetzak chic cꞌa jun bey pa rukꞌaꞌ, ri 
quicꞌaslen ri winek riꞌ más lawaloꞌ p xtuben que chuwech ri xuben tek cꞌa ma jane 
tiquinimaj ri Jesucristo. 21 Ruma xa más ta utz chi man ta xquetamaj achique 
rubanic riche (rixin) chi niquicꞌuaj jun cꞌaslen choj chuwech ri Dios que chuwech 
chi xa quetaman chic q y xa xquiyaꞌ ca ri lokꞌolaj tak pixaꞌ ri xeruyaꞌ ri Dios chique. 
22 Y waweꞌ can kitzij na wi chi nibanatej achiꞌel ri nubij jun tzij: Ri tzꞌiꞌ nberutijaꞌ 
chic pe ri ruxaꞌoj. r Y waweꞌ can nibanatej chukaꞌ achiꞌel ri nubij jun chic tzij: Ri 
ak astapeꞌ jabel atinisan chic el, xa nberuquichaꞌ chic pe riꞌ pa chꞌabek.

Can xtapon na wi ri kꞌij tek xtoka ri Ajaf

3  1 Yacꞌareꞌ ri rucaꞌn wuj ri ntzꞌibaj el chiwe riyix wachꞌalal ri sibilaj 
yixinwajoꞌ, riyix ri can cꞌo chꞌajchꞌojlaj chꞌobonic iwuqꞌui. Chupan 

cꞌa re caꞌiꞌ wuj reꞌ, can nnataj s cꞌa chiwe chi quixchꞌobon jabel. 2  Can 
queꞌichꞌoboꞌ cꞌa jabel ri chꞌabel ri quibin ca ri lokꞌolaj tak profetas ri 
xekꞌalajsan ri ruchꞌabel ri Dios ojer ca. Y chukaꞌ man cꞌa timestaj ta ri 
rupixaꞌ ri Kajaf y Kacolonel, ri katzijon riyoj chiwe ri yoj apóstoles. t

3 Y ri nabey ri nwajoꞌ nnataj chiwe re wacami ya ri nichꞌo chiquij ri winek 
ri xquepe chupan ri ruqꞌuisbel tak kꞌij u ri xa can xu (xe) wi ri etzelal v niquirayij 
niquiben. Ri winek riꞌ xa xtiquitzeꞌej ri nubij ri ruchꞌabel ri Dios. 4 Y xtiquibilaꞌ 
cꞌa: Wi rubin ca ri Cristo chi nipe chic jun bey, ¿acuchi (achique) cꞌa cꞌo wi ri 
retal chi can nipe wi? w Ruma janipeꞌ tiempo ri ye caminek ri kateꞌ katataꞌ majun 
jalatajnek ta chuwech re ruwachꞌulef. Can achiꞌel tek xban re ruwachꞌulef, can 
cꞌa que na riꞌ rubanon re wacami, xquechaꞌ. 5 Ri winek riꞌ can niquiben chi achiꞌel 

x Sal. 33.6. y Gn. 1.6. z Gn. 7.11, 21-23; 2 P. 2.5. a Mt. 25.41; 2 Ts. 1.8. b Sal. 90.4. 
c Hab. 2.3; He. 10.37. d Ro. 2.4. e Ez. 18.23. f Mt. 24.43. g 1 P. 1.15. h Sal. 50.3. i Mi. 
1.4. j Is. 65.17. k Fil. 1.10. l Ro. 2.4; 1 Ti. 1.16; 1 P. 3.20. 

ma quetaman ta ri xuben ri Dios ojer ca tek ri Dios xubij chi ticꞌojeꞌ ri caj, x y xubij 
chukaꞌ chi tel pe ri ruwachꞌulef pa yaꞌ. y Y reꞌ can nucꞌut wi cꞌa chkawech chi re 
ruwachꞌulef pa yaꞌ cꞌo wi. 6 Pero xapon jun kꞌij ri yaꞌ riꞌ xqꞌuiy ruma ri nimalaj job, 
y ri winek ri yecꞌo chuwech re ruwachꞌulef ri ma xquinimaj ta ri Dios, xeqꞌuis z 
ruma yaꞌ. 7 Y re ruwachꞌulef y ri caj re yekatzꞌet wacami, ri Dios can rubin chic 
chi ye yaquel apo riche (rixin) chi yecꞌat pa kꞌakꞌ a tek xtapon ri kꞌij tek ri Dios 
xtukꞌet tzij y xtuyaꞌ rucꞌayewal pa quiwiꞌ ri winek ri xa itzel quicꞌaslen.

8  Pero riyix wachꞌalal ri sibilaj yixinwajoꞌ, nbij cꞌa chiwe chi ma timestaj 
ta chi chuwech ri Ajaf Dios, jun kꞌij achiꞌel jun mil junaꞌ. Y mil junaꞌ xa 
achiꞌel oc jun kꞌij. b 9 Ri Ajaf xa can nipe na wi. c Y ma rumestan ta, man 
achiꞌel ta niquichꞌob ri nicꞌaj chic, chi sibilaj qꞌuiy tiempo tikꞌax y majun 
rutzijol chi nipe. Ma que ta riꞌ. Xa ruma chi can sibilaj yoj rucochꞌon, d 
y ma nrajoꞌ ta chi cꞌo ta jun ri nicom chupan ri rumac. e Rumariꞌ can cꞌa 
ruyaꞌon na kꞌij chique ri winek riche (rixin) chi nitzolin pe quicꞌuꞌx riqꞌui.

10 Y can xtipe na wi ri kꞌij ri rubin ca ri Ajaf. Y can achiꞌel tek jun alekꞌom f nuben 
alekꞌ chakꞌaꞌ, y majun etamayon ta, can queriꞌ chukaꞌ tek xtipe ri kꞌij riche (rixin) ri 
Ajaf. Y ri caj can xtibiril. Ri ye ucusan chi ye banon ronojel cosas, xquejino cꞌa pa 
kꞌakꞌ y xqueqꞌuis. Re ruwachꞌulef reꞌ y ronojel ri cꞌo pa ruwiꞌ, xquecꞌat cꞌa chukaꞌ.

11 Y ruma chi can xtiporox cꞌa ronojel riꞌ, rumariꞌ riyix sibilaj rajawaxic chi 
can nicꞌuaj jun lokꞌolaj cꞌaslen, g jun cꞌaslen ri nika chuwech ri Dios. 12 Can 
tiraybej apo y tixacꞌaꞌ apo iwiꞌ chiroyobexic ri nimalaj kꞌij riche (rixin) ri 
Dios. Ri kꞌij cꞌa riꞌ can xticꞌat ri caj y xtiqꞌuis. h Y ri ye ucusan riche (rixin) 
chi ye banon ronojel, xqueyiꞌer i pa rukꞌaꞌ ri rukꞌakꞌal ri kꞌakꞌ. 13 Yacꞌa riyoj ri 
kaniman ri Jesucristo, can koyoben cꞌacꞌacꞌ caj y jun cꞌacꞌacꞌ ruwachꞌulef j ri 
rutzujun (rusujun) ca ri Dios, ri acuchi (achique) ri can ruyon pa ruchojmilal ri 
nibanatej.

14 Rumacꞌariꞌ wachꞌalal ri iwoyoben ronojel reꞌ, titijaꞌ cꞌa ikꞌij chi man ta jun 
tzꞌil cꞌo pa tak iwánima, y man ta jun chukaꞌ imac tek yixorilaꞌ ka ri Ajaf. k Y 
cꞌo ta cꞌa chukaꞌ uxlanibel cꞌuꞌx iwuqꞌui. 15 Can tikꞌax cꞌa chiwech chi ri Ajaf 
ma jane tipe, ruma chi can sibilaj yoj rucochꞌon, l y rumariꞌ tek cꞌa ruyaꞌon 
na kꞌij chique ri winek chi yecolotej. Y ri kachꞌalal Pablo ri sibilaj nikajoꞌ, can 
quereꞌ chukaꞌ ri rutzꞌiban el chiwe, can achiꞌel ri naꞌoj ri rukꞌalajsan ri Dios 
chare riyaꞌ. 16 Y chupan ronojel ri wuj ri ye rutzꞌiban ca cꞌo tzij ri nichꞌo chrij 
ronojel reꞌ. Y yecꞌo cꞌa chique ri tzij riꞌ ri cꞌayef (cuesta) chi yekꞌax chkawech. 
Y ri winek ri ma can ta cꞌo quetamabel y ri ma can ta cukul quicꞌuꞌx riqꞌui 
ri Dios, xa niquijel rubixic. Y can queriꞌ chukaꞌ niquiben riqꞌui ri nicꞌaj chic 
ruchꞌabel ri Dios ri ye tzꞌibatal ca. Y xa camic cꞌa niquisiqꞌuij (nicoyoj) ka 
chiquij.

m Mt. 7.15; 16.6; Fil. 3.2; Col. 2.8; 2 Ti. 4.15. n Ef. 4.15; 1 P. 2.2. o Ro. 11.36. 

17 Rumacꞌariꞌ riyix wachꞌalal ri sibilaj yixinwajoꞌ, can tichajij m cꞌa ri icꞌaslen 
ruma iwetaman chic ronojel reꞌ. Can tichajij cꞌa ri icꞌaslen riche (rixin) chi 
ma yixkꞌolotej ta pa quikꞌaꞌ ri winek ri ye ucꞌuayon jun itzel cꞌaslen. Riche 
(rixin) chi queriꞌ riyix ri cof yixcꞌo riqꞌui ri Dios, man ta yixtzak cuma riyeꞌ. 
18 Pa ruqꞌuexel chi yixtzak, xa can tiwetamaj más chrij ri Kajaf y Kacolonel 
Jesucristo, y quixqꞌuiy n cꞌa riqꞌui ri utzil ri ruyaꞌon chake. Y Riyaꞌ xtiyaꞌox 
(xtyaꞌ) ta cꞌa rukꞌij rucꞌojlen o re wacami y riche (rixin) xtibe kꞌij xtibe sek. Amén. 

Ya ri Jesucristo ri niyaꞌo ri cꞌaslen

1  1 Ntzꞌibaj cꞌa chiwe chrij ri Cristo ri can cꞌo chic pe a tek cꞌa ma jane cꞌo ta 
re ruwachꞌulef. Y can ya wi Riyaꞌ ri Chꞌabel b ri niyaꞌo cꞌaslen, y riyoj can 

xkacꞌaxaj ri xubij. Can xkatzꞌet c cꞌa ruma xkatzuꞌ riqꞌui ri runakꞌ tak kawech. Y 
can xkachop riqꞌui ri kakꞌaꞌ. 2 Ri niyaꞌo cꞌaslen d xocꞌulun cꞌa, y xkatzꞌet ruwech. 
Y nikatzijoj chiwe ri xkatzꞌet. Nikatzijoj chiwe ri cꞌaslen riche (rixin) xtibe kꞌij 
xtibe sek, ri can cꞌo riqꞌui ri Katataꞌ Dios, y xocꞌulun chkacojol. 3 Riyoj ya cꞌa 

Ri nabey wuj ri xutzꞌibaj 
ca ri apóstol San Juan

Yareꞌ ri nabey wuj ri xutzꞌibaj ri apóstol San Juan. Re wuj reꞌ nubij chi tek jun winek 
can cꞌo ajowabel pa ránima, yariꞌ ri nicꞌutu pa rucꞌaslen chi can runiman wi ri Dios. 
Ruma ri Dios can sibilaj wi cꞌa najowan. Y tek jun winek can yerajoꞌ ri rucꞌ rachꞌalal, 
nikꞌalajin chi kitzij runiman ri Dios y retaman chukaꞌ jabel achique riꞌ ri Dios.

Chupan ri tanaj 1, nubij chi ri quiniman chic ri Dios can nicꞌatzin chi niquicꞌuaj 
jun chꞌajchꞌojlaj cꞌaslen, jun cꞌaslen ri can nisakirisan, ruma ri Dios can sakil 
wi. Y rajawaxic chukaꞌ chi niquicꞌutuj cuybel quimac chare ri Dios, y wi 
queriꞌ niquiben, ri Dios can xtuben wi chꞌajchꞌoj chare ri quicꞌaslen.

Ri tanaj 2 mocaj 1 y napon cꞌa pa mocaj 6 chare ri tanaj 4, nubij chi ri quiniman 
chic ri Dios nicꞌatzin chi nicajoꞌ quiꞌ, can achiꞌel tek riyeꞌ yeꞌajowex ruma ri 
Dios. Nubij chukaꞌ chi tiquibanaꞌ cuenta quiꞌ chuwech tijonic ri xa ma kitzij ta 
chi ruchꞌabel ri Dios. Ruma yecꞌo winek niquibij chi ri Cristo ma ya ta Riyaꞌ ri 
tzujun (sujun) pe ruma ri Dios chi yerucol ri winek chupan ri quimac. Rumariꞌ 
tek nubij chi quinojel ri quicukuban chic quicꞌuꞌx riqꞌui ri Dios, can ya ri 
ruchꞌabel ri Dios ri tiquinimaj. Y nubij chukaꞌ chi wi cꞌo jun napon quiqꞌui 
y nubij chi can jun rusamajel ri Dios, nabey nicꞌatzin chi tiquichꞌoboꞌ rij ri 
nucꞌut ri winek riꞌ, ruma ma quinojel ta ye rusamajel ri Dios.

Y ri tanaj 4 mocaj 7 y napon cꞌa pa mocaj 12 chare ri tanaj 5, nubij chi ri Dios can 
yerajoꞌ wi cꞌa quinojel ri winek y rumariꞌ, jun ri can runiman chic ri Dios, ma 
nuxibij ta riꞌ chuwech ri rucꞌayewal ri xtipe pa ruwiꞌ re ruwachꞌulef. Y wi ma 
nuxibij ta riꞌ, can nichꞌacon wi cꞌa ruma runiman chic ri Cristo. Y nubij chukaꞌ 
chi ri Kajaf Jesucristo can xtipe na wi, ruma can cꞌo wi retal chi nipe na.

 

 

a Mi. 5.2; Jn. 1.1. b Ap. 19.13. c Lc. 24.39; 2 P. 1.16. d Jn. 1.4. 

e Jn. 17.21. f Jn. 15.11. g Jn. 1.9; 8.12; 9.5. h Jn. 12.35. i 1 Jn. 2.4, 11. j Hch. 20.28; 
Ap. 7.14. k 1 R. 8.46; Ec. 7.20; Stg. 3.2. l Lv. 26.40-42. m 1 Jn. 5.10. n Ro. 8.34; 1 Ti. 
2.5; He. 7.25. o Jn. 1.29; Ro. 3.25; 1 Jn. 4.10. p Jn. 4.42; 1 Jn. 4.14. q Jn. 14.15. r 1 Jn. 
1.6. s 1 Jn. 4.13. t Mt. 11.29. 

ri xkatzꞌet y ri xkacꞌaxaj yariꞌ ri nikatzijoj chiwe, riche (rixin) chi riyix y riyoj 
junan kawech nikaben, y can kitzij wi chi junan kawech e nikaben riqꞌui ri 
Tataꞌixel y riqꞌui ri Jesucristo ri Rucꞌajol. 4 Y nikatzꞌibaj cꞌa ronojel reꞌ chiwe 
ruma can nikajoꞌ chi tzꞌaket ta cꞌa ri quicoten xticꞌojeꞌ iwuqꞌui. f

Ri Dios can sakil wi
5 Y wacami cꞌa nikatzijoj chiwe ri xubij ca ri Jesucristo chake riyoj, chi ri 

Dios can sakil wi, g y majun kꞌekuꞌm ri cꞌo ta riqꞌui. 6 Y wi nikabij chi junan 
chic kawech riqꞌui ri Dios, y xa kacꞌuan jun cꞌaslen riche (rixin) ri kꞌekuꞌm, h 
ma kitzij ta i cꞌa ri nikabij chi junan kawech riqꞌui ri Dios, y xa ma nikaben 
ta ri kitzij. 7 Ri Dios can cꞌo pa nimalaj sakil, y wi riyoj yojbiyin pa sakil, 
can junan cꞌa kawech chikonojel ri kaniman chic. Y chukaꞌ ri ruquiqꞌuel j ri 
Jesucristo ri Rucꞌajol ri Dios yojruchꞌajchꞌojsaj chare ronojel ri kamac.

8  Y wi nikabij chi can majun kamac, k kayon riyoj nikakꞌol ka kiꞌ. Y ri 
kitzij xa man cꞌo ta kiqꞌui. 9 Y wi nikakꞌalajsaj cꞌa ri kamac l chuwech ri Dios, 
ri Dios can choj wi nuben kiqꞌui y can nuben wi achiꞌel nubij ri ruchꞌabel 
chi can nucuy ri kamac y nuchꞌajchꞌojsaj ri kánima chare ronojel ri etzelal 
ri yekabanalaꞌ. 10 Y wi nikabij chi majun kamac, can nikaben chare ri Dios 
chi xa jun aj tzꞌucuy tzij. m Y ri ruchꞌabel man cꞌo ta pa kánima.

Ri Jesucristo nucꞌutuj utzil pa kacuenta riyoj chuwech ri Dios

2  1 Wachꞌalal, riyix ri can yix achiꞌel tak walcꞌual, ntzꞌibaj cꞌa el ronojel reꞌ 
chiwe riche (rixin) chi queriꞌ ma quixmacun ta chic. Pero wi cꞌo jun chiwe 

ri xtimacun, cꞌo Jun n ri nicꞌutun utzil chare ri Tataꞌixel riche (rixin) chi nicuyutej 
kamac. Y ri Jun riꞌ ya ri Jesucristo, ri can choj wi. 2 Ya Riyaꞌ ri xcamisex kuma, 
riche (rixin) chi nicuyutej ri kamac. o Y ma xu (xe) ta wi ruma ri kamac riyoj, xa 
can ruma chukaꞌ quimac quinojel p ri winek ri yecꞌo chuwech re ruwachꞌulef.

3 Y wi riyoj nikaben q ri nubij ri rupixaꞌ ri Dios, can nikꞌalajin cꞌa chi 
ketaman chic ruwech Riyaꞌ. 4 Wi cꞌo jun ri nibin: Riyin wetaman ruwech ri 
Dios, nichaꞌ, pero wi xa ma nuben ta ri nubij ri rupixaꞌ ri Dios, ri nibin queriꞌ 
can jun aj tzꞌucuy tzij, r y ri kitzij xa man cꞌo ta pa ránima ri winek riꞌ. 5 Yacꞌa 
ri winek ri nuben ri nubij ri rupixaꞌ ri Dios, kitzij chi can tzꞌaket ri ajowabel 
riche (rixin) ri Dios cꞌo riqꞌui. Y wi queriꞌ nikaben, ketaman chi xa jun chic 
kabanon riqꞌui Riyaꞌ. s 6 Y wi cꞌo jun nibin chi xa jun chic rubanon riqꞌui ri 
Jesucristo, cꞌo chi nucꞌuaj jun cꞌaslen achiꞌel ri cꞌaslen ri xucꞌuaj ri Jesucristo. t

u 1 Jn. 3.11; 2 Jn. 5. v Jn. 13.34. w Jn. 1.9; 8.12; Ro. 13.12; Ef. 5.8; 1 Ts. 5.5. x 2 P. 1.10. 
y Jn. 12.35. z Lc. 24.47. a 1 Jn. 1.1. b Ef. 6.10; Fil. 4.13; Col. 1.11. c Sal. 119.11; Jer. 
31.33. d Stg. 4.4. e Sal. 125.1. f He. 1.2. g Mt. 24.5; 2 Ts. 2.3. 

Ri rubanic ri cꞌacꞌacꞌ pixaꞌ
7 Wachꞌalal, riyin ma ntzꞌibaj ta cꞌa jun cꞌacꞌacꞌ pixaꞌ chiwe. u Ruma re pixaꞌ 

reꞌ xa can cꞌo chic ri ojer ca, y re chꞌabel reꞌ can xiwacꞌaxaj yan pe riyix ri pa 
rutiquiribel tek xinimaj ri Dios. 8 Pero ma riqꞌui wi riꞌ, riyin nbij chi re pixaꞌ 
reꞌ cꞌacꞌacꞌ v chiwe riyix. Ruma ma jane ojer ta tikꞌalajsex ca ruma ri Jesucristo. 
Y xa cꞌa jubaꞌ tinimaj riyix. Y ma jane ojer ta chukaꞌ tuchop chi niqꞌuis el ri 
kꞌekuꞌm y queriꞌ chukaꞌ ma jane ojer ta tuchop nisakirisan ri kitzij sakil. w

9 Pero wi cꞌo jun ri nibin chi cꞌo pa sakil, y xa nretzelaj ri rachꞌalal, 
nikꞌalajin chi xa cꞌa cꞌo na pa kꞌekuꞌm. 10 Y ri jun ri can nrajoꞌ ri rachꞌalal, 
can cꞌo cꞌa pa sakil, y majun cꞌa ri xtibano chare chi nitzak ta pa mac. x 
11 Yacꞌa ri netzelan ri rachꞌalal, can pa kꞌekuꞌm cꞌa cꞌo wi, y can chupan 
cꞌa riꞌ nibiyin wi. Y ma retaman ta acuchi (achique) benak wi, y ruma ya 
ri kꞌekuꞌm ri banayon chare chi moyirnek.

12 Riyix ri achiꞌel tak walcꞌual, ntzꞌibaj ronojel reꞌ chiwe, ruma riqꞌui ri xuben ri 
Jesucristo, wacami cuyutajnek chic ri imac. z 13 Riyix ri can yix tataꞌaj chic, ntzꞌibaj 
ronojel reꞌ chiwe ruma iwetaman chic ruwech ri Cristo ri can cꞌo chic pe a tek ma 
jane cꞌo ta re ruwachꞌulef. Y riyix cꞌajolaꞌ ntzꞌibaj reꞌ chiwe ruma yix chꞌaconek 
chic chrij ri itzel winek. Y riyix ri achiꞌel tak walcꞌual, ntzꞌibaj chukaꞌ chiwe ruma 
iwetaman chic ruwech ri Tataꞌixel. 14 Riyix ri can yix tataꞌaj chic, ntzꞌibaj cꞌa chiwe 
ruma can iwetaman wi chic ruwech ri Cristo ri can cꞌo chic pe tek cꞌa ma jane 
cꞌo ta re ruwachꞌulef. Riyix cꞌajolaꞌ ntzꞌibaj cꞌa chiwe ruma cꞌo iwuchukꞌaꞌ, b y ri 
ruchꞌabel ri Dios cꞌo pa tak iwánima, c y can yix chꞌaconek wi chrij ri itzel winek.

15 Y chiwe iwonojel nbij wi: Man cꞌa tibe ta iwánima chrij re ruwachꞌulef, ni 
chrij ronojel ri ye riche (rixin) re ruwachꞌulef. Ruma wi xtibe iwánima chrij 
re ruwachꞌulef, d nikꞌalajin chi xa ma niwajoꞌ ta ri Tataꞌixel. 16 Ruma ronojel ri 
cꞌo chuwech re ruwachꞌulef, xa ya ri itzel tak raybel riche (rixin) ri chꞌaculaj, 
ri itzel tak raybel riche (rixin) ri runakꞌ tak kawech, y ri nikanimirisaj 
kiꞌ. Y ronojel riꞌ xa ma riche (rixin) ta ri Katataꞌ Dios, xa ye riche (rixin) re 
ruwachꞌulef. 17 Y re ruwachꞌulef xa xtikꞌax, y chukaꞌ ronojel ri itzel tak raynic 
riche (rixin) re ruwachꞌulef xa xtiqꞌuis. Yacꞌa ri winek ri can nuben ri ruraybel 
ri Dios, can xticꞌojeꞌ rucꞌaslen riche (rixin) xtibe kꞌij xtibe sek. e

Ri yeꞌetzelan riche (rixin) ri Cristo
18 Riyix ri can yix achiꞌel tak walcꞌual, yojcꞌo chic cꞌa chupan ri ruqꞌuisbel tak 

kꞌij. f Y riyix iwacꞌaxan chic chi xtipe jun kꞌolonel ri netzelan riche (rixin) ri Cristo g 
y nuben chi can ya riyaꞌ ri Cristo. Y wacami ye qꞌuiy chic ri ye queriꞌ. Y rumariꞌ 
ketaman chic chi yojcꞌo chupan ri ruqꞌuisbel tak kꞌij. 19 Xecꞌojeꞌ kiqꞌui, pero ma 

h 1 Co. 11.19. i Is. 44.3; Jn. 14.26; 16.13. j Mr. 1.24. k 1 Jn. 4.3; 2 Jn. 7. l Jn. 14.7. m 2 

ye kachibil ta. Ruma wi ta ye kachibil, can ta xecꞌojeꞌ kiqꞌui jurayil. Y xeꞌel cꞌa el 
kiqꞌui, riche (rixin) chi xekꞌalajin h chi xa ma quinojel ta chi ye kachibil.

20 Pero riyix can yaꞌon chic ri Lokꞌolaj Espíritu i chiwe ruma ri Lokꞌolaj j Cristo, y 
rumariꞌ cꞌo chic etamabel iwuqꞌui chiꞌiwonojel. 21 Ronojel reꞌ ntzꞌibaj chiwe, pero 
ma ruma ta chi ma iwetaman ta ri kitzij, ma que ta riꞌ, xa ruma chi iwetaman ri 
kitzij y chukaꞌ iwetaman chi majun tzꞌucun tak tzij petenak ta riqꞌui ri kitzij.

22  ¿Y achique cami cꞌa ri aj tzꞌucuy tzij? ¿La ma ya ta cami ri nibin chi 
ri Jesús ma Cristo ta, chi ma takon ta pe ruma ri Dios? Ri nibin queriꞌ, can 
nretzelaj wi ri Cristo y nuben chi can ya riyaꞌ k ri Cristo. Can nubij wi cꞌa chi 
ri Tataꞌixel ma kitzij ta. Y queriꞌ chukaꞌ nubij chrij ri Cꞌajolaxel. 23 Xabachique 
winek ri nibin chi ri Cꞌajolaxel ma kitzij ta, ya winek riꞌ ri man cꞌo ta ri 
Tataꞌixel riqꞌui. Yacꞌa ri winek ri nikꞌalajsan chi ri Cꞌajolaxel can kitzij wi y 
chukaꞌ can nucꞌul pa ránima, ya winek riꞌ ri can cꞌo chukaꞌ ri Tataꞌixel l riqꞌui.

24 Rumacꞌariꞌ riyix, can ticꞌojeꞌ pa tak iwánima ri chꞌabel ri iwacꞌaxan 
pe tek xinimaj ri Dios. m Y wi ri chꞌabel riꞌ can xticꞌojeꞌ pa tak iwánima, 
can xquixcꞌojeꞌ cꞌa riqꞌui ri Cꞌajolaxel y ri Tataꞌixel. 25 Y ya cꞌa riꞌ ri 
rutzujun (rusujun) ca ri Jesucristo chake. Ri rutzujun (rusujun) cꞌa ca 
Riyaꞌ, ya ri cꞌaslen riche (rixin) xtibe kꞌij xtibe sek. n

26 Riyin xintzꞌibaj cꞌa el ronojel reꞌ chiwe, xa cuma ri winek ri nicajoꞌ 
yixquikꞌol. 27 Yacꞌa ri Lokꞌolaj Espíritu ri icꞌulun riyix ri yaꞌon chic chiwe 
ruma ri Jesucristo can cꞌo wi pa tak iwánima. Y ma nicꞌatzin ta cꞌa chi cꞌo 
ta jun chic nitijon iwuche (iwixin), ruma ri Lokꞌolaj Espíritu yixrutijoj chare 
ronojel. o Y ri nucꞌut Riyaꞌ chiwech, can kitzij wi. Majun ri nucꞌut ri man ta 
kitzij. Y can achiꞌel rucꞌutun Riyaꞌ chiwech, can queriꞌ tibanaꞌ; can quixcꞌojeꞌ 
riqꞌui ri Cristo.

28  Y wacami riyix ri can yix achiꞌel tak walcꞌual, can quixcꞌojeꞌ cꞌa 
riqꞌui ri Jesucristo. Riche (rixin) chi tek xtipe chic jun bey, p can cukul ta 
apo kacꞌuꞌx riqꞌui. Y man ta xkojqꞌuixbitej el q chuwech tek xtapon ri kꞌij 
riꞌ. 29 Y riyix iwetaman chi ri Jesucristo can choj wi. r Rumariꞌ iwetaman 
chukaꞌ chi xabachique winek ri rucꞌuan jun cꞌaslen choj, ri winek riꞌ can 
rucꞌuan chic ri cꞌacꞌacꞌ alaxic ruma can ralcꞌual chic ri Dios.

Ri rubanic ri quicꞌaslen ri ye ralcꞌual chic ri Dios

3  1 Can tichꞌoboꞌ cꞌa chi utz ri nimalaj ajowabel ri cꞌo riqꞌui ri Dios Tataꞌixel, 
ruma sibilaj yojrajoꞌ, y rumariꞌ tek kabiniꞌan chi yoj ralcꞌual s ri Dios. 

Rumacꞌariꞌ ri winek ri xa riqꞌui re ruwachꞌulef quicukuban wi quicꞌuꞌx, ma 
quetaman ta kawech chi yoj ralcꞌual chic ri Dios, ruma riyeꞌ ma quetaman ta 
ruwech ri Dios. 2 Wachꞌalal ri sibilaj yixinwajoꞌ, wacami yoj ralcꞌual chic ri Dios. Xa 
yacꞌa chi ma jane nikꞌalajin ta ri kas mero kabanic ri xtibekabanaꞌ re chkawech apo, 

pero ketaman chi tek xtipe chic jun bey ri Jesucristo, can xkoj-oc achiꞌel Riyaꞌ, t tek 
xtikatzꞌet u achique rubanic Riyaꞌ. 3 Y quinojel ri can coyoben ri kꞌij riꞌ, quichapon 
niquiben chꞌajchꞌoj v chare ri quicꞌaslen. Ruma ri Jesucristo can chꞌajchꞌoj wi.

4 Quinojel ri yemacun, ma niquinimaj ta ri nubij ri ruley ri Dios. Ruma can 
mac wi riꞌ tek nixalkꞌotix ri ruley ri Dios. w 5 Y riyix iwetaman chi ri Jesucristo 
xpe riche (rixin) chi xorelesaj ri kamac, x y Riyaꞌ ma aj mac ta. 6 Y quinojel ri xa 
jun chic quibanon riqꞌui ri Cristo, ma yemacun ta chic. Pero wi cꞌa yemacun 
na, can nikꞌalajin chi ma quitzꞌeton ta ni ma quetaman ta ruwech ri Jesucristo. y 
7 Riyix ri can yix achiꞌel tak walcꞌual, man cꞌa quixkꞌolotej ta. Ri winek ri rucꞌuan 
jun cꞌaslen choj, can choj wi, achiꞌel ri Jesucristo chi can choj wi. 8 Pero achique 
cꞌa ri cꞌa nika na chuwech nuben ri mac, xa can cꞌa riche (rixin) na ri itzel winek. z 
Ruma ri itzel winek can pa rutiquiribel ruchapon pe nimacun. Y xa rumacꞌariꞌ 
tek xpe ri Rucꞌajol ri Dios, riche (rixin) chi xuyoj ri rusamaj ri itzel winek. a

9 Quinojel ri ye alaxnek chic riqꞌui ri Dios, quiyaꞌon chic ca rubanic ri mac, b ruma 
ri Dios xuyaꞌ jun cꞌaslen chare ri can achiꞌel ri rucꞌaslen Riyaꞌ y xujel ri runaꞌoj. Y 
ruma chi ri cꞌaslen ri cꞌo riqꞌui ri winek riꞌ can riqꞌui ri Dios petenak wi, nuben 
cꞌa chare chi ma nimacun ta chic. 10 Y can nikꞌalajin wi cꞌa ri ye ralcꞌual ri Dios. Y 
nikꞌalajin chukaꞌ ri ye ralcꞌual ri itzel winek. Xabachique winek ri ma rucꞌuan ta 
jun cꞌaslen choj y ma yerajoꞌ ta ri kachꞌalal, yariꞌ ri ma riche (rixin) ta ri Dios.

11 Ruma re chꞌabel reꞌ can iwacꞌaxan wi pe pa rutiquiribel tek xinimaj 
ri Jesucristo, chꞌabel ri nubij chi can tikajoꞌ kiꞌ. c 12  Y man cꞌa tikaben ta 
achiꞌel xuben ri Caín ojer ca. Riyaꞌ can riche (rixin) wi ri itzel winek, y 
xucamisaj ri ruchakꞌ. d ¿Y achique cꞌa ruma xucamisaj? Ruma ri yeruben 
ri ruchakꞌ ye choj. Y ri yeruben riyaꞌ xa ye itzel.

13 Wachꞌalal, wi yixetzelex e cuma ri winek ri xa riqꞌui re ruwachꞌulef quicukuban 
wi quicꞌuꞌx, man cꞌa tisach ta icꞌuꞌx. 14 Riyoj can yoj elenak chic pe chupan ri camic, 
riche (rixin) chi xojkꞌax chupan ri cꞌaslen, f ketaman chi queriꞌ ruma can nikajoꞌ chic 
kiꞌ chikachꞌalal kiꞌ. Yacꞌa ri ma nrajoꞌ ta ri rachꞌalal, can cꞌa caminek na chupan 
ri rumac. 15 Ruma xabachique ri netzelan ri rachꞌalal, g ri winek riꞌ can achiꞌel jun 
camisanel. h Y riyix iwetaman chi majun cꞌa jun camisanel ri cꞌo ta ri cꞌaslen riche 
(rixin) xtibe kꞌij xtibe sek riqꞌui. 16 Ri Jesucristo ma xupokonaj ta xuyaꞌ ri rucꞌaslen 
kuma riyoj. i Y riqꞌui riꞌ xucꞌut chkawech achique riꞌ ri ajowabel y riyoj chukaꞌ 
nicꞌatzin chi ma nikapokonaj ta nikayaꞌ kiꞌ pa camic cuma ri kachꞌalal, wi can 
nicꞌatzin. 17 Yacꞌa wi cꞌo jun ri can cꞌo ronojel riqꞌui ri nicꞌatzin chare, y nutzꞌet jun 
kachꞌalal ri majun ruway, j o majun rutziak, y can ma nubij ta ri ránima chi nutoꞌ, 
can nikꞌalajin chi majun ajowabel riche (rixin) ri Dios riqꞌui. 18 Riyix ri can yix 

achiꞌel tak walcꞌual, quekajoꞌ quinojel pero ma xaxu (xaxe) ta wi riqꞌui ri kachꞌabel. 
Xa can quekatoꞌ chukaꞌ riqꞌui ronojel kánima k y ma riqꞌui ta caꞌiꞌ kapalej.

19 Y wi yekajoꞌ quinojel, niketamaj cꞌa chi yoj riche (rixin) ri kitzij, l y reꞌ 
nucukubaꞌ ka kacꞌuꞌx chuwech ri Dios. 20 Y wi nikanaꞌ ka pa kánima m chi cꞌo 
mac kabanon, ri Dios can retaman wi, ruma ri Dios más nim que chuwech 
ri kánima. Ruma Riyaꞌ can retaman ronojel. 21 Wachꞌalal ri sibilaj yixinwajoꞌ, 
wi nikanaꞌ ka pa kánima chi majun kamac chuwech ri Dios, can majun cꞌa 
xibinriꞌil kiqꞌui riche (rixin) chi yojapon apo chuwech. n 22  Tek nikaben cꞌa 
orar, Riyaꞌ nuyaꞌ chake ronojel ri nikacꞌutuj chare o ruma yekanimaj ri rupixaꞌ, 
y chukaꞌ nikaben ri yeka chuwech. 23 Y ri rupixaꞌ Riyaꞌ ya ri tikanimaj p ri rubiꞌ 
ri Jesucristo ri Rucꞌajol, y tikajoꞌ kiꞌ achiꞌel ri rubin ca chake chi tikabanaꞌ. 
24 Ri nibano ri nubij ri rupixaꞌ ri Dios, xa can jun chic quibanon riqꞌui ri Dios. q 
Y chukaꞌ ri Dios can cꞌo chic pa ránima riyaꞌ. Y riyoj ketaman chi can cꞌo chic 
Riyaꞌ pa kánima, ruma cꞌo ri Lokꞌolaj Espíritu r ri ruyaꞌon chake.

Can yekꞌalajin ri ye riche (rixin) ri Dios y chukaꞌ 
yekꞌalajin ri ma ye riche (rixin) ta ri Dios

4  1 Wachꞌalal ri sibilaj yixinwajoꞌ, ma queꞌinimaj ta s quinojel ri yebin chi ya ri 
Espíritu kꞌalajsayon chique ri chꞌabel ri niquibij. Can tiwacꞌaxaj na jabel y 

tichꞌoboꞌ na wi kitzij chi ya ri Espíritu riche (rixin) ri Dios ri kꞌalajsayon chique ri 
chꞌabel ri niquibij. Ruma ye qꞌuiy winek yecꞌo chuwech re ruwachꞌulef ri niquibij 
chi ya ri ruchꞌabel ri Dios ri niquikꞌalajsaj y xa ma kitzij ta. 2 Y reꞌ niwetamaj cꞌa, 
wi can riqꞌui ri Lokꞌolaj Espíritu riche (rixin) ri Dios ri ye petenak wi, o xa ma que 
ta riꞌ. Wi niquibij chi ri Jesucristo xoc winek achiꞌel riyoj, nikꞌalajin cꞌa chi ya ri 
Lokꞌolaj Espíritu riche (rixin) ri Dios yayon ri chꞌabel t chique. 3 Yacꞌa wi niquibij chi 
ri Jesucristo tek xpe waweꞌ chuwech re ruwachꞌulef ma xoc ta winek achiꞌel riyoj, u 
nikꞌalajin chi ma ya ta ri Lokꞌolaj Espíritu riche (rixin) ri Dios ri yayon ri chꞌabel 
chique. Xa ya ri espíritu riche (rixin) ri itzel ri yayon ri chꞌabel chique. Ri espíritu 
ri netzelan riche (rixin) ri Cristo y nuben chi can ya riyaꞌ ri Cristo. Ya cꞌa espíritu 
reꞌ ri iwacꞌaxan ri cꞌo chi nipe na, y wacami xoka yan cꞌa chuwech re ruwachꞌulef.

4 Riyix cꞌa ri can yix achiꞌel tak walcꞌual, yix riche (rixin) chic ri Dios, y 
xixchꞌacon yan chiquij ri winek. Ruma ri Lokꞌolaj Espíritu ri cꞌo pa tak 
iwánima riyix can más wi nim ruchukꞌaꞌ que chuwech ri cꞌo pa tak cánima 
ri winek ri xa riqꞌui re ruwachꞌulef quicukuban wi quicꞌuꞌx. 5 Ri yekꞌolon 
can ye riche (rixin) wi re ruwachꞌulef. v Y rumariꞌ ri tzij ri niquibij, xa tzij 
riche (rixin) re ruwachꞌulef. w Y quinojel ri winek ri xa riqꞌui re ruwachꞌulef 
quicukuban wi quicꞌuꞌx can niquicꞌaxaj ri niquibij. 6 Yacꞌa riyoj can yoj riche 
(rixin) chic ri Dios. x Ri retaman chic ruwech ri Dios utz nracꞌaxaj ri nikabij 

chare. y Yacꞌa ri ma riche (rixin) ta ri Dios ma utz ta nracꞌaxaj ri nikabij chare. 
Y riqꞌui riꞌ nikꞌalajin achique winek ri cꞌo ri Espíritu riche (rixin) ri kitzij riqꞌui. 
Y chukaꞌ nikꞌalajin ri winek ri xa espíritu riche (rixin) ri kꞌoloj ri cꞌo riqꞌui.

Ri Dios sibilaj yojrajoꞌ
7 Riyix kachꞌalal ri sibilaj yixinwajoꞌ, nbij cꞌa chiwe: Tikajoꞌ cꞌa kiꞌ. Ruma 

ri ajowabel can riqꞌui ri Dios petenak wi. Xabachique winek ri cꞌo ajowabel 
riqꞌui, nikꞌalajin chi rucꞌuan ri cꞌacꞌacꞌ alaxic. Y chukaꞌ retaman chic ruwech 
ri Dios. 8 Yacꞌa ri majun ajowabel riqꞌui, nikꞌalajin chi ma retaman ta ruwech 
ri Dios. Ruma ri Dios can ajowabel wi. 9 Y ri Dios xucꞌut chkawech chi can 
yojrajoꞌ wi, z ruma xutek pe a ri Rucꞌajol chuwech re ruwachꞌulef. Y ri Dios 
can xu (xe wi) ri jun Rucꞌajol cꞌo, pero xutek pe riche (rixin) chi xuyaꞌ ri 
cꞌacꞌacꞌ cꞌaslen b chake. 10 Y can xkꞌalajin cꞌa chi ri Dios sibilaj yojrajoꞌ. c Y can 
ya cꞌa ri Dios ri xojajowan nabey d y ma yoj ta riyoj xojajowan riche (rixin) 
ri Dios nabey, y ruma chi sibilaj yojrajoꞌ, rumariꞌ xutek pe ri Rucꞌajol riche 
(rixin) chi ya Riyaꞌ ri xcom kuma, riche (rixin) chi nicuyutej ri kamac.

11 Riyix wachꞌalal ri sibilaj yixinwajoꞌ, wi ri Dios can queriꞌ kajowaxic ri 
xuben, riyoj can cꞌo cꞌa chukaꞌ chi nikajoꞌ kiꞌ chikachibil kiꞌ. 12  Majun winek 
tzꞌeteyon ta e ruwech ri Dios. Pero wi nikajoꞌ kiꞌ, nikꞌalajin chi ri Dios can 
cꞌo pa tak kánima. Y ri ajowabel riche (rixin) ri Dios can tzꞌaket ri cꞌo kiqꞌui.

13 Y chukaꞌ ketaman chi xa jun chic kabanon riqꞌui ri Dios y Riyaꞌ can 
cꞌo pa tak kánima, f ruma can ruyaꞌon ri Rulokꞌolaj Espíritu chake. 14 Y 
riyoj can xkatzꞌet ri Rucꞌajol ri Dios, g y rumariꞌ nikatzijoj chique quinojel 
ri winek chi can kitzij wi chi ri Katataꞌ Dios xutek pe ri Rucꞌajol ri Colonel 
quiche (quixin) quinojel ri winek ri yecꞌo chuwech re ruwachꞌulef. h 15 Y 
xabachique cꞌa winek ri nikꞌalajsan i chi ri Jesús Rucꞌajol ri Dios, ri winek 
riꞌ can cꞌo wi ri Dios pa ránima, y riyaꞌ chukaꞌ xa jun rubanon riqꞌui ri Dios.

16 Y riyoj can ketaman y kacukuban kacꞌuꞌx riqꞌui ri Dios, chi can cꞌo wi ri 
rajowabel pa kawiꞌ. Ruma ri Dios can ajowabel wi. Y xabachique winek ri cꞌo 
ajowabel pa ránima, xa can jun chic rubanon riqꞌui ri Dios y ri Dios can cꞌo wi 
chukaꞌ pa ránima. 17 Y riqꞌui riꞌ nikꞌalajin chi tzꞌaket ri ajowabel riche (rixin) ri 
Dios ri cꞌo kiqꞌui riche (rixin) chi queriꞌ ma xtikaxibij ta kiꞌ j tek xtapon ri kꞌij tek ri 
Dios xtukꞌet tzij. Ma xtikaxibij ta kiꞌ ri cꞌa yojcꞌo na chuwech re ruwachꞌulef ruma 
kacꞌuan cꞌa jun cꞌaslen achiꞌel rubanic ri rucꞌaslen ri Jesucristo. 18 Y wi can nikajoꞌ 
cꞌa ri Dios, majun achique ta ruma nikaxibij kiꞌ chuwech. k Ruma jun ajowabel ri 
can tzꞌaket nrelesaj el xibinriꞌil pa tak kánima. Yacꞌa ri nuxibij riꞌ chuwech ri Dios, 
ma tzꞌaket ta ri ajowabel ri cꞌo pa ránima, y reꞌ nucꞌom pe rucꞌayewal chare.

19 Riyoj can nikajoꞌ ri Dios, ruma chi Riyaꞌ can xojrajoꞌ nabey. 20 Y wi cꞌo jun 
nibin chi nrajoꞌ ri Dios y xa nretzelaj jun rachꞌalal, ma kitzij ta ri nubij. l Ruma 
wi ma nrajoꞌ ta ri rachꞌalal ri can nutzꞌet, ¿la nicowin cami nrajoꞌ ri Dios m ri xa 
ma nutzꞌet ta? 21 Rumacꞌariꞌ ri Dios ruyaꞌon ca ri pixaꞌ chi quekajoꞌ ri kachꞌalal. 
Y wi nikajoꞌ ri Dios, can quekajoꞌ cꞌa chukaꞌ ri kachꞌalal. Queriꞌ nubij ri pixaꞌ riꞌ.

Wi can kacukuban kacꞌuꞌx riqꞌui ri Jesucristo, yojchꞌacon 
chrij ri etzelal riche (rixin) re ruwachꞌulef

5  1 Xabachique winek ri niniman chi ri Jesús yariꞌ ri Cristo n ri takon pe 
ruma ri Dios, yariꞌ ri rucꞌuan chic ri cꞌacꞌacꞌ alaxic. o Y tek cꞌo jun ri sibilaj 

nrajoꞌ jun tataꞌaj, can yerajoꞌ cꞌa chukaꞌ ri ye ralcꞌual ri tataꞌaj riꞌ. 2 Y riqꞌui riꞌ 
ketaman, wi can nikajoꞌ ri Dios, y yekaben ri nubij ri rupixaꞌ, can yekajoꞌ wi 
cꞌa ri ye ralcꞌual chic Riyaꞌ. 3 Y wi can nikajoꞌ ri Dios, can yekaben ri nubij. p Y ri 
nubij chake, majun rucꞌayewal nikanaꞌ chare chi nikaben. q 4 Xabachique winek 
ri can rucꞌuan ri cꞌacꞌacꞌ alaxic riqꞌui ri Dios nichꞌacon chrij ronojel ri etzelal 
riche (rixin) re ruwachꞌulef. r Y yojchꞌacon ruma kacukuban chic kacꞌuꞌx riqꞌui 
ri Jesucristo. 5 ¿Achique cꞌa winek ri nichꞌacon s chrij ri etzelal riche (rixin) re 
ruwachꞌulef? Ya cꞌa ri can runiman chi ri Jesús can Rucꞌajol wi ri Dios.

Ri nukꞌalajsaj ri Lokꞌolaj Espíritu chrij ri Jesucristo
6 Ri Jesucristo xpe waweꞌ chuwech re ruwachꞌulef; riqꞌui yaꞌ xban wi 

bautizar; xcom chuwech ri cruz y xbiyin ri ruquiqꞌuel. t Ma xu (xe) ta wi xban 
bautizar, xa can xbiyin cꞌa chukaꞌ ri ruquiqꞌuel. Y reꞌ can ya ri Lokꞌolaj Espíritu 
ri nikꞌalajsan chkawech, ruma ri Lokꞌolaj Espíritu can xu (xe) wi ri kitzij nubij. u 
7 Ruma ri chilaꞌ chicaj yecꞌo cꞌa oxiꞌ ri yekꞌalajsan riche (rixin) ri Jesucristo, y ri 
ye oxiꞌ riꞌ ya ri Tataꞌixel, ri Jesucristo mismo ri nibix Chꞌabel v chare y ri Lokꞌolaj 
Espíritu. Y re ye oxiꞌ reꞌ xa ye jun. w 8 Y chukaꞌ waweꞌ chuwech re ruwachꞌulef 
yecꞌo oxiꞌ ri yekꞌalajsan riche (rixin) ri Jesucristo: Ri Lokꞌolaj Espíritu, ri yaꞌ 
riche (rixin) chi xban bautizar, y ri ruquiqꞌuel Riyaꞌ mismo ri xtix chuwech ri 
cruz. Re ye oxiꞌ reꞌ junan ri niquikꞌalajsaj chkawech, chi ri Jesucristo can kitzij 
wi chi Rucꞌajol ri Dios. 9 Riyoj can nikanimaj y nikacukubaꞌ kacꞌuꞌx riqꞌui ri 
niquibij ri winek chake. ¿Cꞌa ta cꞌa ri nubij ri Dios chi man ta nikanimaj y man 
ta nikacukubaꞌ kacꞌuꞌx riqꞌui? x Ruma Riyaꞌ can ya cꞌa ri chꞌabel ri nichꞌo chrij 
ri Rucꞌajol re ntajin nubij chake. 10 Ri niniman riche (rixin) ri Rucꞌajol ri Dios, 
ri ránima nubij chare chi kitzij ri nubij ri Dios chrij ri Rucꞌajol. y Yacꞌa ri winek 
ri ma nunimaj ta ri Dios, xa nuben chi ma kitzij ta ri nubij ri Dios, ruma ma 
nunimaj ta ri nubij chrij ri Rucꞌajol. 11 Yacꞌareꞌ ri nukꞌalajsaj ri Dios, chi ruyaꞌon 
chic ri kacꞌaslen riche (rixin) xtibe kꞌij xtibe sek, y re cꞌaslen reꞌ riqꞌui cꞌa ri 

z Jn. 1.4. a 1 Jn. 2.23, 24. b Jn. 5.24. c Jn. 20.31; 1 Jn. 1.1, 2. d 1 Jn. 3.21. e Stg. 4.3. 
f Job 42.8. g Mt. 12.31; Mr. 3.29; Lc. 12.10. h Jer. 7.16; 14.11. i 1 Jn. 3.4. j 1 Jn. 3.9. 
k Lc. 24.45. l Jn. 17.3. m 1 Co. 10.14. 

Rucꞌajol nikil wi. z 12 Y ri rucꞌulun chic ri Rucꞌajol ri Dios pa ránima, a cꞌo chic ri 
rucꞌaslen b riche (rixin) xtibe kꞌij xtibe sek. Yacꞌa ri winek ri ma rucꞌulun ta ri 
Rucꞌajol ri Dios pa ránima, majun rucꞌaslen riche (rixin) xtibe kꞌij xtibe sek.

Rajawaxic chi nawetamaj wi kas kitzij chi cꞌo ri 
cꞌaslen riche (rixin) xtibe kꞌij xtibe sek awuqꞌui

13 Riyin ntzꞌibaj cꞌa ronojel reꞌ chiwe riyix ri yixniman pa rubiꞌ ri Rucꞌajol 
ri Dios, riche (rixin) chi niwetamaj chi cꞌo chic icꞌaslen c riche (rixin) xtibe 
kꞌij xtibe sek y riche (rixin) chi nicukeꞌ icꞌuꞌx riqꞌui ri Rucꞌajol ri Dios.

14 Y riyoj can cukul kacꞌuꞌx riqꞌui ri Dios d chi wi cꞌo nikacꞌutuj chare, 
y wi can achiꞌel ri ruraybel Riyaꞌ ri nikacꞌutuj, e Riyaꞌ can yojracꞌaxaj wi. 
15 Y wi ketaman chi ri Dios nracꞌaxaj ri nikacꞌutuj chare, ketaman chukaꞌ 
chi nuyaꞌ wi pe ri nikacꞌutuj chare.

16 Wi cꞌo jun kachꞌalal xatzꞌet chi nimacun, y ri mac ri nuben ri kachꞌalal 
ma riche (rixin) ta chi nibe pa camic, tacꞌutuj chare ri Dios f chi nuyaꞌ ta 
jun utzilaj cꞌaslen chare. Y reꞌ xaxu (xaxe wi) pa ruwiꞌ ri kachꞌalal ri nuben 
jun mac ri ma riche (rixin) ta chi nibe pa camic. g Cꞌo mac can riche (rixin) 
yarucꞌuaj pa camic, y reꞌ ma nbij ta chi ticꞌutuj h utzil pa ruwiꞌ. 17 Ronojel ri 
yekaben ri ma ye choj ta, ye mac. i Pero cꞌo mac ri ma nucꞌuan ta pa camic.

18  Y riyoj ketaman chi xabachique winek ri rucꞌuan ri cꞌacꞌacꞌ alaxic 
riqꞌui ri Dios, ruyaꞌon chic ca rubanic ri mac. j Ruma ri Ralcꞌual ri Dios 
can nuchajij wi ri winek riꞌ. Y ri itzel winek majun nicowin nuben chare.

19 Ketaman chukaꞌ chi yoj riche (rixin) chic ri Dios. Yecꞌa ri winek ri xa riqꞌui 
re ruwachꞌulef quicukuban wi quicꞌuꞌx, cꞌa yecꞌo na pa rukꞌaꞌ ri itzel winek.

20 Y ketaman chukaꞌ chi xocꞌulun yan ka ri Rucꞌajol ri Dios chuwech re 
ruwachꞌulef. Riyaꞌ xuyaꞌ naꞌoj chake k riche (rixin) chi xketamaj ruwech ri 
kitzij Dios. l Y wacami riyoj xa jun chic kabanon riqꞌui ri Dios, ruma can 
jun chic kabanon riqꞌui ri Jesucristo ri Rucꞌajol. Riyaꞌ can kitzij Dios wi, y 
riqꞌui Riyaꞌ petenak wi ri cꞌaslen riche (rixin) xtibe kꞌij xtibe sek. 21 Riyix 
ri can yix achiꞌel tak walcꞌual, tibanaꞌ cuenta iwiꞌ chiquiwech ri dios m ri 
xa ye banon cuma ri winek. Amén. 

Ri San Juan nutek el rutzil ruwech jun kachꞌalal
1 Riyin ri Juan, yin anciano a chiquicojol ri kachꞌalal, ntzꞌibaj cꞌa el re wuj 

reꞌ chawe riyit wachꞌalal ixok ri can yit chaꞌon ruma ri Dios, y chique chukaꞌ 
ri awal. Riyin can kitzij chi yixinwajoꞌ. b Y ma xu (xe) ta wi riyin ri yinajowan 
iwuche (iwixin), xa can yixcajoꞌ chukaꞌ quinojel ri nicꞌaj chic kachꞌalal ri 
quetaman chic ri kitzij. c 2 Y ruma cꞌo ri kitzij ri pa tak kánima, rumariꞌ nikajoꞌ 
kiꞌ. Y ri kitzij xticꞌojeꞌ cꞌa kiqꞌui riche (rixin) xtibe kꞌij xtibe sek. 3 Y ri utzil, ri 
joyowanic y ri uxlanibel cꞌuꞌx ri nuyaꞌ ri Dios Tataꞌixel y ri nuyaꞌ chukaꞌ ri Ajaf 
Jesucristo ri Rucꞌajol ri Dios Tataꞌixel, yariꞌ ri xticꞌojeꞌ ri pa tak iwánima. Can 
xticꞌul wi cꞌa ronojel reꞌ, ruma icukuban icꞌuꞌx riqꞌui ri kitzij y ruma chukaꞌ chi 
can cꞌo ajowabel pa tak iwánima.

Can ronojel tiempo quixcꞌojeꞌ chupan ri kitzij tijonic riche (rixin) ri Cristo
4 Riyin sibilaj quicoten xuyaꞌ pa wánima tek xenwil chi yecꞌo nicꞌaj 

chique ri awal quitzekelben ri kitzij, d can achiꞌel ruchilaben ri Katataꞌ 
Dios chake. 5 Y wacami wachꞌalal, nchilabej cꞌa chawe chi tabanaꞌ ri nubij 
ri Dios, chi can tikajoꞌ kiꞌ chikachꞌalal kiꞌ. Y re pixaꞌ reꞌ ma cꞌacꞌacꞌ ta. e Xa 
can yareꞌ ri xchilabex pe chake pa rutiquiribel tek xkanimaj ri Dios, chi 

Ri rucaꞌn wuj ri xutzꞌibaj 
ca ri apóstol San Juan

Yareꞌ ri rucaꞌn wuj ri xutzꞌibaj ri apóstol San Juan y xutek el chare jun ixok ri 
runiman chic ri Cristo. (mocaj 1). Cꞌo caꞌiꞌ chꞌobonic pa ruwiꞌ re wuj reꞌ. Yecꞌo 
yebin chi ri ixok riꞌ xa nichꞌo chrij jun iglesia, y cꞌo chukaꞌ yebin chi can kitzij 
wi chi chare jun ixok ri can runiman chic ri cristo ri xutek wi re wuj reꞌ. Ri Juan 
xretamaj quiwech ral ri ixok riꞌ y xretamaj chukaꞌ chi can quiniman wi ri Dios y 
rumariꞌ tek xutek el re wuj reꞌ. (mocaj 4). Pero kitzij chi re wuj reꞌ can nukꞌalajsaj 
wi ri achique chi cꞌaslen ri cꞌo chi niquicꞌuaj ri quiniman chic ri Dios. Nubij chi 
cof quecꞌojeꞌ chupan ri kitzij y can ticꞌojeꞌ ri ajowabel pa tak cánima. Nubij chukaꞌ 
chi ma tiquiyaꞌ ta quixquin chique ri xa ma kitzij ta chi ye rusamajel ri Dios.
 

 

a 1 P. 5.1. b 1 Jn. 3.18. c 2 Ts. 2.13. d 3 Jn. 3. e 1 Jn. 2.7, 8. 

f 1 R. 3.3; Jn. 14.15, 21; Ro. 13.8; 1 Jn. 5.3. g 1 Jn. 2.22. h He. 10.32, 35. i Ro. 16.17; Ga. 
1.8, 9. j 1 Ti. 5.22. k 3 Jn. 13. l Jn. 15.11. 

tikajoꞌ kiꞌ. 6 Ri ajowabel quecꞌareꞌ rubanic: Wi cꞌo ri ajowabel f riche (rixin) 
ri Dios kiqꞌui, can nuben chake chi nikacꞌuaj jun cꞌaslen achiꞌel nubij ri 
rupixaꞌ ri Dios. Y ri rupixaꞌ ri Dios nubij chi tiwajoꞌ iwiꞌ chiꞌiwachꞌalal iwiꞌ 
y re pixaꞌ reꞌ, yariꞌ ri xiwacꞌaxaj pa rutiquiribel tek xinimaj ri Dios.

7 Ye qꞌuiy cꞌa winek yebiyaj chuwech re ruwachꞌulef ri xa ma ya ta ri 
kitzij ri niquibij, ruma niquibij chi ri Jesucristo tek xpe waweꞌ chuwech 
re ruwachꞌulef ma xoc ta winek achiꞌel riyoj. Y ri nibin queriꞌ chrij ri 
Jesucristo, g yacꞌariꞌ ri kꞌolonel ri netzelan riche (rixin) ri Cristo y nuben 
chi can ya riyaꞌ ri Cristo. 8  Yacꞌa riyix ri jabel ibanon pe ri rusamaj ri 
Dios, tichajij cꞌa ri icꞌaslen, riche (rixin) chi queriꞌ man cꞌa xtitzꞌilaꞌ ta ri 
rutojbalil ri isamaj. Xa can ta tzꞌaket ri rajel ruqꞌuexel h ri xticꞌul.

9 Xabachique winek ri ntel el chupan ri kitzij tijonic riche (rixin) ri 
Cristo y xa nuyaꞌ ca, ri winek riꞌ xa majun cꞌa ri Dios riqꞌui. Yacꞌa ri winek 
ri can nicꞌojeꞌ chupan ri utzilaj chꞌabel ri xucꞌut ri Cristo, can cꞌo cꞌa ri 
Tataꞌixel y ri Cꞌajolaxel riqꞌui. 10 Wi cꞌo jun xtapon chiꞌiwachoch y ma ya 
ta ri lokꞌolaj chꞌabel i ri xucꞌut ri Cristo ri rucꞌuan apo chiwe, man cꞌa ticꞌul 
ta pan iwachoch y ma ticꞌom ta ka ruwech. 11 Ruma wi xticꞌom ka ruwech, 
can xtiwejkalej j chukaꞌ riyix ri etzelal ri yerubanalaꞌ ri jun winek riꞌ.

Ri Juan nrajoꞌ chi napon quiqꞌui ri kachꞌalal
12 Y cꞌo qꞌuiy ri nwajoꞌ nbij chiwe. k Xa yacꞌa ri ma nwajoꞌ ta ntzꞌibaj el ronojel 

chupan re wuj reꞌ. Ruma can nrayij chi yinapon na iwuqꞌui riche (rixin) chi 
yojtzijon chi utz, riche (rixin) chi queriꞌ nitzꞌaket ri quicoten pa tak kánima. l

13 Ri ye ral ri awachꞌalal, ri chaꞌon ruma ri Dios, niquitek cꞌa el rutzil 
awech. Amén. 

Ri San Juan nutek el rutzil ruwech ri kachꞌalal Gayo
1 Riyin ri Juan, yin anciano chiquicojol ri kachꞌalal, ntzꞌibaj cꞌa el re 

wuj reꞌ chawe riyit wachꞌalal Gayo, a ruma can kitzij chi yatinwajoꞌ.
2  Wachꞌalal ri sibilaj yatinwajoꞌ, riyin nwajoꞌ chi can ta utz ntel chawech 

ronojel ri nasamajij, y man ta jun ayabil. Can ta achiꞌel ri acꞌaslen 
chuwech ri Dios chi can utz wi benak. 3 Riyin sibilaj xiquicot, b ruma yecꞌo 
nicꞌaj kachꞌalal ri xoquitzijoj chuwe chi can kitzij chi atzekelben ri kitzij. 
4 Y can majun chic jun quicoten ri más rejkalen que chuwech reꞌ, tek 
nwacꞌaxaj chi ri ye achiꞌel tak walcꞌual c jabel quitzekelben ri kitzij.

Ri kachꞌalal Gayo can yerutoꞌ ri nicꞌaj chic kachꞌalal
5 Wachꞌalal Gayo, riqꞌui cꞌa ri utzil ri yatajin chubanic, can nacꞌut cꞌa chi 

can acukuban wi acꞌuꞌx riqꞌui ri Dios. Riyit can nayaꞌ cꞌa ri nicꞌatzin chique ri 
kachꞌalal ri yecꞌo pan atinamit y queriꞌ chukaꞌ naben quiqꞌui ri kachꞌalal d ri yepe 
nej. 6 Y riyeꞌ can xquitzijoj cꞌa chique ri kachꞌalal tek quimolon quiꞌ. Xquitzijoj 
ri ajowabel ri cꞌo pan awánima. Rumariꞌ riyin ncꞌutuj cꞌa jun utzil chawe chi 

Ri rox wuj ri xutzꞌibaj 
ca ri apóstol San Juan

Yareꞌ ri rox wuj ri xutzꞌibaj ri apóstol San Juan y xutek chare ri kachꞌalal Gayo. Ri 
Gayo jun chique ri quiniman chic ri Dios y can nuben wi ri ruraybel ri Dios. Riyaꞌ 
can sibilaj chꞌuchꞌuj ránima quiqꞌui quinojel ri quiniman ri Dios. Ri kachꞌalal riꞌ can 
ye rutoꞌon wi cꞌa quinojel kachꞌalal ri yetzijon ri ruchꞌabel ri Dios. Ye rutoꞌon riqꞌui 
chi nuyaꞌ quiposada, ye rutoꞌon chukaꞌ riqꞌui ri nicꞌatzin chique. Ri Juan nubij chi ri 
Gayo can jun utzilaj cꞌambel naꞌoj chiquiwech quinojel ri quiniman chic ri Dios.

Ri Juan nubij chare ri Gayo chi xutek yan el jun wuj chique ri kachꞌalal, pero 
ri jun achi ri Diótrefes rubiꞌ ma nunimaj ta ri nubij chupan ri wuj riꞌ, chukaꞌ xa 
majun utzil nuben chique ri kachꞌalal, can nika chuwech chi nunimirisaj riꞌ y 
ma nuyaꞌ ta kꞌij chique ri nicꞌaj chic kachꞌalal chi niquiben utzil. Pero cꞌo chukaꞌ 
jun kachꞌalal ri Demetrio rubiꞌ. Riyaꞌ can cꞌo utz ri ntajin chubanic y ri Juan can 
nuyaꞌ rukꞌij ri kachꞌalal riꞌ.
 

 

a Hch. 19.29; 20.4; Ro. 16.23; 1 Co. 1.14. b 2 Jn. 4. c 1 Co. 4.15; Flm. 10. d Ga. 6.10. 

e 1 Co. 9.14; 9.14, 15. f Sal. 37.27; Is. 1.16, 17. g 1 Jn. 2.29. h 1 Jn. 3.6. i 1 Ti. 3.7. j 2 
Jn. 12. k 2 Jn. 12. 

ronojel mul tek yekꞌax awuqꞌui, tayaꞌ el ri nicꞌatzin chique. Can utz wi chi queriꞌ 
naben ruma riyeꞌ can niquiben wi ri rusamaj ri Dios. 7 Riyeꞌ quichapon bey ruma 
nicajoꞌ niquitzijoj ri rubiꞌ ri Jesucristo chique ri winek ri ma jane quiniman ta, y 
majun achique quicꞌutun e ta chique ri winek riꞌ. 8 Rumacꞌariꞌ nicꞌatzin chi yoj cꞌa 
riyoj ri yojyaꞌo ri nicꞌatzin chique riche (rixin) chi queriꞌ riyoj chukaꞌ nikaben jubaꞌ 
ri rusamaj ri Dios, ruma yekatoꞌ el tek ye benak chutzijoxic ri kitzij.

Ri ma utz ta ri ntajin chubanic ri Diótrefes
9 Xintek yan el jun wuj chique ri kachꞌalal ri nibix iglesia chique ri yecꞌo 

chiriꞌ pan atinamit. Yacꞌa ri achi ri Diótrefes rubiꞌ ma xunimaj ta ri xinbij, ruma 
can runimirisan riꞌ y nika chuwech chi ruyon riyaꞌ ri cꞌo rukꞌij chiquicojol 
ri kachꞌalal. 10 Rumacꞌariꞌ wi xquinapon iwuqꞌui, xtinbij cꞌa chiquiwech ri 
kachꞌalal ri nuben riyaꞌ, chi cꞌo ri yerubilaꞌ chikij y xa ma ye kitzij ta. Y ma xu 
(xe) ta wi riꞌ ri yeruben. Chukaꞌ ma yerucꞌul ta ri kachꞌalal ri yekꞌax pe riqꞌui. Y 
ma nuyaꞌ ta chukaꞌ kꞌij chique ri nicꞌaj chic kachꞌalal chi yequicꞌul ri yeꞌapon 
quiqꞌui. Y wi ma niquinimaj ta rutzij, yerelesaj el chiquicojol ri kachꞌalal.

Ri utzilaj rucꞌaslen ri kachꞌalal Demetrio
11 Wachꞌalal, ri sibilaj yatinwajoꞌ, nbij cꞌa chawe: Ma tatzekelbej ta ri xa ma utz 

ta. f Xa tatzekelbej ri utz. g Ruma ri nibano ri utz, can riche (rixin) cꞌa ri Dios. Yacꞌa 
ri nibano ri xa ma utz ta, ma retaman ta ruwech ri Dios. h 12 Quinojel cꞌa yebin chi 
can utz ri rucꞌaslen ri kachꞌalal Demetrio, i y can kitzij nikꞌalajin chi queriꞌ. Y can ya 
chukaꞌ riꞌ nikabij riyoj. Y riyix iwetaman chi riyoj ma nikatzꞌuc ta tzij tek nikabij riꞌ.

Ri ruqꞌuisbel tak chꞌabel chare re wuj reꞌ
13 Cꞌo qꞌuiy ri nwajoꞌ nbij chawe. Xa yacꞌa ri ma nwajoꞌ ta ntzꞌibaj el 

ronojel chupan re wuj reꞌ. j 14 Ruma can nraybej chi yinapon yan awuqꞌui 
y cꞌacꞌariꞌ xkojtzijon chi utz k awuqꞌui.

15 Xticꞌojeꞌ ta cꞌa uxlanibel cꞌuꞌx pan awánima. Ri kachꞌalal ri yecꞌo 
waweꞌ niquitek el rutzil awech. Y riyit tabanaꞌ cꞌa utzil, tayaꞌ rutzil 
quiwech chiquijujunal ri kachꞌalal ri yecꞌo chiriꞌ. 

Ri San Judas nutek el rutzil quiwech ri kachꞌalal
1 Riyin ri Judas, yin jun rusamajel ri Jesucristo y yin rachꞌalal chukaꞌ ri Jacobo. b 

Ntzꞌibaj cꞌa el re wuj reꞌ chiwe riyix, ri yix siqꞌuin (oyon) chic, y yix chꞌajchꞌojsan 
chic ruma ri Katataꞌ Dios. Y can yix ruchajin c chukaꞌ, ruma xa jun chic ibanon 
riqꞌui ri Jesucristo. 2 Y ri joyowanic, ri uxlanibel cꞌuꞌx y ri ajowabel ri nuyaꞌ ri Dios, 
xticꞌojeꞌ ta cꞌa ri pa tak iwánima. Y can pa ruqꞌuiyal ta cꞌa ri xtiyaꞌox (xtyaꞌ) chiwe.

Ri yecꞌutu chꞌabel ri man achiꞌel ta nubij ri ruchꞌabel ri Dios
3 Wachꞌalal ri sibilaj yixinwajoꞌ, can sibilaj cꞌa wajowan chi ntzꞌiban ta el jun 

wuj chiwe ri nichꞌo chrij ri kacolotajic. Yacꞌa re wacami tek ntzꞌibaj el re wuj 
reꞌ chiwe, ma chrij ta chic ri kacolotajic. Ruma nicꞌatzin chi riyin nbij chiwe 
chi ma tiyaꞌ ta kꞌij chare chꞌabel ri xa ma ye achiꞌel ta nubij ri chꞌabel ri xjach 
chake d riyoj ri yoj lokꞌolaj tak ralcꞌual ri Dios tek xkanimaj ri Jesucristo, chꞌabel 
ri majun bey xtijalatej ta ri nubij. Rumacꞌariꞌ can titijaꞌ ikꞌij chi nitoꞌ ri lokꞌolaj 
chꞌabel riꞌ. 4 Ruma yecꞌo nicꞌaj achiꞌaꞌ ri ekal ye oconek chicojol y niquicꞌut 

Ri wuj ri xutzꞌibaj ca 
ri apóstol San Judas

Wuj ri xutek ri Judas a chique ri rucaꞌn sol winek ri can quiniman chic ri Dios. Xubij 
el chique ri achique rucꞌamon chi niquiben pa tak quicꞌaslen ri quiniman chic ri Dios.

Chupan ri mocaj 1 y napon cꞌa pa mocaj 16, nubij chique chi ma tiquiyaꞌ 
ta quixquin chique ri xa ma ye kitzij ta chi ye rusamajel ri Dios, ruma 
ri winek riꞌ xa jun wi chic chi tijonic ri niquicꞌut. Ma tiquitzekelbej ta 
quibey ri winek riꞌ, ruma xa rucꞌayewal ri xtika pa quiwiꞌ. Y nubij chukaꞌ 
chique chi can tiquitijaꞌ quikꞌij chi niquitoꞌ ri lokꞌolaj chꞌabel ri quiniman.

Y ri mocaj 17 y napon cꞌa pa mocaj 23, can nuyaꞌ jun pixabanic chique ri 
kachꞌalal chi cof quecꞌojeꞌ riqꞌui ri lokꞌolaj tak tijonic ri xequicꞌut ca ri 
apóstoles. Y nubij chukaꞌ chi can ta ya ri ajowabel ri nipe riqꞌui ri Dios 
ri nisamej pa tak quicꞌaslen, chi tiquibanaꞌ orar, y chi riqꞌui quicoten 
ticoyobej tek xtipe chic jun bey ri Ajaf Jesucristo.

 

 

a Re Judas reꞌ rachꞌalal ri Santiago y yecꞌo yebin chi rachꞌalal chukaꞌ ri Ajaf Jesús (Mateo 
13.55). b Lc. 6.16. c Jn. 17.11. d Fil. 1.27. 

e 2 P. 2.1. f Tit. 2.11. g Nm. 14.29. h Ap. 20.10. i 2 P. 2.4. j Ro. 1.27. k Gn. 19.24; Dt. 
29.23. l 2 P. 2.10. m Dn. 10.13. n Dt. 34.5, 6. o 2 P. 2.11. p 1 Cr. 12.17; Zac. 3.2. q 2 
P. 2.12. r Gn. 4.5; 1 Jn. 3.12. s Nm. 22.7; Dt. 23.4; Jos. 24.9; 2 P. 2.15. 

chꞌabel e ri man achiꞌel ta nubij ri ruchꞌabel ri Dios, y tek niquicꞌut ri chꞌabel 
riꞌ chiwech, ma ninabej ta. Ri achiꞌaꞌ riꞌ can ojer chic tibix pe ruma ri Dios chi 
xtipe nimalaj rucꞌayewal pa quiwiꞌ, ruma itzel cꞌaslen quicꞌuan chuwech ri Dios. 
Y ruma chi ri Dios ruyaꞌon rutzil f pa kawiꞌ y rucuyun kamac, riyeꞌ xa can ma 
niquixibij ta chic quiꞌ chi yequibanalaꞌ ronojel ruwech etzelal. Chukaꞌ ri achiꞌaꞌ 
riꞌ can ma niquiyaꞌ ta pa cuenta ri Dios chi xaxu (xaxe) wi Riyaꞌ ri cꞌo rukꞌatbel 
tzij pa kawiꞌ, y ma niquiyaꞌ ta chukaꞌ pa cuenta ri Kajaf Jesucristo.

5 Y riyix, astapeꞌ can jabel iwetaman re xtinbij chiwe, yacꞌa re wacami nwajoꞌ 
cꞌa nnataj chiwe ri xuben ri Ajaf Dios ojer ca. Riyaꞌ xerelesaj pe ri israelitas pan 
Egipto, y tek ye colotajnek chic pe, yecꞌo ri ma xeniman ta chic rutzij, y rumariꞌ 
xeruqꞌuis. g 6 Y nwajoꞌ chukaꞌ nnataj chiwe ri xuben ri Dios chique ri ángeles ri 
xa xquiyaꞌ ca ri samaj ri ruyaꞌon pa quikꞌaꞌ y xeꞌel pe pa cachoch chilaꞌ chicaj. 
Wacami ri Dios ye ruyaꞌon chupan ri lugar riche (rixin) tijoj pokonal, h ri acuchi 
(achique) ruyon kꞌekuꞌm cꞌo. Chiriꞌ ye yaquel wi ronojel kꞌij, coyoben ri nimalaj 
kꞌij tek xtikꞌat tzij i pa quiwiꞌ. 7 Y queriꞌ chukaꞌ xuben ri Dios chique ri ojer tak 
winek ri xecꞌojeꞌ pa tinamit Sodoma y pa tinamit Gomorra y chique ri winek 
ri xecꞌojeꞌ ri pa tak tinamit ri yecꞌo apo chiquinakajal. Ri winek riꞌ xquiben 
achiꞌel ri nicꞌaj ri yitajin ntzijoj chiwe. Chi achiꞌaꞌ chi ixokiꞌ, can xquicanolaꞌ cꞌa 
quiꞌ riche (rixin) chi xemacun y xa ma quicꞌulaj ta quiꞌ. Can xkꞌax wi cꞌa ruwiꞌ 
ri etzelal ri xequibanalaꞌ. Ruma ri achiꞌaꞌ ma xu (xe) ta chic ixokiꞌ xequirayij, xa 
quech achiꞌaꞌ ri xequirayij. j Y ri Dios xeruqꞌuis riqꞌui kꞌakꞌ. k Y riqꞌui riꞌ niketamaj 
chi xabachique winek ri nucꞌuaj jun itzel cꞌaslen, xtibe chupan ri kꞌakꞌ ri can 
ma xtichuptej ta riche (rixin) xtibe kꞌij xtibe sek.

8 Y ri achiꞌaꞌ ri ye oconek chicojol, astapeꞌ riyeꞌ quetaman ri xuben ri Dios 
chique ri xa ma xquinimaj ta tzij ri ojer ca, riyeꞌ xa can queriꞌ chukaꞌ yetajin 
chubanic, xa achiꞌel ri yeꞌachicꞌ ruma can ye sachnek riqꞌui ri quinaꞌoj. Can 
quijachon ri quichꞌacul chupan ri mac, ma nicajoꞌ ta niquinimaj tzij, y xa 
yeyokꞌon chiquij ri nimaꞌk quikꞌij. l 9 Hasta ri arcángel Miguel m ma xuben ta 
achiꞌel niquiben ri achiꞌaꞌ riꞌ. Ruma ri arcángel riꞌ tek xquiben chꞌaꞌoj riqꞌui 
ri itzel winek chrij ri ruchꞌacul n ri Moisés, ni xa ta xubij ri ránima chi xubij 
ta o pokon tak chꞌabel chare ri itzel winek. Xaxu (xaxe) wi cꞌa xubij chare: 
Ri Ajaf xtichapon p cꞌa chawe, xchaꞌ chare. 10 Pero ri achiꞌaꞌ riꞌ can yeyokꞌon 
chiquij ri ni xa ta quetaman rubanic. Yacꞌa ri cosas ri can quetaman 
achique rubanic, xa can niquitzꞌilobisaj quiꞌ chupan, q can ye achiꞌel ri 
chicop ri ma yechꞌobon ta chi utz y rumariꞌ xa pa rucꞌayewal xquebeka wi.

11 Juyiꞌ oc quiwech ri achiꞌaꞌ riꞌ, ruma xa can niquitzekelbej ri itzel bey 
ri xucꞌuaj ri Caín r ojer ca. Ruma chukaꞌ chi nicajoꞌ niquichꞌec quirajil can 
quinimon quiꞌ chupan ri itzel naꞌoj ri xucꞌuaj ri Balaam s ojer ca. Y niquiben 

t Nm. 16.1, 2. u 1 Co. 11.21. v Ef. 4.14. w Is. 57.20. x Gn. 5.18. y Dn. 7.10; Mt. 25.31, 
32. z Pr. 28.21; Stg. 2.1, 9. a 2 P. 3.2. b 2 P. 3.3. c Col. 2.7; 1 Ti. 1.4. d Ro. 8.26; Ef. 
6.18. e Tit. 2.13. 

chukaꞌ achiꞌel xuben ri Coré t ojer, tek xyacatej chiquij ri ye rusamajel ri Dios. 
Rumariꞌ can cꞌa pa rucꞌayewal xquebeka wi. 12 Ri achiꞌaꞌ riꞌ can nikꞌalajin wi 
chi itzel ri niquibanalaꞌ, ruma tek riyix junan niben jun waꞌin u riche (rixin) chi 
nicꞌut chi can niwajoꞌ iwiꞌ, riyeꞌ yecꞌojeꞌ apo iwuqꞌui, pero xa ye achiꞌel jun tzꞌil 
chrij jun tziek, ruma xaxu (xaxe) wi riyeꞌ ri niquitzuk ka quiꞌ. Xa ye achiꞌel ri 
sutzꞌ ri yekꞌalajin chi can ye riche (rixin) job, pero xa majun job niquiyaꞌ, xa 
chak ye ucꞌuan v ruma cakꞌikꞌ. Xa ye achiꞌel chakiꞌj tak cheꞌ ri ma niquiyaꞌ ta chic 
quiwech. Xa ye achiꞌel cheꞌ ri ye cꞌuktajnek chic. Ma niquiyaꞌ ta chic quiwech 
ruma xa ye caminek chic. 13 Y can yekꞌalajin wi ri etzelal ri yequibanalaꞌ ri 
achiꞌaꞌ riꞌ, yequibanalaꞌ ri sibilaj qꞌuixbel. Xa ye achiꞌel ri nimaꞌk tak ruwiꞌ ri mar 
nisilon. w Can nibolkoꞌt y niwoko. Ye achiꞌel chukaꞌ chꞌumilaꞌ ri ye elenak chic el 
chupan ri quibey. Riyeꞌ xa can ye oyoben chic ri acuchi (achique) cꞌo ri nimalaj 
kꞌekuꞌm, ri acuchi (achique) xquebecꞌojeꞌ wi riche (rixin) xtibe kꞌij xtibe sek.

14 Y ri Enoc x cꞌo chukaꞌ ri rukꞌalajsan ca chiquij ri achiꞌaꞌ riꞌ, achique ri 
xtiquicꞌulwachij ri achiꞌaꞌ ri ye queriꞌ. Y ri Enoc riꞌ jun cꞌa riy rumam ca ri Adán, 
ri xalex chiquicojol ri ruwuk sol winek ri xecꞌaseꞌ chrij ca ri Adán. Ri Enoc cꞌa 
riꞌ rubin ca: Tiwacꞌaxaj cꞌa, chi ri Ajaf can xtipe ye rachibilan pe pa mil chi 
lokꞌolaj tak ruꞌángeles, 15 riche (rixin) chi xtukꞌet tzij y pa quiwiꞌ quinojel, y riche 
(rixin) chi xtuyaꞌ rucꞌayewal pa quiwiꞌ ri winek ri quicꞌuan jun cꞌaslen ri ma utz 
ta chuwech ri Dios. Xa quicꞌuan jun itzel cꞌaslen. Y yequibilaꞌ pokon tak chꞌabel 
chrij ri Dios. Xaxu (xaxe wi) chic coyoben chi nika ri rucꞌayewal pa quiwiꞌ, ruma 
can ye aj maquiꞌ wi. Queriꞌ xubij ri Enoc. 16 Riyeꞌ yexebexot (yexebeloj) cꞌa chrij 
ronojel, majun bey cꞌa niquicot ta ri cánima. Xaxu (xaxe wi) ri itzel tak quiraybel 
yequibanalaꞌ y yequibilaꞌ cꞌa chukaꞌ chꞌabel riche (rixin) chi niquinimirisaj quiꞌ. Y 
yequinimirisaj chukaꞌ quikꞌij nicꞌaj chic winek, z pero xa ruma cꞌo nicajoꞌ chique.

Ri Judas yerupixabaj ri quiniman chic ri Jesús
17 Yacꞌa riyix wachꞌalal ri sibilaj yixinwajoꞌ, can tinatej cꞌa chiwe a ri bin ca cuma 

ri ruꞌapóstoles ri Kajaf Jesucristo chrij ri xquebanatej. 18 Riyeꞌ xquibij chi chupan ri 
ruqꞌuisbel tak kꞌij xquepe winek ri xa xtiquitzeꞌej ri nubij ri ruchꞌabel ri Dios, b y can 
xu (xe) wi ri itzel tak quiraybel ri yequibanalaꞌ. 19 Y yecꞌa winek riꞌ ri yebano chique 
ri kachꞌalal chi ma junan ta quiwech niquiben. Y can xu (xe) chukaꞌ ri cꞌaslen riche 
(rixin) re ruwachꞌulef ri niquichꞌob. Man cꞌo ta ri Lokꞌolaj Espíritu quiqꞌui.

20 Yacꞌa riyix wachꞌalal ri sibilaj yixinwajoꞌ can cꞌo chic ri lokꞌolaj icukbel 
cꞌuꞌx y pa ruwiꞌ riꞌ can quixqꞌuiy cꞌa chupan ri icꞌaslen riqꞌui ri Dios. c Y can 
tibanaꞌ cꞌa orar achiꞌel nrajoꞌ ri Lokꞌolaj Espíritu. d 21 Y can quixcꞌojeꞌ cꞌa chupan ri 
ajowabel riche (rixin) ri Dios ri cꞌo pan iwiꞌ. Y tiwoyobej cꞌa apo e ri kꞌij tek ri Kajaf 
Jesucristo xtujoyowaj cꞌa iwech y xtuyaꞌ ri icꞌaslen riche (rixin) xtibe kꞌij xtibe sek.

f Ro. 11.14; 1 Ti. 4.16. g Zac. 3.4. h Ef. 3.20; Col. 1.22. i 1 Ti. 1.17. 

22  Y riyix tikꞌalajsaj cꞌa ri kitzij chiquiwech ri winek ri xa caꞌiꞌ quicꞌuꞌx 
quibanon chi achique riꞌ ri kas kitzij. 23 Y yecꞌo chic cꞌa nicꞌaj ri nicꞌatzin 
chi yeꞌicol chuwech ri kꞌakꞌ. f Y yecꞌo chukaꞌ nicꞌaj chic ri nicꞌatzin chi riyix 
nijoyowaj quiwech, pero xa can tichajij iwiꞌ chuwech ri quimac. Can itzel 
cꞌa titzꞌetaꞌ chare ri quimac, can achiꞌel nitzꞌet chare jun tziek ri sibilaj tzꞌil. g

Ri ruqꞌuisbel tak chꞌabel chare re wuj reꞌ
24 Ri Dios sibilaj nim ruchukꞌaꞌ, y can nicowin wi yixruchajij riche 

(rixin) chi ma yixtzak ta pa mac, y can nicowin chukaꞌ nuben chiwe chi 
majun imac tek xquixapon chuwech h ri nimalaj rukꞌij rucꞌojlen, ri acuchi 
(achique) sibilaj xtiquicot wi ri iwánima. 25 Can xu (xe) wi cꞌa Riyaꞌ ri Dios 
Etamanel y majun chic jun, y ya chukaꞌ Riyaꞌ ri Kacolonel. Y can xu (xe 
wi) ta cꞌa Riyaꞌ ri niyaꞌox (nyaꞌ) rukꞌij rucꞌojlen, i can xu (xe) ta cꞌa Riyaꞌ 
ri Rey pa kawiꞌ y can ya ta cꞌa Riyaꞌ ri nikꞌato tzij y cꞌo ta chukaꞌ ronojel 
uchukꞌaꞌ pa rukꞌaꞌ re wacami y riche (rixin) xtibe kꞌij xtibe sek. Amén. 

Ri Jesucristo xerukꞌalajsaj ri xquecꞌulwachitej ri chkawech apo

1  1 Ri Dios xukꞌalajsaj chuwech ri Jesucristo ri xquebanatej yan 
chanin riche (rixin) chi ri Jesucristo nukꞌalajsaj chiquiwech ri ye 

rusamajel. Rumariꞌ ri Jesucristo xutek cꞌa jun ruꞌángel a riqꞌui ri Juan ri 

Ri xekꞌalajsex chuwech 
ri apóstol San Juan

Chupan re wuj ri Apocalipsis rubiꞌ tzꞌibatal wi ri xkꞌalajsex chuwech ri apóstol San Juan 
ruma ri Jesús. Re wuj reꞌ nukꞌalajsaj chi ri Jesucristo can xtukꞌet na wi tzij pa quiwiꞌ ri ma 
xqueniman ta ri rutzij. Yacꞌa ri xqueniman riche (rixin) Riyaꞌ, can xtiquil cꞌa ri colotajic. 
Tek xtzꞌibex re wuj reꞌ, ri nabey tak kachꞌalal can cꞌo tijoj pokonal ri ntajin niquikꞌaxaj, y 
ri Apocalipsis xtzꞌibex riche (rixin) chi nucꞌut chiquiwech ri achique rubanic ri sipanic ri 
xtuyaꞌ ri Dios chique quinojel ri xtiquicochꞌ quiwech chupan ri tijoj pokonal.

Chupan ri tanaj 1 y napon cꞌa pa tanaj 3, nichꞌo chrij ri Cristo ri can rucꞌulun chic 
rukꞌij rucꞌojlen, y nichꞌo chukaꞌ chrij ri wuj ri xtzꞌibex chique ri wukuꞌ iglesias y 
nubij chique chi tiquipabaꞌ quiꞌ chuwech ri itzel tak tijonic ri xa kꞌaxon nucꞌom pe.

Ri tanaj 4 y napon cꞌa pa tanaj 5, nubij ri achique nibanatej pa rajawaren ri 
Dios chilaꞌ chicaj y nubij chi cꞌo jun boron wuj y nubij chukaꞌ achique ri 
rucꞌamon (takal chrij) chi nujek ri boron wuj riꞌ.

Ri tanaj 6 y napon cꞌa pa mocaj 5 chare ri tanaj 8, nubij ri achique 
xquebanatej tek xtijak ri wukuꞌ sellos, ri achoj riqꞌui kꞌolin wi ri boron wuj.

Ri tanaj 8 mocaj 6 y napon cꞌa pa ruqꞌuisbel chare ri tanaj 14, nubij ri 
xquebanatej tek xquexupux chiquijujunal ri wukuꞌ trompetas. Nubij 
chukaꞌ ri oxiꞌ nimalaj tak rucꞌayewal ri xquepe pa ruwiꞌ re ruwachꞌulef.

Ri tanaj 15 y napon cꞌa pa ruqꞌuisbel chare ri tanaj 16, nubij ri xquebanatej 
tek ri wukuꞌ vasos ri cꞌo ri royowal ri Dios chiquipan xquebetix chi jojun 
chi jojun cuma ri ángeles pa quiwiꞌ ri yeꞌetzelan riche (rixin) ri Dios.

Ri tanaj 17 y napon cꞌa pa ruqꞌuisbel chare ri tanaj 20, nubij chi xoka ri kꞌij 
tek niban ri ruqꞌuisbel kꞌatoj tzij pa quiwiꞌ quinojel ri winek.

Y ri tanaj 21 y napon cꞌa pa ruqꞌuisbel chare ri tanaj 22, nubij chi xtiqꞌuis 
re nabey ruwachꞌulef y nubij chi cꞌo jun cꞌacꞌacꞌ ruwachꞌulef y jun cꞌacꞌacꞌ 
caj. Chukaꞌ xticꞌojeꞌ jun cꞌacꞌacꞌ tinamit Jerusalem.

 

 

a Dn. 8.16; 9.21; Ap. 22.6, 16. 

b Jn. 12.49. c 1 Jn. 1.1. d Pr. 8.34; Lc. 11.28. e Ap. 22.7. f Ex. 3.14; Jn. 1.1. g Jn. 8.14. 
h Ef. 1.20; Col. 1.18. i Jn. 13.34. j He. 9.14. k Ap. 15.10; 20.4, 6. l Dn. 7.13. m Zac. 
12.10; Jn. 19.37. n Is. 41.4; 43.10. o Ro. 8.17. p Hch. 10.10. 

rusamajel, riche (rixin) chi xukꞌalajsaj b chuwech ronojel riꞌ. 2  Y ri Juan 
can xukꞌalajsaj wi cꞌa chi can kitzij wi ri ruchꞌabel ri Dios, chi can kitzij 
ri xubij ri Jesucristo chare, y can kitzij chukaꞌ ronojel ri xutzꞌet. c

3 Can jabel cꞌa ruwarukꞌij ri winek ri nisiqꞌuin ri chꞌabel ri kꞌalajsan ca waweꞌ, 
y can jabel chukaꞌ ruwaquikꞌij ri winek ri yeꞌacꞌaxan d y can niquinimaj ri nubij. e 
Ruma can nakaj chic cꞌo ri kꞌij tek xquebanatej ronojel ri tzꞌibatal ca waweꞌ.

Ri Juan nutek el rutzil quiwech ri wukuꞌ iglesias
4 Y riyin ri Juan ntzꞌibaj cꞌa el re wuj reꞌ chiwe chi yix wukuꞌ iglesias ri 

yixcꞌo ri chiriꞌ pa ruwachꞌulef Asia, y ticꞌuluꞌ cꞌa ri utzil y ri uxlanibel cꞌuꞌx 
ri nuyaꞌ ri Dios; Dios ri can cꞌo wi pe, f cꞌo re wacami y xticꞌojeꞌ re xtibe apo. 
Y ticꞌuluꞌ ri utzil y ri uxlanibel cꞌuꞌx ri niquiyaꞌ ri wukuꞌ utzilaj tak espíritu 
ri yecꞌo apo chuwech ri Dios ri tzꞌuyul pa lokꞌolaj ruchꞌacat. 5 Y can ticꞌuluꞌ 
cꞌa chukaꞌ ri utzil y ri uxlanibel cꞌuꞌx ri nuyaꞌ ri Jesucristo ri nikꞌalajsan ri 
kas kitzij, g ri nabey ri xcꞌastej pe h chiquicojol ri caminakiꞌ y ri cꞌo pa quiwiꞌ 
quinojel ri aj kꞌatbel tak tzij ri yecꞌo chuwech re ruwachꞌulef. Riyaꞌ yojrajoꞌ i 
y rumariꞌ xcom y xbiyin ri ruquiqꞌuel, riche (rixin) chi xuchꞌej ri kamac. j

6 Y xuben cꞌa chake chi xoj-oc reyes y sacerdotes k riche (rixin) chi nikaben 
ri rusamaj ri Dios ri Rutataꞌ. Y can quecꞌariꞌ, chi ya ri Jesucristo ri cꞌo rukꞌij 
rucꞌojlen y cꞌo rukꞌatbel tzij riche (rixin) xtibe kꞌij xtibe sek. Amén. 7 Rumariꞌ, 
tiwetamaj chi ri Cristo can xtipe na wi pa sutzꞌ. l Y quinojel xquetzꞌeto 
riche (rixin). Hasta ri winek ri xetekꞌun el ri ruchꞌacul ri Jesucristo hasta 
riyeꞌ xtiquitzꞌet na chukaꞌ. Can quinojel cꞌa ri winek ri yecꞌo chuwech re 
ruwachꞌulef xqueꞌokꞌ tek xtiquitzꞌet Riyaꞌ. m Jaꞌ (je), can que wi riꞌ xtibanatej.

8  Quecꞌareꞌ nubij ri Ajaf: Yin cꞌa riyin ri Alfa y Omega, ri yin rutiquiribel 
y ri ruqꞌuisbel chare ronojel. n Riyin can yincꞌo pe pa rutiquiribel, yincꞌo 
re wacami y yincꞌo riche (rixin) xtibe kꞌij xtibe sek, y can cꞌo uchukꞌaꞌ pa 
nukꞌaꞌ riche (rixin) chi yicowin nben ronojel, nichaꞌ ri Ajaf.

Tek ri Jesucristo xukꞌalajsaj riꞌ chuwech ri Juan
9 Y riyin ri Juan ri yin iwachꞌalal, can yin iwachibil cꞌa chupan ri tijoj pokonal, o 

can yin iwachibil chupan ri rajawaren ri Dios, y can junan chukaꞌ xkacꞌul ri nuyaꞌ 
ri Jesucristo chake riche (rixin) chi nikacochꞌ ri tijoj pokonal. Riyin xicꞌojeꞌ cꞌa pa 
ti ruwachꞌulef Patmos rubiꞌ, jun ti ruwachꞌulef ri cꞌo pa yaꞌ. Chiriꞌ xicꞌojeꞌ wi ruma 
ri ruchꞌabel ri Dios y ruma chukaꞌ chi xinkꞌalajsaj ri Jesucristo. 10 Pero chupan ri 
jun kꞌij riche (rixin) ri Ajaf, riyin xinben cꞌa jun achiꞌel achicꞌ p ruma ri ruchukꞌaꞌ 
ri Lokꞌolaj Espíritu, y xinwacꞌaxaj cꞌa chi cꞌo jun ri nichꞌo pe chuwij ri can riqꞌui 
ruchukꞌaꞌ nichꞌo, can achiꞌel tek nikꞌajan jun trompeta. 11 Y xubij cꞌa chuwe: Yin 

q Ap. 1.17; 2.8; 22.13. r Hch. 18.19. s Ex. 25.37; Zac. 4.2. t Ez. 1.26, 28; Dn. 7.13; 10.5; 
Fil. 2.7, 8; He. 2.14; Ap. 14.14. u Dn. 7.9; Ap. 2.18. v Ez. 1.7. w Ez. 43.2. x Is. 49.2. 
y Ez. 1.28. z Dn. 8.18. a Is. 41.4; 44.6. b Sal. 68.20; Ro. 6.9. c Hch. 19.1. d Sal. 1.6; Mt. 
7.23. e 2 P. 2.1; 1 Jn. 4.1. 

cꞌa riyin ri Alfa y ri Omega, ri yin rutiquiribel y ri ruqꞌuisbel chare ronojel. q 
Tatzꞌibaj cꞌa pa jun wuj ronojel ri natzꞌet, y tatakaꞌ el pa ruwachꞌulef Asia chique 
ri wukuꞌ iglesias ri yecꞌo chiriꞌ, chique ri aj Efeso, r ri aj Esmirna, ri aj Pérgamo, ri 
aj Tiatira, ri aj Sardis, ri aj Filadelfia y chique ri aj Laodicea, xchaꞌ chuwe.

12 Yacꞌa tek xinpiscolij wiꞌ chuwij riche (rixin) chi ntzꞌet achique ri nichꞌo pe 
wuqꞌui, yacꞌariꞌ tek xentzꞌet wukuꞌ candeleros ri ye banon riqꞌui kꞌanapuek. s 
13 Y pa quinicꞌajal ri wukuꞌ candeleros riꞌ, paꞌel cꞌa jun ri can achiꞌel ri 
Cꞌajolaxel ri xalex chkacojol, t rucusan jun rutziak ri napon cꞌa chraken ka. Y 
ri chuwarucꞌuꞌx kꞌaxnek jun ximibel ri banon riqꞌui kꞌanapuek. 14 Ri rujolon 
(ruwiꞌ) y ri rusmal tak ruwiꞌ sek sek, achiꞌel rusakil ri lana y ri chumatef ri 
nika. Y ri runakꞌ tak ruwech achiꞌel ruxak tak kꞌakꞌ. u 15 Yacꞌa ri raken nitzꞌitzꞌan 
achiꞌel ri chꞌichꞌ bronce tek jabel joskꞌin ruwech. v Can niperekꞌun (nirapakꞌun), 
achiꞌel ta pa jun kꞌakꞌ cꞌo wi. Y ri ruchꞌabel can sibilaj cꞌa niwajin, achiꞌel 
yewajin ri raken tak yaꞌ. w 16 Y ri pa rajquikꞌaꞌ ye rucꞌuan wukuꞌ achiꞌel chꞌumilaꞌ. 
Y ri pa ruchiꞌ ntel pe jun achiꞌel espada x chꞌut rutzaꞌn y pa caꞌiꞌ cꞌo wi rey. Y ri 
nitzuꞌun can janiꞌ niperekꞌun (nirapakꞌun) achiꞌel ri kꞌij tek cꞌo más ruchukꞌaꞌ.

17 Tek xintzꞌet cꞌa riyin riꞌ, xitzak ka chuwech, y achiꞌel yin jun caminek. Pero 
Riyaꞌ xuyaꞌ ri rajquikꞌaꞌ pa nuwiꞌ z y xubij cꞌa chuwe: Ma taxibij ta awiꞌ, ruma yin 
cꞌa riyin ri nabey a y ri ruqꞌuisbel. 18 Y yin cꞌa riyin ri Jesucristo ri yin qꞌues. Xicom, 
pero re wacami cꞌo nucꞌaslen b riche (rixin) xtibe kꞌij xtibe sek. Amén. Y cꞌo chukaꞌ 
kꞌatbel tzij pa nukꞌaꞌ riche (rixin) chi pa nukꞌaꞌ riyin cꞌo wi rulawaꞌil ri camic y 
pa nukꞌaꞌ riyin cꞌo wi rulawaꞌil ri lugar ri yecꞌo wi ri caminakiꞌ. 19 Tatzꞌibaj cꞌa ri 
xatzꞌet, ri ntajin yebanatej chic, y chukaꞌ ri xquebanatej re xtibe apo. 20 Nkꞌalajsaj 
cꞌa chawech achique rubanic ri wukuꞌ chꞌumilaꞌ ri xatzꞌet pa wajquikꞌaꞌ y ri wukuꞌ 
candeleros ri ye banon riqꞌui kꞌanapuek. Ri wukuꞌ chꞌumilaꞌ ri yecꞌo pa wajquikꞌaꞌ, 
yeriꞌ ri wukuꞌ ángeles ri yecꞌo pa quiwiꞌ ri wukuꞌ iglesias. Y ri wukuꞌ candeleros ri 
ye banon riqꞌui kꞌanapuek, yeriꞌ ri wukuꞌ iglesias.

Ri nubij ri Jesucristo chare ri iglesia ri cꞌo pa tinamit Efeso

2  1 Tatzꞌibaj cꞌa el chare ri ángel ri nichajin quiche (quixin) ri yin 
quiniman riyin, ri yecꞌo chiriꞌ pa tinamit Efeso, c y tatzꞌibaj cꞌa el chare, 

chi riyin ri yecꞌo ri wukuꞌ achiꞌel chꞌumilaꞌ pa wajquikꞌaꞌ y riyin ri yibiyaj 
chukaꞌ chiquicojol ri wukuꞌ candeleros ri ye banon riqꞌui kꞌanapuek. nbij cꞌa:

2 Riyin wetaman d ronojel ri yeꞌibanalaꞌ. Wetaman chi sibilaj yix samajnek, y 
wetaman chi can icochꞌon iwech chupan, y wetaman chukaꞌ chi ma icꞌamon ta 
ka quiwech ri winek ri xa can ye itzel. Y xeꞌitojtobej ri yebin chi ye apóstoles y 
xeꞌitzꞌet chi xa ma ye kitzij ta, e xa quiyon ye tzꞌucuy tak tzij. 3 Icochꞌon ikꞌaxan 

f Ga. 6.9; He. 12.3, 5. g Jer. 2.2. h Mt. 21.41; 24.48-51; Mr. 12.9; Ap. 3.3. i Ap. 2.15. 

o Is. 41.10, 14. p Mt. 10.22; 24.13; Stg. 1.12. q Ap. 13.9. r Ap. 20.14. s Jos. 5.13; Is. 11.4; 
He. 4.12; Ap. 1.16; 19.15, 21. 

tijoj pokonal, y sibilaj yix samajnek wuma riyin y ma yix kꞌitajnek ta. f 4 Xa yacꞌa 
chi can cꞌo ri ma ya ta chic ri yixtajin chubanic, ruma ma yiniwajoꞌ ta chic g 
achiꞌel tek xiniwajoꞌ nabey. 5 Rumariꞌ toka cꞌa chiꞌicꞌuꞌx acuchi (achique) yix 
tzaknek wi. Chiriꞌ cꞌa chukaꞌ titzolin wi pe icꞌuꞌx. Can tibanaꞌ chic cꞌa achiꞌel 
xiben ri nabey mul. Ruma wi xa ma que ta riꞌ xtiben, chanin cꞌa xquinapon 
iwuqꞌui y xtinwelesaj el ri icandelero ri acuchi (achique) cꞌo wi. Y queriꞌ xtinben 
chiwe wi ma xtitzolin ta pe icꞌuꞌx. h 6 Can cꞌa nikꞌalajin na cꞌa jubaꞌ chi cꞌo utz 
pan icꞌaslen, ruma ma icꞌamon ta ka quiwech ri winek ri nibix nicolaítas chique i 
ruma ri itzel niquibanalaꞌ. Can utz wi cꞌa chi queriꞌ ibanon, ruma riyin chukaꞌ 
can itzel ntzꞌet ri yequibanalaꞌ riyeꞌ. 7 Rumacꞌariꞌ, achique ri cꞌo racꞌaxabel, can 
tracꞌaxaj j cꞌa ri nubij ri Lokꞌolaj Espíritu chique ri iglesias. Ruma achique cꞌa ri 
xtichꞌacon, xtinyaꞌ cꞌa kꞌij chare riche (rixin) chi nutij ruwech ri cheꞌ ri riche 
(rixin) cꞌaslen, k ri cꞌo pa runicꞌajal ri lugar riche (rixin) quicoten ri cꞌo wi ri Dios.

Ri nubij ri Jesucristo chare ri iglesia ri cꞌo pa tinamit Esmirna
8  Y tatzꞌibaj cꞌa el chare ri ángel ri nichajin quiche (quixin) ri yin 

quiniman riyin, ri nibix iglesia chique ri yecꞌo chiriꞌ pa tinamit Esmirna, 
y tatzꞌibaj cꞌa el chare, chi riyin ri can yincꞌo pe pa rutiquiribel l y cꞌa pa 
ruqꞌuisbel, ri xicamisex y xicꞌastej, nbij cꞌa ronojel reꞌ:

9 Riyin wetaman ronojel ri yeꞌibanalaꞌ y wetaman chukaꞌ chi nikꞌaxaj tijoj 
pokonal y nikꞌaxaj ri mebaꞌil, pero chinuwech riyin xa can yix beyomaꞌ wi. m 
Wetaman chukaꞌ chi ri winek ri yebin chi ye israelitas n y xa ma ye israelitas ta, 
qꞌuiy itzel ri niquibij chiwij. Pero riꞌ xa ye jumoc winek ri xa ye riche (rixin) ri 
Satanás. 10 Man cꞌa tixibij ta iwiꞌ o chuwech ri tijoj pokonal ri xtiwil ri chiwech apo. 
Ruma ri itzel winek xtuben chiwe chi yecꞌo ri xqueruyaꞌ pa cárcel y can nutzꞌet 
na cꞌa wi can cukul icꞌuꞌx riqꞌui ri Dios. Lajuj cꞌa kꞌij ri xquixcꞌojeꞌ pa tijoj pokonal. 
Pero can ticukubaꞌ cꞌa icꞌuꞌx riqꞌui ri Dios, astapeꞌ ta xquixapon pa camic. Y riyin 
xtinyaꞌ ri lokꞌolaj sipanic chiwe, ruma can xticꞌul cꞌa ri icꞌaslen riche (rixin) xtibe 
kꞌij xtibe sek. p 11 Rumacꞌariꞌ, achique ri cꞌo racꞌaxabel, can tracꞌaxaj q cꞌa achique 
ri nubij ri Lokꞌolaj Espíritu chique ri iglesias. Ruma achique cꞌa ri xtichꞌacon, ma 
xtapon ta cꞌa chupan ri tijoj pokonal riche (rixin) ri rucaꞌn camic. r

Ri nubij ri Jesucristo chare ri iglesia ri cꞌo pa tinamit Pérgamo
12 Y tatzꞌibaj cꞌa el chare ri ángel ri nichajin quiche (quixin) ri yin quiniman riyin, 

ri nibix iglesia chique ri yecꞌo chiriꞌ pa tinamit Pérgamo, y tatzꞌibaj cꞌa el chare, chi 
riyin ri yin ucꞌuayon ri espada chꞌut rutzaꞌn ri can pa caꞌiꞌ cꞌo wi rey, s nbij cꞌa:

13 Riyin wetaman ronojel ri yeꞌibanalaꞌ. Wetaman chi ri acuchi (achique) yixcꞌo 
wi, chiriꞌ tzꞌuyul wi ri Satanás. Pero ma riqꞌui wi riꞌ, cꞌa qꞌues na ri nubiꞌ pa tak 
iwánima, y majun bey imalin ta ca ri icukbel cꞌuꞌx wuqꞌui, ni xa ta xinimestaj ta 
ca chupan ri kꞌij tek xcamisex ri Antipas. Riyaꞌ can jun achi ri can xukꞌalajsaj ri 
nuchꞌabel, y rumariꞌ riyaꞌ xcamisex chiriꞌ ri acuchi (achique) cꞌo wi ri ruchꞌacat 
ri Satanás. 14 Xa yacꞌa chi cꞌo jubaꞌ yixtajin chubanic ri ma nika ta chinuwech. 
Ruma yecꞌo nicꞌaj chicojol ri ma niquiyaꞌ ta ca rubanic ri chꞌabel ri xerucꞌut ca ri 
Balaam chuwech ri Balac, ri xa man achiꞌel ta nubij ri ruchꞌabel ri Dios. Ruma 
ri Balaam xubij chare ri Balac chi tubanaꞌ chique ri israelitas chi yetzak pa mac, t 
achiꞌel tek niquitij cosas ri xa yetzujun (yesujun) chiquiwech dios ri xa ye banon 
cuma winek y achiꞌel chukaꞌ tek ri achiꞌaꞌ y ri ixokiꞌ niquicanolaꞌ quiꞌ riche (rixin) 
chi yemacun y xa ma quicꞌulaj ta quiꞌ. u 15 Chukaꞌ yecꞌo nicꞌaj chicojol ri ma nicajoꞌ 
ta niquiyaꞌ ca ri chꞌabel ri niquicꞌut ri winek ri nibix nicolaítas chique. Y ri itzel 
tak chꞌabel riꞌ, xa can ma yeka ta chinuwech riyin. v 16 Rumacꞌariꞌ, tiyaꞌ ca ri 
tijonic ri xa man achiꞌel ta nubij ri ruchꞌabel ri Dios, y titzolin cꞌa pe icꞌuꞌx. Ruma 
wi ma que ta riꞌ xtiben, can yacꞌariꞌ tek xquinapon iwuqꞌui. Y xtinben cꞌa chꞌaꞌoj 
quiqꞌui ri ma xtitzolin ta pe quicꞌuꞌx wuqꞌui. Y can ya ri espada ri ntel pe ri pa 
nuchiꞌ w ri xtincusaj chiquij. 17 Rumacꞌariꞌ, achique ri cꞌo racꞌaxabel, can tracꞌaxaj 
cꞌa ri nubij ri Lokꞌolaj Espíritu chique ri iglesias. Ruma achique cꞌa ri xtichꞌacon, 
can xtinyaꞌ cꞌa kꞌij chare chi nutij ri maná ri yacon ca. Y chukaꞌ xtinjech cꞌa jun ti 
abej sek chare, ri acuchi (achique) tzꞌibatal el jun cꞌacꞌacꞌ biꞌaj. x Y re cꞌacꞌacꞌ biꞌaj 
reꞌ, xaxu (xaxe wi) cꞌa ri nicꞌulu riche (rixin) ri netaman.

Ri nubij ri Jesucristo chare ri iglesia ri cꞌo pa tinamit Tiatira
18 Y tatzꞌibaj cꞌa chukaꞌ el chare ri ángel ri nichajin quiche (quixin) ri yin 

quiniman riyin, ri nibix iglesia chique, ri yecꞌo chiriꞌ pa tinamit Tiatira, y tatzꞌibaj 
cꞌa el chare, chi riyin ri Rucꞌajol ri Dios, ri can achiꞌel ruxak kꞌakꞌ y ri runakꞌ tak 
nuwech y can niperekꞌun (nirapakꞌun) ri waken achiꞌel bronce, nbij cꞌa:

19 Riyin wetaman ronojel ri yeꞌibanalaꞌ. Wetaman chi can cꞌo ajowabel iwuqꞌui, 
chi can cukul icꞌuꞌx wuqꞌui, chi can yixtoꞌon, chi can iwetaman wi yixcochꞌon, y 
chi can más wi ri yixtajin chubanic wacami que chuwech ri nabey mul. 20 Xa yacꞌa 
chi cꞌo jubaꞌ yixtajin chubanic ri ma nika ta chinuwech, y riꞌ ya ri ma ibin ta chare 
ri ixok Jezabel z chi xa ma utz ta ri ntajin chucꞌutic. Riyaꞌ nubij chi can nukꞌalajsaj 
ri ruchꞌabel ri Dios, pero xaxu (xaxe wi) riche (rixin) chi yerukꞌol ri nusamajel y 
nuben chique chi yeka pa mac. Can nubij cꞌa chi tiquitijaꞌ ri cosas ri tzujun (sujun) 
chic chiquiwech dios ri xa ye banon cuma winek y chi ri achiꞌaꞌ y ri ixokiꞌ ri xa ma 
quicꞌulaj ta quiꞌ tiquicanolaꞌ quiꞌ riche (rixin) chi yemacun. 21 Y riyin can nyaꞌon cꞌa 
tiempo chare riche (rixin) chi tuyaꞌ ca rubanic ri mac, a achiꞌel ri mac ri nubanalaꞌ 
quiqꞌui ri achiꞌaꞌ; y titzolin pe rucꞌuꞌx wuqꞌui. Pero riyaꞌ xa ma nrajoꞌ ta nuyaꞌ ca 

rubanic ri mac. 22 Y ruma cꞌa ri ma nuyaꞌ ta ca rubanic ri rumac ri nuben quiqꞌui 
ri achiꞌaꞌ, rumacꞌariꞌ xtinben cꞌa chare chi nika pa chꞌat ruma jun yabil. Y chukaꞌ ri 
janipeꞌ ri ye kajnek pa mac riqꞌui, can xtiquikꞌaxaj qꞌuiy tijoj pokonal. Y can queriꞌ 
xtinben chique wi ma niquiyaꞌ ta ca rubanic ri mac y wi ma nitzolin ta pe quicꞌuꞌx 
wuqꞌui. 23 Y quinojel cꞌa ri ye ral xquencamisaj, riche (rixin) chi tiquetamaj quinojel 
iglesias chi riyin nnicꞌoj ronojel ri niquichꞌob y ri cꞌo pa tak cánima quinojel ri 
winek. b Y can achiꞌel cꞌa ri yequibanalaꞌ chiquijujunal, can queriꞌ cꞌa chukaꞌ ri rajel 
ruqꞌuexel ri xtiquicꞌul. c 24 Yacꞌa chiwe riyix, y chique ri nicꞌaj ri yecꞌo pa tinamit 
Tiatira ri ma itzekelben ta ri chꞌabel ri nucꞌut ri Jezabel, y ma iwetaman ta chukaꞌ 
ri nibix chi nimalaj runaꞌoj ri Satanás, riyin majun chic cꞌa ri nchilabej ta chiwe. d 
25 Xaxu (xaxe wi) cꞌa nwajoꞌ chi ma tiyaꞌ ta ca ri utzilaj tijonic ri yaꞌon chiwe. Y 
can cꞌa ya ta na riꞌ yixtajin chubanic tek riyin xquipe chic jun bey. 26 Ri winek ri 
xtichꞌacon y can xtuben wi ri xtinbij chare y cꞌa que na riꞌ ntajin tek xtapon na 
ri ruqꞌuisbel kꞌij riche (rixin) ri rucꞌaslen chuwech re ruwachꞌulef, can xtinyaꞌ cꞌa 
kꞌatbel tzij pa rukꞌaꞌ chi ya riyaꞌ ri xtikꞌato tzij e pa quiwiꞌ ri winek. 27 Can xtinben 
cꞌa chare achiꞌel ri banon pe chuwe riyin ruma ri Nataꞌ, chi can yaꞌon pe uchukꞌaꞌ 
pa nukꞌaꞌ riche (rixin) chi nkꞌet tzij pa quiwiꞌ ri winek. Riyin xtinjech cꞌa uchukꞌaꞌ 
pa rukꞌaꞌ riche (rixin) chi nukꞌet tzij pa quiwiꞌ ri winek. Y can xtukꞌet tzij riqꞌui jun 
vara ri can chꞌichꞌ, can xtuben chique ri winek achiꞌel niban chique ri bojoꞌy tek 
yepaxix. f 28 Y chukaꞌ can xtinjech cꞌa ri nimachꞌumil g pa rukꞌaꞌ; nimachꞌumil ri ntel 
pe ri pa rusekeric. 29 Rumacꞌariꞌ, achique ri cꞌo racꞌaxabel, can tracꞌaxaj cꞌa ri nubij 
ri Lokꞌolaj Espíritu chique ri iglesias.

Ri nubij ri Jesucristo chare ri iglesia ri cꞌo pa tinamit Sardis

3  1 Tatzꞌibaj cꞌa el chare ri ángel ri nichajin quiche (quixin) ri yin 
quiniman riyin, ri nibix iglesia chique ri yecꞌo chiriꞌ pa tinamit 

Sardis, y tatzꞌibaj cꞌa el chare, chi riyin ri cꞌo ri ye wukuꞌ espíritu riche 
(rixin) ri Dios wuqꞌui y ri ye wukuꞌ chꞌumilaꞌ, nbij cꞌa:

Riyin wetaman ronojel ri yeꞌibanalaꞌ. Wetaman chi nibix chiwe chi yix qꞌues, 
pero xa ma que ta riꞌ. Xa can yix caminek. h 2 Rumacꞌariꞌ, can nbij cꞌa chiwe chi can 
quixcꞌaseꞌ y tiyaꞌ ruchukꞌaꞌ ri caꞌiꞌ oxiꞌ utz ri cꞌa yecꞌo na iwuqꞌui ri xa quichapon 
yecom ka. Ruma riyin can ntzꞌet wi cꞌa chi ri yeꞌibanalaꞌ riyix ri yixcꞌo pa tinamit 
Sardis, ma tzꞌaket ta; y xa can ma tzꞌaket ta wi chuwech ri Dios. 3 Can toka cꞌa 
chiꞌicꞌuꞌx ri ruchꞌabel ri Dios ri xicꞌul nabey mul y can iwacꞌaxan wi chukaꞌ. Can 
titzolin chic cꞌa pe icꞌuꞌx wuqꞌui y titzekelbej chic jun bey ri ruchꞌabel ri Dios. Ruma 
wi xa ma yix qꞌues ta apo, xquipe pan iwiꞌ achiꞌel nuben jun alekꞌom i tek nuben 
alekꞌ y ma xtiwetamaj ta cꞌa achique hora tek xquinoka. 4 Pero chicojol riyix ri yix 
nimayon wuche (wixin) ri chiriꞌ pa tinamit Sardis, can cꞌa yecꞌo na jojun ri can ye 

chꞌajchꞌoj. Can ma quitzꞌilobisan ta quiꞌ. j Y yecꞌa riyeꞌ riꞌ ri xquebiyin wuqꞌui riyin, 
quicusalon sek tak tziek, k ruma can rucꞌamon (takal) wi chiquij. 5 Achique cꞌa ri 
xtichꞌacon, can xtiban chare chi xtucusaj sakilaj tak tziek. Y ma xtinwelesaj ta ri 
rubiꞌ chupan ri wuj ri riche (rixin) cꞌaslen. l Y chukaꞌ can xtinbij cꞌa chare ri Nataꞌ m y 
chique ri ángeles, chi ri jun winek riꞌ can wuche (wixin) riyin. 6 Rumacꞌariꞌ, achique 
ri cꞌo racꞌaxabel, can tracꞌaxaj cꞌa ri nubij ri Lokꞌolaj Espíritu chique ri iglesias.

Ri nubij ri Jesucristo chare ri iglesia ri cꞌo pa tinamit Filadelfia
7 Tatzꞌibaj cꞌa chukaꞌ el chare ri ángel ri nichajin quiche (quixin) ri yin 

quiniman riyin, ri nibix iglesia chique ri yecꞌo chiriꞌ pa tinamit Filadelfia, 
y tatzꞌibaj cꞌa el chare, chi riyin ri can yin lokꞌolaj wi, n ri yin kitzij y ri 
yin ucꞌuayon chukaꞌ ri llave riche (rixin) ri David, llave ri tek nujek can 
majun ri nitzꞌapin ta y tek nutzꞌapij majun ri nijako ta, o nbij cꞌa:

8 Riyin wetaman ronojel ri yeꞌibanalaꞌ. Rumacꞌariꞌ can njakon jun puerta 
chiwech, p ri majun nicowin ta nitzꞌapin; ruma astapeꞌ ma qꞌuiy ta oc ri iwuchukꞌaꞌ 
cꞌo, riyix can ninimaj wi ri nuchꞌabel y ma xiwewaj ta chi iniman ri nubiꞌ. 
9 Titzꞌetaꞌ na peꞌ, riyin can xtinben chique ri jumoc winek riche (rixin) ri Satanás 
chi xquexuqueꞌ q chiwech, winek ri yebin chi ye israelitas y xa ma que ta riꞌ. Y 
quereꞌ xtinben chique riche (rixin) chi riyeꞌ tiquetamaj chi riyin can yixinwajoꞌ 
wi. 10 Riyix can iniman wi ri nuchꞌabel chi ticꞌojeꞌ cochꞌonic iwuqꞌui. Y rumacꞌariꞌ 
can xquixinchajij cꞌa chuwech ri rucꞌayewal tek xtoka; r rucꞌayewal ri xtika pa 
ruwiꞌ ri ruwachꞌulef, riche (rixin) chi yetojtobex cꞌa quinojel ri winek. 11 Titzuꞌ na 
peꞌ, riyin xquipe yan chic jun bey. s Can tichajij cꞌa jabel ri iyacon pa tak iwánima, 
riche (rixin) chi majun xtelesan ta chiwe ri lokꞌolaj sipanic. t 12 Y ri xtichꞌacon, 
xtinben cꞌa chare chi riyaꞌ xtoc achiꞌel jun chique ri lokꞌolaj tak raken jay ri ye 
riche (rixin) ri rachoch ri nu-Dios, y majun bey xtel ta pe chiriꞌ. Y chiquij cꞌa riyeꞌ 
xtintzꞌibaj u wi rubiꞌ ri nu-Dios y rubiꞌ chukaꞌ ri rutinamit ri nu-Dios. Y ri tinamit 
riꞌ ya ri cꞌacꞌacꞌ Jerusalem, v ri nika pe chilaꞌ chicaj riqꞌui ri nu-Dios. Y chiriꞌ 
xtintzꞌibaj cꞌa chukaꞌ ri cꞌacꞌacꞌ nubiꞌ riyin. 13 Rumacꞌariꞌ, achique ri cꞌo racꞌaxabel, 
can tracꞌaxaj cꞌa ri nubij ri Lokꞌolaj Espíritu chique ri iglesias.

Ri nubij ri Jesucristo chare ri iglesia ri cꞌo pa tinamit Laodicea
14 Y tatzꞌibaj cꞌa el chare ri ángel ri nichajin quiche (quixin) ri yin 

quiniman riyin, ri nibix iglesia chique ri yecꞌo chiriꞌ pa tinamit Laodicea, y 
tatzꞌibaj cꞌa el chare, chi riyin ri yikꞌalajsan ri kas kitzij, w ri yincꞌo chukaꞌ 
riqꞌui ri Dios pa rutiquiribel tek xban re ruwachꞌulef, x nbij cꞌa chique:

y Os. 12.8. z Is. 55.1. a Mt. 13.44. b Job 5.17; Pr. 3.11; He. 12.5, 6. c Cnt. 5.2; Is. 1.18. 

15 Riyin wetaman achique ri ibanon, ni xa ta yix tef, ni xa ta yix mekꞌen. Más 
ta utz chi can ta yix mekꞌen o can ta yix tef. 16 Pero ruma cꞌa chi ma yix ta 
mekꞌen, chukaꞌ ma yix ta tef, xa yix liloj, rumariꞌ xquixinxaꞌ cꞌa el. 17 Ruma riyix 
can nibij cꞌa chi yix beyomaꞌ, y nibij chi can ronojel cꞌo iwuqꞌui y majun chic cꞌa ri 
rajawaxic ta chiwe. Y ma iwetaman ta chi xa ti lawaloꞌ oc ibanon, xa majun cꞌo 
ta iwuqꞌui. Juyiꞌ oc iwech ruma ri ibanon, ruma achiꞌel yix chꞌanel, y chukaꞌ yix 
achiꞌel moyiꞌ. 18 Rumacꞌariꞌ nyaꞌ jun utzilaj inaꞌoj, chi tek riyix nilokꞌ kꞌanapuek, 
tilokꞌoꞌ cꞌa ri cꞌo wuqꞌui riyin, z riche (rixin) chi queriꞌ can yixoc wi beyomaꞌ. a 
Ruma ri kꞌanapuek ri cꞌo wuqꞌui riyin, can utz wi, ruma kꞌaxan chic pa kꞌakꞌ. 
Can majun chic cꞌa tzꞌil cꞌo riqꞌui. Tek riyix nilokꞌ chukaꞌ tziek, can tilokꞌoꞌ cꞌa ri 
sakilaj tak tziek ri cꞌo wuqꞌui riyin, riche (rixin) chi nucuch ri iqꞌuixbal. Y queriꞌ 
chukaꞌ chi wuqꞌui riyin tilokꞌoꞌ wi ri akꞌom riche (rixin) chi niyaꞌ ri pa runakꞌ 
tak iwech, riche (rixin) chi yixtzuꞌun jabel. 19 Riyin can yichapon cꞌa chare jun 
winek y chukaꞌ can ncꞌajsaj ruwech tek ma utz ta ri yeruben, ruma can nwajoꞌ b 
wi ri winek riꞌ. Rumacꞌariꞌ riyix can riqꞌui ronojel iwánima titzolin chic pe icꞌuꞌx 
wuqꞌui. 20 Y riyin can yacꞌareꞌ yincꞌo apo chuchiꞌ jay y can yisiqꞌuin (yinoyon) apo. 
Achique cꞌa ri xtacꞌaxan pe wuche (wixin) y nujek pe ruchiꞌ ri jay chinuwech, c 
xquinoc cꞌa apo d riqꞌui y xquiwaꞌ riqꞌui. Y chukaꞌ riyaꞌ xtiwaꞌ wuqꞌui riyin. 
21 Achique cꞌa chukaꞌ ri can xtichꞌacon, can xtinyaꞌ cꞌa kꞌij chare riche (rixin) chi 
nitzꞌuyeꞌ junan wuqꞌui ri acuchi (achique) yin tzꞌuyul wi pa lokꞌolaj nuchꞌacat. e 
Can achiꞌel ri xban chuwe riyin tek xichꞌacon, can xitzꞌuyeꞌ wi apo riqꞌui ri Nataꞌ 
Dios ri acuchi (achique) tzꞌuyul wi pa lokꞌolaj ruchꞌacat. 22 Rumacꞌariꞌ, achique ri 
cꞌo racꞌaxabel, can tracꞌaxaj cꞌa ri nubij ri Lokꞌolaj Espíritu chique ri iglesias.

Ri Dios niyaꞌox (nyaꞌ) cꞌa rukꞌij rucꞌojlen chilaꞌ chicaj

4  1 Tek bitajnek chic ronojel riꞌ, yacꞌariꞌ tek riyin ri Juan xintzꞌet cꞌa chic chi ri 
chicaj jakel jun puerta, y xinwacꞌaxaj cꞌa jun chꞌabel. Yariꞌ ri nabey chꞌabel ri 

xinwacꞌaxaj, y ri chꞌabel riꞌ can achiꞌel cꞌa ri nikꞌajan jun trompeta. f Y xubij cꞌa pe 
chuwe: Cajoteꞌ pe waweꞌ, y riyin xtincꞌut cꞌa chawech ri xquebanatej ri xtibe apo. g 
2 Y can yacꞌariꞌ tek xinnaꞌ chi ya ri Lokꞌolaj Espíritu h ri ucꞌuayon wuche (wixin). 
Xintzꞌet cꞌa chi ri chicaj cꞌo jun lokꞌolaj chꞌaquet i y pa ruwiꞌ ri chꞌaquet riꞌ cꞌo cꞌa Jun 
ri tzꞌuyul. 3 Y ri tzꞌuyul pa ruwiꞌ ri lokꞌolaj chꞌaquet riꞌ, can achiꞌel cꞌa nitzuꞌun ri 
abej ri nibix jaspe y cornalina chique, can sibilaj cꞌa nitzꞌitzꞌan. Ri lokꞌolaj chꞌaquet 
riꞌ sutin cꞌa pe rij ruma jun xcokꞌaꞌ. j Y ri xcokꞌaꞌ riꞌ rex cꞌa nitzuꞌun, achiꞌel ri abej ri 
nibix esmeralda chare. 4 Y ri tzꞌuyul pa lokꞌolaj chꞌaquet sutin cꞌa rij riqꞌui juwinek 
cajiꞌ chic chꞌaquet. k Y yecꞌo chukaꞌ juwinek cajiꞌ l rijitaꞌk tak achiꞌaꞌ ri can cꞌo quikꞌij 
y jojun ye tzꞌuyul pa quiwiꞌ ri chꞌaquet riꞌ, ye quicusalon cꞌa sakilaj tak tziek m y ye 

n Ez. 1.13. o Ex. 37.23; 2 Cr. 4.20; Zac. 4.2. p 1 R. 7.23; Ap. 15.2. q Ez. 1.5. r Ez. 10.4. 

12.4. 

quicusalon chukaꞌ coronas ri ye banon riqꞌui kꞌanapuek. 5 Yacꞌa ri pa nicꞌaj acuchi 
(achique) cꞌo ri Jun ri tzꞌuyul pa lokꞌolaj chꞌaquet, yebeꞌel cꞌa pe coyopaꞌ, n coklajay 
y chꞌabel. Y chuwech apo yecꞌat cꞌa wukuꞌ lámpara. o Y ri kꞌakꞌ riꞌ, yeriꞌ ri wukuꞌ 
espíritu riche (rixin) ri Dios.

6 Ri chiriꞌ chuwech apo ri lokꞌolaj chꞌaquet, cꞌo cꞌa jun achiꞌel mar p ri can achiꞌel 
vidrio nitzuꞌun y can junan riqꞌui ri cristal. Pa nicꞌaj cꞌo ri lokꞌolaj chꞌaquet, y 
sutin apo rij cuma ye cajiꞌ q ri can qꞌuiy runakꞌ tak quiwech cꞌo. Can nojnek cꞌa 
quij riqꞌui ri runakꞌ tak quiwech. 7 Ri nabey cꞌa chique ri ye cajiꞌ riꞌ can achiꞌel cꞌa 
rubanic jun coj. Ri rucaꞌn achiꞌel cꞌa jun alaj wáquix. Ri rox achiꞌel cꞌa rupalej jun 
winek. Y yacꞌa ri rucaj, can achiꞌel cꞌa jun xic ri ruricꞌon ruxicꞌ benak chicaj. r 8 Y ri 
cajiꞌ riꞌ, cꞌo waktek quixicꞌ s chiquijujunal, y can nojnek wi cꞌa ri quij y ri ruxeꞌ tak 
quixicꞌ riqꞌui ri runakꞌ tak quiwech. Y chi pakꞌij chi chakꞌaꞌ niquiyaꞌ rukꞌij ri Dios, 
y niquibij: Lokꞌolaj, lokꞌolaj, lokꞌolaj wi ri Ajaf. Dios ri can cꞌo uchukꞌaꞌ pa rukꞌaꞌ 
riche (rixin) chi nicowin nuben ronojel. Riyaꞌ can cꞌo wi pe ri pa rutiquiribel, cꞌo 
re wacami, y xticꞌojeꞌ chukaꞌ re xtibe kꞌij xtibe sek, yechaꞌ cꞌa.

9 Y tek quecꞌariꞌ niquibij ri ye cajiꞌ riꞌ riche (rixin) chi niquiyaꞌ rukꞌij rucꞌojlen 
ri tzꞌuyul pa lokꞌolaj ruchꞌacat, y riche (rixin) chukaꞌ chi yematioxin cꞌa chare 
ri cꞌo riche (rixin) xtibe kꞌij xtibe sek, 10 can yacꞌariꞌ tek ri juwinek cajiꞌ rijitaꞌk 
tak achiꞌaꞌ ri can cꞌo quikꞌij yexuqueꞌ yemajeꞌ ka chuwech ri tzꞌuyul pa lokꞌolaj 
chꞌaquet. Can niquiyaꞌ cꞌa rukꞌij ri can cꞌo riche (rixin) xtibe kꞌij xtibe sek. Y ri 
rijitaꞌk tak achiꞌaꞌ riꞌ niquelesalaꞌ cꞌa ri quicoronas y yequiyaꞌ apo chuwech ri 
tzꞌuyul pa lokꞌolaj chꞌaquet, y niquibij cꞌa chukaꞌ: 11 Kajaf Dios, can rucꞌamon 
(takal chawij) chi nacꞌul akꞌij acꞌojlen y chukaꞌ ri uchukꞌaꞌ, t ruma yit cꞌa riyit ri 
xabano y xaqꞌuiytisan ronojel ri cosas ri yecꞌo, ruma can queriꞌ wi ri araybel. u

Ri Jesucristo ri achiꞌel Alaj Carneꞌl can rucꞌamon 
(takal chrij) chi nujek ri boron wuj

5  1 Y riyin ri Juan xintzꞌet cꞌa chi ri Jun ri tzꞌuyul pa lokꞌolaj chꞌaquet, cꞌo jun 
wuj v boron ri ruchapon riqꞌui ri rajquikꞌaꞌ. Ri wuj riꞌ, cꞌo tzꞌibatal chuwech 

y chrij, y kꞌolin riqꞌui wukuꞌ raken sellos w riche (rixin) chi ma nisolotej ta. 2 Y 
can yacꞌariꞌ tek xintzꞌet jun ángel ri cꞌo sibilaj ruchukꞌaꞌ, y nurek ruchiꞌ chubixic: 
¿La cꞌo ta cami jun ri can rucꞌamon (takal chrij) chi nrelesaj ri wukuꞌ sellos ri 
achoj riqꞌui kꞌolin wi ri wuj y nujek? xchaꞌ. 3 Pero majun. Xa can majun wi cꞌa ri 
rucꞌamon (takal chrij) chi nujek ka ri wuj. Majun chuwech ri caj, ni xa ta pa ruwiꞌ 
y ni xa ta chuxeꞌ ri ruwachꞌulef. Astapeꞌ ta chi xaxu (xaxe wi) riche (rixin) chi 
nutzuꞌ jubaꞌ. 4 Y riyin can sibilaj cꞌa yinokꞌ, ruma can majun cꞌa ri rucꞌamon (takal 
chrij) riche (rixin) chi nujek ri wuj y nusiqꞌuij. Can majun cꞌo, astapeꞌ chi xaxu 
(xaxe) ta wi riche (rixin) chi nutzuꞌ ka jubaꞌ. 5 Y jun chique ri rijitaꞌk tak achiꞌaꞌ ri 

can cꞌo quikꞌij, xubij chuwe: Ma catokꞌ ta chic, tatzꞌetaꞌ chi ri jun ri achiꞌel coj, x ri 
riy rumam ca ri Judá y y riy rumam ca chukaꞌ ri rey David, Riyaꞌ can chꞌaconek 
chic riche (rixin) chi nicowin nrelesaj ri wukuꞌ sellos y nujek ri wuj, xchaꞌ chuwe.

6 Yacꞌariꞌ tek xintzꞌet chi cꞌo Jun ri achiꞌel Alaj Carneꞌl, ri socotajnek y kꞌalaj 
chi kꞌaxnek chic pe pa camic. z Riyaꞌ paꞌel cꞌa chiriꞌ pa quinicꞌajal ri lokꞌolaj tak 
chꞌaquet, y pa quinicꞌajal ri ye cajiꞌ ri cꞌo qꞌuiy runakꞌ tak quiwech, y pa quinicꞌajal 
ri rijitaꞌk tak achiꞌaꞌ ri can cꞌo quikꞌij. Y ri achiꞌel Alaj Carneꞌl riꞌ cꞌo wukuꞌ rucꞌaꞌ y 
wukuꞌ chukaꞌ runakꞌ tak ruwech. a Y ri wukuꞌ runakꞌ tak ruwech riꞌ, ye ri wukuꞌ 
espíritu riche (rixin) ri Dios ri ye takon chi nej chi nakaj b chuwech ri ruwachꞌulef. 
7 Xpe cꞌa ri Jun ri achiꞌel Alaj Carneꞌl xberucꞌamaꞌ pe ri boron wuj pa rajquikꞌaꞌ ri 
Jun ri tzꞌuyul pa lokꞌolaj chꞌaquet. 8 Y yacꞌa tek cꞌo chic ri boron wuj pa rukꞌaꞌ, ri 
ye cajiꞌ ri can cꞌo qꞌuiy runakꞌ tak quiwech y ye cachibilan ri juwinek cajiꞌ rijitaꞌk 
tak achiꞌaꞌ ri can cꞌo quikꞌij, xexuqueꞌ xemajeꞌ ka chuwech ri achiꞌel Alaj Carneꞌl. 
Y ri rijitaꞌk tak achiꞌaꞌ riꞌ quicꞌualon cꞌa arpa c y quicꞌualon chukaꞌ achiꞌel vasos 
ri ye banon riqꞌui kꞌanapuek ri quiyalon pon chupan. Y ri pon riꞌ, ruqꞌuexewach 
ri quiꞌoraciones d ri lokꞌolaj tak ralcꞌual ri Dios. 9 Y ri rijitaꞌk tak achiꞌaꞌ riꞌ cꞌo cꞌa 
jun cꞌacꞌacꞌ bix ri niquibixaj, e y ri bix riꞌ nubij cꞌa: Riyit ri can yit achiꞌel jun Alaj 
Carneꞌl, can rucꞌamon wi (takal wi chawij) f chi xbeꞌacꞌamaꞌ pe ri wuj, y can 
rucꞌamon (takal chawij) chukaꞌ chi yeꞌawelesaj ri sellos ri achoj riqꞌui kꞌolin wi; 
ruma riyit can xacamisex, y riqꞌui ri aquiqꞌuel g xojacol konojel riche (rixin) chi 
xoj-oc riche (rixin) ri Dios; xabachique ta na ri ye katiꞌt kamamaꞌ y xabachique 
ta na ri kachꞌabel, y xabachique ta na chukaꞌ ri katinamit y xabachique ta na ri 
karuwachꞌulef. h 10 Xaben cꞌa chukaꞌ chake chi xoj-oc reyes y sacerdotes i riche 
(rixin) ri Katataꞌ Dios, y junan xkojkꞌato tzij pa ruwiꞌ ri ruwachꞌulef.

11 Y cꞌacꞌariꞌ xintzꞌet y xinwacꞌaxaj quichꞌabel sibilaj qꞌuiy ángeles, ri quisutin quiꞌ 
chrij ri lokꞌolaj chꞌaquet, chiquij ri cajiꞌ ri cꞌo qꞌuiy runakꞌ tak quiwech, y chiquij ri 
rijitaꞌk tak achiꞌaꞌ ri can cꞌo quikꞌij, y ri ángeles can pa millones j ri yecꞌo chiriꞌ. 12 Y 
riyeꞌ can niquirek quichiꞌ chubixic: Ri Jesucristo ri achiꞌel Alaj Carneꞌl ri xcamisex, 
can rucꞌamon wi (takal wi chrij) chi cꞌo ruchukꞌaꞌ, k chi cꞌo rubeyomal y chi cꞌo 
etamabel riqꞌui. Riyaꞌ ronojel nicowin nuben. Y chukaꞌ rucꞌamon (takal chrij) chi 
niyaꞌox (nyaꞌ) ta rukꞌij rucꞌojlen, y chi xtinimirisex ta ri rubiꞌ.

13 Y xenwacꞌaxaj cꞌa chukaꞌ quinojel ri ye ruqꞌuiytisan ri Dios ri yecꞌo 
chuwech ri caj, ri yecꞌo chuwech ri ruwachꞌulef, ri yecꞌo chuxeꞌ ri ruwachꞌulef, 
y ri yecꞌo chupan ri mar, niquibij cꞌa: Ri tzꞌuyul chupan ri lokꞌolaj chꞌaquet y 
ri Jesucristo ri achiꞌel Alaj Carneꞌl, can xtinimirisex ta cꞌa rubiꞌ, can xtiyaꞌox 
(xtyaꞌ) ta cꞌa rukꞌij y que ta chukaꞌ riꞌ ri rucꞌojlen, y xtikꞌalajin ta cꞌa ri nimalaj 
ruchukꞌaꞌ l riche (rixin) xtibe kꞌij xtibe sek, xechaꞌ. 14 Y ri ye cajiꞌ ri cꞌo qꞌuiy 

runakꞌ tak quiwech, xquibij cꞌa: Amén. Y ri juwinek cajiꞌ rijitaꞌk tak achiꞌaꞌ ri 
can cꞌo quikꞌij can yacꞌariꞌ xexuqueꞌ xemajeꞌ ka riche (rixin) chi xquiyaꞌ rukꞌij m 
ri can cꞌo rucꞌaslen riche (rixin) xtibe kꞌij xtibe sek.

Tek ri Jesucristo xuchop rujakic ri wuj ri kꞌolin riqꞌui wukuꞌ raken sellos

6  1 Y riyin xintzꞌet chi ri Jesucristo ri achiꞌel Alaj Carneꞌl, xrelesaj 
ri nabey sello ri achoj riqꞌui kꞌolin wi ri boron wuj. n Yacꞌariꞌ tek 

xinwacꞌaxaj chukaꞌ chi xchꞌo jun chique ri ye cajiꞌ ri cꞌo qꞌuiy runakꞌ tak 
quiwech. Ri rubanic ri nichꞌo, can achiꞌel cꞌa nikꞌajan ri coklajay, y xubij cꞌa: 
¡Catam pe! ¡Tatzꞌetaꞌ na peꞌ! xchaꞌ chuwe. 2  Y can yacꞌariꞌ riyin xintzꞌet cꞌa 
jun quiej sek rij, o chꞌocolben ruma jun ri rucꞌuan jun chꞌab pa rukꞌaꞌ. p Xjach 
jun rucorona. q Y riyaꞌ xbe riche (rixin) chi nbechꞌacon, y can xtibechꞌacon wi.

3 Tek ri Jesucristo ri achiꞌel Alaj Carneꞌl xrelesaj ri rucaꞌn sello ri achoj 
riqꞌui kꞌolin wi ri boron wuj, xinwacꞌaxaj cꞌa chi xchꞌo ri rucaꞌn chique ri 
ye cajiꞌ ri cꞌo qꞌuiy runakꞌ tak quiwech, y xubij cꞌa: ¡Catam pe! ¡Tatzꞌetaꞌ 
na peꞌ! xchaꞌ chuwe. 4 Y xbecꞌulun pe jun quiej quek rij. r Y ri chꞌocolbeyon 
riche (rixin), xjach cꞌa uchukꞌaꞌ pa rukꞌaꞌ riche (rixin) chi nuyaꞌ chꞌaꞌoj 
chiquicojol ri winek ri yecꞌo chuwech ri ruwachꞌulef, riche (rixin) chi queriꞌ 
tiquicamisalaꞌ na quiꞌ. Y xjach chukaꞌ el jun nimalaj espada pa rukꞌaꞌ.

5 Tek ri Jesucristo ri achiꞌel Alaj Carneꞌl xrelesaj ri rox sello ri achoj riqꞌui 
kꞌolin wi ri boron wuj, xinwacꞌaxaj cꞌa chi xchꞌo ri rox chique ri ye cajiꞌ ri cꞌo 
qꞌuiy runakꞌ tak quiwech, y xubij cꞌa: ¡Catam pe! ¡Tatzꞌetaꞌ na peꞌ! xchaꞌ chuwe. 
Tek xitzuꞌun apo, xintzꞌet jun quiej kꞌek s rij, chꞌocolben ruma jun ri rucꞌuan jun 
pajbel pa rukꞌaꞌ. 6 Y xinwacꞌaxaj cꞌa chukaꞌ jun chꞌabel ri acuchi (achique) yecꞌo 
wi ri ye cajiꞌ ri cꞌo qꞌuiy runakꞌ tak quiwech, y nubij cꞌa: Ri caꞌiꞌ libras trigo 
can jun denario chic rajel, y can jun denario chukaꞌ chic rajel ri wakiꞌ libras 
cebada. Yacꞌa ri aceite olivo y ri ruyaꞌal uva majun taben ca chare.

7 Tek ri Jesucristo ri achiꞌel Alaj Carneꞌl xrelesaj ri rucaj sello ri achoj riqꞌui 
kꞌolin wi ri boron wuj, xinwacꞌaxaj cꞌa chi xchꞌo ri ruqꞌuisbel chique ri ye cajiꞌ 
ri cꞌo qꞌuiy runakꞌ tak quiwech, y xubij cꞌa: ¡Catam pe! ¡Tatzꞌetaꞌ na peꞌ! xchaꞌ 
chuwe. 8 Yacꞌariꞌ tek xintzꞌet apo jun quiej kꞌen rij y chꞌocolben el ruma jun ri 
rubiniꞌan Camic. Y chrij ri Camic riꞌ tzeketel cꞌa el ri jun ri ruqꞌuexewach ri lugar 
ri yeꞌapon wi ri caminakiꞌ. Y pa rukꞌaꞌ cꞌa ri Camic y pa rukꞌaꞌ ri ruqꞌuexewach 
ri lugar ri yeꞌapon wi ri caminakiꞌ, xjach cꞌa uchukꞌaꞌ chique riche (rixin) chi 
quequicamisaj jun rucaj parte chique ri winek ri yecꞌo chuwech ri ruwachꞌulef 
riqꞌui espada, riqꞌui wayjal, riqꞌui yabil y quiqꞌui ri chicop ri ye cꞌuxnel. t

9 Tek ri Jesucristo ri achiꞌel Alaj Carneꞌl xrelesaj ri roꞌ sello ri achoj riqꞌui 
kꞌolin wi ri boron wuj, xintzꞌet cꞌa chi chuxeꞌ ri altar u chiriꞌ cꞌo ri cánima ri 
winek ri ye camisan ruma xquitzijoj ri ruchꞌabel ri Dios y ruma chukaꞌ chi 

EL APOCALIPSIS 5, 6

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



659

 

v Fil. 2.17; 2 Ti. 1.8; Ap. 12.17; 20.4. w Gn. 4.10; Zac. 1.12. x Ap. 14.13. y He. 11.40. 
z Jl. 2.10; Ap. 16.18. a Jl. 3.15; Mt. 24.29; Hch. 2.20. b Ap. 8.10; 9.1. c Sal. 102.26; Is. 
34.4; He. 1.12. d Jer. 3.23; 4.24. e Is. 2.19. f Os. 10.8; Lc. 23.30. g Is. 13.6; Sof. 1.14. 
h Sal. 76.7. i Sal. 34.7; He. 1.14. j Ex. 15.10; Sal. 147.18; Is. 27.8; Dn. 7.2; Jon. 1.4. k Ap. 
6.6; 9.4. 

riyeꞌ can xquikꞌalajsaj quiꞌ v chi quiniman ri Dios. 10 Y ri cánima ri winek ri 
yecꞌo chuxeꞌ ri altar riꞌ, can niquirek cꞌa quichiꞌ chubixic: Lokꞌolaj y kitzij 
Kajaf, ¿Ajan (jampeꞌ) cꞌa nakꞌet tzij pa quiwiꞌ ri winek ri yecꞌo chuwech ri 
ruwachꞌulef? ¿Ajan (jampeꞌ) cꞌa nayaꞌ ruqꞌuexel chique ruma xojquicamisaj 
riyoj? w yechaꞌ. 11 Y yacꞌariꞌ tek xjach quitziak sek chiquijujunal riche (rixin) chi 
niquicusaj, y xbix chukaꞌ chique chi cꞌa ticoyobej na jubaꞌ chic, ruma cꞌa yecꞌo 
na cachibil pa rusamaj x ri Cristo, y cachꞌalal quiꞌ quiqꞌui pa rubiꞌ ri Dios, ri cꞌa 
ma jane quecamisex ta cuma ri winek, can achiꞌel ri xquicꞌulwachij el riyeꞌ. y

12 Yacꞌariꞌ tek xintzꞌet chi ri Jesucristo ri achiꞌel Alaj Carneꞌl xrelesaj ri ruwakak 
sello ri achoj riqꞌui kꞌolin wi ri boron wuj, y can yacꞌariꞌ tek xuben jun nimalaj 
silonel. z Y ri kꞌij ma xtzuꞌun ta chic, xa xkꞌeker achiꞌel jun pim tziek ri banon riqꞌui 
rusmal jun chicop kꞌek rij, ri tziek ri nucusex tek cꞌo bis. Y ri icꞌ quicꞌ quicꞌ nitzuꞌun. a 
13 Y ri chꞌumilaꞌ b xebetzak pe ri chicaj y xeka pa ruwiꞌ ri ruwachꞌulef, can achiꞌel 
tek yebetzak pe ri ruwech ri higo ruma jun nimalaj cakꞌikꞌ. 14 Y ri caj xecꞌol el c 
achiꞌel tibor el jun wuj. Y quinojel juyuꞌ d y ri ruwachꞌulef ri yecꞌo pa tak yaꞌ xeꞌel el 
ri acuchi (achique) yecꞌo wi. 15 Y ri reyes ri yecꞌo chuwech ri ruwachꞌulef, ri nicꞌaj 
chic aj kꞌatbel tak tzij, ri beyomaꞌ, ri ye capitanes quiche (quixin) achiꞌaꞌ ri ye riche 
(rixin) chꞌaꞌoj, ri winek ri cꞌo uchukꞌaꞌ pa quikꞌaꞌ; chukaꞌ quinojel ri mozos ri ye 
ximil pa samaj riqꞌui jun patrón y quinojel ri ma ye ximil ta pa samaj, xquewaj cꞌa 
quiꞌ pa tak jul y chucojol tak abej ri chuwech tak juyuꞌ. e 16 Y quinojel cꞌa ri winek riꞌ 
yechꞌo cꞌa chique ri juyuꞌ y ri abej, y niquibilaꞌ cꞌa: Quixtzak pe f chikij y kojiwewaj 
chuwech la tzꞌuyul pa lokꞌolaj chꞌaquet. Y kojiwewaj chuwech ri rucꞌayewal ri 
xtuyaꞌ ri Jesucristo ri achiꞌel Alaj Carneꞌl. 17 Ruma xoka yan ri kꞌij g tek nika pe ri 
royowal y majun cꞌa xticowin xtipaꞌeꞌ ta ca, h xechaꞌ.

Ri 144,000 israelitas ri xyaꞌox (xyaꞌ) quetal chi nicꞌaj tak quiwech

7  1 Tek banatajnek chic ronojel riꞌ, yacꞌariꞌ tek riyin ri Juan xentzꞌet ye 
cajiꞌ ángeles. i Jojun ángel ye paꞌel pa jojun ruxquinaꞌil ri ruwachꞌulef, 

quikꞌaton ruwech ri cajiꞌ cakꞌikꞌ, j riche (rixin) chi ma nipe ta ri cakꞌikꞌ riꞌ pa 
ruwiꞌ ri ruwachꞌulef, pa ruwiꞌ ri mar, y pa quiwiꞌ ri cheꞌ. 2 Y xintzꞌet chukaꞌ 
chi cꞌo jun chic ángel ri nijoteꞌ chicaj quereꞌ pa relebel kꞌij, rucꞌuan ri sello pa 
rukꞌaꞌ riche (rixin) ri cꞌaslic Dios. Y ri ángel riꞌ xurek apo ruchiꞌ chique ri ye 
cajiꞌ chic ángeles, ri can yaꞌon wi pe uchukꞌaꞌ chique riche (rixin) chi nbequiyaꞌ 
rucꞌayewal pa ruwiꞌ ri ruwachꞌulef y ri mar. 3 Y xubij cꞌa ri jun ángel chique ri 
ye cajiꞌ: Majun na pakeꞌ rucꞌayewal k niyaꞌ pa ruwiꞌ ri ruwachꞌulef, ni xa ta pa 

ruwiꞌ ri mar y ni xa ta pa quiwiꞌ chukaꞌ ri cheꞌ, ruma nabey cꞌo chi nikayaꞌ na 
quetal l ri ye rusamajel ri Katataꞌ Dios chi nicꞌaj tak quiwech, riqꞌui ri sello.

4 Yacꞌariꞌ tek riyin ri Juan xinwacꞌaxaj m cꞌa chi ye ciento cuarenta y cuatro 
mil n israelitas ri xyaꞌox (xyaꞌ) quetal. Yecꞌariꞌ ri xechaꞌox (xechaꞌ) chiquicojol 
ri winek riche (rixin) ri cablajuj tinamit ri rubanon ri nimalaj tinamit Israel. 
5 Ye cablajuj mil chique ri ye riy rumam ca ri Judá. Ye cablajuj mil chique ri 
ye riy rumam ca ri Rubén. Ye cablajuj mil chique ri ye riy rumam ca ri Gad. 
6 Ye cablajuj mil chique ri ye riy rumam ca ri Aser. Ye cablajuj mil chique ri ye 
riy rumam ca ri Neftalí. Ye cablajuj mil chique ri ye riy rumam ca ri Manasés. 
7 Ye cablajuj mil chique ri ye riy rumam ca ri Simeón. Ye cablajuj mil chique 
ri ye riy rumam ca ri Leví. Ye cablajuj mil chique ri ye riy rumam ca ri Isacar. 
8 Ye cablajuj mil chique ri ye riy rumam ca ri Zabulón. Ye cablajuj mil chique 
ri ye riy rumam ca ri José, y ye cablajuj mil chique ri ye riy rumam ca ri 
Benjamín. Y yecꞌa quinojel riꞌ ri xyaꞌox (xyaꞌ) quetal chi nicꞌaj tak quiwech.

Ri quicusalon sakilaj tak tziek ye ri ye colotajnek 
chic pe chupan ri nimalaj tijoj pokonal

9 Tek ntzꞌeton y wacꞌaxan chic ka ronojel riꞌ, yacꞌariꞌ tek riyin ri Juan xintzꞌet 
chukaꞌ sibilaj ye qꞌuiy chi winek ri ma junan ta ruwachꞌulef yepe wi, ma junan ta 
ri ye catiꞌt quimamaꞌ, ma junan ta quitinamit y ma junan ta quichꞌabel. Quinojel 
cꞌa ri winek riꞌ yecꞌo cꞌa apo chuwech ri tzꞌuyul chupan ri lokꞌolaj chꞌaquet y 
chuwech chukaꞌ apo ri Jesucristo ri achiꞌel Alaj Carneꞌl. Y ri winek riꞌ can majun 
cꞌa ri nicowin ta najlan quiche (quixin), ruma can sibilaj ye qꞌuiy. o Y sek cꞌa ri 
quitziak p ri ye quicusan, y ye quicꞌualon ruxak palma pa tak quikꞌaꞌ. 10 Y quinojel 
niquirek quichiꞌ y niquibij: Re xojcolotej, q can ya cꞌa ri ka-Dios ri tzꞌuyul r pa lokꞌolaj 
chꞌaquet ri xbano, y chukaꞌ ri Jesucristo ri achiꞌel Alaj Carneꞌl, yechaꞌ. 11 Y quinojel 
cꞌa ri ángeles ye paꞌel quisutin quiꞌ chrij ri lokꞌolaj chꞌaquet, y quisutin quiꞌ chiquij 
ri rijitaꞌk tak achiꞌaꞌ ri can cꞌo quikꞌij y ri ye cajiꞌ ri cꞌo qꞌuiy runakꞌ tak quiwech. s 
Y riche (rixin) cꞌa chi niquiyaꞌ rukꞌij ri Dios, can xexuqueꞌ xemajeꞌ ka chuwech. 
12 Y niquibij cꞌa: Amén. Can ya cꞌa ri rubiꞌ ri ka-Dios ri xtiyaꞌox (xtyaꞌ) ta cꞌa rukꞌij. 
Ruma Riyaꞌ can cꞌo wi rucꞌojlen, y ya Riyaꞌ ri Rajaf ri naꞌoj. Ya chukaꞌ Riyaꞌ ri 
rucꞌamon (takal chrij) chi nicꞌulu ri matioxinic. Riyaꞌ can cꞌo rukꞌij, can ronojel wi 
nicowin nuben, y can cꞌo ruchukꞌaꞌ riche (rixin) xtibe kꞌij xtibe sek. t Amén, yechaꞌ.

13 Yacꞌariꞌ tek jun cꞌa chique ri rijitaꞌk tak achiꞌaꞌ ri can cꞌo quikꞌij 
xucꞌutuj cꞌa chuwe: ¿Awetaman ye achique cꞌa chi winek laꞌ, la sek sek 
quitziak quicusan? ¿Y awetaman chukaꞌ acuchi (achique) yepe wi? xchaꞌ 
chuwe.

14 Y riyin ri Juan xinbij cꞌa chare: Ajaf, Riyit jabel awetaman achique chi winek 
laꞌ, xichaꞌ. Y Riyaꞌ xubij cꞌa chuwe: Yecꞌareꞌ ri ye elenak chic pe chupan ri nimalaj 

tijoj pokonal chuwech ri ruwachꞌulef, y quichꞌajchꞌojsan pe quiꞌ y quibanon pe 
sek u chare ri quitziak, ruma quichꞌajon pe chupan ri ruquiqꞌuel ri Jesucristo v ri 
achiꞌel Alaj Carneꞌl. 15 Y rumariꞌ yecꞌo apo riqꞌui ri Dios, chupan ri rachoch, y 
chi pakꞌij chi chakꞌaꞌ niquiben rusamaj. Y ri Dios tzꞌuyul cꞌa chupan ri lokꞌolaj 
ruchꞌacat ye ruchajin, w ruma can quiqꞌui cꞌo wi. 16 Re winek cꞌa reꞌ man chic 
xquewayjan ta, ni man chic xtichakiꞌj ta quichiꞌ. Man chic xquecꞌat ta chuwakꞌij, 
ni ma xtiquinaꞌ ta chukaꞌ ni jun cꞌaten. x 17 Ruma can ya ri Jesucristo ri achiꞌel Alaj 
Carneꞌl, ri cꞌo chukaꞌ pa runicꞌajal ri acuchi (achique) cꞌo wi ri lokꞌolaj chꞌaquet, 
can ya wi Riyaꞌ ri nichajin quiche (quixin) ri winek riꞌ. Y can yeruchajij y achiꞌel 
yechajix ri carneꞌl, y can yerucꞌuaj cꞌa chukaꞌ riche (rixin) chi nuyaꞌ quiyaꞌ ri pa 
tak ralaxbel (rutzꞌucbel) yaꞌ riche (rixin) cꞌaslen. Y ri Dios can xtusuꞌ cꞌa el ri 
ruyaꞌal quiwech. z

Ri xbanatej tek ri Jesucristo xrelesaj ri ruqꞌuisbel 
sello ri achoj riqꞌui kꞌolin wi ri boron wuj

8  1 Y yacꞌa tek ri Jesucristo ri achiꞌel Alaj Carneꞌl xrelesaj ri ruwuk sello ri 
achoj riqꞌui kꞌolin wi ri boron wuj, a ri chilaꞌ chicaj achiꞌel xa jun nicꞌaj 

hora ri majun xkꞌajan. 2 Y xentzꞌet cꞌa ri ye wukuꞌ ángeles ri ye paꞌel apo 
chuwech ri Dios. Y chique cꞌa ri wukuꞌ ángeles riꞌ xjach jojun trompeta. b 3 Y can 
yacꞌariꞌ tek xintzꞌet chi xpe jun chic ángel c rucꞌamom pe jun pucꞌbel (ponobel) 
ri banon riqꞌui kꞌanapuek, y xbepaꞌeꞌ chuwech apo ri altar. d Y xbejach cꞌa pe 
qꞌuiy pon chare, riche (rixin) chi queriꞌ nuporoj pa ruwiꞌ ri altar ri banon riqꞌui 
kꞌanapuek, ri cꞌo apo chuwech ri lokꞌolaj chꞌaquet. Ri pon nrachibilaj riꞌ riqꞌui ri 
quiꞌoraciones ri lokꞌolaj tak ralcꞌual ri Dios. 4 Y ri rusibil ri pon y ri quiꞌoraciones 
ri lokꞌolaj tak ralcꞌual ri Dios, can nikꞌalajin wi cꞌa chi pa rukꞌaꞌ ri ángel yeꞌel 
wi el e y yeꞌapon anej cꞌa chuwech ri Dios. 5 Can yacꞌariꞌ tek ri ángel xberucꞌamaꞌ 
chic pe ri pucꞌbel (ponobel) y xberuyaꞌ pe rachek kꞌakꞌ chupan, ri cꞌo pa ruwiꞌ ri 
altar. Y cꞌacꞌariꞌ xuqꞌuek ri kꞌakꞌ cꞌa pa ruwiꞌ ri ruwachꞌulef xintzꞌet riyin. Y yariꞌ 
tek xepe coklajay, f chꞌabel, coyopaꞌ, y xuben chukaꞌ jun nimalaj silonel. g

Tek ri ángeles xquixupuj ri trompetas
6  Y ri wukuꞌ ángeles ri ye ucꞌuayon trompetas, can yacꞌariꞌ 

xquichojmirisalaꞌ quiꞌ riche (rixin) chi yequixupuj ri trompetas.
7 Y tek ri nabey h ángel xuxupuj ri rutrompeta, can yacꞌariꞌ tek 

xka sakboch y cꞌo chukaꞌ kꞌakꞌ xolon riqꞌui quicꞌ ri xcꞌak pa ruwiꞌ ri 
ruwachꞌulef. i Y xa jubaꞌ ma pa nicꞌaj chare ronojel ri cheꞌ j xecꞌat y queriꞌ 
cꞌa chukaꞌ ronojel ri kꞌayis k xecꞌat ruma ri kꞌakꞌ.

8  Yacꞌa tek ri rucaꞌn ángel xuxupuj ri rutrompeta, can xintzꞌet cꞌa jun 
achiꞌel nimalaj juyuꞌ ntajin nicꞌat ri xcꞌak pa mar. Y xa jubaꞌ ma pa nicꞌaj 
chare ri mar xpotej chi quicꞌ. l 9 Y rumariꞌ chi xa jubaꞌ ma pa nicꞌaj chique 
quinojel ri chicop ri yecꞌo pa mar xecom, y xa jubaꞌ ma pa nicꞌaj chique ri 
barcos ri ye benak pa ruwiꞌ mar xeqꞌuis.

10 Y tek ri rox ángel xuxupuj ri rutrompeta, xintzꞌet cꞌa chi jun nimalaj 
chꞌumil nibiro pa kꞌakꞌ xbetzak pe chilaꞌ chicaj. m Y ri chꞌumil riꞌ xka 
cꞌa pa raken tak yaꞌ y xa jubaꞌ ma pa nicꞌaj chique ri raken tak yaꞌ y ri 
ralaxbel (rutzꞌucbel) tak yaꞌ n ri yecꞌo chuwech ri ruwachꞌulef ri xka wi. 
11 Ri chꞌumil cꞌa riꞌ cꞌayilaj kꞌayis rubiꞌ, y xa jubaꞌ ma pa nicꞌaj chique ri yaꞌ 
qꞌuey qꞌuey o xuben chique. Y rumariꞌ ye qꞌuiy cꞌa winek ri xecom.

12  Y ri rucaj ángel xuxupuj cꞌa ri rutrompeta, y xa jubaꞌ ma pa nicꞌaj chare 
ri kꞌij, xa jubaꞌ ma pa nicꞌaj chare ri icꞌ y xa jubaꞌ ma pa nicꞌaj chukaꞌ chique 
ri chꞌumilaꞌ, xemayamoꞌ. Ma xetzuꞌun ta chic jabel. p Y xuben chi xa jubaꞌ ma 
nicꞌaj kꞌij ri ma xtzuꞌun ta chic ri kꞌij. Y can queriꞌ cꞌa chukaꞌ xucꞌulwachij ri 
akꞌaꞌ. Xa jubaꞌ ma pa nicꞌaj chukaꞌ ri ma xtzuꞌun ta chic ri icꞌ y ri chꞌumilaꞌ.

13 Y yacꞌariꞌ tek xintzꞌet y xinwacꞌaxaj chukaꞌ chi tiropop benak jun ángel pa 
runicꞌajal ri caj, y can nurek cꞌa ruchiꞌ chubixic: Juyiꞌ oc quiwech, juyiꞌ oc quiwech 
ruma sibilaj rucꞌayewal q cꞌa ri xtiquicꞌulwachij ri winek chuwech ri ruwachꞌulef, 
tek xquekꞌajan pe ri oxiꞌ chic trompetas ri xa yexupux yan cuma ri ángeles, xchaꞌ.

9  1 Y can yacꞌariꞌ tek ri roꞌ ángel xuxupuj ri rutrompeta, y xintzꞌet cꞌa chi cꞌo 
jun chꞌumil ri xtzak pe chilaꞌ chicaj y cꞌa chuwech ruwachꞌulef xka wi. Y ri 

chꞌumil riꞌ xjach cꞌa pa rukꞌaꞌ ri rulawaꞌil ri itzel jul ri kꞌekuꞌm rupan. r 2 Y ri chꞌumil 
riꞌ, xberujakaꞌ pe ri ruchiꞌ ri itzel jul ri kꞌekuꞌm rupan. Y chupan cꞌa ri jul riꞌ xbeꞌel 
cꞌa pe sibilaj sib, achiꞌel sib riche (rixin) jun nimalaj horno. Ri sib cꞌa ri xbeꞌel pe 
chupan ri itzel jul ri kꞌekuꞌm rupan, xutzꞌapij cꞌa ruwech ri kꞌij, s y xunojsaj ruwech 
ri caj. 3 Y chupan ri sib riꞌ xebecꞌulun cꞌa pe sacꞌ, t y xebe pa ruwiꞌ ri ruwachꞌulef. Y 
ri sacꞌ riꞌ xyaꞌox (xyaꞌ) cꞌa uchukꞌaꞌ chique riche (rixin) chi can yecowin niquiben 
achiꞌel niquiben ri alacrán (kꞌasnaꞌj). 4 Y xbix cꞌa chique chi majun rucꞌayewal u 
niquiyaꞌ ta pa ruwiꞌ ri cheꞌ, ni xa ta pa ruwiꞌ ri ticoꞌn o ri kꞌayis v ri cꞌo chuwech ri 
ruwachꞌulef. Xaxu (xaxe wi) pa quiwiꞌ ri winek ri ma yaꞌon ta quetal chi nicꞌaj tak 
quiwech w ruma ri Dios. 5 Pero ri uchukꞌaꞌ ri yaꞌon chique ma riche (rixin) ta chi 
yequicamisaj ri winek, xaxu (xaxe wi) riche (rixin) chi yequiyaꞌ pa kꞌaxomal wuꞌoꞌ 
icꞌ. Y ri kꞌaxomal cꞌa riꞌ, can achiꞌel cꞌa ri kꞌaxomal ri niquiyaꞌ ri alacrán (kꞌasnaꞌj) 
tek niquitiꞌ (niquichꞌop) jun winek. 6 Yecꞌa kꞌij riꞌ tek ri winek xtiquicanolaꞌ ri 
quicamic ruma ri kꞌaxomal ri niquikꞌaxaj, pero xa ma xquecom ta. Can sibilaj cꞌa 
xtiquirayij ri quicamic, x pero ri camic xa xtanmej el chiquiwech.

7 Y ri quibanic cꞌa ri sacꞌ riꞌ, achiꞌel ri quiej y ri banon chic el quichojmil 
riche (rixin) chi yebe pa chꞌaꞌoj. Ri pa quijolon (quiwiꞌ) quicꞌuan cꞌa achiꞌel jun 
corona ri banon riqꞌui kꞌanapuek, y ri quipalej can achiꞌel cꞌa quipalej winek. 
8 Can cꞌo cꞌa chukaꞌ rusmal tak quiwiꞌ achiꞌel ri rusmal quiwiꞌ ri ixokiꞌ. Y ri 
quey achiꞌel quey ri coj. z 9 Ri quij can achiꞌel cꞌa chꞌichꞌ. Ri quixicꞌ can sibilaj cꞌa 
nikꞌajan, achiꞌel yekꞌajan ye qꞌuiy carruajes ye kiriren cuma quiej y jun anin 
(anibel) ye benak riche (rixin) chi yebe pa chꞌaꞌoj. a 10 Ri quijey achiꞌel quijey ri 
alacrán (kꞌasnaꞌj), y cꞌo ri quichꞌutal chutzaꞌn. Y riqꞌui ri quichꞌutal riꞌ yecowin 
cꞌa yequiyaꞌ ri winek pa kꞌaxomal, wuꞌoꞌ icꞌ. 11 Y ri qui-rey b ri sacꞌ riꞌ, ya ri ángel 
ri rajawalul ri itzel jul ri kꞌekuꞌm rupan. Ri qui-rey ri sacꞌ riꞌ Abadón cꞌa nibix 
chare ri pa chꞌabel hebreo y Apolión cꞌa nibix chare ri pa chꞌabel griego.

12  Xkꞌax cꞌa ri jun nabey rucꞌayewal riꞌ, c pero cꞌa cꞌo na chic caꞌiꞌ yecanaj ca.
13  Y tek ri ruwakak ángel xuxupuj ri rutrompeta, xinwacꞌaxaj cꞌa jun 

chꞌabel ri xel pe chiquicojol ri cajiꞌ ucꞌaꞌ ri yecꞌo chare ri altar ri banon 
riqꞌui kꞌanapuek, d ri cꞌo apo chuwech ri Dios. 14 Y ri chꞌabel riꞌ xubij cꞌa 
chare ri ruwakak ángel ri xxupun ri trompeta: Queꞌaquiraꞌ cꞌa ri cajiꞌ 
ángeles ri ye ximil ca chuchiꞌ ri nimalaj raken yaꞌ Eufrates, e xucheꞌex.

15 Y quecꞌariꞌ tek xebequir ca ri cajiꞌ ángeles, riche (rixin) chi yequicamisaj 
ri winek. Can chojmirisan cꞌa ruma ri Dios achique hora, achique kꞌij, achique 
icꞌ y achique junaꞌ yequir ri cajiꞌ ángeles riꞌ. Y xa jubaꞌ ma pa nicꞌaj chique ri 
winek ri yecꞌo chuwech ri ruwachꞌulef ri xquequicamisaj. 16 Xinwacꞌaxaj cꞌa 
ri janipeꞌ chi achiꞌaꞌ ri ye riche (rixin) chꞌaꞌoj ri ye chꞌocol chiquij tak quiej, f ri 
yecꞌo quiqꞌui ri ángeles riꞌ, y xinwacꞌaxaj cꞌa chi yecꞌo caꞌiꞌ ciento millones.

17 Y can chupan cꞌa ri achiꞌel wachicꞌ ri xinben, xentzꞌet cꞌa ri quiej. g Y ri 
ye chꞌocol chiquij, ye quicusalon cꞌa chꞌichꞌ ri niquitobej ri ruwa tak quicꞌuꞌx, 
y ri chꞌichꞌ riꞌ quek, kꞌen y azul cꞌa ri yetzuꞌun. Y ri quijolon (quiwiꞌ) ri 
quiquiej xa achiꞌel quijolon (quiwiꞌ) ri coj. h Y kꞌakꞌ, sib y azufre ri ntel cꞌa ri 
pa tak quichiꞌ. 18 Y ri kꞌakꞌ, ri sib y azufre ri yeꞌel ri pa tak quichiꞌ ri quiej, 
ya cꞌa riꞌ ri xeqꞌuiso quiche (quixin) xa jubaꞌ ma pa nicꞌaj chique quinojel ri 
winek ri yecꞌo chuwech ri ruwachꞌulef. 19 Ri uchukꞌaꞌ ri yaꞌon chique ri quiej 
riꞌ, can pa tak quichiꞌ y tzan tak quijey i cꞌo wi, ruma ri quijey can cꞌo rujolon 
(ruwiꞌ) achiꞌel cumatz, y yariꞌ niquicusaj tek niquiben pokon chique ri winek.

20 Yacꞌa ri winek ri ma xecom ta astapeꞌ chi can xka ri rucꞌayewal riꞌ pa 
quiwiꞌ, riyeꞌ can man cꞌa xtzolin ta pe quicꞌuꞌx. Xa can cꞌa xequibanalaꞌ na ri 
etzelal. j Cꞌa xequiyalaꞌ na quikꞌij ri itzel tak espíritu, k xequiyalaꞌ na quikꞌij ri 
dios ri xa ye banon cuma winek, ri ye quibanon l riqꞌui kꞌanapuek, sakapuek, 
abej, cheꞌ y riqꞌui ri chꞌichꞌ ri nibix bronce chare. Yeriꞌ ri xequiyaꞌ quikꞌij ri 

EL APOCALIPSIS 9

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



664

 

m Ez. 1.28. n Mt. 17.2. o Ap. 1.15, 16. p Ap. 15.1, 7. q Ap. 8.5; 14.2. r Dt. 29.29; Is. 
8.16; 29.11; Dn. 8.26; 12.4. s Dn. 12.7. t Jer. 10.10; Dn. 12.7; Ap. 1.18; 4.9. u Ap. 11.15. 
v Ez. 2.8; 3.1. w Sal. 19.10; 104.34; Jer. 15.16. x Ez. 3.3. 

winek riꞌ, y xa ye dios ri ma yetzuꞌun ta, ni ma yeꞌacꞌaxan ta y ni ma yebiyin 
ta chukaꞌ. 21 Ma xtzolin ta pe quicꞌuꞌx ruma ma xquiyaꞌ ta ca ri banoj camic, 
ri banoj itz y ri banoj alekꞌ, y ri achiꞌaꞌ y ri ixokiꞌ ri xa ma quicꞌulaj ta quiꞌ 
ma xquiyaꞌ ta ca chi niquicanolaꞌ quiꞌ riche (rixin) chi yemacun.

Ri ángel ri ucꞌuayon jun ti alaj libro

10  1 Y yacꞌariꞌ tek riyin xintzꞌet chic cꞌa jun ángel, ri can cꞌo ruchukꞌaꞌ y 
ruchapon cꞌa pe rukajen chicaj tek xintzꞌet. Cꞌo pa jun sutzꞌ, y cꞌo jun 

xcokꞌaꞌ m pa ruwiꞌ. Xintzꞌet cꞌa chukaꞌ chi ri rupalej ri ángel riꞌ can achiꞌel cꞌa 
nitzuꞌun ri kꞌij. n Y ri raken achiꞌel ruxak tak kꞌakꞌ. o 2  Y cꞌo jun ti libro jakel 
rucꞌuan pa rukꞌaꞌ. Cꞌacꞌariꞌ ri raken ri cꞌo pa rajquikꞌaꞌ xuyaꞌ pa ruwiꞌ ri mar, 
y ri raken ri cꞌo pa rajxocon xuyaꞌ pa ruwiꞌ ri ruwachꞌulef. 3 Ri ángel p cꞌa riꞌ, 
can nurek ruchiꞌ tek nichꞌo, can achiꞌel tek nurek ruchiꞌ jun coj. Y tek chꞌonak 
chic ka, yecꞌo cꞌa wukuꞌ achiꞌel coklajay q ri xebechꞌo pe. 4 Y tek ye chꞌonak 
chic cꞌa pe ri wukuꞌ achiꞌel coklajay riꞌ, can yacꞌariꞌ tek riyin ya xa nchop ka 
rutzꞌibaxic ri xquibij. Pero cꞌo cꞌa jun chꞌabel ri xinwacꞌaxaj ri petenak chilaꞌ 
chicaj, y xubij cꞌa pe chuwe: Xaxu (xaxe wi) awuqꞌui riyit r ticꞌojeꞌ wi ka ri 
chꞌabel ri xquibij ri wukuꞌ achiꞌel coklajay, y man cꞌa tatzꞌibaj ta.

5 Y ri ángel ri ruyaꞌon jun raken pa ruwiꞌ ri mar y jun raken pa ruwiꞌ ri 
ruwachꞌulef, xintzꞌet cꞌa chi xuyec s ri rukꞌaꞌ chicaj, 6 y xubij cꞌa: Riyin nben 
jurar chuwech ri can cꞌo wi petenak kꞌij, petenak sek y cꞌo riche (rixin) xtibe 
kꞌij xtibe sek, t ri xbano ri caj y ri yecꞌo chuwech, ri xbano ri ruwachꞌulef 
y ri yecꞌo chuwech, ri xbano ri mar y ri yecꞌo chupan; can chuwech cꞌa 
Riyaꞌ nben wi jurar chi ma xtikꞌax ta chic más tiempo. 7 Ruma can ya tek 
xtuxupuj ri rutrompeta ri ruwuk u ángel, can yacꞌariꞌ tek xtibanatej ri ewatel 
pe ruma ri Dios. Can xtibanatej achiꞌel ri xubij ca chique ri ye rusamajel ri 
xekꞌalajsan ri ruchꞌabel ojer ca, ri nibix profetas chique, xchaꞌ.

8  Y ri chꞌabel ri petenak chilaꞌ chicaj ri xinwacꞌaxaj yan ka, xchꞌo chic 
cꞌa pe chuwe jun bey y xubij: Cabiyin y jacꞌamaꞌ pe la jun ti libro jakel ri 
rucꞌuan pa rukꞌaꞌ la jun ángel la ruyaꞌon jun raken pa ruwiꞌ ri mar, y la 
jun chic ruyaꞌon pa ruwiꞌ la ruwachꞌulef, xchaꞌ chuwe.

9 Can xibe wi cꞌa apo riqꞌui ri ángel, y xincꞌutuj ri ti alaj libro chare. Y ri 
ángel xubij cꞌa chuwe: Tachapaꞌ cꞌa re wuj reꞌ y tatijaꞌ. v Y ri pan achiꞌ xtanaꞌ chi 
achiꞌel ruquiꞌil ri cab w xtuben. Yacꞌa ri apan qꞌuey qꞌuey xtuben, xchaꞌ chuwe.

10 Y riyin can xbencꞌamaꞌ cꞌa pe ri ti libro pa rukꞌaꞌ ri ángel, y xintij ka. 
Y xinnaꞌ na wi chi ri pa nuchiꞌ can achiꞌel ruquiꞌil ri cab x xuben, pero ri 
nupan can qꞌuey qꞌuey na wi xuben. 11 Y ri ángel riꞌ xubij cꞌa chuwe: Cꞌo cꞌa 
chi nakꞌalajsaj jun bey chic ri nubij ri Dios chawe chiquij ye qꞌuiy tinamit, 

chiquij cocoj y nimaꞌk tak tinamit ri yecꞌo chuwech re ruwachꞌulef, chiquij 
ri aj kꞌatbel tak tzij, y chiquij ri winek ri ma junan ta quichꞌabel, xinucheꞌex.

Ri ye caꞌiꞌ ri yekꞌalajsan ri ruchꞌabel ri Dios

11  1 Y xbejach cꞌa pe jun aj chuwe, y ri achiꞌel jun cheꞌ riche (rixin) 
etabel. z Y xbix cꞌa chukaꞌ chuwe: Cabiyin y tawetaj rupan ri 

rachoch ri Dios, tawetaj ri altar, y queꞌawajlaj pe ri janipeꞌ ri yeyaꞌo rukꞌij 
ri Dios chiriꞌ. 2  Yacꞌa ri ruwajay a ri riche (rixin) ri rachoch ri Dios, ma 
tawetaj ta, ruma xa jachon chic pa quikꞌaꞌ ri winek ri ma ye israelitas ta. 
Cawinek caꞌiꞌ icꞌ b ri xtiquipalbej c ri lokꞌolaj tinamit. 3  Y riyin xtinyaꞌ cꞌa el 
uchukꞌaꞌ chique ri ye caꞌiꞌ nusamajel ri xquekꞌalajsan ri nuchꞌabel. d Y oxiꞌ 
junaꞌ riqꞌui nicꞌaj e ri xtiquitzijoj ri nuchꞌabel chique ri winek, y quicusalon 
cꞌa chukaꞌ tziek riche (rixin) bis, xinucheꞌex.

4 Y ri ye caꞌiꞌ cꞌa riꞌ ri xquetzijon ri xtukꞌalajsaj ri Dios chique, ye junan 
riqꞌui ri caꞌiꞌ cheꞌ olivos, f chukaꞌ ye junan riqꞌui ri caꞌiꞌ candeleros, ri yecꞌo apo 
chuwech ri Dios ri Rajaf ri ruwachꞌulef. 5 Y wi cꞌo cꞌa jun winek ri nrajoꞌ nuben 
jun etzelal chique ri ye caꞌiꞌ riꞌ, ma xticowin ta chiquij. Ruma ri ye caꞌiꞌ riꞌ, can 
ntel cꞌa kꞌakꞌ g pa tak quichiꞌ riche (rixin) chi yequiqꞌuis ri yecꞌuluꞌan quiche 
(quixin). Y ri jun ri can cꞌo cꞌa nrajoꞌ nuben chique, can xtiqꞌuis wi cꞌa ruma ri 
kꞌakꞌ ri ntel pa tak quichiꞌ ri ye caꞌiꞌ riꞌ. 6 Can yaꞌon cꞌa chukaꞌ uchukꞌaꞌ chique 
ri ye caꞌiꞌ riꞌ, riche (rixin) chi niquitzꞌapij ri caj, riche (rixin) chi queriꞌ ma nika 
ta job h chupan ri tiempo tek riyeꞌ niquikꞌalajsaj ri nibix chique ruma ri Dios. 
Y yaꞌon cꞌa chukaꞌ uchukꞌaꞌ chique riche (rixin) chi niquiben quicꞌ i chare ri 
yaꞌ, y riche (rixin) chukaꞌ chi niquiyaꞌ xabachique ruwech kꞌaxomal pa ruwiꞌ 
ri ruwachꞌulef tek nicajoꞌ. 7 Y tek ri ye caꞌiꞌ riꞌ quiqꞌuison chic rukꞌalajsaxic 
ri yatajnek chique chi niquikꞌalajsaj, ri itzel chicop ri ntel pe chupan ri itzel 
jul ri kꞌekuꞌm rupan, xtuchop cꞌa chꞌaꞌoj quiqꞌui ri ye caꞌiꞌ riꞌ, y xqueruchꞌec j 
y xquerucamisaj. 8 Y ri quichꞌacul xquecꞌojeꞌ ca ri pa nimabey riche (rixin) ri 
nimalaj tinamit. Tinamit ri acuchi (achique) xcamisex wi chuwech ri cruz ri 
Kajaf Jesucristo, k tinamit ri nibix chukaꞌ achiꞌel Sodoma chare y nibix chukaꞌ 
achiꞌel Egipto chare. 9 Y oxiꞌ cꞌa kꞌij riqꞌui nicꞌaj xquecꞌojeꞌ ri quichꞌacul ri 
achiꞌaꞌ riꞌ chiquiwech ri winek ri ma junan ta quitinamit, ma junan ta ri ye 
catiꞌt quimamaꞌ, ma junan ta quichꞌabel y ma junan ta quiruwachꞌulef. l Y ri 
winek riꞌ can ma xtiquiyaꞌ ta cꞌa kꞌij chi xquebemuk ca ri caminakiꞌ m riꞌ. 10 Y 
ri winek cꞌa riꞌ can sibilaj xquequicot ruma ri ye caꞌiꞌ profetas xecom. Y ruma 
ri sibilaj quicoten riꞌ, can xquequibanalaꞌ cꞌa sipanic ri chiquiwech ka riyeꞌ; 
ruma can xquitij cꞌa pokon pa quikꞌaꞌ ri ye caꞌiꞌ ri xekꞌalajsan ri ruchꞌabel ri 
Dios. n 11 Yacꞌa tek kꞌaxnek chic ri oxiꞌ kꞌij riqꞌui nicꞌaj, ri Dios xuben cꞌa chi 

xebecꞌastej pe o ri ye caꞌiꞌ achiꞌaꞌ riꞌ. Rumariꞌ riyeꞌ can xepaꞌeꞌ chic cꞌa el jun bey. 
Y ri winek ri xetzꞌeto quiche (quixin), can sibilaj cꞌa xquixibij quiꞌ. 12 Y ri ye caꞌiꞌ 
ri xekꞌalajsan ruchꞌabel ri Dios ri xecꞌastej el, xquicꞌaxaj cꞌa chi cꞌo jun ri nichꞌo 
pe chique riqꞌui ruchukꞌaꞌ ri chilaꞌ chicaj, p y nubij cꞌa pe chique: Quixjoteꞌ pe 
waweꞌ, xchaꞌ. Y ri ye caꞌiꞌ riꞌ can xebe cꞌa el chicaj pa jun sutzꞌ. q Y ri winek ri 
xeꞌetzelan quiche (quixin), can xequitzꞌet cꞌa el tek xebe chilaꞌ chicaj. 13 Y can 
yacꞌariꞌ tek xpe jun nimalaj silonel r chuwech ri ruwachꞌulef, y jun cꞌa chique 
ri lajuj partes riche (rixin) ri tinamit xwulutej. Y ye wukuꞌ mil winek ri xecom 
ruma ri silonel. Yacꞌa ri nicꞌaj chic winek ri yecꞌo chupan ri tinamit riꞌ, ri ma 
xecom ta, xpe cꞌa nimalaj xibinriꞌil chique. Y xquiyaꞌ cꞌa rukꞌij rucꞌojlen ri Dios 
ri cꞌo chilaꞌ chicaj.

14 Y quecꞌariꞌ xkꞌax ca ri rucaꞌn rucꞌayewal pa ruwiꞌ ri ruwachꞌulef. Y 
can ya chic cꞌa riꞌ chanin petenak ri rox rucꞌayewal. s

Tek ri ruwuk ángel xuxupuj ri rutrompeta
15 Y yacꞌariꞌ tek ri ruwuk ángel xuxupuj ri rutrompeta. t Y yecꞌo ri riqꞌui 

quichukꞌaꞌ xechꞌo pe ri chilaꞌ chicaj, y xquibilaꞌ cꞌa: Ri tinamit ri yecꞌo chuwech 
ri ruwachꞌulef, wacami ye riche (rixin) chic ri Kajaf Dios y ye riche (rixin) 
chic chukaꞌ ri Cristo ri chaꞌon pe ruma ri Dios. Y can ya Riyaꞌ ri xtikꞌato tzij 
riche (rixin) xtibe kꞌij xtibe sek, u xechaꞌ. 16 Y ri juwinek v cajiꞌ rijitaꞌk tak achiꞌaꞌ 
ri can cꞌo quikꞌij ri ye tzꞌuyul apo chuwech ri Dios, can yacꞌariꞌ tek xexuqueꞌ 
xemajeꞌ ka riche (rixin) chi xquiyaꞌ rukꞌij. 17 Y tek yetajin cꞌa chuyaꞌic rukꞌij 
ri Dios, niquibij cꞌa: Kajaf Dios, matiox nikayaꞌ chawe riyit ri can cꞌo uchukꞌaꞌ 
pan akꞌaꞌ riche (rixin) chi yacowin naben ronojel y can yitcꞌo wi pe ri pa 
rutiquiribel, yitcꞌo wacami, y xcacꞌojeꞌ chukaꞌ re xtibe apo. w Matiox nikayaꞌ 
chawe ruma wacami achapon rucusaxic ri nimalaj awuchukꞌaꞌ, yit cꞌa riyit ri 
nimalaj Aj Kꞌatbel Tzij. 18 Ri tinamit ri yecꞌo chuwech ri ruwachꞌulef yacatajnek 
cꞌa coyowal chawij riyit, pero xa can xoka ri kꞌij riche (rixin) chi riyit nayaꞌ ri 
awoyowal pa quiwiꞌ. Y can yacꞌa chukaꞌ reꞌ xoka ri kꞌij riche (rixin) chi riyit 
nakꞌet tzij x pa quiwiꞌ ri caminakiꞌ. Pero chique ri asamajel ri yekꞌalajsan ri 
achꞌabel ri nibix profetas chique y chique ri lokꞌolaj tak awalcꞌual y ri yeyaꞌo 
akꞌij, can xtayaꞌ cꞌa utzilaj rajel ruqꞌuexel chique, chi chꞌutiꞌk chi nimaꞌk. Y can 
xoka cꞌa chukaꞌ ri kꞌij chi riyit naqꞌuis quikꞌij ri winek ri yetajin niquiqꞌuis rukꞌij 
ri ruwachꞌulef, xechaꞌ ri juwinek cajiꞌ rijitaꞌk tak achiꞌaꞌ ri can cꞌo quikꞌij.

19 Y yacꞌariꞌ tek ri rachoch ri Dios chilaꞌ chicaj, xjakatej ri ruchiꞌ. Y 
can nikꞌalajin cꞌa pe ri cáxa y ri riche (rixin) ri rutrato ri Dios. Y xepe cꞌa 
coyopaꞌ, chꞌabel, coklajay, jun nimalaj silonel, y nimaꞌk tak sakboch.

Ri ixok y ri itzel chicop ri nibix dragón chare

12  1 Y cꞌo cꞌa jun retal ri xbanatej chuwech ri caj. Xkꞌalajin cꞌa pe jun ixok 
ri can achiꞌel kꞌij nitzuꞌun ri rutziak y ya ri icꞌ ri oconek rupalbel. z Cꞌo 

cꞌa jun corona rucusan, y ri corona riꞌ ye rucꞌuan cꞌa cablajuj chꞌumilaꞌ. 2 Y ri 
ixok riꞌ can nikꞌalajin chi nralaj yan jun acꞌal. a Can ruchapon chic cꞌa jiloj. Can 
sibilaj cꞌa kꞌaxomal ri nukꞌaxaj. 3 Y cꞌo chic cꞌa jun retal xbanatej chuwech ri caj. 
Xkꞌalajin cꞌa pe jun itzel chicop quek rij ri nibix dragón chare, jun nimalaj chicop 
ri majun bey tzꞌeton ta, ruma cꞌo wukuꞌ rujolon (ruwiꞌ), lajuj rucꞌaꞌ y chi wukuꞌ b 
rujolon (ruwiꞌ) cꞌo jojun corona. 4 Y ri itzel dragón riꞌ, riqꞌui ri rujey c xerumes pe 
xa jubaꞌ ma pa nicꞌaj chique ri chꞌumilaꞌ d ri yecꞌo chicaj, y xeruqꞌuek cꞌa pa ruwiꞌ 
ri ruwachꞌulef. Cꞌacꞌariꞌ xbecꞌojeꞌ apo chuwech ri ixok e ri nicꞌojeꞌ yan ral, ruchajin 
apo ajan (jampeꞌ) xticꞌojeꞌ ri acꞌal, riche (rixin) chi queriꞌ nutij. f 5 Ri ixok riꞌ can 
xralaj wi jun ti cꞌajol (alaꞌ), y ri ti acꞌal riꞌ xmaj el chuwech, y xucꞌuex chare ri 
Dios ri tzꞌuyul pa lokꞌolaj ruchꞌacat. Y ya ri ti acꞌal riꞌ ri xtikꞌato tzij g riqꞌui jun 
vara ri can chꞌichꞌ pa quiwiꞌ ri tinamit ri yecꞌo chuwech ri ruwachꞌulef. 6 Y ri 
ixok ri xcꞌojeꞌ ral, xanmej cꞌa, y xbe cꞌa pa jun desierto, ruma can ya lugar riꞌ ri 
chojmirisan ruma ri Dios riche (rixin) chi chiriꞌ nilix wi oxiꞌ junaꞌ riqꞌui nicꞌaj. h

7 Y ri chilaꞌ chicaj xbanatej cꞌa jun nimalaj chꞌaꞌoj. Ri arcángel Miguel i 
ye rachibilan ri ruꞌángeles, xquiben chꞌaꞌoj riqꞌui ri itzel dragón y quiqꞌui 
ri ye itzel tak ruꞌángeles. 8  Pero ri itzel dragón y ri ye itzel tak ruꞌángeles 
ma xechꞌacon ta, y ma xyaꞌox (xyaꞌ) ta kꞌij chique chi xecꞌojeꞌ j chilaꞌ chicaj. 
9 Can xcꞌak cꞌa pe k ri itzel dragón ri quek rij ye rachibilan ri itzel tak 
ruꞌángeles cꞌa pa ruwiꞌ ri ruwachꞌulef. Xcꞌak pe ri dragón ri nibix chukaꞌ 
itzel winek y Satanás chare. Ya cꞌa riyaꞌ ri xoc jun cumatz l ojer ca, y ya 
riyaꞌ ri nikꞌolo quiche (quixin) ri winek chuwech ronojel re ruwachꞌulef.

10 Y yacꞌariꞌ tek riyin ri Juan xinwacꞌaxaj cꞌa jun chꞌabel chilaꞌ chicaj y riqꞌui 
ruchukꞌaꞌ nubij cꞌa: Wacami xoka yan ri colotajic, m ri uchukꞌaꞌ y ri rajawaren ri 
Dios. Y queriꞌ chukaꞌ xoka yan ri kꞌij chi nikꞌalajin ri rukꞌatbel tzij ri Jesucristo 
ri chaꞌon pe ruma ri Dios. n Ruma ri notzujun (nosujun) o chiquij ri kachꞌalal 
chuwech ri Dios chi pakꞌij chi chakꞌaꞌ, xcꞌak yan el. 11 Y ri kachꞌalal riꞌ xechꞌacon p 
cꞌa chrij ri itzel winek, ruma chi ri ruquiqꞌuel ri Jesucristo ri achiꞌel Alaj Carneꞌl, 
ye ruchꞌajon chic chare ri quimac, y ruma chukaꞌ chi ri chꞌabel ri niquibij riyeꞌ 
can nukꞌalajsaj chi quiniman ri Jesucristo. Y ma xquipokonaj ta chi xeꞌapon cꞌa 
pa camic ruma ri rubiꞌ ri Ajaf. 12 Rumariꞌ riyix ri yixcꞌo chilaꞌ chicaj, tiquicot cꞌa 
ri iwánima. Yacꞌa riyix ri yixcꞌo chuwech ri ruwachꞌulef q y riyix ri yix benak pa 

ruwiꞌ tak yaꞌ, juyiꞌ oc iwech. Ruma ri itzel winek xxuleꞌ ka iwuqꞌui, y yacatajnek 
royowal ruma retaman chi xa ma qꞌuiy ta chic kꞌij ri yaꞌon chare.

13 Ri itzel dragón xcꞌak cꞌa pe, y tek xunaꞌ chi chuwech chic re ruwachꞌulef 
cꞌo wi, yariꞌ tek xuchop cꞌa rokotaxic ri ixok ri xcꞌojeꞌ ri ti ral. r 14 Y rumariꞌ ri 
Dios xuyaꞌ jucꞌulaj ruxicꞌ ri ixok riꞌ y can achiꞌel quixicꞌ ri xic ri sibilaj ye nimaꞌk, 
riche (rixin) chi queriꞌ nicowin nixicꞌan y nanmej el chuwech ri itzel cumatz 
y napon cꞌa pa desierto, s ri lugar ri chojmirisan chic ruma ri Dios riche (rixin) 
chi chiriꞌ nilix wi ri ixok riꞌ oxiꞌ junaꞌ riqꞌui nicꞌaj. t 15 Y ri itzel cumatz riꞌ xel cꞌa 
achiꞌel jun raken yaꞌ u pa ruchiꞌ y xuchubaj chrij ri ixok, riche (rixin) chi nukirirej 
el. 16 Pero can ya cꞌa ri ruwachꞌulef ri xtoꞌo riche (rixin) ri ixok riche (rixin) chi 
majun xucꞌulwachij chupan ri achiꞌel raken yaꞌ ri xuqꞌuek ri dragón, ruma ri 
ulef xjakatej y xubikꞌ chanin ri yaꞌ riꞌ. 17 Y ruma cꞌa chi ri dragón riꞌ ma xcowin 
ta chrij ri ixok, sibilaj cꞌa xyacatej royowal. Rumariꞌ xbe, y xberuchapaꞌ chꞌaꞌoj 
quiqꞌui ri nicꞌaj chic ral ca ri ixok. Ruma ri nicꞌaj chic ral ri ixok can niquinimaj 
wi ri nubij ri rupixaꞌ ri Dios y chukaꞌ can niquikꞌalajsaj ri rubin ca ri Jesucristo. v

Caꞌiꞌ itzel tak chicop

13  1 Y riyin ri Juan nnaꞌ cꞌa chi xipaꞌeꞌ pa ruwiꞌ ri sanayiꞌ ri cꞌo chuchiꞌ ri mar, 
y xintzꞌet cꞌa chi chupan ri yaꞌ xbeꞌel pe jun itzel chicop. Y ri chicop riꞌ cꞌo 

cꞌa wukuꞌ rujolon (ruwiꞌ) y lajuj rucꞌaꞌ. Y pa quiwiꞌ ri lajuj rucꞌaꞌ ri chicop riꞌ, cꞌo cꞌa 
jojun corona. Y pa quiwiꞌ jojun rujolon (ruwiꞌ) ye tzꞌibatal cꞌa jojun biꞌaj. Y riqꞌui cꞌa 
ri biꞌaj riꞌ nuyokꞌ rubiꞌ ri Dios. w 2 Ri chicop ri xintzꞌet, achiꞌel cꞌa nitzuꞌun jun balam. x 
Xa yacꞌa ri raken ye achiꞌel raken ri chicop ri nibix oso chare. Y ri pa ruchiꞌ, achiꞌel 
pa ruchiꞌ coj. Xpe cꞌa ri itzel dragón y ri quek rij xuyaꞌ cꞌa ruchukꞌaꞌ y rukꞌatbel tzij 
pa rukꞌaꞌ ri chicop riꞌ. 3 Y ri chicop ri cꞌo wukuꞌ rujolon (ruwiꞌ), xintzꞌet cꞌa chi jun 
chique ri rujolon (ruwiꞌ) xucꞌulwachij jun socotajic ri can riche (rixin) chi nicom. 
Pero xa ma xcom ta, y rumariꞌ ri winek ri yecꞌo chuwech ri ruwachꞌulef, can xel 
quicꞌuꞌx tek xquitzꞌet chi xa xcꞌachoj y rumariꞌ can xquitzekelbej. z 4 Y ri winek riꞌ 
can xquiyaꞌ cꞌa rukꞌij ri itzel dragón ri xyaꞌo kꞌatbel tzij chare ri chicop. Y xquiyaꞌ 
chukaꞌ rukꞌij ri chicop, y tek niquiyaꞌ rukꞌij, niquibilaꞌ cꞌa: ¿La cꞌo ta cami jun ri 
junan a riqꞌui re chicop reꞌ? ¿Y la cꞌo ta cami jun ri xtichꞌacon chrij? Majun, yechaꞌ.

5 Ri chicop riꞌ xyaꞌox (xyaꞌ) cꞌa chukaꞌ kꞌij chare riche (rixin) chi nunimirisaj riꞌ 
riqꞌui ri ruchꞌabel, riche (rixin) chi niyokꞌon chrij ri Dios, b y riche (rixin) chukaꞌ chi 
cawinek caꞌiꞌ icꞌ c nitakanoj pa quiwiꞌ ri winek. 6 Y can que wi cꞌa riꞌ xuben ri chicop 
riꞌ. Xuchop xyokꞌon chrij ri Dios; xuyokꞌ rubiꞌ ri Dios, y xyokꞌon chrij ri rachoch ri 
Dios y chiquij ri yecꞌo chilaꞌ chicaj. 7 Chukaꞌ ri chicop riꞌ xyaꞌox (xyaꞌ) cꞌa kꞌij chare 
chupan ri tiempo riꞌ riche (rixin) chi xyacatej y xuchop cꞌa chꞌaꞌoj quiqꞌui ri lokꞌolaj 
tak ralcꞌual ri Dios, riche (rixin) chi xeruchꞌec. d Xyaꞌox (xyaꞌ) cꞌa chukaꞌ kꞌatbel 

tzij pa rukꞌaꞌ riche (rixin) chi can ya ri nubij riyaꞌ ri cꞌo chi niquiben ri winek; 
xabachique ta na chi winek astapeꞌ ma junan ta ri ye catiꞌt quimamaꞌ, ma junan ta 
quitinamit, ma junan ta quichꞌabel y ma junan ta quiruwachꞌulef. 8 Can quinojel 
wi cꞌa ri yecꞌo chuwech ri ruwachꞌulef, xquiyaꞌ rukꞌij ri chicop riꞌ. Pero ri winek ri 
xebano queriꞌ, ye ri ma tzꞌibatal ta quibiꞌ chupan ri wuj riche (rixin) cꞌaslen, e wuj 
riche (rixin) ri Jesucristo ri achiꞌel Alaj Carneꞌl, f ri xcamisex ruma can queriꞌ ri 
ruchꞌobon pe ri Dios pa ruwiꞌ, tek can cꞌa ma jane cꞌo ta re ruwachꞌulef. g

9 Ri cꞌo racꞌaxabel, can tracꞌaxaj cꞌa h ri nibix chare: 10 Ri winek ri 
nibano chare jun chic riche (rixin) chi ntoc preso, can queriꞌ cꞌa chukaꞌ 
xtiban chare riyaꞌ. Y ri nicamisan riqꞌui ri espada, can riqꞌui cꞌa chukaꞌ 
espada nicamisex wi riyaꞌ. i Rumacꞌariꞌ ri lokꞌolaj tak ralcꞌual ri Dios, xaxu 
(xaxe) wi cꞌa quecochꞌon y ticukeꞌ más quicꞌuꞌx. j

11 Y riyin ri Juan xintzꞌet cꞌa chi cꞌo chic cꞌa jun itzel chicop k ri xbeꞌel pe ri pan 
ulef. Y ri jun chic chicop riꞌ cꞌo caꞌiꞌ rucꞌaꞌ achiꞌel rucꞌaꞌ jun nimalaj carneꞌl. Yacꞌa 
ri ruchꞌabel can achiꞌel ri ruchꞌabel jun dragón. 12 Ri chicop riꞌ yaꞌon kꞌatbel tzij 
pa rukꞌaꞌ ruma ri nabey chicop, y can chuwech cꞌa ri nabey chicop riꞌ tek nucusaj 
ri kꞌatbel tzij ri yaꞌon pa rukꞌaꞌ riche (rixin) chi nuben chique ri winek ri yecꞌo 
chuwech ri ruwachꞌulef chi can tiquiyaꞌ rukꞌij ri nabey chicop, l ri xsocotej riche 
(rixin) chi nicom, pero xa xcꞌachoj. 13 Y chukaꞌ ri chicop riꞌ qꞌuiy cꞌa milagros ri 
majun bey ye tzꞌeton ta ri yerubanalaꞌ. m Can nuben cꞌa chi nika pe kꞌakꞌ chilaꞌ 
chicaj riche (rixin) chi nika pa ruwiꞌ ri ruwachꞌulef. Y can chiquiwech cꞌa ri winek 
nubanalaꞌ wi queriꞌ. 14 Y ruma chi can yaꞌon kꞌij chare ri chicop riꞌ chi chuwech 
apo ri nabey chicop yerubanalaꞌ wi ri majun bey ye tzꞌeton ta, n ri winek ri yecꞌo 
chuwech ri ruwachꞌulef can xekꞌolotej wi pa rukꞌaꞌ. Y xubij cꞌa chique ri winek 
chi tiquibanaꞌ jun ruwachbel ri nabey chicop ri xcꞌachoj chare ri socotajic ri xban 
riqꞌui espada. 15 Y ri rucaꞌn chicop riꞌ xyaꞌox (xyaꞌ) cꞌa kꞌij chare riche (rixin) chi 
tuyaꞌ rucꞌaslen ri ruwachbel ri nabey chicop, riche (rixin) chi ri wachbel riꞌ tichꞌo y 
tutakaꞌ quicamisaxic ri ma yeyaꞌo ta rukꞌij. o 16 Xuben cꞌa chukaꞌ chi tiyalox quetal p 
ri winek chrij tak cajquikꞌaꞌ o chi nicꞌaj tak quiwech. Chi chꞌutiꞌk chi nimaꞌk; chi 
winek beyomaꞌ, y chi pobres; chi winek ri ye ximil pa samaj riqꞌui jun patrón o 
ma ye ximil ta. 17 Y majun cꞌa chique ri winek ri nicowin ta nuben jun rulokꞌoj o 
jun rucꞌayij, wi xa majun retal chrij ri rukꞌaꞌ o chi nicꞌaj ruwech. q Y ri quetal riꞌ can 
ya cꞌa ri rubiꞌ ri nabey chicop ri tzꞌiban riqꞌui letras o banon riqꞌui números. 18 Y ri 
runúmero ri nabey chicop ya ri wakiꞌ cientos riqꞌui sesenta y seis; y riꞌ jun número 
riche (rixin) winek. Can qꞌuiy cꞌa naꞌoj nrajoꞌ riche (rixin) chi netamex achique 
ntel wi chi tzij. Rumariꞌ ri winek ri cꞌo runaꞌoj, r can tucusaj cꞌa riche (rixin) chi 
nuchꞌob rij ri runúmero ri nabey chicop.

Ri bix ri niquibixaj ri 144,000

14  1 Yacꞌariꞌ tek xintzꞌet chic cꞌa chi ri Jesucristo ri achiꞌel Alaj Carneꞌl, s paꞌel 
pa ruwiꞌ ri juyuꞌ ri Sion rubiꞌ, y yecꞌo cꞌa ciento cuarenta y cuatro mil 

winek riqꞌui. Y quinojel ri winek riꞌ cꞌo ri rubiꞌ t ri Jesucristo y cꞌo chukaꞌ ri rubiꞌ ri 
Rutataꞌ ri Jesucristo chi nicꞌaj tak quiwech. 2 Y yacꞌariꞌ tek xinwacꞌaxaj jun chꞌabel 
chilaꞌ chicaj, y ri rubanic, can achiꞌel cꞌa tek sibilaj yewajin qꞌuiy raken tak yaꞌ, u 
o achiꞌel tek niwulul jun nimalaj coklajay, o can achiꞌel tek yekꞌojomex sibilaj 
qꞌuiy arpas. v 3 y niquibixaj cꞌa jun cꞌacꞌacꞌ bix chuwech apo ri lokꞌolaj chꞌaquet 
ri acuchi (achique) tzꞌuyul wi ri Dios y ri acuchi (achique) yecꞌo wi ri rijitaꞌk tak 
achiꞌaꞌ ri can cꞌo quikꞌij y ri ye cajiꞌ ri sibilaj qꞌuiy runakꞌ tak quiwech cꞌo. Y jun 
cꞌacꞌacꞌ w bix cꞌa ri niquibixaj. Y can majun cꞌa chukaꞌ ri nicowin ta netaman ri bix 
riꞌ, xa can xu (xe) wi cꞌa ri ciento cuarenta y cuatro mil ri ye colotajnek chic el 
chuwech ri ruwachꞌulef. 4 Yereꞌ ri ma xeka ta pa tak mac quiqꞌui ixokiꞌ, xa can ye 
chꞌajchꞌoj wi, x y can quitzekelben ri Jesucristo ri achiꞌel Alaj Carneꞌl xabacuchi 
(xabachique) nibe wi. Yereꞌ ri nabey y ri xecol pe chiquicojol ri winek, riche (rixin) 
chi yeꞌoc achiꞌel nabey ofrenda chare ri Dios y chare ri Jesucristo ri can achiꞌel 
Alaj Carneꞌl. 5 Y can majun tzꞌucun tzij z xilitej chi elenak ta pa quichiꞌ riyeꞌ, can 
ye chꞌajchꞌoj wi a chuwech ri Dios ri tzꞌuyul pa lokꞌolaj chꞌaquet.

Ri niquikꞌalajsaj ri ye oxiꞌ ángeles
6 Y riyin ri Juan xintzꞌet chic cꞌa chi pa runicꞌajal ri caj nixicꞌan petenak 

jun ángel rucꞌamom pe ri lokꞌolaj chꞌabel ri niyaꞌo colotajic, chꞌabel ri 
can riche (rixin) xtibe kꞌij xtibe sek, b riche (rixin) cꞌa chi nuyaꞌ rutzijol c 
chique quinojel ri winek ri yecꞌo chuwech ri ruwachꞌulef; xabachique ta na 
ruwachꞌulef yecꞌo wi, xabachique ta na ri ye catiꞌt quimamaꞌ, xabachique ta 
na quichꞌabel y xabachique ta na tinamit yecꞌo wi. 7 Y can nurek cꞌa ruchiꞌ 
chubixic: Tixibij iwiꞌ y tinimaj rutzij ri Dios, y tiyaꞌ chukaꞌ rukꞌij, ruma ri kꞌij 
riche (rixin) chi nukꞌet tzij xa xoka yan. Tiyaꞌ cꞌa rukꞌij d ri banayon e ri caj, ri 
banayon ri ruwachꞌulef, ri banayon ri mar y ri ralaxbel (rutzꞌucbel) tak yaꞌ.

8 Y yacꞌariꞌ tek xbecꞌulun pe jun rucaꞌn ángel, y xubij: Xtzak yan ri nimalaj 
tinamit Babilonia. f Xtzak yan ri nimalaj tinamit ri xbano chique quinojel ri 
winek chuwech re ruwachꞌulef chi xquiyaꞌ ca ri Dios y xquiyec royowal ri Dios 
pa quiwiꞌ, ruma ri tinamit riꞌ xuben chique quinojel ri winek chi can achiꞌel 
xerukꞌabarisaj chi ma niquinaꞌ ta chic chi niquiben ri mac, achiꞌel ri mac tek ri 
achiꞌaꞌ y ri ixokiꞌ niquicanolaꞌ quiꞌ chi yemacun y xa ma quicꞌulaj ta quiꞌ.

g Ap. 13.15, 16. h Sal. 75.8; Is. 55.17; Jer. 25.15. i Is. 34.10. j Ap. 12.17; 13.10. k Ec. 4.1, 
2; 1 Co. 15.18; 1 Ts. 4.16; Ap. 20.6. l Is. 57.1, 2; 2 Ts. 1.7; He. 4.9. m Ez. 1.26; Dn. 7.13; 
Ap. 1.3. n Jer. 51.33; Jl. 3.13; Mt. 13.39. o Ap. 16.18. p Jl. 3.13. 

9 Y can yacꞌariꞌ tek xbecꞌulun pe jun rox ángel, y can nurek ruchiꞌ chubixic: 
Wi can cꞌo cꞌa niyaꞌo rukꞌij ri nabey chicop y nuyaꞌ chukaꞌ rukꞌij ri ruwachbel, 
y can nika chuwech chi nucꞌul retal chi nicꞌaj ruwech o chrij rukꞌaꞌ, g 10 ri 
xtibano chukaꞌ queriꞌ, can xtika wi cꞌa ri royowal ri Dios pa ruwiꞌ. Ruma 
ri winek ri yebano queriꞌ, ri Dios can ma xtujoyowaj ta quiwech, xa can 
xtuyaꞌ pe ronojel ri royowal pa quiwiꞌ. h Y can chiquiwech apo ri lokꞌolaj tak 
ruꞌángeles ri Dios y chukaꞌ chuwech ri Jesucristo ri achiꞌel Alaj Carneꞌl, ri 
xtiquitij wi pokonal chupan ri kꞌakꞌ y ri azufre, ruma chi yacatajnek pe 
royowal ri Dios chiquij. 11 Y ri kꞌakꞌ ri nibano chique chi niquikꞌaxaj tijoj 
pokonal, majun bey xtichuptej ta, y ri rusibil i paꞌel chicaj riche (rixin) xtibe kꞌij 
xtibe sek. Y ri xeyaꞌo rukꞌij ri nabey chicop y ri ruwachbel, y quinojel chukaꞌ ri 
quicꞌuan retal ri chicop riꞌ chi nicꞌaj tak quiwech o chrij tak quikꞌaꞌ, can majun 
bey cꞌa xqueꞌuxlan ta jubaꞌ chukꞌaxaxic tijoj pokonal chi pakꞌij chi chakꞌaꞌ.

12  Rumacꞌariꞌ, ri ye oconek lokꞌolaj tak ralcꞌual ri Dios ri niquicꞌaxaj y 
niquinimaj ri nubij ri rupixaꞌ ri Dios y ri can quicukuban quicꞌuꞌx j riqꞌui ri 
Jesús, rajawaxic chi quecochꞌon.

13 Y riyin ri Juan xinwacꞌaxaj cꞌa jun chꞌabel chilaꞌ chicaj y xubij cꞌa chuwe: 
Tatzꞌibaj cꞌa re xtinbij chawe: Ya cꞌa tiempo re nuchop el wacami chi can jabel 
ruwaquikꞌij quinojel ri can xa jun chic quibanon riqꞌui ri Ajaf tek xquecom el, k 
xchaꞌ. Jaꞌ (je) can kitzij wi, xchaꞌ ri Lokꞌolaj Espíritu. Ruma can xqueꞌuxlan l 
chare ri quisamaj, y xtiquicꞌul cꞌa ri rutojbalil ri utzilaj tak quisamaj.

Ri rucꞌayewal ri xtipe pa ruwiꞌ ri ruwachꞌulef
14 Y tek riyin xitzuꞌun chic apo, xintzꞌet cꞌa jun sutzꞌ sek. Y pa ruwiꞌ cꞌa ri sutzꞌ riꞌ 

tzꞌuyul cꞌa jun ri can achiꞌel ri Cꞌajolaxel ri xalex chkacojol. m Riyaꞌ rucusan cꞌa jun 
corona ri banon riqꞌui kꞌanapuek, y ri pa rukꞌaꞌ rucꞌuan jun jos (wos) ri cꞌo sibilaj 
rey. 15 Y can yacꞌa chukaꞌ riꞌ xbeꞌel pe jun chic ángel chiriꞌ pa rachoch ri Dios, y 
can nurek apo ruchiꞌ chare ri tzꞌuyul pa ruwiꞌ ri sutzꞌ. Y nubij cꞌa apo chare: 
Tacusaj cꞌa la ajos (awos) y takꞌataꞌ la ticoꞌn, n ruma ya xoka yan ri hora y can kꞌen 
chic ri ticoꞌn riche (rixin) ri ruwachꞌulef. 16 Y ri tzꞌuyul pa ruwiꞌ ri sutzꞌ can que wi 
riꞌ xuben, xukꞌaxaj ri rujos (ruwos) chuwech ri ruwachꞌulef, y xuben cꞌa el ri kꞌatoj.

17 Y cꞌacꞌariꞌ xbeꞌel chic pe jun ángel ri pa rachoch ri Dios ri cꞌo chilaꞌ chicaj, 
rucꞌamom pe chukaꞌ jun jos (wos) ri cꞌo sibilaj rey. 18 Y riqꞌui ri altar xbeꞌel 
cꞌa pe chukaꞌ jun ángel ri can yaꞌon uchukꞌaꞌ o chare riche (rixin) chi nicowin 
nitakanoj pa ruwiꞌ ri kꞌakꞌ. Y can nurek apo ruchiꞌ chare ri ángel ri ucꞌuayon 
ri jos (wos) p ri cꞌo sibilaj rey y xubij: Tacusaj cꞌa la ajos (awos), queꞌakupij pe 
pa tak tzekaj ri uva. Ruma ri uva ri yecꞌo chuwech ri ruwachꞌulef chekꞌ chic.

q Ap. 19.15. r Is. 63.3; Lm. 1.15; He. 13.12. s Ap. 14.10; 16.1; 12.9. t Ap. 4.6. u Ap. 
13.15. v Ex. 15.1. w Dt. 32.4; Os. 14.9. x Ex. 15.14. y Ap. 11.19. z Nm. 1.50. a Ex. 
28.6; Ez. 44.17. b Ap. 4.6. 

19 Y ri ángel ri ucꞌuayon ri jos (wos) can que wi riꞌ xuben, xukꞌaxaj ri rujos 
(ruwos) chuwech ri ruwachꞌulef, y xerukupij el pa tak tzekaj ri uva. Cꞌacꞌariꞌ 
xeruyaꞌ pa jun nimalaj achiꞌel pila ri acuchi (achique) niyitzꞌ wi ri ruyaꞌal chi aken. 
Y re yitzꞌoj reꞌ nukꞌalajsaj cꞌa chkawech ri rubanic ri nimalaj rucꞌayewal ri xtuyaꞌ ri 
Dios. q 20 Ri uva ri xerukupij ri ángel, can cꞌa chuchiꞌ el r ri tinamit xbeyitzꞌ wi. Y ri 
pila ri xyitzꞌ wi ri uva, tek xbeꞌel pe ri ruyaꞌal ri uva chupan, ya xa can quicꞌ chic. 
Y can sibilaj qꞌuiy, ruma ri raken xapon cꞌa pan oxiꞌ ciento kilómetros. Y ri quicꞌ riꞌ 
ntel anej cꞌa pa quichiꞌ ri quiej ri acuchi (achique) niyaꞌox (nyaꞌ) wi ri freno.

Ri ángeles ri xqueyaꞌo ri wukuꞌ ruqꞌuisbel tak 
rucꞌayewal pa ruwiꞌ re ruwachꞌulef

15  1 Y cꞌacꞌariꞌ riyin ri Juan can xintzꞌet cꞌa chi cꞌo chic jun nimalaj 
retal ri xbanatej chilaꞌ chicaj, ri majun bey tzꞌeton ta. Yecꞌo cꞌa 

wukuꞌ ángeles ri xekꞌalajin y ri wukuꞌ cꞌa ángeles riꞌ chiquijujunal jachon 
pa quikꞌaꞌ jojun chique ri wukuꞌ ruqꞌuisbel tak rucꞌayewal. s Y riqꞌui ri 
wukuꞌ rucꞌayewal riꞌ, xtzꞌaket ri royowal ri Dios ri nuyaꞌ pa quiwiꞌ ri winek.

2 Y riyin xintzꞌet cꞌa chukaꞌ chi cꞌo jun achiꞌel mar ri achiꞌel vidrio nitzuꞌun, t xolon 
cꞌa riqꞌui kꞌakꞌ. Y yecꞌo cꞌa ri ye paꞌel pa ruwiꞌ. Quinojel riꞌ yecꞌa ri ma xeka ta pa 
rukꞌaꞌ ri nabey chicop u y ri ma xquiyaꞌ ta rukꞌij ri ruwachbel, ni ma xcajoꞌ ta chi 
xyaꞌox (xyaꞌ) quetal chi ye riche (rixin) ri chicop riꞌ ni ma xcajoꞌ ta chukaꞌ ri número 
riche (rixin) ri rubiꞌ. Quinojel riꞌ ye paꞌel cꞌa pa ruwiꞌ ri mar riꞌ, y ye quicꞌualon arpa 
ri ye riche (rixin) ri Dios. 3 Y niquibixaj cꞌa ri rubix ri Moisés ri rusamajel ri Dios y ri 
rubix ri Jesucristo ri achiꞌel Alaj Carneꞌl. Y ri bix quecꞌareꞌ ri niquibij: Ajaf Dios, riyit 
ri can cꞌo ronojel uchukꞌaꞌ pan akꞌaꞌ, y can ya cꞌa ri nimaꞌk tak samaj ri yacowin 
nabanalaꞌ, v can kitzij y choj ri abey, w y yit cꞌa riyit ri Rey quiche (quixin) quinojel 
ri lokꞌolaj tak awalcꞌual. 4 ¿Achique ta cꞌa jun ri man ta xtuxibij riꞌ chawech? x ¿Y 
achique ta cꞌa jun ri man ta xtuyaꞌ akꞌij, riyit Ajaf? Ruma xaxu (xaxe) wi cꞌa riyit 
ri can yit lokꞌolaj wi. Y rumariꞌ ronojel ri ruwachꞌulef xquepe chuyaꞌic akꞌij, ruma 
xkꞌalajin yan chi can choj wi ri kꞌatoj tzij xaben. Queriꞌ niquibij ri bix riꞌ.

5 Y tek riyin ri Juan ye ntzꞌeton chic ka ronojel riꞌ, xintzꞌet chi xjakatej y ri 
lokꞌolaj lugar ri kas kitzij chi rachoch ri Dios z ri cꞌo chilaꞌ chicaj, ri acuchi 
(achique) yaquel wi ri nikꞌalajsan ri rutrato ri Dios ri xuben quiqꞌui ri winek. 6 Y 
chiriꞌ xebeꞌel wi pe ri wukuꞌ ángeles ri jachon jojun rucꞌayewal pa quikꞌaꞌ. Y ri 
quitziak ri ye quicusalon, ya cꞌa ri tziek ri nibix lino a chare, jun tziek ri sek sek y 
can nitzꞌitzꞌan cꞌa chukaꞌ. Y ri chuwaquicꞌuꞌx kꞌaxnek cꞌa chukaꞌ ximibel ri banon 
riqꞌui kꞌanapuek. 7 Y can yacꞌariꞌ tek jun chique ri ye cajiꞌ ri sibilaj qꞌuiy runakꞌ tak 
quiwech b cꞌo, xuyalaꞌ cꞌa el jojun vaso pa quikꞌaꞌ chiquijujunal ri wukuꞌ ángeles, 
vasos ri ye banon riqꞌui kꞌanapuek, y ye nojnek riqꞌui ronojel ri royowal ri Dios, 

c Ex. 40.34; 1 R. 8.10; 2 Cr. 5.14. d Is. 6.4. e 2 Ts. 1.9. f Ap. 15.1. g Ap. 14.10. h Ap. 8.7. 
i Ex. 9.9; Dt. 28.27; 1 S. 5.6, 9. j Ap. 8.9. k Ap. 8.10. l Ex. 7.17, 20. m Ap. 1.4, 8; 4.8; 
11.17. n Sal. 97.2. o Mt. 23.34. p Is. 49.26. q Ap. 14.10; 19.2. r Ap. 8.12. s 2 Cr. 
28.22; Is. 8.21; Jer. 5.3; Dn. 5.22. 

Dios ri can qꞌues riche (rixin) xtibe kꞌij xtibe sek. 8 Ri rachoch cꞌa ri Dios ri cꞌo 
chicaj xnoj c cꞌa riqꞌui jun achiꞌel sib d ruma ri rukꞌij rucꞌojlen y ri ruchukꞌaꞌ e ri Dios. 
Y can majun cꞌa ri nicowin ta ntoc apo ri chiriꞌ. Xa can cꞌa ya tek yatajnek chic ca 
ri wukuꞌ rucꞌayewal cuma ri ángeles; cꞌacꞌariꞌ tek utz chic niban apo oquen.

Ri wukuꞌ vasos ri cꞌo el royowal ri Dios chupan

16  1 Yacꞌariꞌ tek riyin ri Juan xinwacꞌaxaj cꞌa chi cꞌo jun nimalaj 
chꞌabel ri xchꞌo pe chilaꞌ pa rachoch ri Dios y xubij cꞌa chique ri 

wukuꞌ f ángeles: Quixbiyin jebeꞌitixaꞌ cꞌa pa ruwiꞌ ri ruwachꞌulef ronojel ri 
royowal g ri Dios ri yecꞌo el chupan ri wukuꞌ vasos.

2  Y can yacꞌariꞌ tek xbe ri nabey h ángel y xberutixaꞌ ca pa ruwiꞌ ri 
ruwachꞌulef ri cꞌo el chupan ri vaso ri rucꞌuan. Can yacꞌariꞌ tek ri winek 
ri quicꞌuan retal ri nabey chicop y can niquiyaꞌ chukaꞌ rukꞌij ri ruwachbel 
ri nabey chicop riꞌ, xeꞌel pe itzel tak chꞌaꞌc i chiquij.

3  Queriꞌ cꞌa chukaꞌ, ri rucaꞌn ángel xberutixaꞌ cꞌa pa ruwiꞌ ri mar ri 
cꞌo el chupan ri vaso. Y ri mar xchuwir, xuben achiꞌel ri ruquiqꞌuel jun 
caminek, y rumariꞌ quinojel ri chicop ri yecꞌo chiriꞌ, xecom. j

4 Y ri rox ángel xberutixaꞌ cꞌa ca ri rucꞌuan el chupan ri vaso pa quiwiꞌ ri 
raken tak yaꞌ y pa quiwiꞌ ri ralaxbel (rutzꞌucbel) tak yaꞌ. k Y ri yaꞌ riꞌ xpotej chi 
quicꞌ. l 5 Y riyin xinwacꞌaxaj cꞌa chi ri ángel ri yaꞌon uchukꞌaꞌ chare riche (rixin) 
chi nitakanoj pa quiwiꞌ ri yaꞌ, xchꞌo cꞌa y xubij: Ajaf Dios, riyit ri can yitcꞌo 
wi pe m y can yitcꞌo wacami, riyit ri can yit choj n y can yit lokꞌolaj wi, can pa 
ruchojmilal cꞌa yatajin yakꞌato tzij, xchaꞌ. 6 Ruma ri xecamisan quiche (quixin) 
ri lokꞌolaj tak awalcꞌual y ri xecamisan quiche (quixin) ri profetas ri xekꞌalajsan 
ri achꞌabel, o riyit can xayaꞌ rutojbalil chique. Y can utz wi cꞌa rubanic chique 
chi niquikum quicꞌ, p ruma can queriꞌ rucꞌamon chi naben chique.

7 Y yacꞌariꞌ tek riyin ri Juan xinwacꞌaxaj chi cꞌo jun ri nichꞌo pe riqꞌui 
ri altar, y nubij cꞌa: Can kitzij wi chi riyit Ajaf Dios, ri can cꞌo ronojel 
uchukꞌaꞌ pan akꞌaꞌ riche (rixin) chi yacowin naben ronojel, can nikꞌalajin 
wi cꞌa chi can kitzij y can choj q wi yakꞌato tzij.

8 Yacꞌariꞌ tek xpe ri rucaj r ángel xutix ri cꞌo el chupan ri vaso pa ruwiꞌ ri kꞌij. Y 
ri kꞌij can xjach wi uchukꞌaꞌ pa rukꞌaꞌ chi queruporoj ri winek riqꞌui ri rukꞌakꞌal. 
9 Y can que wi cꞌa riꞌ xcꞌulwachitej, ri kꞌij can xeruporoj ri winek, y ma riqꞌui 
wi riꞌ ri winek can ma xubij ta jubaꞌ ri cánima chi xtzolin ta pe quicꞌuꞌx riqꞌui 
ri Dios riche (rixin) chi xquiyaꞌ ta rukꞌij rucꞌojlen. Pa ruqꞌuexel chi que ta riꞌ 
xquiben, xa xquiyokꞌ s ri rubiꞌ ri Dios, Dios ri takayon pe ri rucꞌayewal.

t Ex. 10.21. u Ap. 16.2. v Ap. 9.14. w Jer. 50.38; 51.36. x Is. 41.2, 25. y Ap. 12.3. z 1 
Jn. 4.1. a Stg. 3.15. b 2 Ts. 2.9; 1 Ti. 4.1. c Ap. 20.8. d Mt. 24.43; 2 P. 3.10. e 1 Ts. 5.2. 
f Ap. 21.6. g Dn. 12.1. h Ap. 14.8. i Is. 51.17; Jer. 25.15, 16. j Ap. 6.14. k Ap. 11.19. 

10 Ri roꞌ ángel xberutixaꞌ cꞌa ca ri rucꞌuan chupan ri vaso pa ruwiꞌ ri 
ruchꞌacat ri nabey chicop y xka cꞌa jun nimalaj kꞌekuꞌm t pa quiwiꞌ quinojel 
ri yecꞌo chuxeꞌ rutzij. Y ruma cꞌa ri rucꞌayewal ri yetajin chukꞌaxaxic ri 
winek riꞌ, rumariꞌ can niquicachꞌachꞌej ri cakꞌ. 11 Pero ma riqꞌui wi riꞌ ri 
winek xa can ma xtzolin ta pe quicꞌuꞌx riqꞌui ri Dios riche (rixin) chi xquiyaꞌ 
ta ca rubanic ri etzelal. Xa pa ruqꞌuexel chi que ta riꞌ xquiben, xa xquiyokꞌ 
ri Dios ri cꞌo chilaꞌ chicaj, ruma ri kꞌaxomal y ri itzel chꞌaꞌc ri cꞌo chiquij. u

12 Ri ruwakak ángel xberutixaꞌ cꞌa ca ri rucꞌuan el chupan ri vaso pa ruwiꞌ ri 
nimalaj raken yaꞌ ri Eufrates v rubiꞌ. Y ri raken yaꞌ riꞌ xchakiꞌj w ka riche (rixin) chi 
xchojmitej jun bey ri xquekꞌax wi ri aj kꞌatbel tak tzij ri ye petenak pa relebel kꞌij. x

13 Yacꞌariꞌ tek riyin xintzꞌet chi ri dragón, y y ri nabey chicop y ri achi ri nubij 
chi nukꞌalajsaj ri ruchꞌabel ri Dios y xa ma kitzij ta chi profeta, z xeꞌel cꞌa pe jojun 
ri achiꞌel xpek (ranas) pa tak quichiꞌ. Y ri oxiꞌ achiꞌel xpek (ranas) riꞌ, xa ye oxiꞌ cꞌa 
itzel tak espíritu. 14 Ri oxiꞌ itzel tak espíritu riꞌ, riqꞌui cꞌa ri itzel winek ye petenak 
wi a y can yequibanalaꞌ cꞌa milagros. b Y yebe cꞌa quiqꞌui quinojel ri aj kꞌatbel tak 
tzij riche (rixin) ri ruwachꞌulef. Yequimol apo riche (rixin) ri kꞌij tek xtiquiben 
chꞌaꞌoj c riqꞌui ri Dios, Dios ri can cꞌo wi ronojel uchukꞌaꞌ pa rukꞌaꞌ riche (rixin) chi 
nicowin nuben ronojel. 15-16 Y can xequimol cꞌa quinojel ri aj kꞌatbel tak tzij riche 
(rixin) ri ruwachꞌulef. Xequimol cꞌa pa jun lugar ri Armagedón nibix chare pa 
chꞌabel hebreo. Yacꞌariꞌ tek xchꞌo pe ri Jesucristo, y xubij: Tiwacꞌaxaj cꞌa. Riyin tek 
xquipe xtinben achiꞌel nuben jun alekꞌom, d ma xtinyaꞌ ta na rutzijol. e Y can jabel 
ruwaquikꞌij ri can quichajin ri quicꞌaslen y ye chꞌajchꞌoj, ri can quicusan ri quitziak 
riche (rixin) chi ma xtiquiyaꞌ (xtiquitzek) ta quiqꞌuix chiquiwech ri winek.

17 Y can yacꞌariꞌ tek ri ruwuk ángel xuquiraj pa cakꞌikꞌ ri rucꞌuan 
chupan ri vaso, y xinwacꞌaxaj cꞌa chi cꞌo nichꞌo pe pa rachoch ri Dios 
chilaꞌ chicaj ri acuchi (achique) cꞌo ri lokꞌolaj ruchꞌacat ri Dios. Y can 
riqꞌui cꞌa ruchukꞌaꞌ nubij pe: Ya xcꞌachoj f cꞌa laꞌ.

18 Y xu (xe wi) xubij ri chꞌabel riꞌ, can yacꞌariꞌ tek xepe cꞌa coklajay, coyopaꞌ y 
nicꞌaj chic chꞌabel. Y xuben cꞌa jun nimalaj silonel ri majun bey banatajnek g ta 
janipeꞌ ri yecꞌo wi pe winek chuwech ri ruwachꞌulef. 19 Y ri nimalaj tinamit pan 
oxiꞌ cꞌa xel wi ruma ri nimalaj silonel riꞌ. Y ri nicꞌaj chic nimaꞌk tak tinamit ri yecꞌo 
chuwech ri ruwachꞌulef, can xetzak wi cꞌa chukaꞌ pan ulef. Ri Dios can xnatej wi 
cꞌa chare ri nimalaj tinamit Babilonia, h riche (rixin) chi can nuyaꞌ rutojbalil chique 
ri winek aj chiriꞌ. Rumariꞌ ri Dios xuben chique chi niquitij i pokon ruma ri royowal 
Riyaꞌ. 20 Y ruma chukaꞌ ri nimalaj silonel ri xuben, ri ruwachꞌulef ri yecꞌo pa tak 
yaꞌ xebe chuxeꞌ yaꞌ. Y ri juyuꞌ ma xetzꞌetetej ta chic. j 21 Chukaꞌ chupan ri tiempo riꞌ 
xka cꞌa pe sakboch ri chilaꞌ chicaj. Y jojun cꞌa sakboch k achiꞌel jojun quintal calal. 

l Ap. 21.9. m Nah. 3.4. n Jer. 51.13. o Jer. 51.7. p Ap. 12.3, 6; 13.1. q Jer. 51.7. r Ap. 
18.12. s 2 Ts. 2.7. t Hch. 22.20; Ap. 2.13; 6.9; 12.11. u Ap. 13.1. v Ap. 11.7. w Mt. 
25.34; Jn. 17.24; Ef. 1.4. 

Y ruma cꞌa ri jun nimalaj sakboch riꞌ, ri winek sibilaj cꞌa niquiyokꞌ ri Dios; ruma ri 
rucꞌayewal ri xuyaꞌ ri Dios pa quiwiꞌ ri winek riꞌ, can jun nimalaj rucꞌayewal.

Ri rucꞌayewal ri xka pa ruwiꞌ ri ixok ri ma utz ta rucꞌaslen

17  1 Y jun cꞌa chique ri wukuꞌ l ángeles ri ye ucꞌuayon jojun vaso, xochꞌo 
wuqꞌui y xorubij cꞌa chuwe: Catam pe wuqꞌui y xtincꞌut cꞌa chawech ri 

achique chi rucꞌayewal ri xtika pa ruwiꞌ ri ixok m ri ma utz ta rucꞌaslen ri tzꞌuyul n 
pa quiwiꞌ qꞌuiy yaꞌ. 2 Can ya cꞌa riqꞌui re ixok reꞌ ye tzaknek wi pa mac ri nimaꞌk 
aj kꞌatbel tak tzij ri yecꞌo chuwech ri ruwachꞌulef. Y can rumac cꞌa chukaꞌ re ixok 
reꞌ tek ri winek ri yecꞌo chuwech ri ruwachꞌulef ye tzaknek pa mac. Can achiꞌel 
ye rukꞌabarisan ruma can ma niquinaꞌ ta chic niquiben ri mac, achiꞌel ri mac tek 
ri achiꞌaꞌ y ri ixokiꞌ niquicanolaꞌ quiꞌ chi yemacun y xa ma quicꞌulaj ta quiꞌ. o

3 Y chupan cꞌa ri jun achiꞌel achicꞌ ri xinben ruma ri ruchukꞌaꞌ ri Lokꞌolaj Espíritu, 
xinnaꞌ chi ri ángel xirucꞌuaj cꞌa pa jun desierto. Y chiriꞌ xintzꞌet cꞌa jun ixok chꞌocol 
chrij jun chicop quek rij, ri cꞌo wukuꞌ rujolon (ruwiꞌ) y lajuj rucꞌaꞌ. p Ri chicop riꞌ 
ruyon cꞌa biꞌaj tzꞌibatal chrij, riche (rixin) chi nuyokꞌ ri rubiꞌ ri Dios. 4 Y ri ixok riꞌ 
rucusan cꞌa tziek quek y morado. Ye rucusan chukaꞌ nicꞌaj chic cosas ri ye banon 
riqꞌui kꞌanapuek, q riqꞌui jabel tak abej y ri tak abej chukaꞌ ri nibix perla r chique, 
riche (rixin) chi ruwikon riꞌ jabel. Y ri pa rukꞌaꞌ, rucꞌuan cꞌa jun vaso ri banon riqꞌui 
kꞌanapuek. Y ri vaso riꞌ can nojnek el rupan riqꞌui ri itzel ri ye rubanalon chuwech 
ri Dios, y riqꞌui chukaꞌ ri tzꞌilolaj tak mac ri ye rubanalon quiqꞌui achiꞌaꞌ. 5 Y ri ixok 
riꞌ cꞌo jun biꞌaj tzꞌibatal chi nicꞌaj ruwech. Y ri biꞌaj riꞌ ma can ta cꞌa kꞌalaj achique 
ntel wi chi tzij, pero quecꞌareꞌ ri nubij: RI NIMALAJ TINAMIT BABILONIA, QUITEꞌ 
RI IXOKIꞌ RI MA UTZ TA QUICꞌASLEN Y QUITEꞌ CHUKAꞌ RI WINEK RI YEBANO 
ETZELAL. s 6 Tek riyin xintzꞌet cꞌa ri ixok riꞌ, can xsach cꞌa nucꞌuꞌx ruma xa can 
kꞌabarnek riqꞌui ri quiquiqꞌuel ri lokꞌolaj tak ralcꞌual ri Dios ri ye rucamisan t y riqꞌui 
ri quiquiqꞌuel ri can xquitij el pokon ruma xquinimaj ri Jesús.

7 Y ri ángel ri ucꞌuayon wuche (wixin), xubij cꞌa chuwe: ¿Achique ruma 
nisach acꞌuꞌx? Riyin xtinkꞌalajsaj cꞌa chawech ri achique ntel wi chi tzij ri 
ixok ri chꞌocol chrij ri chicop. Y can xtinbij wi cꞌa chukaꞌ chawe achique ntel 
wi chi tzij ri nimalaj chicop ri cꞌo wukuꞌ rujolon (ruwiꞌ) y lajuj rucꞌaꞌ. 8 Ruma 
ri chicop ri xatzꞌet, xa jun chicop ri xcꞌojeꞌ ojer ca y wacami majun chic. 
Pero ma riqꞌui ta chi xa majun chic, xa can xtibecꞌulun chic cꞌa pe. u Xtel cꞌa 
pe chupan ri itzel jul ri kꞌekuꞌm rupan. v Y cꞌacꞌariꞌ xtibe pa kꞌakꞌ. Y ri winek 
ri yecꞌo chuwech re ruwachꞌulef, w ri can pa rutiquiribel pe riche (rixin) 
re ruwachꞌulef tek man cꞌo ta quibiꞌ chupan ri wuj riche (rixin) cꞌaslen, ri 
winek riꞌ can xtisach cꞌa quicꞌuꞌx ruma ri niquitzꞌet. Ruma ri chicop riꞌ xcꞌojeꞌ 
ojer ca y xa ma tzꞌeton ta chic, pero can xbecꞌulun chic cꞌa pe jun bey.

9 Reꞌ can qꞌuiy cꞌa etamabel x nrajoꞌ riche (rixin) chi nikꞌax chawech, ruma ri 
wukuꞌ rujolon (ruwiꞌ) y ri chicop, xa ye wukuꞌ cꞌa juyuꞌ ri acuchi (achique) tzꞌuyul 
wi ri ixok riꞌ. 10 Chukaꞌ ri wukuꞌ rujolon (ruwiꞌ) ri chicop, xa ye wukuꞌ cꞌa aj kꞌatbel 
tak tzij ri nibix reyes chique. Ye wuꞌoꞌ cꞌa chique ri aj kꞌatbel tak tzij riꞌ ye tzaknek 
chic. Ri ruwakak, yariꞌ ri nikꞌato tzij wacami. Yacꞌa ri ruwuk aj kꞌatbel tzij ma jane 
tocꞌulun ta. Pero tek xtocꞌulun, xa man cꞌa xtiyaloj ta xtikꞌato tzij. 11 Cꞌacꞌariꞌ, can 
ya ri chicop ri xcꞌojeꞌ ojer ca ri majun chic tzꞌeton ta, yacꞌariꞌ ri xtoc ri ruwakxak aj 
kꞌatbel tzij. Riyaꞌ can junan wi cꞌa runaꞌoj quiqꞌui ri wukuꞌ itzel aj kꞌatbel tak tzij ri 
ye tzaknek chic. Chukaꞌ riyaꞌ xtukꞌet tzij, y cꞌacꞌariꞌ xtibe pa kꞌakꞌ.

12 Y ri lajuj rucꞌaꞌ z ri chicop ri xatzꞌet, xa ye lajuj cꞌa aj kꞌatbel tak tzij ri cꞌa ma 
jane yekꞌato ta tzij. Ri ye lajuj aj kꞌatbel tak tzij riꞌ cachibilan ri chicop, can xtijach 
wi cꞌa kꞌatbel tzij a pa quikꞌaꞌ, pero ri kꞌatbel tzij ri xtijach chique, xa man cꞌa 
xtiyaloj ta. Xa jun oc hora xtuben. 13 Ri lajuj aj kꞌatbel tak tzij ri cꞌa ma jane yekꞌato 
ta tzij, can junan wi cꞌa quichꞌobonic. Y chi ye lajuj xtiquiyaꞌ cꞌa chiquiwech riche 
(rixin) chi niquiyaꞌ ri quikꞌatbel tzij y ri quichukꞌaꞌ pa rukꞌaꞌ ri chicop riꞌ. 14 Ri ye 
lajuj riꞌ can xtiquiben cꞌa chukaꞌ chꞌaꞌoj b riqꞌui ri Jesucristo ri achiꞌel Alaj Carneꞌl 
y Riyaꞌ can xtichꞌacon chiquij. Ruma ya Riyaꞌ ri rey pa quiwiꞌ c quinojel reyes y ya 
Riyaꞌ ri nimalaj Ajaf pa quiwiꞌ quinojel ajaf. Y quinojel ri yecꞌo riqꞌui can ye siqꞌuin 
(oyon) y ye chaꞌon ruma ri Dios y can cukul wi chukaꞌ quicꞌuꞌx.

15 Y ri ángel ri ucꞌuayon wuche (wixin) xubij cꞌa chukaꞌ chuwe riyin ri Juan: 
Ri yaꞌ ri xatzꞌet ri acuchi (achique) tzꞌuyul wi ri ixok ri ma utz ta rucꞌaslen, xa 
ye sibilaj qꞌuiy tinamit, y ye sibilaj qꞌuiy winek, ri ma junan ta quichꞌabel y ma 
junan ta quiruwachꞌulef. d 16 Y ri lajuj rucꞌaꞌ ri chicop ri xatzꞌet, xa xtiquetzelaj 
cꞌa ri ixok ri xa ma utz ta rucꞌaslen. Y xtiquiyaꞌ cꞌa ca ruyon. Rumariꞌ 
xqueyacatej chrij y ronojel ri cꞌo riqꞌui xtiquelesaj chare. Can niquichꞌanabaꞌ ca. 
Y ri ruchꞌacul ri ixok riꞌ, cꞌo nicꞌaj ri xtiquitij, y cꞌo nicꞌaj ri xtiquiporoj pa kꞌakꞌ. e 
17 Ri Dios xuyaꞌ cꞌa pa cánima ri lajuj aj kꞌatbel tak tzij chi junan quichꞌobonic 
xquiben riche (rixin) chi xeyacatej chrij ri ixok ri ma utz ta ri rucꞌaslen, y chukaꞌ 
junan quichꞌobonic xquiben riche (rixin) chi xquijech ri kꞌatbel tzij ri cꞌo pa 
quikꞌaꞌ riyeꞌ chare ri chicop. Y can queriꞌ xtiquiben, ruma cꞌo chi nibanatej na 
ri ye rubin ca ri Dios chi yebanatej. f 18 Y ri ixok g ri xatzꞌet, yacꞌariꞌ ri jun nimalaj 
tinamit h ri cꞌo pa quiwiꞌ ri aj kꞌatbel tak tzij riche (rixin) ri ruwachꞌulef.

Tek xtzak ri itzel tinamit Babilonia

18  1 Tek banatajnek chic ca riꞌ, yacꞌariꞌ tek riyin ri Juan xintzꞌet cꞌa chukaꞌ jun 
chic ángel; jun ángel ri can cꞌo sibilaj kꞌatbel tzij pa rukꞌaꞌ, y ruchapon 

cꞌa nika pe chilaꞌ chicaj. Ri ángel chukaꞌ riꞌ, ruma ri rusakil, i can xusakirisaj ri 
ruwachꞌulef. 2 Y can nurek cꞌa ruchiꞌ chubixic: Wacami xtzak, wacami xtzak 

ri nimalaj tinamit Babilonia. j Wacami xa oconek chic cachoch ri demonios y 
cachoch quinojel ri itzel tak espíritu. Y chukaꞌ oconek quisoc quinojel ri aj xicꞌ 
tak chicop k ri sibilaj ye tzꞌil y sibilaj ye itzel. 3 Ruma xa ya ri Babilonia ri xbano 
chique ri nicꞌaj chic ruwachꞌulef riche (rixin) chi xquiyec royowal ri Dios pa quiwiꞌ, 
ruma xuben chique chi xquiyaꞌ ca ri Dios. Can achiꞌel xerukꞌabarisaj ruma can ma 
niquinaꞌ ta chic niquiben ri mac, achiꞌel ri mac tek ri achiꞌaꞌ y ri ixokiꞌ niquicanolaꞌ 
quiꞌ chi yemacun y xa ma quicꞌulaj ta quiꞌ. Ya chukaꞌ ri Babilonia ri xbano chique 
ri aj kꞌatbel tak tzij quiche (quixin) nicꞌaj chic ruwachꞌulef riche (rixin) chi xeka 
chupan ri mac riꞌ. l Y can ya chukaꞌ ri Babilonia ri xbano chique ri yecꞌayin chi 
xebeyomer ruma ri cꞌayij ri xquibanalaꞌ, ruma ri aj Babilonia xquicꞌuaj jun itzel 
cꞌaslen y rumariꞌ xquisachalaꞌ sibilaj qꞌuiy puek, xchaꞌ ri ángel.

4 Yacꞌariꞌ tek xinwacꞌaxaj cꞌa chi cꞌo jun ri nichꞌo pe chilaꞌ chicaj y nubij: Riyix 
ri can yix wuche (wixin) chic riyin, quixel cꞌa pe m ri pa tinamit Babilonia, man 
xa quixka chukaꞌ pa mac y xquixilon chukaꞌ riyix riqꞌui ri rucꞌayewal ri xtika 
pa quiwiꞌ ri winek aj chiriꞌ. 5 Ruma ri quimac ri winek riche (rixin) ri tinamit 
riꞌ, sibilaj qꞌuiyinek chic, xa can jubaꞌ ma napon anej chuwech ri caj. Y ri Dios 
can noka wi cꞌa chucꞌuꞌx ri quimac ri winek riꞌ y can nuyaꞌ wi rucꞌayewal pa 
quiwiꞌ. n 6 Pero riyix, xchaꞌ cꞌa ri chꞌabel ri petenak chilaꞌ chicaj chique ri yeyaꞌo 
ruqꞌuexel chare ri Babilonia, can tiyaꞌ cꞌa ruqꞌuexel o chare, achiꞌel ri xuben riyaꞌ. 
Can achiꞌel cꞌa ri rubanon riyaꞌ, quecꞌariꞌ chukaꞌ ri tibanaꞌ chare. Pero camul 
ruchukꞌaꞌ ri rucꞌayewal ri tibanaꞌ chare, que chuwech ri xuben riyaꞌ. Riyaꞌ xa jun 
vaso ri rucꞌayewal ri xuyaꞌ, pero riyix caꞌiꞌ vaso tiyaꞌ chare riche (rixin) chi niyaꞌ 
ruqꞌuexel chare y tutijaꞌ na pokonal. 7 Y achiꞌel chukaꞌ chi riyaꞌ runimirisan riꞌ p 
y rusachon qꞌuiy puek riche (rixin) chi rucꞌusan rucꞌuꞌx chupan ri itzel cꞌaslen, 
queriꞌ chukaꞌ tibanaꞌ chare; tichꞌujirisaj y tibanaꞌ chare chi nukꞌaxaj okꞌej. Ruma 
riyaꞌ nubilaꞌ cꞌa pa ránima: Yin cꞌa riyin ri can achiꞌel reina yin tzꞌuyul waweꞌ. 
Ni ma yin malcaꞌn ta, ni ma xtinkꞌaxaj q ta okꞌej, nichaꞌ. 8 Y ruma queriꞌ nubij, 
rumariꞌ xa pa jun kꞌij xquepe ronojel ruwech kꞌaxomal pa ruwiꞌ. Xtipe camic, 
okꞌej y wayjal. Y xticꞌat pa kꞌakꞌ. Y can que wi cꞌa riꞌ ri xtibanatej, ruma can ya ri 
Ajaf Dios ri can cꞌo wi ruchukꞌaꞌ r ri xtikꞌato tzij pa ruwiꞌ.

9 Y ri aj kꞌatbel tak tzij s ri yecꞌo chuwech ri ruwachꞌulef ri xekꞌolotej pa rukꞌaꞌ ri 
tinamit Babilonia riche (rixin) chi xeka pa mac, achiꞌel ri mac tek ri achiꞌaꞌ y ri 
ixokiꞌ niquicanolaꞌ quiꞌ chi yemacun y xa ma quicꞌulaj ta quiꞌ, y ri xeka chupan ri 
itzel tak cꞌaslen ri acuchi (achique) xquisachalaꞌ wi quirajil. Xticokꞌej t y xtiquibisoj u 
cꞌa ruwech ri tinamit riꞌ tek xtiquitzꞌet ri sib nijoteꞌ chicaj, ruma can ntajin rucꞌatic. 
10 Pero ruma cꞌa ri niquixibij quiꞌ chuwech ri rucꞌayewal ri kajnek pa ruwiꞌ ri 
tinamit, can cꞌanej cꞌa xepaꞌeꞌ wi pe chare ri tinamit riꞌ y xquibij cꞌa: Juyiꞌ oc v 

ruwech ri nimalaj tinamit Babilonia; jun tinamit ri cꞌo ruchukꞌaꞌ riche (rixin) chi 
xcꞌojeꞌ pa quiwiꞌ quinojel. Juyiꞌ cꞌa oc ruwech ruma xa pa jun hora xqꞌuis pa rukꞌaꞌ 
ri rucꞌayewal ri xka pe pa ruwiꞌ, xquechaꞌ.

11 Y ri ye cꞌayinel w ri yecꞌo chuwech ri ruwachꞌulef, can sibilaj cꞌa xticokꞌej y 
xtiquibisoj cꞌa ri tinamit riꞌ, ruma majun chic cꞌa xtilokꞌo riche (rixin) ri quicꞌayij 
ri ye quicꞌualon apo riche (rixin) chi nbequicꞌayij ca chiriꞌ. 12 Y ri nbequicꞌayij ri ye 
cꞌayinel riꞌ, ya ri kꞌanapuek, ri sakapuek, cosas ye banon riqꞌui cobre y riqꞌui chꞌichꞌ; 
ri abej ri sibilaj ye jabel, ri mármol, y ri abej ri nibix chukaꞌ perla chare; ri tziek ri 
sibilaj ye jabel, ye banon riqꞌui lino y riqꞌui seda, y ri tziek morado y quek; ri cosas 
ri ye banon quiqꞌui jabel tak cheꞌ, cheꞌ ri sibilaj jubul ruxlaꞌ; y nbequicꞌayij chukaꞌ 
cosas ri ye banon quiqꞌui bak. 13 Quicꞌualon chukaꞌ canela, y akꞌom ri niyaꞌox (nyaꞌ) 
chrij ri ruquil wey, pon, mirra y nicꞌaj chic akꞌom ri sibilaj jubul ruxlaꞌ; ri ruyaꞌal 
uva, aceite, qꞌuej (harina) ri sibilaj jabel y trigo. Ye quicꞌualon apo chukaꞌ riche 
(rixin) chi yebequicꞌayij ca, carneꞌl, quiej y nicꞌaj chic chicop, carruajes, y chukaꞌ 
yequicꞌayij winek. x 14 Wacami ri winek ri xecꞌojeꞌ ri pa nimalaj tinamit, man chic 
cꞌa xquequitij ta quiwech cheꞌ ri jabel ye quiꞌ ri sibilaj xeka chiquiwech. Y xqꞌuis cꞌa 
ronojel ri jabel tak cosas ri yecꞌo quiqꞌui, y can xqꞌuis chukaꞌ ri quibeyomal.

15 Y ri ye cꞌayinel ri xeꞌapon pa Babilonia riche (rixin) chi xebequicꞌayilaꞌ ri 
cosas, ri xebeyomer y chukaꞌ ruma, xquixibij cꞌa quiꞌ chuwech ri rucꞌayewal ri 
kajnek pa ruwiꞌ ri tinamit. Rumariꞌ cꞌanej cꞌa xepaꞌeꞌ wi apo. Can sibilaj cꞌa 
xcokꞌej y xquibisoj ruwech. 16 Y xquibij: Juyiꞌ oc ruwech ri nimalaj tinamit 
Babilonia, ruma ri rubanon ca, can achiꞌel cꞌa jun ixok ri ruwikon riꞌ riqꞌui tziek 
ri sibilaj jabel. Ruwikon riꞌ riqꞌui tziek ri lino rubiꞌ, y quiqꞌui ri tziek ri quek y 
morado yetzuꞌun. Y xerucusaj cꞌa chukaꞌ kꞌanapuek, perlas y nicꞌaj chic quiwech 
abej ri sibilaj ye jabel. 17 Y xa pa jun hora xqꞌuis ri janiꞌ chi beyomel ri cꞌo riqꞌui.

Y ri achiꞌaꞌ ri yeꞌucꞌuan quiche (quixin) ri barcos y ri nicꞌaj chic ri yesamej pa 
tak barcos, ri winek ri ye petenak pa tak barcos, y can quinojel wi cꞌa ri winek 
ri yesamej pa ruwiꞌ yaꞌ, man cꞌa xejel ta apo chunakajal ri tinamit Babilonia. Xa 
can cꞌanej xepaꞌeꞌ wi apo. z 18 Ruma xquitzꞌet ri sib nibuku jotol chicaj; ruma ntajin 
nicꞌat ri tinamit. Y riqꞌui cꞌa quichukꞌaꞌ xechꞌo, y xquibij: ¿La can cꞌo ta cami jun 
tinamit ri junan riqꞌui re nimalaj tinamit reꞌ? a xechaꞌ. 19 Y ri winek cꞌa ri ye riche 
(rixin) pa tak barcos y ri ye samajel ri riche (rixin) pa tak yaꞌ, xquiyalaꞌ cꞌa ulef b 
pa tak quijolon (quiwiꞌ), yeꞌokꞌ y yebison cꞌa, y riqꞌui quichukꞌaꞌ niquibij: Juyiꞌ oc 
ruwech ri nimalaj tinamit Babilonia. Can riqꞌui cꞌa ri rubeyomal riyaꞌ xebeyomer 
cꞌa quinojel rajaf tak barcos. Y xa pa jun hora xqꞌuis ronojel, xechaꞌ.

20 Y yacꞌariꞌ tek xacꞌaxatej jun chꞌabel y xubij: Riyix ri yixcꞌo chicaj, riyix 
apóstoles, riyix profetas ri xixkꞌalajsan ri ruchꞌabel ri Dios y riyix chukaꞌ ri 
yix lokꞌolaj tak ralcꞌual ri Dios, quixquicot cꞌa, c ruma ri Dios can rutzꞌeton 
wi pe ri xikꞌaxaj pa rukꞌaꞌ ri Babilonia, y wacami xuyaꞌ rutojbalil chare. d

21 Y yacꞌariꞌ tek jun ángel ri can cꞌo sibilaj ruchukꞌaꞌ, xberuliꞌej cꞌa pe jun 
nimalaj abej, ri achiꞌel jun caꞌ rubanic. Y ri ángel riꞌ riqꞌui ronojel ruchukꞌaꞌ 
xuqꞌuek ri abej e cꞌa pa mar, y xubij cꞌa: Quecꞌareꞌ ri xtiban chare ri nimalaj 
tinamit Babilonia riche (rixin) chi xtiqꞌuis chiriꞌ. Ri tinamit riꞌ ma xtitzꞌetetej ta 
chic. 22 Ni majun bey chic cꞌa xtacꞌaxex ta f chi yecꞌo ri yetajin niquikꞌojomaj ri 
arpas, ri trompetas y ri xul. Ni ma xquecꞌojeꞌ ta chic chukaꞌ ri yebano xabachique 
samaj chiriꞌ. Y man cꞌa chukaꞌ xquekꞌajan g ta chic pe ri caꞌ riche (rixin) ri quiꞌen. 
23 Majun chic cꞌa kꞌakꞌ riche (rixin) nisakirisan ri xtitzꞌetetej ta chupan ri tinamit 
riꞌ. Ma xtacꞌaxatej ta chic cꞌa chukaꞌ chi cꞌo ta jun cꞌulanen nibanatej. Ruma ri 
nimaꞌk tak cꞌayinel h ri xecꞌojeꞌ chiriꞌ nimaꞌk xquinaꞌ quiꞌ. Y chukaꞌ ruma ri itz i ri 
xeban chiriꞌ, xekꞌolotej cꞌa quinojel ri winek ri yecꞌo chuwech ri ruwachꞌulef.

24 Y can chupan cꞌa chukaꞌ ri tinamit Babilonia xbiyin wi quiquiqꞌuel 
quinojel ri ye rusamajel ri Dios, ruma chiriꞌ xecamisex wi j ri profetas 
ri xekꞌalajsan ri ruchꞌabel, y ri nicꞌaj chic lokꞌolaj tak ralcꞌual ri Dios, y 
quinojel ri ye camisan chuwech re ruwachꞌulef.

Ri Dios can niyaꞌox (nyaꞌ) rukꞌij chilaꞌ chicaj

19  1 Y tek banatajnek chic ronojel riꞌ, yacꞌariꞌ tek riyin ri Juan xinwacꞌaxaj 
chi can sibilaj cꞌa quichꞌabel winek ri niwajin chicaj. Y ri winek riꞌ 

riqꞌui cꞌa quichukꞌaꞌ niquibij: Tinimirisaj rubiꞌ ri Kajaf Dios, ruma riqꞌui Riyaꞌ 
petenak wi ri colotajic, k riche (rixin) Riyaꞌ ri uchukꞌaꞌ, y can cꞌo chukaꞌ rukꞌij y 
rucꞌojlen. l 2 Tinimirisaj cꞌa rubiꞌ ri Dios m ruma ri rukꞌatbel tzij can kitzij y can 
choj wi; ruma can xuyaꞌ n wi rucꞌayewal pa ruwiꞌ ri ixok ri itzel rucꞌaslen, ri 
xbano chique ri winek ri yecꞌo chuwech ri ruwachꞌulef chi xquiyaꞌ ca ri Dios 
ruma xeka pa mac, achiꞌel ri mac tek ri achiꞌaꞌ y ri ixokiꞌ niquicanoj quiꞌ chi 
yemacun y xa ma quicꞌulaj ta quiꞌ. Y ri Dios, xuyaꞌ cꞌa ruqꞌuexel chare ri ixok 
ri itzel rucꞌaslen, ri yerucamisaj ri ye rusamajel ri Dios, xechaꞌ ri winek riꞌ.

3  Yacꞌariꞌ tek ri winek ri niwajin quichꞌabel ri chicaj, xquibij cꞌa chukaꞌ: 
Tinimirisaj cꞌa rubiꞌ ri Dios, ruma ri Babilonia ntajin nicꞌat pa kꞌakꞌ, y ri 
rusibil o can nijoteꞌ cꞌa chicaj riche (rixin) xtibe kꞌij xtibe sek.

4 Y chi juwinek cajiꞌ p rijitaꞌk tak achiꞌaꞌ ri can cꞌo quikꞌij ri yecꞌo chicaj y 
ri ye cajiꞌ ri cꞌo qꞌuiy runakꞌ tak quiwech, can yacꞌariꞌ xexuqueꞌ xemajeꞌ ka 
pan ulef riche (rixin) chi xquiyaꞌ rukꞌij ri Dios ri cꞌo pa lokꞌolaj ruchꞌacat. 
Y ri rijitaꞌk tak achiꞌaꞌ y ri ye cajiꞌ ri sibilaj qꞌuiy runakꞌ tak quiwech cꞌo, 
xquibij cꞌa: Amén. q Can xtinimirisex cꞌa ri rubiꞌ ri Dios, xechaꞌ.

5 Y yacꞌariꞌ tek can cꞌo cꞌa jun ri xbechꞌo pe acuchi (achique) cꞌo wi ri 
lokꞌolaj ruchꞌacat ri Dios, y quecꞌareꞌ ri nubij: Chiꞌiwonojel riyix rusamajel 

ri Dios, can tiyaꞌ cꞌa rukꞌij ri ka-Dios. r Y riyix chukaꞌ ri ninimaj rutzij ri 
Dios, y riyix chi chꞌutiꞌk chi nimaꞌk, can tiyaꞌ cꞌa rukꞌij.

6 Y riyin ri Juan can xinwacꞌaxaj cꞌa chukaꞌ chi achiꞌel quichꞌabel sibilaj 
qꞌuiy winek ri niwajin chicaj. Ri quichꞌabel can niwajin cꞌa achiꞌel yewajin 
raken tak yaꞌ, s y chukaꞌ achiꞌel nikꞌajan ri coklajay. Y niquibij cꞌa: Tinimirisaj 
rubiꞌ ri Ajaf ri ka-Dios, ri can cꞌo ronojel uchukꞌaꞌ pa rukꞌaꞌ riche (rixin) chi 
nicowin nuben ronojel, ruma ya Riyaꞌ ri Aj Kꞌatbel Tzij. 7 Can kojquicot t cꞌa 
y can quiꞌ kacꞌuꞌx tikayaꞌ rukꞌij rucꞌojlen ri Dios; ruma xoka yan cꞌa ri kꞌij 
riche (rixin) chi nibanatej ri nimalaj cꞌulanen u riche (rixin) ri Jesucristo ri 
achiꞌel Alaj Carneꞌl. Y ri kꞌopoj can ruchojmirisan chic riꞌ riche (rixin) chi 
nicꞌuleꞌ. 8 Can xyaꞌox (xyaꞌ) cꞌa kꞌij chare ri kꞌopoj chi xuwik riꞌ riqꞌui tziek v ri 
can sibilaj chꞌajchꞌoj y nitzꞌitzꞌan, tziek ri nibix lino chare, ri sibilaj jabel. Y ri 
tziek riꞌ, yariꞌ ri utzil ri ye quibanon w ri lokꞌolaj tak ralcꞌual ri Dios.

Ri nimalaj waꞌin ri xtibanatej chupan ri rucꞌulanen ri Jesucristo
9 Y ri ángel ri benak wuqꞌui, xubij cꞌa chuwe: Tatzꞌibaj cꞌa, chi jabel 

ruwaquikꞌij x ri ye siqꞌuin (oyon) chupan ri nimakꞌij riche (rixin) ri rucꞌulanen 
ri Jesucristo ri can achiꞌel Alaj Carneꞌl, xchaꞌ. Y ri ángel riꞌ xubij cꞌa chuwe: Re 
tzij re xinbij chawe, kitzij ruma reꞌ can ruchꞌabel ri Dios. 10 Y riyin can yacꞌariꞌ 
xixuqueꞌ y ximajeꞌ ka xerukꞌaꞌ xeraken ri ángel riꞌ riche (rixin) chi nyaꞌ rukꞌij, 
pero riyaꞌ xubij cꞌa chuwe: Ma caxuqueꞌ ta chinuwech. Ma tayaꞌ ta nukꞌij riyin. 
Ya ri Dios ri tayaꞌ rukꞌij. Ruma riyin xa yin jun rusamajel ri Dios achiꞌel riyit, yin 
junan chukaꞌ quiqꞌui ri ye awachꞌalal pa rubiꞌ ri Jesús, ri can niquitzijoj chukaꞌ 
ri ruchꞌabel ri Jesús, ruma ri yekꞌalajsan ri ruchꞌabel ri Jesús can ya ri Lokꞌolaj 
Espíritu ri niyaꞌo ri quichꞌabel, riche (rixin) chi niquikꞌalajsaj ri nubij ri Dios.

Ri chꞌocol chrij jun quiej sek rij
11 Yacꞌariꞌ tek xintzꞌet cꞌa ri caj jakatajnek. Y xintzꞌet cꞌa jun quiej sek rij, y cꞌo 

cꞌa jun ri chꞌocol chrij ri nibix choj y kitzij z chare, y can nuben wi ri nubij. Y can 
riqꞌui cꞌa ruchojmilal nikꞌato tzij a y can pa ruchojmilal nibano chꞌaꞌoj. 12 Ri runakꞌ 
tak ruwech can ye achiꞌel cꞌa ruxak tak kꞌakꞌ. b Cꞌo cꞌa qꞌuiy coronas rucusan, y 
chiriꞌ chukaꞌ tzꞌibatal el jun biꞌaj. c Y ri biꞌaj riꞌ, can majun cꞌa achoj chuwech 
nikꞌax wi, xa can xu (xe wi) cꞌa chuwech Riyaꞌ. 13 Ri rutziak cꞌa ri rucusan, muꞌul 
pa quicꞌ. d Y Riyaꞌ can cꞌo cꞌa jun rubiꞌ, y ri biꞌaj riꞌ ntel chi tzij, Ruchꞌabel e ri Dios. 
14 Y ri banoy tak chꞌaꞌoj ri ye riche (rixin) chicaj can ye benak riqꞌui, quicusan 
tziek ri nibix lino chare, tziek ri sibilaj jabel. Tziek ri sibilaj sek y chꞌajchꞌoj. f Y 
can quinojel cꞌa ri banoy chꞌaꞌoj riꞌ, ye chꞌocol chiquij quiej ri sek quij. 15 Y ri pa 
ruchiꞌ g ntel cꞌa pe jun espada ri cꞌo sibilaj rey. Y can riqꞌui cꞌa riꞌ xquerusoc h wi 

ri winek ri yecꞌo chuwech ri ruwachꞌulef. Y can ya cꞌa Riyaꞌ ri xtikꞌato tzij i pa 
quiwiꞌ ri winek riqꞌui jun vara ri can chꞌichꞌ. j Y can xtuben cꞌa chique, achiꞌel tek 
niyitzꞌ ri uva chi aken chupan ri achiꞌel pila, can quecꞌariꞌ ri xtuben Riyaꞌ chique. 
Can nukꞌalajsaj cꞌa chkawech ri rubanic ri nimalaj rucꞌayewal ri xtuyaꞌ ri Dios, ri 
Dios ri can cꞌo ronojel uchukꞌaꞌ pa rukꞌaꞌ riche (rixin) chi nicowin nuben ronojel. 
16 Y ri Jun ri Ruchꞌabel ri Dios rubiꞌ, chrij cꞌa ri rutziak y pa ruwiꞌ anej ri ruchꞌec 
tzꞌibatal cꞌa re biꞌaj reꞌ: Rey pa quiwiꞌ quinojel reyes y Ajaf pa quiwiꞌ quinojel ajaf. k

17 Y can yacꞌariꞌ tek xintzꞌet jun ángel paꞌel pa ruwiꞌ ri kꞌij. Ri ángel cꞌa riꞌ 
can nurek ruchiꞌ chubixic chique ri aj xicꞌ tak chicop ri yebiyaj chicaj: Quixam 
pe. Timoloꞌ pe iwiꞌ, ruma ri Dios nuyaꞌ cꞌa jun nimalaj waꞌin chiwe. l 18 Ri wey 
cꞌa ri xtuyaꞌ ri Dios chiwe ya ri quichꞌacul ri reyes, quichꞌacul ri capitanes, y 
quichꞌacul cꞌa chukaꞌ ri achiꞌaꞌ ri cꞌo sibilaj quichukꞌaꞌ; quichꞌacul cꞌa chukaꞌ 
quiej y ri ye chꞌocol m chiquij; can quichꞌacul cꞌa quinojel winek, chi ye ximil pa 
samaj riqꞌui jun patrón o ma ye ximil ta, chi chꞌutiꞌk chi nimaꞌk, xchaꞌ ri ángel.

19 Y yacꞌariꞌ tek riyin ri Juan xintzꞌet chic ri nabey chicop y xentzꞌet ri aj 
kꞌatbel tak tzij riche (rixin) ri ruwachꞌulef chukaꞌ, y can ye qꞌuiy cꞌa chukaꞌ achiꞌaꞌ 
banoy chꞌaꞌoj ri ye cachibilan el. Y quinojel riꞌ can quimolon cꞌa quiꞌ riche (rixin) 
chi niquiben chꞌaꞌoj n riqꞌui ri Jun ri chꞌocol chrij ri quiej sek rij y quiqꞌui chukaꞌ 
ri ye tzekelbeyon riche (rixin). 20 Y xchapatej cꞌa el ri nabey chicop, rachibilan 
ri jun achi ri nibin chi profeta ri nikꞌalajsan ri ruchꞌabel ri Dios y xa ma kitzij 
ta chi profeta. Ri jun cꞌa achi riꞌ, xa aj tzꞌucuy tzij, can ye rubanalon cꞌa pe 
milagros chuwech ri chicop riꞌ. Y riqꞌui cꞌa riꞌ, ye rukꞌolon ri winek riche (rixin) 
chi xquicꞌul ri quetal. Y ri winek riꞌ can xquiyaꞌ cꞌa chukaꞌ rukꞌij ri ruwachbel 
ri chicop. Y rumariꞌ ri chicop y ri achi ri xbano ri kꞌoloj chique ri winek, can 
ye qꞌues cꞌa xecꞌak chupan ri kꞌakꞌ o xolon riqꞌui azufre ri can achiꞌel jun nimalaj 
choy ri ntajin nicꞌat. 21 Y yecꞌa ri nicꞌaj chic winek ri ye cachibil ri ye caꞌiꞌ riꞌ, 
xecamisex cꞌa quinojel. Xecamisex cꞌa riqꞌui ri espada ri ntel pe pa ruchiꞌ ri 
chꞌocol chrij ri quiej sek rij. Y ri quichꞌacul cꞌa quinojel ri xecamisex, can yecꞌa ri 
aj xicꞌ tak chicop ri xetijo. p Can xnoj cꞌa quipan riqꞌui ri tiꞌij riꞌ.

Ri jun mil junaꞌ

20  1 Yacꞌariꞌ tek riyin ri Juan xintzꞌet cꞌa jun ángel ri ruchapon pe rukajen ri 
chicaj y rucꞌamom pe ri rulawaꞌil ri itzel jul ri kꞌekuꞌm rupan. q Y rucꞌamon 

cꞌa pe chukaꞌ jun nimalaj cadena pa rukꞌaꞌ. 2 Ri ángel riꞌ xberuchapaꞌ cꞌa pe ri itzel 
dragón ri quek rij, ri nibix chukaꞌ itzel winek y Satanás r chare, ri xoc jun cumatz 
ojer ca. Xxim cꞌa ca ruma ri ángel, riche (rixin) chi niximeꞌ na jun mil junaꞌ. 
3 Cꞌacꞌariꞌ xberucꞌakaꞌ ca chupan ri itzel jul ri kꞌekuꞌm rupan, xutzꞌapij ca y xuyaꞌ ca 
jun retal ri acuchi (achique) niban wi oquen, riche (rixin) chi majun nijako. Queriꞌ 

xban ca chare, riche (rixin) chi ma yerukꞌol ta chic más ri winek ri yecꞌo pa ronojel 
ruwachꞌulef, s hasta que nitzꞌaket na jun mil junaꞌ. Yacꞌa tek kꞌaxnek chic ri jun mil 
junaꞌ riꞌ, yacꞌariꞌ tek cꞌo chi nbejak pe jubaꞌ, pero ma riche (rixin) ta qꞌuiy tiempo.

4 Y xintzꞌet cꞌa chi yecꞌo chꞌaquet quiche (quixin) aj kꞌatbel tak tzij, t y chiriꞌ 
ye tzꞌuyul wi ri yaꞌon chic kꞌatbel tzij pa quikꞌaꞌ riche (rixin) chi niquikꞌet tzij. 
Xentzꞌet cꞌa chukaꞌ ri cánima ri yecamisan el ruma xtzaqꞌuix quikul. Riyeꞌ 
xecamisex el ruma xquikꞌalajsaj ri xuben ri Jesús y xquitzijoj ri ruchꞌabel 
ri Dios. u Quinojel cꞌa riꞌ, yeriꞌ ri ma xeyaꞌo ta rukꞌij ri nabey v chicop y ri 
ruwachbel. Ni ma xcajoꞌ ta chukaꞌ chi xyaꞌox (xyaꞌ) retal ri chicop riꞌ chi nicꞌaj 
tak quiwech o chrij tak quikꞌaꞌ. Y riyeꞌ xecꞌastej y junan cꞌa yekꞌato tzij riqꞌui ri 
Cristo, w chupan ri jun mil junaꞌ. 5 Y yariꞌ ri nabey cꞌastajbel x ri xtibanatej. Yacꞌa 
ri nicꞌaj chic caminakiꞌ ma xquecꞌastej ta na. Xa nikꞌax na jun mil junaꞌ, cꞌacꞌariꞌ 
tek xquecꞌastej pe. 6 Can lokꞌolaj cꞌa ri quicꞌaslen y jabel chukaꞌ ruwaquikꞌij ri 
janipeꞌ xquecꞌastej chupan ri nabey cꞌastajbel; ruma ma xticowin ta ri rucaꞌn 
camic chiquij. y Riyeꞌ can xqueꞌoc cꞌa sacerdotes z riche (rixin) ri Dios y riche 
(rixin) ri Cristo. Y junan cꞌa xquekꞌato tzij riqꞌui ri Cristo chupan ri jun mil junaꞌ.

7 Y yacꞌa tek kꞌaxnek chic ri jun mil junaꞌ, ri Satanás xtiskꞌopix cꞌa pe chupan 
ri lugar ri tzꞌapel wi. a 8 Y xtel chic cꞌa jun bey riche (rixin) chi yerukꞌol b ri winek 
ri yecꞌo chuwech ri cajiꞌ ruxquinaꞌil ri ruwachꞌulef. Y ri winek aj Gog y aj Magog, c 
can xquerukꞌol wi. Can yerumol cꞌa el riche (rixin) chi niquiben chꞌaꞌoj. d Y can 
sibilaj ye qꞌuiy, xa can ye achiꞌel ri sanayiꞌ ri cꞌo chuchiꞌ ri mar. 9 Ri winek ri 
quimolon quiꞌ quinojsan e cꞌa el ruwech ri ruwachꞌulef xejoteꞌ el y xbequisutij rij ri 
acuchi (achique) yecꞌo wi ri lokꞌolaj tak ralcꞌual ri Dios. Y xbequisutij rij ri tinamit 
ri sibilaj najowex ruma ri Dios. Pero ri Dios xuben chi xbeka pe kꞌakꞌ pa quiwiꞌ, y 
xeruqꞌuis. 10 Y ri itzel winek ri xkꞌolo quiche (quixin) quinojel ri winek riꞌ, xcꞌak cꞌa 
chupan ri kꞌakꞌ xolon riqꞌui azufre, ri can achiꞌel jun choy ri ntajin nicꞌat, ri acuchi 
(achique) chukaꞌ xecꞌak wi ri chicop rachibilan ri jun achi ri xbin chi jun profeta ri 
xkꞌalajsan ri ruchꞌabel ri Dios y xa ma kitzij ta chi profeta. Y chiriꞌ chupan ri kꞌakꞌ 
xtiquitij cꞌa pokonal chi pakꞌij chi chakꞌaꞌ y can riche (rixin) xtibe kꞌij xtibe sek. f

Ri nimalaj kꞌatoj tzij ri xtibanatej
11 Cꞌacꞌariꞌ riyin xintzꞌet cꞌa jun sakilaj chꞌaquet y xintzꞌet cꞌa chukaꞌ ri tzꞌuyul 

chupan. Y ri caj y ri ruwachꞌulef xquicꞌol cꞌa el quiꞌ chuwech ri tzꞌuyul chupan 
ri lokꞌolaj chꞌaquet riꞌ. Y man cꞌa xeꞌilitej ta chic pa quicꞌojlibel. g 12 Y xentzꞌet ri 
caminakiꞌ, chi chꞌutiꞌk chi nimaꞌk ye paꞌel apo chuwech ri Dios. h Xejakalox cꞌa ri 
wuj, i y xjak cꞌa chukaꞌ ri jun wuj riche (rixin) ri cꞌaslen. Quinojel cꞌa ri caminakiꞌ riꞌ 
can xkꞌat cꞌa tzij pa quiwiꞌ, j y can achiꞌel ri xequibanalaꞌ, queriꞌ chukaꞌ ri kꞌatoj tzij ri 

k Jer. 17.10; Mt. 16.27; Ro. 2.6. l 1 Co. 15.26. m Is. 65.17; 66.22. n Ga. 4.26. o Is. 52.1; 
61.10. p Lv. 26.11; Ez. 43.7. q Is. 25.8. r Is. 35.10. s Ap. 4.2, 9. t Is. 43.19. u Is. 12.3. 
v Ro. 8.17. w Zac. 8.8. x Ap. 19.20. 

xban pa quiwiꞌ. Achiꞌel ri ye tzꞌibatal chupan quinojel ri wuj riꞌ. 13 Y ri mar xerujech 
cꞌa pe ri caminakiꞌ ri yecꞌo chupan. Queriꞌ chukaꞌ ri camic y ri lugar ri acuchi 
(achique) yecꞌo wi ri caminakiꞌ, xequijech pe ri caminakiꞌ ri yecꞌo chiriꞌ y quinojel 
cꞌa riꞌ xkꞌat tzij pa quiwiꞌ k chiquijujunal; can achiꞌel ri xequibanalaꞌ, can queriꞌ ri 
kꞌatoj tzij xban pa quiwiꞌ. 14 Y can yacꞌariꞌ tek ri camic y ri lugar l acuchi (achique) 
xecꞌojeꞌ wi ri caminakiꞌ, xecꞌak chupan ri nimalaj kꞌakꞌ ri can achiꞌel jun choy ri 
ntajin nicꞌat. Yacꞌareꞌ ri rucaꞌn camic. 15 Y can chupan cꞌa chukaꞌ ri kꞌakꞌ riꞌ xecꞌak 
wi quinojel ri winek ri ma tzꞌibatal ta quibiꞌ chupan ri wuj ri riche (rixin) cꞌaslen.

Ri cꞌacꞌacꞌ caj y ri cꞌacꞌacꞌ ruwachꞌulef

21  1 Y riyin ri Juan xintzꞌet jun cꞌacꞌacꞌ caj y jun cꞌacꞌacꞌ ruwachꞌulef. 
Ri caj y ri ruwachꞌulef ri xecꞌojeꞌ pa nabey mul, xa ye majun chic. m 

Xejal el. Can majun chic cꞌa chukaꞌ ri mar. 2  Y riyin ri Juan xintzꞌet cꞌa ri 
lokꞌolaj tinamit, ri cꞌacꞌacꞌ Jerusalem. n Xintzꞌet cꞌa chi ri tinamit riꞌ, ruchapon 
nika pe chilaꞌ chicaj riqꞌui ri Dios. Y can jabel cꞌa chojmirisan y wikon pe, o 
can achiꞌel nuben jun kꞌopoj tek nuwik riꞌ jabel riche (rixin) chi más nika 
chuwech ri cꞌajol ri achoj riqꞌui nicꞌuleꞌ wi. 3 Y yacꞌariꞌ tek xinwacꞌaxaj chi cꞌo 
jun ri can riqꞌui ruchukꞌaꞌ nichꞌo pe chilaꞌ chicaj y nubij cꞌa: Tatzuꞌ na peꞌ chi 
ri Dios cꞌo quiqꞌui ri winek, wacami ri Dios can nicꞌojeꞌ chiquicojol. Yecꞌa riyeꞌ 
ri yeꞌoc rutinamit, p y ya cꞌa Riyaꞌ ri qui-Dios. 4 Y ri Dios can xtusuꞌ cꞌa el q ri 
ruyaꞌal runakꞌ tak quiwech, y can xtuben chi xtiqꞌuis el ri camic, ri okꞌej, ri 
jiloj r y ri kꞌaxomal. Ruma ronojel ri xecꞌojeꞌ ojer xeqꞌuis, xchaꞌ ri chꞌabel riꞌ.

5 Yacꞌariꞌ tek ri Jun ri tzꞌuyul s pa lokꞌolaj chꞌaquet xchꞌo cꞌa y xubij: Riyin yenben 
cꞌacꞌacꞌ t chare ronojel ri cosas, xchaꞌ. Y chukaꞌ xubij cꞌa chuwe: Queꞌatzꞌibaj cꞌa re 
chꞌabel re xquenbij chawe, ruma can ye kitzij wi y can utz chi nacukubaꞌ acꞌuꞌx 
riqꞌui. 6 Y xubij cꞌa chukaꞌ chuwe: Ronojel cꞌa xcꞌachoj. Yin cꞌa riyin ri Alfa y ri 
Omega, ri yin rutiquiribel y ri ruqꞌuisbel chare ronojel. Y achique ri nichakiꞌj 
ruchiꞌ, riyin xtinsipaj cꞌa yaꞌ chare, yaꞌ ri elesan pe chupan ri ralaxbel (rutzꞌucbel) 
yaꞌ u riche (rixin) cꞌaslen. 7 Achique cꞌa ri xquechꞌacon chrij ri etzelal, chique cꞌa riyeꞌ 
xtinyaꞌ wi v ronojel ri cosas. Yin cꞌa riyin ri xquinoc qui-Dios w y yecꞌa riyeꞌ ri xqueꞌoc 
walcꞌual. 8 Yecꞌa ri ma yinquinimaj ta y ri xa niquixibij quiꞌ niquikꞌaxaj tijoj pokonal 
wuma riyin, xquentek pa kꞌakꞌ. Y can queriꞌ cꞌa chukaꞌ xtinben chique ri ma utz ta 
ri quicꞌaslen, ri yecamisan, ri achiꞌaꞌ y ri ixokiꞌ ri xa ma quicꞌulaj ta quiꞌ y niquicanoj 
quiꞌ riche (rixin) chi yemacun, ri aj itzaꞌ, ri yeyaꞌo quikꞌij dios ri xa ye banon cuma 
winek y ri ye tzꞌucuy tak tzij. Can xquentek cꞌa pa kꞌakꞌ; kꞌakꞌ ri rachibilan azufre, x 
ri can achiꞌel jun nimalaj choy ri ntajin nicꞌat. Y yacꞌariꞌ ri rucaꞌn camic.

y Ap. 17.1. z Ap. 17.3. a Ez. 43.2, 4. b Ap. 4.3. c Ez. 48.31-34. d 1 Co. 3.10, 11; Ef. 
2.20. e Mt. 10.2-4; 16.18; Ef. 3.5; 4.11; Jud. 17; Ap. 18.20. f Is. 28.17; Ez. 40.3; Zac. 2.1; 
Ap. 11.1, 2. g Ez. 42.15, 20. h Is. 54.11, 12. i Ap. 22.2. 

Ri cꞌacꞌacꞌ tinamit Jerusalem
9 Yacꞌariꞌ tek jun cꞌa chique y ri ye wukuꞌ ángeles ri xeyaꞌo ri wukuꞌ 

ruqꞌuisbel tak rucꞌayewal pa ruwiꞌ ri ruwachꞌulef, rucꞌayewal ri ye 
quicꞌualon pa tak vaso, xochꞌo wuqꞌui y xubij cꞌa chuwe: Catam pe, y ncꞌut 
chawech ri kꞌopoj ri nicꞌuleꞌ riqꞌui ri Jesucristo ri achiꞌel Alaj Carneꞌl.

10 Y chupan cꞌa ri jun achiꞌel achicꞌ ri xinben, ruma ri ruchukꞌaꞌ ri Lokꞌolaj 
Espíritu, z ri ángel ri xochꞌo wuqꞌui xirucꞌuaj cꞌa pa ruwiꞌ jun nimalaj juyuꞌ ri 
nej jotol chicaj, y chiriꞌ cꞌa yojcꞌo wi tek xucꞌut chinuwech ri lokꞌolaj tinamit 
Jerusalem ruchapon nika pe chilaꞌ chicaj riqꞌui ri Dios. 11 Y ri tinamit cꞌa riꞌ, can 
nitzꞌitzꞌan ruma ri nimalaj sakil riche (rixin) ri Dios; a can achiꞌel tek nitzꞌitzꞌan 
ri jaspe, b jun abej ri sibilaj jabel. Ri tinamit can achiꞌel vidrio nitzuꞌun. 12 Y chrij 
cꞌa el ri tinamit riꞌ cꞌo cꞌa jun tzꞌak ri rusutin riꞌ chrij. Jun nimalaj tzꞌak ri nej 
jotol wi chicaj y rucꞌuan cablajuj puertas. Y pa ronojel ri puertas riꞌ yecꞌo cꞌa 
jojun ángel. Ri pa tak puertas riꞌ, ye tzꞌibatal cꞌa jojun quibiꞌ ri cablajuj tinamit 
ri quiche (quixin) ri cablajuj rucꞌajol ri Israel. c 13 Y ri puertas riꞌ; oxiꞌ cꞌa nitzuꞌun 
pa relebel kꞌij, oxiꞌ ri pa rukajbel kꞌij, oxiꞌ ri pa jotol, y oxiꞌ ri pa xulan. 14 Y ri ye 
oconek cꞌa ri rucimiento d ri tzꞌak riꞌ, cꞌo cꞌa cablajuj abej y chrij cꞌa ri abej riꞌ cꞌo 
quibiꞌ ri ye cablajuj ruꞌapóstoles e ri Jesucristo ri achiꞌel Alaj Carneꞌl.

15 Y ri ángel ri nichꞌo wuqꞌui, rucꞌuan cꞌa jun achiꞌel aj riche (rixin) etabel, f y ri 
etabel riꞌ can riqꞌui cꞌa kꞌanapuek banon wi. Y ri ángel riꞌ rucꞌuan cꞌa ri etabel riꞌ 
riche (rixin) chi nretaj ri tinamit Jerusalem, ri cablajuj rupuertas y ri tzꞌak. g 16 Ri 
tinamit Jerusalem cuadrado ri rubanon. Can junan wi cꞌa raken riqꞌui ri ruwech. Y 
xpe ri ángel xretaj cꞌa ri tinamit, y ri tinamit riꞌ xbeꞌel cꞌa cablajuj mil estadios. Can 
quecꞌariꞌ ri ruwech, ri raken y ri jotol chicaj. 17 Y ri ángel xretaj cꞌa ri janipeꞌ jotol ri 
tzꞌak. Y ri tzꞌak riꞌ jotol cꞌa sesenta y cuatro metros chicaj. Quecꞌariꞌ ri xretaj ri ángel 
riqꞌui ri jun etabel ri can junan quiqꞌui ri etabel riche (rixin) re ruwachꞌulef.

18 Y ri tzꞌak cꞌa ri rusutin rij ri tinamit, can riqꞌui cꞌa ri abej ri jaspe rubiꞌ 
banon wi. Y ri tinamit riꞌ, can riqꞌui kꞌanapuek banon wi, can achiꞌel vidrio 
ri chꞌajchꞌojsan jabel. 19 Y ri rucimiento ri tzꞌak riche (rixin) ri tinamit qꞌuiy 
cꞌa rutzꞌabalul banon riqꞌui ronojel ruwech abej h ri sibilaj ye jabel. Ri nabey 
rucimiento, ya cꞌa ri jaspe; ri rucaꞌn, zafiro; ri rox, ágata; ri rucaj, esmeralda; 
20 ri roꞌ, ónice; ri ruwakak, cornalina; ri ruwuk, crisólito; ri ruwakxak, 
berilo; ri rubelej, topacio; ri lajuj, crisoprasa; ri julajuj, jacinto; y ri cablajuj 
ya ri amatista. 21 Y ri cablajuj puertas riꞌ ye abej. Y ri jojun puertas riꞌ ye 
banon riqꞌui jojun abej ri nibix perla chare. Yacꞌa ri nimabey i riche (rixin) ri 
tinamit, can riqꞌui cꞌa kꞌanapuek banon wi, y can achiꞌel vidrio nitzuꞌun.

j 1 R. 8.27; Is. 66.1; 1 Co. 15.28. k Is. 60.3. l Is. 60.11. m Is. 35.8; 52.1; Ap. 22.14, 15. 
n Jl. 3.17; Fil. 4.3. o Sal. 69.28; Dn. 12.1; Ap. 3.5; 13.8. p Ez. 47.1; Zac. 14.8; Jn. 7.38, 39. 
q Gn. 2.9; Ap. 2.7. r Ap. 21.24. s Zac. 14.11; Ap. 21.4. t Mt. 5.8; 1 Co. 13.12; 1 Jn. 3.2. 
u Sal. 36.9; 84.11. v Dn. 7.18, 27; Ro. 5.17; 2 Ti. 2.12; Ap. 11.15. 

22  Y riyin ri Juan majun cꞌa rachoch ri Dios ri xintzꞌet ta chupan ri 
tinamit riꞌ, ruma ri Ajaf Dios ri can cꞌo ronojel uchukꞌaꞌ pa rukꞌaꞌ riche 
(rixin) chi nicowin nuben ronojel, ya cꞌa Riyaꞌ ri oconek jay j pa ruwiꞌ ri 
tinamit riꞌ. Y can queriꞌ cꞌa chukaꞌ rubanon ri Jesucristo ri achiꞌel Alaj 
Carneꞌl. 23 Ri tinamit riꞌ man cꞌa rajawaxic ta ri rusakil ri kꞌij y ri icꞌ chare, 
ruma ri nisakirisan riche (rixin), ya ri nimalaj sakil riche (rixin) ri Dios y 
riche (rixin) ri Jesucristo ri achiꞌel Alaj Carneꞌl. 24 Y ri ye petenak pa ronojel 
ruwachꞌulef, ri ye colotajnek chic, can ya cꞌa riqꞌui ri nimalaj sakil riche 
(rixin) ri tinamit ri xquetzuꞌun wi riche (rixin) chi yebiyin. k Y ri aj kꞌatbel 
tak tzij riche (rixin) ri ruwachꞌulef xquequicꞌualaꞌ cꞌa apo chupan ri tinamit 
riꞌ ronojel ri quibeyomal ri banayon chique chi cꞌo quikꞌij quicꞌojlen. 25 Ri 
chiriꞌ, can majun bey cꞌa xquetzꞌapeꞌ ta l ri puertas ri niban wi apo oquen 
ri pa tinamit, ruma chiriꞌ majun bey xtoc ta akꞌaꞌ. 26 Quinojel ri tinamit 
ri yecꞌo chuwech ri ruwachꞌulef, xtiquicꞌuaj cꞌa apo chupan ri tinamit riꞌ, 
ronojel ri quibeyomal ri banayon chique chi cꞌo quikꞌij quicꞌojlen. 27 Pero 
ronojel cꞌa ri xa tzꞌil, m can majun bey cꞌa xtoc ta apo chupan ri tinamit riꞌ. 
Ni majun chukaꞌ winek ri nibano etzelal chuwech ri Dios ri xtoc ta apo 
chiriꞌ. n Ni xa ta chukaꞌ ri ye aj tzꞌucuy tak tzij ri xqueꞌoc ta apo chiriꞌ. Xaxu 
(xaxe wi) cꞌa ri tzꞌibatal quibiꞌ chupan o ri wuj riche (rixin) cꞌaslen, ri ruwuj 
ri Jesucristo ri achiꞌel Alaj Carneꞌl, xaxu (xaxe wi) riyeꞌ ri xqueꞌoc chiriꞌ.

22  1 Yacꞌariꞌ tek ri ángel ri ucꞌuayon wuche (wixin) xucꞌut cꞌa chinuwech jun 
chꞌajchꞌojlaj raken yaꞌ; raken yaꞌ ri niyaꞌo cꞌaslen. Ri raken yaꞌ riꞌ, achiꞌel 

vidrio nitzuꞌun y nalex pe p ri acuchi (achique) cꞌo wi ri lokꞌolaj ruchꞌacat ri Dios 
y ri ruchꞌacat ri Jesucristo ri achiꞌel Alaj Carneꞌl. 2 Pa nicꞌaj cꞌa chare ri nimabey 
riche (rixin) ri tinamit, chiriꞌ nikꞌax wi ri raken yaꞌ ri niyaꞌo cꞌaslen. Y chi caꞌiꞌ 
ruchiꞌ ri raken yaꞌ riꞌ, yecꞌo cꞌa ri cheꞌ q ye tiquil, ri yeyaꞌo chukaꞌ cꞌaslen, y can 
cablajuj cꞌa mul yewachin pa jun junaꞌ, y can chi icꞌ chi icꞌ yewachin. Y ri quixak 
ri cheꞌ riꞌ, ye akꞌom riche (rixin) chi niquicusaj ri winek ri ye petenak pa ronojel 
ruwachꞌulef. r 3 Y ri chiriꞌ majun chic cꞌa ri xtika ta rucꞌayewal s pa ruwiꞌ, ruma 
can majun chic mac. Can chiriꞌ cꞌa xticꞌojeꞌ wi ri lokꞌolaj ruchꞌacat ri Dios y ri 
Jesucristo ri achiꞌel Alaj Carneꞌl. Y quinojel cꞌa ri ye rusamajel xtiquiyaꞌ cꞌa rukꞌij. 
4 Y ri chiriꞌ, can xtiquitzꞌet cꞌa ruwech. t Y chukaꞌ xtiquicꞌuaj cꞌa ri rubiꞌ chi nicꞌaj tak 
quiwech. 5 Ri chiriꞌ chupan ri tinamit riꞌ, majun bey cꞌa xtikꞌekumer ta riche (rixin) 
chi ntoc akꞌaꞌ. Y quinojel cꞌa ri yecꞌo chupan ri tinamit riꞌ, man cꞌa xticꞌatzin ta 
chic ri sakil riche (rixin) ri kꞌakꞌ chique y ma xticꞌatzin ta chic ri sakil riche (rixin) 
ri kꞌij chique. Can majun chic. Ruma can ya cꞌa ri Ajaf Dios ri xtisakirisan quiche 
(quixin). u Y quinojel cꞌa riꞌ xquekꞌato tzij riche (rixin) xtibe kꞌij xtibe sek. v

w He. 1.1. x Ap. 22.12, 20. y Ap. 1.3. z Ap. 21.2. a Ap. 19.10. b Dn. 8.26; 12.4, 9. 
c Ez. 3.27; 2 Ti. 3.13. d Is. 40.10; Mt. 16.27; Ro. 2.6-11. e Is. 44.6. f Sal. 106.3, 5; 119.1, 
6; Is. 56.1, 2; Dn. 12.12. g Ap. 21.8. 

Ri Jesucristo nipe yan
6  Y ri ángel cꞌa ri ucꞌuayon wuche (wixin) xubij chuwe: Re chꞌabel 

reꞌ can ye kitzij wi y utz chi nacukubaꞌ acꞌuꞌx riqꞌui. Ruma can ya cꞌa 
ri Ajaf, ri Dios quiche (quixin) ri profetas w ri xekꞌalajsan ri ruchꞌabel, 
can ya chukaꞌ Riyaꞌ ri takayon riche (rixin) ri ruꞌángel riche (rixin) chi 
nukꞌalajsaj chique ri ye rusamajel ri xquebanatej yan chanin.

7 Y ri Jesucristo xchꞌo cꞌa y xubij: Riyin xa yipe yan. x Jabel cꞌa ruwaquikꞌij 
quinojel winek ri yeniman y ri nukꞌalajsaj ri Dios chupan re jun wuj reꞌ.

8 Y riyin ri Juan, can xinwacꞌaxaj y xintzꞌet z cꞌa chukaꞌ ronojel riꞌ. Y yacꞌa 
tek ye wacꞌaxan y ye ntzꞌeton chic ka, yacꞌariꞌ tek xixuqueꞌ ximajeꞌ ka xerukꞌaꞌ 
xeraken ri ángel ri xcꞌutu ronojel riꞌ chinuwech riche (rixin) chi nyaꞌ rukꞌij. a 
9 Pero ri ángel riꞌ xubij chuwe: Man cꞌa tayaꞌ ta nukꞌij riyin. Riyin xa yin jun 
chukaꞌ rusamajel ri Dios can achiꞌel riyit, y xa yin achiꞌel chukaꞌ ri nicꞌaj 
chic, ri awachꞌalal awiꞌ quiqꞌui pa rubiꞌ ri Jesús ri yekꞌalajsan ri ruchꞌabel ri 
Dios, ri nibix profetas chique, y yin achiꞌel chukaꞌ ri yeniman re chꞌabel re ye 
tzꞌibatal chupan re wuj reꞌ. Can ya cꞌa ri Dios tayaꞌ rukꞌij, xchaꞌ chuwe.

10 Y ri ángel riꞌ xubij cꞌa chukaꞌ chuwe: Ri ruchꞌabel ri Dios tzꞌibatal chupan 
re jun wuj reꞌ, man cꞌa tawewaj ta. Can takꞌalajsaj. b Ruma ri kꞌij riche (rixin) 
chi nibanatej ri nubij, xa can nakaj chic cꞌo pe. 11 Rumariꞌ ri ma choj ta 
rucꞌaslen, can tubanaꞌ na cꞌa ri xa ma choj ta. Y ri ucꞌuayon jun cꞌaslen tzꞌil, 
can tubanaꞌ na cꞌa ri nurayij. c Yacꞌa ri choj rucꞌaslen, can ma tujel ta cꞌa 
rubanic. Y ri can rucꞌuan jun lokꞌolaj cꞌaslen, can quecꞌariꞌ tubanaꞌ apo.

12  Y ri Jesucristo xchꞌo cꞌa y xubij: Riyin xa yipe yan. Y can cꞌo cꞌa 
rutojbalil ncꞌom pe chique quinojel. Y can achique cꞌa rubanic ri yequibanalaꞌ 
chiquijujunal, d can queriꞌ cꞌa chukaꞌ ri rutojbalil ri xtiquicꞌul. 13 Y can yin cꞌa 
riyin ri Alfa y ri Omega. Ntel cꞌa chi tzij chi can yin cꞌa riyin ri rutiquiribel pe 
chare ronojel y can yin cꞌa chukaꞌ riyin ri ruqꞌuisbel e chare ronojel.

14 Can jabel cꞌa ruwaquikꞌij f ri niquichꞌajchꞌojsaj ri quicꞌaslen; ruma can yeriꞌ 
ri niyatej chique chi niquitij ruwech ri cheꞌ ri niyaꞌo cꞌaslen, y yecowin chukaꞌ 
yeꞌoc ri pa tak puertas riche (rixin) ri cꞌacꞌacꞌ tinamit. 15 Yacꞌa ri can ye achiꞌel 
tzꞌiꞌ ruma quicꞌuan jun itzel cꞌaslen, ma xquecowin ta xqueꞌoc apo chupan ri 
tinamit. Y queriꞌ chukaꞌ xtiban chique ri aj itzaꞌ, ri achiꞌaꞌ y ri ixokiꞌ ri xa ma 
quicꞌulaj ta quiꞌ y niquicanoj quiꞌ riche (rixin) chi yemacun, ri ye camisanel, 
ri yeyaꞌo quikꞌij dios ri xa ye banon cuma winek y ri can nika chiquiwech 
niquitzꞌuc tzij, quinojel riꞌ can ma xqueꞌoc ta g wi ri pa cꞌacꞌacꞌ tinamit.

EL APOCALIPSIS 22

h Is. 11.1; Jer. 23.5, 6; Zac. 6.12. i Is. 55.1; Jn. 7.37. j Dt. 4.2; 12.23; Pr. 30.6. k Ex. 
32.33. l He. 9.28. 

16 Y riyin ri Jesús ntakon cꞌa el ri nuꞌángel riche (rixin) chi nberukꞌalajsaj ca 
ronojel reꞌ chiquiwech ri iglesias. Y can yin cꞌa riyin ri rusiꞌj rujotay ca ri rey David. h 
Y can yin chukaꞌ riyin ri Jun ri achiꞌel nimachꞌumil ri ntel pe ri pa rusekeric.

17 Y ri Lokꞌolaj Espíritu y ri kꞌopoj ri nicꞌuleꞌ riqꞌui ri Jesucristo ri 
achiꞌel Alaj Carneꞌl, niquibij cꞌa: Catam pe Jesús. Y ri yeꞌacꞌaxan, can 
tiquibij chukaꞌ: Catam pe Jesús. Y ri nichakiꞌj ruchiꞌ y can nrajoꞌ cꞌa nipe, 
tipe cꞌa y tukumuꞌ ri Yaꞌ riche (rixin) cꞌaslen. i Y re Yaꞌ reꞌ xa nisipex.

18 Y nbij cꞌa chique quinojel ri yeꞌacꞌaxan ri nukꞌalajsaj ri Dios chupan re 
jun wuj reꞌ: Wi cꞌo cꞌa jun ri nuyaꞌ ruwiꞌ, j can queriꞌ chukaꞌ xtiban chare ri 
rucꞌayewal ri xtuyaꞌ ri Dios pa ruwiꞌ ri nibano queriꞌ; ri rucꞌayewal ri ye tzꞌibatal 
chupan re jun wuj reꞌ. 19 Y wi cꞌo cꞌa jun ri xa nrelesaj ruchukꞌaꞌ o nujel rubixic ri 
nukꞌalajsaj ri Dios chupan re jun wuj reꞌ, ri Dios can xtuben cꞌa chare ri winek riꞌ 
chi ma nucꞌul ta k ri utzil ri niquicꞌul ri winek ri tzꞌiban quibiꞌ chupan ri wuj riche 
(rixin) cꞌaslen, y ma xtuyaꞌ ta chukaꞌ kꞌij chare riche (rixin) chi ntoc apo chupan 
ri lokꞌolaj tinamit, ni ma xtiyatej ta chare ri utzil ri nubij chupan re wuj reꞌ.

20 Y ri nikꞌalajsan cꞌa ronojel reꞌ, can nubij cꞌa chukaꞌ: Jaꞌ (je), can kitzij 
wi chi yipe yan, l nichaꞌ. Y riyin ri Juan nbij: Can que ta cꞌa riꞌ xtibanatej. 
Catam pe cꞌa, Ajaf Jesús.

21 Y ri Ajaf Jesucristo xtuyaꞌ ta cꞌa ri rutzil pan iwiꞌ chiꞌiwonojel. Amén. 

EL APOCALIPSIS 22

Caꞌiꞌ oxiꞌ chꞌabel 
chrij re wuj reꞌ

Ri lokꞌolaj ruchꞌabel ri Dios can ntajin nikꞌaxex chupan qꞌuiy chꞌabel ri yecꞌo 
chuwech re ruwachꞌulef. Kꞌij kꞌij cꞌa ntajin napon ri ruchꞌabel ri Dios pa quichꞌabel 
ye qꞌuiy chi winek. Y wacami cꞌa ri lokꞌolaj ruchꞌabel ri Dios cꞌo chic pa kachꞌabel 
riyoj ri yojchꞌo pa chꞌabel Cakchiquel ri yojcꞌo chupan ri Departamento Sololá. 
Chupan re Cꞌacꞌacꞌ Testamento reꞌ ucusan ri chꞌabel ri yechꞌo ri kawinak aj Sololá, 
ri rucantones y ri ruꞌaldeas; ri aj Concepción, ri rucantones y ri ruꞌaldeas; ri aj San 
Andrés Semetebaj, ri rucantones y ri ruꞌaldeas; ri aj Panajachel; ri aj Santa Catarina 
Palopó y rucaseríos; ri aj San Antonio Palopó y ri ruꞌaldeas; ri aj San Lucas Tolimán 
y ri ruꞌaldeas; ri aj Santa Cruz La Laguna y ri aj San José Chacayá. Y ri chꞌabel ri 
yechꞌo ri kawinak pa tak tinamit riꞌ nibix Cakchiquel Occidental chare.

Re wuj cꞌa re cꞌo pan akꞌaꞌ wacami can ya wi ri ruchꞌabel ri Dios ri tzꞌibatal 
chupan. Ruma ri Dios can xerucusaj wi lokꞌolaj tak achiꞌaꞌ ri ojer ca riche (rixin) chi 
xquitzꞌibaj ca ri ruchꞌabel. Ri Dios xrajoꞌ xukꞌalajsaj chique ri winek chi ri Jesús ri 
xoꞌalex ka y xcamisex chuwech cruz re waweꞌ chuwech re ruwachꞌulef, can ya wi 
ri Lokꞌolaj Rucꞌajol Riyaꞌ ri xutek pe riche (rixin) chi quinojel ta ri winek niquil ri 
colotajic. Ruma can ya wi riꞌ ri ruchꞌobon pe pa quiwiꞌ ri winek tek cꞌa ma jane cꞌo ta 
re ruwachꞌulef, chi nutek pe Jun ri nicolo quiche (quixin). Ri Dios can rubanon wi pe 
jun trato quiqꞌui ri israelitas y rukꞌalajsan chique chi nutek pe Jun ri nicolo quiche 
(quixin). Y xoka cꞌa ri kꞌij tek xbanatej ri rubin pe ri Dios, y yacꞌariꞌ tek xoꞌalex ka ri 
Jesucristo waweꞌ chuwech re ruwachꞌulef. Y chrij cꞌa ri rucꞌaslen y ri xerubanalaꞌ ri 
Jesucristo ri nichꞌo wi ri tzꞌibatal chupan re wuj reꞌ ri nibix Cꞌacꞌacꞌ Testamento chare.

Re Cꞌacꞌacꞌ Testamento reꞌ xban ruma nikanaꞌ chi nicꞌatzin chake konojel, 
ruma qꞌuiy mul ri caxlan chꞌabel ma can ta nikꞌax jabel chkawech. Y re wuj 
cꞌa reꞌ can xquerutoꞌ wi ye qꞌuiy chique ri yesiqꞌuin ri ruchꞌabel ri Dios, ruma 
wacami can nichꞌobotej jabel chiquiwech ri niquisiqꞌuij y queriꞌ can chiquijujunal 
ri winek xtiquicꞌaxaj ri ruchꞌabel ri Dios y xtikꞌax más chiquiwech ri achique 
nrajoꞌ ri Dios chi niquiben chupan ri cꞌacꞌacꞌ cꞌaslen ri xuyaꞌ ri Dios chique.

Re Cꞌacꞌacꞌ Testamento reꞌ rachibilan ri Versión Sesenta y xtzꞌet jabel chi xa 
can junan nubij riqꞌui ri tzꞌibatal chupan ri versión riꞌ. Y ma xu (xe) ta wi ri 
versión riꞌ ri xucusex riche (rixin) chi xban re samaj reꞌ, yecꞌo nicꞌaj chic Cꞌacꞌacꞌ 
Testamento ri ye banon pa nicꞌaj chic chꞌabel ri xeꞌucusex. Ketaman chukaꞌ chi 
ri Cꞌacꞌacꞌ Testamento tek xtzꞌibex nabey nabey, pa chꞌabel griego xtzꞌibex wi 
y etaman chukaꞌ chi xa jubaꞌ ma quinojel ri versiones riche (rixin) ri Cꞌacꞌacꞌ 
Testamento ri ye banon pa caxlan chꞌabel, can riqꞌui chukaꞌ ri griego elesan wi 

pe riche (rixin) chi ma nijalatej ta ri nubij, y rumariꞌ xtzꞌet chukaꞌ ri griego riche 
(rixin) chi xban re Cꞌacꞌacꞌ Testamento re cꞌo pan akꞌaꞌ wacami.

Y chupan chukaꞌ re wuj re cꞌo pan akꞌaꞌ wacami rajawaxic chi nawetamaj chi 
cꞌo qꞌuiy chꞌabel ri ma junan ta ri rucusaxic, y nikayaꞌ caꞌiꞌ oxiꞌ cꞌambel tak naꞌoj: 
1) Cꞌo jojun biꞌaj o chꞌabel chupan re wuj reꞌ ri can pa caxlan chꞌabel tzꞌiban wi, 
ruma chi jalajoj rubixic pa jojun tak tinamit, achiꞌel ri chꞌabel pozo. Can jalajoj 
rubiꞌ nibix pa jojun tak tinamit y cꞌo tinamit ri ni xa ta cꞌo rubiꞌ pa quichꞌabel, 
rumariꞌ chi xcanaj pa caxlan chꞌabel. 2) Cꞌo chukaꞌ chꞌabel ri ma xeꞌucusex ta 
ruma pa nicꞌaj chic tinamit xa jun wi chic ri nubij, riqꞌui jubaꞌ xa kꞌaxon nucꞌom 
pe, achiꞌel ri chꞌabel rubeyal. Ma xu (xe) ta wi chꞌabel riꞌ, cꞌo nicꞌaj chic. 3) 
Xucusex chukaꞌ ri paréntesis ruma cꞌo chꞌabel ri jun wi rutzꞌibaxic pa jun tinamit 
y jun wi chukaꞌ pa jun chic tinamit, achiꞌel ri chꞌabel yasiqꞌuix (yatoyox). Y tek 
nasiqꞌuij ruwech re wuj reꞌ tacusaj ri can achꞌabel wi riyit y ma rajawaxic ta 
chi can chi ye caꞌiꞌ chꞌabel ri nasiqꞌuij, ruma xa junan ntel wi chi tzij. Wi nabij 
yasiqꞌuix o nabij yatoyox, xa jun ri nacusaj. Queriꞌ chukaꞌ rubanic ri nicꞌaj chic 
paréntesis. 4) Yecꞌo chukaꞌ chꞌabel ri nawil pa paréntesis ri tzꞌibatal pa caxlan 
chꞌabel, achiꞌel ri chꞌabel qꞌuisicꞌ (cabras). Cꞌo tinamit ri can cꞌo rubiꞌ o rubixic 
pa kachꞌabel, pero yecꞌo tinamit ri xa ma que ta riꞌ y rumariꞌ chi xcanaj ca ri 
caxlan chꞌabel pa paréntesis. 5) Chukaꞌ, wi yecꞌo jojun chꞌabel ri ma can ta yekꞌax 
jabel chawech, achiꞌel ri chꞌabel yugo, pa ruqꞌuisbel tak ruxak chare re wuj reꞌ 
yekꞌalajsex wi ri achique yeꞌel wi chi tzij ri chꞌabel riꞌ.

Nikajoꞌ chukaꞌ nikakꞌalajsaj chi ri párrafos ri xeꞌucusex chupan re wuj reꞌ 
ma can ta junan riqꞌui ri versión sesenta, ruma nibanatej chi tek nikꞌaxex ri 
ruchꞌabel ri Dios pa jun chic chꞌabel, ma junan ta chic yeꞌel ri párrafos, pero ri 
nubij ri ruchꞌabel ri Dios majun nujel ta.

Quecꞌareꞌ rubanic re Cꞌacꞌacꞌ Testamento reꞌ, y can qꞌuiy ta cꞌa utzil ri xtucꞌom 
pe chupan ri acꞌaslen.

MATIOXINIC
Yojmatioxin chare ri Dios ruma xuyaꞌ kꞌij chake chi xkakꞌaxaj ri lokꞌolaj 

ruchꞌabel pa kachꞌabel riyoj. Yojmatioxin chukaꞌ chare, ruma xuyaꞌ pa cánima ri 
kachꞌalal ri ma ye kawinak ta chi xetoꞌon pe riche (rixin) chi xban re samaj reꞌ. Y 
nikayaꞌ chukaꞌ matiox chique ri kachꞌalal ri ye kawinak ri xetoꞌon chutzꞌetic re 
samaj reꞌ, y ya ta cꞌa ri Dios ri xtiyaꞌo rajel ruqꞌuexel chique quinojel. 

Ri achique cꞌa riꞌ ri Dios

1. Ri Dios Tataꞌixel. Marcos 10.27; 12.29-30; Lucas 1.37; 6.35-36; 
Juan 4.23-24; Hechos 14.14-17; 17.22-31; Romanos 1.18-23; 11.33-
36; 1 Corintios 8.4-6; 2 Corintios 1.3; 1 Timoteo 1.17; 6.15-16; 
Hebreos 4.13; 10.30-31; Santiago 1.17; 1 Pedro 1.14-17; 1 Juan 1.5; 
4.7-12; 4.16; Judas 24-25; Apocalipsis 4.8-11; 15.3-4.

2. Ri rucꞌaslen y ri rejkalen ri Jesucristo ri Rucꞌajol ri Dios.
Ri Jesucristo can Rucꞌajol wi ri Dios. Mateo 11.27-30; 16.13-17; 

Lucas 1.35; Juan 1.1-18; 5.19-29; 6.35-40; 8.58; 11.25-27; 
14.5-11; 17.1-5; 20.26-31; Hechos 3.13-16; 4.10-12; Romanos 
1.3-4; 1 Corintios 3.11; 2 Corintios 4.4-6; 5.21; Gálatas 4.4-5; 
Filipenses 2.5-11; Colosenses 1.15-20; 2.9-10; Hebreos 1.1-14; 
7.26-28; 1 Juan 2.1-2; 5.20; Apocalipsis 1.12-18; 19.11-16.

Ri Jesús ri Rucꞌajol ri Dios, xoc winek achiꞌel riyoj. Juan 1.14; 
Lucas 1.26-38; Mateo 1.18-25; Lucas 2.1-20; Mateo 2.1-23; 
Gálatas 4.4-5; Filipenses 2.6-7; Hebreos 2.14-18.

Ri Jesús xerucꞌachojsaj ri winek chare ri quiyabil y xerutijoj 
riqꞌui ri ruchꞌabel ri Dios. Mateo 4.23-25; 7.28-29; 9.35-36; 
11.1-6; Lucas 4.14-44; Hechos 10.36-38; Juan 20.30-31.

Ri Jesús qꞌuiy milagros xerubanalaꞌ. Mateo 8.1-4; 8.5-13; 8.14-
15; 8.23-27; 8.28-33; 9.1-7; 9.18-26; 9.27-31; 9.32-33; 12.9-14; 
12.22; 14.15-21; 14.22-32; 15.22-28; 15.32-38; 17.14-18; 
20.29-34; 21.18-22; Marcos 1.21-28; 7.32-37; 8.22-25; Lucas 
5.4-8; 7.11-15; 13.10-13; 14.1-4; 17.12-14; 22.50-51; Juan 2.1-
11; 4.46-54; 5.5-9; 9.1-7; 11.11-44; 21.4-6; Hechos 2.22.

Tek ri Jesús xucꞌuex cuma ri aj kꞌatbel tzij riche (rixin) chi xcamisex. 
Mateo 26.47-68; 27.1-2; 27.11-31; Marcos 14.43-65; 15.1-20; Lucas 
22.47-53; 22.63-71; 23.1-25; Juan 18.1-14; 18.19-24; 18.28–19.16.

Tanaj y mocaj ri nicꞌatzin 
chare jun tijonic

Tek ri Jesús xcamisex chuwech cruz. Mateo 27.32-56; Marcos 
15.21-41; Lucas 23.26-49; Juan 19.17-37.

Tek xmuk ri Jesús. Mateo 27.57-66; Marcos 15.42-47; Lucas 
23.50-56; Juan 19.38-42.

Tek ri Jesús xcꞌastej pe chiquicojol ri caminakiꞌ y xtzꞌetetej 
cuma ri winek. Mateo 28.1-20; Marcos 16.1-8; Lucas 24.1-
49; Juan 20.1-21.14; Hechos 1.3-8; 2.24-32; 3.15; 4.10; 4.33; 
10.39-43; 13.29-39; 17.2-3; 17.30-31; Romanos 1.4; 4.24-25; 1 
Corintios 15.3-8; 15.12-21; Apocalipsis 1.18.

Tek ri Jesús xtzolin el chilaꞌ chicaj. Lucas 24.50-51; Hechos 1.9-11; 
2.32-36; 5.30-31; Romanos 8.34; Efesios 1.20-23; Filipenses 2.9-
11; Hebreos 1.3-11; 2.9; 4.14-16; 7.25-26; 10.12-14; 1 Pedro 3.22.

3. Ri rubanic ri Lokꞌolaj Espíritu. Mateo 28.19; Marcos 1.9-11; 
3.28-30; Lucas 1.35; 3.16; 4.1; 11.13; 12.12; Juan 1.32-34; 3.5-8; 
7.37-39; 14.15-17; 14.26; 15.26; 16.7-15; 20.19-23; Hechos 1.4-5; 
1.8; 2.1-18; 2.38-39; 4.31; 5.3-5; 8.14-17; 10.44-48; 13.2-4; 15.28; 
16.7-10; 19.1-7; Romanos 5.5; 7.6; 8.9-16; 8.26-27; 1 Corintios 
2.4; 2.9-16; 3.16; 6.11; 6.19; 12.1-13; 2 Corintios 1.21-22; 5.5; 
13.14; Gálatas 3.2-5; 4.6; 5.16-18; 5.22-25; Efesios 1.13-14; 1.17; 
3.16; 4.3-4; 4.30; 5.18-20; 6.17-18; 1 Tesalonicenses 1.5-6; 5.19; 
2 Tesalonicenses 2.13; Tito 3.5-6; Hebreos 2.4; 9.14; 1 Pedro 1.2; 
1.11; 2 Pedro 1.20-21; 1 Juan 2.20; 3.24; 4.13; 5.6-8.

4. Ri Dios xqꞌuiytisan ronojel. Mateo 19.4; Juan 1.3; Hechos 14.15; 
17.24-26; 1 Corintios 8.6; Colosenses 1.15-16; Hebreos 1.2; 11.3; 
Apocalipsis 4.11.

5. Ri Dios cꞌo rukꞌaꞌ pa ruwiꞌ ronojel ri cosas ye tzꞌetetel y ri ma 
ye tzꞌetetel ta. Mateo 6.25-34; 10.29-31; Hechos 14.15-17; Romanos 
8.28; 11.36; Colosenses 1.17; Hebreos 1.3; Santiago 4.13-16.

Ri achique cꞌa riꞌ ri winek

6. Quinojel ri winek can ye aj maquiꞌ wi. Juan 8.7-9; Romanos 
3.9-20; 3.23; 5.12; Gálatas 3.22; 1 Juan 1.8-10.

7. Ri achique chi mac niquiben ri winek ri ma niquimaj ta ri 
Dios. Romanos 1.18-32; 8.5-8; Gálatas 5.19-21; Efesios 2.1-3; 5.3-
5; Colosenses 3.5-10; Santiago 4.17; 1 Pedro 4.3; 1 Juan 3.4-5.

8. Ri winek can nicꞌatzin wi chi yecolotej chupan ri quimac. 
Mateo 10.28; 13.41-42; Juan 3.18-20; 3.36; Hechos 17.30-31; 
Romanos 1.18-19; 6.23; Gálatas 6.7-8; Colosenses 3.5-6; 2 
Tesalonicenses 1.7-9; Hebreos 9.27; 10.26-31; 1 Pedro 1.17; 4.3-5; 
Judas 7; Apocalipsis 20.11-15.

TANAJ Y MOCAJ RI NICꞌATZIN CHARE JUN TIJONIC

Ri achique rubanic tek ri Dios nucuy quimac ri winek

9. Ri Dios can yerajoꞌ wi ri winek, rumariꞌ nrajoꞌ chi quinojel ta 
yecolotej. Juan 3.16; Romanos 5.8; 1 Timoteo 2.3-6; 2 Pedro 3.9; 
1 Juan 4.9-10.

10. Ri Jesucristo xcamisex riche (rixin) chi yecolotej ri winek chupan 
ri quimac. Marcos 10.45; Juan 3.16; Romanos 4.25; 5.8; 1 Corintios 
15.3-4; 2 Corintios 5.19-21; Gálatas 3.13; 1 Timoteo 2.5-6; Hebreos 2.9; 
9.28; 1 Pedro 1.18-20; 2.24-25; 3.18; 1 Juan 2.2; Apocalipsis 5.8-10.

11. Ri ruquiqꞌuel ri Kajaf Jesucristo nicowin nuyoj ronojel 
quimac ri winek. Mateo 26.26-29; Romanos 3.25; 5.9-10; Efesios 
1.7; Hebreos 9.11-14; 1 Juan 1.6-7; Apocalipsis 7.14-17.

12. Ri Dios can nucuy wi ri kamac. Hechos 5.31; 10.43; 26.18; Efesios 
1.7; 4.32; Colosenses 1.13-14; 2.13-14; Hebreos 10.17-18; 1 Juan 1.8-10.

13. Ri achique ruma tek majun chic kamac yojtzꞌetetej ruma ri 
Dios. Hechos 13.38-39; Romanos 1.16-17; 3.21-26; 5.1; 5.18-19; 
Gálatas 2.16; 3.6-9; Tito 3.7.

14. Ri Dios nuyaꞌ jun cꞌacꞌacꞌ cꞌaslen chake. Juan 3.1-16; 5.19-29; 
10.10; 11.25-26; 14.6; 17.2-3; 20.31; Romanos 5.21; 6.5-14; 8.10-17; 
2 Corintios 5.17; Gálatas 2.20; Efesios 2.1-6; Colosenses 2.13; 3.1-
4; 2 Timoteo 1.10; Tito 3.4-7; 1 Pedro 1.23; 1 Juan 5.11-13.

15. Ri Dios xuben chake chi xoj-oc ralcꞌual. Juan 1.12-13; 
Romanos 8.14-17; Gálatas 4.6-7; Hebreos 12.5-11; 1 Juan 3.1-3.

Ri rucꞌamon chi nikaben riyoj tek nikꞌax chkawech chi ri Dios nrajoꞌ yojrucol

16. Titzolin pe kacꞌuꞌx riqꞌui ri Dios y ma tikaben ta chic ri mac. 
Mateo 4.17; Marcos 6.12; Lucas 13.1-5; 15.1-31; 24.45-47; Hechos 
2.37-40; 3.19-20; 17.29-31; 20.21; 26.19-20; 2 Corintios 7.8-11; 2 
Pedro 3.9; Apocalipsis 9.20-21.

17. Tikacukubaꞌ kacꞌuꞌx riqꞌui ri Jesucristo riche (rixin) chi 
yojcolotej. Juan 1.12; 3.15-18; 3.36; 6.47; 14.6; 20.31; Hechos 4.12; 
16.30-31; Romanos 3.20-22; 10.9-10; Gálatas 2.16; Efesios 2.8-9.

18. Rajawaxic chi nikasiqꞌuij ruchꞌabel ri Dios, riche (rixin) chi 
niketamaj más ri achique cꞌa riꞌ ri Dios y ri achique nrajoꞌ 
chi nikaben riyoj. Mateo 4.1-4; 5.17-20; 22.29; Juan 8.31-32; 
20.31; Hechos 20.32; Romanos 15.4; 16.26; Colosenses 3.16; 1 
Tesalonicenses 2.13; 1 Timoteo 4.13; 2 Timoteo 3.14-17; Hebreos 
4.12; 1 Pedro 1.22-25; 2 Pedro 1.19-21; 2 Juan 9-10; Apocalipsis 1.3.

19. Rajawaxic chi nikaben bautizar kiꞌ. Mateo 28.18-20; Juan 3.22; 4.1-2; 
Hechos 2.37-42; 8.12; 8.36-38; 10.44-48; 16.14-15; 16.31-33; 19.1-7; 22.12-
16; Romanos 6.1-4; Gálatas 3.26-27; Colosenses 2.12; 1 Pedro 3.20-22.

20. Rajawaxic chi nikamol kiꞌ quiqꞌui nicꞌaj chic kachꞌalal riche 
(rixin) chi nikayaꞌ rukꞌij ri Dios. Mateo 18.19-20; Hechos 2.41-
47; Romanos 12.4-8; Efesios 1.22-23; 4.11-16; Colosenses 3.15-17; 1 
Timoteo 4.13; Hebreos 10.24-25.

21. Rajawaxic chi nikamol kiꞌ chi nikaben ri Lokꞌolaj waꞌin riche 
(rixin) chi nikanatabej ri rucamic ri Ajaf Jesús. Mateo 26.26-30; 
Marcos 14.22-26; Lucas 22.14-20; 1 Corintios 10.14-22; 11.17-34.

Ri cꞌaslen ri rucꞌamon chi niquicꞌuaj ri quiniman chic ri Dios

22. Rajawaxic chi nikanimaj ri Katataꞌ Dios y ri Kajaf Jesucristo. 
Juan 14.15; 14.21; 14.23-24; 15.10-17; Romanos 13.8-10; 1 Pedro 
1.14-16; 1 Juan 2.3-8; 3.22-24; 2 Juan 5-6.

23. Rajawaxic chi nikajoꞌ ri Dios y quekajoꞌ chukaꞌ ri kucꞌ 
kachꞌalal. Mateo 22.34-40; Marcos 12.28-34; Lucas 10.25-37; Juan 
14.21; 1 Juan 5.3; Mateo 5.43-48; Juan 13.34-35; 15.12-17; Romanos 
12.9-10; 13.8-10; 1 Corintios 13.1-3; 16.14; Gálatas 5.13-15; 1 
Tesalonicenses 4.9-10; 1 Pedro 1.8; 4.8; 1 Juan 2.9-11; 3.11-18; 4.7-21.

24. Rajawaxic chi nikacꞌuaj jun utzilaj cꞌaslen, ri can achiꞌel 
rucꞌaslen ri Jesucristo. Juan 13.34-35; 14.27; Romanos 12.9-13; 
Gálatas 5.22-26; Colosenses 3.12-17; 1 Tesalonicenses 5.16-18.

25. Rajawaxic chi nikaben orar.
Ri achique rubanic chi nikaben orar. Mateo 6.5-13; 7.7-11; 

18.19-20; Marcos 11.24-25; Lucas 11.1-13; 18.1-8; 21.36; Juan 
14.13-14; 15.7; 16.23-26; Romanos 8.26-27; 12.12; Efesios 2.18; 
6.18; Filipenses 4.6-7; Colosenses 4.2; 1 Tesalonicenses 5.17; 
1 Timoteo 2.1-4; 2.8; 4.4-5; Hebreos 4.16; 10.19-22; Santiago 
1.5-8; 4.2-3; 5.13-18; 1 Pedro 4.7; 1 Juan 3.21-22; 5.14-15.

Caꞌiꞌ oxiꞌ cꞌambel tak naꞌoj chrij ri achique rubanic chi nikaben 
orar. Mateo 11.25-26; 14.23; 19.13-15; Marcos 1.35; Lucas 
5.16; 6.12; 22.32; 22.39-46; Juan 11.41-42; 17.1-26; Hechos 
4.24-31; 16.25; 20.36; 21.5; Romanos 1.9-10; 10.1-2; 15.30-33; 
2 Corintios 12.7-10; Efesios 1.15-20; 3.14-21; 6.19-20; Filipenses 
1.3-5; 1.9-11; Colosenses 1.9-12; 4.3-4; 1 Tesalonicenses 3.9-13; 
2 Tesalonicenses 1.11-12; 3.1-5; Hebreos 5.7; 7.25.

26. Rajawaxic chi yojmatioxin chare ri Dios ronojel kꞌij. Lucas 
17.11-19; Juan 6.11; Romanos 1.21; Efesios 5.20; Filipenses 4.4-7; 
Colosenses 2.7; 3.17; 4.2; 1 Tesalonicenses 5.18; 1 Timoteo 2.1; 4.4-5.

27. Rajawaxic chi yekatoꞌ ri nicꞌatzin quitoꞌic. Mateo 6.1-4; 7.12; 
25.31-46; Lucas 3.10-11; 6.38; Hechos 11.27-30; 1 Corintios 10.24; 2 
Corintios 8.1-15; 9.1-15; Gálatas 6.9-10; Filipenses 4.14-19; Hebreos 
10.24; 13.1-3; 13.16; Santiago 1.27; 2.15-16; 1 Juan 3.16-18.

28. Rajawaxic chi nikachꞌutinirisaj kiꞌ. Mateo 5.3-12; 18.1-5; 
Lucas 14.7-11; 18.9-14; Efesios 4.2; Filipenses 2.3-11; Colosenses 
3.12-13; Santiago 4.5-10; 1 Pedro 5.5-7.

29. Ri achique nikaben riqꞌui ri beyomel. Mateo 6.19-21; 6.24-34; 
Lucas 12.13-21; 12.32-34; Hechos 20.35; 1 Timoteo 6.6-10; 6.17-
19; Hebreos 13.5-6; Santiago 2.1-9; 5.1-6.

30. Ma rucꞌamon ta chi nikaben chꞌaꞌoj. Mateo 5.25-26; 5.38-42; 
18.15-17; Romanos 12.14-21; 1 Corintios 6.1-8.

31. Rajawaxic chi nikanimaj ri kꞌatbel tzij. Mateo 22.15-22; Hechos 
5.27-29; Romanos 13.1-7; 1 Timoteo 2.1-4; Tito 3.1; 1 Pedro 2.13-17.

32. Ma tikayaꞌ ta quikꞌij dios ri xa ye banon cuma winek. Mateo 
4.10; Hechos 17.22-31; 1 Corintios 5.11; 6.9-11; 8.1-13; 10.1-22; 2 
Corintios 6.14-18; Gálatas 5.19-21;1 Tesalonicenses 1.9-10; 1 Juan 
5.21; Apocalipsis 21.8; 22.15.

33. Ma quekacamisaj ta chicop riche (rixin) chi yekatzuj 
(yekasuj) chiquiwech dios ri xa ye banon cuma winek. Mateo 
9.13; Marcos 12.33; Romanos 12.1; Hebreos 9.6–10.18.

34. Ri achiꞌaꞌ y ri ixokiꞌ ri xa ma quicꞌulaj ta quiꞌ ma rucꞌamon ta chi 
niquicanolaꞌ quiꞌ riche (rixin) chi yemacun. Mateo 5.27-30; Juan 
8.2-11; Romanos 13.8-10; 1 Corintios 5.9-11; 6.9-20; Gálatas 5.19; Efesios 
5.3; Colosenses 3.5-6; 1 Tesalonicenses 4.1-8; Hebreos 13.4; Judas 7.

35. Ma rucꞌamon ta chi yojkꞌaber. Romanos 13.13; 1 Corintios 5.11; 6.9-
11; Gálatas 5.19-21; Efesios 5.18; 1 Timoteo 3.1-3; Tito 1.7; 1 Pedro 4.3-5.

Ri achique cꞌa riꞌ ri iglesia

36. Ri achique quibanon ri yecꞌo chupan ri iglesia. Mateo 16.13-
20; Hechos 2.41-42; Romanos 12.4-8; 1 Corintios 12.12-30; Efesios 
1.22-23; 2.19-22; 4.1-16; Colosenses 1.18; Hebreos 10.24-25; 1 
Pedro 2.4-10; Apocalipsis 19.5-10.

37. Ri rucꞌamon chi yeꞌoc ucꞌuey quiche (quixin) ri iglesia. 
Hechos 6.1-6; 14.23; 1 Timoteo 3.1-13; Tito 1.5-9.

38. Ri cꞌaslen ri rucꞌamon chi niquicꞌuaj ri ye ucꞌuey quiche 
(quixin) ri iglesias. Mateo 28.18-20; Lucas 22.24-27; Hechos 
20.17-35; 1 Tesalonicenses 2.1-12; 1 Timoteo 4.1-16; 2 Timoteo 2.1-
26; 3.10-17; 4.1-5; Tito 2.7-8; 1 Pedro 5.1-4.

39. Rajawaxic chi nikanimaj quitzij ri ye ucꞌuey quiche (quixin) 
ri iglesias. 1 Corintios 9.14; Gálatas 6.6; 1 Tesalonicenses 5.12-13; 
1 Timoteo 5.17-22; Hebreos 13.7; 13.17.

Ri cꞌaslen ri rucꞌamon chi nucꞌuex pa jun familia

40. Ri cꞌaslen ri rucꞌamon chi niquicꞌuaj ri ye cꞌulan. Mateo 
19.4-6; 1 Corintios 7.1-16; Efesios 5.21-33; Colosenses 3.18-19; Tito 
2.3-5; Hebreos 13.4; 1 Pedro 3.1-7.

41. Ri cꞌaslen ri rucꞌamon chi niquicꞌuaj ri alcꞌualaxelaꞌ. Mateo 
15.3-6; Lucas 2.51; Efesios 6.1-3; Colosenses 3.20; 1 Timoteo 5.4; 
5.8; Hebreos 12.7-11.

42. Ri cꞌaslen ri rucꞌamon chi niquicꞌuaj ri tataꞌaj. Efesios 6.4; 
Colosenses 3.21; 1 Timoteo 3.4-5.

43. Ri cꞌaslen ri rucꞌamon chi niquicꞌuaj ri malcaniꞌ tak ixokiꞌ. Hechos 
6.1; Romanos 7.2-3; 1 Corintios 7.39-40; 1 Timoteo 5.3-16; Santiago 1.27.

44. Ma rucꞌamon ta chi niquijech quiꞌ ri ye cꞌulan. Mateo 5.31-32, 
19.3-9; Lucas 16.18; Romanos 7.2-3; 1 Corintios 7.10-16.

Ri quiniman chic ri Dios can cꞌo tijoj pokonal niquikꞌaxaj

45. Ri quiniman chic ri Dios rajawaxic chi ma nuben ta caꞌiꞌ quicꞌuꞌx 
tek nipe ri tijoj pokonal pa quicꞌaslen. Romanos 8.18-25; 8.28; 2 
Corintios 1.4; 4.16-18; Santiago 1.2-4; 1 Pedro 1.6-9; 2.19-21; 5.8-10.

46. Ri quiniman chic ri Dios ma rucꞌamon ta chi nisach quicꞌuꞌx 
tek yeꞌetzelex cuma ri winek. Mateo 5.10-12; Marcos 13.9-13; 
Lucas 12.4-9; Juan 15.18-21; 16.1-4; Hechos 5.41; Romanos 8.35-37; 
12.12-14; 12.17-21; 1 Corintios 4.11-13; 2 Corintios 4.8-11; 12.10; 
Filipenses 1.28-29; 2 Tesalonicenses 1.4-8; 3.2-4; 2 Timoteo 3.10-13; 
Hebreos 10.32-39; 12.3-4; 1 Pedro 3.13-17; 4.12-19; Apocalipsis 2.10.

47. Ri quiniman chic ri Dios ma rucꞌamon ta chi niquixibij quiꞌ tek nipe 
ri camic chiquij. Juan 6.39-40; 11.17-27; 14.1-4; Romanos 8.10-11; 8.38-
39; 14.7-9; 1 Corintios 15.12-58; 2 Corintios 5.1-10; Filipenses 1.20-24; 1 
Tesalonicenses 4.13-18; Hebreos 2.14-15; Apocalipsis 14.13; 21.1-4; 22.1-5.

48. Ri Dios can yerutoꞌ y yeruchajij ri yecꞌo chupan jun tijoj 
pokonal. Mateo 18.19-20; 28.19-20; Juan 14.16-23; Romanos 
8.35-39; 2 Corintios 6.16-18; Efesios 3.17-19; Filipenses 4.13; 
Colosenses 2.6-7; 2 Tesalonicenses 3.16; Hebreos 13.5-6.

49. Ri itzel winek can nutij wi rukꞌij chi nuyaꞌ qꞌuiy ruwech 
kꞌaxomal pa quicꞌaslen ri ye ralcꞌual chic ri Dios. Mateo 13.19; 
Lucas 4.1-13; 22.3-4; Juan 8.42-44; 2 Corintios 2.10-11; 4.4; 11.13-
15; Efesios 2.2; 1 Tesalonicenses 2.18; 2 Tesalonicenses 2.9-12; 1 
Pedro 5.8-9; 1 Juan 3.8-10; Apocalipsis 12.7-12; 20.1-3; 20.10.

50. Ri Dios can nuyaꞌ wi quichukꞌaꞌ ri ye ralcꞌual chic riche 
(rixin) chi ma yetzak ta pa rukꞌaꞌ ri itzel winek. Mateo 4.1-11; 
6.13; Lucas 22.31-32; Juan 17.14-19; Romanos 8.31-39; 12.12; 16.19-
20; 1 Corintios 10.12-13; 16.13; 2 Corintios 12.7-10; Efesios 3.20-21; 

6.10-18; Filipenses 4.13; 1 Tesalonicenses 3.5-8; 2 Tesalonicenses 
3.3; 2 Timoteo 1.7-8; Hebreos 2.18; 4.14-16; 12.1-2; Santiago 4.7; 1 
Pedro 1.5; 5.8-11; 1 Juan 4.4; 5.3-5; Apocalipsis 12.7-12.

51. Ri Dios can cꞌo ruchukꞌaꞌ chi yerucꞌachojsaj ri yawaꞌiꞌ. Mateo 
4.23-25; 9.35; 11.2-5; Hechos 3.1-6; 8.4-8; 19.11-16; 28.8-9; 1 
Corintios 12.9; 12.29-30; 2 Corintios 12.7-10; 1 Timoteo 5.23; 2 
Timoteo 4.20; Santiago 5.14-15.

Ri achique xtibanatej ri chkawech apo

52. Ri Jesucristo can nipe na wi chic jun bey. Mateo 24.29-44; 
Juan 14.1-3; Hechos 1.10-11; 3.19-21; Filipenses 3.20-21; Colosenses 
3.4; 1 Tesalonicenses 1.9-12; 3.13; 4.13–5.11; 2 Tesalonicenses 1.6-
10; 2.1-4; 1 Timoteo 6.13-15; 2 Timoteo 4.8; Hebreos 9.28; 2 Pedro 
3.1-18; 1 Juan 3.1-3; Apocalipsis 1.7; 22.12-13.

53. Ri Dios nuyaꞌ kꞌatbel tzij pa rukꞌaꞌ ri Jesucristo chi nukꞌet tzij pa 
quiwiꞌ ri winek ri ma yeniman ta chare. Mateo 7.21-23; 16.24-27; 
25.31-46; Juan 3.18-21; 5.24-29; Hechos 17.30-31; Romanos 2.1-11; 14.10-
12; 1 Corintios 3.10-15; 4.5; 2 Corintios 5.9-10; 2 Tesalonicenses 1.5-10; 
Hebreos 9.27-28; 10.26-31; 1 Pedro 1.17; 4.3-5; Apocalipsis 20.11-15.

54. Quinojel ri xquecolotej, can xquebecꞌojeꞌ wi riqꞌui ri Dios. 
Lucas 12.32-34; Juan 14.1-3; 2 Corintios 5.1-8; Filipenses 1.23; 1 
Pedro 1.4-5; Apocalipsis 4.1-11; 21.1-4; 21.22–22.5; 22.14-15.

55. Quinojel ri ma xquecolotej ta xquecꞌak pa kꞌakꞌ. Mateo 10.28; 
13.41-42; 13.47-50; 25.41; Lucas 16.23-26; 2 Tesalonicenses 1.9; 
Apocalipsis 20.10-15; 21.8. 

Aarón Ri Aarón yariꞌ ri nabey nimalaj sacerdote chiquicojol ri israelitas, 
y ri ye ralcꞌual y ri ye riy rumam ca riyaꞌ xeꞌoc chukaꞌ sacerdotes. Ri 
Aarón riꞌ can rachꞌalal wi ri Moisés. Ri Aarón ninatex chupan ri Hebreos 
5.4 y 7.11; y qꞌuiy chukaꞌ ninatex wi chupan ri Antiguo Testamento.

Abadón Reꞌ jun biꞌaj pa chꞌabel hebreo, ri quichꞌabel ri israelitas, 
y ntel chi tzij chi jun ri nuyoj ronojel ri utz. Abadón rubiꞌ ri 
rajawalul ri itzel jul ri kꞌekuꞌm rupan ri nunataj ri Apocalipsis 9.11.

Abel Re biꞌaj reꞌ ntel chi tzij rusibil yaꞌ, y nucꞌut chkawech chi ri kacꞌaslen 
xa chanin nikꞌax. Y queriꞌ rubiꞌ xquiyaꞌ chare ri rucaꞌn calcꞌual ri Adán 
y ri Eva. Ri Abel riꞌ xcamisex ruma ri runimal ri Caín rubiꞌ, y ri Abel 
jun cꞌajol ri can choj rucꞌaslen chuwech ri Dios. Hebreos 11.4.

Abías Reꞌ jun biꞌaj, y queriꞌ rubiꞌ jun sacerdote ri xcꞌojeꞌ ojer ca pa 
rutiempo ri rey David. Ri rubiꞌ ri sacerdote riꞌ ninatex cꞌa chupan ri 
Lucas 1.5. Ri sacerdotes juwinek cajiꞌ moc banon chique y chi moc 
yesamej pa rachoch ri Dios y jumoc chique ri sacerdotes riꞌ Abías cꞌa 
rubiꞌ. Y chiriꞌ cꞌa xcꞌojeꞌ wi ri Zacarías ri rutataꞌ ri Juan ri Bautista.

Abiatar Reꞌ rubiꞌ jun achi ri xcꞌojeꞌ ojer ca, jun nimalaj sacerdote quiche 
(quixin) ri israelitas, ri xcꞌojeꞌ pa jun tinamit rubiniꞌan Nod. Y ri nimalaj 
sacerdote riꞌ xcꞌojeꞌ pa rutiempo ri David, rumariꞌ tek ri ruchꞌabel ri Dios 
nubij chi ya ri Abiatar ri nimalaj sacerdote tek ri David xbe pa rachoch 
ri Dios chucanoxic wey riche (rixin) riyaꞌ y quiche (quixin) chukaꞌ ri ye 
rachibilan. Y can ya ri lokꞌolaj tak caxlan wey xbeyaꞌox (xbeyaꞌ) pe chare. 
Y ri Abiatar xajowex chi xcamisex ruma ri rey Saúl ruma chi xutoꞌ ri 
David. Chupan ri Marcos 2.26 ri Jesús xunataj ri nimalaj sacerdote riꞌ.

Abraham Reꞌ rubiꞌ jun achi ri xcꞌojeꞌ ojer ca. Y tek ma jane tisiqꞌuix 
(toyox) ruma ri Dios, Abram ri rubiꞌ y ri biꞌaj Abram ntel chi tzij 
nimalaj tataꞌaj. Pero ri Dios xuyaꞌ jun chic rubiꞌ y Abraham xchaꞌ 
chare, y reꞌ ntel chi tzij tataꞌaj quiche (quixin) sibilaj ye qꞌuiy winek. 
Y can ya wi cꞌa ri Abraham ri xchaꞌox (xchaꞌ) ruma ri Dios riche 

(rixin) chi xoc quitataꞌ ri israelitas. Riyaꞌ can xunimaj wi ri Dios, y 
riyoj can queriꞌ chukaꞌ nikaben wacami, y rumariꞌ riyoj yojcowin 
nikabij chi ri Abraham can katataꞌ chukaꞌ riyoj. Hebreos 11.8.

Acaya Reꞌ jun departamento ri cꞌo chilaꞌ pa rucuenta ri Grecia. 2 
Corintios 9.2; Hechos 18.27.

Aceite Tek ri ruchꞌabel ri Dios nunataj aceite, chrij ri aceite olivo nichꞌo 
wi. Ruma ya aceite riꞌ ri más xucusex cuma ri israelitas. Ri aceite riꞌ 
nelesex riqꞌui jun cheꞌ ri olivo rubiꞌ y qꞌuiy xcꞌatzin wi chique, ruma 
xquicusaj riche (rixin) pa cocina, xquicusaj riche (rixin) chi xquiyaꞌ 
chupan ri quilámpara, xquicusaj riche (rixin) akꞌom, y xquicusaj 
chukaꞌ riche (rixin) chi xquikꞌej pa rujolon (ruwiꞌ) jun winek tek ntoc 
rusamajel ri Dios, achiꞌel tek jun winek ntoc rey o ntoc jun profeta. Y 
chukaꞌ ri aceite riꞌ xquicusaj riche (rixin) chi xequijic yawaꞌiꞌ chupan. 
1 Reyes 19.16; Mateo 25.3,4; Lucas 10.34; Santiago 5.14.

Adán Yariꞌ ri nabey achi ri xwinakirisex ruma ri Dios y riyaꞌ ma xalex 
ta achiꞌel xojalex riyoj. Tek ri Adán xwinakirisex, ri Dios xuben 
chare chi can cꞌo retamabal y nichꞌobonaj jabel y man aj mac ta. 
Pero cꞌo jun kꞌij xtzak pa mac y rumariꞌ xa can xuben chukaꞌ chake 
riyoj chi xoj-oc aj maquiꞌ chuwech ri Dios y ruma chi yoj aj maquiꞌ, 
rumariꞌ tek xa can nej yojcꞌo wi el chare ri Dios. Romanos 5.14.

Alabastro Reꞌ jun abej ri jubaꞌ ma junan riqꞌui ri abej ri nibix 
mármol chare. Ri alabastro sibilaj jabel oc nitzuꞌun y yariꞌ ri 
nucusex riche (rixin) chi yeban tak cꞌojlibel (frasco), riche (rixin) 
chi yeyaꞌox (yeyaꞌ) akꞌom ri jubul ruxlaꞌ chupan. Marcos 14.3.

Alfa y Omega Ri griegos cꞌo juwinek cajiꞌ letras xquicusaj riche (rixin) chi 
xetzꞌiban. Ri nabey letra ya ri Alfa y ri ruqꞌuisbel ya ri Omega. Tek ri 
Jesús xubij chi ya Riyaꞌ ri Alfa y ri Omega, ntel chi tzij chi ya Riyaꞌ ri cꞌo 
pa rutiquiribel y pa ruqꞌuisbel chare ronojel. Apocalipsis 1.8; 21.6; 22.13.

Altar Ri altar qꞌuiy cꞌa rubanic xban chique ri ojer ca. Yecꞌo xeban 
riqꞌui abej, y yecꞌo xeban riqꞌui ulef, yecꞌa ri altar riche (rixin) pa 
rachoch ri Dios xban riqꞌui cheꞌ y cꞌacꞌariꞌ xquikꞌolij chꞌichꞌ chrij. Y 
pa ruwiꞌ cꞌa ri altar riꞌ xeporox wi ri chicop y nicꞌaj chic cosas ri 
xetzuj (xesuj) chuwech ri Dios. Santiago 2.21; Apocalipsis 11.1.

Ancla Reꞌ jun samajbel ri nucusex chare jun lancha o jun barco, y ri ojer 
ca, xa jun abej ri sibilaj al, ximon chi coloꞌ y nicꞌak ka chuxeꞌ yaꞌ y yariꞌ 
nichapo riche (rixin) ri lancha o ri barco chi ma nibe ta el. Yacꞌa ri nucusex 
chic wacami, xa can jun chꞌichꞌ ri cotoquic rutzaꞌn. Hechos 27.29, 30, 40.

Anciano Reꞌ jun winek ri can cꞌo chic jubaꞌ rujunaꞌ, jun winek ri 
can rucꞌamon (takal chrij) chi niyaꞌox (nyaꞌ) rukꞌij. Levítico 19.32. 
Chupan ri ruchꞌabel ri Dios nubij chi ye ri rijitaꞌk tak achiꞌaꞌ ri xekꞌato 
tzij pa quiwiꞌ ri israelitas ojer ca. Rumariꞌ pa quitiempo ri apóstoles 
nikatzꞌet chi ye ri rijitaꞌk tak achiꞌaꞌ ri xeyaꞌo el kꞌatbel tzij pa rukꞌaꞌ 

ri Saulo riche (rixin) chi xuben pokon chique ri nabey tak kachꞌalal. 
Hechos 22.5. Chukaꞌ tek xtzꞌucutej ri iglesia, xecanox ancianos y yeriꞌ 
ri xeꞌucꞌuan quibey ri nabey tak kachꞌalal. Tito 1.5, 7.

Angel Reꞌ jun chꞌabel griego, ri quichꞌabel ri aj Grecia, chꞌabel ri 
xucusex chi xtzꞌibex ri Cꞌacꞌacꞌ Testamento. Y re chꞌabel ángel ntel chi 
tzij takoꞌn, jun ri can nibe wi chubanic ri nibix chare ruma ri Dios. Ri 
ángeles can ya wi ri Dios xwinakirisan quiche (quixin) y ye riyeꞌ ri ye 
rutakoꞌn. Yecꞌo ángeles ri can ye rusamajel wi ri Dios y yecꞌo nicꞌaj 
ángeles ri ma xquinimaj ta chic ri Dios, xa xeꞌoc ye rusamajel ri itzel 
winek. Lucas 11.1; Hebreos 1.14; Judas 6; Apocalipsis 5.11.

Apóstoles Queriꞌ nibix chique ri cablajuj achiꞌaꞌ ri xeruchaꞌ ri Jesús 
y xuyaꞌ cꞌa uchukꞌaꞌ chique riche (rixin) chi xerutek chutzijoxic 
ri ruchꞌabel ri Dios. Apóstol ntel chi tzij takoꞌn. Y apóstol chukaꞌ 
nibix chare ri San Pablo. Lucas 6.13; Romanos 1.1; 11.13.

Arcángel Arcángel ntel chi tzij chi jun ángel ri can cꞌo wi más rukꞌij 
que chiquiwech ri nicꞌaj chic ángeles y chukaꞌ ri Dios can ruyaꞌon 
jun nimalaj uchukꞌaꞌ pa rukꞌaꞌ. 1 Tesalonicenses 4.16; Judas 9.

Areópago Areópago nibix chare jun ti juyuꞌ ri cꞌo pa tinamit Atenas 
ri cꞌo pa ruwachꞌulef Grecia. Y ri ti juyuꞌ riꞌ can ruyon abej, y 
ri ruwiꞌ ri ti juyuꞌ riꞌ can chojmirisan jabel, cꞌo jay y cꞌo qꞌuiy 
tzꞌuyubel ri can abej. Y chiriꞌ xquimol wi quiꞌ ri winek ri can cꞌo 
quikꞌij, achiꞌel ri aj kꞌatbel tak tzij. Y ri San Pablo xapon chiriꞌ 
riche (rixin) chi xukꞌalajsaj ri ruchꞌabel ri Dios. Hechos 17.22.

Arpa Reꞌ jun instrumento ri can cꞌo rucuerdas y jabel nikꞌajan tek nikꞌojomex. 
Yecꞌo nimaꞌk y yecꞌo cocoj, y ri cocoj utz nakꞌojomaj astapeꞌ ntajin yabiyin. 
Ri ruchꞌabel ri Dios nubij chi ri chilaꞌ chicaj nucusex chukaꞌ ri arpas riche 
(rixin) chi niyaꞌox (nyaꞌ) rukꞌij ri Dios. Apocalipsis 5.8; 14.2; 15.2.

Asia Chupan ri ruchꞌabel ri Dios tek nunataj Asia, ma nichꞌo ta chrij 
ri nimalaj ruwachꞌulef ri nibix Asia chare wacami. Xa chrij ri Asia 
menor nichꞌo wi, ri nibix Turquía chare wacami. Hechos 19.26, 27.

Ayuno Reꞌ ntel chi tzij chi ma yawaꞌ ta riche (rixin) chi naben orar. 
Ri ayuno niquiben ri winek chuwech ri Dios tek cꞌo jun kꞌaxon 
niquikꞌaxaj, tek cꞌo jun mac xquiben, tek nicajoꞌ niquichꞌutinirisaj 
quiꞌ chuwech ri Dios o tek cꞌo jun cosa niquicꞌutuj chare ri Dios y 
nicajoꞌ chi can nibanatej ri niquicꞌutuj. Ri ayuno cꞌo modo naben 
ayon o tek yecꞌo qꞌuiy. Chupan ri ruley ri Moisés nubij chi xaxu 
(xaxe wi) jun kꞌij niban ri ayuno. Pero chupan ri ruchꞌabel ri Dios 
nikatzꞌet chi cꞌo xebano oxiꞌ kꞌij, wukuꞌ kꞌij, oxiꞌ semana, o cawinek 
kꞌij, achiꞌel xuben ri Jesucristo. Mateo 4.2; 6.16-18; Hechos 10.30.

Azufre Reꞌ achiꞌel jun abej ri kꞌen nitzuꞌun. Chanin nuchop kꞌakꞌ y tek nicꞌat, 
sibilaj itzel ruxlaꞌ y yajikꞌ ruma. Ri ruchꞌabel ri Dios nubij chi azufre 
nicꞌat chupan ri kꞌakꞌ riche (rixin) ri tijoj pokonal. Apocalipsis 21.8.

Baal Reꞌ rubiꞌ jun wachbel y ri wachbel riꞌ ri winek xquibij quidios chare. Ri 
chꞌabel Baal ntel chi tzij ajaf. Y pa Romanos 11.4 nunataj cꞌa ri biꞌaj Baal.

Babilonia Reꞌ rubiꞌ jun nimalaj ruwachꞌulef y ri capital riche (rixin) 
ri ruwachꞌulef riꞌ Babilonia chukaꞌ rubiꞌ. Y wuꞌoꞌ ciento junaꞌ tiqꞌuis 
wi ri tinamit riꞌ, tek xoꞌalex ri Jesús. Y re biꞌaj reꞌ petenak riqꞌui ri 
biꞌaj Babel ri ntel chi tzij sachbel. Chupan ri tinamit riꞌ xecꞌojeꞌ wi ri 
nimaꞌk tak aj kꞌatbel tak tzij achiꞌel ri Semíramis, Nabucodonosor, y 
Nabonasar. Y chupan ri tinamit riꞌ xebanatej wi sibilaj qꞌuiy ruwech 
chi mac, ruma ri winek xa xbe cánima chrij ri cosas riche (rixin) re 
ruwachꞌulef. Y chiriꞌ chukaꞌ yekꞌax wi ri nimaꞌk tak raken yaꞌ, ri Tigris 
y ri Eufrates. Ri Babilonia ninatex pa Mateo 1.11 y Apocalipsis 14.8.

Balaam Reꞌ jun rusamajel ri Dios ri xcꞌojeꞌ ojer ca. Pero xapon jun 
kꞌij tek ri Balaam xsiqꞌuix (xoyox) ruma ri Balac, rey riche (rixin) ri 
ruwachꞌulef Moab, y ri Balac xubij chare chi tucꞌutuj chare ri Dios chi 
tika rucꞌayewal pa ruwiꞌ ri tinamit Israel. Y ri Dios ma xrajoꞌ ta chi que 
ta riꞌ xbanatej, y rumariꞌ hasta xutek jun ángel riche (rixin) chi oxiꞌ mul 
xukꞌet ri Balaam pa bey tek benak chrij ruquiej. Pero ri Balaam hasta 
xuchꞌey ri ruquiej riche (rixin) chi nibiyin. Rumariꞌ ri Dios xuben chare 
ri quiej chi xchꞌo riche (rixin) chi nubij chare ri Balaam chi ma tuben ta 
ri nibix chare ruma ri Balac. Números 22-24; 2 Pedro 2.15, 16; Judas 11.

Beelzebú Ri Beelzebú cajawalul ri itzel tak espíritu. Yecꞌo winek xebin chi 
ri Jesús xa ya ri Beelzebú ri cꞌo riqꞌui, y rumariꞌ tek nicowin yerelesaj ri 
itzel tak espíritu. Pero xa ma que ta riꞌ. Mateo 12.24; Lucas 11.15.

Belén Reꞌ jun tinamit ri cꞌo pa rucuenta ri Judea, y nibix chukaꞌ 
Betlehem y Efrata chare. Chiriꞌ cꞌa pa Belén xalex wi ri rey David 
y chiriꞌ chukaꞌ xalex wi ri Jesús. Re biꞌaj Belén ntel chi tzij jay 
riche (rixin) caxlan wey. Miqueas 5.2; Mateo 2.1.

Belial Reꞌ ntel chi tzij Satanás, rajawalul ri etzelal. Belial ntel chukaꞌ 
chi tzij majun rejkalen. 2 Corintios 6.15.

Caín Yariꞌ rubiꞌ ri nabey winek ri xalex chuwech re ruwachꞌulef, y 
riyaꞌ ralcꞌual ri Adán y ral ri Eva. Ri Caín ma utz ta xuben ruma 
xucamisaj ri ruchakꞌ. 1 Juan 3.12.

Camic Cꞌo camic riche (rixin) xtibe kꞌij xtibe sek. Juan 11.26. Y ri camic riꞌ, 
quecꞌareꞌ rubanic: Ri winek ri ma niquinimaj ta ri Jesucristo, tek yecom 
el can ma xquebecꞌojeꞌ ta riqꞌui ri Dios, xa can xqueꞌelesex el riqꞌui ri 
Dios. Yacꞌariꞌ ri nibix rucaꞌn camic chare. Apocalipsis 2.11; 20.14; 21.8.

Cananistas Queriꞌ nibix chique jumoc israelitas ri ma xcajoꞌ ta ri kꞌatbel 
tzij riche (rixin) ri Roma. Y ri Cananistas riꞌ nibix chukaꞌ Zelotes chique, 
y can itzel xquinaꞌ chi yecꞌo pa rukꞌaꞌ ri kꞌatbel tzij riche (rixin) ri Roma. 
Y chiquicojol ri apóstoles riche (rixin) ri Jesús, xcꞌojeꞌ jun cananista ri 
xubiniꞌaj Simón, pero ma ya ta ri nibix Simón Pedro chare. Mateo 10.4.

César Reꞌ ma biꞌaj ta, man achiꞌel ta ri nikachꞌob riyoj wacami. 
Ruma re chꞌabel César ntel chi tzij jun nimalaj aj kꞌatbel tzij y reꞌ 
qꞌuiy nikil wi chupan ri ruchꞌabel ri Dios. Mateo 22.17-27; Lucas 
2.1; 3.1; 20.22; Hechos 11.28; 25.8; Filipenses 4.22.

Circuncisión Reꞌ jun retal ri xban chare ri quichꞌacul ri can ye 
rutinamit wi ri Dios, xban chique ri achiꞌaꞌ y chukaꞌ xban chique ri 
tak cꞌajolaꞌ (alaboniꞌ) tek xa cꞌa wakxakiꞌ kꞌij queꞌalex. Ri circuncisión 
quecꞌareꞌ rubanic: Nichapatej ri rutzꞌumal rutzaꞌn ri quicowil y 
cꞌacꞌariꞌ nikupix el. Y ya cꞌa riꞌ ri xubij ri Dios chare ri Abraham chi 
tubanaꞌ riyaꞌ y tiquibanaꞌ chukaꞌ ri ye riy rumam ri xquecꞌojeꞌ, retal 
chi can ye rutinamit wi ri Dios. Génesis 17.1-14; Gálatas 5.3.

Cristo Reꞌ jun chꞌabel griego ri ntel chi tzij chi jun ri can chaꞌon pe 
ruma ri Dios y kꞌajon pe aceite pa ruwiꞌ riche (rixin) chi yerucol 
ri winek chupan ri quimac. Y ri pa quichꞌabel ri hebreos, Mesías 
yechaꞌ chare. Lucas 9.20; Juan 1.41; Romanos 5.6.

Denario Reꞌ rubiꞌ jun puek ri xucusex cuma ri aj Roma. Y chukaꞌ 
ya puek riꞌ xquicusaj ri israelitas, ruma riyeꞌ pa rukꞌaꞌ ri nimalaj 
tinamit Roma xecꞌojeꞌ wi. Y ya puek riꞌ ntajin nucusex tek xcꞌojeꞌ ri 
Jesucristo chochꞌulef. Y jun denario nuchꞌec jun achi tek nisamej 
jun kꞌij, ruma yariꞌ rajel jun kꞌij samaj ri tiempo riꞌ. Mateo 20.2.

Desierto Reꞌ jun ulef ri majun niqꞌuiy ta chuwech, xa jun chakiꞌj ulef ruma 
ma nika ta qꞌuiy job chiriꞌ. Ri desierto cꞌo caꞌiꞌ oxiꞌ rubanic: Chupan ri 
Deuteronomio 8.15 nubij chi ri ulef ri xekꞌax wi ri israelitas tak xeꞌel pe 
pan Egipto xa quiyon cumatziꞌ y alacranes (kꞌasnaꞌj) ri yecꞌo y majun yaꞌ 
ri nilitej ta chiriꞌ. Pero cꞌo chukaꞌ desierto ri nubij chupan ri ruchꞌabel ri 
Dios chi tek nika job can chanin niraxub ri ulef y niqꞌuiy kꞌayis. Pero pa 
tek sakꞌij xa nichakiꞌj ka chanin y ri winek ri quibanon cachoch ri chiriꞌ 
cꞌo chi yebe chic jucꞌan chic riche (rixin) chi niquicanoj jun chic lugar ri 
yecꞌojeꞌ wi, y yetzolin pe cꞌa ya tek nika chic ri job. Y cꞌo chukaꞌ desierto 
ri can majun ri cꞌo ta chupan, y can ma yecowin ta ri winek yecꞌojeꞌ 
chiriꞌ ruma can majun niquil riche (rixin) chi niquitzukbej quiꞌ.

Dragón Reꞌ rubiꞌ jun nimalaj itzel chicop, ri nibix chi achiꞌel jun nimalaj 
ayin o achiꞌel jun nimalaj cumatz. y re chicop reꞌ ruqꞌuexewach ri 
itzel winek ri nibix chukaꞌ Satanás chare. Apocalipsis 12.9.

Epicúreos Epicúreos nibix chique ri achiꞌaꞌ ri niquinimaj ri xubij ca 
ri jun achi ri Epicuro rubiꞌ ri xcꞌojeꞌ ojer ca. Ri achi riꞌ xubij chi 
majun chic cꞌaslen tek yacom el, y xubij chukaꞌ chi ri quicotemal 
riche (rixin) ri cꞌaslen xaxu (xaxe wi) ri utz ri nawil o naben waweꞌ 
chuwech re ruwachꞌulef tek cꞌa yit qꞌues na. Hechos 17.16-34.

Espíritu Chupan ri ruchꞌabel ri Dios sibilaj nunataj ri chꞌabel 
espíritu, pero ma junan ta rucusaxic nuben chare.

1. Lokꞌolaj Espíritu Yariꞌ ri xka pe pa ruwiꞌ ri Jesús tek xban 
bautizar, y yariꞌ ri xubij ri Jesús chi xtika pe chochꞌulef 
tek Riyaꞌ xtibe chilaꞌ chicaj, y yariꞌ nitoꞌo quiche (quixin) 
quinojel ri ye ralcꞌual ri Dios. Y ri Lokꞌolaj Espíritu junan 
quikꞌij riqꞌui ri Dios y riqꞌui ri Jesucristo. Juan 14.16.

2. Espíritu Ntel chi tzij rucꞌaslen o ránima ri winek. Y tek nibix 
chi xel el ri ruꞌespíritu ri winek, ntel chi tzij chi xcom. Lucas 
23.46; Hechos 7.59, 60.

3. Espíritu Ntel chukaꞌ chi tzij jun ánima. Lucas 24.39; 1 Pedro 3.19;
4. Espíritu Ntel chukaꞌ chi tzij cakꞌikꞌ, achiꞌel nubij pa Juan 3.8 y 

Hechos 2.2.
5. Espíritu Yecꞌo espíritu riche (rixin) ri Dios y yecꞌo chukaꞌ 

espíritu riche (rixin) ri itzel winek. Lucas 4.36; 1 Juan 4.2; 
Apocalipsis 3.1; 16.13, 14.

Estoicos Estoicos nibix chique ri achiꞌaꞌ ri xetzekelben riche (rixin) 
jun achi griego ri xcꞌojeꞌ ojer ca, ri Zenón rubiꞌ. Riyeꞌ niquibij chi 
xaxu (xaxe wi) tacusaj ri anaꞌoj y tatijaꞌ akꞌij riche (rixin) chi man ta 
xtibe ri awánima chrij ri quicoten riche (rixin) re ruwachꞌulef y ma 
cachꞌacatej ta ruma ri kꞌaxon. Queriꞌ xquibij ri achiꞌaꞌ riꞌ. Hechos 17.18.

Eunuco Riꞌ ye achiꞌaꞌ ri can majun ixok nicajoꞌ, y yecꞌo ri can pa 
calaxic pe chi ye queriꞌ. Pero yecꞌo chukaꞌ ri xa xban chique cuma 
ri ajkꞌomanel chi xeꞌoc eunuco. Y yecꞌa achiꞌaꞌ riꞌ xeꞌucusex riche 
(rixin) chi xequichajij ri quixjaylal ri reyes. Y yecꞌo chic nicꞌaj 
ri can ye riyeꞌ xechꞌobo ka chi majun ixok nicajoꞌ, ruma nicajoꞌ 
niquiben rusamaj ri Dios. Mateo 19.12; Hechos 8.27.

Fariseos Queriꞌ nibix chique jumoc achiꞌaꞌ ri yecꞌo pa rutiempo ri 
Jesús. Ri achiꞌaꞌ riꞌ can xquitij quikꞌij chi xcajoꞌ ta xquinimaj ronojel 
ri nubij chupan ri ley riche (rixin) ri Moisés. Pero riyeꞌ xa riqꞌui ri 
achique yequibanalaꞌ xquicukubaꞌ wi quicꞌuꞌx y ma riqꞌui ta ri Dios. 
Chiquiwech riyeꞌ can más rejkalen ri costumbre ri ye quibin ca ri catiꞌt 
quimamaꞌ que chuwech ri nrajoꞌ ri Dios. Marcos 7.1-13; Hechos 26.5.

Gentiles Gentiles nibix chique ri winek ri ma ye israelitas ta, ri ma ye 
riy rumam ta ca ri Abraham, winek ri ma niquiyaꞌ ta rukꞌij ri kitzij 
Dios, xa ye ri dios ri xa ye banon cuma winek ri niquiyaꞌ quikꞌij. Y 
chupan ri tiempo tek xtzꞌibex ri Cꞌacꞌacꞌ Testamento nibix chukaꞌ 
griegos chique, ruma ye qꞌuiy chique ri winek riꞌ yechꞌo pa jun chꞌabel 
ri nibix griego chare. Mateo 10.5; Romanos 2.24; Hechos 14.1.

Hebreo Reꞌ rubiꞌ ri quichꞌabel ri israelitas, rumariꞌ ye hebreos nibix 
chique ri israelitas. 1 Samuel 4.6; Hechos 21.40.

Herodianos Reꞌ ye jumoc achiꞌaꞌ ri ye rupartido ri Herodes. Riyeꞌ nicajoꞌ 
chi ya ri Herodes nikꞌato tzij pa quiwiꞌ. Queriꞌ nicajoꞌ ruma ri Herodes 
jun aj Galilea y retaman ri achique nicꞌatzin chique ri rutinamit. 

Ruma wi nipe jun chic aj kꞌatbel tzij pa Roma, xa ma retaman ta ri 
achique nicꞌatzin chare ri tinamit. Chukaꞌ ri Herodianos ma nika ta 
chiquiwech ri yerubij ri Jesús. Mateo 22.16; Marcos 3.6.

Iglesia Re chꞌabel reꞌ petenak riqꞌui ri chꞌabel ekklesía, jun chꞌabel griego, 
y re chꞌabel reꞌ ntel chi tzij jun molojriꞌil. Rumariꞌ quinojel ri quiniman 
chic ri Jesucristo ri niquimol quiꞌ riche (rixin) chi niquiyaꞌ rukꞌij ri Dios, 
iglesia nibix chique. Y chupan ri Efesios 1.22, 23 nubij chi ri iglesia 
yariꞌ ri ruchꞌacul ri Cristo y ri Cristo yariꞌ ri jolomaj (wiꞌaj). Y ma ya ta 
ri jay ri niquimol wi quiꞌ ri nibix iglesia chare. Hechos 2.46, 47.

Israel Reꞌ jun biꞌaj, y ya biꞌaj reꞌ ri xbix chare ri Jacob, rumariꞌ ri 
Jacob xubiniꞌaj Israel. Génesis 32.28. Y ri ye riy rumam ca ri Jacob, 
Israel chukaꞌ nibix chique. 1 Corintios 10.18; Apocalipsis 21.12.

Juan Reꞌ jun biꞌaj ri sibilaj ninatex chupan ri ruchꞌabel ri Dios. Pero 
ma xu (xe) ta wi jun achi ri Juan rubiꞌ, yecꞌo qꞌuiy.
1. Juan ri Bautista Reꞌ rucꞌajol ri Zacarías, y ya riyaꞌ ri xbano 

bautizar quiche (quixin) ri winek ri pa raken yaꞌ Jordán y ya 
chukaꞌ riyaꞌ ri xbano bautizar ri Jesús. Mateo 3.5-17.

2. Juan Apóstol Reꞌ rucꞌajol ri Zebedeo y nibix chukaꞌ Juan 
Evangelista chare. Y ya Juan reꞌ ri xtzꞌiban ri Evangelio San 
Juan, xutzꞌibaj chukaꞌ ri nabey, ri rucaꞌn y ri rox Juan, y ya 
chukaꞌ riyaꞌ xtzꞌiban ri Apocalipsis. Mateo 10.2.

3. Juan Marcos Reꞌ jun achi ruchꞌiticꞌajol ri Bernabé y xucꞌuex 
ruma ri San Pablo pa tak tinamit chutzijoxic ri ruchꞌabel ri 
Dios. Y nibix chi ya riyaꞌ ri xtzꞌiban ri Evangelio San Marcos. 
Hechos 12.12, 25; 2 Ti. 4.11.

4. Juan Y cꞌo chic jun Juan ri ninatex pa Hechos 4.6; y reꞌ jun 
sacerdote y nibix chi rachꞌalal ri nimalaj sacerdote ri Anás 
rubiꞌ, pero yecꞌo yebin chi re Juan reꞌ xa can rucꞌajol ri Anás.

Judas Reꞌ jun biꞌaj ri qꞌuiy nikil wi chupan ri ruchꞌabel ri Dios. Pero 
ma xu (xe) ta wi jun achi ri Judas rubiꞌ.
1. Judas Iscariote Reꞌ rucꞌajol ri Simón, jun chique ri cablajuj apóstoles, 

y ya riyaꞌ ri xcꞌayin riche (rixin) ri Jesús. Mateo 26.14-16.
2. Judas rachꞌalal ri Jesús Reꞌ nikil pa Mateo 13.55. Y yecꞌo 

yebin chi ya riyaꞌ ri xtzꞌiban ri libro de Judas.
3. Judas ralcꞌual ri Alfeo y rachꞌalal ri Jacobo Reꞌ jun chique 

ri cablajuj apóstoles y nibix chukaꞌ Tadeo chare. Lucas 6.16; 
Hechos 1.13; Juan 14.22.

4. Judas ri aj Galilea Reꞌ jun achi ri sibilaj xunimirisaj riꞌ, y riyaꞌ 
xrajoꞌ chi ya ta ri nubij riyaꞌ ri ninimex. Ri xetzekelben riche 
(rixin) re achi reꞌ sibilaj chꞌaꞌoj xquiben. Hechos 5.37.

5. Judas ri aj Damasco Reꞌ jun achi ri cꞌo pa tinamit Damasco, 
y pa rachoch ri achi riꞌ xbecꞌojeꞌ wi ri San Pablo tek xmoyir, 

tek benak chiquichapic ri kachꞌalal riche (rixin) chi yeruyaꞌ 
pa cárcel. Hechos 9.11.

6. Judas Barsabás Reꞌ jun kachꞌalal ri cꞌo rukꞌij chiquicojol ri kachꞌalal 
pa Jerusalem. Y yariꞌ xquichaꞌ el riche (rixin) chi xoc rachibil ri 
San Pablo chutzijoxic ri ruchꞌabel ri Dios. Hechos 15.22.

Lázaro Ye caꞌiꞌ achiꞌaꞌ ri nikil chupan ri ruchꞌabel ri Dios ri Lázaro quibiꞌ.
1. Lázaro ri cꞌutuy limosna Reꞌ jun achi ri sibilaj xutij pokon 

chuwech re ruwachꞌulef. Lucas 16.20-25.
2. Lázaro ri aj Betania Reꞌ jun achi quixibal ri María y ri Marta. Ya 

Lázaro riꞌ ri caminek chic y xbecꞌasox pe ruma ri Jesús. Juan 11.1-12.
Lepra Reꞌ jun itzel yabil ri nicꞌojeꞌ chiquij ri winek, pero can kꞌaxnek que 

chuwech ri itzel chꞌaꞌc. Y nibix chi ri ojer ca ri yabil riꞌ majun rakꞌomal. 
Y chiquicojol ri israelitas yecꞌo winek ri xcꞌojeꞌ ri yabil riꞌ chiquij, y tek 
jun winek cꞌo ri yabil riꞌ chrij, nelesex el chiquicojol ri winek, ruma ri 
yabil riꞌ can chanin nikꞌax chic riqꞌui jun winek. Mateo 8.3; Marcos 1.42.

Levitas Queriꞌ nibix chique ri ye riy rumam ca ri Leví ri rucꞌajol ri Jacob. 
Ri levitas cꞌa riꞌ xa jubaꞌ ma ye junan quiqꞌui ri sacerdotes, ruma 
yequitoꞌ ri sacerdotes riche (rixin) chi yesamej pa rachoch ri Dios. Ye 
riyeꞌ yecꞌulu ri ofrenda ri niquiyaꞌ ri winek y cꞌacꞌariꞌ nbequiyaꞌ nicꞌaj 
chique ri sacerdotes. Y ye chukaꞌ riyeꞌ yebixan y yekꞌojoman pa 
rachoch ri Dios pa tak chakꞌaꞌ, y qꞌuiy ruwech samaj ri niquiben. Lucas 
10.23; Juan 1.19; Hechos 4.36. Cꞌo chukaꞌ jun chic Leví ri nunataj pa 
Marcos 2.14; ri xubiniꞌaj chukaꞌ Mateo, pero riyaꞌ ma levita ta.

Maná Yariꞌ ri wey ri xyaꞌox (xyaꞌ) chique ri israelitas ruma ri Dios ojer ca, 
tek ri israelitas xecꞌojeꞌ pa desierto. Ri maná xka pe chilaꞌ chicaj achiꞌel 
nuben ri sakboch. Pero achiꞌel ruwech ri culantro tak cꞌoloqꞌuek 
y kꞌenkꞌoj. Y yariꞌ xquimol ri israelitas, xquijocꞌ, xquichojmirisaj y 
cꞌacꞌariꞌ xquitzec, riche (rixin) chi xquitij. Xquibij chukaꞌ caxlan wey 
riche (rixin) chicaj chare. Juan 6.49, 50; Hebreos 9.4; Apocalipsis 2.17.

María Ri biꞌaj María qꞌuiy nilitej wi chupan ri ruchꞌabel ri Dios, 
ruma ye qꞌuiy ixokiꞌ María quibiꞌ.
1. María ri xoc ruteꞌ ri Jesús Reꞌ jun kꞌopoj ri can xucꞌul sibilaj utzil 

riche (rixin) ri Dios. Mateo 1.16; 2.11; Lucas 1.30; Hechos 1.14.
2. María ri rixjayil ri Alfeo Ri ixok riꞌ xunimaj ri Jesucristo, y 

cꞌo jantek xutzekelbej ri Jesús riche (rixin) chi xunimaj xrilij. 
Y ri María riꞌ xcꞌojeꞌ apo ri acuchi (achique) xcamisex wi ri 
Jesús chuwech ri cruz. Mateo 27.56; Marcos 15.40.

3. María Magdalena Reꞌ jun ixok aj Magdala. Ri ixok riꞌ xucꞌul 
jun nimalaj utzil, ruma ri Jesús xerelesaj wukuꞌ itzel tak 
espíritu riqꞌui. Ri María Magdalena cꞌo jubaꞌ rubeyomal, 
y can xutzekelbej ri Jesús riche (rixin) chi xunimaj xrilij. 

Rumariꞌ hasta xutzꞌet tek xcamisex ri Jesús y xutzꞌet chukaꞌ 
ri acuchi (achique) xmuk wi ca. Mateo 27.55, 56; Lucas 8.2.

4. María ri aj Betania Ri ixok riꞌ ranaꞌ ri Lázaro y rachꞌalal ri Marta. Y 
nibix chi ya ixok riꞌ ri xkꞌajo aceite chrij raken ri Jesús. Juan 11.2.

5. María ruteꞌ ri Juan Marcos Reꞌ jun ixok ri cꞌo rachoch pa Jerusalem, 
y pa rachoch riyaꞌ xquimol wi quiꞌ ri kachꞌalal riche (rixin) chi 
xquiben orar, y xquicꞌaxaj ri ruchꞌabel ri Dios. Hechos 12.12.

6. María ri cꞌo pa Roma Ri ixok riꞌ sibilaj samajnek pa rusamaj ri 
Dios y ri San Pablo nutek cꞌa el rutzil ruwech. Xaxu (xaxe wi) 
riꞌ etaman chrij ri ixok riꞌ y majun chic más. Romanos 16.6.

Mirra Reꞌ rukꞌolil jun cheꞌ ri cꞌo quelaꞌ pan Arabia y mirra chukaꞌ rubiꞌ 
ri ti cheꞌ riꞌ. Ri israelitas sibilaj xquicusaj ri mirra, xquixol nicꞌaj chic 
akꞌom riqꞌui, rachibilan aceite. Y yariꞌ xoc lokꞌolaj aceite riche (rixin) 
pa rachoch ri Dios. Ri mirra chukaꞌ xquixol riqꞌui vino y yariꞌ xquicusaj 
riche (rixin) chi niquiwartisaj ruchꞌacul jun winek riche (rixin) chi 
queriꞌ ma nunaꞌ ta ruquiy jun socotajic o xabachique chi kꞌaxomal. Y ri 
mirra xquixol riqꞌui nicꞌaj chic akꞌom ri sibilaj jubul ruxlaꞌ y yariꞌ xquiyaꞌ 
chiquij ri caminakiꞌ riche (rixin) chi ma xechuwir ta chanin. Rumariꞌ 
ri Nicodemo ya ri mirra ri xucꞌuaj apo tek caminek chic ri Jesús, riche 
(rixin) chi xuyaꞌ chrij ruchꞌacul ri Jesús. Y mirra chukaꞌ ri xbequisipaj ca 
ri achiꞌaꞌ ri cꞌo quetamabel chiquij ri chꞌumilaꞌ chare ri Jesús tek xa cꞌa 
jubaꞌ talex. Exodo 30.23, 24; Mateo 2.11; Marcos 15.23; Juan 19.39, 40.

Mostaza Reꞌ jun ichaj ri nitic chilaꞌ pa ruwachꞌulef Israel, ri rujatzul 
chꞌiti coꞌol oc, pero tek nitic, más nim ntel que chiquiwech ri nicꞌaj 
chic ichaj. Rumariꞌ ri Jesús yariꞌ xucusaj riche (rixin) jun cꞌambel 
tzij chiquiwech ri winek, riche (rixin) chi xchꞌo chrij ri rajawaren 
ri Dios. Mateo 13.31, 32; Marcos 4.30-32.

Nicolaítas Reꞌ jumoc achiꞌaꞌ ri xequitijoj ri winek pa quitiempo ri 
apóstoles, pero ri xquicꞌut xa man achiꞌel ta nubij ri ruchꞌabel ri 
Dios. Rumariꞌ ri Dios ma xeka ta chuwech. Apocalipsis 2.6, 15.

Olivo Reꞌ jun cheꞌ ri nuyaꞌ ruwech, y ri ruwech ri nuyaꞌ nibix aceituna 
chare. Y yariꞌ ri nucusex riche (rixin) chi niban ri aceite olivo. Y 
riche (rixin) chi nawetamaj más, tacanoj ri chꞌabel aceite chupan re 
ruxak tak wuj re riche (rixin) chꞌabel y biꞌaj reꞌ. Romanos 11.24.

Pascua Tek ri Dios xerelesaj pe ri israelitas pan Egipto ri ojer ca, Riyaꞌ 
xubij chique ri tataꞌaj quiche (quixin) jojun familia chi tiquicamisaj 
jun carneꞌl, y ri ruquiqꞌuel tiquiquichaꞌ chiꞌ tak cachoch, riche (rixin) 
chi queriꞌ yecolotej ri nabey tak quicꞌajol chuwech ri camic ri xtipe 
pa quiwiꞌ quinojel ri nabey tak quicꞌajol ri aj Egipto. Y ri israelitas 
can xequicamisaj na wi ri carneꞌl, y pascua xechaꞌ chare ri carneꞌl ri 
xequicamisaj chupan ri kꞌij riꞌ, ruma yariꞌ xcolo quiche (quixin) chuwech 
ri camic. Y ya chukaꞌ kꞌij riꞌ tek xetotej pe pa rukꞌaꞌ ri rey riche (rixin) 

ri Egipto. Rumariꞌ tek ri israelitas ronojel junaꞌ niquinataj ri Pascua riꞌ 
y niquibij chukaꞌ semana riche (rixin) ri caxlan wey chare. Ruma ya 
semana riꞌ tek niquitij ri caxlan wey ri majun chꞌom (levadura) riqꞌui. Y 
riꞌ nimalaj nimakꞌij quiche (quixin) ri israelitas. Exodo 12.1-28; Hebreos 
11.28. Y chupan ri nimakꞌij pascua tek xcamisex ri Jesús. Y chupan re 
katiempo riyoj nibix lokꞌolaj kꞌij chare. Mateo 26.2; Juan 18.39, 40.

Pentecostés Reꞌ rubiꞌ jun chique ri nimakꞌij ri niquiben ri israelitas. Re 
nimakꞌij reꞌ xtiquiribex pa rutiempo ri Moisés y ya ri Dios biyon chi 
tiquibanaꞌ. Y can jun nimalaj nimakꞌij chiquiwech ri israelitas, ruma 
chupan ri kꞌij riꞌ tek niquimatioxij chare ri Dios ronojel ri cosecha 
ri niquelesaj. Y niquibij nimakꞌij riche (rixin) ri cosecha chare. Y 
cincuenta kꞌij tikꞌax wi ca ri Pascua tek niquiben ri nimakꞌij riꞌ. 
Exodo 23.16, 19; Levítico 23.15, 16. Y chupan ri nabey Pentecostés 
ri xbanatej tek cꞌastajnek chic el ri Jesús, yariꞌ tek xka pe ri Lokꞌolaj 
Espíritu pa quiwiꞌ ri apóstoles. Y chukaꞌ ya kꞌij riꞌ tek ye oxiꞌ mil 
xeniman riche (rixin) ri Jesucristo. Y reꞌ nikatzꞌet chupan ri Hechos 2.

Profeta Queriꞌ nibix chique ri achiꞌaꞌ ri xekꞌalajsan ri ruchꞌabel ri Dios ojer ca. 
Ri Dios nichꞌo cꞌa quiqꞌui ri achiꞌaꞌ riꞌ, y ri nubij ri Dios ya cꞌa riꞌ ri niquibij 
riyeꞌ chique ri winek. Y cꞌo jantek cꞌo ri nukꞌalajsaj ri Dios chiquiwech pa 
jun achiꞌel achicꞌ, ri cꞌo chi niquibij chare jun tinamit, chare jun rey o chare 
jun sacerdote wi utz yetajin o xa ma utz ta, y ri xtiquicꞌulwachij ri winek riꞌ. 
Ri Dios xukꞌalajsaj yan chukaꞌ chiquiwech achique ri xquecꞌulwachitej pa 
ruwiꞌ re ruwachꞌulef. Y chiquicojol ri profetas xecꞌojeꞌ chukaꞌ jojun ixokiꞌ ri 
xquiben chukaꞌ ri samaj riꞌ, y ri ixokiꞌ riꞌ nibix profetizas chique. Chupan ri 
ruchꞌabel ri Dios nubij chi yecꞌo profetas ri xa ma ye kitzij ta chi ye profetas. 
Ruma niquibij chi can nichꞌo ri Dios quiqꞌui y xa ma kitzij ta. Mateo 2.15; 
3.3; 4.14; Lucas 1.70; 2.36; 1 Juan 4.1.

Querubín Reꞌ ye rusamajel ri Dios ri yecꞌo riqꞌui Riyaꞌ chilaꞌ chicaj. 
Y nibix chi ye ángeles. Ezequiel 10; Hebreos 9.5.

Romanos Queriꞌ nibix chique ri winek ri ye alaxnek pa tinamit 
Roma. Y romanos chukaꞌ nibix chique ri winek ri can xebecꞌojeꞌ 
pa Roma. Y yecꞌo chukaꞌ xquitoj chi xeꞌoc romanos. Ri romanos 
qꞌuiy cꞌa tinamit ri xequichꞌec y ye riyeꞌ ri xekꞌato tzij pa quiwiꞌ, 
rumariꞌ hasta ye riyeꞌ ri xeꞌoc aj kꞌatbel tzij pa quiwiꞌ ri israelitas, 
y yecꞌa ri aj romanos yekꞌato tzij tek xcꞌojeꞌ ri Jesús y tek xecꞌojeꞌ 
chukaꞌ ri apóstoles chochꞌulef. Juan 11.48; Hechos 23.27.

Sacerdotes Sacerdotes nibix chique jumoc achiꞌaꞌ israelitas ri xesamej pa 
rachoch ri Dios ojer ca, y qꞌuiy ruwech samaj ri xquiben. Pero ri más 
xquiben ya ri xequicamisaj chicop riche (rixin) chi xequitzuj (xequisuj) 
chuwech ri Dios, riche (rixin) chi xquicꞌutuj cuybel quimac riyeꞌ y 
cuybel quimac ri tinamit. Y xequitzuj (xequisuj) chukaꞌ nicꞌaj chic cosas 
chuwech ri Dios ri niquiyaꞌ ri winek. Y chiquicojol ri sacerdotes riꞌ cꞌo 

jun ri más cꞌo rukꞌij y nibix nimalaj sacerdote chare. Y tek nunataj 
sacerdote chupan ri Cꞌacꞌacꞌ Testamento, xaxu (xaxe wi) yerunataj ri 
sacerdotes quiche (quixin) ri israelitas y ma nichꞌo ta chiquij ri achiꞌaꞌ 
ri nibix sacerdotes chique wacami. Ruma re wacami xaxu (xaxe wi) 
jun Kanimalaj Sacerdote y riꞌ ya ri Jesucristo ri xutzuj (xusuj) riꞌ riche 
(rixin) chi nicuyutej ri kamac. Y ri ruchꞌabel ri Dios nubij chi quinojel 
ri quiniman ri Jesucristo ye sacerdotes chukaꞌ ruma can quijachon quiꞌ 
chuyaꞌic rukꞌij ri Dios. Hebreos 6.20; 7.27; 1 Pedro 2.9; Apocalipsis 1.6.

Sacrificio Sacrificio nibix chare tek ri winek yequicamisaj alaj tak 
wáquix o alaj tak carneꞌl o yequicamisaj palomax riche (rixin) chi 
yequitzuj (yequisuj) chuwech ri Dios. Y qꞌuiy ruma tek niquiben 
queriꞌ. Niquiben queriꞌ riche (rixin) chi niquiyaꞌ rukꞌij ri Dios o 
yematioxin chare, y niquiben queriꞌ riche (rixin) chi niquicꞌutuj 
cuybel quimac chare ri Dios. Y niquiben chukaꞌ queriꞌ riche (rixin) 
chi niquicꞌutuj ri bendición chare ri Dios. Hebreos 10.3-8; 13.11.

Saduceos Queriꞌ nibix chique jumoc achiꞌaꞌ israelitas, y ri achiꞌaꞌ riꞌ ma 
junan ta quichꞌobonic quiqꞌui ri fariseos. Ri Saduceos xaxu (xaxe wi) 
ri ley riche (rixin) ri Moisés ri cꞌo rejkalen chiquiwech y can ma nicajoꞌ 
ta ri costumbre ri can cꞌo rejkalen chiquiwech ri fariseos. Ri Saduceos 
ma niquinimaj ta chi ri caminakiꞌ cꞌo jun kꞌij xquecꞌastej pe; riyeꞌ 
niquibij chi tek jun winek nicom el, xa xqꞌuis chiriꞌ, y ma niquinimaj ta 
chi cꞌo ángeles y ma niquinimaj ta chi cꞌo espíritus. Hechos 23.7, 8.

Sanedrín Reꞌ ye jumoc achiꞌaꞌ ri ye aj kꞌatbel tzij chiquicojol ri israelitas. 
Y chupan ri jumoc aj kꞌatbel tzij riꞌ yecꞌo sacerdotes, yecꞌo aj tzꞌibaꞌ, 
yecꞌo principaliꞌ, yecꞌo fariseos y saduceos, y ye 71 chiquinojel. Y 
chupan ri ruchꞌabel ri Dios ri Sanedrín nibix chukaꞌ concilio chare. Ye 
aj kꞌatbel tak tzij riꞌ xebin chi xcamisex ri Jesús y qꞌuiy chukaꞌ pokon 
xquiben chique ri xeniman ri Jesús. Mateo 26.59; Hechos 5.21; 23.6.

Simón Ri biꞌaj Simón qꞌuiy nilitej wi chupan ri ruchꞌabel ri Dios, 
ruma ye qꞌuiy achiꞌaꞌ ri Simón quibiꞌ.
1. Simón Pedro Yariꞌ jun chique ri ruꞌapóstoles ri Jesús. Juan 21.7, 11, 15.
2. Simón ri Cananista Riꞌ chukaꞌ jun chique ri ruꞌapóstoles ri 

Jesús ri nibix chukaꞌ Zelote chare. Wi nawajoꞌ chi cꞌo más 
nawetamaj chrij ri cananistas, tacanoj re chꞌabel reꞌ chupan 
re ruxak tak wuj re riche (rixin) chꞌabel y biꞌaj reꞌ. Mateo 
10.4; Marcos 3.18; Lucas 6.15; Hechos 1.13.

3. Simón rachꞌalal ri Jesús Reꞌ nunataj pa Mateo 13.55; Marcos 6.3.
4. Simón ri leproso Reꞌ jun achi ri cꞌo jun itzel yabil chrij ri lepra rubiꞌ. 

Nibix chi ri achi riꞌ xcꞌachojsex ruma ri Jesús. Y ri rachoch pa 
Betania cꞌo wi, y pa rachoch cꞌa ri achi riꞌ cꞌo wi ri Jesús tek xkꞌaj 
aceite pa rujolon (ruwiꞌ) ruma jun ixok. Mateo 26.6; Marcos 14.3.

5. Simón ri aj Cirene Reꞌ jun achi quitataꞌ ri Alejandro y ri Rufo. Y 
ri kꞌij cꞌa tek ri soldados quicꞌuan el ri Jesús riche (rixin) chi 
nbequibajij chuwech cruz, xquicꞌul cꞌa pa bey ri achi riꞌ y xquiben 
cꞌa chare chi xucꞌuaj el ri cruz ri rucꞌuan el Jesús cꞌa pa ruwiꞌ ri 
juyuꞌ Gólgota rubiꞌ. Mateo 27.32; Marcos 15.21; Lucas 23.26.

6. Simón ri aj itz Reꞌ jun achi aj Samaria, ri sibilaj ye rukꞌolon 
ri winek, ruma ri achi riꞌ jun aj itz, y ri winek can quibanon 
achiꞌel jun dios chare. Ri achi riꞌ xuben chi xunimaj ri Dios, 
pero xa ma kitzij ta. Queriꞌ nikatzꞌet pa Hechos 8.9-24.

7. Simón ri aj tzacoy tzꞌum Queriꞌ nibix chare ri achi riꞌ ruma riyaꞌ 
nitzaco tzꞌum. Y ri achi riꞌ pa tinamit Jope cꞌo wi y pa rachoch 
cꞌa ri Simón riꞌ xcꞌojeꞌ wi ri Pedro. Hechos 9.43; 10.32.

8. Simón ri aj Antioquía Reꞌ jun achi ri xkꞌalajsan ri ruchꞌabel ri 
Dios chique ri kachꞌalal pan Antioquía y nibix chukaꞌ Niger 
chare. Hechos 13.1.

9. Simón Iscariote Ri achi riꞌ yariꞌ rutataꞌ ri Judas Iscariote. Juan 
6.71; 13.2, 26.

Tabernáculo Queriꞌ nibix chare ri jun lokꞌolaj jay ri xcꞌatzin chique 
ri israelitas riche (rixin) chi xquiyaꞌ rukꞌij rucꞌojlen ri Dios pa 
desierto. Ri jay riꞌ tzꞌum, tziek y cheꞌ ri xquicusaj chare, y xa 
niquiyoj el tek yebe pa jun chic lugar. Chupan ri Exodo 26 y 27, 
chiriꞌ nubij wi ri kas achique rubanic ri Tabernáculo riꞌ.

Talento Reꞌ jun puek ri xquicusaj ri griegos. Mateo 18.24; 25.15.
Tiberias Reꞌ rubiꞌ jun tinamit ri cꞌo chuchiꞌ ri choy Galilea. Y ri tinamit 

riꞌ xwinakirisex ruma ri jun aj kꞌatbel tzij ri Herodes Antipas rubiꞌ, y 
Tiberias cꞌa rubiꞌ xuyaꞌ riche (rixin) jun natabel riche (rixin) ri jun 
achi aj kꞌatbel tzij ri cꞌo pa Roma ri tiempo riꞌ ri Tiberias rubiꞌ. Y 
chukaꞌ ri choy Galilea cꞌo jantek nibix Tiberias chare y cꞌo jantek 
nibix chukaꞌ Genesaret chare. Lucas 3.1; 5.1; Juan 6.1, 23.

Trono Queriꞌ nibix chare ri chꞌaquet ri sibilaj jabel rubanic banon 
chare, y chiriꞌ yetzꞌuyeꞌ wi ri reyes y ri nicꞌaj chic nimaꞌk aj kꞌatbel 
tak tzij tek niquikꞌet tzij pa quiwiꞌ ri winek. Trono chukaꞌ nibix 
chare ri lugar ri yekꞌato wi tzij. Y trono chukaꞌ nibix chare ri 
quikꞌatbel tzij ri niquiyaꞌ pa quiwiꞌ ri winek. Y chukaꞌ trono nibix 
chare ri caj. Hechos 2.30; 7.49; Apocalipsis 4.2-10.

Tzꞌum ri tzꞌiban ruwech Reꞌ nimaꞌk perepek tak tzꞌum ri nucusex 
pa ruqꞌuexel ri wuj ojer ca, riche (rixin) chi yetzꞌiban chuwech, y 
xa niquibot tek niquiyec ca o tek niquicꞌuaj pa jun chic lugar. Y 
pan español nibix pergamino chare. 2 Timoteo 4.13.

Vino Chupan ri ruchꞌabel ri Dios sibilaj nunataj ri vino. Ri vino ruyaꞌal 
ri uva, y ri uva sibilaj nitij chilaꞌ pa ruwachꞌulef Israel. Ri vino qꞌuiy 
ruwech y qꞌuiy chukaꞌ nicꞌatzin wi. Cꞌo vino ri yakꞌaber ruma, y cꞌo vino 

ri ma yakꞌaber ta ruma. Ruma tek xa cꞌa ma jane qꞌuiy ta kꞌij tiyitzꞌ, ri 
ruyaꞌal ri uva ma nikꞌabarisan ta, pero tek cꞌo chic qꞌuiy kꞌij tiyitzꞌ o tek 
yaꞌon chic alcohol riqꞌui, riꞌ ya nikꞌabarisan chic. Rumariꞌ tek chupan ri 
ruchꞌabel ri Dios cꞌo nubij wi chi utz natij vino, y cꞌo chukaꞌ nubij chi ma 
utz ta natij. Proverbios 9.5, 6; 20.1; 23.20; Eclesiastés 9.7; Efesios 5.18.

Yugo Reꞌ jun cheꞌ ri niyaꞌox (nyaꞌ) chrij quiwiꞌ caꞌiꞌ wáquix y nixim riqꞌui 
tzꞌum chrij ri cucꞌaꞌ, riche (rixin) chi niquikirirej jun cosa ri sibilaj al. 
Tek nunataj yugo chupan ri ruchꞌabel ri Dios, cꞌo ri nichꞌo chrij jun 
kꞌatbel tzij ri nuyaꞌ jun rey pa quiwiꞌ ri winek, y cꞌo ri nichꞌo chrij tek 
ri winek yecꞌo chuxeꞌ rutzij ri mac, y nichꞌo chukaꞌ chrij tek ri winek 
cꞌo chi niquiben jun costumbre, ri can achiꞌel jun nimalaj ejkaꞌn ri 
niyaꞌox (nyaꞌ) chiquij. Tek ri Jesús xubij: Ticꞌuaj ri nuyugo chrij tak 
iwiꞌ, ntel chi tzij tanimaj y tabanaꞌ ri samaj ri nubij ri Jesús. Y nubij 
chukaꞌ chake chi junan kojbiyin riqꞌui ri Jesús chubanic ri samaj riꞌ. 1 
Reyes 12.4; Lamentaciones 1.14; Mateo 11.29, 30; Hechos 15.10. 

